
1. न्याय स्वर्ग-राज्य की कुंजी है

झेंगलू, चीन

मेरा जन्म एक ईसाई परिवार में हुआ था। मेरे पिता अक्सर कहते थे, "प्रभु में विश्वास करने से हमारे पाप क्षमा कर दिए जाते हैं और उसके बाद हम पापी नहीं रहते। प्रभु जब आएगा तो वह हमें स्वर्ग के राज्य में ले जाएगा, क्योंकि बाइबल कहती है, 'क्योंकि धार्मिकता के लिये मन से विश्‍वास किया जाता है, और उद्धार के लिये मुँह से अंगीकार किया जाता है' (रोमियों 10:10)।" इसलिए सालों से, मेरा मानना था कि अपनी आस्था के कारण मैं न्यायसंगत हूँ, मुझे बचा लिया गया है और मैं स्वर्ग जाऊंगा। फिर मैंने प्रभु यीशु के ये वचन पढ़े : "मैं तुम से सच कहता हूँ कि जब तक तुम न फिरो और बालकों के समान न बनो , तुम स्वर्ग के राज्य में प्रवेश करने नहीं पाओगे" (मत्ती 18:3)। "जो मुझ से, 'हे प्रभु! हे प्रभु!' कहता है, उनमें से हर एक स्वर्ग के राज्य में प्रवेश न करेगा, परन्तु वही जो मेरे स्वर्गीय पिता की इच्छा पर चलता है" (मत्ती 7:21)। इसने मुझे बहुत भ्रमित कर दिया। प्रभु कहता है स्वर्ग में वही लोग प्रवेश कर सकते हैं जो परमपिता की इच्छा पूरी करते हैं, वह हमें लोगों का तिरस्कार या उनसे ईर्ष्या करने के लिए नहीं बल्कि एक दूसरे से प्यार करने के लिए कहता है। और मैं जानता था कि मैं इस पर खरा नहीं उतर रहा। मैं अपने हितों के लिए हर समय झूठ बोलता और धोखा करता था, मैं भाई-बहनों के साथ न तो बहुत सहनशील था, न ही लोगों से उतना प्रेम कर पाता था जितना खुद से। काम बिगड़ जाने पर परमेश्वर को दोष देता मैं सही अर्थों में परमेश्वर से प्रेम नहीं करता था। मैं न तो प्रभु का आज्ञापालन कर सका और न ही उसकी इच्छा को पूरा कर रहा था। मैं स्वर्ग में प्रवेश कैसे पाता? तब मुझे परमेश्वर के वचन याद आए : "इसलिये तुम पवित्र बनो, क्योंकि मैं पवित्र हूँ" (लैव्यव्यवस्था 11:45)। मैं हर समय पाप करता और फिर उन्हें स्वीकार करता, फिर भी पाप से बँधा हुआ था। जब प्रभु आएगा तो क्या वह मुझे स्वर्ग ले जाएगा? यह सब समझने के लिए मैंने बाइबल को ध्यान से पढ़ा। मैंने उसे बार-बार पढ़ा, लेकिन पाप से छुटकारा पाने का कोई रास्ता नहीं खोज सका। मुझे पौलुस के शब्द याद आए : "मैं कैसा अभागा मनुष्य हूँ! मुझे इस मृत्यु की देह से कौन छुड़ाएगा?" (रोमियों 7:24)। जब पौलुस खोज नहीं पाया, तो मैं कैसे खोज पाता? मेरी उम्र बढती जा रही थी, अधिकांश जीवन में मैं विश्वासी रहा, फिर भी यकीन नहीं था कि मै स्वर्ग जा जाऊंगा। मैं निराश और खोया-खोया-सा रहता। मुझे स्वर्ग का रास्ता खोजकर शांति से प्रभु से मिलने की बड़ी चाह थी। तो मैं ढूँढ़-ढूँढ़कर जाने-माने वरिष्ठ ईसाइयों से मिलता, लेकिन वे भी मेरी मदद नहीं कर सके। मैंने कुछ अन्य संप्रदायों के समारोहों में भाग लिया, लेकिन वे केवल विश्वास द्वारा न्यायसंगत होने और बचा लिए जाने जैसी पुरानी बातों के बारे में विचार विमर्श करते थे। मुझे बहुत निराशा हुई।

	अचानक मैंने विदेशियों द्वारा संचालित एक सेमिनरी में अध्ययन करना शुरू कर दिया। मुझे लगा कि विदेशियों के धर्मोपदेश बड़े अच्छे होंगे, और मुझे वहाँ निश्चित ही उत्तर मिलेंगे। पूरी आस्था से, मैंने वहां दो महीने अध्ययन किया। दुर्भाग्य से, वह पादरी अपने पाठों में कलीसिया का इतिहास, यीशु का जीवन, नए और पुराने नियमों की समीक्षा आदि के बारे में सिर्फ पुस्तकों से पढ़कर सुनाते थे। उन्होंने कभी भी जीवन-पथ के बारे में बात नहीं की। एक शाम खाने के बाद, मैंने पादरी से पूछा, "क्या आप हमें जीवन‌पथ के बारे में बता सकते हैं?" उन्होंने कहा, "हम यहां वही तो सिखाते हैं। हम दुनिया का सबसे बड़ा धार्मिक संगठन हैं, जिसे अंतर्राष्ट्रीय स्तर पर मान्यता प्राप्त है। तीन साल बाद आपको अंतर्राष्ट्रीय पादरी का प्रमाणपत्र मिलेगा। तब आप सुसमाचार का प्रचार कर सकते हैं और दुनिया में कहीं भी कलीसिया स्थापित कर सकते हैं।" इससे मुझे बड़ी निराशा हुई। मुझे पादरी नहीं बनना था। मैं तो बस यह जानना चाहता था कि स्वर्ग कैसे पहुंचे। तो मैंने पूछा, "अगर प्रमाणपत्र इतनी बड़ी चीज़ है, तो क्या मैं इससे स्वर्ग जा सकता हूं?" पादरी ने कोई उत्तर नहीं दिया। मैंने कई और सवाल पूछे। "मैंने सुना है आप दशकों से विश्वास करते आए हैं। क्या आपको बचा लिया गया है? क्या आप स्वर्ग जा सकते हैं?" पूरे आत्मविश्वास के साथ उन्होंने कहा, "बेशक! मेरा स्वर्ग जाना निश्चित है।" तो मैंने पूछा, "आप किस आधार पर यह दावा करते हैं? क्या आप दूसरों से भी उतना ही प्रेम करते हैं जितना खुद से ? क्या आप पाप-मुक्त होकर पवित्र हो गए? क्या आप मासूम बच्चे बन गए ? हम पाप करते हैं और हमेशा प्रभु की शिक्षाओं के खिलाफ जाते हैं। हम दिन भर पाप करते हैं और फिर रात को पाप स्वीकार कर लेते हैं। परमेश्वर पवित्र है। आपका मतलब है हम जैसे पापी लोग स्वर्ग के राज्य में जा सकते हैं?" ये सवाल सुनकर, उनका चेहरा लाल हो गया और एक शब्द नहीं बोले। मैं हार चुका था। मैं धर्मगोष्ठी छोड़कर निकल गया।

घर लौटते समय, मेरा दिल बैठ हुआ था और मुझे लगा जैसे मेरी आखिरी उम्मीद भी टूट गयी। मुझे कोई अंदाजा नहीं था कि स्वर्ग का रास्ता कहां ढूँढ़ूँ। फिर मुझे अपने बूढ़े पिता का रोता हुआ चेहरा याद आया। जीवन भर उन्होंने विश्वास के द्वारा न्यायसंगत होने का उपदेश दिया और कहा कि मरने के बाद हम स्वर्ग जाएंगे, लेकिन वे पछतावा लेकर मरे। अपने अधिकांश जीवन में मैंने प्रभु में विश्वास किया था और हर दिन लोगों को बताया था कि मरने के बाद वे स्वर्ग जाएंगे। लेकिन अब मुझे इस बात पर पक्का भरोसा नहीं था कि स्वर्ग के राज्य में कैसे जाना है। क्या मैं भी अपने पिता की तरह पछतावा लेकर मरूंगा? मुझे अचानक प्रभु यीशु की बात याद आ गयी : "माँगो, तो तुम्हें दिया जाएगा; ढूँढ़ो तो तुम पाओगे; खटखटाओ, तो तुम्हारे लिये खोला जाएगा" (मत्ती 7:7)। "प्रभु निष्ठावान है," मैंने सोचा। "मुझे निराश नहीं होना चाहिए! जब तक सांस में सांस है, मैं स्वर्ग में प्रवेश पाने का रास्ता खोजता रहूंगा।" मैंने प्रभु से प्रार्थना की : "प्रिय प्रभु, मैं हर जगह पाप से मुक्त होने और स्वर्ग जाने का रास्ता ढूंढ रहा हूं, लेकिन कोई भी मेरी मदद नहीं कर रहा। हे प्रभु, मैं क्या करूं? मैं प्रचारक होने के नाते लोगों से कहता रहता हूँ कि स्वर्ग जाने के लिए वे अपने विश्वास में दृढ़ बने रहें और अंत तक टिके रहें। लेकिन अब तो मैं भी नहीं जानता कि पाप से छुटकारा पाकर स्वर्ग कैसे पहुंचा जा सकता है। क्या मैं उस अंधे अगुआ की तरह नहीं हूँ जो दूसरे अंधों को लेकर खाई में जा गिरता है? हे प्रभु! मुझे स्वर्ग का रास्ता कहां मिल सकेगा? मेरा मार्गदर्शन करो।"

जब मैं घर पहुंचा, तो मैंने सुना कि कई कलीसियाओं के अच्छे सदस्य और अगुआ चमकती पूर्वी बिजली में गए थे। वे लोग कह रहे थे कि उनके धर्मोपदेश बहुत अच्छे हैं, उनके पास नई रोशनी है, कुछ पादरी तो उनके प्रशंसक बन गए । मैंने सोचा, "चमकती पूर्वी बिजली के किसी व्यक्ति से मेरी भेंट अब तक कैसे नहीं हुई? किसी दिन उनसे मिलना बड़ा अच्छा रहेगा! मुझे जाकर उन्हें ढूंढना चाहिए और देखना चाहिए कि उनके धर्मोपदेश इतने अच्छे कैसे हैं, क्या वे मेरी समस्या हल कर सकते हैं।"

मेरी कलीसिया के भाई वांग एक दिन मेरे यहां आए और बोले कि सर्वशक्तिमान परमेश्वर में विश्वास रखने वाले उनके दो रिश्तेदार उनसे मिलने आ रहे हैं। उन्होंने मुझे भी अपने घर बुलाया। उनकी बात सुनकर मैं बहुत खुश हुआ, हम लोग तुरंत उनके घर की ओर चल दिए। परिचय के बाद मैंने उन्हें अपनी समस्या बताई। मैंने कहा, "मैंने हमेशा माना है कि बपतिस्मा लेने का मतलब है कि हमें बचा लिया गया है, दिल में विश्वास करने और मुंह से पाप स्वीकार करने का मतलब है कि हम विश्वास के द्वारा न्यायसंगत हो गए हैं, और जब प्रभु आएगा तो हमें स्वर्ग में ले जाएगा। लेकिन पिछले कुछ वर्षों से मैं उलझन में हूं कि मैं स्वर्ग जा पाऊंगा या नहीं। मुझे यह इतना आसान नहीं लगता। बाइबल कहती है : 'उस पवित्रता के खोजी हो जिसके बिना कोई प्रभु को कदापि न देखेगा' (इब्रानियों 12:14)। मैं खुद और कलीसिया के भाई-बहन हमेशा पाप करते हैं। मुझे नहीं लगता कि हमारी तरह पाप में जीने वाले लोग स्वर्ग जा सकते हैं। मैं पक्के तौर पर जानना चाहता हूँ कि हम स्वर्ग के राज्य में कैसे प्रवेश पा सकते हैं। क्या आप इस विषय में मेरे साथ सहभागिता कर सकती हैं?"

मुस्कुराते हुए, बहन झोउ ने कहा, "स्वर्ग के राज्य में प्रवेश करना हर ईसाई के लिए एक प्रमुख चिंता का विषय है। इस मुद्दे पर, प्रभु यीशु ने हमें स्पष्ट रूप से बताया है : 'जो मुझ से, "हे प्रभु! हे प्रभु!" कहता है, उनमें से हर एक स्वर्ग के राज्य में प्रवेश न करेगा, परन्तु वही जो मेरे स्वर्गीय पिता की इच्छा पर चलता है' (मत्ती 7:21)। प्रभु के वचन बहुत स्पष्ट हैं। स्वर्ग के राज्य में केवल वे लोग प्रवेश कर सकते हैं जो परमेश्वर के वचनों का अभ्यास करते हैं और उसकी इच्छा को पूरा करते हैं। प्रभु ने कभी नहीं कहा कि एक बार बचा लिए जाने का मतलब हमेशा के लिए बचा लिया जाना है, और न ही ये कहा है कि हम विश्वास के द्वारा न्यायसंगत हैं, इसलिए उसके राज्य में प्रवेश पा सकते हैं। विश्वास के द्वारा न्यायसंगत हो पाना पौलुस का विचार था। पौलुस सिर्फ एक प्रेरित था, एक भ्रष्ट मनुष्य था। वह मसीह नहीं था, और उसके वचन भी मसीह के वचन नहीं थे। हम स्वर्ग जाने के लिए उसकी बातों पर भरोसा नहीं कर सकते। केवल यीशु ही स्वर्गिक राज्य का प्रभु और राजा है। केवल उसी के वचनों में अधिकार है और वही सत्य हैं। मनुष्य की धारणाएँ सत्य नहीं हैं और उसके राज्य में प्रवेश के लिए मानक निर्धारित नहीं कर सकती। इसमें हम केवल प्रभु के वचनों के अनुसार ही चल सकते हैं। हम पौलुस के शब्दों के अनुसार नहीं चल सकते, बस सीधी-सी बात है।" तब बहन झोउ ने हमारे लिए विश्वास के द्वारा न्यायसंगत होने और बचा लिए जाने का क्या मतलब होता है, और क्या बचा लिए जाने का मतलब स्वर्ग में प्रवेश पाना होता है, इस विषय पर सर्वशक्तिमान परमेश्वर के वचनों के कई अंशों को पढ़ा। सर्वशक्तिमान परमेश्वर कहते हैं, "उस समय यीशु का कार्य समस्त मानवजाति को छुटकारा दिलाना था। उन सभी के पापों को क्षमा कर दिया गया था जो उसमें विश्वास करते थे; अगर तुम उस पर विश्वास करते हो, तो वह तुम्हें छुटकारा दिलाएगा; यदि तुम उस पर विश्वास करते, तो तुम पापी नहीं रह जाते, तुम अपने पापों से मुक्त हो जाते हो। यही बचाए जाने और विश्वास द्वारा उचित ठहराए जाने का अर्थ है। फिर विश्वासियों के अंदर परमेश्वर के प्रति विद्रोह और विरोध का भाव था, और जिसे अभी भी धीरे-धीरे हटाया जाना था। उद्धार का अर्थ यह नहीं था कि मनुष्य पूरी तरह से यीशु द्वारा प्राप्त कर लिया गया है, बल्कि यह था कि मनुष्य अब पापी नहीं रह गया है, उसे उसके पापों से मुक्त कर दिया गया है। अगर तुम विश्वास करते हो, तो तुम फिर कभी भी पापी नहीं रहोगे" (वचन, खंड 1, परमेश्वर का प्रकटन और कार्य, परमेश्वर के कार्य का दर्शन (2))। "तुम सिर्फ यह जानते हो कि यीशु अंत के दिनों में उतरेगा, परन्तु वास्तव में वह कैसे उतरेगा? तुम लोगों जैसा पापी, जिसे परमेश्वर के द्वारा अभी-अभी छुड़ाया गया है, और जो परिवर्तित नहीं किया गया है, या सिद्ध नहीं बनाया गया है, क्या तुम परमेश्वर के हृदय के अनुसार हो सकते हो? तुम्हारे लिए, तुम जो कि अभी भी पुराने अहम् वाले हो, यह सत्य है कि तुम्हें यीशु के द्वारा बचाया गया था, और कि परमेश्वर द्वारा उद्धार की वजह से तुम्हें एक पापी के रूप में नहीं गिना जाता है, परन्तु इससे यह साबित नहीं होता है कि तुम पापपूर्ण नहीं हो, और अशुद्ध नहीं हो। यदि तुम्हें बदला नहीं गया तो तुम संत जैसे कैसे हो सकते हो? भीतर से, तुम अशुद्धता से घिरे हुए हो, स्वार्थी और कुटिल हो, मगर तब भी तुम यीशु के साथ अवतरण चाहते हो—क्या तुम इतने भाग्यशाली हो सकते हो? तुम परमेश्वर पर अपने विश्वास में एक कदम चूक गए हो: तुम्हें मात्र छुटकारा दिया गया है, परन्तु परिवर्तित नहीं किया गया है। तुम्हें परमेश्वर के हृदय के अनुसार होने के लिए, परमेश्वर को व्यक्तिगत रूप से तुम्हें परिवर्तित और शुद्ध करने का कार्य करना होगा; यदि तुम्हें सिर्फ छुटकारा दिया जाता है, तो तुम पवित्रता को प्राप्त करने में असमर्थ होंगे। इस तरह से तुम परमेश्वर के आशीषों में साझेदारी के अयोग्य होंगे, क्योंकि तुमने मनुष्य का प्रबंधन करने के परमेश्वर के कार्य के एक कदम का सुअवसर खो दिया है, जो कि परिवर्तित करने और सिद्ध बनाने का मुख्य कदम है। और इसलिए तुम, एक पापी जिसे अभी-अभी छुटकारा दिया गया है, परमेश्वर की विरासत को सीधे तौर पर उत्तराधिकार के रूप में पाने में असमर्थ हो" (वचन, खंड 1, परमेश्वर का प्रकटन और कार्य, पदवियों और पहचान के सम्बन्ध में)। "यद्यपि यीशु ने मनुष्यों के बीच अधिक कार्य किया, फिर भी उसने केवल समस्त मानवजाति की मुक्ति का कार्य पूरा किया और वह मनुष्य की पाप-बलि बना; उसने मनुष्य को उसके समस्त भ्रष्ट स्वभाव से छुटकारा नहीं दिलाया। मनुष्य को शैतान के प्रभाव से पूरी तरह से बचाने के लिए यीशु को न केवल पाप-बलि बनने और मनुष्य के पाप वहन करने की आवश्यकता थी, बल्कि मनुष्य को उसके शैतान द्वारा भ्रष्ट किए गए स्वभाव से मुक्त करने के लिए परमेश्वर को और भी बड़ा कार्य करने की आवश्यकता थी। और इसलिए, अब जबकि मनुष्य को उसके पापों के लिए क्षमा कर दिया गया है, परमेश्वर मनुष्य को नए युग में ले जाने के लिए वापस देह में लौट आया है, और उसने ताड़ना एवं न्याय का कार्य आरंभ कर दिया है। यह कार्य मनुष्य को एक उच्चतर क्षेत्र में ले गया है। वे सब, जो परमेश्वर के प्रभुत्व के अधीन समर्पण करेंगे, उच्चतर सत्य का आनंद लेंगे और अधिक बड़े आशीष प्राप्त करेंगे। वे वास्तव में ज्योति में निवास करेंगे और सत्य, मार्ग और जीवन प्राप्त करेंगे" (वचन, खंड 1, परमेश्वर का प्रकटन और कार्य, प्रस्तावना)।

फिर बहन वांग ने यह कहकर सहभागिता की, "व्यवस्था के युग के अंत में, शैतान मनुष्य को बुरी तरह से भ्रष्ट करता चला जा रहा था, लोग भी और ज़्यादा पाप करते जा रहे थे। सबको व्यवस्था के हाथों मौत का डर था। इसलिए प्रभु यीशु ने अनुग्रह के युग में छुटकारे का कार्य किया। मनुष्य के लिए पापबलि के रूप में क्रूस पर चढ़कर उसने मनुष्य के पापों को क्षमा किया। उन दिनों, प्रभु में विश्वास करना, पाप स्वीकारना और पश्चाताप करना ही काफी होता था, और हमारे पापों को क्षमा कर दिया जाता था, हम उसके दिए अनुग्रह का आनंद ले सकते थे। व्यवस्था के अधीन रह रहे लोगों के लिए यही उद्धार था। इस 'उद्धार' का अर्थ था, व्यवस्था की निंदा और शाप से मुक्त किया जाना और फिर कभी व्यवस्था द्वारा निन्दित न होना। यह है 'विश्वास द्वारा बचा लिया जाना'। विश्वास द्वारा न्यायसंगत होने का मतलब यह नहीं है कि हम धार्मिक बन जाते हैं। विश्वास द्वारा न्यायसंगत होने और बचा लिए जाने का मतलब यह नहीं है कि हम पापमुक्त हैं, हम पूरी तरह से शुद्ध हैं और पूर्ण उद्धार प्राप्त कर चुके हैं, या फिर हम स्वर्ग में प्रवेश कर पाएंगे। हालांकि हमारे पाप क्षमा कर दिए गए हैं, फिर भी हमारी पापी प्रकृति और शैतानी स्वभावों का हम पर गहरा प्रभाव है। हम अब भी झूठ बोलते हैं, धोखा देते हैं, ईर्ष्या करते हैं और दूसरों का तिरस्कार करते हैं। हम अक्सर पाप करते हैं और परमेश्वर का विरोध करते हैं। शैतानी स्वभावों से इस कदर भरे हुए हम जैसे लोग, जो परमेश्वर की अवज्ञा और विरोध करते हैं, वे कभी स्वर्ग के राज्य में प्रवेश कैसे पा सकते हैं? इसीलिए प्रभु यीशु ने लौटने का वादा किया। अंत के दिनों में सर्वशक्तिमान परमेश्वर वापस आ चुका है। उसने वे सभी सत्य व्यक्त किए हैं जो हमें शुद्ध करते हैं और बचा लेते हैं। हमारी शैतानी प्रकृति और स्वभावों को दूर करने, हमें पाप से पूरी तरह से बचाने और हमें शुद्ध करने के लिए वह न्याय का कार्य कर रहा है ताकि हम स्वर्गिक राज्य में प्रवेश पा सकें। सर्वशक्तिमान परमेश्वर का न्याय का कार्य प्रभु यीशु की भविष्यवाणी को पूरा करता है : 'मुझे तुम से और भी बहुत सी बातें कहनी हैं, परन्तु अभी तुम उन्हें सह नहीं सकते। परन्तु जब वह अर्थात् सत्य का आत्मा आएगा, तो तुम्हें सब सत्य का मार्ग बताएगा' (यूहन्ना 16:12-13)। 'क्योंकि मैं जगत को दोषी ठहराने के लिये नहीं, परन्तु जगत का उद्धार करने के लिये आया हूँ। जो मुझे तुच्छ जानता है और मेरी बातें ग्रहण नहीं करता है उसको दोषी ठहरानेवाला तो एक है: अर्थात् जो वचन मैं ने कहा है, वही पिछले दिन में उसे दोषी ठहराएगा' (यूहन्ना 12:47-48)। 1 पतरस बताता है : 'क्योंकि वह समय आ पहुँचा है कि पहले परमेश्‍वर के लोगों का न्याय किया जाए' (1 पतरस 4:17)। अनुग्रह के युग के छुटकारे के कार्य का अनुभव करके, हम केवल प्रभु के अनुग्रह का आनंद ले सकते हैं और हमारे पापों को क्षमा किया जा सकता है। लेकिन हमें पाप से छुटकारा नहीं दिलाया जा सकता या हमारी शुद्धि नहीं की जा सकती। इसीलिए हमें अंत के दिनों में परमेश्वर के न्याय के कार्य को स्वीकारना और मानना होगा, पाप-मुक्त होने और सदा के लिए पूरी तरह से बचा लिए जाने के लिए हमें सही अर्थों में पश्चाताप करके भ्रष्टता से शुद्धि प्राप्त करनी होगी। तब जाकर हम आपदाओं से बच सकेंगे और परमेश्वर हमें अपने राज्य में ले जाएगा।"

बहन की सहभागिता ने सचमुच मेरी आँखें खोल दीं। हमारे विश्वास द्वारा बचा लिए जाने और स्वर्ग में प्रवेश पाने का विचार सिर्फ हमारी कल्पना थी और यह प्रभु के वचनों के विपरीत थी। प्रभु यीशु ने छुटकारे का कार्य किया, पाप को मिटाने का कार्य नहीं, इसलिए हमारी पापी प्रकृति हमारे भीतर बनी हुई है। हम अभी भी पाप करते हैं और परमेश्वर का विरोध करते हैं। इसमें आश्चर्य नहीं होना चाहिए कि इतने वर्षों में मैं खुद को पाप-मुक्त नहीं कर सका, भले ही मैंने अपने शरीर की इच्छाओं को त्याग दिया हो या अपनी देह को अधीन कर लिया हो। मालूम पड़ा कि यह मेरी पापी प्रकृति के कारण था और परमेश्वर के नए कार्य का अनुभव नहीं करने की वजह से था। सर्वशक्तिमान परमेश्वर हमारी पापी प्रकृति को जड़ से उखाड़ने और हमारी शुद्धि करके हमें सदा के लिए पूरी तरह से बचाने के लिए न्याय का कार्य करता है। हमें इसी की तो आवश्यकता है। यह बहुत अद्भुत है! लेकिन मैं नहीं जानता था कि परमेश्वर अंत के दिनों में हमारे न्याय और शुद्धि का कार्य कैसे करता है, इसलिए मैंने बहनों से इस बारे में पूछा।

बहन वांग ने सर्वशक्तिमान परमेश्वर के वचनों का एक और अंश पढ़ा : "अंत के दिनों में मसीह मनुष्य को सिखाने, उसके सार को उजागर करने और उसके वचनों और कर्मों की चीर-फाड़ करने के लिए विभिन्न प्रकार के सत्यों का उपयोग करता है। इन वचनों में विभिन्न सत्यों का समावेश है, जैसे कि मनुष्य का कर्तव्य, मनुष्य को परमेश्वर का आज्ञापालन किस प्रकार करना चाहिए, मनुष्य को किस प्रकार परमेश्वर के प्रति निष्ठावान होना चाहिए, मनुष्य को किस प्रकार सामान्य मनुष्यता का जीवन जीना चाहिए, और साथ ही परमेश्वर की बुद्धिमत्ता और उसका स्वभाव, इत्यादि। ये सभी वचन मनुष्य के सार और उसके भ्रष्ट स्वभाव पर निर्देशित हैं। खास तौर पर वे वचन, जो यह उजागर करते हैं कि मनुष्य किस प्रकार परमेश्वर का तिरस्कार करता है, इस संबंध में बोले गए हैं कि किस प्रकार मनुष्य शैतान का मूर्त रूप और परमेश्वर के विरुद्ध शत्रु-बल है। अपने न्याय का कार्य करने में परमेश्वर केवल कुछ वचनों के माध्यम से मनुष्य की प्रकृति को स्पष्ट नहीं करता; बल्कि वह लंबे समय तक उसे उजागर करता है, उससे निपटता है और उसकी काट-छाँट करता है। उजागर करने, निपटने और काट-छाँट करने की इन विधियों को साधारण वचनों से नहीं, बल्कि उस सत्य से प्रतिस्थापित किया जा सकता है, जिसका मनुष्य में सर्वथा अभाव है। केवल इस तरह की विधियाँ ही न्याय कही जा सकती हैं; केवल इस तरह के न्याय द्वारा ही मनुष्य को वशीभूत और परमेश्वर के प्रति समर्पण के लिए पूरी तरह से आश्वस्त किया जा सकता है, और इतना ही नहीं, बल्कि मनुष्य परमेश्वर का सच्चा ज्ञान भी प्राप्त कर सकता है। न्याय का कार्य मनुष्य में परमेश्वर के असली चेहरे की समझ पैदा करने और उसकी स्वयं की विद्रोहशीलता का सत्य उसके सामने लाने का काम करता है। न्याय का कार्य मनुष्य को परमेश्वर की इच्छा, परमेश्वर के कार्य के उद्देश्य और उन रहस्यों की अधिक समझ प्राप्त कराता है, जो उसकी समझ से परे हैं। यह मनुष्य को अपने भ्रष्ट सार तथा अपनी भ्रष्टता की जड़ों को जानने-पहचानने और साथ ही अपनी कुरूपता को खोजने का अवसर देता है। ये सभी परिणाम न्याय के कार्य द्वारा लाए जाते हैं, क्योंकि इस कार्य का सार वास्तव में उन सभी के लिए परमेश्वर के सत्य, मार्ग और जीवन का मार्ग प्रशस्त करने का कार्य है, जिनका उस पर विश्वास है। यह कार्य परमेश्वर के द्वारा किया जाने वाला न्याय का कार्य है" (वचन, खंड 1, परमेश्वर का प्रकटन और कार्य, मसीह न्याय का कार्य सत्य के साथ करता है)।

फिर उन्होंने इस प्रकार सहभागिता की : "अंत के दिनों में हमारे न्याय और शुद्धि का कार्य करने के लिए सर्वशक्तिमान परमेश्वर सत्य व्यक्त करता है। वह मनुष्य की परमेश्वर-विरोधी शैतानी प्रकृति और स्वभावों को प्रकट करता है। उसके वचनों के न्याय, प्रकाशन और तथ्यों से हम देखते हैं कि हम शैतान द्वारा किस हद तक भ्रष्ट किए गए हैं। हम अभिमानी, धोखेबाज, सत्य से नफ़रत करने वाले, कठोर और दुष्ट प्रकृति के होते हैं। शैतानी स्वभाव हमारी हड्डियों और रक्त में भरे होते हैं, और हम इंसान नहीं लगते । इन भ्रष्ट स्वभावों से नियंत्रित होकर हम परमेश्वर का विरोध और उससे विद्रोह करते हैं। उदाहरण के लिए, दूसरों से सम्मान पाने के लिए हम अक्सर डींग हांकते हैं, काम और प्रचार करते समय दिखावा करते हैं। हम अपने हितों के लिए कुछ भी कर सकते हैं। हम प्रतिष्ठा के लिए होड़ लगाते हैं और एक-दूसरे के खिलाफ षड़यंत्र रचते हैं। हम अपने से बेहतर लोगों से जलते हैं, उनका तिरस्कार करते हैं, हम केवल आशीष और उसके राज्य में प्रवेश पाने के लिए स्वयं को खपाते हैं, जैसे ही घर में कोई गड़बड़ होती है, हम तुरंत परमेश्वर को दोष देते हैं और उसे गलत समझते हैं। परमेश्वर के न्याय और ताड़ना से हम खुद की भ्रष्टता को जान जाते हैं। फिर हम अपनी शैतानी प्रकृति से घृणा करते हैं। हम पश्चाताप और खुद से घृणा करने लगते हैं। फिर हम परमेश्वर के सामने पश्चाताप करते हैं। हमें परमेश्वर के धार्मिक स्वभाव का भी थोड़ा-बहुत ज्ञान हो जाता है। हम भय मानने लगते हैं और परमेश्वर को समर्पित हो जाते हैं हम होशहवास में अपने शरीर की इच्छाओं को त्यागकर परमेश्वर के वचनों का अभ्यास कर सकते हैं। हम उपयुक्त सृजित प्राणियों के रूप में अपना कर्तव्य निभाकर मानवोचित जीवन जीना शुरू कर सकते हैं। यह सब अनुभव करके, हमें महसूस होता है कि शैतान ने हमें कितनी गहराई तक भ्रष्ट कर दिया है, हमें परमेश्वर के वचनों के न्याय को स्वीकार करना चाहिए, हमारे शैतानी स्वभावों की शुद्धि होनी चाहिए, अब हम परमेश्वर का विरोध नहीं कर सकते और यही परमेश्वर के राज्य में प्रवेश पाने का एकमात्र तरीका है।"

ये सहभगिताएं सुनकर मेरा हृदय रोशन हुआ। अगर हम केवल अनुग्रह के युग के छुटकारे के कार्य को स्वीकार करते हैं और सर्वशक्तिमान परमेश्वर के न्याय के कार्य को स्वीकार नहीं करते, तो आजीवन प्रभु में विश्वास रखकर भी, हम पाप से ही बंधे रहेंगे। हम कभी भी परमेश्वर की इच्छा को पूरा नहीं कर पाएँगे या परमेश्वर के राज्य में प्रवेश नहीं कर पाएँगे। सर्वशक्तिमान परमेश्वर का सत्य व्यक्त करना और न्याय-कार्य करना ही स्वर्गिक राज्य में प्रवेश पाने का एकमात्र तरीका है! मैंने बरसों तक हर तरफ स्वर्गीय राज्य में प्रवेश पाने का रास्ता खोजा। आखिरकार मुझे वह मिल ही गया। खुशी से मेरी आँखें भर आयीं—कई सालों की मेरी इच्छा पूरी हो गई। यह परमेश्वर की वाणी है और सर्वशक्तिमान परमेश्वर लौटकर आया प्रभु यीशु है! जब प्रभु यीशु का जन्म हुआ, उसके जन्म के आठ दिन बाद ही उसे देख पाने पर शिमोन को बहुत खुशी हुई। परमेश्वर की वाणी सुन पाने और अपने जीवनकाल में परमेश्वर का स्वागत कर पाने पर मैं खुद को शिमोन से भी अधिक आनन्दित और धन्य महसूस करता हूँ! मैं सर्वशक्तिमान परमेश्वर का बहुत कृतज्ञ हूँ!


2. शुद्धिकरण का मार्ग

आली, संयुक्त राज्य अमेरिका

मुझे 1990 में प्रभु यीशु के नाम का बपतिस्मा दिया गया था और 1998 तक मैं कलीसिया की सहकर्मी बन गयी थी। पवित्र आत्मा के कार्य और मार्गदर्शन के लिए धन्यवाद, मेरे पास प्रभु के लिए काम करने की अटूट ऊर्जा थी और उपदेशों के लिए मेरा कुआं कभी सूखा नहीं। मैंने अक्सर उन भाई-बहनों का सहयोग किया जो कमजोर या नकारात्मक महसूस करते थे, जब उनके अविश्वासी परिवार मुझसे नाराज़ थे, तब मैं धैर्यवान और सहनशील बनी रही। मुझे लगा कि ईसाई बनने के बाद से मैं बहुत बदल गयी हूँ। लेकिन 2010 की शुरुआत से, मैं अब प्रभु के मार्गदर्शन को महसूस नहीं कर पाती थी और मुझमें अपने काम के लिए उतनी ऊर्जा नहीं थी। मैंने बिना किसी नए प्रबोधन के उन्हीं पुरानी बातों का प्रचार किया। जब मेरे पति या बेटी ने कुछ ऐसा किया जो मुझे पसंद नहीं आया, तो मैं अपना आपा खो बैठी और उन्हें डांट दिया। मैं जानती थी कि यह प्रभु की इच्छा नहीं थी, मैंने प्रार्थना करके गलती कबूल की और पश्चाताप किया, परन्तु मैं फिर से और अधीर और असहिष्णु होकर पाप करने लगी। यह मेरे लिए तकलीफ़देह था। मैंने पूरे मन से बाइबल पढ़ी, उपवास किया और प्रार्थना की, ताकि पाप करके उसे कबूल करने के उस जीवन से बच सकूँ। मैंने इसके बारे में जानने में मदद के लिए पादरियों की तलाश की, लेकिन वे बिल्कुल भी मदद नहीं कर सके।

2017 तक, मैं अभी भी हर जगह काम करते हुए प्रचार कर रही थी, लेकिन मुझे खालीपन और बेचैनी का एहसास हुआ, क्योंकि मैं हमेशा पाप में जी रही थी, और यह भावना मजबूत होती जा रही थी। एक दिन, मेरे पति ने मुझसे पूछा, "तुम हाल के दिनों में काफ़ी निराश लग रही थी। क्या कुछ गड़बड़ है?" उनके सवालों के जवाब में मैंने उनको अपनी चिंताओं के बारे में बताया। "मैं सोच रही थी, मैं इतने सालों से एक विश्वासी रही और मैं एक प्रचारक भी हूँ, फिर मैं पाप में जीना बंद क्यों नहीं कर सकती? मैं प्रभु की उपस्थिति को महसूस नहीं कर सकती। यह ऐसा है मानो उसने मुझे छोड़ दिया है। मैंने वर्षों से प्रभु पर विश्वास किया है, बाइबल को बहुत पढ़ा है और प्रभु के मार्ग के बारे में बहुत कुछ सुना है। मैं अक्सर क्रूस धारण करने और खुद को काबू करने का संकल्प करती हूं, लेकिन मैं हमेशा पाप से बंधी रहती हूं। मैं अपने फायदे और प्रतिष्ठा के लिए झूठ बोलती हूं, मैं यह स्थिति हासिल नहीं कर सकती 'उनके मुँह से कभी झूठ न निकला था' (प्रकाशितवाक्य 14:5)। मुझे पता है कि प्रभु उन कठिनाइयों और शुद्धिकरण की अनुमति देता है जिनका मैं सामना करती हूँ, लेकिन मैं सिर्फ़ उसे दोषी और गलत समझती हूं। मैं खुशी से समर्पण नहीं कर सकती। मुझे डर है कि अगर मैं इस तरह से पाप में जीती रही, तो प्रभु के आने पर मैं उसके राज्य में नहीं जा पाउंगी!"

जवाब में, उन्होंने कहा, "तुम ऐसा कैसे सोच सकती हो? विश्वास रखो, तुम प्रचारक हो! क्या तुम हमेशा ऐसा नहीं कहती हो? भले ही हम पाप में रहते हैं और उससे बचे नहीं हैं, फिर भी बाइबिल में कहा गया है: 'यदि तू अपने मुँह से यीशु को प्रभु जानकर अंगीकार करे, और अपने मन से विश्‍वास करे कि परमेश्‍वर ने उसे मरे हुओं में से जिलाया, तो तू निश्‍चय उद्धार पाएगा। क्योंकि धार्मिकता के लिये मन से विश्‍वास किया जाता है, और उद्धार के लिये मुँह से अंगीकार किया जाता है।' (रोमियों 10:9-10), और 'क्योंकि, "जो कोई प्रभु का नाम लेगा, वह उद्धार पाएगा।"' (रोमियों 10:13)। हम पाप में जीते हैं और इससे मुक्त नहीं हैं, लेकिन हमारे पाप क्षमा किए जाते हैं। आस्था से हमारा न्याय होता है और हम बचाये जाते हैं। जब तक हम सेवाओं में शामिल होते हैं, बाइबिल पढ़ते हैं, क्रूस धारण करते हैं और प्रभु का अनुसरण करते हैं, हम स्वर्ग का राज्य प्राप्त करेंगे और धन्य होंगे।" मैंने उनसे कहा, "मुझे ऐसा लगता था, लेकिन हाल ही में मैंने 1 पतरस 1:16 पढ़ा, 'पवित्र बनो, क्योंकि मैं पवित्र हूँ' और इब्रानियों 12:14, 'पवित्रता, जिसके बिना कोई प्रभु को कदापि नहीं देखेगा।' हम बचाये गए हैं, लेकिन हम हमेशा पाप करके उसे कबूल कर रहे हैं। हमने पवित्रता हासिल नहीं की है। मुझे चिंता है—क्या हम इसी दशा में स्वर्ग के राज्य में आ सकते हैं?"

मेरी बात सुनने के बाद, वे मुझसे सहमत हो गये और कहा कि कलीसिया ने हांगकांग से एक पादरी चेन को आमंत्रित किया था और सुझाव दिया कि मैं उनसे इसके बारे में पूछूं। मुझे लगा मुझे इस बात पर स्पष्टता हासिल करनी थी कि मैं अपने विश्वास में लापरवाह नहीं हो सकती, या फिर मैं खुद के साथ-साथ अपने भाई-बहनों के भी नुकसान का कारण बनूंगी। बाद में, मैंने पादरी चेन को ऑनलाइन खोजा और जो पेज सामने आया, उसमें मैंने यह वेबसाइट देखी—राज्य के अवरोहण का सुसमाचार। मैं उस साइट पर गई और कुछ शब्दों को देखा जिसने मुझे आकर्षित किया। "मनुष्य ने बहुत अनुग्रह प्राप्त किया, जैसे देह की शांति और खुशी, एक व्यक्ति के विश्वास करने पर पूरे परिवार को आशीष, बीमारी से चंगाई, इत्यादि। शेष मनुष्य के भले कर्म और उसकी ईश्वर के अनुरूप दिखावट थी; यदि कोई इनके आधार पर जी सकता था, तो उसे एक स्वीकार्य विश्वासी माना जाता था। केवल ऐसे विश्वासी ही मृत्यु के बाद स्वर्ग में प्रवेश कर सकते थे, जिसका अर्थ था कि उन्हें बचा लिया गया है। परंतु अपने जीवन-काल में इन लोगों ने जीवन के मार्ग को बिलकुल नहीं समझा था। उन्होंने सिर्फ इतना किया कि अपना स्वभाव बदलने के किसी मार्ग को अपनाए बिना बस एक निरंतर चक्र में पाप किए और उन्हें स्वीकार कर लिया : अनुग्रह के युग में मनुष्य की स्थिति ऐसी थी। क्या मनुष्य ने पूर्ण उद्धार पा लिया है? नहीं! इसलिए, उस चरण का कार्य पूरा हो जाने के बाद भी न्याय और ताड़ना का कार्य बाकी रह गया था। यह चरण वचन के माध्यम से मनुष्य को शुद्ध बनाने और उसके परिणामस्वरूप उसे अनुसरण हेतु एक मार्ग प्रदान करने के लिए है। यह चरण फलदायक या अर्थपूर्ण न होता, यदि यह दुष्टात्माओं को निकालने के साथ जारी रहता, क्योंकि यह मनुष्य की पापपूर्ण प्रकृति को दूर करने में असफल रहता और मनुष्य केवल अपने पापों की क्षमा पर आकर रुक जाता। पापबलि के माध्यम से मनुष्य के पाप क्षमा किए गए हैं, क्योंकि सलीब पर चढ़ने का कार्य पहले ही पूरा हो चुका है और परमेश्वर ने शैतान को जीत लिया है। किंतु मनुष्य का भ्रष्ट स्वभाव अभी भी उसके भीतर बना रहने के कारण वह अभी भी पाप कर सकता है और परमेश्वर का प्रतिरोध कर सकता है, और परमेश्वर ने मानवजाति को प्राप्त नहीं किया है। इसीलिए कार्य के इस चरण में परमेश्वर मनुष्य के भ्रष्ट स्वभाव को प्रकट करने के लिए वचन का उपयोग करता है और उससे सही मार्ग के अनुसार अभ्यास करवाता है। यह चरण पिछले चरण से अधिक अर्थपूर्ण और साथ ही अधिक लाभदायक भी है, क्योंकि अब वचन ही है जो सीधे तौर पर मनुष्य के जीवन की आपूर्ति करता है और मनुष्य के स्वभाव को पूरी तरह से नया होने में सक्षम बनाता है; कार्य का यह चरण कहीं अधिक विस्तृत है। इसलिए, अंत के दिनों में देहधारण ने परमेश्वर के देहधारण के महत्व को पूरा किया है और मनुष्य के उद्धार के लिए परमेश्वर की प्रबंधन-योजना का पूर्णतः समापन किया है" (वचन, खंड 1, परमेश्वर का प्रकटन और कार्य)। इसे पढ़कर मैं बहुत उत्साहित हुई। इसमें विश्वासियों के तौर पर हमारी स्थिति को पूरी तरह से समझाया गया है, और हालांकि मैं इसे पूरी तरह से समझ नहीं पायी, मैंने इसमें आशा देखी। मुझे लगा कि मैं यहां शुद्ध और परिवर्तित होने का मार्ग पा सकती हूं। मैंने अपनी प्रार्थनाओं को सुनने के लिए परमेश्वर को हार्दिक धन्यवाद दिया। इसे पढ़ते हुए मुझे लगा कि यह सब बहुत शानदार ढंग से लिखा गया है, इससे मेरी शुष्क आत्मा का सिंचन किया और रास्ता दिखाया। मैं सोच रही थी कि क्या ये लोग मेरी उलझन को दूर कर सकते हैं। साइट पर ऐसा कहा गया है "अगर आपके पास कोई प्रश्न है, तो कृपया यहां हमें एक संदेश छोड़ दें," इसलिए मैंने उन्हें बिना किसी हिचकिचाहट के एक संदेश भेजा, उन्हें अपना नंबर और ईमेल भी भेज दिया।

मैंने अपने पति को इस बारे में बताया और उन्होंने कहा कि वे भी अनुसरण में रुचि रखते हैं। सर्वशक्तिमान परमेश्वर की कलीसिया के सदस्यों ने अगले दिन मुझसे संपर्क किया। हमने उस दोपहर ऑनलाइन चैट किया, और मैंने वह बात बताई जो मुझे परेशान कर रही थी। "हम हमेशा रोमियों की इस कविता को पढ़ते हैं जिसमें कहा गया है - 'यदि तू अपने मुँह से यीशु को प्रभु जानकर अंगीकार करे, और अपने मन से विश्‍वास करे कि परमेश्‍वर ने उसे मरे हुओं में से जिलाया, तो तू निश्‍चय उद्धार पाएगा (रोमियों 10: 9)। हमें लगता है कि प्रभु यीशु द्वारा हमारे पापों को क्षमा कर दिया गया है, इसलिए हम बचाये गए हैं और जब वे लौटकर आएंगे तब हम स्वर्ग के राज्य में प्रवेश करेंगे। लेकिन हम अभी भी पाप में जी रहे हैं, हम प्रभु के उपदेशों का पालन नहीं कर पाते हैं या पाप से बच नहीं पाते हैं। बाइबल में कहा गया है कि पवित्रता के बिना हम प्रभु को नहीं देख सकते हैं। मैं उलझन में हूं: क्या मेरे जैसी कोई इंसान राज्य में प्रवेश कर सकती है जो लगातार पाप कर रही है? सर्वशक्तिमान परमेश्वर की कलीसिया की वेबसाइट कहती है कि परमेश्वर अंत के दिनों में न्याय और ताड़ना का कार्य कर रहा है। क्या यह एक पापी प्रकृति से बचने और राज्य में प्रवेश करने से संबंधित है?"

भाई चेन ने हमारे साथ यह सहभागिता की: "इसे समझने के लिए, पहले हमें यह जानना होगा कि 'बचाया जाना’ क्या है। व्यवस्था के युग में देर से, लोग परमेश्वर से दूर हो गए थे और उन्हें उसका कोई डर नहीं था। चूंकि किसी ने व्यवस्था का पालन नहीं किया और वे अधिक से अधिक पाप कर रहे थे, वे सभी दंडित होने और मौत की सजा पाने के खतरे में थे। परमेश्वर ने स्वयं देहधारण किया और व्यवस्था के तहत लोगों को मौत से बचाने के इरादे से, मानवजाति के लिए एक पाप बलि के रूप में उन्हें क्रूस पर चढ़ा दिया गया। उसने सारी मानवजाति को पाप से छुटकारा दिलाया, इसलिए हम सभी को प्रभु यीशु के नाम से प्रार्थना करनी चाहिए और अपने पापों को कबूल करके पश्चाताप करना चाहिए, तब हमारे पापों को क्षमा किया जाएगा। तभी हम व्यवस्था से दंडित हुए बिना परमेश्वर के अनुग्रह और आशीष का आनंद ले सकते हैं। यही अनुग्रह के युग में ‘बचाये जाने’ का सही अर्थ है। इसका मतलब है कि हमारे पाप क्षमा किए जाते हैं, इसलिए हमें व्यवस्था के तहत हमें दंडित नहीं किया जाएगा और मौत नहीं दी जाएगी, परमेश्वर अब उन पापों को नहीं देखता है। लेकिन इसका मतलब यह नहीं कि अब हम पापी नहीं हैं, हम पाप नहीं करते हैं या परमेश्वर का विरोध नहीं करते हैं। बचाये जाने का मतलब यह नहीं है कि हम भ्रष्ट नहीं हैं या हम शुद्ध हो गए हैं, ख़ास तौर पर इसका मतलब यह नहीं है कि हम परमेश्वर के राज्य में प्रवेश करने के लायक हैं। शुद्ध होने के लिए, हमें अंत के दिनों में परमेश्वर के न्याय कार्य को स्वीकार करना होगा।"

मैं भाई चेन की सहभागिता से यह समझ गई कि रोमियों में "बचाये जाने" का मतलब है, प्रभु यीशु के उद्धार को स्वीकार करना और अब व्यवस्था के तहत दंडित नहीं होना और मौत न दिया जाना, लेकिन इसे शुद्ध करना नहीं कहा जा सकता। मुझे लगा कि इसमें सत्य था जिसकी खोज की जानी चाहिये।

भाई चेन ने हमें सर्वशक्तिमान परमेश्वर के वचनों के कई अंश पढ़कर सुनाये। "उस समय यीशु का कार्य समस्त मानवजाति को छुटकारा दिलाना था। उन सभी के पापों को क्षमा कर दिया गया था जो उसमें विश्वास करते थे; अगर तुम उस पर विश्वास करते हो, तो वह तुम्हें छुटकारा दिलाएगा; यदि तुम उस पर विश्वास करते, तो तुम पापी नहीं रह जाते, तुम अपने पापों से मुक्त हो जाते हो। यही बचाए जाने और विश्वास द्वारा उचित ठहराए जाने का अर्थ है। फिर विश्वासियों के अंदर परमेश्वर के प्रति विद्रोह और विरोध का भाव था, और जिसे अभी भी धीरे-धीरे हटाया जाना था। उद्धार का अर्थ यह नहीं था कि मनुष्य पूरी तरह से यीशु द्वारा प्राप्त कर लिया गया है, बल्कि यह था कि मनुष्य अब पापी नहीं रह गया है, उसे उसके पापों से मुक्त कर दिया गया है। अगर तुम विश्वास करते हो, तो तुम फिर कभी भी पापी नहीं रहोगे।" "मनुष्य को उसके पापों को क्षमा किया जाता था, किंतु जहाँ तक इस बात का संबंध था कि मनुष्य को उसके भीतर के शैतानी स्वभावों से कैसे मुक्त किया जाए, तो यह कार्य अभी किया जाना बाकी था। मनुष्य को उसके विश्वास के कारण केवल बचाया गया था और उसके पाप क्षमा किए गए थे, किंतु उसका पापी स्वभाव उसमें से नहीं निकाला गया था और वह अभी भी उसके अंदर बना हुआ था। मनुष्य के पाप देहधारी परमेश्वर के माध्यम से क्षमा किए गए थे, परंतु इसका अर्थ यह नहीं था कि मनुष्य के भीतर कोई पाप नहीं रह गया था। पापबलि के माध्यम से मनुष्य के पाप क्षमा किए जा सकते हैं, परंतु मनुष्य इस समस्या को हल करने में पूरी तरह असमर्थ रहा है कि वह आगे कैसे पाप न करे और कैसे उसका भ्रष्ट पापी स्वभाव पूरी तरह से मिटाया और रूपांतरित किया जा सकता है। मनुष्य के पाप क्षमा कर दिए गए थे और ऐसा परमेश्वर के सलीब पर चढ़ने के कार्य की वजह से हुआ था, परंतु मनुष्य अपने पुराने, भ्रष्ट शैतानी स्वभाव में जीता रहा। इसलिए मनुष्य को उसके भ्रष्ट शैतानी स्वभाव से पूरी तरह से बचाया जाना आवश्यक है, ताकि उसका पापी स्वभाव पूरी तरह से मिटाया जा सके और वह फिर कभी विकसित न हो पाए, जिससे मनुष्य का स्वभाव रूपांतरित होने में सक्षम हो सके। इसके लिए मनुष्य को जीवन में उन्नति के मार्ग को समझना होगा, जीवन के मार्ग को समझना होगा, और अपने स्वभाव को परिवर्तित करने के मार्ग को समझना होगा। साथ ही, इसके लिए मनुष्य को इस मार्ग के अनुरूप कार्य करने की आवश्यकता होगी, ताकि उसका स्वभाव धीरे-धीरे बदल सके और वह प्रकाश की चमक में जी सके, ताकि वह जो कुछ भी करे, वह परमेश्वर की इच्छा के अनुसार हो, ताकि वह अपने भ्रष्ट शैतानी स्वभाव को दूर कर सके और शैतान के अंधकार के प्रभाव को तोड़कर आज़ाद हो सके, और इसके परिणामस्वरूप पाप से पूरी तरह से ऊपर उठ सके। केवल तभी मनुष्य पूर्ण उद्धार प्राप्त करेगा।" "यद्यपि यीशु ने मनुष्यों के बीच अधिक कार्य किया, फिर भी उसने केवल समस्त मानवजाति की मुक्ति का कार्य पूरा किया और वह मनुष्य की पाप-बलि बना; उसने मनुष्य को उसके समस्त भ्रष्ट स्वभाव से छुटकारा नहीं दिलाया। मनुष्य को शैतान के प्रभाव से पूरी तरह से बचाने के लिए यीशु को न केवल पाप-बलि बनने और मनुष्य के पाप वहन करने की आवश्यकता थी, बल्कि मनुष्य को उसके शैतान द्वारा भ्रष्ट किए गए स्वभाव से मुक्त करने के लिए परमेश्वर को और भी बड़ा कार्य करने की आवश्यकता थी। और इसलिए, अब जबकि मनुष्य को उसके पापों के लिए क्षमा कर दिया गया है, परमेश्वर मनुष्य को नए युग में ले जाने के लिए वापस देह में लौट आया है, और उसने ताड़ना एवं न्याय का कार्य आरंभ कर दिया है। यह कार्य मनुष्य को एक उच्चतर क्षेत्र में ले गया है। वे सब, जो परमेश्वर के प्रभुत्व के अधीन समर्पण करेंगे, उच्चतर सत्य का आनंद लेंगे और अधिक बड़े आशीष प्राप्त करेंगे। वे वास्तव में ज्योति में निवास करेंगे और सत्य, मार्ग और जीवन प्राप्त करेंगे" (वचन, खंड 1, परमेश्वर का प्रकटन और कार्य)।

तब भाई चेन ने हमारे साथ यह सहभागिता की: "परमेश्‍वर के वचन अंत के दिनों में उसके न्याय कार्य के औचित्य को स्पष्ट करते हैं। प्रभु यीशु ने अनुग्रह के युग में केवल छुटकारे का कार्य किया, और भले ही उसने हमारे पापों को क्षमा कर दिया, हमारी पापी प्रकृति वास्तव में बहुत गहराई तक समायी है, हमारे अन्दर अभी भी शैतानी स्वभाव हैं। हम अपने स्वयं के लाभ के लिए झूठ बोलते हैं, धोखा देते हैं, ईर्ष्या और घृणा करते हैं, हम सांसारिक प्रवृत्तियों का पालन करते हैं, हम लालची हैं, हमें अन्याय में आनंद आता है। यदि हमारी शैतानी प्रकृति का समाधान नहीं किया गया, तो हम कभी भी पाप करते हुए परमेश्वर का विरोध कर सकते हैं। प्रभु यीशु ने कहा था, 'मैं तुम से सच सच कहता हूँ कि जो कोई पाप करता है वह पाप का दास है। दास सदा घर में नहीं रहता; पुत्र सदा रहता है' (यूहन्ना 8:34-35)। परमेश्वर धार्मिक है और उसका धार्मिक स्वभाव कोई अपमान नहीं सहेगा। वह ऐसे लोगों को अपने राज्य में प्रवेश कैसे करने दे सकता है जो लगातार पाप करते हुए उसका विरोध करते हैं। इसलिए, मानवजाति को पूरी तरह से बचाने के लिए परमेश्वर ने अंत के दिनों में फिर से देहधारण किया है। वह छुटकारे के कार्य के आधार पर मनुष्य का न्याय कर उसे शुद्ध करने के लिए सत्य व्यक्त करता है, ताकि हम इंसान पूरी तरह से पाप से मुक्त हो सकें, शुद्ध हो सकें और परमेश्वर के राज्य में प्रवेश कर सकें। यह प्रभु यीशु की इन भविष्यवाणियों को पूरा करता है: 'मुझे तुम से और भी बहुत सी बातें कहनी हैं, परन्तु अभी तुम उन्हें सह नहीं सकते। परन्तु जब वह अर्थात् सत्य का आत्मा आएगा, तो तुम्हें सब सत्य का मार्ग बताएगा' (यूहन्ना 16:12-13)। 'जो मुझे तुच्छ जानता है और मेरी बातें ग्रहण नहीं करता है उसको दोषी ठहरानेवाला तो एक है: अर्थात् जो वचन मैं ने कहा है, वही पिछले दिन में उसे दोषी ठहराएगा' (यूहन्ना 12:48)। और 1 पतरस में कहा गया है: 'क्योंकि वह समय आ पहुँचा है कि पहले परमेश्‍वर के लोगों का न्याय किया जाए' (1 पतरस 4:17)। अगर हम सिर्फ अनुग्रह के युग के छुटकारे के कार्य से चिपके रहते हैं और अंत के दिनों में परमेश्वर के न्याय को स्वीकार नहीं करते हैं, तो हमारे पाप की जड़ का समाधान कभी नहीं हो पाएगा। अंत के दिनों में सर्वशक्तिमान परमेश्वर के न्याय को स्वीकार करना ही एकमात्र रास्ता है जिससे हम अपनी भ्रष्टता से शुद्ध हो सकते हैं और परमेश्वर के राज्य में प्रवेश कर सकते हैं।"

भाई चेन की सहभागिता सुनकर मेरा दिल रोशन हो गया। कोई आश्चर्य नहीं कि मैंने कितनी ही प्रार्थना की, बाइबल पढ़ी या खुद को नियंत्रित करने की कोशिश की, लेकिन पाप करने से खुद को नहीं रोक पाई। ऐसा इसलिए था क्योंकि मेरे पाप की जड़ें पूरी तरह उखड़ी नहीं थीं। मुझे अंत के दिनों में परमेश्वर के न्याय कार्य का अनुभव नहीं हुआ था! परमेश्वर का न्याय कार्य कैसे लोगों को शुद्ध करके परिवर्तित करता है और उन्हें पूरी तरह से बचाता है? मैंने उनसे काफ़ी उत्सुकता से पूछा।

उन्होंने हमारे लिए सर्वशक्तिमान परमेश्वर के वचनों का एक और अंश पढ़ा: "अंत के दिनों में मसीह मनुष्य को सिखाने, उसके सार को उजागर करने और उसके वचनों और कर्मों की चीर-फाड़ करने के लिए विभिन्न प्रकार के सत्यों का उपयोग करता है। इन वचनों में विभिन्न सत्यों का समावेश है, जैसे कि मनुष्य का कर्तव्य, मनुष्य को परमेश्वर का आज्ञापालन किस प्रकार करना चाहिए, मनुष्य को किस प्रकार परमेश्वर के प्रति निष्ठावान होना चाहिए, मनुष्य को किस प्रकार सामान्य मनुष्यता का जीवन जीना चाहिए, और साथ ही परमेश्वर की बुद्धिमत्ता और उसका स्वभाव, इत्यादि। ये सभी वचन मनुष्य के सार और उसके भ्रष्ट स्वभाव पर निर्देशित हैं। खास तौर पर वे वचन, जो यह उजागर करते हैं कि मनुष्य किस प्रकार परमेश्वर का तिरस्कार करता है, इस संबंध में बोले गए हैं कि किस प्रकार मनुष्य शैतान का मूर्त रूप और परमेश्वर के विरुद्ध शत्रु-बल है। अपने न्याय का कार्य करने में परमेश्वर केवल कुछ वचनों के माध्यम से मनुष्य की प्रकृति को स्पष्ट नहीं करता; बल्कि वह लंबे समय तक उसे उजागर करता है, उससे निपटता है और उसकी काट-छाँट करता है। उजागर करने, निपटने और काट-छाँट करने की इन विधियों को साधारण वचनों से नहीं, बल्कि उस सत्य से प्रतिस्थापित किया जा सकता है, जिसका मनुष्य में सर्वथा अभाव है। केवल इस तरह की विधियाँ ही न्याय कही जा सकती हैं; केवल इस तरह के न्याय द्वारा ही मनुष्य को वशीभूत और परमेश्वर के प्रति समर्पण के लिए पूरी तरह से आश्वस्त किया जा सकता है, और इतना ही नहीं, बल्कि मनुष्य परमेश्वर का सच्चा ज्ञान भी प्राप्त कर सकता है। न्याय का कार्य मनुष्य में परमेश्वर के असली चेहरे की समझ पैदा करने और उसकी स्वयं की विद्रोहशीलता का सत्य उसके सामने लाने का काम करता है। न्याय का कार्य मनुष्य को परमेश्वर की इच्छा, परमेश्वर के कार्य के उद्देश्य और उन रहस्यों की अधिक समझ प्राप्त कराता है, जो उसकी समझ से परे हैं। यह मनुष्य को अपने भ्रष्ट सार तथा अपनी भ्रष्टता की जड़ों को जानने-पहचानने और साथ ही अपनी कुरूपता को खोजने का अवसर देता है। ये सभी परिणाम न्याय के कार्य द्वारा लाए जाते हैं, क्योंकि इस कार्य का सार वास्तव में उन सभी के लिए परमेश्वर के सत्य, मार्ग और जीवन का मार्ग प्रशस्त करने का कार्य है, जिनका उस पर विश्वास है। यह कार्य परमेश्वर के द्वारा किया जाने वाला न्याय का कार्य है" (वचन, खंड 1, परमेश्वर का प्रकटन और कार्य)। भाई चेन ने तब हमारे साथ अपनी सहभागिता जारी रखी। "अंत के दिनों में, परमेश्वर मुख्य रूप से लोगों का न्याय करने और शुद्ध करने के लिए सत्य व्यक्त करता है। सर्वशक्तिमान परमेश्वर ने मानवजाति को शुद्ध करने और पूरी तरह से बचाने के लिए सभी सत्य व्यक्त किए हैं, मानवता को बचाने के लिए अपनी योजना के रहस्यों को खोला है, दुनिया में बुराई और अंधेरे की जड़ का खुलासा किया है, शैतान मनुष्य को कैसे भ्रष्ट करता है और परमेश्वर मनुष्य को कैसे बचाता है शैतान द्वारा इंसान को भ्रष्ट किये जाने का सच क्या है, लोगों की पाप करने और परमेश्वर का विरोध करने की की शैतानी प्रकृति और अनेकों शैतानी स्वभावों के बारे में बताया है, कैसे लोगों को न्याय, ताड़ना, परीक्षण और परमेश्वर के वचनों के शुद्धिकरण के माध्यम से पवित्र किया जाता है, और भी कई बातें। कुछ वर्षों तक परमेश्वर के वचनों के न्याय और ताड़ना से गुजरने के बाद, हम महसूस करते हैं कि परमेश्वर के वचन जो मानवजाति का न्याय कर उसे उजागर करते हैं, एक बहुत तेज चाकू की तरह हैं, जो हमारी विद्रोहशीलता, भ्रष्टता और गलत इरादों का खुलासा करते हैं, ये हमें दिखाते हैं कि शैतान द्वारा हमें कितनी गहराई से भ्रष्ट किया गया है। हम अहंकार, धोखे, कठोरता, बुराई और क्रूरता जैसे स्वभावों से भरे हुए हैं, हममें ज़रा सी भी इंसानियत नहीं। अगर हम अपनी आस्था में त्याग भी करते हैं, तो हम यह सिर्फ आशीष और स्वर्ग के राज्य में जगह पाने के लिए करते हैं। हम परमेश्वर से उसके अनुग्रह और आशीष पाने के लिए एक सौदा करते हैं। हम यह उसकी आज्ञा मानने और उसे संतुष्ट करने के लिए नहीं करते हैं। जब हम पर कोई आपदा आती है या हम किसी और कठिनाई का सामना करते हैं, तो हम परमेश्वर को दोषी मानते हैं और उसके प्रति सच्चे मन से समर्पित नहीं होते हैं। यदि हमारे कर्तव्य में हमारे अंदर कुछ क्षमता, गुण या उपलब्धियां हैं, तो हम दिखावा करते हैं ताकि दूसरे हमें ऊँची नज़र से देखें और यहां तक कि हम लोगों को अहंकार से डांटते हैं। जब परमेश्वर के कार्य और वचन हमारी धारणाओं के साथ मेल नहीं खाते, तो हम परमेश्वर की आलोचना और विरोध करते हैं। हम परमेश्वर का भय नहीं मानते। जब परमेश्वर के वचनों और तथ्यों से हमें उजागर किया जाता है, तो हमें शर्म आती है, जैसे हमें छिपने की जगह न मिल रही हो। फिर हम सच्चे मन से पश्चाताप और खुद से नफरत करते हैं, अब हम अपने भ्रष्ट, शैतानी स्वभावों के साथ नहीं जीना चाहते। हम परमेश्वर के धार्मिक स्वभाव की समझ भी हासिल करते हैं और उसके प्रति हमारी श्रद्धा बढ़ जाती है। हम परमेश्वर के न्याय और ताड़ना को स्वीकार करके उसके प्रति समर्पित होते हैं, अपनी भ्रष्टता को मिटाने के लिए सत्य का अभ्यास करते हैं। हमारे जीवन स्वभाव धीरे-धीरे बदलने लगते हैं। यह सब अंत के दिनों में परमेश्वर के न्याय का अनुभव करके प्राप्त किया जाता है।"

उनकी सहभागिता मेरे दिल को छू गई। मैंने देखा कि अंत के दिनों में परमेश्वर का न्याय कार्य कितना सार्थक है, कैसे वह बहुत ही व्यावहारिक तरीकों से इंसान का न्याय करके उसे उजागर करने के लिये सत्य व्यक्त करता है। यह सब हमें शुद्ध करने और पूरी तरह से बचाने के लिये है। अंत के दिनों में परमेश्वर के न्याय कार्य का अनुभव किए बिना हमारे भ्रष्ट स्वभावों को कभी शुद्ध नहीं किया जा सकेगा और हम परमेश्वर के राज्य के लिए पूरी तरह से अयोग्य होंगे। सहभागिता के कुछ दिनों के बाद, मुझे यकीन हो गया कि सर्वशक्तिमान परमेश्वर ही लौटकर आया प्रभु यीशु है, और उसके वचन वही हैं जो पवित्र आत्मा कलीसियाओं से कहता है। मैंने बिना किसी हिचकिचाहट के अंत के दिनों के सर्वशक्तिमान परमेश्वर के कार्य को स्वीकार कर लिया। एक विश्वासी के रूप में उन सभी वर्षों में, मैं पाप में फंस कर जीती रही, लेकिन अब मुझे आखिरकार शुद्धिकरण और पूर्ण उद्धार का मार्ग मिल गया है। सर्वशक्तिमान परमेश्वर का धन्यवाद!


3. न्याय का प्रकाश

एनहुई, मलेशिया

"परमेश्वर पूरी पृथ्वी पर निगाह रखता है, हर चीज़ पर नियंत्रण रखता है, और मनुष्य के सभी वचनों और कर्मों को देखता है। उसका प्रबंधन नपे-तुले चरणों में, उसकी योजना के अनुसार होता है। यह चुपचाप, नाटकीय प्रभाव के बिना आगे बढ़ता है, मगर उसके चरण मनुष्यों के निकट बढ़ते ही रहते हैं, और उसका न्याय का आसन बिजली की रफ्तार से ब्रह्माण्ड में तैनात होता है, और उसके तुरंत बाद हमारे बीच उसके सिंहासन का अवरोहण होता है। वह कैसा आलीशान दृश्य है, कितनी भव्य और गंभीर झाँकी! कपोत के समान, गरजते हुए सिंह के समान, पवित्र आत्मा हम सब के बीच में पहुँचता है। वह बुद्धिमान है, वह धार्मिकता है, वह और प्रताप है, वह बुद्धिमान है, वह धार्मिकता है, वह और प्रताप है, वह अधिकार से युक्त और प्रेम एवं करुणा से भरा हुआ, चुपचाप हमारे बीच में पहुँचता है। वह बुद्धिमान है, वह धार्मिकता है, वह और प्रताप है, वह बुद्धिमान है, वह धार्मिकता है, वह और प्रताप है, वह अधिकार से युक्त और प्रेम एवं करुणा से भरा हुआ, चुपचाप हमारे बीच में पहुँचता है" (मेमने का अनुसरण करो और नए गीत गाओ)। परमेश्वर के वचनों के इस भजन को गाने से मुझे वो वक्त याद आता है जब मैं प्रभु यीशु में विश्वास रखती थी। पादरी और एल्डर हमेशा कहते थे कि परमेश्वर आकाश में एक विशाल मेज़ से अंत के दिनों में हमारा न्याय करेगा, प्रभु यीशु एक विशाल सफ़ेद सिंहासन पर आसीन होगा, जहां वह लोगों का उनके काम के आधार पर न्याय करेगा, नेक लोगों को पुरस्कृत करेगा और दुष्ट लोगों को दंड देगा। मुझे हमेशा इस पर यकीन था। सर्वशक्तिमान परमेश्वर के वचनों को पढ़ने और उसके अंत के दिनों के कार्य की जांच-पड़ताल करने के बाद ही मैं वाकई जागी और समझी कि वे सब इंसानी धारणाएं और कल्पनाएँ थीं। दरअसल परमेश्वर अपने अंत के दिनों के न्याय के लिए सत्य व्यक्त करने इंसानों के बीच पहले ही आ चुका है और मसीह के सिंहासन के सामने न्याय बहुत पहले ही शुरू हो चुका है।

2015 की बात है, मैं 20 वर्षों से विश्वासी थी। अक्तूबर में, मेरे सहयोगियों ने मुझे फेसबुक इस्तेमाल करना सिखाया, ताकि मैं मित्रों को ढूँढ़ कर चैट कर सकूं। समय मिलने पर मैं भाई-बहनों की पोस्ट पर भी नज़र दौड़ाती, मुझे जो भी अच्छा लगता, मैं उसे लाइक और शेयर करती। फरवरी 2016 में, एक दिन, मैं हमेशा की तरह फेसबुक देख रही थी, तभी मैंने एक ग्रुप देखा जिसमें परमेश्वर के अंत के दिनों के न्याय के बारे में चर्चा हो रही थी। हर किसी के पास कहने को कुछ अलग था। किसी ने कहा, उसे नहीं पता न्याय क्या है, इसलिए वह यूं ही कुछ कहने की हिम्मत नहीं करता, हम परमेश्वर के भविष्य के कार्य के बारे में कयास नहीं लगा सकते। एक और व्यक्ति ने भजन संहिता 75:2 का ज़िक्र किया : "जब ठीक समय आएगा तब मैं आप ही ठीक ठीक न्याय करूँगा।" उसके अनुसार इसका अर्थ यह है कि परमेश्वर के पास हर किसी की करनी का लेखा-जोखा है, और जब अंत के दिनों में प्रभु यीशु लोगों का न्याय करेगा, तो वह इसे सभी को एक फिल्म की तरह दिखाएगा, इसलिए हमारा चाल-चलन अच्छा होना चाहिए, हमें ईमानदार होना चाहिए और बुरे काम नहीं करने चाहिए, फिर परमेश्वर हमें नरक में नहीं भेजेगा। एक और व्यक्ति ने कहा कि प्रकाशित वाक्य के वचनों के आधार पर, जब परमेश्वर अंत के दिनों में हमारा न्याय करेगा, तो वह आकाश में एक विशाल सफ़ेद सिंहासन पर बैठ कर करेगा, जहां प्रभु यीशु एक विशाल मेज़ लगा कर उसके पास बैठेगा, हर व्यक्ति के जीवन की क़िताब खोलेगा, फिर एक-एक कर उनके कर्मों के आधार पर उनका न्याय करेगा। जिन्होंने नेक काम किये होंगे, उन्हें परमेश्वर के राज्य में ले जाया जाएगा, जबकि बुरे काम करने वालों को नरक में भेज दिया जाएगा। इन सब पोस्ट को पढ़ने के बाद, मैं मन-ही-मन अंत के दिनों में प्रभु यीशु द्वारा लोगों का न्याय करने के बारे में इन सभी विचारों का खाका बनाने लगी। प्रभु यीशु आकाश में एक विशाल सफ़ेद सिंहासन पर बैठेगा, उसके सामने वे लोग घुटने टेके बैठे होंगे जिनका न्याय किया जाना है। लोगों के कर्मों में कितने अच्छे हैं और कितने बुरे, इस आधार पर प्रभु यीशु तय करेगा कि लोग स्वर्ग जायेंगे या नरक। मैंने प्रभु में 20 वर्षों से भी ज्यादा से विश्वास रखा, उसका अनुसरण किया और बड़े जोश से सुसमाचार को फैलाया, उसकी शिक्षाओं के अनुसार जीवन जीने के लिए मैंने कड़ी मेहनत की। मेरा ख़याल था कि वह मेरी निष्ठा देखकर मुझे अपने राज्य में ज़रूर ले जाएगा।

मैं उस बारे में सोचती रही, फिर ख़याल आया कि मुझे "न्याय" की ऑनलाइन खोज करनी चाहिए, और देखो भला, क्या नज़र आया। मैंने अपनी खोज में ये देखा : "परमेश्वर की ताड़ना और न्याय है मनुष्य की मुक्ति का प्रकाश।" इसने तुरंत मेरा ध्यान खींचा। इसमें क्या है यह देखने की उत्सुकता में मैंने लिंक पर क्लिक किया। यहाँ मुझे मिला एक सुंदर विचारोत्तेजक भजन : "अपने जीवन में, यदि मनुष्य शुद्ध होकर अपने स्वभाव में परिवर्तन लाना चाहता है, यदि वह एक सार्थक जीवन बिताना चाहता है, और एक प्राणी के रूप में अपने कर्तव्य को निभाना चाहता है, तो उसे परमेश्वर की ताड़ना और न्याय को स्वीकार करना चाहिए, और उसे परमेश्वर के अनुशासन और प्रहार को अपने-आपसे दूर नहीं होने देना चाहिए, ताकि वह खुद को शैतान की चालाकी और प्रभाव से मुक्त कर सके, और परमेश्वर के प्रकाश में जीवन बिता सके। यह जान लो कि परमेश्वर की ताड़ना और न्याय प्रकाश है, मनुष्य के उद्धार का प्रकाश है, और मनुष्य के लिए इससे बेहतर कोई आशीष, अनुग्रह या सुरक्षा नहीं है" (मेमने का अनुसरण करो और नए गीत गाओ)। इसके बोल ने मेरी उत्सुकता बढ़ा दी। इसमें कहा गया था कि परमेश्वर का न्याय और ताड़ना मनुष्य के उद्धार का प्रकाश हैं, ये हमारे लिए उत्तम सुरक्षा और महानतम अनुग्रह हैं। मैं सोच में पड़ गयी कि इसका अर्थ क्या है। इसमें यह भी कहा गया कि शुद्ध होकर सार्थक जीवन जीने के लिए हमें परमेश्वर के न्याय और ताड़ना को स्वीकार करना होगा। इस पर सोच-विचार करने से मन में कुछ सवाल उठे : क्या न्याय सिर्फ़ हमारा परिणाम तय नहीं करता? यह हमारे उद्धार का प्रकाश कैसे हो सकता है? मैंने यह पहले कभी नहीं सुना था। मैं जिसे न्याय समझती थी, यह न्याय उससे अलग था, लेकिन मुझे धुंधला-सा अंदाज़ा था कि यह उतना आसान नहीं है जितना मैंने सोचा था। मैंने ढूँढ़ा कि यह भजन कहाँ से लिया गया है, तो देखा कि यह सर्वशक्तिमान परमेश्वर की कलीसिया से है। मैंने उनकी वेबसाइट देखी। उसकी डिज़ाइन आकर्षक थी और उसमें तरह-तरह की बहुत-सी सामग्री थी। मैंने ढेरों क़िताबें, परमेश्वर की प्रशंसा वाले भजन, सुसमाचार फ़िल्में, दूसरे वीडियो, और लिखित गवाहियाँ देखीं। मैं पहले क़िताबों के खंड में गयी, जहां मैंने ऐसे कुछ नाम देखे न्याय परमेश्वर के घर से शुरू होता है और मसीह के न्याय के आसन के समक्ष अनुभवों की गवाहियाँ। दोनों में "न्याय" का ज़िक्र था। मसीह के न्याय के आसन के समक्ष अनुभवों की गवाहियाँ में न्याय के बारे में बहुत-से लेख थे, जैसे कि "न्याय द्वारा बदलाव" और "न्याय प्रकाश है।" मैंने कुछ लेख पढ़े, ये सभी इस बारे में थे कि ईसाई लोगों ने परमेश्वर के वचनों के न्याय को कैसे अनुभव किया, जिससे आस्था के बारे में उनके विचार और उनका भ्रष्ट स्वभाव बदल गया। यह पढ़ कर मैं और भी ज़्यादा जिज्ञासु हो गयी। मैंने सोचा : "क्या यह संभव है कि न्याय निंदा या परिणामों का निर्धारण न होकर, उद्धार हो? 'परमेश्वर की ताड़ना और न्याय है मनुष्य की मुक्ति का प्रकाश' का अर्थ क्या है?" ऐसा लगा कि न्याय के बारे में ये क़िताबें वाकई उपयोगी होंगी, मैंने उन्हें ध्यान से पढ़ना चाहा। लेकिन काम पर जाने का वक्त हो गया था, इसलिए मुझे कंप्यूटर बंद करके जाना पड़ा। मगर पूरा दिन मैं सर्वशक्तिमान परमेश्वर की कलीसिया की वेबसाइट के बारे में ही सोचती रही, ख़ास तौर से "परमेश्वर की ताड़ना और न्याय है मनुष्य की मुक्ति का प्रकाश" के बारे में। मैं कुछ भी नहीं समझ पायी कि वहां न्याय का सच में क्या अर्थ है।

उस शाम घर पहुँचने के बाद मैं उस साइट पर दोबारा गयी और "न्याय" शब्द खोजा। फिर मैंने पढ़ा "मसीह न्याय का कार्य सत्य के साथ करता है।" इसके एक अंश ने मुझे वाकई बड़ी प्रेरणा दी। "बीते समय में जो यह कहा गया था कि न्याय परमेश्वर के घर से शुरू होगा, उन वचनों में 'न्याय' उस फैसले को संदर्भित करता है, जो परमेश्वर आज उन लोगों के बारे में देता है, जो अंत के दिनों में उसके सिंहासन के सामने आते हैं। शायद कुछ लोग ऐसे हैं, जो ऐसी अलौकिक कल्पनाओं पर विश्वास करते हैं, जैसे कि, जब अंत के दिन आ चुके होंगे, तो परमेश्वर स्वर्ग में एक बड़ी मेज़ स्थापित करेगा, जिस पर एक सफेद मेज़पोश बिछा होगा, और फिर एक बड़े सिंहासन पर बैठकर, जिसके सामने सभी मनुष्य ज़मीन पर घुटने टेके होंगे, वह प्रत्येक मनुष्य के पाप उजागर करेगा और इसके द्वारा यह निर्धारित करेगा कि उन्हें स्वर्ग में आरोहण करना है या नीचे आग और गंधक की झील में डाला जाना है। मनुष्य किसी भी प्रकार की कल्पना क्यों न करे, उससे परमेश्वर के कार्य का सार नहीं बदल सकता। मनुष्य की कल्पनाएँ मनुष्य के विचारों की रचनाओं के सिवा कुछ नहीं हैं; वे उसकी देखी-सुनी बातों के जुड़ने और एकत्र होने पर उसके दिमाग़ से निकलती हैं। इसलिए मैं कहता हूँ, कल्पित तसवीरें कितनी भी शानदार क्यों न हों, हैं वे तसवीरें ही, और वे परमेश्वर के कार्य की योजना की स्थानापन्न बनने में अक्षम हैं। मनुष्य आख़िरकार शैतान द्वारा भ्रष्ट किया जा चुका है, इसलिए वह परमेश्वर के विचारों की थाह कैसे पा सकता है? मनुष्य परमेश्वर के न्याय के कार्य के विलक्षण होने की कल्पना करता है। वह मानता है कि चूँकि यह स्वयं परमेश्वर है, जो न्याय का कार्य करता है, इसलिए यह कार्य अवश्य ही बहुत ज़बरदस्त पैमाने का, और मनुष्यों की समझ से बाहर होना चाहिए, और इसे स्वर्ग भर में गूँजना और पृथ्वी को हिला देना चाहिए; वरना यह परमेश्वर द्वारा किया जाने वाला न्याय का कार्य कैसे हो सकता है? वह मानता है कि, चूँकि यह न्याय का कार्य है, अत: कार्य करते समय परमेश्वर को विशेष रूप से रोबीला और प्रतापी अवश्य होना चाहिए, और जिनका न्याय किया जा रहा है, उन्हें आँसू बहाते हुए आर्तनाद करना चाहिए और घुटने टेककर दया की भीख माँगनी चाहिए। इस तरह के दृश्य भव्य और उत्तेजक होंगे...। हर कोई परमेश्वर के न्याय के कार्य के चमत्कारी होने की कल्पना करता है। लेकिन क्या तुम जानते हो कि काफी समय पहले जबसे परमेश्वर ने मनुष्यों के बीच न्याय का अपना कार्य आरंभ किया था, तबसे तुम सुस्ती भरी नींद में आश्रय लिए हुए हो? कि जिस समय तुम सोचते हो कि परमेश्वर के न्याय का कार्य औपचारिक रूप से आरंभ हुआ, तब तक परमेश्वर ने पहले ही स्वर्ग और पृथ्वी को नए सिरे से बना लिया होगा? उस समय शायद तुमने केवल जीवन का अर्थ समझा ही होगा, परंतु परमेश्वर के न्याय का निष्ठुर कार्य तुम्हें नरक में और भी गहरी नींद में ले जाएगा। केवल तभी तुम अचानक महसूस करोगे कि परमेश्वर के न्याय का कार्य पहले ही संपन्न हो चुका है" (वचन, खंड 1, परमेश्वर का प्रकटन और कार्य, मसीह न्याय का कार्य सत्य के साथ करता है)। इसे पढ़ कर मैं हैरान हो गयी। परमेश्वर के अंत के दिनों के न्याय के बारे में मेरे गहराई से संजोये हुए विचारों और नज़रियों पर बड़े साफ़ तौर पर प्रकाश डाला गया था। क्या मेरा यह विश्वास कि परमेश्वर आकाश में न्याय करेगा, सच में महज असामान्य सोच है? इसमें यह भी कहा गया कि परमेश्वर के अंत के दिनों का न्याय-कार्य शुरू हो चुका है और अब समाप्त होने को है, इसमें लोगों को आगाह किया गया कि वे परमेश्वर के प्रकटन को तुरंत खोज लें। मैंने सोचा : "क्या यह परमेश्वर की वाणी हो सकती है?" उस विचार ने मुझे बिल्कुल बेचैन कर दिया, मैंने उसी वक्त इसे समझ लेना चाहा। इसलिए मैंने सर्वशक्तिमान परमेश्वर की कलीसिया के चैट लिंक पर संदेश भेज कर बताया कि मुझे परमेश्वर के अंत के दिनों के न्याय में दिलचस्पी है। बहुत जल्दी जवाब पाकर मैं हैरान हो गयी, फिर कलीसिया की बहन लियू और बहन ली चैट में शामिल हो गयीं।

शुरुआती परिचय के बाद मैंने उन्हें अपनी उलझन बतायी। मैंने कहा, "प्रकाशितवाक्य के आधार पर, परमेश्वर, अंत के दिनों में अपना न्याय-कार्य करने के लिए आकाश में विशाल सफ़ेद सिंहासन पर आसीन होगा, लेकिन 'मसीह न्याय का कार्य सत्य के साथ करता है' में ऐसा कहा गया है कि यह मनुष्य की धारणा मात्र है, परमेश्वर का अंत के दिनों का न्याय-कार्य तो शुरू हो चुका है। इन सबका अर्थ क्या है?"

बहन लियू ने इस संगति के साथ जवाब दिया : "प्रकाशितवाक्य में यूहन्ना द्वारा पतमुस द्वीप पर आकाश में विशाल सफ़ेद सिंहासन को देखे जाने के बारे में जो कहा गया है, वह बस एक दृष्टि थी, अंत के दिनों में परमेश्वर के न्याय के बारे में एक भविष्यवाणी। ऐसा नहीं है कि यह सच में होगा। यानी, परमेश्वर के अपना न्याय-कार्य करने से पहले, कोई भी यह जान या तय नहीं कर सकता कि परमेश्वर ठीक किस प्रकार से यह कार्य करेगा। यह हम तभी जान सकेंगे जब भविष्यवाणी पूरी हो जाएगी।" उसने यह भी कहा कि न्याय-कार्य के बारे में बाइबल में बहुत-सी भविष्यवाणियाँ हैं, जैसे कि प्रकाशितवाक्य 14:6-7 : "फिर मैं ने एक और स्वर्गदूत को आकाश के बीच में उड़ते हुए देखा, जिसके पास पृथ्वी पर रहनेवालों की हर एक जाति, और कुल, और भाषा, और लोगों को सुनाने के लिये सनातन सुसमाचार था। उसने बड़े शब्द से कहा, 'परमेश्‍वर से डरो, और उसकी महिमा करो, क्योंकि उसके न्याय करने का समय आ पहुँचा है।'" फिर यूहन्ना 9:39 भी है : "मैं इस जगत में न्याय के लिये आया हूँ, ताकि जो नहीं देखते वे देखें।" उसने ये पद सुनाते हुए कहा कि "लोगों को सुनाने के लिये सनातन सुसमाचार था" और "मैं इस जगत में न्याय के लिये आया हूँ" यह दिखाते हैं कि परमेश्वर अवश्य पृथ्वी पर आकर अंत के दिनों में अपना न्याय-कार्य करेगा। उसने यूहन्ना 5:22 का भी ज़िक्र किया। प्रभु यीशु ने कहा, "पिता किसी का न्याय नहीं करता, परन्तु न्याय करने का सब काम पुत्र को सौंप दिया है।" और पद 27 : "वरन् उसे न्याय करने का भी अधिकार दिया है, इसलिये कि वह मनुष्य का पुत्र है" (यूहन्ना 5:27)। इसके अलावा, पतरस 4:17 में कहा गया है : "क्योंकि वह समय आ पहुँचा है कि पहले परमेश्‍वर के लोगों का न्याय किया जाए।" उसने कहा, "इन पदों में कहा गया है कि न्याय पुत्र द्वारा किया जाएगा। पुत्र या मनुष्य के पुत्र के किसी भी संदर्भ का अर्थ है कि वह मनुष्य की संतान है और उसमें सामान्य इंसानियत है। परमेश्वर के आत्मा को मनुष्य का पुत्र नहीं कहा जाएगा। इसलिए यह पर्याप्त सबूत है कि परमेश्वर अंत के दिनों में मनुष्य के पुत्र के रूप में देहधारी होकर न्याय-कार्य करता है। यह भी लिखा हुआ है कि न्याय परमेश्वर के घर से शुरू होता है। यानी, परमेश्वर का अंत के दिनों का न्याय-कार्य विश्वासियों के साथ शुरू होता है।"

इस बात पर मैं चौंक गयी और सोचा, "मैं इतने वर्षों से विश्वासी रही, उसने पहले जिन बाइबल पदों का संदर्भ दिया, मैं उन्हें पढ़ चुकी हूँ। फिर भी मेरा ध्यान क्यों नहीं गया कि परमेश्वर पृथ्वी पर अपना न्याय-कार्य करने के लिए मनुष्य के पुत्र के रूप में देहधारी होगा? मैंने पतमुस द्वीप के बारे में यूहन्ना के नज़रिये से सोचा, न्याय के बारे में अन्य पदों को नज़रअंदाज़ कर, यह कल्पना की कि परमेश्वर किस प्रकार से अपना न्याय-कार्य करेगा। मेरी समझ बहुत सीमित रही है।" इन पदों को समझते हुए मैंने बहन लियू की संगति पर सोच-विचार किया।

तभी मैंने बहन ली को संगति जारी रखते हुए सुना : "सर्वशक्तिमान परमेश्वर इंसान को शुद्ध करके बचाने के लिए अंत के दिनों में न्याय का कार्य करता है, साथ ही, वह सबके परिणामों का खुलासा कर हमें हमारी किस्म के अनुसार अलग करता है। अंत के दिनों में विशाल सफ़ेद सिंहासन के सामने का न्याय-कार्य यही है, और यह बाइबल की उन भविष्यवाणियों को पूरी तरह से साकार करता है। देहधारी परमेश्वर मुख्य रूप से विपत्तियों के आने से पहले विजेताओं का एक समूह बनाने के लिए अंत के दिनों में सत्य व्यक्त करके न्याय-कार्य करता है। हर संप्रदाय के लोग जो परमेश्वर के प्रकटन के लिए सच में लालायित हैं, वे सर्वशक्तिमान परमेश्वर के वचन पढ़ते हैं, और समझ जाते हैं कि वह सत्य है, परमेश्वर की वाणी है, और वे सर्वशक्तिमान परमेश्वर की ओर मुड़ जाते हैं। वे ही बुद्धिमान कुँवारियाँ हैं, जिन्हें परमेश्वर के सिंहासन के सामने ले जाया जाता है, जहां परमेश्वर के वचनों के जरिये न्याय कर उन्हें शुद्ध किया जाता है। विजेताओं का समूह बनाने के बाद, परमेश्वर महाविपत्तियों की वर्षा शुरू करेगा, नेक लोगों को इनाम और दुष्ट लोगों को दंड देगा, परमेश्वर का पागलों की तरह विरोध करने वाले दुष्ट लोगों को वह पूरी तरह नष्ट करेगा। यही वक्त होगा जब परमेश्वर का अंत के दिनों का न्याय-कार्य पूरी तरह समाप्त हो जाएगा। विपत्तियाँ बद से बदतर होती जा रही हैं, चार रक्त चंद्रमा प्रकट हो चुके हैं। टिड्डियाँ, बाढ़, सूखा, अकाल और महामारियाँ फ़ैली हैं। महाविपत्तियाँ भी बहुत क़रीब हैं। उनके आने पर, जिन सबने बुरे कर्म किये हैं, जो परमेश्वर के दुश्मन हैं और जो शैतान के हैं, वे सब नष्ट कर दिये जाएँगे। जिन्होंने परमेश्वर के वचनों के न्याय को स्वीकार कर लिया है और शुद्ध हो गये हैं, उनकी रक्षा होगी, वे जीवित रहेंगे और उन्हें परमेश्वर के राज्य में ले जाया जाएगा। यही है न विशाल सफ़ेद सिंहासन के सामने अंत के दिनों का न्याय?"

उसकी संगति को सुनना मुझे प्रबुद्ध करने वाला था। मुझे एहसास हुआ कि न्याय-कार्य करने के लिए सर्वशक्तिमान परमेश्वर का सत्य व्यक्त करना ही विशाल सफ़ेद सिंहासन का अंत के दिनों का न्याय है। लेकिन मेरी उलझन पूरी तरह सुलझी नहीं थी। उन्होंने कहा था कि परमेश्वर इंसान को शुद्ध करने और बचाने के लिए सत्य व्यक्त करके न्याय-कार्य करता है, लेकिन मेरा ख़याल था, "प्रभु हमारे पापों को माफ़ कर चुका है और अब हमें पापियों के रूप में नहीं देखता। परमेश्वर को अभी भी अंत के दिनों में न्याय-कार्य करके इंसान को शुद्ध करने और बचाने की क्या ज़रूरत है?" मैंने बहनों से वह सवाल पूछा, उन्होंने सर्वशक्तिमान परमेश्वर के वचनों के दो और अंश पढ़े : "यद्यपि यीशु ने मनुष्यों के बीच अधिक कार्य किया, फिर भी उसने केवल समस्त मानवजाति की मुक्ति का कार्य पूरा किया और वह मनुष्य की पाप-बलि बना; उसने मनुष्य को उसके समस्त भ्रष्ट स्वभाव से छुटकारा नहीं दिलाया। मनुष्य को शैतान के प्रभाव से पूरी तरह से बचाने के लिए यीशु को न केवल पाप-बलि बनने और मनुष्य के पाप वहन करने की आवश्यकता थी, बल्कि मनुष्य को उसके शैतान द्वारा भ्रष्ट किए गए स्वभाव से मुक्त करने के लिए परमेश्वर को और भी बड़ा कार्य करने की आवश्यकता थी। और इसलिए, अब जबकि मनुष्य को उसके पापों के लिए क्षमा कर दिया गया है, परमेश्वर मनुष्य को नए युग में ले जाने के लिए वापस देह में लौट आया है, और उसने ताड़ना एवं न्याय का कार्य आरंभ कर दिया है। यह कार्य मनुष्य को एक उच्चतर क्षेत्र में ले गया है। वे सब, जो परमेश्वर के प्रभुत्व के अधीन समर्पण करेंगे, उच्चतर सत्य का आनंद लेंगे और अधिक बड़े आशीष प्राप्त करेंगे। वे वास्तव में ज्योति में निवास करेंगे और सत्य, मार्ग और जीवन प्राप्त करेंगे" (वचन, खंड 1, परमेश्वर का प्रकटन और कार्य, प्रस्तावना)। "तुम सिर्फ यह जानते हो कि यीशु अंत के दिनों में उतरेगा, परन्तु वास्तव में वह कैसे उतरेगा? तुम लोगों जैसा पापी, जिसे परमेश्वर के द्वारा अभी-अभी छुड़ाया गया है, और जो परिवर्तित नहीं किया गया है, या सिद्ध नहीं बनाया गया है, क्या तुम परमेश्वर के हृदय के अनुसार हो सकते हो? तुम्हारे लिए, तुम जो कि अभी भी पुराने अहम् वाले हो, यह सत्य है कि तुम्हें यीशु के द्वारा बचाया गया था, और कि परमेश्वर द्वारा उद्धार की वजह से तुम्हें एक पापी के रूप में नहीं गिना जाता है, परन्तु इससे यह साबित नहीं होता है कि तुम पापपूर्ण नहीं हो, और अशुद्ध नहीं हो। यदि तुम्हें बदला नहीं गया तो तुम संत जैसे कैसे हो सकते हो? भीतर से, तुम अशुद्धता से घिरे हुए हो, स्वार्थी और कुटिल हो, मगर तब भी तुम यीशु के साथ अवतरण चाहते हो—क्या तुम इतने भाग्यशाली हो सकते हो? तुम परमेश्वर पर अपने विश्वास में एक कदम चूक गए हो: तुम्हें मात्र छुटकारा दिया गया है, परन्तु परिवर्तित नहीं किया गया है। तुम्हें परमेश्वर के हृदय के अनुसार होने के लिए, परमेश्वर को व्यक्तिगत रूप से तुम्हें परिवर्तित और शुद्ध करने का कार्य करना होगा; यदि तुम्हें सिर्फ छुटकारा दिया जाता है, तो तुम पवित्रता को प्राप्त करने में असमर्थ होंगे। इस तरह से तुम परमेश्वर के आशीषों में साझेदारी के अयोग्य होंगे, क्योंकि तुमने मनुष्य का प्रबंधन करने के परमेश्वर के कार्य के एक कदम का सुअवसर खो दिया है, जो कि परिवर्तित करने और सिद्ध बनाने का मुख्य कदम है। और इसलिए तुम, एक पापी जिसे अभी-अभी छुटकारा दिया गया है, परमेश्वर की विरासत को सीधे तौर पर उत्तराधिकार के रूप में पाने में असमर्थ हो" (वचन, खंड 1, परमेश्वर का प्रकटन और कार्य, पदवियों और पहचान के सम्बन्ध में)।

इसे पढ़ने के बाद बहन ली ने अपनी संगति जारी रखी : "अनुग्रह के युग में प्रभु यीशु ने छुटकारे का कार्य किया, जो सिर्फ़ इंसान के पापों को माफ़ करने के लिए था। उसने हमारे भ्रष्ट स्वभाव को नहीं बदला। हमारे पाप माफ़ कर दिये गये हैं और प्रभु में अपनी आस्था से हम बचाये गये और न्याय-संगत मान लिये गये हैं, यानी हम व्यवस्था द्वारा दंडित और शापित नहीं हुए हैं, लेकिन पाप करने और परमेश्वर का प्रतिरोध करने की हमारी शैतानी प्रकृति कायम है। हमारी पापी प्रकृति जड़ से नष्ट नहीं हुई है। इसी वजह से हम अभी भी पापी प्रकृति के बंधन में हैं, हम पाप करते और झूठ बोलते रहते हैं। थोड़ी काबिलियत और खूबियों वाले कुछ लोग अहंकारी और ज़िद्दी हो जाते हैं, सिर्फ़ थोड़ा काम कर सकने के कारण वे दिखावा करते हैं, शोहरत और रुतबे के लिए लड़ते हैं, और साज़िशों में शामिल होते हैं। ऐसा दिखता है कि वे कड़ी मेहनत करते हैं, त्याग करते हैं, और कहते हैं कि यह परमेश्वर से प्रेम कर उसे संतुष्ट करने के लिए है, मगर दरअसल यह आशीष और मुकुट पाने के लिए है। मुसीबतों या परीक्षणों से सामना होने पर वे परमेश्वर से बहस करते हैं और उससे नाराज़ हो जाते हैं, या यह भी कहते हैं कि परमेश्वर अधार्मिक है, वे उसे नकारते और धोखा देते हैं। कोई ऐसा इंसान जो पाप करने से बच नहीं सकता, जो हमेशा परमेश्वर का विरोध कर उसे आंकता है, वह परमेश्वर के राज्य के लायक कैसे हो सकता है? प्रभु पवित्र है : 'उस पवित्रता के खोजी हो जिसके बिना कोई प्रभु को कदापि न देखेगा' (इब्रानियों 12:14)। इसीलिए प्रभु यीशु ने वचन दिया कि वह दोबारा आयेगा। सर्वशक्तिमान परमेश्वर, प्रभु यीशु के छुटकारे के कार्य की बुनियाद पर कार्य करने के लिए अंत के दिनों में आया है। वह इंसान को शुद्ध करके पूरी तरह बचाने के लिए अंत के दिनों में सत्य व्यक्त कर न्याय-कार्य करता है, ताकि हम अपने पापों और अपने भ्रष्ट स्वभाव से मुक्त हो सकें और परमेश्वर द्वारा पूरी तरह बचाये जाकर उसे प्राप्त हो सकें।"

वाकई यह बात मुझे सही लगी। हमारे पाप हमारी आस्था के जरिये भले ही माफ़ कर दिये गये हों, हमारी पापी प्रकृति नहीं बदल पायी है। मैंने हमारी कलीसिया की हालत के बारे में सोचा। पादरी और एल्डर सेवाओं के दौरान जीवन के लिए कोई पोषण दिये बिना सिर्फ़ बाइबल के सिद्धांतों के बारे में बताते रहते हैं, वे धन के लालची हैं, सत्ता के लिए होड़ लगाते हैं। वे गुटबाजी भी करते हैं और एक-दूसरे को आँक कर नीचे गिराते रहते हैं। भाई-बहन कमज़ोर महसूस करते हैं, उनकी आस्था और प्रेम धूमिल हो रहे हैं। बहुत-से लोग सांसारिक तौर-तरीकों के पीछे भागते हैं, देह-सुख का लालच करते हैं। वे खुद को पाप से बाहर नहीं निकाल पाते। मैंने इस बारे में भी सोचा कि कैसे मैं भी झूठ बोलने और पाप करने से खुद को रोक नहीं पायी। मैं प्रभु के वचनों का अभ्यास नहीं कर पायी, और पाप करके स्वीकार करने की हालत में जीती रही। इस तरह मैं परमेश्वर के राज्य में कैसे प्रवेश कर सकती हूँ? वाकई हमें परमेश्वर की ज़रूरत है, उसे दोबारा आकर हमारा न्याय कर हमें शुद्ध करने का कार्य करना होगा। मैंने बहनों से उत्सुकता से पूछा, "परमेश्वर अपने न्याय के जरिये अंत के दिनों में लोगों को कैसे शुद्ध करके बचाता है?"

उन्होंने सर्वशक्तिमान परमेश्वर के वचनों का एक और अंश पढ़ कर मुझे सुनाया : "अंत के दिनों में मसीह मनुष्य को सिखाने, उसके सार को उजागर करने और उसके वचनों और कर्मों की चीर-फाड़ करने के लिए विभिन्न प्रकार के सत्यों का उपयोग करता है। इन वचनों में विभिन्न सत्यों का समावेश है, जैसे कि मनुष्य का कर्तव्य, मनुष्य को परमेश्वर का आज्ञापालन किस प्रकार करना चाहिए, मनुष्य को किस प्रकार परमेश्वर के प्रति निष्ठावान होना चाहिए, मनुष्य को किस प्रकार सामान्य मनुष्यता का जीवन जीना चाहिए, और साथ ही परमेश्वर की बुद्धिमत्ता और उसका स्वभाव, इत्यादि। ये सभी वचन मनुष्य के सार और उसके भ्रष्ट स्वभाव पर निर्देशित हैं। खास तौर पर वे वचन, जो यह उजागर करते हैं कि मनुष्य किस प्रकार परमेश्वर का तिरस्कार करता है, इस संबंध में बोले गए हैं कि किस प्रकार मनुष्य शैतान का मूर्त रूप और परमेश्वर के विरुद्ध शत्रु-बल है। अपने न्याय का कार्य करने में परमेश्वर केवल कुछ वचनों के माध्यम से मनुष्य की प्रकृति को स्पष्ट नहीं करता; बल्कि वह लंबे समय तक उसे उजागर करता है, उससे निपटता है और उसकी काट-छाँट करता है। उजागर करने, निपटने और काट-छाँट करने की इन विधियों को साधारण वचनों से नहीं, बल्कि उस सत्य से प्रतिस्थापित किया जा सकता है, जिसका मनुष्य में सर्वथा अभाव है। केवल इस तरह की विधियाँ ही न्याय कही जा सकती हैं; केवल इस तरह के न्याय द्वारा ही मनुष्य को वशीभूत और परमेश्वर के प्रति समर्पण के लिए पूरी तरह से आश्वस्त किया जा सकता है, और इतना ही नहीं, बल्कि मनुष्य परमेश्वर का सच्चा ज्ञान भी प्राप्त कर सकता है। न्याय का कार्य मनुष्य में परमेश्वर के असली चेहरे की समझ पैदा करने और उसकी स्वयं की विद्रोहशीलता का सत्य उसके सामने लाने का काम करता है। न्याय का कार्य मनुष्य को परमेश्वर की इच्छा, परमेश्वर के कार्य के उद्देश्य और उन रहस्यों की अधिक समझ प्राप्त कराता है, जो उसकी समझ से परे हैं। यह मनुष्य को अपने भ्रष्ट सार तथा अपनी भ्रष्टता की जड़ों को जानने-पहचानने और साथ ही अपनी कुरूपता को खोजने का अवसर देता है। ये सभी परिणाम न्याय के कार्य द्वारा लाए जाते हैं, क्योंकि इस कार्य का सार वास्तव में उन सभी के लिए परमेश्वर के सत्य, मार्ग और जीवन का मार्ग प्रशस्त करने का कार्य है, जिनका उस पर विश्वास है। यह कार्य परमेश्वर के द्वारा किया जाने वाला न्याय का कार्य है। अगर तुम इन सत्यों को महत्वपूर्ण नहीं समझते, अगर तुम सिवाय इसके कुछ नहीं समझते कि इनसे कैसे बचा जाए, या किस तरह कोई ऐसा नया तरीका ढूँढ़ा जाए जिनमें ये शामिल न हों, तो मैं कहूँगा कि तुम घोर पापी हो। अगर तुम्हें परमेश्वर में विश्वास है, फिर भी तुम सत्य को या परमेश्वर की इच्छा को नहीं खोजते, न ही उस मार्ग से प्यार करते हो, जो परमेश्वर के निकट लाता है, तो मैं कहता हूँ कि तुम एक ऐसे व्यक्ति हो, जो न्याय से बचने की कोशिश कर रहा है, और यह कि तुम एक कठपुतली और ग़द्दार हो, जो महान श्वेत सिंहासन से भागता है। परमेश्वर ऐसे किसी भी विद्रोही को नहीं छोड़ेगा, जो उसकी आँखों के नीचे से बचकर भागता है। ऐसे मनुष्य और भी अधिक कठोर दंड पाएँगे। जो लोग न्याय किए जाने के लिए परमेश्वर के सम्मुख आते हैं, और इसके अलावा शुद्ध किए जा चुके हैं, वे हमेशा के लिए परमेश्वर के राज्य में रहेंगे। बेशक, यह कुछ ऐसा है, जो भविष्य से संबंधित है" (वचन, खंड 1, परमेश्वर का प्रकटन और कार्य, मसीह न्याय का कार्य सत्य के साथ करता है)।

बहन ली ने अपनी संगति जारी रखी : "सर्वशक्तिमान परमेश्वर अंत के दिनों में न्याय-कार्य करने के लिए वचनों का प्रयोग करता है, ताकि इंसान को पूरी तरह से शुद्ध कर बचाया जा सके। वह संपूर्ण सत्य व्यक्त करता है जो भ्रष्ट इंसान के समझने और उसमें प्रवेश करने के लिए ज़रूरी है। सर्वशक्तिमान परमेश्वर इंसान की भ्रष्टता के सार और सत्य को ही नहीं, बल्कि संसार की तमाम बुराइयों और अँधेरे की जड़ को भी उजागर करता है। उसके वचन लोगों को भ्रष्टता से मुक्ति और उद्धार पाने के रास्ते पर ही आगे नहीं बढ़ाते, बल्कि परमेश्वर की इच्छा और इंसान से उसकी अपेक्षाओं को भी खुले तौर पर प्रकट करते हैं। वे परमेश्वर की 6,000-साल की प्रबंधन योजना के रहस्यों को ही प्रकट नहीं करते, बल्कि लोगों को उन परिणामों और मंज़िलों के बारे में भी बताते हैं, जो आने वाली हैं। सर्वशक्तिमान परमेश्वर के वचन इंसान की भ्रष्टता के सार को बड़ी गहराई से उजागर करते हैं, जिससे हम आश्वस्त हुए बिना नहीं रह सकते। हम परमेश्वर के वचनों के न्याय का जितना ज़्यादा अनुभव करते हैं, उतना ही ज़्यादा हम समझते हैं कि तमाम इंसान शैतान द्वारा कितनी गहराई से भ्रष्ट किये जा चुके हैं। जब हम अपने शैतानी स्वभाव और अपनी भ्रष्टता के सत्य को पूरी तरह से समझ लेते हैं, तब हम देख पाते हैं कि परमेश्वर अत्यंत पवित्र और धार्मिक है। तब हम अपने दिलों में परमेश्वर के लिए आदर और प्रेम जगा पाते हैं, और सच में समझ पाते हैं कि हम कितने भ्रष्ट हैं, हममें इंसानियत की कितनी कमी है। हम समझ जाते हैं कि हम परमेश्वर के सामने जीने लायक भी नहीं हैं। तब हम खुद से नफ़रत करने लगते हैं, और अब अपने शैतानी स्वभाव के साथ नहीं जीना चाहते। हम दिल से परमेश्वर के न्याय को समर्पित हो जाते हैं, सच में प्रायश्चित करके बदल जाते हैं। परमेश्वर के वचनों के न्याय और प्रकाशन के बिना, क्या सिर्फ़ प्रार्थना करके पाप स्वीकार कर लेने, और खुद को काबू में करने की कोशिश भर से, हमारी शैतानी प्रकृति बदल सकती है? क्या हम पाप की बेड़ियों से छूट सकते हैं? हम पाप से बच कर निकल नहीं सकते, तो फिर हम कैसे सही मायनों में प्रायश्चित कर परमेश्वर के राज्य में प्रवेश के लायक बन सकते हैं? यही कारण है कि परमेश्वर का न्याय और ताड़ना उद्धार हैं। ये उद्धार का प्रकाश हैं। जो लोग परमेश्वर के वचनों का न्याय स्वीकार नहीं करना चाहते, वे महाविपत्तियों के आने पर डूब जाएंगे, रोयेंगे और दांत भींचेंगे।"

सर्वशक्तिमान परमेश्वर के वचनों को पढ़ कर और बहनों की कुछ दिनों की संगति के बाद, मैं दिल से समझ गयी कि इंसान को शुद्ध करके बचाने के लिए सर्वशक्तिमान परमेश्वर का अंत के दिनों का न्याय कितना अनिवार्य है! उस वक्त मैं परमेश्वर के वचनों के न्याय और ताड़ना का अनुभव नहीं कर पायी थी, लेकिन बहनों की संगति और दूसरों की गवाहियों के जरिये, मैं समझ सकी कि सर्वशक्तिमान परमेश्वर का न्याय-कार्य वाकई लोगों को शुद्ध करके बदल सकता है, और हम जैसे भ्रष्ट इंसान को बस इसी की ज़रूरत है। मैं हमेशा सोचा करती थी कि अंत के दिनों में, परमेश्वर आकाश में एक भव्य विशाल सफ़ेद सिंहासन पर बैठ कर न्याय करेगा, और विश्वासियों को प्रभु से मिलाने के लिए उठा लिया जाएगा। अब वह कल्पना की उड़ान लग रहा था। अब मुझे एहसास हो गया है कि अंत के दिनों में पृथ्वी पर वचनों से न्याय-कार्य करने के लिए परमेश्वर देहधारी होता है, और सभी सच्चे विश्वासियों को शुद्ध करके बचाता है। इसके बाद ही वह उसका विरोध करने वाले सभी लोगों को नष्ट करने के लिए विपत्तियों का प्रयोग करेगा। परमेश्वर का न्याय-कार्य बहुत व्यावहारिक है! इसके बाद मैंने सर्वशक्तिमान परमेश्वर के बहुत-से वचनों को पढ़ा, उनमें प्रकाशित किये गये बहुत-से रहस्यों और सत्य को भी पढ़ा, जैसे कि व्यवस्था, अनुग्रह और राज्य के युगों के उसके कार्य के तीन चरणों की अंदरूनी कहानी, उनसे क्या हासिल होता है, शैतान इंसान को कैसे भ्रष्ट करता है, कैसे परमेश्वर अपने न्याय-कार्य से हमें शुद्ध करके बचाता है, हर किसी की मंज़िल और परिणाम क्या होगा, पृथ्वी पर परमेश्वर का राज्य कैसे साकार होता है, आदि-आदि। यह पूरी तरह से आँखें खोलने वाला और संतोष देने वाला है! अब मैंने सर्वशक्तिमान परमेश्वर के इस वचन का अनुभव कर लिया है : "न्याय के कार्य का सार वास्तव में उन सभी के लिए परमेश्वर के सत्य, मार्ग और जीवन का मार्ग प्रशस्त करने का कार्य है, जिनका उस पर विश्वास है।" ये वचन कितने व्यावहारिक हैं! मैंने सर्वशक्तिमान परमेश्वर द्वारा बोले गये वचनों में परमेश्वर की वाणी सुनी है, और मैं परमेश्वर के सिंहासन के सामने आ गयी हूँ। यह परमेश्वर द्वारा मुझे उन्नत करना और मुझ पर दया दिखाना है। सर्वशक्तिमान परमेश्वर का धन्यवाद!


4. छली गयी आत्‍मा का जागृत होना

युआन्‍झ़ी, ब्राज़ील

मेरा जन्‍म उत्‍तरी चीन में हुआ था जहाँ से 2010 में मैं अपने रिश्‍तेदारों के साथ ब्राज़ील आ गया था। ब्राज़ील में मेरा परिचय एक ईसाई दोस्‍त से हुआ जो मुझे कुछ धर्मोपदेश सुनने कलीसिया ले गया। वहाँ तीन बार जाने के बाद भी मेरे पल्‍ले कुछ नहीं पड़ा। उसके बाद मैं अपने काम में बहुत व्‍यस्‍त हो गया, जिससे मुझे दोबारा कलीसिया में जाने मौक़ा नहीं मिला। फिर, जून 2015 में एक दिन मेरा वह दोस्‍त मुझे एकबार फिर कलीसिया ले गया। इस बार वहाँ के भाइयों और बहनों ने जो बातें कहीं उससे अन्‍तत: मुझे उद्धारकर्ता के रूप में प्रभु यीशु की कुछ समझ हासिल हुई। ख़ासतौर से, जब मैंने पहली बार उत्पत्ति ग्रंथ पढ़ा, तब मुझे समझ में आया कि मनुष्‍य की रचना दरअसल परमेश्‍वर द्वारा की गयी थी, परमेश्‍वर ने ही समस्‍त वस्‍तुओं की रचना की थी, मैंने अनुभव किया कि सृजनकर्ता सचमुच अद्भुत है। जब मैं स्‍कूल में था, तब तमाम पाठ्य पुस्‍तकों ने मुझे यह सिखाया था कि आदमी आद्य वानरों से विकसित होकर बना है, और दुनिया की सारी चीज़ें कुदरती ढंग से निर्मित हुई हैं –लेकिन अब पता चला कि मैं दो दशकों से धोखे में जी रहा था। बाइबल पढ़ने के बाद ही मैं पूरी तरह से जागा, और उस क्षण से मैं प्रभु यीशु में विश्‍वास करने लगा।

पाँच महीने चीन में बिताने के बाद 2015 के अंत में मैं वापस ब्राज़ील गया। इस बार मैंने कोई टिकाऊ रोज़गार खोजकर ठीक से बस जाने का फ़ैसला किया। लेकिन जैसा आपने सोचा होता है वैसा हमेशा होता नहीं है। मेरे काम और मेरी निजी जि़न्‍दगी में काफी मुश्किलें थीं, जिसके चलते मैं बहुत क्षुब्‍ध और बेचैन रहता था। एक शाम, मैंने अपने उस ईसाई दोस्‍त को फ़ोन कर अपना दुखड़ा रोया, और उसने मुझसे कहा, "अपना मन शान्‍त करो और प्रभु से प्रार्थना करो और देखो कि किस तरह प्रभु तुम्‍हारे लिए सब कुछ ठीक कर देता है।" मैंने अपने हृदय को शान्‍त किया और प्रभु यीशु से प्रार्थना की, "प्रभु यीशु! मुझे अपने काम के सिलसिले में कुछ समस्‍याओं का सामना करना पड़ा है जिनसे निपटने का कोई तरीक़ा मुझे नहीं सूझता। प्रभु, मैं तुझसे सहायता की उम्‍मीद करता हूँ।" मुझे आश्‍चर्य हुआ कि चार दिन बाद मेरे बॉस ने मुझे बुलाकर काम पर वापस लौटने को कहा। मैं खुशी से नाच उठा,मैं आभारी था कि प्रभु यीशु ने मेरी प्रार्थना सुन ली। इसके बाद मुझे प्रभु के और भी अनुग्रह प्राप्‍त हुए, इसलिए मैं उसके प्रेम का प्रतिदान करने हर हफ़्ते कलीसिया की सभाओं में शामिल होने लगा, भले ही इसके लिए मुझे कुछ देर के लिए काम ही क्‍यों न छोड़ना पड़ता।

जून 2016 के बाद से मैं न सिर्फ़ कलीसिया की सभाओं में शामिल होने लगा था, बल्कि मैं फ़ेसबुक पर अपने दोस्‍तों के साथ बाइबल के पदों को भी साझा करने लगा। इसी के साथ मैं फ़ेसबुक पर ऐसी सामग्री की तलाश भी करता रहता जिससे मैं प्रभु के बारे में और अधिक समझ हासिल कर पाता। मैंने ऐसे बहुत सारे दोस्‍त भी शामिल कर लिये जो वक्‍़त मिलने पर बाइबल के पदों को मेरे साथ साझा किया करते थे। यह चीज़ मेरे लिए बेहद लाभदायक साबित हुई। एक दिन जब मैं फ़ेसबुक देखरहा था, तो मुझे "परमेश्वर न्याय संग उतरता है" नामक एक वीडियो दिखायी दिया। इसने तुरन्‍त मेरा ध्‍यान आकर्षित किया। जिज्ञासा से भर कर मैंने उसे क्लिक किया। मुझे यह देखकर सुखद आश्‍चर्य हुआ कि उसे बहुत उम्‍दा ढंग से बनाया गया था। साफ़-साफ़ कहें तो, वह भव्‍य था!मैं उसकी मधुर, ज़बरदस्‍त गायकी, उसके मर्मस्‍पर्शी गीत के बोलों, और उसको प्रस्‍तुत कर रहे हर व्‍यक्ति के उत्‍साह से उसकी ओर खिंचता चला गया। ग़ौर से देखने पर मैंने पाया कि वह सर्वशक्तिमान परमेश्‍वर की कलीसिया का वीडियो था। मैंने सोचा: "सारे संगीतकारों ने इसमें खुद को इस तरह झोंक दिया है,मानो वे परमेश्‍वर को सुनाने के लिए गा रहे हों। सर्वशक्तिमान परमेश्‍वर की कलीसियाकाफी अच्छी नज़र आ रही है! यह पहली बार है जब मुझे उनके बारे में पता चला है; अगर मुझे मौक़ा मिलता है तो मुझे इनके साथ सम्‍पर्क करना चाहिए।"

एक दिन मैंने उस वीडियो का लिंक फ़ेसबुक की अपनी एक दोस्‍त, बहन याँगको भेजा, जिसके साथ मैं अक्‍सर बाइबल पर चर्चा किया करता था। उसको भी वह बहुत पसन्‍द आया, और उसने कहा कि वह सर्वशक्तिमान परमेश्‍वर की कलीसिया के बारे में और अधिक जानना चाहती है। उसे लगा कि यह कलीसिया सचमुच ही बहुत ख़ास है और वह पवित्रात्‍मा के कार्य से भरी हुई है। इसके बाद मैंने उस वीडियो को अपने फ़ेसबुक पेज पर शेयर किया, लेकिन उस वक्‍़त मुझे बहुत आश्‍चर्य हुआ जब मेरे एक दोस्‍त ने उसको देखने के बाद मुझसे कहा कि सर्वशक्तिमान परमेश्‍वर की यह कलीसिया बेकार है, साथ ही उसने मुझे उसके बारे में तरह-तरह की नकारात्‍मक सामग्री भेज दी। सर्वशक्तिमान परमेश्‍वर की निन्‍दा और सर्वशक्तिमान परमेश्‍वर की कलीसिया का तिरस्‍कार करने वाली इस सारी सामग्री ने मुझे डरा दिया और मैं सोचने लगा: "यह कलीसिया बहुत अच्‍छी प्रतीत होती है—किसी को उससे क्‍या समस्‍या हो सकती है?" जब मैं इस वीडियो पर एक और नज़र डालने ही वाला था कि सहसा मुझे अपने पादरी की कही एक बात याद आयी कि अन्तिम दिनों में झूठेमसीहा प्रकट होंगे। अगर मैं प्रभु यीशु के मार्ग से भटक जाता हूँ, तो क्‍या मेरे लिए सारी सम्‍भावनाएँ समाप्‍त नहीं हो जाएँगीं?मैं जानता था कि यह एक ऐसी चीज़ थी जिसकी मैं यूँ ही उपेक्षा नहीं कर सकता था, इसलिए मैंने उसे न देखने का फ़ैसला किया। मैंने तत्‍काल बहन याँग से सम्‍पर्क किया और उनको स्थिति स्‍पष्‍ट की। उनका जवाब था, "कि़स्‍से के सही या ग़लत होने का निश्‍चय करने के लिए हम उसके महज़ एक पहलू पर निर्भर नहीं कर सकते। यह प्रभु की शिक्षाओं के अनुरूप नहीं है। प्रभु में विश्‍वास करने वाले हम सारे लोग उसकी वापसी की प्रतीक्षा कर रहे हैं, और इसवक्‍़त कुछ लोग हैं जो कह रहे हैं कि वह आ चुका है। हमें इसकी पड़ताल करनी है। हम महज़ भेड़-चाल चलते हुए, आँखों पर पट्टी बाँध कर इसकीआलोचना और भर्त्‍सना नहीं कर सकते। बेहतर होगा कि हम सर्वशक्तिमान परमेश्‍वर की कलीसिया के किसी व्‍यक्ति की तलाश करें और इसकी जाँच करें। हम उनकी वास्‍तविक फितरत को पहचाने लेंगे—किसी असली चीज़ को नक़ली नहीं बनाया जा सकता, और किसी नक़ली चीज़ को असली नहीं बनाया जा सकता।" मैंने सोचा: "बहन याँग का कहना सही है। यह वाक़ई पहली बार है जब मैंने किसी को इस सुसमाचार का उपदेश देते सुना है कि प्रभु वापस लौट आया है, साथ ही मुझे इस बात की कोई जानकारी नहीं है कि सर्वशक्तिमान परमेश्‍वर की कलीसिया की भर्त्‍सना करने वाली इंटरनेट की वह सामग्री सच्‍ची है या झूठी। मैं देख सकता हूँ कि सर्वशक्तिमान परमेश्‍वर की कलीसिया द्वारा तैयार किये गये वीडियो और फि़ल्‍में काफी अच्छी हैं। मुझे उनके बारे में जानना चाहिए। प्रभु की वापसी तक पहुँच बनाने का यही एकमात्र तर्कसंगत ढंग है।" और इसलिए, मैं बहन याँग के साथ सर्वशक्तिमान परमेश्‍वर के अन्तिम दिनों के कार्य की पड़ताल करने को राजी हो गया।

सिस्‍टर यांग ने वीडियो के अन्‍त में दी गयी जानकारी के माध्‍यम से सम्‍पर्क किया और इस तरह उत्‍तरी अमेरिका में सर्वशक्तिमान परमेश्‍वर की कलीसिया के भाई झाँग के साथ उनका सम्‍पर्क हुआ। उनके साथ ऑनलाइन होते ही बहन याँग और मैंने एक ही सवाल रखा: "हम दोनों जानते हैं कि अन्तिम दिनों में प्रभु की वापसी होगी, लेकिन प्रभु यीशु ने कहा था: 'उस समय यदि कोई तुम से कहे, "देखो, मसीह यहाँ है!" या "वहाँ है!" तो विश्‍वास न करना। क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें' (मत्ती 24:23-24)। भाई झाँग, लोगों को धोखा देने के लिए अन्तिम दिनों में झूठे मसीहाओं के प्रकट होने के इस मुद्दे के बारे में आप क्‍या सोचते हैं?"

भाई झाँग ने कहा: "प्रभु यीशु ने हमें चेतावनी देने के लिए ये बातें कही थीं: जब वो अन्तिम दिनों के दौरान वापस लौटेगा, तब झूठे मसीहा भी प्रकट होंगे। प्रभु चाहते हैं कि हम अपने भीतर सही-ग़लत का विवेक विकसित करें ताकि हम झूठे मसीहाओं द्वारा न छले जाएँ। लेकिन, उसने यह बात इसलिए नहीं कही थी कि हम किसी भी ऐसे व्‍यक्ति को पूरी तरह खारिज कर दें जो यह कहता है कि प्रभु वापस लौट आया है, या इस हद तक चले जाएँ कि ऐसे लोगों की आलोचना और भर्त्‍सना करने लगें। यह प्रभु यीशु के वचनों को लेकर हमारी ग़लतफ़हमी है। झूठे मसीहा क्‍या हैं, इस बारे में प्रभु यीशु स्‍पष्‍ट थे: 'क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें' (मत्ती 24:24)। झूठे मसीहाओं के ज़ाहिर लक्षण ये हैं कि वे प्रभु यीशु जैसा होने के संकेत देते हुए, चमत्‍कार दिखाते हुए, बीमारियाँ ठीक करते हुए और दुष्टात्माओं को खदेड़ बाहर करते हुए प्रभु यीशु के कार्य की नक़ल करते हैं। ये ऐसे क्षेत्र हैं जहाँ वे सबसे ज्‍़यादा चलाक और दुराचारी होते हैं, और ये उनकी पहचान के मुख्‍य लक्षण हैं। छद्म मसीहाओं के प्रकाशन और लक्षणों के बारे में सर्वशक्तिमान परमेश्‍वर के वचन तो और भी सुस्‍पष्‍ट और तीक्ष्ण हैं। सर्वशक्तिमान परमेश्‍वर ने कहा है: 'यदि वर्तमान समय में ऐसा कोई व्यक्ति उभरे, जो चिह्न और चमत्कार प्रदर्शित करने, दुष्टात्माओं को निकालने, बीमारों को चंगा करने और कई चमत्कार दिखाने में समर्थ हो, और यदि वह व्यक्ति दावा करे कि वह यीशु है जो आ गया है, तो यह बुरी आत्माओं द्वारा उत्पन्न नकली व्यक्ति होगा, जो यीशु की नकल उतार रहा होगा। यह याद रखो! परमेश्वर वही कार्य नहीं दोहराता। कार्य का यीशु का चरण पहले ही पूरा हो चुका है, और परमेश्वर कार्य के उस चरण को पुनः कभी हाथ में नहीं लेगा। ... यदि अंत के दिनों के दौरान, परमेश्वर अब भी चिह्नों और चमत्कारों को प्रदर्शित करे, और अब भी दुष्टात्माओं को निकाले और बीमारों को चंगा करे—यदि वह बिल्कुल यीशु की तरह करे—तो परमेश्वर वही कार्य दोहरा रहा होगा, और यीशु के कार्य का कोई महत्व या मूल्य नहीं रह जाएगा। इसलिए परमेश्वर प्रत्येक युग में कार्य का एक चरण पूरा करता है। ज्यों ही उसके कार्य का प्रत्येक चरण पूरा होता है, बुरी आत्माएँ शीघ्र ही उसकी नकल करने लगती हैं, और जब शैतान परमेश्वर के बिल्कुल पीछे-पीछे चलने लगता है, तब परमेश्वर तरीक़ा बदलकर भिन्न तरीक़ा अपना लेता है। ज्यों ही परमेश्वर ने अपने कार्य का एक चरण पूरा किया, बुरी आत्माएँ उसकी नकल कर लेती हैं। तुम लोगों को इस बारे में स्पष्ट होना चाहिए' (वचन, खंड 1, परमेश्वर का प्रकटन और कार्य, आज परमेश्वर के कार्य को जानना)। हम सब जानते हैं कि जो कुछ भी झूठा है वह सब सिर्फ़ उसकी कामयाबी का लाभ उठा सकता है और उसकी नक़ल कर सकता है जो असली है। झूठे मसीहा भी इसके अपवाद नहीं हैं। वे दुरात्‍माएँ हैं और उनमें मसीहा के सार का अभाव है। वे मसीहा का कार्य नहीं कर सकते, वे सत्‍य को व्‍यक्‍त करने में अक्षम हैं, और वे परमेश्‍वर के स्‍वभाव को या परमेश्‍वर के पास जो कुछ है और परमेश्‍वर स्‍वयं जो कुछ है उसको व्‍यक्‍त करने में अक्षम हैं। वे मनुष्‍य को सत्‍य, मार्ग और जीवन उपलब्‍ध नहीं करा सकते। इसलिए, झूठेमसीहा केवल उस कार्य की नक़ल ही कर सकते हैं जो प्रभु यीशु पहले ही कर चुका है;वे सिर्फ़ मूर्ख और अज्ञानी लोगों को धोखा देने के लिए कुछ संकेतों और करामातों का प्रदर्शन भर कर सकते हैं। कुछ लोग हैं जो दुरात्‍माओं के वशीभूत हैं, जो ढिठाईपूर्वक यह घोषणा करते हैं कि वे ही वापस लौटा प्रभु यीशु हैं, और जो बीमारियाँ ठीक करनेतथा दुष्टात्माओं को खदेड़ बाहर करने, चमत्‍कारों का प्रदर्शन करने, और पश्‍चाताप तथा क्षमादान के मार्ग का उपदेश देने जैसे कृत्‍यों के माध्‍यम से प्रभु यीशु की नक़ल करते हैं। इसमें रत्‍ती भर सन्‍देह नहीं है कि वे झूठे मसीहा हैं जो लोगों को धोखा देते हैं। परमेश्‍वर का कार्य हमेशा नया होता है और कभी पुराना नहीं पड़ता, वह हमेशा आगे की दिशा में बढ़ता है। वह जो कर चुका है उस पुराने कार्य को कभी नहीं दोहराएगा। यह ठीक वैसा ही है जैसा तब हुआ था जब प्रभु यीशु कार्य करने आया था। उसने व्‍यवस्‍था के युग का समापन किया था और अनुग्रह के युग का मार्ग प्रशस्त किया था। यहोवा परमेश्‍वर नेलोगों को उनके जीवन में मार्गदर्शन देने के लिए व्यवस्था प्रदान करने का जोकार्य किया था, यीशु नेउसे नहीं दोहरायाबल्कि इसकी बजाय, उसने व्‍यवस्‍था के युग के कार्य की बुनियाद पर उद्धार के अपने कार्य को किया था।प्रभु यीशु ने ही मानव-जाति को पश्‍चाताप और क्षमादान का मार्ग दिखाया था; जब तक हम उनके समक्ष प्रस्तुत होते रहेंगे, पाप स्‍वीकार करते रहेंगे, और पश्‍चाताप करते रहेंगे, तब तक प्रभु हमारे पापों के लिए हमें क्षमा करता रहेगा और हमारे अपराधों को भुला देगा, और इस तरह हमें उस भरपूर अनुग्रह और आशीष का लाभ उठाने के योग्‍य बनाये रखेगा जिससे प्रभु मानव-जाति को नवाज़ता है। वह सारा-का-सारा कार्य नया था, और वह किन्‍हीं दुरात्‍माओं या शैतान द्वारा किया गया कार्य नहीं हो सकता था। यही बात बात अन्तिम दिनों में लौटे प्रभु यीशु पर लागू होती है—सर्वशक्तिमान परमेश्‍वर ने अनुग्रह के युग का समापन किया था और राज्‍य के युग की शुरुआत की थी। सर्वशक्तिमान परमेश्‍वर ने प्रभु यीशु के उद्धार के कार्य को नहीं दोहराया—वह दुष्टात्माओं को निकाल बाहर नहीं करता, बीमारों को चंगा नहीं करता, लोगों के समक्ष चमत्‍कार नहीं दिखाता। इसकी बजाय वह सत्‍य को व्‍यक्‍त करता है और उद्धार के कार्य की बुनियाद पर मनुष्‍य के न्‍याय और शुद्धिकरण के कार्य के चरण को करता है। वह शैतान के अधिकार-क्षेत्र से मानव-जाति की पूरी तरह से रक्षा कर हमें परमेश्‍वर के राज्‍य में लाता है। यह सब परमेश्‍वर का वह नया कार्य है जो उसने पहले कभी नहीं किया था और जो किसी भी झूठे मसीहा के द्वारा नहीं किया जा सकता था। जब तक हम यह जानते हैं कि परमेश्‍वर का कार्य हमेशा नया होता है और कभी पुराना नहीं होता, और हम सच्‍चे मसीहा और झूठे मसीहा में भेद करने के सिद्धांत को समझते हैं, तो हम स्‍वाभाविक तौर से परमेश्‍वर के प्रकटन तथा कार्य और झूठे मसीहाओं के छल के बीच भेद करेंगे।"

भाई झाँग के इस सम्‍पर्क से मैंने बहुत कुछ हासिल किया; उनकी संगति बहुत स्‍पष्‍ट थी। झूठे मसीहा केवल उस कार्य को दोहरा सकते हैं और उसकी नक़ल भर कर सकते हैं जो परमेश्‍वर ने पहले किया है, लेकिन वे कोई नया कार्य नहीं कर सकते, न ही वे मानव-जाति को कोई नया रास्‍ता दिखा सकते हैं। इस पर मुझे प्रभु यीशु के इन वचनों में निहित सच्‍चा अर्थ समझ में आया: "क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें" (मत्ती 24:24)। बहन याँग ने भी कहा कि वे भी इससे बहुत लाभान्वित हुईं, इसलिए हमने भाई झाँग से अगली शाम का वक्‍़त तय किया ताकि हम उनकी संगति सुनना जारी रख सकें।

मैंने महसूस किया कि सर्वशक्तिमान परमेश्‍वर की कलीसिया के भाई झाँग ने जो कहा था वह मेरे लिए अद्भुत और वाक़ई शिक्षाप्रद था। लेकिन, जब मैंने उन तमाम ऑनलाइन अफ़वाहों के बारे में सोचा तो मैंने पाया कि मेरे मन अभी-भी थोड़ी आशंका थी। जब मैं वापस अपनी कलीसिया में गया, तो मैंने वहाँ के एक बुज़ुर्गभाई से पूछा कि क्‍या आपको सर्वशक्तिमान परमेश्‍वर की कलीसिया की कोई जानकारी है। उन्‍होंने मुझे बताया कि पादरी का कहना है कि हमें उनसे कोई ताल्‍लुक नहीं रखना चाहिए; उन्‍होंने मुझे उन बातों के बारे में भी बताया जो कई पादरियों द्वारा सर्वशक्तिमान परमेश्‍वर की आलोचना करते हुए, उस पर हमला करते हुए, उसकी भर्त्‍सना करते हुए कही गयी थीं। जब मैंने यह सुना, तो मैं थोड़ी दुविधा में पड़ गया। मैंने ज़रा-भी देर किये बिना बहन याँग को इस नकारात्‍मक सूचना की जानकारी दी और उनको सुझाव दिया कि वे सर्वशक्तिमान परमेश्‍वर की कलीसिया से अपना नाता तोड़ दें। लेकिन बहन याँग ने सर्वशक्तिमान परमेश्‍वर के अन्तिम दिनों के कार्य की पड़ताल का दृढ़ निश्‍चय कर रखा था। उन्‍होंने मुझसे कहा, "मुझे तो मेमने के पैर के निशान जहाँ कहीं भी ले जाएँगे, मैं उनका अनुसरण करूँगी। हाल ही में मैंने सर्वशक्तिमान परमेश्‍वर के वचनों को ऑनलाइन पढ़ते हुए और सर्वशक्तिमान परमेश्‍वर की कलीसिया के तमाम तरह के वीडियो तथा सुसमाचार-सम्‍बन्‍धी फि़ल्‍में देखते हुए बहुत-से सत्‍यों को समझा है। जिन बहुत-सी भ्रान्तियों और मुश्किलों ने मुझे पहले उलझन में डाल रखा था, उनका समाधान हो गया है। मुझे लगता है कि सर्वशक्तिमान परमेश्‍वर के वचन ही सत्‍य हैं। दूसरे लोग सर्वशक्तिमान परमेश्‍वर की कलीसिया की कैसी भी भर्त्‍सना क्‍यों न करते रहें, मैं तब तक इसकी जाँच में लगी रहूँगी जब तक कि स्थिति मेरे लिए पूरी तरह स्‍पष्‍टनहीं हो जाती।" मैं बहन याँग को राज़ी नहीं कर पाया, इसलिए मैंने उनको और भाई झांग को फ़ेसबुक पर ब्‍लॉक कर दिया और फिर उनसे दोबारा सम्‍पर्क करने की हिम्‍मत नहीं की।

लेकिन, अभी दो दिन भी नहीं हुए थे कि मेरा काम-काज मंदा पड़ गया। हर दिन, घर में खाना बनाने के अलावा मेरे पास और कोई काम नहीं रह गया। चूँकि मेरे पास कोई काम नहीं था, इसलिए मैं कोई फि़ल्‍मदेखने के इरादे से अक्सर यूट्यूब खोलता था, लेकिन विचित्र बात थी कि हर बार सर्वशक्तिमान परमेश्‍वर की कलीसिया की फि़ल्‍में, संगीत के वीडियो और समवेत भजन के कार्यक्रम ही उस पर दिखायी देते थे। मैं सोचने लगा: "सर्वशक्तिमान परमेश्‍वर की कलीसिया के वीडियो और फि़ल्‍में कितनी फुर्ती से प्रसारित किये जाते हैं। यह आश्‍चर्यजनक है!परमेश्‍वर की हर चीज़ का फलना-फूलना निश्‍चित है, इसलिए क्‍या यह मुमकिन नहीं कि सर्वशक्तिमान परमेश्‍वर की कलीसिया सचमुच परमेश्‍वर के यहाँ से ही आयी हो?पिछली बार भाई झाँग ने जो भी कहा था वह सब सत्‍य के अनुरूप था। शायद मुझे एक बार और सर्वशक्तिमान परमेश्‍वर की कलीसिया की समझ हासिल करने की कोशिश करनी चाहिए। महज़ दूसरे लोगों की टीका-टिप्‍पणियों की वजह से मैं सर्वशक्तिमान परमेश्‍वर के अन्तिम दिनों के कार्य की पड़ताल करने से रूखाई से इन्‍कार नहीं कर सकता।" लेकिन, जैसे ही मैंने सर्वशक्तिमान परमेश्‍वर की भर्त्‍सना में ऑनलाइन लिखी बातों के बारे में और इसी के साथ सर्वशक्तिमान परमेश्‍वर की कलीसिया के साथ सम्‍पर्क न रखने की अपने पादरी की चेतावनी के बारे में सोचा, तो मेरे मन में आया कि मुझे शायद अब और आगे क़दम नहीं बढ़ाना चाहिए।इसलिए मैं यूट्यूब पर दूसरे वीडियो खोजने लगा। लेकिन हर कहीं मुझे सर्वशक्तिमान परमेश्‍वर की कलीसिया के वीडियो ही दिखायी दिये और मुझे बेबसी का अहसास होने लगा। अन्‍त में, मेरी उत्‍सुकता हावी हो गयी और मैं सोचने लगा: "इससे फ़र्क नहीं पड़ता कि सर्वशक्तिमान परमेश्‍वर की कलीसिया अच्‍छी है या नहीं। मैं उनके वीडियो पर एक सरसरी निगाह डालूँगा, और अगर वे वाक़ई किसी काम के नहीं हुए, तो यह अच्‍छे-बुरे का विवेक हासिल करने की सीख होगी।" इसके बाद मैंने "सुसमाचार का समूहगान - 9 वीं प्रस्‍तुति" नामक वीडियो पर क्लिक किया। इस वीडियो ने मेरा ध्‍यान आकर्षित किया क्‍योंकि यह उस समकालीन समाज का वास्‍तविक चित्रण था जिसके साथ मैं खुद को जोड़कर देखता था। इसमें मानव जीवन का अत्‍यन्‍त सजीव, वास्तविक, और सच्‍चा चित्रण किया गया था। उसको देखते हुए मैं रोया और हँसा; मेरा हृदय बहुत द्रवित हुआ और ऊर्जा से भर गया था। मेरे मन में सर्वशक्तिमान परमेश्‍वर की कलीसिया द्वारा तैयार एक-एक वीडियो तत्‍काल देखने की इच्‍छा जाग गयी। इसके बाद मैं रोज़ सर्वशक्तिमान परमेश्‍वर की कलीसिया के वीडियो देखने लगा, और हफ़्ते भर के भीतर मैंने चीनी कोरल वीडियो के सारे-के-सारे सत्रह वीडियो देख डाले। मैं जितना ही उनको देखता गया, उतना ही उनके प्रति मेरा लगाव बढ़ता गया। लगता था जैसे मेरे हृदय में कोई ऐसी शक्ति मौजूद थी जो मुझसे बिना एक पल गँवाए उनको देखने और उनकी पड़ताल करने का प्रबल आग्रह कर रही थी। मैंने सोचा: "मैं सर्वशक्तिमान परमेश्‍वर की कलीसिया के बहुत-से वीडियोदेख चुका हूँ; इनमें से प्रत्‍येक वीडियोमेरे लिए हितकारी साबित हुआ है, साथ ही उनमें से किसी में भी नकारात्‍मक शब्‍द नहीं है: यह सब कुछ सकारात्‍मक है। इनमें से कुछ दुनिया के अन्‍धकार को उजागर करते हैं, कुछ परमेश्‍वर की गवाही देते हैं, और कुछ परमेश्‍वर के समक्ष वापस लौटने के लिए मनुष्‍य का मार्गदर्शन करते हैं। उनमें किसी तरह की कोई दैहिक या सांसारिक मिलावटनहीं है। सर्वशक्तिमान परमेश्‍वर की कलीसिया पवित्र आत्‍मा के कार्य से परिपूर्ण है। यह क़तई वैसी नहीं है जैसा कि अफ़वाहें बताती हैं। सर्वशक्तिमान परमेश्‍वर के अन्तिम दिनों का कार्य सचमुच पड़ताल के योग्‍य है!"

एक दिन फ़ेसबुक देखते हुए, "अंत के दिनों के उद्धार को मैंने फेसबुक पर पाया" शीर्षक से किसी का अनुभव और गवाही मैंने पढ़ा। उसे पढ़कर मैंने जाना कि उस बहन के अनुभव मेरे ही समान थे। जब वह पहली बार सर्वशक्तिमान परमेश्‍वर की कलीसिया के सम्‍पर्क में आयी, तो उसके कुछ ऑनलाइन दोस्‍तों ने उसको इस कलीसिया के बारे में कुछ ऐसी अफ़वाहें भेजीं जो वाक़ई जो उसकी राह में रोड़े डालती थीं। मैंने उसे बेताबी के साथ पढ़ा, मैं यह जानने को उत्‍सुक था कि अन्‍त में क्‍या हुआ। मैंने पाया कि जब इस बहन ने प्रभु से प्रार्थना कर उससे मार्गदर्शन की याचना की, तो उसने महसूस किया कि वह इस बात का चुनाव नहीं कर सकती थी कि वह क्‍या सुनती और किस बात पर विश्‍वास करती है, बल्कि उसके लिए व्‍यावहारिक ढंग से सर्वशक्तिमान परमेश्‍वर की कलीसिया की पड़ताल करना ज़रूरी था ताकि वह इस बात को समझ सके कि वह कलीसिया सच्‍ची थी या झूठी थी। आँखें मूंदकर अफ़वाहों पर कान देना और प्रभु के द्वितीय आगमन की पड़ताल करने से इन्‍कार करना तर्कसंगत आचरण नहीं होगा, इसलिए उसने महसूस किया कि उसे प्रभु की वापसी के सत्य के बारे में पता लगाना होगा। ये शब्‍द वाक़ई मुझे अच्छे से समझ आए। प्रभु की वापसी एक महत्‍वपूर्ण चीज़ है और हमें इसके साथ बुद्धिमानी से पेश आना चाहिए। हम महज़ भेड़-चाल नहीं चल सकते; हम महज़ उसे आँख मूँदकर ख़ारिज़ नहीं कर सकते और उसका प्रतिरोध नहीं कर सकते। मैंने उस लेख को पढ़ना ज़ारी रखा और देखा कि सर्वशक्तिमान परमेश्‍वर की कलीसिया के बारे में इस बहन ने जो कुछ समझा है वह उससे पूरी तरह अलग है जो उसके ऑनलाइन दोस्‍त उससे कह रहे थे। उसने सर्वशक्तिमान परमेश्‍वर की कलीसिया की कुछ अतिथि बहनों को भी निजी तौर पर आमन्त्रित किया जिन्‍होंने सर्वशक्तिमान परमेश्‍वर के वचनों पर उसके साथ संगति की, उनका रवैया उसके प्रति सहयोग और स्‍नेहपूर्ण था। इस बहन के वास्‍तविक जीवन के अनुभवों ने मुझे बताया कि मैं अब न तो इन अफ़वाहों द्वारा छलाजाना जारी रख सकता हूँ, न ही मैं बकवाद के झाँसे में आकर सर्वशक्तिमान परमेश्‍वर के अन्तिम दिनों के कार्य की पड़ताल सेइन्‍कार कर सकता हूँ। अन्‍यथा इस बात की पूरी सम्‍भावना है कि मैं परमेश्‍वर के अन्तिम दिनों के उद्धार के कार्य से हाथ धो बैठूँगा। मैं जानता था कि मुझे और अधिक पड़ताल के लिए सर्वशक्तिमान परमेश्‍वर की कलीसिया से फिर से सम्‍पर्क क़ायम करना ज़रूरी है!

उस रात बिस्‍तर पर बेचैनी से करवटें बदलते हुए मैंने सोचा: "मैंने बहन याँग को ब्‍लॉक कर दिया था लेकिन मुझे उन्हें फिर से खोजना होगा। अगर मैं उनको खोज लेता हूँ तो निश्‍चय ही मैं सर्वशक्तिमान परमेश्‍वर की कलीसिया के भाई झाँग को भी खोज लूँगा। बहन याँग एक सच्‍ची विश्‍वासी हैं और वे इस सारे समय सर्वशक्तिमान परमेश्‍वर के अन्तिम दिनों के कार्य की पड़ताल करती रही हैं। वे अब तक सम्‍भवत: ढेर सारी समझ हासिल कर चुकी होंगी। मुझे वाक़ई उनसे यह पूछना ज़रूरी है कि उनकी पड़ताल कैसी चल रही है।" यह आसान काम नहीं था, लेकिन कुछ दोस्‍तों की मदद से, मुझे कुछ ही दिनों बाद बहन याँग का फ़ेसबुक अकाउण्‍ट मिल गया। मुझे यह जानकर सचमुच ख़ुशी हुई कि ब्‍लॉक किये जाने के कारण वे मुझसे नाराज़ नहीं थीं। जब मैंने उनसे सम्‍पर्क किया, तो उन्‍होंने मुझे बताया कि वे अपनी पड़ताल के माध्‍यम से पहले ही स्‍पष्‍टता हासिल कर चुकी हैं, और सर्वशक्तिमान परमेश्‍वर ही वापस लौटा प्रभु यीशु है। उन्‍होंने बहुत प्रसन्‍नतापूर्वक भाई झाँग के साथ मेरा सम्‍पर्क भी करा दिया। जब हम तीनों ऑनलाइन जुड़े, तो मैंने उनसे कहा, "अपने हाल के अनुभव के माध्‍यम से यह देख सकता हूँ कि प्रभु मुझे राह दिखा रहा है। मैं भी सर्वशक्तिमान परमेश्‍वर के अन्तिम दिनों के कार्य के अनुसरण और पड़ताल का इच्‍छुक हूँ, लेकिन, आप दोनों के लिए मेरे पास बहुत-सारे सवाल हैं जिन पर मैं आपकी संगति चाहूँगा। एक बात जो वाक़ई मेरी समझ से परे है वह यह है कि यीशु ने अपना कार्य करने के लिए एक पुरुष के रूप में देहधारणकिया था, तब फिर वह अपना कार्य करने के लिए अब एक स्‍त्री के रूप में देह कैसे धारण करेगा?यह एक रहस्‍य है। भाई झाँग क्‍या आप मुझे यह बात समझा सकेंगे?"

मेरे सवाल के जवाब में भाई झाँग ने कहा, "हाँ। परमेश्‍वर के देहधारण में रहस्‍य समाहित हैं—इनका अभिप्राय अपरिमित और गहरा है, साथ उसमें कुछ ऐसा है जिसकी हम थाह नहीं ले सकते। इसलिए हमें प्रभु की वापसी के सम्‍बन्‍ध में अपने हृदय में श्रद्धा को बनाये रखना चाहिए। अगर परमेश्‍वर का कार्य दूर-दूर तक हमारी धारणाओं के अनुरूप न भी हो, तब भी हमें अपनी ज़ुबान को लगाम देना चाहिए। हमें गहराई से मनन किये बिना इस पर निर्णय नहीं देना चाहिए। सच पूछा जाए तो, परमेश्‍वर के कार्य की आलोचना करना परमेश्‍वर की निन्‍दा करना है, और ईश-निन्‍दा के पाप को इस या अगले जीवन में क्षमा नहीं किया जा सकता। अन्तिम दिनों का सर्वशक्मिान परमेश्‍वर आ चुका है और उसने सारे रहस्‍यों को खोल दिया है। यह बात यीशु की इस भविष्‍यवाणी को पूरी तरह से सच साबित कर देती है: 'मुझे तुम से और भी बहुत सी बातें कहनी हैं, परन्तु अभी तुम उन्हें सह नहीं सकते। परन्तु जब वह अर्थात् सत्य का आत्मा आएगा, तो तुम्हें सब सत्य का मार्ग बताएगा, क्योंकि वह अपनी ओर से न कहेगा परन्तु जो कुछ सुनेगा वही कहेगा, और आनेवाली बातें तुम्हें बताएगा' (यूहन्ना 16:12-13)। सत्‍य के इस पहलू को समझने के लिए हम सर्वशक्तिमान परमेश्‍वर के वचनों को साथ मिलकर पढ़ते हैं। सर्वशक्तिमान परमेश्‍वर ने कहा है: 'जब यीशु का आगमन हुआ, वह पुरुष था, लेकिन इस बार के आगमन में परमेश्वर स्त्री है। इससे तुम देख सकते हो कि परमेश्वर ने अपने कार्य के लिए पुरुष और स्त्री दोनों का सृजन किया, वह कोई लिंग-भेद नहीं करता। जब उसका आत्मा आता है, तो वह इच्छानुसार किसी भी देह को धारण कर सकता है और वही देह उसका प्रतिनिधित्व करता है; चाहे पुरुष हो या स्त्री, दोनों ही परमेश्वर का प्रतिनिधित्व कर सकते हैं, यदि यह उसका देहधारी शरीर है। यदि यीशु स्त्री के रूप में आ जाता, यानी अगर पवित्र आत्मा ने लड़के के बजाय लड़की के रूप में गर्भधारण किया होता, तब भी कार्य का वह चरण उसी तरह से पूरा किया गया होता। और यदि ऐसा होता, तो कार्य का वर्तमान चरण पुरुष के द्वारा पूरा किया जाता और कार्य उसी तरह से पूरा किया जाता। दोनों में से किसी भी चरण में किया गया कार्य समान रूप से अर्थपूर्ण है; कार्य का कोई भी चरण दोहराया नहीं जाता है या एक-दूसरे का विरोध नहीं करता है। उस समय जब यीशु कार्य कर रहा था, तो उसे इकलौता पुत्र कहा गया, और "पुत्र" का अर्थ है पुरुष लिंग। तो फिर इस चरण में इकलौते पुत्र का उल्लेख क्यों नहीं किया जाता है? क्योंकि कार्य की आवश्यकताओं ने लिंग में बदलाव को आवश्यक बना दिया जो यीशु के लिंग से भिन्न हो। परमेश्वर लिंग के बारे में कोई भेदभाव नहीं करता। वह अपनी इच्छा के अनुसार कार्य करता है, और अपने कार्य को करते समय उस पर किसी तरह का कोई प्रतिबंध नहीं होता, वह स्वतंत्र होता है, परन्तु कार्य के प्रत्येक चरण के अपने ही व्यवहारिक मायने होते हैं। परमेश्वर ने दो बार देहधारण किया, और यह स्वत: प्रमाणित है कि अंत के दिनों में उसका देहधारण अंतिम है। वह अपने सभी कर्मों को प्रकट करने के लिए आया है। यदि इस चरण में वह व्यक्तिगत रूप से कार्य करने के लिए देहधारण नहीं करता जिसे मनुष्य देख सके, तो मनुष्य हमेशा के लिए यही धारणा बनाए रखता कि परमेश्वर सिर्फ पुरुष है, स्त्री नहीं। ... आरंभ में, जब यहोवा ने मानवजाति का सृजन किया, तो उसने दो प्रकार के मनुष्य बनाए, पुरुष और स्त्री; इसलिए, उसके देहधारी शरीर में पुरुष और स्त्री का भेद किया गया। उसने अपना कार्य आदम और हव्वा को बोले गए वचनों के आधार पर तय नहीं किया। दोनों बार जब उसने देहधारण किया तो यह पूरी तरह से उसकी तब की सोच के अनुसार निर्धारित किया गया जब उसने सबसे पहले मानवजाति की रचना की थी; अर्थात्, उसने अपने दो देहधारणों के कार्य को उन पुरुष और स्त्री के आधार पर पूरा किया जिन्हें तब तक भ्रष्ट नहीं किया गया था' (वचन, खंड 1, परमेश्वर का प्रकटन और कार्य, दो देहधारण पूरा करते हैं देहधारण के मायने)। 'लिंग रूप में, एक पुरुष है और दूसरा महिला; यह परमेश्वर के देहधारण की महत्ता को पूर्णता देकर, परमेश्वर के बारे में मनुष्य की धारणाओं को दूर करता है : परमेश्वर पुरुष और महिला दोनों बन सकता है, सार रूप में देहधारी परमेश्वर स्त्रीलिंग या पुल्लिंग नहीं है। उसने पुरुष और महिला दोनों को बनाया है, और उसके लिए कोई लिंगभेद नहीं है' (वचन, खंड 1, परमेश्वर का प्रकटन और कार्य, परमेश्वर द्वारा धारण किये गए देह का सार)"।

परमेश्‍वर के वचनों को पढ़ने के बाद भाई झाँग ने यह संगति साझा की, "परमेश्‍वर जो कुछ भी करता है अर्थपूर्ण होता है। परमेश्‍वर ऐसा कुछ भी नहीं करेगा जिसमें अर्थ या मूल्‍य न हो। बाइबल कहती है: 'तब परमेश्‍वर ने मनुष्य को अपने स्वरूप के अनुसार उत्पन्न किया, अपने ही स्वरूप के अनुसार परमेश्‍वर ने उसको उत्पन्न किया; नर और नारी करके उसने मनुष्यों की सृष्‍टि की' (उत्पत्ति 1:27)। इससे हम यह समझ सकते हैं कि शुरुआत में परमेश्‍वर ने पुरुष और स्‍त्री को अपनी छवि में गढ़ा था। परमेश्‍वर पुरुष के रूप में देहधारी हो सकता है, और वह स्‍त्री के रूप में भी देहधारी हो सकता है। परमेश्‍वर में कोई लिंगभेद नहीं है; वह चाहे पुरुष बने या स्‍त्री, वह परमेश्‍वर का सार धारण किये होता है और स्वयं परमेश्‍वर के कार्य को करने में सक्षम होता है। दो बार देहधारी होते समय परमेश्‍वर का दो अलग-अलग लिंगों का अपनाना अपनी देहधारण की महत्‍ता को पूर्ण करने और मनुष्‍य के इस भ्रामक विश्‍वास को दूर करने के लिए है कि परमेश्‍वर केवल पुरुष के रूप में ही देहधारी हो सकता है, स्‍त्री के रूप में नहीं। इससे मानव-जाति को यह समझ पाती है कि परमेश्‍वर का देहधारण न सिर्फ़ पुरुष की पहचान को मूर्त रूप दे सकता है, बल्कि वह स्‍त्री की पहचान को भी मूर्त रूप दे सकता है। वह मानव-जाति को यह समझने की गुंजाइश देता है कि परमेश्‍वर वास्‍तव में सर्वशक्तिमान है, हम उसकी थाह लेने में अक्षम हैं, और हमें परमेश्‍वर पर मनमाने ढंग से निर्णय नहीं देना चाहिए या उसेसीमा में नहीं बांधना चाहिए। इसके अतिरिक्‍त, परमेश्‍वर का सार आत्‍मा है, और आत्‍माओं में लिंग का कोई भेद नहीं होता। लिंग सिर्फ़ रचित मानव-जाति पर लागू होता है। परमेश्‍वर मानव-जाति की रक्षा और उद्धार करने दो बार देहधारी हुआ है, इसलिए परमेश्‍वर का देहधारण सिर्फ़ उन काल-खण्‍डों पर निर्भर होता है जिनमें वह देहधारी होकर अपना कार्य करता है। जब पृथ्‍वी पर देहधारी परमेश्‍वर का कार्य पूरा हो जाता है, तो वह आध्‍यात्मिक जगत में वापस लौट जाता है और तब, कोई लैंगिक भेद नहीं रह जाता। इसलिए अगर हम किसी एक लिंग में परमेश्‍वर को सीमित करते हैं, तो यह बहुत बड़ी ईश-निन्‍दा है!"

परमेश्‍वर के वचनों को सुनने और भाई झाँग की संगति से सहसा मुझे एक आन्‍तरिक बोध मिला। मुझे अन्‍तत: यह बात समझ में आ गयी कि परमेश्‍वर ने अपने प्रत्‍येक देहधारण के दौरान अलग लिंगक्यों अपनाया। मुझे समझ में आ गया था कि इसमें परमेश्‍वर कीतब की इच्‍छा और उसके कृपापूर्ण प्रयोजन निहित हैं जब उसने पहली बार मानव-जाति की रचना की थी। अगर परमेश्‍वर अपने दोनों देहधारणों के दौरानअपना कार्य करने एक पुरुष के रूप में आया होता, तो हम अनन्‍त काल तक यह विश्‍वास करते रहते कि परमेश्‍वर एक पुरुष है और हमारे मन में यह ग़लत विश्‍वास बैठ जाता कि पुरुष स्‍त्री के मुक़ाबले महान है और उच्‍च हैसियत रखता है। स्‍त्री के रूप में कार्यरत अन्तिम दिनों का देहधारी परमेश्‍वर, परमेश्‍वर की निष्‍पक्षता और धार्मिकता का मूर्त रूप है, और इसने मुझे इस बार एक स्‍त्री के रूप में परमेश्‍वर के देहधारी होने तथा कार्य करने के असाधारण महत्‍व को समझने की गुंजाइश दी!अगर ऐसा न होता, तो हम परमेश्‍वर को समझ ही न पाते, और हमारी धारणाओं का और परमेश्‍वर के परिसीमन का कभी विनाश न हुआ होता और इसके अतिरिक्‍त, इससे परमेश्‍वर के स्‍वभाव को ठेस पहुँचती। जब पहली बार परमेश्‍वर देहधारी हुआ था, तो वह एक पुरुष के रूप में प्रकट हुआ था, और अन्तिम दिनों में एक स्‍त्री के रूप में प्रकट हुआ है। परमेश्‍वर के ये दो देहधारण सच्‍चे अर्थों में परमेश्‍वर के देहधारण के सम्‍पूर्ण महत्‍व को दर्शाते हैं; इन्‍होंने मुझे परमेश्‍वर की एक अधिक खरी और प्रामाणिक समझ प्रदान की है। परमेश्‍वर को धन्‍यवाद!परमेश्‍वर का कार्य सचमुच विवेकपूर्ण है!

जब बहन याँग और भाई झाँग ने परमेश्‍वर की मेरी समझ और ज्ञान के बारे में सुना, तो उनको इस बात से खुशी महसूस हुई कि मैं परमेश्‍वर की मरजी को समझ सका और अपनी धारणाओं तथा परमेश्‍वर को लेकर अपनी ग़लतफ़हमी को दूर कर सका। परमेश्‍वर द्वारा किये गये मेरे उद्धार के कार्य से वे इतने द्रवित हुए कि उनकी आँखें छलछला आयीं। हम संगति के लिए तीन बार और एकत्र हुए। परमेश्‍वर के मार्गदर्शन के लिए मैं उसकाशुक्रगुज़ार हूँ। मैं सत्‍य को अधिक-से-अधिक समझती गया, मैंने परमेश्‍वर के देहधारण के रहस्‍य को जाना, और मैंने परमेश्‍वर के कार्य के तीन स्‍तरों को जाना। मैंने परमेश्‍वर के कार्य और मनुष्‍य के कार्य के बीच के फ़र्क को, पवित्र आत्‍मा और शैतान के कार्य के बीच के फ़र्क को, और सत्‍य के अन्‍य पहलुओं को जाना। मैं सचमुच महसूस कर सका कि सर्वशक्तिमान परमेश्‍वर ही प्रभु यीशु के रूप में वापस लौटा है और वही सत्‍य है, जीवन का मार्ग है। उस शनिवार की शाम बहन याँग ने मुझे "तहे-दिल से करें प्यार उस व्यावहारिक परमेश्वर को," नामक एक नयासंगीत वीडियो भेजा, "परमेश्वर की इच्छा हुई प्रकट, अपने सच्चे प्रेमियों को करना है सिद्ध। ख़ुश और मासूम सभी करते परमेश्वर की जय, करते हैं मिलकर सच्चे परमेश्वर के चारों ओर सुंदर नृत्य। परमेश्वर की आवाज़ बुलाती है, दुनियाभर के लोगों को वापस। जीवन के शब्द सुनाए जाते हैं हम लोगों को। परमेश्वर के शब्दों का न्याय शुद्ध करता हम लोगों को।" यह गीत मेरे लिए इस क़दर प्रोत्‍साहित करने वाला था कि उससे द्रवित होकर मेरी आँखें छलझला आयीं। मैंने बहन याँग को फ़ोन लगाया लेकिन मैं इस क़दर भावनाओं से ओतप्रोत था कि मैं बोल नहीं सका। मैं बारबार सिर्फ़ इतना ही बोल पाया, "शुक्र है परमेश्‍वर का!शुक्रगुज़ार हूँ आपका..."

जब मेरी भावनाओं उफान शान्‍त हो गया, तो उसी रात मैंने अपने भाइयों और बहनों के साथ मर्मस्‍पर्शी बातचीत की। मैं कृतज्ञ था कि उस पूरे दौरान परमेश्‍वर ने मेरे उद्धार की उम्‍मीद नहीं छोड़ी थी और उसने मेरे प्रति मेरे विद्रोह और प्रतिरोध के अनुरूप व्‍यवहार नहीं किया था। इसकी बजाय, वह हमेशा मेरे साथ बना रहा। उसने धीरे-धीरे मेरा मार्गदर्शन करनेऔर मुझे प्रेरित करने के लिए, अपने घर वापस लाने, अपने सम्‍मुख लाने के लिए, सुसमाचार सम्‍बन्‍धी फि़ल्‍मों, वीडियो, और कलीसिया के भाइयों और बहनों के अनुभवों पर आधारित लेखों का इस्‍तेमाल किया था। मैंने सच्‍चे दिल से अपने भाइयों और बहनों से कहा: "मैंने परमेश्‍वर के प्रेम को अनुभव कर लिया है और मैंने परमेश्‍वर के देहधारी होने के सत्‍य को भी समझ लिया है। मैं अब कभी भी सुनी हुई बातों या अफ़वाहों में विश्‍वास नहीं करूँगा। मैं सर्वशक्तिमान परमेश्‍वर को पूरी तरह से अपने उद्धारकर्ता और अपने परमेश्‍वर के रूप में स्‍वीकार करता हूँ। क्‍योंकि मैं पक्‍के तौर पर निश्चित कर चुका हूँ कि सर्वशक्तिमान परमेश्‍वर ही वापस लौटा प्रभु यीशु है—वही वह परमेश्‍वर है जिसने मुझपर अत्यंत अनुग्रह किया है, और वह मानव-जाति का उद्धारकर्ता है।"

जब मैं याद करता हूँ कि किस तरह पहले मैंने अफ़वाहों पर ध्‍यान दिया दिया था, किस तरह मैं परमेश्‍वर के अन्तिम दिनों के कार्य के प्रति द्वन्‍द्व से भरा हुआ था और यहाँ तक कि मैंने परमेश्‍वर के विरुद्ध फ़ैसला देते हुए कुछ शब्‍दों का प्रयोग तक कर डाला था, किस तरह मैं विद्रोही था, तो मैं परमेश्‍वर के प्रति अत्यंत ऋणी अनुभव करता हूँ—मैं व्‍यथित हूँ और पश्‍चाताप से भरा हुआ हूँ। लेकिन, बहन याँग ने मुझसे कहा: "जब हम परमेश्‍वर को नहीं जानते, तब मनुष्‍यों के रूप में हम झूठद्वारा छले जाने की आशंका होती है। जब तक हम सच्‍चे मन से पश्‍चाताप करते रहेंगे, परमेश्‍वर इसे ध्यान में नहीं रखेगा। परमेश्‍वर का वचन है, 'इस बार परमेश्वर लोगों को समाप्त करने नहीं, बल्कि यथासम्भव उनकी रक्षा करने आये हैं। गलतियां किससे नहीं होतीं? यदि सभी को समाप्त कर दिया जायेगा तो फिर इसे उद्धार कैसे कहेंगे? कुछ आज्ञालंघन जान-बूझकर किये जाते हैं और कुछ अनजाने में हो जाते हैं। अनजाने में हुये मामलों में, पहचानने के बाद आप उन्हें बदल सकते हैं, तो क्या परमेश्वर बदलने से पहले ही आपको समाप्त कर देंगे? क्या ऐसे ही परमेश्वर लोगों की रक्षा करते हैं? नहीं, ऐसा बिल्कुल नहीं है! इससे कोई अंतर नहीं पडता कि आज्ञा का उल्लंघन अनजाने में हुआ है कि विद्रोही स्वभाव के कारण, केवल इतना याद रखें: शीघ्रता करें और वास्तविकता को पहचानें! आगे बढने का प्रयास करें; हालात कुछ भी हों, आप आगे बढने का प्रयास करें। परमेश्वर लोगों की रक्षा करने के कार्य में लगे हैं और वह जिनकी रक्षा करना चाहते हैं उन्हें अंधाधुंध तरीके से कैसे मार देंगे?' ("मसीह की बातचीत के अभिलेख" में 'परमेश्वर की इच्छा है कि यथासंभव लोगों की रक्षा की जाये')"। परमेश्‍वर के वचनों ने मुझे बहुत सान्‍त्‍वना दी है और उन्होंने मुझे यह समझने की गुंजाइश दी है कि परमेश्‍वर दया और क्षमा से परिपूर्ण है। परमेश्‍वर का प्रेम बहुत महान है!मैं परमेश्‍वर के प्रति अपने हृदय मेंजो कृतज्ञता अनुभव कर रहा हूँ उसे व्‍यक्‍त करने से मैं खुद को रोक नहीं सकता। बाद के दिनों में सर्वशक्तिमान परमेश्‍वर की कलीसिया के भाइयों और बहनों के साथ जारी रहे वार्तालाप के माध्‍यम से मैं समझ सका कि यह कलीसिया वैसी क़तई नहीं है जैसा अफ़वाहें उसके बारे में दावा करती हैं। वास्‍तव में, वह इन दावों के सर्वथा विपरीत है। यह हमारे लिए सत्‍य की खोज करने और परमेश्‍वर को जानने की जगह है। जब हम सर्वशक्तिमान परमेश्‍वर की कलीसिया में एकत्र होते हैं, तब कोई भी व्‍यक्ति खाने-पीने या मौज करने की बात नहीं करता; कोई भी व्‍यक्ति कारों, पैसों या मकानों के बारे में बात नहीं करता; कोई भी व्‍यक्ति दुनिया की गन्‍दी, घिनौनी, और बुरी चीज़ों के बारे में बात नहीं करता। हम सब मिलजुल कर परमेश्‍वर के वचनों को पढ़ते हैं और परमेश्‍वर के वचनों के बारे में अपने अनुभवों और ज्ञान पर आपस में संगति करते हैं। हम परमेश्‍वर के वचनों का अभ्यास करते हैं, उनका अनुसरण करते हैं। मैं देख सकता हूँ कि सर्वशक्तिमान परमेश्‍वर की कलीसिया के भीतर परमेश्‍वर के वचनों का वर्चस्‍व है, सत्‍य का वर्चस्‍व है, मसीह का वर्चस्‍व है। यह निष्‍पक्षता और धार्मिकता से परिपूर्ण स्‍थल है। मुझे महसूस होता है जैसे मैं एक नये स्‍वर्ग और पृथ्‍वी में सुन्‍दर जीवन का आस्‍वाद ले रहा हूँ! अब जब मैं उन अफ़वाहों को याद करता हूँ, तो मुझे अहसास होता है कि वे लोगों को फँसाने और नुकसान पहुँचाने के अलावा कुछ नहीं करतीं, और इन्‍हीं अफ़वाहों की वजह से मैंने परमेश्‍वर के अन्तिम दिनों के उद्धार को क़रीब-क़रीब खो दिया था। शुक्र है कि सर्वशक्तिमान परमेश्वर ने मुझे बचा लिया और परमेश्वर के कार्य कि कुछ समझ हासिल करने दी। इससे मेरी आत्‍मा जाग्रत हो गयी, मैं शैतान की अफ़वाहों के उलझे हुए जाल को तोड़कर उससे बाहर आ गया, और मैं परमेश्‍वर के सिंहासन के समक्ष आ गया। मैं परमेश्‍वर का शुक्रगुज़ार हूँ कि उसने मुझे बचा लिया!


5. एक आवारा दिल घर आया

नोवो, फिलीपींस

मेरा नाम नोवो है और मैं फिलीपींस का रहने वाला हूँ। जब मैं छोटा था, तभी से मैंने अपनी माँ के प्रभु में विश्वास का अनुसरण किया है और मैं अपने भाई-बहनों के साथ कलीसिया में प्रवचन सुनने जाया करता था। हालाँकि मैंने कई सालों से प्रभु पर विश्वास किया था, फिर भी मैंने महसूस किया कि मुझमें कोई बदलाव नहीं आया और मैं किसी अविश्वासी जैसा ही हूँ। अपने दिल में मैं लगातार सोचता रहता था कि किस तरह मैं और ज्यादा पैसा कमाऊँ और किस तरह आराम से अपने दिन बिताऊँ और अच्छे जीवन का आनंद लूँ। उससे भी बढ़कर, मैं अपने दोस्तों के साथ हर समय शराब पीने के लिए बाहर जाया करता था और जब मेरे पास कुछ अतिरिक्त पैसा होता, मैं जुआ खेलने लगता। मैं जानता था कि ये काम करना प्रभु की इच्छा के विपरीत है—इसलिए मैं अकसर प्रभु से प्रार्थना कर अपने पाप स्वीकार किया करता, और उसके सामने दृढ़ संकल्प लेता कि मैं इन बुरी आदतों को छोड़ दूँगा और उस दिन के बाद से फिर कभी पाप नहीं करूँगा। लेकिन अपने दोस्तों के बहलाने-फुसलाने पर मैं खुद पर नियंत्रण न रख पाता। और इसलिए ऐसा हुआ कि मैं अधिक से अधिक पतित हो गया, मेरा दिल परमेश्वर से अधिकाधिक दूर होता गया, मेरी प्रार्थनाओं में कोई ईमानदारी नहीं रही। हर हफ्ते मैं बस अनमने ढंग से कुछ साधारण प्रार्थनाएँ करता और भूल जाता। कभी-कभी मुझे वास्तव में निराशा महसूस होती, क्योंकि मुझे पता था कि जब प्रभु लौटेगा, तो वह हर व्यक्ति का उसके कार्यों और व्यवहार के आधार पर न्याय करेगा, फिर निर्णय लेगा कि वे स्वर्ग में जाएँगे या नरक में। मुझे लगा कि मैं इतना पतित हूँ कि परमेश्वर मुझे दोबारा माफ़ नहीं करेगा। बाद में मैंने शादी कर ली और मेरे बच्चे हो गए, और मैं बस अपनी पत्नी और बच्चों के बारे में सोचने लगा। मैं अपने विश्वास को बहुत पहले ही अपने दिमाग के पीछे धकेल चुका था। अपने बच्चों को बेहतर भविष्य प्रदान करने और अमीर बनने की अपनी इच्छा साकार करने के लिए मैंने विदेश में काम करने का फैसला किया, जिस कारण मैं ताइवान आ गया। नौकरी पाने के बाद भी मैंने अपनी जीवनशैली में कोई बदलाव नहीं किया। अपने खाली समय में मैं अपने सहकर्मियों के साथ शराब पीने और कराओके गाने जाता था और ऐश की ज़िंदगी जीता रहा; मैंने लंबे समय से परमेश्वर में अपने विश्वास को त्याग दिया था।

2011 में मैं ताइवान के एक कारखाने में वेल्डर के तौर पर काम करता था। 2012 में एक दिन ताइवान में एक सहकर्मी ने यह जानकर कि मैं कैथोलिक हूँ, मुझे अपनी कलीसिया में मिस्सा के लिए आमंत्रित किया। एक रविवार की सुबह वह मुझे कारखाने से लेने आ गई और मुझे अपने दोस्त के घर ले गई। वहीं मैं भाई जोसफ से मिला। उसने मुझसे पूछा, "भाई, क्या आप प्रभु यीशु के दूसरे आगमन पर विश्वास करते हैं?" मैंने कहा कि करता हूँ। इस पर उन्होंने मुझसे पूछा, "क्या आप जानते हैं कि प्रभु यीशु जब लौटकर आएँगे, तो कौन-सा काम करेंगे?" मैंने जवाब दिया, "मुझे विश्वास है कि जब प्रभु यीशु लौटकर आएँगे, तो वे एक महान श्वेत सिंहासन पर बैठेंगे और मानवजाति का न्याय करेंगे। हर कोई न्याय के आसन के सामने घुटने टेककर अपने पापों का हिसाब देगा, और फिर प्रभु उनके कर्मों के आधार पर यह तय करेंगे कि उन्हें ऊपर स्वर्ग में जाना है या नीचे नरक में।" भाई जोसफ ने मुझसे आगे पूछा, "अगर हम आपसे कहें कि प्रभु यीशु पहले ही आ चुके हैं और वर्तमान में अंत के दिनों का अपना न्याय का कार्य कर रहे हैं, और इस प्रकार इस भविष्यवाणी को पूरा कर रहे हैं, 'पहले परमेश्‍वर के लोगों का न्याय किया जाए,' तो क्या आप इस पर विश्वास करेंगे?" उन्हें यह कहते सुनकर मैं बहुत हैरान हुआ। मैंने सोचा : "क्या प्रभु यीशु पहले ही लौट आए हैं? यह कैसे हो सकता है? मैंने आकाश में महान श्वेत सिंहासन नहीं देखा, और न प्रभु को श्वेत बादल पर उतरते देखा। और फिर भी ये कहते हैं कि प्रभु अपना न्याय का कार्य करने के लिए लौट आए हैं और इस प्रकार यह भविष्यवाणी पूरी कर रहे हैं, 'पहले परमेश्‍वर के लोगों का न्याय किया जाए।' यह बात समझ में आती है। मनुष्य परमेश्वर की बुद्धि की थाह नहीं ले सकता, इसलिए बेहतर है, मैं खोज करता रहूँ।" फिर मैंने उत्तर दिया, "भाई, मैं यह कहने का साहस नहीं करूँगा कि प्रभु यीशु लौट आए हैं या नहीं लौटे हैं, इसलिए कृपया इस बारे में मेरे साथ सहभागिता करें।" तब उन्होंने बाइबल में से प्रभु की वापसी और उनके द्वारा न्याय का कार्य करने से संबंधित भविष्यवाणियों के कई अंश ढूँढ़े और मुझे पढ़कर सुनाए। उदाहरण के लिए, पतरस की पहली पत्री के अध्याय 4, पद 17 में कहा गया है : "क्योंकि वह समय आ पहुँचा है कि पहले परमेश्‍वर के लोगों का न्याय किया जाए।" और यूहन्ना के सुसमाचार के अध्याय 16, पद 12–13 में भी कहा गया है : "मुझे तुम से और भी बहुत सी बातें कहनी हैं, परन्तु अभी तुम उन्हें सह नहीं सकते। परन्तु जब वह अर्थात् सत्य का आत्मा आएगा, तो तुम्हें सब सत्य का मार्ग बताएगा, क्योंकि वह अपनी ओर से न कहेगा परन्तु जो कुछ सुनेगा वही कहेगा, और आनेवाली बातें तुम्हें बताएगा।" भाई जोसफ ने कहा कि यह "सत्य का आत्मा" प्रभु की वापसी और उनके द्वारा सत्य को व्यक्त करने और न्याय का कार्य करने को संदर्भित करता है। अंत के दिनों का परमेश्वर मनुष्य के पुत्र के रूप में देहधारण करके लौट आया है। अनुग्रह के युग में मनुष्य के छुटकारे के अपने कार्य की नींव पर वह सत्य को व्यक्त करता है और परमेश्वर के घर से शुरू होने वाले न्याय के कार्य का चरण पूरा करता है। वास्तव में, न्याय का यह कार्य मनुष्य को पूरी तरह से शुद्ध करने और बचाने का कार्य है। यह प्रभु यीशु की भविष्यवाणियों को हूबहू पूरा करता है : "यदि कोई मेरी बातें सुनकर न माने, तो मैं उसे दोषी नहीं ठहराता; क्योंकि मैं जगत को दोषी ठहराने के लिये नहीं, परन्तु जगत का उद्धार करने के लिये आया हूँ। जो मुझे तुच्छ जानता है और मेरी बातें ग्रहण नहीं करता है उसको दोषी ठहरानेवाला तो एक है: अर्थात जो वचन मैं ने कहा है, वही पिछले दिन में उसे दोषी ठहराएगा" (यूहन्ना 12:47-48)। "पिता किसी का न्याय नहीं करता, परन्तु न्याय करने का सब काम पुत्र को सौंप दिया है...। वरन् उसे न्याय करने का भी अधिकार दिया है, इसलिये कि वह मनुष्य का पुत्र है" (यूहन्ना 5:22-27)। मैंने भाई की सहभागिता को ध्यान से सुना, और मुझे विश्वास हो गया कि वे सभी संदेश, जो वे मेरे साथ साझा कर रहे थे, सत्य थे क्योंकि मेरा मानना है कि प्रभु की सभी भविष्यवाणियाँ पूरी होनी हैं, और उन्हें साकार होना ही चाहिए।

बाद में भाई जोसफ ने मुझे "मसीह न्याय का कार्य सत्य के साथ करता है" से सर्वशक्तिमान परमेश्वर के वचन के दो अंश पढ़कर सुनाए : "न्याय का कार्य परमेश्वर का अपना कार्य है, इसलिए स्वाभाविक रूप से इसे परमेश्वर द्वारा ही किया जाना चाहिए; उसकी जगह इसे मनुष्य द्वारा नहीं किया जा सकता। चूँकि न्याय सत्य के माध्यम से मानवजाति को जीतना है, इसलिए परमेश्वर निःसंदेह अभी भी मनुष्यों के बीच इस कार्य को करने के लिए देहधारी छवि के रूप में प्रकट होगा। अर्थात्, अंत के दिनों में मसीह दुनिया भर के लोगों को सिखाने के लिए और उन्हें सभी सच्चाइयों का ज्ञान कराने के लिए सत्य का उपयोग करेगा। यह परमेश्वर के न्याय का कार्य है।" "अंत के दिनों में मसीह मनुष्य को सिखाने, उसके सार को उजागर करने और उसके वचनों और कर्मों की चीर-फाड़ करने के लिए विभिन्न प्रकार के सत्यों का उपयोग करता है। इन वचनों में विभिन्न सत्यों का समावेश है, जैसे कि मनुष्य का कर्तव्य, मनुष्य को परमेश्वर का आज्ञापालन किस प्रकार करना चाहिए, मनुष्य को किस प्रकार परमेश्वर के प्रति निष्ठावान होना चाहिए, मनुष्य को किस प्रकार सामान्य मनुष्यता का जीवन जीना चाहिए, और साथ ही परमेश्वर की बुद्धिमत्ता और उसका स्वभाव, इत्यादि। ये सभी वचन मनुष्य के सार और उसके भ्रष्ट स्वभाव पर निर्देशित हैं। खास तौर पर वे वचन, जो यह उजागर करते हैं कि मनुष्य किस प्रकार परमेश्वर का तिरस्कार करता है, इस संबंध में बोले गए हैं कि किस प्रकार मनुष्य शैतान का मूर्त रूप और परमेश्वर के विरुद्ध शत्रु-बल है। अपने न्याय का कार्य करने में परमेश्वर केवल कुछ वचनों के माध्यम से मनुष्य की प्रकृति को स्पष्ट नहीं करता; बल्कि वह लंबे समय तक उसे उजागर करता है, उससे निपटता है और उसकी काट-छाँट करता है। उजागर करने, निपटने और काट-छाँट करने की इन विधियों को साधारण वचनों से नहीं, बल्कि उस सत्य से प्रतिस्थापित किया जा सकता है, जिसका मनुष्य में सर्वथा अभाव है। केवल इस तरह की विधियाँ ही न्याय कही जा सकती हैं; केवल इस तरह के न्याय द्वारा ही मनुष्य को वशीभूत और परमेश्वर के प्रति समर्पण के लिए पूरी तरह से आश्वस्त किया जा सकता है, और इतना ही नहीं, बल्कि मनुष्य परमेश्वर का सच्चा ज्ञान भी प्राप्त कर सकता है। न्याय का कार्य मनुष्य में परमेश्वर के असली चेहरे की समझ पैदा करने और उसकी स्वयं की विद्रोहशीलता का सत्य उसके सामने लाने का काम करता है। न्याय का कार्य मनुष्य को परमेश्वर की इच्छा, परमेश्वर के कार्य के उद्देश्य और उन रहस्यों की अधिक समझ प्राप्त कराता है, जो उसकी समझ से परे हैं। यह मनुष्य को अपने भ्रष्ट सार तथा अपनी भ्रष्टता की जड़ों को जानने-पहचानने और साथ ही अपनी कुरूपता को खोजने का अवसर देता है। ये सभी परिणाम न्याय के कार्य द्वारा लाए जाते हैं, क्योंकि इस कार्य का सार वास्तव में उन सभी के लिए परमेश्वर के सत्य, मार्ग और जीवन का मार्ग प्रशस्त करने का कार्य है, जिनका उस पर विश्वास है। यह कार्य परमेश्वर के द्वारा किया जाने वाला न्याय का कार्य है" (वचन, खंड 1, परमेश्वर का प्रकटन और कार्य)।

इन वचनों को पढ़ने के बाद भाई जोसफ ने अंत के दिनों के न्याय के परमेश्वर के कार्य के बारे में कई सत्यों पर मुझसे सहभागिता की। मुझे यह समझ में आया कि परमेश्वर का कार्य बहुत ही व्यावहारिक है और वह बिलकुल भी अलौकिक नहीं है, और अंत के दिनों के परमेश्वर के न्याय का कार्य वैसा बिलकुल नहीं है, जैसी मैंने कल्पना की थी। मैंने कल्पना की थी कि परमेश्वर हवा के बीच में एक विशालकाय मेज रखेगा, और वह एक महान श्वेत सिंहासन पर बैठेगा और संपूर्ण मानवजाति उसके समक्ष घुटने टेकेगी। फिर परमेश्वर एक-एक करके हमारे पापों की सूची बनाकर यह निर्धारित करेगा कि हम अच्छे हैं या दुष्ट, और यह निर्णय लेगा कि हम ऊपर स्वर्ग में जाएँगे या नीचे नरक में। इसके बजाय, परमेश्वर देहधारण कर दुनिया में सत्य को व्यावहारिक रूप से व्यक्त करने, मनुष्य के पापों का न्याय करने और उसके भ्रष्टाचार के सत्य के साथ-साथ उसकी प्रकृति और सार को उजागर करने आया है। भाई जोसफ ने सहभागिता जारी रखते हुए हमें बताया कि हमारे शैतानी स्वभाव, जैसे कि हमारा अहंकार और दंभ, हमारी कुटिलता और चालाकी, और हमारे स्वार्थ और नीचता, सभी को न्याय से गुज़रना होगा, तभी हम शुद्ध किए जा सकेंगे। परमेश्वर के न्याय के कार्य का अंतिम परिणाम यह है कि हम अपनी गंदगी और भ्रष्टाचार, अपनी कुरूपता और दुष्टता के साथ-साथ अपने सार को देख सकें, जो परमेश्वर की अवहेलना और उसके साथ विश्वासघात करता है, और यह जान सकें कि हम शैतान द्वारा इतनी गहराई से भ्रष्ट किए जा चुके हैं कि हम शैतानी स्वभावों से भर गए हैं, कि हम शैतान के मूर्त रूप हैं, और हमें नष्ट हो जाना चाहिए। केवल इस तरह से हम खुद से घृणा कर सकते हैं और खुद को कोस सकते हैं, और शैतान को हमेशा के लिए छोड़ सकते हैं। इतना ही नहीं, यह इस लिए है कि हम परमेश्वर के वचनों के न्याय और ताड़ना के भीतर परमेश्वर के धार्मिक, पवित्र और अपमानित न किए जाने योग्य स्वभाव को जान सकें। फिर हम अनजाने ही हमारे हृदय परमेश्वर-भीरू बन सकेंगे, फिर कभी हम परमेश्वर की अवज्ञा और अवहेलना करने की हिम्मत नहीं करेंगे, और अपनी देह का त्याग और सत्य का अभ्यास करने में सक्षम हो जायेंगे। एक बार जब हमारे जीवन का स्वभाव बदल जाता है, तो हम वास्तव में परमेश्वर की आज्ञा का पालन करने और उसकी आराधना करने में सक्षम हो जाएँगे। और एक बार जब हम अंत के दिनों में परमेश्वर द्वारा व्यक्त किए गए सत्य के विभिन्न पहलुओं को जान लेते हैं, तो फिर हम परमेश्वर द्वारा पूरी तरह से शुद्ध कर दिए जाएँगे और बचा लिए जाएँगे, और परमेश्वर द्वारा उसके राज्य में ले जाए जाने के योग्य हो जाएँगे। जो लोग अंत के दिनों के परमेश्वर के कार्य को स्वीकार करने से इनकार करते हैं, वे परमेश्वर का शुद्धिकरण प्राप्त करने में असमर्थ होते हैं—अंत में वे केवल परमेश्वर के कार्य द्वारा समाप्त ही किए जा सकते हैं, और वे बचाए जाने और स्वर्ग के राज्य में प्रवेश करने का अवसर खो देंगे। भाई जोसफ की सहभागिता सुनकर मुझे लगा कि मनुष्य को बचाने का परमेश्वर का काम कितना सत्य और व्यावहारिक है!

मैंने सोचा कि किस तरह मैंने कई वर्षों तक प्रभु पर विश्वास किया और भले ही मैं अकसर प्रभु के सामने अपने पाप स्वीकार करता और पश्चात्ताप किया करता था, लेकिन मैं पाप करना, झूठ बोलना, धोखा देना, कुटिल और चालाक होना नहीं छोड़ पाता था, यहाँ तक कि अकसर अपने निरंकुश अहम्मन्य, अहंकारी और दंभी शैतानी स्वभाव प्रकट कर दिया करता। मैं लगातार पाप करने और कबूल करने, कबूल करने और पाप करने के चक्र में जी रहा था—ऐसे दर्द में जी रहा था मैं। परमेश्‍वर अब अंत के दिनों के अपने न्याय और शुद्धि का काम करने के लिए आ गया है, जो भ्रष्ट मानवजाति के लिए अत्यधिक आवश्यक है। जो लोग प्रभु में विश्वास करते हैं और अपने पापों से छुटकारा पा चुके हैं, उन्हें अभी भी अंत के दिनों में परमेश्वर के न्याय के काम के शुद्धिकरण की आवश्यकता है। बाइबल कहती है, "उस पवित्रता के खोजी हो जिसके बिना कोई प्रभु को कदापि न देखेगा" (इब्रानियों 12:14)। प्रभु पवित्र है। यदि हम केवल अपने पापों को समाप्त करते हैं, लेकिन हमारी पापमयी प्रकृति और शैतानी स्वभाव शुद्ध नहीं किए जाते, तो अभी भी हम किसी भी समय पाप करने और परमेश्वर की अवहेलना करने, बार-बार शिकायत करने, यहाँ तक कि परमेश्वर के साथ विश्वासघात करने में भी सक्षम होते हैं। इस तरह की मलिनता और भ्रष्टाचार से भरे हम प्रभु के चेहरे की ओर देखने के योग्य कैसे हो सकते हैं? केवल तभी मैंने अपने दिल में महसूस किया कि अंत के दिनों में परमेश्वर के न्याय का कार्य कितना अधिक आवश्यक है! अगर लोगों की धारणाओं और कल्पनाओं के अनुसार प्रभु आकर लोगों से मिलने के लिए हर एक को हवा में ले जाता है, तो यह कितना अवास्तविक और अव्यावहारिक होगा! उसके बाद भाई जोसफ ने सहभागिता कर अपने अनुभवों और गवाही के बारे में बताया कि किस तरह उन्होंने परमेश्वर के न्याय और ताड़ना को स्वीकार किया। मुझे वास्तव में लगा कि उनकी सहभागिता में पवित्र आत्मा का प्रबोधन और प्रकाश समाहित है। उसे सुनना बहुत शिक्षाप्रद था, और मुझे विश्वास हो गया कि प्रभु यीशु वास्तव में लौट आए होंगे। इस प्रकार मैंने अंत के दिनों के परमेश्वर के काम के बारे में खोज और जाँच-पड़ताल करने का फैसला किया, ताकि मैं प्रभु के आगमन का स्वागत करने का अपना मौका न छोडूँ।

बाद में भाई जोसफ ने मुझे वचन देह में प्रकट होता है की एक प्रति दी और मैं रोमांचित हो गया। जब मैं उस शाम अपने शयनागार में वापस गया, तो मैंने परमेश्वर के वचन पढ़ने शुरू किए और मैं उन्हें रात भर पढ़ता रहा। मैंने सर्वशक्तिमान परमेश्वर के ये वचन पढ़े : "तुम लोगों के मुँह छल और गंदगी, विश्वासघात और अहंकार के वचनों से भरे हैं। तुम लोगों ने मुझसे कभी ईमानदारी के वचन नहीं कहे, मेरे वचनों का अनुभव करने पर कोई पवित्र बातें, समर्पण करने के शब्द नहीं कहे। आखिर तुम लोगों का यह कैसा विश्वास है? तुम लोगों के हृदय में केवल अभिलाषाएँ और धन भरा हुआ है; तुम्हारे दिमाग में भौतिक वस्‍तुओं के अतिरिक्‍त कुछ नहीं है। तुम लोग प्रतिदिन हिसाब लगाते हो कि तुमने मुझसे कितनी सम्पत्ति और कितनी भौतिक वस्तुएँ प्राप्त की हैं। तुम लोग प्रतिदिन और भी अधिक आशीष पाने की प्रतीक्षा करते हो ताकि तुम लोग और भी अधिक तथा और भी बेहतर तरीके से उन चीज़ों का आनन्द ले सको जिनका आनंद लिया जा सकता है। मैं तुम लोगों के विचारों में हर समय नहीं रहता, न ही वह सत्य रहता है जो मुझसे आता है, बल्कि तुम लोगों के विचारों में पति (पत्नी), बेटे, बेटियाँ, या तुम क्या खाते-पहनते हो, यही आते हैं। तुम लोग यही सोचते हो कि तुम अपने आनंद को और कैसे बढ़ा सकते हो। लेकिन अपने पेट को ठूँस-ठूँसकर भरकर भी क्या तुम लोग महज़ लाश ही नहीं हो? यहाँ तक कि जब तुम लोग अपने बाहरी स्वरूप को सजा लेते हो, क्या तब भी तुम लोग एक चलती-फिरती लाश नहीं हो जिसमें कोई जीवन नहीं है? तुम लोग पेट की खातिर तब तक कठिन परिश्रम करते हो जब तक कि तुम लोगों के बाल सफेद नहीं हो जाते, फिर भी तुममें से कोई भी मेरे कार्य के लिए एक बाल तक का त्याग नहीं करता। तुम लोग अपनी देह, अपने बेटे-बेटियों के लिए लगातार सक्रिय रहते हो, अपने तन को थकाते रहते हो और अपने मस्तिष्क को कष्ट देते रहते हो, फिर भी तुम में से कोई एक भी मेरी इच्छा के लिए चिंता या परवाह नहीं दिखाता। ऐसा क्या है जो तुम अब भी मुझ से प्राप्त करने की आशा रखते हो?" (वचन, खंड 1, परमेश्वर का प्रकटन और कार्य, बुलाए बहुत जाते हैं, पर चुने कुछ ही जाते हैं)।

इन वचनों ने जो उजागर किया, मेरे जीवन की ठीक वही स्थिति थी, और मैं वास्तव में अपने दिल में ऐसा ही महसूस करता था। ये वचन एक दोधारी तलवार की तरह थे, जो मेरे सुन्न हृदय में घुस गए। मैं जानता था कि केवल परमेश्वर ही मनुष्य के अंतरतम हृदय की जाँच कर सकता है, और केवल परमेश्वर ही मनुष्य के भ्रष्टाचार के सत्य को प्रकट करने के साथ-साथ यह भी प्रकट कर सकता है कि उसके भीतर क्या छिपा है। मैंने महसूस किया कि ये वचन पवित्र आत्मा के कथन हैं, और ये परमेश्वर की वाणी हैं। परमेश्वर के वचनों से मुझे पता चला कि हालाँकि मैं कई वर्षों से प्रभु में विश्वास करता था और मैंने अकसर प्रभु के सामने पाप स्वीकार किए और पश्चात्ताप किया, लेकिन मेरी पापमयी प्रकृति और शैतानी स्वभाव शुद्ध नहीं हुए थे और बिलकुल भी नहीं बदले थे। मैं केवल प्रभु के नाम को स्वीकार कर रहा था, लेकिन मेरे दिल में प्रभु के लिए कोई जगह नहीं थी, न ही मैंने खुद को प्रभु के लिए खपाया और न उसके लिए काम ही किया। मैं लगातार इन बातों में लीन रहा कि किस तरह ज्यादा धन कमाया जाए, किस तरह अपने दैहिक भोगों को बढ़ाया जाए, और किस तरह मैं अपने परिवार को ज्यादा सुख-समृद्धि का जीवन-यापन करवा सकता हूँ, कभी भी मैंने परमेश्वर की इच्छा का ख़याल नहीं किया। मैं यह भी जानता था कि मैं अकसर झूठ बोलता और पाप करता था, पर उसके बारे में कुछ नहीं सोचता था। मेरा हमेशा से मानना था कि परमेश्वर हमेशा प्यार करने वाला, हमेशा दयालु परमेश्वर है, और अगर मैं पाप भी करूँगा, तो भी वह मुझे मेरे पापों से मुक्त कर देगा, मेरे प्रति दयालु रहेगा और मुझे आशीर्वाद देगा। केवल अंत के दिनों में परमेश्वर द्वारा कहे गए इन कथनों को पढ़ने के बाद ही मैंने परमेश्वर का धार्मिक और पवित्र स्वभाव देखा, और मैंने जाना कि परमेश्वर का स्वभाव कुछ ऐसा है, जिसे कोई ठेस नहीं पहुँचा सकता। परमेश्वर के वचनों के न्याय और ताड़ना ने मेरे भीतर उसके प्रति श्रद्धा को जन्म दिया और मैंने अपने अतीत पर शोक व्यक्त किया। मैं परमेश्वर के सामने गिर गया और फूट-फूटकर रोने लगा : "हे परमेश्वर, मैंने तुम्हारे खिलाफ बगावत की है, तुम्हें धोखा दिया है और कई मामलों में तुम्हारी अवहेलना की है, और मैं तुम्हारे सामने आने लायक नहीं हूँ। मैंने जो कुछ किया है, वह केवल सजा के योग्य है। हे परमेश्वर, मुझे पश्चात्ताप करने और बचाने का अवसर देने के लिए धन्यवाद। अब से मैं सत्य का अनुसरण करने, अपने कर्तव्य का अच्छी तरह से पालन करने और तुम्हारे प्यार की भरपाई करने में अपनी पूरी ताकत लगा दूँगा।" प्रार्थना करने के बाद मैंने दृढ़ संकल्प किया : मुझे परमेश्वर का न्याय स्वीकार करना चाहिए और पाप करने और उन्हें स्वीकार करने वाला अपना जीवन बदलना चाहिए; मुझे परमेश्वर के वचनों को अधिक पढ़ना चाहिए और उन पर अधिक चिंतन करना चाहिए, ताकि मैं सत्य को अधिक समझ सकूँ और और देह का त्याग करने, सत्य का अभ्यास करने और परमेश्वर की इच्छा पूरी करने की शक्ति प्राप्त कर सकूँ।

उस समय से मैं वचन देह में प्रकट होता है को अपने साथ काम पर ले जाने लगा, ताकि काम से थोड़ी देर का अवकाश मिलने पर मैं परमेश्वर के वचनों को पढ़ सकूँ और उनका चिंतन कर सकूँ। सर्वशक्तिमान परमेश्वर के वचनों से मैंने जाना कि मेरा व्यवहार और मेरे विचार कितने भ्रष्ट और विद्रोही थे। बाद में मैंने परमेश्वर के इन वचनों को पढ़ा, जिनमें कहा गया है : "तुम्हारी प्रार्थना तुम्हारे हृदय की सच्ची अवस्था और पवित्र आत्मा के कार्य के अनुरूप धीरे-धीरे बढ़नी चाहिए; तुम परमेश्वर से उसकी इच्छा और मनुष्य से क्या अपेक्षा रखता है, इसके अनुसार उसके साथ संवाद करते हो। जब तुम प्रार्थना का अभ्यास शुरू करो, तो सबसे पहले अपना हृदय परमेश्वर को दे दो। परमेश्वर की इच्छा को समझने का प्रयास न करो—केवल अपने हृदय में ही परमेश्वर से बात करने की कोशिश करो। जब तुम परमेश्वर के समक्ष आते हो, तो इस तरह बोलो : 'हे परमेश्वर, आज ही मुझे एहसास हुआ कि मैं तुम्हारी अवज्ञा करता था। मैं वास्तव में भ्रष्ट और नीच हूँ। मैं केवल अपना जीवन बर्बाद करता रहा हूँ। आज से मैं तुम्हारे लिए जीऊँगा। मैं एक अर्थपूर्ण जीवन जीऊँगा और तुम्हारी इच्छा पूरी करूँगा। तुम्हारा आत्मा मुझे लगातार रोशन और प्रबुद्ध करता हुआ हमेशा मेरे अंदर काम करे। मुझे अपने सामने मज़बूत और ज़बर्दस्त गवाही देने दो। शैतान को हमारे भीतर प्रकाशित तुम्हारी महिमा, तुम्हारी गवाही और तुम्हारी विजय का प्रमाण देखने दो।' जब तुम इस तरह से प्रार्थना करते हो, तो तुम्हारा हृदय पूरी तरह से मुक्त हो जाएगा। इस तरह से प्रार्थना करने के बाद तुम्हारा हृदय परमेश्वर के ज्यादा करीब हो जाएगा, और यदि तुम अकसर इस तरह से प्रार्थना कर सको, तो पवित्र आत्मा तुममें अनिवार्य रूप से काम करेगा" (वचन, खंड 1, परमेश्वर का प्रकटन और कार्य, प्रार्थना के अभ्यास के बारे में)। परमेश्वर के वचनों के भीतर मुझे अपने भ्रष्ट स्वभाव को सुधारने के लिए अभ्यास का एक रास्ता मिल गया, और मैंने अपने भ्रष्ट स्वभाव को परमेश्वर के सामने खोलकर रखते हुए और उसे यह बताते हुए कि मैं अपने हृदय में क्या प्राप्त करने की आशा रखता हूँ, ईमानदारी और सच्चे हृदय से परमेश्वर से प्रार्थना करनी शुरू कर दी। मैंने उससे कहा कि उसके वचनों पर खरा उतरने के लिए वह मेरा मार्गदर्शन करे। इस तरह की प्रार्थनाओं के माध्यम से मुझे अकसर लगता कि परमेश्वर मेरी अगुवाई और प्रबोधन कर रहा है, और मेरा हृदय विश्वास और शक्ति से भर गया। मैंने अब पहले की तरह रहना छोड़ दिया और अपने दिल के भ्रष्ट विचारों के अनुसार काम करना भी बंद कर दिया। मेरा जीवन बदल गया था; वह अब पहले जैसा पाप करके स्वीकार करने वाला पतित जीवन नहीं रहा, बल्कि इसके बजाय मैं वास्तव में परमेश्वर के सामने रहने लगा था, और मैंने परमेश्वर की देखभाल और सुरक्षा प्राप्त कर ली थी।

जुलाई 2014 में मैं फिलीपींस लौट आया, और तभी मुझे इस बात की जानकारी हुई कि परमेश्वर ने फिलीपींस में भी कई भाई-बहन चुन लिए थे। मैं बहुत खुश हुआ। अब मैं कलीसिया में अपने भाई-बहनों के साथ परमेश्वर के वचनों की सहभागिता करता हूँ, हम कलीसिया का जीवन जीते हैं, और एक-दूसरे की सहायता और समर्थन करते हैं। हम सब सत्य का अनुसरण करते हैं; हम अपने स्वभाव बदलना और परमेश्वर द्वारा बचाया जाना चाहते हैं। हम अपने देश के लोगों के साथ-साथ अन्य देशों के लोगों के लिए भी सर्वशक्तिमान परमेश्वर के अंत के दिनों के काम की गवाही भी देते हैं, ताकि वे जान जाएँ कि प्रभु यीशु पहले ही लौट आए हैं और वे भी हमारी तरह अंत के दिनों का परमेश्वर का उद्धार पा सकें। सर्वशक्तिमान परमेश्वर का धन्यवाद! मैं अब बहुत समृद्ध और खुशहाल जीवन जी रहा हूँ। मैंने अब अपनी पहले की पतित और पतनशील ज़िंदगी से पूरी तरह से छुटकारा पा लिया है। सर्वशक्तिमान परमेश्वर ने जीवन-लक्ष्य और दिशा खोजने में मेरी अगुवाई की है। मुझे लगता है कि अर्थपूर्ण जीवन जीने का यही एकमात्र तरीका है!


6. सुनो! यह कौन बोल रहा है?

लेखिका झाऊ ली, चीन

कलीसिया की एक प्रचारक होने के नाते, आध्यात्मिक दरिद्रता की दशा से गुजरने और प्रचार के लिए कुछ भी न होने से ज़्यादा कष्टदायक और कुछ नहीं है। सभाओं में आने वाले भाई-बहनों की संख्या निरंतर कम होते देखकर मैं असहाय महसूस करती थी, और मैंने कई बार प्रभु के सामने आकर ईमानदारी से प्रार्थना करके उनसे भाई-बहनों के विश्वास को मज़बूत करने के लिए कहा। लेकिन कलीसिया की वीरानी में कोई कमी नहीं आई, यहाँ तक कि मैं दुर्बलता और निराशा से ग्रस्त हो गई ...

एक दिन मैं घर पर काम कर रही थी, कि भाई वांग और भाई लिन अचानक वहां आये और मैंने खुशी से उनका स्वागत किया। कुछ हल्की-फुल्की आमोद-प्रमोद की बातों के बाद भाई वांग ने कहा, "बहन झाऊ, आपका उत्साह अभी कैसा है?" मैंने आह भरते हुए कहा, "पूछिए मत। मेरा जोश अब कम हो गया है और उपदेशों में बताने के लिये मेरे पास कुछ नहीं बचा है! सभी भाई-बहन निराश हैं और कमज़ोर भी। कलीसिया में शायद ही कोई हो!" भाई लिन ने पूछा, "बहन झाऊ, क्या आपको पता है कि क्यों उपदेशों में बताने के लिये आपके पास कुछ नहीं है और क्यों कलीसिया में मुश्किल से ही कोई आता है?" उनके ऐसा कहते ही मैंने सोचा: यही तो मैं भी जानना चाहती हूँ। क्या उनको वाकई पता है कि ऐसा क्यों है? मैंने झटपट पूछा, "क्यों?" भाई वांग ने कहा, "क्योंकि प्रभु पहले ही वापस लौट आये हैं। उन्होंने दूसरी बार देहधारण किया है, वे अपने वचन बोल रहे हैं और नया कार्य कर रहे हैं। कई भाई-बहनों ने पहले ही राज्य के युग में परमेश्वर के कार्य को स्वीकार कर लिया है और वे पवित्र आत्मा के मौजूदा कार्य-क्षेत्र में रह रहे हैं। उनकी स्थिति निरंतर बेहतर होती जा रही है। जिन लोगों ने परमेश्वर के नये कार्य के साथ तालमेल नहीं बनाया है, उन्होंने पवित्र आत्मा के कार्य को गँवा दिया है। यही वजह है कि उनके पास प्रचार के लिए कोई वचन नहीं है और वे निराश और कमज़ोर हो गये हैं। हमें परमेश्वर के पदचिह्नों पर चलने के लिए जल्दी करनी होगी!" यह सुनकर मुझे अचानक मेरे वरिष्ठ सहकर्मी की बातें याद आ गईं: "अगर कोई कहता है कि परमेश्वर नया कार्य करने के लिए आया है और उसने नए वचन बोले हैं, तो यह बाइबल से भटकना है और बाइबल से भटकना प्रभु में विश्वास नहीं करना है; यह अपने धर्म का त्याग करना है।" यह सोचते हुए मैंने बहुत गंभीरता से कहा: "क्या वरिष्ठ सहकर्मी अक्सर हमसे यह नहीं कहते कि बाइबल से भटकना प्रभु में विश्वास नहीं करना है? आप सभी को यह जानना चाहिए कि बाइबल से भटकना प्रभु के मार्ग से भटकना है। मुझे इस तरह का उपदेश देने की आपकी हिम्मत कैसे हुई!" यह कहकर मैं गुस्से से उठकर खड़ी हो गई। भाई लिन ने कहा, "बहन झाऊ, उत्तेजित मत होइए। हम जानते हैं कि आप ईमानदारी से परमेश्वर में विश्वास करती हैं और उत्साही हैं। यही कारण है कि हम आपको परमेश्वर के नए कार्य के बारे में बता रहे हैं। हमने इतने सालों से प्रभु में विश्वास किया है। क्या हमने हमेशा से प्रभु की वापसी का इंतज़ार नहीं किया है? अब प्रभु लौट आये हैं और वे अंत के दिनों का न्याय का कार्य कर रहे हैं। यह बहुत अच्छी खबर है। हमें पूरी लगन से इसकी खोज और जांच करनी चाहिए और प्रभु के स्वागत का अवसर नहीं चूकना चाहिए!" भाई लिन की बात पूरी होने का इंतज़ार किये बिना मैंने अपने हाथ खड़े किये और तेज़ आवाज़ में उनको रोक दिया, "रुकिये, रुकिये, रुकिये! अब और कुछ मत कहिये। मैं उस बात पर विश्वास नहीं कर सकती, जो बाइबल से भटकाती हो। आप प्रभु के मार्ग का पालन नहीं करते, मगर मुझे करना चाहिए।" उन्होंने देखा कि मैं वाकई कुछ नहीं सुन रही थी, इसलिए उनके पास वहां से चले जाने के अलावा कोई चारा नहीं था। बाद में वे कई बार और वापस आये, लेकिन मैंने उन्हें अनदेखा कर दिया।

बाद में भाई वांग और भाई लिन दो बहनों के साथ मेरे घर मुझे सुसमाचार सुनाने आये। उस दिन मैं घर में फलियाँ बीन रही थी, जबकि मेरे पति बाहर काम कर रहे थे। उन्होंने उन्हें आते हुए देखा, तो उन्हें घर में ले आये। जैसे ही मेरी नज़र उन पर पड़ी, मेरा दिल तेज़ी से धड़कने लगा: वे फिर से वापस क्यों आये हैं और दो सहयोगियों को भी साथ लाये हैं? वे चारों घर के अंदर आये और मेरा हाल-चाल पूछा, उसके बाद वे मेरे पति के साथ सहभागिता करने लगे। मुझे और ज़्यादा चिंता होने लगी और मैंने मन ही मन सोचा: "ये लोग जो प्रचार कर रहे हैं, वह बाइबल से भटकाता है, इसलिए मुझे अपने पति पर नज़र रखनी होगी और उन्हें कुछ भी स्वीकार नहीं करने देना होगा!" मैं उन्हें दूर भगाना चाहती थी, लेकिन मुझे भय था कि कहीं मेरे पति मुझसे नाराज़ न हो जाएं। मैं सिवाय चुप रहने के और कुछ नहीं कर सकती थी, हालांकि मैंने उनकी एक भी बात ग्रहण नहीं की। लेकिन मेरे पति ने उनकी बात सुनी और सहमति में अपना सिर हिलाया और खुद को यह कहने से रोक नहीं पाए, "हाँ! यह सही है! हाँ! ऐसा ही है। आप इसे इतनी अच्छी तरह समझाते हैं!" अपने पति को इस तरह प्रभावित होते देख मैं अचानक आगबबूला हो गई और मैंने अपने पति की ओर देखकर कहा: "क्या सही है? आपने बाइबल को कितना पढ़ा है? आप कब से परमेश्वर में विश्वास कर रहे हैं? क्या आपने प्रभु से प्रार्थना की है? आप कहते हैं, 'सही, सही, सही,' लेकिन आप इसे कितना समझते हैं?" मुझे इस तरह हंगामा करते देखकर, कमरे में अचानक खामोशी छा गई और वे सब एक-दूसरे को देखने लगे। मेरे पति ने फ़ौरन मुझसे कहा, "चिल्लाओ मत। पहले बात सुनो। यही हमारे लिए अच्छा है। अगर तुम सुनोगी नहीं, तो यह कैसे जान पाओगी कि यह बात सही है या गलत?" यह देखकर कि मैं उन्हें उनकी बातें सुनने से नहीं रोक पाई, मैंने गुस्से में दोनों हाथों सेफलियाँ आगे-पीछे कीं और जान-बूझकर हंगामा जोर-जोर से आवाजें करते हुए सोचने लगी, "तुम्हें सुनने दूंगी? मैं तुम्हें कुछ भी नहीं सुनने दूंगी। मैं इस पर यहीं विराम लगा दूंगी!" लेकिन फलियों के साथ जोर से आवाजें करने से मैं अपने पति को उनकी सहभागिता सुनने से नहीं रोक पाई। इसके विपरीत, वे उन चारों लोगों के साथ बातें करते रहे और हँसते रहे, और उनकी सहभागिता बहुत ही सौहार्दपूर्ण रही। कुछ देर बाद मेरे पति ने खुशी-खुशी मुझसे कहा: "ओह, ली! प्रभु वाकई लौट आये हैं। इस पुस्तक के वचन परमेश्वर के निजी कथन हैं! यह कितनी बड़ी बात है! ली, जाओ और हमारे लिए कुछ बनाकर लाओ।" मैंने उनको एक नज़र देखा और कोई जवाब नहीं दिया। बाद में भाई लिन कुछ टेप, एक भजनों की किताब और 'वचन देह में प्रकट होता है' की एक प्रति मेरे पति को देकर चले गए। मैं अब और बर्दाश्त नहीं कर पाई और अपने पति से कहा, "वरिष्ठ सहकर्मियों ने कितनी बार हमसे कहा है कि परमेश्वर में विश्वास करने के लिए हम बाइबल से नहीं भटक सकते, और बाइबल से भटकना परमेश्वर में विश्वास नहीं करना है। क्या आप इस बात को भूल गए? आप इस मुद्दे पर स्थिर क्यों नहीं रह सकते?" मेरे पति ने बिना किसी झिझक के कहा: "वे जो कह रहे हैं, वह बाइबल से भटकना नहीं, बल्कि बाइबल से ऊंचा और गहरा है। इतना ही नहीं, परमेश्वर का नया कार्य, जिसका वे प्रचार कर रहे हैं, प्रभु के वचन और प्रकाशित-वाक्य की पुस्तक की भविष्यवाणियों को पूरा करता है। उनकी सहभागिता को सुनने के बाद मैं समझता हूँ कि मुझे बाइबल की बहुत-सी बातें स्पष्ट हो गई हैं, जिन्हें मैं पहले नहीं समझ पाया था। सर्वशक्तिमान परमेश्वर का सुसमाचार, जिसकी वे गवाही दे रहे हैं, सही मार्ग है। अपनी आँखें खोलो और देखो। हमारी कलीसिया में अब कुछ ही लोग बच गए हैं। कलीसिया वीरान हो गई है। फिर भी तुम अब भी वरिष्ठ सहकर्मियों की बातों का त्याग नहीं करती? क्या यह बहुत बड़ी मूर्खता नहीं है? बेहतर है, तुम जल्दी से इस पर ग़ौर करो।" उन्हें ऐसा कहते सुनकर मैंने गुस्से से कहा, "तुम जानते ही क्या हो? बाइबल से भटकना प्रभु को धोखा देना है। अगर तुम बाइबल का पालन नहीं करते, तो मैं करूँगी!"

इसके बाद, हर दिन जब भी मेरे पति के पास समय होता, वे उस किताब 'वचन देह में प्रकट होता है' को पढ़ते, जिसे भाई लिन छोड़ गये थे। एक दिन, मेरे पति भोर होने से पहले उस किताब को पढ़ने के लिये उठ गये। हैरानी के साथ मैंने अपने पति को ये वचन पढ़ते हुए सुना: "क्या तू भूल गया है? ... क्या तू सचमुच भूल गया है?" (वचन, खंड 1, परमेश्वर का प्रकटन और कार्य, पतरस ने यीशु को कैसे जाना)। उन्हें जोर-जोर से ये वचन पढ़ते हुए सुनकर मुझे थोड़ा गुस्सा आ गया और मैंने सोचा: सबेरे-सबेरे इतनी जल्दी और लोगों को सोने न देना! कुछ देर के बाद मैंने नींद के झोंके में सुना: "क्योंकि यीशु को सलीब पर चढ़ाए जाने से पहले उसने पतरस से कहा था : 'मैं इस संसार का नहीं हूँ, और तू भी इस संसार का नहीं है'" (वचन, खंड 1, परमेश्वर का प्रकटन और कार्य, पतरस ने यीशु को कैसे जाना)। आश्चर्य है! इस किताब में प्रभु यीशु का जिक्र क्यों है? क्या मैंने कुछ गलत सुना है? फिर मैंने साफ़-साफ़ सुना: "क्या तू भूल गया है? ... क्या तू सचमुच भूल गया है?" जब मैंने यह सुना, तो मेरे हृदय में उथल-पुथल मच गई और मैं अब सो नहीं पाई। मैंने अपने आपसे कहा: "ये वचन किसने कहे? परमेश्वर! क्या आप ही यह सवाल मुझ से पूछ रहे हैं? ऐसा लग रहा है आप ही ये वचन मुझसे कह रहे हैं। ये कितने सुंदर हैं! मुझे जल्दी से उठकर नाश्ता बनाना होगा। नाश्ते के बाद मैं देखूंगी कि आख़िर उस किताब में क्या कहा गया है, ताकि मैं जान सकूं कि यह वास्तव में बाइबल से भटकाता है या नहीं और क्या ये परमेश्वर के वचन हैं या नहीं।"

नाश्ते के बाद मेरे पति फिर से उस किताब को पढ़ने चले गये। मैंने मन ही मन सोचा: उन्होंने मुझे अपने साथ वह किताब पढ़ने के लिये क्यों नहीं कहा? मैं काफ़ी देर तक दरवाज़े पर खड़ी रही, लेकिन मेरे पति ने किताब में अपना सिर गड़ाये रखा और मेरी तरफ़ बिल्कुल भी नहीं देखा। इसलिये मैं रसोई के अंदर-बाहर आती-जाती रही। मुझे बहुत चिंता महसूस हुई। मैं वाकई उस किताब को पढ़कर जानना चाहती थी कि उसमें क्या लिखा है। इसलिए मैंने कमरे के अंदर झांका, तो देखा कि मेरे पति अभी तक किताब में अपना सिर गड़ाये हुए हैं। मैं भी वहां जाकर उस किताब को पढ़ना चाहती थी, लेकिन जब मैंने सोचा कि कितनी बार भाई-बहन मेरे पास उसका प्रचार करने आये थे और किस तरह मैंने हर बार उनको इनकार कर दिया था, मुझे लगा कि अगर मैं अंदर जाकर उस किताब को पढ़ने की पहल करती हूँ, तो कहीं मेरे पति मेरी आलोचना तो नहीं करेंगे। अगर उन्होंने मेरी आलोचना की, तो मुझे काफ़ी शर्मिंदगी महसूस होगी! यह सोचकर मैंने अपना इरादा बदल दिया। बार-बार अंदर-बाहर जाते हुए मझे वे वचन याद आए, जिन्हें मेरे पति सुबह जोर-जोर से पढ़ रहे थे, और तब मुझे और भी ज़्यादा चिंता महसूस हुई। मैंने सोचा: ऐसा नहीं चलेगा। मुझे अंदर जाकर देखना होगा कि आख़िर उस किताब में लिखा क्या है। लेकिन दरवाज़े के पास जाकर मैं फिर से वापस आ गई। अत्यधिक बेचैनी और घबराहट के कारण मेरी समझ में नहीं आया कि मैं क्या करूँ? आखिरकार मैंने अपना मन बनाया: ओह! परमेश्वर चाहते हैं कि मैं कुछ बोलूँ! किसने मुझसे इस तरह से बात करने और अपने पति की सलाह नहीं सुनने के लिए कहा था? इसलिये मैंने खुद को तैयार किया और कमरे के अंदर चली गई, और साहस जुटाते हुए मैंने अटपटे ढ़ंग से कहा, "क्या मैं आपके साथ इसे पढ़ सकती हूँ?" उन्होंने एक नज़र मुझ पर डाली, तो बड़े हैरान हुए, फिर खुश होकर बोले, "आओ, आओ! हम साथ मिलकर इसे पढ़ते हैं।" उस क्षण मेरा गला भर आया। मेरी कल्पना के विपरीत, मेरे पति ने मेरी आलोचना नहीं की थी! आख़िरकार मेरे दिल की बेचैनी कम हुई और मैंने खुशी से पति के साथ उस किताब को पढ़ा। हालांकि, किताब में मैंने जिन वचनों को पढ़ा, वे उन वचनों से अलग थे जो मैंने भोर के समय सुने थे। तभी, मेरे पति बाहर गए, तो मैंने जल्दी-जल्दी किताब के के पन्ने पलटे। एकाएक मुझे वे वचन दिखाई पड़े, जिन्हें मैं खोज रही थी और मैंने खुश होते हुए उन्हें जोर से पढ़ा: "पतरस यीशु के वचनों से बहुत प्रोत्साहित हुआ, क्योंकि यीशु को सलीब पर चढ़ाए जाने से पहले उसने पतरस से कहा था : 'मैं इस संसार का नहीं हूँ, और तू भी इस संसार का नहीं है।' बाद में, जब पतरस एक अत्यधिक पीड़ादायक स्थिति में पहुँचा, तो यीशु ने उसे स्मरण दिलाया : 'पतरस, क्या तू भूल गया है? मैं इस संसार का नहीं हूँ, और मैं सिर्फ अपने कार्य के लिए ही पहले चला गया। तू भी इस संसार का नहीं है, क्या तू सचमुच भूल गया है? मैंने तुझे दो बार बताया है, क्या तुझे याद नहीं है?' यह सुनकर पतरस ने कहा : 'मैं नहीं भूला हूँ!' तब यीशु ने कहा : 'तूने एक बार मेरे साथ स्वर्ग में एक खुशहाल समय और मेरी बगल में एक समयावधि बिताई थी। तू मुझे याद करता है और मैं तुझे याद करता हूँ। यद्यपि सृजित प्राणी मेरी दृष्टि में उल्लेखनीय नहीं हैं, फिर भी मैं किसी निर्दोष और प्यार करने योग्य प्राणी को कैसे प्रेम न करूँ? क्या तू मेरी प्रतिज्ञा भूल गया है? तुझे धरती पर मेरा आदेश स्वीकार करना चाहिए; तुझे वह कार्य पूरा करना चाहिए, जो मैंने तुझे सौंपा है। एक दिन मैं तुझे अपनी ओर आने के लिए निश्चित रूप से तेरी अगुआई करूँगा'" (वचन, खंड 1, परमेश्वर का प्रकटन और कार्य, पतरस ने यीशु को कैसे जाना)। मैंने इसे कई बार पढ़ा, और जितनी बार मैं इसे पढ़ती, मुझे यही लगता कि ये वचन बाइबल से नहीं भटकाते। वे बाइबल की तुलना में अधिक स्पष्ट और अधिक पारदर्शी थे। लेकिन मेरे वरिष्ठ सहकर्मियों ने कहा था, "जो कोई भी परमेश्वर के नया कार्य करने के लिए आने और परमेश्वर द्वारा नए वचन बोले जाने के संदेश का प्रचार करता है, वह हमें बाइबल से भटकाता है, और बाइबल से भटकना प्रभु के मार्ग से भटकना है।" लेकिन उन्होंने जो कहा था, वह तथ्यों से मेल नहीं खाता, है ना? मैंने मन ही मन प्रार्थना की: "हे परमेश्वर! इन सारी बातों का क्या अर्थ है? आप मेरा प्रबोधन और मार्गदर्शन करें, ताकि मैं आपकी इच्छा को समझ सकूं। ..."

बाद में मैंने सर्वशक्तिमान परमेश्वर के इन वचनों को देखा: "बहुत सालों से, लोगों के विश्वास (दुनिया के तीन मुख्य धर्मों में से एक, मसीहियत) का परंपरागत साधन बाइबल पढ़ना ही रहा है; बाइबल से दूर जाना प्रभु में विश्वास करना नहीं है, बाइबल से दूर जाना एक पाखंड और विधर्म है, और यहाँ तक कि जब लोग अन्य पुस्तकें पढ़ते हैं, तो उन पुस्तकों की बुनियाद भी बाइबल की व्याख्या ही होनी चाहिए। कहने का अर्थ है कि, यदि तुम प्रभु में विश्वास करते हो तो तुम्हें बाइबल अवश्य पढ़नी चाहिए, और बाइबल के अलावा तुम्हें ऐसी किसी अन्य पुस्तक की आराधना नहीं करनी चाहिए, जिस में बाइबल शामिल न हो। यदि तुम करते हो, तो तुम परमेश्वर के साथ विश्वासघात कर रहे हो। बाइबल के समय से प्रभु में लोगों का विश्वास, बाइबल में विश्वास रहा है। यह कहने के बजाय कि लोग प्रभु में विश्वास करते हैं, यह कहना बेहतर है कि वे बाइबल में विश्वास करते हैं; यह कहने के बजाय कि उन्होंने बाइबल पढ़नी आरंभ कर दी है, यह कहना बेहतर है कि उन्होंने बाइबल पर विश्वास करना आरंभ कर दिया है; और यह कहने के बजाय कि वे प्रभु के सामने लौट आए हैं, यह कहना बेहतर होगा कि वे बाइबल के सामने लौट आए हैं। इस तरह से, लोग बाइबल की आराधना ऐसे करते हैं मानो वह परमेश्वर हो, मानो वह उनका जीवन-रक्त हो और उसे खोना अपने जीवन को खोने के समान हो। लोग बाइबल को परमेश्वर जितना ही ऊँचा समझते हैं, और यहाँ तक कि कुछ लोग ऐसे भी हैं, जो उसे परमेश्वर से भी ऊँचा समझते हैं। यदि लोगों के पास पवित्र आत्मा का कार्य नहीं है, यदि वे परमेश्वर को महसूस नहीं कर सकते, तो वे जीते रह सकते हैं—परंतु जैसे ही वे बाइबल को खो देते हैं, या बाइबल के प्रसिद्ध अध्याय और उक्तियाँ खो देते हैं, तो यह ऐसा होता है, मानो उन्होंने अपना जीवन खो दिया हो" (वचन, खंड 1, परमेश्वर का प्रकटन और कार्य, बाइबल के विषय में (1))। परमेश्वर के वचन वाकई मेरे दिल को छू गए थे। क्या यह वास्तव में मेरे ही बारे में नहीं कहा गया था? उस समय के बारे में सोचते हुए, जब मैंने प्रभु में विश्वास करना शुरू किया था, मैं इसी तरीके से अपने विश्वास पर कायम रही थी। मैं बाइबल को अपने जीवन का आधार मानती थी। इसे पढ़ने के बाद हर बार मैं इसे बच्चों के छूने के डर से हमेशा किसी ऊंची जगह पर रखती थी। मैंने बाइबल को दूसरी सभी चीज़ों से ऊंचा स्थान दिया था और मैं यहाँ तक सोचती थी कि बाइबल से भटकना प्रभु को धोखा देना है। क्या मैं ऐसा करके गलत करती थी? खोजपूर्ण हृदय के साथ मैं "बाइबल के विषय में (1)" से लेकर "बाइबल के विषय में (4)" तक पढ़ती रही। मैं जितना अधिक पढ़ती, उतना ही प्रबुद्ध महसूस करती। सर्वशक्तिमान परमेश्वर के वचनों ने मुझे अच्छी तरह से समझा दिया था। इससे पता चला कि बाइबल सिर्फ़ परमेश्वर के कार्य का एक ऐतिहासिक अभिलेख और परमेश्वर के कार्य के पहले दो चरणों की गवाही है। जिस तरह पुराना नियम संसार की रचना से लेकर व्यवस्था के युग के अंत तक यहोवा परमेश्वर द्वारा किये गए कार्यों का अभिलेख है, उसी तरह नया नियम अनुग्रह के युग में किए गए प्रभु यीशु के कार्यों का अभिलेख है। परमेश्वर का कार्य हमेशा नया होता है, यह कभी पुराना नहीं होता, और हमेशा आगे बढ़ता रहता है। अब परमेश्वर ने बाइबल के बाहर नया कार्य किया है—राज्य के युग का कार्य। कार्य का यह चरण मनुष्य के लिए परमेश्वर के उद्धार के कार्य का अंतिम चरण है। व्यवस्था के युग से लेकर अनुग्रह के युग तक, और फिर अंत के दिनों में राज्य के युग तक, कार्य के तीनों चरण एक ही परमेश्वर द्वारा पूरे किये गए हैं। सर्वशक्तिमान परमेश्वर के वचनों को पढ़ना मेरे लिए पूरी तरह से आँखें खोलने वाला था, और इन वचनों को पढ़कर मेरी आँखों को काफ़ी सुकून मिला! हाँ, परमेश्वर कितने सर्वशक्तिमान और बुद्धिमान हैं, वे सिर्फ़ बाइबल में दर्ज़ सीमित कार्य ही कैसे कर सकते हैं? और सर्वशक्तिमान परमेश्वर के वचनों से मैंने वास्तव में देखा कि अंत के दिनों के परमेश्वर के वचन और कार्य बाइबल से अलग नहीं हैं। इसके बजाय, इन्होंने व्यवस्था के युग और अनुग्रह के युग के उन कार्यों को ऊंचा और गहरा बनाया है, जो बाइबल में दर्ज़ हैं। अब परमेश्वर जो भी कर रहे हैं, वह काफ़ी हद तक लोगों की मौजूदा ज़रूरतों के अनुरूप है। परमेश्वर के वचनों के एक अंश में कहा गया है: "तुम्हें यह समझना चाहिए कि आज तुमसे बाइबल न पढ़ने के लिए क्यों कहा जा रहा है, क्यों एक अन्य कार्य है जो बाइबल से अलग है, क्यों परमेश्वर बाइबल में कोई अधिक नवीन और अधिक विस्तृत अभ्यास नहीं देखता, इसके बजाय बाइबल के बाहर अधिक पराक्रमी कार्य क्यों है। यही सब है, जो तुम लोगों को समझना चाहिए। तुम्हें पुराने और नए कार्य के बीच का अंतर जानना चाहिए, और भले ही तुम बाइबल को न पढ़ते हो, फिर भी तुम्हें उसकी आलोचना करने में सक्षम होना चाहिए; यदि नहीं, तो तुम अभी भी बाइबल की आराधना करोगे, और तुम्हारे लिए नए कार्य में प्रवेश करना और नए परिवर्तनों से गुज़रना कठिन होगा। जब एक उच्चतर मार्ग मौजूद है, तो फिर निम्न, पुराने मार्ग का अध्ययन क्यों करते हो? जब यहाँ अधिक नवीन कथन और अधिक नया कार्य उपलब्ध है, तो पुराने ऐतिहासिक अभिलेखों के मध्य क्यों जीते हो? नए कथन तुम्हारा भरण-पोषण कर सकते हैं, जिससे साबित होता है कि यह नया कार्य है; पुराने अभिलेख तुम्हें तृप्त नहीं कर सकते, या तुम्हारी वर्तमान आवश्यकताएँ पूरी नहीं कर सकते, जिससे साबित होता है कि वे इतिहास हैं, और यहाँ का और अभी का कार्य नहीं हैं। उच्चतम मार्ग ही नवीनतम कार्य है, और नए कार्य के साथ, भले ही अतीत का मार्ग कितना भी ऊँचा हो, वह अभी भी लोगों के चिंतनों का इतिहास है, और भले ही संदर्भ के रूप में उसका कितना भी महत्व हो, वह फिर भी एक पुराना मार्ग है। भले ही वह 'पवित्र पुस्तक' में दर्ज किया गया हो, फिर भी पुराना मार्ग इतिहास है; भले ही 'पवित्र पुस्तक' में नए मार्ग का कोई अभिलेख न हो, फिर भी नया मार्ग यहाँ का और अभी का है। यह मार्ग तुम्हें बचा सकता है, और यह मार्ग तुम्हें बदल सकता है, क्योंकि यह पवित्र आत्मा का कार्य है" (वचन, खंड 1, परमेश्वर का प्रकटन और कार्य, बाइबल के विषय में (1))। इस क्षण मुझे अचानक रोशनी दिखी और मैंने महसूस किया कि हमेशा बाइबल में विश्वास करने पर भी मेरा उत्साह लगातार कमज़ोर क्यों पड़ता जा रहा था, इतना अधिक कमज़ोर कि मेरे पास प्रचार करने के लिए भी कुछ नहीं बचा था; मैंने महसूस किया कि भाई-बहन भी लगातार कमज़ोर पड़ते जा रहे थे, यहाँ तक कि वे सभाओं में भी हिस्सा नहीं लेते थे। दूसरी तरफ़, जिन भाई-बहनों ने सर्वशक्तिमान परमेश्वर के राज्य के सुसमाचार को स्वीकार किया था, वे विश्वास से भरे थे। मैंने उनके साथ चाहे जैसा भी व्यवहार किया, वे कभी निराश या हतोत्साहित नहीं हुए, बल्कि वे बार-बार मुझे सुसमाचार सुनाने आते रहे। इसका कारण यही था कि मैं परमेश्वर के पिछले कार्य से चिपकी हुई थी। यह पुराना मार्ग था, जिसने काफ़ी समय पहले पवित्र आत्मा के कार्य को खो दिया था। फिर भी सर्वशक्तिमान परमेश्वर की कलीसिया के भाई-बहनों ने परमेश्वर के नए कार्य के नेतृत्व को स्वीकार किया था, परमेश्वर के वर्तमान वचनों का पोषण प्राप्त किया था और पवित्र आत्मा के कार्य को हासिल किया था। नए मार्ग और पुराने मार्ग के बीच यही अंतर था! यही वह मूल कारण था कि धार्मिक संसार नीचे गिरता जा रहा था और सर्वशक्तिमान परमेश्वर की कलीसिया प्रगति के पथ पर अग्रसर थी! "प्रभु," मैंने प्रार्थना की, "अब मैं अंततः यह समझ चुकी हूँ कि आप वाकई वापस लौट आये हैं, और आपने हमें एक नया मार्ग दिया है, जीवन का एक नया पोषण दिया है। मैं आपका धन्यवाद करती हूँ!"

इस समय मेरी भावनाएं खुशी और बुरे एहसास के बीच फँसी हुई थीं। मुझे यह खुशी थी कि इस कदर विद्रोही और अवज्ञाकारी होने के बावजूद परमेश्वर ने मेरा परित्याग नहीं किया था, और उसने मुझे परमेश्वर की वाणी सुनाने के लिए ऐसा खास तरीका इस्तेमाल किया था जिसमें मेरे पति ने परमेश्वर के वचनों को जोर से पढ़कर सुनाया। यह वास्तव में मेरे लिये परमेश्वर का प्रेम और मेरे लिए उनका उद्धार था! मुझे बुरा इसलिये महसूस हुआ, क्योंकि मैंने कई सालों से प्रभु की वापसी का इंतज़ार किया था, लेकिन इस संभावना पर कभी भी विचार नहीं किया कि जब प्रभु लौट कर आयेंगे और मेरे दरवाज़े पर दस्तक देंगे, तो मैं उन्हें अस्वीकार कर दूंगी। वे भाई-बहन बार-बार सुसमाचार का प्रचार करने के लिए मेरे पास आये, लेकिन मैंने हर बार उन्हें अनदेखा कर दिया। उन्होंने मेरे पति के साथ सहभागिता की और फिर भी मैंने उनका उपहास उड़ाया और जान-बूझकर उन्हें परेशान किया...। इस बारे में सोचकर मेरे दिल में पीड़ा महसूस हुई और मैं अपनी आँखों आँसू बहने से नहीं रोक पाई। मैंने परमेश्वर के सामने घुटनों के बल बैठकर उनसे प्रार्थना की: "सर्वशक्तिमान परमेश्वर! मैं गलत थी। इतने सालों से मैंने हमेशा बाइबल पर विश्वास किया और सोचा कि बाइबल से भटकना परमेश्वर में विश्वास नहीं करना है। मैंने बाइबल को परमेश्वर की तरह समझा और आपके नए कार्य को बार-बार अस्वीकार किया, और आपके आगमन को नामंजूर किया। मैं कितनी अंधी थी! अब मैं बाइबल को अलग रखकर आपके नए कार्य का अनुसरण करना चाहती हूँ और नए युग के आपके वचनों को सुनना चाहती हूँ। मैं फिर कभी आपके प्रति शत्रुतापूर्ण व्यवहार नहीं रखूँगी। मैं अपनी धारणाओं और कल्पनाओं से अपने पूरे जीवन को बर्बाद नहीं होने देना चाहती। हे परमेश्वर! मैं एक संकल्प लेना चाहती हूँ, कि मैं आपके साथ सहयोग करूंगी और आपका ऋण चुकाने के लिए उन लोगों को कलीसिया में लाकर वापस आपके परिवार में शामिल करूँगी, जो वास्तव में आप पर विश्वास करते हैं!"


7. किस तरह मैं लगभग एक मूर्ख क्‍वाँरी बन गयी थी

ली फेंग, चीन

2002 की शरद ऋतु में कलीसिया की मेरी शाखा, द चर्च ऑफ़ ट्रुथ, की बहन झाओ, प्रभु के आगमन का महान समाचार देने, अपनी भतीजी, सिस्‍टर वाँग को मेरे घर लेकर आयीं। सर्वशक्तिमान परमेश्‍वर के वचनों को पढ़ने और सिस्‍टर वाँग का विस्‍तृत संवाद सुनने के कुछ दिन बाद, मुझे समझ में आया कि सृष्टि की रचना से लेकर अब तक परमेश्‍वर ने मानव-जाति की रक्षा की ख़ातिर तीन चरणों में कार्य किया है। कुछ दूसरी सच्‍चाइयाँ भी मुझे जानने को मिलीं, जैसेकि अपने कार्य के हर चरण में परमेश्‍वर द्वारा अपने लिए एक अलग नाम अपनाना, हर युग में परमेश्‍वर के नाम का मर्म, और परमेश्‍वर के देहधारण का रहस्‍य, आदि। ये सच्‍चाइयाँ मेरे लिए आँख खोल देने वाली साबित हुईं, और उनको जानकर मुझे बहुत सुख मिला। मैंने मन-ही-मन सोचा: "यह रास्‍ता एकदम स्‍पष्‍ट लगता है, और बहुत मुमकिन है कि सर्वशक्तिमान परमेश्‍वर ही वापस लौटा प्रभु यीशु हो, इसलिए बेहतर होगा कि मैं निश्चय ही इस अवसर का फ़ायदा उठाऊँ और सर्वशक्तिमन परमेश्‍वर के वचनों को ज्‍़यादा-से-ज्‍़यादा पढ़ूँ।" सिस्‍टर वाँग जाते-जाते परमेश्‍वर के वचनों की कुछ पुस्‍तकें मेरे लिए छोड़ गयीं। दिन में जब कभी मुझे वक्‍़त मिलता, मैं परमेश्‍वर के वचनों को पढ़ती। जितना ही मैं उनको पढ़ती गयी उतना ही उनको पढ़ना मुझे अच्‍छा लगने लगा और उतना ही मुझे महसूस होता गया कि वे परमेश्‍वर के ही वचन हैं। तीन दिन बाद मैं बेचैन हो उठी। मैंने सोचा: "मेरा बेटे को, जो खुद भी एक विश्‍वासी है, और मेरी कलीसिया के भाइयों और बहनों को अभी भी प्रभु की वापसी की इस महान ख़बर की जानकारी नहीं है। बेहतर होगा कि मैं जल्‍दी से जाकर उनको यह बताऊँ।"

अगले दिन सुबह-सुबह मैं अपने बेटे के घर गयी। मैंने प्रसन्‍न चित्‍त से उससे कहा, "यह बहुत ही महान पुस्‍तक है। तुम्‍हें इसे जल्‍दी-से-जल्‍दी पढ़ना चाहिए।" मेरे बेटे ने सरसरी निगाह से मेरी ओर देखा और पूछा, "क्‍या पुस्‍तक है? आप बहुत आनन्दित लग रही हैं। इसको वहाँ रख दें, जब मुझे वक्‍़त मिलेगा मैं इस पर नज़र डालूँगा।" मैंने सोचा था कि जिस तरह सारे विश्‍वासी प्रभु की वापसी की प्रतीक्षा करते हैं, उसी तरह मेरा बेटा भी यह जानकर ख़ुश होगा कि प्रभु आ चुका है।

लेकिन मैंने कभी दूर-दूर तक कल्‍पना भी न की होती कि तीन दिन बाद मेरा बेटा छह लोगों के मुखिया के रूप में मेरे घर पर आ पहुँचेगा। उनमें से एक कलीसिया की मेरी शाखा के पादरी शा थे, और बाक़ी मेरे बेटे की कलीसिया की शाखा के पादरी और उपदेशक थे। उनको देखकर मैं भौंचक्‍की थी, क्‍योंकि मैं समझ नहीं पा रही थी कि मामला क्‍या है और इतने सारे लोग मुझसे मिलने क्‍यों आये हैं। ली नामक एक पादरी ने पल भर मेरी ओर नज़रें गड़ाकर देखा और चेहरे पर चिन्‍ता का भाव लिये हुए कहा, "ऑण्‍टी, हम सब प्रभु में विश्‍वास रखने वाले लोग हैं, एक बड़ा परिवार। आपका बेटा मुझे बता रहा है कि किसी ने आपको कोई पुस्‍तक दी है, लेकिन वास्‍तव में आपको वह पुस्‍तक पढ़नी नहीं चाहिए। ये अन्तिम दिन हैं, और प्रभु यीशु ने कहा था: 'उस समय यदि कोई तुम से कहे, 'देखो, मसीह यहाँ है!' या 'वहाँ है!' तो विश्‍वास न करना। क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें' (मत्ती 24:23-24)। हमारा विश्‍वास है कि प्रभु यीशु के इन वचनों का अर्थ यह है कि जो भी कोई यह कहता है कि प्रभु लौट चुका है, वह धोखेबाज़ है जिससे हमें बचना चाहिए और उसकी बात पर ध्‍यान नहीं देना चाहिए। ठीक इस वक्‍़त, सारी दुनिया में सिर्फ़ ईस्‍टर्न लाटनिंग है जो सार्वजनिक तौर पर प्रभु की वापसी की गवाही दे रही है, इसलिए, आप जो भी कुछ करें, अब के बाद से उनके साथ कोई सम्‍बन्‍ध न रखें। न ही ईस्‍टर्न लाइटनिंग की कोई भी पुस्‍तक पढ़ें। उनका रास्‍ता हमारी आस्‍था से अलग है, इसलिए उनकी बातों पर ध्‍यान न दें। आप बाइबल को बहुत ठीक से नहीं समझतीं, और आपका आध्‍यात्मिक क़द छोटा है, इसलिए आप आसानी से धोखे में आ गयी हैं। हम कई सालों से उपदेश करते आ रहे हैं और हम बाइबल को भलीभाँति समझते हैं। हमने बहुत कुछ देखा है और हम जि़न्‍दगी का ज्‍़यादा तजुरबा रखते हैं। हम आज ख़ासतौर से आपको बचाने आये हैं, इसलिए आपको हम पर भरोसा करना होगा और उम्‍मीद है आप इसको लेकर बहस नहीं करेंगी।" जब मैंने यह सुना, तो मैंने मन-ही-मन सोचा: "यह पादरी मुझको लेकर चिन्तित लगता है और उसने जो कुछ कहा है वह ग़लत नहीं है। मैं बूढ़ी हूँ और ठीक-से पढ़ी-लिखी भी नहीं हूँ, और मैं बाइबल को भी उतना अच्‍छे-से नहीं समझती। मैं निश्‍चय ही सही-ग़लत का भेद उस तरह नहीं कर सकती जिस तरह वे करते हैं।" इस मुकाम पर पादरी शा ने कहा, "मैं एक पादरी हूँ, और प्रभु ने मुझे अपने अनुयायियों का समूह दिया है कि मैं उसका प्रबन्‍ध करूँ। इसलिए यह सुनिश्चित करना मेरी जि़म्‍मेदारी है कि आप सच्‍चे रास्‍ते से न भटकें। अगर मैं प्रभु के अनुयायियों के समूह का ख़याल नहीं रखता तो मैं प्रभु को हिसाब देने के क़ाबिल नहीं रह जाऊँगा। बहन, आप इस तरह दूसरी मण्‍डलियों का चक्‍कर न लगाएँ। अगर आप ईस्‍टर्न लाइटनिंग द्वारा हम लोगों से चुरा ली जाती हैं, तो ये सारे वर्ष अकारथ जाएँगे जिनके दौरान आप प्रभु में विश्‍वास करती रही हैं!" उनके तने हुए चेहरों को देखकर और संजीदगी से भरे जिस लहजे में वे मुझसे बात कर रहे थे उसको सुनकर मैं हल्‍की-सी डर गयी। मैंने सोचा: "यह सही है। अगर मैं ग़लत ढंग से विश्‍वास करना शुरू कर देती हूँ तो क्‍या आस्‍था के वे सारे वर्ष बेकार नहीं जाएँगे?" लेकिन फिर मैंने सोचा: "पुस्‍तक में लिखे वचन तो बहुत अच्‍छे, बहुत सही लगते हैं। इन पादरियों और उपदेशकों ने तो सर्वशक्तिमान परमेश्‍वर के वचनों को पढ़ा नहीं है, तब फिर वे कैसे कह सकते हैं कि वह सच्‍चा रास्‍ता नहीं है?" इसलिए मैंने उनसे कहा, "हो सकता है आपका यह कहना सही हो, लेकिन मैंने उन लोगों से जो कुछ सुना है, वह तो पूरी तरह से बाइबल में कहे गये परमेश्‍वर के वचनों से मेल खाता है!" जब उन्‍होंने मेरी यह बात सुनी, तो उन सबने तुरन्‍त बोलना शुरू कर दिया, और मुझे डराने के लिए इतनी सारी बातें कहने लगे कि मेरा दिमाग़ चकराने लगा, मैं उलझन में पड़ गयी और मुझे ज़बरदस्‍त जज्‍़बाती उथल-पुथल का अनुभव होने लगा। मैं कुछ भी कह पाने में असमर्थ, वहाँ बैठी रह गयी। इसके बाद वे चाहते थे कि मैं उनके साथ मिलकर प्रार्थना करूँ और ईस्‍टर्न लाइटनिंग को धिक्‍कारूँ, लेकिन मैं उनसे सहमत नहीं हुई, इसलिए वे मुझे फिर से डराने लगे। अन्‍त में, मेरे बेटे ने कहा, "अब मुझे अपनी माँ से निपटने दीजिए।" फिर उसने अलमारी से भजनों की दो पुस्‍तकें और मेमने का अनुसरण करना और नए गीत गाना की कैसेट टेप, साथ ही न्याय परमेश्वर के घर से शुरू होता है नामक परमेश्‍वर के वचनों की पुस्‍तक निकाली, और ये सारी चीज़ें उसने पादरी को अपने साथ ले जाने के लिए दे दीं।

उनके जाने के बाद मैं इतनी परेशान थी कि मैं खाना भी नहीं खा सकी, इसलिए मैंने प्रभु के सामने जाकर प्रार्थना की: "प्रभु यीशु, उन पादरियों ने जो कुछ कहा था वह सही है या नहीं? लगता है कि वे वाक़ई मेरे जीवन को लेकर चिन्तित हैं। अगर मैं उनकी बात नहीं सुनती, तो क्‍या मैं अपनी आस्‍था को ग़लत सहारा दूँगी? हे प्रभु, अगर तू सचमुच सर्वशक्तिमान परमेश्‍वर के रूप में लौट आया है और मैं तुझे स्‍वीकार नहीं करती, तो क्‍या मैं तुझसे मिलने की सम्‍भावनाएँ हमेशा-हमेशा के लिए ख़त्‍म नहीं कर रही हूँ? क्‍या मैं महज़ एक मूर्ख क्‍वाँरी बनकर नहीं जाऊँगी? हे प्रभु, इन पिछले कुछ दिनों में सर्वशक्तिमान परमेश्‍वर के वचनों को पढ़ते हुए, मुझे ऐसा लगता है कि मेरी आत्‍मा ने बहुत-सा पोषण प्राप्‍त किया है। मैंने सचमुच और ईमानदारी से इसे महसूस किया है, लेकिन तब भी क्‍या मैं ग़लत हो सकती हूँ? अब जबकि वे मेरी पुस्‍तकें और भजनों की कैसेट टेपें उठा ले गये हैं, मैं सचमुच दुखी महसूस कर रही हूँ और मुझे समझ में नहीं आता कि मैं क्‍या करूँ। मुझे राह दिखा...।" प्रार्थना करने के बाद मुझे अचानक याद आया कि सिस्‍टर वाँग ने मुझे सर्वशक्तिमान परमेश्‍वर के वचनों की एक और पुस्‍तक दी थी और उसे अलमारी के अन्‍दर ठीक-से छिपाकर रखने को कहा था। जब मुझे अहसास हुआ कि मेरे पास अभी भी वह पुस्‍तक है, तो मुझे कुछ बेहतर महसूस हुआ। लेकिन फिर मैंने उन पादरियों द्वारा कही गयी बातों के बारे में सोचा, और मैं फिर वैसी-की-वैसी उलझन में पड़ी रही। मुझे वह पुस्‍तक पढ़नी चाहिए या नहीं? उस रात मैं बिल्‍कुल भी ठीक से नहीं सो पायी, मेरे दिमाग़ में उथल-पुथल मची रही। मैं छलछलायी आँखों के साथ बारबार परमेश्‍वर से प्रार्थना करती रही।

ठीक अगले दिन मेरा बेटा मुझे मेरी पिछली कलीसिया में हो रही एक बैठक में ले जाने के लिए आया। मैं बहुत डवाँडोल स्थिति में थी, लेकिन मेरा बेटा मुझे बैठक के स्‍थान तक घसीट ले गया और उसने एक उपदेशक से यह तक कह दिया कि मुझे ईस्‍टर्न लाइटनिंग द्वारा चुरा लिया गया है और उससे कहा कि वह मुझे उस कलीसिया में बने रहने को राजी करने के लिए भरसक कोशिश करे। पल भर में ही उस उपदेशक तथा कलीसिया के सारे भाइयों और बहनों ने मुझे घेर लिया। उपदेशक ने मेरा हाथ थामा और मीठे स्‍वर में बोली, "आण्‍टी, आप जो भी चाहे करें, लेकिन किसी और का उपदेश न सुनें। अगर आप ग़लत तरीक़े से विश्‍वास करना शुरू कर देती हैं, तो जिस वक्‍़त प्रभु धार्मिक समागमों को उल्‍लास से भर देने के लिए आएगा तब आप पीछे छूट जाएँगीं, नहीं? आपका आध्‍यात्मिक क़द छोटा है, इसलिए अगर आपको कोई भी व्‍यक्ति किसी तरह की कोई पुस्‍तक पढ़ने को देता है, तो बेहतर होगा कि उसको पढ़ने से पहले आप हमसे पूछ लें। हमें तय करने दें कि वह आपके लायक़ है या नहीं...।" उन भाइयों और बहनों ने मुझे वहाँ बने रहने के लिए मनाने की भी कोशिशें कीं, और उनका "प्रेम" देख कर मेरी आँखें छलछला आयीं। जब उन्‍होंने मुझे इस तरह जज्‍़बाती होते हुए देखा, तो उन्‍होंने एकबार फिर अपनी बात रखी: "अगर ईस्‍टर्न लाइटनिंग से फिर से कोई आपसे मिलने आये, तो उसको अन्‍दर मत आने दीजिए। अब उनसे कोई ताल्‍लुक मत रखिए!" मैंने सहमति में सिर हिला दिया।

इसके कुछ ही दिनों बाद सिस्‍टर वाँग मुझसे मिलने आयीं। मैंने उनसे कहा: "पादरी ने मुझे बाइबल का यह अंश पढ़कर सुनाया था: 'उस समय यदि कोई तुम से कहे, 'देखो, मसीह यहाँ है!' या 'वहाँ है!' तो विश्‍वास न करना। क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें' (मत्ती 24:23-24)। अन्तिम दिनों में छद्म मसीहा प्रकट होंगे और जो भी कोई यह कहता है कि प्रभु लौट आया है वह एक धोखेबाज़ है। मैं बाइबल नहीं समझती, और मेरा आध्‍यात्मिक क़द छोटा है, इसलिए मैं आसानी से गुमराह हो जाती हूँ। मेरी किसी दूसरे पन्‍थ की बात सुनने की हिम्‍मत नहीं है, इसलिए मैं आपको अन्‍दर आने की इजाज़त नहीं दूँगी। दोबार मत आइए।" सिस्‍टर वाँग ने पूरी संजीदगी के साथ कहा: "प्रभु यीशु ने यह बात यह सुनिश्चित करने के लिए कही थी कि हम अन्तिम दिनों में छद्म मसीहाओं बचकर रहें, लेकिन उनका इरादा यह नहीं था कि हम मसीहा से मुँह भी मोड़ लें। अगर छद्म मसीहा हैं तो इसलिए क्‍योंकि वास्‍तविक मसीहा पहले ही प्रकट हो चुका है, क्‍योंकि वास्‍तविक मसीहा के बिना ढोंगियों पास नक़ल करने के लिए कुछ नहीं है। प्रभु यीशु के वे वचन हमें यह बताते हैं कि हमें यह सीखना होगा कि असली और नक़ली के बीच फ़र्क कैसे किया जाए; वे यह नहीं कह रहे हैं कि हमें प्रभु की वापसी के सुसमाचार को सुनने से ही महज़ इसलिए इन्‍कार कर देना चाहिए क्‍योंकि अन्तिम दिनों में छद्म मसीहा प्रकट होंगे। अन्‍यथा, हम प्रभु की वापसी का स्‍वागत कैसे कर पाएँगे? दरअसल, प्रभु यीशु छद्म मसीहाओं के लक्षणों का वर्णन पहले ही कर चुका है। इनमें मुख्‍य लक्षण हैं-लोगों को छलने के लिए मसीहा के संकेत प्रकट करना, चमत्‍कारों का प्रदर्शन करना, बीमारों को चंगा करना और दुष्‍ट आत्‍माओं को भगाना, और उन कार्यों की नक़ल करना जो प्रभु यीशु पहले ही कर चुका है। इसलिए अन्तिम दिनों के दौरान जो भी कोई पश्‍चाताप का उपदेश करने प्रभु यीशु का रूप धारण करता है और जो मसीहा के कुछ साधारण से संकेतों को प्रकट कर सकता है या बीमारों को चंगा कर सकता है और दुरात्‍माओं को भगा सकता है, वह एक छद्म मसीहा है। सर्वशक्तिमान परमेश्‍वर, जो अन्तिम दिनों में देहधारी होकर लौटा प्रभु यीशु है, उन कार्यों को दोहराता नहीं है जो प्रभु यीशु पहले ही कर चुका है, बल्कि इसकी बजाय वह प्रभु यीशु के उद्धार-कार्य की बुनियाद पर नया कार्य करता है। सर्वशक्तिमान परमेश्‍वर अनुग्रह के युग का अन्‍त कर चुका है और राज्‍य के युग की शुरुआत कर चुका है, और वह सत्‍य को व्‍यक्‍त करता है तथा मानव-जाति के न्‍याय और शुद्धीकरण के दौर का कार्य करता है। सर्वशक्तिमान परमेश्‍वर पूरी तरह से उन तमाम लोगों की रक्षा करेगा जिनका उद्धार तो किया जा चुका है लेकिन जो अभी भी पापपूर्ण जीवन जी रहे हैं, जिसके लिए वह उनको पापपूर्ण प्रकृति के बन्‍धनों से मुक्‍त करेगा और उनको शैतान के कलुषित प्रभाव से बाहर निकालेगा। उसके बाद वह मनुष्‍य-जाति को उसके अद्भुत अन्तिम गन्‍तव्‍य तक ले जाएगा। यह कार्य सिर्फ़ परमेश्‍वर ही कर सकता है; इन छद्म मसीहाओं में से कोई भी नहीं कर सकता।" जो बात यह बहन कह रही थी वह हालाँकि मानने लायक़ लग रही थी, लेकिन पादरियों ने मुझसे जो बातें कही थीं वे अभी भी मेरे दिमाग़ में घूम रही थीं। मेरे दिमाग़ में हलचल मची हुई थी, वह एकाग्र नहीं हो पा रहा था और मैं उनका और ज्‍़यादा संवाद नहीं सुनना चाहती थी। इसलिए मैंने उनसे पीछा छुड़ाने के लिए झूठमूट कह दिया कि मुझे अपने पड़ौसी से कुछ काम है। सिस्‍टर वाँग उसके बाद कई बार मेरे घर आयीं, लेकिन मैं हर बार उनको टालती रही। मेरे पड़ौसी ने मुझसे कहा, "उनमें कोई बुराई तो नज़र नहीं आती। फिर आपको किस बात का डर है?" मैं अन्‍दर से यह बात जानती थी कि सिस्‍टर वाँग एक भली महिला हैं, लेकिन क्‍योंकि मेरा आध्‍यात्मिक क़द छोटा था इसलिए मुझे अपनी आस्‍था के ग़लत जगह पर जा टिकने का भय था।

जब मैं अपनी पिछली कलीसिया की एक बैठक में शामिल होने गयी, तो मैंने सुना कि वे उपदेशक अभी भी अपने उपदेशों में वही बातें दोहरा रहे थे जो उन्‍होंने पहले कही थीं। वे हमेशा यही कहते थे कि हमें ईस्‍टर्न लाइटनिंग से कैसे बचना चाहिए, या कलीसिया को दान देना चाहिए, या फिर वे इस बारे में बहुत-सी उबाऊ बातें दोहराते रहते थे कि उन्‍होंने प्रभु के लिए कितना कार्य किया है और तकलीफ़ भोगी है और उन्‍हें प्रभु का कितना ज्‍़यादा अनुग्रह प्राप्‍त हुआ है...। वे नये ज्ञान की कोई छोटी-सी बात भी नहीं कह सके। मैं जल्‍दी ही उनकी बातें सुनकर ऊब गयी, और ऊँघने लगी। एकबार एक दूसरी कलीसिया का एक भाई उपदेश देने आया, पर उसका उपदेश भी उसी तरह की बातों से भरा पड़ा था कि किस तरह वह प्रभु का कार्य करने पहाड़ और घाटी में गया था, उसने कितनी तकलीफ़ भोगी थी, सुसमाचार का प्रचार कर उसने कितने लोगों का धर्मान्‍तरण किया था और कितनी कलीसियाओं की उसने स्‍थापना की थी। वह अपना ही ढिंढोरा पीटता रहा। उसको सुनते हुए मुझे बहुत बेचैनी हुई, और मेरे मन में यह धारणा बन गयी कि वह प्रभु की गवाही नहीं दे रहा था बल्कि महज़ अपनी ही गवाही दे रहा था। एक और मौक़े पर, मैं अभी बैठक के स्‍थान पर पहुँची ही थी कि एक बहन ने मुझसे कहा, "आज नारी-धर्मशास्‍त्र की कोई 20 साल की छात्रा उपदेश देने वाली है।" मुझे यह सुनकर बहुत ख़ुशी हुई और मैंने खुद से कहा कि इस बार मैं विशेष ध्‍यान देकर सुनूँगी, क्‍योंकि वह निश्‍चय ही हमारे उपदेशकों के मुक़ाबले बेहतर उपदेश देगी। लेकिन उस छात्रा ने अपने उपदेश की शुरुआत ही इस बात से की कि हमें किस तरह ईस्‍टर्न लाइटनिंग से बचना चाहिए, और फिर वह इस बारे में बात करने लगी कि किस तरह उसने धर्मशास्‍त्र के अध्‍ययन के लिए सेमिनरी में प्रवेश लेने 16 साल की उम्र में अपनी नियमित पढ़ाई छोड़ दी थी, किस तरह उसने बारिश के बावजूद बाहर जाकर कार्य किया और तकलीफ़ें झेलीं, वह कितनी जगहों पर गयी...। जितना ही मैंने उसको सुना उतना ही मैं ऊबती रही। मैंने मन-ही-मन सोचा: "यह सिर्फ़ नयी बोतलों में पुरानी शराब है! आखि़र ये वही-वही पुरानी बातें क्‍यों दोहराते रहते हैं? इनमें से किसी बात का इनके तजुरबे से या प्रभु के वचनों के ज्ञान से कोई ताल्‍लुक नहीं है, न ही ये बातें हमें प्रभु के बताये मार्ग पर चलने की ओर या उसके वचनों के मुताबिक़ आचरण और उनके मर्म में प्रवेश की ओर ले जाने वाली हैं।" मैं फिर से महीने भर से इन बैठकों में आ रही थी, लेकिन मैंने उनसे कुछ भी हासिल नहीं किया था। मैंने जितना ही इन उपदेशों को सुना उतनी ही मेरी आत्‍मा मुरझाती गयी, और मैंने सोचा कि अगर मैंने इस तरह का विश्‍वास जारी रखा तो मैं आध्‍यात्मिक प्‍यास और भूख से मर जाऊँगी। मैं कहाँ जा सकती हूँ जहाँ मुझे थोड़ा-सा जीवन मिल सके? मैं जितना ही इस बारे में सोचती, उतनी ही परेशान हो उठती।

बैठक के बाद मैं भारी मन से घर की ओर चल पड़ी। मैंने सिस्‍टर वाँग द्वारा दी गयी न्याय परमेश्वर के घर से शुरू होता है नामक पुस्‍तक के बारे में सोचा, जो कहती थी कि लोगों को घमण्‍डी नहीं होना चाहिए और आत्‍मप्रशंसा नहीं करनी चाहिए बल्कि परमेश्‍वर की महानता का सम्‍मान करना चाहिए और परमेश्‍वर की प्रशंसा करनी चाहिए। लेकिन ये सारे-के-सारे उपदेशक तो अपनी गवाही दे रहे थे, खुद को सबसे महत्‍वपूर्ण मानकर अपना ही सम्‍मान कर रहे थे, और दूसरों से अपना सम्‍मान करा रहे थे और खुद की पूजा करा रहे थे। मुझे लगा कि पुस्‍तक में जो कहा गया है वह सही है! इसलिए उस शाम, जब मैं घर पर अकेली थी, मैंने न्याय परमेश्वर के घर से शुरू होता है की प्रति निकाली और उसके कुछ हिस्‍से पढ़े। जितना ही मैं पढ़ती गयी उतना ही मेरा हृदय आनन्‍द से भरता गया, और मुझे वाक़ई लगा कि ये वचन मेरे जीवन का आधार बन सकते हैं। मैं इस बात को लेकर परेशान थी कि हमारा पादरी हमें इतनी अच्‍छी पुस्‍तक क्‍यों नहीं पढ़ने देता। हमारा पादरी अक्‍सर कहा करता था कि वह हमारे जीवन के लिए जि़म्‍मेदार है और तब भी उसके उपदेशों को सुनकर लगता था कि वह सिर्फ़ इतना ही जानता है कि अपनी गवाही कैसे दी जाए। उसने हमें कभी नहीं बताया कि जीवन की उन्‍नति कैसे की जाए। मुझे वह समय याद आया जब मैं बहुत कमज़ोर थी और कलीसिया की बैठकों में नहीं जाना चाहती थी। पादरी उस समय कभी मुझसे मिलने या मेरी हिम्‍मत बँधाने नहीं आया। तब फिर, जब मैंने सर्वशक्तिमान परमेश्‍वर के वचनों को पढ़कर कुछ आध्‍यात्मिक पोषण हासिल करना शुरू किया तो वह अचानक से कैसे प्रकट हो गया और मुझे वापस मेरी पुरानी कलीसिया में घसीट ले गया ताकि मैं उसको वही घिसी-पिटी पुरानी बातों को दोहराते हुए सुनूँ? ये मेरी जि़न्‍दगी की जि़म्‍मेदारी लेना नहीं था! मुझे सहसा अहसास हुआ कि मैं किस तरह ग़लत सोचती थी, और मैंने खुद को बुरी तरह दोष दिया: सर्वशक्तिमान परमेश्‍वर के वचन मुझे जीवन मुहैया करा सके थे, और इसका मतलब था कि वे शायद परमेश्‍वर के मुँह से ही निकले थे। मैं इतनी बेवकूफ़ और अन्‍धी कैसे बनी रही कि पादरी की कही बातों पर विश्‍वास करती रही और मैंने सच्‍चे मार्ग की पड़ताल छोड़ दी? मैंने इस बारे में भी सोचा कि किस तरह सिस्‍टर वाँग ने मुझे हमेशा स्‍नेहपूर्ण सहारा दिया और मेरी ख़ातिर परमेश्‍वर के अन्तिम दिनों के कार्य की साक्षी बनीं ताकि मैं परमेश्‍वर के अन्तिम दिनों का उद्धार हासिल कर सकती। लेकिन सिस्‍टर वाँग के प्रति मेरा व्‍यवहार उतना अच्‍छा नहीं रहा, और मैंने कई बार उनसे मिलना तक टाल दिया। मुझे उनके साथ दुश्‍मन जैसा बरताव नहीं करना चाहिए था। जब मैंने इस बारे में सोचा, तो मुझे बहुत दुख महसूस हुआ। इसलिए मैं प्रभु के सामने गयी और मैंने छलछलायी आँखों के साथ पश्‍चाताप से भरी प्रार्थना की: "प्रभु, जिस बहन ने मुझे परमेश्‍वर के वचनों की पुस्‍तक लाकर दी उसके साथ मैंने दुश्‍मन जैसा व्‍यवहार किया और उसकी ओर से अपना मुँह मोड़ लिया। यह मेरा किसी व्‍यक्ति की ओर से मुँह मोड़ना नहीं था, बल्कि आपके द्वारा किये जा रहे उद्धार से इन्‍कार करना था! प्रभु अब मैं जानती हूँ कि मुझे उन पादरियों की बात नहीं सुननी चाहिए थी और परमेश्‍वर के अन्तिम दिनों के कार्य की पड़ताल को नहीं तजना चाहिए था। मैं तेरे सामने पश्‍चाताप करना चाहती हूँ, लेकिन समझ नहीं आता कि मैं सिस्‍टर वाँग को कैसे ढूँढ़ूँ। मेरी मदद कर...।" प्रार्थना करने के बाद मैंने फिर से वह पुस्‍तक उठायी और देर रात तक उसको पढ़ती रही। मैं जितना ही उसको पढ़ती गयी, उतनी ही मुझे उसकी विषय-वस्‍तु अच्‍छी लगती गयी, और सर्वशक्तिमान परमेश्‍वर के वचनों को पढ़ने से रोकने के लिए उन पादरियों के प्रति मेरी नफ़रत बढ़ती गयी।

मैं प्रभु की आभारी हूँ कि उसने मेरी प्रार्थना सुन ली! अगले दिन दोपहर में, जब मैं खाना खा रही थी, तो सिस्‍टर वाँग मेरे घर आयीं। मैंने उनको वह सब कुछ बताया जो उनके साथ हुई मेरी आखि़री मुलाक़ात के बाद हुआ था। जब उन्‍होंने सुना कि मैं धर्म के भीतर पोषण हासिल करने में असमर्थ रही हूँ, तो उन्‍होंने मुझे सर्वशक्तिमान परमेश्‍वर के वचनों के ये अंश पढ़कर सुनाये: "परमेश्वर इस तथ्य को पूर्ण करेगा : वह संपूर्ण ब्रह्मांड के लोगों को अपने सामने आने के लिए बाध्य करेगा, और पृथ्वी पर परमेश्वर की आराधना करवाएगा, और अन्य स्थानों पर उसका कार्य समाप्त हो जाएगा, और लोगों को सच्चा मार्ग तलाशने के लिए मजबूर किया जाएगा। यह यूसुफ की तरह होगा : हर कोई भोजन के लिए उसके पास आया, और उसके सामने झुका, क्योंकि उसके पास खाने की चीज़ें थीं। अकाल से बचने के लिए लोग सच्चा मार्ग तलाशने के लिए बाध्य होंगे। संपूर्ण धार्मिक समुदाय गंभीर अकाल से ग्रस्त होगा, और केवल आज का परमेश्वर ही मनुष्य के आनंद के लिए हमेशा बहने वाले स्रोत से युक्त, जीवन के जल का स्रोत है, और लोग आकर उस पर निर्भर हो जाएँगे" (वचन, खंड 1, परमेश्वर का प्रकटन और कार्य, सहस्राब्दि राज्य आ चुका है)। इसके बाद सिस्‍टर ने मेरे साथ यह संवाद किया: "परमेश्‍वर जीवन के जल का स्रोत है, और केवल परमेश्‍वर ही लोगों को जीवन प्रदान कर सकता है। जब लोग परमश्‍वर को तज देते हैं तो सब कुछ अन्‍धकारमय हो जाता है और मुरझा जाता है, वृक्ष की उस शाखा की तरह जो वृक्ष के तने से टूटकर अलग हो जाती है। परमेश्‍वर में अपनी आस्‍था के दौरान हमें मेमने के क़दमों का अनुसरण करना चाहिए, परमेश्‍वर के वर्तमान कार्य को स्‍वीकार करना चाहिए, और परमेश्‍वर के समक्ष आना चाहिए, क्‍योंकि केवल तभी हम पवित्र आत्‍मा के कार्य से लाभान्वित हो सकते हैं और परमेश्‍वर द्वारा प्रदत्‍त पोषण तथा जीवन के प्राणदायी जल को हासिल कर सकते हैं। ऐसा क्‍यों है कि हम उन पादरियों और बुज़ुर्गों को सुनकर धार्मिक पोषण प्राप्‍त नहीं कर पाते? इसके दो कारण हैं। पहला यह है कि वे पादरी और बुज़ुर्ग प्रभु के धर्मादेशों का पालन नहीं करते और प्रभु के वचनों को आचरण में नहीं ढालते। उनके पास जीवन के वास्‍तविक अनुभवों नहीं होते और परमेश्‍वर का वास्‍तविक ज्ञान नहीं होता। ऐसे हृदय तो उनके पास और भी कम होते हैं जो परमेश्‍वर से डरते हों। वे अपने कार्यों और उपदेशों में परेमश्‍वर की महिमा का बिल्‍कुल भी बखान नहीं करते या उसकी गवाही नहीं देते। वे हमेशा आत्‍मप्रशंसा में लगे रहते हैं और अपनी ही गवाही देते रहते हैं। वे प्रभु के मार्ग से पूरी तरह विचलित होकर ऐसे छद्म गड़रियों में बदल चुके हैं जो लोगों को धोखा देते हैं। यही कारण है कि वे पवित्र आत्‍मा की घृणा और तिरस्‍कार के पात्र होते हैं और कभी भी उसकी प्रबुद्धता और मार्गदर्शन प्राप्‍त नहीं कर पाते। और यही मुख्‍य कारण कि धार्मिक समुदाय इतना उजाड़ है। दूसरा कारण यह है कि प्रभु यीशु नये युग का कार्य करने वापस आ चुका है। अनुग्रह के युग के लोगों पर पवित्र आत्‍मा कार्य पहले ही समाप्‍त किया जा चुका है और वह उन लोगों के समूह पर किया जा रहा है जिनको परमेश्‍वर के कार्य की ताज़ा जानकारी है। लेकिन ये पादरी और बुज़ुर्ग परमेश्‍वर के पदचिह्नों पर नहीं चलते या उसके नेतृत्‍व को स्‍वीकार नहीं करते। इसके विपरीत वे परमेश्‍वर के अन्तिम दिनों के कार्य का मूर्खतापूर्ण ढंग से प्रतिरोध करते हैं और उसकी निन्‍दा करते हैं, और सर्वशक्तिमान परमेश्‍वर, अन्तिम दिनों के मसीहा, को कलंकित और दूषित करते हैं। वे विश्‍वासियों को सच्‍चे मार्ग की पड़ताल से और परमेश्‍वर के पास वापस लौटने से रोकने के लिए जो कुछ बन पड़ता है वह करते हैं, और इस तरह वे ठीक उन फरीसियों जैसे बन गये हैं जिन्‍होंने प्रभु को सलीब पर कीलों से ठोंक दिया था। परमेश्‍वर पहले ही उनको अभिशाप दे चुका है और उनसे छुटकारा पा चुका है, इसलिए इसका सवाल ही पैदा नहीं होता कि पवित्र आत्‍मा उनको रास्‍ते पर लाने का कार्य करे। इसलिए, अगर हम जीवन का पोषण प्राप्‍त करना चाहते हैं, तो हमें पवित्र आत्‍मा के वर्तमान कार्य के प्रति जागरूक बने रहना होगा, उन वचनों पर विश्‍वास करना होगा जिन्‍हें परमेश्‍वर इस समय व्‍यक्‍त कर रहा है, और अन्तिम दिनों के मसीहा, सर्वशक्तिमान परमेश्‍वर के नेतृत्‍व, आपूर्ति और मार्गदर्शन को स्‍वीकार करना होगा। सत्‍य और जीवन को हासिल करने का हमारे पास यही एकमात्र उपाय है। इससे वह अपेक्षा पूरी होती है जो प्रभु यीशु के इस कथन में निहित है: 'मार्ग और सत्य और जीवन मैं ही हूँ' (यूहन्ना 14:6)। 'परन्तु जो कोई उस जल में से पीएगा जो मैं उसे दूँगा, वह फिर अनन्तकाल तक प्यासा न होगा; वरन् जो जल मैं उसे दूँगा, वह उसमें एक सोता बन जाएगा जो अनन्त जीवन के लिये उमड़ता रहेगा' (यूहन्ना 4:14)।"

परमेश्‍वर के वचनों के बारे में सिस्‍टर वाँग का संवाद सुनने के बाद मुझे सहसा यह बात समझ में आ गयी कि उन पादरियों, बुज़ुर्गों और धर्मशास्‍त्र के छात्रों के पास उपदेश करने लायक़ कुछ भी क्‍यों नहीं है: उनके पास सत्‍य नहीं है! वे परमेश्‍वर का प्रतिरोध करते हैं, और पवित्र आत्‍मा उनको बहुत पहले त्‍याग चुका है। जब वे उपदेश करते हैं, तो वे सिर्फ़ बौद्धिक ज्ञान पर ही निर्भर करते हैं, लेकिन उनके पास पवित्र आत्‍मा द्वारा दी गयी प्रबुद्धता नहीं होती, और यही वजह है कि उनके उपदेश किसी का भला नहीं करते। लेकिन अभी भी ऐसा कुछ था जो मैं नहीं समझती थी, इसलिए मैंने सिस्‍टर वाँग से पूछा, "वे सारे पादरी और बुज़ुर्ग कहते हैं कि वे बाइबल से बहुत अच्छी तरह से परिचित हैं, वे सेमिनरी स्‍कूल में रहे हैं और वे अधिक जीवन-समृद्ध हैं। मैं बाइबल को उतना ठीक से नहीं समझती और मैं मानती थी कि उनके पास जीवन का मुझसे ज्‍़यादा तजुरबा है, इसलिए मैं उनकी बातें सुनती थी। इसलिए अब मैं यह तय नहीं कर पाती कि वे अधिक जीवन-समृद्ध हैं या नहीं। सिस्‍टर क्‍या आपको लगता है कि वे सचमुच अधिक जीवन-समृद्ध है?" सिस्‍टर वाँग ने जवाब देते हुए कहा: "इस बात को स्‍वयं कोई भी साबित नहीं कर सकता कि वह जीवन-समृद्ध है। यह सब परमेश्‍वर के वचनों से तय होता है। जीवन-समृद्ध होने का क्‍या मतलब है? वे क्‍या चीज़ें हैं जो ख़ासतौर पर ज़ाहिर होनी चाहिए? प्रभु यीशु ने कहा था: 'मार्ग और सत्य और जीवन मैं ही हूँ' (यूहन्ना 14:6)। और सर्वशक्तिमान परमेश्‍वर ने कहा था: 'तुम्हारे पास वास्तविकता है या नहीं, यह इस बात पर आधारित नहीं है कि तुम क्या कहते हो; अपितु यह इस पर आधारित है कि तुम किसे जीते हो। जब परमेश्वर के वचन तुम्हारा जीवन और तुम्हारी स्वाभाविक अभिव्यक्ति बन जाते हैं, तभी कहा जा सकता है कि तुममें वास्तविकता है और तभी कहा जा सकता है कि तुमने वास्तविक समझ और असल आध्यात्मिक कद हासिल कर लिया है। तुम्हारे अंदर लम्बे समय तक परीक्षा को सहने की क्षमता होनी चाहिए, और तुम्हें उस समानता को जीने के योग्य होना अनिवार्य है, जिसकी अपेक्षा परमेश्वर तुम से करता है; यह मात्र दिखावा नहीं होना चाहिए; बल्कि यह तुम में स्वाभाविक रूप से प्रवाहित होना चाहिए। तभी तुम में वस्तुतः वास्तविकता होगी और तुम जीवन प्राप्त करोगे' (वचन, खंड 1, परमेश्वर का प्रकटन और कार्य, केवल सत्य का अभ्यास करना ही इंसान में वास्तविकता का होना है)। 'ऐसा क्यों कहा जाता है कि कई लोगों का कोई जीवन नहीं है? क्योंकि वो परमेश्वर को नहीं जानते और इसीलिए ऐसा कहा जाता है कि उनके हृदय में कोई परमेश्वर नहीं है और उनका कोई जीवन नहीं है' (वचन, खंड 1, परमेश्वर का प्रकटन और कार्य, केवल परमेश्वर को जानने वाले ही परमेश्वर की गवाही दे सकते हैं)। परमेश्‍वर के वचनों के आधार पर हम यह समझ सकते हैं कि मसीहा ही सत्‍य है, मार्ग और जीवन है। सत्‍य लोगों के जीवन के रूप में काम कर सकता है, इसलिए सत्‍य की उपलब्धि ही जीवन की उपलब्धि है, और जीवन-समृद्ध होना इस बात की ओर संकेत करता है कि व्‍यक्ति ने सत्‍य को उपलब्‍ध कर लिया है और वह परमेश्‍वर को जानता है। जो व्‍यक्ति सत्‍य को नहीं समझता और परमेश्‍वर को नहीं जानता उसके पास परमेश्‍वर से डरने वाला हृदय नहीं होगा और वह परमेश्‍वर के वचनों की वास्‍तविकता को जीवन में उतार पाने में अक्षम होगा। इसका मतलब है कि वे जीवन-समृद्ध नहीं है। अगर किन्‍हीं के पास अपने जीवन के रूप में परमेश्‍वर के वचन नहीं हैं, तो वे शैतान के उन विषाक्‍त विचारों का ही अनुसरण करेंगे, जो उनमें निहित हैं। वे अक्‍सर अपना भ्रष्‍ट स्‍वभाव उजागर करते हैं—अहमन्‍यता, आत्‍मदम्‍भ, स्‍वार्थ, घृणित चरित्र, कुटिलता, चालाकी इत्‍यादि। और अगर वे परमेश्‍वर में विश्‍वास करते भी हैं, तब भी वे परमेश्‍वर से डरने में और दुराचार से दूर रहने में अक्षम होते हैं। वे अक्‍सर झूठ बोलते हैं, धोखा देते हैं, पाप करते हैं, और परमेश्वर का प्रतिरोध करते हैं। वे ऐसे लोग कैसे कहे जा सकता हैं जो जीवन-समृद्ध हैं? अगर वे कहते हैं कि वे जीवन-समृद्ध हैं, तो वह वही दैहिक जीवन, शैतानी जीवन होता है जो ऐसे भ्रष्‍ट स्‍वभावों से परिपूर्ण होता है जो परमेश्‍वर के विरुद्ध होते हैं, वह नया जीवन नहीं, जो परमेश्‍वर के वचनों को अनुभव करने और सत्‍य को प्राप्‍त करने से मिलता है। इसलिए, वे पादरी और बुज़ुर्ग बाइबल से परिचित हो सकते हैं, और उनके पास बाइबल का ज्ञान और धर्मशास्‍त्रीय सिद्धान्‍त हो सकते हैं, लेकिन इसका यह अर्थ नहीं है कि वे परमेश्‍वर को जानते हैं और परमेश्‍वर से डरते हैं और वे सत्‍य और पवित्र आत्‍मा के कार्य की समझ रखते हैं। और इसका यह मतलब तो कदापि नहीं होता कि वे परमेश्‍वर के वचनों का पालन करते हैं या उसकी आज्ञा मानते हैं। इसकी बजाय, हम यह देखते हैं कि वे अपनी ही प्रशंसा करने और अपनी ही गवाही देने में लगे रहते हैं, और आमतौर से ऐसे विश्‍वासियों को पाने की कोशिश करते रहते हैं जो उनकी आराधना करें। वे जो प्रकट करते हैं और जीते हैं वह शैतान जैसा जीवन होता है—दम्‍भी और अहंकारी होना, परेमश्‍वर के भय का अभाव, और लोगों को बेवकूफ़ बनाने के लिए पाखण्‍ड करना। वे परमेश्‍वर के वचनों में निहित वास्‍तविक ज्ञान की या ऐसे किसी व्‍यावहारिक अनुभव बात जो दूसरे लोगों के लिए कल्‍याणकारी हो न तो अपने कार्यों के माध्‍यम से कर सकते हैं न ही उपदेशों के माध्‍यम से। आप उनको कितने ही सालों तक क्‍यों न सुनते रहें, आप कभी कोई सत्‍य नहीं समझ पाएँगे और आपके जीवन का विकास नहीं होगा। उनको परमेश्‍वर या उसके कार्य का कोई ज्ञान नहीं है, और जब परमेश्‍वर सत्‍य को व्‍यक्‍त करने तथा न्‍याय का अपना कार्य करने अन्तिम दिनों में वापस लौटता है, तो वे अपने हृदयों में परमेश्‍वर के जरा-से भी भय के बिना उच्‍छृंखल ढंग से उसका प्रतिरोध करते हैं, उसकी निन्‍दा करते हैं, उसको दूषित करते हैं। यह उनका किस तरह का जीवन है? वे पूरी तरह से शैतान का जीवन जीते है। वे ठीक उन फरीसियों की तरह हैं जो बाइबल को भलीभाँति जानते थे और सोचते थे कि वे परमेश्‍वर में सच्‍ची आस्‍था रखते हैं और वे जीवन-समृद्ध हैं लेकिन जो परमेश्‍वर को नहीं जानते थे बल्कि प्रभु का प्रतिरोध और निन्‍दा करते थे और उन्‍होंने उसको सलीब पर कीलों से ठोंक दिया था। यह हमें बताता है कि महज़ इसलिए कि कोई व्‍यक्ति बाइबल को ठीक-से जानता है तो इसका यह मतलब नहीं होता कि उनके पास जीवन का सत्‍य होता है। जीवन-समृद्ध केवल वही लोग होते हैं जो सत्‍य को समझते और उसका पालन करते हैं और जो परमेश्‍वर को जानते हैं, जिनके पास उससे डरने वाला हृदय होता है, और जो परमेश्‍वर के वचनों का अनुसरण कर सकते हैं। वे पादरी और बुज़ुर्ग कहते ज़रूर हैं कि वे बहुत जीवन-समृद्ध हैं, लेकिन यह केवल विश्‍वासियों को बेवकूफ़ बनाना और खुद को धोखा देना है।"

सर्वशक्तिमान परमेश्‍वर के वचनों और सिस्‍टर वाँग के संवाद को सुनने के बाद मेरे दिमाग़ में सब कुछ पूरी तरह साफ़ हो गया: महज़ इसलिए कि कोई व्‍यक्ति बाइबल को जानता है और बाइबल की व्‍याख्‍या कर सकता है तो इसका मतलब यह नहीं हो जाता कि वे सत्‍य को समझते हैं, परमेश्‍वर को जानते हैं या जीवन से समृद्ध होते हैं। मैं सोचा करती थी कि ऊँचे पदों पर बैठे हुए लोगों में या जिन्‍होंने धर्मशास्‍त्र का अध्‍ययन किया होता है या जिनको बाइबल का ज्ञान होता है, वे अधिक जीवन-समृद्ध होते हैं। लेकिन अब मैं देखती हूँ कि मेरा नज़रिया पूरी तरह से बेहूदा था। लगता है कि जिन लोगों के पास सत्‍य नहीं होता वे अच्‍छे-बुरे का विवेक करने में असमर्थ होते हैं इसलिए आसानी से बेवकूफ़ बना लिये जाते हैं। फिर मैंने सिस्‍टर वाँग से एक सवाल पूछा: "सर्वशक्तिमान परमेश्‍वर बहुत अच्‍छी तरह से बोलता है। अगर हम सिर्फ़ इतना ही करें कि उसके वचनों को सावधानी के साथ पढ़ें तो हम समझ जाएँगे कि ये परमेश्‍वर के शब्‍द हैं और यह परमेश्‍वर की वाणी है। तब फिर क्‍या वजह है कि ये पादरी और बुजु़र्ग इसे स्‍वीकार नहीं करते और भरसक उसका प्रतिरोध तथा उसकी निन्‍दा तक करते हैं?" सिस्‍टर वाँग ने जवाब दिया, "अब अन्तिम दिनों में सर्वशक्तिमान परमेश्‍वर आ चुका है और वह सारा-का-सारा सत्‍य व्‍यक्‍त कर चुका है जो भ्रष्‍ट मानव-जाति का शुद्धीकरण करने तथा उसको बचाने के लिए ज़रूरी है। ये सत्‍य उस शाश्‍वत जीवन का मार्ग हैं जिससे परमेश्‍वर ने हमें नवाज़ा है। जब तक लोग परमेश्वर के वचनों को गम्‍भीरता से पढ़ते रहेंगे, तब वे स्‍वीकार करेंगे कि ये वचन सत्‍य हैं, जीवन हैं, मार्ग हैं और मानव-जाति के जीवित बने रहने के लिए बुनियादी और मार्गदर्शक हैं। यह तथ्‍य है। हालाँकि ज्‍़यादातर पादरी और बुज़ुर्ग परमेश्‍वर के अन्तिम दिनों के कार्य का प्रतिरोध करते हैं और उसकी निन्‍दा करते हैं तथा लोगों को सर्वशक्तिमान परमेश्‍वर के वचनों को पढ़ने से रोकते हैं, लेकिन इसका यह मतलब नहीं है कि वे उन वचनों में निहित प्रभुत्‍व और शक्ति को सुन नहीं सकते। कुछ पादरी और बुज़ुर्ग किसी भी अनुपयोगी चीज़ का उपदेश नहीं कर सकते, इसलिए वे सर्वशक्तिमान परमेश्‍वर के वचनों को चुरा लेते हैं और अपने जमावड़ों के समक्ष उनका उपदेश करते हुए दावा करते हैं कि ये वे प्रबुद्धताएँ हैं जो पवित्र आत्‍मा ने उनको प्रदान की हैं। लेकिन फिर वे तब भी उच्‍छृंखल ढंग से सर्वशक्तिमान परमेश्‍वर का प्रतिरोध और उनकी निन्‍दा क्‍यों करते हैं? इसका सम्‍बन्‍ध सत्‍य से नफ़रत करने की उनकी प्रकृति और वास्‍तविकता से है। अगर हम उस समय के बारे में सोचें जब प्रभु यीशु ने पहली बार अपना कार्य आरम्‍भ किया था, तो हम पाते हैं कि उसने अनेक चमत्‍कारों को प्रकट किया था-ख़ासतौर से लेज़ारस के पुनरुत्‍थान का और पाँच पावरोटियों और दो मछलियों से पाँच हज़ार लोगों के उदर-पोषण का चमत्‍कार-जिनने समूची जूडिया के लोगों को अचरज में डाल दिया था। इसलिए उस ज़माने के बहुत-से सामान्‍य लोगों ने प्रभु के वचनों और कार्य से इस बात को पहचान लिया था कि वह भावी मसीहा है। लेकिन यहूदियों के नेताओं ने प्रभु यीशु को स्‍वीकार नहीं किया, और इसकी बजाय उसका प्रतिरोध किया और उसकी निन्‍दा की और, अन्‍त में, प्रभु को सलीब पर लटकाये जाने के लिए रोमन सरकार के साथ मिलकर षडयन्‍त्र रचा। यह क्‍यों हुआ? क्‍या इसकी वजह यह थी कि वे प्रभु यीशु के वचनों में निहित प्रभुत्‍व और शक्ति को सुन नहीं सके थे? नहीं! यह इसलिए हुआ था क्‍योंकि उन्‍होंने देखा था कि ज्‍़यादा-से ज्‍़यादा लोग प्रभु यीशु के मार्ग को अपना रहे हैं। उनको डर था कि अगर सारे-के-सारे साधारण लोग प्रभु यीशु में विश्‍वास करने लगेंगे, तो उनका अनुसरण और आराधना करने वाला कोई नहीं रह जाएगा, और वे अपनी हैसियत और आजीविका गँवा देंगे। वे स्‍पष्‍ट तौर पर जानते थे कि प्रभु यीशु परमेश्‍वर है और तब भी उन्‍होंने सोद्देश्‍य उसका प्रतिरोध किया था; इसने उनके उस मसीहा-विरोधी सार को उजागर कर दिया था, जो परमेश्‍वर का प्रतिरोधी था और जो सत्‍य से घृणा करता था। प्रभु यीशु ने उनको उस वक्‍़त तीखी फटकार लगायी थी जब उन्‍होंने कहा था: 'परन्तु अब तुम मुझ जैसे मनुष्य को मार डालना चाहते हो, जिसने तुम्हें वह सत्य वचन बताया जो परमेश्‍वर से सुना' (यूहन्ना 8:40)। 'तुम मेरी बात क्यों नहीं समझते? इसलिये कि तुम मेरा वचन सुन नहीं सकते। तुम अपने पिता शैतान से हो और अपने पिता की लालसाओं को पूरा करना चाहते हो। वह तो आरम्भ से हत्यारा है और सत्य पर स्थिर न रहा, क्योंकि सत्य उसमें है ही नहीं' (यूहन्ना 8:43-44)। वर्तमान समय में सर्वशक्तिमान परमेश्‍वर के वचनों ने धार्मिक समुदाय के मौजूदा नेताओं की प्रकृति और सार को एकदम स्‍पष्‍ट ढंग से उजागर कर दिया है। सर्वशक्तिमान परमेश्‍वर ने कहा था: 'ऐसे भी लोग हैं जो बड़ी-बड़ी कलीसियाओं में दिन-भर बाइबल पढ़ते रहते हैं, फिर भी उनमें से एक भी ऐसा नहीं होता जो परमेश्वर के कार्य के उद्देश्य को समझता हो। उनमें से एक भी ऐसा नहीं होता जो परमेश्वर को जान पाता हो; उनमें से परमेश्वर की इच्छा के अनुरूप तो एक भी नहीं होता। वे सबके सब निकम्मे और अधम लोग हैं, जिनमें से प्रत्येक परमेश्वर को सिखाने के लिए ऊँचे पायदान पर खड़ा रहता है। वे लोग परमेश्वर के नाम का झंडा उठाकर, जानबूझकर उसका विरोध करते हैं। वे परमेश्वर में विश्वास रखने का दावा करते हैं, फिर भी मनुष्यों का माँस खाते और रक्त पीते हैं। ऐसे सभी मनुष्य शैतान हैं जो मनुष्यों की आत्माओं को निगल जाते हैं, ऐसे मुख्य राक्षस हैं जो जानबूझकर उन्हें विचलित करते हैं जो सही मार्ग पर कदम बढ़ाने का प्रयास करते हैं और ऐसी बाधाएँ हैं जो परमेश्वर को खोजने वालों के मार्ग में रुकावट पैदा करते हैं। वे "मज़बूत देह" वाले दिख सकते हैं, किंतु उसके अनुयायियों को कैसे पता चलेगा कि वे मसीह-विरोधी हैं जो लोगों से परमेश्वर का विरोध करवाते हैं? अनुयायी कैसे जानेंगे कि वे जीवित शैतान हैं जो इंसानी आत्माओं को निगलने को तैयार बैठे हैं?' (वचन, खंड 1, परमेश्वर का प्रकटन और कार्य, परमेश्वर को न जानने वाले सभी लोग परमेश्वर का विरोध करते हैं)। आज धार्मिक समुदाय के ये नेता पुराने ज़माने के फरीसियों की तरह हैं: हालाँकि वे बाइबल को अच्‍छी तरह से समझते हैं, लेकिन वे परमेश्‍वर के कार्य के बारे में नितान्‍त कुछ भी नहीं जानते। वे देखते हैं कि सर्वशक्तिमान परमेश्‍वर के वचन उन ज्‍़यादा-से-ज्‍़यादा लोगों द्वारा अपनाये जा रहे हैं जो परमेश्‍वर के प्रकटन की लालसा और प्रतीक्षा कर रहे हैं, और उनको डर है कि अगर सारे-के-सारे विश्‍वासी सर्वशक्तिमान परमेश्‍वर में विश्‍वास करने लगेंगे, तो फिर उनका अनुसरण कोई नहीं करेगा या कोई भी उनके लिए दान नहीं देगा। इसलिए अपनी हैसियत और अपनी आजीविका की रक्षा की ख़ातिर, प्रभु के वफ़ादार होने और उसकी रेवड़ की रक्षा के नाम पर, उन्‍होंने उन्‍मत्‍त ढंग से परमेश्‍वर के अन्तिम दिनों के कार्य का प्रतिरोध करने तथा उसकी निन्‍दा करने के उद्देश्‍य से तमाम तरह की क्रूरतापूर्ण अफ़वाहें गढ़ रखी हैं, और वे विश्‍वासियों को सच्‍चे मार्ग की तलाश और पड़ताल करने से रोकने के लिए भरसक प्रयत्‍न करते हैं। इसलिए हम देख सकते हैं कि ये धार्मिक नेता वस्‍तुत: फरीसी हैं जो सत्‍य से ऊबे हुए हैं और सत्‍य से नफ़रत करते हैं। वे जीते-जागते दैत्‍य हैं जो लोगों की आत्‍माओं को निगल जाते हैं, और मसीहा-विरोधी हैं जिनका परमेश्‍वर के अन्तिम दिनों के कार्य के माध्‍यम से परदाफ़ाश किया जा रहा है।"

परमेश्‍वर के वचनों और इस सिस्‍टर के संवाद को सुनने के बाद मुझे सहसा बोध हुआ। मैंने कुछेक बार सहमति में अपना सिर हिलाया और कहा, "अब मैं आखि़रकार समझ गयी हूँ कि क्‍यों वे पादरी और बुज़ुर्ग यह सुनकर कि लोग परमेश्‍वर की वापसी की गवाही दे रहे हैं इसकी खोज और पड़ताल करने की बजाय जि़दपूर्वक उसकी निन्‍दा करते रहते हैं। अब मैं समझ गयी हूँ कि वे पादरी और बुज़ुर्ग क्‍यों इतने ज़ोर-शोर से मुझे बचाने का और मेरे जीवन की चिन्‍ता करने का दावा करते हैं, जबकि वे दरअसल मुझे परमेश्‍वर के वचनों को पढ़ने तथा परमेश्‍वर से जीवन का पोषण हासिल करने से दूर रखने और रोकने के लिए भरपूर कोशिश कर रहे हैं। यह सब इसलिए है कि वे जो कुछ भी करते हैं वह सब अपने हितों की रक्षा के लिए करते हैं। उनको डर है कि अगर लोग सर्वशक्तिमान परमेश्‍वर का अनुसरण करने लगेंगे, तो वे उनके उपदेश नहीं सुनेंगे और उनके लिए दान में पैसे नहीं देंगे, और यही वजह है कि वे लोगों को सच्‍चे मार्ग की पड़ताल से रोकते हैं। वे सचमुच घिनौने हैं, और उन्‍होंने सच्‍चा उद्धार हासिल करने का मेरा अवसर लगभग तबाह कर दिया था। अब जबकि मैं बेहतर ढंग से फ़र्क करना जान गयी हूँ, मैं अब उनके साथ किसी तरह का रिश्‍ता रखने से इन्‍कार कर दूँगी। अब वे मुझे परेशान करने के लिए कुछ भी क्‍यों न करें, मैं अब दृढ़ बनी रहूँगी और सर्वशक्तिमान परमेश्‍वर का अनुसरण करूँगी।" इसके बाद, मैं फिर कभी अपनी पुरानी कलीसिया की बैठक में नहीं गयी।

इसके बाद बहुत वक्‍़त नहीं गुज़रा था जब मेरी पिछली कलीसिया की दो उपदेशक मेरे घर आयीं। झाँग नामक उनमें से एक उपदेशक ने मुझसे कहा, "आण्‍टी, आप बैठकों में क्‍यों नहीं आयीं? क्‍या आप फिर से ईस्‍टर्न लाइटनिंग के लोगों के सम्‍पर्क में रही हैं? आप जो भी करें, लेकिन आप उनकी आस्‍था को स्‍वीकार न करें। अगर आप उनकी आस्‍था का अनुसरण करने लगती हैं, तो समझ लीजिए कि आप ख़त्‍म हो गयीं!" मैंने दृढ़तापूर्वक जवाब दिया, "इधर आप लोगों की बैठकों में शामिल होकर मुझे कुछ भी हासिल नहीं हुआ है, मेरी आत्‍मा हमेशा से ज्‍़यादा कलुषित हो गयी थी और मैं प्रभु की मौजूदगी को महसूस करने के क़ाबिल नहीं रह गयी थी। लेकिन जबसे मैंने सर्वशक्तिमान परमेश्‍वर के वचनों को पढ़ना शुरू किया है, मेरी आत्‍मा का उत्‍थान हुआ है, और अब मैं सत्‍यों को समझना शुरू कर रही हूँ तथा मेरे जीवन को पोषण मिला है। मैं महसूस करती हूँ कि परमेश्‍वर मेरे साथ है और पवित्र आत्‍मा मेरा दिल जीत रहा है। अब मुझे पक्‍का यक़ीन है कि सर्वशक्तिमान परमेश्‍वर ही वापस लौटा प्रभु यीशु है और सर्वशक्तिमान परमेश्‍वर द्वारा व्‍यक्‍त किये गये सत्‍य जीवन का प्राणदायी जल हैं। सिर्फ़ सर्वशक्तिमान परमेश्‍वर के वचन ही मुझे पोषण दे सकते हैं, और जहाँ कहीं से मैं जीवन हासिल कर सकूँगी, मैं वहीं जाऊँगी।" इस पर उनमें से दूसरी उपदेशक साँग ने कहा, "हम आपको लेकर चिन्तित हैं। हमें यह चिन्‍ता है कि आप सच्‍चे मार्ग से भटक जाएँगी। आपको जीवन का अनुभव नहीं है...।" मैंने उससे कहा, "हो सकता है कि मुझे जि़न्‍दगी का तजुरबा न हो, लेकिन तब भी परमेश्‍वर मुझे राह दिखाएगा। आपकी चिन्‍ता के लिए मैं शुक्रगुज़ार हूँ, लेकिन बेहतर है कि आप अपनी खुद की जि़न्‍दगी के बारे में सोचें। मेरी जि़न्‍दगी तो परमेश्‍वर के हाथों में है...।" जब उन्‍होंने वह सब सुन लिया जो मुझे कहना था, तो वे कुड़कुड़ाती हुई चली गयीं। उनको दूर आँखों से ओझल होते देखकर मुझे इतनी ज्‍़यादा राहत महसूस हुई जैसी मैंने कभी महसूस नहीं की थी। इसके बाद वे दो बार और वापस आयीं, लेकिन जब उन्‍होंने पाया कि उनके मनाने-फुसलाने का मुझ पर ज़रा भी असर नहीं हो रहा है, तो फिर वे कभी वापस नहीं आयीं। मैं परमेश्‍वर के मार्गदर्शन की शुक्रगुज़ार हूँ कि मैंने उन धार्मिक नेताओं के असली चेहरों और कुटिल इरादों को, और शैतान की चालाकियों को पहचान लिया तथा भ्रम की स्थिति से बाहर निकलने और वापस परमेश्‍वर के पास जाने का रास्‍ता पा लिया। अब मुझे जीवन का प्राणदायी जल प्राप्‍त हो रहा है, और मैं हमेशा सर्वशक्तिमान परमेश्‍वर का अनुसरण और उसकी आराधना करती रहूँगी!


8. सर्वशक्तिमान परमेश्वर ने मुझे शुद्धिकरण प्राप्त करने का मार्ग दिखाया

लेखक: गांगकियांग, अमेरिका

मैं रोज़ी-रोटी कमाने के इरादे से 2007 में अपने दम पर सिंगापुर आया। सिंगापुर का मौसम साल-भर गर्म रहता है। ड्यूटी के वक्त हर रोज़ मैं पसीने में तर-बतर रहता था। मेरी हालत खराब थी। इसके अलावा, यह जगह भी मेरे लिए अनजान थी, यहाँ न मेरा परिवार था, न यार-दोस्त। ज़िंदगी नीरस और उबाऊ लगती थी। अगस्त के महीने में एक दिन, काम से घर आते समय मुझे सुसमाचार का एक पन्ना मिला जिसमें लिखा था : "अब परमेश्‍वर जो सारे अनुग्रह का दाता है, जिसने तुम्हें मसीह में अपनी अनन्त महिमा के लिये बुलाया, तुम्हारे थोड़ी देर तक दु:ख उठाने के बाद आप ही तुम्हें सिद्ध और स्थिर और बलवन्त करेगा" (1 पतरस 5:10)। इन वचनों को पढ़कर दिल में एक उमंग-सी महसूस हुई। उसके बाद, मैं एक भाई के साथ कलीसिया गया। वहाँ जिस जोश से वहाँ के भाई-बहनों ने मेरा स्वागत किया और मेरा हाल-चाल पूछा, उससे मुझे एक ऐसे पारिवारिक स्नेह का एहसास हुआ जो मैंने काफी समय से महसूस नहीं किया था। मेरी आँखें भर आयीं। मुझे ऐसा लगा जैसे मैं अपने घर वापस आ गया हूँ। उसके बाद से तो, जैसे हर रविवार को कलीसिया जाना एक ज़रूरी क्रम बन गया।

दिसम्बर में बपतिस्मा लेकर, मैं औपचारिक रूप से आस्था के मार्ग में आ गया। कलीसिया की एक सेवा में, मैंने प्रचारक को मत्ती के अध्याय 18, पद 21-22 से पढ़ते सुना : "तब पतरस ने पास आकर उस से कहा, 'हे प्रभु, यदि मेरा भाई अपराध करता रहे, तो मैं कितनी बार उसे क्षमा करूँ? क्या सात बार तक?' यीशु ने उससे कहा, 'मैं तुझ से यह नहीं कहता कि सात बार तक वरन् सात बार के सत्तर गुने तक।'" सुनकर मैंने सोचा : "प्रभु यीशु द्वारा क्षमा और धैर्य इतना महान कैसे हो सकता है? वह लोगों को सात गुना सत्तर बार क्षमा करता है। अगर इंसान ऐसा कर पाता, तो कोई लड़ाई-झगड़ा ही न होता, केवल प्रेम और स्नेह होता!" प्रभु के वचनों ने मुझे भावुक कर दिया, और मैंने उसकी शिक्षाओं पर चलने का संकल्प किया।

दो-तीन साल बाद, मेरे बॉस ने मुझे निर्माण साइट के प्रबंधन का ज़िम्मा सौंप दिया। मैं अपने काम सारी ऊर्जा लगा दी और नियमित रूप से सभाओं में जाना बंद कर दिया। एक दिन मेरे मित्र ने मिस्टर ली नाम के एक बिज़निस फाइनेंसर से मेरा परिचय कराया और हमने मिलकर एक निर्माण कम्पनी खोल ली। मैं बहुत खुश था, मैंने तय कर लिया कि मैं इसमें जी-जान लगा दूँगा। मैं पैसे के फेर में ऐसा उलझा कि मैंने कलीसिया की सभाओं में जाना ही बंद कर दिया। मैं प्रोजेक्ट्स अच्छी तरह से पूरा करके अपनी काबिलियत के लिए लोगों की सराहना पाना चाहता था, इस चक्कर में मैं कर्मचारियों से ज़्यादा से ज़्यादा अपेक्षा करने लगा। अगर मुझे लगता कि उन्होंने कोई काम ठीक से नहीं किया है या मेरी उम्मीद के मुताबिक नहीं किया है, तो मैं उन्हें डाँट देता। मेरी फटकार से अक्सर टीम लीडर की आँखों में आँसू आ जाते। मुझे देखते ही कर्मचारी डरकर छुप जाते। जो लोग मेरे दोस्त हुआ करते थे, उनका रवैया भी मेरे प्रति थोड़ा ठंडा हो गया। अब वे लोग भी मुझ पर भरोसा नहीं करना चाहते थे। यह देखकर मैं बड़ा परेशान हो गया। प्रभु यीशु ने कहा है कि लोगों को सात गुना सत्तर बार क्षमा कर दिया जाए, और पड़ोसियों से भी अपनी ही तरह प्यार किया जाए। लेकिन मैंने तो इस बात पर ज़रा भी अमल नहीं किया, एक बार भी नहीं। यह ईसाई होना कैसे हुआ? मैं जानता था कि मैं पाप कर रहा हूँ, अक्सर प्रभु से प्रार्थना करता हूँ, अपने पापों को स्वीकार करता हूँ और प्रायश्चित करता हूँ। मैंने अपने आपको बदलने का निश्चय कर लिया। लेकिन जब कभी कोई बात हो जाती, तो न चाहते हुए भी मैं पाप कर बैठता। मैं वाकई परेशान हो गया।

अगस्त 2015 में, कम्पनी का काम ठीक नहीं चल रहा था, इसलिए हमें कारोबार बंद रोकना पड़ा और मैं घर वापस चला गया। खिन्नता और परेशानी की हालत में, मुझे दिन भर शराब और जुए की लत लग गयी। जब मेरी पत्नी ने मुझे शराब छोड़ने के लिए कहा, तो मैं उस पर चिल्ला पड़ा : "यह मेरा पैसा है, मैंने कमाया है, मैं इसे जैसे चाहूँ उड़ाऊँगा...।" वो बेचारी कुछ नहीं कर पाती थी, बस बैठी-बैठी रोती रहती थी। मैं हर बार गुस्सा करके पछताता था और अपने आपसे नफरत करने लगता था। तब तक मैं पूरी तरह से एक ईसाई होने की शिष्टता खो चुका था; मेरा व्यवहार और आचरण पूरी तरह से किसी अविश्वासी की तरह हो गया था।

अपनी पीड़ा और बेबसी में, मैं सभाओं में शामिल होने के लिए वापस कलीसिया चला गया। उस दौरान, मैं लगातार प्रभु यीशु से प्रार्थना कर रहा था : "हे प्रभु! मैंने ऐसा बहुत कुछ किया है जो मैं नहीं करना चाहता था, मैंने लोगों का दिल दुखाने वाली बहुत-सी बातें कही हैं। मैं पाप में जी रहा हूँ और तेरे खिलाफ विद्रोह कर रहा हूँ। मैं हर बार पाप करके पछताता हूँ और अपने आपसे घृणा करता हूँ, लेकिन मैं खुद पर काबू नहीं रख पाता! मैं रात को अपने पापों को स्वीकार करता हूँ, मगर दिन होते ही फिर से अपने पुराने तौर-तरीकों पर आ जाता हूँ और फिर से पाप करने लगता हूँ। हे प्रभु! मैं तुझसे विनती करता हूँ कि तू मुझे बचा ले। मैं अपने पापों से छूटने के लिए क्या करूँ?"

2016 को नए साल के दिन, मैं अमेरिका गया। न्यूयॉर्क में मैं पैसा कमाने आया था। मैं अपने खाली समय में कलीसिया जाने लगा। मैं प्रार्थना समूह में भी शामिल हो गया। मैं अन्य भाई-बहनों के साथ मिलकर बाइबल पढ़ता और प्रार्थना करता। इस तरह से, बहन किंगलियान से मेरा परिचय हो गया। एक दिन, बहन किंगलियान ने मुझे फोन करके कहा कि एक अच्छी खबर है और मुझे बताना चाहती है। मैंने पूछा, "क्या अच्छी खबर है?" उसने कहा, "एक मिशनरी आ रही है। आप उसे सुनना चाहेंगे?" मैंने कहा, "वाह! कहाँ है?" फिर उसने मुझे अपने घर आने का समय बता दिया।

मैं उस दिन बहन किंगलियान के घर गया। वहाँ कई भाई-बहन थे। सभा के बाद, हमने एक-दूसरे का अभिवादन किया और हम लोग बाइबल पर चर्चा करने लगे। बहन झाओ की सहभागिता बहुत ही प्रबुद्ध करने वाली थी। उससे मुझे काफी लाभ हुआ। उसके बाद मैंने उससे लगातार पाप करने और उसे स्वीकार करने वाली बात बतायी, उसे यह भी बताया कि मैं इस बात से दुखी हूँ कि इस पाप से मुक्त नहीं हो पा रहा हूँ। मैंने इसमें उसकी मदद माँगी। सहभागिता में उसने कहा कि प्रभु में आस्था रखना शुरू करने के बावजूद, हम लोग पाप करते रहते हैं। हम लोग दिन में पाप करते हैं और रात को उसे स्वीकार कर लेते हैं और यह कभी न खत्म होना वाला जीवन-चक्र चलता ही रहता है। हम लोग इससे निकल नहीं पाते हैं और मैं अकेला ही इसका शिकार नहीं हूँ। यह समस्या सभी विश्वासियों की है। उसके बाद बहन झाओ ने हमें परमेश्वर के वचनों के सस्वर पाठ की एक वीडियो दिखायी जिसके वचन इस प्रकार थे : "मनुष्य के स्वभाव में बदलाव उसके सार के ज्ञान से शुरू होता है और यह उसकी सोच, प्रकृति, और मानसिक दृष्टिकोण तक जाना चाहिये—मौलिक परिवर्तन होना चाहिये। केवल इसी ढंग से मनुष्य के स्वभाव में सच्चे बदलाव आ सकेंगे। मनुष्य का भ्रष्ट स्वभाव शैतान के द्वारा उसे जहर दिये जाने और रौंदे जाने के कारण उपजा है, उस प्रबल नुकसान से उपजा है जिसे शैतान ने उसकी सोच, नैतिकता, अंतर्दृष्टि, और समझ को पहुँचाया है। क्योंकि मनुष्य की मौलिक चीजें शैतान के द्वारा भ्रष्ट कर दी गईं हैं, और पूरी तरह से उसके विपरीत हैं जैसा परमेश्वर ने मूल रूप से इंसान को बनाया था, इसी कारण ही मनुष्य परमेश्वर का विरोध करता है और सत्य को नहीं समझता। इस प्रकार, मनुष्य के स्वभाव में बदलाव उसकी सोच, अंतर्दृष्टि और समझ में बदलाव के साथ शुरू होना चाहिए जो परमेश्वर और सत्य के बारे में उसके ज्ञान को बदलेगा" (वचन, खंड 1, परमेश्वर का प्रकटन और कार्य, अपरिवर्तित स्वभाव होना परमेश्वर के साथ शत्रुता रखना है)।

मैं वाकई भावुक होकर सोचने लगा, "क्या यह मेरे बारे में ही बात नहीं कर रहे हैं? मैं लोगों को नीची नज़र से देखता था, बात-बात पर उन्हें डाँटता था, उन पर चिल्लाता था। मेरे अंदर न नैतिकता है, न विवेक है। मैं अपनी पावन शिष्टता खो चुका हूँ।" ये वचन मुझे अंदर तक चुभ गए। ऐसी बातें मैंने पहले कभी नहीं पढ़ी थीं, न ही मैंने किसी प्रचारक को ऐसा उपदेश देते सुना था। मैं अपने पापों से परेशान हो चुका था, लेकिन उसके बावजूद पाप के बंधन से मुक्त नहीं हो पाया था। इन वचनों ने मुझे पाप छोड़ देने का मार्ग दिखाया। मैं चकित रह गया : कितने खूबसूरत ढंग से बात कही गयी है। इन्हें कौन लिख सकता है?

बहन झाओ ने मुझे बताया कि यह परमेश्वर का वचन है, प्रभु यीशु पहले ही आ चुका है, और वह इस समय अपने वचनों द्वारा अंत के दिनों में इंसान का न्याय करने और उसे शुद्ध करने का कार्य कर रहा है। मुझे अपने कानों पर विश्वास नहीं हुआ। कौन विश्वासी है जो उसके वापस आने की कामना नहीं कर रहा? अचानक प्रभु यीशु के लौट कर आने की बात सुनकर, मैं इतने जोश में आ गया कि दुविधा में पड़ गया : क्या प्रभु सचमुच लौट आया है? मैंने उत्सुकता से उसे अपनी सहभागिता जारी रखने के लिए कहा। बहन झाओ ने कहा, "प्रभु यीशु वाकई लौट आया है, और वह सर्वशक्तिमान परमेश्वर है—अंत के दिनों का देहधारी मसीह। उसने इंसान को शुद्ध करने और बचाने के लिए सारे सत्य व्यक्त किए हैं, और परमेश्वर के घर से शुरू होने वाला न्याय का कार्य आरंभ किया है। वह हम इंसानों को, जो अपनी शैतानी प्रकृति से बंधे हुए पाप में जी रहे हैं और स्वयं उससे निकलने में असमर्थ हैं, शैतान के कब्ज़े से पूरी तरह बचाएगा। अंतत: हम पूर्ण उद्धार पाकर परमेश्वर को प्राप्त हो जाएँगे। अनुग्रह के युग में, प्रभु यीशु ने केवल छुटकारे का कार्य किया था; उसने हमें पाप से छुड़ाया और हमें पाप-मुक्त कर दिया था ताकि हम व्यवस्था के अंतर्गत तिरस्कृत न हों। हालाँकि प्रभु ने हमें पाप-मुक्त कर दिया था, लेकिन उसने हमारी शैतानी प्रकृति और शैतानी स्वभावों को क्षमा नहीं किया था। इंसान के अंदर अहंकार, धूर्तता, स्वार्थ, लालच, द्वेष और अन्य भ्रष्ट स्वभाव अभी भी मौजूद हैं। ये चीज़ें अंतर में गहरी उतर जाती हैं और पाप से भी अधिक अड़ियल होती हैं। इसकी वजह मात्र इतनी है कि इन शैतानी स्वभावों और शैतानी प्रकृति को दूर नहीं किया गया है और हम न चाहते हुए भी पाप करते रहते हैं। हम लोग ऐसे पाप भी करते हैं जो नियमों के उल्लंघन से भी अधिक गंभीर होते हैं। अगर उस समय के फ़रीसियों की बात की जाए, तो क्या इंसान की पापी प्रकृति का दूर नहीं होना ही कारण नहीं था जो उन्होंने इस हद तक प्रभु का विरोध और निंदा की कि उसे सूली पर चढ़ा दिया? दरअसल, हम सबको इस बात की गहरी समझ है क्योंकि हम स्वयं इन भ्रष्ट स्वभावों के कब्ज़े में हैं। इसलिए, हम अक्सर झूठ बोलते हैं, कपटपूर्ण काम करते हैं, अहंकारी और दंभी हैं, अपनी श्रेष्ठता दिखाते हुए लोगों को डाँटते-फटकारते हैं। हम अच्छी तरह जानते हैं कि प्रभु हमसे अपेक्षा करता है कि हम लोगों को माफ कर दें और अपने पड़ोसी से अपनी तरह ही प्रेम करें, लेकिन हम इस बात को अमल में नहीं लाते। लोग एक-दूसरे के खिलाफ साज़िश रचते हैं, दौलत-शोहरत के लिए लड़ते-झगड़ते हैं और एक-दूसरे के साथ तालमेल नहीं बैठा पाते। जब कभी हम बीमार पड़ जाते हैं, प्राकृतिक या इंसान की पैदा की हुई आपदाओं का शिकार हो जाते हैं, तो हम लोग परमेश्वर को दोष देते हैं, यहाँ तक कि परमेश्वर को नकार देते हैं या उसे धोखा दे देते हैं। इन बातों से साफ ज़ाहिर है कि अगर हमने अपनी शैतानी प्रकृति और शैतानी स्वभावों को दूर नहीं किया, तो हम लोग पाप करने और उसे स्वीकार करने, फिर स्वीकार करने और पाप करने के दुष्चक्र से कभी नहीं निकल पाएँगे। इसलिए, इंसान को पाप से पूरी तरह से बचाने के वास्ते परमेश्वर के लिए यह आवश्यक है कि वह हमारी पापपूर्ण प्रकृति को दूर करने की खातिर न्याय और शुद्धिकरण-कार्य के चरण को पूरा करे। मात्र इसी तरीके से हम लोग परमेश्वर द्वारा शुद्ध किए और पूरी तरह से बचाए जा सकते हैं और उसे प्राप्त हो सकते हैं। आइए आप की समझ के लिए सर्वशक्तिमान परमेश्वर के वचनों से कुछ और चुने हुए अंश पढ़ें।"

बहन झाओ ने परमेश्वर के वचनों की पुस्तक खोली और पढ़ने लगी : "क्योंकि मनुष्य को छुटकारा दिए जाने और उसके पाप क्षमा किए जाने को केवल इतना ही माना जा सकता है कि परमेश्वर मनुष्य के अपराधों का स्मरण नहीं करता और उसके साथ अपराधों के अनुसार व्यवहार नहीं करता। किंतु जब मनुष्य को, जो कि देह में रहता है, पाप से मुक्त नहीं किया गया है, तो वह निरंतर अपना भ्रष्ट शैतानी स्वभाव प्रकट करते हुए केवल पाप करता रह सकता है। यही वह जीवन है, जो मनुष्य जीता है—पाप करने और क्षमा किए जाने का एक अंतहीन चक्र। अधिकतर मनुष्य दिन में सिर्फ इसलिए पाप करते हैं, ताकि शाम को उन्हें स्वीकार कर सकें। इस प्रकार, भले ही पापबलि मनुष्य के लिए हमेशा के लिए प्रभावी हो, फिर भी वह मनुष्य को पाप से बचाने में सक्षम नहीं होगी। उद्धार का केवल आधा कार्य ही पूरा किया गया है, क्योंकि मनुष्य में अभी भी भ्रष्ट स्वभाव है" (वचन, खंड 1, परमेश्वर का प्रकटन और कार्य, देहधारण का रहस्य (4))। "यद्यपि यीशु ने मनुष्यों के बीच अधिक कार्य किया, फिर भी उसने केवल समस्त मानवजाति की मुक्ति का कार्य पूरा किया और वह मनुष्य की पाप-बलि बना; उसने मनुष्य को उसके समस्त भ्रष्ट स्वभाव से छुटकारा नहीं दिलाया। मनुष्य को शैतान के प्रभाव से पूरी तरह से बचाने के लिए यीशु को न केवल पाप-बलि बनने और मनुष्य के पाप वहन करने की आवश्यकता थी, बल्कि मनुष्य को उसके शैतान द्वारा भ्रष्ट किए गए स्वभाव से मुक्त करने के लिए परमेश्वर को और भी बड़ा कार्य करने की आवश्यकता थी" (वचन, खंड 1, परमेश्वर का प्रकटन और कार्य, प्रस्तावना)। "मनुष्य के पाप क्षमा कर दिए गए थे और ऐसा परमेश्वर के सलीब पर चढ़ने के कार्य की वजह से हुआ था, परंतु मनुष्य अपने पुराने, भ्रष्ट शैतानी स्वभाव में जीता रहा। इसलिए मनुष्य को उसके भ्रष्ट शैतानी स्वभाव से पूरी तरह से बचाया जाना आवश्यक है, ताकि उसका पापी स्वभाव पूरी तरह से मिटाया जा सके और वह फिर कभी विकसित न हो पाए, जिससे मनुष्य का स्वभाव रूपांतरित होने में सक्षम हो सके। इसके लिए मनुष्य को जीवन में उन्नति के मार्ग को समझना होगा, जीवन के मार्ग को समझना होगा, और अपने स्वभाव को परिवर्तित करने के मार्ग को समझना होगा। साथ ही, इसके लिए मनुष्य को इस मार्ग के अनुरूप कार्य करने की आवश्यकता होगी, ताकि उसका स्वभाव धीरे-धीरे बदल सके और वह प्रकाश की चमक में जी सके, ताकि वह जो कुछ भी करे, वह परमेश्वर की इच्छा के अनुसार हो, ताकि वह अपने भ्रष्ट शैतानी स्वभाव को दूर कर सके और शैतान के अंधकार के प्रभाव को तोड़कर आज़ाद हो सके, और इसके परिणामस्वरूप पाप से पूरी तरह से ऊपर उठ सके। केवल तभी मनुष्य पूर्ण उद्धार प्राप्त करेगा" (वचन, खंड 1, परमेश्वर का प्रकटन और कार्य, देहधारण का रहस्य (4))। बहन झाओ ने सहभागिता में कहा : "अब चूँकि हमने परमेश्वर के वचन पढ़ लिए हैं, हम समझ गए हैं कि हम लोग हमेशा शैतानी प्रकृति के चंगुल में क्यों फँसे रहते हैं और पाप से निकल क्यों नहीं पाते, है न? अनुग्रह के युग में, परमेश्वर ने केवल छुटकारे का कार्य ही किया था, उसने अंत के समय का न्याय, शुद्धिकरण और इंसान को पूरी तरह से बचाने का कार्य नहीं किया। इसलिए हम लोग कैसे भी अपने पापों को स्वीकार लें और प्रायश्चित कर लें, कैसे भी स्वयं पर विजय पाने का प्रयास कर लें, कैसे भी उपवास और प्रार्थना कर लें, हम लोग पाप-मुक्त नहीं हो पाएँगे। इसका अर्थ यह हुआ कि अगर हम अपनी पापपूर्ण प्रकृति के चंगुल से निकलना चाहते हैं, तो मात्र प्रभु यीशु के छुटकारे के कार्य से गुज़रना पर्याप्त नहीं है। हमें लौटकर आए प्रभु यीशु के द्वारा किए जाने वाले न्याय के कार्य को स्वीकारना होगा। क्योंकि परमेश्वर अपना अंत के दिनों का न्याय का कार्य करते समय, परमेश्वर का विरोध करने और उसे धोखा वाली इंसान की शैतानी प्रकृति का न्याय करने और उसे उजागर करने के लिए सत्य के बहुत से पहलुओं को व्यक्त करता है। वह परमेश्वर के धार्मिक, पवित्र और अपमान न किए जाने योग्य स्वभाव को प्रकट करता है। इससे इंसान परमेश्वर के वचनों के न्याय और ताड़ना के द्वारा शैतान के हाथों अपनी गहरी भ्रष्टता की सच्चाई को साफ तौर पर देख सकता है, वह परमेश्वर के धार्मिक स्वभाव को देख सकता है जो इंसान द्वारा अपमान को सहन नहीं करता, वह परमेश्वर-भीरू हृदय विकसित कर सकता है। इस तरह यह इंसान को रूपांतरित करता है, इंसान के शैतानी स्वभाव को शुद्ध करके उसे शैतान के प्रभाव से बचाता है। परमेश्वर के प्रतापी, रोषपूर्ण न्याय और ताड़ना में हम परमेश्वर को रूबरू देखते हैं। परमेश्वर के वचन दुधारी-तलवार की तरह,हमारे दिलों को वेधते हैं, ये हमारे परमेश्वर-विरोधी और परमेश्वर को धोखा देने वाली शैतानी प्रकृति को प्रकट करते हैं, साथी ही ये हमारे दिलों के ऐसे गहरे गुप्त स्थानों में समाए भ्रष्ट स्वभावों को भी प्रकट करते हैं जिनका पता लगाना का हमारे पास कोई तरीका नहीं है। ये हमें यह भी दिखाते हैं कि हमारी प्रकृति का सार अहंकार,दंभ, स्वार्थ, नीचता, बहानेबाज़ी और कपट जैसे शैतानी स्वभावों से भरा हुआ है, हमारे अंदर ज़रा-सी भी इंसानियत नहीं है और हम शैतान का मूर्त रूप हैं। तब जाकर हम लोग परमेश्वर के आगे दंडवत करते हैं,अपने आपसे घृणा करने और स्वयं को धिक्कारने लगते हैं। उसी समय, हमें यह भी बोध होता है कि परमेश्वर के सारे वचन सत्य हैं, ये परमेश्वर के समस्त स्वभाव का प्रकटन हैं और इस बात का भी कि परमेश्वर का जीवन क्या है। हम देखते हैं कि परमेश्वर का धार्मिक स्वभाव अपमान सहन नहीं करता,और परमेश्वर का पवित्र सार दूषित नहीं होगा। परिणामस्वरूप हमारे दिल में परमेश्वर के प्रति श्रद्धा पैदा होगी; हम लोग परमेश्वर के वचनों के अनुसार व्यवहार करने के लिए जी-जान से सत्य का अनुसरण करने लगते हैं। जैसे-जैसे हम सत्य को समझेंगे, वैसे-वैसे हम अपनी शैतानी प्रकृति और स्वभाव को अधिकाधिक जानेंगे, और ज़्यादा से ज़्यादा विवेक हासिल करेंगे। परमेश्वर के बारे में हमारा ज्ञान भी बढ़ेगा। धीरे-धीरे हमारे अंदर का भ्रष्ट स्वभाव शुद्ध होगा और हम पाप के बंधन से मुक्त हो जाएँगे। हम सच्ची मुक्ति पा लेंगे और परमेश्वर के सामने आज़ादी से रहेंगे। अंत के दिनों में परमेश्वर के न्याय के कार्य से इंसान को यही प्रतिफल प्राप्त होता है। इस तरह यह देखा जा सकता है कि अनुग्रह के युग में'छुटकारे' का कार्य और अंत के दिनों में'इंसान की पाप-मुक्ति'का कार्य दो अलग-अलग कार्य के चरण हैं।'छुटकारा'यानी प्रभु यीशु ने इंसान के पापों को अपने ऊपर लेकर उसे अपने पापों का दंड भुगतने से बचा लिया था। लेकिन इसका अर्थ यह नहीं है कि इंसान पापरहित है, इसके ये मायने तो बिल्कुल नहीं हैं कि इंसान अब कभी पाप करेगा ही नहीं या वह पूरी तरह से शुद्ध हो गया है। जबकि 'इंसान की पाप-मुक्ति'का अर्थ है इंसान की पापपूर्ण प्रकृति को उजागर करना ताकि अब हम भ्रष्ट प्रकृति पर निर्भर हुए बिना जी सकें, हम अपने जीवन स्वभाव में बदलाव ला कर पूरी तरह शुद्ध हो सकें। इसलिए, परमेश्वर के अंत के दिनों के न्याय-कार्य को स्वीकार करके ही हमारा भ्रष्ट स्वभाव पूरी तरह से दूर हो सकता है, हम अपने आपको शैतान के प्रभाव से निकाल सकते हैं और बचाए जा सकते हैं, परमेश्वर के राज्य में ले जाए जा सकते हैं और परमेश्वर की प्रतिज्ञाएँ और आशीष प्राप्त कर सकते हैं।"

परमेश्वर के वचन और बहनों की सहभागिता सुनकर, मुझे लगा कि यह पूरी तरह से वास्तविकता के अनुरूप है और व्यवहारिक है। मैंने बरसों की अपनी आस्था पर विचार किया : मैं न केवल अक्सर झूठ बोलता था और छल करता था, बल्कि मैं बेहद अहंकारी, स्वच्छंद, रूखा और विपरीत-बुद्धि और उद्दंड था। मेरे लिए काम करने वाले लोग मुझसे डरते थे और मुझसे दूर-दूर रहते थे। यहाँ तक कि मेरी पत्नी और बेटी भी मुझसे थोड़ा-बहुत खौफ खाते थे। कोई मुझसे खुलकर बात नहीं करना चाहता था। मेरा ऐसा कोई मित्र नहीं था जिससे मैं दिल की बात कह सकूँ। यह पीड़ादायक था। मैं बेबसी में जी रहा था। हालाँकि मैं बाइबल पढ़ता था और प्रार्थना करता था, प्रभु के आगे अपने पापों को स्वीकारता था, स्वयं से नफरत भी करता था, लेकिन उसके बावजूद वही तुच्छ हरकतें करता था। मैं स्वयं को ज़रा भी नहीं बदल पाया। मेरे जैसे पाप-कर्म में लिप्त रहने और प्रभु का विरोध करने वाले इंसान को परमेश्वर के अंत के दिनों के न्याय-कार्य की बहुत आवश्यकता है! प्रभु यीशु अब लौट आया है—वह सर्वशक्तिमान परमेश्वर है। आज, परमेश्वर की वाणी को सुनने का अवसर मिलना और यह पता लगना कि सत्य प्रदान करने, न्याय का कार्य करने, शुद्धिकरण करने और इंसान को बचाने के लिए प्रभु यीशु फिर आया है, मैं वाकई अपने आपको बहुत भाग्यशाली मानता हूँ! उस बहन ने मेरी तड़प देखकर, मुझे परमेश्वर के वचनों की पुस्तक परमेश्वर की भेड़ें परमेश्वर की आवाज को सुनती हैं की एक प्रति मुझे दे दी। मैंने प्रसन्नता से स्वीकार कर ली और संकल्प किया कि मैं सचमुच सर्वशक्तिमान परमेश्वर में अपनी आस्था का अभ्यास करूँगा!

अंत के दिनों के सर्वशक्तिमान परमेश्वर के कार्य को स्वीकारने के बाद मैंने परमेश्वर के बहुत से वचन पढ़े। मैंने परमेश्वर के कार्य के तीन चरणों के बारे में, देहधारण के रहस्य, परमेश्वर के नाम के मायने और पवित्र बाइबल की अंदरूनी कहानी के बारे में पढ़ा और यह भी पढ़ा कि मसीह का राज्य कैसे साकार होता है, हर किस्म के व्यक्ति का अंतिम परिणाम और उसकी मंज़िल कैसे तय होती है, साथ ही सत्य के अनेक पहलुओं के बारे में भी पढ़ा, जिससे धीरे-धीरे मुझमें थोड़ी समझ विकसित हुई, मेरे अंदर परमेश्वर के प्रति और भी अधिक आस्था बढ़ी।

पहले, जब मैंने परमेश्वर के वचन पढ़े जो इंसान को बेरहमी से उजागर करते हैं, तो मैं परेशान और बेचैन हो गया और उनके बारे में मेरी धारणा बन गयी; मुझे लगा कि परमेश्वर के वचन बहुत कठोर हैं। क्या वह थोड़ा शालीन नहीं हो सकता था? अगर परमेश्वर इंसान का न्याय इस ढंग से करेगा, तो क्या इंसान निंदित नहीं हो रहा? फिर उसे सचमुच कैसे बचाया जा सकता है? मैंने परमेश्वर के वचनों में पढ़ा : "अंत के दिनों में मसीह मनुष्य को सिखाने, उसके सार को उजागर करने और उसके वचनों और कर्मों की चीर-फाड़ करने के लिए विभिन्न प्रकार के सत्यों का उपयोग करता है। इन वचनों में विभिन्न सत्यों का समावेश है, जैसे कि मनुष्य का कर्तव्य, मनुष्य को परमेश्वर का आज्ञापालन किस प्रकार करना चाहिए, मनुष्य को किस प्रकार परमेश्वर के प्रति निष्ठावान होना चाहिए, मनुष्य को किस प्रकार सामान्य मनुष्यता का जीवन जीना चाहिए, और साथ ही परमेश्वर की बुद्धिमत्ता और उसका स्वभाव, इत्यादि। ये सभी वचन मनुष्य के सार और उसके भ्रष्ट स्वभाव पर निर्देशित हैं। खास तौर पर वे वचन, जो यह उजागर करते हैं कि मनुष्य किस प्रकार परमेश्वर का तिरस्कार करता है, इस संबंध में बोले गए हैं कि किस प्रकार मनुष्य शैतान का मूर्त रूप और परमेश्वर के विरुद्ध शत्रु-बल है। अपने न्याय का कार्य करने में परमेश्वर केवल कुछ वचनों के माध्यम से मनुष्य की प्रकृति को स्पष्ट नहीं करता; बल्कि वह लंबे समय तक उसे उजागर करता है, उससे निपटता है और उसकी काट-छाँट करता है। उजागर करने, निपटने और काट-छाँट करने की इन विधियों को साधारण वचनों से नहीं, बल्कि उस सत्य से प्रतिस्थापित किया जा सकता है, जिसका मनुष्य में सर्वथा अभाव है। केवल इस तरह की विधियाँ ही न्याय कही जा सकती हैं; केवल इस तरह के न्याय द्वारा ही मनुष्य को वशीभूत और परमेश्वर के प्रति समर्पण के लिए पूरी तरह से आश्वस्त किया जा सकता है, और इतना ही नहीं, बल्कि मनुष्य परमेश्वर का सच्चा ज्ञान भी प्राप्त कर सकता है" (वचन, खंड 1, परमेश्वर का प्रकटन और कार्य, मसीह न्याय का कार्य सत्य के साथ करता है)। "परमेश्वर द्वारा मनुष्य की पूर्णता किन साधनों से संपन्न होती है? यह उसके धार्मिक स्वभाव द्वारा पूरी होती है। परमेश्वर के स्वभाव में मुख्यतः धार्मिकता, क्रोध, भव्यता, न्याय और शाप शामिल हैं, और वह मनुष्य को प्राथमिक रूप से न्याय द्वारा पूर्ण बनाता है। कुछ लोग नहीं समझते और पूछते हैं कि क्यों परमेश्वर केवल न्याय और शाप के द्वारा ही मनुष्य को पूर्ण बना सकता है। वे कहते हैं, 'यदि परमेश्वर मनुष्य को शाप दे, तो क्या वह मर नहीं जाएगा? यदि परमेश्वर मनुष्य का न्याय करे, तो क्या वह दोषी नहीं ठहरेगा? तब वह कैसे पूर्ण बनाया जा सकता है?' ऐसे शब्द उन लोगों के होते हैं जो परमेश्वर के कार्य को नहीं जानते। परमेश्वर मनुष्य की अवज्ञा को शापित करता है और वह मनुष्य के पापों का न्याय करता है। यद्यपि वह बिना किसी संवेदना के कठोरता से बोलता है, फिर भी वह उन सबको प्रकट करता है जो मनुष्य के भीतर होता है, और इन कठोर वचनों के द्वारा वह उन सब बातों को प्रकट करता है जो मूलभूत रूप से मनुष्य के भीतर होती हैं, फिर भी ऐसे न्याय द्वारा वह मनुष्य को देह के सार का गहन ज्ञान प्रदान करता है, और इस प्रकार मनुष्य परमेश्वर के समक्ष समर्पण कर देता है। मनुष्य की देह पापमय और शैतान की है, यह अवज्ञाकारी है, और परमेश्वर की ताड़ना की पात्र है। इसलिए, मनुष्य को स्वयं का ज्ञान प्रदान करने के लिए परमेश्वर के न्याय के वचनों से उसका सामना और हर प्रकार का शोधन परम आवश्यक है; केवल तभी परमेश्वर का कार्य प्रभावी हो सकता है" (वचन, खंड 1, परमेश्वर का प्रकटन और कार्य, पीड़ादायक परीक्षणों के अनुभव से ही तुम परमेश्वर की मनोहरता को जान सकते हो)। परमेश्वर के वचनों से मुझे एहसास हुआ कि परमेश्वर अंत के दिनों में अपना न्याय-कार्य सत्य को व्यक्त करके करता है, और वह इंसान के परमेश्वर-विरोधी भ्रष्ट स्वभावों,शैतान प्रकृति और दुष्ट कर्मों का कठोरता से न्याय करता है, उन्हें उजागर करता है और उनकी निंदा करता है। वह ऐसा इसलिए करता है ताकि हम अपनी भ्रष्टता के सत्य को अच्छी तरह से देखें,अपने भ्रष्ट स्वभावों के सार को पूरी तरह से समझें और हम अपनी शैतानी प्रकृति और भ्रष्टता के सार के मूल को जानें। हमारे पास स्वयं से घृणा करने और देह-सुख का त्याग करने का यही एकमात्र तरीका है। इसके अलावा, चूँकि परमेश्वर अपने न्याय और ताड़ना के द्वारा अपना धार्मिक, प्रतापी और रोषपूर्ण स्वभाव ज़ाहिर करता है, हम उसकी धार्मिकता और पवित्रता को देख पाते हैं, साथ ही हम साफ तौर पर अपनी मलिनता, कुरूपता और दुष्टता को देख पाते हैं। परमेश्वर ऐसा इसलिए भी करता है ताकि हम अपनी शैतानी प्रकृति और अपनी भ्रष्टता के सत्य को जान पाएँ। अगर परमेश्वर इतनी कठोरता से इंसान का न्याय न करता, अगर परमेश्वर सही जगह पर चोट करके इंसान की भ्रष्टता को उजागर न करता, अगर वह अपने धार्मिक और प्रतापी स्वभाव को प्रकट न करता,तो शैतान द्वारा बुरी तरह से भ्रष्ट हो चुके हम इंसान कभी भी आत्म-मंथन न कर पाते या स्वयं को न जान पाते। हम अपनी भ्रष्टता या अपनी शैतानी प्रकृति के सत्य को जान पाने के काबिल न हो पाते। अगर ऐसा होता, तो हम अपनी पापपूर्ण प्रकृति से मुक्त होकर शुद्ध कैसे होते? परमेश्वर के कठोर वचनों द्वारा हासिल परिणामों से हम देख सकते हैं कि उनमें इंसान के लिए परमेश्वर का प्रेम और इंसान को बचाने के लिए उसके द्वारा की गयी कड़ी मेहनत छिपी हुई है। मैं परमेश्वर के वचनों को जितना पढ़ता हूँ, उतना ही मुझे महसूस होता है कि परमेश्वर का न्याय-कार्य कितना अद्भुत है! परमेश्वर का न्याय-कार्य बहुत ही व्यवहारिक है! परमेश्वर का कठोर न्याय ही इंसान को शुद्ध, रूपांतरित कर सकता है और उसे बचा सकता है। हमें अंत के दिनों में परमेश्वर के न्याय-कार्य की ही आवश्यकता है!

अपनी अहंकारी और बेहद दंभी प्रकृति के कारण, जब मैं दूसरों से बातचीत करता था, तो मैं उन्हें नीचा दिखाने वाले अंदाज़ में भाषण देने लगता था, और अपने काम-काज में भी मैं मनमर्ज़ी चलाता था। लोग मेरी बात मानें, यह मुझे अच्छा लगता था। मुझे दिखावा करने की भी आदत थी। मैंने सभाओं में कई बार सहभागिता दी कि किस तरह मैंने अपनी कार्य-इकाई में समस्याओं को सुलझाया, जो कर्मचारी मेरे निर्देशों का पालन नहीं करते थे, उन्हें मैंने कैसे फटकारा और अपने वश में किया, साथ ही यह भी बताया कि मेरी पत्नी और बेटी भी वही करती थीं जो मैं कहता था। खासतौर से जब मैं परमेश्वर के वचनों पर सहभागिता साझा करता था, तो इस तरह की बातें किया करता था, "मेरा मानना है कि परमेश्वर के वचनों के इस अंश के ये मायाने हैं," और "मैं ऐसा सोचता हूँ।" एक भाई ने देखा कि मैं अनजाने में ही अपना अहंकारी और दंभी स्वभाव दिखा रहा हूँ। एक सभा में उसने इस बात की ओर इशारा कर दिया, और कहा कि इस तरह बोलना और काम करना अहंकार, दंभ और विवेकशून्यता की अभिव्यक्ति है। अगर इस तरह से मुझे किसी ने पहले उजागर कर दिया होता, जहाँ इतने सारे लोग इस बात का मज़ा लेते, तो मैं अड़ जाता और तुरंत उसकी बात का खंडन कर देता। लेकिन उस समय, मैंने बिना तर्क किए या अपनी बात को सही ठहराने की कोशिश किए बिना, मैंने शांत रहना ही बेहतर समझा, क्योंकि मेरे मन में धर्मोपदेश के ये वचन आए : "किसी भी मामले का सामना करते समय अगर आप हमेशा 'मेरे ख्याल से' कहते हैं, तो खैर, सबसे अच्छा है कि आप अपने विचारों को जाने दें। मैं आपसे निवेदन करता हूं कि अपने विचारों को छोड़ दें और सत्य की खोज करें। परमेश्वर के वचनों का परीक्षण करें। आपके 'विचार' सत्य नहीं है! ... आप बहुत ज्यादा हठी और स्वार्थी हैं! सत्य के सामने, आप अपनी खुद की अवधारणा व भ्रम को छोड़ तक नहीं सकते और इसे मना भी नहीं कर सकते हैं। आप थोड़ा सा भी परमेश्वर का पालन नहीं करना चाहते हैं! वे लोग जो सच में सत्य को खोजते हैं और जिनका दिल सच में परमेश्वर का आदर करता है, उनमें से जो अब भी 'मेरे ख्याल से' बोलते हैं? इस कहावत को पहले ही दूर कर दिया गया है। यह शैतानी प्रवृत्ति को प्रकट करना है" (जीवन में प्रवेश पर धर्मोपदेश और संगति)। इस सहभागिता ने मुझे याद दिला दिया कि जब कभी कोई मामला मेरे सामने आता है, तो "मेरा ख्याल है," "मैं तो यही मानता हूँ," और "मेरा विश्वास है" जैसे शब्द मेरी ज़बान पर रहते थे, जो हमेशा "मैं," से शुरू होते थे और हर बात पर अंतिम निर्णय मेरा ही होता था। मेरा मानना था कि मैं चीज़ों के स्वभाव को स्वयं जान सकता हूँ और समस्या से निपट सकता हूँ। अपने आपको हमेशा इतना ऊँचा दर्जा देना, क्या ठीक अहंकारी स्वभाव को प्रकट करना नहीं है? उस भाई ने मेरे स्वभाव की ओर इशारा करके जो कुछ कहा, वह सब सच था और मुझे उसे स्वीकार कर लेना चाहिए। जिन बातों में मेरा यकीन था, वे मेरी धारणाओं और कल्पनाओं से निकल रही थीं, वे शैतान से आयी थीं, और वे निश्चित रूप सच नहीं थीं। मैंने उन बातों पर विचार किया कि चाहे घर की बात हो, कार्य-स्थल की या सहकर्मियों के बीच की, मैं हमेशा ऐसे बर्ताव करता था जैसे मैं सर्वश्रेष्ठ हूँ। अगर कोई मेरी बात न मानता या मेरे विचारों से अलग जा कर कोई काम करता, तो मैं नाराज़ होकर उसकी आलोचना करता। ऐसी बातें कहने का मतलब था कि मेरे दिल में परमेश्वर की कोई जगह नहीं है, मैं परमेश्वर को महान नहीं समझता, बल्कि स्वयं को महान समझता हुँ। आमतौर पर मैं इसी तरह बातचीत करता था और पेश आता था जिससे यह साबित होता था कि मेरा स्वभाव बेहद अहंकारी है!

बाद में मैंने परमेश्वर के ये वचन पढ़े : "अगर तुम्हारे भीतर वाकई सत्य है, तो जिस मार्ग पर तुम चलते हो वह स्वाभाविक रूप से सही मार्ग होगा। सत्य के बिना, बुरे काम करना आसान है और तुम यह अपनी मर्जी के बिना करोगे। उदाहरण के लिए, यदि तुम्हारे भीतर अहंकार और दंभ मौजूद हुआ, तो तुम परमेश्वर की अवहेलना करने से खुद को रोकना असंभव पाओगे; तुम्हें महसूस होगा कि तुम उसकी अवहेलना करने के लिए मज़बूर किये गये हो। तुम ऐसा जानबूझ कर नहीं करोगे; तुम ऐसा अपनी अहंकारी और दंभी प्रकृति के प्रभुत्व के अधीन करोगे। तुम्हारे अहंकार और दंभ के कारण तुम परमेश्वर को तुच्छ समझोगे और उसे ऐसे देखोगे जैसे कि उसका कोई महत्व ही न हो, वे तुमसे स्वयं की प्रशंसा करवाने की वजह होंगे, निरंतर तुमको दिखावे में रखवाएंगे और अंततः परमेश्वर के स्थान पर बैठाएंगे और स्वयं के लिए गवाही दिलवाएंगे। अंत में तुम आराधना किए जाने हेतु सत्य में अपने स्वयं के विचार, अपनी सोच, और अपनी स्वयं की धारणाएँ बदल लोगे। देखो लोग अपनी उद्दंडता और अहंकारी प्रकृति के प्रभुत्व के अधीन कितनी बुराई करते हैं! अपने बुरे कर्मों के समाधान के लिए, पहले उन्हें अपनी प्रकृति की समस्या को हल करना होगा। स्वभाव में बदलाव किए बिना, इस समस्या का मौलिक समाधान हासिल करना संभव नहीं है" ("मसीह की बातचीत के अभिलेख" में 'केवल सत्य की खोज करके ही स्वभाव में बदलाव लाया जा सकता है')। परमेश्वर द्वारा बोला गया हर वचन सत्य है—मैं पूरी तरह से आश्वस्त था। मैंने इस बात पर विचार किया कि मैं निर्माण साइट पर, अपने सहकर्मियों के आस-पास, और जब मैं घर पर होता था, तो किस तरह लोगों को नीचा दिखाते हुए भाषण दिया करता था। मैं ये सब मैं ही था जिस पर मेरी शैतानी और अहंकारी प्रकृति का कब्ज़ा था; यह इसलिए नहीं था कि मैं क्रोधी व्यक्ति हूँ या मैं गुस्सैल हूँ या मुझमें आत्म-संयम की कमी है। मुझे इस बात का भरोसा था कि मैं काबिल और प्रतिभाशाली इंसान हूँ और मेरे अंदर कमाने का सामर्थ्य है, जिन्होंने मेरे अहंकार को पोसा और जो मेरे जीवन का चलन बन गयीं, इसलिए मैंने खुद को दूसरों से बेहतर समझा। मैंने हर किसी को नीची नज़रों से देखा, मुझे लगा कि मैं हर किसी से बेहतर हूँ और हमेशा दूसरों पर रोब जमाता रहा। मैंने अपने पाप का मूल पा लिया था। मैंने अपने शैतानी और भ्रष्ट स्वभाव को दूर न करने के भयंकर दुष्परिणाम देख लिए थे। मैंने स्वयं को सुधारने का प्रयास किया और इंसान का न्याय करने और उसकी अहंकारी प्रकृति को उजागर करने वाले परमेश्वर के वचनों को पढ़ा और अपने आपसे तुलना करते हुए आत्म-चिंतन किया। परमेश्वर के न्याय करने और प्रकट करने वाले वचनों, साथ ही सभाओं में भाई-बहनों की सहभागिता के द्वारा मुझे अपनी अहंकारी प्रकृति का सतही ज्ञान होने लगा। मैंने जाना कि वास्तव में मैं दूसरों से बेहतर नहीं हूँ, मुझे जो योग्यता और धन-दौलत प्राप्त हुई है, वह सब परमेश्वर की देन है। इसलिए मेरे पास ऐसा कुछ नहीं जिसका मैं अहंकार करूँ। अगर परमेश्वर ने मुझे बुद्धि और ज्ञान न दिया होता, अगर परमेश्वर ने मुझे आशीष न दिया होता, तो मैं स्वयं पर निर्भर रहकर क्या कर पाता? दुनिया में इतने प्रतिभाशाली लोग हैं; वे इतनी मेहनत और भाग-दौड़ करके भी आजीवन खाली हाथ क्यों रह जाते हैं? मुझे परमेश्वर के वचनों में अपनी अहंकारी प्रकृति को दूर करने का मार्ग भी मिल गया, जिसके मुताबिक मुझे भाई-बहनों के संग काट-छाँट और निपटाए जाने को और ज़्यादा स्वीकारना था, परमेश्वर के न्याय, ताड़ना, परीक्षणों और शुद्धिकरण को और अधिक स्वीकारना था, परमेश्वर के वचनों की रोशनी में आत्म-मंथन और आत्म-ज्ञान प्राप्त करना था, स्वयं से घृणा करनी थी और शैतानी स्वभाव के अनुसार काम करने के बजाय परमेश्वर के वचनों के अनुरूप कार्य करना था। उसके पश्चात मुझे न्याय और ताड़ना दिए जाने के, काट-छाँट और निपटाए जाने के बहुत से अनुभव हुए, मैंने विध्न और असफलताओं के अनेक अनुभव किए। धीरे-धीरे मुझे अपनी शैतानी प्रकृति और भ्रष्ट सार का गहरा ज्ञान होगा गया। मुझे परमेश्वर की महानता, धार्मिकता और पवित्रता की भी सतही समझ होती गयी। मैंने परमेश्वर की धार्मिकता और पवित्रता को जितना जाना, उतना ही मैंने अपनी मलिनता, नीचता, तुच्छता और दयनीयता को देखा। जिन चीज़ों को पहले मैं बहुत महत्वपूर्ण मानता था या जिन्हें लेकर मैं शेखी बघारता था, मुझे महसूस हुआ कि वे निरर्थक हैं। इससे पहले कि मैं जान पाता, मेरा अहंकारी स्वभाव बदलने लगा। अगर भाई-बहनों, सहकर्मियों या परिवारजनों में से किसी की भी बात मुझे सही लगती, तो मैं उसे मान लेता। अब मैं लोगों से उन्हें नीचा दिखाने वाले अंदाज़ में बात नहीं करता था, बल्कि मैं उनके साथ विनम्रता से पेश आता था और अपनी मनमर्ज़ी नहीं चलाता था। अगर कोई समस्या आती, तो मैं दूसरों से चर्चा करता था, और जिसका सुझाव सही होता था, उसके अनुसार कार्य करता था। धीरे-धीरे अपने आस-पास के लोगों के साथ मेरे संबंध सामान्य होने लगे। मुझे अपने दिल में सुकून और आनंद का एहसास होने लगा, मुझे लगा कि आखिरकार मैं थोड़ा-बहुत इंसानियत का जीवन जीने लगा हूँ।

लगातार परमेश्वर के वचनों को पढ़कर और कलीसियाई जीवन जी कर, मुझे इस बात का बहुत अधिक एहसास हुआ कि वाकई यह कितनी बड़ी बात है कि मैं परमेश्वर के अंत के दिनों के कार्य को स्वीकार कर पाया। मैंने सचमुच अनुभव किया कि मेरे पास अपनी भ्रष्टता को दूर करने का और कोई तरीका नहीं था। परमेश्वर के वचनों के न्याय और ताड़ना से ही धीरे-धीरे मुझमें बदलाव आया और मैं शुद्ध हुआ। मैं देखता हूँ कि सर्वशक्तिमान परमेश्वर की कलीसिया में, सत्य का अनुसरण करने के लिए भाई-बहन मेहनत कर रहे हैं और सर्वशक्तिमान परमेश्वर के वचनों के न्याय और ताड़ना को स्वीकार कर रहे हैं। जब कभी किसी में भ्रष्टता प्रकट होती है, तो दूसरे लोग इस बारे में उसे बताकर एक-दूसरे की मदद करते हैं। हम लोग आत्म-चिंतन करते हैं, परमेश्वर के वचनों की रोशनी में स्वयं को जानते हैं और अपनी भ्रष्टता को दूर करने के लिए सत्य की खोज करते हैं। हर कोई ईमानदार, पवित्र और साफदिल का बनने का अभ्यास करता है; जो भी सहभागिता सत्य के अनुरूप होती है, हम लोग उसे स्वीकार करते हैं और उसके प्रति समर्पित होते हैं। इस तरह हमारे भ्रष्ट स्वभावों में अधिकाधिक बदलाव आता है। सर्वशक्तिमान परमेश्वर के वचन सचमुच इंसान को शुद्ध और परिवर्तित कर सकते हैं। देहधारी परमेश्वर हमारे बीच आया है, वह हमारा न्याय करने और हमें शुद्ध करने के लिए निजी तौर पर अपने वचन व्यक्त करता है। वह हमारे पापों को दूर करने और हमें पूरी तरह से बचाने के लिए राह दिखाता है। हम बहुत ही भाग्यशाली हैं! उन सभी सच्चे विश्वासियों का विचार करते हुए जो अधीरता से उसकी वापसी का इंतज़ार कर रहे हैं, जो पाप-बंधन से मुक्त होने और शुद्ध किए जाने के लिए तड़प रहे हैं, मैंने परमेश्वर से प्रार्थना की और संकल्प किया : "मैं तेरा राज्य सुसमाचार लोगों में प्रचारित करना चाहता हूँ ताकि वे मेरी तरह बन सकें, तेरे पदचिह्नों पर चल सकें और शुद्धिकरण व पूर्ण उद्धार के मार्ग पर आगे बढ़ सकें!"


9. एक अलग तरह का प्रेम

चेंगशिन, ब्राज़ील

2011 में संयोग से, मैं चीन से ब्राजील आया था। मैं पहुँचा ही था कि मैं ताज़ा, नए अनुभवों से विह्वल हो गया और जिज्ञासा से भर उठा। भविष्य से मुझे बड़ी आशा थी। लेकिन कुछ समय के बाद, इस ताज़ा और नई भावना का स्थान तुरंत ही अकेलेपन और एक दूर-दराज़ परदेशी भूमि में होने की पीड़ा ने ले लिया। हर दिन मैं अकेले घर वापस आता, अकेले ही भोजन करता, अपनी चारदीवारी देखता रहता, कोई भी न था जिससे मैं बात कर सकता था। मैं बहुत तन्हा महसूस करता था,अक्सर अकेले में रोया करता था। जब मुझे पीड़ा और बेबसी का सबसे अधिक एहसास हो रहा था, तो प्रभु यीशु मुझे एक दोस्त के माध्यम से एक सभा में ले आया। प्रभु के वचन को पढ़ने, स्तुति-गीतों को गाने, और सभाओं में प्रार्थना करने के माध्यम से मेरे अकेले दिल ने प्रभु की सांत्वना पाई। मैंने बाइबल से सीखा कि स्वर्ग, पृथ्वी, और सब कुछ परमेश्वर द्वारा बनाया गया था, और मनुष्य भी परमेश्वर की रचना है। मुझे ये भी पता चला कि प्रभु यीशु को मानव जाति के छुटकारे की खातिर क्रूस पर चढ़ाया गया था, और यह प्रभु यीशु ही था जिसने हमें पाप से छुड़ाया था, और वह मानव जाति का एकमात्र मुक्तिदाता है। प्रभु के उद्धार के सामने आने से, जो कि अन्य सभी की तुलना में बढ़कर है, मैं गहराई से द्रवित हो गया और मैंने अपने बाक़ी के जीवन में प्रभु का अनुसरण करने का निश्चय किया। इसकी वजह से थैंक्सगिविंग के दिन मुझे बपतिस्मा मिला और मैं औपचारिक रूप से एक ईसाई बन गया। चूँकि मुझे स्तुतिगीत गाना पसंद था, विशेष रूप से वो गीत जो परमेश्वर की प्रशंसा में हों, इसलिए बपतिस्मा लेने के बाद मैं गाने-बजानेवालों के समूह में शामिल हो कर कलीसिया के कार्यों में सक्रियता से शामिल हो गया। परमेश्वर के मार्गदर्शन और आशीर्वाद से, मैं शांति और खुशी में रहता था। जब भी मैं एक सभा में जाता, या उपासना में परमेश्वर की प्रशंसा करता, तो मैं ऊर्जा से भरपूर महसूस किया करता था।

लेकिन अच्छी स्थिति हमेशा नहीं बनी रहती। जैसे-जैसे मैं कलीसिया की सेवा के पदों में प्रवेश करने लगा, मैंने धीरे-धीरे समझ आया कि बाहर से कलीसिया के भाइयों और बहनों को देखकर लगता है कि वे एक दूसरे की चिंता करते हैं और देखभाल करते हैं। ऐसा लगता था कि सभी की आपस में अच्छी बनती है, लेकिन उनका हर काम और हर शब्द उनके अपने हित के लिए होता था। कलीसिया की सेवा में काम करते समय वे कोई भी व्यक्तिगत नुकसान उठाना नहीं चाहते थे, और वे अक्सर दूसरों की पीठ पीछे बकवाद किया करते थे कि कौन अधिक काम कर रहा था और कौन कम। यहाँ तक कि पादरी भी अत्यंत दम्भी था। वह लोगों से उनके दान की राशि के आधार पर व्यवहार करता था, और प्रचार के समय हमेशा दान के बारे में विशेष रूप से बात करता था। हर बार जब भी पादरी किसी सभा में आता, तो वह सबसे ज़्यादा ज़ोर इस बात पर दिया करता था कि लोग दान दे रहे थे या नहीं, और उन्होंने कितना दिया था, वह भाई-बहनों के जीवन के बारे में कुछ भी सुनना नहीं चाहता था। वह प्रेम की बातें किया करता था, लेकिन मैंने उसे हक़ीक़त में कोई ठोस कदम उठाते नहीं देखा। जब भी किसी भाई या बहन पर कोई कठिनाई आ जाती, तो पादरी उनकी मदद नहीं करता था, न ही उन्हें सहारा देता था। इससे भी ज़्यादा घृणित बात तो ये थी कि वह फिर भी लोगों की ही आलोचना किया करता था और वह उन शक्तिहीन और निर्धन भाइयों और बहनों को तुच्छ समझता था। जब मैंने कलीसिया के इस माहौल को देखा, तो मैं निराश हो गया, साथ ही भ्रमित भी हो गया: कलीसिया किस तरह इतनी बदल गई कि इसमें और समाज में कोई अंतर ही न रहा? धीरे-धीरे, मैंने उस प्यार और विश्वास को खो दिया जो शुरुआत में मेरे पास हुआ करता था, और रविवार को कलीसिया जाते वक़्त मैंने सक्रियता से भाग लेना बंद कर दिया। मैं गाना भी नहीं चाहता था। हर हफ्ते जब मैं कलीसिया जाता था, तब या तो मैं बाहर खड़ा कॉफी पीता रहता, या बेंच पर झपकी लिया करता था। जब उपदेश पूरा हो जाता, तो मैं अपना दान देकर बाहर निकल जाता था। मेरे दिल में हमेशा दुःख और विवशता की भावना रहती थी।

अगस्त 2016 की एक रविवार को, मैं बहन ली मिन से पार्क में मिला। वो अमेरिका से आई थी और कलीसिया की दो बहनों गाओ सियाइंग और ल्यू फांग की सहपाठी थी। हम सभी प्रभु में विश्वास करते थे। घास के मैदान पर बैठकर हम बातचीत करने लगे। हमने बहुत सी बातें कीं, अंत में हमारी बात कलीसिया की परिस्थिति के विषय पर आ पहुंची, और मैंने कलीसिया में जो कुछ भी देखा था, वह सब उन्हें बताया। इसे सुनकर बहन ली मिन ने विचार करते हुए सहमति में अपना सिर हिलाया और कहा: "आजकल, न केवल आपकी कलीसिया ऐसी बन गई है, बल्कि पूरी धार्मिक दुनिया ने पवित्र आत्मा के कार्य को खो दिया है। वे सब अंधेरे और विनाश में गिर गए हैं। एक बार प्रभु यीशु ने भविष्यवाणी की थी: 'अधर्म के बढ़ने से बहुतों का प्रेम ठण्डा पड़ जाएगा' (मत्ती 24:12)। अब हम अंत के दिनों के अंतिम पड़ाव में हैं, और धर्म में अराजकता हमेशा से कहीं अधिक बढ़ रही है। पादरी और एल्डर प्रभु के आदेशों का पालन नहीं करते हैं, वे प्रभु के मार्ग पर नहीं चलते हैं, और वे सोचते हैं कि पाप में जीना कोई बड़ी बात नहीं है। हम सभी जानते हैं कि कलीसिया का फलना-फूलना पवित्र आत्मा के कार्य का नतीजा होता है। आज, परमेश्वर पहले ही नया कार्य कर चुका है, और पवित्र आत्मा का कार्य लोगों के एक ऐसे समूह को स्थानांतरित हो गया है जो परमेश्वर के नए कार्य को स्वीकार करते हैं और उसका अनुपालन करते हैं। धर्म से जुड़े पादरी और एल्डर अंत के दिनों में परमेश्वर के कार्य की तलाश और जाँच करने में विश्वासियों का नेतृत्व नहीं करते हैं, बल्कि लोगों को परमेश्वर की ओर लौटने से रोकने के लिए सभी प्रकार की अफवाहों और गलत धारणाओं का प्रचार करके परमेश्वर के नए काम का विरोध और निंदा करते हैं। वे परमेश्वर की घृणा और अस्वीकृति पाते हैं, इसलिए पूरी धार्मिक दुनिया परमेश्वर के आशीर्वाद से वंचित है, इसने पूरी तरह से पवित्र आत्मा के कार्य को खो दिया है, और प्रभु द्वारा दरकिनार कर हटा दी गई है। इससे कलीसिया अधिक से अधिक उजाड़ और अंधकारमय हो गयी है। यह उस समय की तरह है जब प्रभु यीशु ने कार्य करने के लिए देहधारण किया था। प्रभु यीशु के कार्य ने अनुग्रह के युग का प्रारंभ किया और व्यवस्था के युग को समाप्त कर दिया था। जिन लोगों ने प्रभु यीशु का अनुसरण किया, जिन्होंने परमेश्वर के नए कार्य को स्वीकार किया और उसका अनुपालन किया, उन्होंने पवित्र आत्मा का कार्य प्राप्त किया, जबकि पवित्र आत्मा ने उन लोगों के बीच कार्य नहीं किया जिन्होंने प्रभु यीशु को स्वीकार नहीं किया और जो तब भी मंदिर में बने रहे। तो वह मंदिर जो कभी परमेश्वर की महिमा से भरपूर था और जहाँ विश्वासी परमेश्वर की उपासना करते थे, एक व्यापार करने की जगह और चोरों का अड्डा बन गया। कहने का अर्थ यह है कि, कलीसिया की उजाड़ता के दो कारण हैं: पहला कारण है पादरियों और एल्डरों का परमेश्वर की आज्ञाओं का पालन न करना, परमेश्वर के वचनों का अभ्यास न करना, और हमेशा पाप और बुरे कर्म करना है। दूसरा कारण यह है कि परमेश्वर नया कार्य कर रहा है, पवित्र आत्मा का कार्य स्थानांतरित हो गया है, और लोग परमेश्वर के कदमों से ताल नहीं बैठा पा रहे हैं। बहरहाल, कलीसिया की उजाड़ता में परमेश्वर की इच्छा मौजूद है, और एक सत्य है जिसकी तलाश की जानी चाहिए। कलीसिया की उजाड़ता के माध्यम से, परमेश्वर उन सभी लोगों को जो सच्चे दिल से परमेश्वर में विश्वास करते हैं और सत्य के लिए तरसते हैं, प्रेरित करता है कि वे धर्म को पीछे छोड़ दें, ताकि वे पवित्र आत्मा के कार्य की खोज करें, परमेश्वर के से ताल मिला पाएँ और परमेश्वर के वर्तमान कार्य और उद्धार को प्राप्त करने के लिए परमेश्वर की उपस्थिति में आ जाएँ।"

बहन ली ने जो सहभागिता की, उसे सुनकर मैंने सहमति प्रकट की और कहा: "तुमने जो कहा वह सही है। यह निश्चित रूप से ठीक वैसा ही है जैसा कि तुम कह रही हो। मैं कभी इस समस्या को समझ नहीं पाया था। कलीसिया मूल रूप से परमेश्वर की उपासना करने की जगह थी, लेकिन कलीसिया और बाहर के समाज के बीच अब कोई अंतर नहीं रहा है। इसके अलावा, पादरी जो उपदेश देते हैं, उसमें कोई नया प्रकाश नहीं है, न ही उसे सुनने में कोई आनंद है, और लोग अब अंधेरे में रहते हैं। अब पता चला, कि ऐसा इसलिए है क्योंकि हम अभी तक परमेश्वर के नए कार्य से ताल नहीं बैठा पाये हैं, तो अब हमें परमेश्वर के नए कार्य से कदम मिलाने के लिए क्या करना चाहिए?" बहन ली ने कहा: "प्रभु यीशु बहुत पहले ही लौट आया है। अंत के दिनों में, परमेश्वर ने सर्वशक्तिमान परमेश्वर के नाम से सत्य को व्यक्त करने और मानवजाति के न्याय और शुद्धिकरण के कार्य को करने के लिए मनुष्य के पुत्र के रूप में देहधारण किया है। हमें परमेश्वर के अंत के दिनों के कार्य से ताल मिलाना है और परमेश्वर के वचन के न्याय को स्वीकार करना है, और तब ही हम पवित्र आत्मा के कार्य को हासिल कर सकते हैं।" जब मैंने सुना कि प्रभु यीशु पहले से ही न्याय के कार्य का एक चरण पूरा करने के लिए लौट चुका है, मैं आश्चर्यचकित हो गया। मैंने सोचा: "क्या न्याय किसी व्यक्ति को दोषी घोषित करने के बाद, दंडित करना नहीं है? परमेश्वर अंत के दिनों में उन लोगों का न्याय करने के लिए आता है जो परमेश्वर पर विश्वास नहीं करते हैं, और हम जो प्रभु यीशु में विश्वास करते हैं, पहले से ही हमारे पापों से छूट चुके हैं और उद्धार का अनुग्रह पा चुके हैं। हमें परमेश्वर के न्याय को प्राप्त करने की आवश्यकता नहीं है, क्योंकि जब प्रभु आएगा तो वह हमें सीधे स्वर्गिक राज्य में ले जाएगा। वह हमारा न्याय करने के लिए कैसे आ सकता है?" उस विचार के साथ, मैंने अपनी राय व्यक्त की। इस पर बहन ल्यू फैंग ने कहा, "भाई, मैं बहन गाओ के साथ एक सप्ताह से सर्वशक्तिमान परमेश्वर के अंत के दिनों के कार्य की जाँच कर रही हूँ। सर्वशक्तिमान परमेश्वर के वचन को पढ़कर, हमने यह पहचान लिया है कि यह परमेश्वर की आवाज़ है। सर्वशक्तिमान परमेश्वर वास्तव में लौटा हुआ प्रभु यीशु है। सर्वशक्तिमान परमेश्वर का वचन पढ़िये, और आप समझ जाएंगे। प्रभु यीशु के न्याय के कार्य को करने के लिए लौटने का कारण यह है कि, हम जो प्रभु में विश्वास करते हैं, हमारे पापों के लिए क्षमा तो कर दिए गए हैं, लेकिन हम सब के सब हमेशा पाप के बीच जीते हैं जिससे हम खुद को मुक्त नहीं कर सकते। हमारे पास अपने आपको पाप के बंधन और नियंत्रण से मुक्त करने का कोई तरीक़ा नहीं है, और वास्तव में हमें आवश्यकता है कि हमारा न्याय और शुद्धिकरण करने के लिए, हमारी पापी प्रकृति और भ्रष्ट शैतानी स्वभाव को निर्मूल करने के लिए परमेश्वर सत्य को व्यक्त करे। अंत के दिनों में सर्वशक्तिमान परमेश्वर का न्याय का कार्य एक नया और अधिक उत्कृष्ट काम है, जो प्रभु यीशु के छुटकारे के कार्य की नींव पर बना है। यह वचनों के न्याय के माध्यम से इंसानों को पूरी तरह शुद्ध करता और बचाता है, और लोगों को एक अद्भुत निवास स्थान पर ले आता है।" इसके बाद, उन्होंने धैर्यपूर्वक मेरे साथ और कई सत्यों के बारे में सहभागिता की। लेकिन उनके कुछ भी कहने पर मैं इसे बिल्कुल स्वीकार नहीं कर सका कि प्रभु उन लोगों का न्याय करने के लिए लौटा था जो उस पर विश्वास करते हैं। जब मैं अंदर के असमंजस से जूझ रहा था, मैं मन-ही-मन परेशान भी था: बहनें गाओ और ल्यू बहुत निष्ठावान विश्वासी थीं, और हर कोई प्रभु के प्रति उनके विश्वास और प्यार को मानता था, तो वे कैसे यह विश्वास कर सकती थीं कि प्रभु यीशु हम लोगों का, जो उस पर विश्वास करते हैं,उनका न्याय करने के लिए लौटा है, और वह हमें सीधे स्वर्ग के राज्य में नहीं उठाएगा? क्या यह हो सकता है कि इसमें कोई सत्य या रहस्य छिपा है जिसे मैं नहीं जानता?

जब मैं यह सोच रहा था, बहन ली मिन ने एक पुस्तक निकाली और मुझसे आग्रहपूर्वक कहा: "भाई, प्रभु यीशु ने कहा था: 'धन्य हैं वे, जो मन के दीन हैं, क्योंकि स्वर्ग का राज्य उन्हीं का है' (मत्ती 5:3)। निष्कर्ष पर पहुँचने की जल्दबाज़ी मत कीजिये, ठीक है? आइये, पहले हम देखें कि सर्वशक्तिमान परमेश्वर का वचन परमेश्वर की आवाज़ है या नहीं, और क्या यह हमारे जीवन का पोषण कर सकता है, क्या वह हमें शुद्ध कर सकता और बचा सकता है, और तब हम जान लेंगे कि सर्वशक्तिमान परमेश्वर लौटा हुआ प्रभु यीशु है या नहीं। मुझे विश्वास है कि परमेश्वर की भेड़ें परमेश्वर की आवाज़ सुनेंगी, इसलिए आइए, हम परमेश्वर के वचन को एक साथ मिलकर पढ़ें!" मैं अपने दिल में थोड़ा अनिच्छुक था और मैंने कोई जवाब नहीं दिया। मेरे रवैये को देखकर वे तीन बहनें कुछ निराश हो गईं। बहन ल्यू ने अचानक सुझाव दिया: "आइए, हम सबसे पहले प्रार्थना करें, फिर परमेश्वर के वचन को पढ़ें!" यह कहकर तीनों बहनें प्रार्थना करने लगीं, मेरे पास उनका साथ देने के अलावा कोई चारा नहीं था। फिर भी, जब मैं प्रार्थना कर रहा था, मैं मुश्किल से अपने दिल को शांत कर पा रहा था। हालाँकि बहनें जिस बारे में प्रार्थना कर रही थीं, उसे मैं सुन नहीं पा रहा था, लेकिन उनके व्यवहार ने मुझे द्रवित कर दिया। परमेश्वर के प्रति उनका रवैया बहुत नेक था, और वे हर बात में परमेश्वर की इच्छा की खोज करती थीं। उन्हें आशा थी कि मैं अंत के दिनों में परमेश्वर के कार्य की जाँच करूँगा, और यह आशा भी परमेश्वर के प्रति प्रेम से ही उपजी थी। "प्रार्थना के बाद, बहन ली ने मुझे एक किताब दी और गंभीरता से मुझसे कहा: 'सच्चे मार्ग की खोजबीन पर एक सौ प्रश्न और उत्तर' नाम की इस पुस्तक के अधिकांश प्रश्न सभी संप्रदायों के लोगों द्वारा पूछे गए हैं। प्रत्येक प्रश्न के उत्तर को समझाने के लिए, परमेश्वर के वचनों में से संबंधित परिच्छेद चुने गए हैं। इसे एक बार देखिए।" मैं पुस्तक लेना नहीं चाहता था, लेकिन यह देखते हुए कि उसने कितनी ईमानदारी से अनुरोध किया था, मैंने फिर से बहन गाओ और बहन ल्यू की ओर देखा, यह देखा कि उन्हें कितनी आशा थी कि मैं जाँच और खोज करूँगा। मैंने सोचा कि प्रभु के आगमन का स्वागत करना बहुत महत्वपूर्ण है, और मुझे इसके साथ लापरवाही से व्यवहार नहीं करना चाहिए। तब मैंने पुस्तक ले ली और कहा: "ठीक है, मैं इस पुस्तक को स्वीकार करने के लिए तैयार हूँ। आओ, आज के लिए हम यहीं पर रुकें। मैं पहले किताब पढूँगा, और फिर हम बात करेंगे।"

घर वापस आने के बाद, मैंने पुस्तक को एक तरफ़ रख दिया। मेरा दिमाग उलझन में था। मैंने बहन ली मिन की सहभागिता के बारे में सोचा और मुझे लगा कि यह सब स्पष्ट और पारदर्शी था। उसका कहा गया हर वाक्य एक तथ्य था, लेकिन मैं समझ नहीं पा रहा था कि प्रभु अपनी वापसी पर न्याय का कार्य क्यों करेगा? ध्यान लगाकर सोचने के बाद भी मुझे यह समझ में नहीं आया। लेकिन जहाँ तक प्रभु के दूसरे आगमन की बात थी, चूँकि मैंने अब इसके बारे में सुन लिया था, मैं आँखें मूंदकर फैसले नहीं ले सकता था और अपने भाग्य के भरोसे हाथ पर हाथ धरे बैठा नहीं रह सकता था। मैंने सोचा कि क़िताब पर एक नज़र डालना और कुछ विवेक पाना एक अच्छी बात होगी। और तब, मैंने उस पुस्तक को शुरू से अंत तक पूरी पढ़ने में छः दिन बिताये। मैंने देखा कि सर्वशक्तिमान परमेश्वर ने उन कई सत्यों और रहस्यों को प्रकट किया था जिन्हें मैंने पहले कभी नहीं सुना था। इससे मुझे काफी मात्रा में प्रावधान हासिल हुआ, और जब मैंने सर्वशक्तिमान परमेश्वर के वचनों को पढ़ा, तो मुझे यह भी लगा कि इन वचनों का स्वर प्रभु यीशु के स्वर जैसा ही था। इसमें अधिकार था और शक्ति थी मानो कि परमेश्वर स्वयं बोल रहा हो। इसलिए, पुस्तक पूरी पढ़ने के बाद, मैं बेहतर ढंग से समझना चाहता था कि सर्वशक्तिमान परमेश्वर द्वारा किया गया न्याय का कार्य किस बारे में था। मैंने स्पष्टीकरण पाने के लिए बहन गाओ से मिलने का फैसला किया।

अगले दिन, मैं बहन गाओ के घर गया, और वहाँ मेरी मुलाक़ात उसके कुछ दोस्तों से हुई। उन सभी ने सर्वशक्तिमान परमेश्वर के अंत के दिनों के कार्य को स्वीकार किया था और एक दूसरे के साथ सहभागिता करने के लिए इकट्ठे हुए थे। हमने आपस में अभिवादन किया और बहन ली मिन ने मुद्दे की बात छेड़ते हुए मुझसे पूछा: "भाई, आपकी कौन सी अवधारणाएँ अभी भी बनी हुई हैं? परमेश्वर के अंत के दिनों के कार्य के कौन से पहलू आप अभी भी समझना चाहते हैं? हम मिलकर सहभागिता कर सकते हैं।" मैंने कहा: "आपने बताया था कि चूँकि अंत के दिनों में पवित्र आत्मा का कार्य आगे बढ़ गया है, इसलिए कलीसिया उजाड़ हो गयी है। मैं इसे स्वीकार कर सकता हूँ, लेकिन हम प्रभु के विश्वासियों के सारे पाप पहले से ही बरी किये गए हैं, और प्रभु हमें पापी के रूप में नहीं देखता है। तो परमेश्वर न्याय का कार्य करना क्यों चाहता है? क्या हम कार्य के इस चरण से गुज़रे बिना स्वर्गीय राज्य में नहीं उठ पाएँगे? जब परमेश्वर किसी व्यक्ति का न्याय करता है, तो क्या वह व्यक्ति पापी नहीं मान लिया जाता है? क्या हम सभी को दंडित किया जाना आवश्यक है? तब हम स्वर्गिक राज्य में कैसे उठाए जा सकते हैं?" बहन ली मिन ने कहा: "जहाँ तक अधिकतर लोगों की अवधारणाओं की बात है, प्रभु जिनका न्याय करने के लिए लौटा है वे वो अविश्वासी लोग हैं जो परमेश्वर पर विश्वास नहीं करते हैं। वे सोचते हैं, चूँकि परमेश्वर लोगों का न्याय करता है, तो उन लोगों को पापी घोषित कर दंडित किया जाता है।वे सोचते हैं कि जो लोग प्रभु में विश्वास करते हैं उनके पापों को मिटा दिया गया है और जब प्रभु आएगा, तो वह उन्हें सीधे स्वर्गिक राज्य में उठा लेगा, और निश्चय ही उनका न्याय नहीं करेगा। इसलिए वे अंत के दिनों में परमेश्वर के न्याय के कार्य को स्वीकार करने से इनकार करते हैं। ऐसा करके वे पूरी तरह से परमेश्वर की इच्छा को गलत समझते हैं और यह दर्शाता है कि वे परमेश्वर के कार्य को नहीं जानते हैं। दरअसल, अंत के दिनों में सर्वशक्तिमान परमेश्वर का सत्य को व्यक्त करने का और मानव का न्याय तथा शुद्धिकरण करने का कार्य, विश्वासियों को स्वर्गिक राज्य में उठाने के लिए है। हम सब जानते हैं कि बाइबल कहती है: 'पहले परमेश्‍वर के लोगों का न्याय किया जाए' (1 पतरस 4:17)। यह भविष्यवाणी हमें स्पष्ट रूप से बताती है कि अंत के दिनों में परमेश्वर के न्याय का कार्य परमेश्वर के घर से शुरू होता है। अर्थात, यह उन लोगों के साथ शुरू होता है जो सच्चे दिल से परमेश्वर में विश्वास करते हैं और परमेश्वर के अंत के दिनों के कार्य को स्वीकार करते हैं। इसलिए, हम सोचते हैं कि प्रभु यीशु में विश्वास करने का अर्थ यह है कि हमें परमेश्वर के न्याय के कार्य को स्वीकार नहीं करना पड़ेगा, लेकिन यह दृष्टिकोण गलत है। अंत के दिनों में, परमेश्वर उन सभी लोगों का न्याय करने के लिए अपने वचनों का उपयोग करता है जो उसके सिंहासन के सामने आते हैं, और वह इन लोगों को शुद्ध करता और बचाता है और आपदाओं से पहले, वह विजेताओं का एक समूह बनाता है। फिर जब बड़ी आपदाएं दुनिया पर आ पड़ती है, तो वह भले लोगों को पुरस्कृत और बुरों को दंडित करेगा। अंत के दिनों में परमेश्वर का न्याय का कार्य इसी तरह आगे बढ़ता है। अंत के दिनों में कोई भी परमेश्वर के न्याय के कार्य से बच नहीं सकता है, लेकिन जो लोग परमेश्वर के न्याय को स्वीकार करते हैं और उसके न्याय का पालन करते हैं, उनके लिए यह शुद्धिकरण, उद्धार और पूर्णता है। वे लोग जो अंत के दिनों में परमेश्वर के न्याय के कार्य से इनकार करते हैं और उसका विरोध करते हैं, भले ही वे परमेश्वर के वचन के न्याय से छिप सकते हैं, फिर भी वे अंत में बड़ी आपदाओं के न्याय से बच नहीं सकते हैं। यह एक तथ्य है! अंत के दिनों में परमेश्वर हमारा न्याय करना क्यों चाहता है, इसका कारण सर्वशक्तिमान परमेश्वर के वचन में बहुत स्पष्ट रूप से बताया गया है। आइये हम परमेश्वर के वचन से एक अंश साथ में पढ़ें। सर्वशक्तिमान परमेश्वर कहता है: 'तुम सिर्फ यह जानते हो कि यीशु अंत के दिनों में उतरेगा, परन्तु वास्तव में वह कैसे उतरेगा? तुम लोगों जैसा पापी, जिसे परमेश्वर के द्वारा अभी-अभी छुड़ाया गया है, और जो परिवर्तित नहीं किया गया है, या सिद्ध नहीं बनाया गया है, क्या तुम परमेश्वर के हृदय के अनुसार हो सकते हो? तुम्हारे लिए, तुम जो कि अभी भी पुराने अहम् वाले हो, यह सत्य है कि तुम्हें यीशु के द्वारा बचाया गया था, और कि परमेश्वर द्वारा उद्धार की वजह से तुम्हें एक पापी के रूप में नहीं गिना जाता है, परन्तु इससे यह साबित नहीं होता है कि तुम पापपूर्ण नहीं हो, और अशुद्ध नहीं हो। यदि तुम्हें बदला नहीं गया तो तुम संत जैसे कैसे हो सकते हो? भीतर से, तुम अशुद्धता से घिरे हुए हो, स्वार्थी और कुटिल हो, मगर तब भी तुम यीशु के साथ अवतरण चाहते हो—क्या तुम इतने भाग्यशाली हो सकते हो? तुम परमेश्वर पर अपने विश्वास में एक कदम चूक गए हो: तुम्हें मात्र छुटकारा दिया गया है, परन्तु परिवर्तित नहीं किया गया है। तुम्हें परमेश्वर के हृदय के अनुसार होने के लिए, परमेश्वर को व्यक्तिगत रूप से तुम्हें परिवर्तित और शुद्ध करने का कार्य करना होगा; यदि तुम्हें सिर्फ छुटकारा दिया जाता है, तो तुम पवित्रता को प्राप्त करने में असमर्थ होंगे। इस तरह से तुम परमेश्वर के आशीषों में साझेदारी के अयोग्य होंगे, क्योंकि तुमने मनुष्य का प्रबंधन करने के परमेश्वर के कार्य के एक कदम का सुअवसर खो दिया है, जो कि परिवर्तित करने और सिद्ध बनाने का मुख्य कदम है। और इसलिए तुम, एक पापी जिसे अभी-अभी छुटकारा दिया गया है, परमेश्वर की विरासत को सीधे तौर पर उत्तराधिकार के रूप में पाने में असमर्थ हो' (वचन, खंड 1, परमेश्वर का प्रकटन और कार्य, पदवियों और पहचान के सम्बन्ध में)। हम परमेश्वर के वचन से समझते हैं कि प्रभु यीशु में विश्वास करने से केवल हमारे पापों को क्षमा किया जाता है। इसका मतलब यह नहीं है कि हम पाप नहीं करते हैं या हम पापहीन हैं। वास्तव में, हम सभी पाप करने और फिर अपने पाप स्वीकार करने के दुष्चक्र में जीते हैं, और हमें अभी भी आवश्यकता है कि परमेश्वर वचन को अभिव्यक्त करने के द्वारा हमारा न्याय करे और हमें शुद्ध करे। एक बार जब हम शुद्ध हो जाएँगे, तो हम स्वर्गिक राज्य में उठाये जाने के योग्य होंगे। यह बाइबल में कहा गया है: 'इस कारण अपने को शुद्ध करके पवित्र बने रहो, क्योंकि मैं पवित्र हूँ' (लैव्यव्यवस्था 11:44)। 'उस पवित्रता के खोजी हो जिसके बिना कोई प्रभु को कदापि न देखेगा' (इब्रानियों 12:14)। परमेश्वर शुद्ध और पवित्र है। अशुद्ध और भ्रष्ट लोग परमेश्वर के चेहरे को नहीं देख सकते हैं और परमेश्वर के राज्य में प्रवेश करने के लिए अयोग्य हैं। प्रभु यीशु द्वारा किए गए छुटकारे के कार्य ने हमें केवल हमारे पापों से मुक्त किया, लेकिन हमारे भ्रष्ट स्वभावों और पापपूर्ण प्रकृतियों से हमें मुक्त नहीं किया था। इसलिए हमारा अहंकार, दंभ, छल और धूर्तता, स्वार्थपरता और घिनौनापन, बुराई और लालच, सत्य के प्रति विरोध, अन्याय का आनंद लेना, और अन्य भ्रष्ट शैतानी स्वभाव अभी भी बने हुये हैं। ये भ्रष्ट स्वभाव ही वे स्रोत हैं जो हमें पाप करने और परमेश्वर का विरोध करने के लिए प्रेरित करते हैं। यदि उन्हें हटाया नहीं जाता है, तो हम अक्सर पाप करेंगे, प्रसिद्धि और धन के लिए प्रतिस्पर्धा करेंगे, ईर्ष्या और झगड़ा करेंगे, झूठ बोलेंगे, धोखेबाज़ी करेंगे, खुद को बड़ा बनाएँगे, खुद की गवाही देंगे, इसी तरह के और भी बहुत-से काम करेंगे। खासकर जब परमेश्वर का कार्य हमारी अवधारणाओं के अनुरूप नहीं होता है, हम फिर भी अपनी अवधारणाओं और कल्पनाओं पर भरोसा कर परमेश्वर का आकलन करते हैं, उससे इनकार करते, उस पर आरोप लगाते, एवं परमेश्वर के कार्य का विरोध करते हैं। परमेश्वर का विरोध करने वाले लोग कैसे स्वर्गिक राज्य में उठाए जा सकते हैं? परमेश्वर सत्य व्यक्त करता है और अंत के दिनों में न्याय का कार्य करता है, और ऐसा करने में उसका लक्ष्य हमारे भीतर रखे भ्रष्ट शैतानी स्वभाव को शुद्ध करना, और साथ ही स्वर्गिक साम्राज्य में उठाए जाने के हमारे सपने को पूरा करना होता है। जब हम परमेश्वर के न्याय को स्वीकार करते हैं और अपने भ्रष्ट स्वभाव से मुक्त हो जाते हैं, तो हम शुद्धिकरण प्राप्त करते हैं और बदल जाते हैं। हमारे पास परमेश्वर के वादे का वारिस होने और स्वर्गिक राज्य में परमेश्वर द्वारा लाये जाने की योग्यता होगी।"

बहन के द्वारा की गई सहभागिता और सर्वशक्तिमान परमेश्वर के वचन को सुनने के बाद, मैंने सोचा: "जब कोई प्रभु में विश्वास करता है तो उसके पाप माफ़ कर दिये जाते हैं, मगर इसका अर्थ यह नहीं है कि अब वह पाप-कर्म नहीं करेगा। यह वास्तव में सच है! कलीसिया में सभी लोगों को लूँ तो, पादरी और एल्डरों से लेकर मुझ जैसे सभी तरह के साधारण सदस्यों तक, हर कोई दिन में पाप करने और रात में अपने पाप को स्वीकार करने की स्थिति में जीता है, कोई पाप के बंधन तथा नियंत्रण से बच नहीं सकता। ऐसा लगता है कि लोग निश्चित रूप से परमेश्वर के वचन के न्याय और शुद्धिकरण के बिना प्रभु के चेहरे को देखने में असमर्थ होंगे! ऐसे देखा जाए तो परमेश्वर का आना और इंसान के न्याय और शुद्धिकरण के कार्य को करना बिलकुल ज़रूरी है! मैं कभी यह मानता था कि यदि किसी को प्रभु यीशु में विश्वास है, तो उसका न्याय किया जाना ज़रूरी न है। मैंने सोचा कि प्रभु उन्हीं लोगों का न्याय करने आयेगा जो उस पर विश्वास नहीं करते हैं। अब मैं समझता हूँ कि यह अवधारणा परमेश्वर की इच्छा के अनुसार नहीं है, और यह एक गलत मान्यता है।" तब बहन गाओ ने मेरे लिए सर्वशक्तिमान परमेश्वर की कलीसिया द्वारा प्रस्तुत गायन और नृत्य का एक वीडियो चलाया, जिसे कनान की धरती पर खुशियाँ कहा जाता है: "मैं ईश्वर के परिवार में लौट आया, जोश और खुशियों से भरकर। नाज़ है सच्चे प्रभु जाना तुझे, दिल अपना मैंने किया तुझे अर्पण। सर्वशक्तिमान परमेश्वर सत्य वचन कहता है, राज्य के युग मे हमें ले जाता है। उसके वचनों में है मिलती नयी राह, चलना जिस पर चाहिए हम सब को। स्वर्ग का सपना बना सच्चाई, ना अब कुछ खोजना हमको" (मेमने का अनुसरण करना और नए गीत गाना)। पूरा गीत आनंदपूर्ण और दिल को छूने वाला था, तथा यह विशेष रूप से प्रेरणादायक था। मैंने देखा कि वीडियो में सभी भाई-बहनों के चेहरे खुशी से भरे हुए थे, हम भी गाए बिना नहीं रह सके। हम गाते-गाते नाचने भी लगे और हमारे दिल आनंद से भरपूर हो गए। मैंने देखा कि जिन भाइयों और बहनों के पास परमेश्वर के वचन का प्रावधान था, वे धन्य और प्रसन्न थे। हालाँकि वे परमेश्वर के न्याय और ताड़ना से गुज़र चुके थे, उन्हें फिर भी कोई चिंता नहीं थी, बल्कि वे स्वाधीन, मुक्त, आनंदित और प्रसन्न थे। मैंने सोचा, धर्म में मेरा अपना विश्वास और उत्साह किस तरह गायब हो गया था, मुझे बस कलीसिया का विनाश और अंधेरा ही दिखाई देता था, लेकिन सर्वशक्तिमान परमेश्वर की कलीसिया के भाई-बहन पवित्र आत्मा के कार्य से भरपूर थे। उनकी सहभागिता में प्रकाश चमकता था, वे उत्साह के साथ परमेश्वर की प्रशंसा करते थे, और बड़े उत्साह और ऊर्जा के साथ परमेश्वर के प्रति गवाही दे रहे थे। आपस में तुलना करने पर ऐसा लग रहा था मानो वे बिल्कुल अलग दुनिया में जी रहे थे जो मेरी दुनिया से भिन्न थी। मुझे लगा जैसे मैं एक भटका हुआ अनाथ हूँ, जो घर लौट आया था और माँ के आलिंगन की ऊष्मा का आनंद ले रहा था। मैंने सोचा: यहाँ वास्तव में खोजने के लिए सत्य मौजूद है। मुझे अंत के दिनों में परमेश्वर के कार्य के सत्य के बारे में भाइयों और बहनों की सहभागिता को ध्यान से सुनना चाहिए ताकि जब प्रभु लौटेगा, तो मैं स्वर्गिक साम्राज्य में उठाए जाने का अपना मौका नहीं खोऊंगा।

उस सहभागिता के बाद, बहन ली ने हमें परमेश्वर के वचन से दो और परिच्छेद पढ़कर सुनाए: "परमेश्वर द्वारा मनुष्य की पूर्णता किन साधनों से संपन्न होती है? यह उसके धार्मिक स्वभाव द्वारा पूरी होती है। परमेश्वर के स्वभाव में मुख्यतः धार्मिकता, क्रोध, भव्यता, न्याय और शाप शामिल हैं, और वह मनुष्य को प्राथमिक रूप से न्याय द्वारा पूर्ण बनाता है। कुछ लोग नहीं समझते और पूछते हैं कि क्यों परमेश्वर केवल न्याय और शाप के द्वारा ही मनुष्य को पूर्ण बना सकता है। वे कहते हैं, 'यदि परमेश्वर मनुष्य को शाप दे, तो क्या वह मर नहीं जाएगा? यदि परमेश्वर मनुष्य का न्याय करे, तो क्या वह दोषी नहीं ठहरेगा? तब वह कैसे पूर्ण बनाया जा सकता है?' ऐसे शब्द उन लोगों के होते हैं जो परमेश्वर के कार्य को नहीं जानते। परमेश्वर मनुष्य की अवज्ञा को शापित करता है और वह मनुष्य के पापों का न्याय करता है। यद्यपि वह बिना किसी संवेदना के कठोरता से बोलता है, फिर भी वह उन सबको प्रकट करता है जो मनुष्य के भीतर होता है, और इन कठोर वचनों के द्वारा वह उन सब बातों को प्रकट करता है जो मूलभूत रूप से मनुष्य के भीतर होती हैं, फिर भी ऐसे न्याय द्वारा वह मनुष्य को देह के सार का गहन ज्ञान प्रदान करता है, और इस प्रकार मनुष्य परमेश्वर के समक्ष समर्पण कर देता है। मनुष्य की देह पापमय और शैतान की है, यह अवज्ञाकारी है, और परमेश्वर की ताड़ना की पात्र है। इसलिए, मनुष्य को स्वयं का ज्ञान प्रदान करने के लिए परमेश्वर के न्याय के वचनों से उसका सामना और हर प्रकार का शोधन परम आवश्यक है; केवल तभी परमेश्वर का कार्य प्रभावी हो सकता है" (वचन, खंड 1, परमेश्वर का प्रकटन और कार्य, पीड़ादायक परीक्षणों के अनुभव से ही तुम परमेश्वर की मनोहरता को जान सकते हो)। "न्याय का कार्य मनुष्य में परमेश्वर के असली चेहरे की समझ पैदा करने और उसकी स्वयं की विद्रोहशीलता का सत्य उसके सामने लाने का काम करता है। न्याय का कार्य मनुष्य को परमेश्वर की इच्छा, परमेश्वर के कार्य के उद्देश्य और उन रहस्यों की अधिक समझ प्राप्त कराता है, जो उसकी समझ से परे हैं। यह मनुष्य को अपने भ्रष्ट सार तथा अपनी भ्रष्टता की जड़ों को जानने-पहचानने और साथ ही अपनी कुरूपता को खोजने का अवसर देता है। ये सभी परिणाम न्याय के कार्य द्वारा लाए जाते हैं, क्योंकि इस कार्य का सार वास्तव में उन सभी के लिए परमेश्वर के सत्य, मार्ग और जीवन का मार्ग प्रशस्त करने का कार्य है, जिनका उस पर विश्वास है" (वचन, खंड 1, परमेश्वर का प्रकटन और कार्य, मसीह न्याय का कार्य सत्य के साथ करता है)।

बहन ली ने अपनी सहभागिता में हमें बताया, "शैतान के हमें भ्रष्ट करने के बाद, हम सभी शैतान के अधीन रहते थे और हम परमेश्वर का विरोध करने वाले पतित बन गए। परमेश्वर के धार्मिक और पवित्र सार के अनुसार, हम सभी परमेश्वर के अभिशाप और विनाश के लक्ष्य थे, लेकिन परमेश्वर की इच्छा मानव जाति को नष्ट करने के बजाय मानव जाति को बचाने की है। इसलिए लोगों को शैतान की अधीनता से पूरी तरह से बाहर निकाल कर बचाने के लिए, परमेश्वर अंत के दिनों में अपना वचन व्यक्त करता है और मनुष्य के न्याय और शुद्धिकरण का कार्य करता है। वास्तव में न्याय का कार्य, लोगों के परमेश्वर के विपरीत होने और परमेश्वर का विरोध करने वाले शब्दों, कार्यों, प्रकृति और सार को उजागर करने के लिए परमेश्वर के द्वारा अपने वचन का उपयोग करना है, ताकि लोग अपने भ्रष्ट सार और भ्रष्टता की सच्चाई को जान सकें, परमेश्वर के धार्मिक और पवित्र स्वभाव को पहचान सकें और स्वयं से घृणा करने में सक्षम हों। फिर, लोग दिल से पश्चाताप कर बदल सकते हैं और अपने भ्रष्ट शैतानी स्वभावों से मुक्त होकर परमेश्वर को प्राप्त हो सकते हैं। इस तरह लोगों को पूर्ण उद्धार हासिल होगा। केवल परमेश्वर के वचन के न्याय और ताड़ना के माध्यम से हम देख सकते हैं कि हम भ्रष्टता से भरे हुए हैं। हर समय और हर जगह, हम स्वार्थपरता, अहंकार, विश्वासघात और लालच के भ्रष्ट स्वभाव को प्रदर्शित करते हैं। हम अवधारणाओं, कल्पनाओं, असंयत इच्छाओं और परमेश्वर के संबंध में अनुचित माँगों से भरे हुए हैं। हमारे पास कोई ज़मीर और विवेक नहीं है, न ही कोई भक्ति या निष्ठा है। जितना अधिक हम परमेश्वर के न्याय को स्वीकार करते हैं, उतना ही अधिक हम पहचान पाते हैं कि हम कितनी गहराई से भ्रष्ट हैं और हमारे पास वास्तव में कोई मानवता नहीं है। हम अपने आपसे घृणा करने लग जाते हैं, और अपने दिल में खुद से नफ़रत करते हैं। जितना अधिक हम परमेश्वर के न्याय को स्वीकार करते हैं, उतना अधिक हम परमेश्वर की पवित्रता और धार्मिकता को देखते हैं, उतना ही अधिक हमारे दिल परमेश्वर का सम्मान करते हैं। हम अपनी शारीरिक वासनाओं को त्यागने और परमेश्वर के वचन के अनुसार जीने के लिए तैयार हो जाते हैं। इसके बाद, चीज़ों और हमारे भ्रष्ट स्वभावों पर हमारे दृष्टिकोण में एक परिवर्तन होता है, और हम थोड़ा-थोड़ा एक सच्चे मानव की तरह जीना शुरू कर देते हैं। फिर हम सच में यह मानने लगते हैं कि परमेश्वर का न्याय और ताड़ना, हमारे लिए परमेश्वर का महान प्रेम और उद्धार है। परमेश्वर के न्याय और ताड़ना के बिना, हम सभी विनाश के लक्ष्य होते।"

जब बहन ने इस बात पर सहभागिता ख़त्म की, तो मैं बहुत उसकी बातों से बहुत प्रेरित हो गया था, मैंने देखा कि परमेश्वर का प्यार कितना महान और सच्चा है। वह वो परमेश्वर है जो मानव जाति से प्यार करता है! यह मैं था जिसने, लोगों को बचाने में परमेश्वर के अच्छे इरादे को गलत समझा था। मैंने सोचा था कि परमेश्वर लोगों के अपराध को निर्धारित करने और उन्हें दंडित करने के लिए न्याय करता था, लेकिन यह कभी नहीं सोचा था कि परमेश्वर का अपने वचन को व्यक्त करना और अंत के दिनों में लोगों का न्याय करना और भी अधिक सच्चा प्यार है, या यह हमारे लिए एक और भी बड़ा उद्धार है! सर्वशक्तिमान परमेश्वर को धन्यवाद! सर्वशक्तिमान परमेश्वर के वचन को पढ़ने से और बहनों ने जो सहभागिता की उससे, मैंने परमेश्वर के न्याय के कार्य की कुछ समझ हासिल की और परमेश्वर के बारे में मेरी गलत अवधारणाएं दूर हुईं। मुझे दृढ़ विश्वास हो गया कि सर्वशक्तिमान परमेश्वर लौटा हुआ प्रभु यीशु ही है, और मैं परमेश्वर के न्याय के कार्य को स्वीकार करने के लिए तैयार हो गया। मैं पूरी तरह से भ्रम के धुंध से उभर आया, और मेरा चेहरा एक सुखद मुस्कान के साथ चमक उठा। बहन ली ने खुशी से कहा: "आपकी अगुआई करने के लिए परमेश्वर को धन्यवाद हो। यह सब परमेश्वर के वचन के माध्यम से प्राप्त किया गया फल है। यह हमें यह दिखलाता है कि सच्चाई को समझने से पहले, भले ही हम परमेश्वर और परमेश्वर के कार्य के बारे में अवधारणाएँ बना लें, लेकिन जब तक हम सत्य को खोजते और स्वीकारते हैं और परमेश्वर के वचन को सुनते हैं, तब तक हम सत्य को समझ लेंगे और हमें परमेश्वर के कार्य का ज्ञान होगा, और हमारी अवधारणाएँ और कल्पनाएँ धुएं के बादल की तरह उड़ जाएँगी। तब हम परमेश्वर की इच्छा को समझ पाएँगे, और परमेश्वर को गलत नहीं समझेंगे।" मैंने अपने खुशी से सिर हिलाया और परमेश्वर को मुझे बचाने के लिए धन्यवाद दिया।

परमेश्वर के अंत के दिनों के कार्य को स्वीकार करने के बाद, मैंने अपने फोन पर एक मैसेजिंग ऐप इंस्टॉल किया ताकि बहन गाओ और अन्य लोग अक्सर मेरे साथ कुछ सुसमाचार फिल्में, संगीत वीडियो और सर्वशक्तिमान परमेश्वर की कलीसिया के स्तुतिगीत साझा कर सकें। जब मैंने सर्वशक्तिमान परमेश्वर की कलीसिया की सुसमाचार फिल्म सिंहासन से बहता है जीवन जल देखी, तो इसका मुझ पर बहुत बड़ा असर पड़ा। फिल्म में कलीसिया की उजाड़ स्थिति हमारी अपनी कलीसिया की स्थिति की तरह ही थी, और उस फिल्म ने इस बर्बादी की जड़ को पूरी स्पष्टता के साथ दिखाया था। क्योंकि परमेश्वर का कार्य स्थानांतरित हो गया था, और परमेश्वर अब कलीसियाओं के अंदर काम नहीं कर रहा था, जो लोग अंत के दिनों में सर्वशक्तिमान परमेश्वर के कार्य को स्वीकार करने से इनकार करते थे, वे सभी एक अकाल से पीड़ित थे। जो लोग सर्वशक्तिमान परमेश्वर के वचन को स्वीकार करते हैं, वे परमेश्वर से जीवन-जल के प्रावधान को प्राप्त करते हैं और अब वे प्यासे नहीं रहेंगे। वे परमेश्वर के साथ एक धन्य जीवन जीते हैं। जब मैंने फिल्म प्रतीक्षारत देखी, तो मैं एक आह भरे बिना न रह सका। फिल्म में बूढ़े पादरी ने आजीवन प्रभु में विश्वास किया था और उसने सोचा था कि उसकी कड़ी मेहनत सराहनीय थी। वह सिर्फ प्रभु के आने का इंतज़ार कर रहा था ताकि वह स्वर्ग में उठाया जा सके। लेकिन वह जिद्द से इस विश्वास के साथ चिपका रहा कि जब प्रभु आयेगा, तो वह एक बादल पर से उतरेगा और पहले उसे प्रकाशन देगा। इस जिद्दीपन के कारण उसने अंत के दिनों में परमेश्वर के कार्य का विरोध किया और उससे इनकार कर दिया, इसलिए अंत में वह बस आकाश की ओर देखते हुए बादल का इंतज़ार करता रहा और पछतावा दिल में लिए मर गया। इस कड़वे सबक ने वास्तव में दर्शकों को गहराई से सोचने के लिए एक बिन्दु दिया! साथ ही, मैं अपने दिल में प्रसन्न हुआ और मैंने सर्वशक्तिमान परमेश्वर को धन्यवाद दिया कि उसने मुझ जैसे एक विद्रोही बेटे को, जो उससे केवल आशीर्वाद प्राप्त करना चाहता था लेकिन उसके न्याय और शुद्धिकरण को स्वीकार करने के प्रति अनिच्छुक था, बचाया और मुझे अपने सिंहासन के सामने ले गया जहां मैं अंत के दिनों में उसके उद्धार को प्राप्त कर सकूँ।

अब मैंने सर्वशक्तिमान परमेश्वर की कलीसिया में कलीसियाई जीवन जीता हूँ, और वास्तव में परमेश्वर के वचन के न्याय और ताड़ना का अनुभव करके, मैंने धीरे-धीरे यह समझना शुरू कर दिया है कि परमेश्वर जो न्याय का कार्य करता है, वह कितना वास्तविक और व्यावहारिक है। जब परमेश्वर ने इंसानों की विश्वासघाती प्रकृति का विश्लेषण किया, तो मुझे लगा चूंकि मैं कभी झूठ नहीं बोलता इसलिए मैंने परमेश्वर के वचनों द्वारा प्रकट की गयी वास्तविक स्थिति को स्वीकार नहीं किया। जब मैंने परमेश्वर के द्वारा आयोजित एक व्यावहारिक परिस्थिति का सामना किया, तो अपने स्व-हित और अभिमान की रक्षा करने के लिए मैं अनायास झूठ बोल पड़ा। इसके अलावा, मुझे मेरे दिल में विश्वासघात और छल महसूस हुआ, मेरे पास कई रहस्य भी थे जिन्हें मैं खुले तौर पर बताना नहीं चाहता था। इससे मुझे यह देखने को मिला कि परमेश्वर के वचन से प्रकट हुई हर बात सत्य है और असली स्थिति है, और यह मनुष्य की प्रकृति और उसका सार है। केवल तभी मैं सचमुच परमेश्वर के वचन से सच में आश्वस्त हुआ था, और मुझे सत्य को खोजने और अपनी खुद की विश्वासघाती प्रकृति को बदलने की तत्काल इच्छा हुई। इस अनुभव के बाद, मुझे एहसास हुआ कि अगर परमेश्वर का व्यावहारिक न्याय और ताड़ना न होती, तो मैं कभी भी अपनी खुद की विश्वासघाती प्रकृति को नहीं जान पाता। मैं अपने विश्वासघाती स्वभाव को बदलने के लिए कभी भी सत्य का अभ्यास करने में सक्षम नहीं पाता। परमेश्वर का न्याय और उसकी ताड़ना वास्तव में मुझे शुद्ध कर रहे थे, बचा रहे थे, और यह एक अलग तरह का प्रेम है। मैं इस विशेष प्रकार के प्रेम का अच्छी तरह से आनंद लेना, और परमेश्वर के न्याय और ताड़ना को स्वीकार करना चाहता हूँ। परमेश्वर को संतुष्ट करने के लिए मैं जल्द-से-जल्द एक नया व्यक्ति बनना चाहता हूँ।


10. स्वर्ग का राज्य वास्तव में धरती पर आ है

चेन बो, चीन

स्वर्ग के राज्य में प्रवेश कर पाना और प्रभु द्वारा मनुष्य को प्रदान किए गए शाश्वत कल्याण का आनंद उठा पाना, हम विश्वासियों की सबसे बड़ी लालसा है। हर बार जब मैं पास्टर को उपदेश में यह कहते हुए सुनते कि जो स्थान प्रभु हमारे लिए तैयार करेंगे वो स्वर्ग में होगा, वहाँ सोने के खेत होंगे, हरिताश्म की दीवारें होंगी, चारों ओर रत्न जगमगाएंगे, हम जीवन के वृक्ष का फल खा सकेंगे, जीवन की नदी का जल पी सकेंगे, अब और पीड़ा, आँसू, दु:ख नहीं होंगे और सब कुछ मुक्त और आज़ाद होगा, तो मुझमें भावनाओं और आनंद की अविश्वसनीय लहर उठती थी। यह वो स्थान है जिसके लिए मैं बहुत लालायित हूँ। धरती पर मेहनत-मजदूरी और दुख के जीवन ने वास्तव में मुझे भीतर से बहुत थका दिया है। इसी कारण, मैं सुसमाचार फैलाने और प्रभु के लिए स्वयं को उत्साहपूर्वक खपाने के वास्ते दौड़-धूप करती थी। मैं सुसमाचार का प्रचार करती और कलीसियाओं की स्थापना करती। ये सब चाहे जितना भी मुश्किल या पीड़ादायक होता जाता, लेकिन मैं दम भरने को भी नहीं रुकती। खासकर चूंकि मैं जानती थी कि हम अंत के दिनों में हैं और प्रभु हम सबको स्वर्गिक गृह में ले जाने के लिए जल्द ही लौट आएंगे, इसलिए मैं और-भी सक्रियता के साथ काम करती और खुद को खपाती थी।

एक दिन, हमारी माँ की कुशलता जानने के लिए मैं अपनी बहन के घर गई। मेरे वहाँ से जाने के पहले, मेरी बहन ने मुझे एक किताब दी, और आग्रह किया कि मैं इसे ध्यान से ज़रूर पढ़ूँ। मैंने मन ही मन सोचा : यह पुस्तक जो मेरी बहन ने मुझे दी है, निश्चित रूप से एक आध्यात्मिक काम है। संयोग से मेरी आत्मा अभी काफी शुष्क महसूस कर रही है, ऐसा नहीं लगता कि प्रभु मेरे साथ है, और बाइबल पढ़कर मैं रोशन महसूस नहीं करती। वापस पहुँच कर, मुझे इस पुस्तक को ध्यान से पढ़ना होगा। शायद यह मुझे कुछ दे। घर लौटने के बाद, मैंने पुस्तक खोली और इसे पढ़ना शुरू कर दिया। इससे पहले कि मैं जान भी पाऊँ, पुस्तक के वचनों ने मुझे खींच लिया। जितना अधिक मैंने इसे पढ़ा, मुझे उतना ही इससे आनंद हुआ, जितना अधिक मैंने इसे पढ़ा, उतना ही अधिक मुझे लगा कि इन वचनों में प्रकाश था, कि वे पवित्र आत्मा के द्वारा प्रबुद्ध थे, ऐसा हो ही नहीं सकता कि किसी सामान्य व्यक्ति ने इन वचनों को बोला हो। इस पुस्तक को पढ़ने के बाद से, मुझे कुछ ऐसे सत्य समझ में आये हैं, जिन्हें मैं पहले बाइबल पढ़कर नहीं समझ पाई थी, और मेरे मन में मुझे स्पष्टता और खुशी महसूस हो रही है। मैं प्रभु के करीब आने के लिए प्रार्थना करने को तैयार हूँ, और मेरा विश्वास बढ़ गया है। मेरी आध्यात्मिक स्थिति बेहतर हो गई है। मैंने सोचा : केवल पवित्र आत्मा का कार्य मनुष्य को विश्वास और शक्ति प्रदान कर सकता है, और मनुष्य की आत्मा को प्रावधान और पोषण दे सकता है। इस पुस्तक के वचन निश्चित रूप से पवित्र आत्मा से आते हैं। नतीजतन, हर दिन सुबह जागते ही मैं सबसे पहले इस पुस्तक को पढ़ती हूँ।

एक दिन, मैंने पुस्तक खोली और निम्नलिखित परिच्छेद पढ़ा: "परमेश्वर के विश्राम में प्रवेश करने का अर्थ है कि वह मानवता के उद्धार का कार्य अब और नहीं करेगा। मानवता के विश्राम में प्रवेश करने का अर्थ है कि समस्त मानवता परमेश्वर के प्रकाश के भीतर और उसके आशीष के अधीन, शैतान की भ्रष्टता के बिना जिएगी और कोई अधार्मिकता नहीं होगी। परमेश्वर की देखभाल में मनुष्य सामान्य रूप से पृथ्वी पर रहेंगे" (वचन, खंड 1, परमेश्वर का प्रकटन और कार्य, परमेश्वर और मनुष्य साथ-साथ विश्राम में प्रवेश करेंगे)। मैं वहाँ रुक गई। मेरा दिल चौंक गया, और मैंने मन ही मन सोचा: क्या भविष्य में मनुष्य पृथ्वी पर जीने जा रहा है? क्या प्रभु यीशु ने वादा नहीं किया था कि भविष्य में हम स्वर्ग में रहेंगे? ये वचन कैसे पृथ्वी पर होने के बारे में बात कर रहे हैं? यह कैसे संभव हो सकता है? क्या मैं इसे गलत पढ़ रही हूँ? इसलिए मैंने सावधानी से परिच्छेद को फिर से पढ़ा, और वास्तव में वे वचन कह रहे थे कि भविष्य में मनुष्य पृथ्वी पर रहने वाला है। तो इसका वास्तव में क्या अर्थ है? यह तो ठीक नहीं होगा। मुझे समझना था कि वास्तव में इसका क्या अर्थ था। तो मैंने पढ़ना जारी रखा: "परमेश्वर के पास परमेश्वर की मंज़िल है, और मानवता के पास मानवता की। विश्राम करते समय, परमेश्वर पृथ्वी पर सभी मनुष्यों के जीवन का मार्गदर्शन करता रहेगा, जबकि वे उसके प्रकाश में, स्वर्ग के एकमात्र सच्चे परमेश्वर की आराधना करेंगे। ... जब मनुष्य विश्राम में प्रवेश करते हैं, तो इसका अर्थ है कि वे सृष्टि की सच्ची वस्तु बन गए हैं; वे पृथ्वी से परमेश्वर की आराधना करेंगे और सामान्य मानवीय जीवन जिएंगे। लोग अब और परमेश्वर की अवज्ञा या प्रतिरोध नहीं करेंगे और वे आदम और हव्वा के मूल जीवन की ओर लौट जाएंगे" (वचन, खंड 1, परमेश्वर का प्रकटन और कार्य, परमेश्वर और मनुष्य साथ-साथ विश्राम में प्रवेश करेंगे)। जितना अधिक मैंने पढ़ा, मुझे उतनी ही उलझन हुई: क्या इंसान पृथ्वी पर से परमेश्वर की आराधना करेगा? यह कैसे होगा? क्या बाइबल में यह नहीं लिखा है कि यह स्वर्ग में होगा? यह पृथ्वी पर कैसे हो सकता है? मैं अपनी बाइबल तक झट पहुँची, और यूहन्ना 14:2-3 का छंद खोला, और पढ़ा कि प्रभु यीशु कहता है: "मेरे पिता के घर में बहुत से रहने के स्थान हैं, यदि न होते तो मैं तुम से कह देता; क्योंकि मैं तुम्हारे लिये जगह तैयार करने जाता हूँ। और यदि मैं जाकर तुम्हारे लिये जगह तैयार करूँ, तो फिर आकर तुम्हें अपने यहाँ ले जाऊँगा कि जहाँ मैं रहूँ वहाँ तुम भी रहो।" प्रभु यीशु स्पष्ट रूप से कहता है कि उसका पुनरुत्थान और स्वर्गारोहण हमारे लिए एक जगह तैयार करने के लिए था, इसलिए हमारी मंजिल स्वर्ग में होनी चाहिए। यह प्रभु का वादा है! मैंने मन ही मन सोचा: यह पुस्तक जो कह रही है वह प्रभु की बात से अलग है, इसलिए मैं इसे और नहीं पढ़ सकती। पुस्तक को बंद करने के बाद मेरा मन बहुत ही भ्रमित अवस्था में था, मुझे नहीं पता था कि क्या सही था, इसलिए मैंने लगातार प्रभु से प्रार्थना की: "हे प्रभु, कृपया मेरा मार्गदर्शन और मेरी अगुवाई करो। मुझे क्या करना चाहिए? मुझे इस पुस्तक को पढ़ना चाहिए या नहीं? हे प्रभु, कृपया मुझे प्रबुद्ध करो, मेरा मार्गदर्शन करो...।" प्रार्थना करने के बाद मैंने सोचा कि कैसे इस पुस्तक को पढ़ने के बाद प्रभु के साथ अपने रिश्ते में मैंने खुद को उसके अधिक करीब, और प्रभु पर मेरे विश्वास में अधिक उत्साहित, महसूस किया था, और मेरी आत्मा को आपूर्ति दी जा रही थी। अगर मैंने इस पुस्तक को नीचे रखा और इसे पढ़ना बंद कर दिया तो मैं अपनी पिछली स्थिति में वापस चली जाऊँगी जहाँ मेरी आत्मा को रूखापन महसूस हो रहा था। चूँकि इस पुस्तक ने मेरे लिए इतना कुछ किया था, चूँकि मैं सुनिश्चित हो सकती थी कि यह पवित्र आत्मा से आई थी, चूँकि पवित्र आत्मा से आई होने के कारण यह गलत नहीं हो सकती थी, भले ही ये वचन मेरी अवधारणाओं के अनुरूप नहीं थे, इस वजह से मुझे उन्हें त्यागना नहीं चाहिए, न ही उन्हें पढ़ने से इनकार करना चाहिए। इस बारे में सोचते हुए, मैंने फैसला किया कि अपने मन में कोई निर्णय लेने के पहले इसे पढ़ते रहना बेहतर होगा।

बाद मैंने पुस्तक को फिर से उठाया और पढ़ना जारी रखा: "मनुष्य के विश्राम का स्थान पृथ्वी है और परमेश्वर के विश्राम का स्थान स्वर्ग में है। जब मनुष्य विश्राम में परमेश्वर की आराधना करते हैं, वे पृथ्वी पर रहेंगे और जब परमेश्वर बाकी मानवता को विश्राम में ले जाएगा, वह स्वर्ग से उनका नेतृत्व करेगा न कि पृथ्वी से" (वचन, खंड 1, परमेश्वर का प्रकटन और कार्य, परमेश्वर और मनुष्य साथ-साथ विश्राम में प्रवेश करेंगे)। मैं अपने मन में इस पर विचार करती रही: अब यह परिच्छेद कहता है कि परमेश्वर का विश्राम-स्थल स्वर्ग में है, और जब इंसान विश्राम करता है तो वह पृथ्वी पर परमेश्वर की आराधना करेगा। क्या यह हो सकता है कि इंसानों के विश्राम की जगह वास्तव में धरती पर है जैसा कि ये वचन कह रहे हैं? यह असंभव है! प्रभु यीशु ने पहले ही कहा है कि जहाँ भी प्रभु होगा, वहीं हम होंगे, और प्रभु यीशु का पुनरुत्थान और स्वर्गारोहण हुआ था, इसलिए हम भी निश्चित रूप से स्वर्गारोहण करेंगे! मैंने पिछले वर्षों के बारे में सोचा कि कैसे मैंने परमेश्वर को जगह-जगह पर ढूँढा था, कैसे इतनी पीड़ा सहन की थी। क्या यह इसलिए न था कि मैं स्वर्गारोहण करूँगी और अब पृथ्वी पर पीड़ा नहीं झेलूंगी? अगर यह वास्तव में ऐसा ही है जैसा कि इस पुस्तक में कहा गया है, कि भविष्य में मनुष्य अब भी धरती पर ही रहेंगे, तो क्या मेरी आशाएँ व्यर्थ न हो जाएँगी? मैं अपने बिस्तर पर गुमशुम पड़ी रही। सिर से पैर तक मैंने कमज़ोरी महसूस की। जितना अधिक मैंने इस बारे में सोचा, उतनी अधिक मैं अशांत रही। फिर, इसे समझने के लिए, मैं भागकर अपनी बहन के घर गई।

जब मैं अपनी बहन के घर पहुँची, तो मैं एक अधेड़ महिला से मिली, और मेरी बहन से पता चला कि वह बहन ली थी। शीघ्र ही, मैंने इस पुस्तक को पढ़ने के बाद से उठे विचारों के बारे में उनसे बात की। इसे सुनने के बाद, बहन ली ने मेरे साथ सहभागिता की, "बहन, हम सभी जो प्रभु में विश्वास करते हैं, सोचते हैं कि प्रभु यीशु ने मनुष्य के लिए जगह तैयार करने का वादा किया है, और वह जहाँ भी होगा, हमें वहीं आने के लिए कहेगा। प्रभु स्वर्गारोहण कर चुका है, इसलिए भविष्य में जब प्रभु लौटता है तो वह निश्चित रूप से हमें स्वर्ग में उसके साथ रहने के लिए आमंत्रित करेगा। लेकिन क्या हममें से किसी ने भी इस बारे में सोचा है कि इस तरह की कल्पना और तर्क मान्य है या नहीं? अगर यह वैसा ही होता जैसी हमने कल्पना की थी, कि प्रभु आएगा और हमें स्वर्ग में रहने के लिए ले जाएगा, तो क्या प्रभु से की गई यह प्रार्थना 'तेरा राज्य आए। तेरी इच्छा जैसी स्वर्ग में पूरी होती है, वैसे पृथ्वी पर भी हो' (मत्ती 6:10)। और प्रकाशितवाक्य की यह भविष्यवाणी 'देख, परमेश्‍वर का डेरा मनुष्यों के बीच में है। वह उनके साथ डेरा करेगा, और वे उसके लोग होंगे, और परमेश्‍वर आप उनके साथ रहेगा और उनका परमेश्‍वर होगा' (प्रकाशितवाक्य 21:3)। व्यर्थ न हो जाएँगी? ये चीज़ें फिर कैसे भविष्यवाणी के अनुसार होंगी? यदि वह अंतिम ठिकाना जो परमेश्वर हमें देता है स्वर्ग में होता, तो जब परमेश्वर ने मूल रूप से मनुष्य को बनाया, तो उसके द्वारा हमें पृथ्वी पर रहने देने का क्या महत्व था?" मैं बिलकुल ही आश्वस्त नहीं हुई थी और मैंने पलट कर कहा: "भले ही पवित्र ग्रंथ के ये अंश इन बातों को कहें, प्रभु ने खुद कहा था: 'मैं तुम्हारे लिये जगह तैयार करने जाता हूँ। और यदि मैं जाकर तुम्हारे लिये जगह तैयार करूँ, तो फिर आकर तुम्हें अपने यहाँ ले जाऊँगा कि जहाँ मैं रहूँ वहाँ तुम भी रहो' (यूहन्ना 14:2-3)। प्रभु यीशु के पुनरुत्थान के बाद, उसने स्वर्गारोहण किया, और यहाँ प्रभु कह रहा है कि वह हमारे लिए एक जगह तैयार करेगा। वह कहता है कि वह जहाँ भी है, हम भी वहीं होंगे। तो यह साबित करता है कि परमेश्वर ने हमसे वादा किया था कि हम अनन्त जीवन प्राप्त करने के लिए स्वर्गारोहण करेंगे, न कि हम पृथ्वी पर अनन्त जीवन प्राप्त करेंगे। यह ऐसा कुछ है जिससे कोई भी इनकार नहीं कर सकता!" बहन ली ने धैर्यपूर्वक बात करना जारी रखा: "बहन, यह सच है कि प्रभु उन लोगों के लिए एक जगह तैयार कर रहा है जो उस पर विश्वास करते हैं, लेकिन क्या यह जगह वास्तव में धरती पर है या स्वर्ग में है? प्रभु इन वचनों में इसे नहीं कहता है, तो हमारी बात का आधार क्या है जब हम कहते हैं कि वह स्थान जो वह हमारे लिए तैयार कर रहा है, वह स्वर्ग में है? क्या यह वास्तव में प्रभु का वादा है, या यह हमारी अपनी अवधारणा और कल्पना है? हममें से उन लोगों के लिए जो परमेश्वर में विश्वास करते हैं, सभी चीजें प्रभु के वचन पर आधारित होनी चाहिए, हमारी अपनी अवधारणाओं और कल्पनाओं की प्रभु के वचन में मिलावट नहीं की जानी चाहिए, और फिर हम कहते हैं कि यह प्रभु का तात्पर्य है। क्या यह परमेश्वर के वचन की व्याख्या करने के लिए अपने विचारों पर निर्भर होना नहीं है? क्या यह प्रभु के वचन को तोड़ना-मरोड़ना नहीं है? इसलिए, हम प्रभु के वचन की व्याख्या करने के लिए अपने दिमाग की कल्पनाओं और अपने विचारों और पसंदों पर भरोसा नहीं कर सकते हैं। यदि हम ऐसा करते हैं, तो हम एक भूल करेंगे। उत्पत्ति 2:7-8 में यह कहा गया है: 'तब यहोवा परमेश्‍वर ने आदम* को भूमि की मिट्टी से रचा, और उसके नथनों में जीवन का श्‍वास फूँक दिया; और आदम जीवित प्राणी बन गया। और यहोवा परमेश्‍वर ने पूर्व की ओर अदन में एक वाटिका लगाई, और वहाँ आदम को जिसे उसने रचा था, रख दिया।' यह स्पष्ट है कि शुरुआत में परमेश्वर ने मनुष्य को धरती पर बनाया, और मनुष्य को बनाने से पहले परमेश्वर ने, मनुष्य के लिए एक अच्छे वातावरण को तैयार करने के लिए, सभी चीज़ों को बनाया। इसलिए हम देख सकते हैं कि यह परमेश्वर की इच्छा है हम धरती पर रहें। इसके अलावा, प्रभु की प्रार्थना में, प्रभु ने हमसे परमेश्वर के प्रति प्रार्थना करवाई है कि उसका राज्य पृथ्वी पर आए। प्रकाशितवाक्य की पुस्तक में यह भविष्यवाणी की गई है, 'जगत का राज्य हमारे प्रभु का और उसके मसीह का हो गया' (प्रकाशितवाक्य 11:15)। 'परमेश्‍वर का डेरा मनुष्यों के बीच में है। वह उनके साथ डेरा करेगा' (प्रकाशितवाक्य 21:3)। पवित्रशास्त्र और भविष्यवाणी की इन पंक्तियों से हम देख सकते हैं कि जिस स्थान को परमेश्वर हमारे लिए तैयार कर रहा है, वह धरती पर है, और भविष्य में हमारा अंतिम ठिकाना स्वर्ग में नहीं, धरती पर है...।" बहन ली की सहभागिता पूरी तरह से मेरी अवधारणाओं के खिलाफ़ चली गई। वह जो भी कह रही थी, मैंने बस उसे सुना ही नहीं। मैं उठ खड़ी हुई और मैंने उससे गुस्से में कहा: "बोलना बंद करो! पिछले कई वर्षों में मैंने दौड़-भाग की है, खर्च किया है और प्रभु के लिए पीड़ा उठाई है ताकि मैं स्वर्गारोहण कर सकूँ! हर समय मैं इंतज़ार करती रही हूँ कि प्रभु मुझे वापस स्वर्ग के घर में ले जाए, ताकि मुझे पृथ्वी पर पीड़ा न सहनी पड़े। तुम कहती हो कि हमारा अंतिम ठिकाना पृथ्वी पर है। मैं इसे स्वीकार नहीं कर सकती।" यह कहने के बाद मैं पलट कर जाने लगी। मेरी छोटी बहन मुझसे बात करने की कोशिश में भाग कर आयी: "बहन, तुम इतनी जिद्दी कैसे हो सकती हो? क्या यह दृष्टिकोण जिसे तुमने पकड़ रखा है, सही है? प्रभु कहता हैं, 'जाकर तुम्हारे लिये जगह तैयार करूँ,' तुम इस वचन के सही अर्थ को नहीं जानती हो, और तुम अपने विचारों को बनाए रखती हो। क्या वह मूर्ख होना नहीं है? यह उन लोगों का रवैया नहीं है जो सत्य की तलाश करते हैं! प्रभु यीशु जिसका हम इंतज़ार करते हैं, पहले ही लौट आया है, सर्वशक्तिमान परमेश्वर प्रभु यीशु की वापसी है! वह पुस्तक जिसे मैंने तुम्हें पढ़ने दी है, परमेश्वर के व्यक्तिगत कथन और वचन है! वह प्रभु जिसकी हम हर दिन राह देख रहे थे कि वह हमें लेने आएगा, अब वापस आ गया है। हमें ध्यान से सुनना होगा। हमें बिल्कुल इस अत्यंत दुर्लभ अवसर को बिगाड़ना नहीं चाहिए!"

अपनी बहन को ये शब्द कहते सुनकर मैं चकित रह गई। मैं तो बस जो कुछ अभी सुना था उस पर विश्वास करने की हिम्मत न कर सकी: प्रभु वापस आ गया है? क्या ये सच है? तब मेरी बहन ने कहा: "क्या तुमने ही ऐसा नहीं कहा था कि इस पुस्तक के वचन पवित्र आत्मा से आए थे? जब तुमने इसे पढ़ा, तो तुम्हें लगा था कि तुम्हें बहुत कुछ प्रदान किया गया था, कि तुम्हारे पास पवित्र आत्मा का कार्य था, और प्रभु के साथ तुम्हारा रिश्ता बढ़कर अधिक करीब हो गया था। अब इसके बारे में सोचो: प्रभु के वचन के अलावा, कौन इस तरह के प्रभावी तरीक़े से बोलता है? अब प्रभु कार्य करने और नए वचनों को व्यक्त करने के लिए लौट आया है, और हम परमेश्वर के वचनों की मिठास का आनंद लेने में सक्षम हैं। अगर हम खोज और जाँच नहीं करते हैं, अगर हम अपनी अवधारणाओं और कल्पनाओं को आँखें मूँद कर थामे रहते हैं, और बाइबल के शाब्दिक अर्थ को कसकर पकड़े रहते हैं, तो आखिरकार हम खुद को बर्बाद कर लेंगे। वे फरीसी जो अपने समय में बाइबल में कुशल थे, बाइबल के शब्दों को अंधाधुंध थामे रहते थे, उन्होंने सवाल करने की बिलकुल ही कोशिश नहीं की कि बाइबल की उनकी अपनी समझ सही थी या नहीं, या वह परमेश्वर की इच्छा के अनुरूप थी या नहीं। इसके बजाय उन्होंने सोचा कि जिस व्यक्ति को उन्होंने मसीहा नहीं कहा, वह वो उद्धारकर्ता नहीं था जो आने वाला था, उन्होंने यह जाँच नहीं की कि प्रभु यीशु का मार्ग मनुष्य को जीवन की आपूर्ति दे सकता है या नहीं, या यह मनुष्य को अभ्यास करने का पथ दिखा सकता है या नहीं। वे केवल अपनी अवधारणाओं और कल्पनाओं से हठपूर्वक चिपके रहे, अंधे बनकर उन्होंने प्रभु यीशु के उद्धार से इनकार कर दिया, और अंत में प्रभु को क्रूस पर कीलों से जड़ देने का घृणित अपराध कर बैठे। हम फरीसियों के पदचिन्हों का अनुसरण नहीं सकते और परमेश्वर का विरोध करने के उनके पथ पर नहीं चल सकते हैं!" मेरी बहन के शब्दों को सुनने के बाद मैंने खुद मन ही मन सोचा: मेरी बहन जो कह रही है वह तर्कसंगत है। जब मनुष्य की आत्मा शुष्क हो, तो प्रभु का वचन ही एकमात्र समाधान होता है। मैंने सोचा कि जब से मैंने इस पुस्तक के वचनों को पढ़ा था, तब से मेरी आत्मा की सेहत वास्तव में बेहतर, और भी बेहतर, होती गई है, कैसे इसने मुझे परमेश्वर में विश्वास दिया है, और कैसे इससे मुझे यह महसूस होता है कि परमेश्वर मेरे साथ है। मुझे ऐसा भी लगता है कि मैं कुछ सच्चाइयों को समझती हूँ। क्या यह हो सकता है कि इस पुस्तक के वचनों को बोलना वास्तव में प्रभु का लौट आना है? परमेश्वर का लौटना एक बड़ी बात है। मुझे बिना सोचे-समझे इंकार और आकलन नहीं करना चाहिए, मुझे जाँच करने और तलाशने का प्रयास करना चाहिए, मैं उन फरीसियों की तरह नहीं हो सकती जिन्होंने सत्य की खोज ही नहीं की, जो परमेश्वर के प्रतिरोध में अपनी अवधारणाओं से चिपके रहे थे! इस पल में, मैंने सुखद आश्चर्य और भय, इन दोनों का अनुभव किया। मुझे सुखद आश्चर्य हुआ था क्योंकि मैंने परमेश्वर में विश्वास किया था और उसके लौटने और मुझे स्वर्ग के राज्य में स्वीकार करने की मुझे प्रतीक्षा थी, जहाँ मैं चिंता से मुक्त जी सकती थी, अब पृथ्वी पर कठिन समय का अनुभव करने की आवश्यकता नहीं थी, और आज ही मैंने परमेश्वर के लौटने की खबर सुनी थी। यह वास्तव में एक विराट खुशी का अवसर है। मुझे भय इसलिए था क्योंकि अगर सर्वशक्तिमान परमेश्वर प्रभु की वापसी है तो प्रभु द्वारा मुझे स्वर्ग के राज्य में स्वीकार किए जाने के लिए उनका इंतज़ार करने का मेरा सपना टूट जाएगा...। मेरे दिल में मुझे सभी तरह की मिश्रित भावनाएँ महसूस हुईं, मुझे नहीं पता था कि इसका एहसास कैसे करना है। मुझे असहाय महसूस हुआ। मैं बस यही कर सकती थी कि प्रार्थना में प्रभु के पास जाऊँ: "हे प्रभु! हर दिन मैं प्रतीक्षा करती आई हूँ कि तुम आओगे और मुझे अपने स्वर्ग के घर में ले जाओगे, लेकिन वे कह रहे हैं कि जिस स्थान को तुमने मेरे अंतिम ठिकाने के लिए तैयार किया है वह यहीं धरती पर है। मैं वास्तव में इस तथ्य का सामना करने में असमर्थ हूँ। मैं वास्तव में पृथ्वी पर इस तरह के कठिन समय का अनुभव करना नहीं चाहती हूँ। हे प्रभु! मुझे मेरे दिल में अब इतनी पीड़ा महसूस हो रही है, कृपया मेरी मदद करो, और इस रास्ते पर आगे मेरा मार्गदर्शन करो।" प्रार्थना करने के बाद मैंने प्रभु यीशु के उन वचनों के बारे में सोचा जहाँ वह कहता है: "धन्य हैं वे, जो मन के दीन हैं, क्योंकि स्वर्ग का राज्य उन्हीं का है" (मत्ती 5:3)। यह सच है! परमेश्वर केवल उन लोगों को पसंद करता है और केवल उन्हें स्वर्ग के राज्य में प्रवेश करने की अनुमति देता है जो मन के दीन हैं और जो सत्य की तलाश करते हैं। मुझे ऐसा बनना चाहिए जो मन का दीन हो। केवल उनकी सहभागिता को ध्यान से सुनकर मैं प्रभु की इच्छा के अनुरूप हो सकूँगी।

उसी समय, बहन ली बोली: "प्रभु ने कहा है : 'धन्य हैं वे, जिन के मन शुद्ध हैं, क्योंकि वे परमेश्‍वर को देखेंगे' (मत्ती 5:8)। हमें प्रभु के वचन को सुनना चाहिए, और प्रभु की वापसी का स्वागत करते समय उन लोगों की तरह होना चाहिए जो मन के शुद्ध हैं। हालाँकि परमेश्वर आज जो काम कर रहा है वह हमारी अवधारणाओं और कल्पनाओं के अनुरूप नहीं है, फिर भी जो कुछ भी परमेश्वर करता है वह अच्छा होता है, यह सब इंसानों की खातिर होता है, और इन सब में परमेश्वर की इच्छा मौजूद है, जहाँ सत्य की खोज की जा सकती है। अगर हम इसे पूरी तरह से समझ नहीं पाते हैं तो हमें पहले खुद को अलग करना होगा और सत्य की खोज करने का प्रयास करना होगा, ताकि हम परमेश्वर के प्रबोधन को प्राप्त कर सकें और परमेश्वर की इच्छा को समझ सकें। बहन, अपने दिल को खोल दो और उन चीज़ों के बारे में बात करो जिन्हें तुम अभी भी समझती नहीं हो, और हम आपस में सहभागिता कर उन्हें खोज सकते हैं।" मुझे लगा कि बहन ली ने जो कहा था, वह अर्थपूर्ण था, मुझे शांत होना और खोजना चाहिए, इसलिए मैंने कहा: "बहन, एक बात है जिसे मैं समझ नहीं पा रही हूँ। ऐसा क्यों है कि हमारा अंतिम ठिकाना स्वर्ग में नहीं बल्कि यहीं पृथ्वी पर है?" बहन ली ने यूहन्ना 3:13 को ढूँढ निकाला: "कोई स्वर्ग पर नहीं चढ़ा, केवल वही जो स्वर्ग से उतरा, अर्थात् मनुष्य का पुत्र जो स्वर्ग में है" और यशायाह 66:1 को पढ़ा "आकाश मेरा सिंहासन और पृथ्वी मेरे चरणों की चौकी है," और मुझे इन दो परिच्छेदों को पढ़ने के लिए दिया। तब उसने इन दो परिच्छेदों पर सहभागिता की। बहन की सहभागिता के माध्यम से मुझे लगा कि मेरा मन अचानक स्पष्ट हो गया था। मैं भी पवित्रशास्त्र के इन अंशों को जानती थी, तो ऐसा क्यों था कि मैंने कभी उन पर चिंतन नहीं किया था? प्रभु स्पष्ट कहता है कि स्वर्ग से नीचे उतरने वाले मनुष्य के पुत्र को छोड़कर कोई भी व्यक्ति स्वर्ग पर नहीं चढ़ सकता है, क्योंकि स्वर्ग परमेश्वर का सिंहासन है और पृथ्वी परमेश्वर के चरणों की चौकी है, तो मनुष्य स्वर्ग पर चढ़ने के लायक कैसे हो सकता है? परमेश्वर ने मनुष्य को धरती पर बनाया, और उसे धरती पर जीने दिया। जिस दिन से परमेश्वर ने मनुष्य को बनाया, पीढ़ी दर पीढ़ी मनुष्य पृथ्वी पर निवास करता रहा है, और धीरे-धीरे संख्या में बढ़ा है। मनुष्य को बचाने के लिए परमेश्वर ने जो भी कार्य किया, वह भी पृथ्वी पर हुआ है। यह ऐसा कुछ था जिसे परमेश्वर ने बहुत पहले पूर्वनिर्धारित किया था। यह ऐसा कुछ है जिसे कोई भी व्यक्ति नहीं बदल सकता है। उसने बाइबल को अपनी संगति में गूँथते हुए बताया कि कैसे प्रभु ने कहा था कि वह हमारे लिए जगह तैयार करेगा। उसने समझाया कि यह देहधारी परमेश्वर के प्रकटन और अंत के दिनों में उसके धरती पर किए काम के संदर्भ में कहा गया है, उसने यह पूर्वनिर्धारित कर दिया था कि हम अंत के दिनों में जन्मेंगे, परमेश्वर कि वाणी सुनेंगे, परमेश्वर के सिंहासन के सामने उठाए जाएँगे, अंत के दिनों के परमेश्वर के न्याय और शुद्धिकरण के काम को स्वीकार करेंगे और अंतत: परमेश्वर के राज्य में ले जाए जाएंगे। यही, "जहाँ मैं रहूँ वहाँ तुम भी रहो" (यूहन्ना 14:3), इन वचनों का सच्चा अर्थ है। ऐसा लगता है कि परमेश्वर का राज्य वास्तव में धरती पर है, और मानव जाति का अंतिम ठिकाना पृथ्वी पर है, न कि स्वर्ग में! इस पूरे समय में, मैं अपनी खुद की अवधारणाओं और कल्पनाओं के भीतर रहा करती थी, मैंने इसे परिसीमित किया था कि परमेश्वर स्वर्ग में मेरे जीने के लिए मुझे लेने वापस लौट आएगा, लेकिन यह वास्तव में प्रभु की इच्छा के अनुरूप नहीं है, यह तथ्यों के अनुरूप नहीं है! हालांकि, मैं अभी भी धरती पर इस तरह का जीवन जीने के लिए तैयार नहीं थी जहाँ मैं शैतान द्वारा पीड़ित थी। इसलिए, इसके तुरंत बाद, मैंने बहन ली को अपने विचार बताए।

मेरी बात सुनने के बाद, बहन ली ने 'वचन देह में प्रकट होता है' की किताब खोली, और मुझे सर्वशक्तिमान परमेश्वर के वचन से एक परिच्छेद पढ़कर सुनाया: "विश्राम में जीवन का अर्थ है युद्ध के बिना, गंदगी के बिना और स्थायी अधार्मिकता के बिना जीवन। कहने का अर्थ है कि यह जीवन शैतान की रुकावटों (यहाँ 'शैतान' शत्रुतापूर्ण शक्तियों के संदर्भ में है) और शैतान की भ्रष्टता से मुक्त है और इसे परमेश्वर विरोधी किसी भी शक्ति के आक्रमण का ख़तरा नहीं है; यह ऐसा जीवन है, जिसमें हर चीज़ अपनी किस्म का अनुसरण करती है और सृष्टि के प्रभु की आराधना कर सकती है और जिसमें स्वर्ग और पृथ्वी पूरी तरह शांत हैं—'मनुष्यों का विश्रामपूर्ण जीवन', इन शब्दों का यही अर्थ है। ... परमेश्वर और मनुष्य के विश्राम में प्रवेश करने के बाद, शैतान का अस्तित्व नहीं रहेगा; उसी तरह, वे दुष्ट लोग भी अस्तित्व में नहीं रहेंगे। परमेश्वर और मनुष्यों के विश्राम में जाने से पहले, वे दुष्ट व्यक्ति जिन्होंने कभी पृथ्वी पर परमेश्वर को उत्पीड़ित किया था, साथ ही वे शत्रु जो पृथ्वी पर उसके प्रति अवज्ञाकारी थे, वे पहले ही नष्ट कर दिए गए होंगे; वे अंत के दिनों की बड़ी आपदा द्वारा नष्ट कर दिए गए होंगे। उन दुष्ट लोगों के पूर्ण विनाश के बाद, पृथ्वी फिर कभी शैतान का उत्पीड़न नहीं जानेगी। केवल तब मानवता पूर्ण उद्धार को प्राप्त करेगी और परमेश्वर का कार्य पूर्णतः समाप्त होगा। परमेश्वर और मनुष्य के विश्राम में प्रवेश करने के लिए ये पूर्व अपेक्षाएँ हैं" (वचन, खंड 1, परमेश्वर का प्रकटन और कार्य, परमेश्वर और मनुष्य साथ-साथ विश्राम में प्रवेश करेंगे)।

सर्वशक्तिमान परमेश्वर के वचनों को पढ़ने के माध्यम से मुझे यह समझ में आया कि, हालाँकि भविष्य में हमारे जीवन अभी भी धरती पर होंगे, एक बार जब परमेश्वर मानवजाति को बचाने के कार्य के अपने अंतिम चरण को पूरा कर लेता है, तो शैतान नष्ट हो जाएगा, और पृथ्वी पर हमारे जीवन कभी भी शैतान के द्वारा परेशान नहीं होंगे, और न ही हम चिंता करेंगे या कष्ट उठाएँगे, या आँसू बहाएंगे, या आहें भरेंगे। यह उस समय की तरह ही होगा जब आदम और हव्वा अदन की वाटिका में रहते थे। हम परमेश्वर की आराधना करने के लिए स्वतंत्र होंगे, और एक सुंदर और धन्य जीवन जी रहे होंगे जहाँ परमेश्वर मनुष्य के साथ होगा। यह मानवजाति का अंतिम ठिकाना होगा, और यह वह अंतिम चीज़ होगी जो परमेश्वर अंत के दिनों में अपने कार्य में पूरा करेगा। यह वास्तव में अद्भुद है! उसी पल में मैंने एक राहत की साँस छोड़ी: "मानव जाति के अंतिम ठिकाने के बारे में इस तरह स्पष्ट तरीक़े से कौन बात कर सकता है? मानवजाति के अंत की व्यवस्था कौन कर सकता था? केवल परमेश्वर ही ऐसा कर सकता था!" सर्वशक्तिमान परमेश्वर के वचन के भीतर मैंने परमेश्वर की आवाज़ को पहचाना, और देखा कि सर्वशक्तिमान परमेश्वर का कार्य, परमेश्वर का कार्य करने के लिए प्रकट होना है! मैंने अंततः अपने मन की अवधारणाओं से छुटकारा पा लिया था, और खुशी से सर्वशक्तिमान परमेश्वर के अंत के दिनों के कार्य को स्वीकार कर मैं परमेश्वर के सिंहासन के सामने लौट आई थी।


11. मेरा प्रभु के साथ पुनर्मिलन हुआ है

ली लैन, दक्षिण कोरिया

सर्वशक्तिमान परमेश्वर कहते हैं : "अंत के दिनों का मसीह जीवन लेकर आता है, और सत्य का स्थायी और शाश्वत मार्ग लेकर आता है। यह सत्य वह मार्ग है जिसके द्वारा मनुष्य जीवन प्राप्त करता है, और यह एकमात्र मार्ग है जिसके द्वारा मनुष्य परमेश्वर को जानेगा और परमेश्वर द्वारा स्वीकृत किया जाएगा। यदि तुम अंत के दिनों के मसीह द्वारा प्रदान किया गया जीवन का मार्ग नहीं खोजते हो, तो तुम यीशु की स्वीकृति कभी प्राप्त नहीं करोगे, और स्वर्ग के राज्य के फाटक में प्रवेश करने के योग्य कभी नहीं हो पाओगे, क्योंकि तुम इतिहास की कठपुतली और कैदी दोनों ही हो। वे लोग जो नियमों से, शब्दों से नियंत्रित होते हैं, और इतिहास की जंजीरों में जकड़े हुए हैं, न तो कभी जीवन प्राप्त कर पाएँगे और न ही जीवन का शाश्वत मार्ग प्राप्त कर पाएँगे। ऐसा इसलिए है क्योंकि उनके पास, सिंहासन से प्रवाहित होने वाले जीवन के जल की बजाय, बस मैला पानी ही है जिससे वे हजारों सालों से चिपके हुए हैं। ... परमेश्वर के कार्य के चरण उमड़ती लहरों और गरजते तूफानों की तरह विशाल और शक्तिशाली हैं—फिर भी तुम निठल्ले बैठकर तबाही का इंतजार करते हो, अपनी नादानी से चिपके रहते हो और कुछ भी नहीं करते हो। इस तरह, तुम्हें मेमने के पदचिह्नों का अनुसरण करने वाला व्यक्ति कैसे माना जा सकता है? तुम जिस परमेश्वर को थामे हो उसे उस परमेश्वर के रूप में सही कैसे ठहरा सकते हो जो हमेशा नया है और कभी पुराना नहीं होता? और तुम्हारी पीली पड़ चुकी किताबों के शब्द तुम्हें नए युग में कैसे ले जा सकते हैं? वे परमेश्वर के कार्य के चरणों को ढूँढ़ने में तुम्हारी अगुआई कैसे कर सकते हैं? और वे तुम्हें ऊपर स्वर्ग में कैसे ले जा सकते हैं? तुम अपने हाथों में जो थामे हो वे शब्द हैं, जो तुम्हें केवल अस्थायी सांत्वना दे सकते हैं, जीवन देने में सक्षम सत्य नहीं दे सकते। तुम जो शास्त्र पढ़ते हो वे केवल तुम्हारी जिह्वा को समृद्ध कर सकते हैं और ये बुद्धिमत्ता के वचन नहीं हैं जो मानव जीवन को जानने में तुम्हारी मदद कर सकते हैं, तुम्हें पूर्णता की ओर ले जाने की बात तो दूर रही। क्या यह विसंगति तुम्हारे लिए गहन चिंतन का कारण नहीं है? क्या यह तुम्हें अपने भीतर समाहित रहस्यों का बोध नहीं करवाती है? क्या तुम परमेश्वर से अकेले में मिलने के लिए अपने आप को स्वर्ग को सौंप देने में समर्थ हो? परमेश्वर के आए बिना, क्या तुम परमेश्वर के साथ पारिवारिक आनंद मनाने के लिए अपने आप को स्वर्ग में ले जा सकते हो? क्या तुम अभी भी स्वप्न देख रहे हो? तो मेरा सुझाव यह है कि तुम स्वप्न देखना बंद कर दो और उसकी ओर देखो जो अभी कार्य कर रहा है—उसकी ओर देखो जो अब अंत के दिनों में मनुष्य को बचाने का कार्य कर रहा है। यदि तुम ऐसा नहीं करते हो, तो तुम कभी भी सत्य प्राप्त नहीं करोगे, और न ही कभी जीवन प्राप्त करोगे" (वचन, खंड 1, परमेश्वर का प्रकटन और कार्य)। सर्वशक्तिमान परमेश्वर के वचनों के इस अंश ने मुझे अपने पहले वाले विश्वास के बारे में सोचने पर मजूबर कर दिया। चूंकि मैं धार्मिक धारणाओं और बाइबल के वचनों से चिपकी हुई थी, मैंने अंत के दिनों के परमेश्वर के उद्धार के दरवाज़े बंद कर दिए। परमेश्वर ने अद्भुत तरीकों का प्रयोग किया ताकि प्रभु के लौटने पर मुझे उसकी वाणी सुनने और प्रभु का स्वागत करने का सौभाग्य मिल सके।

कुछ साल पहले, एक सुबह मैं बहुत जल्दी उठ गई और बगल में रखी बाइबल को खोला। मैंने प्रभु यीशु के फ़रीसियों को फटकारने के बारे में पढ़ा: "यीशु ने परमेश्‍वर के मन्दिर में जाकर उन सब को, जो मन्दिर में लेन-देन कर रहे थे, निकाल दिया, और सर्राफों के पीढ़े और कबूतर बेचनेवालों की चौकियाँ उलट दीं; और उनसे कहा, 'लिखा है, "मेरा घर प्रार्थना का घर कहलाएगा"; परन्तु तुम उसे डाकुओं की खोह बनाते हो'" (मत्ती 21:12-13)। उस वक़्त मैं थोड़ी उदास थी। मुझे लगने लगा कि आज की कलीसिया की हालत भी व्यवस्था के युग के अंत के मंदिर जैसी ही है। कलीसिया के पादरी और एल्डर हमेशा कहते थे कि विश्वासियों को एक दूसरे से प्रेम करना चाहिए, लेकिन उनके बीच जलन की वजह से हमेशा विवाद हुआ करते थे, और भेंटों को लेकर बहस करते थे। यहां तक कि वे विश्वासियों के लिए प्रार्थना करने के लिए रिश्वत लेते थे, और कभी-कभी तो प्रार्थना में लगाए गए समय को इस बुनियाद पर तय किया जाता था कि उन्हें कितनी भेंट मिली है। कलीसिया के ज़्यादातर सदस्य नकारात्मक और कमज़ोर थे, और सभाओं में लोगों की गिनती हर दिन कम होती जा रही थी। पादरी और एल्डर दिल से धर्मोपदेश नहीं देते थे और वे प्रभु के समुदाय को अच्छे से रास्ता दिखाने का तरीका नहीं खोजते थे, लेकिन फिर भी विश्वासियों की शादियाँ करवाने में उन्हें कोई थकान नहीं होती थी। कलीसिया आराधना की जगह होनी चाहिए, लेकिन वो विवाह-स्थल बन चुकी थी। मैं यह सोचे बिना नहीं रह सकी, "पादरी और एल्डर प्रभु की राह से भटक गए हैं। कलीसिया की भावना बिल्कुल धर्मनिरपेक्ष है। यह व्यवस्था के युग के अंत की तरह है, जब मंदिर खाली पड़ा रहता था और वहाँ चोरों ने अड्डा बना लिया था। क्या वापस आने पर प्रभु ऐसी कलीसिया में आएगा?"

मैं ऐसा सोच ही रही थी कि मेरे फ़ोन का अलार्म बज उठा, और जब मैंने इसे बंद किया, तो मैंने एक यूट्यूब वीडियो का सुझाव देखा जो सर्वशक्तिमान परमेश्वर की कलीसिया से था। मैं हैरान थी। मैंने कभी भी इस कलीसिया के चैनल को सब्सक्राइब नहीं किया, तो मुझे यह सूचना क्यों दिखाई जा रही थी? फिर मुझे याद आया कि एक महीना पहले, मेरी सहेली मुझे वहाँ एक धर्मोपदेश सुनाने के लिए लेकर गई थी, और वहाँ मैंने जो कुछ भी सुना वो नया और ज्ञानवर्धक था। मैंने सच में उससे कुछ हासिल किया था। मैं उसके बारे में और जानना चाहती थी, लेकिन ये गवाही दे रहे थे कि प्रभु यीशु वापस आ चुका है, और वह अंत के दिनों में न्याय का काम कर रहा है और कई सत्यों को व्यक्त कर रहा है, और "वचन देह में प्रकट होता है" नाम की किताब सर्वशक्तिमान परमेश्वर के व्यक्त वचनों से भरी हुई है। उनका कहना था कि वो लोग सभाओं में सर्वशक्तिमान परमेश्वर के वचनों को पढ़ते हैं और उन पर संगति करते हैं। मुझे तो यह बात बिल्कुल समझ नहीं आई। पादरी और एल्डर हमेशा हमसे कहते आ रहे हैं कि परमेश्वर के सभी वचन और काम बाइबल में हैं, और इसके बाहर परमेश्वर के वचन और काम मौजूद नहीं हैं। तो ये लोग ऐसी गवाही कैसे दे सकते हैं कि प्रभु ने नए वचन व्यक्त किए हैं? मामला चाहे कोई भी हो, विश्वासियों की कई पीढ़ियों ने बाइबल पर अपने विश्वास की बुनियाद रखी है, इसलिए बाइबल में विश्वास का मतलब है प्रभु में विश्वास रखना करना। कोई और चीज़ प्रभु में विश्वास कैसे हो सकती है? जब भी मेरी सहेली कहती थी कि मैं कलीसिया में कुछ और धर्मोपदेश सुनने उसके साथ चलूँ, तो मैं मना कर देती। तो, जब मैंने सर्वशिक्तिमान परमेश्वर की कलीसिया का लिंक अपने फ़ोन पर देखा, तो मैंने उस पर टैप नहीं किया।

लेकिन हैरानी की बात यह थी कि उसके बाद कई दिनों तक मुझे यूट्यूब सुझावों में कलीसिया के चैनल की फ़िल्में और स्तुति गीत दिखाई देते रहे। मैंने सोचा, "मैंने इस चैनल को सब्सक्राइब नहीं किया है, लेकिन मुझे ये सुझाव मिलते रहते हैं। क्या प्रभु मुझे इस तरफ़ ले जा रहे हैं? क्या प्रभु की इच्छा है कि मैं सर्वशक्तिमान परमेश्वर की कलीसिया का चैनल देखूँ?" यह सोचकर मैंने प्रभु से प्रार्थना करनी शुरू की: "हे प्रभु! ये वीडियो मेरे फ़ोन पर बार-बार क्यों दिखाई दे रहे हैं? इन लोगों का कहना है कि तुम वापस आ चुके हो। क्या यह सच है? क्या मुझे ये वीडियो देखने चाहिए? प्रभु, मुझे रास्ता दिखाओ।" प्रार्थना करने के बाद, प्रभु यीशु के ये वचन मेरे दिमाग में आए: "धन्य हैं वे, जो मन के दीन हैं, क्योंकि स्वर्ग का राज्य उन्हीं का है" (मत्ती 5:3)। प्रभु का आना बहुत बड़ी बात है, तो मैंने सोचा, अगर मैंने इस बारे में सुना है, तो मुझे विनम्रता के साथ इसके बारे में जानने की कोशिश करनी चाहिए, पता करना चाहिए, और ध्यान से विचार करना चाहिए कि प्रभु यीशु क्या सचमुच सर्वशक्तिमान परमेश्वर बनकर वापस आया है। अगर मैंने इसकी खोज या जाँच-पड़ताल नहीं की, और प्रभु सच में वापस आया है, तो क्या मैं उसकी वापसी पर उसका स्वागत करने का मौका नहीं गँवा दूँगी? यह सोचकर, मैंने कलीसिया के कुछ वीडियो देखने का फ़ैसला किया। जब मैंने उसकी वेबसाइट देखी, तो पाया कि वहाँ काफ़ी कुछ मौजूद था, जैसे फ़िल्में, भजन वीडियो, विशेष समूहगान, और अनुभवों एवं गवाहियों पर लेख। एक भजन का वीडियो, "मेरे प्रिय, इंतज़ार करो मेरा", उसके बोलों ने मुझे हिलाकर रख दिया। मुझे याद आने लगी उस वक़्त की जो मैंने एक वीरान कलीसिया में बिताए थे, एक ऐसी कलीसिया की तलाश में जहाँ पवित्र आत्मा का काम हो। मैंने जितना उस साइट को देखा, मुझे उतना ही पोषण हासिल हुआ। मुझे लगने लगा कि मुझे कलीसिया को ज़्यादा समझना और ज़्यादा जानना चाहिए, तो मैंने उनकी वेबसाइट पर और फ़िल्में देखीं।

एक दिन मैंने एक सुसमाचार फ़िल्म देखी जिसमें परमेश्वर और बाइबल के रिश्ते के बारे में बताया गया था। उसमें परमेश्वर के वचनों का एक अंश था, जो मैं कभी भी भूल नहीं सकती: "बाइबल के समय से प्रभु में लोगों का विश्वास, बाइबल में विश्वास रहा है। यह कहने के बजाय कि लोग प्रभु में विश्वास करते हैं, यह कहना बेहतर है कि वे बाइबल में विश्वास करते हैं; यह कहने के बजाय कि उन्होंने बाइबल पढ़नी आरंभ कर दी है, यह कहना बेहतर है कि उन्होंने बाइबल पर विश्वास करना आरंभ कर दिया है; और यह कहने के बजाय कि वे प्रभु के सामने लौट आए हैं, यह कहना बेहतर होगा कि वे बाइबल के सामने लौट आए हैं। इस तरह से, लोग बाइबल की आराधना ऐसे करते हैं मानो वह परमेश्वर हो, मानो वह उनका जीवन-रक्त हो और उसे खोना अपने जीवन को खोने के समान हो। लोग बाइबल को परमेश्वर जितना ही ऊँचा समझते हैं, और यहाँ तक कि कुछ लोग ऐसे भी हैं, जो उसे परमेश्वर से भी ऊँचा समझते हैं। यदि लोगों के पास पवित्र आत्मा का कार्य नहीं है, यदि वे परमेश्वर को महसूस नहीं कर सकते, तो वे जीते रह सकते हैं—परंतु जैसे ही वे बाइबल को खो देते हैं, या बाइबल के प्रसिद्ध अध्याय और उक्तियाँ खो देते हैं, तो यह ऐसा होता है, मानो उन्होंने अपना जीवन खो दिया हो। ... अधिकतर लोग साधारणत: यह नहीं समझते कि उन्हें परमेश्वर पर विश्वास क्यों करना चाहिए, और न ही वे यह समझते हैं कि परमेश्वर पर विश्वास कैसे किया जाए, और वे बाइबल के अध्यायों का गूढ़ार्थ निकालने के लिए आँख बंद करके सुराग ढूँढ़ने के अलावा कुछ नहीं करते। लोगों ने कभी भी पवित्र आत्मा के कार्य की दिशा का अनुसरण नहीं किया है; शुरुआत से ही उन्होंने हताशापूर्वक बाइबल का अध्ययन और अन्वेषण करने के अलावा और कुछ नहीं किया है, और किसी ने कभी बाइबल के बाहर पवित्र आत्मा का नवीनतम कार्य नहीं पाया है। कोई कभी बाइबल से दूर नहीं गया है, न ही उसने कभी ऐसा करने की हिम्मत की है" (वचन, खंड 1, परमेश्वर का प्रकटन और कार्य)। इस भाग को देखने के बाद, मैंने सोचा, "मेरा भी बाइबल के बारे में यहीं रवैया है। मुझे लगता है कि यह प्रभु का प्रतिनिधित्व करता है, और प्रभु में विश्वास रखने का मतलब है बाइबल में विश्वास रखना, और इन दोनों को अलग नहीं किया जा सकता। लेकिन मुझे यह बात नहीं समझ आई : बाइबल प्रभु की गवाही है और हमारे विश्वास की बुनियाद है। ईसाई होने के नाते, हमने दो हज़ार सालों से बाइबल में विश्वास रखा है, तो क्या ऐसा हो सकता है कि यह प्रभु की इच्छा के मुताबिक न हो? आख़िर यहाँ हो क्या रहा है?"

मैंने फ़िल्म देखना जारी रखा इस उत्सुकता के साथ कि मुझे इन सवालों के जवाब मिल जाएंगे। सुसमाचार पढ़ने वाले किरदार ने परमेश्वर के वचनों से एक और अंश पढ़ा: "वे मेरा अस्तित्व मात्र बाइबल के दायरे में ही सीमित मानते हैं, और वे मेरी बराबरी बाइबल से करते हैं; बाइबल के बिना मैं नहीं हूँ, और मेरे बिना बाइबल नहीं है। वे मेरे अस्तित्व या क्रियाकलापोंपर कोई ध्यान नहीं देते, बल्कि पवित्रशास्त्र के हर एक वचन पर परम और विशेष ध्यान देते हैं। बहुत सेलोग तो यहाँ तक मानते हैं कि अपनी इच्छा से मुझे ऐसा कुछ नहीं करना चाहिए, जो पवित्रशास्त्र द्वारा पहले से न कहा गया हो। वे पवित्रशास्त्र को बहुत अधिक महत्त्व देते हैं। कहा जा सकता है कि वे वचनों और उक्तियों को बहुत महत्वपूर्ण समझते हैं, इस हद कि हर एक वचन जो मैं बोलता हूँ, वे उसे मापने और मेरी निंदा करने के लिए बाइबल के छंदों का उपयोग करते हैं। वे मेरे साथ अनुकूलता का मार्ग या सत्य के साथ अनुकूलता का मार्ग नहीं खोजते, बल्कि बाइबल के वचनों के साथ अनुकूलता का मार्ग खोजते हैं, औरविश्वास करते हैं कि कोई भी चीज़ जो बाइबल के अनुसार नहीं है, बिना किसी अपवाद के, मेरा कार्य नहीं है। क्या ऐसे लोग फरीसियों के कर्तव्यपरायण वंशज नहीं हैं? यहूदी फरीसी यीशु को दोषी ठहराने के लिए मूसा की व्यवस्था का उपयोग करते थे। उन्होंने उस समय के यीशु के साथ अनुकूल होने की कोशिश नहीं की, बल्कि कर्मठतापूर्वक व्यवस्था का इस हद तक अक्षरशः पालन किया कि—यीशु पर पुराने विधान की व्यवस्था का पालन न करने और मसीहा न होने का आरोप लगाते हुए—निर्दोष यीशु को सूली पर चढ़ा दिया। उनका सार क्या था? क्या यह ऐसा नहीं था कि उन्होंने सत्य के साथ अनुकूलता के मार्ग की खोज नहीं की? उनके दिमाग़ में पवित्रशास्त्र का एक-एक वचन घर कर गया था, जबकि मेरी इच्छा और मेरे कार्य के चरणों और विधियों पर उन्होंने कोई ध्यान नहीं दिया। वे सत्य की खोज करने वाले लोग नहीं, बल्कि सख्तीसे पवित्रशास्त्र के वचनों से चिपकने वाले लोग थे; वे परमेश्वर में विश्वास करने वाले लोग नहीं, बल्कि बाइबल में विश्वास करने वाले लोग थे। दरअसल वे बाइबल की रखवाली करने वाले कुत्ते थे" (वचन, खंड 1, परमेश्वर का प्रकटन और कार्य)। सर्वशक्तिमान परमेश्वर के इन वचनों को पढ़ने के बाद, उन्होंने अपनी संगति जारी रखी। वे कहने लगे कि विश्वासी ये सोचते हैं कि प्रभु में विश्वास का मतलब है बाइबल में विश्वास रखना, और अगर ऐसा नहीं है तो इसे प्रभु में विश्वास रखना नहीं कह सकते हैं, लेकिन ऐसा सोचना गलत है। उन्होंने ये भी कहा, "जब प्रभु यीशु उपदेश दे रहा था और काम कर रहा था, तो उसके अनुनायियों ने धर्मग्रंथों से हटकर प्रभु के काम और वचन को स्वीकार किया, तो क्या हम ऐसा कह सकते हैं कि वे लोग प्रभु के सच्चे विश्वासी नहीं थे? यहूदी धर्म के फरीसी धर्मग्रंथों से चिपके रहे लेकिन उन्होंने सत्य व्यक्त करने वाले और छुटकारे का काम करने वाले प्रभु यीशु को क्रूस पर चढ़ा दिया। तो वहाँ क्या समस्या थी? अगर कोई इंसान धर्मग्रंथों से चिपका रहता है, तो क्या इसका मतलब है कि वह प्रभु को जानता है? क्या इसका मतलब है कि वो इंसान परमेश्वर के बताए रास्ते पर चलता है, उसका आदर करता है और उसके सामने समर्पित है? परमेश्वर सृष्टि का प्रभु है, सभी चीज़ों के लिए जीवन का स्रोत है, जबकि बाइबल परमेश्वर के पिछले काम और वचनों का सिर्फ़ एक अभिलेख है। उसे परमेश्वर के बराबर कैसे समझा जा सकता है? प्रभु में विश्वास रखने वाले बिना समझे बाइबल में विश्वास रखते हैं, उसकी आराधना करते हैं, और उसे परमेश्वर के बराबर मानते हैं, यहाँ तक कि वो प्रभु और उसके काम की जगह बाइबल को रख देते हैं। क्या ये प्रभु के मूल्य को कम करना और ईश-निंदा करना नहीं है? क्या हम बाइबल से चिपक कर रहने वाले इंसान को, जो प्रभु के प्रकटन और काम को खोजने की कोशिश नहीं करता, उसे सचमुच विश्वासी या प्रभु का अनुयायी मान सकते हैं? फरीसियों को प्रभु यीशु ने ये कहा: 'तुम पवित्रशास्त्र में ढूँढ़ते हो, क्योंकि समझते हो कि उसमें अनन्त जीवन तुम्हें मिलता है; और यह वही है जो मेरी गवाही देता है; फिर भी तुम जीवन पाने के लिये मेरे पास आना नहीं चाहते' (यूहन्ना 5:39-40)। उसने ये भी कहा: 'मार्ग और सत्य और जीवन मैं ही हूँ; बिना मेरे द्वारा कोई पिता के पास नहीं पहुँच सकता' (यूहन्ना 14:6)। प्रभु यीशु परमेश्वर और धर्मग्रंथों के बीच के संबंध के बारे में बिल्कुल साफ़ था। धर्मग्रंथ सिर्फ़ परमेश्वर की गवाही देते हैं—वे प्रभु का प्रतिनिधित्व नहीं करते, और न ही वे उसके उद्धार के काम की जगह ले सकते हैं। सिर्फ़ बाइबल से चिपके रहने से हमें अनंत जीवन नहीं मिल सकता। सिर्फ़ मसीह ही मार्ग, सत्य और जीवन है। ज़िंदगी हासिल करने के लिए, हमें प्रभु की तलाश करनी होगी!"

फिल्म देखकर मैं बहुत प्रेरित हुआ। मुझे लगा कि इसमें बताई गई हर बात सही है और प्रभु यीशु के वचनों के मुताबिक है। मैं समझ गई कि बाइबल वाकई प्रभु का प्रतिनिधित्व नहीं करती। हमें ज़िंदगी प्रभु देता है, बाइबल नहीं। बाइबल में विश्वास रखने को हम प्रभु में विश्वास रखना, उसका अनुसरण करने के बराबर नहीं मान सकते! लेकिन मैं हमेशा यही सोचती थी कि बाइबल उसका प्रतिनिधित्व करती है। क्या मैं बाइबल को प्रभु से ऊँचा दर्जा नहीं देती थी? मैंने जितना इस बारे में सोचा, उतना मुझे लगा कि सर्वशक्तिमान परमेश्वर के वचनों में सच्चाई है, ये मेरी असमंजस की स्थिति को दूर कर सकते हैं। मैं जानती थी कि मुझे संजीदगी से खोज और जाँच-पड़ताल करनी चाहिए ताकि प्रभु का स्वागत करने का मौका मेरे हाथ से न निकले। इसके बाद, मैंने अपनी सहेली के साथ सर्वशक्तिमान परमेश्वर की कलीसिया में वापस जाने का फ़ैसला किया। जब हम कलीसिया में पहुँचे, तो भाइयों और बहनों ने हमारा स्वागत बहुत ही प्रेम से किया और सब्र के साथ हमसे सहभागिता की। मैंने उन्हें अपने असमंजस के बारे में बताया, और कहा, "पादरी और एल्डर सभाओं में हमेशा यह कहते हैं कि परमेश्वर का सारा काम और वचन बाइबल में है, इसलिए इससे बाहर कोई भी चीज़ उसका काम या वचन नहीं है। लेकिन आप गवाही दे रहे हैं कि प्रभु यीशु सर्वशक्तिमान परमेश्वर बनकर वापस आया है और वह अंत के दिनों में नया काम कर रहा है, नए वचन व्यक्त कर रहा है। आख़िर हो क्या रहा है?"

जवाब में बहन झोउ ने सर्वशक्तिमान परमेश्वर के वचनों के कुछ अंश पढ़कर सुनाए। "बहुत से लोग मानते हैं कि बाइबल को समझना और उसकी व्याख्या कर पाना सच्चे मार्ग की खोज करने के समान है—परन्तु वास्तव में, क्या बात इतनी सरल है? बाइबल की इस वास्तविकता को कोई नहीं जानता कि यह परमेश्वर के कार्य के ऐतिहासिक अभिलेख और उसके कार्य के पिछले दो चरणों की गवाही से बढ़कर और कुछ नहीं है, और इससे तुम्हें परमेश्वर के कार्य के लक्ष्यों की कोई समझ हासिल नहीं होती। बाइबल पढ़ने वाला हर व्यक्ति जानता है कि यह व्यवस्था के युग और अनुग्रह के युग के दौरान परमेश्वर के कार्य के दो चरणों को लिखित रूप में प्रस्तुत करता है। पुराने नियम सृष्टि के समय से लेकर व्यवस्था के युग के अंत तक इस्राएल के इतिहास और यहोवा के कार्य को लिपिबद्ध करता है। पृथ्वी पर यीशु के कार्य को, जो चार सुसमाचारों में है, और पौलुस के कार्य नए नियम में दर्ज किए गए हैं; क्या ये ऐतिहासिक अभिलेख नहीं हैं?" "बाइबिल में दर्ज की गई चीज़ें सीमित हैं; वे परमेश्वर के संपूर्ण कार्य का प्रतिनिधित्व नहीं कर सकतीं। सुसमाचार की चारों पुस्तकों में कुल मिलाकर एक सौ से भी कम अध्याय हैं, जिनमें एक सीमित संख्या में घटनाएँ लिखी हैं, जैसे यीशु का अंजीर के वृक्ष को शाप देना, पतरस का तीन बार प्रभु को नकारना, सलीब पर चढ़ाए जाने और पुनरुत्थान के बाद यीशु का चेलों को दर्शन देना, उपवास के बारे में शिक्षा, प्रार्थना के बारे में शिक्षा, तलाक के बारे में शिक्षा, यीशु का जन्म और वंशावली, यीशु द्वारा चेलों की नियुक्ति, इत्यादि। फिर भी मनुष्य इन्हें ख़ज़ाने जैसा महत्व देता है, यहाँ तक कि उनसे आज के काम की जाँच तक करता है। यहाँ तक कि वे यह भी विश्वास करते हैं कि यीशु ने अपने जीवनकाल में सिर्फ इतना ही कार्य किया, मानो परमेश्वर केवल इतना ही कर सकता है, इससे अधिक नहीं। क्या यह बेतुका नहीं है?" "उस समय, यीशु ने अनुग्रह के युग में अपने अनुयायियों को इन विषयों पर बस उपदेशों की एक श्रृंखला दी, जैसे कि कैसे अभ्यास करें, कैसे एक साथ इकट्ठा हों, प्रार्थना में कैसे याचना करें, दूसरों से कैसा व्यवहार करें इत्यादि। उसने अनुग्रह के युग का कार्य किया, और उसने केवल यह प्रतिपादित किया कि शिष्य और वे लोग जो उसका अनुसरण करते हैं, कैसे अभ्यास करें। उसने केवल अनुग्रह के युग का ही कार्य किया और अंत के दिनों का कोई कार्य नहीं किया। ... प्रत्येक युग में परमेश्वर के कार्य की स्पष्ट सीमाएँ हैं; वह केवल वर्तमान युग का कार्य करता है और कभी भी कार्य का आगामी चरण पहले से नहीं करता। केवल इस तरह से उसका प्रत्येक युग का प्रतिनिधि कार्य सामने लाया जा सकता है। यीशु ने केवल अंत के दिनों के चिह्नों के बारे में बात की, इस बारे में बात की कि किस प्रकार से धैर्यवान बनें, कैसे बचाए जाएँ, कैसे पश्चाताप करें, कैसे अपने पापों को स्वीकार करें, सलीब को कैसे धारण करें और कैसे पीड़ा सहन करें; उसने कभी इस पर कुछ नहीं कहा कि अंत के दिनों में मनुष्य को किस प्रकार प्रवेश हासिल करना चाहिए या उसे परमेश्वर की इच्छा को किस प्रकार से संतुष्ट करने की कोशिश करनी चाहिए। वैसे, क्या अंत के दिनों के परमेश्वर के कार्य को बाइबल के अंदर खोजना हास्यास्पद नहीं है? महज़ बाइबल को हाथों में पकड़कर तुम क्या देख सकते हो? चाहे बाइबल का व्याख्याता हो या उपदेशक, आज के कार्य को कौन पहले से देख सकता था?" "यदि तुम व्यवस्था के युग के कार्य को देखना चाहते हो, और यह देखना चाहते हो कि इस्राएली किस प्रकार यहोवा के मार्ग का अनुसरण करते थे, तो तुम्हें पुराना विधान पढ़ना चाहिए; यदि तुम अनुग्रह के युग के कार्य को समझना चाहते हो, तो तुम्हें नया विधान पढ़ना चाहिए। पर तुम अंतिम दिनों के कार्य को किस प्रकार देखते हो? तुम्हें आज के परमेश्वर की अगुआई स्वीकार करनी चाहिए, और आज के कार्य में प्रवेश करना चाहिए, क्योंकि यह नया कार्य है, और किसी ने पूर्व में इसे बाइबल में दर्ज नहीं किया है। ... आज का कार्य वह मार्ग है जिस पर मनुष्य कभी नहीं चला, और ऐसा तरीका है जिसे किसी ने कभी नहीं देखा। यह वह कार्य है, जिसे पहले कभी नहीं किया गया—यह पृथ्वी पर परमेश्वर का नवीनतम कार्य है। ... कौन आज के कार्य के प्रत्येक अंश को, बिना किसी चूक के, अग्रिम रूप से दर्ज कर सकता है? कौन इस अति पराक्रमी, अति बुद्धिमत्तापूर्ण कार्य को, जो परंपरा के विरुद्ध जाता है, इस पुरानी घिसी-पिटी पुस्तक में दर्ज कर सकता है? आज का कार्य इतिहास नहीं है, और इसलिए, यदि तुम आज के नए पथ पर चलना चाहते हो, तो तुम्हें बाइबल से विदा लेनी चाहिए, तुम्हें बाइबल की भविष्यवाणियों या इतिहास की पुस्तकों के परे जाना चाहिए। केवल तभी तुम नए मार्ग पर उचित तरीके से चल पाओगे, और केवल तभी तुम एक नए राज्य और नए कार्य में प्रवेश कर पाओगे" (वचन, खंड 1, परमेश्वर का प्रकटन और कार्य)।

सर्वशक्तिमान परमेश्वर के वचन पढ़ने के बाद, बहन झोउ ने अपनी सहभागिता जारी रखी। वे बोलीं, "जो भी बाइबल से परिचित है, उसे पता है कि पुराने और नए नियम, व्यवस्था के युग और अनुग्रह के युग में परमेश्वर के काम के दो चरणों के अभिलेख हैं। वे परमेश्वर के काम की गवाही हैं। जब भी परमेश्वर ने काम का कोई चरण पूरा किया, तो उसका अनुभव करने वाले लोगों ने उसके काम और वचन को दर्ज कर लिया, और फिर इन अभिलेखों को बाइबल में संकलित कर लिया गया। लेकिन इन दोनों युगों में परमेश्वर के काम और वचन को बाइबल में पूरी तरह दर्ज नहीं किया गया। बाइबल में प्रभु यीशु के कुछ ही वचन दिए गए हैं। जैसा कि यूहन्ना के सुसमाचार में कहा गया है: 'और भी बहुत से काम हैं, जो यीशु ने किए; यदि वे एक एक करके लिखे जाते, तो मैं समझता हूँ कि पुस्तकें जो लिखी जातीं वे संसार में भी न समातीं' (यूहन्ना 21:25)। व्यवस्था के युग में कुछ नबियों की भविष्यवाणियों को धर्मग्रंथों में दर्ज नहीं किया गया था। ये सामान्य बात है। तो जब पादरी और एल्डर कहते हैं कि परमेश्वर के वचन बाइबल में हैं, और उसका कोई भी काम और वचन उसके बाहर नहीं है, तो क्या वे तथ्यों को झुठला नहीं रहे? क्या वे झूठ नहीं कह रहे, धोखा नहीं दे रहे? परमेश्वर सृष्टि का प्रभु है। वह इतना महान और प्रचुर है, उसके काम और वचन बाइबल जैसी एक पुस्तक में पूरी तरह से कैसे समा सकते हैं?" फिर उन्होंने प्रकाशितवाक्य की किताब से पढ़कर सुनाया: "जो सिंहासन पर बैठा था, मैं ने उसके दाहिने हाथ में एक पुस्तक देखी जो भीतर और बाहर लिखी हुई थी, और वह सात मुहर लगाकर बन्द की गई थी" (प्रकाशितवाक्य 5:1)। "इस पर उन प्राचीनों में से एक ने मुझ से कहा, 'मत रो; देख, यहूदा के गोत्र का वह सिंह जो दाऊद का मूल है, उस पुस्तक को खोलने और उसकी सातों मुहरें तोड़ने के लिये जयवन्त हुआ है।'" (प्रकाशितवाक्य 5:5)। उन्होंने सहभागिता की, "यहाँ यह कहा गया है कि इस किताब के अंदर भी और बाहर भी लिखा गया है, अंतर केवल इतना है कि इसे सात मुहरों से सील किया गया है, और सिर्फ़ लौटकर आया अंत के दिनों का प्रभु ही इस किताब को खोल सकता है और सातों मुहरों को खोल सकता है। किताब के अंदर क्या लिखा है, इसे देखने का यही एक तरीका है। प्रकाशितवाक्य में कई बार यह भविष्यवाणी भी की गई है: 'जिसके कान हों वह सुन ले कि आत्मा कलीसियाओं से क्या कहता है' (प्रकाशितवाक्य अध्याय 2-3)। बाइबल की ये भविष्यवाणियाँ साबित करती हैं कि लौटने पर प्रभु और भी वचन कहेगा। तो क्या लौटेकर आए प्रभु के काम और वचन सच में बाइबल में पहले से दर्ज किए जा सकते हैं? क्या बाइबल में दिए गए परमेश्वर के वचन अंत के दिनों में पवित्र आत्मा द्वारा कलीसियों को कही गई बातों की जगह ले सकते हैं? क्या वे मेमने की खोली गई किताब की जगह ले सकते हैं? क्या वे अंत के दिनों में परमेश्वर के न्याय के काम की जगह ले सकते हैं?" यह सुनकर, मैंने सोचा, "मैंने इन छंदों को काफ़ी बार पढ़ा है। ये सवाल मेरे मन में कभी क्यों नहीं उठे?" बहन ने अपनी सहभागिता जारी रखी: "बाइबल में परमेश्वर का पिछला काम दर्ज है। पुराने नियम के बनने के बहुत सालों बाद, प्रभु यीशु आया और अनुग्रह के युग के लिए छुटकारे का काम किया। तो क्या उसका काम और उसके वचन अपने आप धर्मग्रंथों में शामिल हो गए? परमेश्वर के काम और उसके वचनों का संकलन करके बाइबल बनाई गई होगी। सर्वशक्तिमान परमेश्वर अंत के दिनों में आया है और उसने मानवजाति को शुद्ध करने और बचाने के लिए सभी सत्यों को व्यक्त किया है। क्या ये सत्य अपने आप बाइबल में शामिल हो सकते हैं? तो यह दावा करना कि परमेश्वर के सभी काम और वचन बाइबल में दर्ज हैं, और उसके बाहर कुछ नहीं हो सकता है, एक गलत, बेतुकी राय है, और यह पूरी तरह से इंसानी धारणाओं और कल्पनाओं का नतीजा है।"

बहन झोउ की सहभागिता सुनना मेरे लिए सच में ज्ञानवर्धक था। मुझे लगा कि उन्होंने सहभागिता की है, वो सब तथ्यों के मुताबिक है। बाइबल सिर्फ़ परमेश्वर के दो चरणों का रिकॉर्ड है: व्यवस्था का युग और अनुग्रह का युग। यह उसके काम की गवाही है, लेकिन वह प्रभु का या अंत के दिनों में उसके काम और वचनों का प्रतिनिधित्व नहीं कर सकता। प्रभु यीशु के पूरे काम और वचनों को भी बाइबल में दर्ज नहीं किया गया, तो अंत के दिनों में परमेश्वर के काम और वचनों को समय से पहले बाइबल में कैसे दर्ज किया जा सकता था? मैं पादरियों और एल्डरों के शब्दों पर चलती रही, और परमेश्वर के काम और वचनों को बाइबल के लिखे अनुसार सीमित करती रही, और मानती रही कि उसके बाहर की कोई भी चीज़ परमेश्वर से नहीं आ सकती। क्या मैं खुली आँखों से बेकार की बातें नहीं कर रही थी? क्या मैं प्रभु का सीमांकन और उसका तिरस्कार नहीं कर रही थी? मुझे यह सोचकर बहुत अफ़सोस हुआ। मैंने सर्वशक्तिमान परमेश्वर के वचनों को पहले क्यों नहीं पढ़ा? मुझे अंध-श्रद्धा के साथ पादरियों और एल्डरों की बातों पर नहीं चलना चाहिए था, धारणाओं और कल्पनाओं के आधार पर परमेश्वर के काम का सीमांकन नहीं करना चाहिए था। ये सोच बहुत नुकसानदायक है!

फिर, बहन झोउ ने चर्चा के लिए एक और मुद्दे को उठाया: ऐसा क्यों है कि अंत के दिनों में परमेश्वर के काम और वचनों को स्वीकार किए बिना बाइबल पर क़ायम रहने का मतलब है कि लोग परमेश्वर के राज्य में प्रवेश नहीं कर सकते और अनंत जीवन हासिल नहीं कर सकते? उन्होंने कहा, "बाइबल परमेश्वर के काम के दो चरणों का अभिलेख है। वह अंत के दिनों में परमेश्वर द्वारा इंसान के न्याय और शुद्धिकरण के काम की जगह नहीं ले सकती है। व्यवस्था के युग में, परमेश्वर का मुख्य काम था व्यवस्था और पृथ्वी पर लोगों के जीवन की रहनुमाई करने की व्यवस्था और आज्ञाओं की घोषणा करना। अनुग्रह के युग में, प्रभु यीशु ने छुटकारे का काम किया। वह शैतान के कब्ज़े से मानवजाति को छुड़ाने, हमारे पापों से हमें छुटकारा दिलाने, और हमें परमेश्वर के सामने प्रार्थना करने के योग्य बनाने के लिए क्रूस पर चढ़ गया, ताकि हम परमेश्वर के अनुग्रह का आनंद ले सकें। लेकिन हमारी पापी प्रकृति और हमारे पाप के मूल को दूर नहीं किया गया। इसी वजह से हम अभी भी झूठ बोलते हैं, पाप करते हैं, परमेश्वर के विरुद्ध बग़ावत करते हैं, उसका विरोध करते हैं, और हम परमेश्वर के राज्य में प्रवेश करने के लायक नहीं हैं। इसलिए, प्रभु यीशु ने भविष्यवाणी की थी कि वो अंत के दिनों में इंसान का न्याय करने और उसे पूरी तरह बचाने के वास्ते सत्य व्यक्त करने के लिए लौटेगा। यूहन्ना के सुसमाचार में कहा गया है, 'मुझे तुम से और भी बहुत सी बातें कहनी हैं, परन्तु अभी तुम उन्हें सह नहीं सकते। परन्तु जब वह अर्थात् सत्य का आत्मा आएगा, तो तुम्हें सब सत्य का मार्ग बताएगा' (यूहन्ना 16:12-13)। इसमें ये भी कहा गया है, 'जो मुझे तुच्छ जानता है और मेरी बातें ग्रहण नहीं करता है उसको दोषी ठहरानेवाला तो एक है: अर्थात् जो वचन मैं ने कहा है, वही पिछले दिन में उसे दोषी ठहराएगा' (यूहन्ना 12:48)। अंत के दिनों में सर्वशक्तिमान परमेश्वर का आना, सत्य व्यक्त करना और न्याय का काम करना प्रभु यीशु की भविष्यवाणी के मुताबिक है। सर्वशक्तिमान परमेश्वर ने लाखों वचन व्यक्त किए हैं और इन वचनों में हर चीज़ के बार में चर्चा की गई है। बाइबल के रहस्यों का खुलासा किया गया है, राज्य के भविष्य के लिए भविष्यवाणियाँ मौजूद हैं, कुछ मानवजाति की मंज़िल पर चर्चा करते हैं, और कुछ मानवजाति के परमेश्वर-विरोध के मूल की वजह का विश्लेषण करते हैं। परमेश्वर ने साफ़ तौर पर उन सत्यों का खुलासा भी किया है जो लोगों के उद्धार के लिए ज़रूरी हैं। इसमें शामिल हैं इंसान को बचाने के लिए परमेश्वर के काम के तीन चरणों की अंदर की कहानी, अंत के दिनों में परमेश्वर के न्याय के रहस्य, और परमेश्वर के देहधारण के रहस्य। परमेश्वर खुलासा करता है कि शैतान कैसे मानवजाति को भ्रष्ट करता है, कैसे परमेश्वर इंसान को बचाने के लिए काम करता है, शैतान द्वारा इंसान की भ्रष्टता का सार और सत्य क्या है, सच्चा विश्वास, समर्पण और परमेश्वर के लिए प्रेम क्या है, सार्थक जीवन कैसे जी सकते हैं, और बहुत कुछ। सर्वशक्तिमान परमेश्वर के व्यक्त सत्य हमें उस अनंत जीवन की ओर ले जाते हैं जो परमेश्वर हमें अंत के दिनों में देता है। अगर हम अंत के दिनों के परमेश्वर के न्याय और शुद्धिकरण को स्वीकार किए बिना बाइबल से चिपके रहेंगे, तो हम कभी भी सत्य हासिल नहीं कर पाएंगे, पाप का त्याग नहीं कर पाएंगे, पूरी तरह बचाए नहीं जाएंगे, और स्वर्ग के राज्य के अंदर नहीं जा पाएंगे।"

सर्वशक्तिमान परमेश्वर की कलीसिया के भाइयों और बहनों के साथ मेरी सहभागिता की मदद से मुझे समझ आया कि अंत के दिनों में सर्वशक्तिमान परमेश्वर के न्याय का काम बाइबल की भविष्यावाणियों को पूरी तरह से साकार करता है। सर्वशक्तिमान परमेश्वर के वचन सत्य हैं, ये परमेश्वर की वाणी हैं, और ये शाश्वत जीवन का मार्ग है जो परमेश्वर हमें अंत के दिनों में देता है! मैं सोचती थी कि परमेश्वर का काम और वचन बाइबल तक सीमित हैं क्योंकि मैं पादरियों और एल्डरों की बात को मानती थी, और मैं इन धारणाओं से चिपकी हुई थी। मैंने अंत के दिनों के परमेश्वर को स्वीकार करने या ढूंढने से इनकार कर दिया। मैं परमेश्वर के वर्तमान वचनों का पोषण हासिल नहीं कर पाई और अंधकार में डूब गई। अगर मुझे परमेश्वर की कृपा और उद्धार से यूट्यूब पर सर्वशक्तिमान परमेश्वर की कलीसिया के वीडियो देखने और परमेश्वर की वाणी को सुनने का सौभाग्य न मिला होता तो मैं अभी भी पादरियों और एल्डरों के पीछे चल रही होती, और मैंने अंत के दिनों में परमेश्वर के काम को ढूंढा नहीं होता या उसकी जाँच-पड़ताल न की होती। अगर ऐसा होता, तो मैं सौ वर्षों तक बाइबल पढ़ कर भी प्रभु की वापसी का स्वागत नहीं कर पाती। मैं समझती हूँ कि अंत के दिनों में परमेश्वर का उद्धार हासिल करना पूरी तरह उसकी रहनुमाई की वजह से है। ये परमेश्वर का अद्भुत उद्धार है!


12. त्रित्व की पहेली का निराकरण

जिन्ग्मो, मलेशिया

मैं भाग्यशाली थी कि 1997 में मैंने प्रभु यीशु के सुसमाचार को स्वीकार किया और, जब मैंने बपतिस्मा लिया, तो पादरी ने प्रार्थना की और मुझे त्रित्व—पिता, पुत्र और पवित्र आत्मा—के नाम पर बपतिस्मा दिया। तब से, जब भी मैंने प्रार्थना की, मैंने त्रित्व अर्थात स्वर्गीय पिता, उद्धारकर्ता प्रभु यीशु और पवित्र आत्मा, के नाम पर प्रार्थना की। लेकिन मेरे दिल में हमेशा कुछ अनिश्चितता रही: तीन एक कैसे हो सकते हैं? मैं कभी भी पूरी तरह से समझ नहीं पाई कि त्रित्व क्या है।

दो साल बाद, मैं अपनी कलीसिया में एक उप-याजिका बन गई, और जब मैं भावी विश्वासियों के धार्मिक अध्ययन में उनके साथ होती थी, तो अक्सर कोई मुझसे त्रित्व का मतलब पूछता था। अपराध स्वीकार करने के दौरान भी लोग अक्सर पिता, पुत्र और पवित्र आत्मा के त्रित्व के बारे में पूछते थे। चूँकि मैं ही इस रहस्य को नहीं समझती थी, मैं कभी उन्हें उत्तर नहीं दे पाती थी, और इस बात ने मुझे बहुत परेशान किया। मैं बहुत चाहती थी कि इस मुद्दे को स्पष्ट रूप से समझूँ, इसलिए मैंने निश्चित उत्तर पाने की आशा में, पादरी और प्रचारकों से इसे समझाने के लिए कहा। बहरहाल, उनके उत्तर में मूल रूप से यही बात हुआ करती थी: "परमेश्वर एक त्रित्व है, जिसमें पिता, पुत्र और पवित्र आत्मा शामिल हैं। पिता हमारे उद्धार के लिए योजना बनाता है, पुत्र इसे अंतिम रूप देता है और पवित्र आत्मा उस योजना को कार्यान्वित करता है। पिता परमेश्वर है, पुत्र परमेश्वर है, और पवित्र आत्मा भी परमेश्वर है—तीन व्यक्ति, जो मिलकर एक सच्चे परमेश्वर का निर्माण करते हैं।" इस व्याख्या ने मुझे और भी उलझन में डाल दिया, और मैंने पूछा, "लेकिन अगर वे तीन व्यक्ति है, तो परमेश्वर एक कैसे हो सकता है?" इस पर उन्होंने मुझसे कहा, "त्रित्व एक रहस्य है। इस पर बहुत गहराई से मत सोचो। बस अपने विश्वास पर भरोसा रखो और इसे मानते रहो, बस इतना ही तुम्हें करने की आवश्यकता है।" हालाँकि मैं अभी भी इस बात से बहुत उलझन में थी, फिर भी मैंने यह सोचकर खुद को इसे स्वीकार करने के लिए मजबूर किया कि "अब इसके बारे में मत सोचो। बस इस पर विश्वास करो!" अब भी जब मैं प्रार्थना करती, तो त्रित्व से ही प्रार्थना किया करती: प्यार करने वाला स्वर्गीय पिता, उद्धारकर्ता प्रभु यीशु और पवित्र आत्मा। मुझे ऐसा लगा, जैसे केवल उस तरह से प्रार्थना करने से ही परमेश्वर मेरी प्रार्थना सुनेगा, और मुझे डर था, कि अगर मैंने केवल परमेश्वर के किसी एक ही व्यक्ति से प्रार्थना की, तो वह मुझे नहीं सुनेगा। और इसलिए मैं अपनी कल्पना के त्रित्व में विश्वास करते हुए, वर्षों तक इस तरह की उलझन में बनी रही। उसके बाद, जब भी कलीसिया में भाई-बहन मुझसे पूछते कि त्रित्व का क्या मतलब है, तब भी मुझे पता नहीं होता था कि क्या उत्तर दूँ। मैं केवल यही कर सकती थी कि पादरी ने मुझे जो बताया था, उसके अनुसार मैं उन्हें उत्तर दे दूँ, हालाँकि मैं उनके चेहरे से बता सकती थी कि वे वास्तव में समझ नहीं पाते थे। इससे मैं असहाय महसूस करती, और मैं केवल इतना ही कर पाती कि प्रभु के सामने जाकर प्रार्थना करने लगती: "मैं तुम्हें धन्यवाद देती हूँ, प्रिय स्वर्गीय पिता! जब भाई-बहन और भावी विश्वासी मुझसे त्रित्व के बारे में सवाल पूछते हैं, तो मुझे नहीं पता कि उन्हें कैसे जवाब देना है। मैं तुमसे मदद माँगती हूँ। पवित्र आत्मा मेरा मार्गदर्शन करे, ताकि मुझे समझ में आ सके कि त्रित्व का क्या अर्थ है, ताकि आगे मुझे इस मुद्दे पर उलझन न हो, एवं और भी अधिक लोग आपको जान सकें।"

2017 के मई महीने में मैं फेसबुक पर एक बहन से मिली। वह बहुत स्नेही और धैर्यवान थी, और जब हमने पवित्रशास्त्र के कुछ अंशों को साझा किया और उन पर चर्चा की, तो मैंने पाया कि उसकी सहभागिताओं में प्रकाश था। मैंने उससे बहुत कुछ हासिल किया, और मैं उसके साथ विचारों के आदान-प्रदान के लिए उत्सुक रहती थी। बाद में वह मुझे और कुछ अन्य भाइयों और बहनों को कुछ सभाओं में ले गई। इन बैठकों में साझा की गई सहभागिताओं के माध्यम से मुझे कुछ ऐसी सच्चाइयाँ समझ में आईं, जिन्हें मैं पहले कभी नहीं समझ पाई थी, जैसे कि देहधारण क्या था और प्रभु किस तरह से आएगा, वगैरह। मुझे उनसे बहुत फायदा हुआ और पवित्रशास्त्र के कुछ अंशों की बहुत स्पष्ट समझ प्राप्त हुई। जब मैंने बहन से पूछा कि कैसे वह बाइबल पढ़ने से इतना कुछ समझ पा रही थी, जबकि मैं ऐसा नहीं कर पाती थी, तो उसने मुझ से कहा, "मैं जो कुछ भी समझती हूँ, वह परमेश्वर के वचनों को पढ़ने से समझ पाई हूँ। हमारा प्रभु यीशु पहले ही लौट चुका है। उसने अपने वचनों को व्यक्त करने और अंतिम दिनों में नया काम करने के लिए मनुष्य के पुत्र के रूप में देहधारण किया है...।" मैं इस खबर से अचंभित और रोमांचित हो गई, और मैंने बहन से सवालों की झड़ी लगा दी: "क्या यह सच है? क्या प्रभु वास्तव में लौट आया है?" उसने निश्चितता के साथ निश्चयपूर्वक उत्तर दिया, "हाँ, यह सच है!" उसने आगे कहा कि परमेश्वर अंतिम दिनों में देहधारी रूप में लौटा था, लेकिन परमेश्वर का नाम बदल गया था। परमेश्वर को अब सर्वशक्तिमान परमेश्वर कहा जाता है, प्रकाशित वाक्य पुस्तक में की गई भविष्यवाणी के अनुसार "सर्वशक्तिमान"। जिस क्षण मैंने "सर्वशक्तिमान परमेश्वर" का नाम सुना, मेरे दिल की धड़कन रुक-सी गई, और मैंने अपने मन में सोचा: "सर्वशक्तिमान परमेश्वर? क्या वह पूर्वी बिजली नहीं है? हमारे पादरी ने हमें पूर्वी बिजली के खिलाफ़ चौकन्ने रहने के लिए कहा था और उसने कहा था कि हम उनसे कोई लेना-देना न रखें। इतना ही नहीं, हम प्रभु यीशु पर विश्वास करते हैं, लेकिन यह बहन कह रही है कि प्रभु यीशु लौट आया है और उसने सर्वशक्तिमान परमेश्वर का नाम ले लिया है, तो उसका नाम अलग कैसे है? क्या मैं अंततः रास्ता भटक जाऊंगी?" लेकिन फिर मैंने सोचा: "जब से मैंने इस बहन को जाना है, मैंने पाया है कि न केवल उसकी सहभागिताएँ बाइबल के साथ मेल खाती हैं, बल्कि वे बहुत शिक्षाप्रद भी हैं, और उनमें स्पष्ट रूप से पवित्र आत्मा का ज्ञान शामिल है। अगर यह रास्ता गलत है, तो इसमें पवित्र आत्मा का कार्य कैसे हो सकता है? क्या मुझे उसकी बात सुननी चाहिए या नहीं?"

ज्यों ही मैं परस्पर विरोधी भावनाओं से विदीर्ण महसूस कर रही थी, मुझे तभी अचानक एक अंश याद आया जो कि उस बहन ने पहले मेरे साथ साझा किया था: "देहधारी हुए परमेश्वर को मसीह कहा जाता है, और इसलिए वह मसीह जो लोगों को सत्य दे सकता है परमेश्वर कहलाता है। इसमें कुछ भी अतिशयोक्ति नहीं है" (वचन, खंड 1, परमेश्वर का प्रकटन और कार्य, केवल अंत के दिनों का मसीह ही मनुष्य को अनंत जीवन का मार्ग दे सकता है)। इस अंश में मसीह का उल्लेख है और इसमें कहा गया है कि मसीह लोगों को सत्य दे सकता है। यूहन्ना का सुसमाचार, अध्याय 14, छंद 6 में, प्रभु यीशु कहता है: "मार्ग और सत्य और जीवन मैं ही हूँ; बिना मेरे द्वारा कोई पिता के पास नहीं पहुँच सकता।" प्रभु यीशु मसीह है, देहधारी परमेश्वर, और उसने कहा, "मार्ग और सत्य और जीवन मैं ही हूँ।" सर्वशक्तिमान परमेश्वर और यीशु दोनों के वचनों में मसीह और सत्य का उल्लेख है। "अगर सर्वशक्तिमान परमेश्वर मसीह है," मैंने सोचा, "तो वह निश्चित रूप से सच्चाई व्यक्त कर सकता है और लोगों के जीवन के लिए पोषण प्रदान कर सकता है।" मैंने सर्वशक्तिमान परमेश्वर के कई वचनों के बारे में सोचा, जो बहन ने हाल ही में मुझे पढ़कर सुनाए थे। जब मैंने उन्हें सुना था, मैंने उनमें अधिकार और शक्ति होने का अनुभव किया था, और मैंने महसूस किया था कि सर्वशक्तिमान परमेश्वर के वचन वास्तव में सत्य हैं और वे पवित्र आत्मा से आए हैं! इसलिए मैंने अनुभव किया कि यह मार्ग सच्चा मार्ग होना चाहिए, और यह गलत नहीं हो सकता था। बाइबल में यह कहा गया है: "अत: विश्‍वास सुनने से और सुनना मसीह के वचन से होता है" (रोमियों 10:17)। यदि सर्वशक्तिमान परमेश्वर लौटा हुआ प्रभु यीशु हो और मैं इस तरह से उसकी तलाश या जांच करने में विफल रही, और पादरियों एवं एल्डर्स ने जो कहा, सिर्फ उसी पर अंधाधुंध विश्वास कर लिया, तो क्या मैं प्रभु के उद्धार से वंचित नहीं हो जाऊँगी और उसकी वापसी का स्वागत करने में असमर्थ न रहूँगी? यह सोचकर, मैंने कुछ और सभाओं में भाग लेने का फैसला किया, ताकि मैं अंतिम दिनों के सर्वशक्तिमान परमेश्वर के कार्य को बेहतर समझ सकूँ।

एक अन्य सभा में बहन ने परमेश्वर के वचनों के इस अंश को हमारे साथ साझा किया: "आज के कार्य ने अनुग्रह के युग के कार्य को आगे बढ़ाया है; अर्थात्, समस्त छह हजार सालों की प्रबंधन योजना का कार्य आगे बढ़ा है। यद्यपि अनुग्रह का युग समाप्त हो गया है, किन्तु परमेश्वर के कार्य ने प्रगति की है। मैं क्यों बार-बार कहता हूँ कि कार्य का यह चरण अनुग्रह के युग और व्यवस्था के युग पर आधारित है? क्योंकि आज का कार्य अनुग्रह के युग में किए गए कार्य की निरंतरता और व्यवस्था के युग में किए कार्य की प्रगति है। तीनों चरण आपस में घनिष्ठता से जुड़े हुए हैं और श्रृंखला की हर कड़ी निकटता से अगली कड़ी से जुड़ी है। मैं यह भी क्यों कहता हूँ कि कार्य का यह चरण यीशु द्वारा किए गए कार्य पर आधारित है? मान लो, यह चरण यीशु द्वारा किए गए कार्य पर आधारित न होता, तो फिर इस चरण में क्रूस पर चढ़ाए जाने का कार्य फिर से करना होता, और पहले किए गए छुटकारे के कार्य को फिर से करना पड़ता। यह अर्थहीन होता। इसलिए, ऐसा नही है कि कार्य पूरी तरह समाप्त हो चुका है, बल्कि युग आगे बढ़ गया है, और कार्य के स्तर को पहले से अधिक ऊँचा कर दिया गया है। यह कहा जा सकता है कि कार्य का यह चरण व्यवस्था के युग की नींव और यीशु के कार्य की चट्टान पर निर्मित है। परमेश्वर का कार्य चरण-दर-चरण निर्मित किया जाता है, और यह चरण कोई नई शुरुआत नहीं है। सिर्फ तीनों चरणों के कार्य के संयोजन को ही छह हजार सालों की प्रबंधन योजना माना जा सकता है" (वचन, खंड 1, परमेश्वर का प्रकटन और कार्य, दो देहधारण पूरा करते हैं देहधारण के मायने)। बहन ने तब यह कहते हुए सहभागिता दी, "परमेश्वर का कार्य हमेशा आगे बढ़ता रहता है, और विभिन्न युगों में मनुष्य की ज़रूरतों के अनुसार वह अलग-अलग कार्य करता है और अलग-अलग नामों को धारण करता है। लेकिन चाहे परमेश्वर किसी भी नाम से कार्य का कोई भी चरण पूरा करे, सार रूप में, हमेशा यह मानवजाति को बचाने के लिए कार्य करने वाला स्वयं परमेश्वर ही होता है। व्यवस्था के युग में, परमेश्वर ने अपना कार्य करने के लिए यहोवा का नाम ग्रहण किया: उसने पृथ्वी पर मनुष्य के जीवन का मार्गदर्शन करने के लिए व्यवस्था और आज्ञाओं की घोषणा की, और उसने मनुष्य को यह जानने की अनुमति दी कि पाप क्या होते हैं, उन्हें किन नियमों का पालन करना चाहिए, उन्हें परमेश्वर की उपासना कैसे करनी चाहिए, इत्यादि; अनुग्रह के युग में, परमेश्वर ने देह-धारण किया, उसने यीशु का नाम ग्रहण किया और व्यवस्था के युग के कार्य की नींव पर उसने मानव-जाति को छुटकारा दिलाने के लिए सूली पर चढ़ने का कार्य किया, जिसका परिणाम यह हुआ कि मनुष्य के पाप क्षमा कर दिए गए। अब, राज्य के अंतिम युग में, परमेश्वर ने दूसरी बार देह-धारण किया है और सर्वशक्तिमान परमेश्वर का नाम ग्रहण करते हुए, मनुष्य के छुटकारे के कार्य की नींव पर वह उसके न्याय और शुद्धिकरण का कार्य करता है। इसका परिणाम यह होता है कि मनुष्य में निहित पापी प्रकृति और भ्रष्ट स्वभाव हट जाते हैं, और मनुष्य द्वारा पाप करने और परमेश्वर का विरोध करने के मूल कारण को ही सदा के लिए हटा दिया जाता है। कार्य के तीन चरण पूर्ण रूप से एक-दूसरे के पूरक हैं, कार्य का प्रत्येक चरण पिछले चरण से अधिक ऊँचा और अधिक गहरा होता है। परमेश्वर के कार्य का कोई भी चरण एक-दूसरे से अलग नहीं हो सकता—आपस में मिलकर ही ये तीन चरण उस पूरे कार्य का निर्माण करते हैं जो मानव-जाति को बचाने के लिए परमेश्वर द्वारा किया जाता है, और साथ मिलकर ही वे मानवजाति के लिए परमेश्वर की छह हजार साल की प्रबंधन-योजना का रूप लेते हैं हैं। परमेश्वर केवल युगों का सीमांकन करने और युगों को बदलने के लिए अपने नाम का प्रयोग करता है, और इसी कारण से हम देखते हैं कि परमेश्वर का नाम युग के साथ हमेशा बदल जाता है। लेकिन चाहे परमेश्वर का नाम कैसे भी बदल जाए, परमेश्वर फिर भी एकमेव परमेश्वर है।" परमेश्वर के वचनों और बहन की सहभागिता को सुनकर मैं आश्चर्यचकित हो गई। मैंने हमेशा परमेश्वर पर विश्वास किया था और कभी भी किसी ऐसे व्यक्ति से नहीं मिली थी, जो परमेश्वर के छह हजार साल के प्रबंधन कार्य की व्याख्या करने में सक्षम हो, लेकिन फिर भी सर्वशक्तिमान परमेश्वर के वचनों ने इस रहस्य का खुलासा कर दिया था—ये वचन वास्तव में परमेश्वर की आवाज़ थे! मैं अपने विश्वास में भटकी नहीं थी: सर्वशक्तिमान परमेश्वर वास्तव में लौटा हुआ प्रभु यीशु है। बात सिर्फ इतनी है कि एक युग से दूसरे युग में परमेश्वर अपना नाम बदल देता है। लेकिन वह फिर भी एकमेव परमेश्वर है।

मैं कुछ और दिनों तक इस पर ध्यान देती रही। बहन ने हमें सच्चाई के पहलुओं पर सहभागिता प्रदान की, जैसे कि अंतिम दिनों में परमेश्वर द्वारा किया जाने वाला न्याय का कार्य और परमेश्वर के नामों का महत्व, और जितना अधिक मैंने सुना, मुझे उतनी ही अधिक स्पष्टता प्राप्त हुई। एक दिन उसने कहा, "परमेश्वर के वचनों नेबाइबल के सभी रहस्यों को उजागर कर दिया है," और जब मैंने यह सुना, तो मेरा दिल तुरंत प्रसन्न हो गया; मैंने उसे त्रित्व के मुद्दे के बारे में बताया जो इतने सालों से मुझे परेशान कर रहा था। तब बहन ने मुझे परमेश्वर के वचनों का एक अंश पढ़कर सुनाया। सर्वशक्तिमान परमेश्वर कहता है: "यदि तुम लोगों में से कोई भी कहता है कि त्रित्व वास्तव में है, तो समझाओ कि तीन व्यक्तियों में यह एक परमेश्वर क्या है। पवित्र पिता क्या है? पुत्र क्या है? पवित्र आत्मा क्या है? क्या यहोवा पवित्र पिता है? क्या यीशु पुत्र है? फिर पवित्र आत्मा का क्या? क्या पिता एक आत्मा नहीं है? पुत्र का सार भी क्या एक आत्मा नहीं है? क्या यीशु का कार्य पवित्र आत्मा का कार्य नहीं था? एक समय आत्मा द्वारा क्रियान्वित यहोवा का कार्य क्या यीशु के कार्य के समान नहीं था? परमेश्वर में कितने आत्माएं हो सकते हैं? तुम्हारे स्पष्टीकरण के अनुसार, पिता, पुत्र और पवित्र आत्मा के तीन व्यक्ति एक हैं; यदि ऐसा है, तो तीन आत्माएं हैं, लेकिन तीन आत्माओं का अर्थ है कि तीन परमेश्वर हैं। इसका मतलब है कि कोई भी एक सच्चा परमेश्वर नहीं है; इस प्रकार के परमेश्वर में अभी भी परमेश्वर का निहित सार कैसे हो सकता है? यदि तुम मानते हो कि केवल एक ही परमेश्वर है, तो उसका एक पुत्र कैसे हो सकता है और वह पिता कैसे हो सकता है? क्या ये सब केवल तुम्हारी धारणाएं नहीं हैं? केवल एक परमेश्वर है, इस परमेश्वर में केवल एक ही व्यक्ति है, और परमेश्वर का केवल एक आत्मा है, वैसा ही जैसा बाइबल में लिखा गया है कि 'केवल एक पवित्र आत्मा और केवल एक परमेश्वर है।' जिस पिता और पुत्र के बारे में तुम बोलते हो, वे चाहे अस्तित्व में हों, कुल मिलाकर परमेश्वर एक ही है और पिता, पुत्र और पवित्र आत्मा का सार, जिसे तुम लोग मानते हो, पवित्र आत्मा का सार है। दूसरे शब्दों में, परमेश्वर एक आत्मा है लेकिन वह देहधारण करने और मनुष्यों के बीच रहने के साथ-साथ सभी चीजों से ऊँचा होने में सक्षम है। उसका आत्मा समस्त-समावेशी और सर्वव्यापी है। वह एक ही समय पर देह में हो सकता है और पूरे विश्व में और उसके ऊपर हो सकता है। चूंकि सभी लोग कहते हैं कि परमेश्वर एकमात्र सच्चा परमेश्वर है, फिर एक ही परमेश्वर है, जो किसी की इच्छा से विभाजित नहीं होता! परमेश्वर केवल एक आत्मा है और केवल एक ही व्यक्ति है; और वह परमेश्वर का आत्मा है" (वचन, खंड 1, परमेश्वर का प्रकटन और कार्य, क्या त्रित्व का अस्तित्व है?)।

बहन ने सहभागिता देते हुए कहा, "परमेश्वर के वचन बहुत स्पष्ट हैं। परमेश्वर अद्वितीय है और केवल एक ही है। पवित्र आत्मा भी केवल एक ही है। पिता, पुत्र और पवित्र आत्मा का एक ही सार है, जो कि आत्मा का सार है। परमेश्वर आत्मा के रूप में काम करने में सक्षम है, यहोवा की तरह, लेकिन वह यीशु और सर्वशक्तिमान परमेश्वर की तरह मनुष्य के पुत्र के रूप में देहधारण करके भी कार्य कर सकता है। लेकिन चाहे परमेश्वर आत्मा में काम करे या देह में, सार यह है कि परमेश्वर का आत्मा ही अपना कार्य कर रहा है। इसलिए त्रित्व की धारणा मनुष्य की अवधारणाओं और कल्पनाओं से संबंध रखती है, जिसका ज़रा भी समर्थन नहीं किया जा सकता। दरअसल, प्रभु के 300 साल से अधिक समय के बाद नाइसिया की विश्वव्यापी परिषद में त्रित्व की धारणा स्थापित हुई थी। उस परिषद में ईसाई जगत के सभी धार्मिक विशेषज्ञों ने परमेश्वर के एकात्मक और बहु-आयामी स्वभावों के बारे में एक जीवंत बहस में भाग लिया था, और अंततः उन्होंने अपनी अवधारणाओं, कल्पनाओं और अपने तार्किक निष्कर्षों के आधार पर त्रित्व की धारणा स्थापित की थी। तब से लोगों ने एक सच्चे परमेश्वर को, जिसने स्वर्ग और पृथ्वी और सभी चीज़ों को बनाया था, एक त्रित्व के रूप में परिभाषित किया, इस विश्वास से कि पवित्र पुत्र प्रभु यीशु के अलावा स्वर्ग में एक पवित्र पिता है, और पिता और पुत्र दोनों के द्वारा प्रयोग में लाया गया एक उपकरण भी है, जो कि पवित्र आत्मा है। यह बहुत ही असंगत है। यदि हम धार्मिक दुनिया की व्याख्या के अनुसार चलते हैं और पिता, पुत्र और पवित्र आत्मा के त्रित्व में विश्वास करते हैं, तो इसका मतलब है कि तीन आत्माएँ और तीन परमेश्वर हैं, और क्या यह इस तथ्य का खंडन नहीं करता कि परमेश्वर केवल एक है और अद्वितीय है? सच में, त्रित्व मौजूद नहीं है। यह पूरी तरह से मनुष्य के दिमाग से पैदा हुई व्याख्या है और यह हमारी अवधारणाओं और कल्पनाओं के आधार पर भ्रष्ट मानवजाति द्वारा निकाला गया एक निष्कर्ष है। परमेश्वर ने कभी ऐसी बात नहीं कही, न ही परमेश्वर द्वारा प्रेरित किसी पैगम्बर या प्रेरित ने कभी ऐसा कहा, और बाइबल में कहीं भी इस तरह का कोई रिकॉर्ड नहीं है।"

परमेश्वर के वचनों और बहन की सहभागिता को सुनने के बाद भी कुछ भ्रम मेरे दिल में बना हुआ था, इसलिए मैंने पूछा, "बाइबल में कहा गया है कि यीशु के बपतिस्मा लेने के बाद आकाश खुल गया और पवित्र आत्मा कबूतर की तरह यीशु पर उतर आया और स्वर्ग से आवाज़ आई: 'यह मेरा प्रिय पुत्र है, जिससे मैं अत्यन्त प्रसन्न हूँ' (मत्ती 3:17)। साथ ही, सूली पर चढ़ाए जाने से पहले प्रभु यीशु ने प्रार्थना की और कहा: 'हे मेरे पिता, यदि हो सके तो यह कटोरा मुझ से टल जाए, तौभी जैसा मैं चाहता हूँ वैसा नहीं, परन्तु जैसा तू चाहता है वैसा ही हो' (मत्ती 26:39)। पवित्र शास्त्र कहते हैं कि स्वर्ग के परमेश्वर ने यीशु को अपना प्रिय पुत्र कहकर पुकारा, और प्रार्थना करते समय यीशु ने स्वर्ग के परमेश्वर को अपना पिता कहा। इसलिए, हमारे पास पिता, पुत्र और पवित्र आत्मा हैं—क्या यह नहीं दर्शाता कि परमेश्वर एक त्रित्व है? तो सर्वशक्तिमान परमेश्वर के वचनों में क्यों कहा गया है कि त्रित्व का अस्तित्व नहीं है और यह मनुष्य की अवधारणा और कल्पना से ज्यादा कुछ नहीं है। इन सब का क्या मतलब है?"

मेरे सवाल के जवाब में बहन ने सहभागिता देते हुए कहा, "पुराने नियम में त्रित्व जैसी कोई धारणा नहीं है। प्रभु यीशु द्वारा धरती पर अपना कार्य करने के लिए देहधारण करने के बाद ही हमारे पास 'पिता और पुत्र' की व्याख्या आई। यूहन्ना के सुसमाचार में यह दर्ज है कि फिलिप परमेश्वर को नहीं जानता था और उसका मानना था कि पृथ्वी पर प्रभु यीशु के अलावा स्वर्ग में एक पवित्र पिता भी है, और इसलिए उसने यीशु से कहा, 'हे प्रभु, पिता को हमें दिखा दे।' प्रभु यीशु ने उसके गलत विचार को सुधारा और फिलिप से यह कहते हुए इस रहस्य को उजागर किया कि 'हे फिलिप्पुस, मैं इतने दिन से तुम्हारे साथ हूँ, और क्या तू मुझे नहीं जानता? जिसने मुझे देखा है उसने पिता को देखा है। तू क्यों कहता है कि पिता को हमें दिखा?' (यूहन्ना 14:9)। उसने यह भी कहा, 'मैं पिता में हूँ और पिता मुझ में है' (यूहन्ना 14:10)। 'मैं और पिता एक हैं' (यूहन्ना 10:30)। पिता पुत्र है, और पुत्र पिता है; पिता और पुत्र एक हैं, उनका आत्मा एक है। यह कहकर प्रभु यीशु हमें यह बता रहा था कि वह और पिता एक ही परमेश्वर हैं, दो नहीं।"

फिर बहन ने मुझे "परमपिता और पुत्र" के रहस्य को प्रकट करना नाम की एक अद्भुत फिल्म क्लिप दिखाई। इसके बाद हमने सर्वशक्तिमान परमेश्वर के वचनों का एक अंश पढ़ा: "अभी भी ऐसे हैं, जो कहते हैं, 'क्या परमेश्वर ने स्पष्ट रूप से यह नहीं बताया कि यीशु उसका प्रिय पुत्र है?' यीशु परमेश्वर का प्रिय पुत्र है, जिस पर वह प्रसन्न है—यह निश्चित रूप से परमेश्वर ने स्वयं ही कहा था। यह परमेश्वर की स्वयं के लिए गवाही थी, लेकिन केवल एक अलग परिप्रेक्ष्य से, स्वर्ग में आत्मा के अपने स्वयं के देहधारण को गवाही देना। यीशु उसका देहधारण है, स्वर्ग में उसका पुत्र नहीं। क्या तुम समझते हो? यीशु के वचन, 'मैं पिता में हूँ और पिता मुझ में है,' क्या यह संकेत नहीं देते कि वे एक आत्मा हैं? और यह देहधारण के कारण नहीं है कि वे स्वर्ग और पृथ्वी के बीच अलग हो गए थे? वास्तव में, वे अभी भी एक हैं; चाहे कुछ भी हो, यह केवल परमेश्वर की स्वयं के लिए गवाही है। ... क्योंकि वह देहधारी था, उसे परमेश्वर का प्रिय पुत्र कहा गया और इससे पिता और पुत्र के बीच का संबंध आया। यह बस स्वर्ग और पृथ्वी के बीच जो विभाजन है, उसके कारण हुआ। यीशु ने देह के परिप्रेक्ष्य से प्रार्थना की। चूंकि उसने इस तरह की सामान्य मानवता की देह को धारण किया था, यह उस देह के परिप्रेक्ष्य से है, जो उसने कहा: 'मेरा बाहरी आवरण एक सृजित प्राणी का है। चूंकि मैंने इस धरती पर आने के लिए देहधारण किया है, अब मैं स्वर्ग से बहुत दूर हूँ।' इस कारण से, वह केवल परमपिता परमेश्वर से देह के परिप्रेक्ष्य से ही प्रार्थना कर सकता था। यह उसका कर्तव्य था और यह वह था, जो परमेश्वर के देहधारी आत्मा में होना चाहिए। यह नहीं कहा जा सकता कि वह परमेश्वर नहीं था क्योंकि वह देह के दृष्टिकोण से पिता से प्रार्थना करता था। यद्यपि उसे परमेश्वर का प्रिय पुत्र कहा जाता था, वह अभी भी परमेश्वर था क्योंकि वह आत्मा का देहधारण था और उसका सार अब भी आत्मा का था" (वचन, खंड 1, परमेश्वर का प्रकटन और कार्य, क्या त्रित्व का अस्तित्व है?)।

बहन ने कहा, "जब परमेश्वर ने पहली बार प्रभु यीशु के रूप में देहधारण किया और वह अपना कार्य करने आया, तो कोई भी परमेश्वर को नहीं जानता था, वे देहधारण की सच्चाई को नहीं समझते थे, और वे नहीं जानते थे कि देहधारण क्या था। यदि प्रभु यीशु ने उनसे सीधे कहा होता कि वह वही यहोवा परमेश्वर है, जिसकी वे पूजा करते हैं, तो वे उस समय अपने छोटे आध्यात्मिक क़द के कारण इसे स्वीकार न कर पाते, वे प्रभु यीशु की निंदा करते और अपना काम शुरू करने से पहले ही वह मानवजाति द्वारा अस्वीकार कर दिया जाता। मानवजाति के छुटकारे का परमेश्वर का वह कार्य तब असंभव हो जाता, और मानवजाति ने पाप की भेंट के रूप में यीशु को कभी प्राप्त नहीं किया होता। यीशु के औपचारिक रूप से अपना काम शुरू करने से पहले मानवजाति प्रभु यीशु को स्वीकार करे, उस पर विश्वास करे और परमेश्वर के उद्धार को प्राप्त करे, इसके लिए परमेश्वर ने अपने आत्मा के स्वरूप से खुद की गवाही दी और अपने देहधारी स्वरूप को अपने पुत्र के रूप में संबोधित किया, ताकि लोग देख सकें कि यीशु वास्तव में परमेश्वर से आया है; इसने प्रभु यीशु के उद्धार को हमारे द्वारा स्वीकार करना आसान बनाने में मदद की। और जब प्रभु यीशु ने प्रार्थना की और स्वर्ग के परमेश्वर को अपना पिता कहा, तो यह देहधारी मनुष्य का पुत्र था, जो देह के नज़रिए से स्वयं के भीतर की आत्मा को पिता के नाम से संबोधित कर रहा था; इसका मतलब यह नहीं था कि पिता और पुत्र अलग थे। वास्तव में, पिता और पुत्र की व्याख्या केवल परमेश्वर के देहधारण के समय ही उचित थी। जब पृथ्वी पर परमेश्वर का कार्य समाप्त हो गया, अर्थात जब प्रभु यीशु छुटकारे का कार्य पूरा कर चुका, पुनर्जीवित हो गया, और उसने स्वर्ग पर आरोहण कर लिया, तो पिता और पुत्र की व्याख्या की अब कोई आवश्यकता नहीं थी। इसलिए हम मानवजाति की धारणाओं के आधार पर तैयार की गई पिता और पुत्र की व्याख्या का प्रयोग कर इसे परमेश्वर पर थोक में लागू नहीं कर सकते, यह कहते हुए कि परमेश्वर में एक पिता और एक पुत्र है, और एक उपकरण—पवित्र आत्मा—भी है जिसका उपयोग पिता और पुत्र दोनों करते हैं, और परमेश्वर एक त्रित्व है। ऐसा कहना परमेश्वर के वचन और तथ्यों के साथ मेल नहीं खाता। हमने पहले सच्चाई को समझा नहीं था, और इसलिए जब हमने ऐसी बात कही, तो परमेश्वर ने हमारी निंदा नहीं की। लेकिन अब परमेश्वर ने इस सत्य और रहस्य को पूरी तरह से प्रकट कर दिया है, और हमें सत्य को स्वीकार करना चाहिए और परमेश्वर को उसके वचनों के प्रकाश में जानना चाहिए। केवल यही सही है, और केवल यही परमेश्वर की इच्छा के अनुरूप है।"

इस बहन की सहभागिता के माध्यम से मुझे समझ में आया कि क्यों प्रभु यीशु ने स्वर्ग में परमेश्वर को अपना पिता कहा। ऐसा इसलिए था, क्योंकि उसने मनुष्य के पुत्र के रूप में देहधारण किया था और वह एक मनुष्य के नज़रिए से स्वर्गीय पिता से प्रार्थना कर रहा था। परमेश्वर ने अपने प्यारे पुत्र के रूप में यीशु की गवाही दी, और यह आत्मा के नज़रिए से परमेश्वर का अपने स्वयं के देहधारण की गवाही देना था। एक स्वर्ग में था और एक पृथ्वी पर, लेकिन सार रूप में उनका एक ही आत्मा था। बात सिर्फ यह थी कि परमेश्वर अलग-अलग नज़रिए से ये बातें कह रहा था, और इस तरह "पिता और पुत्र" की व्याख्या पैदा हुई। परमेश्वर एकमेव, सच्चा परमेश्वर है, वह एक आत्मा है, सबको समाहित करने वाला और सर्वव्यापी। वह स्वर्ग में हो सकता है, पृथ्वी पर हो सकता है, और वह देह बन सकता है। एक बार जब मैंने यह समझ लिया, तो सब कुछ अचानक स्पष्ट हो गया, जो भ्रम वर्षों से लगातार मेरे भीतर बना हुआ था, वह एक ही पल में गायब हो गया, और मुझे प्रकाश और रिहाई की एक अविश्वसनीय भावना महसूस हुई।

बाद में, बहन ने मुझे सुसमाचार की गवाही पर "त्रित्व" की छानबीन नामक एक फिल्म दिखाई, जिसमें मैंने परमेश्वर के ये वचन पाए: "इतने सालों में, तुम लोगों के द्वारा परमेश्वर इस प्रकार विभाजित किया गया है, हर पीढ़ी द्वारा इसे इतना बारीक़ी से विभाजित किया गया है कि एक परमेश्वर को खुलकर तीन हिस्सों में बांट दिया गया है। और अब मनुष्य के लिए यह पूरी तरह असंभव है कि इन तीनों को फिर से एक परमेश्वर बना पाए, क्योंकि तुम लोगों ने उसे बहुत ही सूक्ष्मता से बांटा है! यदि मेरा कार्य सही समय पर शुरू न हुआ होता तो कहना कठिन है कि तुम लोग कब तक इसी तरह ढिठाई करते रहते! इस प्रकार से परमेश्वर को विभाजित करना जारी रखने से, वह अब तक तुम्हारा परमेश्वर कैसे रह सकता है? क्या तुम लोग अब भी परमेश्वर को पहचान सकते हो? क्या तुम अभी भी उसे अपना पिता स्वीकार करके उसके पास लौटोगे? यदि मैं थोड़ा और बाद में आता, तो हो सकता है कि तुम लोग 'पिता और पुत्र', यहोवा और यीशु को इस्राएल वापस भेज चुके होते और दावा करते कि तुम लोग स्वयं ही परमेश्वर का एक भाग हो। भाग्यवश, अब ये अंत के दिन हैं। अंतत: वह दिन आ गया है, जिसकी मुझे बहुत प्रतीक्षा थी और मेरे अपने हाथों से इस चरण के कार्य को क्रियान्वित करने के बाद ही तुम लोगों द्वारा परमेश्वर स्वयं को बांटने का कार्य रुका है। यदि यह नहीं होता, तो तुम लोग और आगे बढ़ जाते, यहां तक कि अपने बीच सभी शैतानों को तुमने आराधना के लिए अपनी मेज़ों पर रख लिया होता। यह तुम लोगों की चाल है! परमेश्वर को बांटने के तुम्हारे तरीके! क्या तुम सब अभी भी ऐसा ही करोगे? मैं तुमसे पूछता हूँ: कितने परमेश्वर हैं? कौन सा परमेश्वर तुम लोगों के लिए उद्धार लाएगा? पहला परमेश्वर, दूसरा या फिर तीसरा, जिससे तुम सब हमेशा प्रार्थना करते हो? उनमें से तुम लोग हमेशा किस पर विश्वास करते हो? पिता पर? या फिर पुत्र पर? या फिर आत्मा पर? मुझे बताओ कि तुम किस पर विश्वास करते हो। हालांकि तुम्हारे हर शब्द में परमेश्वर पर विश्वास दिखता है, लेकिन तुम लोग जिस पर वास्तव में विश्वास करते हो, वह तुम्हारा दिमाग़ है। तुम लोगों के हृदय में परमेश्वर है ही नहीं! फिर भी तुम सबके दिमाग़ में इस प्रकार के कई 'त्रित्व' हैं! क्या तुम लोग इससे सहमत नहीं हो?" (वचन, खंड 1, परमेश्वर का प्रकटन और कार्य, क्या त्रित्व का अस्तित्व है?)।

फिल्म देखने के बाद मुझे खुशी महसूस हुई, लेकिन मैंने परेशानी और कुछ खेद भी महसूस किया। मैं खुश थी, क्योंकि वर्षों से जो भ्रम मेरे भीतर बना था, उसका अंततः समाधान हो गया था: परमेश्वर एक है, और त्रित्व की व्याख्या का कोई अस्तित्व ही नहीं है। केवल एक सच्चे परमेश्वर पर विश्वास करना परमेश्वर की इच्छा के साथ मेल खाता है, और मुझे अब एक क्षण पिता से, और फिर अगले क्षण पवित्र आत्मा या पुत्र से, प्रार्थना नहीं करनी थी, जैसा कि मैं पहले किया करती थी—मैंने बहुत सहजता महसूस की। लेकिन मैंने परेशानी और अपने प्रति खेद महसूस किया, क्योंकि मैं परमेश्वर पर इतने सालों से विश्वास करती थी और अभी तक परमेश्वर को नहीं जान पाई थी। जिस पर मैं विश्वास करती थी, वह मेरी अवधारणाओं और कल्पनाओं द्वारा आविष्कृत परमेश्वर से अधिक कुछ नहीं था—पौराणिक कथा का एक परमेश्वर। मैं वास्तविक परमेश्वर पर विश्वास नहीं कर रही थी और इतना ही नहीं, मैं परमेश्वर का विरोध कर रही थी और परमेश्वर को खंडित कर रही थी—मैं वास्तव में परमेश्वर के खिलाफ़ जाकर ईशनिंदा कर रही थी! परमेश्वर को धन्यवाद हो, क्योंकि यह सर्वशक्तिमान परमेश्वर का आगमन है, जिसने भ्रष्ट मानवजाति के विश्वास की सभी असंगतियो को प्रकट किया है, और यह सर्वशक्तिमान परमेश्वर ही है जिसने धार्मिक दुनिया को हमेशा चकराते रहने वाले इस रहस्य पर से परदा उठाया है। सर्वशक्तिमान परमेश्वर निस्संदेह लौटा हुआ प्रभु यीशु है, वो प्रभु जिसने आकाश, पृथ्वी और सभी चीजों का निर्माण किया है। वह एकमेव, सच्चा परमेश्वर है!

बाद में, सर्वशक्तिमान परमेश्वर के वचनों को पढ़कर मैंने पाया कि परमेश्वर के सभी वचन सत्य हैं और वे परमेश्वर की आवाज़ हैं। बिना किसी हिचकिचाहट के मैंने अंतिम दिनों के सर्वशक्तिमान परमेश्वर के कार्य को स्वीकार कर लिया और मेमने के क़दमों से कदम मिलाकर चलने लगी। अब जब मैं प्रार्थना करती हूँ, तो मुझे तीन परमेश्वरों से प्रार्थना करने की कोई आवश्यकता नहीं होती। मैं बस सर्वशक्तिमान परमेश्वर के नाम से प्रार्थना करती हूँ, और इससे मैं बहुत सहज, शांत और आनंदित महसूस करती हूँ। अब जब मैं प्रार्थना करती हूँ, तो मुझे यह चिंता करने की आवश्यकता नहीं होती कि मैं परमेश्वर के एक या दूसरे स्वरूप के प्रति पर्याप्त प्रार्थना नहीं कर रही हूँ, और इसलिए परमेश्वर मेरी प्रार्थना नहीं सुनेगा। मैंने वास्तव में रिहाई, आज़ादी, आनंद और उस खुशी का अनुभव किया है जो सच्चाई को समझने और परमेश्वर को जानने से आती है। परमेश्वर को धन्यवाद हो!


13. यह आवाज़ कहाँ से आती है?

लेखिका: शियीन, चीन

मेरा जन्म एक ईसाई परिवार में हुआ था। मेरे बहुत से सगे-संबंधी प्रचारक हैं। मैं बचपन से ही अपने माता-पिता के साथ प्रभु में आस्था रखती आयी हूँ। बड़ी होने पर मैंने प्रभु से यह प्रार्थना की : अगर मुझे विश्वासी पति मिला, तो हम दोनों ही अपने आपको प्रभु की सेवा में अर्पित कर देंगे। शादी के बाद, मेरा पति सचमुच प्रभु में आस्था रखने लगा। इतना ही नहीं, वह पूर्णकालिक प्रचारक बन गया। मैंने घर-गृहस्थी की मुश्किल ज़िम्मेदारियों को संभाल लिया, ताकि मेरा पति अपना मन प्रभु के काम में लगा सके और प्रभु से उसने जो वादा किया है, उसे निभा सके। हालाँकि मेरा काम थोड़ा मुश्किल और थका देने वाला था, लेकिन तमाम मुश्किलों के बावजूद मेरे दिल में आनंद और सुकून था, क्योंकि मुझे प्रभु का सहारा था।

1997 का वर्ष ऐसे ही बीत गया। एक मुकाम पर जाकर मुझे लगा कि मेरे पति के प्रवचनों में अब वो रोशनी नहीं रही, जो कभी पहले हुआ करती थी। जब कभी मैं उसे घर का कोई काम करने के लिए कहती, तो वो प्रचार के काम में व्यस्त होने का बहाना करता। अगर वो घर का कोई काम करता भी, तो उस काम में उसका मन नहीं होता था और वो छोटी-छोटी चीज़ों पर मुझसे नाराज़ हो जाता था। बाहर से तो मैं संयम बरतती और उससे बहस नहीं करती थी, लेकिन दिल ही दिल में मैं अपने पति के बर्ताव से असंतुष्ट रहती थी। घर-गृहस्थी की भारी ज़िम्मेदारी और मेरी आत्मा पर छाए अंधेरे ने मुझे व्यथित कर दिया। मैं बस इतना ही कर सकती थी कि बीच रात में जब सभी सो रहे होते थे, तो मैं प्रभु के सामने जाकर प्रार्थना करती, और उससे याचना करती कि वह मुझे और अधिक आस्था और शक्ति दे। साथ ही, मैं कामना करती कि प्रभु शीघ्र वापस आए और मुझे इस तकलीफदेह ज़िंदगी से बचाए।

अप्रैल 2000 में एक दिन जब मैं कुछ कपड़े उठाकर रख रही थी, तो मैं अपने पति के बैग से टकरा गयी और मैंने देखा कि वह एकदम भरा हुआ है। मैंने उत्सुकतावश उसे खोलकर देखा तो उसमें एक बाइबल, एक भक्ति-गीतों की पुस्तक और एक कवर चढ़ी हुई एकदम नयी पुस्तक रखी थी। मैंने सोचा : "यह पुस्तक मैंने पहले कैसे नहीं देखी? यह ज़रूर कोई प्रचार-संबंधी संदर्भ-पुस्तक या किसी आध्यात्मिक हस्ती के अनुभवों से संबंधित पुस्तक होगी। मुझे पढ़नी चाहिए, शायद इससे मुझे कुछ पोषण मिले।" मैंने उत्सुकतावश पुस्तक खोली और उसमें एक शीर्षक देखा, जो इस प्रकार था : "जिन्हें पूर्ण बनाया जाना है उन्हें शुद्धिकरण से अवश्य गुज़रना चाहिए।" मैंने सोचा, "क्या नया शीर्षक है! शीर्षक देखकर लगता है कि शुद्धिकरण का अनुभव कोई बुरी बात नहीं है! मैं फिलहाल ऐसे शुद्धिकरण से गुज़र रही हूँ, जिससे मैं पार नहीं पा सकती, तो इसके शुद्धिकरण के अनुभव को जानने के लिए मुझे इस पुस्तक को ध्यान से पढ़ना चाहिए। तभी मैं उसके भीतर से अभ्यास का मार्ग पा सकूँगी।" यह सोचकर मैं पुस्तक पढ़ने लगी : "पहले ऐसा होता था कि लोग परमेश्वर के सामने अपने सारे संकल्प करते और कहते : 'अगर कोई अन्य परमेश्वर से प्रेम नहीं भी करता है, तो भी मुझे अवश्य परमेश्वर से प्रेम करना चाहिए।' परन्तु अब, शुद्धिकरण तुम पर पड़ता है। यह तुम्हारी धारणाओं के अनुरूप नहीं है, इसलिए तुम परमेश्वर में विश्वास को खो देते हो। क्या यह सच्चा प्रेम है? तुमने अय्यूब के कर्मों के बारे में कई बार पढ़ा है—क्या तुम उनके बारे में भूल गए हो? सच्चा प्रेम केवल विश्वास के भीतर ही आकार ले सकता है। ... जब तुम कष्टों का सामना करते हो तो तुम्हें देह पर विचार नहीं करने और परमेश्वर के विरुद्ध शिकायत नहीं करने में समर्थ अवश्य होना चाहिए। जब परमेश्वर अपने आप को तुमसे छिपाता है, तो तुम्हें उसका अनुसरण करने के लिए, अपने पिछले प्यार को लड़खड़ाने या मिटने न देते हुए उसे बनाए रखने के लिए, तुम्हें विश्वास रखने में समर्थ अवश्य होना चाहिए। इस बात की परवाह किए बिना कि परमेश्वर क्या करता है, तुम्हें उसके मंसूबे के प्रति समर्पण अवश्य करना चाहिए, और उसके विरूद्ध शिकायत करने की अपेक्षा अपनी स्वयं की देह को धिक्कारने के लिए तैयार रहना चाहिए। जब तुम्हारा परीक्षणों से सामना होता है तो तुम्हें अपनी किसी प्यारी चीज़ से अलग होने की अनिच्छा, या बुरी तरह रोने के बावजूद तुम्हें अवश्य परमेश्वर को संतुष्ट करना चाहिए। केवल इसी को सच्चा प्यार और विश्वास कहा जा सकता है। तुम्हारी वास्तविक कद-काठी चाहे जो भी हो, तुममें सबसे पहले कठिनाई को भुगतने की इच्छा और सच्चा विश्वास, दोनों ही अवश्य होना चाहिए और तुममें देह-सुख को त्याग देने की इच्छा अवश्य होनी चाहिए। तुम्हें परमेश्वर की इच्छा को संतुष्ट करने के उद्देश्य से व्यक्तिगत कठिनाइयों का सामना करने और अपने व्यक्तिगत हितों का नुकसान उठाने के लिए तैयार होना चाहिए। तुम्हें अपने हृदय में अपने बारे में पछतावा महसूस करने में भी अवश्य समर्थ होना चाहिए : अतीत में तुम परमेश्वर को संतुष्ट नहीं कर पाते थे, और अब तुम स्वयं पर पछतावा कर सकते हो। इनमें से किसी भी एक का अभाव तुममें बिलकुल नहीं होना चाहिए—परमेश्वर इन चीज़ों के द्वारा तुम्हें पूर्ण बनाएगा। यदि तुम इन कसौटियों पर खरे नहीं उतरते हो, तो तुम्हें पूर्ण नहीं बनाया जा सकता है" (वचन, खंड 1, परमेश्वर का प्रकटन और कार्य)। इन वचनों ने मेरे दिल को छू लिया। मैं पढ़ते-पढ़ते रोने लगी। क्या मैं इसी स्थिति से नहीं गुज़र रही थी? पहले मैंने संकल्प किया था कि मैं और मेरा पति दोनों प्रभु के प्रति समर्पित हो जाएँगे। मेरा पति घर से बाहर रहकर प्रभु का जो कार्य कर रहा था, उस काम में सहयोग करने के वास्ते मैं घर-गृहस्थी की सारी ज़िम्मेदारियाँ उठाकर भी पूरी तरह से खुश थी, भले ही मेरा काम बहुत ही मुश्किल या थका देने वाला था। लेकिन इस मुकाम पर, घर की कठिनाइयों और मेरे प्रति पति की लापरवाही के कारण, मेरे अंदर यह भावना घर कर गयी कि मेरे साथ अन्याय हुआ है; मैं शुद्धिकरण में जी रही थी और मेरे अंदर पहले जो आस्था व प्रेम था, वह अब कम होता जा रहा था। मैंने परमेश्वर के सामने जो संकल्प किया था, उसे निभाने में मैं असफल हो गयी थी। मैं अक्सर एकांत में आँसू बहाती थी। मैंने विचार किया कि किस तरह अय्यूब ऐसे भयंकर और कठिन परीक्षणों के दरमियान भी परमेश्वर की गवाही दे पाया और उसने परमेश्वर में अपनी आस्था नहीं गँवायी। उसने यह भी कहा, "यहोवा ने दिया और यहोवा ही ने लिया; यहोवा का नाम धन्य है" (अय्यूब 1:21)। मैं भी इस बात को भी कैसे भूल सकती थी? मैंने प्रभु की उपस्थिति में जो कुछ किया था, तब मुझे उसका बेहद अफसोस हुआ। अय्यूब ने परमेश्वर को असंतुष्ट करने के बजाय खुद दुख उठाना और अपने हितों को तिलांजलि देना बेहतर समझा। प्रभु में अपनी इतने बरसों की आस्था के बावजूद मैंने उसमें अपनी आस्था गँवा दी थी। शुद्धिकरण सहने के दौरान मैंने प्रभु से शिकायत की। मैंने उसके प्रति ज़रा भी प्रेम व्यक्त नहीं किया! ज्यूँ ही मुझे इस बात का एहसास हुआ, मैंने मन ही मन संकल्प किया कि मैं अब पहले की तरह नहीं रह सकती; मुझे अपने पति के प्रभु के लिए किए जाने वाले कार्य में सहयोग करना चाहिए और थोड़ी-बहुत मुश्किलें सह लेनी चाहिए।

इन बातों पर विचार करने के बाद मेरी मनोदशा में सशक्त बदलाव आया, जिससे वह बेहतर हो गई। मुझे लगा कि इन वचनों में बहुत अच्छे ढंग से बात कही गयी है। ये वचन मेरी परिस्थितियों की जड़ तक जाते हैं। इन्होंने मुझे अभ्यास का मार्ग दिखा दिया। इससे पहले कि मैं समझ पाती, मेरे भीतर शक्ति और आस्था का संचार हो गया। मैंने विचार किया, "ये वचन किसने कहे होंगे? उसमें इतनी उत्कृष्ट समझ कैसे हो सकती है? मैंने विख्यात आध्यात्मिक हस्तियों की लिखी पुस्तकें पढ़ी हैं, और हालाँकि वे कुछ हद तक शिक्षाप्रद होती हैं, लेकिन वे इस पुस्तक जितनी स्पष्टता से और प्रकाश डालने वाले ढंग से नहीं लिखी गई हैं, न ही उनमें सत्य है। ये वचन वास्तव में किसकी ओर से आए हैं?" मैं इस पुस्तक के वचनों की ओर आकर्षित होती चली गयी और मेरी इच्छा हुई कि पढ़ती ही रहूँ; मैंने इन वचनों को जितना पढ़ा, इन्हें उतना ही अधिक अद्भुत पाया। हर पंक्ति सीधे मेरे दिल को छूती थी। इनसे मुझे एक बात समझ में आयी कि हमारी तकलीफें कितनी भी भयंकर क्यों न हों, हमें अंत तक परमेश्वर का अनुसरण करना चाहिए और कष्ट सहते हुए भी प्रसन्नता से परमेश्वर के प्रति समर्पित रहना चाहिए। अगर परीक्षण के दौरान कोई कमज़ोर भी पड़ जाए, तो उसे प्रभु में आस्था बनाए रखनी चाहिए और अडिग रहकर परमेश्वर पर निर्भर रहना चाहिए। मैं जितना पढ़ती, मेरा दिल उतना ही अधिक प्रकाशित होता और उतना ही ज़्यादा मुझे लगता कि मैंने अभ्यास का मार्ग पा लिया है। तभी मेरा पति आ गया। मैंने तुरंत उससे पूछा, "आपको यह पुस्तक कहाँ से मिली?" उसने मुस्कराकर कहा, "मैंने किसी से उधार ली है और जल्दी ही लौटानी है।" मैंने और कुछ नहीं कहा।

एक दिन खाना बनाते वक्त मेरे पति ने जो भजन लगा रखा था, उसके कुछ शब्द मेरे कानों में पड़े। "कौन है जो उसे चाहता नहीं है? कौन परमेश्वर को देखने का अभिलाषी नहीं है? ... परमेश्वर ने एक बार मनुष्य के साथ सुख और दुख साझा किए थे, और आज वह मानवजाति के साथ फिर से जुड़ गया है, और वह उसके साथ बीते समय के किस्से साझा करता है। उसके यहूदिया से बाहर चले जाने के बाद, लोगों को उसका कुछ भी पता नहीं लग पाया। वे एक बार फिर परमेश्वर से मिलना चाहते हैं, यह न जानते हुए कि वे आज फिर से उसे मिल चुके हैं, और उसके साथ फिर से एक हो गए हैं। यह बात बीते कल के ख्यालों को कैसे नहीं जगाएगी? दो हजार साल पहले इस दिन, यहूदियों के वंशज शमोन बरयोना ने उद्धारकर्ता यीशु को देखा, उसके साथ एक ही मेज पर भोजन किया, और कई वर्षों तक उसका अनुसरण करने के बाद उसके लिए एक गहरा लगाव महसूस किया: उसने तहेदिल से उससे प्रेम किया, उसने प्रभु यीशु से गहराई से प्यार किया। परमेश्वर ने एक बार मनुष्य के साथ सुख और दुख साझा किए थे, और आज वह मानवजाति के साथ फिर से जुड़ गया है, और वह उसके साथ बीते समय के किस्से साझा करता है" ("मेमने का अनुसरण करना और नए गीत गाना" में "दो हज़ार सालों की अभिलाषा")। भजन के बोलों ने मेरे अंतर्मन को वाणी दे दी और प्रभु की वापसी की मेरी तड़प को ताज़ा कर दिया। मैं सुन-सुनकर रोती रही, मैंने सोचा : "जब से मैं विश्वासी बनी हूँ, तब से आज तक मैं हर दिन प्रभु यीशु के बारे में सोचती रही हूँ और यह उम्मीद करती रही हूँ कि शायद वह जल्दी आ जाए, ताकि हम पुराने दिनों की याद ताज़ा कर लें।" भजन के बोल बहुत ही सच्चे और भावुक कर देने वाले थे, विशेषकर वे प्रभु के प्रति लोगों की तड़प को व्यक्त करने वाले थे। उसके बाद तो खाना बनाना छोडकर मैं भजन को पूरे ध्यान से सुनने लगी। उसके बाद "परमेश्वर के लिए समर्पित हृदय" नामक दूसरा भजन शुरू हुआ : "मैं अपने जीवन में सिवाय इसके कुछ नहीं माँगता कि परमेश्वर के प्रति प्रेम के लिए मेरे विचार और मेरे हृदय की अभिलाषा परमेश्वर द्वारा स्वीकार कर ली जाए" (मेमने का अनुसरण करो और नए गीत गाओ)। मैंने सोचा, "यह भजन किसने लिखा है? उसका संकल्प इतना दृढ़ कैसे हो सकता है?" खासतौर से यह पंक्ति मुझे सचमुच प्रेरक लगी : "मैं अपने जीवन में सिवाय इसके कुछ नहीं माँगता कि परमेश्वर के प्रति प्रेम के लिए मेरे विचार और मेरे हृदय की अभिलाषा परमेश्वर द्वारा स्वीकार कर ली जाए।" परमेश्वर के लिए इस प्रकार का प्रेम बहुत ही निर्मल है! पहले जब मैं आस्था रखती थी, तो प्रभु को प्रेम करना मुझे नहीं आता था, मैं तो बस उसके अनुग्रह का आनंद लेना चाहती थी, शांति और सुख खोजती थी। इस भजन ने उस दिन सचमुच मेरा विश्वव्यापी दृष्टिकोण खोल दिया और मैंने जाना कि परमेश्वर के विश्वासियों को परमेश्वर से प्रेम करना चाहिए, उन्हें अपने लिए किसी चीज़ की कामना नहीं करनी चाहिए, केवल इसी प्रकार का प्रेम निर्मल हो सकता है। यह भजन बहुत ही सुंदर ढंग से लिखा गया था। तब मैंने मन ही मन संकल्प किया कि मैं भी इस लक्ष्य को पाने का प्रयास करना चाहती हूँ, कोई और प्रभु से प्रेम करे या न करे, लेकिन मैं उससे प्रेम करूँगी।

उस पुस्तक के वचनों को पढ़कर और उन भजनों को सुनकर, मैंने उनमें कही गयी बातों का पालन करना शुरू कर दिया। मेरे पति के फिर से काम पर जाने और घर-गृहस्थी के काम में मेरी मदद न करने पर, अब मुझे पहले की तरह दुख नहीं होता था। अगर किसी भा‌ई-बहन से बातचीत में कोई भूल हो जाती थी, तो मैं उसे सह लेती थी क्योंकि मुझे परमेश्वर को संतुष्ट करना था। मैं भजनों में कही गयी बातों के अनुसार पूरे मन से परमेश्वर को प्रेम करने का प्रयास करती थी।

देखते-देखते फसल की बुवाई का वक्त आ गया। एक शाम, साफ-सफाई करते समय, मेरे पति ने कहा, "मुझे कल शहर से बाहर एक कलीसिया में जाना है।" मैंने तुरंत पूछा, "कुछ दिनों में आ जाओगे न?" उसने कहा, "पता नहीं, जल्दी से जल्दी आने की कोशिश करूँगा। घर के काम की ज़्यादा चिंता मत करना।" तुरंत मेरा चेहरा लटक गया और मैं सोचने लगी, "तुम कह रहे हो कि चिंता मत करना, लेकिन चिंता कैसे न करूँ? तुम्हें पता नहीं तुम कब वापस आओगे, जबकि दूसरों के खेतों में बीज कब के बोए जा चुके हैं। हमारे खेत में तो अभी जुताई भी नहीं हुई, अगर बीज देर से बोए गए, तो हमारी फसल अच्छी नहीं होगी। तब हम लोग क्या करेंगे? काश तुम बीजों की बुवाई के बाद भाई-बहनों की मदद के लिए जाने का कार्यक्रम बनाते!" उस शाम मैं बिस्तर पर पड़ी थी, मुझे बिल्कुल नींद नहीं आ रही थी। मेरे अंदर खलबली मची हुई थी, मैं सोच रही थी : "पिछली बार मेरा पति दो हफ्ते के लिए गया था, लेकिन उस समय खेत पर कोई काम नहीं था। मगर यह वक्त खेती के लिए बहुत ही निर्णायक और महत्वपूर्ण है, अगर वो फिर से दो हफ्ते के लिए चला गया, तो मैं क्या करूँगी? मेरा ख्याल है मुझे उससे कहना चाहिए कि वो उस काम को किसी सहकर्मी से करा ले और खेती के काम को निपटा दे।" लेकिन मैंने इस बात पर और विचार किया : "नहीं, शायद ऐसा कहना ठीक नहीं। भाई-बहन उसके सहयोग का इंतज़ार कर रहे होंगे। अगर वो नहीं गया, तो क्या यह प्रभु का अनादर करना नहीं होगा?" इस शुद्धिकरण के मध्य मैंने प्रभु की उपस्थिति में आकर प्रार्थना की : "हे प्रभु! ऐसा नहीं है कि मैं नहीं चाहती कि मेरा पति जा कर भाई-बहनों की मदद न करे, मेरी चिंता केवल इतनी है कि हमें खेत की बुवाई करनी है। मुझ पर सचमुच इस शुद्धिकरण का असर पड़ रहा है और मुझे समझ में नहीं आ रहा कि मैं क्या करूँ। प्रभु! अपने दिल की सुरक्षा और इन चीज़ों से होने वाली परेशानी से बचने के लिए, मुझे तेरी मदद चाहिए।" प्रार्थना के बाद, मेरे मन में साफ तौर पर ये वचन आए : "तुम्हारी वास्तविक कद-काठी चाहे जो भी हो, तुममें सबसे पहले कठिनाई को भुगतने की इच्छा और सच्चा विश्वास, दोनों ही अवश्य होना चाहिए और तुममें देह-सुख को त्याग देने की इच्छा अवश्य होनी चाहिए। तुम्हें परमेश्वर की इच्छा को संतुष्ट करने के उद्देश्य से व्यक्तिगत कठिनाइयों का सामना करने और अपने व्यक्तिगत हितों का नुकसान उठाने के लिए तैयार होना चाहिए" (वचन, खंड 1, परमेश्वर का प्रकटन और कार्य, जिन्हें पूर्ण बनाया जाना है उन्हें शोधन से गुजरना होगा)। ये वचन तुरंत ही मेरे दिल में समा गए और उसे रोशन कर दिया। मैंने सोचा, "यह बात सही है, अगर कोई प्रभु को संतुष्ट करना चाहता है, तो उसे कष्ट सहने का संकल्प करना होगा, उसे खुशी-खुशी शारीरिक कष्ट सहन करने चाहिए। अगर परमेश्वर की इच्छा पूरी करने की बात हो तो अपने हितों के साथ समझौता कर लेना चाहिए!" इन वचनों से मेरी आस्था मज़बूत हुई और मैंने सोचा : "अगर खेत की बुवाई में थोड़ी देरी होती है तो हो! हम लोग कितनी फसल पाएँगे, यह परमेश्वर पर निर्भर है। सबसे महत्वपूर्ण बात यह है कि मेरा पति प्रभु के लिए काम कर रहा है।" जब यह बात मन में आयी, तो मैंने सुकून महसूस किया और मेरा दिल हल्का हो गया, और मुझे पता भी नहीं चला कि मुझे कब नींद आ गयी। अगली सुबह मैंने अपने पति से कहा : "आप जा कर प्रभु का काम कीजिये, किसी बात की फिक्र मत कीजिये। आप जब वापस आना चाहें, आएँ। मैं प्रभु की व्यवस्था के प्रति समर्पित हो जाऊँगी।" यह सोचकर कि मैं जो कुछ कर रही हूँ, उससे प्रभु संतुष्ट हो रहा है, मुझे खुशी हुई और दिल में एक मज़बूती आयी।

कुछ दिनों के बाद मेरा पति लौट आया। मुझे वो बिल्कुल बदला हुआ नज़र आया। उसने घर के काम में मेरी मदद की और यहाँ तक कहा : "तुम कितनी मेहनत करती हो! पिछले कुछ साल तुम्हारे लिए बहुत मुश्किलों भरे रहे हैं। घर और बाहर का सारा काम तुम अकेले ही संभालती थी। इस बात को मैं जानता हूँ। घर के कामकाज में तुम्हारी कोई मदद किए बिना ही मैं काम पर चला जाता था। अब जब भी मेरे पास समय होगा, मैं तुम्हारी ज़्यादा मदद किया करूँगा।" उसकी यह बात सुनकर मैं भावुक हो गयी, क्योंकि इस तरह की बात मेरे पति ने मुझसे कभी नहीं कही थी। मैंने मन ही मन सोचा : "जब से उसने वह पुस्तक पढ़ी है, तब से उसमें एक बड़ा बदलाव आया है। अब न केवल उसके प्रवचन प्रकाश से भरे होते हैं, बल्कि मेरे प्रति उसका रवैया भी बदला है। वह इतने बरसों से बाइबल पढ़ता रहा है, लेकिन उसमें कोई बदलाव नहीं आया, लेकिन अब वह इतने थोड़े-से समय में ही बदल गया। इसका अर्थ है कि उस पुस्तक में लोगों को बदलने का सामर्थ्य है!" उसी वक्त मुझे यह एहसास हुआ कि उस पुस्तक में जो कुछ लिखा है, उससे मुझे भी बहुत लाभ हुआ है। उसे पढ़ने से मेरी आस्था और शक्ति और गहरी हो गयी है, और जब मैंने पुस्तक की बातों के अनुसार आचरण किया, तो मेरे अंदर अपने पति के प्रति जो असंतोष था, वह मिट गया। उसे पढ़ने के बाद मेरे पति का रवैया भी मेरे प्रति बदल गया; उसे समझ में आ गया कि उसे मेरे प्रति कैसे विचारशील होना है और कैसे मेरी परवाह करनी है। इन सारे बदलावों ने मेरे अंदर इस भावना को और गहरा कर दिया कि यह पुस्तक सचमुच शक्तिशाली और अधिकारपूर्ण है। लेकिन मुझे आश्चर्य इस बात का था कि इस पुस्तक में ये वचन किसने लिखे हैं? मुझे इसका जवाब नहीं मिला था।

दो महीने बाद एक दिन मेरे पति ने कहा कि वो मुझे किसी सभा में ले जाना चाहता है। मुझे लग रहा था कि यह ज़रूर कोई विशेष सभा होगी, वरना वो मुझे लेकर नहीं जाता। मुझे उत्सुकता हुई और मैं उस पुस्तक को फिर से देखने का इंतज़ार करने लगी। अगले दिन मैं और मेरा पति दो बहनों के साथ प्रसन्न मन से किसी बहन के घर जा रहे थे। सभा में और भी भाई-बहन भाग ले रहे थे, उनमें करीब तीस साल की एक बहन भी थी जिसने सहभागिता में धर्मशास्त्र को जोड़कर हमारे साथ परमेश्वर के अंत के दिनों के कार्य के बहुत से सत्य साझा किए। उसकी सहभागिता सुनकर मेरा दिल सचमुच रोशन हो गया और मुझे बाइबल के ऐसे बहुत-से पदों की स्पष्ट समझ हासिल हुई, जिन्हें मैं पहले कभी नहीं समझ पायी थी। न्याय का कार्य करने के लिए परमेश्वर के वापस आने की समझ भी मुझे प्राप्त हुई। मैंने मन में सोचा, "उसकी सहभागिता इतनी अच्छी कैसे है, वो बाइबल को इतने साफ तौर पर कैसे समझा सकती है? वो इतना सब-कुछ कैसे समझती है?" तभी उस बहन ने हमसे मुस्कुराते हुए ऊँची आवाज़ में कहा, "भाइयो-बहनो, मैं आप लोगों को एक ऐसी ज़बर्दस्त खुशखबरी दूँगी, जो आपको रोमाँचित कर देगी। प्रभु यीशु, जिसके लिए हम लोग लंबे समय से तरस रहे थे, देहधारण करके हमारे बीच आ चुका है। वह अपना नया कार्य करने, वचन बोलने और परमेश्वर के तीन चरणों के कार्य, अपने छह हज़ार सालों की प्रबंधन योजना, परमेश्वर के देहधारणों, और बाइबल के सत्यों व रहस्यों पर से परदा हटाने आया है। आज की सहभागिता में मैंने जो कुछ भी साझा किया है, वह सब परमेश्वर द्वारा बोले गए वचनों में से आया है।" वहाँ मौजूद सभी भाई-बहनों ने और मैंने यह बड़ी खुशखबरी सुनी और अंतत: इस बात का एहसास किया : यह बात सामने आ गयी कि इस बहन में इतनी समझ इसलिए है, क्योंकि इन सारी बातों को लौटकर आए प्रभु ने इंसान के साथ साझा किया है। अब हम लोग भी प्रभु की वाणी सुन रहे थे। हम सब लोग खुशी से एक-दूसरे के गले लगे, सबकी आँखों में उत्तेजना के आँसू थे। सारा वातावरण उल्लास से थरथरा उठा। मैं इतनी खुश थी कि उछलने का मन कर रहा था, मैंने सोचा : "मैंने हमेशा प्रभु यीशु की जल्द वापसी की कामना की थी और अब वह सचमुच लौट आया है! मैं बहुत अधिक धन्य हूँ, जो मुझे इसी जीवन में प्रभु यीशु का स्वागत करने का अवसर मिल गया!"

सभा समाप्त होने लगी, तो उस बहन ने हम सभी को न्याय परमेश्वर के घर से शुरू होता है नामक पुस्तक दी। परमेश्वर के वचनों की पुस्तक को अपने दोनों हाथों से पकड़ते हुए, मुझे अचानक उस पुस्तक की याद आ गयी जो मैंने पहले पढ़ी थी। क्या यह वही पुस्तक है? घर आकर मैं अपने पति से यह पूछे बिना न रह सकी, "जो पुस्तक मैंने उस दिन देखी थी, क्या वो वही है जो आज हमें बहन ने दी है?" उसने मुस्कुराते हुए कहा, "हाँ।" मुझे ऐसा लगा, जैसे मैं सपने से जाग रही हूँ। आखिर वह परमेश्वर की वाणी थी—यानी लौटकर आए प्रभु यीशु की वाणी, परमेश्वर की वाणी! तभी वे वचन इतने भावुक कर देने वाले थे, जिन्होंने मुझे आस्था और शक्ति दी, मुझमें बदलाव किया और मुझे मेरे कष्टों से बाहर निकाला। मैंने अपने पति को उलाहना दिया, "आपने मुझसे यह बात क्यों छिपायी कि आपने परमेश्वर के नए कार्य को स्वीकार कर लिया है?" उसने कहा, "उस वक्त मैं तुम्हें बताना चाहता था, लेकिन तुम्हारे परिवार में ज़्यादातर लोग धार्मिक समुदाय में प्रचारक हैं, वे लोग परमेश्वर के अंत के दिनों के कार्य का विरोध और निंदा करते हैं। वे लोग सत्य मार्ग की जाँच-पड़ताल की राह में लगातार रोड़े अटकाते रहे हैं। मुझे डर था कि अगर मैं इस बात को अच्छी तरह से नहीं समझा पाया और अगर तुम्हारे सगे-संबंधियों को इस बारे में पता चल गया, तो वे लोग तुम्हारे काम में अड़ंगा डालने और अड़चन पैदा करने के लिए निकल-निकलकर बाहर आने लगेंगे; इससे न केवल तुम्हारे उद्धार के अवसर खत्म हो जाएँगे, बल्कि मैं भी दुष्ट और पापी कहलाऊँगा! इसलिए मैंने फैसला किया कि जब मैं जाँच-पड़ताल करके एकदम स्पष्ट हो जाऊँगा, तभी तुम्हें बताँऊगा।" पति का स्पष्टीकरण सुनकर उसके प्रति मेरी सारी गलतफहमी दूर हो गयी। मैंने स्वयं को परमेश्वर के प्रति और भी अधिक कृतज्ञ महसूस किया। मैंने परमेश्वर के वचनों की इस पुस्तक को ध्यान से पढ़ने का संकल्प किया।

सर्वशक्तिमान परमेश्वर ने मेरी शुष्क आत्मा को पोषण और आहार प्रदान किया। मैंने कभी सोचा भी नहीं था कि मैं लौटकर आए प्रभु के वचनों को अपने कानों से सुन पाऊँगी, परमेश्वर के सामने उन्नत हो पाऊँगी या परमेश्वर से रूबरू मिल पाऊँगी। मैं विशेष रूप से परमेश्वर के प्रेम और उद्धार के लिए उसकी आभारी थी। करीब दस दिनों के बाद मैं और मेरा पति उन बहनों के साथ काम करने लगे, जो हमारी कलीसिया के प्रभु में सच्ची आस्था रखने वाले अन्य भाई-बहनों को सर्वशक्तिमान परमेश्वर की उपस्थिति में लाने के लिए सुसमाचार का प्रचार करती थीं।


14. प्रभु पूर्व में प्रकट हुआ है

क्यू झेन, चीन

एक दिन, मेरी बहन ने मुझे फ़ोन किया और कहा कि वह उत्तर की अपनी यात्रा से वापस आ गई है और मुझे बताने के लिए उसके पास कोई महत्वपूर्ण बात थी। उसने मुझे तुरंत आने के लिए कहा। मुझे कुछ बुरी घटना का आभास हो रहा था इसलिए मैं सीधे अपनी बहन के यहाँ जा पहुँची। जैसे ही मैंने प्रवेश किया और देखा कि मेरी बहन एक किताब पढ़ रही थी, मुझे राहत मिली। मेरी बहन मुझे आते हुए देख उछलकर खड़ी हो गयी और खुशी से बोली: "बहन! देश के उत्तरी भाग में इस बार मुझे कुछ अच्छी खबर मिली: प्रभु यीशु वापस आ गया है!"

यह सुनकर, मैं अपने ख़्यालों में खो गयी और सोचने लगी: पिछले कुछ वर्षों से पूर्वी बिजली यह प्रमाण दे रही है कि प्रभु यीशु वापस आ गया है; तो क्या मेरी बहन ने पूर्वी बिजली को स्वीकार कर लिया है? मेरे कुछ भी कहने से पहले, मेरी बहन ने गंभीरता से कहा: "ओह, क्यू झेन! प्रभु ने देहधारण कर लिया है, और वह हमारे देश, चीन में, आया है।" यह सुनते ही मैंने जल्दी से कहा: "लोगों की हर बात पर विश्वास मत करो। क्या परमेश्वर चीन में आ सकता है? बाइबल में यह बहुत स्पष्ट रूप से कहा गया है: 'उस दिन वह जैतून के पर्वत पर पाँव रखेगा, जो पूर्व की ओर यरूशलेम के सामने है; तब जैतून का पर्वत पूर्व से लेकर पश्‍चिम तक बीचोबीच से फटकर बहुत बड़ा खड्ड हो जाएगा; तब आधा पर्वत उत्तर की ओर और आधा दक्षिण की ओर हट जाएगा' (जकर्याह 14:4)। परमेश्वर का आगमन इस्राएल में ही होगा। वह चीन में नहीं आ सकता है। तुम प्रभु के लिए काम करती हो, और इतना भी नहीं जानती!"

मेरी बहन ने ईमानदारी से कहा, "मैं भी तुम्हारी तरह सोचा करती थी, लेकिन सर्वशक्तिमान परमेश्वर के वचनों और भाइयों और बहनों की सहभागिता के माध्यम से, मुझे एहसास हुआ है कि प्रभु ने वास्तव में चीन में देहधारण किया है। जिस शास्त्र की तुम बात कर रही हो वह एक भविष्यवाणी है, लेकिन भविष्यवाणियों की हम इच्छानुसार व्याख्या नहीं कर सकते हैं। वे परमेश्वर के कार्य के तथ्यों के माध्यम से पूरी की जाती हैं ताकि लोग देख सकें। जब प्रभु यीशु काम करने के लिए आया, न तो पतरस और न ही सामरी स्त्री, न ही इथियोपिया का नपुंसक बाइबल की भविष्यवाणियों के शाब्दिक अर्थ से चिपके रहे थे। यह तो प्रभु यीशु के कथन, और उसने जो कार्य किय, इन सबके तथ्य थे जिन्होंने इस बात की पुष्टि की कि मसीहा प्रभु यीशु के रूप में आया था। उन सभी ने परमेश्वर के कदमों का अनुसरण किया और प्रभु का उद्धार प्राप्त किया। और बाइबल की भविष्यवाणियों के शब्दों पर ध्यान देने वाले फरीसियों ने, प्रभु यीशु से, वो मसीहा जो आ चुका था उससे, एक साधारण व्यक्ति जैसा व्यवहार किया और प्रभु यीशु को अस्वीकार किया, उसका विरोध किया और उसकी निंदा की। अंत में प्रभु यीशु को क्रूस पर चढ़ा दिया, इसलिए उन्हें परमेश्वर ने दंडित किया। क्यू झेन, हमें प्रभु के आगमन को सावधानीपूर्वक लेना होगा। हमारे पास परमेश्वर का भय मानने वाला दिल होना चाहिए। तुम्हें इस मामले में निर्णय लेने की जल्दबाज़ी बिलकुल नहीं करनी चाहिए!"

मैंने अपनी बहन की ओर देखा और बाइबल उठाकर कहा, "यहोवा परमेश्वर ने इस्राएल में व्यवस्था को लागू किया और प्रभु यीशु को भी इस्राएल में ही क्रूस पर चढ़ाया गया। चीन एक नास्तिक पार्टी द्वारा शासित देश है, तो क्या परमेश्वर ऐसे देश में आएगा? हमने प्रभु में इतने सालों से विश्वास किया है, लेकिन हमें हर सुनी बात का विश्वास नहीं करना चाहिए!"

मेरी बहन ने चिंतित होकर कहा, "क्यू झेन, जब प्रभु यीशु अपना कार्य कर रहा था, तो फरीसियों ने प्रभु का विरोध किया और कहा: 'ढूँढ़ और देख कि गलील से कोई भविष्यद्वक्‍ता प्रगट नहीं होने का' (यूहन्ना 7:52)। 'क्या मसीह गलील से आएगा?' (यूहन्ना 7:41)। लेकिन वास्तव में प्रभु यीशु गलील के नासरत में बड़ा हुआ था। बाइबल कहती है: 'आहा! परमेश्‍वर का धन और बुद्धि और ज्ञान क्या ही गंभीर है! उसके विचार कैसे अथाह, और उसके मार्ग कैसे अगम हैं! "प्रभु की बुद्धि को किसने जाना? या उसका मंत्री कौन हुआ?"' (रोमियों 11:33-34)। हम परमेश्वर की बुद्धि को कैसे माप सकते हैं? हम अपने दिमाग के आधार पर परमेश्वर के कार्य का विश्लेषण नहीं कर सकते! हम हर दिन प्रभु के आने की प्रतीक्षा करते हैं। अब जब प्रभु वास्तव में लौट आया है, तब यदि हम अपनी अवधारणाओं को थामे रहते हैं और खोज या जाँच नहीं करते हैं, तो हम परमेश्वर से मिलने का मौका चूक जाएँगे और अफसोस में डूबे रहेंगे!"

अपनी बहन को इतनी गंभीरता से बोलते देखकर मैंने सोचा: "मेरी बहन ईमानदारी से प्रभु में विश्वास करती है और वह एक विचारशील महिला है जो अपने विचारों को अच्छे से समझती है। वह आम तौर पर जो भी करती है उसे लेकर सावधान रहती है, और प्रभु के आगमन जैसे एक बड़े मुद्दे पर वह किसी के कहने पर अंधाधुंध विश्वास कर ले, इसकी संभावना और भी कम है। अब चूँकि उसने पूर्वी बिजली को स्वीकार कर लिया है, क्या यह हो सकता है कि प्रभु वास्तव में वापस आ गया है और चीन में अपना कार्य कर रहा है?" लेकिन फिर एक और विचार आया: "प्रभु चीन में कैसे अपना काम कर सकता है? इसकी तो कल्पना भी मुश्किल है!" तो मैंने दृढ़ता से कहा: "बाइबल उस केक की तरह है जिसकी एक हज़ार परतें हों और इसकी व्याख्या करने का तरीक़ा प्रत्येक व्यक्ति के लिए अलग है। बाइबल भविष्यवाणी करती है कि परमेश्वर वास्तव में अंत के दिनों में इस्राएल में अवतरित होगा। इसके अलावा, अधिकांश चीनी लोग बुद्ध की पूजा करते हैं और राष्ट्रीय सरकार ने हमेशा धार्मिक मान्यताओं को सताया है। परमेश्वर अपना कार्य करने के लिए चीन में नहीं आएगा!"

मेरी बहन ने उत्सुकता से कहा, "क्यू झेन, प्रभु लौट आया है और कार्य करने के लिए चीन में प्रकट हुआ है। यह बहुत महत्वपूर्ण है। मैंने अभी-अभी सर्वशक्तिमान परमेश्वर के अंत के दिनों के कार्य को स्वीकार किया है। मैं अभी भी सत्य के इस पहलू के बारे में बहुत कुछ नहीं समझती हूँ, लेकिन सर्वशक्तिमान परमेश्वर की कलीसिया के भाई- बहन एक बहुत ही रोशन करने वाले तरीके से गवाही देते हैं। मैं उन्हें तुम्हारे साथ सहभागिता करने के लिए बुलाती हूँ!" मैंने अपना हाथ हिलाया और कहा, "रहने दो, उन्हें मत बुलाओ। मैं जा रही हूँ।" घर लौटने के बाद, मैं सोफे पर सुस्ती से बैठ गई और मेरी बहन ने जो कहा था, उस पर मैंने फिर से सोचा। मैं दिमाग के तूफान-सा आ गया था और मैं शांत नहीं हो पा रही थी। मैंने हमेशा जैतून के पर्वत पर प्रभु यीशु के अवतरित होने का इंतजार किया था, तो मेरी बहन अचानक कैसे कह सकती थी कि प्रभु चीन में आया था? यह कैसे हो सकता है? मैंने लगातार बाइबल के पन्ने पलटाये लेकिन एक भी ऐसा अध्याय नहीं मिला जो भविष्यवाणी करता हो कि प्रभु चीन में अपना कार्य करने आएगा।" उस समय जब प्रभु यीशु ने अपना कार्य किया, तो फरीसियों ने प्रभु का विरोध किया और कहा: 'ढूँढ़ और देख कि गलील से कोई भविष्यद्वक्‍ता प्रगट नहीं होने का' (यूहन्ना 7:52)। 'क्या मसीह गलील से आएगा?' (यूहन्ना 7:41)। लेकिन वास्तव में प्रभु यीशु गलील के नासरत में पला-बढ़ा था...। मेरी बहन के शब्द बार-बार मेरे दिमाग में आ रहे थे, और मैंने सोचा कि उसने जो कहा, वह सच था। मैंने एक पल के लिए बाइबल पर नज़र डालती फिर अपनी बहन के शब्दों के बारे में सोचती। मेरे दिमाग के घोड़े दौड़ रहे थे लेकिन, मुझे पता नहीं चला कि मुझे क्या करना चाहिए, इसलिए मैंने बस अपने दिल में प्रभु को पुकारा, "प्यारे प्रभु, मुझे क्या करना चाहिए? हे प्रभु, तुम कहाँ अवतरित होगे?"

कुछ दिनों बाद मेरी बहन फिर मुझे ढूँढते हुए आई। जैसे ही उसने घर में प्रवेश किया, वह मुस्कुराई और बोली, "क्यू झेन, सर्वशक्तिमान परमेश्वर की कलीसिया की बहन ज़ी और बहन हाओ मेरे समर्थन के लिए मेरे घर आईं। उन्होंने लंबे समय से सर्वशक्तिमान परमेश्वर में विश्वास किया है और मुझसे कहीं ज्यादा समझती हैं। यदि प्रभु की वापसी के बारे में ऐसा कुछ भी है जो तुम नहीं समझती हो, तो जाओ और उनके साथ सहभागिता करो।" मैंने सोचा: "मैंने प्रभु में इतने वर्षों से विश्वास किया है और हमेशा से प्रभु के आने की आशा की है। क्या प्रभु वास्तव में आ गया है?शायद मुझे उनके साथ सहभागिता करने के इस अवसर का लाभ उठाना चाहिए।" तो मैं अपनी बहन के साथ उसके घर गई। जैसे ही मैंने कमरे में प्रवेश किया, दोनों बहनों ने बहुत स्नेह से मेरा अभिवादन किया और बहुत ही शिष्टाचार से बात की। उन्होंने कहा कि अगर मेरे पास कोई सवाल हो, तो मैं खुलकर बात करूँ ताकि सब मिलकर सहभागिता कर सकें। मैंने पूछा, "आप कहती हैं कि प्रभु यीशु पहले ही लौट चुका है और चीन में अपना कार्य कर रहा है? क्या बाइबल में इस बात का कोई आधार है?" बहन हाओ मुस्कुराई और उसने कहा, "बहन, बाइबल में वास्तव में अंत के दिनों में प्रभु के चीन में अपना कार्य करने के लिए आने के बारे में भविष्यवाणियाँ हैं।" मैं यह सुनकर भौचक्की रह गयी और मैंने कहा, "यह कैसे हो सकता है? मैं कई बार बाइबल पढ़ चुकी हूँ, लेकिन बाइबल में मैंने इसका एक भी ज़िक्र नहीं पाया है। बाइबल में इसका आधार कहाँ है?" बहन हाओ ने धैर्यपूर्वक कहा, "बहन, आओ, हम पवित्रशास्त्र के दो पद पढ़ें और तुम जान लोगी। मलाकी 1:11 में लिखा है: 'क्योंकि उदयाचल से लेकर अस्ताचल तक जाति-जाति में मेरा नाम महान् है ... सेनाओं के यहोवा का यही वचन है।' मत्ती 24:27 में यह कहा गया है: 'क्योंकि जैसे बिजली पूर्व से निकलकर पश्‍चिम तक चमकती है, वैसे ही मनुष्य के पुत्र का भी आना होगा।' पवित्रशास्त्र के इन दो पदों से, हम स्पष्ट रूप से देख सकते हैं कि वह स्थान जहाँ परमेश्वर एक बार फिर उतरेगा, वह दुनिया का पूर्व है और यह अन्यजातियों का देश है। हम सभी जानते हैं कि चीन दुनिया का पूर्व है। परमेश्वर के कार्य के पहले दो चरण इस्राएल में थे। इस्राएल के लिए चीन एक अन्यजातियों का राष्ट्र है। इसलिए अंत के दिनों में काम करने के लिए परमेश्वर का चीन में आगमन इन भविष्यवाणियों को पूरा करता है!" बहनों की सहभागिता सुनने और पवित्रशास्त्र के इन दो पदों के अर्थ पर विचार करने के बाद, मैंने सोचा कि उनकी सहभागिता बहुत ज्ञानवर्धक थी। हालाँकि मैंने इन दो पदों को पहले पढ़ा था, लेकिन मैंने प्रभु की पूर्व में वापसी का अर्थ चीन नहीं समझा था। उनकी व्याख्या को सुनकर, अब मुझे लगा कि उनकी सहभागिता का स्त्रोत पवित्र आत्मा के प्रबोधन में था।

बहन हाओ ने आगे कहा, "चलो, देखते हैं कि सर्वशक्तिमान परमेश्वर ने क्या कहा है: 'मैं पूरे ब्रह्मांड में अपना कार्य कर रहा हूँ, और पूरब से असंख्य गर्जनाएं निरंतर गूँज रही हैं, जो सभी राष्ट्रों और संप्रदायों को झकझोर रही हैं। यह मेरी वाणी है जो सभी मनुष्यों को वर्तमान में लाई है। मैं अपनी वाणी से सभी मनुष्यों को जीत लूँगा, उन्हें इस धारा में बहाऊँगा और अपने सामने समर्पण करवाऊँगा, क्योंकि मैंने बहुत पहले पूरी पृथ्वी से अपनी महिमा को वापस लेकर इसे नये सिरे से पूरब में जारी किया है। भला कौन मेरी महिमा को देखने के लिए लालायित नहीं है? कौन बेसब्री से मेरे लौटने का इंतज़ार नहीं कर रहा है? किसे मेरे पुनः प्रकटन की प्यास नहीं है? कौन मेरी सुंदरता को देखने के लिए तरस नहीं रहा है? कौन प्रकाश में नहीं आना चाहता? कौन कनान की समृद्धि को नहीं देखना चाहता? किसे उद्धारकर्ता के लौटने की लालसा नहीं है? कौन महान सर्वशक्तिमान की आराधना नहीं करता है? मेरी वाणी पूरी पृथ्वी पर फैल जाएगी; मैं चाहता हूँ कि अपने चुने हुए लोगों के समक्ष मैं और अधिक वचन बोलूँ। मैं पूरे ब्रह्मांड के लिए और पूरी मानवजाति के लिए अपने वचन बोलता हूँ, उन शक्तिशाली गर्जनाओं की तरह जो पर्वतों और नदियों को हिला देती हैं। इस प्रकार, मेरे मुँह से निकले वचन मनुष्य का खज़ाना बन गए हैं, और सभी मनुष्य मेरे वचनों को सँजोते हैं। बिजली पूरब से चमकते हुए दूर पश्चिम तक जाती है। मेरे वचन ऐसे हैं कि मनुष्य उन्हें छोड़ना बिलकुल पसंद नहीं करता, पर साथ ही उनकी थाह भी नहीं ले पाता, लेकिन फिर भी उनमें और अधिक आनंदित होता है। सभी मनुष्य खुशी और आनंद से भरे होते हैं और मेरे आने की खुशी मनाते हैं, मानो किसी शिशु का जन्म हुआ हो। अपनी वाणी के माध्यम से मैं सभी मनुष्यों को अपने समक्ष ले आऊँगा। उसके बाद, मैं औपचारिक तौर पर मनुष्य जाति में प्रवेश करूँगा ताकि वे मेरी आराधना करने लगें। मुझमें से झलकती महिमा और मेरे मुँह से निकले वचनों से, मैं ऐसा करूँगा कि सभी मनुष्य मेरे समक्ष आएंगे और देखेंगे कि बिजली पूरब से चमकती है और मैं भी पूरब में "जैतून के पर्वत" पर अवतरित हो चुका हूँ। वे देखेंगे कि मैं बहुत पहले से पृथ्वी पर मौजूद हूँ, यहूदियों के पुत्र के रूप में नहीं, बल्कि पूरब की बिजली के रूप में। क्योंकि बहुत पहले मेरा पुनरुत्थान हो चुका है, और मैं मनुष्यों के बीच से जा चुका हूँ, और फिर अपनी महिमा के साथ लोगों के बीच पुनः प्रकट हुआ हूँ। मैं वही हूँ जिसकी आराधना असंख्य युगों पहले की गई थी, और मैं वह शिशु भी हूँ जिसे असंख्य युगों पहले इस्राएलियों ने त्याग दिया था। इसके अलावा, मैं वर्तमान युग का संपूर्ण-महिमामय सर्वशक्तिमान परमेश्वर हूँ! सभी लोग मेरे सिंहासन के सामने आएँ और मेरे महिमामयी मुखमंडल को देखें, मेरी वाणी सुनें और मेरे कर्मों को देखें। यही मेरी संपूर्ण इच्छा है; यही मेरी योजना का अंत और उसका चरमोत्कर्ष है, यही मेरे प्रबंधन का उद्देश्य भी है। सभी राष्ट्र मेरी आराधना करें, हर ज़बान मुझे स्वीकार करे, हर मनुष्य मुझमें आस्था रखे और सभी लोग मेरी अधीनता स्वीकार करें!' (वचन, खंड 1, परमेश्वर का प्रकटन और कार्य, सात गर्जनाएँ होती हैं—भविष्यवाणी करती हैं कि राज्य का सुसमाचार पूरे ब्रह्मांड में फैल जाएगा)। हम सभी जानते हैं कि परमेश्वर अपने पहले देहधारण के समय राज्य का सुसमाचार लाया था। यह सुसमाचार पश्चिम से पूर्व में प्रसारित किया गया था। लेकिन हमने यह उम्मीद कभी नहीं की कि परमेश्वर दुनिया के पूर्व—चीन में, लौटेगा, अनन्त सुसमाचार लाएगा और लोगों का न्याय करने, शुद्धिकरण करने और उन्हें बचाने का काम करेगा। इस बार परमेश्वर का काम पूर्व से पश्चिम की ओर फैलेगा...।"

जब मैंने यह सुना, तो मैंने बहन को रोका और उलझन में पड़कर पूछा, "बहन, पुराने नियम में दर्ज है कि यहोवा परमेश्वर ने इस्राएल में कार्य किया था, प्रभु यीशु का कार्य यहूदिया में था और परमेश्वर के कार्य के दोनों चरण इस्राएल में थे, इसलिए प्रभु की वापसी भी इस्राएल में ही होनी चाहिए। आप कैसे कह सकती हैं कि यह चीन में है?" बहन हाओ मुस्कुराई और बोली, "हम सोचते हैं चूँकि परमेश्वर के कार्य के पहले दोनों चरण इस्राएल में थे, इसलिए जब प्रभु लौटता है तो निश्चित रूप से वह इस्राएल में ही अपना कार्य करेगा। लेकिन क्या इस तरह की सोच तथ्यों के अनुरूप है? क्या यह हो सकता है कि परमेश्वर सिर्फ इस्राएलियों का परमेश्वर है? क्या यह हो सकता है कि परमेश्वर सिर्फ इस्राएलियों को नियंत्रित करता और बचाता है? चलो, देखते हैं कि सर्वशक्तिमान परमेश्वर का क्या कहना है।"

बहन ज़ी ने परमेश्वर के वचनों की किताब खोली और इन वचनों को पढ़ा: "यदि अंत के दिनों के दौरान उद्धारकर्ता का आगमन होता और उसे तब भी यीशु कहकर पुकारा जाता, और उसने दोबारा यहूदिया में जन्म लिया होता और वहीं अपना काम किया होता, तो इससे यह प्रमाणित होता कि मैंने केवल इस्राएल के लोगों की ही रचना की थी और केवल इस्राएल के लोगों को ही छुटकारा दिलाया था, और अन्य जातियों से मेरा कोई वास्ता नहीं है। क्या यह मेरे इन वचनों खंडन न करता कि 'मैं वह प्रभु हूँ जिसने आकाश, पृथ्वी और सभी वस्तुओं को बनाया है?' मैंने यहूदिया को छोड़ दिया और अन्य जातियों के बीच कार्य करता हूँ, क्योंकि मैं मात्र इस्राएल के लोगों का ही परमेश्वर नहीं हूँ, बल्कि सभी प्राणियों का परमेश्वर हूँ। मैं अंत के दिनों के दौरान अन्य जातियों के बीच प्रकट होता हूँ, क्योंकि मैं केवल इस्राएल के लोगों का परमेश्वर यहोवा नहीं हूँ, बल्कि, इससे भी बढ़कर, मैं अन्य जातियों के बीच अपने चुने हुए सभी लोगों का रचयिता भी हूँ। मैंने न केवल इस्राएल, मिस्र और लेबनान की रचना की, बल्कि इस्राएल से बाहर के सभी अन्य जाति के राष्ट्रों की भी रचना की। इस कारण, मैं सभी प्राणियों का प्रभु हूँ। मैंने इस्राएल का मात्र अपने कार्य के आरंभिक बिंदु के रूप में इस्तेमाल किया था, मैंने यहूदिया और गलील को छुटकारे के अपने कार्य के महत्वपूर्ण केंद्रों के रूप में इस्तेमाल किया था, और अब मैं अन्य जाति के राष्ट्रों को ऐसे आधार के रूप में इस्तेमाल करता हूँ, जहाँ से मैं पूरे युग का समापन करूँगा" (वचन, खंड 1, परमेश्वर का प्रकटन और कार्य, उद्धारकर्ता पहले ही एक “सफेद बादल” पर सवार होकर वापस आ चुका है)। "मैं सभी लोगों को ज्ञात करवाऊँगा कि मैं केवल इस्राएलियों का ही परमेश्वर नहीं हूँ, बल्कि अन्यजातियों के समस्त देशों का भी परमेश्वर हूँ, यहाँ तक कि उनका भी परमेश्वर हूँ जिन्हें मैंने शाप दिया है। मैं सभी लोगों को यह देखने दूँगा कि मैं समस्त सृष्टि का परमेश्वर हूँ। यह मेरा सबसे बड़ा कार्य है, अंत के दिनों के लिए मेरी कार्य-योजना का उद्देश्य है, और अंत के दिनों में पूरा किया जाने वाला एकमात्र कार्य है" (वचन, खंड 1, परमेश्वर का प्रकटन और कार्य, सुसमाचार को फैलाने का कार्य मनुष्य को बचाने का कार्य भी है)। "उसने इस्राएलियों की अगुवाई की और यहूदिया में पैदा हुआ, और वह एक अन्य-जाति भूमि में भी पैदा हुआ है। क्या उसका सभी कार्य उस मानवजाति के लिए नहीं किया जाता जिसकी उसने रचना की है? क्या वह इस्राएलियों को सौ गुना चाहता है और अन्य-जाति लोगों से एक हज़ार गुना घृणा करता है? क्या यह तुम्हारी अवधारणा नहीं है? ऐसा नहीं है कि परमेश्वर कभी तुम्हारा परमेश्वर था ही नहीं, बल्कि बात केवल इतनी है कि तुम उसे स्वीकारते नहीं; ऐसा नहीं है कि परमेश्वर तुम लोगों का परमेश्वर बनने के लिए तैयार नहीं है, बल्कि तुम लोग परमेश्वर को ठुकराते हो। सृजित प्राणियों में ऐसा कौन है जो सर्वशक्तिमान के हाथों में नहीं है? आज तुम लोगों पर विजय पाने के लिए, क्या यही लक्ष्य नहीं है कि तुम लोग मानो कि परमेश्वर तुम लोगों का ही परमेश्वर है? यदि तुम अभी भी यही मानते हो कि परमेश्वर केवल इस्राएलियों का परमेश्वर है, इस्राएल में दाऊद का घर ही परमेश्वर का जन्म-स्थान है और इस्राएल के अलावा कोई भी राष्ट्र परमेश्वर को 'उत्पन्न' करने के योग्य नहीं है, और तो और, कोई अन्य-जाति परिवार यहोवा के कार्यों को निजी तौर पर प्राप्त करने के लिए सक्षम नहीं है—अगर तुम अभी भी इस तरह सोचते हो, तो क्या यह तुम्हें एक ज़िद्दी विरोधी नहीं बनाता? ... परमेश्वर में तुम्हारी आस्था बहुत पुरानी नहीं है, फिर भी उसके बारे में तुममें बहुत सारी अवधारणाएं हैं, इस हद तक कि तुम लोग इस बारे में एक क्षण के लिए भी यह सोचने की हिम्मत नहीं करते कि इस्राएलियों का परमेश्वर अपनी उपस्थिति से तुम लोगों पर अनुग्रह करेगा। यह जानते हुए कि तुम कितने अधिक अपवित्र हो, तुम लोग इस बारे में सोचने की हिम्मत तो बिल्कुल नहीं करते कि तुम कैसे परमेश्वर को व्यक्तिगत रूप से प्रकट होते हुए देख सकते हो। न ही तुम लोगों ने कभी यह सोचा है कि कैसे एक अन्य-जाति भूमि में परमेश्वर व्यक्तिगत रूप से अवतरित हो सकता है। उसे तो सिनाई पर्वत पर या जैतून पर्वत पर अवतरित होकर इस्राएलियों के समक्ष प्रकट होना चाहिए। क्या अन्य-जाति (यानी इस्राएल से बाहर के लोग) के सभी लोग उसकी घृणा के पात्र नहीं हैं? वह व्यक्तिगत रूप से उनके बीच कैसे काम कर सकता है? इन सभी अवधारणाओं ने बरसों से तुम्हारे अंदर गहरी जड़ें जमा ली हैं। आज तुम लोगों पर विजय प्राप्त करने का उद्देश्य है तुम लोगों की इन अवधारणों को ध्वस्त करना। इस तरह तुम लोग परमेश्वर को व्यक्तिगत रूप से अपने बीच में प्रकट होते हुए देखते हो—सिनाई पर्वत पर या जैतून पर्वत पर नहीं, बल्कि उन लोगों के बीच जिनकी उसने पहले कभी अगुवाई नहीं की है" (वचन, खंड 1, परमेश्वर का प्रकटन और कार्य, विजय के कार्य की आंतरिक सच्चाई (3))। "यदि उसका वर्तमान कार्य इस्राएलियों के मध्य किया गया होता, तो जब तक उसकी छह हजार वर्षीय प्रबंधन योजना समाप्त होने को आती, हर कोई यह विश्वास करने लगता कि परमेश्वर केवल इस्राएलियों का परमेश्वर है, कि केवल इस्राएली ही परमेश्वर के चुने हुए लोग हैं, कि केवल इस्राएली ही परमेश्वर का आशीष और प्रतिज्ञा विरासत में पाने योग्य हैं। अंत के दिनों के दौरान बड़े लाल अजगर के राष्ट्र के अन्यजाति-देश में परमेश्वर का देहधारण संपूर्ण सृष्टि के परमेश्वर के रूप में परमेश्वर का कार्य पूरा करता है; वह अपना संपूर्ण प्रबंधन-कार्य पूरा करता है, और वह बड़े लाल अजगर के देश में अपने कार्य के केंद्रीय भाग को समाप्त करता है। कार्य के इन तीनों चरणों के मूल में मनुष्य का उद्धार है—अर्थात, संपूर्ण सृष्टि से सृष्टिकर्ता की आराधना करवाना। इस प्रकार, कार्य के प्रत्येक चरण का बहुत बड़ा अर्थ है; परमेश्वर ऐसा कुछ नहीं करता जिसका कोई अर्थ या मूल्य न हो" (वचन, खंड 1, परमेश्वर का प्रकटन और कार्य, परमेश्वर संपूर्ण सृष्टि का प्रभु है)।

तब बहन हाओ ने सहभागिता में कहा: "अतीत में हमने अपने दिल में तय कर लिया था कि परमेश्वर इस्राएलियों का परमेश्वर है क्योंकि परमेश्वर के कार्य के पहले दोनों चरणों को इस्राएल में किया गया था। इस्राएल परमेश्वर के कार्य का जन्मस्थल था और यह परमेश्वर के कार्य का आधार क्षेत्र भी था, इसलिए हमने सोचा कि परमेश्वर का कार्य केवल इस्राएल में ही हो सकता है, सुसमाचार केवल इस्राएल से ही आ सकता है और केवल इस्राएल के लोग वास्तव में परमेश्वर के चुने हुए लोग हैं। यदि परमेश्वर अब भी अंत के दिनों में इस्राएल में ही कार्य करे, तो हम और भी सोचेंगे कि परमेश्वर केवल इस्राएल में ही अपना कार्य कर सकता है, कि परमेश्वर केवल इस्राएलियों को ही आशीर्वाद दे सकता है उसे अन्यजातियों से कोई भी सरोकार नहीं है। अंत के दिनों में, परमेश्वर ने लोगों के न्याय और शुद्धिकरण करने के अपने कार्य को पूरा करने के लिए एक अन्यजाति के देश को चुना है। यह भूमि चीन है, जहाँ बड़ा लाल अजगर कुंडली मारे बैठा है। ऐसा करके वह हर किसी की अवधारणा को पलट देता है ताकि लोग वास्तव में यह देख सकें कि परमेश्वर केवल इस्राएलियों का परमेश्वर नहीं है, बल्कि अन्यजातियों के सभी राष्ट्रों का, सभी सर्जित प्राणियों का परमेश्वर भी है। परमेश्वर न केवल इस्राएलियों को आशीर्वाद देता है, बल्कि अन्यजातियों को भी आशीर्वाद देता है। यह 'परमेश्वर संपूर्ण सृष्टि का प्रभु है' के कार्य को पूरा करता है। यह स्पष्ट है कि परमेश्वर का अंत के दिनों में कार्य करने के लिए चीन को चुनना बहुत महत्वपूर्ण है। परमेश्वर वास्तव में सर्वशक्तिमान और बहुत बुद्धिमान है।"

बहन की सहभागिता को सुनकर, मैं चिंतन में डूब गई: "हाँ, परमेश्वर समूची सृष्टि का प्रभु है। क्या पूरी मानव जाति परमेश्वर द्वारा रचित नहीं है? परमेश्वर केवल इस्राएलियों को ही नहीं बचाता, बल्कि वह चीनी लोगों को भी बचाता है। क्या परमेश्वर का आज चीन में कार्य करने के लिए आना अन्यजातियों के लिए उसका प्रेम नहीं दर्शाता है? ऐसा लगता है कि मैं वास्तव में परमेश्वर की इच्छा को नहीं समझती हूँ!" इस बारे में सोचकर, मुझे कुछ थोड़ी शर्मिंदगी महसूस हुई, मैंने अपना स्वर नर्म किया और कहा: "बहन, मैं समझती हूँ कि तुम क्या कह रही हो। यदि परमेश्वर फिर से इस्राएल में काम करने के लिए आता, तो हम परमेश्वर को सीमाओं में बांध देते और सोचते कि परमेश्वर सिर्फ इस्राएलियों का परमेश्वर है। आज परमेश्वर आज इस तरह कार्य इसलिए करता है कि लोगों की अवधारणाओं को तोड़ दे और लोगों को यह समझाये कि परमेश्वर सभी सर्जित प्राणियों का प्रभु है। परमेश्वर इस्राएल में अपना काम कर सकता हैं और चीन में भी, और इसलिए हम परमेश्वर के कार्य को सीमाओं में नहीं बांधेंगे। ऐसा लगता है कि अवधारणाओं और कल्पनाओं के आधार पर परमेश्वर के कार्य को सीमित करना वास्तव में बहुत मूर्खतापूर्ण और अज्ञानतापूर्ण है! हालांकि, अभी भी एक बात है जिसे मैं समझ नहीं पा रही हूँ। दुनिया में इतने सारे देश हैं, जैसे यूरोप और उत्तरी अमेरिका के कई देश, जहाँ प्रोटेस्टेंट और कैथलिक धर्म राष्ट्रीय धर्म हैं। इन जगहों पर परमेश्वर की हमेशा से आराधना की जाती रही है। क्या परमेश्वर के लिए उन देशों में आकर लोगों के न्याय और शुद्धिकरण का कार्य करना अधिक आसान नहीं होता? चीन एक नास्तिक देश है, मूर्तिपूजकों से भरा है। राष्ट्रीय सरकार उन लोगों पर अंधाधुंध अत्याचार करती है जो परमेश्वर पर विश्वास करते हैं, तो परमेश्वर चीन में कार्य क्यों करेगा?"

बहन ज़ी मुस्कुराई और बोली, "बहन, आपका सवाल बहुत ही आवश्यक है! परमेश्वर ने न्याय और शुद्धिकरण का कार्य करने के लिए चीन को क्यों चुना? अगर हम परमेश्वर के इस्राएल और चीन में कार्य करने के उद्देश्य और महत्व समझें, तभी हम सत्य के इस पहलू को समझ पाएंगे। आइए, हम देखें कि परमेश्वर का वचन क्या कहता है। सर्वशक्तिमान परमेश्वर कहता है: 'पुराने नियम में इस्राएलियों के लिए यहोवा के वचनों को और इस्राएल में उसके कार्यों को दर्ज किया गया है; नये नियम में यहूदिया में यीशु के कार्य को दर्ज किया गया है। किन्तु बाइबल में कोई चीनी नाम क्यों नहीं है? क्योंकि परमेश्वर के कार्य के पहले दो भाग इस्राएल में संपन्न हुए थे, क्योंकि इस्राएल के लोग चुने हुए लोग थे—जिसका अर्थ है कि वे यहोवा के कार्य को स्वीकार करने वाले सबसे पहले लोग थे। वे समस्त मानवजाति में सबसे कम भ्रष्ट थे और आरंभ में वे परमेश्वर की खोज करने और उसका आदर करने का मन रखने वाले लोग थे। वे यहोवा के वचनों का पालन करते थे और हमेशा मंदिर में सेवा करते थे और याजकीय लबादे या मुकुट पहनते थे। वे परमेश्वर की पूजा करने वाले सबसे आरंभिक लोग थे, और उसके कार्य का आरंभिक लक्ष्य थे। ये लोग संपूर्ण मानवजाति के लिए नमूने और आदर्श थे। वे पवित्रता और धार्मिकता के नमूने और आदर्श थे। अय्यूब, अब्राहम, लूत या पतरस और तीमुथियुस जैसे लोग—ये सभी इस्राएली थे, और सर्वाधिक पवित्र नमूने और आदर्श थे। इस्राएल मानव-जाति में से परमेश्वर की पूजा करने वाला सबसे आरंभिक देश था और किसी भी अन्य स्थान की तुलना में अधिक धार्मिक लोग यहीं के थे। परमेश्वर ने उन पर कार्य किया ताकि भविष्य में वह पूरी भूमि पर मानवजाति को बेहतर ढंग से प्रबंधित कर सकें। उनकी उपलब्धियाँ और यहोवा की उनकी आराधना की धार्मिकता दर्ज की गई ताकि वे अनुग्रह के युग के दौरान इस्राएल से बाहर के लोगों के लिए नमूने और आदर्श बन सकें; उनके क्रियाकलापों ने आज के दिन तक कई हजार वर्षों के कार्य को कायम रखा है' (वचन, खंड 1, परमेश्वर का प्रकटन और कार्य, परमेश्वर के कार्य का दर्शन (2))। 'यहोवा का कार्य दुनिया का सृजन था, वह आरंभ था; कार्य का यह चरण कार्य का अंत है, और यह समापन है। आरंभ में, परमेश्वर का कार्य इस्राएल के चुने हुए लोगों के बीच किया गया था और यह सभी जगहों में से सबसे पवित्र जगह पर एक नए युग का उद्भव था। कार्य का अंतिम चरण दुनिया का न्याय करने और युग को समाप्त करने के लिए सभी देशों में से सबसे अशुद्ध देश में किया जा रहा है। पहले चरण में, परमेश्वर का कार्य सबसे प्रकाशमान स्थान पर किया गया था और अंतिम चरण सबसे अंधकारमय स्थान पर किया जा रहा है, और इस अंधकार को बाहर निकालकर प्रकाश को प्रकट किया जाएगा और सभी लोगों पर विजय प्राप्त की जाएगी। जब इस सबसे अशुद्ध और सबसे अंधकारमय स्थान के लोगों पर विजय प्राप्त कर ली जाएगी और समस्त आबादी स्वीकार कर लेगी कि परमेश्वर है, जो कि सच्चा परमेश्वर है और हर व्यक्ति को पूरी तरह से विश्वास हो जाएगा, तब समस्त ब्रह्मांड में विजय का कार्य करने के लिए इस तथ्य का उपयोग किया जाएगा। कार्य का यह चरण प्रतीकात्मक है : एक बार इस युग का कार्य समाप्त हो गया, तो प्रबंधन का छह हजार वर्षों का कार्य पूरी तरह से समाप्त हो जाएगा। एक बार सबसे अंधकारमय स्थान के लोगों को जीत लिया गया, तो कहने की आवश्यकता नहीं कि अन्य जगह पर भी ऐसा ही होगा। इस तरह, केवल चीन में ही विजय का कार्य सार्थक प्रतीकात्मकता रखता है। चीन अंधकार की सभी शक्तियों का मूर्त रूप है और चीन के लोग उन सभी लोगों का प्रतिनिधित्व करते हैं जो देह के हैं, शैतान के हैं, मांस और रक्त के हैं। चीनी लोग ही बड़े लाल अजगर द्वारा सबसे ज़्यादा भ्रष्ट किए गए हैं, वही परमेश्वर के सबसे कट्टर विरोधी हैं, उन्हीं की मानवता सर्वाधिक अधम और अशुद्ध है, इसलिए वे समस्त भ्रष्ट मानवता के मूल आदर्श हैं। इसका मतलब यह नहीं है कि अन्य देशों में कोई समस्या नहीं है; मनुष्य की अवधारणाएँ समान हैं, यद्यपि इन देशों के लोग अच्छी क्षमता वाले हो सकते हैं, किन्तु यदि वे परमेश्वर को नहीं जानते, तो वे अवश्य ही उसके विरोधी होंगे। यहूदियों ने भी परमेश्वर का विरोध और उसकी अवहेलना क्यों की? फ़रीसियों ने भी उसका विरोध क्यों किया? यहूदा ने यीशु के साथ विश्वासघात क्यों किया? उस समय, बहुत-से अनुयायी यीशु को नहीं जानते थे। यीशु को सूली पर चढ़ाये जाने और उसके फिर से जी उठने के बाद भी, लोगों ने उस पर विश्वास क्यों नहीं किया? क्या मनुष्य की अवज्ञा पूरी तरह से समान नहीं है? बात बस इतनी है कि चीन के लोग इसके एक उदाहरण के रूप में पेश किए जाते हैं, जब उन पर विजय प्राप्त कर ली जाएगी तो वे एक आदर्श और नमूना बन जाएँगे और दूसरों के लिए संदर्भ का काम करेंगे। मैंने हमेशा क्यों कहा है कि तुम लोग मेरी प्रबंधन योजना के सहायक हो? चीन के लोगों में भ्रष्टता, अशुद्धता, अधार्मिकता, विरोध और विद्रोहशीलता पूरी तरह से व्यक्त और विविध रूपों में प्रकट होते हैं। एक ओर, वे खराब क्षमता के हैं और दूसरी ओर, उनका जीवन और उनकी मानसिकता पिछडी हुई है, उनकी आदतें, सामाजिक वातावरण, जिस परिवार में वे जन्में हैं—सभी गरीब और सबसे पिछड़े हुए हैं। उनकी हैसियत भी निम्न है। इस स्थान में कार्य प्रतीकात्मक है, एक बार जब यह परीक्षा-कार्य पूरी तरह से संपन्न हो जाएगा, तो परमेश्वर का बाद का कार्य बहुत बेहतर तरीके से आगे बढ़ेगा। यदि कार्य के इस चरण को पूरा किया जा सका, तो इसके बाद का कार्य अच्छी तरह से आगे बढ़ेगा। एक बार जब कार्य का यह चरण सम्पन्न हो जायेगा, तो बड़ी सफलता प्राप्त हो जाएगी और समस्त ब्रह्माण्ड में विजय का कार्य पूरी तरह समाप्त हो जायेगा। वास्तव में, एक बार तुम लोगों के बीच कार्य सफल होने पर, यह समस्त ब्रह्माण्ड में सफलता प्राप्त करने के बराबर होगा। यही इस बात की महत्ता है कि क्यों मैं तुम लोगों को एक आदर्श और नमूने के रूप में कार्य करने को कहता हूँ। विद्रोहशीलता, विरोध, अशुद्धता, अधार्मिकता—ये सभी इन लोगों में पाए जाते हैं और ये मानवजाति की समस्त विद्रोहशीलता का प्रतिनिधित्व करते हैं। वे वास्तव में कुछ हैं। इस प्रकार, उन्हें विजय के प्रतीक के रूप में लिया जाता है, एक बार जब वे जीत लिए गए तो वे स्वाभाविक रूप से दूसरों के लिए एक आदर्श और नमूने बन जाएँगे' (वचन, खंड 1, परमेश्वर का प्रकटन और कार्य, परमेश्वर के कार्य का दर्शन (2))।

परमेश्वर के वचनों को पढ़ने के बाद, बहन ज़ी ने अपनी सहभागिता जारी रखी: "सर्वशक्तिमान परमेश्वर के वचन हमें स्पष्ट रूप से बताते हैं कि उसके कार्य के हर चरण के लिए, कार्यस्थल का प्रकार और लक्ष्य, उसके कार्य की ज़रूरतों के आधार पर चुना जाता है और वह सब काफ़ी अर्थपूर्ण होता है। मिसाल के तौर पर, परमेश्वर के कार्य के पहले दो चरण इस्राएल में थे क्योंकि इस्राएली परमेश्वर के चुने हुए लोग थे। वे समस्त मानवजाति में सबसे कम भ्रष्ट थे और उनके पास परमेश्वर का भय मानने वाले दिल थे। परमेश्वर के लिए, उनके बीच कार्य करके, परमेश्वर की आराधना करने के लिए आदर्श और नमूने का एक समूह बनाना सबसे आसान था। इस प्रकार परमेश्वर का कार्य तेज़ी से और अधिक आसानी से फैल सकता था, ताकि पूरी मानवजाति परमेश्वर के अस्तित्व और परमेश्वर के कार्य को जान सके, और अधिक लोग परमेश्वर के सामने आने और परमेश्वर के उद्धार को प्राप्त करने में, सक्षम हो सकें। इसलिए, परमेश्वर के लिए कार्य के पहले दो चरणों को इस्राएल में करना सबसे अधिक उपयुक्त था। अंत के दिनों में, परमेश्वर लोगों को जीतने और शुद्ध करने का कार्य करता है। उसे कुछ प्रतिनिधियों की भी आवश्यकता है जो पहले परमेश्वर के विजय और शुद्धिकरण को स्वीकार करें। पूरी मानवजाति में, चीन के लोग सबसे भ्रष्ट और पिछड़े हैं और चीन वह राष्ट्र है जो परमेश्वर में सब से कम विश्वास करता है और जो परमेश्वर के प्रति सबसे बुरे प्रतिरोध का स्थान है। तो अंत के दिनों में, परमेश्वर का अपने न्याय और विजय का कार्य पहले चीन में करने के द्वारा, सबसे अधिक भ्रष्ट लोगों की ताड़ना और उनके न्याय का कार्य करने के द्वारा, और दुनिया के सबसे भ्रष्ट लोगों अर्थात चीन के लोगों को जीतने और उनका शुद्धिकरण करने के द्वारा, परमेश्वर की सर्वशक्तिमत्ता, पवित्रता और धार्मिकता सर्वोत्त्म ढंग से प्रदर्शित की जाती है और शैतान सबसे अधिक शर्मिंदा होता है। जब वे जो सबसे ज्यादा भ्रष्ट हैं, परमेश्वर द्वारा जीते जाते हैं, तो कहने की आवश्यकता नहीं कि शेष मानव जाति भी जीत ली जाएगी और शैतान भी पूरी तरह से पराजित हो जाएगा। अपने कार्य के हर चरण के लिए परमेश्वर द्वारा चुने गए स्थान और लक्ष्य से, और प्राप्त किये गए अंतिम परिणामों से, हम यह और भी बेहतर ढंग से देख सकते हैं कि परमेश्वर का कार्य कितना बुद्धिमत्तापूर्ण और अद्भुत है!"

सर्वशक्तिमान परमेश्वर के वचनों और बहनों की सहभागिता को सुनने के बाद मैंने समझा: परमेश्वर ने पहले इस्राएल में कार्य किया क्योंकि वह सबसे कम दूषित लोगों में आदर्श और नमूने लोगों का एक समूह बनाना चाहता था, और उनकी गवाही और परमेश्वर के सुसमाचार की घोषणा के माध्यम से और भी लोगों को परमेश्वर का उद्धार प्राप्त करने देना चाहता था। अंत के दिनों में परमेश्वर जो कार्य करता है वह विजय और शुद्धिकरण का कार्य है और उसने दुनिया के सबसे भ्रष्ट, सबसे दूषित लोगों को अर्थात चीनी लोगों को अपने कार्य के लक्ष्य के रूप में चुना है, उसने इन लोगों को वो आदर्श और नमूना बनाया है जिन्हें जीत लिया और बचाया गया है। यह परमेश्वर के ज्ञान और सर्वशक्तिमत्ता को और भी अधिक प्रकट करता है। मैं परमेश्वर के इरादे को कभी नहीं समझ पाई थी, और जब मैंने बाइबल में यह पढ़ा कि प्रभु इस्राएल के जैतून पर्वत पर फिर से उतरेगा, तो मैंने इसके शाब्दिक अर्थ को स्वीकार किया और सोचा कि परमेश्वर निश्चित रूप से इस्राएल में अपना कार्य करेगा। मैं कभी नहीं अपेक्षा की थी कि परमेश्वर बहुत पहले चीन में आ गया होगा! ऐसा लगता है कि परमेश्वर का कार्य उतना सरल नहीं है जैसा कि लोग कल्पना करते हैं!

इस समय, बहन ज़ी ने आगे कहा: "इससे कोई फर्क नहीं पड़ता कि परमेश्वर किस देश में काम करता है, यह सब उसके ही काम के लिए और मानवजाति को बेहतर तरीके से बचाने के लिए है, और यह सब बहुत अर्थपूर्ण है। अगर हम आज परमेश्वर के प्रकटन को खोजना चाहते हैं, तो हमें पहले अपनी कल्पनाओं और अवधारणाओं को दूर करना होगा। हमें परमेश्वर के कदमों को यह सोचते हुए एक निश्चित सीमा में नहीं बांधना चाहिए कि परमेश्वर को इस या उस देश में आना चाहिए। परमेश्वर समस्त मानवजाति का परमेश्वर है। वह अपने कार्य की ज़रूरतों के हिसाब से कार्य की जगह स्वतंत्र रूप से चुन सकता है। सर्वशक्तिमान परमेश्वर कहता है: 'परमेश्वर संपूर्ण मानवजाति का परमेश्वर है। वह स्वयं को किसी भी राष्ट्र या लोगों की निजी संपत्ति नहीं मानता, बल्कि अपना कार्य अपनी बनाई योजना के अनुसार, किसी भी रूप, राष्ट्र या लोगों द्वारा बाधित हुए बिना, करता जाता है। शायद तुमने इस रूप की कभी कल्पना नहीं की है, या शायद इस रूप के प्रति तुम्हारा दृष्टिकोण इनकार करने वाला है, या शायद वह देश, जहाँ परमेश्वर स्वयं को प्रकट करता है और वे लोग, जिनके बीच वह स्वयं को प्रकट करता है, ऐसे हैं, जिनके साथ सभी के द्वारा भेदभाव किया जाता है और वे पृथ्वी पर सर्वाधिक पिछड़े हुए हैं। लेकिन परमेश्वर के पास अपनी बुद्धि है। उसने अपने महान सामर्थ्य के साथ, और अपने सत्य और स्वभाव के माध्यम से, सचमुच ऐसे लोगों के समूह को प्राप्त कर लिया है, जो उसके साथ एक मन वाले हैं, और जिन्हें वह पूर्ण बनाना चाहता है—उसके द्वारा विजित समूह, जो सभी प्रकार के परीक्षणों, क्लेशों और उत्पीड़न को सहन करके, अंत तक उसका अनुसरण कर सकता है' (वचन, खंड 1, परमेश्वर का प्रकटन और कार्य, परिशिष्ट 1: परमेश्वर के प्रकटन ने एक नए युग का सूत्रपात किया है)।

सर्वशक्तिमान परमेश्वर के वचनों को सुनने के बाद, मैं उत्साहित होकर रो पड़ी और मैंने बहनों से कहा, "ये वचन परमेश्वर के सामर्थ्य और अधिकार लिए हुए हैं और वे परमेश्वर से आए हैं। अब मैं अंततः समझती हूँ: परमेश्वर न केवल इस्राएलियों का परमेश्वर है, बल्कि चीनी लोगों का परमेश्वर और उससे अधिक, पूरी मानवजाति का परमेश्वर भी है। परमेश्वर वास्तव में वापस आ गया है! इन पिछले कुछ दिनों में, मैं अच्छी तरह से न खा सकी हूँ, न सो सकी हूँ’, क्योंकि मैं गलत रास्ता लेने से डरती थी! आज आपके साथ हुई सहभागिता के कारण, मेरे दिल से पत्थर हट गया है। मैं सचमुच परमेश्वर को धन्यवाद देती हूँ कि उसने मुझे नही त्यागा!" बाद में, दोनों बहनों ने मुझे "वचन देह में प्रकट होता है" पुस्तक की एक प्रति दी। मैं खुशी से दोनों हाथों से किताब को थामे घर लौट आई। सर्वशक्तिमान परमेश्वर के वचनों को पढ़ने के माध्यम से, मैं आश्वस्त हो गई कि सर्वशक्तिमान परमेश्वर ही लौटा हुआ प्रभु यीशु है। हमारा प्रभु यीशु वास्तव में लौट आया है!


15. मुझे अब परमेश्वर का नया नाम मालूम है

झाओक्षीण, ताइवान

बचपन से ही मैं प्रभु में विश्वास रखती और अपने माता-पिता के साथ सभाओं में जाती थी, इसलिए मैंने हाई स्कूल के बाद एक ईसाई कॉलेज में पढ़ाई की। एक कक्षा के दौरान, पादरी ने हमसे कहा, "अध्याय 13, इब्रानियों के पद 8 में कहा गया है कि 'यीशु मसीह कल और आज और युगानुयुग एक–सा है।' प्रभु यीशु ही एकमात्र उद्धारकर्ता है। युग चाहे जो हो, उसका नाम कभी नहीं बदलेगा, सिर्फ प्रभु यीशु के नाम में विश्वास रख कर ही हम बचाये जा सकेंगे...।" यह सुनने के बाद, मुझे पक्का विश्वास हो गया कि प्रभु यीशु के नाम को कायम रख कर ही हम बचाये जा सकेंगे, हमें उसके नाम को कभी भी नहीं नकारना है। कक्षा से बाहर, मैं संगति, बाइबल अध्ययन और सुसमाचार समूहों में सक्रिय रूप से भाग लेती। मैं कभी भी किसी धर्मोपदेश या सभा में मौजूद रहने से नहीं चूकी। लेकिन समय बीतने के साथ मैंने देखा कि पादरी और एल्डर वही पुरानी बातें दोहराते रहते हैं। कभी भी कोई नयी रोशनी नहीं होती, मेरी आत्मा बिल्कुल भी पोषित नहीं हो रही थी। कुछ भाई-बहनों ने कमज़ोर पड़ कर सभाओं में आना छोड़ दिया और उन्हें मदद या सहारा कम ही मिला। कुछ तो सभाओं के दौरान ऊंघते रहते, और सेवा के बाद दूसरों को बीमा या कोई सामान बेचते। कलीसिया के ऐसे हालात देख कर, मैं बहुत नाराज़ और मायूस हो गयी। मैंने सोचा, "अगर एक ईसाई अपने आध्यात्मिक जीवन में आगे बढ़ने की कोशिश नहीं करता, हमेशा सांसारिक चीज़ों और धन के पीछे भागता है, तो क्या वह तब भी ईसाई कहलाने का अधिकारी हो सकता है? पादरी और एल्डर ये सब होते देखते हैं, मगर कोई परवाह नहीं करते। क्या यह प्रभु की इच्छा के अनुरूप है? इसे परमेश्वर की आराधना कैसे कहा जा सकता है?" एक लंबे अरसे तक सभाओं में पोषण न मिलने से मेरी आत्मा मुरझा गयी। मैं काम में भी व्यस्त रहती, इसलिए मैंने अब सभाओं में जाना छोड़ दिया। यह मुझे अच्छा नहीं लगा, इसलिए मैं घर पर ही बाइबल पढ़ने लगी और प्रभु से प्रार्थना करने लगी, हमेशा महसूस करती कि मैंने सारा उद्देश्य और उम्मीद खो दी है, मैं भटकी हुई और बेसहारा महसूस करती।

फिर अक्टूबर 2017 में, सर्वशक्तिमान परमेश्वर की कलीसिया की बहन ली और बहन वांग से मेरी ऑनलाइन मुलाक़ात हुई। मैंने पाया कि प्रभु के वचनों के बारे में उनकी संगतियाँ व्यावहारिक और प्रबुद्ध करने वाली हैं। मैंने वर्षों से प्रभु में विश्वास रखा था, मगर उसके वचनों के बारे में इतनी स्पष्ट संगति कभी भी किसी से नहीं सुनी थी। मुझे लगा कि उन्हें पवित्र आत्मा का मार्गदर्शन प्राप्त है। इसलिए, मैं उनसे अक्सर ऑनलाइन मुलाक़ात करने लगी।

एक बार सभा के लिए लॉग-इन करने में मुझे थोड़ी देर हो गयी, लेकिन जैसे ही मैं पहुँची, मैंने बहन ली को यह कहते सुना, "इंसान को बचाने की परमेश्वर की प्रबंधन योजना तीन युगों में बंटी हुई है, वह प्रत्येक युग में नया कार्य करता है और अपना नया नाम रखता है। युग को बदलने और अपने कार्य का प्रतिनिधित्व करने के लिए परमेश्वर अपने नाम का प्रयोग करता है। उसका कार्य आगे बढ़ता है और उसके नये कार्य के साथ उसका नाम बदल जाता है। व्यवस्था के युग में, परमेश्वर ने यहोवा नाम के साथ व्यवस्थाओं और आदेशों की घोषणा की। जब उसने व्यवस्था के युग को समाप्त किया, और अनुग्रह के युग में छुटकारे का कार्य किया, तो उसका नाम तब यहोवा नहीं, बल्कि यीशु था। अब अंत के दिनों में, परमेश्वर का कार्य फिर आगे बढ़ रहा है, और यीशु के छुटकारे के कार्य के आधार पर परमेश्वर के घर से शुरू करके वह न्याय का कार्य कर रहा है। उसने अनुग्रह के युग को समाप्त करके राज्य का युग शुरू कर दिया है, और इसी के साथ उसका नाम बदल गया है। अब यह यीशु नहीं, बल्कि सर्वशक्तिमान परमेश्वर है।" जब मैंने उसे यह कहते सुना कि परमेश्वर का नाम बदल गया है, तो मैंने सोचा, "हो ही नहीं सकता। बाइबल में स्पष्ट रूप से कहा गया है, 'यीशु मसीह कल और आज और युगानुयुग एक–सा है' (इब्रानियों 13:8)। प्रभु यीशु का नाम कभी नहीं बदल सकता, फिर भी तुम कहती हो कि परमेश्वर का नाम अब बदल गया है? अगर प्रार्थना करते समय हम यीशु को न पुकार कर सर्वशक्तिमान परमेश्वर को पुकारें, तो क्या यह बाइबल के अनुरूप है?" बहन ली ने तब मुझे इसी से मिलता-जुलता एक उदाहरण देकर समझाया : "बहन झाओ, अगर तुम्हारी कंपनी एक साल के लिए तुम्हें आयोजन प्रमुख बना दे, फिर एक साल के लिए प्रबंधक, और फिर एक निदेशक, तो तुम्हारे काम की ज़रूरत के मुताबिक़ तुम्हारा पदनाम बदल जाएगा। जब तुम्हारा काम बदलता है, तो तुम्हारा पदनाम भी बदलता है। पहले, लोग तुम्हें आयोजना प्रमुख या प्रबंधक कहते थे, लेकिन अब वे तुम्हें निदेशक कहेंगे। वे तुम्हें अलग-अलग नामों से पुकारते, लेकिन क्या तुम बदल जाती? क्या तुम अब भी तुम ही नहीं रहोगी? इसी प्रकार हर युग में परमेश्वर एक नाम रखता है। जब परमेश्वर का कार्य अलग होता है तो उसका नाम बदल जाता है, फिर भी वह एक ही परमेश्वर है।" अब बात मेरी समझ में आने लगी। लेकिन जब मैंने यीशु का नाम बदलने के बारे में सोचा, तो मैं स्वीकार नहीं कर पायी। मैंने सोचा, "तुम चाहे जो कहो, मुझे परवाह नहीं, मैं प्रभु यीशु का नाम कायम रखूँगी। मैं इतनी आसानी से यकीन नहीं कर सकती।" सभा के बाद मैंने बहन ली की ऑनलाइन मुलाक़ात को ब्लॉक कर दिया।

लेकिन अगली शाम, दो बहनें सर्वशक्तिमान परमेश्वर के अंत के दिनों के सुसमाचार का प्रचार करते हुए मेरे दरवाज़े पर आ गयीं। मेरी सोच थी कि यीशु का नाम नहीं बदल सकता, इसलिए मैंने उनके प्रति विमुख महसूस किया। वे कुछ भी कहें, मैं उन्हें नहीं सुनना चाहती थी, जाते समय, उन्होंने कहा, "बहन, प्रभु ने कहा था, 'ढूँढ़ो तो तुम पाओगे; खटखटाओ, तो तुम्हारे लिये खोला जाएगा' (मत्ती 7:7)। हमें पता नहीं तुम इसे क्यों नहीं स्वीकार करती, लेकिन क्या तुमने कभी इस पर वाकई गौर किया है?" उनके जाने के बाद, उनकी बात मेरे मन को मथती रही। मैंने बेचैनी महसूस की। मैंने सर्वशक्तिमान परमेश्वर की कलीसिया के लोगों से सुनी हुई सभी संगतियों के बारे में सोचा, और यह कि मेरी आत्मा कितनी पोषित हुई थी। मेरा दिल जानता था कि उनके पढ़े हुए सर्वशक्तिमान परमेश्वर के वचन सत्य हैं और पवित्र आत्मा के कथन हैं। उन्हें इस तरह ठुकरा कर मैं सत्य की साधक कैसे हो सकती हूँ? मैंने उस सभा को याद किया जब बहन ली ने संगति में कहा, "परमेश्वर की भेड़ें उसकी वाणी को सुनती हैं। अगर हम प्रभु की वापसी पर उसका अभिनंदन करना चाहते हैं, तो हमें उसकी वाणी को सुनना सीखना होगा। बुद्धिमान कुँवारियाँ प्रभु का अनुसरण करती हैं, क्योंकि वे उसकी वाणी को सुनती हैं। यह अनुग्रह के युग में बिल्कुल पतरस की तरह है। क्या उसने प्रभु का अनुसरण इसलिए नहीं किया क्योंकि उसने उसके वचन सुने और परमेश्वर की वाणी को पहचान लिया?" यह समझ लेने के बाद, मैंने जल्दी से अपनी बाइबल निकाली और प्रकाशित-वाक्य की पुस्तक खोल कर अध्याय 3 में पद 20-22 को पढ़ा, जिसमें लिखा है, "देख, मैं द्वार पर खड़ा हुआ खटखटाता हूँ; यदि कोई मेरा शब्द सुनकर द्वार खोलेगा, तो मैं उसके पास भीतर आकर उसके साथ भोजन करूँगा और वह मेरे साथ। ... जिसके कान हों वह सुन ले कि आत्मा कलीसियाओं से क्या कहता है।" मैंने इन दो पदों पर ध्यान से मनन किया। प्रभु कहता है कि पवित्र आत्मा अंत के दिनों में बोलेगा और हमें उसके वचनों को सुनना चाहिए। मैं भाग्यशाली थी कि प्रभु के वापस आने की बात सुन पायी, तो फिर मैं अपनी ही धारणाओं से खिंची पीछे क्यों रहना चाहती हूँ, क्यों अपनी समझ से बाहर की किसी भी बात को अनसुना करना चाहती हूँ? मैंने सोचा, "अगर मैं अब परमेश्वर का नाम बदलने की बात समझ न पाऊँ, तो पहले मुझे इस पर गौर कर इसे समझना होगा, फिर फैसला करना होगा कि क्या करूं।" फिर मैंने मत्ती अध्याय 7, पद 7 में यह पढ़ा: "माँगो, तो तुम्हें दिया जाएगा; ढूँढ़ो तो तुम पाओगे; खटखटाओ, तो तुम्हारे लिये खोला जाएगा।" मैंने सोचा, "अगर प्रभु सचमुच वापस आकर मेरे दरवाज़े पर दस्तक दे रहा है, और मैं अपनी धारणाओं को मुझे अंधा और बहरा करने दे रही हूँ, ताकि मैं कुछ देख या सुन न सकूं और दरवाज़ा न खोलूँ, तो क्या प्रभु मुझे त्याग नहीं देगा?" उस रात मैं पलक भी नहीं झपका पायी। सुसमाचार को ठुकराने को लेकर मैं बेचैन रही। मैंने सोचा, "क्या मैं ग़लत हूँ? क्या सर्वशक्तिमान परमेश्वर ही वापस आया हुआ प्रभु यीशु है?" अपने मन में ये विचार लिये मैंने प्रभु से प्रार्थना की, उसके मार्गदर्शन और प्रबुद्धता की विनती की।

फिर मैं सर्वशक्तिमान परमेश्वर की कलीसिया की आधिकारिक वेबसाइट तक पहुँच गयी, जिसे राज्य के अवतरण का सुसमाचार कहा जाता है। फिर मैंने परमेश्वर के नामों के बारे में एक अंश पढ़ा: "कुछ लोग कहते हैं कि परमेश्वर का नाम नहीं बदलता, तो फिर यहोवा का नाम यीशु क्यों हो गया? यह भविष्यवाणी की गई थी मसीहा आएगा, तो फिर यीशु नाम का एक व्यक्ति क्यों आ गया? परमेश्वर का नाम क्यों बदल गया? क्या इस तरह का कार्य काफी समय पहले नहीं किया गया था? क्या परमेश्वर आज नया कार्य नहीं कर सकता? कल का कार्य बदला जा सकता है, और यीशु का कार्य यहोवा के कार्य के बाद आ सकता है। तो क्या यीशु के कार्य के बाद कोई अन्य कार्य नहीं हो सकता? यदि यहोवा का नाम बदल कर यीशु हो सकता है, तो क्या यीशु का नाम भी नहीं बदला जा सकता? इसमें कुछ भी असामान्य नहीं है; बात केवल इतनी-सी है कि लोग बहुत सरल दिमाग के हैं। परमेश्वर हमेशा परमेश्वर ही रहेगा। चाहे उसका काम कैसे भी बदले, चाहे उसका नाम कैसे भी बदल जाए, लेकिन उसका स्वभाव और बुद्धि कभी नहीं बदलेगी। यदि तुम्हें लगता है कि परमेश्वर को केवल यीशु के नाम से ही पुकारा जा सकता है, तो फिर तुम्हारा ज्ञान बहुत सीमित है" (वचन, खंड 1, परमेश्वर का प्रकटन और कार्य)। इसे पढ़ने के बाद मैं बहुत प्रेरित हुई। मैंने सोचा कि किस तरह व्यवस्था के युग में परमेश्वर का नाम यहोवा था, और इस नाम से उसने इज़राइलियों की अगुआई की। मगर, जब प्रभु यीशु अपना कार्य करने आया, तो क्या परमेश्वर का नाम यहोवा से यीशु नहीं हो गया? मैंने सोचा, "यह सब किस बारे में है? क्या प्रभु अंत के दिनों में वाकई एक नया नाम रख सकता है? अगर सर्वशक्तिमान परमेश्वर सचमुच प्रभु यीशु का प्रकटन है और मैं उसे न खोजूं या उस पर ध्यान न दूं, अगर मैं प्रभु का अभिनंदन करने का अपना मौक़ा गँवा दूं, तो मैं कितनी बेवकूफ़ होऊंगी!" उसी वक्त मैंने अंत के दिनों में सर्वशक्तिमान परमेश्वर के कार्य की खोजबीन करने का फैसला किया।

मैंने सर्वशक्तिमान परमेश्वर की कलीसिया के भाई चेन से ऑनलाइन संपर्क किया। एक सभा में, मैंने उन्हें अपनी उलझन के बारे में बताया। "बाइबल में कहा गया है: 'यीशु मसीह कल और आज और युगानुयुग एक–सा है' (इब्रानियों 13:8)। प्रभु यीशु का नाम नहीं बदल सकता। अगर वह अब आया है, तो उसे अभी भी यीशु नाम से ही पुकारना चाहिए। उसे सर्वशक्तिमान परमेश्वर कैसे कहा जा सकता है? मैंने हमेशा से प्रभु यीशु नाम ही पुकार कर उससे प्रार्थना की है, तो मैं किसी दूसरे नाम से प्रार्थना कैसे कर सकती हूँ?" भाई चेन ने तब मुझे परमेश्वर के वचनों के दो अंश भेजे: "ऐसे लोग हैं, जो कहते हैं कि परमेश्वर अपरिवर्तशील है। यह सही है, किंतु यह परमेश्वर के स्वभाव और सार की अपरिवर्तनशीलता को संदर्भित करता है। उसके नाम और कार्य में परिवर्तन से यह साबित नहीं होता कि उसका सार बदल गया है; दूसरे शब्दों में, परमेश्वर हमेशा परमेश्वर रहेगा, और यह तथ्य कभी नहीं बदलेगा। यदि तुम कहते हो कि परमेश्वर का कार्य अपरिवर्तनशील है, तो क्या वह अपनी छह-हजार-वर्षीय प्रबंधन योजना पूरी करने में सक्षम होगा? तुम केवल यह जानते हो कि परमेश्वर हमेशा अपरिवर्तशील है, किंतु क्या तुम यह जानते हो कि परमेश्वर हमेशा नया रहता है और कभी पुराना नहीं पड़ता? यदि परमेश्वर का कार्य अपरिवर्तनशील है, तो क्या वह मानवजाति की आज के दिन तक अगुआई कर सकता था? यदि परमेश्वर अपरिवर्तशील है, तो ऐसा क्यों है कि उसने पहले ही दो युगों का कार्य कर लिया है? ... 'परमेश्वर हमेशा नया रहता है और कभी पुराना नहीं पड़ता' वचन उसके कार्य को संदर्भित करते हैं, और 'परमेश्वर अपरिवर्तशील है' उसे संदर्भित करते हैं, जो परमेश्वर का अंतर्निहित स्वरूप है। इसके बावज़ूद, तुम छह-हज़ार-वर्ष के कार्य को एक बिंदु पर आधारित नहीं कर सकते, या उसे केवल मृत शब्दों के साथ सीमित नहीं कर सकते। मनुष्य की मूर्खता ऐसी ही है। परमेश्वर इतना सरल नहीं है, जितना मनुष्य कल्पना करता है, और उसका कार्य किसी एक युग में रुका नहीं रह सकता। उदाहरण के लिए, यहोवा हमेशा परमेश्वर का नाम नहीं हो सकता; परमेश्वर यीशु के नाम से भी अपना कार्य कर सकता है। यह इस बात का संकेत है कि परमेश्वर का कार्य हमेशा आगे की ओर प्रगति कर रहा है" (वचन, खंड 1, परमेश्वर का प्रकटन और कार्य)।

इन्हें पढ़ने के बाद, भाई चेन ने यह संगति साझा की: "'परमेश्वर अपरिवर्तनीय है' शब्दों का संदर्भ परमेश्वर के स्वभाव और सार से है। इसका यह अर्थ नहीं है कि उसका नाम कभी नहीं बदल सकता। परमेश्वर हमेशा नया होता है, कभी पुराना नहीं पड़ता, उसका कार्य हमेशा सिर्फ आगे बढ़ता है, और उसका नाम उसके कार्य के साथ बदलता है। लेकिन परमेश्वर का नाम चाहे जैसे भी बदले, उसका स्वभाव और सार कभी नहीं बदलते। परमेश्वर सदा परमेश्वर ही होता है, और अपरिवर्तनीय होने का यही अर्थ है। यदि हम यह नहीं समझते कि 'परमेश्वर अपरिवर्तनीय है' का संदर्भ किससे है, या यह समझते हैं कि परमेश्वर का कार्य हमेशा नया होता है, कभी पुराना नहीं होता, तो हम अपनी धारणाओं के आधार पर परमेश्वर के कार्य को सीमित करने की कोशिश करते हैं, यहाँ तक कि परमेश्वर का प्रतिरोध कर उसे आंकते भी हैं। फरीसी मसीहा के इंतज़ार में बाइबल से चिपके रहे। लेकिन जब प्रभु आया, तो उसका नाम मसीहा नहीं, बल्कि यीशु था, इसलिए उन्होंने उसे नकारा और निंदित किया। हालांकि वे जानते थे कि उसके वचनों और कार्य में अधिकार और सामर्थ्य है, फिर भी उन लोगों ने उसकी जांच-पड़ताल नहीं की, बल्कि उसका प्रतिरोध कर उसकी निंदा की। अंत में, उन लोगों ने यीशु को सूली पर चढ़ाने के लिए रोमन लोगों के साथ साँठ-गाँठ की, और एक भयंकर अत्याचार किया। अगर हम अब बाइबल से चिपके रहें, यह विश्वास करके कि यीशु का नाम कभी नहीं बदल सकता और सिर्फ वही एकमात्र उद्धारकर्ता है, और इस तरह सर्वशक्तिमान परमेश्वर के अंत के दिनों के कार्य को नकार कर उसकी निंदा करें, तो क्या हम ठीक फरीसियों जैसे नहीं होंगे? फिर हम परमेश्वर का प्रतिरोध और उसके स्वभाव का अपमान करने लगेंगे।"

आखिरकार मैं समझ पायी कि बाइबल में जब यह कहा गया, "यीशु मसीह कल और आज और युगानुयुग एक–सा है।" तो इसका संदर्भ सिर्फ परमेश्वर के स्वभाव और सार से है, और इसका यह अर्थ नहीं कि परमेश्वर का नाम कभी भी नहीं बदल सकता। मैंने समझ लिया कि पादरियों के धर्मोपदेश उनकी अपनी धारणाओं और कल्पनाओं पर आधारित हैं, और वे भी बाइबल को सही ढंग से नहीं समझते।

भाई चेन ने फिर मुझे परमेश्वर के वचनों के कुछ अंश पढ़ कर सुनाये: "प्रत्येक युग में परमेश्वर नया कार्य करता है और उसे एक नए नाम से बुलाया जाता है; वह भिन्न-भिन्न युगों में एक ही कार्य कैसे कर सकता है? वह पुराने से कैसे चिपका रह सकता है? यीशु का नाम छुटकारे के कार्य के वास्ते लिया गया था, तो क्या जब वह अंत के दिनों में लौटेगा, तब भी उसे उसी नाम से बुलाया जाएगा? क्या वह अभी भी छुटकारे का कार्य करेगा? ऐसा क्यों है कि यहोवा और यीशु एक ही हैं, फिर भी उन्हें भिन्न-भिन्न युगों में भिन्न-भिन्न नामों से बुलाया जाता है? क्या यह इसलिए नहीं है, क्योंकि उनके कार्य के युग भिन्न-भिन्न हैं? क्या केवल एक नाम परमेश्वर का उसकी संपूर्णता में प्रतिनिधित्व कर सकता है? ऐसा होने पर, परमेश्वर को भिन्न युग में भिन्न नाम से ही बुलाया जाना चाहिए, और उसे युग को परिवर्तित करने और युग का प्रतिनिधित्व करने के लिए उस नाम का उपयोग करना चाहिए। क्योंकि कोई भी एक नाम पूरी तरह से स्वयं परमेश्वर का प्रतिनिधित्व नहीं कर सकता, और प्रत्येक नाम केवल एक दिए गए युग में परमेश्वर के स्वभाव के उस समय से संबंधित पहलू का ही प्रतिनिधित्व कर सकता है; उसे केवल उसके कार्य का प्रतिनिधित्व ही करना है। इसलिए, समस्त युग का प्रतिनिधित्व करने के लिए परमेश्वर ऐसे किसी भी नाम को चुन सकता है, जो उसके स्वभाव के अनुकूल हो।" "'यहोवा' वह नाम है, जिसे मैंने इस्राएल में अपने कार्य के दौरान अपनाया था, और इसका अर्थ है इस्राएलियों (परमेश्वर के चुने हुए लोगों) का परमेश्वर, जो मनुष्य पर दया कर सकता है, मनुष्य को शाप दे सकता है, और मनुष्य के जीवन का मार्गदर्शन कर सकता है; वह परमेश्वर, जिसके पास बड़ा सामर्थ्य है और जो बुद्धि से भरपूर है। 'यीशु' इम्मानुएल है, जिसका अर्थ है वह पाप-बलि, जो प्रेम से परिपूर्ण है, करुणा से भरपूर है, और मनुष्य को छुटकारा दिलाता है। उसने अनुग्रह के युग का कार्य किया, और वह अनुग्रह के युग का प्रतिनिधित्व करता है, और वह प्रबंधन-योजना के केवल एक भाग का ही प्रतिनिधित्व कर सकता है। ... यीशु का नाम अनुग्रह के युग के लोगों को पुनर्जन्म दिए जाने और बचाए जाने के लिए अस्तित्व में आया, और वह पूरी मानवजाति के उद्धार के लिए एक विशेष नाम है। इस प्रकार, 'यीशु' नाम छुटकारे के कार्य को दर्शाता है और अनुग्रह के युग का द्योतक है। 'यहोवा' नाम इस्राएल के उन लोगों के लिए एक विशेष नाम है, जो व्यवस्था के अधीन जीए थे। प्रत्येक युग में और कार्य के प्रत्येक चरण में मेरा नाम आधारहीन नहीं है, बल्कि प्रातिनिधिक महत्व रखता है : प्रत्येक नाम एक युग का प्रतिनिधित्व करता है। 'यहोवा' व्यवस्था के युग का प्रतिनिधित्व करता है, और उस परमेश्वर के लिए सम्मानसूचक है, जिसकी आराधना इस्राएल के लोगों द्वारा की जाती है। 'यीशु' अनुग्रह के युग का प्रतिनिधित्व करता है और उन सबके परमेश्वर का नाम है, जिन्हें अनुग्रह के युग के दौरान छुटकारा दिया गया था। यदि मनुष्य अब भी अंत के दिनों के दौरान उद्धारकर्ता यीशु के आगमन की अभिलाषा करता है, और उसके अब भी उसी छवि में आने की अपेक्षा करता है जो उसने यहूदिया में अपनाई थी, तो छह हज़ार सालों की संपूर्ण प्रबंधन-योजना छुटकारे के युग में रुक गई होती, और आगे प्रगति न कर पाती। इतना ही नहीं, अंत के दिनों का आगमन कभी न होता, और युग का समापन कभी न किया जा सकता। ऐसा इसलिए है, क्योंकि उद्धारकर्ता यीशु सिर्फ मानवजाति के छुटकारे और उद्धार के लिए है। 'यीशु' नाम मैंने अनुग्रह के युग के सभी पापियों की खातिर अपनाया था, और यह वह नाम नहीं है जिसके द्वारा मैं पूरी मानवजाति को समापन पर ले जाऊँगा" (वचन, खंड 1, परमेश्वर का प्रकटन और कार्य)।

फिर भाई चेन ने संगति जारी रखी: "परमेश्वर की प्रबंधन योजना तीन चरणों में विभाजित है। प्रत्येक युग में वह अपने कार्य का एक चरण पूरा करता है और अपने स्वभाव का एक अंश व्यक्त करता है। प्रत्येक युग में वह जो नाम रखता है, वह उस युग में उसके कार्य और स्वभाव का प्रतिनिधित्व करता है, लेकिन यह परमेश्वर की संपूर्णता का प्रतिनिधित्व नहीं कर सकता। व्यवस्था के युग में परमेश्वर का नाम यहोवा था, इस नाम ने व्यवस्था के युग में परमेश्वर के कार्य के साथ ही उसके स्वभाव के प्रतापी, क्रोधपूर्ण, दयावान और अभिशाप देने वाले पहलुओं का प्रतिनिधित्व किया। परमेश्वर ने यहोवा नाम व्यवस्थाओं और आदेशों की घोषणा करने और पृथ्वी पर लोगों के जीवन की अगुआई करने के लिए प्रयोग किया। तब लोगों का व्यवहार नियंत्रित था और सभी लोग जानते थे कि परमेश्वर की आराधना कैसे करें। लेकिन उस युग के अंत तक, लोग शैतान द्वारा ज़्यादा-से-ज़्यादा भ्रष्ट होते जा रहे थे, वे व्यवस्थाओं और आदेशों को कायम नहीं रख पा रहे थे। सभी के सामने दंडित होकर मौत की सज़ा पाने का ख़तरा था। लोगों को व्यवस्थाओं से बचाने के लिए, परमेश्वर ने देहधारी होकर यीशु नाम से छुटकारे का कार्य किया, अनुग्रह का युग शुरू कर व्यवस्था के युग को समाप्त किया। प्रभु यीशु ने प्रायश्चित का मार्ग मुहैया कराया, बीमारों का इलाज किया, दानवों को निकाल फेंका, और लोगों के पापों को क्षमा किया। उसने परमेश्वर के दयावान और स्नेही स्वभाव को भी व्यक्त किया, अंत में उसे सूली पर चढ़ा दिया गया और पूरी मानवजाति के छुटकारे का कार्य पूरा हुआ। जो लोग यीशु को अपना उद्धारकर्ता मानते हैं, उसके नाम से प्रार्थना करते हैं, अपने पापों को स्वीकार कर प्रायश्चित करते हैं, वे अपने पापों के लिए क्षमा पा सकते हैं और प्रभु द्वारा दिया गया आनंद और शांति पा सकते हैं। प्रभु यीशु ने छुटकारे का कार्य किया, न कि अंत के दिनों में इंसान के न्याय और उसके शुद्धिकरण का कार्य, हालांकि हमारी आस्था कहती है कि हमारे पापों को क्षमा कर दिया गया है, फिर भी हमारी पापी प्रकृति कायम है। हम अभी भी पाप करके स्वीकार करने के दुष्चक्र में जीते हैं। हम अभी भी लगातार झूठ बोलते और धोखा देते हैं। हम सांसारिक प्रवृत्तियों के पीछे भागते हैं, ईर्ष्यालु और घृणापूर्ण हैं, और ऐसी ही बुराइयों से भरे हुए हैं। बच निकलने में असहाय होकर हम पाप में जीते हैं। इसलिए, हमें पाप के बंधनों से सदा-सदा के लिए बचाने और शुद्ध करने के लिए, न्याय और शुद्धिकरण का कार्य करने के लिए परमेश्वर अंत के दिनों में फिर एक बार देहधारी हुआ है, ताकि हम उसके राज्य में प्रवेश के योग्य बन सकें। उसने राज्य का युग शुरू करके अनुग्रह के युग को समाप्त किया है, उसका नाम भी बदल कर सर्वशक्तिमान परमेश्वर हो गया है। यह सच्चाई प्रकाशितवाक्य की इन भविष्यवाणियों को सटीक ढंग से पूरा करती है : 'प्रभु परमेश्‍वर, जो है और जो था और जो आनेवाला है, जो सर्वशक्‍तिमान है, यह कहता है, "मैं ही अल्फ़ा और ओमेगा हूँ"' (प्रकाशितवाक्य 1:8)। 'जो जय पाए उसे मैं अपने परमेश्‍वर के मन्दिर में एक खंभा बनाऊँगा, और वह फिर कभी बाहर न निकलेगा; और मैं अपने परमेश्‍वर का नाम और अपने परमेश्‍वर के नगर अर्थात् नये यरूशलेम का नाम, जो मेरे परमेश्‍वर के पास से स्वर्ग पर से उतरनेवाला है, और अपना नया नाम उस पर लिखूँगा' (प्रकाशितवाक्य 3:12)।"

मेरी आँखें खुल गयीं और मैंने जान लिया कि प्रभु अंत के दिनों में अपना नाम बदलता है! मैंने पहले भी ये पद पढ़े थे, लेकिन मैं इन्हें क्यों नहीं समझ पायी? इनमें स्पष्ट रूप से भविष्यवाणी की गयी है कि प्रभु का एक नया नाम होगा—सर्वशक्तिमान—जब वह अंत के दिनों में फिर आयेगा। लेकिन मैंने हमेशा इसमें विश्वास रखा "यीशु मसीह कल और आज और युगानुयुग एक–सा है" (इब्रानियों 13:8), और फैसला कर लिया कि यीशु का नाम कभी भी नहीं बदल सकता। मैं हमेशा से अंत के दिनों में परमेश्वर के कार्य को ठुकराती और उसका प्रतिरोध करती रही हूँ। मैं बहुत अज्ञानी थी! अब मैं जान गयी थी कि हर बार एक नया कार्य शुरू करते समय परमेश्वर अपना एक नया नाम रखता है, युग को बदलने और उस युग में अपने कार्य और स्वभाव का प्रतिनिधित्व करने के लिए वह इस नये नाम का प्रयोग करता है। मुझे एहसास हुआ कि प्रत्येक युग में परमेश्वर द्वारा रखे गये नाम का गहरा महत्व होता है। अगर मैं अपनी धारणा पर कायम रहूँ कि परमेश्वर का नाम नहीं बदल सकता और वह अंत के दिनों में यीशु के रूप में आयेगा, तो फिर परमेश्वर का कार्य आगे कैसे बढ़ेगा? क्या हमेशा सिर्फ अनुग्रह का युग ही नहीं चलता रहेगा? जब मुझे इसका एहसास हुआ, तो मेरे मन में अब कोई शंका नहीं रही कि अंत के दिनों में परमेश्वर का नया नाम— सर्वशक्तिमान परमेश्वर है।

भाई चेन ने फिर मुझे परमेश्वर के वचनों का एक अंश पढ़ कर सुनाया। "मैं कभी यहोवा के नाम से जाना जाता था। मुझे मसीहा भी कहा जाता था, और लोग कभी मुझे प्यार और सम्मान से उद्धारकर्ता यीशु भी कहते थे। किंतु आज मैं वह यहोवा या यीशु नहीं हूँ, जिसे लोग बीते समयों में जानते थे; मैं वह परमेश्वर हूँ जो अंत के दिनों में वापस आया है, वह परमेश्वर जो युग का समापन करेगा। मैं स्वयं परमेश्वर हूँ, जो अपने संपूर्ण स्वभाव से परिपूर्ण और अधिकार, आदर और महिमा से भरा, पृथ्वी के छोरों से उदित होता है। लोग कभी मेरे साथ संलग्न नहीं हुए हैं, उन्होंने मुझे कभी जाना नहीं है, और वे मेरे स्वभाव से हमेशा अनभिज्ञ रहे हैं। संसार की रचना के समय से लेकर आज तक एक भी मनुष्य ने मुझे नहीं देखा है। यह वही परमेश्वर है, जो अंत के दिनों के दौरान मनुष्यों पर प्रकट होता है, किंतु मनुष्यों के बीच में छिपा हुआ है। वह सामर्थ्य से भरपूर और अधिकार से लबालब भरा हुआ, दहकते हुए सूर्य और धधकती हुई आग के समान, सच्चे और वास्तविक रूप में, मनुष्यों के बीच निवास करता है। ऐसा एक भी व्यक्ति या चीज़ नहीं है, जिसका मेरे वचनों द्वारा न्याय नहीं किया जाएगा, और ऐसा एक भी व्यक्ति या चीज़ नहीं है, जिसे जलती आग के माध्यम से शुद्ध नहीं किया जाएगा। अंततः मेरे वचनों के कारण सारे राष्ट्र धन्य हो जाएँगे, और मेरे वचनों के कारण टुकड़े-टुकड़े भी कर दिए जाएँगे। इस तरह, अंत के दिनों के दौरान सभी लोग देखेंगे कि मैं ही वह उद्धारकर्ता हूँ जो वापस लौट आया है, और मैं ही वह सर्वशक्तिमान परमेश्वर हूँ जो समस्त मानवजाति को जीतता है। और सभी देखेंगे कि मैं ही एक बार मनुष्य के लिए पाप-बलि था, किंतु अंत के दिनों में मैं सूर्य की ज्वाला भी बन जाता हूँ जो सभी चीज़ों को जला देती है, और साथ ही मैं धार्मिकता का सूर्य भी बन जाता हूँ जो सभी चीज़ों को प्रकट कर देता है। अंत के दिनों में यह मेरा कार्य है। मैंने इस नाम को इसलिए अपनाया और मेरा यह स्वभाव इसलिए है, ताकि सभी लोग देख सकें कि मैं एक धार्मिक परमेश्वर हूँ, दहकता हुआ सूर्य हूँ और धधकती हुई ज्वाला हूँ, और ताकि सभी मेरी, एक सच्चे परमेश्वर की, आराधना कर सकें, और ताकि वे मेरे असली चेहरे को देख सकें : मैं केवल इस्राएलियों का परमेश्वर नहीं हूँ, और मैं केवल छुटकारा दिलाने वाला नहीं हूँ; मैं समस्त आकाश, पृथ्वी और महासागरों के सारे प्राणियों का परमेश्वर हूँ" (वचन, खंड 1, परमेश्वर का प्रकटन और कार्य)।

फिर भाई चेन ने हमारे साथ संगति की: "अंत के दिनों में, सर्वशक्तिमान परमेश्वर, राज्य के युग में न्याय का कार्य शुरू करता है, मानवजाति को शुद्ध करने और बचाने के लिए ज़रूरी संपूर्ण सत्य व्यक्त करता है। वह इंसान को बचाने के लिए परमेश्वर के प्रबंधन कार्य के रहस्यों को प्रकट करता है, शैतान द्वारा मानवजाति की भ्रष्टता के सत्य और इंसान के पाप करने और परमेश्वर का प्रतिरोध करने की जड़ को उजागर करता है। वह भ्रष्ट मानवजाति की विद्रोहशीलता और अधार्मिकता का न्याय करता है, और सर्वशक्तिमान परमेश्वर के वचन लोगों को अपने स्वभाव के बदलाव का रास्ता दिखाते हैं। वे सभी जो सर्वशक्तिमान परमेश्वर के नाम को स्वीकार करते हैं और परमेश्वर के वचनों के न्याय, ताड़ना, परीक्षण और शुद्धिकरण से गुज़रते हैं, जो पाप को छोड़ कर शुद्ध हो जाते हैं, वे महाविपत्ति में जीवित रह सकेंगे। परमेश्वर उन लोगों को अपने राज्य में ले जाएगा ताकि वे उसके आशीषों और वायदों का आनंद ले सकें। जो दुष्ट, मसीह-विरोधी और अविश्वासी अंत के दिनों में सर्वशक्तिमान परमेश्वर के कार्य को स्वीकार करने से इनकार करते हैं, जो उसका प्रतिरोध, उसकी निंदा, और तिरस्कार कर उसे बदनाम करते हैं, वे महाविपत्तियों में रोयेंगे, अपने दांत पीसेंगे और परमेश्वर द्वारा नष्ट कर दिये जाएँगे। परमेश्वर ने अंत के दिनों में अपना नाम सर्वशक्तिमान परमेश्वर रखा है ताकि वह मनुष्य के सामने अपने उस धार्मिक, प्रतापी स्वभाव के साथ प्रकट हो सके, जो कोई अपमान नहीं सहता, ताकि वह हमेशा-हमेशा के लिए इंसान को शुद्ध करके बचा सके, ताकि हमारे भ्रष्ट स्वभाव से हमें छुटकारा दिला कर परमेश्वर के राज्य का मार्ग दिखा सके। परमेश्वर हरेक इंसान को उसकी किस्म के अनुसार अलग रखता है, इस बुरे युग की समाप्ति करता है, और इस तरह इंसान का प्रबंधन करने और उसे बचाने की अपनी 6,000-वर्षीय योजना को पूरा करता है। यह सबके समझने के लिए भी है कि परमेश्वर न केवल सबका सृजन कर उन पर शासन करता है, बल्कि वह मानवजाति का मार्गदर्शन करने के लिए वचन बोल सकता है और कार्य भी कर सकता है। वह इंसान के लिए पाप-बलि बन सकता है, उसे शुद्ध और पूर्ण कर सकता है। परमेश्वर ही आदि और अंत है। कोई भी इंसान उसके अद्भुत कार्यों, उसकी सर्वशक्तिमत्ता और बुद्धि की थाह नहीं पा सकता, राज्य के युग में सर्वशक्तिमान परमेश्वर नाम रखने का यही अर्थ है। जो लोग अंत के दिनों में परमेश्वर के कार्य को स्वीकार करते हैं, जो सर्वशक्तिमान परमेश्वर के नाम से प्रार्थना करते हैं और उसके वचन पढ़ते हैं, वे पवित्र आत्मा का कार्य और जीवन-जल का पोषण पा सकते हैं। फिर भी अनुग्रह के युग की कलीसियाओं में ऐसा सूनापन पहले कभी नहीं रहा। विश्वासियों की आस्था कमज़ोर हो चली है, प्रचारकों के पास कहने को कुछ नहीं रहा, और कोई भी प्रार्थना से प्रेरित नहीं हो रहा। ज़्यादा-से-ज़्यादा लोग सांसारिक प्रवृत्तियों की ओर खिंचते चले जा रहे हैं। ऐसा इसलिए क्योंकि उन्होंने मेमने के कदमों के साथ कदम नहीं मिलाया, उन्होंने सर्वशक्तिमान परमेश्वर के न्याय-कार्य को स्वीकार नहीं किया, इसलिए वे जीवन-जल का पोषण प्राप्त नहीं कर सकते। वे बस अँधेरे में गिर जाते हैं और उन्हें बाहर निकलने का कोई रास्ता नहीं सूझता।"

भाई चेन की संगति ने मुझे दिखाया कि सर्वशक्तिमान परमेश्वर, यहोवा और यीशु एक ही परमेश्वर है। यह केवल परमेश्वर ही है जो विभिन्न युगों में अलग-अलग कार्य करने के लिए अलग-अलग नाम रखता है। लेकिन उसका नाम चाहे जैसे बदले, उसकी पहचान और सार कभी भी नहीं बदलते। परमेश्वर परमेश्वर ही होता है। बस। प्रत्येक युग में परमेश्वर का नाम अर्थपूर्ण होता है। ख़ास तौर से, राज्य के युग में परमेश्वर का सर्वशक्तिमान परमेश्वर नाम रखना और परमेश्वर के घर से शुरू करके न्याय का कार्य करना हमारे पाप-मुक्त होने और परमेश्वर द्वारा बचाये जाने के लिए बहुत अहम है! मैंने सोचा कि बरसों से मैं किस तरह सभाओं और धर्मोपदेशों में कोई पोषण हासिल नहीं कर पायी थी। भाई-बहनों की आस्था कमज़ोर पड़ गयी थी और प्रचारकों के पास कहने को कुछ भी नहीं था। ऐसा इसलिए क्योंकि पवित्र आत्मा का कार्य आगे बढ़ चुका था। हम मेमने के कदमों के साथ कदम नहीं मिला रहे थे, हम परमेश्वर के मौजूदा वचनों से पोषित नहीं हो रहे थे, इसलिए हम अँधेरे में गिर गये थे। उस पल मुझे यकीन हो गया कि सर्वशक्तिमान परमेश्वर ही वापस आया हुआ प्रभु यीशु है, फिर मैंने विधिवत रूप से सर्वशक्तिमान परमेश्वर को स्वीकार कर लिया। तब से, हर दिन मैं सर्वशक्तिमान परमेश्वर के नाम से प्रार्थना करने लगी और उसके वचनों को पढ़ने लगी। जीवन-जल से मेरा सिंचन हुआ और मैं मेमने के भोज में शामिल हुई। सर्वशक्तिमान परमेश्वर का धन्यवाद!


16. परमेश्वर के वचन मेरी शक्ति है

लेखिका जिंगनियाँ, कनाडा

मैंने बचपन से ही प्रभु में मेरे परिवार के विश्वास का अनुसरण किया है, अक्सर बाइबल को पढ़ा है और सेवाओं में हिस्सा लिया है। मैंने शादी के बाद मेरी सास को प्रभु यीशु का सुसमाचार सुनाया और तब से उन्होंने कभी अपना आपा नहीं खोया, जब चीज़ें पूरी तरह से उनकी मर्जी से होने और चलने लगीं, जैसा कि पहले होता था। हमारे परिवार के रिश्ते सुधरने लगे। अपनी माँ में आये इस बदलाव को देखकर, मेरे पति ने भी 2015 से प्रभु में विश्वास करना शुरू कर दिया और वे हर सप्ताह कलीसिया जाने लगे। प्रभु के सुसमाचार को स्वीकार करने के बाद मेरे परिवार का जीवन सुकून से गुजरने लगा। जब मैंने ऐसा देखा तो मैं जानती थी कि यह प्रभु का अनुग्रह था—मैंने अपने दिल की गहराइयों से प्रभु को धन्यवाद दिया।

फरवरी 2017 में एक दिन जब मैं काम पर थी, एक महिला ग्राहक मुझे देखकर काफ़ी उत्साहित हो गई। उन्होंने मुझे एक तरफ़ खींचते हुए कहा, "आप काफ़ी हद तक मेरी एक सहेली की तरह लगती हैं। क्या मैं उससे आपका परिचय करा सकती हूँ? वह हाल ही में कनाडा आई है और शायद ही किसी को जानती है। क्या आप उससे मिलना चाहेंगी और अगर आपके पास थोड़ा समय हो तो उससे बात करना चाहेंगी?" यह सुनकर मैं वाकई बहुत हैरान थी और मैंने सोचा: क्या ऐसा भी हो सकता है? क्या उसकी सहेली वाकई बिलकुल मेरी तरह दिखती है? लेकिन मुझे एहसास हुआ कि प्रभु की उदार इच्छा हर चीज़ में छिपी है और प्यार से दूसरों की मदद करना प्रभु के उपदेशों में से एक है, इसलिये मैंने उनके अनुरोध को मान लिया। कुछ दिनों के बाद, मैं उनकी सहेली शाओ हान से मिली, जो वाकई बिलकुल मेरी तरह दिख रही थी; हमें देखने वाले यही पूछते कि क्या हम दोनों जुड़वां बहनें हैं। मुझे नहीं पता कि ऐसा इसलिये था क्योंकि हम बिलकुल एक जैसे दिखते थे या क्योंकि इन चीज़ों के पीछे प्रभु की व्यवस्थाएं थीं, लेकिन जब मैंने उसे देखा, तो तुरंत अपने आपको उसके बहुत करीब महसूस किया। हम सिर्फ़ कुछ ही बार मिले और बहनों की तरह बन गये, जो किसी भी चीज़ के बारे में बेधड़क बातें कर सकती थीं। मेरे लिये सबसे हैरानी की बात यह थी कि शाओ हान के माध्यम से, मैंने अंत के दिनों में लौटकर आये प्रभु यीशु का सुसमाचार सुना था।

एक दिन शाओ हान मुझे अपनी आंटी के घर ले गईं, जहां उनकी आंटी ने हमें सर्वशक्तिमान परमेश्वर के राज्य का सुसमाचार सुनाया। उन्होंने अंत के दिनों में परमेश्वर द्वारा बोले गये वचन हमें पढ़कर सुनाये और आदम एवं हव्वा को बनाने में परमेश्वर की इच्छा के बारे में हमसे सहभागिता की। साथ ही, उन्होंने परमेश्वर के उस समय के विचारों और इरादों के बारे में भी बताया जब उन्होंने संदूक का निर्माण करने के लिए नूह को बुलाया था, और कैसे नूह के ज़माने के लोगों को नष्ट करने के बाद परमेश्वर के हृदय में पीड़ा हुई थी, आदि आदि। उन्होंने कहा कि इन सभी रहस्यों को अंत के दिनों के परमेश्वर के वचनों में प्रकट किया गया है, अन्यथा कोई भी उन्हें समझ नहीं पाता। मुझे उन पर विश्वास था, क्योंकि सिर्फ़ परमेश्वर ही अपने हर कार्य के पीछे की मंशा को समझा सकता था। अगर परमेश्वर निजी तौर पर वचन बोलने और कार्य करने नहीं आया होता, तो भला और कौन परमेश्वर के विचारों और इरादों को पूरी तरह से समझा सकता था? मैं परमेश्वर के वचनों की ओर पूरी तरह से आकर्षित थी और मैंने अंत के दिनों के सर्वशक्तिमान परमेश्वर के कार्य की गंभीरता से जांच-पड़ताल करने का फैसला कर लिया। इसकी जांच करते हुए एक अवधि बीत जाने पर, मेरे मन में कई सवाल पैदा हो गए जिन्हें मैं बाइबल पढ़ते हुए कभी समझ नहीं पाई थी। अब शाओ हान की आंटी ने सर्वशक्तिमान परमेश्वर के वचनों के आधार पर इन सवालों के जवाब मुझे दिये—ये जवाब बहुत विस्तार से दिये गए थे, जो बहुत ही स्पष्ट थे और मेरी समझ में आ गये। परमेश्वर के ज़्यादा से ज़्यादा वचनों को पढ़ने के बाद, मेरे दिल की उलझन धीरे-धीरे दूर हो गई और मुझे यह समझ में आ गया कि अंत के दिनों में सर्वशक्तिमान परमेश्वर अपने वचनों के माध्यम से न्याय का कार्य करता है, जिससे बाइबल की यह भविष्यवाणी पूरी होती है: "पहले परमेश्‍वर के लोगों का न्याय किया जाए" (1 पतरस 4:17)। परमेश्वर के कार्य का यह चरण प्रभु यीशु के कार्य का विस्तार और उसकी गहराई है, यह मानवजाति को शुद्ध करने और बचाने के लिये अंत के दिनों में परमेश्वर के कार्य का अंतिम चरण है। एक समयावधि तक जांच-पड़ताल करने के बाद, मुझे यकीन हो गया कि सर्वशक्तिमान परमेश्वर ही लौटकर आये प्रभु यीशु हैं; मैंने अंत के दिनों के सर्वशक्तिमान परमेश्वर के कार्य को खुशी से स्वीकार कर लिया और अपने भाई-बहनों के साथ सभाओं में हिस्सा लेने लगी।

तीन महीनों से कुछ ज़्यादा समय के बाद, एक दिन सुबह मैं हमेशा की तरह अन्य बहनों के साथ सभा कर रही थी, तभी अचानक मेरे मोबाइल फ़ोन पर बीप की आवाज़ आने लगी। फ़ोन पर मैंने एक सूचना देखी कि कोई मेरे आईफ़ोन का इस्तेमाल करके मेरी जगह का पता लगाने की कोशिश कर रहा है। मैं बहुत हैरान थी और मुझे नहीं पता था कि क्या चल रहा है, लेकिन इसके फ़ौरन बाद मेरे पति ने एक वीचैट मैसेज भेजकर पूछा, "तुम कहाँ हो?" मैंने संदेश को देखा तो थोड़ी झिझक महसूस हुई; मुझे याद आया कि करीब एक महीने पहले कलीसिया की सेवा से लौटने के बाद, मेरे पति ने मुझे कहा था कि पादरी ने सर्वशक्तिमान परमेश्वर की कलीसिया के बारे में कई नकारात्मक बातें कही थी, उन्होंने विश्वासियों को अपनी सुरक्षा खुद करने और चमकती पूर्वी बिजली के लोगों के संपर्क में बिलकुल नहीं आने की चेतावनी दी थी। उस समय, मुझे भय था कि कहीं पादरी और एल्डर ने मेरे पति को गुमराह न कर दिया हो और उनके द्वारा फ़ैलायी गई अफ़वाहों ने उन्हें सर्वशक्तिमान परमेश्वर की कलीसिया के ख़िलाफ़ न कर दिया हो। मैं उनको सुसमाचार सुनाने से पहले थोड़ा इंतज़ार करना चाहती थी, जब तक कि मैं कुछ और सत्यों को न समझ लूं और साफ़ तौर पर अंत के दिनों के परमेश्वर के कार्य की गवाह न बन जाऊँ। इसलिये मैंने कभी सर्वशक्तिमान परमेश्वर की कलीसिया की बहनों के साथ मेरी सभाओं के बारे में उन्हें बताने की हिम्मत नहीं की। इस बात को ध्यान में रखकर, मैंने उनको जवाब दिया, "मैं अपने काम पर जा रही हूँ।" लेकिन जब मैंने दोबारा इस बारे में सोचा तो मुझे महसूस हुआ कि कुछ गड़बड़ है, "वे इस समय कभी मुझे मैसेज नहीं भेजते हैं। अब वे अचानक ऐसा क्यों पूछ रहे हैं कि आज मैं कहाँ हूँ? क्या चल रहा है?"

उस दिन शाम को जब मैं काम से घर लौटी, तो मैंने देखा कि मेरे पति गुस्से में बिस्तर पर बैठे हुए थे। उन्हें परमेश्वर के वचनों की वह पुस्तक मिल गई थी जिसे मैंने घर में छिपा कर रखा था, अब उन्होंने इसे डेस्क पर रखा हुआ था। यह नज़ारा देखकर मुझे वाकई झटका लगा, लेकिन इससे पहले कि मुझे कुछ भी सोचने का समय मिलता, मेरे पति ने मुझसे पूछा, "तुमने कब से सर्वशक्तिमान परमेश्वर में विश्वास करना शुरू किया? सर्वशक्तिमान परमेश्वर की कलीसिया के बारे में ढेर सारी नकारात्मक चीज़ें ऑनलाइन उपलब्ध हैं, क्या तुम्हें नहीं पता? तुमने आज मुझसे झूठ बोला। आज सुबह तुम अपने काम पर नहीं जा रही थी। तुम कहाँ थी?" मैंने कुछ नाराज़गी भरे अंदाज़ में जवाब दिया, "आज जब मेरा फ़ोन बज रहा था तो आप ही मेरा पता लगाने की कोशिश कर रहे थे!" उन्होंने कहा, "आज सुबह काम के दौरान थोड़ा अवकाश मिलने पर मैं यह जानना चाहता था कि तुम कहाँ हो, इसलिये मैंने तुम्हारी जगह की जानकारी देखी, तब मुझे पता चला कि तुम वहाँ नहीं थी जहां होने के बारे में तुमने मुझे बताया था।" उन्होंने अपना लहज़ा नरम करते हुए आगे कहा, "चीनी सरकार ने ऑनलाइन कहा है कि सर्वशक्तिमान परमेश्वर के विश्वासियों में पुरुषों और महिलाओं के बीच की सीमाएं साफ़ तौर पर बनाकर नहीं रखी जाती, और कई तरह की अन्य नकारात्मक बातें भी हैं। क्या तुम अब उनसे संपर्क करना बंद करोगी? तुम्हारे लिये बेहतर यही होगा कि तुम बस कलीसिया की सेवाओं में ध्यान दो। मैं हर हफ़्ते तुम्हारे साथ जा सकता हूँ। तुम उन लोगों के साथ कोई संबंध क्यों रखती हो?" ऐसा कहने के बाद उन्होंने ऑनलाइन जाकर सर्वशक्तिमान परमेश्वर की कलीसिया के बारे में ढेर सारी नकारात्मक जानकारी निकाली और मुझे पढ़ने के लिये कहा। इन निराधार अफ़वाहों को पढ़ने के बाद, मैंने गुस्से से कहा, "इन लोगों का सर्वशक्तिमान परमेश्वर की कलीसिया के साथ कभी कोई संबंध नहीं रहा। वे इसके बारे में अनाप-शनाप बातें क्यों कर रहे हैं? यह पूरी तरह से आधारहीन है, यह कोरी अफ़वाह है। ये सभी झूठ और अफ़वाहें हैं और इनकी कोई विश्वसनीयता नहीं है! इन पिछले कुछ महीनों में, मैं सर्वशक्तिमान परमेश्वर की कलीसिया के भाई-बहनों के आस-पास रही हूँ और मैंने यही देखा है कि उनका पहनावा साधारण और सौम्य है, वे सम्मानजनक तरीके से बोलते और व्यवहार करते हैं। वहां भाई-बहनों के बीच निश्चित रूप से सीमाएं हैं और उनकी आपसी बातचीत सिद्धांतों के दायरे में होती है। ऐसा कुछ भी नहीं है जिसकी अफ़वाहें सीसीपी सरकार और पादरी एवं एल्डर फ़ैला रहे हैं। सर्वशक्तिमान परमेश्वर द्वारा जारी, राज्य के युग की प्रशासनिक आज्ञाओं में से एक यह कहता है, 'मनुष्य का स्वभाव भ्रष्ट है और इसके अतिरिक्त, उसमें भावनाएँ हैं। इसलिए, परमेश्वर की सेवा के समय विपरीत लिंग के दो सदस्यों को अकेले एक साथ मिलकर काम करना पूरी तरह निषिद्ध है। जो भी ऐसा करते पाए जाते हैं, उन्हें बिना किसी अपवाद के निष्कासित कर दिया जाएगा' (वचन, खंड 1, परमेश्वर का प्रकटन और कार्य, दस प्रशासनिक आदेश जो राज्य के युग में परमेश्वर के चुने लोगों द्वारा पालन किए जाने चाहिए)। परमेश्वर पवित्र और न्यायी है, वह अनैतिक व्यवहार से ज़्यादा किसी भी चीज़ से घृणा नहीं करता। इसलिये परमेश्वर ने अपने चुने हुए लोगों के लिये सख्त प्रशासनिक आज्ञाएं जारी की हैं। सर्वशक्तिमान परमेश्वर की कलीसिया के भाई-बहन परमेश्वर की प्रशासनिक आज्ञाओं का सख्ती से पालन करते हैं और कोई भी उनका उल्लंघन करने की हिम्मत नहीं करता। इसे मैंने निजी तौर पर देखा और अनुभव किया है। सीसीपी सरकार और पादरियों एवं एल्डर द्वारा फ़ैलायी गई यह अफ़वाह कि सर्वशक्तिमान परमेश्वर की कलीसिया के पुरुषों और महिलाओं के बीच की सीमाएं स्पष्ट नहीं हैं, यह झूठ और बदनामी के अलावा कुछ भी नहीं है!" लेकिन मैंने जो कुछ भी कहा, मेरे पति ने एक भी बात नहीं सुनी और उन्होंने इस बात पर जोर दिया कि मैं अब से भाई-बहनों के साथ सभाओं में हिस्सा लेने न जाऊं। यह देखकर कि वे कितने जिद्दी बन रहे हैं, मुझे थोड़ी निराशा महसूस होने लगी, क्योंकि इस नई जगह में एकमात्र व्यक्ति जो मेरे करीब था वह मेरे पति ही थे और मैं उनसे लड़ना नहीं चाहती थी। सबसे बड़ी बात, मुझे इस बात डर था कि वे चीन में मेरे परिवार को इस बारे में बता देंगे और पादरी मेरे लिए ज़्यादा परेशानियां खड़ी करेगा। इसलिये, जब उन्होंने इस पर जोर दिया कि मैं सभाओं में न जाऊं, मैं सहमत हो गई, लेकिन मैंने कहा कि मैं परमेश्वर के वचनों को घर में ही पढ़ना चाहती हूँ, तो वे सहमत हो गये। इस तरह, उस समय के लिए तूफ़ान टल गया।

चूंकि मैं घर में अकेले रहकर परमेश्वर के वचनों को पढ़ रही थी, ऐसी कई बातें थीं जो मैं समझ नहीं पाई। इसलिये, जब मेरे पति काम पर थे, तब मैंने अपने मोबाइल फ़ोन पर अपनी एक बहन से संपर्क किया, जिसके बाद मैं बहनों के साथ सभाओं में हिस्सा लेने लगी। जब मैंने अपनी बहनों को बताया कि कैसे मेरे पति ने मुझे सभाओं में जाने से रोक दिया था, तो उनमें से एक बहन ने परमेश्वर के वचनों का यह अंश मुझे पढ़कर सुनाया, "परमेश्वर द्वारा मनुष्य के भीतर किए जाने वाले कार्य के प्रत्येक चरण में, बाहर से यह लोगों के मध्य अंतःक्रिया प्रतीत होता है, मानो यह मानव-व्यवस्थाओं द्वारा या मानवीय हस्तक्षेप से उत्पन्न हुआ हो। किंतु पर्दे के पीछे, कार्य का प्रत्येक चरण, और घटित होने वाली हर चीज़, शैतान द्वारा परमेश्वर के सामने चली गई बाज़ी है, और लोगों से अपेक्षित है कि वे परमेश्वर के लिए अपनी गवाही में अडिग बने रहें। उदाहरण के लिए, जब अय्यूब को आजमाया गया था : पर्दे के पीछे शैतान परमेश्वर के साथ दाँव लगा रहा था, और अय्यूब के साथ जो हुआ वह मनुष्यों के कर्म थे, और मनुष्यों का हस्तक्षेप था। परमेश्वर द्वारा तुम लोगों में किए गए कार्य के हर कदम के पीछे शैतान की परमेश्वर के साथ बाज़ी होती है—इस सब के पीछे एक संघर्ष होता है। ... जब परमेश्वर और शैतान आध्यात्मिक क्षेत्र में संघर्ष करते हैं, तो तुम्हें परमेश्वर को कैसे संतुष्ट करना चाहिए, और किस प्रकार उसकी गवाही में अडिग रहना चाहिए? तुम्हें यह पता होना चाहिए कि जो कुछ भी तुम्हारे साथ होता है, वह एक महान परीक्षण है और ऐसा समय है, जब परमेश्वर चाहता है कि तुम उसके लिए गवाही दो" (वचन, खंड 1, परमेश्वर का प्रकटन और कार्य, केवल परमेश्वर से प्रेम करना ही वास्तव में परमेश्वर पर विश्वास करना है)। मेरी बहन ने सहभागिता करते हुए कहा, "सर्वशक्तिमान परमेश्वर को स्वीकार करने के फ़ौरन बाद जब हम इस तरह की चीज़ों का सामना करते हैं, तो बाहर से देखने पर ऐसा लगता है कि हमारा परिवार हमारे मार्ग के बीच खड़ा है और हमें सभाओं में जाने से रोक रहा है, लेकिन जब हम इसे परमेश्वर के वचनों के माध्यम से देखते हैं, तो इसके पीछे शैतान का अवरोध होता है: यह एक आध्यात्मिक लड़ाई है। परमेश्वर हमें बचाना चाहता है, लेकिन शैतान इतनी आसानी से हार नहीं मानना चाहता। इसलिये, वह हमें रोकने के लिए परमेश्वर के पीछे पड़ जाता है और हमें परमेश्वर के समक्ष आने से रोकने के लिए हमारे आस-पास के लोगों का इस्तेमाल करता है। शैतान का मकसद होता है परमेश्वर के साथ हमारे सही संबंध को बिगाड़ना, हमें निराश और कमज़ोर महसूस कराना, ताकि हम परमेश्वर से दूरी बना सकें और उसे धोखा दे सकें और अंततः उसके अधिकार क्षेत्र में लौट आएं और परमेश्वर द्वारा बचाये जाने का हमारा अवसर गँवा दें। इसलिये हमें इस पर विचार करना, चीज़ों को परमेश्वर के वचनों के अनुसार देखना, शैतान की चालबाजियों को समझना, परमेश्वर की प्रार्थना करना और उन पर भरोसा करना सीखना चाहिए, साथ ही, हमारे विश्वास में हमें परमेश्वर की गतिविधियों को समझना चाहिए।" परमेश्वर के वचनों और बहन की सहभागिता को सुनने के बाद मुझे यह समझ में आया, "मेरे पति परमेश्वर पर मेरे विश्वास और अनुसरण के मार्ग में आ रहे हैं क्योंकि शैतान मुझे रोकने के लिये उनका इस्तेमाल कर रहा है, ताकि मैं उसे धोखा दे दूं—यह बिलकुल उसी परीक्षा के समान है जिससे अय्यूब को गुज़रना पड़ा था। शैतान ने अय्यूब को प्रलोभन देने के लिये अपने हर संभव तरीका आज़माया था। इससे उसे अपनी अकूत संपत्ति और मवेशियों एवं भेड़ों का नुकसान उठाना पड़ा, उसका शरीर भयानक घावों से भर गया। इतना ही नहीं, अय्यूब को रोकने और उस पर हमला करने के लिये उसके दोस्तों तक का इस्तेमाल किया गया। शैतान ने अय्यूब को परमेश्वर का त्याग करने का प्रलोभन देने के लिए उसकी पत्नी का भी इस्तेमाल किया। शैतान ने अहंकारपूर्वक परमेश्वर में अय्यूब के विश्वास को तोड़ने और उसके द्वारा परमेश्वर को इनकार और अस्वीकार कराये जाने की पूरी कोशिश की। शैतान वाकई दुष्ट और निंदनीय है!" इन विचारों से मेरे दिल में शैतान के लिए घृणा भर गई, लेकिन फिर मैंने सोचा, "हालांकि शैतान ने अय्यूब को पागलों की तरह सताया था, लेकिन उसने परमेश्वर की अनुमति के बिना कभी मृत्यु जैसा नुकसान पहुंचाने की हिम्मत नहीं की,तो क्या इसका मतलब यह नहीं है कि जिन हालातों से मैं गुज़र रही हूँ, वह भी परमेश्वर के हाथों में है? जब तक मैं सचमुच परमेश्वर की ओर देखती हूँ और उस पर भरोसा करती हूँ, वे निश्चित रूप से शैतान के प्रलोभनों से बचने में मेरा मार्गदर्शन करेंगे।" इस विचार ने परमेश्वर में मेरे विश्वास को और बढ़ा दिया। मैंने बहनों के संपर्क में बने रहने, सभाओं में हिस्सा लेते रहने और अपने मोबाइल फ़ोन के माध्यम से सहभागिता करने का संकल्प लिया।

एक रात मैंने अपना फ़ोन टेबल पर रखा था, मुझे उम्मीद नहीं थी कि मेरे पति उसे उठाकर देखने लगेंगे—उन्होंने बहन के साथ मेरी चैट के रिकॉर्ड देखे। उन्होंने बहुत गुस्से से मुझसे कहा, "तुम अब भी उनके संपर्क में बनी हुई हो और तुम एक बार में दो घंटे तक उनसे चैट करती हो।" फिर उन्होंने ऑनलाइन और अधिक नकारात्मक अफ़वाहों से मुझ पर हमला किया, फिर उन्होंने कई साधनों से मेरी निगरानी करना शुरू कर दिया। अब मैं अपने फ़ोन पर बहन से संपर्क नहीं कर सकती थी। इस तरह एक बार फिर मेरा कलीसिया का जीवन छूट गया और बहन से मुझे कोई मदद भी नहीं मिल पाई। इसके बाद, मेरे पति ने आये दिन ऑनलाइन मिलने वाली अफ़वाहें मुझे भेजनी शुरू कर दी, वे मुझे परेशान करने लगे और भाई-बहनों के साथ कोई संपर्क करने से भी मुझे रोक दिया। पति के दबावों और बाधाओं का सामना करते हुए, मैं पूरी तरह लाचार हो गई, मैं फिर से कमज़ोर और बेबस महसूस करने लगी। मैंने सोचा, "मेरे पति सर्वशक्तिमान परमेश्वर में मेरे विश्वास करने का इतना अधिक विरोध क्यों करते हैं? मैं सिर्फ़ परमेश्वर में विश्वास करना चाहती हूँ, ऐसा करना इतना मुश्किल क्यों है? इस तरह परेशान हुए बिना भला मैं कब अपने विश्वास का अभ्यास कर पाऊँगी? क्या अब से यही मेरा जीवन होगा?" इस विचार के साथ, मैं अपनी आँखों से बहते आंसुओं को रोक न पाई—मैंने अपने आप को खास तौर पर अकेला और असहाय महसूस किया। मुझे नहीं पता कि अब मैं यहाँ से कहाँ जाऊं। मैं तो यह भी नहीं गिन सकती थी कि इस बात पर मैं कितनी बार रोई। अपनी दयनीय स्थिति में, मैं बस परमेश्वर से यही प्रार्थना कर सकती थी, "परमेश्वर! मुझे नहीं पता कि पति की रुकावटों के सामने मैं क्या करूँ या मैं इस स्थिति से कैसे बाहर निकलूँ, लेकिन मुझे विश्वास है कि स्थिति चाहे जैसी भी हो, इसमें आपकी उदार इच्छा निहित है। कृपा करके आप मेरा मार्गदर्शन करें और मुझे इस स्थिति से बाहर निकलने का विश्वास प्रदान करें।"

जैसे ही मैंने अपनी प्रार्थना पूरी की, चमत्कारिक ढंग से बहन की ओर से भेजे परमेश्वर के वचन के ये दो अंश मुझे मिल गये, "परमेश्वर के साथ युद्ध करने और उसके पीछे-पीछे चलने में शैतान का उद्देश्य उस समस्त कार्य को नष्ट करना है, जिसे परमेश्वर करना चाहता है; उन लोगों पर कब्ज़ा और नियंत्रण करना है, जिन्हें परमेश्वर प्राप्त करना चाहता है; उन लोगों को पूरी तरह से मिटा देना है, जिन्हें परमेश्वर प्राप्त करना चाहता है। यदि वे मिटाए नहीं जाते, तो वे शैतान द्वारा इस्तेमाल किए जाने के लिए उसके कब्ज़े में आ जाते हैं—यह उसका उद्देश्य है" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है IV)। "तुम में मेरी हिम्मत होनी चाहिए, जब उन रिश्तेदारों का सामना करने की बात आए जो विश्वास नहीं करते, तो तुम्हारे पास सिद्धांत होने चाहिए। लेकिन तुम्हें मेरी खातिर किसी भी अन्धकार की शक्ति से हार नहीं माननी चाहिए। पूर्ण मार्ग पर चलने के लिए मेरी बुद्धि पर भरोसा रखो; शैतान के किसी भी षडयंत्र को काबिज़ न होने दो। अपने हृदय को मेरे सम्मुख रखने हेतु पूरा प्रयास करो, मैं तुम्हें आराम दूँगा, तुम्हें शान्ति और आनंद प्रदान करूँगा" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 10)। परमेश्वर के वचनों पर चिंतन करके, मुझे शैतान के दुष्ट इरादों की थोड़ी समझ आई। परमेश्वर मानवजाति को बचाने के लिये कार्य करता है जबकि शैतान परमेश्वर के कार्य को बिगाड़ने में अपना दिमाग लगाता है और लोगों के लिये परमेश्वर से होड़ लगाता है, ताकि वह लोगों को गुमराह करने और धोखा देने के लिये इंटरनेट पर सभी तरह की अफ़वाहें फ़ैला सके। वह हमें रोकने और परेशान करने के लिये हमारे परिवारों का इस्तेमाल करता है, ताकि हम उद्धार पाने के लिये परमेश्वर के समक्ष नहीं आ सकें। मेरे पति शैतान द्वारा फ़ैलायी अफ़वाहों के धोखे में आकर अँधे हो गए थे क्योंकि वे सत्य को नहीं जानते थे। यही वह एकमात्र कारण था कि वे जिद्दी बनकर मेरे विश्वास के मार्ग में खड़े थे। शैतान ने मुझे बेड़ियों में बाँधने और नुकसान पहुंचाने के लिए मेरी अपनी कमजोरियों का फ़ायदा उठाया था। शैतान जानता था कि मेरी सबसे बड़ी कमजोरी मेरी भावनाएं हैं, इसलिये वह मेरे पति के प्रति मेरी भावनाओं के माध्यम से मुझ पर हमला कर रहा था। वह शारीरिक जुड़ावों को लेकर मेरी चिंता और अपने पारिवारिक सद्भाव को सुरक्षित रखने की मेरी इच्छा के कारण मुझसे परमेश्वर का अनुसरण करना छुड़वाने की कोशिश कर रहा था, ताकि इस तरह में सच्चे मार्ग को छोड़ दूं और परमेश्वर का उद्धार पाने का अपना अवसर गँवा दूं। शैतान सचमुच निंदनीय है! साथ ही साथ, मैंने महसूस किया कि परमेश्वर अपने वचनों से मुझे राहत दे रहे हैं, शैतान की अंधेरी ताकतों के सामने मुझे आत्मसमर्पण नहीं करने के लिए प्रोत्साहित कर रहे हैं। इसके अलावा, परमेश्वर मुझे अभ्यास का मार्ग भी दे रहे हैं। परमेश्वर ने कहा, "पूर्ण मार्ग पर चलने के लिए मेरी बुद्धि पर भरोसा रखो।" ऐसे माहौल में भला मैं कैसे परमेश्वर के साथ सहयोग करूं और कैसे सभाओं में जाने के लिए उनकी बुद्धि का इस्तेमाल करूं? मुझे याद आया कि पिछली बार जब मेरे पति ने मुझ पर नज़र रखने के लिये मेरे फ़ोन का इस्तेमाल किया था, ताकि मैं सभाओं के लिये अपनी बहन के घर न जा सकूं, और मैं उनसे मिलने के लिये भी अपने फ़ोन का इस्तेमाल नहीं कर सकती थी, लेकिन मैं मॉल में बैठने वाली किसी जगह पर जाकर उनसे मिल सकती थी। अगर मेरे पति ने फिर से पूछा तो मैं कह सकती हूँ कि मैं शॉपिंग के लिये जा रही थी। इस तरह, परमेश्वर के मार्गदर्शन से, मैं दोबारा उनसे मिल सकती थी। जब उन्होंने मेरी परेशानियों को समझा, तो उन्होंने मेरे साथ परमेश्वर के वचनों की सहभागिता की। उन्होंने मुझे सांत्वना दी और मेरा हौसला बढ़ाया। सत्य को समझने के बाद, मेरी निराशा तत्काल दूर हो गई।

एक दिन, जब मैं काम से घर लौटी और परमेश्वर के वचनों को पढ़ना चाहती थी; मैंने हर एक दराज़ और आलमारी को खंगाल दिया, जहां मैं आम तौर पर अपनी पुस्तकें रखा करती थी, लेकिन कुछ भी नहीं मिला। मैं बहुत अधिक परेशान हो गई और सोचा, "अच्छा, तो ये बात है। मेरे पति ने मेरी पुस्तकें कहीं फ़ेंक दी होगी। लेकिन वे बड़े ही सचेत इंसान हैं, इसलिये उन्होंने ऐसी जगह पर तो नहीं फ़ेंका होगा जहां से मैं ढूंढ सकूं। अगर उन्होंने अपने ऑफ़िस में छिपाया होगा, तो मैं कभी ढूंढ नहीं पाउंगी।" इस सोच ने मझे असहाय कर दिया और मुझे नहीं पता था कि अब मैं क्या करूं।

कुछ दिनों बाद, मेरे पति की ड्राइविंग लाइसेंस की परीक्षा के लिये जब मैं उनके साथ गई तो एक बहन को वहां पर देखा। मैंने चोरी-छिपे उन्हें बताया कि परमेश्वर के वचनों की मेरी पुस्तक गायब हो गई थी। उन्होंने मुझे और अधिक प्रार्थना करने, परमेश्वर पर भरोसा करने और एक बार फिर से अच्छी तरह खोजने के लिए कहा। उन्होंने मुझसे कहा, परमेश्वर सभी चीज़ों पर शासन और नियंत्रण करता है, इसलिये मेरे पति ने दरअसल उस पुस्तक को परमेश्वर के हाथों में फ़ेंक दिया होगा, मुझे अपनी कल्पनाओं के घोड़े दौड़ाकर तुरंत कोई फ़ैसला नहीं करना चाहिए। घर लौटने के बाद मैंने इसके बारे में एक और बहन को मैसेज किया, उन्होंने भी मुझे वही बात बतायी। दो अलग-अलग बहनों से एक ही सहभागिता मिलने पर, मुझे यकीन हो गया कि इसके पीछे परमेश्वर के नेक इरादे होंगे। क्या परमेश्वर मुझे याद दिलाने के लिए बहनों का इस्तेमाल कर रहा है? तब मैंने परमेश्वर के वचनों के एक अंश के बारे में सोचा, "सर्वशक्तिमान परमेश्वर सभी चीज़ों और घटनाओं पर वर्चस्व रखता है! जब तक हमारे दिल हर वक्त उसकी ओर देखते हैं और हम आत्मा में प्रवेश करते हैं और उसके साथ सहभागिता करते हैं, तब तक वह हमें उन सभी चीज़ों को दिखाएगा जिन्हें हम चाहते हैं और उसकी इच्छा का हमारे सामने प्रकट होना निश्चित है; तब हमारे दिल आनंद और शांति में होंगे, और पूर्ण स्पष्टता के साथ स्थिर होंगे" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 7)। परमेश्वर के वचनों से मैं यह समझ गई कि परमेश्वर हमेशा आस-पास मौजूद हैं, ताकि लोग उनके सामने झुककर मुसीबत के समय मदद मांग सकें। जब हम परेशानियों का सामना करते हैं और हमारे पास कोई रास्ता नहीं बचता है, तो परमेश्वर को सच्चे दिल से याद करने पर वह हमारा प्रबोधन और मार्गदर्शन करता है, हमारी परेशानियों को दूर करने में हमारी सहायता करता है। परमेश्वर के वचनों के प्रबोधन और मार्गदर्शन के लिए उनका धन्यवाद, परमेश्वर पर मेरा विश्वास एक बार फिर मजबूत हो गया था और मुझे अभ्यास का मार्ग मिल गया था। मैं यह भी समझ गई कि जहां तक परमेश्वर के वचनों की मेरी पुस्तक के खो जाने की बात है, अगर मैं सिर्फ़ अपने ही प्रयासों पर भरोसा करती रही तो कभी भी उन्हें ढूंढ नहीं पाउंगी। परमेश्वर सर्वशक्तिमान है और जब मैं परमेश्वर पर भरोसा करके उसकी ओर देखूंगी और फिर पुस्तक को खोजने के लिये एक व्यावहारिक तरीके से उसके साथ सहयोग करूंगी, तो मेरा यकीन था कि परमेश्वर मेरा मार्गदर्शन करेगा और मेरी मदद करेगा। इसलिये, मैंने परमेश्वर के समक्ष आकर प्रार्थना की, "परमेश्वर! मैं आपके वचनों की मेरी पुस्तक नहीं ढूंढ पा रही हूँ। सबसे पहले, मैंने यह अंदाज़ा लगाने के लिए कि असल में क्या हुआ होगा, मेरी अपनी धारणाओं और कल्पनाओं पर भरोसा किया। मैंने आपको सबसे ऊपर नहीं रखा, मैंने यह नहीं समझा कि सब कुछ आपके नियंत्रण में है। अब मैं आपकी ओर देखना चाहती हूँ और इस मामले को आपके हाथों में सौंपना चाहती हूँ, और फिर मेरी अगली खोज में आपके साथ सहयोग करना चाहती हूँ। पुस्तक मुझे मिलेगी या नहीं, यह आपकी अनुमति से होगा। मुझे आपका मार्गदर्शन चाहिये।"

प्रार्थना करने के बाद, अचानक मेरी इच्छा हुई कि भंडारण कक्ष में जाकर जूतियों की एक जोड़ी उठा लाऊं। जब मैं उन्हें उठाने के लिये घुटनों के बल झुकी, तो हैरान रह गई। मुझे एक सफ़ेद रंग का बैग दिखा और इसी के साथ अचानक एक स्पष्ट सोच मेरे मन में उभरी: परमेश्वर के वचनों की पुस्तक इस बैग में है। मैंने इसे उठाया और देखा, तो यह बात सही थी! हैरानी और खुशी के मिले-जुले भावों के साथ, मैं चिल्ला उठी, "परमेश्वर का बहुत-बहुत धन्यवाद! परमेश्वर, आपका धन्यवाद!" तब मुझे यह एहसास हुआ कि पुस्तकों को ढूंढने में परमेश्वर मेरा मार्गदर्शन कर रहे थे। मैंने वाकई देखा कि हर चीज़ परमेश्वर की सत्ता के अधीन है, परमेश्वर लोगों के सोच और विचारों को भी व्यवस्थित करता है। जब हम परमेश्वर के आगे झुक जाते हैं और उनकी ओर देखते हैं, तो कुछ भी असंभव नहीं होता। मैंने पुस्तकों को बेडरूम में वापस लाने में एक पल भी नहीं गंवाया और उन्हें सावधानी से अपने दराज़ में रख दिया। उस दिन शाम को जब मेरे पति वापस लौटे, तो उन्होंने देखा कि मुझे परमेश्वर के वचनों की पुस्तक मिल गई थी जिन्हें उन्होंने भंडारण कक्ष में छिपाकर रखा था। उन्होंने मुझसे वे पुस्तकें सौंप देने देने की मांग की। इस बार, मैंने वाकई परमेश्वर पर भरोसा किया और उनसे मुझे आत्मविश्वास और शक्ति देने के लिये कहा। मैंने अब उनसे समझौता करने से इनकार कर दिया। मेरे दृढ़-संकल्प को देखकर, उन्होंने मुझ पर और दबाव नहीं डाला।

बाद में बहन ने सिर्फ़ उपदेश सुनने के लिये मुझे एक मोबाइल फ़ोन दिया, जिस पर परमेश्वर के ढेर सारे वचन डाउनलोड किये हुए थे; इसका उद्देश्य मेरे लिये सभाओं में हिस्सा लेने और परमेश्वर की भक्ति करने को आसान बनाना था। एक बार जब मैं अपने बैगों को अदल-बदलकर इस्तेमाल कर रही थी, मैंने असावधानी से उस फ़ोन को घर पर ही छोड़ दिया और मेरे पति को पता चल गया कि मैं फिर से सभाओं में जा रही हूँ। उन्होंने मुझसे यह जानने के लिये मैसेज किया, "तुम क्यों अभी तक उनके संपर्क में बनी हो? तुम चोरी-छिपे सभाओं में क्यों जाती हो?" इन मैसेजों को देखकर मुझे गुस्सा आया और चिंता भी हुई, लेकिन फिर पिछले कुछ दिनों के अनुभव मुझे याद आ गये, कैसे हर बार मेरे मार्ग के बीच आ गये या मुझे दबाने की कोशिश की। मैंने हर बार समझौता किया, अपने निर्णय को बदला, मैंने निराश और कमज़ोर महसूस किया, मुझमें सबसे बड़ी कमी परमेश्वर पर भरोसा करने और परमेश्वर की गवाही देने की मेरी क्षमता की थी। मैं जानती थी कि इस बार मैं शैतान के कब्जे में नहीं आयी थी। अब मैं परमेश्वर पर भरोसा करूंगी, परमेश्वर की ओर देखूंगी, अपने विश्वास से शैतान पर विजय पाऊँगी और परमेश्वर के लिये गवाही दूंगी। मैंने परमेश्वर के इन वचनों के बारे में सोचा, "इससे कोई फर्क नहीं पड़ता कि कहाँ या कब, या वातावरण कितना प्रतिकूल है, मैं तुम्हें स्पष्टता से दिखाऊंगा और मेरा दिल तुम्हारे लिए प्रकट किया जाएगा, यदि तुम मेरी ओर अपने दिल से देखते हो; इस तरह, तुम रास्ते में आगे निकल जाओगे और कभी अपने रास्ते से नहीं भटकोगे" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 13)। इसलिये, मैंने परमेश्वर से प्रार्थना की, "परमेश्वर! अब आपने मुझे अपने पदचिह्नों पर चलने के लिये चुना है और इसकी अनुमति दी है। अगर मैं अपनी पूरी क्षमता से आपका अनुसरण नहीं करती हूँ, अगर मैं शैतान की ताकतों के आगे के आगे झुक जाती हूँ, तो उद्धार में अपना अवसर गँवा दूंगी। हे परमेश्वर, मैं अपनी मौजूदा परेशानियाँ आपको सौंप देना चाहती हूँ। अगर मेरे पति सर्वशक्तिमान परमेश्वर में मेरे विश्वास के बारे में मेरे परिवार या पादरी को बता भी देते हैं या वे मेरे साथ जो कुछ भी करते हैं, मैं आपके प्रति समर्पित रहूँगी। इस बार, मैं आपकी गवाही देने और शैतान को शर्मिंदा करने के लिए आपके ऊपर भरोसा करूंगी।"

प्रार्थना करने के बाद मैं धीरे-धीरे अधिक शांत महसूस करने लगी। मैंने अपना फ़ोन उठाकर उन्हें एक जवाब भेजा। "हाँ, मैं फिर से सभाओं में हिस्सा ले रही हूँ। आइये, कल शाम को बैठकर इसके बारे में ठीक से बात करते हैं।" मैसेज भेजने के बाद, मैंने महसूस किया कि मेरा परिशोधन हो रहा है: ऐसा क्यों है कि हर बार जब मैं गंभीरता से सत्य का अनुसरण करना चाहती हूँ, तो मेरे सामने रुकावटें आ जाती हैं? फिर अय्यूब का अनुभव मुझे याद आया, जिनके बारे में बहनों ने कई बार मेरे साथ सहभागिता की थी। मैंने परमेश्वर के इन वचनों के बारे में भी सोचा, "जब अय्यूब को इस यंत्रणा के गुज़ारा गया था तब परमेश्वर ने क्या किया? परमेश्वर ने अवलोकन किया, और देखा, और परिणाम की प्रतीक्षा की। जब परमेश्वर ने अवलोकन किया और देखा, तो उसने कैसा महसूस किया? निस्संदेह उसने शोक में डूबा महसूस किया" (वचन, खंड 2, परमेश्वर को जानने के बारे में, परमेश्वर का कार्य, परमेश्वर का स्वभाव और स्वयं परमेश्वर II)। मैंने परमेश्वर के वचनों के महत्व को समझा और अय्यूब के अनुभव पर विचार किया। उसने अपना पूरा जीवन परमेश्वर के भय और शैतान से दूर रहने में गुज़ारा, लेकिन शैतान अय्यूब को परमेश्वर द्वारा हासिल किये जाने को लेकर संतुष्ट नहीं था और उसने कई बार उसे प्रलोभन दिया। लेकिन जब शैतान अय्यूब को प्रलोभन दे रहा था, परमेश्वर हर चीज़ को देख रहा था और उस पर नज़र बनाये हुए था, फिर परमेश्वर ने शैतान को एक कड़ी सीमा में बाँध दिया: शैतान अय्यूब का जीवन नहीं ले सकता था, इससे अय्यूब की सुरक्षा सुनिश्चित हुई। मैं यह समझ सकती थी कि परमेश्वर लोगों का ध्यान रखता है, वह नहीं चाहता कि हम कष्ट उठाएं और वह हमें शैतान के प्रभाव में गिरने और नुकसान उठाने नहीं देना चाहता है। इसके अलावा, परमेश्वर की उदार इच्छा इसमें निहित है कि वह अय्यूब को प्रलोभन देने की अनुमति शैतान को दे। परमेश्वर ने अय्यूब से गवाही हासिल करने और परमेश्वर के प्रति अय्यूब के विश्वास एवं उसकी आज्ञाकारिता को पूर्ण करने की उम्मीद की थी। क्या यह बिलकुल वही स्थिति नहीं थी जिसमें मैंने खुद को पाया था? भले ही शैतान ने मुझे बार-बार प्रलोभन दिया था, लेकिन परमेश्वर ने मुझे कभी नहीं छोड़ा और उस समय तक मेरा मार्गदर्शन किया। परमेश्वर ने इस उम्मीद में उन परिस्थितियों की व्यवस्था की थी जिससे कि मैं अपने जीवन में ऊपर उठ सकूं, उसके लिए गवाही दे सकूं और शैतान को शर्मिंदा कर सकूं। इसलिये, उस समय मैं यह जानती थी कि परमेश्वर की गवाही देने और शैतान को शर्मिंदा करने के लिये मुझे संघर्ष करना पड़ेगा। मैंने एक बार फिर परमेश्वर में अधिक विश्वास महसूस किया और मैं परमेश्वर की व्यवस्था के प्रति समर्पित होने, परमेश्वर के पक्ष में खड़ी होने और फिर कभी शैतान से समझौता नहीं करने के लिए दृढ़-संकल्पित थी।

अगले दिन शाम को जब मैं काम से घर लौटी, तो मेरे पति पहले से मेरा इंतज़ार कर रहे थे। जब मैं बैठ गई, तो उन्होंने कहा, "क्या तुम सर्वशक्तिमान परमेश्वर में विश्वास करना छोड़ सकती हो?" फिर उन्होंने सर्वशक्तिमान परमेश्वर की कलीसिया के बारे में सभी तरह की नकारात्मक अफ़वाहों के बारे में बात करना शुरू कर दिया, जिन्हें उन्होंने ऑनलाइन देखा था। मेरा जवाब था, "नहीं, मैं ऐसा नहीं कर सकती। आप सचमुच सर्वशक्तिमान परमेश्वर की कलीसिया के बारे में क्या जानते हैं? आपने ऑनलाइन जो कुछ भी देखा है वे सब सर्वशक्तिमान परमेश्वर की कलीसिया की निंदा, अपमान और बदनामी करने के लिए सीसीपी सरकार द्वारा साजिश के तहत फ़ैलायी गई अफ़वाहें हैं। इनमें से कोई भी बात सच नहीं है। सीसीपी एक एक नास्तिक राजनीतिक पार्टी है जो सत्य और परमेश्वर से खास तौर पर घृणा करती है। इसलिये, वह लोगों को गुमराह करने के लिये सभी तरह सी साजिशें रचने और अफ़वाहें फ़ैलाने की हर संभव कोशिश करती है। वह व्यर्थ में परमेश्वर का विरोध करने के लिए लोगों को धोखा देने और अंततः उसके साथ नष्ट हो जाने की उम्मीद करती है। यह सीसीपी सरकार का कपटी इरादा है। लेकिन परमेश्वर में विश्वास करके मैंने कुछ भी गलत नहीं किया है, ना ही मैंने आपको नीचा दिखाने वाला कोई काम किया है। मेरा विश्वास का मार्ग जीवन का सही मार्ग है और मैंने इस पर चलते रहने का फ़ैसला किया है। मैंने इस पर काफ़ी विचार किया है और यह निर्णय लिया है कि आप बेशक आगे बढ़कर पादरी और प्रचारकों को इसके बारे में बता दें। उन्हें अपने उपदेशों में मेरी निंदा करने दें और फिर कलीसिया से मुझे निकाल देने दें। आप भी मेरे माता-पिता को इसके बारे में बता दें और उन्हें भी मुझ पर वार करने दें, मेरा विरोध करने दें। लेकिन आप चाहे जो भी करेंगे, मैं अपना मन नहीं बदलूंगी। अब मैंने अंत के दिनों के परमेश्वर के कार्य को स्वीकार कर लिया है। परमेश्वर के वचनों को पढ़कर और परमेश्वर द्वारा उत्पन्न की गई परिस्थितियों से गुज़रकर, मुझे यकीन हो गया है कि सर्वशक्तिमान परमेश्वर लौटकर आए प्रभु यीशु हैं। चाहे जो भी हो जाये, मैं अपने रास्ते पर दृढ़ता से बनी रहूँगी।" मेरे पति ने कहा, "तुम्हें यह एहसास है कि तुम प्रभु से धोखा कर रही हो, है ना? प्रभु ने तुम पर इतना अनुग्रह किया है। तुम उसे कैसे धोखा दे सकती हो?" मैंने कहा, "सर्वशक्तिमान परमेश्वर में विश्वास करना प्रभु को धोखा देना नहीं है; यह मेमने के पदचिह्नों का अनुसरण करना है, क्योंकि सर्वशक्तिमान परमेश्वर और प्रभु यीशु एक ही परमेश्वर है। इसका स्पष्ट कारण यह है कि मैंने प्रभु यीशु के अनुग्रह का इतना अधिक आनंद उठाया है कि जब मैंने यह समाचार सुना कि प्रभु यीशु अब लौट आए हैं, तो मैं जानती थी कि मुझे इसकी जांच-पड़ताल करनी चाहिये और उसके बाद ही मैंने इसे स्वीकार किया। प्रभु यीशु अब नये वचन बोलने और परमेश्वर के कार्य एवं इच्छा के बारे में सब कुछ समझाने के लिये देह में लौट आये हैं। मैंने परमेश्वर की वाणी सुनी है, इसलिये अपने अनुसरण में मुझे और अधिक परिश्रम करना होगा, अधिक से अधिक सभाओं में जाना होगा और मेरे प्रति परमेश्वर के प्रेम का मूल्य चुकाना होगा।" आख़िरकार मेरे पति ने कहा, "अच्छा, चलो इसे भूल जाओ! जो मन चाहे वही करो! मैं पादरी को यह बताने जा रहा हूँ, अब वही तुम्हें कलीसिया में वापस लौटने के लिये राज़ी करेंगे। मैं तुम्हारे माता-पिता को भी इसके बारे में बताने जा रहा था, लेकिन मुझे डर था कि वे परेशान हो जाएंगे और बीमार पड़ जाएंगे। अब तुम जिस पर चाहो, उस पर विश्वास करो—मैं बीच में नहीं आऊँगा।"

मेरे पति की यह बात सुनकर मैं काफ़ी खुश थी कि अब वे सर्वशक्तिमान परमेश्वर में मेरे विश्वास के मार्ग में खड़े नहीं होंगे। मैं जानती थी कि यह परमेश्वर का मार्गदर्शन था और मेरे पति का दिलो-दिमाग भी परमेश्वर के हाथों में ही था। उनके मुँह से ऐसी बातें निकलना पूरी तरह से परमेश्वर की सत्ता के कारण था; परमेश्वर ने ही मेरे लिये रास्ता खोला था। इस अनुभव से मैंने देखा कि परमेश्वर मेरे दिल को जीतना चाहते हैं और जब मैं सचमुच उस पर भरोसा करती हूँ, उसकी ओर देखती हूँ और उसे संतुष्ट करने के लिये सब कुछ दांव पर लगा देती हूँ, तो मुझे परमेश्वर के कर्म दिखाई पड़ते हैं। मैं समझती हूँ कि वह हमेशा से चुपचाप मेरी मदद और मेरा मार्गदर्शन करता रहा है। तब मैंने परमेश्वर के इन वचनों के बारे में सोचा: "जब कभी भी शैतान मनुष्य को भ्रष्ट करता है या उसे निरंकुश क्षति पहुँचाता है, तो परमेश्वर बेपरवाही से चुपचाप देखता नहीं रहता है, ना ही वह अपने चुने हुओं की उपेक्षा करता है या उन्हें अनदेखा करता है। परमेश्वर वह सब कुछ जो शैतान जो करता है उसे बिलकुल स्पष्ट रूप से समझता है। इससे कोई फर्क नहीं पड़ता है कि शैतान क्या करता है, इससे कोई फर्क नहीं पड़ता है कि वह किस प्रवृत्ति को उत्पन्न करता है, परमेश्वर वह सब जानता है जिसे शैतान करने का प्रयास कर रहा है, और परमेश्वर उन लोगों को नहीं छोड़ता है जिन्हें उसने चुना है। इसके बजाए, कोई ध्यान आकर्षित किए बिना—गुप्त रूप से, चुपचाप—परमेश्वर वह सब करता है जो आवश्यक है" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है VI)। जब मैंने इन वचनों पर विचार किया तो वाकई मेरा दिल भर आया। मैंने फिर से उस इस अवधि में हुए अनुभव के बारे में सोचा—जब शैतान ने मुझे परेशान करने और दबाने के लिये मेरे पति का इस्तेमाल किया, ताकि मुझे सभाओं में जाने से रोका जा सके। परमेश्वर ने मुझे शैतान की चालों को समझने और परमेश्वर के वचनों पर भाई-बहनों की सहभागिता के माध्यम से मुझे अपनी निराशा से बाहर निकलने में मेरी मदद की। जब मेरे पति ने परमेश्वर के वचनों की मेरी किताबें छिपा दी और मुझे परमेश्वर में विश्वास करने से रोकने की कोशिश की, तो मैंने सच्चे दिल से परमेश्वर पर भरोसा किया और उनकी ओर देखा, तब मैंने परमेश्वर के चमत्कारिक कर्मों को देखा; जब मैंने परमेश्वर के साथ खड़े होने का संकल्प लिया और परमेश्वर का अनुसरण करने के लिए सब कुछ दांव पर लगाने को तैयार हो गई, तब शैतान शर्मिंदा हुआ और उसने अपना निर्णय बदल दिया। अपने अनुभवों से, मैंने देखा कि परमेश्वर वाकई मेरे पक्ष में खड़ा है और वह मेरे आध्यात्मिक कद के अनुसार मेरे लिये चीज़ों को व्यवस्थित करता है। परमेश्वर ने मुझे ऐसा बोझ नहीं दिया जिसे मैं सहन नहीं कर सकती थी। मैंने सोचा कि कैसे अतीत में, परमेश्वर के प्रति अपने हृदय को समर्पित करने से पहले, मैं हमेशा देह की इच्छाओं के वश में रहती थी, समस्याओं का सामना करने के लिए इंसानी साधनों पर भरोसा करती थी और शैतान का त्याग करने की हिम्मत नहीं कर पाती थी। नतीजतन, शैतान ने मेरी सबसे बड़ी कमजोरी का फ़ायदा उठाया, बार-बार मेरा शोषण किया और मुझ पर हमला किया, मुझे बुरी तरह सताया। लेकिन जब मैंने सचमुच परमेश्वर पर भरोसा किया और सब कुछ दांव पर लगाने के लिये तैयार हो गई, तब परमेश्वर ने मेरे लिये रास्ता खोला और शैतान को शर्मिंदा होकर हार का सामना करना पड़ा, उसके पास कोई उपाय नहीं बचा। इन सारे अनुभवों से गुजरने के बाद मुझे परमेश्वर की सर्वशक्तिमत्ता और संप्रभुता के साथ-साथ मेरे अपने विद्रोही स्वभाव की सही समझ आ गई। परमेश्वर के प्रति मेरा विश्वास और मेरी आज्ञाकारिता बढ़ गई, मैंने शैतान की साजिशों को समझा और मैंने शैतान की निंदनीय एवं दुष्ट प्रकृति को देखा। मेरे अंदर शैतान के प्रति असली घृणा उत्पन्न हो गई। परमेश्वर के मार्गदर्शन और प्रबोधन का धन्यवाद कि मैं इन सारी बातों को समझ पाई। मैं सचमुच परमेश्वर की बहुत आभारी हूँ!

उस अवधि के दौरान मैंने जो अनुभव किया, उसका मुझे काफ़ी फ़ायदा हुआ। इस दौरान मैंने कमज़ोरी और निराशा का सामना किया, लेकिन परमेश्वर के वचनों के मार्गदर्शन एवं सहयोग और मेरी बहनों की मदद ने मुझे शैतान के प्रलोभनों और हमलों से बचने का विश्वास दिया। मैं आज भी उस विश्वास पर बनी हुई हूँ। मैंने अपने व्यावहारिक अनुभवों के माध्यम से परमेश्वर के प्रेम को देखा है। मैंने जाना है कि परमेश्वर ने हमेशा मेरी अगुवाई की है और हर चीज़ में एक बार भी मेरा पक्ष नहीं छोड़ा है। जब हम सचमुच अपना हृदय परमेश्वर को सौंप देते हैं, परमेश्वर की ओर देखते हैं और उस पर भरोसा करते हैं, तो हम उसके चमत्कारिक कर्मों को देख सकते हैं और अपनी पीड़ा से मुक्ति पा सकते हैं। अब से, मैं परमेश्वर के अन्य कार्यों का अनुभव करना चाहती हूँ और परमेश्वर के सच्चे ज्ञान को खोजना चाहती हूँ!


17. शैतान के तंग घेरे से निकलना

झाओ गांग, चीन

उत्तर-पूर्व चीन में विगत नवंबर में कड़ाके की ठंड पड़ी थी, ज़मीन पर गिरी बर्फ ज़रा भी नहीं पिघलती थी, और कई लोग जो बाहर चल रहे थे, इतने ठिठुरे हुए थे कि वे अपने हाथों को अपनी कांख में दबाकर सावधानीपूर्वक, झुक कर चलते थे। दूसरे दिन जब सुबह-सुबह उत्तर-पश्चिम से हवाएँ चल रही थीं, मैं, मेरे साले, उसकी पत्नी और लगभग एक दर्जन भाई-बहन मेरे घर में गर्म बिस्तर पर बैठे हुए थे। सभी के पास बाइबल की एक प्रति रखी हुई थी, और हर कोई अपने हाथों में परमेश्वर के वचनों की पुस्तक 'न्याय परमेश्वर के घर से शुरू होता है' की एक प्रति लिए हुए था। सर्वशक्तिमान परमेश्वर की कलीसिया की दो बहनें परमेश्वर के कार्य के तीन चरणों से सम्बंधित सत्य पर सहभागिता कर रही थीं। वे दो बहनें सहभागिता करते समय कार्य के तीन चरणों की तस्वीरें बना रही थीं: "मानव जाति के उद्धार के लिए परमेश्वर के कार्य को तीन चरणों में विभाजित किया जा सकता है। व्यवस्था के युग से अनुग्रह के युग और फिर राज्य के युग तक, प्रत्येक चरण का कार्य पिछले चरण की तुलना में अधिक ऊँचा और अधिक गहरा होता है। अंतिम दिनों में किया गया कार्य इसका अंतिम चरण होता है, जिसमें परमेश्वर न्याय करने और मनुष्य को शुद्ध करने के लिए वचनों को व्यक्त करता है...।" सुनते समय हमने सहमति में अपने सिर हिलाए, और हमारे दिल प्रकाश से भर गए: किसने सोचा होगा कि मानव जाति के उद्धार के लिए परमेश्वर की प्रबंधन योजना में इतने सारे रहस्य होंगे! स्वयं परमेश्वर के अलावा, परमेश्वर के कार्य के इन तीन चरणों के रहस्यों को और कौन इतने स्पष्ट रूप से कह सकता था? यह वास्तव में परमेश्वर का कार्य है! हम अगले दिन की शाम तक सहभागिता करते रहे, और हमारे पूरे समूह ने अंतिम दिनों के सर्वशक्तिमान परमेश्वर के कार्य को खोजने और समझने की इच्छा व्यक्त की।

बाद में, दोनों बहनों ने परमेश्वर के देहधारण के महत्व की सच्चाई पर सहभागिता की, और हम बाकी लोग ध्यान से सुन रहे थे, कि अचानक हमारी कलीसिया की नेता वांग पिंग आ गई। जैसे ही वह घर में दाखिल हुई, उसने सर्वशक्तिमान परमेश्वर की कलीसिया की दो बहनों की तरफ़ इशारा किया और मुझसे पूछा: "ये दोनों यहाँ क्या कर रही हैं?" मैंने स्पष्ट कहा: "वे हैं बहन झांग और बहन म्यू—", लेकिन इससे पहले कि मैं अपनी बात पूरी भी कर सकूँ, उसने एक उत्तेजित लहजे में कहा, "बहन झांग और बहन म्यू कौन हैं? मैं देख सकती हूँ कि वे पूर्वी बिजली की प्रचारक हैं, वे भेड़ चुराने वाली हैं।" वांग पिंग की बात पूरी होने के बाद, हम सभी सदमे में वहीं बैठे रहे। मैंने मन ही मन सोचा: "बहन वांग पिंग ने हमेशा अपने पड़ोसियों से वैसे ही प्रेम करने की बात की है जैसे हम खुद से प्रेम करते हैं, और अपने दुश्मनों से प्रेम करने की बात कही है; ऐसा क्यों है कि आज वह इस तरह की अनुचित बातें कहने यहाँ आई है? वह इन दोनों बहनों को क्यों दोषी ठहरा कर उनकी निंदा कर रही है?" मैं यह सोच ही रहा था कि मैंने बहन झांग को शांति से वांग पिंग से यह कहते हुए सुना, "बहन, आज हमारे यहाँ आने के पीछे कोई गुप्त इरादे नहीं हैं। प्रभु यीशु पहले ही लौट चुका है। हम केवल अंतिम दिनों में परमेश्वर के सुसमाचार का आपके सामने प्रचार करना चाहते हैं—" वांग पिंग ने बहन झांग को बीच में ही रोक लिया और चिल्ला कर कहा: "प्रभु लौट आया है? यहाँ तक कि हम भी जो नेता के रूप में सेवा करते हैं, प्रभु की वापसी के बारे में कुछ भी नहीं जानते हैं, इसलिए आप इसके बारे में कुछ भी कैसे जान सकती हैं? यह संभव नहीं है! प्रभु यीशु ने कहा था: 'जितने मुझ से पहले आए वे सब चोर और डाकू हैं, परन्तु भेड़ों ने उनकी न सुनी' (यूहन्ना 10:8)। तुम दोनों को अभी चले जाने की ज़रूरत है और यहाँ कभी वापस मत आना।" जब मैंने वांग पिंग को यह कहते हुए सुना, तो मुझे अंदर से घृणा महसूस हुई: उसके उपदेश आमतौर पर हमेशा उचित और तर्क-संगत होते हैं; यह कैसे है कि वह अचानक इतनी निष्ठुर हो सकती है? इसलिए मैंने वांग पिंग से पूछा: "बहन वांग, अभी बहुत देर हो चुकी है। आप उन्हें कहाँ भेजना चाहती हैं? प्रभु हमें सिखाता है कि हमें अपने दुश्मनों से प्रेम करना चाहिए, इन दो बहनों के बारे में क्या कहना जो परमेश्वर में विश्वास करती हैं। अगर हम इन दोनों से इस तरह का व्यवहार करते हैं, तो हम किसी भी तरह से प्रभु में विश्वासियों जैसे नहीं होंगे—" लेकिन इससे पहले कि मेरी बात पूरी हो, वांग पिंग ने परेशानी में मेरे साले की पत्नी का हाथ पकड़ लिया और उससे और उसके पति से कहा, "अगर झाओ गांग नहीं चाहता कि ये दोनों महिलाएँ जाएँ, तो चलो हम जाते हैं। उनकी बात अब और मत सुनो!" उसने फिर इन दोनों को क्रोधावेश में पकड़ लिया और वे बाहर चले गए।

उनके चले जाने के बाद, बहन म्यू हमारी ओर मुड़ीं और पूछा: "भाइयों और बहनों, आप सभी उस दृश्य के बारे में कैसा महसूस करते हैं जिसे हमने अभी देखा? आइए, इस पर एक साथ चर्चा करें।" सभी भाई-बहन कुछ भी कहे बिना, मेरी ओर मुड़ गए। मैंने स्पष्ट रूप से कहा, "बहन, पिछले दो दिनों में सर्वशक्तिमान परमेश्वर के वचन को पढ़ने और आपकी सहभागिता को सुनने के माध्यम से, मेरा दृढ़ता से यह मानना है कि सर्वशक्तिमान परमेश्वर के वचन सत्य हैं, और सर्वशक्तिमान परमेश्वर लौटा हुआ प्रभु यीशु है। बहरहाल, वांग पिंग ने जो बातें कही हैं, वे अकारण नहीं हैं। आखिरकार, वह हमारी नेता है और उसे लंबे समय से प्रभु पर भरोसा रहा है। वह बाइबल में खूब पारंगत है और उसने हमेशा खुद को परमेश्वर के लिए व्यस्त रखा और खपाया है। अगर प्रभु वापस आ गया है, तो उसे सबसे पहले पता होना चाहिए।" बहन झांग ने दयापूर्वक कहा, "लोगों का मानना है कि परमेश्वर की वापसी पहले नेताओं को बताई जानी चाहिए जो उसके बाद इस बारे में विश्वासियों को बताएँ, लेकिन क्या वास्तव में परमेश्वर के वचनों में इस तरह की सोच का कोई आधार है? क्या यह सत्य और परमेश्वर के कार्य के तथ्यों के अनुरूप है? प्रभु यीशु ने कहा: 'मेरी भेड़ें मेरा शब्द सुनती हैं; मैं उन्हें जानता हूँ, और वे मेरे पीछे पीछे चलती हैं' (यूहन्ना 10:27)। 'जिसके कान हों वह सुन ले कि आत्मा कलीसियाओं से क्या कहता है' (प्रकाशितवाक्य 2:7)। प्रभु यीशु स्पष्ट रूप से हमें बताता है कि जब वह आएगा, तो वह निश्चित रूप से वचनों को कहेगा और सच्चाई को व्यक्त करेगा, और जो सभी परमेश्वर की आवाज़ सुनेंगे और फिर उसे खोजकर स्वीकार करेंगे, वे प्रभु की वापसी का स्वागत करेंगे और परमेश्वर के सामने ऊँचे उठाए जाएँगे। क्या प्रभु ने ऐसा कहा था कि जब वह वापस आएगा, तब वह किसी नेता को उसके आगमन के ज्ञान के साथ प्रबुद्ध करेगा? नहीं, उसने ऐसा नहीं किया। इसलिए, यह लोगों का यह विचार केवल उन्हें गुमराह और भ्रमित करता है, और यदि वे इस कथन के अनुरूप प्रभु द्वारा प्रबुद्ध किये जाने की प्रतीक्षा करते हैं, तो वे निष्क्रिय रूप से इसके अंजाम का इंतज़ार कर रहे हैं। आइए, हम देखें कि सर्वशक्तिमान परमेश्वर के वचनों में इस पर क्या कहा गया है। सर्वशक्तिमान परमेश्वर ने कहा: 'ऐसे लोग तो और भी हैं जो यह मानते हैं कि परमेश्वर का नया कार्य जो भी हो, उसे भविष्यवाणियों द्वारा सही साबित किया जाना ही चाहिए और कार्य के प्रत्येक चरण में, जो भी "सच्चे" मन से उसका अनुसरण करते हैं, उन्हें प्रकटन भी अवश्य दिखाया जाना चाहिए; अन्यथा वह कार्य परमेश्वर का कार्य नहीं हो सकता। परमेश्वर को जानना मनुष्य के लिए पहले ही आसान कार्य नहीं है। मनुष्य के बेतुके हृदय और उसके आत्म-महत्व एवं दंभी विद्रोही स्वभाव को देखते हुए, परमेश्वर के नए कार्य को ग्रहण करना मनुष्य के लिए और भी अधिक कठिन है। मनुष्य न तो परमेश्वर के कार्य पर ध्यान से विचार करता है और न ही इसे विनम्रता से स्वीकार करता है; बल्कि मनुष्य परमेश्वर से प्रकाशन और मार्गदर्शन का इंतजार करते हुए, तिरस्कार का रवैया अपनाता है। क्या यह ऐसे मनुष्य का व्यवहार नहीं है जो परमेश्वर का विरोधी और उससे विद्रोह करने वाला है? इस प्रकार के मनुष्य कैसे परमेश्वर का अनुमोदन प्राप्त कर सकते हैं?' (वचन, खंड 1, परमेश्वर का प्रकटन और कार्य, वो मनुष्य, जिसने परमेश्वर को अपनी ही धारणाओं में सीमित कर दिया है, किस प्रकार उसके प्रकटनों को प्राप्त कर सकता है?)। परमेश्वर के वचनों से हमें पता चलता है कि प्रभु के आगमन के मामले में, यदि लोग आँख मूँद कर अपनी अवधारणाओं और कल्पनाओं को थामे रहते हैं और सत्य की तलाश नहीं करते हैं या परमेश्वर की आवाज़ सुनने पर ध्यान नहीं देते हैं, बल्कि वे केवल परमेश्वर द्वारा प्रबुद्ध होने की प्रतीक्षा करते हैं, तो वे कभी भी प्रभु की वापसी का स्वागत नहीं कर पाएँगे। केवल वे ही जो परमेश्वर की आवाज़ सुनने पर ध्यान देते हैं, प्रभु के प्रकटन का स्वागत करने में सक्षम हैं। वास्तव में, अनुग्रह के युग में प्रभु यीशु का अनुसरण करने वाले लोगों में से एक भी ऐसा नहीं था जो यीशु का अनुसरण करने से पहले परमेश्वर द्वारा प्रबुद्ध हुआ हो। उन्होंने किसी और को प्रभु यीशु की गवाही देते सुना, या उन्होंने प्रभु को बोलते या धर्मोपदेश देते हुए सुना, और उन्होंने प्रभु की आवाज़ को पहचानने के बाद ही उसका अनुसरण किया। हालाँकि पतरस ने परमेश्वर का ज्ञान प्राप्त किया और प्रभु यीशु को मसीह और परमेश्वर के पुत्र के रूप में पहचाना, यह केवल तभी हुआ जब उसने एक समय के लिए प्रभु यीशु का अनुसरण किया; केवल जब उसने प्रभु के वचनों और कार्य से प्रभु का कुछ ज्ञान प्राप्त किया, तभी उसने पवित्र आत्मा का प्रबोधन और प्रकाश प्राप्त किया—यह एक तथ्य है। अब अंतिम दिनों में, सर्वशक्तिमान परमेश्वर सत्य को व्यक्त करता है, और मानवजाति का न्याय और शुद्धिकरण करने का और बचाने का कार्य करता है। बहुत से लोग सर्वशक्तिमान परमेश्वर को स्वीकार करते और उसका अनुसरण करते हैं, लेकिन उनमें से कोई भी ऐसा नहीं है जिसने उसका अनुसरण करने के पहले ही परमेश्वर का प्रबोधन प्राप्त कर लिया हो। परमेश्वर धर्मी है और वह निश्चित रूप से किसी का पक्ष नहीं लेता है। परमेश्वर उन दयालु लोगों में आनंद लेता है जो सच्चाई की तलाश करने के प्यासे हैं। जैसा कि प्रभु यीशु ने कहा है: 'धन्य हैं वे, जो धार्मिकता के भूखे और प्यासे हैं, क्योंकि वे तृप्‍त किए जाएँगे' (मत्ती 5:6)। 'धन्य हैं वे, जिन के मन शुद्ध हैं, क्योंकि वे परमेश्‍वर को देखेंगे' (मत्ती 5:8)। सर्वशक्तिमान परमेश्वर ने यह भी कहा: 'परमेश्वर उनकी खोज कर रहा है, जो उसके प्रकट होने की लालसा करते हैं। वह उनकी खोज करता है, जो उसके वचनों को सुनने में सक्षम हैं, जो उसके आदेश को नहीं भूले और अपना तन-मन उसे समर्पित करते हैं। वह उनकी खोज करता है, जो उसके सामने बच्चों के समान आज्ञाकारी हैं, और उसका विरोध नहीं करते' (वचन, खंड 1, परमेश्वर का प्रकटन और कार्य, परिशिष्ट 2: परमेश्वर संपूर्ण मानवजाति के भाग्य का नियंता है)। इससे हम यह देख सकते हैं कि जब तक मनुष्य सत्य से प्रेम करता है और सत्य की प्यास रखता है, भले ही उसके पास कोई दर्जा हो या न हो, और चाहे वह बाइबल को जितना भी समझता हो, परमेश्वर उसका प्रबोधन और मार्गदर्शन करेगा, और उस व्यक्ति को उसकी आवाज़ सुनने और उसके प्रकटन को देखने की अनुमति देगा। यदि नेता के रूप में सेवा करने वालों को लगता है कि परमेश्वर को अपने वापस लौटने का ज्ञान पहले उन्हें देना चाहिए, तो इससे पता चलता है कि उन्हें परमेश्वर के कार्य की कोई भी समझ नहीं है और वे परमेश्वर के धर्मी स्वभाव को नहीं जानते हैं। इससे उनके बहुत अभिमानी होने का भी पता चलता है। सर्वशक्तिमान परमेश्वर के वचन में यह कहा गया है: 'और इसीलिए मैं कहता हूँ कि जो लोग परमेश्वर और उसके कार्य को "पूरी तरह से समझने" का दावा करते करते हैं, वे मूर्खों की जमात हैं; वे सभी अभिमानी और अज्ञानी हैं। मनुष्य को परमेश्वर के कार्य को परिभाषित नहीं करना चाहिए; बल्कि, मनुष्य परमेश्वर के कार्य को परिभाषित नहीं कर सकता। परमेश्वर की दृष्टि में मनुष्य एक चींटी जितना महत्वहीन है; तो फिर वह परमेश्वर के कार्य की थाह कैसे पा सकता है? जो लोग गंभीरतापूर्वक यह कहना पसंद करते हैं, "परमेश्वर इस तरह से या उस तरह से कार्य नहीं करता," या "परमेश्वर ऐसा है या वैसा है"—क्या वे अहंकारपूर्वक नहीं बोलते?' (वचन, खंड 1, परमेश्वर का प्रकटन और कार्य, प्रस्तावना)। परमेश्वर की सर्वशक्तिमत्ता और बुद्धिमत्ता अगाध रूप से गहरी हैं। लोग सिर्फ नन्ही रचनाएँ हैं। हमारे मन और हमारे विचार सीमित हैं, तो हम रचयिता के कार्य को कैसे माप सकते हैं? इसलिए, जब हम प्रभु के लौटने का इंतज़ार करते हैं, तो हमें अपने दिलों में परमेश्वर के लिए श्रद्धा रखनी चाहिए और सावधानीपूर्वक खोज और जांच करनी चाहिए। हमें अपनी स्वयं की अवधारणाओं और कल्पनाओं का इस्तेमाल कर मनमाने ढंग से परमेश्वर का सीमांकन और आकलन नहीं करना चाहिए, क्योंकि इससे परमेश्वर के स्वभाव को ठेस पहुँचेगी, और ऐसा करना सच्चे उद्धार को हासिल करने की हमारी संभावनाओं को भी बर्बाद कर देगा।"

परमेश्वर के वचन को सुनने के बाद, मैं समझ गया कि परमेश्वर के सामने हम बहुत महत्वहीन हैं, एक चींटी से भी अधिक महत्वहीन। इसके अलावा, हमें शैतान ने इस हद तक भ्रष्ट कर दिया है कि हम अहंकार और दंभ के भ्रष्ट स्वभाव से भरे हुए हैं। परमेश्वर को सीमांकित करने के लिए हम हमेशा अपनी कल्पनाओं और अवधारणाओं पर भरोसा करना पसंद करते हैं, और जब भी परमेश्वर का कार्य हमारी अवधारणाओं के अनुरूप नहीं होता, तो हम परमेश्वर को नकार भी देते हैं, परमेश्वर की निंदा करते हैं और परमेश्वर का विरोध करते हैं। जाहिर है, अगर इंसान सच्चाई को नहीं समझता है और उसके दिल में परमेश्वर के प्रति लेशमात्र भी श्रद्धा नहीं है, तो वह मनचाहा करने का दुस्साहस करेगा। यह बहुत खतरनाक है! इससे मुझे याद आया कि प्रभु यीशु ने एक बार कहा था: "हे पिता, स्वर्ग और पृथ्वी के प्रभु, मैं तेरा धन्यवाद करता हूँ कि तू ने इन बातों को ज्ञानियों और समझदारों से छिपा रखा, और बालकों पर प्रगट किया है। हाँ, हे पिता, क्योंकि तुझे यही अच्छा लगा" (मत्ती 11:25-26)। यह आज तक नहीं हुआ था कि मैंने देखा हो कि वास्तव में चीज़ें कैसी हैं! परमेश्वर के वचन द्वारा रहस्योद्घाटन और बहन झांग की सहभागिता ने मुझे यह पहचानने की अनुमति दी कि यह विचार कि "जब प्रभु वापस लौटता है, तो नेताओं को उसके आने के बारे में सबसे पहले ज्ञान होना चाहिए," ग़लत और बेतुका है, यह सत्य के अनुरूप बिलकुल नहीं है, और यह पूरी तरह से मनुष्य की अवधारणाओं और कल्पनाओं से उत्पन्न होता है। वास्तव में, केवल उन्हें जो सत्य की प्यास रखते हैं और परमेश्वर की आवाज़ को खोजते हैं, परमेश्वर के कार्य और उसके मार्गदर्शन को प्राप्त करने और परमेश्वर के सामने लाए जाने का अवसर मिलेगा। इससे मुझे परमेश्वर की निष्पक्षता और धार्मिकता की एक नई समझ मिली। परमेश्वर को धन्यवाद हो!

तीसरे दिन सुबह, बहन झांग और बहन म्यू के जाने के बाद, मेरे साथी भाई गुआन, जो हमारी कलीसिया के ऊपरी दर्जे के सहकर्मी थे, मेरे पास आए और उन्होंने मुझसे पूछा: "भाई झाओ, मैंने सुना है कि तुम दोनों अब पूर्वी बिजली में विश्वास करते हो?" मैंने उनसे ईमानदारी से कहा, "हाँ, मैंने अंतिम दिनों में सर्वशक्तिमान परमेश्वर के कार्य को स्वीकार कर लिया है, क्योंकि सर्वशक्तिमान परमेश्वर के वचनों के माध्यम से मुझे कई सच्चाइयाँ समझ में आ गई हैं जिन्हें मैं पहले नहीं समझता था, जैसे कि उनके तीन चरणों के कार्य के रहस्य और परमेश्वर के देहधारण का महत्व। मैं देख रहा हूँ कि प्रकाशितवाक्य की भविष्यवाणी के अनुसार, सर्वशक्तिमान परमेश्वर के वचन 'आत्मा कलीसियाओं से क्या कहता है', हैं।" भाई गुआन ने मेरी ओर देखा और कहा, "भाई झाओ, क्या आप वाकई इन लोगों का अनुसरण करने वाले हैं? क्या आप जानते हैं कि वे किस तरह के लोग हैं?" मैंने कहा, "मैं देख रहा हूँ कि वे सभी एक महान मानवीय स्वभाव रखते हैं और वे सच्चाई के बारे में बहुत स्पष्ट रूप से सहभागिता करते हैं। वे जो भी चर्चा करते हैं, वह परमेश्वर के कार्य की सच्चाइयों के साथ सम्बन्ध रखती है। मैंने वास्तव में विगत दो दिनों में बहुत कुछ हासिल किया है।" भाई गुआन ने मुझे गुस्से से कहा, "आप इतने ज़िद्दी कैसे हो सकते हैं? इब्रानियों 6:6–8 में हमें बताया गया है: 'यदि वे भटक जाएँ तो उन्हें मन फिराव के लिये फिर नया बनाना अनहोना है; क्योंकि वे परमेश्‍वर के पुत्र को अपने लिये फिर क्रूस पर चढ़ाते हैं और प्रगट में उस पर कलंक लगाते हैं। क्योंकि जो भूमि वर्षा के पानी को, जो उस पर बार-बार पड़ता है, पी पीकर जिन लोगों के लिये वह जोती-बोई जाती है उनके काम का साग-पात उपजाती है, वह परमेश्‍वर से आशीष पाती है। पर यदि वह झाड़ी और ऊँटकटारे उगाती है, तो निकम्मी और स्रापित होने पर है, और उसका अन्त जलाया जाना है।' आप एक उपदेशक हैं, आप प्रभु के अनुग्रह का बहुत आनंद लेते हैं, लेकिन न केवल आप भाइयों और बहनों की प्रभु पर विश्वास करने में अगुआई नहीं कर रहे हैं, बल्कि आप हमारी कलीसिया छोड़ने में उनका नेतृत्व कर रहे हैं। क्या आपको दण्डित होने का डर नहीं है? यदि आप वापस नहीं लौटते हैं, तो आप प्रभु की सुरक्षा खो देंगे, और आप एक खुशहाल जीवन नहीं जी पाएँगे। आपकी पिछली बीमारियाँ लौट आएँगी, और आपके दो बच्चों के पास अच्छी नौकरियाँ न होंगी...।"

भाई गुआन के चले जाने के बाद, मुझे कुछ घबराहट-सी महसूस हुई, और मैंने मन ही मन सोचा: जो बातें उन्होंने कही हैं, उनमें कुछ तर्क-संगतता नज़र आ रही है, इसलिए सर्वशक्तिमान परमेश्वर में मेरी आस्था के कारण यदि मैं प्रभु की कृपा खो दूँ, तो मुझे क्या करना चाहिए? जब मैंने इस बारे में सोचा, तो मुझे लगा कि मेरा दिल कमज़ोर हो रहा है, इसलिए मैं जल्दी से अपने घुटनों पर झुककर बैठ गया और मैंने परमेश्वर से प्रार्थना की: "सर्वशक्तिमान परमेश्वर! भाई गुआन की बातों ने मुझे थोड़ा कमज़ोर बना दिया है। परमेश्वर! क्या उन्होंने जो कहा है, वह वास्तव में सच है, या नहीं? मैं वास्तव में नहीं जानता कि अब मुझे क्या करना है...।" जैसे ही मैं परमेश्वर से प्रार्थना कर रहा था, मेरी पत्नी वापस आ गई, और मैंने उसे अभी जो हुआ था, वह बताया। यह सुनने के बाद, उसने घबराते हुए कहा, "क्या वास्तव में उन्होंने ऐसा कहा है?" मैंने सहमति में अपना सिर हिलाया, और मेरी पत्नी ने चिंतित होकर कहा, "वे एक प्रमुख नेता हैं जो कई वर्षों से प्रभु में विश्वास करते आये हैं, और वे बाइबल के बारे में अच्छी तरह से जानते हैं। मुझे नहीं लगता कि वे झूठ बोलेंगे। अगर वास्तव में वैसा ही होने जा रहा है जैसा कि वे कहते हैं, तो हमें क्या करना चाहिए?" ठीक तभी, मैंने अचानक परमेश्वर के कार्य के तीन चरणों की सच्चाई के बारे में सोचा जिस पर बहन झांग और बहन म्यू ने सहभागिता की थी: मानवजाति के उद्धार के लिए परमेश्वर का कार्य तीन चरणों में विभाजित है, लेकिन सभी तीन चरणों को एक ही परमेश्वर द्वारा पूरा किया जाता है। जैसे ही मैंने इस बारे में सोचा, यह अचानक मेरे लिए स्पष्ट हो गया, और मैंने अपनी पत्नी से फ़ौरन कहा: "भाई गुआन ने जो कहा वह सही नहीं लगता। उन्होंने कहा कि अंतिम दिनों में परमेश्वर के कार्य को स्वीकार करके हम प्रभु का मार्ग छोड़ रहे हैं और प्रभु यीशु के साथ विश्वासघात कर रहे हैं, लेकिन सर्वशक्तिमान परमेश्वर के जो वचन हम पिछले कुछ दिनों से पढ़ते रहे हैं वे वास्तव में परमेश्वर की वाणी हैं और सर्वशक्तिमान परमेश्वर लौटा हुआ प्रभु यीशु है। सर्वशक्तिमान परमेश्वर का अनुसरण करके, हम वास्तव में मेमने के नक्शेकदम पर चल रहे हैं। हम वो हैं जो बुद्धिमान कुंवारियाँ थीं। परमेश्वर हमें क्यों सजा देंगे? ..." हम इस बारे में सहभागिता कर ही रहे थे कि बहन झांग और बहन म्यू अंदर आईं ...

मेरी पत्नी ने बहनों को बताया कि भाई गुआन जब हमारे घर पर आए, तो उन्होंने क्या कहा था, और बहन झांग ने मुझसे पूछा कि मुझे इस पूरी बात के बारे में कैसा लगा। इसलिए मैंने बहनों को उस कमज़ोरी के बारे में बताया जो मैंने महसूस की थी, और उस समझ के बारे में जो मैंने अभी-अभी हासिल की थी। बहन झांग ने मुस्कुराते हुए कहा, "परमेश्वर को धन्यवाद हो! यह इतनी शुद्ध समझ है, और यह परमेश्वर का प्रबोधन और मार्गदर्शन है!" मेरी पत्नी ने भ्रमित होते हुए पूछा, "चूँकि हम भटक नहीं गए हैं, तो भाई गुआन उन बातों को क्यों कह रहे हैं? वे एक प्रमुख नेता हैं जो कई वर्षों से प्रभु में विश्वास करते रहे हैं!" मैंने अपनी पत्नी की ओर देखा और कहा: "वे चाहते हैं कि हम अपनी पूर्व कलीसिया में वापस आ जाएँ!" बहन झांग मुस्कुराई और बोलीं, "फिलहाल, हम जो देख सकते हैं वह केवल बाहरी स्वरुप है, लेकिन हमने उनकी प्रकृति के सार पर ध्यान नहीं दिया है! प्रभु यीशु ने एक बार कहा था: 'हे कपटी शास्त्रियो और फरीसियो, तुम पर हाय! तुम मनुष्यों के लिए स्वर्ग के राज्य का द्वार बन्द करते हो, न तो स्वयं ही उसमें प्रवेश करते हो और न उस में प्रवेश करनेवालों को प्रवेश करने देते हो' (मत्ती 23:13)। 'हे कपटी शास्त्रियो और फरीसियो, तुम पर हाय! तुम चूना फिरी हुई कब्रों के समान हो जो ऊपर से तो सुन्दर दिखाई देती हैं, परन्तु भीतर मुर्दों की हड्डियों और सब प्रकार की मलिनता से भरी हैं' (मत्ती 23:27)। अगर हम फरीसियों के बाहरी स्वरुप को देखें, तो वे परमेश्वर की सेवा में बहुत वफ़ादार थे। लोगों की नज़रों में, फरीसी परमेश्वर के प्रति समर्पित सेवक थे, और वे धार्मिक नेताओं में सबसे भरोसेमंद थे। बहरहाल, जब प्रभु यीशु अपने काम को पूरा करने के लिए आया, तो फरीसियों के परमेश्वर-विरोधी स्वभाव का पता चला। ये फरीसी ही वो थे जिन्होंने प्रभु यीशु के कार्य की निंदा की और उसका विरोध किया। उन्होंने सभी तरह की अफ़वाहें गढ़ीं और आम लोगों को धोखा देने के लिए झूठी गवाही दी। उन्होंने कहा कि प्रभु यीशु ने राक्षसों के राजकुमार, बालज़बूल के माध्यम से भूतों को बाहर निकाल दिया था। और जब सलीब पर चढ़ाए जाने के तीन दिन बाद प्रभु यीशु फिर से जीवित हो गया, तो उन्होंने सैनिकों को रिश्वत देकर अफ़वाह फैलाई कि प्रभु यीशु के शरीर को उनके शिष्यों द्वारा चुरा लिया गया था, इत्यादि। फरीसियों ने सभी प्रकार के झूठ गढ़े, और लोगों को सही तरीके से तलाश और जांच करने से रोकने के लिए, सभी संभव चालाकियों का इस्तेमाल किया। उनका लक्ष्य परमेश्वर के कार्य पर प्रतिबंध लगाना था ताकि वे हमेशा के लिए परमेश्वर के चुने हुए लोगों पर प्रभुत्व रख सकें। यद्यपि वे बाहर से श्रद्धापूर्ण दिखाई देते थे, सारतः वे ऐसे मसीह-विरोधी थे जो सत्य से घृणा करते थे और जो परमेश्वर के शत्रु के रूप में खड़े थे। प्रभु यीशु ने जब उन्हें उजागर किया और उनकी निंदा की, तब कहा: 'हे साँपो, हे करैतों के बच्‍चो, तुम नरक के दण्ड से कैसे बचोगे?' (मत्ती 23:33)। इसलिए अब, हम इसके बारे में सोचें: क्या ये धार्मिक नेता आज के फरीसियों से अलग हैं?" बहनों ने तब मुझे सर्वशक्तिमान परमेश्वर के वचनों का एक अंश पढ़ने के लिए कहा: "ऐसे भी लोग हैं जो बड़ी-बड़ी कलीसियाओं में दिन-भर बाइबल पढ़ते रहते हैं, फिर भी उनमें से एक भी ऐसा नहीं होता जो परमेश्वर के कार्य के उद्देश्य को समझता हो। उनमें से एक भी ऐसा नहीं होता जो परमेश्वर को जान पाता हो; उनमें से परमेश्वर की इच्छा के अनुरूप तो एक भी नहीं होता। वे सबके सब निकम्मे और अधम लोग हैं, जिनमें से प्रत्येक परमेश्वर को सिखाने के लिए ऊँचे पायदान पर खड़ा रहता है। वे लोग परमेश्वर के नाम का झंडा उठाकर, जानबूझकर उसका विरोध करते हैं। वे परमेश्वर में विश्वास रखने का दावा करते हैं, फिर भी मनुष्यों का माँस खाते और रक्त पीते हैं। ऐसे सभी मनुष्य शैतान हैं जो मनुष्यों की आत्माओं को निगल जाते हैं, ऐसे मुख्य राक्षस हैं जो जानबूझकर उन्हें विचलित करते हैं जो सही मार्ग पर कदम बढ़ाने का प्रयास करते हैं और ऐसी बाधाएँ हैं जो परमेश्वर को खोजने वालों के मार्ग में रुकावट पैदा करते हैं। वे 'मज़बूत देह' वाले दिख सकते हैं, किंतु उसके अनुयायियों को कैसे पता चलेगा कि वे मसीह-विरोधी हैं जो लोगों से परमेश्वर का विरोध करवाते हैं? अनुयायी कैसे जानेंगे कि वे जीवित शैतान हैं जो इंसानी आत्माओं को निगलने को तैयार बैठे हैं?" (वचन, खंड 1, परमेश्वर का प्रकटन और कार्य, परमेश्वर को न जानने वाले सभी लोग परमेश्वर का विरोध करते हैं)। बहनों ने हमें परमेश्वर के इन वचनों के अनुसार, धार्मिक नेताओं के सभी कार्यों का, उनकी प्रकृति के सार के साथ, विश्लेषण करते हुए एक विस्तृत सहभागिता प्रदान की, जिससे अंततः मुझे यह पता चला कि वे हमें सर्वशक्तिमान परमेश्वर पर विश्वास करने में लगातार परेशान और बाधित करते हैं, और यहाँ तक कि हमें धमकाते और भयभीत भी करते हैं, हमारी रक्षा करने के लिए नहीं, बल्कि इसलिए कि वे परमेश्वर के चुने हुए लोगों पर अपना प्रभुत्व जमा सकें, ताकि हम उनकी उपासना करें और उनको ईश्वर मानें। इसलिए, दरअसल, वे फरीसियों जैसे ही हैं। वे सभी मसीह-विरोधी हैं जो सच्चाई से नफ़रत और परमेश्वर का विरोध करते हैं। परमेश्वर हमें बचाने के लिए आया है, लेकिन वे हमें परमेश्वर के कार्य को स्वीकार करने से, और परमेश्वर के वचनों को पढ़ने से, रोकने के लिए हर संभव तरीका सोच निकालते हैं। क्या वे ऐसा करके हमें नीचे नर्क में नहीं खींच रहे हैं? वे वास्तव में बहुत दुर्भावनापूर्ण हैं! यदि सर्वशक्तिमान परमेश्वर के वचनों ने सारतः यह न बताया होता कि ये लोग कैसे परमेश्वर का विरोध करते हैं और मनुष्य की खातिर परमेश्वर से लड़ जाते हैं, तो मैं उनकी चाल में लगभग फँस ही गया था, जिससे सच्चा उद्धार प्राप्त करने का मेरा मौका बर्बाद हो जाता। तभी, मेरी पत्नी ने आश्चर्य से कहा, "अब पता चला कि वे हमें नुकसान पहुँचाने के लिए यहाँ हैं! ये लोग तब तक हार नहीं मानेंगे जब तक वे हमें नरक में न घसीट लें! मैं अब से उनकी बात पर विश्वास नहीं करुँगी।"

बहन म्यू ने तब हमारे लिए परमेश्वर के वचनों का एक और अंश पढ़ा: "परमेश्वर द्वारा मनुष्य के भीतर किए जाने वाले कार्य के प्रत्येक चरण में, बाहर से यह लोगों के मध्य अंतःक्रिया प्रतीत होता है, मानो यह मानव-व्यवस्थाओं द्वारा या मानवीय हस्तक्षेप से उत्पन्न हुआ हो। किंतु पर्दे के पीछे, कार्य का प्रत्येक चरण, और घटित होने वाली हर चीज़, शैतान द्वारा परमेश्वर के सामने चली गई बाज़ी है, और लोगों से अपेक्षित है कि वे परमेश्वर के लिए अपनी गवाही में अडिग बने रहें। उदाहरण के लिए, जब अय्यूब को आजमाया गया था : पर्दे के पीछे शैतान परमेश्वर के साथ दाँव लगा रहा था, और अय्यूब के साथ जो हुआ वह मनुष्यों के कर्म थे, और मनुष्यों का हस्तक्षेप था। परमेश्वर द्वारा तुम लोगों में किए गए कार्य के हर कदम के पीछे शैतान की परमेश्वर के साथ बाज़ी होती है—इस सब के पीछे एक संघर्ष होता है" (वचन, खंड 1, परमेश्वर का प्रकटन और कार्य, केवल परमेश्वर से प्रेम करना ही वास्तव में परमेश्वर पर विश्वास करना है)। तब बहन झांग ने सहभागिता शुरू की: "परमेश्वर के वचनों के माध्यम से हम देख सकते हैं कि हमारे साथ जो भी होता है, हालाँकि बाहर से यह इंसानों द्वारा किया हुआ लगता है, वास्तव में यह काम शैतान का होता है, जो पर्दे के पीछे परमेश्वर के साथ दांव-पेच खेलता है। यह वैसा ही है जैसा कि अय्यूब को शैतान का प्रलोभन दिया गया था। उसकी पत्नी ने उसे यहोवा को छोड़ देने के लिए कहा, लेकिन अय्यूब शैतान की चाल को पहचानने में सक्षम था। वह परमेश्वर में अपने विश्वास पर निर्भर रहा, उसने परमेश्वर के लिए गवाही दी और उसने अपनी पत्नी को एक अज्ञानी और जिद्दी महिला कहकर फटकार लगाई। अय्यूब के अनुभव हमें बताते हैं कि, हर किसी को जिसे परमेश्वर बचाना चाहता है, शैतान हमेशा बुरी तरह से प्रलोभित और परेशान करेगा और उन पर हमला करने के लिए उसके पास रही सभी चालें खेलेगा, ताकि लोग परमेश्वर को त्याग दें, परमेश्वर को धोखा दें, और अंततः सच्चा उद्धार पाने का अपना मौका खो दें। चूँकि शैतान हमेशा मनुष्य को नियंत्रित करना और निगलना चाहता है, इसलिए वह वास्तव में नहीं चाहता कि मनुष्य परमेश्वर के उद्धार को प्राप्त करे।" बहन म्यू ने भी सहभागिता की: "यह सच है। शैतान हम पर हमला करने और हमें डराने के लिए बार-बार नेताओं का उपयोग करता है, ताकि हम परमेश्वर को नकार दें, परमेश्वर को धोखा दे दें और सच्चे मार्ग को त्याग दें। यह शैतान की चालबाज़ी है। हमें आध्यात्मिक दुनिया में चल रही इस लड़ाई को स्पष्ट रूप से देखने में सक्षम होना चाहिए।" इन दोनों बहनों की सहभागिता को सुनने के बाद, मैंने कुछ देर के लिए चीजों पर चिंतन किया, और फिर कहा, "अच्छा तो शैतान परमेश्वर के साथ एक दांव लगा रहा है, और यह उन नेताओं द्वारा कथित बातों के माध्यम से है कि शैतान हमारे कमज़ोर पहलू पर हमला करता है, और वह चाहता है कि हम सच्चे मार्ग को त्याग दें और परमेश्वर को हमारी कायरता के कारण छोड़ दें! शैतान वास्तव में विश्वासघाती है!" तब मेरी पत्नी ने भी कहा, "शैतान कितना घृणास्पद है! यदि हम परमेश्वर के वचनों और आपकी संगति को न सुनते, तो हम कैसे जान पाते कि यह शैतान की चालाकियों में से एक थी?" मैंने प्रसन्नता के साथ कहा, "अब जब हम इन बातों को समझते हैं, तो हमें शैतान के तंग घेरे को तोड़ने के लिए परमेश्वर पर भरोसा करना होगा, परमेश्वर के लिए गवाही देनी होगी, और हमारी व्यावहारिक हरक़तों से शैतान को शर्मसार करना होगा!" बहन झांग ने फिर ख़ुशी से कहा, "भाई, बहन, अब से परमेश्वर के वचन के बारे में सहभागिता करने के लिए हम लोग अधिक मिला करें। केवल इस तरह से हम खुद को अधिक सच्चाई से लैस कर सकते हैं ताकि किसी दिन हम जल्द ही अंतिम दिनों में परमेश्वर के कार्य के बारे में निश्चित हो सकें और सच्चे तरीके से एक नींव रख सकें, और फिर हम शैतान की तरह-तरह की अफ़वाहों और सफ़ेद झूठ से धोखा नहीं खाएँगे।" मैंने कहा, "बहुत बढ़िया! यह बहुत अच्छा होगा यदि आप हमारे साथ सहभागिता करने अधिक बार आ सकें।" बहन म्यू ने मुस्कुराते हुए कहा, "तो फिर हम वैसा ही करेंगे।"

कुछ दिन बाद, एक दिन सुबह-सुबह, मैं बिस्तर से उठा और मैंने खिड़की से बाहर देखा कि काफी बर्फ गिरी थी, और मैंने अनजाने में अपने हाथों को एक साथ रगड़ना शुरू कर दिया। फिर, मैंने एक ऊनी टोपी और कपास के दस्ताने पहने, और बर्फ को हटाने के लिए मैं आंगन में चला गया। जब मैंने यह कर लिया, तो मैं वापस अंदर गया और आग बढ़ाने के लिए चूल्हे को ऊपर से खोला, और मेरी पत्नी घर को ठीक-ठाक कर रही थी। इसी समय मेरी पत्नी का बड़ा भाई और उसकी पत्नी अंदर आए, और जैसे ही मेरे साले की पत्नी अंदर आई, उसने चिंतित स्वर में कहा, "नेता वांग और सह-कार्यकर्ता गुआन यहाँ आए और आपसे बहुत बातें कीं, आपने उनकी बात क्यों नहीं सुनी? उन्होंने विशेष रूप से हमें आज यहाँ आने के लिए कहा ताकि हम एक बार फिर से आपको मनाने की कोशिश कर सकें। पूर्वी बिजली में अब और विश्वास मत करो। हमारे नेता ही हैं जो हमारे जीवन की ज़िम्मेदारी लेते हैं!" उसकी यह बात सुनने के बाद, मैंने दृढ़ता से कहा, "यदि वे वास्तव में हमारे जीवन की ज़िम्मेदारी लेते हैं, तो उन्हें अंतिम दिनों में सर्वशक्तिमान परमेश्वर के कार्य का अध्ययन करने और परमेश्वर की वापसी का स्वागत करने के लिए हमारी अगुआई करनी चाहिए!" मेरी पत्नी ने फिर स्पष्ट कह दिया, "वे यह हमारी खातिर नहीं कर रहे हैं। उन्हें डर है कि अगर हम सब सर्वशक्तिमान परमेश्वर में विश्वास करने लगें तो उनकी बात सुनने वाला कोई नहीं बचेगा।" मेरे साले की पत्नी यह सुनकर कुछ चिढ़ गई और बोली, "आप दोनों ऐसी बातें कैसे कह सकते हैं? उन्होंने आपको कुछ और करने के लिए नहीं कहा है। क्या वे बस इतना ही नहीं चाहते हैं कि आप कलीसिया में लौट आएँ? मेरी बात सुनें। क्या आपको लगता है कि मैं आपको नुकसान पहुँचा सकती हूँ जब कि हमारे दो परिवार इतने करीब हैं?" मेरे साले ने आगे कहना जारी रखा। "इस बारे में सोचें कि मैंने आपके साथ इन वर्षों में कैसा व्यवहार किया है। क्या आप जानते हैं कि हमने आपके लिए कितना किया है? क्या वाकई आपके पास खुद को हमसे अलग करने का दिल है? क्या आप दोषी महसूस नहीं करते हैं?" उन दोनों की ये बातें सुनकर, मैं बहुत परेशान हो गया, और मैंने मन ही मन सोचा: "उन्होंने वास्तव में हमारी बहुत मदद की है, और अब वे देखते हैं कि हम सर्वशक्तिमान परमेश्वर का अनुसरण करने पर ज़ोर दे रहे हैं। निश्चित रूप से, वे बहुत आहत महसूस कर रहे हैं, लेकिन क्या किया जा सकता है? वे मुझसे सच्चा मार्ग त्याग देने और परमेश्वर को धोखा देने के लिए कह सकते हैं, लेकिन मैं ऐसा नहीं कर सकता, क्योंकि मैं जानता हूँ कि सर्वशक्तिमान परमेश्वर लौटा हुआ प्रभु यीशु है। लेकिन अगर मैं सर्वशक्तिमान परमेश्वर में विश्वास करने पर ज़ोर देता हूँ, तो वे मेरे बारे में क्या सोचेंगे? क्या वे कहेंगे कि मैं कृतघ्न हूँ?" मुझे तब परेशानी महसूस हुई, मेरा दिल मानो दो अलग-अलग दिशाओं में खिंचा जा रहा था। मैंने चुपचाप परमेश्वर से मुझे इससे बाहर निकलने का रास्ता दिखाने के लिए प्रार्थना की। अचानक, मैंने परमेश्वर के इन वचनों के बारे में सोचा: "लोगों के साथ जो कुछ भी होता है, वह तब होता है जब परमेश्वर को आवश्यकता होती है कि लोग उसके लिए अपनी गवाही में अडिग रहें" (वचन, खंड 1, परमेश्वर का प्रकटन और कार्य, केवल परमेश्वर से प्रेम करना ही वास्तव में परमेश्वर पर विश्वास करना है)। तब मैंने उन वचनों पर फिर से सोचा जिस पर बहन झांग और बहन म्यू ने कुछ दिनों पहले मेरे साथ सहभागिता की थी: जो कुछ भी आपके साथ होता है वह आध्यात्मिक दुनिया में चल रही लड़ाई से संबंधित होता है, और यह शैतान का परमेश्वर के साथ एक दांव लगाना है। मैं सोच रहा था, "आज मेरी पत्नी के भाई और उसकी पत्नी ने हमारी रिश्तेदारी का उपयोग करके हमें परमेश्वर से धोखा देने और धर्म में वापस आने का आग्रह करने की कोशिश की, लेकिन यह शैतान की चालों में से एक है। अगर मैं अपनी निजी भावनाओं की सुरक्षा के लिए परमेश्वर के साथ विश्वासघात करता हूँ, तो वह वास्तव में कृतघ्नतापूर्ण होगा और यह दिखाएगा कि मुझमें अंतरात्मा की कमी है। अगर मैं अपने साले को निराश करना नहीं चाहता, तो मुझे उनके साथ परमेश्वर के अंतिम दिनों के सुसमाचार को साझा करना चाहिए ताकि उन्हें भी परमेश्वर के उद्धार को प्राप्त करने का अवसर मिले। मेरे पास जो करुणा होनी चाहिए, उसे दिखाने का यही एकमात्र तरीका है।" जैसे ही मैंने इस बारे में सोचा, मेरा दिल अचानक प्रकाश से भर गया, और मैंने कहा: "भाई, बहन, मुझे पता है कि आप दोनों मेरे प्रति अच्छे रहे हैं, और यही वजह है कि मुझे आपको यह बताने की आवश्यकता है कि सर्वशक्तिमान परमेश्वर वास्तव में लौटा हुआ प्रभु यीशु है। अंतिम दिनों में सर्वशक्तिमान परमेश्वर के कार्य का अनुसरण करके ही हम परमेश्वर के उद्धार को प्राप्त कर पाएँगे! अन्यथा, इन सभी वर्षों में प्रभु पर हमारा विश्वास व्यर्थ हो जाएगा, और हम कुछ भी हासिल नहीं करेंगे! यहाँ, मैं आपको परमेश्वर के वचनों का एक अंश पढ़कर सुनाता हूँ, और यह सुनने के बाद आप जानेंगे कि ये वचन सत्य हैं या नहीं, और वे परमेश्वर के कथन हैं या नहीं।" मैंने अपने परमेश्वर के वचनों की पुस्तक उठाई और मैं इसमें से पढ़ना शुरू करने ही वाला था, जब मेरे साले की पत्नी तुरंत उठ खड़ी हुई और नाखुश होकर बोली, "हम आज आपको मनाने की कोशिश करने के लिए आए थे, लेकिन आप अपने इरादे को बदलने की जगह, इस सुसमाचार का हमारे लिए प्रचार तक करना चाहते हैं, लेकिन हम आपकी बात नहीं सुनेंगे।" यह कहने के बाद, उसने अपने पति को थाम लिया और गुस्से में दनदनाती हुई बाहर चली गई।

मैं आंगन से होते हुए उनके पीछे प्रवेश द्वार तक गया, लेकिन मैंने देखा कि वे पहले ही काफ़ी दूर निकल चुके थे। असहाय महसूस करते हुए, मैं अपना सिर हिलाते हुए वहाँ खड़ा था। इसी समय मैंने देखा कि मौसम साफ़ हो गया था, और आंगन के बाहर एक देवदार के पेड़ पर एक गर्म प्रकाश चमक रहा था। देवदार के पेड़ पर जमी बर्फ पिघलनी शुरू हो गई, मानो उसी क्षण पेड़ ने बस एक बपतिस्मा ले लिया हो। बर्फ से ढके मैदान की तुलना में, सीधा और लंबा पेड़ विशेष रूप से हरा-भरा दिखाई दिया। मुझे बहुत खुशी महसूस हुई, जैसे कि देवदार के पेड़ की तरह, मैंने भी हवा और बर्फ के बपतिस्मा का अनुभव किया हो, और धूप के पोषण में वृद्धि पाई हो। मुझे पता था कि ये परमेश्वर के वचन थे जिन्होंने इस तंग घेरे से निकलने और उसके लिए गवाही देने में खड़े होने के लिए मेरी अगुवाई की थी। सर्वशक्तिमान परमेश्वर को धन्यवाद हो!


18. परमेश्वर का वचन जालों से निकलने में मेरी अगुवाई करता है

टिआँ'ना, हांगकांग

परमेश्वर के वचनों के लेख "क्या तुम जानते हो? परमेश्वर ने मनुष्यों के बीच एक बहुत बड़ा काम किया है" के पन्ने पलटते हुए, मुझे दो साल पहले अफ़वाहों के बंधनों से आज़ाद होकर परमेश्वर के सामने लौट आने के मेरे अनुभव की याद आ गई।

मैं अपने परिवार के साथ हांगकांग में रहती हूँ। मेरे ससुर और देवर दोनों प्रभु यीशु में विश्वास करते हैं। मेरा देवर एक कलीसिया में पादरी है, इसलिए कलीसिया के भाई-बहन अक्सर हमारे घर आते थे जहाँ वे एक साथ प्रार्थना करते थे और प्रभु के स्तुति-गीत गाया करते थे। और फिर, दिसंबर 2014 में, मेरी एक अच्छी सहेली ने मुझे बताया कि वह भी प्रभु में विश्वास करती है। अपने परिवार और दोस्तों से प्रभावित होकर, मुझे कुछ हद तक प्रभु पर विश्वास करने में रूचि हो गई। उसके कुछ समय बाद ही, एक दिन मैं कलीसिया की एक अन्य सदस्या बहन पेई'पेई से मिली। वह सहज स्वभाव की और मिलनसार थी। जब उसे पता चला कि मेरे परिवार और दोस्तों में से कुछ प्रभु पर विश्वास करते थे, तो उसे बहुत ख़ुशी हुई और उसने मुझे अपने घर पर आमंत्रित किया, जहाँ उसने बहन चे'न हुई से मेरा परिचय कराया। कई सभाओं के दौरान, बहन चे'न ने परमेश्वर द्वारा सभी चीज़ों को बनाने के बारे में, हर चीज़ पर उनकी संप्रभुता, और साथ ही शैतान की उत्पत्ति वगैरह के बारे में सत्य को साझा किया। उसने जो बातें बताईं, उन्होंने मुझे बहुत आकर्षित किया और मुझे बेहद खुशी का एहसास हुआ। मुझे उनके द्वारा साझा किये गए अनुभव और विश्वास की समझ को सुनना बड़ा अच्छा लगता था, और वास्तव में मैं इस खुशी को दूसरों के साथ साझा करना चाहती थी। एक दिन, अपनी मन की बात न छिपाते हुए, मैंने एक विश्वासी बनने की इच्छा अपने परिवार के साथ साझा की। खबर जल्दी ही मेरे देवर तक फैल गई; उसने मुझे फोन किया और पूछा कि मैं क्यों अचानक परमेश्वर में विश्वास करने लगी थी और उसने यह भी कहा, "पूर्वी बिजली नामक एक कलीसिया है, और वे लोग सभी जगह इस बात की गवाही दे रहे हैं कि प्रभु यीशु पहले ही लौट आया है। उन्होंने हर संप्रदाय से बहुत सारे समर्पित साधकों को चुरा लिया है। इसके बारे में लापरवाह मत बनियेगा; उनसे कोई लेन-देन मत रखियेगा।" उसने मुझे बार-बार पूछा कि क्या मेरे साथ सुसमाचार साझा करने वाले लोगों ने मुझे कोई किताब दी है, और बार-बार मुझे विश्वास-संबंधी किसी भी चीज़ के बारे में विशेष रूप से सावधान रहने के लिए आगाह किया। मेरे देवर के शब्द मेरे दिमाग में घूमते रहे, जिससे मैं बेचैन हो गई। एक ओर, मेरे देवर ने मेरे एक अलग कलीसिया को खोजने का विरोध किया, लेकिन दूसरी ओर, बहन चे'न ने परमेश्वर पर विश्वास करने के बारे में जो कहा था वह मुझे वास्तव में बहुत अच्छा लगा था। मुझे लगा कि मैं बिल्कुल फंस गई थी, और मुझे समझ नहीं आ रहा था कि मुझे बहन चे'न के संपर्क में बने रहना चाहिए या नहीं।

इसलिए, मैंने कुछ पादरियों के प्रवचनों को सुनने के लिए ऑनलाइन खोजना शुरू किया। पूर्वी बिजली के बारे में मैंने बहुत सारी जानकारी ऑनलाइन देखी, लेकिन मैंने इस पर ज्यादा ध्यान नहीं दिया; मेरा मन पूरी तरह से अच्छे उपदेशों को खोजने पर केंद्रित था। मैंने उनमें से बहुत-से उपदेश सुने और उनकी आपस में तुलना की पर अंत में, मुझे अब भी लगा कि बहन चे'न और उन अन्य लोगों के उपदेश सबसे अच्छे थे, क्योंकि उन्होंने परमेश्वर की गवाही देने के बारे में अधिक बातें साझा की थीं, और उन्हें सुनने से मुझे परमेश्वर की बेहतर समझ मिली थी। कुछ विचार करने के बाद, मैंने बहन चे'न की सहभागिता को सुनना जारी रखने का फैसला किया। उसके बाद के दिनों में, उसने मुझे मूसा द्वारा इस्राएलियों को मिस्र से बाहर ले जाने, अब्राहम द्वारा इसहाक की बलि देने, मानव जाति के लिए प्रभु यीशु के क्रूस पर चढ़ाए जाने, पतरस के अनुभव, लाज़र के पुनर्जीवित होकर परमेश्वर को महिमान्वित करने आदि के बारे में बताया। बाइबल की ये अद्भुत कहानियाँ वास्तव में मेरे लिए मनमोहक थीं और इन कहानियों ने मुझे परमेश्वर द्वारा किये गए कार्य की गहरी समझ दी। हर मुलाक़ात के बाद मैं अगली मुलाक़ात का बेसब्री से इंतजार करती थी।

एक महीने बाद, एक सभा के दौरान, बहन चे'न ने मुझे बाइबल के कुछ छंद और सर्वशक्तिमान परमेश्वर के वचनों का एक अंश पढ़कर सुनाये। बाइबल में यह कहा गया है: "जैसे नूह के दिन थे, वैसा ही मनुष्य के पुत्र का आना भी होगा। क्योंकि जैसे जल-प्रलय से पहले के दिनों में, जिस दिन तक कि नूह जहाज पर न चढ़ा, उस दिन तक लोग खाते-पीते थे, और उनमें विवाह होते थे। और जब तक जल-प्रलय आकर उन सब को बहा न ले गया, तब तक उनको कुछ भी मालूम न पड़ा; वैसे ही मनुष्य के पुत्र का आना भी होगा" (मत्ती 24:37-39)। सर्वशक्तिमान परमेश्वर कहता है, "पीछे मुड़कर उस समय को देखो, जब नूह ने नाव बनाई थी : मानवजाति पूरी तरह से भ्रष्ट थी, लोग परमेश्वर के आशीषों से भटक गए थे, परमेश्वर द्वारा अब और उनकी देखभाल नहीं की जा रही थी, और वे परमेश्वर की प्रतिज्ञाएँ खो चुके थे। वे परमेश्वर की रोशनी के बिना अंधकार में रहते थे। फिर वे स्वभाव से व्यभिचारी बन गए, और उन्होंने स्वयं को घृणित चरित्रहीनता में झोंक दिया। ऐसे लोग अब और परमेश्वर की प्रतिज्ञाएँ प्राप्त नहीं कर सकते थे; वे परमेश्वर के चेहरे की गवाही देने या परमेश्वर की वाणी सुनने के अयोग्य थे, क्योंकि उन्होंने परमेश्वर को त्याग दिया था, उन सब चीजों को बेक़ार समझकर छोड़ दिया था, जो परमेश्वर ने उन्हें प्रदान की थीं, और वे परमेश्वर की शिक्षाओं को भूल गए थे। उनका हृदय परमेश्वर से अधिकाधिक दूर भटक गया था, जिसका परिणाम यह हुआ कि वे विवेक और मानवता से वंचित होकर पथभ्रष्ट हो गए और अधिक से अधिक दुष्ट होते गए। फिर वे मृत्यु के और भी निकट पहुँच गए, और परमेश्वर के कोप और दंड के भागी हो गए। केवल नूह ने परमेश्वर की आराधना की और बुराई से दूर रहा, और इसलिए वह परमेश्वर की वाणी और निर्देशों को सुनने में सक्षम था। उसने परमेश्वर के वचन के अनुसार नाव बनाई, और सभी प्रकार के जीवित प्राणियों को उसमें एकत्र किया। और इस तरह, जब एक बार सब-कुछ तैयार हो गया, तो परमेश्वर ने संसार पर अपनी विनाशलीला शुरू कर दी। केवल नूह और उसके परिवार के सात अन्य लोग इस विनाशलीला में जीवित बचे, क्योंकि नूह ने यहोवा की आराधना की थी और बुराई से दूर रहा था।

"अब वर्तमान युग को देखो : नूह जैसे धर्मी मनुष्य, जो परमेश्वर की आराधना कर सके और बुराई से दूर रह सके, होने बंद हो गए हैं। फिर भी परमेश्वर इस मानवजाति के प्रति दयालु है, और इस अंतिम युग में अभी भी उन्हें दोषमुक्त करता है। परमेश्वर उनकी खोज कर रहा है, जो उसके प्रकट होने की लालसा करते हैं। वह उनकी खोज करता है, जो उसके वचनों को सुनने में सक्षम हैं, जो उसके आदेश को नहीं भूले और अपना तन-मन उसे समर्पित करते हैं। वह उनकी खोज करता है, जो उसके सामने बच्चों के समान आज्ञाकारी हैं, और उसका विरोध नहीं करते" (वचन, खंड 1, परमेश्वर का प्रकटन और कार्य, परिशिष्ट 2: परमेश्वर संपूर्ण मानवजाति के भाग्य का नियंता है)। बहन चे'न ने अपनी सहभागिता में कहा: "नूह के दिनों के लोग 'खाने और पीने, शादी करने और कराने में' लगे हुए थे; वे कामुक और भ्रष्ट थे, परमेश्वर के वचन को नहीं सुनते थे और न ही परमेश्वर की उपासना करते थे। इसके बजाय, वे मूर्तियों की पूजा करते थे और अत्यंत पापी थे। उस समय के लोगों को बचाने के लिए, परमेश्वर ने नूह से कहा कि वह जहाज़ का निर्माण करे और लोगों को बताए कि बाढ़ से दुनिया नष्ट हो जाएगी। लेकिन इस बारे में नूह के सौ साल से अधिक समय तक प्रचार करने के बाद भी, किसी ने भी परमेश्वर की बातों पर विश्वास नहीं किया और न ही किसी ने परमेश्वर के आगे पश्चाताप किया। इस प्रकार, परमेश्वर ने उस युग के लोगों को नष्ट करने के लिए एक बड़ी बाढ़ का इस्तेमाल किया। अंतिम दिनों के लोग नूह के समय के लोगों से भी अधिक भ्रष्ट हैं। पूरा समाज नैतिक रूप से दिवालिया है और प्रतिदिन अधिक पतित होता जा रहा है। तलाक की दर उच्च बनी हुई है, अपराध आम हो गए हैं, साथ ही अश्लील चलचित्रों, जुआ और नशीले पदार्थों ने लोगों की आत्माओं को नष्ट कर दिया है। लोग अधिकाधिक चालाक, लालची, बुरे, ओछे और स्वार्थी होते जा रहे हैं। किसी को जमीर रखने की या अच्छे, ईमानदार व्यक्ति होने की परवाह नहीं है, बल्कि वे केवल खाने, पीने, मौज-मस्ती करने और यौन संबंध के बदले शक्ति या शक्ति के बदले यौन संबंध बनाने पर महत्व देते हैं। लोग सच्चाई से तंग आ चुके हैं और बुराई को बढ़ा रहे हैं। वे पाप की खुशियों के लिए लालची हैं, और वे लंबे समय से एक ऐसे बिंदु पर पहुँच चुके हैं जहाँ उन्हें परमेश्वर द्वारा नष्ट कर दिया जाना चाहिए। इन सभी संकेतों से पता चलता है कि अंतिम दिन आ गए हैं। अब प्रभु यीशु लौट आया है और उसका दूसरा देहधारण दुनिया में रह रहा है। उसने मानव जाति की शुद्धि और उद्धार के लिए सभी सत्यों को कहा है; वह हम लोगों को जो कि इतनी गहराई से भ्रष्ट हैं, पूरी तरह से बचाने आया है। मानव जाति के लिए परमेश्वर का प्रेम और उसकी करुणा बहुत महान है!" बहन को यह कहते हुए सुन मैं रोमांचित हो गयी और मैंने अपने मन ही मन सोचा: "हम सभी लोग गहराई से दुष्ट हैं और हमें परमेश्वर द्वारा बहुत पहले नष्ट किया जाना चाहिए था। यह केवल परमेश्वर की दया के कारण है कि हमें परमेश्वर के घर में आने का, उन वचनों को पढ़ने का जिन्हें परमेश्वर ने कहा है, और परमेश्वर को जानने का सौभाग्य प्राप्त हुआ है। यह कितना बड़ा आशीर्वाद है!" मेरा मार्गदर्शन करने के लिए, मुझे परमेश्वर के अंतिम दिनों के कार्य को जानने देने के लिए और उद्धार का अवसर प्राप्त करने देने के लिए, मैंने परमेश्वर का धन्यवाद दिया। जैसे ही मैं निकलने वाली थी, बहन ने मुझे परमेश्वर के वचनों की एक किताब दी। किताब को दोनों हाथों से थामते हुए, मैं इतना द्रवित हो गयी कि रोने लगी। मैंने अपनी सर्वोच्च क्षमता के अनुसार परमेश्वर का अनुसरण करने का संकल्प लिया।

एक दिन अपना कंप्यूटर चालू करने के बाद मैंने एक वेबसाइट देखी, जिसमें पूर्वी बिजली के बारे में कुछ कहा गया था। उत्सुक होकर मैंने उस लिंक पर क्लिक किया और सी.सी.पी. सरकार और धार्मिक समुदाय द्वारा पूर्वी बिजली के बारे में कुछ नकारात्मक प्रचार देखा। जब मुझे यह एहसास हुआ कि वेबसाइट पर जिस "पूर्वी बिजली" का उल्लेख किया गया था, वो दरअसल सर्वशक्तिमान परमेश्वर के अंतिम दिनों के का काम था, जिसका सिस्टर चे'न ने मुझे प्रवचन दिया था, तो मैं अवाक रह गई और एकदम घबरा गई: क्या ऐसा हो सकता है कि मैं अपने विश्वास में भटक गई हूँ? मुझे क्या करना चाहिए? हालाँकि, मुझे याद आया कि हर बार जब मैं सिस्टर चे'न और उन अन्य लोगों से मिली, तो वे सभी मेरे प्रति बहुत स्नेही थे और ऐसे बिल्कुल नहीं थे, जैसा कि इंटरनेट पर कहा गया था। मैंने वह समय याद किया, जब मैंने पहली बार परमेश्वर का वचन पढ़ना शुरू किया था और परमेश्वर के प्रेम ने मुझे छू लिया था—उन वचनों में अधिकार था और शक्ति थी, तो वे परमेश्वर की अभिव्यक्ति और आवाज़ क्यों नहीं हो सकते थे? फिर मैंने पढ़ने के इरादे से परमेश्वर के वचन निकाले, लेकिन शुरू में जैसे मैं उनसे द्रवित हुई थी, वैसी भावना मैं वापस नहीं ला सकी—परमेश्वर ने अपना चेहरा मुझसे छिपा लिया था। मैं केवल सफ़ेद कागज़ और काले शब्द ही देख सकी। नकारात्मक प्रचार का हर शब्द, जिसे मैंने ऑनलाइन देखा था, एक-एक करके मेरे मन में तैरने लगा। मेरा दिमाग ही काम नहीं कर रहा था। मैं सोचती रही: "मुझे इस पर विश्वास करना चाहिए या नहीं? क्या पूर्वी बिजली परमेश्वर का कार्य है? अगर पूर्वी बिजली वाकई परमेश्वर का कार्य हुआ तो? अगर मैं इस विश्वास का अभ्यास नहीं करती हूँ, तो क्या मैं परमेश्वर को जानने और बचाए जाने का अपना मौका गंवा नहीं दूँगी? लेकिन अगर यह नकली हो और मैं इसका आँख मूँदकर अनुसरण करती हूँ, तो क्या इसका मतलब यह नहीं होगा कि मैं धोखा खा गयी हूँ? मुझे इसकी जाँच-पड़ताल करते रहनी चाहिए या नहीं?" ये सवाल मुझे परेशान करते रहे और मेरा काम करने का भी मन नहीं हुआ। मैं वास्तव में अपने परिवार के साथ इस पर चर्चा करना और उनसे सलाह लेना चाहती थी, लेकिन मैंने सोचा कि कैसे मेरे देवर ने बार-बार मुझे सावधानी बरतने और अन्य कलीसियाओं की तलाश नहीं करने के लिए आगाह किया था। यदि मेरा विश्वास वास्तव में गलत हुआ, तो क्या वे मुझ पर और भी खफ़ा नहीं होंगे? इसलिए मैंने अपने परिवार के साथ इस पर चर्चा करने का विचार खारिज कर दिया, भले ही मेरी मनःस्थिति बिलकुल गिर चुकी थी, मैं बहुत अधिक भावनात्मक दर्द में थी, और मुझे वास्तव में कुछ समझ नहीं आ रहा था। कुछ दिन पहले ही बहनों के साथ संगति करते हुए मैंने जिस आनंद और चैन का एहसास किया था, वह अब मुझसे कोसों दूर लग रहा था।

कोई राह न बचने पर, मैंने परमेश्वर से प्रार्थना करने और उसे खोजने की कोशिश की, ताकि अपने दिल की हर कठिनाई और असुरक्षा परमेश्वर को सौंप सकूँ, और मैं उसका प्रबोधन माँग सकूँ। प्रार्थना करने के बाद अचानक मेरे दिमाग में सिस्टर चे'न द्वारा मुझे एक बार बताई गई बात आई: जब प्रभु यीशु का जन्म हुआ, तब चूँकि राजा हेरोद को अपना सिंहासन खोने का भय था, अत: उसने पूरे शहर में दो वर्ष से कम आयु के सभी लड़कों की हत्या का आदेश दे दिया। जब प्रभु यीशु ने अपनी शिक्षाएँ साझा कीं, तो यहूदी धर्म के नेता वहशी होकर उसके खिलाफ़ हो गए और उसकी निंदा करने लगे क्योंकि उन्हें डर था कि विश्वासी लोग प्रभु यीशु का अनुसरण करेंगे, और वे अपना दर्जा खो देंगे। वे अच्छी तरह से जानते थे कि कोई साधारण व्यक्ति वे चमत्कार नहीं कर सकता, जो प्रभु यीशु ने किए थे, लेकिन उन्होंने जानबूझकर उसकी यह कहते हुए निंदा की कि वह बालजबूब की मदद से दुष्टात्माओं को बाहर निकाल रहा था। उन्होंने प्रभु यीशु पर ईशनिंदा का भी आरोप लगाया। अंत में, उन्होंने प्रभु यीशु को क्रूस पर चढ़ाने में रोमन सरकार का सहयोग किया। और आज, सी.सी.पी. सरकार और धार्मिक समुदाय द्वारा सर्वशक्तिमान परमेश्वर की उन्मत्त निंदा का काम ठीक वैसा ही है, जैसा कि अनुग्रह के युग में प्रभु यीशु के खिलाफ़ रोमन सरकार और यहूदी धर्म के नेताओं ने किया था। प्राचीन काल से ही सच्चे मार्ग को दमन का सामना करना पड़ा है। परमेश्वर जब भी कार्य करने आता है, वह धार्मिक दुनिया के साथ-साथ तत्कालीन ताक़तों के उत्पीड़न का भी सामना करता है। बहरहाल, कोई भी परमेश्वर के कार्य में बाधा नहीं बन सकता। इन सबके बावजूद अंततः प्रभु यीशु ने सलीब पर चढ़ने और मानव-जाति को बचाने का कार्य पूरा कर लिया और उसका सुसमाचार पूरी दुनिया में फैल गया। और आज चीनी सरकार और धार्मिक समुदाय ने ऑनलाइन कई अफवाहें गढ़ी हैं, जिनमें सर्वशक्तिमान परमेश्वर और उसके कार्य की निंदा की गई है, फिर भी उसका राज्य का सुसमाचार तेजी से फैल गया है। अगर यह परमेश्वर का कार्य न होता, तो क्या बहुत पहले ही चीन सरकार द्वारा इसका सफ़ाया न कर दिया गया होता? फिर मुझे लगा कि हर बार जब मैं सिस्टर चे'न और उन अन्य लोगों से मिली, तो वे वास्तव में मेरे प्रति सच्चे रहे थे, और उनकी सारी सहभागिता परमेश्वर को ऊँचा उठाती और परमेश्वर की गवाही देती थी। उन्होंने कभी भी सांसारिक वस्तुओं या उन चीज़ों के बारे में बात नहीं की, जिनसे लोगों के जीवन को कोई फायदा न हो। इस सबने मुझे सकारात्मक मार्गदर्शन और सहायता उपलब्ध कराई। इससे पहले कि मैं जान पाती, मेरे दिल में मौजूद शंकाएँ कुछ हद तक दूर हो गईं, इसलिए मैंने परमेश्वर से एक बार फिर खोजने वाले दिल से प्रार्थना की: "परमेश्वर! यदि वास्तव में तुम ही वापस आए हो, तो कृपया अपना कार्य समझने अपने सामने लौटने में मेरा मार्गदर्शन करो।" निश्चित रूप से परमेश्वर ने मेरी प्रार्थना सुनी।

पवित्र आत्मा के मार्गदर्शन में मैंने परमेश्वर के वचनों की पुस्तक, "वचन देह में प्रकट होता है" खोली और "क्या तुम जानते हो? परमेश्वर ने मनुष्यों के बीच एक बहुत बड़ा काम किया है," नामक लेख देखा, जिसमें सर्वशक्तिमान परमेश्वर ने कहा है, "तुम सबको यह जानना चाहिये कि यदि यह देह नहीं होता तो समस्त मानवजाति को एक अवश्यंभावी संकट का सामना करना होता, और अंत के दिनों में मानवजाति के लिये परमेश्वर के कठोर दण्ड से बच पाना कठिन होता। यदि इस साधारण शरीर का जन्म नहीं होता तो तुम सबकी दशा ऐसी होती जिसमें तुम लोग जीने में सक्षम न होते हुए जीवन की भीख माँगते और मृत्यु के लिए प्रार्थना करते लेकिन मर न पाते; यदि यह देह नहीं होता तो तुम लोग सत्य को नहीं पा सकते थे और न ही आज परमेश्वर के सिंहासन के पास आ पाते, बल्कि तुम लोग परमेश्वर से दण्ड पाते क्योंकि तुमने जघन्य पाप किये हैं। क्या तुम सब जानते हो, यदि परमेश्वर का वापस देह में लौटा न होता, तो किसी को भी उद्धार का अवसर नहीं मिलता; और यदि इस देह का आगमन न होता, तो परमेश्वर ने बहुत पहले पुराने युग को समाप्त कर दिया होता? अब जबकि यह स्पष्ट है, क्या तुम लोग अभी भी परमेश्वर के दूसरी बार के देहधारण को नकार सकते हो? जब तुम लोग इस साधारण मनुष्य से इतने सारे लाभ प्राप्त कर सकते हो, तो तुम लोग उसे प्रसन्नतापर्वूक स्वीकार क्यों नहीं करते हो?" "परमेश्वर का कार्य ऐसा है जिसे तुम समझ नहीं सकते। यदि तुम न तो पूरी तरह से समझ सकते हो कि तुम्हारा निर्णय सही है या नहीं, और न ही तुम जान सकते हो कि परमेश्वर का कार्य सफल होगा या नहीं, तब तुम अपनी किस्मत क्यों नहीं आज़माते और क्यों नहीं यह देखते हो कि यह साधारण मनुष्य तुम्हारे बड़े काम का है या नहीं और परमेश्वर ने वास्तव में बहुत महान काम किया है या नहीं?" परमेश्वर को धन्यवाद हो! मैंने परमेश्वर के वचनों को पढ़ने के बाद बहुत शांत महसूस किया—वे शत-प्रतिशत सही थे! मैं समझ गई कि चूँकि मैं परमेश्वर के काम से परिचित नहीं थी और इंटरनेट पर मौजूद उन सभी चीज़ों को पूरी तरह से समझ नहीं पाई थी, तो क्यों न मैं अपनी किस्मत आजमाऊँ? क्यों न अपनी जाँच में और भी गहराई तक जाऊँ, और फिर किसी निष्कर्ष पर पहुँचूँ? अगर यह वास्तव में परमेश्वर का प्रकटन और कार्य है, और फिर भी मैं इसे अस्वीकार करती हूँ, तो क्या यह परमेश्वर को अस्वीकार करना नहीं है? क्या यह जीवन भर का पछतावा न होगा? मैंने अगले दिन जाकर सिस्टर चे'न से मिलने और अपनी खोज और जाँच जारी रखने का फैसला किया।

जब मैं सिस्टर चे'न से मिली तो मैंने पिछले कुछ दिनों का अपना अनुभव उसके साथ साझा किया और उससे पूर्वी बिजली के बारे में पूछा। उसने मुझे परमेश्वर के वचनों के दो अंश पढ़कर सुनाए: "जब सभी लोग ध्यान देते हैं, जब सब-कुछ नवीकृत और पुनर्जीवित हो जाता है, जब हर व्यक्ति बिना आशंका के परमेश्वर को समर्पित होकर परमेश्वर के बोझ की भारी ज़िम्मेदारी को अपने कंधे पर उठाने के लिए तैयार हो जाता है—तब पूर्व से बिजली चमकती है, पूर्व से पश्चिम तक सभी को रोशन कर देती है, और इस प्रकाश के आगमन से पृथ्वी के लोगों को भयाक्रांत कर देती है; और इस मोड़ पर, परमेश्वर एक बार फिर नया जीवन आरंभ करता है। ... इसका अर्थ यह है कि दुनिया की पूर्व दिशा में, परमेश्वर स्वयं के प्रति गवाही शुरू होने के समय से लेकर उस समय तक जब वह कार्य करना शुरू करता है, यानी जब दिव्यता पूरी पृथ्वी पर अपनी सार्वभौमिक सत्ता का संचालन करने लगती है—चमकती पूर्वी बिजली की ये दिव्य किरणें पूरे ब्रह्मांड पर हमेशा जगमगाती रही हैं। जब धरती के सारे देश मसीह का राज्य बन जाते हैं, तब पूरा ब्रह्मांड प्रकाशित हो जाता है। अब चमकती पूर्वी बिजली के रोशन होने का समय आ गया है: देहधारी परमेश्वर कार्य करना शुरू कर देता है, साथ ही सीधे दिव्यता में बात करता है। ऐसा कहा जा सकता है कि जब परमेश्वर पृथ्वी पर बात करना शुरू करता है, तभी चमकती पूर्वी बिजली प्रकट होती है। और सटीकता से कहें, तो जब सिंहासन से जीवन का जल बहता है—तब सिंहासन से कथन आरंभ होते हैं—ठीक उसी समय औपचारिक रूप से सात आत्माओं के कथन भी आरंभ होते हैं" (वचन, खंड 1, परमेश्वर का प्रकटन और कार्य, “संपूर्ण ब्रह्मांड के लिए परमेश्वर के वचनों” के रहस्यों की व्याख्या, अध्याय 12)। "जब पूरब का प्रकाश धीरे-धीरे सफ़ेद रोशनी में तब्दील होगा, तभी पूरी धरती का अंधकार प्रकाश में बदलना शुरू हो जाएगा, और तभी मनुष्य को यह पता चलेगा कि मैं बहुत पहले इस्राएल से जा चुका हूँ और नए सिरे से पूरब में उभर रहा हूँ। एक बार इस्राएल में अवतरित होने और फिर यहाँ से चले जाने के बाद, मैं दुबारा इस्राएल में पैदा नहीं हो सकता, क्योंकि मेरा कार्य पूरे ब्रह्मांड की अगुवाई करता है। यही नहीं, रोशनी सीधे पूरब से पश्चिम की ओर चमकती है। यही कारण है कि मैं पूरब में अवतरित हुआ हूँ और कनान को पूरब के लोगों तक लाया हूँ। मैं पूरी पृथ्वी के लोगों को कनान की धरती पर लाना चाहता हूँ, और इसलिए मैं कनान की धरती से लगातार अपने कथनों को प्रकट कर रहा हूँ, ताकि पूरे ब्रह्मांड को नियंत्रित कर सकूं। इस समय, कनान के अलावा पूरी पृथ्वी पर अंधकार छाया है, सभी लोग भूख और ठंड के कारण संकट में हैं। मैंने अपनी महिमा इस्राएल को दी और फिर उसे हटा लिया, इसके बाद मैं इस्राएलियों को, और पूरी मानवता को पूरब में ले आया। मैं उन सभी को प्रकाश में ले आया हूँ ताकि वे इसके साथ फिर से मिल जाएं और इससे जुड़े रह सकें, और उन्हें इसकी खोज न करनी पड़े। जो प्रकाश की खोज कर रहे हैं, उन्हें मैं फिर से प्रकाश देखने दूँगा और उस महिमा को देखने दूँगा जो मेरे पास इस्राएल में थी; मैं उन्हें यह देखने दूँगा कि मैं बहुत पहले एक सफ़ेद बादल पर सवार होकर मनुष्यों के बीच आ चुका हूँ, मैं उन्हें असंख्य सफ़ेद बादलों और प्रचुर मात्रा में फलों के गुच्छों को देखने दूँगा। यही नहीं, मैं उन्हें इस्राएल के यहोवा परमेश्वर को भी देखने दूँगा। मैं उन्हें यहूदियों के गुरु, बहुप्रतीक्षित मसीहा को देखने दूँगा, और अपने पूर्ण प्रकटन को देखने दूँगा, जिन्हें हर युग के राजाओं द्वारा सताया गया है। मैं संपूर्ण ब्रह्मांड पर कार्य करूँगा और मैं महान कार्य करूँगा, जो अंत के दिनों में लोगों के सामने मेरी पूरी महिमा और मेरे सभी कर्मों को प्रकट कर देगा। मैं अपना महिमामयी मुखमंडल अपने संपूर्ण रूप में उन लोगों को दिखाऊँगा, जिन्होंने कई वर्षों से मेरी प्रतीक्षा की है, जो मुझे सफ़ेद बादल पर सवार होकर आते हुए देखने के लिए लालायित रहे हैं। मैं अपना यह रूप इस्राएल को दिखाऊँगा जिसने मेरे एक बार फिर प्रकट होने की लालसा की है। मैं उस पूरी मनष्यजाति को अपना यह रूप दिखाऊँगा जो मुझे कष्ट पहुँचाते हैं, ताकि सभी लोग यह जान सकें कि मैंने बहुत पहले ही अपनी महिमा को हटा लिया है और इसे पूरब में ले आया हूँ, जिस कारण यह अब यहूदिया में नहीं रही। क्योंकि अंत के दिन पहले ही आ चुके हैं!" (वचन, खंड 1, परमेश्वर का प्रकटन और कार्य, सात गर्जनाएँ होती हैं—भविष्यवाणी करती हैं कि राज्य का सुसमाचार पूरे ब्रह्मांड में फैल जाएगा)।

इसके बाद उसने सहभागिता में यह साझा किया: "परमेश्वर के वचनों से हम देख सकते हैं कि अंतिम दिनों में परमेश्वर के कार्य और वचन, पूर्व की ओर से आई बिजली हैं। 'बिजली' प्रकाश को संदर्भित करती है, और 'प्रकाश’ परमेश्वर के वचनों को संदर्भित करता है; अर्थात् अंतिम दिनों में परमेश्वर की वापसी मनुष्य के पुत्र के रूप में उसका देहधारण है, जो पहले पूर्व में, चीन में, प्रकट होता है और वचन कहकर और विजेताओं का एक समूह बनाकर कार्य करता है। और फिर अंतिम दिनों का उसका सुसमाचार तेजी से पश्चिम में फैल गया, ताकि दुनिया भर में सभी लोग परमेश्वर के अंतिम दिनों के उद्धार को प्राप्त कर सकें। मत्ती 24:27 में कही गई यह बात इससे पूरी होती है: 'क्योंकि जैसे बिजली पूर्व से निकलकर पश्‍चिम तक चमकती है, वैसे ही मनुष्य के पुत्र का भी आना होगा।' इसके अलावा, अंतिम दिनों में परमेश्वर के कार्य का समय कम है और बिजली की तरह ही जल्दी से ख़त्म हो जाता है। केवल दो दशकों के कम समय में, परमेश्वर के राज्य का सुसमाचार पहले ही समूची मुख्य भूमि चीन में फैल चुका है और दुनिया भर के देशों में फैल रहा है। पूर्वी बिजली अंतिम दिनों में परमेश्वर का वचन और कार्य है, परमेश्वर द्वारा व्यक्त किया गया सत्य है। सर्वशक्तिमान परमेश्वर मनुष्य का वह पुत्र है जो बाइबल की भविष्यवाणी के अनुसार अंतिम दिनों में मनुष्य के सामने प्रकट होता है; अंतिम दिनों में वह नया कार्य पूरा करता है। वे सभी लोग जो अंतिम दिनों का परमेश्वर का कार्य स्वीकार नहीं करते, उन्हें पवित्र आत्मा के कार्य द्वारा हटा दिया जाएगा।" जब मैंने यह सुना, तभी मुझे यह एहसास हुआ कि पूर्वी बिजली परमेश्वर के कार्य को, परमेश्वर द्वारा व्यक्त सत्य को, संदर्भित करती है, और यह अंतिम दिनों में परमेश्वर का प्रकटन है! परमेश्वर ने सर्वप्रथम चीन में, जो एक नास्तिक राजनीतिक शक्ति है, प्रकट होकर कार्य शुरू किया। चीन में उसने पहले लोगों के एक समूह पर विजय प्राप्त कर उन्हें विजेताओं के रूप में पूर्ण किया, और फिर उसे पश्चिम और यहाँ तक कि दुनिया भर में बढ़ाया, ताकि सभी राष्ट्रों में और सभी स्थानों पर परमेश्वर के चुने हुए लोग अंतिम दिनों में परमेश्वर का कार्य स्वीकार कर सकें और परमेश्वर का शुद्धिकरण एवं उद्धार हासिल कर सकें, जिससे परमेश्वर की छह हजार साल की प्रबंधन योजना पूरी तरह से साकार हो सके। क्या यह उसकी बुद्धि प्रकट नहीं करता? यदि स्वयं परमेश्वर ने ये रहस्य प्रकट करने के लिए वचन नहीं कहे होते, तो मैं कभी नहीं समझ पाती!

सिस्टर चे'न ने अपनी संगति जारी रखी: "बहरहाल, परमेश्वर के प्रकटन और कार्य का सामना करने पर न केवल सभी संप्रदायों के नेता इसकी तलाश और जाँच करने में विफल रहे, बल्कि उन्होंने पागलों की तरह परमेश्वर पर दोष लगाया, उसका विरोध किया और उसकी निंदा की; वे सर्वशक्तिमान परमेश्वर की कलीसिया पर लांछन लगाने के लिए खुलेआम अफ़वाहें फैलाते हैं और सर्वशक्तिमान परमेश्वर के अनुयायियों के खिलाफ़ हिंसक रूप से ज़बरदस्ती, गिरफ्तारी एवं उत्पीड़न करने के लिए नास्तिक सी.सी.पी. सरकार के साथ मिल गए हैं, ताकि सर्वशक्तिमान परमेश्वर के राज्य का सुसमाचार न फैल सके, परमेश्वर के अंतिम दिनों का कार्य नष्ट हो जाए और विश्वासी लोग सर्वशक्तिमान परमेश्वर के पास लौटने से रोके जा सकें। यह ठीक उसी तरह से है, जैसे रोमन सरकार और यहूदी नेताओं ने प्रभु यीशु का विरोध किया, उसकी निंदा की और उसे सूली पर चढ़ा दिया। वे सभी शैतानी दानव हैं जो सत्य से घृणा करते हैं, परमेश्वर से घृणा करते हैं, और परमेश्वर के दुश्मन हैं। वे जानते हैं कि सर्वशक्तिमान परमेश्वर द्वारा कहे गए सभी वचन सत्य हैं और वे अधिकार और शक्ति लिए हुए हैं। एक बार जब ये वचन पूरी दुनिया में फैल जाएँगे, तो वे सभी लोग जो सत्य से प्यार करते हैं और परमेश्वर के प्रकटन के लिए तरसते हैं, सर्वशक्तिमान परमेश्वर की ओर मुड़ जाएँगे और उसकी उपासना करेंगे। फिर, कोई उन लोगों का अनुसरण करना जारी नहीं रखेगा। इसलिए, अब जब कि परमेश्वर ने मानव-जाति को बचाने का कार्य करने के लिए एक बार फिर से देहधारण किया है, नास्तिक सी.सी.पी. सरकार और धार्मिक समुदाय के मसीह-विरोधी दल परमेश्वर के कार्य को अवरुद्ध और नष्ट करने की अंधाधुंध कोशिश कर रहे हैं। वे लोगों को बाँधने और धोखा देने के लिए, उन्हें सच्चे मार्ग की तलाश और जांच करने से रोकने के लिए, सभी तरह के नीच साधनों और तरीकों का उपयोग कर रहे हैं। यह तुम्हारे इंटरनेट पर उन अफ़वाहों को देखने के बाद परमेश्वर के कार्य के बारे में संदेह विकसित करने जैसा ही है शैतान का उद्देश्य हम सभी से परमेश्वर पर संदेह करवाना है। वह चाहता है कि हम परमेश्वर को नकार दें और उससे विश्वासघात करें, उसका उद्धार गँवा दें और शैतान के अधिकार-क्षेत्र में लौट आएँ, ताकि वह लोगों को स्थायी रूप से नियंत्रित करने और नुकसान पहुँचाने के अपने बुरे लक्ष्य को प्राप्त कर सके। जैसा कि परमेश्वर के वचनों से प्रकट होता है: 'परमेश्वर अपना कार्य करता है, वह एक व्यक्ति की देखभाल करता है, उस पर नज़र रखता है, और शैतान इस पूरे समय के दौरान उसके हर कदम का पीछा करता है। परमेश्वर जिस किसी पर भी अनुग्रह करता है, शैतान भी पीछे-पीछे चलते हुए उस पर नज़र रखता है। यदि परमेश्वर इस व्यक्ति को चाहता है, तो शैतान परमेश्वर को रोकने के लिए अपने सामर्थ्य में सब-कुछ करता है, वह परमेश्वर के कार्य को भ्रमित, बाधित और नष्ट करने के लिए विभिन्न बुरे हथकंडों का इस्तेमाल करता है, ताकि वह अपना छिपा हुआ उद्देश्य हासिल कर सके। क्या है वह उद्देश्य? वह नहीं चाहता कि परमेश्वर किसी भी मनुष्य को प्राप्त कर सके; उसे वे सभी लोग अपने लिए चाहिए जिन्हें परमेश्वर चाहता है, ताकि वह उन पर कब्ज़ा कर सके, उन पर नियंत्रण कर सके, उनको अपने अधिकार में ले सके, ताकि वे उसकी आराधना करें, ताकि वे बुरे कार्य करने में उसका साथ दें। क्या यह शैतान का भयानक उद्देश्य नहीं है?' (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है IV)। हमें परमेश्वर के वचनों के अनुसार शैतान की चाल को समझ लेना चाहिए; हमें शैतान के बुरे सार को, जो परमेश्वर का दुश्मन होना और लोगों को परमेश्वर की ओर लौटने से रोकना है, स्पष्ट रूप से देखना चाहिए। लोगों पर क़ब्ज़ा करने और उन्हें साबुत निगल जाने की उसकी पापी मंशा को हमें देख लेना चाहिए, ताकि हम परमेश्वर द्वारा बचाए जाने का अवसर खो न दें।" परमेश्वर के वचन पढ़कर और बहन की संगति सुनकर मैं वास्तव में समझ गई कि वे सभी ऑनलाइन अफ़वाहें शैतान से आई थीं। मैंने देखा कि वे सब जाल और फंदे हैं, जो शैतान ने लोगों को सच्चे मार्ग को परखने और परमेश्वर की ओर लौटने से रोकने के लिए बिछाए हैं। अगर मुझमें उनके बारे में विवेक न होता, तो मुझे शैतान द्वारा बंदी बना लिया गया होता। बहन की संगति ने मुझे पूर्वी बिजली के बारे में कुछ सच्ची समझ दी कि यह परमेश्वर का प्रकटन और कार्य है। सी.सी.पी. सरकार और धार्मिक समुदाय की शैतानी बुरी ताकतें परमेश्वर पर हमला करने के लिए जिन नीच साधनों का उपयोग करती हैं, उसका भेद जानने की अब मुझे समझ है; मैंने यह भी देखा है कि प्राचीन काल से ही सच्चा मार्ग दबाकर रखा गया है। हैरानी की बात है कि शैतान के व्यवधानों ने मुझे परमेश्वर के कार्य के बारे में अधिक समझ प्रदान की और मुझे शैतान के बारे में सच्चा विवेक हासिल कर उसे अस्वीकार करने में सक्षम बनाया। परमेश्वर की बुद्धि वास्तव में शैतान की चालों के से आगे ही रहती है। परमेश्वर को धन्यवाद हो!

जब मैं घर पहुँची, तो मैंने सर्वशक्तिमान परमेश्वर के वीडियो ऑनलाइन देखने शुरू कर दिए। मैंने लगातार दस समवेत गायन के वीडियो देखे, साथ ही परमेश्वर के वचनों के कुछ पाठ सुने और कुछ सुसमाचार फ़िल्में भी देखीं। इन वीडियो और फ़िल्मों द्वारा बताई गई सभी बातें सच थीं और वे परमेश्वर के प्रकटन और उसके अंतिम दिनों के कार्य की गवाही देती थीं। उन्होंने मुझे परमेश्वर की प्रामाणिकता और उसकी मनोरमता देखने और परमेश्वर के धार्मिक स्वभाव के बारे में कुछ ज्ञान प्राप्त करने की अनुमति दी। यह देखकर कि सर्वशक्तिमान परमेश्वर द्वारा कहे गए सारे वचन सत्य हैं और वे वास्तव में लोगों को बदल सकते हैं, शुद्ध कर सकते हैं और बचा सकते हैं, मुझे स्वर्ग के राज्य का मार्ग खोजने की अनुमति मिली—इसने मुझे उद्धार की आशा दी। जब मेरे देवर ने बाद में जाना कि मैंने सर्वशक्तिमान परमेश्वर के अंतिम दिनों के कार्य को स्वीकार कर लिया है, तो वह कई बार मुझे परेशान करने के लिए आया, और कलीसिया में भी कुछ लोगों को भी ऐसा करने के लिए इकट्ठा कर लिया। मुझे भ्रमित करने और सर्वशक्तिमान परमेश्वर में मेरा विश्वास छुड़वाने के प्रयास में उसने इंटरनेट से बहुत सारे नकारात्मक प्रचार को तोते की तरह दुहराया। किंतु मैं पहले से ही सर्वशक्तिमान परमेश्वर के कार्य के बारे में पूरी तरह से निश्चित थी और उन अफ़वाहों का मुझ पर कोई प्रभाव नहीं पड़ा। पीछे मुड़कर देखती हूँ कि यह वास्तव में परमेश्वर का मार्गदर्शन था, जिसने मुझे कुछ सत्य समझने दिया; धीरे-धीरे मैं अफ़वाहों की बेड़ियों और बंधनों से मुक्त हो गई और मैंने सच्चे मार्ग पर एक नींव स्थापित की। परमेश्वर के उद्धार और उसकी सुरक्षा के लिए, और परमेश्वर के घर में ले जाने के लिए, परमेश्वर को धन्यवाद हो!


19. एक "संदेशवाहक कबूतर" लाया महत्वपूर्ण समाचार

सू जी, चीन

1999 में एक दिन एक सभा समाप्त होने के बाद पादरी ने मुझसे संपर्क किया और कहा, "सू जी, आपके लिए एक पत्र है।" पत्र देखते ही मुझे पता चल गया कि वह उस कलीसिया से आया है, जिसे मैंने शानदोंग में स्थापित किया था। मैंने पत्र ले लिया और घर जाने लगी। रास्ते में मुझे ख़याल आया, "यह पत्र इतना मोटा है, कहीं उन्हें कुछ कठिनाइयों का सामना तो नहीं करना पड़ गया?"

घर पहुँचने के बाद मैं पत्र खोलने का इंतजार नहीं कर सकी और उसमें मैंने पढ़ा: "बहन सू, आपको प्रभु की शांति मिले! यह पत्र मैं आपको एक असाधारण समाचार देने के लिए लिख रहा हूँ: हमारे उद्धारकर्ता प्रभु यीशु, जिनके लिए हम रात-दिन तरसते रहे हैं, लौट आए हैं। वे पहले ही देहधारण करके लौट चुके हैं और चीन में अपने वचनों के माध्यम से लोगों का न्याय करने और उन्हें निर्मल बनाने के चरण का काम कर रहे हैं; उन्होंने अनुग्रह के युग अंत कर दिया है और राज्य के युग की शुरुआत की है। ... मुझे आशा है कि आप परमेश्वर के नए कार्य को स्वीकार करेंगी और परमेश्वर के नक्शेकदम पर चलेंगी। जो कुछ भी आप करें, अंतिम दिनों के परमेश्वर के उद्धार के इस अवसर को न चूकें।" एक बार जब मैंने उस बिंदु तक पढ़ा, तो मुझे एक झटका लगा: उन्हें वास्तव में कोई कठिनाई नहीं हुई है, बल्कि उन्होंने चमकती पूर्वी बिजली में विश्वास करना शुरू कर दिया है! मैं यह जानने के लिए उत्सुक हुई कि यह पत्र किसने लिखा है, इसलिए मैं जल्दी से अंतिम पृष्ठ पर गई। पता चला कि भाई मेंग ने उसे लिखा था और उसके अंत में कलीसिया के अन्य सभी भाई-बहनों के हस्ताक्षर भी थे। पूरा पत्र पढ़ने के बाद मैं अवाक् रह गई। मैंने कुछ क्षण उसे शून्य दृष्टि से घूरा और फिर सँभलकर अपने मन में सोचा: "चमकती पूर्वी बिजली इस बात की गवाही देती है कि प्रभु लौट आए हैं, और उन्होंने कई संप्रदायों से कई अच्छी और प्रमुख भेड़ें चुरा ली हैं। मैंने कभी नहीं सोचा था कि शानदोंग कलीसिया के भाई मेंग भी चमकती पूर्वी बिजली में विश्वास करेंगे। इस कलीसिया के सभी भाई-बहनों को चमकती पूर्वी बिजली ने चुरा लिया है—क्या किया जा सकता है?" इस विचार के आने पर मुझे तात्कालिकता का और भी बड़ा एहसास हुआ, लेकिन शानदोंग की यात्रा बहुत लंबी थी और मैं यहाँ अपने काम में फँसी थी। मैं तुरंत वहाँ नहीं जा सकती थी। इस बेबसी की हालत में मैं केवल रो ही सकती थी और प्रभु से प्रार्थना ही कर सकती थी: "प्रभु! इन भाई-बहनों को आप पर विश्वास हुए ज्यादा समय नहीं हुआ है और और उनकी नींव अभी पुख्ता नहीं हुई है। कृपया उन पर नज़र बनाए रखें...।"

उसके बाद मैंने बाइबिल में गहरी खोजबीन की और काग़ज़-क़लम लेकर उन्हें पहला पत्र लिखने लगी। पत्र में मैंने लिखा: "भाइयो और बहनो, यीशु मसीह के संबंध में मैं आदरपूर्वक आपको सावधान रहने की सलाह देती हूँ। पॉल ने कहा था: 'मुझे आश्‍चर्य होता है कि जिसने तुम्हें मसीह के अनुग्रह में बुलाया उससे तुम इतनी जल्दी फिर कर और ही प्रकार के सुसमाचार की ओर झुकने लगे। परन्तु वह दूसरा सुसमाचार है ही नहीं: पर बात यह है कि कितने ऐसे हैं जो तुम्हें घबरा देते, और मसीह के सुसमाचार को बिगाड़ना चाहते हैं। परन्तु यदि हम, या स्वर्ग से कोई दूत भी उस सुसमाचार को छोड़ जो हम ने तुम को सुनाया है, कोई और सुसमाचार तुम्हें सुनाए, तो शापित हो। जैसा हम पहले कह चुके हैं, वैसा ही मैं अब फिर कहता हूँ कि उस सुसमाचार को छोड़ जिसे तुम ने ग्रहण किया है, यदि कोई और सुसमाचार सुनाता है, तो शापित हो' (गलातियों 1:6-9)। भाइयो और बहनो, आपको प्रभु के सामने लाना कोई आसान काम नहीं था; आप इतनी जल्दी प्रभु को धोखा कैसे दे सकते हैं? आपका आध्यात्मिक कद बहुत छोटा है—लापरवाह होकर अन्य मार्गों के बारे में मत सुनें! आपको मेरी बात जरूर सुननी चाहिए, क्योंकि मैंने जो कुछ आपके साथ साझा किया है, वह सच्चा मार्ग है। केवल प्रभु यीशु मसीह ही हमारे उद्धारकर्ता हैं। आपको हमेशा इसका समर्थन करना चाहिए...।" पत्र पूरा लिखने और आठ पृष्ठों के उस पत्र को अच्छी तरह से देखने के बाद ही मैंने अपने आपको सहज महसूस किया। मैंने मन में सोचा: मैंने वह सब लिख दिया जो मुझे लिखना चाहिए, उन सभी धर्मशास्त्रों पर विचार किया, जिन पर मुझे विचार करना चाहिए, और सलाह और प्रोत्साहन के वे सभी शब्द लिखे, जो मुझे लिखने चाहिए। मुझे विश्वास है कि इसे पढ़ने के बाद वे निश्चित रूप से जवाब देंगे और अपनी गलती स्वीकार करेंगे।

दो हफ्ते बाद मुझे यह उत्तर मिला: "बहन सू, हम वह सब नहीं बोल सकते, जो हमने देखा और सुना है, क्योंकि जिस सर्वशक्तिमान परमेश्वर में हम विश्वास करते हैं, वे लौटे हुए प्रभु यीशु हैं। हम सही रास्ते पर चल रहे हैं और आगे बढ़ रहे हैं; हमने प्रभु के साथ जरा भी विश्वासघात नहीं किया है, बल्कि हम प्रभु के पदचिह्नों पर चल रहे हैं। आपने पॉल के इन वचनों का उल्लेख किया है: 'मुझे आश्‍चर्य होता है कि जिसने तुम्हें मसीह के अनुग्रह में बुलाया उससे तुम इतनी जल्दी फिर कर और ही प्रकार के सुसमाचार की ओर झुकने लगे। परन्तु वह दूसरा सुसमाचार है ही नहीं: पर बात यह है कि कितने ऐसे हैं जो तुम्हें घबरा देते, और मसीह के सुसमाचार को बिगाड़ना चाहते हैं' (गलातियों 1:6-7)। पॉल ने जो कहा, उसकी एक अलग पृष्ठभूमि है। हमें सिर्फ यह जानने के लिए बाइबिल का अध्ययन करने की आवश्यकता है कि पॉल ने तब जिस 'दूसरे सुसमाचार' के बारे में कहा था, वह फरीसियों द्वारा लोगों से यहोवा के नियम का पालन करने के लिए कहा गया था; वह अंतिम दिनों के लोगों द्वारा राज्य के सुसमाचार का प्रसार करने और इस बात की गवाही देने के संबंध में नहीं था कि प्रभु देह में लौट आया है और परमेश्वर के घर से शुरू करके न्याय का अपना कार्य कर रहा है। जब पॉल ने यह पत्र गैलेशियन कलीसियाओं को लिखा, तो कोई भी परमेश्वर के राज्य के सुसमाचार का प्रचार नहीं कर रहा था। इसलिए पॉल ने जिस 'दूसरे सुसमाचार' की बात कही थी, वह प्रभु के लौटने और परमेश्वर के घर से शुरू करके अंतिम दिनों का अपना न्याय का कार्य करने के बारे में नहीं थी। न्याय के कार्य का यह चरण, जिसे करने के लिए अब प्रभु लौटकर आए हैं, प्रकाशित वाक्य की पुस्तक की इस भविष्यवाणी को पूरा करता है: 'फिर मैं ने एक और स्वर्गदूत को आकाश के बीच में उड़ते हुए देखा, जिसके पास पृथ्वी पर के रहनेवालों की हर एक जाति, और कुल, और भाषा, और लोगों को सुनाने के लिये सनातन सुसमाचार था। उसने बड़े शब्द से कहा, "परमेश्‍वर से डरो, और उसकी महिमा करो, क्योंकि उसके न्याय करने का समय आ पहुँचा है; और उसका भजन करो, जिसने स्वर्ग और पृथ्वी और समुद्र और जल के सोते बनाए"' (प्रकाशितवाक्य 14:6-7)। यहाँ 'सनातन सुसमाचार' से तात्पर्य राज्य के सुसमाचार से है। इतना ही नहीं, इस अंतिम उद्धार को बहुत पहले पवित्र आत्मा द्वारा प्रभु यीशु के शिष्यों के सामने प्रकट किया गया था। जैसा कि पीटर ने कहा: 'क्योंकि वह समय आ पहुँचा है कि पहले परमेश्‍वर के लोगों का न्याय किया जाए' (1 पतरस 4:17)। 'जिनकी रक्षा परमेश्‍वर की सामर्थ्य से विश्‍वास के द्वारा उस उद्धार के लिये, जो आनेवाले समय में प्रगट होनेवाली है, की जाती है' (1 पतरस 1:5)। बहन सू, क्या हम विश्वासी प्रभु की वापसी के लिए ही नहीं तरस रहे हैं? अब प्रभु वास्तव में लौट आए हैं; हमें विनम्र खोजी होना चाहिए। हम फरीसियों की तरह वैसा व्यवहार बिलकुल नहीं कर सकते, जैसा उन्होंने परमेश्वर के पहले देहधारण में प्रभु यीशु के साथ किया था। फरीसियों ने प्रभु के कार्य की हदबंदी करने, प्रभु यीशु के नियम का पालन न करने के कारण उनकी निंदा और विरोध करने, और फिर उन्हें सूली पर चढ़ाने के लिए बाइबिल के ज्ञान और अपनी धारणाओं तथा कल्पनाओं का आँख बंद करके इस्तेमाल किया था। फरीसी केवल यहोवा परमेश्वर को मानते थे, लेकिन उन्होंने परमेश्वर के देहधारण—प्रभु यीशु के कार्य—को बिलकुल स्वीकार नहीं किया और अंततः वे प्रभु द्वारा निंदित और शापित हुए। क्या यह खूनी सबक हमारे लिए विचारणीय नहीं है? इस बात से कोई इनकार नहीं कर सकता कि प्रभु यीशु हमारे उद्धारकर्ता हैं। लेकिन अगर हम केवल प्रभु यीशु को स्वीकार करते हैं और उनकी वापसी को स्वीकार नहीं करते, तो क्या हम फरीसियों के समान नहीं हैं? तब क्या हम परमेश्वर को मानने के बावजूद उनका विरोध करने वाले नहीं बन जाते? इसके अलावा, बहन सू, हम जैसा आप कहती हैं, वैसा केवल इसलिए नहीं कर सकते, क्योंकि आपने हमें प्रभु का सुसमाचार सुनाया था। हम परमेश्वर में विश्वास करते हैं। पतरस और दूसरे प्रेरितों ने एक बार कहा था, 'मनुष्यों की आज्ञा से बढ़कर परमेश्‍वर की आज्ञा का पालन करना ही हमारा कर्तव्य है' (प्रेरितों 5:29)। और प्रभु के आने से संबंधित मामलों में हम विशेष रूप से केवल दूसरे लोगों की बात नहीं सुन सकते। हम पहले ही निश्चित कर चुके हैं कि सर्वशक्तिमान परमेश्वर का वचन परमेश्वर की वाणी है। हमें उम्मीद है कि आप भी इस पर ग़ौर करेंगी।"

पत्र पढ़ते हुए मैं क्रुद्ध हो गई और जरा भी आश्वस्त नहीं हुई। आवेश में आकर मैंने अपनी बाइबिल की संदर्भ-पुस्तक उठाई और गैलेशियंस की पुस्तक के परिचय वाला पृष्ठ खोला। मैंने उसे ध्यान से पढ़ा, तो हैरान रह गई: यह वास्तव में सच था! पॉल ने जिस "दूसरे सुसमाचार" के बारे में कहा था, वह वास्तव में फरीसियों द्वारा लोगों को यहोवा के नियम का पालन करने के लिए प्रेरित करने के संदर्भ में था; निश्चित रूप से वह प्रभु द्वारा लौटने पर परमेश्वर के घर से शुरू करके न्याय करने के कार्य के संदर्भ में नहीं था। बीते तमाम वर्षों में मेरे ध्यान में यह क्यों नहीं आया कि उस पद का यह संदर्भ है? कोई आश्चर्य नहीं कि वे लोग आश्वस्त नहीं हुए। लेकिन फिर मेरा विचार एक दूसरी दिशा में गया: भले ही मैंने जो कहा वह गलत था, लेकिन फिर भी यह साबित नहीं हो सकता कि प्रभु लौट आए हैं, जैसा कि वे प्रचार करते हैं। मैंने पत्र शुरू से अंत तक दोबारा पढ़ा और जितना मैं उसे पढ़ती गई, उतना ज्यादा गुस्सा होती गई। मैंने सोचा, "मैंने कभी उम्मीद नहीं की थी कि इतने कम समय में ही ये लोग मेरे साथ इतने ऊँचे लहजे में बोलने की धृष्टता करेंगे, यहाँ तक कि मुझे ... मुझे फरीसी कहने की हिम्मत करेंगे। मुझे फरीसियों से सबसे ज्यादा नफ़रत है। भला मैं फरीसियों की तरह प्रभु का विरोध कैसे कर सकती हूँ? मैंने विश्वासियों के लिए इतने सालों तक दिन-रात कड़ी मेहनत की है। वे यह क्यों नहीं समझते?" जितना अधिक मैंने इसके बारे में सोचा, उतना अधिक परेशान मैंने महसूस किया और सोचा: "नहीं, मैं उन मुट्ठी भर विश्वासियों से बहस में कैसे मात खा सकती हूँ, जो अभी इतने अनुभवहीन हैं? मैंने बाइबिल कई बार पढ़ी है—इस बहस में मेरे न जीतने का कोई कारण नहीं है।"

इसलिए मैंने एक बार फिर से अपनी क़लम चलाई और उन्हें एक दूसरा पत्र लिखा, जिसमें मैंने कहा, "भाइयो और बहनो, आपको प्रभु की शांति मिले! आपका पत्र पढ़ना मेरे लिए बहुत परेशान करने वाला था। मैं आपको ऐसा करने के लिए इसलिए नहीं कह रही हूँ, क्योंकि ऐसा मैं कहती हूँ—आपने असल में मेरी मंशा को गलत समझा है। मुझे आपके प्रभु यीशु के मार्ग से हटने का डर है, क्योंकि प्रभु यीशु ने कहा था: 'उस समय यदि कोई तुम से कहे, 'देखो, मसीह यहाँ है!' या 'वहाँ है!' तो विश्‍वास न करना। क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें' (मत्ती 24:23-24)। पॉल ने भी कहा था: 'हे भाइयो, अब हम अपने प्रभु यीशु मसीह के आने, और उसके पास अपने इकट्ठे होने के विषय में तुम से विनती करते हैं कि किसी आत्मा, या वचन, या पत्री के द्वारा, जो कि मानो हमारी ओर से हो, यह समझकर कि प्रभु का दिन आ पहुँचा है, तुम्हारा मन अचानक अस्थिर न हो जाए और न तुम घबराओ। किसी रीति से किसी के धोखे में न आना' (2 थिस्सलुनीकियों 2:1-3)। प्रिय भाइयो और बहनो, मैं आपको प्रभु यीशु के नाम पर सलाह देती हूँ कि अंतिम दिनों में आने वाले दिन खतरनाक होंगे, और आपको किसी ऐसे व्यक्ति पर विश्वास नहीं करना चाहिए, जो प्रभु के आने का प्रचार करता हो। हमें अत्यंत सावधान रहना होगा और प्रभु के वचनों को ध्यान में रखना होगा, वरना कहीं ऐसा न हो कि हम गलत रास्ता अपना लें और प्रभु को नाराज़ कर दें!"

दो हफ्ते बाद मुझे उनसे एक और पत्र मिला, जिसमें लिखा था: "बहन सू, आपने हमारे लिए धर्मशास्त्र का जो उद्धरण ढूँढ़ा है, वह गलत नहीं है, लेकिन हमें प्रभु यीशु के इन वचनों के सही अर्थ के बारे में स्पष्ट होना चाहिए और प्रभु की इच्छा को गलत नहीं समझना चाहिए। प्रभु यीशु ने हमें स्पष्ट रूप से कहा था कि जब अंतिम दिनों में प्रभु आएँगे, तो झूठे मसीह प्रकट होंगे, और वे झूठे मसीह प्रभु के नाम का इस्तेमाल करके सच्चे मसीह होने का दावा करेंगे और लोगों को धोखा देने के लिए चमत्कार दिखाएँगे। ऐसा कहकर प्रभु हमें विवेक का इस्तेमाल करने के लिए कह रहे हैं; वे यह नहीं कह रहे कि प्रभु के आने का प्रचार करने वाले सभी झूठे हैं। यदि, जैसा कि आप कहती हैं, प्रभु के आने का प्रचार करने वाले सभी झूठे हैं और हमें उनसे सावधान रहना चाहिए और उन्हें अस्वीकार कर देना चाहिए, तो क्या इस बात की बहुत संभावना नहीं हो जाएगी कि हम देह में लौटे प्रभु यीशु के लिए दरवाज़ा ही बंद कर दें? हम ऐसा इसलिए कहते हैं, क्योंकि प्रभु ने कहा था कि वे फिर से आएँगे। जाहिर है, इस तरह का परिप्रेक्ष्य प्रभु की इच्छा के अनुरूप नहीं है। रही बात यह कि सच्चे मसीह और झूठे मसीहों के बीच अंतर कैसे करें, तो हमने आपके लिए सर्वशक्तिमान परमेश्वर के वचनों के एक अंश का लिप्यंतरण किया है और आशा करते हैं कि आप इस पर अच्छी तरह नज़र डालेंगी। सर्वशक्तिमान परमेश्वर ने कहा था: 'यदि वर्तमान समय में ऐसा कोई व्यक्ति उभरे, जो चिह्न और चमत्कार प्रदर्शित करने, दुष्टात्माओं को निकालने, बीमारों को चंगा करने और कई चमत्कार दिखाने में समर्थ हो, और यदि वह व्यक्ति दावा करे कि वह यीशु है जो आ गया है, तो यह बुरी आत्माओं द्वारा उत्पन्न नकली व्यक्ति होगा, जो यीशु की नकल उतार रहा होगा। यह याद रखो! परमेश्वर वही कार्य नहीं दोहराता। कार्य का यीशु का चरण पहले ही पूरा हो चुका है, और परमेश्वर कार्य के उस चरण को पुनः कभी हाथ में नहीं लेगा' (वचन, खंड 1, परमेश्वर का प्रकटन और कार्य, आज परमेश्वर के कार्य को जानना)। परमेश्वर का काम संभवतः हमेशा अपरिवर्तनशील नहीं हो सकता। परमेश्वर का काम हमेशा नया होता है, कभी पुराना नहीं होता और कभी दोहराया नहीं जाता। जिस तरह व्यवस्था के युग और अनुग्रह के युग में परमेश्वर का काम दो अलग-अलग चरणों का काम था। अंतिम दिनों में परमेश्वर ने पहले ही मानवजाति की जरूरतों के अनुसार अपने वचनों के माध्यम से लोगों का न्याय करने और उन्हें निर्मल बनाने के काम का एक चरण पूरा कर दिया है। यह लोगों को पूरी तरह से शुद्ध करने और बचाने का एक चरण है। यह पिछले काम की तुलना में नया, ऊँचा और अधिक व्यावहारिक है। परमेश्वर के कार्य के प्रत्येक चरण से हम उनके द्वारा व्यक्त सत्यों के साथ-साथ उनके कार्य की बुद्धिमत्ता, अधिकार और शक्ति देख सकते हैं। लेकिन झूठे मसीह दुष्ट आत्माओं के अधीन होते हैं और उनमें परमेश्वर का सार नहीं होता। उनमें सत्य का नितांत अभाव होता है, इसलिए वे सत्य को व्यक्त करने में असमर्थ होते हैं और परमेश्वर की सर्वशक्तिमत्ता, बुद्धिमत्ता और स्वभाव को व्यक्त नहीं कर पाते। यह स्पष्ट है कि झूठे मसीह परमेश्वर का काम बिलकुल नहीं कर सकते। झूठे मसीह केवल उस काम की नकल कर सकते हैं, जो प्रभु यीशु पहले ही कर चुके हैं, जैसे कि बीमार लोगों को ठीक करना, राक्षसों को बाहर निकालना और लोगों को धोखा देने के प्रयास में खुद को असली मसीह बताने के लिए कुछ सामान्य चमत्कार दिखाना। बहन, हमें प्रभु के वचनों की शुद्ध समझ होनी ज़रूरी है; हम प्रभु की इच्छा का गलत अर्थ नहीं लगा सकते, अपने चेहरे से नापसंदगी जताने के लिए बिना सोचे-समझे सिर्फ इसलिए अपनी नाक नहीं काट सकते, क्योंकि अंतिम दिनों में झूठे मसीह दिखाई देते हैं। हम प्रभु के लौटने के कार्य का अध्ययन भी नहीं कर सकते...।"

हालाँकि पत्र में भाइयों और बहनों की सहभागिता बहुत पुख़्ता थी, फिर भी मेरा उसे स्वीकार करने या उस पर विचार करने का बिलकुल भी इरादा नहीं हुआ। मुझे केवल इस बात की चिंता थी कि मैंने जो धर्मशास्त्रों के उद्धरण उनके लिए ढूँढ़े थे, उन्हें स्वीकार कर वे वापस प्रभु की ओर मुड़े या नहीं। मैंने वापस अपने पत्र-व्यवहार की इन दो बहसों के बारे में सोचा और पाया कि वे जरा भी आश्वस्त नहीं थे। दूसरी तरफ, मैंने उन्हें इस सीमा तक बहस करने की अनुमति दी, जिससे मैं चेहरा दिखाने लायक नहीं रही। मैंने जल्दी से जाकर प्रभु से प्रार्थना की और फिर बाइबिल और अपनी सभी आध्यात्मिक पुस्तकें उठाकर अपने बिस्तर पर रख दीं। उन लोगों का खंडन करने के लिए एक आधार खोजने हेतु मैं वे पुस्तकें पलटती रही। कमरा पूरी तरह से खामोश था, सिवाय एक सरसराहट के, जो मेरे पन्ने पलटने से हो रही थी। मुझे पता भी नहीं चला कि कब रात हो गई और मुझे अभी भी कुछ नहीं मिला था। मैं इतनी थक गई थी कि मैंने एक गहरी आह भरी और सोचा: "इस पत्र का उत्तर दे पाना वाकई मुश्किल है।" मैं बस यही कर सकती थी कि अपनी क़लम उठाई और लिखने लगी: "भाइयो और बहनो, आपके पत्र को पढ़कर मुझे यह एहसास हुआ कि अब आप वे प्यारे नन्हे मेमने नहीं रहे, जो कभी हुआ करते थे। आपने मेरी बात तक नहीं सुनी, आप प्रभु के मार्ग से हटने पर जोर देते हैं, और आप मेरे इतने विरुद्ध हैं। मुझे लगता है कि आपका व्यवहार परमेश्वर को दुःख देता है, और मैं भी बहुत दुखी भी हूँ। प्रभु यीशु आपको प्रेरित करें और यह पत्र आपको जल्दी ही वापस लौटने में सक्षम बनाए। आमीन!"

कुछ हफ़्ते बाद मुझे उनसे एक और उत्तर मिला, लेकिन यह देखकर मुझे निराशा हुई कि वे मेरे प्यार और प्रोत्साहन के कारण पीछे नहीं हटे थे। इसके विपरीत, उन्होंने कठोरतापूर्वक और स्पष्ट रूप से कहा: "बहन सू, आपने हमें रूपांतरित किया, यह सच है, पर इसके लिए हमें वास्तव में परमेश्वर को धन्यवाद देना चाहिए, क्योंकि परमेश्वर ने ही आपकी मदद से हम खोई और भटकती हुई भेड़ों को एक झुंड में इकट्ठा किया था। आप सिर्फ झुंड की देखभाल करने वाली एक सेविका थीं, हमारे सच्चे चरवाहे केवल प्रभु यीशु ही हैं। जैसा कि प्रभु यीशु ने कहा था: 'अच्छा चरवाहा मैं हूँ; मैं अपनी भेड़ों को जानता हूँ, और मेरी भेड़ें मुझे जानती हैं' (यूहन्ना 10:14)। प्रभु हर उस व्यक्ति को भेड़ें सौंपता है, जो उसके लिए काम करता है। उस व्यक्ति की जिम्मेदारी केवल उनकी देखभाल करना और प्रभु के वापस लौटने पर झुंड उन्हें वापस लौटा देना है। सिस्टर सू, हम सभी 'दुष्ट किरायेदारों' के दृष्टांत को जानते हैं, जिसे प्रभु यीशु ने बाइबिल में बताया था। संपत्ति पर जबरन कब्जा करने के लिए किरायेदारों ने फल एकत्र करने आए नौकरों को पीटा, और जब मकान-मालिक ने अपने बेटे को भेजा, तो उन्होंने संपत्ति पर कब्जा करने के लिए बेटे को मार डाला। जब मकान-मालिक लौटेगा, तो वह इन दुष्ट किरायेदारों से किस तरह निपटेगा? हमें उनके जैसा बिलकुल नहीं होना चाहिए। प्रभु अब लौट आए हैं, और हमें प्रभु की भेड़ें प्रभु को सौंप देनी चाहिए। यही विवेक हमारे पास होना चाहिए।"

इस चिट्ठी ने वाकई मुझे अचंभित कर दिया। मैंने मन सोचा: "वे पलक झपकते ही इतनी समझ कैसे हासिल कर सकते हैं? शानदोंग जाकर उस कलीसिया की स्थापना किए मुझे सिर्फ दो साल ही हुए हैं। जब मैं वहाँ से आई, तो वे अभी भी अपने विश्वास में 'शिशुओं' जैसे थे। मैंने कभी नहीं सोचा था कि चमकती पूर्वी बिजली को स्वीकार करने के कुछ ही महीनों बाद उनके वचनों में इतनी ताकत होगी, या कि वे मुझे बहस में नीचा दिखाने के लिए बाइबिल का ऐसा पुख़्ता अंश खोजने में सक्षम होंगे, कि उनका मुकाबला करने के लिए मेरे पास एक शब्द भी नहीं बचेगा।" उस क्षण मुझे बहुत निराशा हुई और मुझे लगा कि ये भाई-बहन चमकती पूर्वी बिजली का अनुसरण करने के अपने संकल्प में अडिग हो गए हैं और उनकी वापस लौटने की कोई योजना नहीं है। मैं जान गई कि मैं उन्हें वापस लौटने के लिए राज़ी नहीं कर पाऊँगी। पूरी तरह से कमज़ोर और शक्तिहीन महसूस करते हुए मैंने अनिच्छा से उन्हें एक चौथा पत्र भेजा, जिसमें मैंने लिखा: "अपने आपको ठीक करें। जैसा कि बाइबिल में लिखा है, प्राचीन काल से, जो परमेश्वर से उपजा है वह फले-फूलेगा होगा और जो मनुष्य से उपजा है वह हारेगा। मुझे फिर से मत लिखना। मुझे उम्मीद है कि आप लोग यीशु मसीह के प्रति अपने विश्वास और प्रेम को बनाए रखने में सक्षम हैं।"

शानदोंग के भाई-बहनों द्वारा साझा किए गए अंत के दिनों के परमेश्वर के काम को अस्वीकार करने के बाद मेरा उत्साह ठंडा और कमज़ोर पड़ गया था और मेरी सामान्य स्थिति बिगड़ गई थी। हालाँकि मैंने अकसर उपवास और प्रार्थना की और इस बात पर विचार किया कि कहीं मैंने प्रभु के खिलाफ पाप तो नहीं किया, पर मैं कभी भी प्रभु की इच्छा को नहीं समझ नहीं पाई, और न प्रभु की उपस्थिति महसूस कर सकी। इसी दौरान पादरियों और एल्डरों ने चढ़ावे के पैसे हड़पने की होड़ में मेरे खिलाफ झूठे आरोप लगाए, और सफलतापूर्वक मुझे कलीसिया से बाहर निकाल दिया। मैं बेहद दु:खी थी और नहीं जानती थी कि कहाँ जाऊँ। मैं अकसर नदी-किनारे जाती और रोते हुए "प्रभु, तुम पक्के दोस्त हो मेरे" नामक भजन गाती। मैंने परमेश्वर के जल्दी लौट आने की कामना की, ताकि वह मुझे मेरे संकटों से बचा सके।

छह महीने बाद एक दिन दोपहर का भोजन करते समय मैंने अपनी सास को सामने के दरवाजे के बाहर से अपना नाम पुकारते सुना। दरवाज़ा खोलने पर मैंने कोमल मुखाकृति वाली एक छरहरी युवा महिला को अपनी सास के पीछे खड़ा पाया। मेरी सास ने कहा, "यह युवा बहन तुमसे मिलने आई है। इसके पास तुम्हारा पता है, पर यह तुम्हें ढूँढ़ नहीं पाई, इसलिए कलीसिया चली गई। इसने कहा कि इसे तुमसे तुरंत मिलना है, इसलिए मैं जल्दी से इसे लेकर तुम्हारे पास आ गई।" मैंने उस बहन को ध्यान से देखा और सोचा: "मैं इसे क्यों नहीं जानती?" मुझे देखकर वह सीधे मेरे पास आ गई और मेरा हाथ अपने हाथ में लेकर उत्साहपूर्वक बोली: "तो आप हैं बहन सू। आखिरकार मैंने आपको ढूँढ़ ही लिया!" उसकी हरकतों से हतप्रभ होकर मैंने उसकी ओर आश्चर्य से देखा और पूछा: "तुम कौन हो? मुझे नहीं लगता कि हम पहले मिल चुके हैं?" उसकी उत्साही प्रतिक्रिया थी: "बहन, मेरा कुलनाम वांग है। मैं यहाँ शानदोंग के भाई मेंग और बहन झाओ की वजह से हूँ। भाई मेंग और अन्य लोगों ने यहाँ सर्वशक्तिमान परमेश्वर की कलीसिया को पत्र लिखकर हमसे तुम्हें खोजने का कोई तरीका ढूँढ़ने के लिए कहा, चाहे जो हो जाए। उन्होंने हमें आपके साथ परमेश्वर के राज्य का सुसमाचार साझा करने का काम सौंपा है, क्योंकि वे बहुत व्यस्त हैं और उनके पास व्यक्तिगत रूप से आने का वाकई समय नहीं है। मुझे नहीं पता कि यह पत्र कितने लोगों के हाथों से गुज़रा है, लेकिन यह हमारे पास पहुँचने से पहले काफी घूमा है। मैं आपके बारे में पूछते हुए कई बार यहाँ आई हूँ। आपको ढूँढ़ना आसान नहीं था।" इतना कहकर उस युवा बहन का गला अवरुद्ध हो गया और उसने पत्र मेरे हाथों में दे दिया। मैंने उसे लिया और पढ़ने लगी: "बहन सू एक सच्ची विश्वासी हैं। कृपया, आपको उन्हें ढूँढ़ना होगा और परमेश्वर के राज्य का सुसमाचार उनके साथ साझा करना होगा।" ये शब्द पढ़कर मेरे दिल में गर्माहट आ गई और मेरे आँसू बहने से नहीं रुक पाए। मेरी सास द्रवित हो गई और बोली: "यह वास्तव में परमेश्वर के लिए धन्यवाद है! यह वास्तव में प्रभु का प्रेम है!" इस दयालु और निष्कपट बहन को देखते हुए मैंने उस पत्र के दिल को छू लेने वाले, हार्दिक शब्दों पर विचार किया और मैं भाई-बहनों द्वारा प्रभु के लौटने का सुसमाचार मुझसे साझा करने की तात्कालिकता की भावना महसूस कर पाई। मेरी आत्मा के भीतर से मेरे अंतर्ज्ञान ने मुझे बताया कि यह प्यार परमेश्वर से आया है। केवल परमेश्वर ही इस तरह से हर एक आत्मा को पोषित करते हैं और हर उस व्यक्ति की गहराई से परवाह करते हैं, जो वास्तव में परमेश्वर में विश्वास करते हैं। और इसलिए, मैंने तय किया कि इस बार मैं अंत के दिनों के सर्वशक्तिमान परमेश्वर के काम की खोज और अध्ययन करूँगी। मै अब और मना नहीं कर सकती। मैंने उत्साह से उससे कहा: "बहन, अंदर आकर बैठो।" उसने खुशी से सिर हिलाया, उसकी आँखें अभी भी आँसुओं से चमक रही थीं।

हमने अल्पाहार लिया और फिर मैंने अपनी सहकर्मी बहन झांग को भी बुला लिया। मेरे पति ने सुना कि हम सहभागिता करने जा रहे हैं, तो उन्होंने भी एक दिन की छुट्टी ले ली। युवा बहन ने गर्मजोशी से पूछा: "बहन, भाई मेंग ने अपने पत्र में लिखा था कि उन्होंने अंत के दिनों के परमेश्वर के काम के बारे में आपको कई पत्र लिखे थे, लेकिन आपने उसे स्वीकार नहीं किया। मैं सोचती हूँ कि इस बारे में आपके क्या विचार हैं? बहन, अगर आपको कोई कठिनाई है, तो कृपया हमसे साझा करें; हम सहभागिता कर सकते हैं और मिलकर खोज सकते हैं।" मैंने कहा: "चूँकि तुम पूछ रही हो, तो मैं खुलकर अपने विचार तुमसे साझा करती हूँ। मैं अंत के दिनों में प्रकट होने वाले झूठे मसीहों से धोखा खाने से डरती रही हूँ और इसलिए 'प्रभु के लौटने का प्रचार करने वाले सभी लोगों को झूठा' समझती हूँ, इसीलिए मैंने कभी अंत के दिनों के सर्वशक्तिमान परमेश्वर के काम की जाँच-पड़ताल नहीं की। बाद में मैंने भाई मेंग और अन्य लोगों द्वारा अपने पत्रों में कही गई बातों के बारे में सोचा, और विचार किया कि कि उनका क्या आशय है। अंत के दिनों में झूठे मसीहों के प्रकट होने के कारण प्रभु के लौटने के किसी भी सुसमाचार को आँख बंद करके अस्वीकार कर देना वाकई अपने चेहरे से नापसंदगी जताने के लिए अपनी नाक काट लेने जैसा है। हालाँकि, यदि हम प्रभु के लौटने का स्वागत करना चाहते हैं, तो हम सच्चे मसीह और झूठे मसीहों के बीच अंतर करने में असमर्थ नहीं हो सकते। चूँकि आप यहाँ हैं, अत: कृपया इस पर हमारे साथ सहभागिता करें।" बहन झांग, मेरे पति और मेरी सास ने भी सहमति में अपना सिर हिलाया।

बहन ने तब हमें परमेश्वर के वचनों का एक अंश पढ़कर सुनाया, जिसमें सर्वशक्तिमान परमेश्वर ने कहा है: "ऐसी चीज़ की जाँच-पड़ताल करना कठिन नहीं है, परंतु इसके लिए हममें से प्रत्येक को इस सत्य को जानने की ज़रूरत है: जो देहधारी परमेश्वर है, उसके पास परमेश्वर का सार होगा और जो देहधारी परमेश्वर है, उसके पास परमेश्वर की अभिव्यक्ति होगी। चूँकि परमेश्वर ने देह धारण किया है, इसलिए वह उस कार्य को सामने लाएगा, जो वह करना चाहता है, और चूँकि परमेश्वर ने देह धारण किया है, इसलिए वह उसे अभिव्यक्त करेगा जो वह है और वह मनुष्य के लिए सत्य को लाने, उसे जीवन प्रदान करने और उसे मार्ग दिखाने में सक्षम होगा। जिस देह में परमेश्वर का सार नहीं है, वह निश्चित रूप से देहधारी परमेश्वर नहीं है; इसमें कोई संदेह नहीं। अगर मनुष्य यह पता करना चाहता है कि क्या यह देहधारी परमेश्वर है, तो इसकी पुष्टि उसे उसके द्वारा अभिव्यक्त स्वभाव और उसके द्वारा बोले गए वचनों से करनी चाहिए। इसे ऐसे कहें, व्यक्ति को इस बात का निश्चय कि यह देहधारी परमेश्वर है या नहीं और कि यह सही मार्ग है या नहीं, उसके सार से करना चाहिए। और इसलिए, यह निर्धारित करने की कुंजी कि यह देहधारी परमेश्वर की देह है या नहीं, उसके बाहरी स्वरूप के बजाय उसके सार (उसका कार्य, उसके कथन, उसका स्वभाव और कई अन्य पहलू) में निहित है। यदि मनुष्य केवल उसके बाहरी स्वरूप की ही जाँच करता है, और परिणामस्वरूप उसके सार की अनदेखी करता है, तो इससे उसके अनाड़ी और अज्ञानी होने का पता चलता है" (वचन, खंड 1, परमेश्वर का प्रकटन और कार्य, प्रस्तावना)। परमेश्वर के वचनों को पढ़ने के बाद इस युवा बहन ने सहभागिता में कहा: "सर्वशक्तिमान परमेश्वर के वचनों से हम देख सकते हैं कि सच्चे मसीह और झूठे मसीहों के बीच अंतर की कुंजी उनके सार को देखना है। यह उनके काम, वचनों और स्वभाव से पहचाना जा सकता है। प्रभु यीशु ने एक बार कहा था: 'मार्ग और सत्य और जीवन मैं ही हूँ' (यूहन्ना 14:6)। स्पष्ट रूप से, चूँकि वे देह में परमेश्वर थे, इसलिए वे सत्य को व्यक्त कर सकते थे और परमेश्वर का स्वयं का काम कर सकते थे; वे परमेश्वर के अपने स्वभाव और उनके पास क्या है और वे क्या हैं, को भी व्यक्त कर सकते थे। जिस तरह अनुग्रह के युग में प्रभु यीशु ने अनेक सत्य व्यक्त किए, मुख्य रूप से दया और प्रेम का स्वभाव व्यक्त किया, और पूरी मानवजाति के छुटकारे का काम पूरा किया। प्रभु यीशु के कार्य और वचनों से, और उनके द्वारा व्यक्त किए गए स्वभाव से, हम यह सुनिश्चित कर सकते हैं कि यीशु मसीह सत्य, मार्ग और जीवन थे, और वे स्वयं देहधारी परमेश्वर थे। अब सर्वशक्तिमान परमेश्वर ने आकर मानवजाति को शुद्ध करने और बचाने के लिए सभी सत्य व्यक्त किए हैं; उन्होंने लोगों का न्याय और उनकी ताड़ना करने का अंत के दिनों का काम किया है। सर्वशक्तिमान परमेश्वर के वचन शैतान द्वारा मनुष्य को भ्रष्ट करने का सत्य और मनुष्य की प्रकृति और सार प्रकट करते हैं। वे हमें सत्य के सभी पहलू बताते हैं, जैसे कि उद्धार प्राप्त करना क्या है, स्वभावगत बदलाव क्या है और उसे प्राप्त करने का कौन-सा मार्ग है, साथ ही साथ मानवजाति का भावी गंतव्य क्या है और सभी प्रकार के लोगों का क्या अंत होगा। उनके वचन परमेश्वर की छह हजार साल की प्रबंधन-योजना और देहधारणों के रहस्यों को भी प्रकट करते हैं, साथ ही वे परमेश्वर के निहित स्वभाव, सार और जो उनके पास है और जो वे हैं, को भी व्यक्त करते हैं। अगर हम परमेश्वर के वचनों को कर्मठता से पढ़ें, तो हम देख पाएँगे कि सर्वशक्तिमान परमेश्वर द्वारा कहे गए वचन सत्य की आत्मा की आवाज़ हैं, अंत के दिनों के न्याय का मार्ग हैं। अंत के दिनों के सर्वशक्तिमान परमेश्वर के कार्य ने बाइबिल की भविष्यवाणियाँ पूरी की हैं, जैसे, 'पहले परमेश्‍वर के लोगों का न्याय किया जाए' (1 पतरस 4:17)। 'जब वह अर्थात् सत्य का आत्मा आएगा, तो तुम्हें सब सत्य का मार्ग बताएगा' (यूहन्ना 16:13)। और 'जो मुझे तुच्छ जानता है और मेरी बातें ग्रहण नहीं करता है उसको दोषी ठहरानेवाला तो एक है: अर्थात् जो वचन मैं ने कहा है, वही पिछले दिन में उसे दोषी ठहराएगा' (यूहन्ना 12:48)। सर्वशक्तिमान परमेश्वर ने जो सत्य व्यक्त किए हैं, लोगों का न्याय करने, उनकी ताड़ना करने और उन्हें शुद्ध करने का जो काम उन्होंने किया है, और उनके द्वारा व्यक्त धार्मिकता से चिह्नित स्वभाव, सब पूरी तरह पुष्टि करते हैं कि सर्वशक्तिमान परमेश्वर अंत के दिनों के मसीह की अभिव्यक्ति है। लेकिन इसके विपरीत, झूठे मसीहों में परमेश्वर का सार नहीं है। उनमें से ज्यादातर बुरी आत्माओं के अधीन हैं या बेहद घमंडी दानव और पूर्णत: विवेकरहित बुरी आत्माएँ हैं। वे न तो लोगों को पोषण प्रदान करने के लिए सत्य व्यक्त कर सकते हैं, और न ही वे लोगों को शुद्ध करने के लिए न्याय का कार्य कर सकते हैं। वे साधारण चिह्न और चमत्कार दिखाकर केवल उन मूर्ख, अज्ञानी, भ्रमित लोगों को धोखा दे सकते हैं, जो भूख मिटाने के लिए रोटी से अपना पेट भर लेना चाहते हैं। इसलिए, हमारे लिए इस एक सिद्धांत द्वारा सच्चे मसीह और झूठे मसीहों के बीच अंतर करना बहुत आसान है: मसीह सत्य, मार्ग और जीवन हैं। यह पूरी तरह से परमेश्वर की इच्छा के अनुरूप है।"

जब मैंने बहन की सहभागिता सुनी, तो मेरे मन में बार-बार यह विचार आया: "मैंने इन तमाम वर्षों में प्रभु पर विश्वास किया है, पर मैंने इस तरह की सहभागिता कभी नहीं सुनी। अब सर्वशक्तिमान परमेश्वर के वचन सच्चे मसीह और झूठे मसीहों के बीच अंतर करने की बात इतनी गहराई से करते हैं; ऐसा लगता है, जैसे सर्वशक्तिमान परमेश्वर के वचन वास्तव में पवित्र आत्मा की आवाज़ हो सकते हैं। हे परमेश्वर! मैंने हमेशा आपकी वापसी की उत्सुकता से प्रतीक्षा की है, लेकिन इन पिछले कुछ वर्षों में मैंने केवल झूठे मसीहों से बचने पर ही ध्यान केंद्रित किया है और मेरा दिल खोज करने का शायद ही हुआ हो। मैंने अंत के दिनों में न्याय का कार्य करने के लिए आपके लौटने की जाँच-पड़ताल कभी नहीं की, बल्कि आँख बंद करके बस उसका विरोध और निंदा की। परमेश्वर, क्या मैंने वाकई आपके लिए वाकई दरवाज़ा बंद कर दिया है?" इस विचार से मेरा दिल तेज़ी से धड़कने लगा। मुझे घबराहट महसूस हुई और मैं और बैठी नहीं रह सकी, इसलिए मैं उठी और पानी लेने के बहाने रसोई में चली गई और थोड़ा शांत होने की कोशिश करने लगी। पानी उँड़ेलते हुए मैंने सोचा: "यह बहन बहुत छोटी है, लेकिन सत्य पर इसकी सहभागिता इतनी व्यावहारिक है। शानदोंग के भाई-बहनों ने भी सर्वशक्तिमान परमेश्वर के काम को स्वीकार करने के बाद इतनी तेजी से प्रगति कर ली। बाइबिल के बारे में उनकी समझ और परमेश्वर के काम के बारे में जानकारी मेरी तुलना में बहुत अधिक है। इस तरीके से लोग सत्य को समझ सकते हैं और परमेश्वर के कार्य का ज्ञान प्राप्त कर सकते हैं। क्या यह परमेश्वर का काम नहीं है?" यह सब सोचते हुए मैंने उत्साह और पश्चात्ताप दोनों महसूस किए। मैंने वापस उस बारे में सोचा, जब मैं शानदोंग के भाई-बहनों को वे पत्र लिख रही थी। मैं अपनी क़लम तलवार की तरह भाँज रही थी, उन्हें एक अभिमानी स्वर में डाँट रही थी। और प्रभु के लौटने के अपने दृष्टिकोण में मैं न केवल सत्य की खोज करने में असफल हो गई, बल्कि इसके बजाय मैंने लगातार उसका खंडन किया और उसे अस्वीकार किया। मैंने खुद को सत्य की स्वामिनी समझा और चाहा कि सभी भाई-बहन मेरी बात सुनें, साथ ही मैंने सोचा कि मैं सच्चे मार्ग की रक्षा करने की भरसक कोशिश कर रही हूँ। मुझे यह कभी नहीं लगा कि मैं परमेश्वर का विरोध कर रही हूँ। तो क्या यह मुझे एक आधुनिक युग की फरीसी नहीं बनाता? उस पल मुझे ऐसा लगा, जैसे मैं सिर से पैर तक ठंडे पानी से भीग गई हूँ; मैंने खुद को पूरी तरह से अशक्त और कमज़ोर महसूस किया। मेरे दोनों हाथ अनियंत्रित रूप से काँप रहे थे और मैं अपने मन में बार-बार स्वयं द्वारा परमेश्वर का विरोध करने के दृश्य दोहरा रही थी।… मैं अब और नहीं रुक पाई—मेरी आँखों से आँसू बहने लगे। इतनी दंभी और विवेकहीन होने के लिए मुझे खुद से नफ़रत हो गई। काफी समय बाद, मैंने अपने आँसू पोंछे और ट्रे में पानी के गिलास लेकर वापस कमरे में चली गई। बहन ने मेरी ओर देखा और चिंता के साथ पूछा: "बहन, क्या आप इस सहभागिता को स्वीकार करती हैं?" मैंने एक आह भरी और खेदपूर्वक बोली: "अभी-अभी सर्वशक्तिमान परमेश्वर के वचनों और आपकी सहभागिता को सुनने के बाद, मुझे लगता है कि सर्वशक्तिमान परमेश्वर लौटे प्रभु यीशु हैं। मैंने हर दिन परमेश्वर के लौटने का इंतज़ार किया, लेकिन कभी कल्पना नहीं की थी कि अब परमेश्वर लौट आए हैं, मैंने वास्तव में एक फरीसी की भूमिका निभाई है। मैंने वाकई बहुत बड़ी बुराई की है! मैंने परमेश्वर का विरोध किया है।" फिर मैं इतना रोने लगी कि बोल नहीं पाई।

बाद में, कुछ समय तक सर्वशक्तिमान परमेश्वर के वचन पढ़ने के बाद बहन झांग, मेरी सास, मेरे पति और मैं पूरी तरह से निश्चित हो गए कि सर्वशक्तिमान परमेश्वर लौटे हुए प्रभु यीशु हैं। मुझे इतनी ज्यादा ख़ुशी हुई कि मैंने उत्साहपूर्वक शानदोंग के भाई-बहनों को एक पाँचवाँ पत्र भेजा: "प्रिय भाइयो और बहनो! परमेश्वर का धन्यवाद हो कि आपके द्वारा मेरे साथ कई बार परमेश्वर के राज्य का सुसमाचार साझा किए जाने से मैंने अब अंत के दिनों के सर्वशक्तिमान परमेश्वर के कार्य को स्वीकार कर लिया है और मैं सर्वशक्तिमान परमेश्वर की कलीसिया की सदस्या बन गई हूँ। हालाँकि मैंने इसे आपके बाद स्वीकार किया है, फिर भी मैं पीछे नहीं रहना चाहती। मैं आपकी बराबरी में आने के लिए जी-जान लगा दूँगी।" उस पल मुझे ऐसा महसूस हुआ, जैसे पत्र के साथ ही मेरा मेरा दिल भी अपने भाई-बहनों के साथ घनिष्ठता से इकट्ठा होने के लिए शानदोंग की उड़ान भर रहा हो। परमेश्वर के प्यार के लिए उसका धन्यवाद हो!


20. परमेश्वर की तरफ मुड़ने के लिए झूठ के जाल से निकलना

केमु, दक्षिण कोरिया

2017 में, मेरी पत्नी और बेटी मेरे साथ रहने दक्षिण कोरिया आयीं। तो मैं बहुत जोश में था, मेरी पत्नी अलग माहौल और भाषा के कारण वहां पर बिलकुल भी रम नहीं पायी। उसे अपने बूढ़े माता-पिता और पसंदीदा काम को छोड़कर एक अजनबी जगह पर आना पड़ा, जहां उसका कोई मित्र नहीं था। उसके लिए हर चीज़ अनजानी थी। वो हमेशा उदास और चुप रहती। मैं जानता था कि वो दुखी है, पर समझ नहीं आ रहा था कि उसे कैसे आराम दूँ। मार्च में एक दिन, उसने कहा कि वह परमेश्वर में विश्वास करने लगी है। मुझे लगा ये तो अच्छी बात है। मेरी दादी भी एक विश्वासी थी। मुझे कोई आपत्ति नहीं हुई। कुछ समय बाद, मैंने देखा कि वो हमेशा खुश रहने लगी है, उसका पूरा आचरण पहले से बिल्कुल अलग हो गया है। मैं बहुत खुश हुआ। धीरे-धीरे मुझे उसकी कलीसिया को लेकर जिज्ञासा होने लगी, मैंने सोचा इससे किसी में इतना बड़ा बदलाव कैसे आ सकता है।

एक दिन मैंने उससे पूछा कि वो किस कलीसिया में भाग ले रही है। उसने कहा यह सर्वशक्तिमान परमेश्वर की कलीसिया है। इससे मुझे 2014 की शांदोंग की झाओयुआन घटना की याद आ गयी, मैं बहुत नाराज़ हो गया। मैंने उससे सख्ती से कहा, "तुम अब उन विश्वासियों के साथ कोई सम्बन्ध नहीं रखोगी अगर उनसे संपर्क किया, तो मैं तुम्हारा फोन तोड़ दूंगा!" उसके चेहरे पर हैरानी का भाव था, उसने पूछा कि मैं उसे रोक क्यों रहा हूँ। मैंने गुस्से से कहा, "क्यों? यह तुम्हारे और हमारे परिवार के भले के लिए है। क्या तुम्हें नहीं पता कि सीसीपी सर्वशक्तिमान परमेश्वर की कलीसिया पर कार्रवाई कर उसका दमन कर रही है? तुम्हें 28 मई 2014 के झाओयुआन मामले के बारे में नहीं पता? इस मामले का मुख्य आरोपी झांग लिदोंग इसी कलीसिया का सदस्य है। इन लोगों के साथ मेल-जोल रखने से क्या तुम मुसीबत मोल नहीं ले रही?" उसने दृढ़ता के साथ कहा, "झांग लिदोंग और बाकी लोग सर्वशक्तिमान परमेश्वर की कलीसिया के साथ नहीं हैं। आपको इस बात पर यकीन नहीं करना चाहिए। मैं कलीसिया के भाई-बहनों से पिछले दो महीनों से संपर्क में हूँ, वो सब ईमानदार लोग हैं, जो दूसरों के प्रति दयालु और निष्ठावान हैं। किसी भी तकलीफ़ में वो एक-दूसरे की मदद करते हैं। ऑनलाइन कही बातों जैसा कुछ भी नहीं है।" लेकिन उसकी तमाम बातें सुनकर मैंने जवाब दिया, "खुद ही ऑनलाइन देख लो, जान जाओगी मैं सही हूँ या नहीं।"

फिर मेरी पत्नी ने मुझे एक जगह बिठा कर कहा कि, "आप बातों को अच्छे से समझने वाले इंसान हैं। आपको इस पर ठीक से गौर करके सच्चाई के अनुसार बोलना चाहिए— एक ही पक्ष की बात मत सुनिये! क्या आपको 1989 के टियानमेन स्क्वेयर विरोध प्रदर्शन याद हैं? छात्र भ्रष्टाचार के विरुद्ध प्रदर्शन कर लोकतांत्रिक आज़ादी के लिए संघर्ष कर रहे थे, लेकिन सीसीपी ने कुछ अनजाने लोगों से छात्र होने का नाटक करवा कर, उनसे तोड़-फोड़ सैनिक वाहन पलटवाये। उन्होंने बहुत अराजकता फैलायी, और सीसीपी ने आरोप छात्रों पर डाल दिया। इसके बाद, सीसीपी ने सीसीटीवी और रेडियो का इस्तेमाल कर अपनी झूठी रिपोर्ट फैलायीं, उन छात्रों को क्रान्ति-विरोधी दंगाइयों के रूप में बदनाम किया, फिर हज़ारों जीवित छात्रों को अपने टैंकों के नीचे दबा कर कुचल दिया। जिस किसी को सीसीपी का इतिहास मालूम है, वो जानता है कि यह ऐसी तानाशाही है, जिसके न्याय-विरोधी होने का इतिहास है। जब भी किसी का कोई अलग राजनीतिक विचार या नज़रिया होता है, उसे हमेशा दबाया जाता है, उसका दमन कर उसे मिटा दिया जाता है। जब भी सीसीपी किसी धार्मिक आस्था, लोकतांत्रिक अधिकारों के अभियान, अल्पसंख्यकों के विरोध प्रदर्शनों का दमन करती है, तो वो झूठे मामले गढ़कर लोगों को बरगलाती है, विरोध खड़ा करती है, फिर हिंसक दमन करती है। यह एक सच्चाई है। 28 मई का झाओयुआन मामला सीसीपी द्वारा सर्वशक्तिमान परमेश्वर की कलीसिया को फंसाने का मामला था— उन्होंने सावधानी से एक और झूठा मामला गढ़ डाला।" लेकिन मैं उसकी बात नहीं सुनना चाहता था। मैंने गुस्से से कहा, "तुम अब सर्वशक्तिमान परमेश्वर में विश्वास नहीं रख सकती। मुझे अपने परिवार की सुरक्षा का ख़याल रखना है, मैं तुम्हें और अपनी बेटी को मुसीबत में नहीं देख सकता। मुझे किसी और बात की फ़िक्र नहीं। मैं तुम्हें आखिरी बार बता रहा हूँ : तुम अब उनसे कोई संपर्क नहीं रख सकती। बस घर पर एक अच्छी पत्नी और माँ बन कर रहो, वरना तुम्हें अंदर बंद कर दूं, तो मुझे दोष मत देना" फिर मैं दरवाज़ा ज़ोर से बंद कर घर से बाहर चला गया।

मुझे वाकई बहुत बुरा लग रहा था। शादी के पिछले दस साल में, मैं इस तरह उस पर कभी भी नाराज़ नहीं हुआ। पहली बार मिलने से लेकर, प्यार करने और शादी की रस्में निभाने तक, हमने बहुत-कुछ झेला : हमारे माता-पिता का विरोध, सांस्कृतिक अंतर, उम्र का फ़र्क और दूर का रिश्ता। हमने तमाम मुश्किलों को पार किया हमारे परिवार के लिए उसने कई साल बहुत-कुछ सहा। ये सब सोचकर मुझे वाकई पीड़ा हुई, मगर मैं सिर्फ़ परमेश्वर में विश्वास रखने की वजह से उसपर इतना गुस्सा हो गया। जानता हूँ मुझे ऐसा नहीं करना चाहिए था, मगर मुझे लगा कि ये हमारे परिवार के भले के लिए है। वो मुझे क्यों नहीं समझ सकी? मैंने अपना फोन देखा, उसमें हम तीनों की बड़ी खुशनुमा फोटो थी, जिसमें हमारी बेटी मीठी मुस्कान दे रही थी। मैंने मन में सोचा, "मैं परिवार का मुखिया हूँ, मुझे उनकी रक्षा करनी होगी। उन्हें कोई नुकसान नहीं पहुंचा सकता।"

अगले कुछ दिनों में, इस डर से कि मेरे प्रति मेरी पत्नी की भावनाओं को चोट न पहुंचे, मैंने उससे बस इतना कहा कि परमेश्वर से जुड़ी कोई भी बात मुझसे न करे। भले ही ऊपर से ऐसा लग रहा था कि हमारे बीच सब ठीक है, मगर हमारे बीच एक खाई बन गयी थी।

एक दिन जैसे ही मैं काम ख़त्म करके घर के अंदर आया, मैंने कमरे से आते संगीत के आनंदमय सुर और मेरी पत्नी और बेटी के ठहाके सुने। मैंने सोचा, कमाल है "लंबे वक्त से मैंने घर में आनंद के ऐसे स्वर नहीं सुने। यह कौन-सा गाना है, जो उन्हें इतनी खुशी दे रहा है?" मैंने बहुत धीरे-से दरवाज़ा खोला, कंप्यूटर पर सर्वशक्तिमान परमेश्वर की कलीसिया का वीडियो चल रहा था, परमेश्वर का सच्चा प्रेम। छह युवतियां भावना और आनंद में डूबी डांस करते हुए गा रही थीं, उनके चेहरे खुशियों से खिली मुस्कान से ऐसे दमक रहे थे कि मैं तुरंत आकर्षित हो गया। मुझे बड़ी जिज्ञासा हुई, मैंने सोचा, "यह कैसी कलीसिया है, ये कैसे लोग हैं? ये गाना और डांस इतना आकर्षक क्यों है क्यों इतना सुकून दे रहा है? अगर वो सचमुच बुरे लोग हैं, तो उनकी मुस्कान इतनी उदार और सच्ची कैसे हो सकती है?" मेरी बेटी ने मुझे आते हुए देख लिया, और मेरी पत्नी को मेरे लिए एक और गाने और डांस का वीडियो चलाने को कहा, जिसका नाम था पूरब की ओर लाया है परमेश्वर अपनी महिमा। मैं उसे रोकना नहीं चाहता था— हमारे घर में ऐसा खुशनुमा माहौल मुश्किल से आया था। अपनी बेटी का हाथ पकड़े हुए मैं अपनी पत्नी के साथ बैठ कर देखने लगा। उस वीडियो ने मुझे वाकई अपनी और खींचा, उसमें टैप डांसिंग जैसा ही स्टाइल था, वे बड़ी मनोहरता से नाच रहे थे, ये बहुत आकर्षित करने वाला था।

मुझे इतना मगन देख कर, मेरी पत्नी ने मुझसे कहा, "ये सब सर्वशक्तिमान परमेश्वर की कलीसिया के भाई-बहनों द्वारा बनाये गये हैं। ये कोई प्रोफेशनल नहीं हैं।" मैंने सोचा, "ये कैसे संभव है? प्रोफेशनल ट्रेनिंग के बिना लोग इतना बढ़िया डांस कैसे कर सकते हैं? और इन सभी वीडियो में ऐसी सकारात्मक भावना है। ये प्रेरक हैं, दिल को छूते और स्फूर्ति देते हैं। बुरे लोगों में ऐसी सकारात्मक शक्ति कैसे हो सकती है? मैंने जो कुछ ऑनलाइन देखा, ये उससे अलग क्यों है? असल में चल क्या रहा है?" मुस्कराते हुए, मेरी पत्नी ने कहा, "है न शानदार! परमेश्वर के कार्य और मार्गदर्शन के बिना, क्या नॉन-प्रोफेशनल लोग इस तरह डांस कर सकते हैं? उनकी बनायी फ़िल्में देख कर आप और भी हैरान होंगे। सर्वशक्तिमान परमेश्वर की कलीसिया में पवित्र आत्मा का कार्य है। इसलिए ही उनके डांस और फ़िल्में इतनी अच्छी हैं, इनमें की गयी सत्य पर संगति से लोगों को लाभ होता है। कलीसिया के बारे में ऑनलाइन मौजूद नकारात्मक प्रचार सीसीपी द्वारा फैलाया गया झूठ है। उसमें सच्चाई नहीं है। सीसीपी सर्वशक्तिमान परमेश्वर की कलीसिया को बदनाम करती है, ताकि लोग गुमराह होकर उसे अपना दुश्मन मानें। फिर वो परमेश्वर के कार्य की जांच नहीं करेंगे, उसका उद्धार खो देंगे।"

उसकी बात सुनकर मेरी जिज्ञासा वाकई बढ़ गयी। मैं सोचने लगा यह कैसी कलीसिया है, ऑनलाइन कही गयी बातें सच हैं या नहीं। अपनी पत्नी को उसकी आस्था का पालन करने दूं या नहीं। वही संघर्ष मेरे मन में फिर से होने लगा। इस संघर्ष के बाद इसकी जांच का सोचा इस काम के लिए मैं द्वारपाल की भूमिका निभा सकता हूँ। अगर मैंने कलीसिया के लोगों को अनुचित बर्ताव करते देखा, या उन्हें कुछ भी अनुचित करते देखा, तो मैं उसे वहां से बाहर ले आऊँगा, और फिर कभी नहीं जाने दूंगा। अगर वैसा कुछ नहीं हुआ जिसका मुझे डर है तो मैं उसे कभी नहीं रोकूँगा। उस हफ्ते के अंत में, मैंने अपनी पत्नी से कहा कि मैं सर्वशक्तिमान परमेश्वर की कलीसिया को देखना चाहता हूँ— तो वो बहुत खुश हुई

वहां पहुँचने पर भाई-बहनों ने गर्मजोशी से हमारा स्वागत किया, उनकी बातचीत से मुझे लगा कि वे दयावान और निष्ठावान हैं। मेरी घबराहट धीरे-धीरे कम हो गयी। फिर एक बहन ने एक संगीत नाटिका चलायी, जिसका नाम था एंजेलिना की कहानी। मैंने उसे दिलचस्पी से देखा। एंजेलिना के उतार-चढ़ाव को देख कर मैं गहराई से प्रेरित हुआ मैं अपनी ज़िंदगी के बारे में सोचने लगा। मेरे परिवार में घटी घटनाओं के कारण मैं बचपन में जगह-जगह भटका था, गुज़ारा करने के लिए मैंने दबंगई, बेइज़्ज़ती और उदासीनता झेली थी। अब मैं ज़िंदगी चलाने के लिए कड़ी मेहनत कर रहा हूँ, बीते वर्षों में दुख झेलकर, उतार-चढ़ाव से गुज़र कर थका हुआ और दुखी होने पर भी, मैं अपनी पत्नी और मित्रों के सामने खुद को मज़बूत दिखाता हूँ। मेरे दिल का दर्द सच में भला कौन समझ सकता है? संगीत नाटिका के अंत से पहले यह गाना चला : "सर्वशक्तिमान ने हुरी तरह से पीड़ित इन लोगों पर दया की है; साथ ही, वह उन लोगों से तंग आ गया है, जिनमें चेतना की कमी है, क्योंकि उसे मनुष्य से जवाब पाने के लिए बहुत लंबा इंतजार करना पड़ा है। वह तुम्हारे हृदय की, तुम्हारी आत्मा की तलाश करना चाहता है, तुम्हें पानी और भोजन देना और तुम्हें जगाना चाहता है, ताकि अब तुम भूखे और प्यासे न रहो। जब तुम थक जाओ और तुम्हें इस दुनिया की बेरंग उजड़ेपन का कुछ-कुछ अहसास होने लगे, तो तुम हारना मत, रोना मत। द्रष्टा, सर्वशक्तिमान परमेश्वर, किसी भी समय तुम्हारे आगमन को गले लगा लेगा" (मेमने का अनुसरण करो और नए गीत गाओ)। हर एक सुर में यूं लगा जैसे एक माँ लंबे अरसे से खोये हुए अपने बच्चे की तरफ अपना हाथ बढ़ा रही है। मुझे प्रेम की पुकार महसूस हुई—मेरा दिल रो पड़ा। जब वो ख़त्म हुई, मैंने दिल से कहा, "संगीत नाटिका वाकई अद्भुत है!" मेरी पत्नी ने मुझे देखा और भावुकता से बोली, "एंजेलिना की कहानी का आपके दिल को छूना परमेश्वर का आपको प्रेरित करना है! मैं जानती हूँ कि 28 मई के झाओयुआन मामले का आप पर प्रभाव पड़ा है, आप सर्वशक्तिमान परमेश्वर की कलीसिया को ग़लत समझते हैं। आप हमारी सुरक्षा को लेकर चिंतित हैं, इसलिए आज हम ये समझ सकते हैं कि उस मामले में सच में क्या हुआ था।"

भाई-बहनों ने तब मेरे लिए एक वीडियो चलाया, 28 मई के झाओयुआन मामले के पीछे का सत्य उजागर हुआ। इसमें अनेक संदेहास्पद पहलुओं पर प्रकाश डाला गया, उनका गहन विश्लेषण किया गया। सीसीपी का झूठ पकड़ा गया और सच्चाई सामने आ गयी। मैंने देखा कि आरोपी झांग लिदोंग और झांग फैन ने अदालत में साफ़-साफ़ कहा, "सर्वशक्तिमान परमेश्वर की कलीसिया से मेरा कोई संपर्क नहीं। शासन झाओ वीशान के सर्वशक्तिमान परमेश्वर पर कार्रवाई करता है, हमारे परमेश्वर पर नहीं।" उन्होंने नकारा कि वे सर्वशक्तिमान परमेश्वर की कलीसिया के सदस्य हैं, और कहा कि कलीसिया से वो बिल्कुल भी संबद्ध नहीं हैं। लेकिन सीसीपी ने आरोपियों की गवाहियों की परवाह नहीं की और सत्य को पलट दिया, जबरन अपराध सर्वशक्तिमान परमेश्वर की कलीसिया के लोगों पर थोप दिया। क्या यह कलीसिया को बदनाम करने के लिए बोला गया सफ़ेद झूठ नहीं था?

फिर एक बहन ने मेरे साथ यह संगति साझा की : "सीसीपी सालों से अपनी कपटता के लिए कुख्यात रही है, देश-विदेश में यह बहुत बदनाम है। दुनिया भर में, ज़्यादातर लोग इसकी असलियत देख सकते हैं, अब शायद ही कोई इस पर भरोसा करता है। हम सब जानते हैं, चीन में कम्युनिस्ट पार्टी की तानाशाही है। न न्याय पालिका को आज़ादी है, और न ही प्रेस को। चीनी मीडिया और अदालतें पूरी तरह से सीसीपी सरकार द्वारा नियंत्रित हैं, वे सिर्फ़ तानाशाही के मुखपत्र और साधन बन कर रह गये हैं। यह एक जग-ज़ाहिर सच्चाई है। झाओयुआन घटना के तीन दिन बाद, बिना किसी अदालाती सुनवाई या फैसले के, सीसीपी ने टीवी और ऑनलाइन मीडिया तंत्र का इस्तेमाल करके सार्वजनिक रूप से निंदा कर दी। मध्य-जून में, उन्होंने अपना 'सौ दिन का युद्ध' शुरू कर दिया, ताकि सर्वशक्तिमान परमेश्वर की कलीसिया का दमन और कार्रवाई की जा सके। उन्होंने कलीसिया को लक्ष्य बनाकर राष्ट्रव्यापी खोजबीन की, ईसाइयों को गिरफ़्तार किया। शांदोंग में 28 मई को हुआ झाओयुआन मामला, सीसीपी द्वारा सर्वशक्तिमान परमेश्वर की कलीसिया को मिटा देने के लिए गढ़ा गया झूठा मामला था।"

इसे सुनकर मैंने सोचा : "सीसीपी कितनी घिनौनी है। यह सत्य को उलट कर सर्वशक्तिमान परमेश्वर की कलीसिया को फंसाती है, ताकि सत्य न जानने वाले लोग इसके झूठ के फेर में आ जाएं और कलीसिया को पूरी तरह से गलत समझें। मैं भी सीसीपी के झूठ में फंस गया। लेकिन एक बात नहीं समझा, सीसीपी कलीसिया का इस तरह से उत्पीड़न क्यों करती है, सर्वशक्तिमान परमेश्वर की कलीसिया पर खून का मामला थोपना क्यों चाहती है, उसके सदस्यों को गिरफ़्तार क्यों करना चाहती है ये आखिर चल क्या रहा है?" अपनी उलझन के बारे में मैंने उनसे पूछा

तो एक बहन ने जवाब दिया, "वो इतने पागलपन से सर्वशक्तिमान परमेश्वर की कलीसिया का दमन, और हत्या का झूठा मामला इसलिए गढ़ती है, क्योंकि वो एक नास्तिक पार्टी है। इसके संस्थापक कार्ल मार्क्स एक शैतानवादी थे, सीसीपी सभी धार्मिक आस्थाओं को मिटा देना चाहती है, ताकि लोग उसी में विश्वास रखें और उसे अपना उद्धारकर्ता मान लें। मार्क्स परमेश्वर का विरोध करने वाले वास्तविक जीवित दानव थे। सीसीपी ने सत्ता में आने के बाद से परमेश्वर को खुले तौर पर नकारा है, उसकी निंदा और उसका तिरस्कार किया है, वह ईसाई धर्म को एक कुपंथ कहती है। वह बाइबल की प्रतियों को कुपंथ साहित्य कह कर नष्ट कर देती है, वह धार्मिक समूहों को कुपंथ कहती है, ताकि उनका दमन कर सके। अब अंत के दिनों में, सर्वशक्तिमान परमेश्वर ने चीन में प्रकट होकर कार्य किया है, वचन देह में प्रकट होता है में संपूर्ण सत्य व्यक्त किया है। इस क़िताब ने सभी धर्मों और संप्रदायों को झकझोर डाला है। बहुत-से सच्चे विश्वासियों ने सर्वशक्तिमान परमेश्वर के वचन पढ़े हैं, उन्होंने समझ लिया है कि ये वचन परमेश्वर की वाणी हैं, सर्वशक्तिमान परमेश्वर ही वापस आया हुआ प्रभु यीशु है। सर्वशक्तिमान परमेश्वर को स्वीकार कर, वो परमेश्वर के सिंहासन के सामने आ गये हैं। करीब 20 साल में ही, चीन में, लाखों लोगों ने सर्वशक्तिमान परमेश्वर के अंत के दिनों के कार्य को स्वीकार कर लिया है, लोग सर्वशक्तिमान परमेश्वर पर विश्वास कर रहे हैं, सीसीपी में नहीं, इससे पागल होकर वो परमेश्वर के कार्य की निंदा करती है, सर्वशक्तिमान परमेश्वर की कलीसिया के बारे में झूठ फैलाती है। उसने कई गोपनीय दस्तावेज़ जारी किये हैं और सशस्त्र पुलिस बल की तैनाती की है। वह चीन में, परमेश्वर के अंत के दिनों के सुसमाचार को रोकने की कोशिश करती है, चीन में कलीसियाओं के लोगों को गिरफ़्तार करके उनका दमन करने पर तुली है। वह परमेश्वर के कार्य और सर्वशक्तिमान परमेश्वर की कलीसिया को मिटाना चाहती है। इससे सीसीपी की शैतानी और परमेश्वर से घृणा करने वाली प्रकृति साफ़ उजागर होती है। सर्वशक्तिमान परमेश्वर के वचनों में कहा गया है, 'ऊपर से नीचे तक और शुरू से अंत तक शैतान परमेश्वर के कार्य को बाधित करता रहा है और उसके विरोध में काम करता रहा है। ... शैतान चाहता है कि एक ही झपट्टे में परमेश्वर से संबंधित सब-कुछ साफ़ कर दे, और एक बार फिर उसे अपवित्र कर उसका हनन कर दे; वह उसके कार्य को टुकड़े-टुकड़े करने और उसे बाधित करने का इरादा रखता है। वह कैसे परमेश्वर को समान दर्जा दे सकता है? कैसे वह पृथ्वी पर मनुष्यों के बीच अपने काम में परमेश्वर का "हस्तक्षेप" बरदाश्त कर सकता है? कैसे वह परमेश्वर को उसके घिनौने चेहरे को उजागर करने दे सकता है? शैतान कैसे परमेश्वर को अपने काम को अव्यवस्थित करने की अनुमति दे सकता है? क्रोध के साथ भभकता यह शैतान कैसे परमेश्वर को पृथ्वी पर अपने शाही दरबार पर नियंत्रण करने दे सकता है? कैसे वह स्वेच्छा से परमेश्वर के श्रेष्ठतर सामर्थ्य के आगे झुक सकता है? इसके कुत्सित चेहरे की असलियत उजागर की जा चुकी है, इसलिए किसी को पता नहीं है कि वह हँसे या रोए, और यह बताना वास्तव में कठिन है। क्या यही इसका सार नहीं है?' (वचन, खंड 1, परमेश्वर का प्रकटन और कार्य, कार्य और प्रवेश (7))।"

फिर बहन ने मेरे लिए साम्यवाद का झूठ नामक एक वीडियो चलाया। उसमें परमेश्वर के वचनों के एक अंश ने मुझे प्रेरणा दी। सर्वशक्तिमान परमेश्वर कहते हैं, "हमें विश्वास है कि परमेश्वर जो कुछ प्राप्त करना चाहता है, उसके मार्ग में कोई भी देश या शक्ति ठहर नहीं सकती। जो लोग परमेश्वर के कार्य में बाधा उत्पन्न करते हैं, परमेश्वर के वचन का विरोध करते हैं, और परमेश्वर की योजना में विघ्न डालते और उसे बिगाड़ते हैं, अंततः परमेश्वर द्वारा दंडित किए जाएँगे। जो परमेश्वर के कार्य की अवहेलना करता है, उसे नरक भेजा जाएगा; जो कोई राष्ट्र परमेश्वर के कार्य का विरोध करता है, उसे नष्ट कर दिया जाएगा; जो कोई राष्ट्र परमेश्वर के कार्य को अस्वीकार करने के लिए उठता है, उसे इस पृथ्वी से मिटा दिया जाएगा, और उसका अस्तित्व समाप्त हो जाएगा" (वचन, खंड 1, परमेश्वर का प्रकटन और कार्य, परिशिष्ट 2: परमेश्वर संपूर्ण मानवजाति के भाग्य का नियंता है)। उसके इन वचनों से मुझे परमेश्वर के अधिकार और प्रताप का अनुभव हो रहा था। इंसान परमेश्वर के कार्य को नहीं रोक सकता। सीसीपी सर्वशक्तिमान परमेश्वर की कलीसिया को बदनाम कर उसकी निंदा कर रही है, कलीसिया के ईसाइयों को गिरफ़्तार कर उत्पीड़ित कर रही है, फिर भी वे परमेश्वर का अनुसरण कर रहे हैं, उसके सुसमाचार को फैला रहे हैं। वे और भी ज़्यादा सुसमाचार फ़िल्में, सामूहिक (कोरल) कार्यक्रम, और डांस वीडियो बना रहे हैं, और ज़्यादा-से-ज़्यादा लोग सर्वशक्तिमान परमेश्वर में विश्वास रखने लगे हैं। किसी इंसान का कोई काम, ऐसे गहरे उत्पीड़न के बावजूद इतनी तेज़ी से फ़ैल नहीं सकता। मुझे यकीन था कि ये परमेश्वर से आया है, सच्चा मार्ग है, जाँच के लायक है। ये सब बातें समझ लेने से सर्वशक्तिमान परमेश्वर की कलीसिया के बारे में मेरी शंकाएं दूर हो गयीं, मुझे लगा जैसे मेरे दिल से बड़ा बोझ उतर गया है।

मैंने अपनी पत्नी की ओर देख कर कहा, "सर्वशक्तिमान परमेश्वर में तुम्हारा विश्वास रखना सही है। मैं ही नासमझ था, मैंने आँखें बंद करके सीसीपी के झूठ को मान लिया, तुम्हें भी रोका। मुझसे गलती हो गयी।" उसकी आँखों में आंसू आ गए , उसने भावुक होकर कहा, "परमेश्वर की कृपा है कि आप सीसीपी के झूठ को समझ कर उलझन से बाहर निकल सके। यह परमेश्वर का मार्गदर्शन है!"

इसके बाद, मैं अपनी पत्नी के साथ बैठ कर सर्वशक्तिमान परमेश्वर की कलीसिया के बनाये वीडियो देखता, उसकी आस्था के बारे में सुनता। कुछ समय बाद, मैं बहुत बीमार पड़ गया, तब कलीसिया के भाई-बहन मेरा हाल पूछने और हमारी मदद करने आये। ऐसे ठंडे, बेपरवाह समाज में, भाई-बहनों द्वारा मदद का हाथ बढ़ाने से मुझे महसूस हुआ कि हम एक परिवार के जैसे हैं। उनसे पहचान के कुछ समय बाद, मैं जान पाया कि वे सब बहुत ही दयालु लोग हैं, परमेश्वर के वचनों पर भरोसा करते हैं, अपनी बातों और कामकाज में ईमानदार और गरिमापूर्ण हैं। मैं जिनके साथ काम करता हूँ, ये उनसे बिल्कुल अलग हैं— दुनिया में उन जैसे लोग बहुत ही कम बचे हैं। मुझे लगा कि सर्वशक्तिमान परमेश्वर के वचन लोगों को बदलकर सही मार्ग दिखा सकते हैं। यह कलीसिया प्रेम से परिपूर्ण है, यह लोगों को अंदर से बहुत स्नेही बनाती है। मैंने परमेश्वर के अंत के दिनों के कार्य को स्वीकार कर लिया। मैं उस वक्त के बारे में सोचता हूँ जब मैं सीसीपी के झूठ से अंधा होकर अपनी पत्नी की आस्था के आड़े आया, फिर भी परमेश्वर ने मुझे बचाया। परमेश्वर के उन वचनों के जरिए, जो भाई-बहनों ने मुझे बताया, परमेश्वर ने मुझे सीसीपी के झूठ और उसके पीछे के सत्य को समझने दिया। अपने सामने आने का रास्ता दिखाया। मैं परमेश्वर का आभारी हूँ!


21. अफ़वाहों के फन्‍दे से आज़ादी

शिआओयुन, चीन

मैं सेना की एक स्‍त्री अधिकार हुआ करती थी! 1999 में एक दिन एक पादरी ने मुझे प्रभु यीशु के सुसमाचार का उपदेश दिया। मेरे संजीदा उद्यम को देख जल्‍दी ही उस पादरी ने प्रशिक्षण के दौरान अपना पूरा ध्‍यान मुझपर केन्द्रित कर दिया और मैं उसकी मुख्‍य सहयोगी बन गयी। सन 2000 की गर्मियों में, वह पादरी कोरिया की सुसमाचार कलीसिया के एक दर्जन से ज्‍़यादा महाविद्यालयीन छात्रों के साथ धर्म-प्रचार की यात्रा पर युन्‍नान आया था। उसकी इस यात्रा ने सीसीपी सरकार को अप्रत्‍याशित रूप से चौकन्‍ना कर दिया। जिस दौरान हम पादरी के घर पर एक बैठक कर रहे थे, हमें गिरफ़्तार कर लिया गया और फिर पूछताछ के लिए युन्‍नान प्रान्‍त के जन सुरक्षा विभाग में ले जाया गया। कोरियाई विश्‍वविद्यालयीन छात्रों को उसी रात कोरिया वापस भेज दिया गया और कोरियाई पादरी को भी निष्‍कासित कर दिया गया। कलीसिया को सीसीपी सरकार का उत्‍पीड़न भोगना पड़ा और बहुत-से विश्‍वासी डर गये और वे अपना विश्‍वास जारी रखने की हिम्‍मत नहीं जुटा सके। विश्‍वासियों के एक हिस्‍से को थ्री-सेल्‍फ़ कलीसिया में जाने को मजबूर किया गया, और इस तरह से सीसीपी सरकार द्वारा कलीसिया को भंग कर दिया गया। मैं कलीसिया की मुख्‍य सहकर्मी थी और इस बार मुझे सीसीपी सरकार के उत्‍पीड़न की वजह से अपनी नौकरी भी गँवा देनी पड़ी।

मार्च 2005 में मैंने सर्वशक्तिमान परमेश्‍वर के राज्‍य का सुसमाचार सुना। जब मुझे पता चला कि प्रभु यीशु वापस आ गये हैं, तो मैं इस क़दर उत्‍तेजना से भर उठी कि खुशी से मेरी आँखों में आँसू उमड़ आये और मुझे अवर्णनीय कृतज्ञता का अहसास हुआ। मैं जल्‍दी-से-जल्‍दी अपने भाइयों और बहनों को परमेश्‍वर के सामने लाना चाहती थी। परमेश्‍वर के मार्गदर्शन में भाइयों और बहनों ने एक-एक कर परमेश्‍वर के अन्‍त के दिनों के कार्य को स्‍वीकार कर लिया था। लेकिन सर्वशक्तिमान परमेश्‍वर के अन्‍त के दिनों के कार्य की गवाही को सुनने के बाद कलीसिया के एक सबसे प्रतिभाशाली सहकर्मी ने ऐलान कर दिया: "यह मत सही प्रतीत होता है, लेकिन हमें इसके बारे में पहले पादरी से पूछना और यह जानना ज़रूरी है कि वे क्‍या कहते हैं।" इसके बाद जल्‍दी ही पादरी ने मुझे फ़ोन किया और कहा, "इस समय बाहर बहुत गड़बड़ी है। तुमने लम्‍बे अरसे तक परमेश्‍वर में विश्‍वास नहीं किया है और तुम्‍हारा आध्‍यात्मिक क़द छोटा है। तुम जो भी चाहो करो, लेकिन लापरवाही के साथ कलीसिया से बाहर के लोगों के उपदेश मत सुनो, और तभी तुम भटकोगी नहीं। हम सिर्फ़ इस कलीसिया का मार्गदर्शन ही स्‍वीकार कर सकते हैं। दूसरी कलीसियाएँ जिन मार्गों का उपदेश करती हैं उनपर ध्‍यान मत दो।" उनकी बात सुनने के बाद, मैंने शान्तिपूर्वक कहा, "इस दौरान सर्वशक्तिमान परमेश्‍वर के अन्‍त के दिनों के कार्य का अध्‍ययन करते हुए, मैंने पाया है कि उनके द्वारा दिया गया प्रत्‍येक चीज़ के उपदेश का बाइबल के साथ मेल बैठता है, उसमें प्रबुद्धता और पवित्र आत्‍मा की रोशनी है और वह सच्‍चा मार्ग है।" मेरे पादरी ने कहा, "वे कितना ही अच्‍छा उपदेश क्‍यों न करते हों, हमें यह समझना चाहिए कि प्रभु यीशु ही सच्‍चा परमेश्‍वर है। हमें प्रभु को नहीं छोड़ना चाहिए!" मैंने दृढ़तापूर्वक कहा, "मैंने प्रभु को नहीं छोड़ा है, लेकिन मैं मेमने के पदचिह्नों पर चल रही हूँ। प्रभु यीशु लौट चुके हैं। उचित यही है कि हम बुद्धिमान क्‍वाँरियों की ही तरह प्रभु का स्‍वागत करें।" पादरी ने कठोरतापूर्वक कहा, "यह कैसे मुमकिन है कि कोरियाई कलीसिया को इस बात की जानकारी न हो कि प्रभु लौट आया है?" मैंने कहा, "यह कोई ऐसी चीज़ नहीं है जिसे कुछ शब्‍दों में समझाया जा सकता हो।" पादरी ने वाग्मितापूर्ण ढंग बल देते हुए कहा, "वे दरअसल चमकती पूर्वी बिजली में विश्‍वास करते हैं, जो सीसीपी सरकार की कठोर कार्रवाई के निशाने पर थी। इसे इंटरनेट पर एकदम साफ़ तौर पर स्‍पष्‍ट कर दिया गया है। तुम्‍हें ऑनलाइन दिख जाएगा। इसे जाँचने के लिए तुम्‍हें ऑनलाइन होना होगा...।" फ़ोन रखने के बाद मेरा चित्‍त देर तक शान्‍त नहीं हो सका। पादरी के शब्‍द मेरे कानों में बजते रहे। मैं ख़ासतौर से यह बात ठीक-ठीक जानना चाहती थी कि ऑनलाइन क्‍या कहा जा रहा है।

पता लगाने के लिए मैं फुर्ती से एक इंटरनेट कैफ़े की ओर भागी। जैसे ही मैंने वेबसाइट्स खोलीं, मैं हक्‍का–बक्‍का रह गयी। वेबसाइट्स सीसीपी सरकार की ईश-निन्‍दा और परमेश्‍वर की भर्त्‍सना से, और सत्‍ता की धार्मिक शख्सियतों द्वारा लगाये गये लांछनों और उनकी ईश-निन्‍दा से भरी पड़ी थीं। मेरे मन में कुछ शंकाएँ थीं: सर्वशक्तिमान परमेश्‍वर के वचन चाहे जिस व्‍यक्ति द्वारा नहीं बोले जा सकते। वे सत्‍य की आत्‍मा की अभिव्‍यक्ति हैं। यह ऐसा तथ्‍य है जिसे विभिन्‍न सम्‍प्रदायों के उन बहुत सारे लोगों द्वारा मान्‍य किया गया है जो संजीदा ढंग से प्रभु में विश्‍वास करते हैं और सत्‍य को जानने को लालायित हैं। लेकिन ये वेबसाइट्स लोगों को सर्वशक्तिमान परमेश्‍वर से इन्‍कार करने को प्रेरित करने के लिए अफ़वाहें क्‍यों फैलाती हैं? इनमें बहुत सारे प्रसिद्ध पादरी भी हैं जो खुद भी सीसीपी सरकार के साथ ईश-निन्‍दा और परमेश्‍वर की भर्त्‍सना में शामिल हैं। यहाँ यह चल क्‍या रहा है? यह सारा नकारात्‍मक प्रचार देखकर मैं सहसा अनिश्‍चयों से भर उठी। इसके बाद मैंने पवित्र आत्‍मा द्वारा इस्‍तेमाल किये गये एक मनुष्‍य पर ऑनलाइन हमला होते देखा। एकबार फिर से मेरा दिल बैठ गया। क्‍या मैं वाक़ई इन्‍सान में विश्‍वास करती हूँ? मैं जैसे-जैसे इण्‍टरनेट पर दी गयी जानकारी देखती गयी, उतनी ही मेरी घबराहट बढ़ती गयी और मैं मुझे इस क़दर हैरानी और उलझन महसूस होने लगी कि अन्‍त में मुझे यह भी याद नहीं रहा कि मैं कैसे वह इण्‍टरनेट कैफ़े छोड़कर चली गयी।

घर लौटते हुए मैं रास्‍ते भर उस पूरे वक्‍़त को याद करती रही जो मैंने सर्वशक्तिमान परमेश्‍वर के अन्‍त के दिनों के कार्य की तलाश और पड़ताल करने में बिताया था। जब भी कभी मैं कोई सवाल खड़े करती थी, सर्वशक्तिमान परमेश्‍वर की कलीसिया के भाई और बहन मुझे परमेश्‍वर के वचन पढ़कर सुनाते थे। हर समस्‍या एक-के-बाद एक हल होती जाती थी, और मुझे पूरी तरह यक़ीन हो गया था। पूरे ग्‍यारह दिन की बहस और पड़ताल के बाद ही मुझमें यह दृढ़ विश्‍वास पैदा हुआ था कि सर्वशक्तिमान परमेश्‍वर ही वापस लौटा प्रभु यीशु है। मैंने परमेश्‍वर के कुछ वचन भी पढ़े थे। परमेश्‍वर ने अपने कार्य के तीन चरणों के सारे रहस्‍यों को और छह हज़ार वर्षों की प्रबन्‍धन योजना को उजागर किया था, और उसने अन्‍दरूनी सचाई और बाइबल के सार जैसे सत्‍यों को भी स्‍पष्‍ट किया था, और यह भी कि कौन-से वचन परमेश्‍वर के हैं और कौन-से मनुष्‍यों के हैं, और लोगों को बाइबल को किस तरह बरतना चाहिए। जब मैंने ये सारी बातें पढ़ी थीं, तो सब कुछ स्‍पष्‍ट हो गया था और मैं बहुत अधिक लाभान्वित हुई थी। परमेश्‍वर के इन वचनों से मैंने यह जाना था कि सर्वशक्तिमान परमेश्‍वर ही वापस लौटा प्रभु यीशु होना चाहिए। लेकिन इंटरनेट का यह सारा-का-सारा प्रचार नकारात्‍मक क्‍यों है? जितना ही मैंने उन अफ़वाहों के बारे में सोचा उतना ही मेरा मन उदास और भारी होता गया, और सड़क पार करते हुए मैं एक कार से लगभग टकराते-टकराते बची।

घर लौटने के बाद मेरा चित्‍त जरा भी शान्‍त नहीं हो सका और इण्‍टरनैट की वे अफ़वाहें रह-रह कर मेरे दिमाग़ में उभर उठतीं और वहीं मँडराती रहतीं। मैं एक-के-बाद-दूसरी बात सोचती जाती जिससे मेरा चित्‍त पूरी तरह आक्रान्‍त हो गया। मैं उस रात सो नहीं सकी, और मैंने सोचा: "अगर मैं ग़लत रास्‍ता पकड़ लेती हूँ तो क्‍या मेरी आस्‍था अकारथ नहीं जाएगी? नहीं, मुझे तुरन्‍त वापिस मुड़ना होगा। लेकिन अगर सर्वशक्तिमान परमेश्‍वर ही वापस लौटा प्रभु यीशु हुआ तो? तब क्‍या मैं प्रभु का स्‍वागत करने के सुअवसर से वंचित नहीं रह जाऊँगी और अपने बचे रहने का अवसर नहीं खो दूँगी?" इसी ऊहापोह में मैं इस प्रार्थना के साथ परमेश्‍वर के समक्ष गयी: "हे परमेश्‍वर! जब से मैंने कार्य का यह चरण स्‍वीकार किया है, मैंने अपने मन में हमेशा निश्चिन्‍त महसूस किया है, और परमेश्‍वर के वचनों को पढ़ना मुझे हमेशा आनन्दित करता रहा है और मेरी आत्‍मा अत्‍यन्‍त पोषित महसूस करती रही है। लेकिन इण्‍टरनैट पर कुछ नकारात्‍मक प्रचार देखने के बाद मैं शान्‍त नहीं रह पा रही हूँ। मेरे हृदय की रखवाली कर। हे परमेश्‍वर! मेरा आध्‍यात्मिक क़द छोटा है और मैं इन चीज़ों के बीच फ़र्क करना नहीं जानती। अगर तू ही वह सर्वशक्तिमान परमेश्‍वर है जो वापस लौट आया है, तो मैं तुझसे याचना करती हूँ कि मेरा मार्गदर्शन कर ताकि मैं बिना किसी बाधा के तेरे कार्य में दृढ़तापूर्वक विश्‍वास कर सकूँ। और अगर ऐसा नहीं है तो मैं तुझसे याचना करती हूँ कि मेरा मार्गदर्शन कर ताकि मेरे भीतर सही-ग़लत के बीच फ़र्क करने का विवेक पैदा हो सके...।" प्रार्थना करने के बाद मेरे मन में एक विचार आया: सर्वशक्तिमान परमेश्‍वर के वचनों को फुर्ती से पढ़ डालने का विचार, जिससे यह तय हो सके कि वह परमेश्‍वर की वाणी है या नहीं। उस रात मैं पूरे समय परमेश्‍वर के वचनों को पढ़ती रही और न जाने कब मैं मेज़ पर ही सो गयी।

अगले दिन, बिल्‍कुल सुबह-सुबह मैं दरवाज़ा खटखटाये जाने से जागी और मैं उनींदी-सी दरवाज़ा खोलने पहुँची। देखा, तो सामने बहन वु थीं जिन्‍होंने मुझे सिंचित किया था। उन्‍होंने मुझे उस उनींदी हालत में देख चिन्तित भाव से पूछा कि मुझे क्‍या हुआ है। मैंने कहा, "कल मैं ऑनलाइन थी और वहाँ मैंने ऐसी बहुत-सी चीज़ें देखी हैं जो परमेश्‍वर का प्रतिरोध और ईश-निन्‍दा करती हैं, और अब मैं बेहद अन्‍तर्द्वन्‍द्व महसूस कर रही हूँ...।" यह सुनकर बहन वु ने मुझे संगत दी: "बहन, तुम ईसाइयों के प्रति सीसीपी सरकार के रवैये से अच्‍छी तरह से वाकिफ़ हो। उन्‍होंने असंख्‍य ईसाइयों को गिरफ़्तार किया है और उनपर अत्‍याचार किये हैं। यह जानी-मानी बात है। ये ऑनलाइन अफ़वाहें सर्वशक्तिमान परमेश्‍वर की कलीसिया को उत्‍पीडि़त करने सीसीपी सरकार द्वारा गढ़ी गयी हैं। उनका उद्देश्‍य परमेश्‍वर के कार्य का दमन करना और चीन को एक नास्तिक क्षेत्र में बदलना तथा लोगों को परमेश्‍वर का अनुसरण या आराधना करने की छूट न देना है। बहन, सीसीपी एक नास्तिक सरकार है। क्‍या वे जो कहते हैं उसपर हम विश्‍वास कर सकते हैं?" बहन की वह टिप्‍पणी एक सही वक्‍़त पर मिली चेतावनी थी। ठीक है! सीसीपी नास्तिक है। ये वे लोग हैं जो परमेश्‍वर से सबसे ज्‍़यादा नफ़रत करते हैं और उसका प्रतिरोध करते हैं। वे जो कुछ कहते हैं उसपर कोई भी कैसे विश्‍वास कर सकता है? सीसीपी सरकार "धर्म की आज़ादी" के बैनर की आड़ में काम करती है, लेकिन परदे के पीछे वे उन लोगों को धमकाते हैं और उनको गिरफ़्तार करते हैं जो परमेश्‍वर में विश्‍वास करते हैं। मैंने सोचा कि सीसीपी सरकार ने किस तरह पहले हमारी कलीसिया के लोगों को धमकाया और कुचला था और कितने भाइयों और बहनों ने अपनी आस्‍था गँवा दी थी और विश्‍वास जारी रखने की हिम्‍मत नहीं जुटायी थी, और मैंने सोचा कि किस तरह इसी वजह से मैंने अपनी नौकरी भी गँवा दी थी—क्‍या यह उन लोगों के प्रति सीसीपी सरकार की बदसुलूकी ही नहीं थी जो परमेश्‍वर में विश्‍वास करते हैं? धार्मिक विश्‍वास को नियन्त्रित करने के लिए सीसीपी सरकार ने थ्री-सेल्‍फ़ कलीसिया की स्‍थापना की थी और लोगों से कहा था कि वे पहले "राज्‍य से प्रेम करें" फिर "धर्म से प्रेम करें"। उनका उद्देश्‍य लोगों को सख्‍़ती से नियन्त्रित करना और लोगों की विश्‍वास करने की स्‍वतन्‍त्रता को सीमित करना है। जब मैंने यह सोचा, तो मुझमें सीसीपी सरकार के घृणित इरादों के बारे में कुछ विवेक जागा। सीसीपी सरकार ने हमेशा धार्मिक विश्‍वासों पर अत्‍याचार किया है और सच्‍चे मार्ग की भर्त्‍सना की है। इसलिए उनके द्वारा अफ़वाहों का गढ़ा जाना और सर्वशक्तिमान परमेश्‍वर के अन्‍त के दिनों के कार्य की भर्त्‍सना क्‍या उनकी परमेश्‍वर से नफ़रत करने वाली और परमेश्‍वर-विरोधी शैतानी प्रकृति का बहुत बड़ा परदाफ़ाश नहीं है?

बहन वु ने मेरे साथ अपनी संगत जारी रखी: "सीसीपी सरकार एक नास्तिक शैतानी हुकूमत और परमेश्‍वर की शत्रु है। लोगों पर स्‍थायी नियन्‍त्रण करने की अपनी वहशी महत्‍वाकांक्षा को पूरा करने के उद्देश्‍य से वे सर्वशक्तिमान परमेश्‍वर की कलीसिया की भर्त्‍सना करने और उसको लांछित करने के लिए विकृत ढंग से स्‍याह को सफ़ेद में बदल देते हैं। हम इसमें बहुत अच्‍छी तरह फ़र्क कर सकते हैं। लेकिन परमेश्‍वर का प्रतिरोध करने, उसकी भर्त्‍सना करने, और ईश-द्रोह करने में धर्मप्राण पादरी और एल्‍डर इस नास्तिक हुकूमत का अनुसरण कैसे कर सकते हैं? ज्‍़यादातर लोग इस समस्‍या को समझ नहीं पाते। दरअसल, यह चीज़ धर्मिक नेताओं की प्रकृति से और परमेश्‍वर के प्रतिरोध तथा सत्‍य से घृणा के उनके सार से सम्‍बन्‍ध रखती है। दो हज़ार साल पहले के बारे में सोचें तो, जब प्रभु यीशु ने मानव-जाति के उद्धार का कार्य नहीं किया था, तब उनको मुख्‍य पादरियों, शास्त्रियों और फरीसियों के विरोध तथा अत्‍याचार का सामना करना पड़ा था। यह इसलिए हुआ था क्‍योंकि प्रभु यीशु ने उस समय जिस तरह उपदेश दिये थे और चमत्‍कार किये थे उनने समूचे जूडिया में सनसनी पैदा कर दी थी। बहुत-से साधारण लोग प्रभु के वचनों से आकर्षित हो गये थे और एक-एक कर वे प्रभु यीशु की ओर मुड़ गये थे। मुख्‍य पादरियों, शास्त्रियों और फरीसियों ने इसे अपने आध्‍यात्मिक क़द और आजीविका के सामने उपस्थित ख़तरे की तरह देखा, और उन्‍होंने प्रभु यीशु का प्रतिरोध करने और उनको अपराधी ठहराने के लिए रोमन सरकार के साथ मिलकर षडयन्‍त्र रचा था। उन्‍होंने अफ़वाहें फैलायीं, प्रभु के कार्य को लांछित किया और प्रभु यीशु को सलीब पर लटका दिया। आज वही दो हज़ार साल पुराना इतिहास स्‍वयं को दोहरा रहा है। धार्मिक नेता सर्वशक्तिमान परमेश्‍वर के अन्‍त के दिनों के कार्य को लोगों द्वारा बढ़ती हुई तादाद में अपनाये जाते देखते हैं और वे तुरन्‍त ही ईर्ष्‍या से भर उठते हैं और परमेश्‍वर के अन्‍त के दिनों के कार्य का प्रतिरोध और उसकी भर्त्‍सना करने के लिए सीसीपी सरकार के साथ जा मिलते हैं। यह चीज़ पूरी तरह से इस बात को दर्शाती है कि ज्‍़यादातर धार्मिक नेता मसीह-विरोधी हैं जो सत्‍य से नहीं बल्कि अपनी आध्‍यात्मिक हैसियत से प्रेम करते हैं। 'प्राचीन काल से ही, सच्‍चे मार्ग का हमेशा दमन किया जाता रहा है।' इसलिए यह आश्‍चर्य की बात नहीं कि सीसीपी सरकार और धार्मिक समुदाय की दुराचारी ताक़तों द्वारा सर्वशक्तिमान परमेश्‍वर के अन्‍त के दिनों के कार्य का सख्‍़त विरोध किया जा सका है, उसकी भर्त्‍सना की जा सकी है।" हाँ, फरीसी, मुख्‍य याजक और शास्‍त्री धर्मिक समुदाय के बीच प्रभुत्‍वशाली शख्सियतें थीं, लेकिन वे परमेश्‍वर में सच्‍चा विश्‍वास रखने वाले और सत्‍य से प्रेम करने वाले लोग नहीं थे। वे जानते थे कि प्रभु यीशु के वचनों में प्रभुत्‍व और बल था, लेकिन उन्‍होंने किसी भी चीज़ की तलाश या पड़ताल नहीं की। इसकी बजाय, अपने आध्‍यात्मिक क़द और आजीविका को क़ायम रखने के लिए उन्‍होंने प्रभु की भर्त्‍सना की और ईश-निन्‍दा की। दरअसल परमेश्‍वर का प्रतिरोध करना और उसके प्रति शत्रुता बरतना उनकी प्रकृति में ही था। आजकल, धर्मिक समुदाय के पादरी और एल्‍डर प्रभु के द्वितीय आगमन के सन्‍दर्भ में जिस तरह का आचरण कर रहे हैं वह वैसा ही है जैसा फरीसियों ने किया था। यह बात ज़ाहिर हो चुकी है कि वे परमेश्‍वर-द्रोही, सत्‍य-द्रोही मसीह-शत्रु हैं! जब बाइबल में प्रभु यीशु की वापसी की भविष्‍यवाणी की गयी है, तो उसमें कहा गया है, "परन्तु पहले अवश्य है कि वह बहुत दु:ख उठाए, और इस युग के लोग उसे तुच्छ ठहराएँ" (लूका 17:25)। आज सर्वशक्तिमान परमेश्‍वर अपना कार्य करने आ चुका है, तब भी धर्मिक समुदाय और नास्तिक सीसीपी हुकूमत द्वारा उसका प्रतिरोध किया जा रहा है, भर्त्‍सना की जा रही है। क्‍या इस तरह प्रभु की भविष्‍यवाणी सही साबित नहीं हो रही है? उस क्षण मेरा हृदय रोशन हो उठा था। बहन वु ने अपना वार्तालाप जारी रखा: "इंटरनैट पर सीसीपी सरकार और धार्मिक समुदाय द्वारा किये गये नकारात्‍मक प्रचार का उद्देश्‍य मुख्‍यत: परमेश्‍वर के कार्य को नष्‍ट करना और उसमें व्‍यवधान डालना है। लोगों को छलने तथा भ्रमित करने और उनको परमेश्‍वर के प्रति सन्‍देह, तिरस्‍कार और विश्‍वासघात करने को उकसाने के लिए शैतान ने हमेशा झूठों का सहारा लिया है। अन्‍त में इन लोगों को परमेश्‍वर द्वारा दण्डित किया जाएगा और नर्क भेज दिया जाएगा, और वे परमेश्‍वर द्वारा बचाये जाने का अवसर हमेशा-हमेशा के लिए गँवा देंगे। हमें उनकी अफ़वाहों को समझ सकना चाहिए और इन अफ़वाहों को फैलाने के पीछे निहित पापपूर्ण इरादों और घृणित उद्देश्‍यों को समझ सकना चाहिए। अन्‍यथा हम बहकावे में आ जाएँगे और परमेश्‍वर द्वारा बचाये जा सकने का अवसर खो देंगे।" मैंने सहमत होते हुए सिर हिलाया और महसूस किया कि मुझे आखि़री पलों में उस बहन की संगत और मदद मिल गयी। मैं उनकी बात सुनना जारी रखने का इन्‍तज़ार नहीं कर सकती थी ...

बहन वु ने परमेश्‍वर के वचनों की पुस्‍तक निकाली और मुझसे कहा: "बहन, हम सर्वशक्तिमान परमेश्‍वर के वचनों का एक अंश पढ़ते हैं! सर्वशक्मिान परमेश्‍वर ने कहा था: 'मेरी योजना में, शैतान आरंभ से ही, प्रत्येक कदम का पीछा करता आ रहा है। मेरी बुद्धि की विषमता के रूप में, हमेशा मेरी वास्तविक योजना को बाधित करने के तरीक़े और उपाय खोजने की कोशिश करता रहा है। परंतु क्या मैं उसके कपटपूर्ण कुचक्रों के आगे झुक सकता हूँ? स्वर्ग में और पृथ्वी पर सब कुछ मेरी सेवा करते हैं; शैतान के कपटपूर्ण कुचक्र क्या कुछ अलग हो सकते हैं? ठीक यही वह जगह है जहाँ मेरी बुद्धि बीच में काटती है; ठीक यही वह है जो मेरे कर्मों के बारे में अद्भुत है, और यही मेरी पूरी प्रबंधन योजना के परिचालन का सिद्धांत है। राज्य के निर्माण के युग के दौरान भी, मैं शैतान के कपटपूर्ण कुचक्रों से बचता नहीं हूँ, बल्कि वह कार्य करता रहता हूँ जो मुझे करना ही चाहिए। ब्रह्माण्ड और सभी वस्तुओं के बीच, मैंने अपनी विषमता के रूप में शैतान के कर्मों को चुना है। क्या यह मेरी बुद्धि का आविर्भाव नहीं है? क्या यह ठीक वही नहीं है जो मेरे कार्यों के बारे में अद्भुत है?' (वचन, खंड 1, परमेश्वर का प्रकटन और कार्य, संपूर्ण ब्रह्मांड के लिए परमेश्वर के वचन, अध्याय 8)।"

परमेश्‍वर के वचनों को पढ़ने के बाद बहन ने वार्तालाप जारी रखते हुए कहा: "सर्वशक्तिमान परमेश्‍वर के इन वचनों से हमें यह बात समझ में आती है कि परमेश्‍वर के कार्य के हर चरण में परमेश्‍वर की इच्‍छा, बुद्धि और विलक्षणता रूपायित होती है। परमेश्‍वर का कार्य आदि से अन्‍त तक शैतान की चालबाज़ी से विचलित नहीं होता, बल्कि वह शैतान की चालबाजि़यों का परमेश्‍वर के कार्य के हित में इस्‍तेमाल करता है, ताकि सच्‍चे अर्थों में परमेश्‍वर में विश्‍वास करने वाले लोगों को पूर्ण किया जा सके और मानव-जाति को बचाने की परमेश्‍वर की योजना के प्रबन्‍ध को पूर्णता प्रदान की जा सके। ऊपरी तौर पर, शैतान परमेश्‍वर का प्रतिरोध करने के अपने अहंकार में फूला दिखायी देता है, लेकिन परमेश्‍वर की बुद्धि शैतान की चालबाजि़यों के आधार पर प्रयोग में लायी गयी होती है। शुरू में, शैतान ने मानव-जाति को भ्रष्‍ट कर दिया था, लेकिन परमेश्‍वर ने उसको सीधे-सीधे नष्‍ट नहीं किया था। इसकी बजाय, परमेश्‍वर मानव-जाति की रक्षा के लिए अपने कार्य के तीन चरणों का प्रयोग करता है और, मानव-जाति की रक्षा करने के दौरान परमेश्‍वर शैतान को उपद्रव करने तथा व्‍यवधान डालने की छूट देता है, जिसके पीछे उसका उद्देश्‍य मानव-जाति को भ्रष्‍ट और भ्रमित करने, परमेश्‍वर का आवेशपूर्ण प्रतिरोध करने और परमेश्‍वर का शत्रु होने के पीछे निहित शैतान के वास्‍तविक चेहरे को सामने लाना है, ताकि मानव-जाति शैतान के घिनौने चेहरे और पापपूर्ण सार को उसके वास्‍तविक रूप में देख सके। ऐसा करने से लोग शैतान को त्‍याग कर परमेश्‍वर की ओर लौट सकने को उत्‍प्रेरित होते हैं, और इससे शैतान पूरी तरह से अपमानित और पराजित हो जाएगा। यह शैतान के खि़लाफ़ सबसे सशक्‍त गवाही है, और यह परमेश्‍वर की बुद्धि और सर्वशक्तिमत्‍ता को प्रकट करती है। यह वैसा ही है कि बावजूद इसके कि जॉब एक परमेश्‍वर-भीरु इन्‍सान थे जिन्‍होंने दुरात्‍मा को त्‍याग दिया था, तब भी परमेश्‍वर ने शैतान को जॉब को पीड़ा पहुँचाने की छूट दी थी और अन्‍तत: उसने शैतान को अपमानित करने परीक्षण के दौरान जॉब की गवाही का इस्‍तेमाल किया था और यह साबित किया था कि परमेश्‍वर द्वारा किया गया जॉब का मूल्‍यांकन पूरी तरह सही था। यह थी परमेश्‍वर की बुद्धि। इसके अलावा, परमेश्‍वर अन्‍त के दिनों में जो कार्य करता है वह लोगों को बचाने और पूर्णता प्रदान करने का कार्य है। यह लोगों को उनकी प्रकृतियों के मुताबिक़ अलगाने और युग का अन्‍त करने का कार्य भी है। परमेश्‍वर सीसीपी सरकार और धार्मिक समुदाय द्वारा किये जा रहे अत्‍याचारों का इस्‍तेमाल इसलिए करता है ताकि लोग विभिन्‍न किस्‍म की कठोर परीक्षाओं से गुज़रने का अनुभव करें। जो लोग परमेश्‍वर में सच्‍चा विश्‍वास करते हैं वे सत्‍य को समझ सकते हैं और पीड़ाओं के अनुभव के माध्‍यम से विवेक विकसित कर सकते हैं, वे परमेश्‍वर की सर्वशक्तिमत्‍ता और बुद्धि को पहचान सकते हैं, शैतान की दुष्‍टता की असलियत को पहचान सकते हैं, और अन्‍त में शैतान का पूरी तरह तिरस्‍कार कर परमेश्‍वर का उद्धार हासिल कर सकते हैं। लेकिन जो लोग कायर हैं, जिनमें सच्‍चे विश्‍वास का अभाव है, जो सत्‍य से ऊबे हुए हैं और जो दुष्‍टात्‍मा सत्‍य से नफ़रत करते हैं उन सबकी कठोर परीक्षाओं के दौरान कलई खुल जाती है, और वे उखाड़ कर फेंक दिये जाते हैं। इस तरह बकरियाँ भेड़ों से, खरपतवार गेहूँ से, बुरे नौकर भले नौकरों से और मूर्ख क्‍वाँरियाँ अक्‍़लमन्‍द क्‍वाँरियों से अलगा दी जाती हैं, क्‍योंकि सभी अपनी-अपनी प्रकृतियों के मुताबिक़ अलगाये जाते हैं। यही परमेश्‍वर की बुद्धि और सर्वशक्तिमत्‍ता है।" बहन वु की वार्ता सुनने के बाद मैं दो हज़ार साल पहले के उस समय के बारे में सोचे बिना नहीं रह सकी जब प्रभु यीशु को यहूदी फरीसियों और रोमन सरकार द्वारा सूली पर लटका दिया गया था। मनुष्‍य के दृष्टिकोण से, प्रभु यीशु का कार्य नाकामयाब रहा था, लेकिन प्रभु यीशु ने कहा था, "पूरा हुआ।" यह शैतान द्वारा किया गया अत्‍याचार और सलीबीकरण ही था जिसके माध्‍यम से परमेश्‍वर ने मानव-जाति के उद्धार का कार्य पूरा किया था। आज अन्‍त के दिनों में सीसीपी सरकार और धार्मिक समुदाय द्वारा की जा रही भर्त्‍सना और बदनामी ने उन लोगों को पूर्णता प्रदान करने में परमेश्‍वर की मदद ही की है जो उसमें सच्‍चा विश्‍वास करते हैं, और वे परमेश्‍वर के लिए वे साक्ष्‍य भी बन गये हैं जिनके सहारे वह उन लोगों को अपराधी ठहरायेगा। सर्वशक्तिमान परमेश्‍वर कहता है: "शैतान की युक्तियों के आधार पर मेरी बुद्धि प्रयुक्त की जाती है" (वचन, खंड 1, परमेश्वर का प्रकटन और कार्य, विजय के कार्य की आंतरिक सच्चाई (1))। बाइबल में यह दर्ज़ किया गया है: "आहा! परमेश्‍वर का धन और बुद्धि और ज्ञान क्या ही गंभीर है! उसके विचार कैसे अथाह, और उसके मार्ग कैसे अगम हैं!" (रोमियों 11:33)। इसके बारे में विचार करते हुए मैंने पाया कि परमेश्‍वर का कार्य अत्‍यन्‍त बुद्धिमत्‍तापूर्ण और अद्भुत है, और मैंने सच्‍चे मन से परमेश्‍वर की सराहना की।

बहन वु की संगत के माध्‍यम से मुझे परमेश्‍वर के कार्य की कुछ समझ हासिल हुई और मैं परमेश्‍वर के कार्य के प्रति सीसीपी सरकार तथा धर्मिक समुदाय के सार को भी किसी हद तक समझ सकी, लेकिन एक मनुष्‍य पर हमारे विश्‍वास करने के बारे में, यानी पवित्र आत्‍मा द्वारा इस्‍तेमाल किये गये मनुष्‍य में विश्‍वास करने के बारे में, इंटरनैट पर जो कुछ कहा गया था, वह मुझे अभी भी समझ में नहीं आया था। मैंने बहन वु से पूछा: "इंटरनैट पर कहा गया है कि हम एक मनुष्‍य में विश्‍वास करते हैं। क्‍या ऐसा है?" बहन वु ने इस प्रश्‍न के बारे में वार्तालाप करते हुए कहा: "आपकी समस्‍या यह है कि आप परमेश्‍वर के कार्य और मनुष्‍य के कार्य के बीच के फ़र्क से सम्‍बन्धित सत्‍य के बारे में स्‍पष्‍ट नहीं हैं। हम सबसे पहले सर्वशक्तिमान परमेश्‍वर के वचनों के दो अंशों को पढ़ते हैं। सर्वशक्तिमान परमेश्‍वर कहता है: 'स्वयं परमेश्वर के कार्य में संपूर्ण मनुष्यजाति का कार्य समाविष्ट है, और यह संपूर्ण युग के कार्य का भी प्रतिनिधित्व करता है, कहने का तात्पर्य है कि परमेश्वर का अपना कार्य पवित्र आत्मा के सभी कार्य की गतिक और रुझान का प्रतिनिधित्व करता है, जबकि प्रेरितों का कार्य परमेश्वर के अपने कार्य के बाद आता है और वहाँ से उसका अनुसरण करता है, वह न तो युग की अगुवाई करता है, न ही वह पूरे युग में पवित्र आत्मा के कार्य के रुझान का प्रतिनिधित्व करता है। वे केवल वही कार्य करते हैं जो मनुष्य को करना चाहिए, जिसका प्रबंधन कार्य से कोई लेना-देना नहीं है। परमेश्वर का अपना कार्य प्रबंधन कार्य के भीतर ही एक परियोजना है। मनुष्य का कार्य केवल वही कर्तव्य है जिसका निर्वहन प्रयुक्त लोग करते हैं, और उसका प्रबंधन कार्य से कोई संबंध नहीं है' (वचन, खंड 1, परमेश्वर का प्रकटन और कार्य, परमेश्वर का कार्य और मनुष्य का कार्य)। 'जिस कार्य को परमेश्वर करता है वह उसके देह के अनुभव का प्रतिनिधित्व नहीं करता; जिस कार्य को मनुष्य करता है वह मनुष्य के अनुभव का प्रतिनिधित्व करता है। हर कोई अपने व्यक्तिगत अनुभव की बात करता है। परमेश्वर सीधे तौर पर सत्य व्यक्त कर सकता है, जबकि मनुष्य केवल सत्य का अनुभव करने के पश्चात् तदनुरूप अनुभव को व्यक्त कर सकता है। ... यह बताने के लिए कि यह परमेश्वर का कार्य है या मनुष्य का, तुम्हें बस उनके बीच अन्तर की तुलना करनी है' (वचन, खंड 1, परमेश्वर का प्रकटन और कार्य, परमेश्वर का कार्य और मनुष्य का कार्य)। सर्वशक्तिमान परमेश्‍वर के वचन हमें इस बात को समझने की गुंजाइश देते हैं कि परमेश्‍वर का कार्य नये युग में प्रवेश का कार्य है। यह वह कार्य है जो समूची मानव-जाति की रक्षा करता है। मनुष्‍य किसी भी युग में प्रवेश की राह नहीं दिखा सकता, न ही वह मानव-जाति की रक्षा का कार्य कर सकता है। मनुष्‍य का कार्य तो परमेश्‍वर के कार्य की बुनियाद पर मनुष्‍य के कर्तव्‍य का निर्वाह करना है। वह सिंचन, पूर्ति, और लोगों को परमेश्‍वर के वचनों की वास्‍तविकता में प्रवेश के लिए मार्गदर्शन प्रदान करने का कार्य है और वह परमेश्‍वर के सहयोग से किया जाता है, लेकिन मनुष्‍य का कार्य स्‍वयं परमेश्‍वर के कार्य की जगह क़तई नहीं ले सकता, न ही उसको परमेश्‍वर के कार्य की कोटि में रखा जा सकता है। उदाहरण के लिए, अनुग्रह के युग को ही लें, जब प्रभु यीशु ने मानव-जाति को एक नये युग में ले जाते हुए अनुग्रह के युग की शुरुआत की थी और व्‍यवस्‍था के युग का अन्‍त किया था। जब प्रभु यीशु ने अपना कार्य पूरा कर लिया था, तो पीटर और अन्‍य शिष्‍यों ने कलीसिया की अगुआई करते हुए और रास्‍ता दिखाते हुए तथा प्रभु के मार्ग के अनुसरण के लिए भाइयों और बहनों की अगुआई करते हुए प्रभु यीशु के कार्य को जारी रखने की शुरुआत की थी। यह पूरी तरह से प्रभु यीशु के कार्य से मेल रखता था। उस समय, कलीसिया के लोगों ने पीटर के मार्गदर्शन और अगुआई को स्‍वीकार किया था, लेकिन किसी ने भी यह नहीं कहा था कि वे पीटर या अन्‍य किसी शिष्‍य में विश्‍वास कर रहे थे। यह एक तथ्‍य है। इसी तरह से अन्‍त के दिनों का सर्वशक्तिमान परमेश्‍वर आ चुका है और उसने अनुग्रह के युग का अन्‍त कर दिया है और राज्‍य के युग का रास्‍ता दिखा दिया है; वह परमेश्‍वर के घर के साथ शुरुआत करते हुए न्‍याय का कार्य करता है और मानव-जाति का शुद्धीकरण करने और उसको बचाने के लिए सारे सत्‍यों को व्‍यक्‍त करता है। अगर हम इन सत्‍यों का अभ्‍यास कर सकें, इनको समझ सकें और इनमें प्रवेश कर सकें, तो हम वे लोग होंगे जो सच्‍चा उद्धार हासिल कर सकेंगे और पूर्ण कर दिये जाएँगे। लेकिन चूँकि हमारी क्षमताएँ कमतर हैं, इसलिए खुद ही परमेश्‍वर के वचनों को पढ़कर और परमेश्‍वर के वचनों को अनुभव कर सच्‍चा उद्धार हासिल करना एक मुश्किल और धीमी प्रक्रिया है। इसलिए परमेश्‍वर ने हमारी अगुआई के लिए पवित्रात्‍मा द्वारा इस्‍तेमाल किये गये पुरुष को कार्य में लगाया है। पवित्रात्‍मा द्वारा इस्‍तेमाल किये गये पुरुष को पहले से ही परमेश्‍वर द्वारा तैयार और पूर्ण कर दिया गया है। उसने परमेश्‍वर के कार्य का अनुभव करते हुए उद्धार और पूर्णता हासिल करने का अनुभव प्राप्‍त किया है। वह परमेश्‍वर के वचनों के अपने अनुभव का इस्‍तेमाल करते हुए परमेश्‍वर के वचनों को जानने और परमेश्‍वर के वचनों में प्रवेश करने के लिए हमारा मार्गदर्शन करता है। इससे हमें मार्ग से कम विचलित होने में मदद मिलती है। अगर हम पवित्रात्‍मा द्वारा इस्‍तेमाल किये गये पुरुष की अगुआई और सिंचन को स्‍वीकार करते हैं और उसकी आज्ञा का पालन करते हैं, तभी हम परमेश्‍वर में विश्‍वास और वास्‍तविक उद्धार हासिल करने के सच्‍चे मार्ग पर चल सकते हैं। यह पूरी तरह से हमारे प्रति परमेश्‍वर की कृपा और आशीर्वाद है। पवित्रात्‍मा द्वारा इस्‍तेमाल किया गया पुरुष हमारा उत्‍कर्ष करता है, हमें परमेश्‍वर का गवाह बनाता है तथा परमेश्‍वर की आज्ञा का पालन करने और उसकी आराधना करने में हमारा मार्गदर्शन करता है। उसने हमसे कभी नहीं कहा कि हम उसको परमेश्‍वर की तरह बरतें, न ही उसने कभी यह माँग की है कि हम उसमें विश्‍वास करें। परमेश्‍वर के सारे प्रिय लोगों के मन में यह बात स्‍पष्‍ट है: परमेश्‍वर द्वारा इस्‍तेमाल किया गया पुरुष सिर्फ़ हमारा भाई है और अगुआ है, और हम अन्त के दिनों के मसीहा, सर्वशक्तिमान परमेश्‍वर में विश्‍वास करते हैं, न कि उस पुरुष में जिसे पवित्रात्‍मा इस्‍तेमाल करता है। इंटरनैट पर यह अफ़वाह फैलायी गयी है कि हम पवित्रात्‍मा द्वारा इस्‍तेमाल किये गये पुरुष में विश्‍वास करते हैं। यह तथ्‍यों को पूरी तरह से तोड़-मरोड़ कर पेश करना और सही तथा ग़लत के बीच भ्रम पैदा करना है। यह शैतान का भुलावा है और लोगों को बहकाने वाला झूठ है। आप सर्वशक्तिमान परमेश्‍वर की कलीसिया में जाकर, वहाँ के भाइयों और बहनों के बीच चल-फिर कर, उनकी बातों को सुन और सच्‍चे अर्थों में समझकर खुद ही इसकी ताईद कर सकती हैं। तब आप देखेंगी कि हम सर्वशक्तिमान परमेश्‍वर के वचनों को पढ़ते हैं, सर्वशक्तिमान परमेश्‍वर का नाम लेकर प्रार्थना करते हैं और स्‍वयं देहधारी परमेश्‍वर, यानी, सर्वशक्तिमान परमेश्‍वर, अन्‍त के दिनों के मसीह, में विश्‍वास करते हैं। सर्वशक्तिमान परमेश्‍वर की कलीसिया पर पूरी तरह से मसीह का वर्चस्‍व है। ये परमेश्‍वर के वचन हैं जिनका वर्चस्‍व है। तब मुझे बताइये कि हम एक मनुष्‍य में विश्‍वास करते हैं या परमेश्‍वर में? क्‍या यह बात ज़ाहिर नहीं है?" बहन का वार्तालाप सुनने के बाद मुझे परमेश्‍वर के कार्य और मनुष्‍य के कार्य के बारे में थोड़ी-सी जानकारी हासिल हुई, और पवित्रात्‍मा द्वारा इस्‍तेमाल किये गये पुरुष को काम में लगाने के पीछे परमेश्‍वर के इरादे की भी थोड़ी-सी समझ मुझे हासिल हुई। मैं यह भी जानती थी कि हम देहधारी सर्वशक्तिमान परमेश्‍वर में विश्‍वास करते हैं, न कि एक मनुष्‍य में। मैं मन-ही-मन यह सोचे बिना नहीं रह सकी: हमने परमेश्‍वर के कार्य और परमेश्‍वर के वचनों की पूर्ति को स्‍वीकार किया है। हम सर्वशक्तिमान परमेश्‍वर में विश्‍वास करते है; हम किसी मनुष्‍य का अनुसरण नहीं करते न उसमें विश्‍वास करते हैं। लगता है कि वे ऑनलाइन अफ़वाहें वाक़ई लोगों को बहकाने के इरादे से शैतान द्वारा फैलाये गये झूठ और मिथ्‍या प्रचार हैं। आरम्‍भ में, हमारे पहले पूर्वज आदम और हौवा शैतान की चालबाजि़यों द्वारा छले गये थे; उन्‍होंने पाप किया था और वे अदन-वाटिका से निष्‍कासित कर दिये गये थे क्‍योंकि उन्‍होंने शैतान के झूठों पर ध्‍यान दिया था। प्रभु यीशु के सलीबीकरण में फरीसियों के साथ शामिल हुए यहूदियों ने भी अफ़वाहों पर ध्‍यान दिया था और वे भी शैतान की चालबाजि़यों द्वारा छले गये थे और परमेश्‍वर के प्रति शाश्‍वत पापी बन गये थे। मुझे इन पिछली भूलों से सबक़ लेना चाहिए। मुझे अब कभी शैतान के बहकावे में नहीं आना चाहिए!

जब बहन वु जाने लगीं, तो उन्‍होंने मुझसे परमेश्‍वर के वचनों को और अधिक पढ़ने का आग्रह किया तथा वे मुझे पढ़ने के लिए पवित्रात्‍मा की वार्ता भी छोड़ गयीं। एक दिन मैंने उस वार्ता में एक अंश देखा: "इस महत्वपूर्ण अंतिम क्षण में, लोगों की अपने अभ्यासों में पहली प्राथमिकताएं ये होनी चाहिए: परमेश्वर के वचनों को खाना और पीना, चाहे परमेश्वर उन्हें कुछ भी सौंपे, अपने कर्तव्यों को पूरा करना, परमेश्वर को संतुष्ट करना और परमेश्वर की महिमा करना। परमेश्वर के प्रति निष्ठा का अभ्यास करने के ये एकमात्र तरीके हैं। पिछले संतों ने अक्सर कहा, 'हमारे लाभ और हानि से कोई फ़र्क नहीं पड़ता; हमें परमेश्वर की इच्छा पर ध्यान देना चाहिए।' यह सभी लोगों का आदर्श होना चाहिए। विशिष्ट अभ्यास इस प्रकार हैं: यदि शैतान का हस्तक्षेप होता है, तो पहला कार्य है परमेश्वर की गवाही और परमेश्वर के काम की रक्षा करना और शैतान को हराने के लिए सत्य का उपयोग करना; अगर कोई पाप या प्रलोभन का सामना करता है, तो परमेश्वर की महिमा करना सबसे पहला काम है, और कोई परमेश्वर के विरूद्ध पाप नहीं कर सकता और उसका अपमान नहीं कर सकता है; अगर अपने कर्तव्यों की पूर्ति करने में लोग, मुद्दे या चीज़ें बाधा डालती हैं, तो परमेश्वर उन्हें जो सौंपें वह पहले आता है और उन्हें सभी उलझनों से मुक्त होना चाहिए और परमेश्वर के प्रति निष्ठावान होना चाहिए; अगर और जब किसी के व्यक्तिगत हितों के महत्वपूर्ण मामले सामने आते हैं, तो परमेश्वर के परिवार के हित पहले आते हैं। अपने व्यक्तिगत हितों को छोड़ना और परमेश्वर के दिल के बारे में चिंताशील होना महत्वपूर्ण है। यदि सांसारिक मामलों में उलझनें और बाधाएं आती हैं, तो अपना कर्तव्य पूरा करना और परमेश्वर को संतुष्ट करना पहले आना चाहिए और उन्हें दूसरी हर बात को अलग रख देना चाहिए और परमेश्वर के लिए स्वंय को अर्पित करना चाहिए" (जीवन में प्रवेश पर धर्मोपदेश और संगति)। पवित्रात्‍मा द्वारा इस्‍तेमाल किये गये पुरुष की इस वार्ता से मुझे यह बात समझ में आयी कि मुझे परमेश्‍वर की इच्‍छा को पूरा करने के लिए वास्‍तविक जीवन में किस तरह व्‍यवहार करना चाहिए और परमेश्‍वर के प्रति वफ़ादार बने रहने के लिए क्‍या करना चाहिए। मुझे लगा कि पवित्रात्‍मा द्वारा इस्‍तेमाल किया गया पुरुष सचमुच परमेश्‍वर की आज्ञा का पालन करने, सत्‍य में भागीदारी करने और परमेश्‍वर की इच्‍छा पूरी करने के लिए हमारा मार्गदर्शन कर रहा है। मैंने इस बात को पहचाना कि परमेश्‍वर ने हमारे लिए जिस "व्‍याख्‍याकार" की व्‍यवस्‍था की है वह सचमुच अच्‍छा है! मुझे और भी साफ़ तौर महसूस हुआ कि परमेश्‍वर ने पवित्रात्‍मा द्वारा इस्‍तेमाल किये गये किसी व्‍यक्ति को पहले से ही तैयार कर दिया है ताकि वह सत्‍य को और अधिक शीघ्रता से समझने और परमेश्‍वर को जानने के लिए हमारा मार्गदर्शन करे। ये हमारे प्रति परमेश्‍वर का सच्‍चा प्रेम है! इस मुकाम पर मेरे सामने उन अफ़वाहों की पूरी तरह से कलई खुल गयी और मैंने उनका तिरस्‍कार कर दिया जो ऑनलाइन फैलायी गयी थीं और जो परमेश्‍वर के अन्‍त के दिनों के कार्य की भर्त्‍सना करती थीं और पवित्रात्‍मा द्वारा इस्‍तेमाल किये गये पुरुष पर हमला करती थीं। अन्‍तत: मैं अत्‍यन्‍त उद्विग्‍नता की स्थिति से सहज स्थिति में आ सकी। मुझे सचमुच विश्‍वास हो गया कि सर्वशक्तिमान परमेश्‍वर ही वापस लौटा प्रभु यीशु है। सर्वशक्तिमान परमेश्‍वर के अन्‍त के दिनों के कार्य को स्‍वीकार कर, मैं मेमने के क़दमों से क़दम मिलाती हुई चलती हूँ, मेमने के विवाह-भोज में शामिल होती हूँ और परमेश्‍वर के सिंहासन के सम्‍मुख खड़ी हूँ!

शैतान द्वारा फैलायी गयी इस अशान्ति से गुज़रने के बाद मुझे सर्वशक्तिमान परमेश्‍वर के अन्‍त के दिनों के कार्य पर और भी ज्‍़यादा यक़ीन हो गया था। आज मुझे सर्वशक्तिमान परमेश्‍वर का अनुसरण करते हुए एक दशक से ज्‍़यादा समय हो चुका है। मैं पीछे मुड़कर सोचती हूँ उन तमाम अवधारणाओं के बारे में जो मेरे मन में तब बनी हुई थीं जब मैंने परमेश्‍वर के अन्‍त के दिनों के कार्य को अभी स्‍वीकार ही किया था, फिर जब मैंने कुछ सत्‍यों को समझा था और मेरे सामने सीसीपी सरकार तथा धार्मिक समुदाय की अफ़वाहों की कलई खुली थी जिससे मुझे अपनी उन अवधारणाओं से और बहकावों में आने से मुक्ति मिली थी, फिर जब मैं सत्‍य की खोज के लिए जूझ रही थी और रचे गये प्राणी के रूप में अपने कर्तव्‍यों का पालन कर रही थी तथा परमेश्‍वर के प्रेम का प्रतिदान कर रही थी और दृढ़ निश्‍चय के साथ सर्वशक्तिमान परमेश्‍वर का अनुसरण करने लगी थी। इस सब ने मुझे परमेश्‍वर के इन वचनों के प्रति सराहना के भाव से भर दिया: "देहधारी परमेश्वर के साथ अपने रिश्ते में, मनुष्य विरोध से आज्ञाकारिता की ओर, उत्पीड़न से स्वीकृति की ओर, धारणा से ज्ञान की ओर, और तिरस्कार से प्रेम की ओर प्रगति करता है—ये हैं देहधारी परमेश्वर के कार्य के प्रभाव" (वचन, खंड 1, परमेश्वर का प्रकटन और कार्य, भ्रष्ट मनुष्यजाति को देहधारी परमेश्वर द्वारा उद्धार की अधिक आवश्यकता है)। शुक्र है परमेश्‍वर का!


22. "शेर की माँद" से भाग निकलना

जायोयू, चीन

मेरा नाम जायोयू है और मैं 26 साल की हूँ। मैं एक कैथोलिक हुआ करती थी। जब मैं छोटी थी, तो अपनी माँ के साथ ख्रीस्तयाग में भाग लेने के लिए कलीसिया जाती थी, बाइबल पढ़ती थी, कन्फेशन में जाती और कम्युनियन पाती थी। मेरी माँ बहुत उत्साही विश्वासी थी। वह अक्सर हमारे घर से कलीसिया में भोजन और अन्य कई चीज़ें दान किया करती थी, और वह धन का भी दान करती थी। कलीसिया के नेताओं और ननों को मेरी माँ विशेष रूप से पसंद थी। जब वे उसे देखते, तो मुस्कुराते हुए उसका अभिवादन करते और उसकी बड़ी परवाह करते थे, और वे अक्सर मेरी माँ को फोन कर उसे कलीसिया की सभी प्रकार की गतिविधियों में भाग लेने और विभिन्न कार्यों में मदद करने के लिए कहा करते थे। मैंने उन कक्षाओं में भी सक्रिय रूप से भाग लिया, जिनमें ननें पढ़ाती थीं, और कलीसिया के मेरे मित्र और मैं एक-साथ बाइबल पढ़ा करते थे। उस समय मैं प्रभु के अपने पास होने के आनंद और शांति को महसूस कर सकती थी, और मैं हर दिन खुश रहती थी। हालाँकि, जैसे-जैसे समय बीतता गया, कलीसिया के मेरे दोस्तों का विश्वास निरंतर ठंडा होता गया। मेरा उत्साह भी कमज़ोर पड़ गया और मैं प्रभु की शिक्षाओं का पालन करने में असमर्थ हो गई। मैं अक्सर पाप किया करती और फिर उन्हें कबूल कर लेती। शादी के बाद मैं अपने पति के साथ नौकरी करने देश के दूसरे भाग में चली गई।

पलक झपकते ही 2013 का बड़ा दिन आ गया, और मुझे सर्वशक्तिमान परमेश्वर की कलीसिया की एक बहन से मिलने का सौभाग्य प्राप्त हुआ। उसने मुझे बताया कि प्रभु यीशु पहले ही लौट चुका है और वह अपने कार्य के एक नए चरण को पूरा कर रहा है। जब मैंने यह सुना, तो मुझे आश्चर्य हुआ और मैंने उत्साहपूर्वक कहा, "सच में? प्रभु लौट आया है! प्रभु कब लौटा? इस समय प्रभु कहाँ है? बहन, मुझे अभी बताओ।" बहन ने मुझे सहभागिता प्रदान करते हुए कहा, "सर्वशक्तिमान परमेश्वर लौटा हुआ प्रभु यीशु है। सर्वशक्तिमान परमेश्वर ने लाखों वचन व्यक्त किए हैं और वह अंत के दिनों का अपना न्याय का कार्य कर रहा है। उसने वे सभी सत्य उजागर किए हैं, जो मानवजाति को शुद्ध कर सकते और बचा सकते हैं, जिनमें मानवजाति को बचाने के लिए परमेश्वर द्वारा किये गए कार्य के तीन चरण, देहधारण का रहस्य, बाइबल का रहस्य, परमेश्वर के नामों का महत्व और मानवजाति का अंत और गंतव्य आदि सच्चाइयाँ शामिल हैं। यह प्रभु यीशु के कहे हुए इन वचनों को पूरा करता है: 'मुझे तुम से और भी बहुत सी बातें कहनी हैं, परन्तु अभी तुम उन्हें सह नहीं सकते। परन्तु जब वह अर्थात् सत्य का आत्मा आएगा, तो तुम्हें सब सत्य का मार्ग बताएगा, क्योंकि वह अपनी ओर से न कहेगा परन्तु जो कुछ सुनेगा वही कहेगा, और आनेवाली बातें तुम्हें बताएगा'" (यूहन्ना 16:12-13)। मैंने बहन की सहभागिता को ध्यान से सुना और सोचा: "मुझे कभी भी प्रभु की वापसी का स्वागत कर पाने की उम्मीद नहीं थी। यह तो विलक्षण है।" बाद में बहन ने मुझे परमेश्वर के कार्य के तीन चरणों की गवाही दी और परमेश्वर के नामों के महत्व के बारे में बताया। यह सोचकर कि मुझे समझ में नहीं आएगा, बहन ने मुझे उपमाएँ और उदाहरण देकर समझाया। उसने सतर्कतापूर्वक विवरण देते हुए स्पष्ट और पारदर्शी तरीके से सहभागिता की। उसकी सहभागिता के माध्यम से मुझे कई सत्य समझ में आए, जिन्हें मैं पहले नहीं समझ पाई थी। मैंने यह भी जाना कि प्रभु मनुष्य का न्याय करने, उसकी ताड़ना करने, उसे निर्मल और परिपूर्ण बनाने का कार्य करने के लिए लौटा था। मुझे लगा कि यह बहुत संभव है कि सर्वशक्तिमान परमेश्वर वास्तव में लौटा हुआ प्रभु यीशु हो, और मैंने बहन से कहा कि मैं अंत के दिनों में परमेश्वर के कार्य की जांच करना चाहती हूँ। बाद में मैंने भाइयों और बहनों के साथ सभाओं में भाग लिया, और हमने एक-साथ परमेश्वर के वचन को पढ़ा, भजन गाए और परमेश्वर की स्तुति में नृत्य किया। परमेश्वर के वचनों को पढ़ते हुए जब भी कोई बात मेरी समझ में न आती, भाई-बहन हमेशा उसके बारे में मेरे साथ सहभागिता करने का कष्ट उठाते। उनकी सहभागिता में पवित्र आत्मा का प्रबोधन और प्रकाश था, और उनके साथ सभाओं में भाग लेने से मुझे पवित्र आत्मा के कार्य का आनंद पुन: मिल जाता था। मुझे बेहद खुशी महसूस हुई। सर्वशक्तिमान परमेश्वर की कलीसिया के इस बड़े परिवार में ऊँच-नीच या अमीर-गरीब का कोई भेद न था। सभी भाई-बहन एक-दूसरे के साथ खुले हुए थे और हमेशा अपने मन की बात कह देते थे। जब एक खुशहाल जीवन जीने की बात आई, तो मुझे लगा कि यही असली जीवन है! एक महीने से अधिक की जांच के बाद मैंने सर्वशक्तिमान परमेश्वर के कई वचनों को पढ़ा और मुझे यह निश्चित हो गया कि सर्वशक्तिमान परमेश्वर लौटा हुआ प्रभु यीशु है। मैंने बहुत धन्य महसूस किया, और साथ ही मैं अपनी माँ और कलीसिया के अपने दोस्तों को भी यह खुशखबरी सुनाना चाहती थी।

चीनी वसंत महोत्सव के दौरान मेरे पति और मैं अपने शहर लौट आए। हमारे आने के बाद मैंने तुरंत अपनी माँ को अंत के दिनों के सर्वशक्तिमान परमेश्वर के कार्य की गवाही दी, लेकिन मैंने जो कुछ भी कहा, उसने उसे स्वीकार करने से इनकार कर दिया। मैं कुछ निराश हुई और मैंने बहुत हतप्रभ महसूस किया। "नि:संदेह सर्वशक्तिमान परमेश्वर लौटा हुआ प्रभु यीशु है," मैंने सोचा। "वह कैसे इसे स्वीकार नहीं कर सकती?" यह देखकर कि मेरी माँ इसे स्वीकार नहीं करेगी, मेरे पास इस विषय को छोड़ देने के अलावा कोई विकल्प नहीं था। जब हमारी अपने शहर की यात्रा समाप्त हो गई, तो मैं वापस वहाँ लौट आई जहाँ मैं काम करती थी। मैंने अपने भाइयों और बहनों के साथ सभाओं में भाग लिया और कलीसिया के प्रति अपने कर्तव्य निभाने का कार्य किया। उस दौरान मेरी आत्मा ख़ुशी से छलक रही थी और मेरा जीवन अतुलनीय प्रसन्नता और आनंद से भर गया था। मैंने परमेश्वर के वचनों में पढ़ा कि कैसे अय्यूब ने अपनी सारी संपत्ति और बेटे-बेटियों को परीक्षणों में खो दिया था, और कैसे उसका शरीर घावों से भर गया था और फिर भी वह परमेश्वर के नाम की प्रशंसा करने और परमेश्वर में सच्चा विश्वास करने में सक्षम था। और फिर अब्राहम था, जो अपने इकलौते बेटे इसहाक को पेश करने और उसे परमेश्वर को वापस करने में सक्षम था। जब मैंने इन चीज़ों के बारे में विशेष रूप से पढ़ा, तो परमेश्वर के प्रति उनके विश्वास और उनकी आज्ञाकारिता से मैं बहुत द्रवित हुई, और मैंने भी इसी तरह का इंसान बनना चाहा।

मैं परमेश्वर के प्रेम में डूबी हुई महसूस कर ही रही थी, कि मेरा जीवन अचानक एक दुःस्वप्न में बदल गया। अगस्त 2014 में एक दिन बिल्कुल अचानक मेरी माँ ने मुझे यह कहने के लिए फ़ोन किया कि मेरी बेटी गंभीर रूप से बीमार है। यह सुनकर मेरे दिल की धड़कन रूक-सी गई। "मेरी बेटी इतनी छोटी है," मैंने सोचा, "वह गंभीर रूप से बीमार कैसे हो सकती है?" मैं अपनी बेटी को लेकर बहुत चिंतित थी और मुझे बहुत दुःख हुआ। इसलिए मैंने परमेश्वर के सामने जाकर प्रार्थना की: "हे परमेश्वर, आपकी अनुमति से यह परिस्थिति मुझ पर आ पड़ी है। मेरी बेटी की बीमारी आपके हाथों में है। मैं अपनी बेटी आपको सौंप देना चाहती हूँ। कृपया मुझे सच्चा विश्वास दें।" मैंने उसके बाद कुछ अधिक सहज महसूस किया। मेरे पति और मैं जल्दी से अपने शहर में स्थित अपने घर लौट आए। जब हम वहाँ पहुँचे, तो मैं अपनी बेटी को उसके बिस्तर पर शांति से सोते हुए देखकर हैरान रह गई। मैंने उसे जगाना चाहा, लेकिन मेरी माँ ने अपना हाथ उठाकर मुझे रोका और सख्ती से कहा, "उसे मत जगाओ। वह ठीक है!" तभी मुझे पता चला कि मेरे घर पर कई रिश्तेदार इकट्ठे हुए हैं, और मुझे महसूस हुआ कि माँ ने मुझे सर्वशक्तिमान परमेश्वर पर विश्वास करने से रोकने की कोशिश में मुझे घर बुलाने के लिए यह छल किया था। मैंने सोचा: "परमेश्वर ने आज मेरे लिए इस परिस्थिति की व्यवस्था की है। यह ज़रूर कुछ ऐसा है, जिसका मुझे अनुभव करना होगा।" मैंने तब अपनी माँ से पूछा, "माँ, मेरी बेटी तो ठीक है। तुमने हमें घर वापस बुलाने के लिए यह छल क्यों किया?" इससे पहले कि मैं अपनी बात पूरी कर पाती, मेरी माँ गुस्से से चिल्लाई, "मैंने कलीसिया में जाकर पादरियों और कलीसिया के नेताओं से पूछा। उन्होंने कहा कि चमकती पूर्वी बिजली ख़तरनाक है, और एक बार अगर तुम इसमें शामिल हो गई, तो फिर कभी नहीं छोड़ सकोगी। अब से इस पर विश्वास मत करना। मैं तुम्हारी भलाई के लिए ऐसा कर रही हूँ। मुझे डर है कि तुमने गलत राह पकड़ ली है।" मेरी माँ ने सर्वशक्तिमान परमेश्वर की कलीसिया के खिलाफ़ धार्मिक दुनिया द्वारा गढ़े गए कुछ झूठ और आक्षेप भी दोहराए। अपनी माँ को ये बातें कहते सुनकर मैंने सोचा: "मेरा विश्वास बिलकुल भी गलत नहीं है। इसके विपरीत, मैं परमेश्वर के नए काम के साथ तालमेल बैठा रही हूँ। जिस सर्वशक्तिमान परमेश्वर पर मेरा विश्वास है, वह लौटा हुआ प्रभु यीशु है, जो अब मनुष्य का न्याय, उसकी ताड़ना और उसके शुद्धिकरण का कार्य करता है। मुझे पूरा यकीन है कि यह सही मार्ग है, तो फिर मैं इसे क्यों छोड़ दूँ? पादरियों और कलीसिया के नेताओं का यह कहना कि, 'यदि तुम चमकती पूर्वी बिजली में विश्वास करोगी और उनकी कलीसिया में शामिल होगी, तो फिर कभी उसे छोड़ नहीं सकोगी', विशुद्ध झूठ एवं भुलावे हैं, जो लोगों को धोखा देने के लिए गढ़े गए हैं। मैं छह महीने से अधिक समय से सर्वशक्तिमान परमेश्वर की कलीसिया की सभाओं में भाग ले रही हूँ और उसके बारे में तुम लोगों से अधिक जानती हूँ। सर्वशक्तिमान परमेश्वर की कलीसिया का दरवाज़ा हमेशा खुला है और लोग जब चाहें, उसे छोड़कर जा सकते हैं। यह बिल्कुल वैसा नहीं है, जैसा कि कलीसिया के पादरी और नेता कहते हैं। परमेश्वर के वचनों को पढ़कर भाई-बहन सभी सही मार्ग के बारे में निश्चित हो जाते हैं, वे जीवन का पोषण प्राप्त करते हैं और उन्होंने जीवित जल के झरने को पा लिया है, इसीलिए वे कलीसिया को छोड़ना नहीं चाहते। सर्वशक्तिमान परमेश्वर के वचन को पढ़ने से हमारी आत्माएँ संतोष प्राप्त करती हैं। कौन अपनी पुरानी वीरान और बंजर कलीसिया में वापस जाना चाहेगा? कलीसिया के पादरियों और नेताओं ने अंत के दिनों के सर्वशक्तिमान परमेश्वर के कार्य की बिल्कुल भी जांच नहीं की है। उन्होंने सर्वशक्तिमान परमेश्वर के वचनों को नहीं पढ़ा है और, इसके अलावा, उन्होंने सर्वशक्तिमान परमेश्वर की कलीसिया की सभाओं में भाग नहीं लिया है। उनके दावों का आधार क्या है? क्या वे केवल बेबुनियाद अफ़वाहें नहीं गढ़ रहे हैं?" जब मेरी माँ ने देखा कि मैं जवाब नहीं दे रही, तो वो भड़क उठी और दनदनाते हुए आकर उसने मुझे कुछ थप्पड़ मारे, और मुझे परमेश्वर को धोखा देने वाली बातें कहने के लिए मजबूर करने की कोशिश की। उसे इस तरह देखकर मुझे बहुत तकलीफ़ हुई। मैंने सोचा कि यदि यह कलीसिया के पादरियों और नेताओं द्वारा गढ़े गए झूठ के कारण न होता, तो मेरी माँ ने सर्वशक्तिमान परमेश्वर में मेरा विश्वास छोड़ने के लिए मुझे किसी भी तरह मजबूर न किया होता। तब मैंने माँ से कहा, "सर्वशक्तिमान परमेश्वर लौटा हुआ प्रभु यीशु है। सर्वशक्तिमान परमेश्वर में विश्वास करना पृथ्वी और स्वर्ग का एक अटल नियम है, और मैं अंत तक उस पर विश्वास करूँगी!" जब मेरी माँ ने मुझे यह कहते सुना, तो उसका चेहरा क्रोध से तमतमाने लगा और आँखें गुस्से से लाल हो गईं। वह मुझ पर जोर से चिल्लाई, "मैं तुम्हारी माँ हूँ। तुम्हें मेरी बात सुननी ही पड़ेगी!" यह देखकर कि मेरी माँ कितनी विवेकहीन हो रही है, मैंने कुछ नहीं बोलने का फैसला किया। एकाएक तभी मेरे सभी रिश्तेदारों ने भी मेरी आलोचना करनी शुरू कर दी और उन्होंने इस बात की कोशिश करते हुए कई बातें कहीं कि मैं परमेश्वर को धोखा दे दूँ। मैंने सोचा: "मैं पहले ही प्रभु यीशु का स्वागत कर चुकी हूँ। मैं जिस परमेश्वर को मानती हूँ, वह वास्तविक है और जिस मार्ग पर मैं चलती हूँ, वह सही मार्ग है। मैं परमेश्वर के साथ विश्वासघात बिल्कुल भी नहीं करूँगी!" मैं वाकई उन लोगों को अंत के दिनों के परमेश्वर के कार्य की जांच करने और कलीसिया के पादरियों और नेताओं की अफ़वाहों से धोखा खाकर सर्वशक्तिमान परमेश्वर का अंधाधुंध विरोध और निंदा न करने की सलाह देना चाहती थी। किंतु सत्य और परमेश्वर के प्रति घृणा का उनका रवैया देखकर मुझे लगा कि वे सत्य को स्वीकार नहीं करेंगे और चाहे मैं जो भी कहूँ, उससे कोई लाभ न होगा, इसलिए मैंने उनसे और कुछ भी नहीं कहा। थोड़ी देर बाद मेरी माँ और मेरे रिश्तेदार एक साथ चले गए। हालाँकि मेरी माँ ने मुझे अभी छोड़ा नहीं था, क्योंकि फिर उन्होंने मेरे छोटे भाई को मेरे घर पर रहने के लिए कह दिया। मेरा भाई रोज़ाना मुझ पर नज़र रखता, मानो मैं कोई अपराधी होऊँ, और मैं जहाँ भी जाती, वह मेरा पीछा किया करता। इस तरह मेरी व्यक्तिगत स्वतंत्रता नष्ट हो गई।

दो दिन बाद जब मेरा परिवार और मैं रात का खाना खा रहे थे, तो मेरी माँ अचानक अंदर आ गई। वह बड़ी मुस्कुरा रही थी और बनावटी स्वर में मुझसे बोली, "जायोयू, देखो तो कौन आया है!" अपनी माँ के हावभाव और स्वर से मुझे आश्चर्य हुआ कि ऐसा कौन-सा व्यक्ति आया है, जो उससे इतनी बड़ी प्रतिक्रिया प्राप्त कर सकता है, और मुझे पता था कि यह कोई अच्छी बात नहीं हो सकती। तभी कलीसिया की नेता लियू और वांग नाम का एक ग्रामवासी भीतर आए। मैंने उनका शांति से अभिवादन किया और उनसे बैठने के लिए कहा। जब हमने खाना खत्म कर लिया, तो कलीसिया की नेता लियू ने मेरी तरफ देखा और मुस्कुराते हुए कहा, "जायोयू! हम गोल-मोल बातें नहीं करेंगे। तुम्हारी माँ के अनुसार अब तुम चमकती पूर्वी बिजली में विश्वास करती हो। मुझे तुमसे कहना है कि तुम इस पर विश्वास करना बंद कर दो। तुम्हारा पूरा परिवार पीढ़ियों से कैथोलिक रहा है। तुम प्रभु को त्याग नहीं सकती, अन्यथा वह तुम्हें त्याग देगा। आज हम तुम्हें कुछ सलाह देने के लिए आए हैं, लेकिन अगर तुम हमारी बात नहीं सुनोगी, तो जब समय आएगा और तुम नरक में जा पड़ोगी, तब तुम अपने सिवाय किसी और को दोष न दे सकोगी। जायोयू, हम तुम्हारी भलाई के लिए यह कर रहे हैं। अपने पति की बीमारी के बारे में सोचो। अगर तुम्हारी माँ ने और मैंने हर दिन प्रभु से प्रार्थना नहीं की होती, तो वह ठीक न हुआ होता। यदि तुमने चमकती पूर्वी बिजली में विश्वास करना जारी रखा और तुम्हारे पति की बीमारी लौट आई, तो कोई कुछ मदद नहीं करेगा।" उसकी इन बातों को सुनकर मेरा दिल दहल गया और मैं कुछ डर महसूस किये बिना न रह सकी। मैंने सोचा: "मेरे पति वाकई बहुत बीमार हो गए थे और बहुत खर करने पर भी ठीक नहीं हुए थे। अंत में वे केवल हमारी रोज की प्रार्थनाओं के कारण ठीक हुए थे। अगर इनका कहना सही है और मेरे पति की बीमारी लौट आई, तो मैं क्या करूँगी?" ज्यों ही मैं उनके धोखे में आने लगी, परमेश्वर के वचनों की एक पंक्ति मेरे मन में उभर आई: "सर्वशक्तिमान परमेश्वर एक सर्वशक्तिशाली चिकित्सक है!" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 6)। जब मैंने इसके बारे में सोचा, तो मैं अचानक जाग गई और मेरा मन साफ़ हो गया। "यह सही है," मैंने सोचा। "मैं सर्वशक्तिमान परमेश्वर में विश्वास करती हूँ, जो कि लौटा हुआ प्रभु है। मेरा पति फिर से बीमार होगा या नहीं, यह परमेश्वर के हाथों में है; यह इन पर निर्भर नहीं करता। हर चीज़ पर परमेश्वर की संप्रभुता है, तो फिर मेरे लिए डरने की क्या बात है? कुछ भी हो, परमेश्वर ने ही मेरे पति की बीमारी को ठीक किया, इन्होंने नहीं। मैंने कभी नहीं सोचा था कि मेरे पति की बीमारी की बात का इस्तेमाल ये मुझसे परमेश्वर को धोखा दिलाने की धमकी देने के लिए करेंगे, या मेरा परिवार कहीं परेशानी में न पड़ जाए, इस डर से मुझसे परमेश्वर के प्रति इन्कार और विश्वासघात कराने की कोशिश करेंगे। कितने कपटी हैं ये!" उनके कुत्सित इरादे देखकर मुझे उनके लिए घृणा के सिवा और कुछ भी महसूस नहीं हुआ और मैं अब उनसे और बात नहीं करना चाहती थी।

मुझे चुप देख कलीसिया की नेता लियू ने व्यंग्यात्मक तरीके से कहा, "लगता है, तुम अपनी ज़िद पर अड़ी हो! आज अब तक सारी बातें हमने ही की हैं, इसलिए हमें बताओ कि तुम्हारा इरादा क्या है!" चूँकि उन्होंने मेरे पति की बीमारी के बारे में बात की थी, इसलिए मुझे थोड़ी बेचैनी महसूस हुई थी। लेकिन जब मैंने हर चीज़ पर परमेश्वर की संप्रभुता के बारे में सोचा, तो मैंने अचानक अपना आत्मविश्वास पा लिया। चाहे कुछ भी हो जाए, मैं परमेश्वर के साथ विश्वासघात नहीं करूँगी। मैंने अपना साहस बटोरा और कहा, "तो मैं आपको बता दूँ कि मैं सर्वशक्तिमान परमेश्वर में दृढ़ विश्वास रखती हूँ और मैं परमेश्वर में अपने विश्वास का त्याग नहीं करूँगी!" मेरी माँ दहाड़ी, "चलिए! हम प्रार्थना करने के लिए कलीसिया जाते हैं।" उसके ऐसा कहने के बाद वे सभी गुस्से से दनदनाते हुए चले गए। यह देखकर कि वे कितने क्रूर लग रहे थे, मैं कुछ डरे बिना न रह सकी। "वे प्रार्थना करने जा रहे हैं," मैंने सोचा। "क्या वे मुझे शाप देने वाले हैं? मैं क्या कर सकती हूँ?" असहाय महसूस कर मैंने परमेश्वर के सामने आकर प्रार्थना की: "हे सर्वशक्तिमान परमेश्वर! उन सभी ने मेरे खिलाफ़ एक जंग छेड़ दी है, वे मुझे घेर रहे हैं, और मैं खुद को अकेली महसूस कर रही हूँ। हे परमेश्वर! मुझे नहीं पता, मुझे क्या करना है। मैं बहुत भयभीत हूँ। कृपया मेरा मार्गदर्शन करें!" प्रार्थना पूरी करने के बाद मैंने परमेश्वर के कुछ वचनों को याद किया: "तुम जानते हो कि तुम्हारे आसपास के परिवेश में सभी चीजें मेरी अनुमति से हैं, सब मेरे द्वारा आयोजित हैं। स्पष्ट रूप से देखो और अपने को मेरे द्वारा दिए गए परिवेश में मेरे दिल को संतुष्ट करो। डरो मत, समुदायों का सर्वशक्तिमान परमेश्वर निश्चित रूप से तुम्हारे साथ होगा; वह तुम लोगों के पीछे खड़ा है और तुम्हारी ढाल है" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 26)। परमेश्वर के वचनों के प्रबोधन और मार्गदर्शन से मेरा दिल अचानक प्रकाश से भर गया: "हाँ! परमेश्वर मेरा अडिग सहारा है", मैंने सोचा। "परमेश्वर जब मेरे साथ है, तो डरने की कोई बात नहीं है। कलीसिया के नेता और वांग नाम के उस व्यक्ति ने वे बातें केवल इसलिए कही थीं कि मैं नरक में जाने से, अपने परिवार में परेशानी खड़ी हो जाने से और अपने पति के बीमार हो जाने से डर जाऊं और परमेश्वर को त्याग दूँ। अगर मैं डरपोक या भयभीत हो जाती हूँ, तो क्या इसका मतलब यह नहीं है कि मैं शैतान की चाल में फँस गई हूँ? मेरी और मेरे पति की किस्मत, हमारे अंतिम गंतव्य और हमारे भाग्य-दुर्भाग्य किसी और पर निर्भर नहीं हैं, कलीसिया के पादरी और नेताओं का दखल तो इसमें और भी कम है। यह सब परमेश्वर के हाथों में है। उनका मेरी निंदा करना और मुझे शाप देना बेकार है।" यह सोचकर मुझे फिर से शांति महसूस हुई और मैं बिल्कुल भी नहीं डरी। तहेदिल से मैंने परमेश्वर की प्रशंसा की और अपने वचनों से मेरा मार्गदर्शन करने और मुझे शैतान की योजनाओं को पहचान लेने का विश्वास और बल प्रदान करने के लिए परमेश्वर को धन्यवाद दिया, ताकि मैं अपनी माँ या अन्य लोगों द्वारा परेशान न की जाऊं या धोखा न खा लूँ।

एक दिन दोपहर को जब मैं अपने बच्चे के साथ दोपहर की झपकी लेने वाली थी, मेरी पुरानी कलीसिया से बहन झाओ और बहन झांग मुझे परेशान करने आ पहुँचीं। बहन झाओ ने मुझे डराने के लिए कुछ बातें कही, और फिर बहन झांग ने बहुत गंभीर होने का नाटक करते हुए कहा, "यह सच है। अतीत में सर्वशक्तिमान परमेश्वर की कलीसिया के लोगों के साथ हमारा संपर्क रहा है, और हम उनके द्वारा लगभग धोखा खा गए थे।" उसे यह कहते सुनकर मैं उग्र हो गई। मुझे पता था कि मेरे भाई-बहन किसी को भी धोखा देने में बिल्कुल असमर्थ थे। इनकी सारी बातें केवल झूठ और लांछन थीं। इसलिए मैंने उनसे पूछा, "उन्होंने तुम्हें किस तरह धोखा दिया?" बहन झांग ने गंभीर स्वर में कहा, "यह तुम नहीं समझ पाओगी। उन्होंने मुझे एक पुस्तक दी!" मैंने आगे पूछा, "मुझे बताओ, उन्होंने कौन-सी पुस्तक तुम्हें दी थी? पुस्तक का नाम क्या था? वह पुस्तक किस बारे में थी?" बहन झांग सकपका गई और कुछ लीपापोती करने के बाद उसने अंततः सवाल को टालने की कोशिश करते हुए कहा, "मैं भूल गई हूँ।" उसे यह कहते सुनकर मैंने सोचा, "तुम नन हो! झूठी गवाही देने और जानबूझकर दूसरों के खिलाफ़ झूठे आरोप लगाने की तुम्हारी हिम्मत कैसे हुई? परमेश्वर के प्रति तुम्हारी श्रद्धा इतनी कम कैसे हो सकती है? क्या तुम वाकई परमेश्वर की विश्वासी हो? क्या तुम परमेश्वर के द्वारा दंडित होने से नहीं डरतीं?" इसके बाद बहन झाओ ने मुझसे फिर पूछा, "क्या तुम नौकरी पर जाती हो?" मैंने दृढ़ता से उत्तर दिया, "हाँ!" मित्रता का ढोंग करत हुए उसने मुझे सलाह दी, "नौकरी पर मत जाया करो। घर पर रहना और अपने बच्चे की देखभाल करना ज्यादा अच्छा है!" मुझे उसके पाखंड से घृणा महसूस हुई, इसलिए कमरे से बाहर निकलते हुए मैंने कहा, "अपने काम से काम रखो।" यह देखकर कि मुझे परेशान करने की उनकी कोशिश विफल हो गई है, वे खिन्न होकर चली गईं। उनके जाने के बाद मैंने खुद को बहुत परेशान और उदास महसूस किया। मैंने सोचा किस तरह कलीसिया की नेता और ये ननें हाल में मुझे परेशान करने के लिए आती रही हैं, और वे या तो सर्वशक्तिमान परमेश्वर और मेरे भाई-बहनों की निंदा कर उन पर हमला करते थे और अफ़वाहें फैलाते थे, या फिर भ्रांतियाँ फैलाते थे ताकि मैं धोखा खा जाऊं और डरकर समर्पण कर दूँ। भले ही मैंने उनसे धोखा नहीं खाया और उनके दावों का तर्क से खंडन किया, पर हर बार मैं बहुत उत्तेजित हो जाती थी और परमेश्वर के सामने खुद को शांत नहीं कर पाती थी, न ही परमेश्वर के वचनों को पढ़ पाती थी। मेरा छोटा भाई अभी भी हर समय मुझ पर निगाह रखे हुए था। जब भी मैं प्रार्थना करती, भजन गाती और परमेश्वर के वचन पढ़ती, तो खुद को लाचार और बेहद प्रताड़ित महसूस करती। अपने दुख के बीच मैंने परमेश्वर से प्रार्थना की: "सर्वशक्तिमान परमेश्वर! कलीसिया की नेता और ये ननें बार-बार मुझे परेशान करने के लिए आते हैं। मैं बहुत तंग और परेशान महसूस करती हूँ। फिलहाल, मुझे नहीं पता कि मुझे उनसे कैसे निपटना चाहिए। प्रिय परमेश्वर, कृपया मेरा प्रबोधन और मार्गदर्शन करो!"

प्रार्थना करने के बाद मैंने अपना एमपी5 प्लेयर निकाला, तो संयोग से परमेश्वर के वचनों का यह अंश दिखाई दिया: "ऐसे भी लोग हैं जो बड़ी-बड़ी कलीसियाओं में दिन-भर बाइबल पढ़ते रहते हैं, फिर भी उनमें से एक भी ऐसा नहीं होता जो परमेश्वर के कार्य के उद्देश्य को समझता हो। उनमें से एक भी ऐसा नहीं होता जो परमेश्वर को जान पाता हो; उनमें से परमेश्वर की इच्छा के अनुरूप तो एक भी नहीं होता। वे सबके सब निकम्मे और अधम लोग हैं, जिनमें से प्रत्येक परमेश्वर को सिखाने के लिए ऊँचे पायदान पर खड़ा रहता है। वे लोग परमेश्वर के नाम का झंडा उठाकर, जानबूझकर उसका विरोध करते हैं। वे परमेश्वर में विश्वास रखने का दावा करते हैं, फिर भी मनुष्यों का माँस खाते और रक्त पीते हैं। ऐसे सभी मनुष्य शैतान हैं जो मनुष्यों की आत्माओं को निगल जाते हैं, ऐसे मुख्य राक्षस हैं जो जानबूझकर उन्हें विचलित करते हैं जो सही मार्ग पर कदम बढ़ाने का प्रयास करते हैं और ऐसी बाधाएँ हैं जो परमेश्वर को खोजने वालों के मार्ग में रुकावट पैदा करते हैं। वे 'मज़बूत देह' वाले दिख सकते हैं, किंतु उसके अनुयायियों को कैसे पता चलेगा कि वे मसीह-विरोधी हैं जो लोगों से परमेश्वर का विरोध करवाते हैं? अनुयायी कैसे जानेंगे कि वे जीवित शैतान हैं जो इंसानी आत्माओं को निगलने को तैयार बैठे हैं?" (वचन, खंड 1, परमेश्वर का प्रकटन और कार्य, परमेश्वर को न जानने वाले सभी लोग परमेश्वर का विरोध करते हैं)। परमेश्वर के वचनों को पढ़कर मैं तुरंत समझ गई। मुझे पता चल गया कि ये पादरी और कलीसिया के नेता ही वे धार्मिक मसीह-विरोधी हैं, जिनका परमेश्वर अपने वचनों में पर्दाफ़ाश कर रहा है। हालाँकि वे प्रभु में विश्वास करते हैं, पर वे सच्चाई की तलाश बिल्कुल नहीं करते और उनके पास परमेश्वर-भीरु हृदय जैसी कोई चीज़ नहीं है। न केवल उन्होंने खुद अंतिम दिनों के परमेश्वर के कार्य की जांच नहीं की, बल्कि उन्होंने परमेश्वर की निंदा भी की, परमेश्वर के नए कार्य को ख़ारिज किया और मेरी माँ को धोखा देने के लिए अफ़वाहें उड़ाईं, ताकि वह मुझे मारे, डाँटे और लगभग घर में नज़रबंद कर दे। फिर वे बार-बार मुझे परेशान करने, छलने, धोखा देने और धमकाने के लिए मेरे घर पर आए। शुक्र है कि परमेश्वर के वचनों के मार्गदर्शन और उनकी अगुवाई के कारण मैं उन लोगों की चालों में नहीं फंसी, और न ही मैंने परमेश्वर से विश्वासघात किया। फरीसियों ने भी आम यहूदी लोगों को प्रभु यीशु के सुसमाचार को स्वीकार करने से रोकने के लिए सभी प्रकार के घृणित तरीकों का इस्तेमाल किया था। उन्होंने लोगों को धोखा देने के लिए झूठ का भी इस्तेमाल किया, यह कहकर कि प्रभु यीशु का कार्य पुराने नियम का उल्लंघन कर रहा है और यीशु वापस लौटा हुआ मसीहा नहीं है। इसकी वजह से आम यहूदी लोगों ने निष्पाप प्रभु यीशु को सलीब पर चढ़ाने में फरीसियों का साथ दे दिया। प्रभु यीशु ने उन्हें यह कहते हुए फटकार लगाई कि, "हे कपटी शास्त्रियो और फरीसियो, तुम पर हाय! तुम मनुष्यों के लिए स्वर्ग के राज्य का द्वार बन्द करते हो, न तो स्वयं ही उसमें प्रवेश करते हो और न उस में प्रवेश करनेवालों को प्रवेश करने देते हो" (मत्ती 23:13)। मैंने फरीसियों के कर्मों की तुलना पादरियों, कलीसिया के नेताओं और ननों के कर्मों से की, और उस सहभागिता के बारे में सोचा जो मेरे भाइयों और बहनों ने फरीसियों के सार को पहचानने के लिए मुझे पहले दी थी। मैंने तब स्पष्ट रूप से देखा कि ये पादरी और कलीसिया के नेता मूल रूप से अतीत के फरीसियों से ज़रा भी अलग नहीं थे। खुद के ओहदे और अपनी आजीविका की रक्षा के लिए वे मुझे सर्वशक्तिमान परमेश्वर पर विश्वास करने से रोकने के लिए हर संभव तरीके का इस्तेमाल कर रहे थे। उन्हें डर था कि मैं अपनी माँ और अपने पूरे परिवार के सामने अंत के दिनों के सर्वशक्तिमान परमेश्वर के कार्य का प्रचार करूँगी, और तब मेरा पूरा परिवार सर्वशक्तिमान परमेश्वर में विश्वास करना शुरू कर देगा। इस वजह से उनके गुट का आकार छोटा हो जाएगा और उन्हें हर महीने मिलने वाले दान की राशि में भी कमी आ जाएगी। वे लोग वास्तव में वो दुष्ट सेवक और मसीह-विरोधी हैं, जो परमेश्वर का चढ़ावा चुराते हैं और लोगों को स्वर्ग के राज्य में प्रवेश करने से रोकते हैं! एक बार जब मैंने स्पष्ट रूप से उनके मसीह-विरोधी सार को देख लिया, तो मैं जान गई कि इन लोगों से कैसे निपटना है। वे परमेश्वर में विश्वास करते थे और फिर भी परमेश्वर का विरोध करते थे और परमेश्वर के शत्रु थे, और इस तरह मैं जान गई थी कि मुझे उनका त्याग कर देना चाहिए। हाल के दिनों में, भले ही मैंने उनके उत्पीड़न का सामना किया था, फिर भी मेरे पास परमेश्वर के वचनों का मार्गदर्शन और प्रबोधन था। परमेश्वर के प्रति नकारात्मक चरित्रों के रूप में काम करके उन्होंने मुझे विवेक विकसित करने का मौका दिया और, इतना ही नहीं, उन्होंने मुझे परमेश्वर के वचनों के बारे में कुछ व्यावहारिक अनुभव प्राप्त करने का अवसर भी दिया। मैंने अपने लिए अनुभव किया कि परमेश्वर के वचन सत्य, मार्ग और जीवन हैं, और मैं और भी निश्चित हो गई कि सर्वशक्तिमान परमेश्वर ही सच्चा परमेश्वर है। मैंने अपने हृदय में बेहद ख़ुशी और सहजता महसूस की और मैंने चुपचाप एक संकल्प किया: शैतान चाहे मुझे किसी भी तरह से परेशान करने की कोशिश करे, मैं कभी भी परमेश्वर के साथ विश्वासघात नहीं करूँगी, और मैं परमेश्वर के लिए गवाही देने और दुष्ट शैतान को अपमानित करने के लिए दृढ़-संकल्प हूँ!

मुझे कभी यह उम्मीद नहीं थी कि सिर्फ दो दिनों की शांति के बाद ही मैं एक बार फिर शैतान के उत्पीड़न और ज़बरदस्ती का सामना करूँगी। एक रात मेरी माँ, मेरे कुछ मामा-मामी और साथ ही साथ मेरी दूर की नानी मुझे सर्वशक्तिमान परमेश्वर पर विश्वास करने से रोकने की कोशिश करने आ पहुँचे। उन सबको एक-साथ देखकर मैं बहुत क्रोधित हुई। मैंने सोचा, "मैं केवल सच्चे परमेश्वर में विश्वास करती हूँ। इसमें गलत क्या है? वे इस बारे में क्यों बार-बार ऐसा कर रहे हैं?" मेरी दूर की नानी ने एक अजीब लहजे में कहा, "आओ जायोयू, तुम्हारी नानी को देखने तुम्हारे ननिहाल चलें।" उन्हें यह कहते हुए सुनकर मुझे आश्चर्य हुआ और मैंने सोचा: "ये मुझे मेरे ननिहाल ले जाने के लिए आए हैं। ये मुझे मेरी मानसिक रूप से विचलित नानी के साथ बंद करना चाहते हैं! अरे नहीं, मेरे रिश्तेदार मेरे साथ ऐसा कैसे कर सकते हैं? वे इतने निर्दयी कैसे हो सकते हैं?" जब मैं ऐसा सोच रही थी, मेरी माँ ने एक रस्सी उठाई और दौड़कर मेरे पास आई, नीचे बैठी और मेरे पैरों को आपस में बाँधने लगी। मैं बहुत चिंतित हो गई। मैंने उसके हाथ दूर धकेल दिए और चिल्लाई, "तुम ये क्या कर रही हो? तुम मुझे क्यों बाँधना चाहती हो?" यह देखकर मेरे दो मामा मेरे करीब आ गए दोनों ने मेरा एक-एक कंधा पकड़ लिया, ताकि मैं विरोध न कर सकूँ। उस समय मैं सोफे पर बैठी हुई थी और उठ नहीं पा रही थी। मैं तुरंत अपने दिल में परमेश्वर के सामने रोई: "हे परमेश्वर! वे मुझे बाँधकर ले जाने की कोशिश कर रहे हैं। यदि वे इसमें कामयाब हो गए, तो मैं तुम पर विश्वास करने में असमर्थ हो जाऊँगी और कलीसिया को नहीं पा सकूँगी। हे परमेश्वर! मुझे विश्वास और शक्ति प्रदान करो और मेरे लिए बचने की कोई राह खोल दो!" प्रार्थना पूरी करते ही मैंने अपने शरीर में ताक़त आती महसूस की। मैंने संघर्ष किया और चिल्लाई, "तुम क्या कर रहे हो? मुझे जाने दो!" मुझे उग्रतापूर्वक विरोध करते देख उन्होंने मुझे छोड़ दिया। मैंने परमेश्वर के प्रति बहुत आभार महसूस किया। मैंने वास्तव में यह अनुभव किया कि जब तक कोई व्यक्ति निष्कपटता से परमेश्वर पर निर्भर रहता है, तब तक वह परमेश्वर के कार्यों का साक्षी रहता है। मुझे भी वास्तव में यह लगा कि परमेश्वर मेरे साथ है, वह हर समय मेरी रक्षा और निगरानी कर रहा है। मैंने सोचा: "इस परिवेश में मुझे अपना सच्चा हृदय परमेश्वर को अर्पित करना चाहिए और दुष्ट शैतान को पूरी तरह से अपमानित करना चाहिए।" इसलिए मैंने दृढ़तापूर्वक उनसे कहा, "दूसरे मामलों में मैं तुम्हारी बात सुनूँगी। पर जहाँ तक परमेश्वर पर विश्वास करने की बात है, मैं केवल परमेश्वर की ही सुनूँगी! मैं पहले ही निश्चित हूँ कि सर्वशक्तिमान परमेश्वर लौटा हुआ प्रभु है। चाहे तुम मुझे कैसे भी मजबूर करने की कोशिश करो, मुझे डिगा नहीं सकोगे!" जैसे ही मैंने परमेश्वर का अनुसरण करने की ठानी, वैसे ही मैंने फिर से परमेश्वर के कार्यों को देखा। मेरी एक मामी ने कहा, "उसे मत बाँधो। इससे कोई लाभ न होगा। मैं देख सकती हूँ कि वह अपने विश्वास में अडिग है।" मेरी मामी के ऐसा कहते ही वे सब पलटे और खिन्न होकर चले गए। उनके जाने के तुरंत बाद मुझे शारीरिक और मानसिक शिथिलता और थकावट महसूस हुई। मेरे पास ज़रा भी ताक़त नहीं बची थी। मैं अपने बिस्तर पर लेट गई और मुझे नींद आ गई। अगले दिन सुबह मैंने भारी दिल से पिछली रात की घटना के बारे में सोचा। मेरे रिश्तेदार जिस तरह मेरे साथ व्यवहार कर रहे थे, उस बारे में सोचने पर मैं यह विचार किए बिना न रह सकी: "ओह, मेरी माँ और मेरे रिश्तेदार पादरियों और कलीसिया के नेताओं द्वारा फैलाई गई अफ़वाहों से धोखा खा गए हैं, और वे मेरे साथ ज़बरदस्ती करने की कोशिश करते रहते हैं। यह सब कब खत्म होगा?" तब मैंने वह याद किया, जब मैं सर्वशक्तिमान परमेश्वर की कलीसिया के अपने भाई-बहनों के साथ होती थी। आपसी तालमेल के साथ हमने सत्य का अनुसरण किया था और अपने कर्तव्य पूरे किए थे, सभी ने एक-दूसरे की मदद की थी और एक-दूसरे का समर्थन किया था। किसी ने किसी दूसरे को धौंस दिखाने या प्रताड़ित करने की कोशिश नहीं की, और मुझे चौकन्ना रहने की कोई आवश्यकता नहीं पड़ी। मैं बहुत स्वतंत्र और मुक्त महसूस करती थी, और हर दिन परिपूर्ण और सहज अनुभव करती थी। लेकिन अब मैं अपने घर में बंद थी, मुझे कोई भी स्वतंत्रता नहीं थी, और मैं हर दिन तनाव में जी रही थी। मुझे कुछ पता नहीं कि कब मेरे रिश्तेदार या मेरी पुरानी कलीसिया के लोग आ धमकेंगे। उनकी तरफ से सबसे अच्छा व्यवहार मुझे फटकार लगाना था और सबसे बुरा व्यवहार मुझे धमकाना और डराने की कोशिश करना। मुझे बहुत पीड़ित और दुखी महसूस हुआ। मैं वास्तव में सर्वशक्तिमान परमेश्वर की कलीसिया में वापस जाना चाहती थी और सभाओं में भाग लेना, भजन गाना और अपने भाई-बहनों के साथ मिलकर परमेश्वर की स्तुति करना चाहती थी।

इस घटना के तुरंत बाद कुछ ऐसा हुआ, जो और भी अधिक अप्रत्याशित था। एक दिन मैं अपने पति के साथ शॉपिंग के लिए निकली थी। घर लौटने के बाद मैं अपने एमपी5 प्लेयर पर परमेश्वर के वचनों को पढ़ना चाहती थी, लेकिन मुझे वह नहीं मिला। मैं बहुत चिंतित हुई और घबरा गई। मैंने सोचा: "मेरा एमपी5 प्लेयर कहाँ चला गया? मैं निश्चित रूप से उसे घर पर रखकर गई थी। मुझे वह मिल क्यों नहीं रहा?" अचानक मुझे लगा कि मेरी माँ उसे ले गई होगी। मुझे याद आया कि एक दिन मेरी माँ आई थी और उसने मुझे एमपी5 प्लेयर पर परमेश्वर का वचन पढ़ते हुए देखा था। उसके बाद वह अक्सर मेरे घर आती और मेरी चीज़ों की छान-बीन किया करती। मुझे यकीन था कि मेरे एमपी5 प्लेयर के न मिलने का कारण यही था कि माँ ने उसे ले लिया था। इस विचार से मैं बहुत क्रोधित हो गई और मैं दनदनाते हुए अपनी माँ के घर पर पहुँच गई। अंदर जाकर मैंने देखा कि मेरी माँ मेरी दूसरी नानी से बात कर रही है। मैंने उनके पास जाकर कहा, "माँ, क्या तुमने मेरा एमपी5 प्लेयर लिया है? वह मेरा है। यदि तुम उसे ले आई हो, तो तुरंत मुझे वापस कर दो।" मेरी माँ ने साफ़ इन्कार कर दिया, तो मैं हैरान रह गई। उसने मुझे घृणा से देखा, तो मैंने गुस्से से कहा, "मैं अपना एमपी5 प्लेयर घर पर ही रखती हूँ। किसी और ने उसे न छुआ होगा। अकेली तुम ही हो, जो लगातार मेरी चीज़ों की छान-बीन करती रहती हो। निश्चित रूप से तुम ही उसे ले आई हो। उसे मुझे वापस दे दो!" मेरी पूछताछ का सामना करते हुए मेरी माँ ने कठोर स्वर में उत्तर दिया, "मैं उसे वापस नहीं दूँगी। बेहतर होगा कि तुम घर लौट जाओ, क्योंकि तुम उसे कभी मुझसे वापस नहीं ले पाओगी!" चाहे मैं कितना भी ज़ोर दूँ, वह मुझे वापस नहीं देगी, यह जानने के बाद मेरे पास खाली हाथ घर लौटने के अलावा कोई विकल्प नहीं था। घर आते समय मुझे बहुत दुख हुआ। मैंने सोचा: "मेरे पास अब मेरा एमपी5 प्लेयर नहीं है, इसलिए मैं अब परमेश्वर के वचनों को नहीं पढ़ सकती। अतीत में भले ही मेरी माँ और अन्य लोग मुझे परेशान करने के लिए आते थे, फिर भी मैं परमेश्वर के वचनों को पढ़ सकती थी और परमेश्वर के वचनों का मार्गदर्शन और अगुवाई पा सकती थी। परिणामस्वरूप, मैं परमेश्वर की इच्छा को समझने में सक्षम थी और उनके हमलों का सामना करने के लिए मेरे पास विश्वास था और शक्ति थी। लेकिन अब मेरा एमपी5 प्लेयर चला गया है! मैं क्या करूँगी? परमेश्वर के वचनों के बिना क्या मेरे लिए सब-कुछ खत्म नहीं हो गया है?" जितना अधिक मैंने इसके बारे में सोचा था, उतनी ही अधिक निराशा मैंने महसूस की, और मेरी आत्मा नकारात्मकता में जा गिरी। मैं बेहद दुखी हुई। मेरे सबसे कमज़ोर और निराशाजनक क्षण में परमेश्वर के वचनों का एक भजन मेरे मन में उभर आया: "आज अधिकांश लोगों के पास यह ज्ञान नहीं है। वे मानते हैं कि दुःख उठाने का कोई महत्व नहीं है, वे संसार के द्वारा त्यागे जाते हैं, उनके पारिवारिक जीवन में परेशानी होती है, वे परमेश्वर के प्रिय भी नहीं होते, और उनकी संभावनाएं बहुत धूमिल होती हैं। कुछ लोगों के कष्ट चरम तक पहुँच जाते हैं, और उनके विचार मृत्यु की ओर मुड़ जाते हैं। यह परमेश्वर के लिए सच्चा प्रेम नहीं है; ऐसे लोग कायर होते हैं, उनमें धीरज नहीं होता, वे कमजोर और शक्तिहीन होते हैं। ... इस प्रकार, इन अंतिम दिनों में, तुम्हें अवश्य ही परमेश्वर के प्रति गवाही देनी है। इस बात की परवाह किए बिना कि तुम्हारे कष्ट कितने बड़े हैं, तुम्हें अपने अंत की ओर बढ़ना है, अपनी अंतिम सांस तक भी तुम्हें अवश्य ही परमेश्वर के प्रति निष्ठावान और उसकी कृपा पर बने रहना चाहिए; केवल यही वास्तव में परमेश्वर से प्रेम करना है और केवल यही सशक्त और जोरदार गवाही है" ("मेमने का अनुसरण करना और नए गीत गाना" में "तुम्हारी पीड़ा जितनी भी हो ज़्यादा, परमेश्वर को प्रेम करने का करो प्रयास")। परमेश्वर के वचनों के मार्गदर्शन से मैं समझ गई कि परमेश्वर को यह उम्मीद थी कि मैं इस परिस्थिति में उसके लिए गवाही दे सकूँगी। स्थितियाँ चाहे कितनी भी कठिन क्यों न हो जाएँ, मुझे अंत तक परमेश्‍वर के प्रति पूरी तरह वफ़ादार रहना होगा और परमेश्वर पर विश्वास न खोना होगा। मुझे वे सभी उत्पीड़न याद आए, जो मुझे झेलने पड़े थे, और मुझे एहसास हुआ कि प्रत्येक घटना आध्यात्मिक दुनिया की एक लड़ाई रही थी। शैतान मुझे धीरे-धीरे तोड़ने के लिए सभी तरह के तरीकों का इस्तेमाल कर रहा था। अभी इसने मेरी आत्मा को निगलने की इच्छा से "मेरे आध्यात्मिक जीवन का भोजन" छीन लिया था। शैतान वाकई वहशी है। मैं जानती थी कि मुझे इसकी चालों में नहीं फँसना चाहिए। हालाँकि मेरा एमपी5 प्लेयर चला गया था, फिर भी मेरे पास परमेश्वर था। परमेश्वर अब भी मेरा प्रबोधन और मार्गदर्शन करेगा, और मुझे विश्वास था कि जब तक मैं हर पल परमेश्वर पर निर्भर रहूँगी, तब तक परमेश्वर मुझे हर कठिनाई और कष्ट से सफलतापूर्वक गुज़र जाने में मेरी मदद करेगा। भविष्य में चाहे मुझे कैसी भी परिस्थितियों का सामना करना पड़े, जब तक मेरे शरीर में एक भी सांस बाकी होगी, मैं परमेश्वर के लिए गवाही दूँगी। परमेश्वर के वचनों ने एक बार फिर मेरा मार्गदर्शन किया और मुझे वह विश्वास दिया, जिसकी मुझे आगे बढ़ने के लिए ज़रूरत थी।

इस उत्पीड़न और विपत्तिका बार-बार अनुभव करके मैंने परमेश्वर के शब्दों की शक्ति और अधिकार को देखा। हर बार जब मैं नकारात्मक, कमज़ोर, भ्रमित और व्यग्र हुई, तब-तब परमेश्वर के वचनों ने मुझे वो विश्वास और शक्ति प्रदान की, जिनकी मुझे ज़रूरत थी और मुझे शैतान की योजनाओं को पहचानने और परमेश्वर के लिए गवाही देने में मेरा मार्गदर्शन किया। साथ ही, मैं यह भी देख पाई कि परमेश्वर हर पल मेरे साथ है, मेरे समर्थक के रूप में कार्य कर रहा है और मेरे लिए मार्ग खोल रहा है। परमेश्वर में मेरा विश्वास धीरे-धीरे बढ़ गया और अपने परिवार को छोड़ने की मेरी इच्छा अधिक प्रबल होती गई। मुझे पता था कि मुझे इस "शेर की मांद" से जल्द से जल्द भाग निकलना होगा, और कलीसिया जाकर अपने भाई-बहनों को तलाशना होगा। इसलिए मैंने परमेश्वर से प्रार्थना की और उन्हें यह मामला सौंप दिया, और मैंने परमेश्वर से मेरा मार्गदर्शन करने के लिए कहा। कुछ दिनों बाद मैं अपने भाई की निगरानी से बचने में सफल रही और सफलतापूर्वक घर से भाग निकली। एक बार फिर मैं सर्वशक्तिमान परमेश्वर की कलीसिया में लौट आई, ताकि कलीसिया का जीवन जी सकूँ और अपनी योग्यतानुसार अपने कर्तव्यों को बेहतरीन ढंग से पूरा कर सकूँ। एक महीने से अधिक समय की पीड़ा अंततः समाप्त हो गई थी, और मेरे दिल के भीतर उत्पीड़न और चिंता की भावनाएँ हवा में धुएँ की तरह गायब हो गईं। शैतान के अंधेरे प्रभाव से बच निकलने, "शेर की मांद" से छूटने और एक बार फिर से मुझे परमेश्वर के परिवार में वापस जाने में मेरा मार्गदर्शन करने के लिए परमेश्वर को धन्यवाद हो।

यह अनुभव मेरी स्मृति में ताज़ा बना हुआ है, क्योंकि उस दौरान मैंने परमेश्वर के प्रेम और उद्धार को बहुत स्पष्ट रूप से देखा था, और मैंने देखा कि परमेश्वर मेरे साथ रहकर हर पल मेरी रक्षा कर रहा था, और शैतान के द्वारा मुझे धोखा देने और निगलने से बचा रहा था। इसके साथ ही इस असाधारण अनुभव ने मुझे पादरियों, कलीसिया के नेताओं और अन्य लोगों के बारे में समझ विकसित करने में भी सक्षम बनाया। उन्होंने उन्मत्त होकर सर्वशक्तिमान परमेश्वर की निंदा की और उस पर आरोप लगाए, और मुझे धोखा देने के लिए अफ़वाहें गढ़ीं और झूठी गवाही दी। मुझे सर्वशक्तिमान परमेश्वर का अनुसरण करने से रोकने के लिए उन्होंने हर तरह की चालाकियाँ कीं। हमारे द्वारा अंत के दिनों के परमेश्वर के कार्य को स्वीकार करने, परमेश्वर का उद्धार हासिल करने और परमेश्वर द्वारा प्राप्त किए जाने में वे बाधाएँ और ठोकरें हैं, और वे यहाँ लोगों की आत्माओं को निगल जाने वाले शैतानी दानव हैं! अंततः इसी समय मैं सर्वशक्तिमान परमेश्वर द्वारा कहे गए इन वचनों का सही अर्थ समझी: "विश्वासी और अविश्वासी संगत नहीं हैं, बल्कि वे एक दूसरे के विरोधी हैं" (वचन, खंड 1, परमेश्वर का प्रकटन और कार्य, परमेश्वर और मनुष्य साथ-साथ विश्राम में प्रवेश करेंगे)। मैंने पहचान लिया कि भले ही पादरी, कलीसिया के नेता, ननें, मेरी पुरानी कलीसियाके सदस्य और मेरी माँ, ये सब सतही तौर पर परमेश्वर में विश्वास करते हुए दिखाई पड़ते थे, पर वे परमेश्वर की आवाज़ को नहीं समझते थे और न ही वे परमेश्वर को जानते थे। उन्होंने लौटे हुए प्रभु के कार्य को स्वीकार करने से इन्कार कर दिया, और इसलिए परमेश्वर उनके विश्वास को नहीं पहचानता। परमेश्वर की दृष्टि में वे अविश्वासी हैं। वे अंतिम दिनों में परमेश्वर के कार्य द्वारा उजागर किए गए टेआस हैं और सार रूप में वे राक्षस और मसीह-विरोधी हैं, जो परमेश्वर का विरोध करते हैं। इसके अतिरिक्त, मैंने यह भी देखा कि परिवार के सदस्यों द्वारा किया गया सारा उत्पीड़न और धार्मिक लोगों से मिली सारी परेशानी शैतान से उत्पन्न होने वाले हमले हैं, और वे आध्यात्मिक दुनिया में लड़ी जा रही घोर लड़ाइयाँ हैं। शैतान मुझे परेशान करने के लिए इन लोगों, घटनाओं और चीज़ों का इस्तेमाल करना चाहता था, जिससे मैं सही मार्ग को त्याग दूँ, परमेश्वर के साथ विश्वासघात करूँ, शैतान के "आलिंगन" में पहुँच जाऊं, परमेश्वर द्वारा बचाए जाने का मौका खो दूँ और शैतान के साथ ही नरक में नष्ट हो जाऊं। किंतु परमेश्वर अपनी बुद्धि का प्रयोग शैतान की साजिशों के आधार पर करता है। जब भी शैतान ने मुझ पर हमला करके मुझे परेशान किया, परमेश्वर ने मेरा मार्गदर्शन किया और हर पल मेरी अगुवाई की, ताकि मैं उसके वचनों का अनुभव कर सकूँ, और उसके वचनों के माध्यम से विवेक और अंतर्दृष्टि विकसित कर सकूँ। परमेश्‍वर ने अपने प्रति मेरे विश्वास को भी परिपूर्ण बनाया, और उसने अपने प्रति मेरे विश्वास को सच्चा, दृढ़ और आगे कभी कमज़ोर न पड़ने में सक्षम बनाया। मैं परमेश्वर को धन्यवाद देती हूँ कि उसने मेरा मार्गदर्शन किया और एक महीने से कुछ ही अधिक समय के भीतर कुछ सत्य समझने में मेरी मदद की। अब मैं अच्छे और बुरे तथा सुन्दरता और कुरूपता के बीच का अंतर जानती हूँ। परमेश्वर में मेरा विश्वास मजबूत हुआ है और मैं परमेश्वर के अधिक करीब आ गई हूँ। पीड़ा सचमुच परमेश्वर का आशीर्वाद है! अपने विश्वास के भावी जीवन में मैं परमेश्वर के कार्य का और अधिक अनुभव करना चाहती हूँ और मैं बिल्कुल अंत तक सर्वशक्तिमान परमेश्वर का अनुसरण करने के लिए तैयार हूँ!


23. गंभीर खतरे में होना

जांगहुई, चीन

2005 में, सर्वशक्तिमान परमेश्वर के अंत के दिनों के कार्य को स्वीकार करने के कुछ ही दिनों बाद, मैंने अपनी पुरानी कलीसिया के एक भाई को सुसमाचार सुनाया। फिर एक दिन दोपहर को, पादरी ली और सहकर्मी वांग मेरे घर आये। मैं घबरा गया। मैंने सोचा, "वो यहाँ क्यों आये हैं? कहीं उन्हें मेरे सर्वशक्तिमान परमेश्वर को स्वीकारने का पता तो नहीं चल गया? जब कलीसिया के अन्य सदस्यों ने सर्वशक्तिमान परमेश्वर को स्वीकार किया था, तब ये लोग उनके बारे में अफवाहें फैलाने और धमकी देने लगे थे, उनके परिवारों को उनका विरोधी बना दिया था। अब वो मेरे खिलाफ़ कैसी चालें चलेंगे?" जल्द ही मेरा बेटा और बेटी भी वहाँ आ गए। मैं परेशान हो गया। मेरे बच्चों ने कहा था कि उन्हें बहुत काम है, तो फिर वो दोनों यहाँ क्या कर रहे हैं? क्या पादरी ली ने उन्हें बुलाया है? मुझे एहसास हुआ कि वो पहले से इसकी तैयारी करके आये हैं। मैंने तुरंत परमेश्वर से प्रार्थना की: "हे परमेश्वर, मैं नहीं जानता ये लोग मेरे साथ क्या करना चाहते हैं। इन सबका सामना करने के लिए मेरा आध्यात्मिक कद बहुत छोटा है। मेरा मार्गदर्शन करो, मेरी मदद करो, ताकि मैं सच्चे मार्ग पर डटा रह सकूँ।" प्रार्थना करके मुझे थोड़ी शांति मिली।

तभी, पादरी ली मुस्कुराकर बोले, "भाई झांग, मैंने सुना कि तुमने अब चमकती पूर्वी बिजली को स्वीकार कर लिया है। क्या ये सही है? चमकती पूर्वी बिजली में चाहे कितना भी सत्य क्यों न हो, हम इसे स्वीकार नहीं कर सकते। हमने इतने सालों से प्रभु में विश्वास किया है, उसके लिए प्रवचन भी दिए हैं। हम सभी जानते हैं कि प्रभु यीशु को क्रूस पर चढ़ाया गया और वह पाप-बलि बना, जिससे हमें पाप से छुटकारा मिला। हमें हमेशा प्रभु के नाम को कायम रखते हुए उसी के मार्ग पर चलना चाहिए। हम किसी और परमेश्वर में विश्वास नहीं कर सकते। प्रभु यीशु से दूर होकर और सर्वशक्तिमान परमेश्वर में विश्वास करके, क्या तुम प्रभु को धोखा नहीं दे रहे?"

मैंने एकदम शांत भाव से उनसे कहा, "पादरी ली, हमें निष्पक्ष और व्यावहारिक ढंग से सोचना चाहिए। हमें साक्ष्य के अनुसार चलना चाहिए, मनमाने ढंग से इसकी निंदा नहीं करनी चाहिए। आपने चमकती पूर्वी बिजली के मार्ग की जांच-पड़ताल नहीं की है या सर्वशक्तिमान परमेश्वर के वचनों को पढ़ा नहीं है, तो आप ये कैसे कह सकते हैं कि मैं चमकती पूर्वी बिजली को स्वीकार करके प्रभु को धोखा दे रहा हूँ? क्या आप जानते हैं कि सत्य कहां से आता है? क्या आपको पता है कि सत्य कौन व्यक्त करता है? प्रभु यीशु ने कहा था, 'मार्ग और सत्य और जीवन मैं ही हूँ' (यूहन्ना 14:6)। परमेश्वर सत्य का स्रोत है। आप ये कैसे कह सकते हैं कि चमकती पूर्वी बिजली में चाहे कितना भी सत्य हो, हम इसे स्वीकार नहीं कर सकते? क्या ये जानबूझकर सत्य का और परमेश्वर का विरोध करना नहीं हुआ? क्या हम प्रभु के विश्वासी माने भी जाते हैं? मैंने हाल ही में सर्वशक्तिमान परमेश्वर के बहुत से वचन पढ़े हैं, मैंने देखा है कि वो सभी सत्य हैं, वे कई सत्यों और रहस्यों को प्रकट करते हैं। सर्वशक्तिमान परमेश्वर के वचनों को पढ़कर, इतने सालों की आस्था में मेरी सभी उलझनों का समाधान हो गया। मुझे पूरा विश्वास है कि सर्वशक्तिमान परमेश्वर ही लौटकर आया प्रभु यीशु है। सर्वशक्तिमान परमेश्वर का अनुसरण करना, प्रभु के आगमन का स्वागत करना है! आप कहते हैं कि सर्वशक्तिमान परमेश्वर में विश्वास करके हम प्रभु यीशु को धोखा दे रहे हैं। क्या ये सत्य के अनुरूप है? जब प्रभु यीशु कार्य करने आया, तब बहुत से लोगों ने उसका अनुसरण करने के लिए मंदिर जाना छोड़ दिया। क्या इसका मतलब वो यहोवा परमेश्वर को धोखा दे रहे थे? हालांकि प्रभु यीशु का छुटकारे का कार्य यहोवा परमेश्वर द्वारा व्यवस्था जारी करने के कार्य से अलग था, और परमेश्वर का नाम भी बदल गया था, फिर भी प्रभु यीशु और यहोवा अलग नहीं, एक ही परमेश्वर हैं। प्रभु यीशु में विश्वास करके, वो यहोवा परमेश्वर को कोई धोखा नहीं दे रहे थे, बल्कि वो तो मेमने के पदचिह्नों पर चलकर परमेश्वर का उद्धार पा रहे थे। असल में, जिन लोगों ने यहोवा परमेश्वर में विश्वास तो किया लेकिन प्रभु यीशु को स्वीकार नहीं किया, वे वही लोग थे जो परमेश्वर को त्याग कर उसके विरोधी बन गए। सर्वशक्तिमान परमेश्वर का कार्य प्रभु यीशु के कार्य से अलग है और परमेश्वर का नाम बदल गया है, लेकिन वो एक ही परमेश्वर हैं। परमेश्वर अलग-अलग युग में अलग-अलग कार्य करता है। प्रभु यीशु ने अनुग्रह के युग में छुटकारे का कार्य किया था, जो सिर्फ हमारे पापों को क्षमा करने के लिये था। उसने मानवजाति की पापी प्रकृति का समाधान नहीं किया। इसलिए उसने वादा किया वो न्याय का कार्य करने के लिए दोबारा आयेगा। सर्वशक्तिमान परमेश्वर अंत के दिनों में आया है, वो प्रभु के छुटकारे के कार्य के आधार पर हमारा न्याय करने के लिए सत्य व्यक्त कर रहा है, ताकि हमारी शैतानी प्रकृति और शैतानी स्वभाव का समाधान हो सके, परमेश्वर हमें पाप से पूरी तरह बचाकर हमें प्राप्त कर सके। सर्वशक्तिमान परमेश्वर के कार्य और वचन प्रभु यीशु की भविष्यवाणियों को पूरा करते हैं। सर्वशक्तिमान परमेश्वर में मेरा विश्वास प्रभु यीशु को कोई धोखा देना नहीं है। यह तो मेमने के पदचिह्नों पर चलना है। क्या सर्वशक्तिमान परमेश्वर के अंत के दिनों के कार्य को स्वीकार किये बिना प्रभु यीशु में विश्वास करके हम फरीसियों वाली ग़लती नहीं कर रहे, जिन्होंने प्रभु यीशु को ठुकराकर सिर्फ़ यहोवा परमेश्वर पर विश्वास किया? ऐसे लोग ही प्रभु का विरोध करते और उसे धोखा देते हैं! आपको खुद सर्वशक्तिमान परमेश्वर के अंत के दिनों के कार्य की अच्छे से जांच-पड़ताल करके देखना चाहिए कि उसके वचन परमेश्वर की वाणी हैं या नहीं। मनमाने ढंग से आलोचना करके इसकी निंदा करना ठीक नहीं, वरना क्या पता प्रभु का विरोध करने पर आपको दंडित किया जाए!"

पादरी ली काफ़ी परेशान दिखने लगे, तब उनके सहकर्मी वांग ने मामले को संभालते हुए कहा: "हम चमकती पूर्वी बिजली के खिलाफ़ हैं और नहीं चाहते कि हमारे सदस्य इसमें शामिल हों, ताकि कलीसिया और हमारे समूह की सुरक्षा हो सके। प्रभु इसके लिए हमें दंडित क्यों करेगा? पादरी ली को तुम्हारे जीवन की काफ़ी चिंता है। वो नहीं चाहते कि तुम ग़लत मार्ग पर चलो! तुम एक सहकर्मी हो, और तुमने हमारे साथ कलीसिया के लिए बहुत कुछ किया है। सबको तुम पर विश्वास है और तुम्हारी इज्ज़त करते हैं। अगर तुमने सर्वशक्तिमान परमेश्वर के लिए उन्हें छोड़ दिया, तो वो सभी बहुत निराश हो जायेंगे!" पादरी ली उनकी बात पर हामी भरने लगे, "सहकर्मी वांग सही कह रहे हैं। तुमने इतने साल कड़ी मेहनत की है, अगर तुम अपने बनाये हुए नाम को यूं ही छोड़कर चले गए, तो ये कितनी शर्म की बात होगी! वापस आ जाओ। सब तुम्हारी राह देख रहे हैं। हमारी कलीसिया ने एक रिटायरमेंट होम बनाया है, हमने दूसरे देशों के कई धार्मिक समूहों से संपर्क किया है जो हमें आर्थिक मदद दे रहे हैं। अगर तुम लौट आओ, तो हम अभी तुम्हें एक कार दे देंगे। अगर तुम चाहो तो रिटायरमेंट होम की व्यवस्था, कलीसिया की व्यवस्था, और कलीसिया के पैसों की देखरेख भी कर सकते हो, ये सब तुम पर निर्भर है।"

उनकी बातें सुनकर, मुझे दाल में कुछ काला नज़र आने लगा। विश्वासी ऐसी बातें कैसे कर सकते हैं? बाइबल में प्रभु यीशु को दिये गए शैतान के प्रलोभन की बात मेरे मन में आयी: "फिर इब्लीस उसे एक बहुत ऊँचे पहाड़ पर ले गया और सारे जगत के राज्य और उसका वैभव दिखाकर उससे कहा, 'यदि तू गिरकर मुझे प्रणाम करे, तो मैं यह सब कुछ तुझे दे दूँगा'" (मत्ती 4:8-9)। वो जो बातें कह रहे थे, उनका भी तो यही मतलब था न, वो भी शैतान की तरह बातें कर रहे थे? मुझे लगा, "ये शैतान की चाल है! वो रुतबे और पैसे का प्रलोभन देकर मुझे सच्चे मार्ग से भटका रहे हैं, ताकि मैं सर्वशक्तिमान परमेश्वर को धोखा दूँ। वो मुझे तबाह करने के लिए अपने जाल में फंसाना चाहते हैं! मैं करीब दस सालों से विश्वासी रहा हूँ और खुशकिस्मत हूँ कि मुझे प्रभु की वापसी का स्वागत करने का मौक़ा मिला। मैं जानता था शैतान मुझे प्रभु को धोखा देने के लिए नहीं बहका सकता। इसलिए मैंने कहा, "मैंने परमेश्वर की वाणी को सुनकर अनंत जीवन का मार्ग खोज लिया है। मैं परमेश्वर का अनुसरण करूँगा। आप बेकार की कोशिश न करें। मैं सर्वशक्तिमान परमेश्वर से दूर नहीं जाऊँगा।"

फिर मेरी बेटी रो-रोकर कहने लगी, "डैड, एक पल के लिए मेरी बात तो सुनिये! मॉम हाल ही में गुज़र गयीं। हमने बहुत कष्ट सहा है। चमकती पूर्वी बिजली में विश्वास करने के कारण अगर आपको कलीसिया से निकाल दिया गया, तो भाई-बहनें हमें भी वहाँ से निकाल देंगे!" मुझे अपनी बेटी को उस तरह रोते देखकर बुरा लग रहा था। मेरे मन में ज़बर्दस्त जंग चल रही थी। "अगर मैं कलीसिया में दोबारा जाने के लिए राज़ी हुआ, तो मुझे ठुकराया नहीं जायेगा और मेरा पद भी बना रहेगा, लेकिन ये प्रभु के लिए अपने दरवाज़े बंद करना होगा। ये बहुत बड़ा धोखा होगा!" मेरे पास कोई आसान विकल्प नहीं था। इस पीड़ा में मैंने अपने मन में परमेश्वर से प्रार्थना की: "हे सर्वशक्तिमान परमेश्वर, मैं बहुत ही मुश्किल परिस्थिति में फंस गया हूँ। मुझे आस्था और शक्ति दो, ताकि मैं इस परेशानी से बच सकूँ और एक फैसला लेकर दृढ़ता से तुम्हारा अनुसरण कर सकूँ।" तभी मेरे मन में सर्वशक्तिमान परमेश्वर के ये वचन आये, जिन्हें मैंने कुछ दिनों पहले ही पढ़ा था: "तुम लोगों को जागते रहना चाहिए और समय की प्रतीक्षा करनी चाहिए, और तुम लोगों को मेरे सामने अधिक बार प्रार्थना करनी चाहिए। तुम्हें शैतान की विभिन्न साजिशों और चालाक योजनाओं को पहचानना चाहिए, आत्माओं को पहचानना चाहिए, लोगों को जानना चाहिए और सभी प्रकार के लोगों, घटनाओं और चीजों को समझने में सक्षम होना चाहिए" (वचन, खंड 1, परमेश्वर का प्रकटन और कार्य)। परमेश्वर के वचनों ने मुझे हिम्मत दी और सावधान किया कि मुझे विवेक से काम लेना होगा। उस दिन मैं जिन हालात का सामना कर रहा था उसके पीछे शैतान की चाल थी। शैतान रुतबे और पारिवारिक रिश्तों का इस्तेमाल कर, मुझे ललचाने, परेशान करने और हमला करने की कोशिश में था, ताकि मैं परमेश्वर को धोखा दूँ। मुझे शैतान के बिछाये जाल से बचना था! मैंने अपने बच्चों से कहा, "मैंने इसकी जांच की है और सब कुछ स्पष्ट है। सर्वशक्तिमान परमेश्वर ही सच्चा परमेश्वर है, उसके वचन और कार्य सच्चा मार्ग हैं। हम इतने सालों से प्रभु के आगमन का इंतज़ार कर रहे थे। अब जब वो आ गया है और अपने न्याय कार्य के लिए सत्य व्यक्त कर रहा है, तो हमें उसके कार्य के अनुसार चलते हुए परमेश्वर के न्याय और शुद्धिकरण को स्वीकार करना चाहिए, ताकि हम आपदाओं से बचकर परमेश्वर के राज्य में प्रवेश कर सकें। हमें दूसरों द्वारा ठुकराये जाने से डरने के बजाय, प्रभु द्वारा हटाए जाने और स्वर्गारोहण का मौका गंवाने से डरना चाहिए। वरना हम महान आपदाओं के बीच रोते और अपने दांत पीसते रह जायेंगे! तुम्हें सर्वशक्तिमान परमेश्वर के वचनों को एक बार पढ़ना चाहिए। तुम्हें उनमें परमेश्वर की वाणी सुनायी देगी। तब तुम्हें यकीन हो जाएगा कि सर्वशक्तिमान परमेश्वर, अंत के दिनों का मसीह है!" मेरे बच्चों ने बात आगे नहीं बढ़ाई, मैंने मन ही मन परमेश्वर के मार्गदर्शन का धन्यवाद किया।

वो बिना कुछ कहे वहाँ से चिढ़कर निकल गये। कुछ दिनों बाद वो मुझे दोबारा शादी करने का लालच देने के लिए वापस आये। पादरी ली ने कहा, "हाल ही में तुम्हारी पत्नी गुज़र गयी, बेटी की शादी हो गयी और बेटा तुम्हें ज्यादा समय नहीं दे पाता। तुम्हें अकेले रहने में बड़ी परेशानी होती होगी। कोई तो ऐसी होनी ही चाहिए जो तुम्हारे खाने-पीने का ध्यान रखे। कलीसिया वाली बहन वांग की भी शादी नहीं हुई है। वो संपन्न है, सबकी पसंदीदा है और अपनी आस्था में काफ़ी उत्साही है। कितना अच्छा हो अगर तुम दोनों शादी कर लो, एक-दूसरे को समय दो, और एक साथ प्रभु की सेवा करो?" उसी दिन शाम को बहन वांग ने मुझे फ़ोन किया, वो चमकती पूर्वी बिजली में विश्वास करना बंद करने के लिए मुझे मनाती रही। उसने ये भी कहा कि अगर मुझे बेटे की शादी के लिए पैसों की ज़रूरत हो, तो बस एक बार उसे बोल दूँ। ये बात सुनकर मुझे काफ़ी बुरा लगा। जब मेरी पत्नी बीमार और बिस्तर से उतरने लायक नहीं थी, तो उसके लिए दवाइयाँ लाते हुए हमारी बेटी का कार से एक्सीडेंट हो गया। उसे अस्पताल में भर्ती कराना पड़ा। तब बहन वांग मेरी पत्नी और बेटी दोनों की देखभाल करने आयी थी। मैं हमेशा से उसका आभारी रहा हूँ। अगर मैंने बहन वांग की सलाह नहीं मानी तो क्या उसकी भावनाओं को ठेस नहीं पहुँचेगी? लेकिन अगर मैंने हमारे संबंध बनाए रखने के लिए उसकी बात मान ली, तो ये प्रभु को धोखा देना होगा। मैं बहुत परेशान हो गया, मैंने बार-बार परमेश्वर से प्रार्थना की। मैं कुछ देर उसके साथ बातों में लगा रहा, फिर विनम्रता से उसकी सलाह नकार दी।

एक दिन, पादरी ली मुझे ढूँढते हुए मेरे पास आये, तब मैं खेत में काम कर रहा था। उन्होंने कहा, "भाई झांग, अपने बारे में नहीं, तो कम से कम बच्चों के बारे में तो सोचो। हाल ही में तुम्हारे बेटे की सगाई हुई है, उसकी मंगेतर का पूरा परिवार प्रभु में विश्वास करता है। अगर उन्हें पता चला कि तुम सर्वशक्तिमान परमेश्वर में विश्वास करते हो, तो क्या वो उसकी शादी तुम्हारे परिवार में करेंगे? क्या इससे तुम्हारे बेटे की शादी टूट नहीं जाएगी? तुम्हें थोड़ा और सोचना चाहिए।" इस पर, मैंने सोचा, "आप मुझे सच्चे मार्ग से दूर रखने के लिए मेरे बेटे की शादी तोड़ने की धमकी दे रहे हैं। कितनी घिनौनी बात है!" मैंने उनसे साफ़-साफ़ कह दिया, "सर्वशक्तिमान परमेश्वर में आस्था मेरी अपनी है, इससे मेरे बेटे की शादी का कोई लेना-देना नहीं। उसकी शादी ठीक से होगी या नहीं, ये परमेश्वर के हाथों में है। मुझे यकीन है कि सर्वशक्तिमान परमेश्वर ही लौटकर आया प्रभु यीशु है और मैं अंत तक उसका अनुसरण करता रहूँगा। अभी मेरे बच्चे इस बात को नहीं समझ रहे, लेकिन एक दिन ज़रूर समझेंगे।" पहले मुझे लगा कि ये बात पादरी ली खुद ही कह रहे हैं, लेकिन मुझे हैरानी हुई कि वो कुछ ऐसा करने की कोशिश कर रहे थे ताकि मैं सर्वशक्तिमान परमेश्वर को धोखा दे दूँ।

कुछ दिनों बाद मैं अपने बेटे की वेल्डिंग की दुकान पर गया। उसने अपनी भौहें उठाकर कहा, "डैड, मेरी मंगेतर ने बताया, पादरी ली उसके परिवार से मिलने आये थे और उन्होंने उनसे कहा कि आप चमकती पूर्वी बिजली में विश्वास करते हैं। मेरी मंगेतर ने कहा, अगर आपने ये सब बंद नहीं किया, तो वो शादी तोड़ देंगे।" मैं भौंचक्का रह गया और गुस्सा भी आया। पादरी ली मुझे धमकाने के लिए मेरे बेटे की शादी का इस्तेमाल कर रहे थे। प्रभु का विश्वासी आखिर ऐसा घिनौना काम कैसे कर सकता है? अपने बेटे को इतना निराश देखकर मुझे बहुत बुरा लगा। उनकी शादी में सिर्फ 18 दिन बचे थे। क्या वो ऐसे ही शादी तोड़ देंगे? मेरी आँखें भर आयीं। वह बोलता रहा, "डैड, उसने ये भी कहा कि वो सिर्फ़ तीन शर्तों पर ही शादी करेगी। पहली, हमें हमारा बाप-बेटे का रिश्ता ख़त्म करना होगा। दूसरी, मैं आपके बुढ़ापे में आपका ध्यान नहीं रखूँगा। तीसरी, मैं परिवार से सारे रिश्ते तोड़ दूँ। मेरी मॉम गुज़र गयी हैं। कम से कम हमारे परिवार की खातिर चमकती पूर्वी बिजली में विश्वास करना बंद कीजिये।" मेरे बेटे के शब्द और उसके चेहरे पर दिख रही पीड़ा मेरे दिल में किसी नश्तर की तरह चुभ रहे थे। सिर्फ सर्वशक्तिमान परमेश्वर में विश्वास करने के कारण, ये पादरियों का समूह मुझसे दुश्मन की तरह बर्ताव कर रहा था, मेरे बेटे को मुझसे सारे रिश्ते तोड़ने पर मजबूर कर रहा था। लानत है! मैंने अपने बेटे से कहा, "बेटे, तुम अब बड़े हो गए हो, मुझे तुम्हारा ध्यान रखने की कोई ज़रूरत नहीं। मैं बूढ़ा हो गया हूँ। मैं अपने बचे हुए दिन अपनी आस्था का अभ्यास और परमेश्वर का अनुसरण करने में बिताना चाहता हूँ। मुझे उम्मीद है तुम मेरी बात समझोगे।" इतना कहकर, मैं दुकान से बाहर निकल गया। घर आकर, मैंने परमेश्वर के सामने प्रार्थना की: "सर्वशक्तिमान परमेश्वर! पादरी मुझे परेशान और मजबूर करने के लिए हर चाल आज़मा रहे हैं। मेरा बेटा मुझसे सारे रिश्ते तोड़ने जा रहा है। मैं अब बहुत कमज़ोर महसूस कर रहा हूँ। मेरा मार्गदर्शन करके मुझे विश्वास दो।"

अगले दिन सर्वशक्तिमान परमेश्वर की कलीसिया के भाई लिन मुझसे मिलने मेरे घर आये, मैंने उन्हें सारी बातें बतायीं। उन्होंने मुझे सर्वशक्तिमान परमेश्वर के वचनों का ये अंश पढ़कर सुनाया। "परमेश्वर द्वारा मनुष्य के भीतर किए जाने वाले कार्य के प्रत्येक चरण में, बाहर से यह लोगों के मध्य अंतःक्रिया प्रतीत होता है, मानो यह मानव-व्यवस्थाओं द्वारा या मानवीय हस्तक्षेप से उत्पन्न हुआ हो। किंतु पर्दे के पीछे, कार्य का प्रत्येक चरण, और घटित होने वाली हर चीज़, शैतान द्वारा परमेश्वर के सामने चली गई बाज़ी है, और लोगों से अपेक्षित है कि वे परमेश्वर के लिए अपनी गवाही में अडिग बने रहें। उदाहरण के लिए, जब अय्यूब को आजमाया गया था : पर्दे के पीछे शैतान परमेश्वर के साथ दाँव लगा रहा था, और अय्यूब के साथ जो हुआ वह मनुष्यों के कर्म थे, और मनुष्यों का हस्तक्षेप था। परमेश्वर द्वारा तुम लोगों में किए गए कार्य के हर कदम के पीछे शैतान की परमेश्वर के साथ बाज़ी होती है—इस सब के पीछे एक संघर्ष होता है। ... हर चीज़ जो लोग करते हैं, उसमें उन्हें अपने प्रयासों के लिए एक निश्चित क़ीमत चुकाने की आवश्यकता होती है। बिना वास्तविक कठिनाई के वे परमेश्वर को संतुष्ट नहीं कर सकते; वे परमेश्वर को संतुष्ट करने के करीब तक भी नहीं पहुँचते और केवल खोखले नारे लगा रहे होते हैं!" (वचन, खंड 1, परमेश्वर का प्रकटन और कार्य)। जब उन्होंने मुझे परमेश्वर के इन वचनों से संबंधित आध्यात्मिक संघर्षों के बारे में बताया, तब मैं समझ गया कि पादरियों के समूह का हमें रोकना, परेशान करना और हम पर दबाव डालना, भले ही इंसानों का काम लगे, लेकिन असल में ये शैतान की कोशिश होती है हमें नाकाम करने की। परमेश्वर के हर काम में शैतान अपनी टांग अड़ाता है। शैतान, मानवजाति को बचाने के परमेश्वर के कार्य से नफ़रत करता है, इसलिए वो लोगों को परमेश्वर का अनुसरण करने से रोकने के लिए हर चाल और तरकीब आज़माता है, ताकि वो लोगों को नर्क में पहुँचा सके। पादरी ली और अन्य लोगों ने मुझे सच्चे मार्ग से दूर रखने की कोशिश की, बार-बार मुझे तंग किया, कभी कार का लालच देकर, तो कभी कलीसिया के पैसों की देखभाल या रिटायरमेंट होम की व्यवस्था का काम सौंपने की बात कहकर। उन्होंने तो मेरे लिए पत्नी भी ढूँढ ली थी। जब इन सबसे बात नहीं बनी, तब उन्होंने मुझे मेरे बेटे की शादी तुड़वाने की धमकी दी। साम-दाम, दंड-भेद, सब आज़माया। ओछी हरकत पर उतर आए।

भाई लिन ने अपनी सहभागिता जारी रखी: "जब प्रभु यीशु अपना कार्य करने आया, तब यहूदी धर्म के अगुआओं ने सत्य और परमेश्वर की निंदा की। वो अच्छी तरह से जानते थे कि प्रभु यीशु का मार्ग आधिकारिक है। इसके बावजूद, उन्होंने न सिर्फ़ इसकी जांच करने से मना किया, बल्कि पागलों की तरह उसका विरोध, निंदा और तिरस्कार भी किया। उन्होंने लोगों को उसका अनुसरण करने से रोकने की हर मुमकिन कोशिश की, उसे क्रूस पर चढ़ाने में भी उन्हीं हाथ था। उन्हें डर था कि अगर सभी लोग प्रभु यीशु का अनुसरण करने लगे, तो वो अपना रुतबा और रोज़ी-रोटी खो देंगे। जैसा कि बाइबल में लिखा है, 'इस पर प्रधान याजकों और फरीसियों ने महासभा बुलाई, और कहा, "हम करते क्या हैं? यह मनुष्य तो बहुत चिह्न दिखाता है। यदि हम उसे यों ही छोड़ दें, तो सब उस पर विश्‍वास ले आएँगे, और रोमी आकर हमारी जगह और जाति दोनों पर अधिकार कर लेंगे।" ... अत: उसी दिन से वे उसे मार डालने का षड्‍यन्त्र रचने लगे' (यूहन्ना 11:47, 48, 53)। परमेश्वर अंत के दिनों में न्याय का कार्य करने, मानवजाति को शुद्ध करने और बचाने के लिए आया है। धार्मिक पादरियों का समूह ये जानता है कि सर्वशक्तिमान परमेश्वर के वचन सत्य हैं, फिर भी वो इसकी खोज या जाँच-पड़ताल नहीं करते। वो तो पागलों की तरह उसका विरोध और निंदा करने के साथ-साथ दूसरों को भी उसका अनुसरण करने से रोकते हैं। उनका सार प्रभु यीशु का विरोध करने वाले फरीसियों से अलग कहां है? प्रभु यीशु ने बहुत पहले ही उन पाखंडियों को श्राप देकर दंडित किया था। प्रभु यीशु ने कहा था, 'हे कपटी शास्त्रियो और फरीसियो, तुम पर हाय! तुम मनुष्यों के लिए स्वर्ग के राज्य का द्वार बन्द करते हो, न तो स्वयं ही उसमें प्रवेश करते हो और न उस में प्रवेश करनेवालों को प्रवेश करने देते हो' (मत्ती 23:13)। 'हे कपटी शास्त्रियो और फरीसियो, तुम पर हाय! तुम एक जन को अपने मत में लाने के लिये सारे जल और थल में फिरते हो, और जब वह मत में आ जाता है तो उसे अपने से दूना नारकीय बना देते हो' (मत्ती 23:15)। सर्वशक्तिमान परमेश्वर के वचन धार्मिक अगुआओं द्वारा परमेश्वर का विरोध करने के सार और मूल कारण को भी उजागर करते हैं। सर्वशक्तिमान परमेश्वर कहते हैं, "ऐसे भी लोग हैं जो बड़ी-बड़ी कलीसियाओं में दिन-भर बाइबल पढ़ते रहते हैं, फिर भी उनमें से एक भी ऐसा नहीं होता जो परमेश्वर के कार्य के उद्देश्य को समझता हो। उनमें से एक भी ऐसा नहीं होता जो परमेश्वर को जान पाता हो; उनमें से परमेश्वर की इच्छा के अनुरूप तो एक भी नहीं होता। वे सबके सब निकम्मे और अधम लोग हैं, जिनमें से प्रत्येक परमेश्वर को सिखाने के लिए ऊँचे पायदान पर खड़ा रहता है। वे लोग परमेश्वर के नाम का झंडा उठाकर, जानबूझकर उसका विरोध करते हैं। वे परमेश्वर में विश्वास रखने का दावा करते हैं, फिर भी मनुष्यों का माँस खाते और रक्त पीते हैं। ऐसे सभी मनुष्य शैतान हैं जो मनुष्यों की आत्माओं को निगल जाते हैं, ऐसे मुख्य राक्षस हैं जो जानबूझकर उन्हें विचलित करते हैं जो सही मार्ग पर कदम बढ़ाने का प्रयास करते हैं और ऐसी बाधाएँ हैं जो परमेश्वर को खोजने वालों के मार्ग में रुकावट पैदा करते हैं। वे 'मज़बूत देह' वाले दिख सकते हैं, किंतु उसके अनुयायियों को कैसे पता चलेगा कि वे मसीह-विरोधी हैं जो लोगों से परमेश्वर का विरोध करवाते हैं? अनुयायी कैसे जानेंगे कि वे जीवित शैतान हैं जो इंसानी आत्माओं को निगलने को तैयार बैठे हैं?" (वचन, खंड 1, परमेश्वर का प्रकटन और कार्य)। परमेश्वर के वचनों को पढ़कर, मैं धार्मिक अगुआओं द्वारा परमेश्वर का विरोध और सत्य से नफरत करने की राक्षसी प्रकृति को बेहतर ढंग से समझ पाया। वो सर्वशक्तिमान परमेश्वर का बुरी तरह से विरोध और निंदा करते हैं, अंत के दिनों के परमेश्वर के कार्य की गवाही देने वाले भाई-बहनों को सताते हैं, क्योंकि वो परमेश्वर की भेड़ों को हमेशा काबू में रखना चाहते हैं। वो परमेश्वर की भेड़ों को अपने कब्ज़े में रखना चाहते हैं, ताकि उन पर उनका अधिकार कायम रह सके। वो विश्वासियों को परमेश्वर के राज्य में प्रवेश करने से रोकना चाहते हैं—क्योंकि वो खुद ऐसा नहीं कर पाते हैं। वो सभी लोगों को अपने साथ नर्क में ले जाना चाहते हैं। वो एक नंबर के राक्षस हैं! अगर मैंने धार्मिक गुटबाज़ों की करतूतों का अनुभव ख़ुद न किया होता, अगर देहधारी परमेश्वर अंत के दिनों में प्रकट होकर कार्य करने नहीं आता, कलीसिया में छिपे इन दुष्ट सेवकों और मसीह-विरोधियों को उजागर नहीं किया गया होता, तो मैं इनके परमेश्वर-विरोधी राक्षसी सार को कभी न जान पाता। मुझे पता भी न चलता और मुझे भटकाकर तबाह कर दिया जाता। मैंने उनके पाखंडी और घिनौने चेहरों को देखा, इससे सर्वशक्तिमान परमेश्वर का अनुसरण करने की मेरी आस्था और मजबूत हो गयी।

मैं अपनी पुरानी कलीसिया के भाई-बहनों से सुसमाचार साझा करता रहा। एक सुबह जब हम एक सभा में थे, तब पादरी ली अपनी टोली के साथ दोबारा मेरे घर आये, उन्होंने कहा, "हमने तुम्हें बार-बार कहा कि चमकती पूर्वी बिजली में विश्वास मत करो। लेकिन तुम मेरी बात मानने के बजाय मेरी भेड़ों को ही छीनकर उन्हें चमकती पूर्वी बिजली के उपदेश देने लगे हो। क्या तुम वाकई मेरा विरोध करना चाहते हो?" मैंने कहा, "पादरी ली, आप ग़लत कह रहे हैं। कलीसिया और कलीसिया के सदस्य, सभी परमेश्वर के हैं। आप तो सिर्फ़ एक पादरी हैं। आप भेड़ों को अपना कैसे बता सकते हैं? मैं भाई-बहनों के साथ सुसमाचार इसलिए साझा कर रहा हूँ ताकि वो परमेश्वर की वाणी सुनकर उसके सिंहासन के सामने वापस लौट सकें। इसमें कुछ भी ग़लत नहीं है। आप इस मार्ग में रुकावट क्यों पैदा कर रहे हैं? सभी लोग कमज़ोर और निराश महसूस करने लगे हैं। उनकी आत्मा अँधेरे में रहकर सूख गयी है। उनके जीवन को कोई पोषण नहीं मिल रहा है। सर्वशक्तिमान परमेश्वर ने वचन बोलकर हमें अनंत जीवन का मार्ग दिखाया है। आप लोगों को उन्हें पढ़ने से क्यों रोकना चाहते हैं? आप लोगों से उनका सच्चे मार्ग की खोज करने का अधिकार और आज़ादी क्यों छीन रहे हैं? उन्हें ऐसा करने से रोककर, क्या आप उन्हें धर्म में फंसाकर प्यासा मरने के लिए मजबूर नहीं कर रहे? ये अच्छे सेवक का काम है या दुष्ट सेवक का?" पादरी ली के हावभाव तुरंत बदल गए और उन्होंने गुस्से में चिल्लाकर कहा, "लगता है तुम सुधरोगे नहीं। अगर तुमने अपनी आस्था में हमारा अनुसरण नहीं किया, तो जल्द ही तुम नर्क भोगोगे!" मैंने कहा, "मेरा नर्क जाना या नहीं जाना आपके हाथों में नहीं है। आपको तो प्रभु की वाणी पहचानना और उसका स्वागत करना भी नहीं आता। आप दूसरों को उसके राज्य में प्रवेश कैसे करा सकेंगे? अंत के दिनों का मसीह ही स्वर्ग के राज्य में प्रवेश का एकमात्र द्वार है। उसके माध्यम से मुझे अनंत जीवन का मार्ग मिल गया है। मेरे जीवन की ज़िम्मेदारी परमेश्वर के हाथों में है, आपके नहीं।" यह सुनने के बाद वो मुँह लटकाकर चले गए। इसके बाद कोई मुझे तंग करने नहीं आया।

इस आध्यात्मिक संघर्ष से गुज़रकर मैंने शैतान की चालों की कुछ समझ हासिल की। मुझे ये भी पता चला कि धार्मिक पादरी और एल्डर पाखंडी फरीसियों से कम नहीं हैं, वो मसीह को ठुकराने और उसका विरोध करने वाले मसीह विरोधी हैं। मैं उनके बंधनों से पूरी तरह मुक्त हो गया। सर्वशक्तिमान परमेश्वर के वचनों ने शैतान के ऊपर जीत हासिल करके सच्चे मार्ग पर डटे रहने में हर कदम पर मेरी मदद की। मैं वाकई परमेश्वर का धन्यवाद करता हूँ! जिन हालात का मुझे सामना करना पड़ा, उनके बारे में सोचकर लगता है वो एक बड़ा इम्तहान था। मैं ज़िंदगी और मौत के किनारों पर झूल रहा था। परमेश्वर के वचनों के मार्गदर्शन के बिना, मैं शैतान की चालों को कभी नहीं समझ पाता। अगर मैं सच्चे मार्ग को छोड़कर देह-सुख को अपनाता और शैतान के सामने झुक जाता, तो ये परमेश्वर के साथ बहुत बड़ा धोखा होता। मैं परमेश्वर के स्वभाव को अपमानित कर उद्धार पाने का मौका पूरी तरह से खो देता। मैं वाकई बहुत बड़े खतरे में था! मैं परमेश्वर की सुरक्षा और उद्धार के लिए बहुत आभारी हूँ!


24. स्वर्ग के राज्य के रास्ते की रुकावट कौन है?

लेखिका मेंगाई, मलेशिया

जिस साल मेरे पति की मृत्यु हुई, मैं गहरी निराशा में थी। इन सबसे ऊपर, मुझ पर मेरे बच्चों के पालन-पोषण की अतिरिक्त जिम्मेदारी थी। मेरी जिंदगी में अचानक कठिनाइयों का पहाड़ आ गिरा था, लेकिन प्रभु का प्रेम हर समय मेरे पास था। भाई-बहनों की मदद से, मैं इस कठिनाई के दौर से बाहर निकल पाई। प्रभु के प्रेम का मूल्य चुकाने के लिये, मैंने दान देना और कलीसिया की सेवा करना जारी रखा। मैं करीब तीस सालों से ऐसा करती आ रही हूँ। इस दौरान, मैंने कलीसिया को फलता-फूलता देखने का अनुभव किया और प्रभु यीशु के सुसमाचार के प्रचार की शानदार घटना को देखा। इसके अलावा, मैंने कलीसिया में वीरानी और विवशता को भी देखा। मैंने उस समय के बारे में सोचा जब पवित्र आत्मा ने सबसे पहले कलीसिया में महान कार्य करना शुरू किया था, जब हमने खुशी का अनुभव किया था और पादरी के उपदेशों को सुनकर बहुत कुछ हासिल किया था। भाई-बहनों के बीच आपसी प्रेम ऐसा था जैसे कि हम सब एक परिवार हों। सुसमाचार का प्रचार करने और प्रभु की गवाही देने में सभी लोग एक साथ थे। बाद में, जो कुछ हुआ था उन सबसे अनजान, पादरी के उपदेश में अब कोई रोशनी नहीं रह गई थी। ऐसा लगता था मानो कि वही पुरानी कहानी बार-बार दोहराई जा रही है और विश्वासियों को कोई भी पोषण या आपूर्ति नहीं मिल पा रही थी। उनका विश्वास और प्रेम धीरे-धीरे फ़ीका पड़ने लगा। सभाओं में आने वाले लोगों की संख्या लगातार कम होती चली गई। हम में से जो लोग सेवा कार्य में हिस्सा लेते थे, वे भी बिना रुचि के ऐसा करते थे। हम सभी लोग मिनिस्ट्री के लोगों की इच्छाओं के अनुसार काम करते थे और परमेश्वर की सेवा में बिल्कुल भी ध्यान नहीं देते थे। इसके बजाय, हम सिर्फ़ दूसरे लोगों के सामने परिश्रम करते थे और उन्हें खुश करने की कोशिश करते थे। मैं जानती थी कि इस तरह की सेवा परमेश्वर की इच्छा के अनुरूप नहीं है और इसलिए यह मेरे लिए काफ़ी कष्टदायक था। मैं असहाय महसूस करती थी, आगे के रास्ते पर किस तरह बढ़ना है, इसका मुझे कोई अंदाज़ा नहीं था। इसलिए मैं जल्द से जल्द प्रभु की वापसी की और भी ज़्यादा उम्मीद कर रही थी, ताकि इन सभी समस्याओं का समाधान हो सके।

साल 2016 में, जब मैं बिल्कुल बेबस महसूस कर रही थी, मैंने सर्वशक्तिमान परमेश्वर के अंत के दिनों के कार्य को देखा। मैंने सर्वशक्तिमान परमेश्वर के वचन का काफ़ी हिस्सा पढ़ा, मैंने सर्वशक्तिमान परमेश्वर की कलीसिया के भाई-बहनों की सहभागिता और उनकी गवाही को भी सुना। अंततः मैं समझ गई कि प्रभु यीशु ने काफ़ी पहले देहधारण कर लिया है, वे अपने वचन बोलने और परमेश्वर के घर से शुरू होने वाला अंत के दिनों का न्याय का कार्य करने के लिए इस दुनिया में आ गए हैं। वे यह सब मनुष्य को पूरी तरह से शुद्ध करने और बचाने के लिए कर रहे हैं। वे मनुष्य को स्वर्ग के राज्य में लाने के लिए ऐसा कर रहे हैं। सर्वशक्तिमान परमेश्वर के वचनों ने मुझे प्रभु की वापसी का रहस्य स्पष्ट कर दिया, जिसके बारे में कई सालों से सोचती रही थी। मैं समझ गई कि प्रभु की वापसी दो रूपों में बँटी हुई है – एक छिप कर आना और दूसरा खुले तौर पर आना। प्रभु ने पहले अपने छिपे हुए रूप में मनुष्य का पुत्र बनकर देहधारण किया। वे अपने वचन बोलने और मनुष्य का न्याय करके उसे शुद्ध करने और आपदाओं से पहले विजेताओं का एक समूह बनाने के लिए इस संसार में आये। जब भीषण आपदाएं आएंगी, तब वे अच्छे लोगों को इनाम देंगे और दुष्ट लोगों को दंडित करेंगे। तब वे खुले तौर पर सामने आएंगे, सभी देशों और लोगों के सामने प्रकट होंगे। उस समय, छिपे आगमन के दौरान किया गया देहधारी परमेश्वर का कार्य पहले ही समाप्त हो चुका होगा, और अंत के दिनों में परमेश्वर के कार्य का विरोध और निंदा करने वाले सभी लोग आपदाओं का सामना करेंगे, उनमें से ज़्यादातर लोग रोते और अपने दांत पीसते नज़र आएंगे। भाई-बहनों ने मुझसे उन सत्यों के बारे में भी सहभागिता की थी, जिनमें मनुष्य को बचाने के लिए परमेश्वर के कार्य के तीन चरण, परमेश्वर के देहधारण का महत्व, और अंत के दिनों में परमेश्वर न्याय का कार्य कैसे करते हैं, इस बारे में भी जानकारी शामिल थी। तब मैं समझी कि क्यों पहले, कलीसिया में सेवा करते हुए, हमारे पास परमेश्वर का मार्गदर्शन नहीं था, और क्यों धर्मग्रंथ को पढ़ने, प्रार्थना करने और बाइबल का अध्ययन करने में हमें आगे का रास्ता नज़र नहीं आता था। मैं समझ गई कि क्यों हमने पवित्र आत्मा की उपस्थिति को महसूस नहीं किया था। परमेश्वर ने पहले ही नया कार्य कर दिया था, अनुग्रह के युग को समाप्त किया था और राज्य के युग को लाया था। पवित्र आत्मा अब अनुग्रह के युग की कलीसियाओं में कार्य नहीं कर रहा था, इसलिए लोगों का उत्साह फ़ीका पड़ गया था, उनमें कोई भी खुशी या संतोष नहीं था, और वे अपने आध्यात्मिक जीवन में कोई भी पोषण नहीं प्राप्त कर सकते थे। यह परमेश्वर का मार्गदर्शन और दिशानिर्देश ही था कि मैं सर्वशक्तिमान परमेश्वर के वचनों में परमेश्वर की वाणी को पहचान पाई, और मैंने अंत के दिनों के परमेश्वर के कार्य को खुशी से स्वीकार कर लिया। इसके बाद, भाई-बहन अक्सर सर्वशक्तिमान परमेश्वर के वचन मेरे साथ ऑनलाइन शेयर करने लगे। सर्वशक्तिमान परमेश्वर की कलीसिया द्वारा बनाई फ़िल्मों, समवेत भजन के वीडियो और संगीत वीडियो को देखकर मुझे काफी पोषण मिला, और मैंने अपने दिल की गहराइयों से परमेश्वर का धन्यवाद किया कि उसने मुझे अपने सिंहासन के सामने लाने में मेरी अगुवाई की। मैंने परमेश्वर के वचन की चरवाही और पोषण का आनंद लिया, और मैं परमेश्वर के आमने-सामने रहने के सुखद जीवन में प्रवेश कर गई।

एक दिन, कलीसिया के एक पादरी की पत्नी ने अप्रत्याशित रूप से मुझे एक संदेश भेजा, जिसमें कहा गया था: "तुमने चमकती पूर्वी बिजली के पोस्ट को पसंद क्यों किया? तुमने इसे अपने टाइमलाइन पर भी पोस्ट करने की अनुमति दी, ऐसा करना प्रभु की इच्छा के विरुद्ध जाता है। अगर हमारे समुदाय के लोगों ने चमकती पूर्वी बिजली के पोस्ट को देख लिया और वे सर्वशक्तिमान परमेश्वर के वचनों में दिलचस्पी दिखाने लगे, तो वे सभी लोग चमकती पूर्वी बिजली के बारे में पढ़ने लगेंगे, और तब हम क्या करेंगे? तुम्हें दोबारा चमकती पूर्वी बिजली के लोगों के संपर्क में नहीं आना चाहिए। तुम्हें फ़ौरन उनके संपर्क की जानकारी मिटा देनी चाहिए...।" मैंने जवाब दिया: "सर्वशक्तिमान परमेश्वर की कलीसिया की सुसमाचार फ़िल्में, भजन और संगीत वीडियो बहुत अच्छे हैं, और वे मेरे पास काफ़ी संख्या में मौजूद हैं। मुझे इसे पसंद करना चाहिए!" मैं पादरी की पत्नी को और भी संदेश भेजना चाहती थी, लेकिन मेरा संदेश पूरा होने से पहले ही, उसने सर्वशक्तिमान परमेश्वर का विरोध और निंदा करते हुए कई बातें कह दी, उसने सर्वशक्तिमान परमेश्वर की कलीसिया पर झूठे आरोप भी लगाये। मैंने देखा कि प्रभु की वापसी के इस मामले की जांच-पड़ताल करने की उसकी कोई इच्छा नहीं थी, बल्कि उसने अपनी मर्जी से अपना फैसला सुना दिया और निंदक टिप्पणियाँ कर डाली। मैं अब इस मामले में उसके साथ कोई बात नहीं करना चाहती थी, इसलिए मैंने विषय बदल दिया।

इस घटना के कुछ दिन बाद, पादरी यांग मुझसे बात करने के लिए मुझे खोजते हुए आये। हाल-चाल पूछने के बाद, पादरी यांग ने मुझे पूछा, "क्या आपने किसी अन्य धार्मिक समूह को ऑनलाइन ढूँढा है?" मुझे नहीं पता था कि पादरी यांग ने मुझे ऐसा सवाल क्यों पूछा, और मैंने कहा, "फ़ेसबुक पर मेरे मित्र अलग-अलग संप्रदायों से ताल्लुक रखते हैं, और अगर मुझे लगता है कि उनके द्वारा पोस्ट किये गए लेख सही और अच्छे हैं, तो मैं हमेशा उन्हें समझने और यह देखने की कोशिश करती हूँ कि कहीं उनमें कोई नई रोशनी तो नहीं है। क्या आप कह रहे हैं कि ऐसा करना गलत है?" पादरी यांग में मुझे फिर से पूछा, "क्या आपने दो साल पहले चमकती पूर्वी बिजली को अपना लिया था? आप चमकती पूर्वी बिजली की जांच-पड़ताल क्यों करना चाहती हैं? इसके अलावा, क्या आप अक्सर इस तरह की चीज़ें ढूंढती रहती हैं (जैसे कि एक बहन जिसने अंत के दिनों के परमेश्वर के कार्य को स्वीकार किया था, जिनकी तस्वीरें पोस्ट की गई थी और जिनकी मूल कलीसिया के पादरी ने उनकी निंदा करते हुए उनका परित्याग कर दिया था)? ..." पादरी यांग के सवालों की बाढ़ को सुनकर, मुझे गुस्सा आने लगा और मैंने कहा, "सर्वशक्तिमान परमेश्वर की कलीसिया अच्छी है, इसके अंदर सत्य और पवित्र आत्मा का कार्य भी है। जहां कहीं भी सत्य और पवित्र आत्मा का कार्य होगा, मैं उसका अनुसरण करूंगी, यही सही है। हमारी कलीसिया में कोई रोशनी नहीं है, और मेरा उत्साह ठंडा पड़ गया है और वहां मुझे कोई पोषण नहीं मिलता। मैं एक ऐसी कलीसिया ढूंढना चाहती हूँ जहां पवित्र आत्मा का कार्य हो, जहां मेरे जीवन को सत्य का पोषण मिल सके। चमकती पूर्वी बिजली के उपदेश मुझे अच्छे लगते हैं, और सर्वशक्तिमान परमेश्वर की कलीसिया के सभी वचन सत्य हैं। वे मुझे पोषण पाने में मदद करते हैं। चमकती पूर्वी बिजली की जांच-पड़ताल करने को लेकर मैं गलत नहीं थी, और मैं ऐसा करने के लिए स्वतंत्र हूँ।" पादरी यांग ने कहा, "चमकती पूर्वी बिजली के लोग जो प्रचार करते हैं वह बाइबल से बाहर की बात है, और बाइबल में मौजूद वचनों को छोड़कर परमेश्वर का कोई भी अन्य वचन नहीं है। अगर वे जो प्रचार करते हैं, वह बाइबल से भटकाता है, तो यह गलत है।" मैंने कहा, "मैंने एक बार एक प्रचारक को ऐसा ही कहते सुना था, और उस समय मेरा भी यही दृष्टिकोण था। लेकिन सर्वशक्तिमान परमेश्वर के वचनों को पढ़ने और सर्वशक्तिमान परमेश्वर की कलीसिया के भाई-बहनों की सहभागिता को सुनने के बाद, मुझे पता चल गया है कि यह दृष्टिकोण सिर्फ़ हमारी अपनी धारणाएं और कल्पनाएँ हैं। यह सत्य के अनुरूप बिलकुल भी नहीं है और यह तथ्यों से मेल नहीं खाता है। परमेश्वर सर्वव्यापी हैं और उनकी बुद्धि असीम है। हम परमेश्वर के वचनों और कार्यों को बाइबल तक कैसे सीमित कर सकते हैं? बाइबल कहती है: 'और भी बहुत से काम हैं, जो यीशु ने किए; यदि वे एक एक करके लिखे जाते, तो मैं समझता हूँ कि पुस्तकें जो लिखी जातीं वे संसार में भी न समातीं' (यूहन्ना 21:25)। यहाँ हम देख सकते हैं कि बाइबल में दर्ज परमेश्वर के वचन और कार्य का दायरा बहुत ही सीमित है। उस समय प्रभु यीशु ने जो कहा, वे सारी बातें बाइबल में नहीं लिखी हैं, वापस लौटे प्रभु द्वारा बोले गए वचनों की बात तो और भी कम की गई है। इन सबसे ऊपर, सर्वशक्तिमान परमेश्वर का कार्य प्रभु यीशु द्वारा बनाई गई नींव पर आधारित है। सर्वशक्तिमान परमेश्वर का कार्य और प्रभु यीशु का कार्य, दोनों एक ही परमेश्वर का कार्य है...।" मैंने जो कुछ भी कहा, पादरी यांग ने एक भी बात नहीं सुनी, इसकी खोज और जांच-पड़ताल में उनकी कोई दिलचस्पी नहीं थी। वे बस सर्वशक्तिमान परमेश्वर और सर्वशक्तिमान परमेश्वर की कलीसिया का विरोध और निंदा करने वाली बातें कहते रहे। उन्होंने मुझसे पूछा, "आपने सर्वशक्तिमान परमेश्वर की कलीसिया की वेबसाइट के बारे में कैसे सुना? क्या आपके पास उनकी किताबें हैं? क्या आपने सर्वशक्तिमान परमेश्वर के कार्य के बारे में किसी और को भी प्रचार किया है? क्या आपने अपने बच्चों को भी इसके बारे में बताया है? सर्वशक्तिमान परमेश्वर की कलीसिया के लोगों के नाम मुझे बताइये...।" उन्होंने यह भी मांग की कि मैं फिर कभी सर्वशक्तिमान परमेश्वर की कलीसिया के लोगों की सभाओं में हिस्सा न लूं। अगर मैंने उनकी बात नहीं सुनी और सर्वशक्तिमान परमेश्वर की कलीसिया के संपर्क में बनी रही, तो वे मुझे कलीसिया से बर्खास्त कर देंगे, वे फिर कभी मुझे किसी भी कलीसिया में जाने नहीं देंगे और मेरी प्रतिष्ठा को पूरी तरह से दागदार कर देंगे। अपने सामने खड़े पादरी यांग के इस रूप को देखकर मैं हैरान हो गई। पादरी यांग, जो हमेशा अच्छे स्वभाव वाले और विनम्र इंसान रहे, और जो हमेशा ऐसे अच्छे वचन बोलते थे, भला वे ऐसे क्रूर और तर्कहीन व्यक्ति में कैसे परिवर्तित हो गये? मैंने उनसे कहा, "सत्य की जांच-पड़ताल करना मेरा अधिकार है और इसमें दखल देने का अधिकार किसी को भी नहीं है। जहां तक चमकती पूर्वी बिजली के उपदेशों के सच्चा मार्ग होने या न होने की बात है, तो सबसे पहले आपको आँखें बंद कर इसकी आलोचना और निंदा नहीं करनी चाहिये। आप स्वयं सर्वशक्तिमान परमेश्वर की कलीसिया की वेबसाइट पर जानकार जांच-पड़ताल कर सकते हैं, जहां उन्होंने बहुत सारी सामग्री डाली हुई है। वहां परमेश्वर के वचनों की सभी तरह की किताबें मौजूद हैं। आप खुद वहां जाकर देख लीजिये कि सर्वशक्तिमान परमेश्वर के वचन वापस लौटे प्रभु यीशु की वाणी हैं या नहीं...।" मैं जो कुछ भी कह रही थी, पादरी यांग उसे बिलकुल भी नहीं सुन रहे थे, वे बस लगातार विरोध और निंदा करते रहे। उन्होंने यह कहते हुए मुझे धमकी दी कि मुझे सर्वशक्तिमान परमेश्वर की कलीसिया को छोड़ना होगा। पादरी यांग जितना अधिक बोलते, वे अपनी सीमा पार करते गये। मुझे बहुत गुस्सा आया और मैंने उनसे कहा, "प्रभु यीशु ने कहा है: 'दोष मत लगाओ कि तुम पर भी दोष न लगाया जाए। क्योंकि जिस प्रकार तुम दोष लगाते हो, उसी प्रकार तुम पर भी दोष लगाया जाएगा' (मत्ती 7:1-2)। अगर आपने कभी सर्वशक्तिमान परमेश्वर की कलीसिया के वचनों और कार्य की जांच-पड़ताल नहीं की है, तो आप अपनी मर्जी से कोई भी आलोचना और निंदक टिप्पणियाँ कैसे कर सकते हैं? जब आप इस तरह का व्यवहार करते हैं, तो क्या यह प्रभु का सम्मान करने का तरीका है?" पादरी यांग ने देखा कि मैं उनकी बात नहीं सुन रही थी और मैंने उनकी बातों का खंडन किया था, इसलिए उन्होंने कुछ और नहीं कहा।

इसके बाद के दिनों में, पादरी यांग ने मुझ पर नज़र रखना शुरू कर दिया। इस बात ने मुझे चिंता से भर दिया, और मैंने अपनी आस्था की आज़ादी भी खो दी। कलीसिया में, पादरी यांग के और मेरे कार्यालय के बीच सिर्फ़ एक गलियारे का फ़ासला था। वे मेरे कार्यालय में यह देखने के लिए झांकते रहते कि मैं काम पर हूँ या नहीं, और कभी-कभी वे कहते कि वे शौचालय जा रहे हैं और फिर कॉरीडोर से मुझ पर नज़र रखते। एक दिन, सर्वशक्तिमान परमेश्वर की कलीसिया की दो बहनें बातें करने के लिए मेरे कार्यालय में आयीं। उन बहनों के चले जाने के बाद, पादरी यांग मेरी सहायिका को ढूँढने गये। बाद में मेरी सहायिका ने मुझे बताया कि पादरी यांग ने उससे पूछा था कि वे दो लोग कौन थे और क्यों आये थे...। पादरी यांग दिन भर इस तरह से मुझ पर नज़र रखते थे मानो कि वे किसी अपराधी पर नज़र रख रहे हों। इस बात ने मुझे काफ़ी पीड़ित और आज़ादी से वंचित महसूस कराया। एक दिन, मैं कलीसिया नहीं गई, और कुछ भाई-बहनों के साथ ऑनलाइन एक सभा में हिस्सा ले रही थी। तभी, जब मैं अपने ड्राइंग रूम में बैठकर गंभीरता से सभा की बातें नोट कर रही थी, पादरी यांग अचानक मेरे पीछे प्रकट हुए (दरवाज़ा आधा खुला हुआ था और कोई भी कमरे में आ सकता था) और कहा, "आप क्या कर रही हैं? आप क्या लिख रही हैं?" अचानक और अप्रत्याशित आवाज़ को सुनकर मैं डर से उछल पड़ी। उनके द्वारा इस तरह से दखल दिए जाने पर, मैं अंदर से परेशान हो गई, और मैंने जो कुछ भी किया उसके बाद अपना ध्यान केंद्रित नहीं कर पाई। मैंने उनसे बुरी तरह नाराज़ हो गई, और सोचा: "परमेश्वर पर अपने विश्वास में सच्चे मार्ग की जांच-पड़ताल करना सही और उचित है, और एक ईसाई को यह अधिकार होना चाहिए।" पवित्र आत्मा अब हमारी कलीसिया में कार्य नहीं कर रहा था, हमारे समुदाय के सभी लोग निराश, कमज़ोर और मुरझाये हुए थे। वे एक ऐसे परिवेश में रह रहे थे जो अँधेरे में डूब गया था, और मैं एक ऐसी कलीसिया ढूंढ रही थी जिसमें पवित्र आत्मा कार्यरत हो। परमेश्वर के पदचिह्नों को ढूंढना गलत कैसे था? वे मुझ पर नज़र क्यों रखना चाहते थे? वे मुझे मेरे मन के मुताबिक क्यों नहीं चलने देना चाहते थे?

सिर्फ़ पादरी ही मेरी निगरानी करके मुझे परेशान नहीं कर रहे थे, बल्कि एक एल्डर ने तो मुझे तंग करने के लिये अपने पास बुला लिया। उन्होंने मुझसे कहा: "सर्वशक्तिमान परमेश्वर की कलीसिया के लोग जो प्रचार कर रहे थे, वह बाइबल से बाहर की बात है। अगर आप प्रभु में विश्वास करती हैं, तो आप प्रभु को धोखा नहीं दे सकतीं, जिसने आपके प्रति इतनी उदारता दिखाई है। आप विवेकहीन नहीं हो सकतीं...।" जवाब में मैंने कहा, "सर्वशक्तिमान परमेश्वर और प्रभु यीशु एक ही परमेश्वर हैं, और मैंने सर्वशक्तिमान परमेश्वर में विश्वास करके निश्चित रूप से प्रभु यीशु को धोखा नहीं दिया है। मैं सिर्फ़ मेमने के पदचिह्नों के साथ चल रही हूँ...।" हालांकि, मैंने इसे समझाने की चाहे जितनी भी कोशिश की, एल्डर भी पादरी की तरह ही थे। निंदा और अपमान करने वाली बातें कहने, और अंत के दिनों के सर्वशक्तिमान परमेश्वर के कार्य को स्वीकार करने से मुझे रोकने के अलावा, उन्होंने मेरी सहभागिता या सलाह की एक भी बात नहीं सुनी। अब मैं उनसे बात नहीं करना चाहती थी, इसलिए मैंने कोई न कोई बहाना बनाने की सोची। लेकिन एल्डर ने मुझे विषय को बदलने नहीं दिया। वे मुझे तंग करने के लिए बुलाते रहे और कहा कि, सर्वशक्तिमान परमेश्वर में मेरे विश्वास से, मैंने प्रभु के अनुग्रह को भुला दिया है और उनको धोखा दिया है। मैंने प्रकाशित वाक्य में कही गई बातों को याद किया: "ये वे ही हैं कि जहाँ कहीं मेम्ना जाता है, वे उसके पीछे हो लेते हैं" (प्रकाशितवाक्य 14:4)। प्रभु यीशु के छुटकारे के कार्य की नींव पर, सर्वशक्तिमान परमेश्वर वचनों के माध्यम से लोगों के न्याय और शुद्धिकरण के कार्य का चरण पूरा कर रहे हैं, और मेरा अंत के दिनों के सर्वशक्तिमान परमेश्वर के कार्य को स्वीकार करना स्पष्ट रूप से दिखाता है कि मैं मेमने के पदचिह्नों के साथ तालमेल बनाकर चल रही थी। कोई यह कैसे कह सकता है कि मैं प्रभु यीशु को धोखा दे रही थी? सबसे पहले, जब प्रभु यीशु कार्य करने के लिए आये, तो यहोवा में विश्वास करने वाले लोगों ने नियम को पीछे छोड़ दिया और उन्होंने स्वर्ग के राज्य के सुसमाचार को स्वीकार किया, जिसका प्रचार प्रभु यीशु कर रहे थे। उन्होंने प्रभु यीशु का अनुसरण किया, लेकिन क्या उन्होंने यहोवा के उद्धार को भुला दिया था? क्या यह यहोवा को धोखा देना था? क्या यह एक भ्रांति नहीं है? इस घटना के बाद, पादरी ने एक बार फिर सर्वशक्तिमान परमेश्वर का अपमान, विरोध और निंदा करने वाले कुछ संदेश मुझे ऑनलाइन भेजे। ऐसी घिनौनी बातों को पढ़कर मुझे फिर नफ़रत और गुस्से का एहसास हुआ। इस तरह की अपमानजनक बातें सिर्फ़ शैतान ही कह सकता था, और कलीसिया के अगुवाओं के तौर पर, उनको परमेश्वर का कोई भय कैसे नहीं था और वे हर तरह की अपमानजनक बातें कहने की हिम्मत कैसे कर सकते थे? इससे मुझे प्रभु यीशु के ये वचन याद आ गये: "परन्तु जो कोई पवित्र आत्मा के विरोध में कुछ कहेगा, उसका अपराध न तो इस लोक में और न परलोक में क्षमा किया जाएगा" (मत्ती 12:32)। परमेश्वर के विरुद्ध अपमानजनक बातें करना एक बड़ा और भयानक पाप था! उनकी ओर से मुझे एक तरह के खौफ़ का एहसास हुआ, लेकिन मैंने चाहे जो भी कहा हो, उन्होंने अपने कान बंद कर लिए और कुछ भी सुनने से इनकार कर दिया। वे बस निंदा, विरोध और अपमान की बातें करते रहे। मैं इसे समझ नहीं पाई: एल्डर और पादरी, दोनों को बाइबल का ज्ञान था और उन्होंने धर्मशास्त्र का अध्ययन किया था, और सर्वशक्तिमान परमेश्वर के वचन इतनी स्पष्टता से बोले गए थे, तो फिर वे उनके वचनों की खोज या जांच-पड़ताल क्यों नहीं करते? उन्होंने पूरी तरह से सर्वशक्तिमान परमेश्वर की निंदा और विरोध करने पर जोर क्यों दिया?

इस सवाल को मन में लेकर, मैं सर्वशक्तिमान परमेश्वर की कलीसिया के भाई-बहनों को ढूँढने निकली। बहन लिन ने मेरे साथ यह कहते हुए सहभागिता की, "जहां तक यह सवाल है कि क्यों पादरी और एल्डर अंत के दिनों के सर्वशक्तिमान परमेश्वर के कार्य की खोज या जांच-पड़ताल नहीं करते, बल्कि इसके बजाय वे पागलों की तरह उनकी निंदा और विरोध करते हैं, सर्वशक्तिमान परमेश्वर ने बहुत पहले इस समस्या के सार और मूल को यह स्पष्ट कर दिया था। सर्वशक्तिमान परमेश्वर कहते हैं: 'क्या तुम लोग कारण जानना चाहते हो कि फरीसियों ने यीशु का विरोध क्यों किया? क्या तुम फरीसियों के सार को जानना चाहते हो? वे मसीहा के बारे में कल्पनाओं से भरे हुए थे। इससे भी ज़्यादा, उन्होंने केवल इस पर विश्वास किया कि मसीहा आएगा, फिर भी जीवन-सत्य की खोज नहीं की। इसलिए, वे आज भी मसीहा की प्रतीक्षा करते हैं क्योंकि उन्हें जीवन के मार्ग के बारे में कोई ज्ञान नहीं है, और नहीं जानते कि सत्य का मार्ग क्या है? तुम लोग क्या कहते हो, ऐसे मूर्ख, हठधर्मी और अज्ञानी लोग परमेश्वर का आशीष कैसे प्राप्त करेंगे? वे मसीहा को कैसे देख सकते हैं? उन्होंने यीशु का विरोध किया क्योंकि वे पवित्र आत्मा के कार्य की दिशा नहीं जानते थे, क्योंकि वे यीशु द्वारा बताए गए सत्य के मार्ग को नहीं जानते थे और इसके अलावा क्योंकि उन्होंने मसीहा को नहीं समझा था। और चूँकि उन्होंने मसीहा को कभी नहीं देखा था और कभी मसीहा के साथ नहीं रहे थे, उन्होंने मसीहा के नाम के साथ व्यर्थ ही चिपके रहने की ग़लती की, जबकि हर मुमकिन ढंग से मसीहा के सार का विरोध करते रहे। ये फरीसी सार रूप से हठधर्मी एवं अभिमानी थे और सत्य का पालन नहीं करते थे। परमेश्वर में उनके विश्वास का सिद्धांत था : इससे फ़र्क नहीं पड़ता कि तुम्हारा उपदेश कितना गहरा है, इससे कोई फ़र्क नहीं पड़ता कि तुम्हारा अधिकार कितना ऊँचा है, जब तक तुम्हें मसीहा नहीं कहा जाता, तुम मसीह नहीं हो। क्या ये दृष्टिकोण हास्यास्पद और बेतुके नहीं हैं?' (वचन, खंड 1, परमेश्वर का प्रकटन और कार्य, जब तक तुम यीशु के आध्यात्मिक शरीर को देखोगे, परमेश्वर स्वर्ग और पृथ्वी को नया बना चुका होगा)। 'हर पंथ और संप्रदाय के अगुवाओं को देखो। वे सभी अभिमानी और आत्म-तुष्ट हैं, और वे बाइबल की व्याख्या संदर्भ के बाहर और उनकी अपनी कल्पना के अनुसार करते हैं। वे सभी अपना काम करने के लिए प्रतिभा और पांडित्य पर भरोसा करते हैं। यदि वे कुछ भी उपदेश करने में असमर्थ होते, तो क्या वे लोग उनका अनुसरण करते? कुछ भी हो, उनके पास कुछ ज्ञान तो है ही, और वे सिद्धांत के बारे में थोड़ा-बहुत बोल सकते हैं, या वे जानते हैं कि दूसरों को कैसे जीता जाए, और कुछ चालाकियों का उपयोग कैसे करें, जिनके माध्यम से वे लोगों को अपने सामने ले आए हैं और उन्हें धोखा दे चुके हैं। नाम मात्र के लिए, वे लोग परमेश्वर पर विश्वास करते हैं, लेकिन वास्तव में वे अपने अगुवाओं का अनुसरण करते हैं। अगर वे उन लोगों का सामना करते हैं जो सच्चे मार्ग का प्रचार करते हैं, तो उनमें से कुछ कहेंगे, "हमें परमेश्वर में अपने विश्वास के बारे में हमारे अगुवा से परामर्श करना है।" देखिये, परमेश्वर में विश्वास करने के लिए कैसे उन्हें किसी की सहमति की आवश्यकता है; क्या यह एक समस्या नहीं है? तो फिर, वे सब अगुवा क्या बन गए हैं? क्या वे फरीसी, झूठे चरवाहे, मसीह-विरोधी, और लोगों के सही मार्ग को स्वीकार करने में अवरोध नहीं बन चुके हैं?' ("मसीह की बातचीत के अभिलेख" में 'सत्य का अनुसरण करना ही परमेश्वर में सच्चे अर्थ में विश्वास करना है')। जब प्रभु यीशु सबसे पहले अपना कार्य करने आये थे, तो वे यहूदी अगुवाओं—मुख्य याजकों, शास्त्रियों और फ़रीसियों के पागलपन भरे विरोध और निंदा से घिर गये थे। अंत में, उन्होंने प्रभु यीशु को सूली पर चढ़ा दिया। फ़रीसियों के पूर्वज परमेश्वर में विश्वास करते थे और वे कानून के विशेषज्ञ थे। उन्होंने प्रभु यीशु का विरोध और उनकी निंदा क्यों की, और उन्हें सूली पर क्यों चढ़ा दिया। परमेश्वर के वचनों से हम देख सकते हैं कि यह उनके अभिमानी, दंभी और सत्य के प्रति समर्पित न होने के शैतानी स्वभाव की वजह से हुआ था। प्रभु यीशु ने इतना अधिक सत्य व्यक्त किया, फिर भी उन्होंने इसकी खोज या जांच-पड़ताल नहीं की, इसके बजाय वे अपने दृष्टिकोण पर बने रहे। परमेश्वर में उनका विश्वास सिर्फ़ उनकी अपनी धारणाओं और कल्पनाओं पर आधारित था, और उन्होंने प्रसंग से बाहर जाकर बाइबल की व्याख्या की थी। इसकी वजह से विवेकशून्य हो गए थे, और उन्हें परमेश्वर से कोई प्रबुद्धता नहीं मिल रही थी। वे पवित्र आत्मा के कार्य को नहीं जानते थे और सत्य को नहीं समझते थे, वे परमेश्वर की वाणी को भी नहीं समझ पाते थे। इसने सही मायनों में बाइबल के इन वचनों को सत्य साबित कर दिया था: 'तुम कानों से तो सुनोगे, पर समझोगे नहीं; और आँखों से तो देखोगे, पर तुम्हें न सूझेगा। क्योंकि इन लोगों का मन मोटा हो गया है, और वे कानों से ऊँचा सुनते हैं और उन्होंने अपनी आँखें मूंद ली हैं' (मत्ती 13:14-15)। अंत के दिनों में धार्मिक मंडलियों के पादरी और एल्डर उस समय के फ़रीसियों की तरह ही हैं, क्योंकि वे बाइबल के ज्ञान और धर्मशास्त्र के सिद्धांत को ही पूरा महत्व देते हैं। वे प्रभु के वचनों की व्याख्या करने के लिए अपने ही दृष्टिकोण और कल्पनाओं पर भरोसा करते हैं। वे प्रभु की वापसी के तरीके को भी सीमाओं में बाँध देते हैं। वे अड़ियल ढ़ंग सेअपनी ही धारणाओं और कल्पनाओं से चिपके रहते हैं, और सत्य की खोज बिलकुल भी नहीं करते हैं। वे अंत के दिनों में परमेश्वर के कार्य की जांच करने से ही इनकार नहीं करते, बल्कि आँखें मूंदकर उनकी निंदा और विरोध करते हैं। इस तरह उनका अड़ियलपन, अहंकार और सत्य से घृणा करने का उनका शैतानी स्वभाव उजागर हो जाता है। वे धर्मशास्त्र का अध्ययन करते हैं, अपने आपको बाइबल के ज्ञान से परिपूर्ण करते हैं, लेकिन इसका मतलब यह नहीं है कि उनके मन में सत्य के प्रति कोई प्रेम है, इसका मतलब यह भी नहीं है कि वे सत्य को स्वीकार करने और उसका पालन करने में सक्षम हैं। वे बाइबल के ज्ञान और धर्मशास्त्र के सिद्धांत को समझाते हैं, उनका एकमात्र लक्ष्य अपनी ख्याति और प्रतिष्ठा को बढ़ाना है। वे अपने रुतबे को बचाने के लिए ऐसा करते हैं, और चाहते हैं कि विश्वासी उनका सम्मान करें, उनके प्रति आदर का भाव रखें और उनका अनुसरण करें। वे यह समझते हैं कि सर्वशक्तिमान परमेश्वर द्वारा व्यक्त वचन सत्य हैं, और यह कि वे लोगों को जीतने और बचाने में सक्षम हैं, और यह कि सत्य के प्रति प्रेम का भाव रखने वाले और परमेश्वर के प्रकटन की लालसा रखने वाले लोगों ने सर्वशक्तिमान परमेश्वर के वचनों को पढ़ा है और वे सर्वशक्तिमान परमेश्वर की ओर मुड़ गए हैं। उनका मानना है कि सर्वशक्तिमान परमेश्वर का कार्य उनके रुतबे और आजीविका के लिए एक खतरा है, इसलिए वे पागलों की तरह अपनी लड़ाई लड़ते हैं, सर्वशक्तिमान परमेश्वर का विरोध और निंदा करने के लिए अपनी पूरी कोशिश करते हैं। वे हर समय परमेश्वर के चुने हुए लोगों पर अपना प्रभुत्व बनाये रखने की कोशिश में हर संभव तरीका अपनाते हैं, ताकि विश्वासियों को सर्वशक्तिमान परमेश्वर की ओर मुड़ने से रोका और बचाया जा सके। यही वह मूल कारण है जिसके चलते एल्डर और प्रचारक सर्वशक्तिमान परमेश्वर के कार्य की खोज या जांच-पड़ताल नहीं करते हैं, और यही कारण है कि वे पागलों की तरह सर्वशक्तिमान परमेश्वर की निंदा और विरोध करते हैं। परमेश्वर का विरोध करने वाले प्रचारकों और एल्डर के दुष्ट कर्मों में यह देखा जा सकता है कि वे हमारे समय के फ़रीसी हैं, और यह कि वे विश्वासियों को सच्चे मार्ग को स्वीकार करने और स्वर्ग के राज्य में उठाये जाने से रोकने वाली बाधाएं और रुकावटें हैं। वे ऐसे मसीह विरोधी लोग हैं जो परमेश्वर का विरोध करते हैं और परमेश्वर को अपना शत्रु बनाते हैं, और जिन्हें अंत के दिनों में परमेश्वर के कार्य के द्वारा बेनकाब कर दिया गया है।"

सर्वशक्तिमान परमेश्वर के वचनों और उन बहनों की सहभागिता को सुनने के बाद, मैंने इनकी तुलना पादरी और एल्डर की कही बातों और कार्यों से की। मैंने देखा कि सर्वशक्तिमान परमेश्वर के वचन बहुत व्यावहारिक ढंग से कहे गए थे, और इसके बावजूद कि पादरी और एल्डर बाइबल के ज्ञान में निपुण थे और बाइबल को समझा सकते थे, फिर भी इसका मतलब यह नहीं था कि उनको परमेश्वर का कोई ज्ञान था। उन्होंने अपने आपको ऊंचा उठाने के लिए अपने कार्य के ज्ञान और स्वाभाविक प्रतिभा पर भरोसा किया था, ताकि दूसरे लोग उनकी आराधना करें और उनका अनुसरण करें। ऊपरी तौर पर ऐसा लगता था कि वे परमेश्वर की सेवा कर रहे हैं, लेकिन वास्तव में वे अपनी खुद की धारणाओं और कल्पनाओं की सेवा करते थे, अपने रुतबे और अपनी आजीविका की सेवा करते थे। हालांकि पादरी और एल्डर बार-बार मुझे परेशान करते और रोक-टोक करते थे, लेकिन मैं उनके असली चेहरे को देख पाने में सक्षम थी। वे ऐसे मसीह विरोधी थे जो परमेश्वर में विश्वास तो करते थे, लेकिन सत्य की खोज नहीं करते थे, और जो परमेश्वर की सेवा करते हुए भी उनका विरोध करते थे। भले ही पादरी और एल्डर ने अभी तक मुझे परेशान करना नहीं छोड़ा है, मैंने सत्य के प्रति उनकी घृणा और परमेश्वर का प्रतिरोध करने के उनके असली मसीह-विरोधी सार को पहले ही देख लिया है। अब मैं उनके द्वारा नियंत्रित और परेशान किये जाने को बर्दाश्त नहीं करूंगी, मुझे पूरी तरह यकीन है कि अंत के दिनों का सर्वशक्तिमान परमेश्वर का कार्य सच्चा है। मैं अंत तक सर्वशक्तिमान परमेश्वर का अनुसरण करने की शपथ लेती हूँ, और कभी भी इससे पीछे नहीं हटूंगी! आमीन!


25
. मैं असली और नकली मसीह में भेद कर सकती हूँ

क्षीयंग्वांग, मलेशिया

"देहधारी हुए परमेश्वर को मसीह कहा जाता है, और इसलिए वह मसीह जो लोगों को सत्य दे सकता है परमेश्वर कहलाता है। इसमें कुछ भी अतिशयोक्ति नहीं है, क्योंकि वह परमेश्वर का सार धारण करता है, और अपने कार्य में परमेश्वर का स्वभाव और बुद्धि धारण करता है, जो मनुष्य के लिए अप्राप्य हैं। वे जो अपने आप को मसीह कहते हैं, परंतु परमेश्वर का कार्य नहीं कर सकते हैं, धोखेबाज हैं। मसीह पृथ्वी पर परमेश्वर की अभिव्यक्ति मात्र नहीं है, बल्कि वह विशेष देह भी है जिसे धारण करके परमेश्वर मनुष्य के बीच रहकर अपना कार्य करता और पूरा करता है। यह देह किसी भी आम मनुष्य द्वारा उसके बदले धारण नहीं की जा सकती है, बल्कि यह वह देह है जो पृथ्वी पर परमेश्वर का कार्य पर्याप्त रूप से संभाल सकती है और परमेश्वर का स्वभाव व्यक्त कर सकती है, और परमेश्वर का अच्छी तरह प्रतिनिधित्व कर सकती है, और मनुष्य को जीवन प्रदान कर सकती है" (मेमने का अनुसरण करो और नए गीत गाओ)। परमेश्वर के वचन खुलासा करते हैं कि देहधारण क्या है, असली और नकली मसीह में भेद में कैसे करें। प्रभु का अनुसरण करते समय मुझे इस सत्य की समझ नहीं थी। मैं पादरी और एल्डरों की ही सुनती थी। मुझे गुमराह होने का डर था, इसलिए नकली मसीहों से बचकर रहती थी। मैं अपना ही नुकसान कर रही थी। परमेश्वर के कार्य की खोज करने की मेरी हिम्मत नहीं थी, और परमेश्वर के उद्धार को करीब-करीब गँवा ही दिया था। अब मुझे लगता है मैं बाल-बाल बच गई।

मैं बचपन से ही कलीसिया जाकर बाइबल पढ़ा करती थी, और बड़ी होकर युवा-ग्रुप में शामिल हो गयी। हमारे पादरी ने धर्मशास्त्र में डॉक्टरेट की थी। उनका कहना था कि पादरी बनना बड़ा मुश्किल है, इसके लिए पवित्र आत्मा से प्रेरित होना ज़रूरी है। हम उन्हें सम्मान से देखते थे। हम मानते थे कि वो पवित्र आत्मा द्वारा प्रेरित हैं और उन्होंने प्रभु को प्रसन्न कर लिया है। वो अक्सर ये पद सुनाया करते थे: "उस समय यदि कोई तुम से कहे, 'देखो, मसीह यहाँ है!' या 'वहाँ है!' तो विश्‍वास न करना। क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें" (मत्ती 24:23-24)। उनका कहना था कि अंत के दिनों में नकली मसीह हमें धोखा देंगे, इस कारण हम सतर्क रहते थे। खासतौर से उनसे जिनका आध्यात्मिक कद छोटा था और बाइबल का ज्ञान नहीं था, वो हमें दूसरे संप्रदायों की बातें सुनने, पढ़ने या उनकी चीज़ों की जाँच-पड़ताल करने से भी रोकते थे। पादरी समूह चमकती पूर्वी बिजली के बारे में बहुत-सी उल्टी-सीधी बातें किया करते थे ताकि हम उससे दूर रहें। वो कहते थे कि हमें हर रोज़ बाइबल पढ़नी चाहिए, अपने पाप स्वीकार कर प्रायश्चित करना चाहिए, और प्रभु के आने पर, उसके राज्य में जाने के लिए तैयार रहना चाहिए। उन दिनों मैं उनकी बात मानकर कलीसिया जाने से डरती थी। वही करती जो पादरी कहते। मुझे लगता, ऐसा करके मैं प्रभु के आगमन का इंतज़ार कर रही हूँ।

एक दिन कलीसिया के भाई हू ने मुझे बताया कि मेरी मॉम और बहन चमकती पूर्वी बिजली में शामिल हो गयी हैं। सुनकर मुझे झटका लगा। मैंने सोचा, "लेकिन पादरी तो हमें चमकती पूर्वी बिजली से दूर रहने के लिए कहते हैं? मेरी मॉम उसमें कैसे शामिल हो सकती हैं?" फिर भाई हू ने मुझे चमकती पूर्वी बिजली के बारे में फैल रही कुछ खौफ़नाक अफवाहों के बारे में बताया। मैं और डर गयी। एकदम घबरा गयी। भाई हू ने मुझसे कहा, घर जाकर मॉम से बात करो और सारी बातचीत रिकॉर्ड करके मुझे भेजो।

वही हुआ, घर पहुँची तो मॉम ने कहा, प्रभु यीशु सर्वशक्तिमान परमेश्वर के रूप में लौट आया है, और वो परमेश्वर के घर से शुरू होने वाला न्याय का कार्य कर रहा है, ताकि लोगों को शुद्ध और परिवर्तित किया जा सके, हमें पाप से बचाया जा सके। वो चाहती थीं कि मैं सर्वशक्तिमान परमेश्वर के वचनों को पढ़कर उसके कार्य की जाँच-पड़ताल करूँ। उनकी बात सुनकर मैं चमकती पूर्वी बिजली के बारे में फैल रही खौफ़नाक अफवाहों पर सोचने लगी। मेरे अंदर विरोध का स्वर उठ रहा था, लेकिन चूँकि मैं रिकॉर्ड कर रही थी, इसलिए मैंने शांति से उनकी बात सुनी।

अगले दिन, उन्होंने मुझसे सर्वशक्तिमान परमेश्वर के कार्य की जाँच-पड़ताल करने को कहा। उस समय मेरे मन में वो खौफ़नाक अफवाहें घूम रही थीं जो पादरी ने कही थीं। सुनने पर मेरा ध्यान नहीं था। मैंने उन्हें सलाह दी, "पादरी हमेशा कहते हैं चमकती पूर्वी बिजली की बातें मत सुनो। उससे दूर रहो!" मॉम ने शांति से कहा, "वो हमें परमेश्वर के अंत के दिनों के कार्य की जाँच-पड़ताल करने से क्यों रोकते हैं? क्या प्रभु भी यही चाहता है? प्रभु यीशु ने कहा है: 'धन्य हैं वे, जो मन के दीन हैं, क्योंकि स्वर्ग का राज्य उन्हीं का है' (मत्ती 5:3)। 'आधी रात को धूम मची : "देखो, दूल्हा आ रहा है! उससे भेंट करने के लिये चलो"' (मत्ती 25:6)। परमेश्वर चाहता है हम विनम्रता से खोजें। चमकती पूर्वी बिजली प्रभु की वापसी की गवाही देती है, इसलिये हमें उसकी जाँच-पड़ताल करनी चाहिए। लेकिन पादरी हमें प्रभु का स्वागत करने से रोकते हैं। क्या यह प्रभु की शिक्षाओं का विरोध नहीं है? हमें प्रभु की बात सुननी चाहिए, न कि पादरी की बात। प्रभु के दिन, यहूदी विश्वासियों ने उसकी वाणी नहीं सुनी, बल्कि याजकों, शास्त्रियों और फरीसियों की झूठी बात मानी, प्रभु का तिरस्कार और विरोध किया। उन्होंने प्रभु यीशु को सूली पर लटका दिया और परमेश्वर के हाथों सज़ा पायी। हमें उनसे सबक लेना चाहिए! प्रकाशितवाक्य में लिखा है: 'जिसके कान हों वह सुन ले कि आत्मा कलीसियाओं से क्या कहता है' (प्रकाशितवाक्य अध्याय 2, 3)। इसका अर्थ है कि वापस आने पर प्रभु वचन बोलेगा। उसका स्वागत करने के लिए हमें परमेश्वर की वाणी को पहचानना होगा। पता करो कि क्या सर्वशक्तिमान परमेश्वर के वचन परमेश्वर की वाणी हैं, और क्या प्रभु यीशु लौट आया है।" उन्होंने अंत के दिनों के मसीह के कथन नामक पुस्तक उठायी। मैं बहुत परेशान थी और अपने कमरे में चली गयी।

मैंने तसल्ली से मॉम की बातों पर विचार किया। परमेश्वर की वाणी की पहचान करना सीखना और विनम्र हृदय से खोज करना तो उसकी शिक्षाओं के अनुरूप ही है। चूँकि चमकती पूर्वी बिजली प्रभु के लौट आने की गवाही दे रही है, सर्वशक्तिमान परमेश्वर के वचनों को पढ़े बिना आँख मूंदकर पादरी का अनुसरण करना तो नासमझी है। अगर सर्वशक्तिमान परमेश्वर लौटकर आया प्रभु यीशु हुआ और मैंने उसे नहीं स्वीकारा, तो क्या मैं प्रभु के स्वागत के अवसर को गँवा नहीं दूँगी? फिर मुझे पादरी की बात याद आयी कि अंत के दिनों में नकली मसीह प्रकट होंगे। अगर अब मैं भटक गयी तो मेरी सारी आस्था बेकार हो जाएगी। मैं बहुत उलझन और भ्रम में थी। समझ नहीं आ रहा था किसकी सुनूँ। मैंने प्रभु से मार्गदर्शन की गुहार लगायी।

मॉम ने मुझे सर्वशक्तिमान परमेश्वर की कलीसिया की संगति सुनने को कहा। मैं थोड़ी झिझकी, फिर मान गयी। शुरू में तो कुछ समझ नहीं आ रहा था, लेकिन जब वे उद्धार के लिए परमेश्वर की प्रबंधन योजना के रहस्यों और उसके कार्य के तीन चरणों पर बोले, तो मेरा ध्यान उधर गया। सब-कुछ नया सा लगा। मैं बाइबल पढ़ने वाले कई समूहों में शामिल रही हूँ, लेकिन ऐसा मैंने पहले कभी नहीं सुना था। सभा के बाद मेरा मन बदल गया। मैंने परमेश्वर के अंत के दिनों के कार्य की जाँच-पड़ताल करने का फैसला कर लिया और मॉम के साथ हुई बातचीत की रिकॉर्डिंग हटा दी।

हमारी दूसरी सभा में, भाई झांग ने बुद्धिमान और मूर्ख कुँवारियों के बारे में बताया। उन्होंने कहा, "बुद्धिमान कुँवारियाँ इसलिए बुद्धिमान हैं क्योंकि वे परमेश्वर के प्रकटन के लिए तरसती हैं और उसकी वाणी सुनती हैं। जब वे प्रभु के आगमन के बारे में सुनती हैं, तो तुरंत जाँच-पड़ताल करती हैं। उन पर कोई बंधन नहीं होता, न ही वे अपनी धारणाओं से चिपकती हैं। परमेश्वर की वाणी की पुष्टि हो जाने पर, वे उसका स्वागत और अनुसरण करती हैं। नकली मसीह इन्हें मूर्ख नहीं बना सकते। मूर्ख कुँवारियों में न तो पहचानने की शक्ति होती है, न सत्य के लिए प्रेम। वे प्रभु की वाणी को सुनने या उसका स्वागत करने की कोशिश ही नहीं करतीं, उन्हें तो बस रुतबे और सत्ता से प्रेम होता है, वे पादरियों और एल्डरों की ही बात सुनती हैं। प्रभु के खटखटाने पर, वे अपने कान और दरवाज़े बंद कर लेती हैं। वे अज्ञानी हैं। कुछ लोग परमेश्वर की वाणी को पहचानते तो हैं, मगर उसका अनुसरण करने की हिम्मत नहीं करते, वो डरते हैं, कहीं लोग और उनकी कलीसिया उन्हें नकार न दें। जब वो सत्य खोजते ही नहीं, तो प्रभु की वापसी का स्वागत कैसे करेंगे?"

ये सुनकर मेरी आँखें खुल गयीं। मुझे एहसास हुआ, मैं भी तो सर्वशक्तिमान परमेश्वर के कार्य की खोज करने के बजाय, काफी समय से पादरियों और एल्डरों की बात ही मान रही थी। अगर सर्वशक्तिमान परमेश्वर लौटकर आया प्रभु यीशु है और मैं उसे स्वीकार न करूँ, तो क्या मैं मूर्ख कुँवारी नहीं हुई? प्रभु यीशु ने कहा है: "माँगो, तो तुम्हें दिया जाएगा; ढूँढ़ो तो तुम पाओगे; खटखटाओ, तो तुम्हारे लिये खोला जाएगा" (मत्ती 7:7)। मेरा मन हुआ कि प्रभु का स्वागत करूँ। चमकती पूर्वी बिजली ने उसके लौट आने की गवाही दी, मुझे बुद्धिमान कुँवारी बनकर जाँच-पड़ताल करनी चाहिए। यही परमेश्वर की इच्छा है! मैंने अपनी उलझन उन्हें बतायी। "प्रभु यीशु ने कहा था, 'उस समय यदि कोई तुम से कहे, "देखो, मसीह यहाँ है!" या "वहाँ है!" तो विश्‍वास न करना। क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें' (मत्ती 24:23-24)। पादरी और एल्डर हमें इन्हीं पदों के ज़रिए अंत के दिनों के नकली मसीहों और प्रभु के आगमन की किसी भी खबर के खिलाफ आगाह करते हैं। और हम लोग गुमराह होने के डर से, प्रभु के आगमन की जाँच-पड़ताल नहीं करते, लेकिन लगता है यह सही अभ्यास नहीं है। प्रभु ने जो कहा, उसे हम कैसे समझें? नकली मसीहों के हाथों गुमराह हुए बिना, हम प्रभु का स्वागत कैसे कर सकते हैं?"

भाई झांग बोले: "बाइबल में लिखा है कि प्रभु की वापसी के समय नकली मसीह और झूठे नबी लोगों को धोखा देंगे। पादरी समूह लोगों से नकली मसीहों और झूठे नबियों पर नज़र रखवाने के लिए बाइबल का इस्तेमाल करता है, इसलिये अधिकांश लोग अपनी आस्था में इसे बड़ी गंभीरता से लेते हैं। उन्हें लगता है कि प्रभु के आगमन की खबर झूठी है। लेकिन क्या ये प्रभु यीशु के वचनों के अनुरूप है? प्रभु यीशु ने कहा था, 'उस समय यदि कोई तुम से कहे, "देखो, मसीह यहाँ है!" या "वहाँ है!" तो विश्‍वास न करना। क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें' (मत्ती 24:23-24)। इससे पता चलता है कि प्रभु यीशु ने अंत के दिनों में नकली मसीहों और झूठे नबियों के बारे में हमें आगाह कर दिया था। वे लोगों को धोखा देने के लिए बड़े-बड़े संकेत और चमत्कार दिखाएँगे, तो हमें उन्हें पहचानना होगा। उसने ये कभी नहीं कहा कि प्रभु की वापसी की सारी खबरें झूठी होंगी। प्रभु यीशु ने कहा था वो फिर आएगा, हम इस बात को नहीं भूल सकते, प्रभु के लौटने की बात को झूठ बताकर, क्या पादरी उसकी वापसी को नकार नहीं रहे हैं, प्रभु के वचनों, प्रकटन और कार्य को बेशर्मी से झुठला नहीं रहे हैं? क्या वो लोगों को गुमराह करने और प्रभु की बात को काटने का काम नहीं कर रहे हैं? अगर हम इन पदों को संदर्भ से अलग करके, प्रभु के अर्थ का अनर्थ करेंगे, ऐसी खबरों को झूठा मानेंगे, तो क्या ये परमेश्वर के प्रकटन और कार्य का तिरस्कार करना नहीं होगा? फिर हम प्रभु की वापसी का स्वागत कैसे करेंगे?"

उनकी संगति सुनकर मेरी आँखें खुल गयीं। उन पदों में लिखा है कि नकली मसीह अंत के दिनों में लोगों को धोखा देने के लिए बड़े-बड़े संकेत और चमत्कार दिखाएँगे। पादरी बाइबल के अच्छे जानकार हैं, वो लोग नकली मसीहों को पहचान क्यों नहीं पाए? भाई झांग ने सर्वशक्तिमान परमेश्वर के वचनों के अंश पढ़े: "यदि वर्तमान समय में ऐसा कोई व्यक्ति उभरे, जो चिह्न और चमत्कार प्रदर्शित करने, दुष्टात्माओं को निकालने, बीमारों को चंगा करने और कई चमत्कार दिखाने में समर्थ हो, और यदि वह व्यक्ति दावा करे कि वह यीशु है जो आ गया है, तो यह बुरी आत्माओं द्वारा उत्पन्न नकली व्यक्ति होगा, जो यीशु की नकल उतार रहा होगा। यह याद रखो! परमेश्वर वही कार्य नहीं दोहराता। कार्य का यीशु का चरण पहले ही पूरा हो चुका है, और परमेश्वर कार्य के उस चरण को पुनः कभी हाथ में नहीं लेगा। ... यदि अंत के दिनों के दौरान, परमेश्वर अब भी चिह्नों और चमत्कारों को प्रदर्शित करे, और अब भी दुष्टात्माओं को निकाले और बीमारों को चंगा करे—यदि वह बिल्कुल यीशु की तरह करे—तो परमेश्वर वही कार्य दोहरा रहा होगा, और यीशु के कार्य का कोई महत्व या मूल्य नहीं रह जाएगा। इसलिए परमेश्वर प्रत्येक युग में कार्य का एक चरण पूरा करता है। ज्यों ही उसके कार्य का प्रत्येक चरण पूरा होता है, बुरी आत्माएँ शीघ्र ही उसकी नकल करने लगती हैं, और जब शैतान परमेश्वर के बिल्कुल पीछे-पीछे चलने लगता है, तब परमेश्वर तरीक़ा बदलकर भिन्न तरीक़ा अपना लेता है। ज्यों ही परमेश्वर ने अपने कार्य का एक चरण पूरा किया, बुरी आत्माएँ उसकी नकल कर लेती हैं। तुम लोगों को इस बारे में स्पष्ट होना चाहिए।" "यदि अंत के दिनों में यीशु के जैसा ही कोई 'परमेश्वर' प्रकट हो जाता, जो बीमार को चंगा करता और दुष्टात्माओं को निकालता, और मनुष्य के लिए सलीब पर चढ़ाया जाता, तो वह 'परमेश्वर', बाइबल में वर्णित परमेश्वर के समरूप तो अवश्य होता और उसे मनुष्य के लिए स्वीकार करना भी आसान होता, लेकिन तब वह अपने सार रूप में, परमेश्वर के आत्मा द्वारा नहीं, बल्कि एक दुष्टात्मा द्वारा धारण किया गया देह होता। क्योंकि जो परमेश्वर ने पहले ही पूरा कर लिया है, उसे कभी नहीं दोहराना, यह परमेश्वर के कार्य का सिद्धांत है" (वचन, खंड 1, परमेश्वर का प्रकटन और कार्य)।

वचन पढ़ने के बाद, उन्होंने ये संगति सुनायी: "परमेश्वर सदा नया रहता है, कभी पुराना नहीं होता और अपना कार्य नहीं दोहराता। कार्य के हर नए चरण में, वो लोगों को अभ्यास के नए मार्ग पर ले जाता है। जैसे, जब प्रभु यीशु आया, तो उसने फिर से व्यवस्था और आदेश जारी नहीं किए, बल्कि इन चीज़ों की बुनियाद पर छुटकारे का कार्य किया। उसने प्रायश्चित करना सिखाया, उसने लोगों को पाप स्वीकार करके प्रायश्चित करना, क्षमा करना, प्रेम करना सिखाया। वो इंसान के लिए पाप-बलि के रूप में सूली पर चढ़ गया। सर्वशक्तिमान परमेश्वर अंत के दिनों में, संकेत या चमत्कार नहीं दिखाता। वो छुटकारे के कार्य की बुनियाद पर न्याय और शुद्धिकरण का कार्य करता है। वो सत्य व्यक्त करता है, इंसान की भ्रष्टता और प्रकृति को उजागर करता है, इंसान की अधार्मिकता का न्याय करता है। वो इंसान को शुद्ध करने और बचाने के लिए उसे सत्य प्रदान करता है, भ्रष्टता और शैतान के प्रभाव से बचाता है ताकि परमेश्वर उसे प्राप्त कर सके। इस तरह इंसान को बचाने का परमेश्वर का कार्य पूरा होता है। हर चरण के साथ परमेश्वर का कार्य ऊपर उठता रहता है और कभी दोहराया नहीं जाता। अगर प्रभु आकर संकेत और चमत्कार दिखाए, रोगियों को चंगा करे, तो ये परमेश्वर के कार्य की पुनरावृत्ति होगी और उसका कोई अर्थ नहीं होगा। कुछ लोग दावा करते हैं कि परमेश्वर केवल संकेत और चमत्कार ही दिखा सकता है, रोगियों को चंगा कर सकता है। वो परमेश्वर को परिसीमित कर देते हैं और सोचते हैं उसका कार्य आगे नहीं बढ़ सकता। इसलिए परमेश्वर का कार्य कभी दोहराया नहीं जाता और अगर कोई ये सब काम करता है तो वो यकीनन नकली मसीह होगा। ज़्यादातर नकली मसीहों में दुष्ट आत्माएं होती हैं। वो सत्य व्यक्त नहीं कर सकते, नए युग की शुरुआत या पुराने युग का अंत नहीं कर सकते। वो लोग केवल प्रभु यीशु की नकल कर सकते हैं और मामूली से कपटपूर्ण चमत्कार दिखा सकते हैं। लेकिन प्रभु यीशु की तरह, पुनरुत्थान नहीं कर सकते, पाँच रोटियों और दो मछलियों से पाँच हज़ार लोगों का पेट नहीं भर सकते। ऐसा सामर्थ्य केवल परमेश्वर में है, नकली मसीहों में नहीं। जो लोग बिना सत्य व्यक्त किए, छोटे-मोटे संकेत और चमत्कार दिखाते हैं और खुद को मसीह कहते हैं, यकीनन वो असली नहीं हैं। इस आधार पर हम नकली और असली मसीह में भेद कर सकते हैं।"

मैंने भाई झांग की संगति से यह सीखा: परमेश्वर का कार्य नया है, कभी पुराना नहीं होता, न ही दोहराया जाता है। नकली मसीह परमेश्वर का कार्य नहीं कर सकते। वो परमेश्वर के पुराने कार्य की नकल करके, लोगों को धोखा देने के लिए कुछ चमत्कार दिखाते हैं। इस आधार पर नकली मसीहों को पहचाना जा सकता है। जैसे दुनिया में नकली चीज़ों को बिल्कुल असली जैसा बना दिया जाता है, लेकिन आखिरकार होती वो नकली ही हैं, नकली मसीहों की तरह। इसने मेरी आँखें खोल दीं।

भाई झांग ने अपनी संगति जारी रखी: "नकली मसीहों को पहचानने का सबसे महत्वपूर्ण आधार है मसीह के सार को जानना। यह सबसे गंभीर हिस्सा है।" उन्होंने सर्वशक्तिमान परमेश्वर के वचनों के दो अंश पढ़े: "जो देहधारी परमेश्वर है, उसके पास परमेश्वर का सार होगा और जो देहधारी परमेश्वर है, उसके पास परमेश्वर की अभिव्यक्ति होगी। चूँकि परमेश्वर ने देह धारण किया है, इसलिए वह उस कार्य को सामने लाएगा, जो वह करना चाहता है, और चूँकि परमेश्वर ने देह धारण किया है, इसलिए वह उसे अभिव्यक्त करेगा जो वह है और वह मनुष्य के लिए सत्य को लाने, उसे जीवन प्रदान करने और उसे मार्ग दिखाने में सक्षम होगा। जिस देह में परमेश्वर का सार नहीं है, वह निश्चित रूप से देहधारी परमेश्वर नहीं है; इसमें कोई संदेह नहीं। अगर मनुष्य यह पता करना चाहता है कि क्या यह देहधारी परमेश्वर है, तो इसकी पुष्टि उसे उसके द्वारा अभिव्यक्त स्वभाव और उसके द्वारा बोले गए वचनों से करनी चाहिए। इसे ऐसे कहें, व्यक्ति को इस बात का निश्चय कि यह देहधारी परमेश्वर है या नहीं और कि यह सही मार्ग है या नहीं, उसके सार से करना चाहिए। और इसलिए, यह निर्धारित करने की कुंजी कि यह देहधारी परमेश्वर की देह है या नहीं, उसके बाहरी स्वरूप के बजाय उसके सार (उसका कार्य, उसके कथन, उसका स्वभाव और कई अन्य पहलू) में निहित है। यदि मनुष्य केवल उसके बाहरी स्वरूप की ही जाँच करता है, और परिणामस्वरूप उसके सार की अनदेखी करता है, तो इससे उसके अनाड़ी और अज्ञानी होने का पता चलता है।" "देहधारी हुए परमेश्वर को मसीह कहा जाता है, और इसलिए वह मसीह जो लोगों को सत्य दे सकता है परमेश्वर कहलाता है। इसमें कुछ भी अतिशयोक्ति नहीं है, क्योंकि वह परमेश्वर का सार धारण करता है, और अपने कार्य में परमेश्वर का स्वभाव और बुद्धि धारण करता है, जो मनुष्य के लिए अप्राप्य हैं। वे जो अपने आप को मसीह कहते हैं, परंतु परमेश्वर का कार्य नहीं कर सकते हैं, धोखेबाज हैं। मसीह पृथ्वी पर परमेश्वर की अभिव्यक्ति मात्र नहीं है, बल्कि वह विशेष देह भी है जिसे धारण करके परमेश्वर मनुष्य के बीच रहकर अपना कार्य करता और पूरा करता है। यह देह किसी भी आम मनुष्य द्वारा उसके बदले धारण नहीं की जा सकती है, बल्कि यह वह देह है जो पृथ्वी पर परमेश्वर का कार्य पर्याप्त रूप से संभाल सकती है और परमेश्वर का स्वभाव व्यक्त कर सकती है, और परमेश्वर का अच्छी तरह प्रतिनिधित्व कर सकती है, और मनुष्य को जीवन प्रदान कर सकती है। जो मसीह का भेस धारण करते हैं, उनका देर-सवेर पतन हो जाएगा, क्योंकि वे भले ही मसीह होने का दावा करते हैं, किंतु उनमें मसीह के सार का लेशमात्र भी नहीं है। और इसलिए मैं कहता हूँ कि मसीह की प्रामाणिकता मनुष्य द्वारा परिभाषित नहीं की जा सकती, बल्कि स्वयं परमेश्वर द्वारा ही इसका उत्तर दिया और निर्णय लिया जा सकता है" (वचन, खंड 1, परमेश्वर का प्रकटन और कार्य)।

उन्होंने वचन पढ़ने के बाद यह संगति की: "मसीह देहधारी परमेश्वर है। वो देह में परमेश्वर का आत्मा है, जिसमें सामान्य मानवता और पूर्ण दिव्यता है। मसीह देखने में मामूली लगता है लेकिन उसका सार दिव्य है, वह सत्य और परमेश्वर के धार्मिक स्वभाव को व्यक्त करता है। वो नए युग की शुरुआत और पुराने युग का अंत करता है। वो इंसान को छुटकारा दिला सकता है और बचा सकता है। वो लोगों के पोषण और रखवाली के लिए सत्य व्यक्त कर सकता है। कोई उसकी जगह नहीं ले सकता। प्रभु यीशु मसीह था, देहधारी परमेश्वर था। वो देखने में आम इंसान लगता था, लेकिन उसने अनुग्रह के युग की शुरूआत और व्यवस्था के युग का अंत किया और इंसान को प्रायश्चित का मार्ग दिया। उसने पापों को क्षमा किया। सूली पर चढ़कर हमें पापों से छुटकारा दिलाया। उसने अनेक संकेत और चमत्कार दिखाए जैसे तूफान को शांत करना, पाँच रोटी और दो मछली से लोगों को खिलाना, मरे हुए लोगों को ज़िंदा करना। उसने परमेश्वर का अधिकार दिखाया। उसने हर जगह जाकर उपदेश दिए और सत्य व्यक्त करते हुए लोगों को उनकी ज़रूरतों के अनुसार पोषण दिया, उनकी रखवाली की। प्रभु यीशु के कार्य और वचनों ने हमें बताया: वो सत्य, मार्ग और जीवन है। उसके कार्य और वचनों ने साबित कर दिया कि वो देहधारी परमेश्वर था और लोगों को छुटकारा दिलाने वाला था। सर्वशक्तिमान परमेश्वर अंत के दिनों में आकर राज्य के युग की शुरुआत और अनुग्रह के युग का अंत करता है, लोगों का न्याय करके उन्हें शुद्ध करने के लिए कार्य करता है। वो अपना धार्मिक स्वभाव व्यक्त करता है जो कोई अपमान बर्दाश्त नहीं करता। उसके वचन उसकी छह हज़ार सालों की प्रबंधन योजना के रहस्यों का खुलासा करते हैं, इंसान के पापों, परमेश्वर-विरोध के मूल को और उसके भ्रष्ट स्वभाव को उजागर करते हैं, उसे शुद्ध करने और (पूरी तरह से) बचाने के लिए (साफ तौर पर) तमाम सत्य व्यक्त करते हैं। इसमें ये भी शामिल है कि कैसे परमेश्वर इंसान का न्याय करके उसे शुद्ध करता है, कैसे परमेश्वर का आज्ञापालन और उसमें आस्था रखनी चाहिए, परमेश्वर को कौन खुशी देता है, किससे वो घृणा करता है और किसे हटाता है, किन बातों के अनुसरण से इंसान शुद्ध और पूर्ण हो सकता है, इंसान का परिणाम क्या होगा, आदि। परमेश्वर के न्याय और ताड़ना के ज़रिये, हमने शैतान द्वारा अपनी भ्रष्टता के सत्य को देखा और परमेश्वर के धार्मिक, पवित्र स्वभाव को जाना। हमने परमेश्वर के आगे प्रायश्चित किया। हमने परमेश्वर के प्रति समर्पित होना शुरू किया तो हमारा जीवन-स्वभाव बदलने लगा। सर्वशक्तिमान परमेश्वर के कार्य और वचनों से साबित होता है कि वो देहधारी परमेश्वर है, अंत के दिनों का मसीह है। नकली मसीह दुष्ट आत्माएँ हैं। इंसान को बचाने की बात तो दूर, वो सत्य भी व्यक्त नहीं कर सकते। वो लोगों को गुमराह करने और नुकसान पहुँचाने के लिए सफेद झूठ बोलते हैं, भांतियाँ फैलाते हैं। नकली मसीह का अनुसरण करने वाले जीवन का पोषण या पवित्र आत्मा का कार्य प्राप्त नहीं कर सकते। उनकी आस्था कितनी भी पुरानी हो, वो न तो परमेश्वर को समझ सकते हैं, न सत्य को, न ही उनका स्वभाव बदल सकता है। नकली मसीह का अनुसरण करने का मतलब है शैतान का अनुसरण करना। जो कोई खुद को परमेश्वर या मसीह कहता है, लेकिन सत्य व्यक्त नहीं कर सकता, वो यकीनन नकली मसीह है, शैतान है। नकली मसीह न तो सत्य व्यक्त कर सकता है, न ही परमेश्वर का कार्य कर सकता है। वो खुद को कितना भी मसीह बताएँ, लेकिन वो हैं नहीं। सच और झूठ में ज़मीन-आसमान का फर्क होता है। ढिंढोरा पीटने से कोई मसीह नहीं बन जाता। मसीह बनता है अपने सार और कार्य से। केवल मसीह ही सत्य, मार्ग और जीवन है। मसीह सत्य और परमेश्वर की धार्मिकता को व्यक्त करता है, परमेश्वर का कार्य करता है। ये तय होता है उसके सार से। परमेश्वर से आयी हर चीज़ फलती-फूलती है। परमेश्वर के कार्य का कोई कितना भी विरोध करे, तिरस्कार करे, नकारे, लेकिन उसे कोई रोक नहीं सकता। मसीह के सार को कोई नकार नहीं सकता। वो मसीह है और हमेशा रहेगा। प्रभु यीशु के कार्यकाल में, यहूदी अगुआओं और रोम की सरकार ने उसकी निंदा और विरोध किया, और उसे सूली पर चढ़ा दिया। उस युग के लोगों ने उसे नकार दिया, लेकिन आज दो हज़ार साल बाद पूरी दुनिया में उसका सुसमाचार फैल गया, पूरा धार्मिक जगत उसे मान्यता देता है। अब अंत के दिनों में, सीसीपी और धार्मिक समुदाय सर्वशक्तिमान परमेश्वर की निंदा करते हैं, लेकिन सत्य का हमेशा बोलबाला रहेगा। इसे कोई नकार नहीं सकता। सर्वशक्तिमान परमेश्वर के वचन कुछ समय से इंटरनेट पर उपलब्ध हैं जो पूरे विश्व में गवाही दे रहे हैं। लोग सर्वशक्तिमान परमेश्वर के वचनों में परमेश्वर की वाणी को पहचान रहे हैं, ये जानकर कि वो लौटकर आया प्रभु यीशु है, लोग उसकी शरण में जा रहे हैं। नकली मसीहों में सत्य नहीं है, वो लोगों को जीत नहीं सकते। उनके शब्द और कर्म सार्वजनिक नहीं किए जा सकते और वे जाँच-पड़ताल के लिए कभी इंटरनेट पर नहीं आएँगे, क्योंकि नकली मसीह अंधकारपूर्ण और दुष्ट हैं, उनमें रोशनी नहीं हो सकती। वो छोटे-छोटे संकेत और चमत्कार दिखाते हैं और सफेद झूठ बोलते हैं, वो छुप-छुप कर अज्ञानी और मूर्ख लोगों को गुमराह करते हैं। नकली मसीह या दुष्ट आत्मा की बातें टिकाऊ नहीं होतीं। जल्दी ही बिखरकर गायब हो जाती हैं।"

इस संगति से मैंने जाना कि असली और नकली मसीह में भेद कैसे करना है। मैं रोमाँचित थी। केवल मसीह ही सत्य, मार्ग और जीवन है। सिर्फ़ वही सत्य व्यक्त कर सकता है और परमेश्वर का कार्य कर सकता है। जो कोई मसीह होने का दावा करे लेकिन सत्य व्यक्त न कर सके, तो वो नकली मसीह है। ये गज़ब का ज्ञान था! मैं आँख मूंदकर पादरी का सम्मान करती थी और उनका कहा मानती थी। गुमराह होने के भय से, मैंने कभी सर्वशक्तिमान परमेश्वर के अंत के दिनों के कार्य की खोज नहीं की। मुझे लगता था कि अपनी कलीसिया और पादरी की बात मानना ही ठीक है, इसी से मैं प्रभु के राज्य में पहुँच जाऊँगी। पादरी समूह ने कहा कि प्रभु यीशु के आगमन की हर खबर झूठी है और उन्होंने हमें सत्य मार्ग की खोज से दूर रखा। अब समझ में आया कि वे धोखेबाज़ और अंधे रहनुमा हैं। मैं भी बेवकूफ थी। मैंने प्रभु की वाणी नहीं सुनी और उनकी बातों पर आँख मूंदकर भरोसा करती रही। मैंने अपना ही नुकसान किया और करीब-करीब प्रभु के स्वागत के अवसर को गँवा ही दिया था। मैं बाल-बाल बच गयी।

मैंने सर्वशक्तिमान परमेश्वर के और भी वचन पढ़कर देहधारण, परमेश्वर और इंसान के कार्य में अंतर, एवं बाइबल की अंदरूनी कहानी के बारे में जाना। इससे मुझे प्रबोधन मिला। सर्वशक्तिमान परमेश्वर ही लौटकर आया प्रभु यीशु है! मैंने उसके अंत के दिनों के कार्य को स्वीकार कर लिया।


26. अपने हृदय का द्वार खोलना और प्रभु की वापसी का स्वागत करना

योंगयुआन, अमेरिका

1982 के नवंबर में, हमारा पूरा परिवार संयुक्त राज्य अमेरिका जाकर बस गया। मेरे दादा की पीढ़ी से ही हम सभी को परमेश्वर पर भरोसा रहा था, इसलिए हमने अमेरिका पहुँचने के तुरंत बाद न्यूयॉर्क के चाइनाटाउन में एक चीनी कलीसिया खोज ली, ताकि हम ख्रीस्तयाग में भाग ले सकें। हम कभी एक भी ख्रीस्तयाग नहीं चूकते थे, और मेरी माँ और बहन परमेश्वर का आशीर्वाद और सुरक्षा पाने के लिए, जब भी उनके पास समय होता था, धर्मशास्त्र पढने में विशेष रूप से उत्साही थीं। पादरी अक्सर कहते थे: "जब प्रभु आएगा, तो वह लोगों का सार्वजनिक रूप से न्याय करेगा और उन्हें श्रेणियों में विभाजित करेगा: जो लोग वास्तव में पश्चाताप एवं कबूल करते हैं और जो विश्वास करते हैं, वे स्वर्ग में जा सकेंगे; जो लोग मामूली पाप करते हैं, लेकिन गंभीर पाप नहीं, वे पाप-शोधन की पीड़ा को झेलेंगे, लेकिन फिर भी वे बचाए जाने और स्वर्ग में चढ़ने के योग्य होंगे; जो लोग परमेश्वर में विश्वास नहीं करते हैं या ऐसे पाप करते हैं जो बहुत गंभीर हों, वे नरक की सजा भुगतेंगे।" इन शब्दों ने मेरे दिल पर एक गहरी छाप छोड़ी, जैसे कि उन्हें वहाँ दाग दिया गया हो। उन्होंने मुझे उत्साहपूर्वक परमेश्वर में विश्वास करने के लिए प्रेरित किया, और चाहे मैं कितनी भी व्यस्त क्यों न रहूँ, मैं कभी भी ख्रीस्तयाग में भाग लेने से नहीं चूकती थी।

देखते-देखते, 2014 का साल आ गया। एक दिन अचानक, एक पल्लीवासी ने मुझसे कहा, "तुम्हारी बहन अब सर्वशक्तिमान परमेश्वर में विश्वास करती है...।" और इसके अलावा, उसने सर्वशक्तिमान परमेश्वर और सर्वशक्तिमान परमेश्वर की कलीसिया की बदनामी और निंदा करते हुए कई बातें कहीं। इस अप्रत्याशित समाचार को सुनकर मुझे बहुत परेशानी हुई, और मैं बहुत चिंतित हुई कि मेरी बहन भटक गई है। मेरी बहन द्वारा अंतिम दिनों में सर्वशक्तिमान परमेश्वर के कार्य को स्वीकार करने की ख़बर तेजी से पूरी कलीसिया में फैल गई। पादरी ने मुझे उससे दूरी बनाए रखने के लिए कहा, और कलीसिया के कई अन्य सदस्यों ने मेरे मुँह पर सर्वशक्तिमान परमेश्वर की बदनामी और निंदा करने वाली कई बातें कहीं। पादरी और अन्य पल्‍लीवासियों द्वारा इस तरह कई बार मेरी 'मदद' करने के बाद, मैंने उनकी बातों पर विश्वास करना शुरू कर दिया और मैंने तय किया कि मेरी बहन भटक गई थी। मैंने पादरी और अन्य पल्‍लीवासियों से कहा कि मैं अब अपनी बहन की बात नहीं सुनूँगी, और अगर मुझे अवसर मिला, तो मैं उसे हमारे संघ में वापस लाने की कोशिश करूँगी ताकि वह प्रभु के सामने पश्चाताप कर सके। घर पहुँचने के बाद मैंने अपने भाइयों को बुलाया, और उन्होंने मेरा साथ दिया। हम सभी ने मिलकर अपनी बहन को मनाने की कोशिश की, लेकिन न केवल वह सर्वशक्तिमान परमेश्वर में अपने विश्वास पर दृढ़ थी, बल्कि उसने हमें इस बात की गवाही भी दी कि सर्वशक्तिमान परमेश्वर लौटा हुआ प्रभु है। उसने हमें अंतिम दिनों के परमेश्वर के कार्य को स्वीकार करने के लिए मनाने की कोशिश की, ताकि हम परमेश्वर के उद्धार को हासिल करने का अपना मौका चूक न जाएँ। लेकिन मेरा दिल पहले ही उन नकारात्मक विचारों से भर गया था, जो मुझे पादरी और अन्य पल्‍लीवासियों से मिले थे। चाहे मेरी बहन मेरे साथ जैसे भी सहभागिता करे या गवाही दे, मैंने बस सुना ही नहीं।

बाद में, मेरी माँ ने और मैंने मेरी बहन के साथ सर्वशक्तिमान परमेश्वर में उसके विश्वास को लेकर कई बार बहस की, लेकिन चाहे वह जो भी कहे, मैं पादरी और इंटरनेट पर पढ़ी अफ़वाहों पर विश्वास करती रही, मैंने कभी भी सर्वशक्तिमान परमेश्वर के कार्य के बारे में जानने या जांच करने की हिम्मत नहीं की। हमारी बहस का कभी कोई निराकरण नहीं हुआ, लेकिन मैंने महसूस किया कि मेरी माँ धीरे-धीरे मेरी बहन की सहभागिता और गवाही से सहमत होने लगी थी। उसने वास्तव में मेरी बहन के साथ एक "संयुक्त मोर्चा" बना लिया और अंततः उसने अंतिम दिनों के सर्वशक्तिमान परमेश्वर के कार्य को स्वीकार कर लिया। यह देखकर मुझे चिंता होने लगी। अगर बात सचमुच वैसी ही थी जैसा कि पादरी और अन्य पल्‍लीवासियों ने दावा किया था, तब अगर मेरे परिवार के साथ कुछ हो जाए तो क्या होगा? हताश होकर, मैं बहन कियान्हे को खोजने गई, जिसके मेरी बहन के साथ और मेरे साथ भी अच्छे सम्बन्ध थे, और मैंने उसे मेरी माँ और मेरी बहन को मनाने और समझाने की कोशिश करने के लिए राजी किया। लेकिन न केवल वह उन्हें मनाने में विफल रही, बल्कि वह खुद भी सर्वशक्तिमान परमेश्वर में विश्वास करने लगी। यह मेरे लिए बहुत हैरान करने वाली बात थी: यह बहन बहुत सच्ची और उत्साही साधक थी, इसलिए यह कैसे संभव था कि वह उन्हें तो मना न सकी, बल्कि वास्तव में खुद ही सर्वशक्तिमान परमेश्वर में विश्वास करने लगी थी? क्या सर्वशक्तिमान परमेश्वर के वचन में वास्तव में इतनी शक्ति होती है? क्या यह संभव है कि सर्वशक्तिमान परमेश्वर के वचन वास्तव में मानव जीवन को अवलम्‍ब प्रदान कर सकते हैं? हालाँकि, जैसे ही मैंने पादरी और अन्य पल्‍लीवासियों के सर्वशक्तिमान परमेश्वर पर आक्षेप करने वाले शब्दों के बारे में, और सर्वशक्तिमान परमेश्वर की कलीसिया का विरोध और निंदा करने वाली जिन बातों को मैंने ऑनलाइन देखा था, उनके बारे में सोचा, तो मैंने एक बार फिर अपने दिल में डर महसूस किया और मैं उनके संपर्क में दुबारा नहीं आई। उसके बाद, मैं शायद ही कभी अपनी माँ को देखने गई। मैं कभी-कभार बस भेंट करने के लिए वहाँ जाती थी और फिर जल्दी से निकल जाती थी, और मैं अपनी माँ और बहन की सहभागिता सुनने से इंकार कर देती थी। मेरी माँ और बहन के साथ यह "शीत युद्ध" डेढ़ साल तक चलता रहा।

2016 के मार्च महीने में एक दिन, मैंने सुना कि कलीसिया के कुछ प्रमुख सदस्य भी मेरी बहन को मनाने के लिए गए थे, इसलिए मैंने जाकर यह देखना चाहा कि उसके हृदय में कोई परिवर्तन हुआ है या नहीं। जब मैं उससे मिली, तो मैंने उससे पूछा कि उसका क्या विचार था। उसने मुझसे कहा, "मैंने मेमने के कदमों के साथ कदम मिला लिए हैं और इस बात की पुष्टि कर ली है कि सर्वशक्तिमान परमेश्वर का मार्ग सच्चा मार्ग है। सर्वशक्तिमान परमेश्वर लौटा हुआ प्रभु है और मैं बिल्कुल उससे दूर नहीं हटूँगी।" मेरी बहन की स्थिर दृष्टि और स्‍पष्‍ट और दृढ़ उत्‍तर ने मेरे दिल को कुछ हद तक हिला दिया, और मेरी जिज्ञासा को जगा दिया। मैंने सोचा: हमारे परिवार के सभी विश्वासियों में से, मेरी बहन सबसे अधिक उत्कट साधक थी, और कलीसिया में बहन कियान्हे भी एक साधक थीं और उनके पास विवेक था। मेरी माँ को भी, प्रभु पर हमेशा दृढ़ विश्वास था। अब, वे सभी सर्वशक्तिमान परमेश्वर में विश्वास करते हैं, और उसका अनुसरण करने के बाद उनका विश्वास और भी बढ़ गया है। वे अधिक से अधिक अंतर्दृष्टि के साथ बोलते हैं और कोई भी उन्हें न तो हिला सकता था और न ही उनकी बात का खंडन कर सकता था। वह कौन-सी शक्ति थी जिससे वे इतने सारे लोगों के विरोध के सामने इतना अधिक विश्वास बनाए रख सकते थे? क्या अंतिम दिनों में सर्वशक्तिमान परमेश्वर का कार्य वास्तव में सही मार्ग हो सकता है? क्या सर्वशक्तिमान परमेश्वर वास्तव में प्रभु का दूसरा आगमन हो सकता है? मेरी बहन, बहन कियान्हे, और मेरी माँ को सर्वशक्तिमान परमेश्वर के कार्य को स्वीकार किए लगभग दो साल हो चुके थे, लेकिन जब मैंने देखा कि उनके लिए सब कुछ ठीक चल रहा था, तो मैं देख पाई कि पादरी की, और मैंने जो कुछ ऑनलाइन पढ़ा था उसकी, चौंकाने, डराने वाली रणनीति उनके मामले में सही साबित नहीं हुई थी...। यह समझ कर, मेरा दिल थोड़ा नर्म हुआ और मैंने भी सर्वशक्तिमान परमेश्वर के वचन और कार्य की जांच करना चाहा। मैंने अपनी बहन के साथ अपने विचार साझा किए। वह बहुत प्रसन्नता से सहमत हो गई और मुझे अपनी माँ के घर पर आमंत्रित किया, ताकि सर्वशक्तिमान परमेश्वर की कलीसिया की एक बहन मेरे साथ सहभागिता कर सके और अंतिम दिनों में सर्वशक्तिमान परमेश्वर के कार्य की गवाही दे सके।

उस सप्ताहांत में मैं अपनी माँ के घर की ओर निकल पड़ी। मेरी बहन, बहन कियान्हे, और सर्वशक्तिमान परमेश्वर की कलीसिया की एक बहन झांग शिआओ वहाँ मौजूद थीं। बहन कियान्हे विशेष रूप से खुश थी जब उसने सुना कि मैं जानना और जांच करना चाहती हूँ। उसने मेरे साथ सहभागिता की: "परमेश्‍वर के अंतिम दिनों में आने का मुख्य कारण हम लोगों को पाप के बंधन से बचाने के लिए वचन को व्यक्त करना और लोगों का न्याय और शुद्धिकरण का कार्य करना है। वर्तमान में, अनुग्रह के युग में रहने वाले लोग पाप करने और फिर पाप को कबूल करने के चक्र में जी रहे हैं। भले ही हम ख्रीस्तयाग में जाने और धर्मशास्त्रों को पढ़ने, और साथ ही पादरी के सामने कबूल करने में डटे रहें, फिर भी हम झूठ बोलते और छल करते रहते हैं, और अहंकार, लालच और स्वार्थ वाले हमारे भ्रष्ट स्वभावों के भीतर जीते रहते हैं। न चाहते हुए भी, हम पाप करते हैं और परमेश्वर का विरोध करते हैं, और कोई भी ऐसा नहीं है जो इस पापी प्रकृति के बंधन से मुक्त हो सके, और न ही कोई स्वीकारोक्ति और पश्चाताप पर भरोसा कर शुद्धता और पवित्रता प्राप्त करने में सक्षम है। इसलिए हमें अभी भी लोगों के न्याय और उनकी ताड़ना के उस कार्य को स्वीकार करने की आवश्यकता है जिसे परमेश्वर अंतिम दिनों में करने आया है। केवल ऐसा करके ही हम पाप के बंधन से पूरी तरह से मुक्त हो सकते हैं, शुद्ध और परिवर्तित हो सकते हैं, और परमेश्वर का उद्धार पा सकते हैं।" यह सुनकर, मैंने भ्रम में आकर पूछा: "पादरी अक्सर कहते हैं: 'यदि लोग मामूली पाप करते हैं, तो जब प्रभु लोगों का खुलेआम न्याय करने के लिए लौटेगा, तो एक बार जब वे अपने पाप-शोधन की पीड़ा को पूरा कर लेंगे तो वे स्वर्ग में चढ़ सकेंगे। जो लोग बड़े पाप करते हैं, वे दंडित होने के लिए सीधे नरक में जाएँगे।' आप यह कैसे कह सकती हैं कि लौटने पर परमेश्वर जो न्याय का कार्य करेगा, वह लोगों को शुद्ध करने और बचाने के लिए होगा?" बहन कियान्हे ने कहा: "मैं भी पादरी की बातों पर विश्वास किया करती थी। मेरे मन में भी तुम्हारी तरह ये ही अवधारणाएँ थीं कि प्रभु न्याय का कार्य करने के लिए किस तरह लौटेगा, लेकिन अब हम इस बारे में सोचें, तो क्या पादरी की बात वास्तव में बाइबल के साथ मेल खाती है? क्या यह परमेश्वर के वचन पर आधारित है? क्या प्रभु यीशु ने कहा था कि पाप-शोधन का कोई स्थान है? क्या उसने कहा था कि जो लोग मामूली पाप करते हैं, वे पाप-शोधन की पीड़ा को पूरा करके स्वर्ग में चढ़ सकेंगे, और केवल वे ही जो बड़े पाप करते हैं, नरक में जाएँगे? बिल्कुल नहीं! तो ये शब्द कहाँ से आए हैं? स्पष्ट रूप से वे लोगों की अवधारणाओं और कल्पनाओं से निकले हैं, और वे केवल मनुष्य की अटकलें और अनुमान हैं। वे परमेश्वर के वचनों के अनुरूप ज़रा भी नहीं हैं, और न ही वे परमेश्वर के कार्य की वास्तविकता के अनुरूप हैं। हमारे लिए इसका समर्थन करने का क्या उपयोग है?" उसकी सहभागिता को सुनकर, मैंने खामोशी में सिर हिलाया। उसने आगे कहा: "इस समय, हम सभी पाप से भरे हुए हैं, और कोई भी ऐसा नहीं है जो शुद्ध हो। पादरी ने जो कहा उसके आधार पर, जब प्रभु सार्वजनिक रूप से सभी लोगों का न्याय करने लौटेगा, तो जो लोग छोटे पाप करते हैं, वे पाप-शोधन के स्थान पर जाएँगे, जबकि बड़े पाप करने वाले नरक में जाएँगे। उस परिस्थिति में, क्या हम सभी को दोषी ठहराए जाकर नरक जाने की सजा नहीं भुगतनी होगी? क्या मानव जाति को बचाने का परमेश्वर का कार्य व्यर्थ न हो जाएगा? क्या प्रभु के आने का कोई अर्थ होगा?" बहन ने जो सहभागिता की, उसने मेरे दिल को छू लिया। यह सच है—भले ही हम परमेश्वर में विश्वास करते हों, अगर हम लगातार पाप करते और फिर उन्हें स्वीकार करते रहते हैं, तो किसी को भी शुद्ध नहीं किया जाएगा। वास्तव में, कोई भी परमेश्वर को देखने के योग्य नहीं होगा, और अगर परमेश्वर खुलेआम लोगों का न्याय करने, उनकी निंदा करने और उन्हें दंडित करने के लिए आया है, तो हर किसी को नरक में जाना होगा। कोई भी उद्धार को प्राप्त नहीं कर सकेगा...। इसके बाद ही मुझे एहसास हुआ कि ये शब्द कितने अवास्तविक हैं कि "जब प्रभु फिर से सभी लोगों का खुले तौर पर न्याय करने के लिए लौटता है, तो जो बड़े पाप करते हैं वे सीधे नरक में जाएँगे, जबकि जो लोग छोटे पाप करते हैं वे पाप-शोधन के स्थान पर जाएँगे, और वहाँ उनकी पीड़ा पूरी हो जाने के बाद, वे स्वर्ग में चढ़ेंगे।" यह मानवजाति को बचाने के लिए परमेश्वर की इच्छा के अनुरूप बिल्कुल नहीं है। बहन कियान्हे ने तब कहा: "जहाँ तक अंतिम दिनों में परमेश्वर के न्याय के कार्य की बात है, आइए, हम सभी इस बात पर एक नज़र डालें कि इसे सर्वशक्तिमान परमेश्वर के वचन में कैसे वर्णित किया गया है! सर्वशक्तिमान परमेश्वर कहता है: 'परमेश्वर मारने या नष्ट करने के लिए नहीं, बल्कि न्याय करने, शाप देने, ताड़ना देने और बचाने के लिए आया है। उसकी 6,000-वर्षीय प्रबंधन योजना के समापन से पहले—इससे पहले कि वह मनुष्य की प्रत्येक श्रेणी का परिणाम स्पष्ट करे—पृथ्वी पर परमेश्वर का कार्य उद्धार के लिए होगा; इसका प्रयोजन विशुद्ध रूप से उन लोगों को पूर्ण बनाना—पूरी तरह से—और उन्हें अपने प्रभुत्व की अधीनता में लाना है, जो उससे प्रेम करते हैं। इससे कोई फ़र्क नहीं पड़ता कि परमेश्वर लोगों को कैसे बचाता है, यह सब उन्हें उनके पुराने शैतानी स्वभाव से अलग करके किया जाता है; अर्थात्, वह उनसे जीवन की तलाश करवाकर उन्हें बचाता है। यदि वे ऐसा नहीं करते, तो उनके पास परमेश्वर के उद्धार को स्वीकार करने का कोई रास्ता नहीं होगा' (वचन, खंड 1, परमेश्वर का प्रकटन और कार्य, मनुष्य के उद्धार के लिए तुम्हें सामाजिक प्रतिष्ठा के आशीष से दूर रहकर परमेश्वर की इच्छा को समझना चाहिए)। 'अंत के दिनों में मसीह मनुष्य को सिखाने, उसके सार को उजागर करने और उसके वचनों और कर्मों की चीर-फाड़ करने के लिए विभिन्न प्रकार के सत्यों का उपयोग करता है। इन वचनों में विभिन्न सत्यों का समावेश है, जैसे कि मनुष्य का कर्तव्य, मनुष्य को परमेश्वर का आज्ञापालन किस प्रकार करना चाहिए, मनुष्य को किस प्रकार परमेश्वर के प्रति निष्ठावान होना चाहिए, मनुष्य को किस प्रकार सामान्य मनुष्यता का जीवन जीना चाहिए, और साथ ही परमेश्वर की बुद्धिमत्ता और उसका स्वभाव, इत्यादि। ये सभी वचन मनुष्य के सार और उसके भ्रष्ट स्वभाव पर निर्देशित हैं। खास तौर पर वे वचन, जो यह उजागर करते हैं कि मनुष्य किस प्रकार परमेश्वर का तिरस्कार करता है, इस संबंध में बोले गए हैं कि किस प्रकार मनुष्य शैतान का मूर्त रूप और परमेश्वर के विरुद्ध शत्रु-बल है। अपने न्याय का कार्य करने में परमेश्वर केवल कुछ वचनों के माध्यम से मनुष्य की प्रकृति को स्पष्ट नहीं करता; बल्कि वह लंबे समय तक उसे उजागर करता है, उससे निपटता है और उसकी काट-छाँट करता है। उजागर करने, निपटने और काट-छाँट करने की इन विधियों को साधारण वचनों से नहीं, बल्कि उस सत्य से प्रतिस्थापित किया जा सकता है, जिसका मनुष्य में सर्वथा अभाव है। केवल इस तरह की विधियाँ ही न्याय कही जा सकती हैं; केवल इस तरह के न्याय द्वारा ही मनुष्य को वशीभूत और परमेश्वर के प्रति समर्पण के लिए पूरी तरह से आश्वस्त किया जा सकता है, और इतना ही नहीं, बल्कि मनुष्य परमेश्वर का सच्चा ज्ञान भी प्राप्त कर सकता है। न्याय का कार्य मनुष्य में परमेश्वर के असली चेहरे की समझ पैदा करने और उसकी स्वयं की विद्रोहशीलता का सत्य उसके सामने लाने का काम करता है। न्याय का कार्य मनुष्य को परमेश्वर की इच्छा, परमेश्वर के कार्य के उद्देश्य और उन रहस्यों की अधिक समझ प्राप्त कराता है, जो उसकी समझ से परे हैं। यह मनुष्य को अपने भ्रष्ट सार तथा अपनी भ्रष्टता की जड़ों को जानने-पहचानने और साथ ही अपनी कुरूपता को खोजने का अवसर देता है। ये सभी परिणाम न्याय के कार्य द्वारा लाए जाते हैं, क्योंकि इस कार्य का सार वास्तव में उन सभी के लिए परमेश्वर के सत्य, मार्ग और जीवन का मार्ग प्रशस्त करने का कार्य है, जिनका उस पर विश्वास है। यह कार्य परमेश्वर के द्वारा किया जाने वाला न्याय का कार्य है' (वचन, खंड 1, परमेश्वर का प्रकटन और कार्य, मसीह न्याय का कार्य सत्य के साथ करता है)।"

परमेश्वर के वचन को पढ़ने के बाद, बहन झांग शिआओ ने सहभागिता देते हुए कहा, "सर्वशक्तिमान परमेश्वर का वचन अंतिम दिनों में न्याय के कार्य के महत्त्व को, न्याय की सटीक प्रकृति को, और मनुष्यों में न्याय के कार्य के परिणामों को पूरी तरह से स्पष्ट कर देता है। परमेश्वर के न्याय का कार्य लोगों को मारने या दंड देने के लिए नहीं है, जैसा कि यह हमारी धारणाओं और कल्पनाओं में है। इसके बजाय, यह कार्य लोगों के विचारों, उनकी वाणी और उनके कर्मों को उजागर करने के लिए वचन का उपयोग करता है, ताकि हमारे भीतर गहराई से जड़ित परमेश्वर-विरोधी शैतानी प्रकृति और भ्रष्ट स्वभावों को निर्मूल किया जा सके। यह हमें इस सच्चाई को पहचानने की अनुमति देता है कि हमें शैतान द्वारा कैसे भ्रष्ट किया गया है, साथ ही यह हमें परमेश्वर के धर्मी और पवित्र स्वभाव को भी जानने की अनुमति देता है। जब हमें इन बातों की समझ होने लगती है, तो हम खुद से नफ़रत करने लगते हैं, और इससे सच्चे पश्चाताप की, और परमेश्वर के प्रति श्रद्धा रखने वाले एक सच्चे दिल की, उत्पत्ति होती है। परमेश्वर के वचन के न्याय के माध्यम से, हम सत्य को बेहतर तरीके से समझ सकते हैं और उस तक पहुँच सकते हैं, और सत्य पर भरोसा कर सहज रूप से जी सकते हैं। इस तरह, हमारे भीतर जो भी शैतानी चीज़ें हैं, वे धीरे-धीरे दूर कर दी जाएँगी, और हम परमेश्वर के साथ सामंजस्‍य स्थापित कर पाएँगे। उसके बाद आगे से, हम परमेश्वर के खिलाफ़ विद्रोह या विरोध नहीं करेंगे, बल्कि वास्तव में उसके प्रति आज्ञा-पालन करने में सक्षम होंगे—उद्धार प्राप्त करना केवल यही है। शैतान द्वारा भ्रष्ट होने के बाद, हम अब मानव के सदृश नहीं रह गए हैं और हम उस जमीर और विवेक को खो देते हैं जो एक उचित व्यक्ति के पास होना चाहिए। इसके बजाय, हम अहंकार, आत्म-आश्वासन, स्वार्थ और शैतानी स्वभाव के अन्य पहलुओं से भरे हुए हैं। चीज़ों के प्रति हमारा दृष्टिकोण और हमारी अवधारणाएँ भी अब परमेश्वर के अनुकूल नहीं हैं। उदाहरण के लिए: जब अंतिम दिनों में परमेश्वर के न्याय का कार्य हमारे सामने आता है, तो हम सभी के पास स्वीकार करने के लिए अलग-अलग चीज़ें होती हैं, और हम सभी अपनी-अपनी अवधारणाओं से चिपके रहते हैं, भले ही परमेश्वर के वचन में उनका कोई आधार हो या न हो। हम परमेश्वर की इच्छा की तलाश नहीं करते हैं, बल्कि हम आंख मूंदकर यह विश्वास करते हैं कि सोचने का हमारा अपना तरीका सही है। जब परमेश्वर का कार्य हमारी अवधारणाओं और कल्पनाओं के अनुरूप नहीं होता है, तो हम परमेश्वर के बारे में स्वयं अपने निर्णय ले लेते हैं, एवं हम उसे नकारते हैं, उस पर हमला करते हैं और उसकी निंदा करते हैं। यह हमारे अहंकारी स्वभाव का परिणाम है। इस तरह की शैतानी प्रकृति के कारण, हम सभी परमेश्वर का विरोध करने के लिए बहुत प्रवृत्त रहते हैं, इसलिए हमें इसकी तत्काल आवश्यकता है कि परमेश्वर न्याय के कार्य का एक चरण पूरा करे, और हमारे शैतानी स्वभाव को शुद्ध करे और उसे बदल दे। इसके बिना, कोई भी भ्रष्टता से मुक्त नहीं हो पाएगा और न ही उद्धार प्राप्त कर सकेगा।"

सर्वशक्तिमान परमेश्वर के वचन और इस बहन की सहभागिता को सुनने के बाद, मेरा दिल अचानक स्पष्ट हो गया और खुल गया, और मुझे लगा कि यह बहुत अच्छी तरह से पेश किया गया था। हालाँकि कुछ चीज़ें ऐसी थीं जो मुझे अच्छी तरह समझ में नहीं आईं, फिर भी इसने मुझे परमेश्वर के कार्य में निहित ज्ञान के साथ-साथ परमेश्वर को मनुष्य से कितना प्रेम है, इनके बारे में जानकारी दी। अतीत में, जब भी मानवजाति का न्याय करने के लिए परमेश्वर के आने की बात होती थी, तो मैं सोचती थी कि लोग या तो नरक में जाएँगे या पाप-शोधन की पीड़ा झेलेंगे। वास्तव में, परमेश्वर के न्याय का कार्य बिल्कुल वैसा नहीं है जैसा कि हमने कल्पित किया था, बल्कि यह सत्य को व्यक्त करने और न्याय का कार्य करने के लिए परमेश्वर द्वारा देहधारण करना है। इसी तरह वह लोगों को शुद्ध करता और बचाता है। परमेश्वर का न्याय का कार्य बहुत अर्थपूर्ण है। यह बिल्कुल वही है जिसकी इस भ्रष्ट मानवजाति को ज़रूरत है!

जब मैं उत्सुकता से यह सब सुन रही थी, मेरे पति ने अचानक फोन किया कि उन्हें कार की ज़रूरत थी। यह देखकर कि इस बार मैं यह सब सुन पा रही थी, जैसे ही मैं जाने लगी, उसने मुझे 'मेमने ने पुस्तक को खोला' नामक एक पुस्तक दी और कहा कि इसके भीतर के शब्द स्वयं परमेश्वर की आवाज़ थे। उसने ज़ोर देकर मुझे सर्वशक्तिमान परमेश्वर के वचन को पढ़ने की सलाह दी। घर वापस आने के बाद, जब भी मेरे पास समय होता, मैं वह किताब पढ़ती थी। सर्वशक्तिमान परमेश्वर के वचन को पढ़ने के माध्यम से, मैंने कई सच्चाइयों कोसमझा और काफी ज्ञान प्राप्त किया। साथ ही, मैंने वास्तव में परमेश्वर द्वारा मनुष्यों की आत्माओं की गहराई से जांच करने का अनुभव किया। सर्वशक्तिमान परमेश्वर के प्रत्येक वचन ने मेरे भीतर के भ्रष्ट स्वभाव को प्रकट करते हुए, सीधे मेरे हृदय को भेद दिया। कभी-कभी जब मैंने देखा कि परमेश्वर के वचन किस तरह हमारी भ्रष्टता को उजागर करते हैं, तो मैंने महसूस किया कि वह किस तरह से इससे विशेष रूप से घृणा करता है। ऐसा लग रहा था कि परमेश्वर हमारे प्रति अपना क्रोध व्यक्त कर रहा है, और मेरा सुन्न और शुष्क दिल तुरंत कम्पित हो उठा। मेरे दिल में परमेश्वर के लिए सम्मानयुक्त भय पैदाहुआ, और मैं अब पहले की तरह नहीं रही जब मैंने बिना किसी भय के पाप किए थे। कई अनुभवों और परमेश्वर के वचनों के प्रबोधन और मार्गदर्शन के माध्यम से, मैंने देखा कि सर्वशक्तिमान परमेश्वर का न्याय का कार्य वास्तव में लोगों को पाप से बचा सकता है और उन्हें पाप से हट जाने का अवसर दे सकता है। परमेश्वर के कार्य और वचन कितने व्यावहारिक हैं! यह सोचकर मुझे बहुत पश्चाताप हुआ कि पिछले दो वर्षों में अंतिम दिनों के परमेश्वर के कार्य का मैंने किस तरह विरोध किया था। इतनी मूर्ख और अज्ञानी होकर मैंने प्रभु की वापसी जैसे बड़े मुद्दे को समझने या जाँचने की कोशिश नहीं की, इस कारण मुझे खुद से नफ़रत हुई। लेकिन नहीं, मैंने उन अफ़वाहों को अंधे होकर सुना था, मैंने परमेश्वर को नकारा, मैंने परमेश्वर की निंदा की, और मैंने परमेश्वर का विरोध किया। मैंने अंतिम दिनों में परमेश्वर के उद्धार को लगभग खो दिया था। मैं वास्तव में कितनी अंधी थी! मैंने स्पष्ट रूप से देखा कि सर्वशक्तिमान परमेश्वर के खिलाफ़ लांछन, निर्णय, ईशनिन्दा, और सर्वशक्तिमान परमेश्वर की कलीसिया की बदनामी, ये सब शैतान से मिले झूठ थे। वे सब विशेष रूप से लोगों को भ्रमित करने और फंसाने के लिए और अंतिम दिनों में उन्हें परमेश्वर के कार्य को स्वीकार करने से रोकने के लिए, शैतान द्वारा उपयोग में लाई जाने वाली तरकीबें हैं। अब मैं शैतान के झूठ पर विश्वास नहीं करूँगी। चाहे मैं भविष्य में किसी भी चीज़ का सामना करूँ या चाहे कुछ भी सुनूँ, मैं हमेशा परमेश्वर के वचन और वास्तविकता के अनुसार सही का गलत से अलग आकलन करूँगी। मैं अब शैतान के झूठ और फ़रेब को नहीं सुनूँगी—केवल ऐसा करके ही कोई परमेश्वर की इच्छा के अनुरूप हो सकता है। इसे ध्यान में रखते हुए, मैंने सर्वशक्तिमान परमेश्वर को उससे प्राप्त दया और उद्धार के लिए हृदय से धन्यवाद दिया। मेरे विद्रोह और प्रतिरोध के बावजूद परमेश्वर ने मुझे बचाने में कोई कसर नहीं छोड़ी, बल्कि उसने लोगों द्वारा मेरे प्रतिसुसमाचार को फैलाने, और मुझे परमेश्वर के घर में वापस लाने, की व्यवस्था करना जारी रखा। परमेश्वर का प्रेम कितना महान है! हर बार जब मैं "हार्दिक लगाव का गीत" नामक म्यूजिक वीडियो के ये बोल सुनती हूँ: "एक है देहधारी परमेश्वर। जो भी वो कहता, जो भी वो करता, सब सत्य है। उसकी धार्मिकता और बुद्धि से प्रेम है मुझे। उसे देखना, उसकी बात मानना, एक आशीष है," तो यह मेरे दिल को विशेष रूप से छू लेता और प्रेरित करता है। मुझे लगता है, परमेश्वर की वापसी का स्वागत करना और सीधे परमेश्वर के वचन का सामना करना, मेरा कितना बड़ा सौभाग्य है। यह कितना बड़ा आशीर्वाद है!

मैंने बाद में सर्वशक्तिमान परमेश्वर की कलीसिया के कलीसियाई जीवन में भाग लेना शुरू कर दिया। भाई-बहन भजन गाते हैं, नृत्य करते हैं, और साथ मिलकर परमेश्वर की स्तुति करते हैं। वे परमेश्वर के वचन पढ़ते हैं, और अगर कोई भ्रष्टता उजागर करनी हो, तो वे अपने दिल खोलकर इस पर सहभागिता करते हैं। हर कोई सर्वशक्तिमान परमेश्वर के वचन के बारे में अपने ज्ञान और अनुभव पर चर्चा करता है और अभ्यास एवं प्रवेश करने का मार्ग खोजता है। कलीसिया में इस तरह का जीवन विशेष रूप से मुक्तिदायी है और मैं इससे बहुत अधिक संपोषण प्राप्त करती हूँ। मैंने वास्तव में महसूस किया है कि केवल एक ऐसी कलीसिया ही जिसमें पवित्र आत्मा कार्यरत हो, परमेश्वर का घर हो सकता है। मैं यहीं की हूँ। मैं अब पूरी तरह से दृढ़ हूँ कि सर्वशक्तिमान परमेश्वर प्रभु का दूसरा आगमन है, और मैं बिल्कुल अंत तक सर्वशक्तिमान परमेश्वर का अनुसरण करने के लिए दृढ़ हूँ!


27. प्रभु से फिर से मिलना

जियांदिंग, यू.एस.ए.

मेरा जन्म एक कैथलिक परिवार में हुआ था। छोटी उम्र से ही मेरी माँ ने मुझे बाइबल पढ़ना सिखाया था। उस समय, चीनी कम्युनिस्ट पार्टी गृहयुद्ध के बाद राष्ट्र का पुनर्निर्माण कर रही थी, और चूँकि सीसीपी सभी धर्मों का दमन कर रही थी, इसलिए 20 साल का होने के बाद ही मुझे कलीसिया जाने और उपदेश सुनने का मौका मिला। पुरोहित हमसे अक्सर कहा करते थे: "हम कैथलिकों को हमारे पापों को सही तरीक़े से स्वीकार करना और पश्चाताप करना चाहिए। हमें भलाई करनी चाहिए, बुराई नहीं, और हमेशा मिस्सा में भाग लेना चाहिए। अंत के दिनों के दौरान, प्रभु आने वाला है, वह सभी का न्याय करेगा और लोगों ने पृथ्वी पर जैसा व्यवहार किया होगा, उसके अनुसार वह उन्हें स्वर्ग में या नरक में भेजेगा। सबसे बड़े पापियों को नरक में हमेशा के लिए दंडित किया जाएगा, जबकि छोटे पाप करने वाले लोग स्वर्ग जा सकते हैं यदि वे अपने पापों को प्रभु के सामने कबूल करें और पश्चाताप करें। जो प्रभु में विश्वास नहीं करता है वह कभी भी स्वर्ग तक नहीं पहुँच पाएगा, चाहे वह कितना भी अच्छा क्यों न हो।" जब भी मैं यह सुनता था, तो जन्म से कैथलिक समुदाय का एक सदस्य होने के सौभाग्य को पाने पर मैं आनंदित हुआ करता था। मैं हमेशा स्वयं से और अधिक परिश्रमपूर्वक खोज करने, मिस्सा में अक्सर भाग लेने और पापों को कबूल कर प्रभु के सामने पश्चाताप करने के लिए कहा करता था, जिससे मैं स्वर्ग में जा पाऊँ और नरक में पीड़ित नहीं होऊं। तब से मैंने नियमित रूप से कलीसिया जाने और मिस्सा में भाग लेने का दृढ़ संकल्प विकसित किया। उस समय, पुरोहित ने हमें यह भी बताया था कि वर्ष 2000 में प्रभु वापस आएगा, और इस ख़बर से हम बहुत उत्साहित थे। तो हम सभी ने, प्रभु की वापसी की प्रतीक्षा करते हुए, नेकी से खोज करना शुरू कर दिया था। लेकिन वर्ष 2000 आया और चला गया और हमें प्रभु की वापसी का कोई संकेत नहीं मिला। हमारी कलीसिया के बहुत से लोगों ने अपनी आस्था खो दी, और मिस्सा में भाग लेने वाले लोग लगातार कम होते गए। मुझे भी कुछ निराशा महसूस हुई, लेकिन मुझे अब भी लगता था कि प्रभु में मेरा विश्वास नहीं डोलेगा, चाहे दूसरे लोग जो भी करें। ऐसा इसलिए था क्योंकि ऐसा कई बार हुआ था जब मैं ख़तरे में पड़ गया था और प्रभु ने मुझे बचाया था और मैं उससे सुरक्षित निकल पाया था। प्रभु की सुरक्षा के बिना मैं बहुत पहले मर गया होता, इसलिए मैं इतना कृतघ्न होने वाला नहीं था कि प्रभु में विश्वास ही खो दूँ।

कुछ सालों बाद मैंने अपने आस-पास के लोगों से सुना कि अमेरिका "धरती पर स्वर्ग" था, और इसलिए यहाँ आने की एक तीव्र इच्छा मुझमें पनपने लगी। दिसंबर 2014 में मैं अपने पूरे परिवार के साथ अमेरिका में आकर बस गया, लेकिन यहाँ जीवन की वास्तविकता बिलकुल भी उस खूबसूरत तस्वीर जैसी नहीं थी जो कि मैंने अपने मन में बनाई थी। शुरुआत में, वहाँ सब कुछ अपरिचित लगता था और हम एक अनजान देश में अजनबियों जैसे थे। पर्यावरण और जलवायु उनसे बहुत अलग थे जिनसे हम चीन में अभ्यस्त थे, और मुझे जल्द ही शारीरिक शिकायतों का सामना करना पड़ा। मुझे अक्सर कमज़ोर और निरुत्साहित महसूस होता था, ज़रा भी ताकत का एहसास नहीं होता था, लेकिन अस्पताल के डॉक्टरों की जाँच से किसी भी समस्या का पता नहीं चला। मुझे कुछ भी समझ नहीं आ रहा था, इसलिए मैंने प्रभु से इस उम्मीद में और भी ज़्यादा गंभीरता से प्रार्थना करना शुरू कर दिया कि वो मेरी रक्षा करेगा। प्रार्थना करते हुए मैं एक ऐसी कलीसिया की तलाश करने लगा जहाँ मैं मिस्सा में भाग ले सकूँ और मैंने अंततः चीनी ईसाइयों की एक कलीसिया को ढूँढ लिया। लेकिन कलीसिया में कुछ बार जाने के बाद मैंने पाया कि वहां का परिवेश साधारण समाज से कुछ ख़ास अलग नहीं था: मंडली के सदस्य ऊपर से मित्रवत थे लेकिन उनका आपसी व्यवहार ताक़त और धन द्वारा शासित था। कलीसिया में इस तरह की स्थिति का सामना कर, मैं बहुत निराश हो गया। मैंने मन ही मन सोचा: "हे प्रभु, तुम कब वापस आओगे? जब तुम लौटोगे, अच्छे लोगों को दुष्ट लोगों से अलग किया जाएगा और संसार को शुद्ध किया जाएगा।" हालांकि मैंने अभी भी मिस्सा में जाना जारी रखा, फिर भी मैं कलीसिया में परमेश्वर की उपस्थिति महसूस करने में सक्षम नहीं हो पाया, और इसने मुझे निराश तथा उदास कर दिया और इससे परमेश्वर में मेरा विश्वास प्रभावित हुआ।

लेकिन फिर एक दिन जुलाई 2015 में, जब मैं राज्य से बाहर काम के लिए गया था, तब मेरी पत्नी का फोन आया। उसने मुझसे बहुत उत्साह से कहा: "प्रभु वापस आ गया है। वह वचनों को व्यक्त कर रहा है और अंत के दिनों के न्याय का कार्य कर रहा है! जल्दी लौट आओ ताकि हम परमेश्वर के नए कार्य को एक साथ स्वीकार कर सकें।" यह सुनकर, मैं कुछ संदेह किये बिना न रह सका: प्रभु वापस आ गया है? वह कैसे संभव है? जब प्रभु वापस आएगा तो वह दुनिया का न्याय करने के लिए लौटेगा, अच्छे लोगों को बुरे लोगों से अलग करेगा। लेकिन अच्छे और बुरे अभी भी एक साथ मिश्रित हैं, तो मेरी पत्नी क्यों कह रही है कि प्रभु वापस आ चुका है? क्या मेरी पत्नी किसी और आस्था पद्धति को अपना लिया है? हम अपने अधिकांश जीवन कैथलिक रहे हैं, अब हमारे लिए इससे हटने का कोई सवाल ही नहीं उठता है! जितनी जल्दी हो सके मैंने अपना काम खत्म किया और मैं घर लौट आया।

जब मैं घर गया तो मैंने अपनी पत्नी से पूछा: "तुम कैसे जानती हो कि प्रभु वापस आ गया है? तुम हमारी पथ से विचलित तो नहीं हुई हो ना? तुम कह रही हो कि प्रभु न्याय के कार्य को करने के लिए लौट आया है, लेकिन अभी भी अच्छे और बुरे लोग मिश्रित हैं, तो यह कैसे हो सकता है कि प्रभु पहले ही लौट आया है? हम प्रभु की वापसी की प्रतीक्षा कर सकते हैं, लेकिन हम उसके प्रति विश्वासघात नहीं कर सकते!" मेरी पत्नी ने मेरी बात सुनी और फिर धैर्यपूर्वक जवाब दिया: "सब ठीक है, इतने चिंतित मत हो। मैंने खुद ही अभी प्रभु की वापसी के बारे में सुना है। वर्तमान में, सर्वशक्तिमान परमेश्वर की कलीसिया प्रभु की वापसी की गवाही दे रही है और परमेश्वर के घर से शुरू हो चुके न्याय के कार्य को करने के लिए, सर्वशक्तिमान परमेश्वर सत्य को व्यक्त कर रहा है। मैं इस पर बहुत स्पष्ट नहीं हूँ, लेकिन सर्वशक्तिमान परमेश्वर के द्वारा व्यक्त किये गए कई वचनों को मैंने ऑनलाइन पढ़ा है और मुझे यकीन है कि वे सब परमेश्वर की ही आवाज़ हैं। प्रभु ने एक बार कहा था 'मेरी भेड़ें मेरा शब्द सुनती हैं; मैं उन्हें जानता हूँ, और वे मेरे पीछे पीछे चलती हैं' (यूहन्ना 10:27)। सर्वशक्तिमान परमेश्वर की कलीसिया में जाँच के लिए जाकर हम यह पता लगा सकते हैं कि सर्वशक्तिमान परमेश्वर ही लौटा हुआ प्रभु है या नहीं, ठीक है ना?" मेरी पत्नी ने जो कहा वह तर्कसंगत लगा, और न्याय के कार्य को करने के लिए प्रभु की वापसी की बाइबल में भविष्यवाणी के अनुसार है, इसलिए अपनी पत्नी के साथ जाकर कलीसिया पर एक नज़र डालने में कोई नुकसान नहीं था, फिर मैं निर्णय ले पाउँगा।

मेरी पत्नी और मैं सर्वशक्तिमान परमेश्वर की कलीसिया के एक सदस्य के घर गए, जिनका नाम भाई झांग था। भाई वांग और बहन ली, और कुछ अन्य साथी कैथलिक भी आए। यह देखकर कि मेरे साथ काफी लोग थे, मेरे मन को तसल्ली हुई। कुछ शिष्टाचार के बाद, हम सब बैठे और मैंने भाइयों और बहनों से यह पूछा: "प्रभु की वापसी के बारे में मेरी समझ यह है: जब प्रभु न्याय के कार्य को करने के लिए लौटता है, तो अच्छे लोगों को दुष्ट लोगों से अलग किया जाएगा। तब लोग प्रभु द्वारा स्वर्ग में स्वीकार किए जाएँगे और वे उससे मिलेंगे, जबकि दुष्टों को नरक में दंडित होने भेजा जाएगा। आप कहते हैं कि प्रभु वापस आ गया है और वह न्याय का कार्य कर रहा है, तो क्यों हमने इन चीज़ों में से कुछ भी होते नहीं देखा है?" भाई वांग ने जवाब दिया: "भाई, मैं भी पहले ऐसा ही सोचा करता था। मुझे भी लगता था कि प्रभु की वापसी का मतलब था कि अच्छे लोग दुष्ट लोगों से अलग किए जाएँगे, अच्छे लोग स्वर्ग में हमेशा के लिए रहेंगे और दुष्टों को दंडित किया जाएगा, और यदि हम ऐसा होते हुए नहीं देखते हैं तो यह साबित करता है कि प्रभु लौटा नहीं है। लेकिन सर्वशक्तिमान परमेश्वर के वचनों को पढ़ने के बाद मुझे एहसास हुआ कि ये तो केवल हमारी अवधारणाएँ और कल्पनाएँ हैं और यह परमेश्वर के कार्य की वास्तविकता नहीं है। अंत के दिनों में परमेश्वर न्याय का कार्य कैसे करता है, यह कुछ ऐसा है जिसकी केवल परमेश्वर ही योजना और व्यवस्था करता है। परमेश्वर का ज्ञान स्वर्ग से भी ऊँचा है, और परमेश्वर की नज़रों में इंसान धूल के कण जैसे छोटे होते हैं, तो हम कैसे परमेश्वर के कार्य की थाह पा सकते हैं? बाइबल में यह कहा गया है: 'किसने यहोवा के आत्मा को मार्ग बताया या उसका मन्त्री होकर उसको ज्ञान सिखाया है?' (यशायाह 40:13)। 'देखो, जातियाँ तो डोल में की एक बूंद या पलड़ों पर की धूल के तुल्य ठहरीं; देखो, वह द्वीपों को धूल के किनकों सरीखे उठाता है' (यशायाह 40:15)। हममें से हर किसी के मन में विचार होते हैं, इसलिए हम परमेश्वर के कार्य के बारे में जैसा चाहें वैसा अनुमान लगा सकते हैं, लेकिन परमेश्वर हमारी कल्पनाओं के अनुसार कभी भी अपना कार्य नहीं करता है। अगर हम परमेश्वर के कार्य को सीमित करने के लिए अपनी कल्पनाओं का उपयोग करते हैं तो क्या हम बेहद घमंड भरा व्यवहार नहीं है? तो परमेश्वर न्याय के अपने कार्य को कैसे करता है? वह बुरे से भले को अलग कैसे करता है? आइये, हम इसे समझने के लिए सर्वशक्तिमान परमेश्वर के वचनों के कई अंश पढ़ें। सर्वशक्तिमान परमेश्वर कहता है: 'न्याय का कार्य परमेश्वर का अपना कार्य है, इसलिए स्वाभाविक रूप से इसे परमेश्वर द्वारा ही किया जाना चाहिए; उसकी जगह इसे मनुष्य द्वारा नहीं किया जा सकता। चूँकि न्याय सत्य के माध्यम से मानवजाति को जीतना है, इसलिए परमेश्वर निःसंदेह अभी भी मनुष्यों के बीच इस कार्य को करने के लिए देहधारी छवि के रूप में प्रकट होगा। अर्थात्, अंत के दिनों में मसीह दुनिया भर के लोगों को सिखाने के लिए और उन्हें सभी सच्चाइयों का ज्ञान कराने के लिए सत्य का उपयोग करेगा। यह परमेश्वर के न्याय का कार्य है' (वचन, खंड 1, परमेश्वर का प्रकटन और कार्य, मसीह न्याय का कार्य सत्य के साथ करता है)। 'अंत के दिन पहले ही आ चुके हैं। सृष्टि की सभी चीज़ें उनके प्रकार के अनुसार अलग की जाएँगी और उनकी प्रकृति के आधार पर विभिन्न श्रेणियों में विभाजित की जाएँगी। यही वह क्षण है, जब परमेश्वर लोगों के परिणाम और उनकी मंज़िल प्रकट करता है। यदि लोग ताड़ना और न्याय से नहीं गुज़रते, तो उनकी अवज्ञा और अधार्मिकता को उजागर करने का कोई तरीका नहीं होगा। केवल ताड़ना और न्याय के माध्यम से ही सभी सृजित प्राणियों का परिणाम प्रकट किया जा सकता है। मनुष्य केवल तभी अपने वास्तविक रंग दिखाता है, जब उसे ताड़ना दी जाती है और उसका न्याय किया जाता है। बुरे को बुरे के साथ रखा जाएगा, भले को भले के साथ, और समस्त मनुष्यों को उनके प्रकार के अनुसार अलग किया जाएगा। ताड़ना और न्याय के माध्यम से सभी सृजित प्राणियों का परिणाम प्रकट किया जाएगा, ताकि बुरे को दंडित किया जा सके और अच्छे को पुरस्कृत किया जा सके, और सभी लोग परमेश्वर के प्रभुत्व के अधीन हो जाएँ। यह समस्त कार्य धार्मिक ताड़ना और न्याय के माध्यम से पूरा करना होगा। चूँकि मनुष्य की भ्रष्टता अपने चरम पर पहुँच गई है और उसकी अवज्ञा अत्यंत गंभीर हो गई है, इसलिए केवल परमेश्वर का धार्मिक स्वभाव ही, जो मुख्यत: ताड़ना और न्याय से संयुक्त है और अंत के दिनों में प्रकट होता है, मनुष्य को रूपांतरित कर सकता है और उसे पूर्ण बना सकता है। केवल यह स्वभाव ही बुराई को उजागर कर सकता है और इस तरह सभी अधार्मिकों को गंभीर रूप से दंडित कर सकता है' (वचन, खंड 1, परमेश्वर का प्रकटन और कार्य, परमेश्वर के कार्य का दर्शन (3))। 'विजय-कार्य करने का मेरा उद्देश्य केवल विजय के वास्ते विजय प्राप्त करना नहीं है, बल्कि इसका उद्देश्य धार्मिकता और अधार्मिकता को प्रकट करना, मनुष्य के दण्ड के लिए प्रमाण प्राप्त करना, दुष्ट को दंडित करना, और उन लोगों को पूर्ण बनाना है जो स्वेच्छा से आज्ञापालन करते हैं। अंत में, सभी को उनके प्रकार के अनुसार पृथक किया जाएगा, और जिन लोगों के सोच-विचार से भरे होते आज्ञाकारिता हैं, अंतत: उन्हें ही पूर्ण बनाया जाएगा। यही काम अंतत: संपन्न किया जाएगा। इस दौरान, जिन लोगों का हर काम विद्रोह से भरा है उन्हें दण्डित किया जाएगा, और आग में जलने के लिए भेज दिया जाएगा जहाँ वे अनंतकाल तक शाप के भागी होंगे' (वचन, खंड 1, परमेश्वर का प्रकटन और कार्य, जो सच्चे हृदय से परमेश्वर की आज्ञा का पालन करते हैं वे निश्चित रूप से परमेश्वर द्वारा हासिल किए जाएँगे)। हमारी सोच यह है कि परमेश्वर का न्याय का कार्य सीधे गेहूँ को टेआस से, भेड़ों को बकरियों से, अच्छे सेवकों को दुष्ट सेवकों से अलग करने का है। दूसरे शब्दों में, प्रत्येक को उसके प्रकार के अनुसार वर्गीकृत करना है। लेकिन अगर हम इसके बारे में सोचें, तो इस समय दुनिया भर में दो अरब से अधिक ईसाई हैं—और वे सभी कहते हैं कि उन्हें परमेश्वर में सच्चा विश्वास है और परमेश्वर से प्यार है—तो हम कैसे भले को बुरे से, और धर्मी को दुष्ट से अलग करें? अगर परमेश्वर निर्धारित करता है कि तुम भले हो और मैं बुरा हूँ, तो मैं निश्चित रूप से मैं इसे नहीं मानूँगा क्योंकि मुझे लगता है कि मैं भी एक अच्छा इंसान हूँ। अगर परमेश्वर निर्धारित करता है कि मैं अच्छा हूँ और कोई और बुरा है, तो वह व्यक्ति भी निश्चित रूप से इसे मानना नहीं चाहेगा। तो आखिर हम कैसे जान सकते हैं कि कौन भला है और कौन बुरा? हम नहीं जान सकते, क्योंकि हम इंसानों के पास इसे मापने के लिए सिद्धांत या मानक नहीं हैं। अगर परमेश्वर इस तरह से हमारा आकलन करता तो हम निश्चित रूप से इसे नहीं मानते और इसके बारे में अवधारणाएँ बनाते, मानते कि परमेश्वर अन्यायी और अधर्मी है। तो प्रत्येक को उसकी श्रेणी में रखने का कार्य कैसे आगे बढ़ सकता है? प्रभु जो अंत के दिनों के दौरान लौटता है, अर्थात अंत के दिनों का मसीह—सर्वशक्तिमान परमेश्वर—न्याय के कार्य को करने के लिए सत्यों का उपयोग करता है। सभी ईसाइयों के लिए, यह प्रकट करना कि कौन गेहूँ हैं और कौन टेआस, कौन भेड़ें हैं और कौन बकरियाँ, कौन अच्छे सेवक हैं, और कौन दुष्ट, कौन बुद्धिमान कुंवारियाँ हैं और कौन मूर्ख, ये सब सत्यों द्वारा, परमेश्वर के वचनों द्वारा किया जाता है। बुद्धिमान कुंवारियाँ वो लोग हैं जो वास्तव में परमेश्वर में विश्वास करते हैं और सत्य से प्यार करते हैं। जब वे सुनते हैं कि कोई परमेश्वर के आने की गवाही दे रहा है तो वे इसका स्वागत करने के लिए बाहर जाते हैं और सक्रिय रूप से परमेश्वर के वचनों और कार्य की जाँच करते हैं। वे परमेश्वर की आवाज़ को पहचान लेते हैं और अंत के दिनों के परमेश्वर के कार्य को स्वीकार करते हैं, और अंत में वे परमेश्वर के न्याय के माध्यम से शुद्धिकरण और पूर्ण उद्धार प्राप्त करते हैं। बड़ी आपदाओं के दौरान उनके पास परमेश्वर की सुरक्षा होगी और वे बचे रहने में सक्षम होंगे, और अंत में उन्हें परमेश्वर के राज्य में ले जाया जायेगा। इसके विपरीत, चूँकि मूर्ख कुंवारियों जैसे लोग सत्य से प्यार नहीं करते हैं, इसलिए वे अपनी अवधारणाओं और कल्पनाओं को थामे रहने या अफवाहों पर विश्वास करने पर ज़ोर देते हैं। वे अंत के दिनों के परमेश्वर के कार्य की खोज या जाँच नहीं करते हैंऔर उनमें से कुछ धार्मिक अगुआओं का अनुपालन करते हुए परमेश्वर का विरोध और निंदा भी करते हैं और अंत के दिनों के परमेश्वर के उद्धार से इनकार भी करते हैं और वे अंत के दिनों के परमेश्वर के उद्धार को नकार देते हैं। इन सबके के कारण, वे परमेश्वर के अंत के दिनों के कार्य द्वारा बुराई करने वालों के रूप में उजागर किए जाएँगे और वे हटा दिए जाएँगे। बड़ी आपदाओं के दौरान दंड भुगतना उनका नसीब होगा। इससे, हम देख सकते हैं कि अंत के दिनों के दौरान प्रत्येक को उनकी श्रेणी में रखने का परमेश्वर का कार्य हमारी अवधारणाओं और कल्पनाओं के अनुसार नहीं किया जाता है। इसके बजाए, परमेश्वर लोगों को उजागर करने के कार्य के लिए न्याय की विधि का उपयोग करता है। अंत में परिणाम यह होता है कि हर किसी को पूरी तरह से इस आधार पर उजागर किया जाता है कि वे सत्य को स्वीकार करते हैं या सत्य का विरोध करते हैं, उसके अनुसार उन्हें उनकी श्रेणी में रखा जाता है। क्या यह वास्तव में परमेश्वर का ज्ञान, परमेश्वर की निष्पक्षता, और परमेश्वर की धार्मिकता नहीं है?"

सर्वशक्तिमान परमेश्वर के वचन और भाई वांग की सहभागिता को सुनने के बाद, मैंने याद किया कि हमारी कलीसिया के पुरोहित ने, "जब परमेश्वर आता है, तो भले लोगों को बुरे लोगों से अलग किया जाएगा" के बारे में क्या कहा था और मैंने महसूस किया कि वह धारणा बहुत अस्पष्ट, बहुत अव्यवहारिक है, और परमेश्वर के कार्य की वास्तविकता से मेल नहीं खाती है। हम सभी पाप में रहते हैं, हम लगातार पाप और पश्चाताप करते हैं लेकिन इस कुचक्र से बच नहीं पाते हैं, तो वास्तव में भले लोग कौन हैं? जब प्रभुवापस आता है, तब यदि हम अपने पापों से शुद्ध नहीं हुए हैं, तो क्या हमें स्वर्ग के राज्य में प्रवेश करने की अनुमति दी जाएगी? इस बारे में सोचना मेरे दिल में प्रकाश डालने जैसा था, और मैंने प्रभु की अगुआई के लिए उसका धन्यवाद किया। मेरा सभा में जाना व्यर्थ नहीं गया था, क्योंकि अब मैं समझ गया था कि परमेश्वर भले-बुरे का अंतर इस बात से करता है कि लोग सत्य के साथ कैसा व्यवहार करते हैं। दूसरे शब्दों में, लोगों का भला या बुरा होना इस बात पर निर्भर करता है कि वे परमेश्वर के वचनों के न्याय और ताड़ना को स्वीकार और उसका पालन करते हैं या नहीं, और यह परमेश्वर की धार्मिकता का पूरी तरह से प्रकट होना है। परमेश्वर गेहूँ को टेआस से, भेड़ों को बकरियों से, बुद्धिमान कुंवारियों को मूर्ख कुंवारियों से, सच्चे विश्वासियों को नकली विश्वासियों से, और सत्य के प्रेमियों को सत्य से नफ़रत करने वालों से अलग करने के लिए अपने वचनों और कार्य का उपयोग करता है। परमेश्वर अविश्वसनीय रूप से बुद्धिमान है! बहरहाल, मुझे पुरोहित की यह बात भी याद आई कि जब प्रभु लोगों का न्याय करने के लिए लौटता है तो इससे पहले कि वह यह फैसला करे कि कोई व्यक्ति स्वर्ग में जाएगा या नरक में, वह एक-एक करके लोगों का न्याय करता है, और प्रत्येक व्यक्ति के पापों को भी एक-एक करके सूचीबद्ध किया और आँका जाता है। लेकिन अब सर्वशक्तिमान परमेश्वर कह रहा है कि परमेश्वर का अंत के दिनों का न्याय का कार्य उसके वचनों के माध्यम से किया जा रहा है, तो आखिर कैसे इन वचनों का इस्तेमाल लोगों का न्याय करने के लिए किया जा रहा है?

इसलिए मैंने इस सवाल को उठाया और उत्तर में भाई झांग ने मुझे सर्वशक्तिमान परमेश्वर के वचनों के दो अंश पढ़कर सुनाये: "कुछ लोग मानते हैं कि परमेश्वर किसी अनजान समय पृथ्वी पर आकर लोगों को दिखाई दे सकता है, जिसके बाद वह व्यक्तिगत रूप से संपूर्ण मनुष्यजाति का न्याय करेगा, एक-एक करके सबकी परीक्षा लेगा, कोई भी नहीं छूटेगा। जो लोग इस ढंग से सोचते हैं, वे देहधारण के इस चरण के कार्य को नहीं जानते। परमेश्वर एक-एक करके मनुष्य का न्याय नहीं करता, एक-एक करके उनकी परीक्षा नहीं लेता; ऐसा करना न्याय का कार्य नहीं होगा। क्या समस्त मनुष्यजाति की भ्रष्टता एक समान नहीं है? क्या पूरी मनुष्यजाति का सार समान नहीं है? न्याय किया जाता है इंसान के भ्रष्ट सार का, शैतान द्वारा भ्रष्ट किए गए इंसानी सार का, और इंसान के सारे पापों का। परमेश्वर मनुष्य के छोटे-मोटे और मामूली दोषों का न्याय नहीं करता। न्याय का कार्य निरूपक है, और किसी व्यक्ति-विशेष के लिए कार्यान्वित नहीं किया जाता। बल्कि यह ऐसा कार्य है जिसमें समस्त मनुष्यजाति के न्याय का प्रतिनिधित्व करने के लिए लोगों के एक समूह का न्याय किया जाता है। देहधारी परमेश्वर लोगों के एक समूह पर व्यक्तिगत रूप से अपने कार्य को कार्यान्वित करके, इस कार्य का उपयोग संपूर्ण मनुष्यजाति के कार्य का प्रतिनिधित्व करने के लिए करता है, जिसके बाद यह धीरे-धीरे फैलता जाता है। न्याय का कार्य ऐसा ही है। परमेश्वर किसी व्यक्ति-विशेष या लोगों के किसी समूह-विशेष का न्याय नहीं करता, बल्कि संपूर्ण मनुष्यजाति की अधार्मिकता का न्याय करता है—उदाहरण के लिए, परमेश्वर के प्रति मनुष्य का विरोध, या उसके प्रति मनुष्य का अनादर, या परमेश्वर के कार्य में व्यवधान इत्यादि। जिसका न्याय किया जाता है वो है इंसान का परमेश्वर-विरोधी सार, और यह कार्य अंत के दिनों का विजय-कार्य है" (वचन, खंड 1, परमेश्वर का प्रकटन और कार्य, भ्रष्ट मनुष्यजाति को देहधारी परमेश्वर द्वारा उद्धार की अधिक आवश्यकता है)। "अंत के दिनों में मसीह मनुष्य को सिखाने, उसके सार को उजागर करने और उसके वचनों और कर्मों की चीर-फाड़ करने के लिए विभिन्न प्रकार के सत्यों का उपयोग करता है। इन वचनों में विभिन्न सत्यों का समावेश है, जैसे कि मनुष्य का कर्तव्य, मनुष्य को परमेश्वर का आज्ञापालन किस प्रकार करना चाहिए, मनुष्य को किस प्रकार परमेश्वर के प्रति निष्ठावान होना चाहिए, मनुष्य को किस प्रकार सामान्य मनुष्यता का जीवन जीना चाहिए, और साथ ही परमेश्वर की बुद्धिमत्ता और उसका स्वभाव, इत्यादि। ये सभी वचन मनुष्य के सार और उसके भ्रष्ट स्वभाव पर निर्देशित हैं। खास तौर पर वे वचन, जो यह उजागर करते हैं कि मनुष्य किस प्रकार परमेश्वर का तिरस्कार करता है, इस संबंध में बोले गए हैं कि किस प्रकार मनुष्य शैतान का मूर्त रूप और परमेश्वर के विरुद्ध शत्रु-बल है। अपने न्याय का कार्य करने में परमेश्वर केवल कुछ वचनों के माध्यम से मनुष्य की प्रकृति को स्पष्ट नहीं करता; बल्कि वह लंबे समय तक उसे उजागर करता है, उससे निपटता है और उसकी काट-छाँट करता है। उजागर करने, निपटने और काट-छाँट करने की इन विधियों को साधारण वचनों से नहीं, बल्कि उस सत्य से प्रतिस्थापित किया जा सकता है, जिसका मनुष्य में सर्वथा अभाव है। केवल इस तरह की विधियाँ ही न्याय कही जा सकती हैं; केवल इस तरह के न्याय द्वारा ही मनुष्य को वशीभूत और परमेश्वर के प्रति समर्पण के लिए पूरी तरह से आश्वस्त किया जा सकता है, और इतना ही नहीं, बल्कि मनुष्य परमेश्वर का सच्चा ज्ञान भी प्राप्त कर सकता है" (वचन, खंड 1, परमेश्वर का प्रकटन और कार्य, मसीह न्याय का कार्य सत्य के साथ करता है)।

फिर भाई झांग ने मेरे साथ यह सहभागिता की: "हमारी यह अवधारणा है कि अंत के दिनों के परमेश्वर के न्याय के कार्य के दौरान वह प्रत्येक व्यक्ति को अपने सफ़ेद सिंहासन के सामने बुलाएगा और फिर उसका न्याय करेगा। प्रत्येक व्यक्ति को उसके सामने जमीन पर घुटने टेकने होंगे और फिर अपने पूरे जीवनकाल में किए गए पापों में से प्रत्येक को कबूल करना होगा। तब पापों की गंभीरता के आधार पर परमेश्वर यह तय करेगा कि वह व्यक्ति स्वर्ग में जाएगा या नरक में। हम सोचते हैं कि परमेश्वर लोगों का उनके पापों के अनुसार न्याय करता है, जैसे कि शारीरिक या मौखिक रूप से दुर्व्यवहार करना, माता-पिता के साथ संतानोचित व्यवहार न करना, चोरी और लूट-फ़साद करना, इत्यादि। लेकिन वास्तव में परमेश्वर का अंत के दिनों का न्याय का कार्य हमारे इन बाहरी व्यवहारों या त्रुटियों से संबंधित नहीं है, बल्कि इसके बजाय, वह मानव जाति की परमेश्वर-विरोधी शैतानी प्रकृति और हर भ्रष्ट स्वभाव का न्याय करने की ओर लक्षित है। इनमें हमारा अहंकार और दंभ, हमारी कुटिलता और धूर्तता, हमारी स्वार्थपरता और नीचता, हमारा लालच और हमारी बुराई इत्यादि शामिल हैं। हमारे पास ऐसे कई दृष्टिकोण, पुरानी हो चुकी धार्मिक धारणाएँ और सामंती सोच भी हैं जो परमेश्वर के साथ सुसंगत नहीं हैं। ये सभी चीज़ें परमेश्वर के प्रति हमारे प्रतिरोध की स्रोत हैं। वे ऐसी समस्याएँ हैं जो पूरी भ्रष्ट मानव जाति में समान रूप से उपस्थित हैं, और साथ ही चीजें भी उपस्थित हैं जिन्हें शुद्ध करना और बदलना परमेश्वर के न्याय के कार्य का लक्ष्य है। इसलिए, जिन वचनों को परमेश्वर व्यक्त करता है, वे मानव जाति की प्रकृति और सार को प्रकट करते हैं और पृथ्वी पर हर भ्रष्ट व्यक्ति, बिना किसी अपवाद के, इसका एक हिस्सा है। अन्य शब्दों में कहें तो, परमेश्वर के न्याय के वचन पूरी मानव जाति की ओर निर्देशित हैं और इसलिए व्यक्तिगत रूप से लोगों का न्याय करने की कोई आवश्यकता नहीं है। सर्वशक्तिमान परमेश्वर के वचनों को पढ़कर और परमेश्वर के वचनों के न्याय और ताड़ना को स्वीकार करके हम कई सत्यों को समझ सकते हैं और हमारी प्रकृति, हमारे सार और शैतान द्वारा भ्रष्ट हुई हमारी वास्तविक स्थिति को हम स्पष्ट रूप से देख सकते हैं। ऐसा करने से हम परमेश्वर के धार्मिक स्वभाव को भी पहचान सकते हैं और परमेश्वर की श्रद्धा से भरे दिलों को विकसित कर सकते हैं और हम खुद को तुच्छ मानना शुरू कर सकते हैं, ताकि हम अपनी देह-वासना को छोड़ने और सत्य का अभ्यास करने के इच्छुक हो सकें। इस तरह, हमारे भ्रष्ट शैतानी स्वभाव को धीरे-धीरे शुद्ध किया जाएगा और जीवन पर हमारे दृष्टिकोण और परिप्रेक्ष्य भी बदल जाएँगे। जब हम परमेश्वर के वचनों से जीना शुरू करते हैं, जब हम परमेश्वर का विरोध और प्रतिरोध करना बंद कर देते हैं और इसके बजाय वास्तव में परमेश्वर की आज्ञा मानते हैं और उसका सम्मान करते हैं, बुराई को छोड़ देते हैं, तो हम परमेश्वर के उद्धार को प्राप्त करेंगे और हम वो लोग बनेंगे जो परमेश्वर के इरादों के अनुकूल हों। अंत के दिनों के दौरान न्याय के कार्य को करने के लिए सत्य व्यक्त करने के पीछे यही परमेश्वर का उद्देश्य है, यही इसकी वास्तविकता है।"

भाई झांग की फैलोशिप को सुनने के बाद, मुझे यह महसूस हुआ कि परमेश्वर का न्याय का कार्य अत्यंत व्यावहारिक है और वास्तविक है! उसने जो कुछ भी कहा, उसे मैं स्वीकार करने में सक्षम था, और यह मेरे दिल में मेरे साथ समस्वर होकर गहराई से गूंज गया। हाँ, लोग घमंडी हैं, वे प्रसिद्धि, धन और प्रतिष्ठा चाहते हैं, और वे अपने विभिन्न प्रकार के भ्रष्ट स्वभाव में डूबे रहकर जीते हैं। परमेश्वर हमारे अंदर की सारी गंदगी और भ्रष्टता से हमें छुटकारा दिलाने के लिए अपने न्याय के वचनों का उपयोग करता है। परमेश्वर का विरोध करने वाली हमारी प्रकृति इस प्रकार हल हो जाती है और हमारे भ्रष्ट स्वभाव को बदल दिया जाता है, और हम वास्तव में भले लोग बन जाते हैं। इसे इस तरह से समझकर, मैं यह देख सकता था कि पुरोहित की यह बात कि जब प्रभु मानव जाति का न्याय करने के लिए लौटता है, तब लोगों का व्यक्तिगत रूप से और पापों का एक-एक करके न्याय किया जाता है, केवल मानवीय अवधारणा और कल्पना है। परमेश्वर वास्तव में जिस तरीक़े से अपना कार्य करता है, उससे इसका कोई लेना-देना नहीं है। सर्वशक्तिमान परमेश्वर के वचनों में वास्तव में सत्य है; वे वास्तव में परमेश्वर की आवाज़ हैं! तब मैंने सर्वशक्तिमान परमेश्वर के कार्य की पूरी तरह से जाँच करने का निर्णय लिया।

मेरी जाँच के दौरान, मैंने सर्वशक्तिमान परमेश्वर की कलीसिया द्वारा उत्पादित कई सुसमाचार फिल्में देखीं, जिनमें नूह का समय आ चुका है, प्रभुत्व का रहस्य और पकड़ ली आखिरी गाड़ी के साथ ही परमेश्वर के वचन के कुछ स्तुतिगीत वीडियो जैसे कि कितना अहम है प्यार परमेश्वर का इंसान के लिये, शामिल थे। मैंने सर्वशक्तिमान परमेश्वर के बहुत सारे वचनों को भी पढ़ा और भाइयों और बहनों को सत्य के सभी पहलुओं के बारे में सहभागिता करते हुए सुना। इससे मुझे यह निर्णय लेने में मदद मिली कि सर्वशक्तिमान परमेश्वर वास्तव में लौटा हुआ प्रभु यीशु है! सर्वशक्तिमान परमेश्वर एक सच्चा परमेश्वर है और वह वो लौटा हुआ प्रभु है जिसका हम इंतजार करते रहे हैं! मैंने सहर्ष सर्वशक्तिमान परमेश्वर के अंत के दिनों के कार्य को स्वीकार कर लिया।

सर्वशक्तिमान परमेश्वर में विश्वास करने के बाद से मैं अक्सर भाइयों और बहनों के साथ सभा करता रहा हूँ, उनके साथ उपदेशों को सुनता रहा हूँ। मैं अब हर दिन खुश रहता हूँ और यह महसूस करता हूँ कि मैं आध्यात्मिक पोषण प्राप्त कर रहा हूँ। पवित्र आत्मा के कार्य से मिलने वाले सुकून का मैं आनंद ले रहा हूँ, और मैं अधिक से अधिक सत्यों को समझने लगा हूँ। सर्वशक्तिमान परमेश्वर की कलीसिया में, सभी भाई-बहन एक-दूसरे के साथ स्नेहमयी और ईमानदार हैं, और कोई भी किसी और को धोखा देने की, या अपनी सतर्कता को बनाए रखने की, कोशिश नहीं करता है। हर कोई सरल, खुले दिल का और निष्कपट है, और जब वे अपने भ्रष्ट स्वभाव को प्रकट करते भी हैं, तो उनमें से प्रत्येक व्यक्ति परमेश्वर के वचनों के माध्यम से खुद को जानने में सक्षम होता है और अपने भ्रष्ट स्वभाव का समाधान करने के लिए सत्यों की तलाश करता है। मेरे लिए, बस वे ही सच्चे ईसाई भाई और बहनें हैं। मैं विशेष रूप से सर्वशक्तिमान परमेश्वर के कलीसिया द्वारा उत्पादित स्तुतिगीत वीडियो, संगीत वीडियो, नृत्य और गीत वीडियो, सुसमाचार फिल्मों से प्रभावित हूँ, जो सभी सत्य को सर्वोच्च सम्मान देते हैं और अंत के दिनों के परमेश्वर की और उसके कार्य की गवाही देते हैं। इन सभी प्रस्तुतियों का उद्देश्य लोगों को परमेश्वर के प्रति समर्पण करने और परमेश्वर की आराधना करने में मदद करना है, और कलीसिया वास्तव में एक ऐसे स्थान की तरह महसूस होती है जहाँ परमेश्वर अपना कार्य करता हो! मैंने जो देखा, सुना और अनुभव किया है वह मेरे दिल में इसका सबूत है कि सर्वशक्तिमान परमेश्वर की कलीसिया एक सच्ची कलीसिया है जहाँ स्वयं परमेश्वर व्यक्तिगत रूप अपने झुंड का पोषण करता है, और उसकी चरवाही करता है। मैं परमेश्वर के घर में प्रवेश करने और परमेश्वर के साथ उसके आमने-सामने रहते हुए एक जीवन जीने में सक्षम हूँ, इस तथ्य का मतलब यह है कि मैं परमेश्वर द्वारा असाधारण रूप से ऊँचा उठाया गया हूँ। मैं वास्तव में बहुत भाग्यशाली हूँ! तुम्हारा धन्यवाद, हे सर्वशक्तिमान परमेश्वर!


28. धुंध को हटाकर, प्रकाश का अवलोकन करना

शिनशिन, चीन

मैं एक साधारण कर्मचारी हूँ। नवंबर 2013 के आखिर में, एक सहकर्मी ने देखा कि मेरी पत्नी व मैं छोटी—छोटी बातों पर बहुत झगड़ा करते थे। हर समय हम चिंतित व व्यथित रहा करते थे, तो उसने हमें सर्वशक्तिमान परमेश्वर के अंत के दिनों के कार्य के बारे में बताया। सर्वशक्तिमान परमेश्वर के वचनों से, हमने जाना कि स्वर्ग, पृथ्वी और सभी चीजों का निर्माण परमेश्वर ने ही किया है, और मनुष्य का जीवन भी उसे परमेश्वर द्वारा ही प्रदान किया गया है। हमने छ: हजार वर्ष की प्रबंधन योजना के रहस्य, देहधारण के रहस्य, मानवता को बचाने के लिए परमेश्वर के कार्य के तीन चरणों, अंत के दिनों में परमेश्वर के न्याय के कार्य के महत्व, और अन्य पहलुओं के सत्य को भी समझा है। मेरी पत्नी व मैंने सोचा कि हमारे जीवनकाल के दौरान मानवता को बचाने के लिए परमेश्वर का आना एक बड़ा आशीर्वाद है। हमने खुशी-खुशी अंत के दिनों में परमेश्वर के कार्य को स्वीकार किया, और कलीसिया की जिंदगी जीने लगे। परमेश्वर के वचन के मार्गदर्शन में, हम दोनों ने सत्य को अपनाया और खुद में बदलाव लाए, और जब भी कुछ हो जाता था और हम बहस करना शुरू करते, तो हम पहले के जैसे एक दूसरे में गलतियाँ नहीं ढूंढते थे, बल्कि अब हम अपने दोष पर ध्यान दिया करते थे और खुद को जानने की कोशिश करते थे। परमेश्वर की मांग के अनुसार जीने के लिए हमने देह-सुख को त्याग दिया। इससे हमारा वैवाहिक संबंध बेहतर होता गया एवं हमारे दिल शांत व स्थिर हो गए। हमने महसूस किया कि परमेश्वर पर भरोसा करना वाकई बहुत ही अच्छा है। हालांकि, जब हम आनंदित व खुश होकर परमेश्वर का अनुसरण कर रहे थे, जब हम इस धन्य जीवन का आनंद ले रहे थे, तभी हमने अपने ही परिवार से एक हिंसक आक्रमण का सामना किया...। लेकिन जब मैं अपनी राह खोने वाला था, तब परमेश्वर के वचनों ने ही शैतान की कपटी योजना को समझने, और धुंध से बाहर निकलने व सदाचारी जिंदगी के उज्ज्वल व सही मार्ग में आगे बढ़ने के लिए मेरा मार्गदर्शन दिया।

फरवरी 2014 में मैं सेवानिवृत्त हुआ ही था, तो मेरी बहु ने हम दोनों बुजुर्ग लोगों को हमारे पोते का ख्याल रखने के लिए सिचुआन चलने के लिए कहा। मैंने परमेश्वर से प्रार्थना की: "हे सर्वशक्तिमान परमेश्वर! मेरी बहु ने मुझसे हमारे पोते का ख्याल रखने के लिए कहा है, लेकिन मैं उस स्थान में जीवन का अभ्यस्त नहीं हूँ, और उस स्थान पर तुझ पर विश्वास रखना या तेरे वचनों को पढ़ने में मुश्किल होगी। कृपा कर हमें रास्ता दिखाओ...।" इसके कुछ ही समय के बाद, मेरी बहु ने फिर से मुझे कॉल किया और कहा कि वह हमारे पोते को हमारे पास ही ले आएगी। जब मैंने यह खबर सुनी तो मेरी खशी का ठिकाना नहीं रहा, और मैंने महसूस किया कि परमेश्वर कितना सर्वशक्तिमान है। परमेश्वर ने मेरी प्रार्थना सुनी और मेरे लिए रास्ता बना दिया। कुछ ही दिनों के बाद, मेरी बहु और उसके माता-पिता मेरे पोते को ले आए। यह सब जिस दिन हुआ, उसके बाद वाले दिन मैं कलीसिया की एक सभा में जा रहा था। मैंने उन्हें बताया कि मैं सर्वशक्तिमान परमेश्वर पर विश्वास करता हूँ। यह बात सुनने के बाद, मेरी बहु ने नाखुश होकर कहा, "पिताजी, आप सर्वशक्तिमान परमेश्वर पर कैसे विश्वास कर सकते हैं? आपको तो ज़रूर यह पता होगा कि सरकार लोगों को सर्वशक्तिमान परमेश्वर पर विश्वास करने की अनुमति नहीं देती है, और हाल ही के सालों में, सर्वशक्तिमान परमेश्वर पर विश्वास करने वालों को लगातार गिरफ्तार भी किया गया है। आप उन पर विश्वास करना जारी नहीं रख सकते।" मैंने यह कहकर उसका खंडन किया, "जब हम परमेश्वर पर विश्वास करते हैं, तो हम राजनीति में भाग नहीं लेते हैं। हम बस सभाओं में शामिल होते हैं, परमेश्वर के वचनों को पढ़ते हैं, सत्य को खोजते हैं, और सही मार्ग का अनुसरण करते हैं। वे कैसे हमें विश्वास नहीं करने दे सकते?" मेरी बहु ने कहा, "आप चाहे जो भी कहें और भले ही परमेश्वर पर विश्वास करना ही सही मार्ग हो, लेकिन जब तक सरकार इसके विरोध में है, आप उन पर विश्वास नहीं कर सकते हैं!" मैंने मन में खुद से कहा, "तुम चाहे कुछ भी कहो, मैं जिस पर विश्वास करता हूँ वह सच्चा परमेश्वर है। भले ही सीसीपी की सरकार इसकी अनुमति न दे, लेकिन मैं तब भी विश्वास करूंगा।" बाद में, मेरी बहु मेरी पत्नी के पास गई और उससे भी निवेदन किया कि हम परमेश्वर पर विश्वास न करें...। इसके बाद, बहुत दूर सिचुआन में रह रहे मेरे बेटे ने मुझे कॉल किया और कहा, "पिताजी, मैंने सुना कि आप सर्वशक्तिमान परमेश्वर पर विश्वास करते हैं। सीसीपी सरकार तो इसका विरोध करती है, तो अब आप उन पर विश्वास करना बंद कर दीजिये।" जब मैंने अपने बेटे को ऐसा कहते हुए सुना, तो मेरा दिल व्याकुल हो उठा और मैंने सोचा : "परमेश्वर पर विश्वास करना स्वर्ग और पृथ्वी का अटल नियम है, तो क्यों तुम सब बार-बार मुझे परमेश्वर में विश्वास करने से रोक रहे हो? परमेश्वर पर विश्वास करना और सही मार्ग का अनुसरण करना बहुत कठिन है!" फिर मैंने चुपचाप परमेश्वर से प्रार्थना की कि वह मेरी रक्षा करे ताकि मैं अपने बेटे व बहु द्वारा खड़ी की गयी बाधा का विरोध कर सकूं। प्रार्थना करने के बाद, मेरा दिल धीरे—धीरे शांत हो गया। भले ही, मेरा बेटा और बहु नहीं समझते थे, लेकिन मुझे यह बहुत स्पष्ट था कि परमेश्वर पर मेरा विश्वास और सही मार्ग का अनुसरण करना कोई गलती नहीं थी, और मैं जानता था कि मुझे उनसे प्रभावित नहीं होना है। तीन दिनों के बाद, मेरी बहू बड़ी तेजी से मेरे पास दौड़ती हुई आई, और उसके हाथों में कुछ छ्पे पर्चों के दो गट्ठर थे। उसने मुझसे उन्हें तुरंत देखने का निवेदन किया। मैंने देखा कि वे सीसीपी सरकार द्वारा फैलायी गयी अफवाहों और गलत बातों से भरे थे, जिनमें सर्वशक्तिमान परमेश्वर की कलीसिया को गालियां दी गयी थी, आरोप लगाए थे और बदनामी की गयी थी। एक पल के लिए, मुझे कुछ समझ नहीं आया और मैंने सोचा: "ऐसा नहीं हो सकता, मैं कई महीनों से सभाओं में शामिल हो रहा हूँ और मैंने कभी भी किसी भी भाई या बहन को हाथ या पैर खोते नहीं देखा! सीसीपी सरकार क्यों सर्वशक्तिमान परमेश्वर की कलीसिया के बारे में ऐसी अफवाहें व बदनामी फैला कर उसे कलंकित करना चाहती है? यहां असल में हो क्या रहा है?" उस रात को, मैं सो नहीं पाया क्योंकि यही बातें मेरे दिमाग में घूम रही थीं। "आह! सीसीपी सरकार परमेश्वर वे विश्वासियों को इतनी बुरी तरह यातना देती है और मेरा बेटा व बहु इतना जोर देकर मुझे परमेश्वर में विश्वास करने से रोकने की कोशिश कर रहे हैं। अब मैं क्या करूँ?"

अगले दिन, मैं सैर के लिए पड़ोस में गया। मैंने देखा कि बुलेटिन बोर्ड पर सर्वशक्तिमान परमेश्वर की कलीसिया की बदनामी व निंदा करने वाली अफवाहें लगी हुईं थीं। मैंने सोचा : "मेरा जिस पर विश्वास है वह सच्चा परमेश्वर है, तो क्यों सीसीपी सरकार इस प्रकार से मेरे विश्वास के विरोध में है? ऐसा लगता है कि नास्तिक सीसीपी द्वारा नियंत्रित इस राज्य में, परमेश्वर पर विश्वास करना आसान काम नहीं है!" जब मैंने इस बारे में सोचा, तो मुझे आध्यात्मिक रूप से कमजोरी महसूस होने लगी, और मैं खिन्न व उदास घर वापस आ गया। जैसे ही मैं घर पहुंचा, तो मेरी बहु ने एक बार फिर मुझसे कहा, "पिताजी, मैं आपसे विनती कर रही हूँ कि अपने विश्वास को त्याग दीजिए। अगर सरकार को यह पता चल गया कि आप परमेश्वर में विश्वास रखते हैं, तो मैं अपनी नौकरी नहीं कर पाऊँगी। आपका बेटा जो जल्द ही अपनी डॉक्टरेट पूरी कर लेगा, मुझे डर है कि सर्वशक्तिमान परमेश्वर में आपके विश्वास के कारण वह नौकरी नहीं ढूंढ पाएगा। यहां तक आपका छोटा सा पोता भी इन सबमें फंस सकता है, और हो सकता है कि भविष्य में वह स्कूल भी न जा पाए।" यह सब सुनने में बड़ा की भयानक था। परमेश्वर पर विश्वास करना एक व्यक्ति के बच्चों के भविष्य को भी लपेटे में ले सकता है! मैं और भी ज्यादा डर गया। मैं जानता था कि लोगों को दंड देने के सीसीपी सरकार के तरीके बहुत ही क्रूर हैं, इतने क्रूर कि आप यह कह सकते हैं कि वे बेहिचक लोगों को जान से मार देते हैं। मैंने यह भी सोचा कि मेरे बेटे के डॉक्टरेट के दौरान उसका गुज़ारा चलाना बहुत मुश्किल था, और अगर परमेश्वर पर विश्वास करने से मेरे बेटे को कोई नुकसान हुआ तो मैं क्या करूंगा? परमेश्वर पर विश्वास करने और सही मार्ग पर चलने के लिए जो कीमत मुझे चुकानी थी वह बहुत ज्यादा थी, इसलिए मैंने सोचा कि इसे भुला देना ही बेहतर होगा।उसी पल, मेरी बहु ने मुझे धमकाया, और कहा, "मेरे पिताजी ने कहा है कि अगर आप विश्वास रखना जारी रखेंगे, तो वे पुलिस में आपकी शिकायत कर देंगे। आप जानते हैं कि मेरे पिता पार्टी के सचिव हैं, और उन्होंने कम्युनिस्ट पार्टी के लिए अपनी जिंदगी के तीस साल से ज्यादा का समय दिया है। सीसीपी जो भी चाहती है, वह उसे सुनते व उसका पालन करते हैं। वह अपनी बात के पक्के हैं, तो यह आपको डराने की कोशिश भर नहीं है।" मेरे दिल में प्रतिवाद तब पूरी तरह से खत्म होकर गिर गया। मुझे महसूस हुआ कि परमेश्वर पर विश्वास करना बहुत कठिन है, और दबाव बहुत ज्यादा था। मेरे बेटे व बहु मुझपर बारी-बारी करके हमला कर रहे हैं, अगर उन्होंने वाकई सीसीपी पुलिस से मेरी शिकायत कर दी और मुझे गिरफ्तार कर जेल भेज दिया गया, तो मेरे जैसा बुजुर्ग आदमी ऐसी चीज कैसे सह सकेगा। मैंने सोचा, "छोड़ो अब, अपने विश्वास को त्याग देना ही बेहतर है।" इसके बाद, मैंने सभाओं में शामिल होना बंद कर दिया, और बहनें भी कई बार मेरे घर मुझसे मिलने आई लेकिन मैं हमेशा ही बचकर छिप जाता था।

लेकिन उन दिनों जब मैं सभाओं में शामिल नहीं हो पा रहा था, तब मैं पूरा समय उन्हीं सब चीजों के बारे में सोचता रहता था कि कैसे परमेश्वर के विशाल प्यार ने मेरी पीड़ाओं से मेरी रक्षा की थी और भाई व बहनों के साथ भजन गाने और परमेश्वर का यशगान करने का वह माधुर्य व खुशियां, मैं कलीसियाई जीवन को बहुत याद करता था उसके लिए तड़पता रहता था लेकिन अभी भी मुझे डर था कि मेरी बहु पुलिस में शिकायत कर देगी । मैं अपने दिल में बहुत दर्द व यातना महसूस करता था। मैं नहीं जानता था कि अब सब कुछ कैसे ठीक होगा। उस समय, एक सहकर्मी (एक भाई जो परमेश्वर पर विश्वास करता था) यह जानने के लिए मेरे घर मुझसे मिलने आया कि मैं हाल ही में किसी भी सभा में शामिल क्यों नहीं हो रहा हूँ। मैंने उसे बताया कि कैसे मेरी बहु परमेश्वर पर विश्वास करने की वजह से मुझे परेशान कर रही थी। जब उसने मेरी बातें सुनी, तो उसने मेरे साथ संगति की, "जब हम इन बातों से घिर जाते हैं, तो ये असल में आध्यात्मिक जगत में लड़ा जा रहा युद्ध होता है। यह उस विपत्ति की तरह ही है जिनका सामना अय्यूब ने किया था, जिसमें सतही तौर पर यह लगा था कि चोरों के उसे लूटने के कारण ऐसा हुआ था, लेकिन असल में इसके पीछे शैतान का लोगों को यातना देना और परमेश्वर के साथ मानवता को लेकर लड़ाई करना था। चूंकि अय्यूब की परमेश्वर पर श्रद्धा थी और वह बुराई से दूर रह सकता था, इसलिए अंत में वह परमेश्वर का गवाह बन सका, जबकि शैतान पराजित और अपमानित हुआ। तो जब भी हम इन बातों से घिर जाते हैं, तो इसके पीछे परमेश्वर का इरादा हमें शैतान की बुराई के सार से परिचित करवाना होता है। जब हम परमेश्वर पर विश्वास करते हैं, तो हमें बस सभी बातों के लिए परमेश्वर पर भरोसा करते हुए, सत्य को खोजने की जरूरत होती है। केवल तब ही हम शैतान की योजना को समझने और गवाह बनने में सक्षम हो पाएंगे! तब हम शैतान के चंगुल से बच सकते हैं। अगर हम यह नहीं करते तो हम पूर्ण उद्धार पाने के मौके को खो देंगे।"

इसके बाद, मेरे सहकर्मी ने मेरे लिए सर्वशक्तिमान परमेश्वर के वचन पढ़े: "परमेश्वर अपना कार्य करता है, वह एक व्यक्ति की देखभाल करता है, उस पर नज़र रखता है, और शैतान इस पूरे समय के दौरान उसके हर कदम का पीछा करता है। परमेश्वर जिस किसी पर भी अनुग्रह करता है, शैतान भी पीछे-पीछे चलते हुए उस पर नज़र रखता है। यदि परमेश्वर इस व्यक्ति को चाहता है, तो शैतान परमेश्वर को रोकने के लिए अपने सामर्थ्य में सब-कुछ करता है, वह परमेश्वर के कार्य को भ्रमित, बाधित और नष्ट करने के लिए विभिन्न बुरे हथकंडों का इस्तेमाल करता है, ताकि वह अपना छिपा हुआ उद्देश्य हासिल कर सके। क्या है वह उद्देश्य? वह नहीं चाहता कि परमेश्वर किसी भी मनुष्य को प्राप्त कर सके; उसे वे सभी लोग अपने लिए चाहिए जिन्हें परमेश्वर चाहता है, ताकि वह उन पर कब्ज़ा कर सके, उन पर नियंत्रण कर सके, उनको अपने अधिकार में ले सके, ताकि वे उसकी आराधना करें, ताकि वे बुरे कार्य करने में उसका साथ दें। क्या यह शैतान का भयानक उद्देश्य नहीं है? तुम लोग अकसर कहते हो कि शैतान कितना बुरा, कितना खराब है, परंतु क्या तुमने उसे देखा है? तुम सिर्फ यह देख सकते हो कि मनुष्य कितना बुरा है। तुमने असल में नहीं देखा है कि शैतान वास्तव में कितना बुरा है। पर क्या तुम लोगों ने अय्यूब से संबंधित इस मामले में शैतान की बुराई देखी है? (हाँ।) इस मामले ने शैतान के भयंकर चेहरे और उसके सार को बिलकुल स्पष्ट कर दिया है। परमेश्वर के साथ युद्ध करने और उसके पीछे-पीछे चलने में शैतान का उद्देश्य उस समस्त कार्य को नष्ट करना है, जिसे परमेश्वर करना चाहता है; उन लोगों पर कब्ज़ा और नियंत्रण करना है, जिन्हें परमेश्वर प्राप्त करना चाहता है; उन लोगों को पूरी तरह से मिटा देना है, जिन्हें परमेश्वर प्राप्त करना चाहता है। यदि वे मिटाए नहीं जाते, तो वे शैतान द्वारा इस्तेमाल किए जाने के लिए उसके कब्ज़े में आ जाते हैं—यह उसका उद्देश्य है" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है IV)। "तुम लोगों को जागते रहना चाहिए और समय की प्रतीक्षा करनी चाहिए, और तुम लोगों को मेरे सामने अधिक बार प्रार्थना करनी चाहिए। तुम्हें शैतान की विभिन्न साजिशों और चालाक योजनाओं को पहचानना चाहिए, आत्माओं को पहचानना चाहिए, लोगों को जानना चाहिए और सभी प्रकार के लोगों, घटनाओं और चीजों को समझने में सक्षम होना चाहिए; तुम्हें मेरे वचनों को और अधिक खाना और पीना भी चाहिए, और इससे भी महत्वपूर्ण बात यह है कि तुम्हें उन्हें अपने आप खाने और पीने में सक्षम होना चाहिए। तुम अपने आप को पूरे सत्य से युक्त करो और मेरे सामने आओ, ताकि मैं तुम लोगों की आध्यात्मिक आँखें खोल सकूँ और तुम्हें आत्मा के भीतर निहित सभी रहस्यों को देखने का मौका दे सकूँ" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 17)।

परमेश्वर के वचन को पढ़ने के बाद, मेरे सहकर्मी ने मेरे साथ इसके बारे में संगति करते हुए कहा: जब हम इन चीजों से घिर जाते हैं, तो यह असल में काफी गंभीर आध्यात्मिक युद्ध होता है। वर्तमान में, पूरी दुनिया उस बुरे शैतान के अधिकार क्षेत्र में है, और शैतान लगातार मानवता को भ्रष्ट करने का कार्य कर रहा है। वह परमेश्वर द्वारा बनाई गई मानवता पर पूरी तरह कब्जा करने और इसे बर्बाद करने की व्यर्थ आशा करते हुए परमेश्वर के कार्य में बाधा डालना और उसमें परेशानी खड़ी करना जारी रखता है, और यही शैतान का दुष्टतापूर्ण लक्ष्य है। परमेश्वर की छ: हजार साल की प्रबंधन योजना मानवता को शैतान के बुरे प्रभाव से बचाने की खातिर है ताकि वे परमेश्वर द्वारा प्राप्त की जा सके। खासतौर पर, अंत के दिनों में, जब परमेश्वर अपने वचनों को व्यक्त कर रहा है और मानवता को निर्मल बनाने और बचाने के कार्य के आखिरी चरण पर काम कर रहा है, तब शैतान को डर है कि हम परमेश्वर के कार्य को स्वीकार कर लेंगे, हम सत्य को समझ जाएंगे और पूर्ण उद्धार पा लेंगे। वह भयभीत है कि हम उसके बुरे व प्रतिक्रियावादी सार को समझकर उसे त्याग देंगे और छोड़ देंगे। इस वजह से, परमेश्वर के चुने हुए लोगों के साथ संघर्ष करते, लड़ते हुए और परमेश्वर की उपस्थिति के समक्ष आने से हमें रोकने के लिए हर घिनौनी नीति का प्रयोग करते हुए वह अपने अंतिम संघर्ष की क्रूर वेदना में है। कपटपूर्ण योजनाएँ जैसे कि सीसीपी सरकार द्वारा फैलाये गए तमाम झूठ और अफवाहें, विश्वासियों का पागलपन से किया गया दमन, गिरफ्तारी, परिवार के सदस्यों द्वारा विश्वासियों को परेशान करना व उनका उत्पीड़न, साथ ही धार्मिक क्षेत्र द्वारा फैलाई गई सभी अफवाहें व बदनामी, असल में हमें परमेश्वर की ओर मुड़ने से रोकने के लिए कार्यान्वित की गई हैं। लेकिन परमेश्वर की बुद्धि का प्रयोग शैतान की योजना के अनुसार किया जाता है। परमेश्वर शैतान के व्यवधानों का प्रयोग, परमेश्वर के कार्य के लिए सेवा करने हेतु कर रहा है। इस प्रकार से वह हमारे विश्वास व निष्ठा को मजबूत कर रहा है। बाहर से, यह सीसीपी सरकार और तुम्हारा परिवार हैं जो हमें परमेश्वर पर विश्वास करने से रोकने व बाधित करने के लिए हर प्रकार की चाल व साधन का प्रयोग कर रहे हैं, लेकिन असल में इस पूरे मामले के पीछे शैतान द्वारा चली गई चाल है। हम जब तक सत्य को जानने और परमेश्वर की इच्छा को समझने की कोशिश करते रहते हैं, परमेश्वर के कार्य का कुछ ज्ञान रखते हैं, तब तक हम शैतान के सभी छलों व चालों को पहचानने में सक्षम हैं, परमेश्वर के लिए गवाह के रूप में खड़े होने में सक्षम हैं। शैतान अपनी हार पर अपमानित होगा। अगर हम सत्य को समझने की कोशिश नहीं करते हैं तो हम आध्यात्मिक जगत के इस युद्ध को नहीं समझ पायेंगे, तो जब शैतान हमारे लिए बाधाएं पैदा करेगा, तो संभव है कि हम गुमराह हो जाएंगे और परमेश्वर के बारे में संदेह करने लगेंगे। बात परमेश्वर को नकारने, परमेश्वर को धोखा देने, और परमेश्वर में अपने विश्वास को छोड़ देने की हद तक भी पहुँच जाएगी। ठीक इसी तरह एक व्यक्ति शैतान की चाल के शिकार होता है और उद्धार पाने का मौका गंवा देता है और अंत में शैतान द्वारा निगल लिया जाता है। इसलिए हमें प्रार्थना करनी चाहिए और परमेश्वर के नजदीक आना चाहिए, परमेश्वर के वचन को पढ़ना चाहिए और अधिक आवश्यकता के साथ खुद को सत्य से लैस करना चाहिए। केवल इसी प्रकार से हम परमेश्वर की इच्छा को समझ सकते हैं, शैतान की चालों को जान सकते हैं और परमेश्वर के गवाह बन सकते हैं।"

परमेश्वर के वचन और अपने सहकर्मी की संगति सुनकर अचानक ही मुझे समझ आया : "यह असल में एक आध्यात्मिक जगत का संघर्ष है। परमेश्वर हमें बचाने के लिए अंत के दिनों में सत्य को व्यक्त करता है, लेकिन परमेश्वर पर विश्वास करने और परमेश्वर का अनुसरण करने से मुझे रोकने के लिए शैतान सीसीपी सरकार द्वारा दबाव व उत्पीड़न का प्रयोग करने का हरसंभव तरीके के बारे में सोचता है। वह भयभीत है कि मैं परमेश्वर के अंत के दिनों के कार्य को स्वीकार कर लूंगा और सत्य को समझ जाऊंगा। इस प्रकार मैं उसके बुरे, घृणित, शैतानी, दानवी सार को पहचान लूंगा और उसे अस्वीकार कए दूंगा, त्याग दूंगा, और परमेश्वर का उद्धार हासिल कर लूंगा। आज, मैंने आखिरकार शैतान का घिनौना द्वेष देख लिया है और परमेश्वर के द्वारा मेहनत से की गयी देखभाल व परवाह को समझ लिया है जो परमेश्वर मानवता को बचाने में लगाता है।" तभी, जिन भावनाओं को मैंने इतने लंबे समय से दबाकर रखा था, वे आखिरकार मुक्त हो गईं, और मैंने इतनी खुशी महसूस की कि जैसे मैंने एक बार फिर दिन का प्रकाश देख लिया हो। मैंने सोचा, "परमेश्वर का धन्यवाद! अब से मैं परमेश्वर के वचनों को और अधिक पढ़ूँगा और खुद को सत्य से लैस करूंगा ताकि फिर कभी शैतान मुझे बेवकूफ न बना सके।"

भले ही मैं यह समझ गया था कि परमेश्वर पर विश्वास करने के कारण मेरे अविश्वासी परिवार द्वारा किया गया मेरा उत्पीड़न शैतान की चालों में से ही एक थी, और मुझे शैतान के हाथों मूर्ख नहीं बनना चाहिए, पर मैं तब भी इस बात को लेकर चिंतित था कि अगर सीसीपी सरकार को मेरे विश्वास के बारे में पता चल गया तो इसका प्रभाव मेरे पुत्र व बहु के करियर पर पड़ेगा। मैं इस बात को लेकर और भी ज्यादा डरा हुआ था कि इसका असर मेरे पोते के स्कूल जाने पर भी पड़ेगा। तो मैंने अपने सहकर्मी को अपनी चिंताओं के बारे में बताया और उसने सर्वशक्तिमान परमेश्वर के वचनों एक अन्य अवतरण पढ़कर सुनाया: "परिस्थितियाँ चाहे जो भी हों परमेश्वर का अधिकार अस्तित्व में रहता है। समस्त परिस्थितियों में परमेश्वर अपने विचारों, और अपनी इच्छाओं के अनुरूप प्रत्येक मनुष्य के भाग्य और सभी चीज़ों पर नियंत्रण और उनकी व्यवस्था करता है। यह मनुष्यों के बदलने की वजह से नहीं बदलेगा; और यह मनुष्य की इच्छा से स्वतंत्र है, और समय, स्थान, और भूगोल में होने वाले किन्ही भी परिवर्तनों द्वारा इसे नहीं बदला जा सकता है, क्योंकि परमेश्वर का अधिकार उसका सार ही है। ... परमेश्वर हमेशा अपने अधिकार को काम में लाता है, अपनी ताक़त दिखाता है, हमेशा की तरह अपने प्रबंधन-कार्य को करता रहता है; वह हमेशा सभी चीज़ों पर शासन करता है, सभी चीज़ों का भरण-पोषण करता है, और सभी चीज़ों का आयोजन करता है—ठीक वैसे ही जैसे उसने हमेशा से किया है। इसे कोई नहीं बदल सकता है। यह एक सच्चाई है; यह चिरकाल से अपरिवर्तनीय सत्य है!" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है III)। मेरे सहकर्मी ने मुझे संगति देते हुए कहा : "परमेश्वर रचयिता है, और स्वर्ग, पृथ्वी, और इसमें मौजूद सब चीजों पर उसका राज है। हर व्यक्ति के भाग्य पर भी उसका नियंत्रण है, और हमारा कार्य या भविष्य जिस भी प्रकार का है, काफी समय पहले परमेश्वर ने ही उसका निर्धारण कर दिया था। इसे कोई भी व्यक्ति खुद ही निर्धारित या परिवर्तित नहीं कर सकता है। तुम्हारे बेटे व बहु का करियर व भविष्य सबकुछ परमेश्वर द्वारा नियंत्रित है। इससे कोई फर्क नहीं पड़ता कि वे परमेश्वर पर विश्वास करते हैं या नहीं; उनके भाग्य पर परमेश्वर का शासन है और वह ही इसे व्यवस्थित करता है। इन सब बातों की चिंता करना हमारे लिए व्यर्थ है। अय्यूब ने कभी भी इसकी चिंता नहीं की, क्योंकि उसे यह स्पष्ट था कि उसके पास जो भी है वह परमेश्वर का दिया हुआ है, उसे पता था कि जो भी उसे प्रदान किया गया है या उससे लिया गया है, सब परमेश्वर के हाथों में है। तो तुम्हें बस परमेश्वर से प्रार्थना करने पर ध्यान लगाना चाहिए, अपने बेटे-बहू के भविष्य को परमेश्वर के हाथों में छोड़ देना चाहिए और यह विश्वास करना चाहिए कि परमेश्वर ने एक उपयुक्त योजना बनाई है।" परमेश्वर के अधिकार को बताने वाले इन वचनों पर की गयी संगति से, मुझे परमेश्वर पर अपना विश्वास प्राप्त हो गया, और मेरा दिल स्थिर व शांत हो गया। अब मैं अपने बेटे या बहु के भविष्य के बारे में चिंता नहीं करूंगा।

इसके बाद, परमेश्वर के वचनों को पढ़कर, मैं सीसीपी सरकार के परमेश्वर के विरोध करने वाले बुरे सार को और जानने लगा। सर्वशक्तिमान परमेश्वर कहते हैं: "शैतान मनुष्य के पूरे शरीर को कसकर बांध देता है, उसकी दोनों आंखें बाहर निकालकर उसके होंठ मज़बूती से बंद कर देता है। शैतानों के राजा ने हज़ारों वर्षों तक उपद्रव किया है, और आज भी वह उपद्रव कर रहा है और इस भुतहा शहर पर बारीक नज़र रखे हुए है, मानो यह राक्षसों का एक अभेद्य महल हो; इस बीच रक्षक कुत्ते चमकती हुई आंखों से घूरते हैं, वे इस बात से अत्यंत भयभीत रहते हैं कि कहीं परमेश्वर अचानक उन्हें पकड़कर समाप्त न कर दे, उन्हें सुख-शांति के स्थान से वंचित न कर दे। ऐसे भुतहा शहर के लोग परमेश्वर को कैसे देख सके होंगे?" (वचन, खंड 1, परमेश्वर का प्रकटन और कार्य, कार्य और प्रवेश (8))। जीवन में प्रवेश पर धर्मोपदेश और संगति में यह भी कहा गया है : "बड़ा लाल अजगर दिल में यह सोचता है कि परमेश्वर उन सभी लोगों को उससे लेने के आया है जो उसके हैं, और वह उससे शत्रुता कर रहा है। यह बड़ा लाल अजगर एक आदेशपूर्ण व अनुचित चीज है! मानवता का निर्माण परमेश्वर ने किया है, और मानवता को बचाने का अधिकार परमेश्वर के पास है। मूलत:, मानवता परमेश्वर की है, और यह वह बड़ा लाल अजगर ही है, जिसने परमेश्वर के चुने हुए लोगों को छीन लिया है, अपनी इच्छा से उन्हें भ्रष्ट कर रहा व रौंद रहा है, और अंत में उन सबको नष्ट कर दे रहा है। हालांकि, जब परमेश्वर मानवता को बचाने आता है, तो यह उसका विरोध करता है। हम इससे देख सकते हैं कि बड़े लाल अजगर का मूल व्यवहार स्वर्ग का विरोध करना, प्रतिक्रियावादी, अनुचित, और काफी हद तक बेतुका है।यह एक जंगली पशु व एक दानव है" (जीवन में प्रवेश पर धर्मोपदेश और संगति)। अब, मैं समझ गया कि इस नास्तिक देश में सीसीपी का शासन, शैतान का शासन है। चीनी सरकार परमेश्वर को इस भूमि पर आने और लोगों को बचाने का कार्य करने की अनुमति नहीं देती है, न ही लोगों को अपने बुरे प्रभाव से निकलने और परमेश्वर द्वारा स्वीकार किए जाने, परमेश्वर द्वारा सुंदर मंजिल पर ले जाये जाने की अनुमति देती है। इसलिए यह सर्वशक्तिमान परमेश्वर के कार्य का विरोध व उनकी निंदा करने, पागलपन के साथ हमें सर्वशक्तिमान परमेश्वर का अनुसरण करने से रोकने और परेशान करने के लिए जो कुछ भी कर सकती है, करती है। अगर हमारे पास सत्य नहीं है, हम सीसीपी की कपटी योजनाओं को नहीं जान पाते हैं, और इसके दुष्ट और प्रतिक्रियावादी सार को नहीं पहचान पाते हैं, तो हम उन सभी प्रकारों के झूठों से गुमराह हो जाएंगे जो यह फैलाता है, हम उसके दमन व उत्पीड़न से डरकर समर्पण कर देंगे। हम परमेश्वर की उपस्थिति के समक्ष आने की हिम्मत नहीं कर पाएंगे, और इसका अर्थ है कि इसने लोगों को खत्म करने व लोगों को बचाने के परमेश्वर के कार्य को नष्ट करने के अपने नीच लक्ष्य को हासिल कर लिया है। लेकिन ऐसा कोई नहीं है जो परमेश्वर की बुद्धि को जान सकता हो। परमेश्वर सीसीपी सरकार के उत्पीड़न का प्रयोग परमेश्वर के चुने हुए लोगों को मजबूत करने के लिए सेवा प्रदान करने, हमें सत्य को समझने में सक्षम करने, और पूरी तरह से यह समझाने हेतु करता है कि सीसीपी सरकार एक शैतानी दानव है जो सत्य के लिए बैर से भरी हई है और परमेश्वर को अपना शत्रु समझती है, ताकि हम पूरी तरह से उसे त्याग दें और परमेश्वर की ओर पूर्णत: मुड़ जाएँ। मैं परमेश्वर को धन्यवाद देता हूँ कि उसने अपने वचनों से मुझे राह दिखाई, मुझे प्रबुद्ध किया, रोशन किया जिससे मैं सीसीपी सरकार के परमेश्वर का विरोध करने वाले दानवीय सार को पहचान सका और इसकी धमकियों के बंधन से मुक्त हो सका। मैं आभारी हूँ परमेश्वर का कि जब मैं नकारात्मक व कमजोर महसूस कर रहा था, जब मैं ढह चुका था, रास्ता खो चुका था, तब परमेश्वर ने मेरे सहकर्मी को मेरे घर भेजने, मुझे सहारा देने और सत्य के बारे में संगति करने की व्यवस्था की। परमेश्वर ने शैतान के प्रलोभनों से मुझे बचा लिया, और मैं शैतान के जाल को तोड़कर निकल गया एवं परमेश्वर की उपस्थिति में वापस लौट आया। अब मेरे पास पूर्ण उद्धार हासिल करने का मौका है। मैं संकल्प लेता हूँ कि इस रास्ते में आगे चाहे मुझे जितनी भी कठिनाइयों का सामना करना पड़े, लेकिन मैं इस रास्ते के अंत तक सर्वशक्तिमान परमेश्वर का अनुसरण करूंगा।


29. अंधेरी सुरंग के बाद स्‍नेही रोशनी

वांग युपिंग, चीन

दूसरे सभी भाइयों और बहनों की तरह, जो प्रभु यीशु के वापस आने की कामना करते हैं, मैंने भी स्‍वर्ग के राज्‍य में हमारी अगवानी करने के लिए हमारे प्रभु के जल्‍दी वापस आने की हमेशा कामना की है ताकि हम उनके आर्शीवाद का आनंद ले सकें। फिर 2006 में नवंबर में एक दिन आखिरकार मैंने प्रभु की वापसी का समाचार सुना। सर्वशक्तिमान परमेश्‍वर द्वारा कहे गए वचनों को पढ़कर और भाइयों एवं बहनों की संगति तथा अंत के दिनों में परमेश्‍वर के कार्य के साक्ष्‍य के माध्‍यम से, अंतत: मैं जान गई कि देहधारी सर्वशक्तिमान परमेश्‍वर वापस आए प्रभु यीशु हैं। उसके बाद, मैंने अंत के दिनों में सर्वशक्तिमान परमेश्‍वर के कार्य को बहुत खुशी से स्‍वीकार कर लिया।

एक बार एक सभा में, बहन यांग ने बहुत गंभीर लहजे में मेरे साथ यह संगति साझा की: "हाल ही में, ढेर सारे भाइयों और बहनों को अंत के दिनों में परमेश्‍वर के कार्य को स्‍वीकार करने के बाद शैतान की ओर से कुछ परेशानी और बहकावे का सामना करना पड़ा है। कुछ को सीसीपी सरकार के झूठों के द्वारा धोखा दिया गया, कुछ को पुरोहितों और एल्‍डरों द्वारा परेशान किया गया और धमकाया गया, कुछ को उनके परिवारों ने मजबूर किया या रोका, और कुछ के परिवार में ऐसे सदस्‍य थे जो बीमार पड़ गए या उन्‍हें आपदा का सामना करना पड़ा। ये सभी चीजें परमेश्‍वर के पास वापस जाने से हमें रोकने के लिए शैतान के छल-कपट हैं। हम सभी समझते ही हैं कि सर्वशक्तिमान परमेश्‍वर की बुद्धि का कार्य परमेश्‍वर के घर से शुरु होता है, और यही मानवजाति को बचाने में परमेश्‍वर के कार्य का अंतिम चरण है। वे मनुष्‍य को बचाने के लिए अपने परम प्रयास कर रहे हैं और शैतान हमें परमेश्‍वर के सामने आने एवं उनका उद्धार प्राप्‍त करने के रास्‍ते को रोकने के इरादे से हम पर अपनी चालें चल रहा है और हमें परेशान कर रहा है। अभी आध्‍यात्मिक संसार में जो युद्ध चल रह है, वह बहुत अधिक प्रचंड होता जा रहा है। इसलिए हमें सत्‍य से लैस होने और विवेक प्राप्‍त करने की तत्काल जरूरत है, ताकि जब कभी शैतान के छल-कपट से हमारा सामना हो तो हम धोखा न खाएं, बल्कि, हम परमेश्‍वर के लिए साक्षी बनें। आओ, हम सर्वशक्तिमान परमेश्‍वर के वचनों का एक अंश पढ़ते हैं।" इसलिए मैंने परमेश्‍वर के वचनों की पुस्‍तक ली और मन लगाकर निम्‍नलिखित अंश को पढ़ा: "जब परमेश्वर कार्य करता है, तो शैतान बाधा उत्पन्न करता है। अंत के दिनों में, उसकी बाधाएँ समाप्त हो जाएंगी; उसी तरह, परमेश्वर का कार्य भी पूरा हो जाएगा, और परमेश्वर जिस प्रकार के व्यक्ति को संपूर्ण बनाना चाहता है वह संपूर्ण बना दिया जाएगा। परमेश्वर लोगों को सकारात्मक रूप से निर्देशित करता है; उसका जीवन जीवित जल है, अगाध और असीम है। शैतान ने मनुष्य को एक हद तक भ्रष्ट किया है; अंत में, जीवन का जीवित जल मनुष्य को संपूर्ण बनाएगा, और शैतान के लिए हस्तक्षेप करना और अपना कार्य करना असंभव हो जायेगा। इस प्रकार, परमेश्वर इन लोगों को पूर्णतः प्राप्त करने में समर्थ हो जाएगा। शैतान अब भी इसे मानने से मना करता है; वह लगातार स्वयं को परमेश्वर के विरोध में खड़ा रखता है, परंतु परमेश्वर उस पर कोई ध्यान नहीं देता है। परमेश्वर ने कहा है, 'मैं शैतान की सभी अँधेरी शक्तियों के ऊपर और उसके सभी अँधेरे प्रभावों के ऊपर विजय प्राप्त करूंगा। ... परमेश्वर शैतान की अपेक्षा अधिक बुद्धिमान है, और उसका कार्य शैतान के कार्य से बहुत बढ़कर है। इसलिए, जैसा मैंने पहले कहा था : 'मैं जिस कार्य को करता हूँ वह शैतान की चालबाजियों के प्रत्युत्तर में किया जाता है; अंत में, मैं अपनी सर्वशक्तिमत्ता और शैतान की सामर्थ्यहीनता को प्रकट करूँगा।' परमेश्वर अपना कार्य सामने आकर करेगा तो शैतान पीछे छूट जाएगा, जब तक कि अंत में वह अंततः नष्ट नहीं हो जाता है—उसे पता भी नहीं चलेगा कि उस पर किसने प्रहार किया! कुचलकर चूर—चूर कर दिए जाने के बाद ही उसे सत्य का ज्ञान होगा; उस समय तक उसे पहले से ही आग की झील में जला दिया गया होगा। तब क्या वह पूरी तरह से विश्वस्त नहीं हो जाएगा? क्योंकि उसके पास चलने के लिए और कोई चालें नहीं होंगी!" (वचन, खंड 1, परमेश्वर का प्रकटन और कार्य, तुम्हें पता होना चाहिए कि समस्त मानवजाति आज के दिन तक कैसे विकसित हुई)। बहन यांग ने कोमलता से कहा: "परमेश्‍वर के वचनों से हम देख सकते हैं कि शैतान हमेशा परमेश्‍वर के प्रबंधन कार्य के प्रत्‍येक कदम के पीछे साये सा लगा रहता है। परमेश्‍वर मनुष्‍य को बचाने के लिए सामने से कार्य करते हैं जबकि शैतान पीछे बाधा और विनाश का कार्य करता है। यह मनुष्‍य को लेकर परमेश्‍वर से लगातार होड़ करता है, और यह मनुष्‍य को पूर्णत: बचाने के लिए परमेश्‍वर के कार्य के अंतिम चरण में विशेष रूप से सत्‍य है। अब और भी अधिक सीमा तक, शैतान हमें परेशान करने और परमेश्‍वर के कार्य को स्‍वीकार करने एवं उनके कार्य के प्रति समर्पण करने से हमें रोकने के लिए सभी प्रकार के लोगों और वस्‍तुओं का गलत फ़ायदा उठाते हुए वो सब कुछ कर रहा है जो उसके बस में है। मनुष्‍य को परमेश्‍वर से दूर करना, हम से परमेश्‍वर को अस्‍वीकार करवाना और उनके साथ विश्‍वासघात करवाना, और इसके द्वारा हमें परमेश्‍वर के उद्धार को गँवाने पर मजबूर करना शैतान का घृणित लक्ष्‍य है। लेकिन शैतान के छल-कपट के प्रत्‍युत्तर में परमेश्‍वर की बुद्धि कार्यान्वित होती है। वे हमें अपने कार्य, अपनी बुद्धि और अपनी सर्वशक्तिमत्ता की समझ प्रदान करने के लिए शैतान की बाधा को प्रयोग करते हैं, और हमें शैतान की दुष्‍टता एवं बदसूरती को साफ-साफ देखने भी देते हैं। इसलिए, भले ही हमें बाद में कुछ भी का सामना क्‍यों न करना पड़े, हम सभी को परमेश्‍वर की आराधना अवश्‍य करनी चाहिए और उन पर विश्‍वास रखना चाहिए, और सत्‍य की खोज करनी चाहिए। हमें शैतान के छल-कपट को भी अवश्‍य समझना चाहिए, ताकि हम परमेश्‍वर के लिए साक्षी बन सकें। यह ठीक उन परीक्षणों की तरह है जिनसे अय्यूब को गुजरना पड़ा था। वह परमेश्‍वर के लिए साक्षी बना और शैतान को अपमानित होकर पीछे हटना पड़ा।" मैंने बहन यांग की संगति को सुना और पूरे विश्‍वास से उत्तर दिया: "हां, हम वास्‍तविक परमेश्‍वर पर विश्‍वास करते हैं। यदि हम परमेश्‍वर पर भरोसा रखते हैं तो हमें किसी बात का डर नहीं है; यदि मुझे शैतान के बहकावे का सामना करना पड़ा तो मैं निश्चित रूप से परमेश्‍वर की ओर खड़ी होऊंगी।"

इसके बाद ज्‍यादा समय नहीं बीता था कि एक दिन सुमाचार सुनाने के बाद जब मैं अपने घर के दरवाजे पर पहुँच रही थी तभी मेरी पड़ोसन अपने हाथ हिलाते हुए दौड़ती हुई मेरे पास आई और बोली: "तुम इतनी देर से वापस क्‍यों आई हो? यहां एक भयंकर दुर्घटना हो गई है! आज तुम्‍हारे बेटे का दोस्‍त लियू तुम्‍हारा ट्रक मांगने आया, लेकिन वह उसे स्‍टार्ट नहीं कर पा रहा था। इसलिए वह इसे उठा ले जाने के लिए ट्रैक्‍टर लाया, लेकिन कई बार कोशिश करने पर भी यह हिला तक नहीं। तभी हू भी वहां आ गया, वह ट्रैक्‍टर पर चढ़ा और उसने ट्रैक्‍टर को सीधे पांचवे गियर में डाल दिया। ट्रैक्‍टर डगमगा गया और ट्रक के साथ जुड़ी केबल अचानक टूट गई, और—हुश!—टूटी केबल पलट कर हू के माथे से टकरा गई। तुरंत ही खून बहने लगा। लोग उसे अस्‍पताल ले गए हैं।" मेरा दिमाग अचानक पूरी तरह से भावशून्य हो गया। मैं दौड़ती हुई अंदर गई और मैंने परमेश्‍वर से प्रार्थना की: "हे परमेश्‍वर! मुझे नहीं मालूम कि आपकी क्‍या इच्‍छा है। यह अचानक मेरे साथ क्‍यों हुआ है? कृपया मुझे प्रबुद्ध कीजिए।" प्रार्थना करने के बाद, मुझे इस आध्‍यात्मिक युद्ध से जुड़े सत्‍यों के बारे में बहन यांग की संगति का स्‍मरण हुआ, और फिर मैं समझ गई। शैतान केवल मुझे लालच देने और मुझे अशांत करने के लिए ये सब कर रहा था। शैतान केवल मुझ पर हमला करने के लिए इन प्रतिकूल घटनाओं को इस्‍तेमाल करना चाहता था ताकि मैं परमेश्‍वर पर संदेह करूँ, उन्‍हें दोष दूँ और उन्‍हें अस्‍वीकार करूँ। मुझे अहसास हुआ कि यह वास्‍तव में एक आध्‍यात्मिक युद्ध है! ठीक तभी मुझे परमेश्‍वर के वचनों का स्‍मरण हुआ: "तुम उस समय परमेश्वर की ओर खड़े होने में समर्थ हो, जब वह शैतान के साथ संघर्ष करता है, और तुम शैतान की ओर वापस नहीं जाते, तब तुमने परमेश्वर के लिए प्रेम प्राप्त कर लिया होगा, और तुम अपनी गवाही में दृढ़ खड़े रहे होगे" (वचन, खंड 1, परमेश्वर का प्रकटन और कार्य, केवल परमेश्वर से प्रेम करना ही वास्तव में परमेश्वर पर विश्वास करना है)। परमेश्‍वर के वचनों ने मुझमें अत्‍यधिक विश्‍वास भर दिया और मैंने मन ही मन सोचा: "शैतान, भले ही तू मुझे कितना भी परेशान क्‍यों न करे, मैं तेरे छल-कपट का शिकार नहीं बनूँगी; मैं परमेश्‍वर को दोष नहीं दूँगी या उन पर संदेह नहीं करूंगी, बल्कि मैं उनकी ओर खड़ी होऊंगी। मैं सर्वशक्तिमान परमेश्‍वर का वैसे ही अनुसरण करूंगी जैसे कि मुझे करना चाहिए।" परमेश्‍वर की इच्‍छा समझ आने के बाद मुझे अपने मन में अधिक दृढ़ता महसूस हुई।

लेकिन शैतान हार मानने को तैयार नहीं था—इसने दूसरे लोगों और वस्‍तुओं के जरिये मुझे परेशान करने की अपनी मुहिम को नहीं छोड़ा। जब हू अस्‍पताल में भर्ती था तो उसके परिवार ने इसकी सारी जिम्‍मेदारी मेरे परिवार पर थोप दी; वे चाहते थे कि हम इलाज का सारा खर्चा उठाएं। मैं उनके साथ बातचीत करने की कोशिश करती रही, उन्‍हें बताया कि मैं आधा खर्चा उठाने के लिए तैयार हूँ, लेकिन वो बस इंकार करते रहे। बीस दिन बाद हू ठीक हो चुका था, लेकिन अभी भी उसकी अस्‍पताल से छुट्टी नहीं करवाई गई थी। यह मेरे परिवार से उगाही करने के लिए जानबूझकर किया गया था। फिर एक दिन हू बोला: "ट्रक तुम्‍हारा है, इसलिए सारा खर्चा भी तुम्‍हें उठाना चाहिए।" हू की पत्‍नी भी खड़ी होकर चिल्‍लाने लगी, "बिल्‍कुल ठीक! दुर्घटना तुम्‍हारे ट्रक से हुई थी, इसलिए सारा खर्चा तुम्‍हें उठाना चाहिए।" मैं वहां खड़ी रही, वे लोग मुझे इतना सता रहे थे कि उसकी कोई सीमा नहीं थी और मुझे बहुत गुस्‍सा आना शुरु हो गया। मैं अनजाने में ही इस मामले में उलझ गई थी। मुझे बहुत कष्ट हो रहा था और मन में भावनात्‍मक उथल-पुथल चल रही थी। मैं अब उनसे और ज्‍यादा बात नहीं करना चाहती थी, इसलिए मैं ख़फ़ा होकर अस्‍पताल के कमरे से बाहर चली आई। जब मैं सीढ़ी उतर रही थी तब मैंने मन ही मन सोचा: "मैं परमेश्‍वर पर विश्‍वास रखती हूँ, तो जब मेरे साथ ऐसी घटनाएं होती हैं तो मुझे इतना गुस्‍सा नहीं करना चाहिए, मुझे यह मामला परमेश्‍वर के हाथों में सौंप देना चाहिए। मुझे परमेश्‍वर पर भरोसा रखने की जरूरत है।" घर पहुँचकर मैंने परमेश्‍वर के वचनों की अपनी पुस्‍तक को खोला और यह पढ़ा: "परमेश्वर द्वारा मनुष्य के भीतर किए जाने वाले कार्य के प्रत्येक चरण में, बाहर से यह लोगों के मध्य अंतःक्रिया प्रतीत होता है, मानो यह मानव-व्यवस्थाओं द्वारा या मानवीय हस्तक्षेप से उत्पन्न हुआ हो। किंतु पर्दे के पीछे, कार्य का प्रत्येक चरण, और घटित होने वाली हर चीज़, शैतान द्वारा परमेश्वर के सामने चली गई बाज़ी है, और लोगों से अपेक्षित है कि वे परमेश्वर के लिए अपनी गवाही में अडिग बने रहें। उदाहरण के लिए, जब अय्यूब को आजमाया गया था : पर्दे के पीछे शैतान परमेश्वर के साथ दाँव लगा रहा था, और अय्यूब के साथ जो हुआ वह मनुष्यों के कर्म थे, और मनुष्यों का हस्तक्षेप था। परमेश्वर द्वारा तुम लोगों में किए गए कार्य के हर कदम के पीछे शैतान की परमेश्वर के साथ बाज़ी होती है—इस सब के पीछे एक संघर्ष होता है। ... तुम्हें यह पता होना चाहिए कि जो कुछ भी तुम्हारे साथ होता है, वह एक महान परीक्षण है और ऐसा समय है, जब परमेश्वर चाहता है कि तुम उसके लिए गवाही दो" (वचन, खंड 1, परमेश्वर का प्रकटन और कार्य, केवल परमेश्वर से प्रेम करना ही वास्तव में परमेश्वर पर विश्वास करना है)। जब मैंने इन वचनों को पढ़ा तो मुझे याद आया कि उस दिन कैसे मैंने बहन यांग के सामने बढ़-चढ़कर बात की थी कि जब कभी मुझे शैतान बहकाने की कोशिश करेगा तब मैं निश्चित रूप से परमेश्‍वर की ओर खड़ी रहूँगी। मैंने कल्‍पना नहीं की थी कि जब शैतान समय-समय पर मुझे सताएगा तब मैं शांति से परमेश्‍वर के सामने आने और उनकी इच्‍छा जानने की कोशिश करने में समर्थ नहीं हो सकूंगी, बल्कि मेरा मन हमेशा दूसरी बातों में उलझा रहेगा। मुझे इसे लेकर बहुत बुरा लग रहा था—क्‍या यह शैतान की चाल में फंस जाना नहीं था? जब मैंने इस मामले के पूरे विवरण पर विस्तार से मनन किया तब अंतत: मैंने देखा कि शैतान वास्‍तव में कितना कुटिल और दुष्‍ट है। उसने मुझे परेशान करने, मेरे सांसारिक हितों को लेकर मुझे नाराज करवाने के लिए इस समस्‍या को इस्‍तेमाल किया था; इससे भी कहीं अधिक, वह मुझसे सर्वशक्तिमान परमेश्‍वर को अस्‍वीकार करवाने और उनके साथ विश्‍वासघात करवाने के लिए इस समस्‍या को इस्‍तेमाल करना चाहता था। मैं जानती थी कि मुझे शैतान के छल-कपट में नहीं फंसना है, मैं परमेश्‍वर पर भरोसा रखना चाहती थी और यह मामला परमेश्‍वर को सौंपना चाहती थी। मेरा विश्‍वास था कि हू की अस्‍पताल से छुट्टी का मामलाऔर आखिर में मुझे कितना पैसा खर्चकरना पड़ता है, यह सब परमेश्‍वर के हाथों का आयोजन है, और मैं परिणाम को स्‍वीकार करूंगी, भले ही कुछ भी परिणाम निकले। जब मैं परमेश्‍वर की इच्‍छा को समझ गई और परमेश्‍वर के लिए गवाही देने को इच्‍छुक थी, तब अगले दिन परमेश्‍वर का एक अद्भुत कर्म देख कर मैं हैरान रह गयी। परमेश्‍वर ने एक नौजवान को अस्‍पताल में हू के पास जाने और उसकी फटकार लगाने के लिए प्रेरित किया: "मुझे तो तुम्‍हारी शक्ल तक देखने में कोफ्त हो रही है, जो अच्‍छे लोगों पर धौंस जमाता है, जो दूसरों से पैसों की उगाही करता है। अगर उनकी जगह मैं होता तो तुम्‍हें एक पैसा नहीं देता!" उसी कमरे में दूसरे मरीज भी सहमति में कहने लगे: "बिल्‍कुल ठीक कहा, यही अपनी मरज़ी से ट्रैक्‍टर पर चढ़ा था और अब यह उस इंसान के पैसे चाहता है। कितनी बेतुकी बात है!" "हां! जिस व्‍यक्ति ने ट्रक मांगा, उसे भी कुछ पैसे देने चाहिए! ये सब चीजों के पैसे ट्रक के मालिक से नहीं ले सकते हैं!" यह सुनकर हू ने अपना सिर झुका लिया और एक भी शब्‍द नहीं बोला। तीन दिन बाद हू की अस्‍पताल से छुट्टी हो गई। मैं अपने मन की गहराई में जानती थी कि इन सबके पीछे परमेश्‍वर थे और उन्‍होंने मेरे लिए यह मार्ग खोला था।

इन हालातों से गुजरने के बाद, मैं शैतान की दुष्‍टता और घिनौनेपन को देख सकती थी। उसने मुझे परेशान करने और मुझ पर हमला करने के लिए मेरे चारों ओर के लोगों एवं वस्‍तुओं को इस्‍तेमाल किया और चूँकि मैं कुछ पैसे गँवाने वाली थी इसलिए मुझसे परमेश्‍वर से शिकायत करवाने, उन्‍हें दोष दिलवाने और मुझे उनसे दूर करवाने की कोशिश की थी। शैतान चाहता था कि मैं अपना जीवन कष्‍ट में बिताऊं। साथ ही, मैं देख सकती थी कि जब मैंने अपने दैहिक लाभों और हानियों के बारे सोचना बंद कर दिया, जब मैंने अपनी आस्‍था में परमेश्‍वर पर भरोसा रखा, जब मैं परमेश्‍वर की ओर खड़ी हुई तो उन्‍होंने शैतान को शर्मिंदा होकर पीछे हटने के लिए मजबूर करते हुए मेरे वास्‍ते मार्ग खोलने के लिए अविश्‍वासियों के वचनों को प्रयोग किया। इससे मैं कोई भी वस्‍तु प्रयोग करने और सब कुछ पर शासन करने के परमेश्‍वर के अधिकार को देख पाई। यह ठीक वैसा ही है जैसा कि परमेश्‍वर के वचनों में लिखा है: "मैं सभी को अपनी सेवा करने के लिए जुटाऊँगा, और इसके अलावा, मैं अपना सामर्थ्य प्रकट करूँगा, ताकि प्रत्येक व्यक्ति देख सके कि संपूर्ण ब्रह्मांड की दुनिया में एक भी वस्तु ऐसी नहीं है जो हमारे हाथों में नहीं है, एक भी व्यक्ति ऐसा नहीं है जो हमारी सेवा में नहीं है, और एक भी चीज़ ऐसी नहीं है जो हमारी उपलब्धि के लिए नहीं है" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 119)। जितना अधिक मैंने परमेश्‍वर के वचनों को पढ़ा, उतना ही अधिक मैं परमेश्‍वर की सर्वशक्तिमत्ता और उनके चमत्‍कार को देख सकती थी। यह देखकर कि सभी वस्‍तुएं परमेश्‍वर के हाथों में हैं, परमेश्‍वर में मेरी आस्‍था बढ़ गई तथा मैं आगे जो कुछ होगा उसमें उनके कार्य को और अधिक अनुभव करने, और शैतान के बहकावों पर जीत हासिल करने के लिए परमेश्‍वर पर भरोसा रखने को तैयार हो गयी।

एक महीने बाद मेरा शैतान के लालच से दुबारा सामना हुआ। एक दिन मेरी नवविवाहित बेटी मिलने के लिए घर आई, लेकिन ठीक सामने के दरवाजे पर अचानक ही बेहोश हो गई। मेरी पड़ोसन ने उसे उठाया और घर के अंदर आने में उसकी मदद की। पहले-पहल मैंने सोचा कि यह बस आम ज़ुकाम है और इस बारे में ज्‍यादा नहीं सोचा, लेकिन मैं यह बिल्कुल उम्‍मीद नहीं कर रही थी कि बीच रात में वह अचानक सिर से लेकर पैर तक कांपना शुरु कर देगी। मैं बहुत डर गई और मुझे तनिक भी आभास नहीं था कि क्‍या करना है, लेकिन मैंने बस जल्‍दी से उसे थामा और कसकर अपनी छाती से लगा लिया, और थोड़ी देर बाद वो थोड़ा बेहतर दिखाई देने लगी। अगली सुबह वो बोली, "मां, आप जाओ, अपना काम करो, मैं ठीक हो जाऊँगी।" मैंने मन ही मन परमेश्‍वर से प्रार्थना की: “हे प्रिय परमेश्‍वर! सभी वस्‍तुएं आपके हाथों में है, इसलिए मैं अपनी बेटी आपको सौंपती हूँ।” फिर मैं अपनी बेटी की ओर मुड़ी और बोली: "जिंग, तुम्‍हें परमेश्‍वर की अधिक आराधना करने और परमेश्‍वर पर भरोसा रखने की जरूरत है, क्‍योंकि वे हमारा शक्तिशाली सहारा हैं।" उसे यह समझाने के बाद, मैं अपन कार्य करने के लिए चली गई। दो दिन बाद जब मैं वापस आई तो मैं हैरान रह गई, मेरी बेटी अस्‍पताल में थी, दुनिया के लिए लगभग मर चुकी थी। मेरी बहू ने मेरी ओर देखा और बड़े दुख से बोली: "मां, आपके जाने के बाद जिंग की तबीयत और खराब होने लगी। डॉक्‍टर ने उसकी जांच करने के बाद बोला है कि उसके मस्तिष्‍क में रक्‍तस्राव हुआ है और उसके सिर में चीरा लगाकर ऑपरेशन करना होगा। लेकिन पिछले कुछ दिन से उसका पति यहां नहीं था और आप भी नहीं थीं, इसलिए उसके फॉर्म पर दस्‍तखत करने वाला कोई नहीं था। ऑपरेशन करने का उचित समय हमारे हाथों से निकल चुका है। मैंने डॉक्‍टर को जिंग की सास को यह बताते हुए सुना था कि उसकी बीमारी का इलाज नहीं हो सकता है और भले ही वह होश में आ जाए लेकिन वो पूरी तरह निष्क्रिय हालत में रहेगी।" यह सुनकर मेरे हृदय में जैसे नश्‍तर चुभने लगा, और मेरी आंखों से आंसू बहने लगे। मैं इस हकीकत को स्‍वीकार नहीं कर पा रही थी। रत्ती भर आशा के साथ, मैं विशेषज्ञ से बात करने के लिए गई लेकिन वह अपना सिर इंकार में हिलाते हुए बोला: "हम जो कुछ कर सकते थे वो हम कर चुके हैं, हम अपनी पूरी कोशिश कर चुके हैं, लेकिन सबसे अच्‍छा नतीजा शायद यही होगा कि वह होश में तो आ जाएगी लेकिन निष्क्रिय हालत में रहेगी।" यह सुनकर ऐसा लग रहा था मानो आसमान मेरे ऊपर आ गिरा हो। मैं अनंत कष्‍ट में जी रही थी। जब मेरे दामाद ने देखा कि मेरी बेटी किस हालत में है तो उसे इसकी परवाह नहीं थी कि क्‍या वह जियेगी या मर जाएगी, बल्कि वो मेरी ओर मुड़ा और उसने बड़ी बेदर्दी से मुझे मँगनी की वह रकम वापस देने के लिए कहा जो उसने हमें शादी के समय दी थी। उस दिन अस्‍पताल से घर का रास्‍ता बहुत ही लंबा महसूस हुआ; मैं सड़क पर भटक रही एक खोयी हुई आत्‍मा थी। लग रहा था जैसे मैं एक लंबी, अंधेरी सुरंग में चल रही हूँ और मुझे अपने सामने कोई रोशनी दिखाई नहीं दे रही थी।

जब मैं घर पहुँची तो मैंने बड़े कमजारे हाथों से परमेश्‍वर के वचनों की अपनी पुस्‍तक को खोला और यह पढ़ा: "पृथ्वी पर, सब प्रकार की दुष्ट आत्माएँ हमेशा लुकछिपकर किसी विश्राम-स्थल की तलाश में लगी रहती हैं, और निरंतर मानव शवों की खोज करती रहती हैं, ताकि उनका उपभोग किया जा सके। मेरे लोगो! तुम्हें मेरी देखभाल और सुरक्षा के भीतर रहना चाहिए। कभी दुर्व्यसनी न बनो! कभी लापरवाही से व्यवहार न करो! तुम्हें मेरे घर में अपनी निष्ठा अर्पित करनी चाहिए, और केवल निष्ठा से ही तुम शैतान के छल-कपट के विरुद्ध पलटवार कर सकते हो" (वचन, खंड 1, परमेश्वर का प्रकटन और कार्य, संपूर्ण ब्रह्मांड के लिए परमेश्वर के वचन, अध्याय 10)। "जब तुम कष्टों का सामना करते हो तो तुम्हें देह पर विचार नहीं करने और परमेश्वर के विरुद्ध शिकायत नहीं करने में समर्थ अवश्य होना चाहिए। जब परमेश्वर अपने आप को तुमसे छिपाता है, तो तुम्हें उसका अनुसरण करने के लिए, अपने पिछले प्यार को लड़खड़ाने या मिटने न देते हुए उसे बनाए रखने के लिए, तुम्हें विश्वास रखने में समर्थ अवश्य होना चाहिए। इस बात की परवाह किए बिना कि परमेश्वर क्या करता है, तुम्हें उसके मंसूबे के प्रति समर्पण अवश्य करना चाहिए, और उसके विरूद्ध शिकायत करने की अपेक्षा अपनी स्वयं की देह को धिक्कारने के लिए तैयार रहना चाहिए। जब तुम्हारा परीक्षणों से सामना होता है तो तुम्हें अपनी किसी प्यारी चीज़ से अलग होने की अनिच्छा, या बुरी तरह रोने के बावजूद तुम्हें अवश्य परमेश्वर को संतुष्ट करना चाहिए। केवल इसी को सच्चा प्यार और विश्वास कहा जा सकता है" (वचन, खंड 1, परमेश्वर का प्रकटन और कार्य, जिन्हें पूर्ण बनाया जाना है उन्हें शोधन से गुजरना होगा)। जब मैंने परमेश्‍वर के इन वचनों को पढ़ा तो मैंने आज के दिन की उन घटनाओं पर मनन किया जो अभी-अभी घटित हुई थीं, और मैं शैतान के घिनौनेपन, कपट और क्रूरता को वास्‍तव में देख सकती थी। मुझे परमेश्‍वर के हाथों से छीन लेने की अपनी कोशिश में यह मुझे परेशान करने और मुझ पर हमला करने के लिए हर मोड़ पर अपने धूर्त छल-कपटों को आजमा रहा था। पहले, किसी ने मुझसे उगाही की और मुझे आर्थिक नुकसान का कष्‍ट उठाना पड़ा; इस बार शैतान मुझे दुबारा बहकाने के लिए मेरी प्‍यारी बेटी को इस्‍तेमाल कर रहा था, ताकि मैं परमेश्‍वर से शिकायत करूं, परमेश्‍वर को अस्‍वीकार करूं और उनके साथ विश्‍वासघात करूं, जिससे मैं अंत के दिनों के परमेश्‍वर के उद्धार को गँवा दूँ। ये सब शैतान के धूर्त छल-कपट थे। ये ठीक उन परीक्षणों जैसे थे जिनका अय्यूब को अपने समय में सामना करना पड़ा था। उन सबके पीछे एक युद्ध चल रहा था—शैतान चाहता था कि अय्यूब अपने धन और अपने बच्‍चों को गँवाने के कारण परमेश्‍वर का त्‍याग करे और उन्‍हें अस्‍वीकार करे, लेकिन अय्यूब ने कभी भी परमेश्‍वर को दोष नहीं दिया। इसकी बजाय, उसने परमेश्‍वर के नाम की स्‍तुति की, जिससे शैतान को शर्मिंदा होकर पीछे हटना पड़ा; उसने परमेश्‍वर के लिए सुंदर और ज़बर्दस्‍त गवाही दी। हालांकि मेरी देह कमजोर है, फिर भी मैं जानती थी कि मुझे शैतान के धूर्त छल-कपटों को समझना होगा और परमेश्‍वर की ओर खड़ा होना होगा। परमेश्‍वर कहते हैं: "और केवल निष्ठा से ही तुम शैतान के छल-कपट के विरुद्ध पलटवार कर सकते हो।" "तुम्हें अपनी किसी प्यारी चीज़ से अलग होने की अनिच्छा, या बुरी तरह रोने के बावजूद तुम्हें अवश्य परमेश्वर को संतुष्ट करना चाहिए। केवल इसी को सच्चा प्यार और विश्वास कहा जा सकता है।" परमेश्‍वर शैतान के हमलों को परमेश्‍वर में मेरी आस्‍था और मेरी वफादारी को पूर्ण बनाने के लिए प्रयोग कर रहे थे। मनुष्‍य का जीवन और मृत्‍यु, दोनों परमेश्‍वर के हाथों में है, इसलिए मैं अपनी बेटी को उनके हाथों में सौंपना को तैयार थी। इस बारे में सोचते हुए, मैंने जमीन पर घुटने टेके, मेरी आँखों से कष्ट के आंसू बह रहे थे, मैंने परमेश्‍वर से प्रार्थना की: "हे सर्वशक्तिमान परमेश्‍वर! लोगों की किस्‍मत आपके हाथों में हैं। अगर आप यह होने की अनुमति नहीं देंगे तो जब तक मेरी बेटी के शरीर में एक भी सांस बाकी है तब तक उसकी मृत्‍यु नहीं होगी। और अगर डॉक्‍टरों का कहना सही और वह निष्क्रिय हालत में रहने वाली है तो मैं आपको बिल्‍कुल भी दोष नहीं दूँगी, बल्कि आपका अनुसरण करना जारी रखूँगी।"

उस देर रात मैं अस्‍पताल में अपनी बेटी के बिस्‍तर पर बैठी थी और मुझे झपकी आ गई। मैं अपनी बेटी के यह बोल सुनकर आश्‍चर्यचकित होकर जागी, "मां, मां, मुझे पानी चाहिए।" अपनी बेटी की आवाज सुनकर मानो मेरे हृदय ने एक पल धड़कना ही बंद कर दिया और मैं उछलकर अपने पैरों पर खड़ी हो गई। मैंने अपनी आंखों को मसला और उसे एकटक देखा। उसके हाथ वास्‍तव में हरकत कर रहे थे और उसकी आंखें खुली थीं। मेरे अंदर तुरंत इतनी भावनाएं उमड़ने लगी कि मुझे मालूम नहीं था कि क्‍या बोलना है, और मैं बस इतना ही बोल पा रही थी: "हे! परमेश्‍वर! हे! परमेश्‍वर!" उसी वार्ड में कोई और भी बड़ी हैरानी से बोला: "अरे! ये तो चमत्‍कार है! ये ऐसे कैसे ठीक हो गई?" मैं इतनी खुश थी कि मेरी मुस्‍कान मेरे पूरे चेहरे पर छायी थी। मैंने वास्‍तव में देखा कि मनुष्‍य का जीवन और मृत्‍यु, दोनों परमेश्‍वर के हाथों में है; परमेश्‍वर के कर्म चमत्‍कारी हैं। ये परमेश्‍वर थे जिन्‍होंने मेरी बेटी को बचाया। तीन दिन बाद, मेरी बेटी एक चमत्‍कारिक ढंग से ठीक हो गई, और वो फिर से सामान्‍य लगने लगी। शैतान के हाथों से यह प्रहार झेलने के बाद, मैं यह देख पाने में समर्थ थी कि आध्‍यात्मिक संसार में कितना प्रचंड चुद्ध चल रहा है और मैं शैतान के कुटिल घिनौनेपन एवं दुष्‍ट क्रूरता को साफ-साफ देख सकती थी। साथ ही, मुझे परमेश्‍वर की इच्‍छा की बेहतर समझ भी प्राप्‍त हुई। परमेश्‍वर ने इन परीक्षणों से मेरा सामना इसलिए करवाया ताकि वह मुझे बचा सकें और मुझे पूर्ण बना सकें। इससे मैं परमेश्‍वर की सर्वशक्तिमत्ता और बुद्धि को पहचान पाई। इससे मैं परमेश्‍वर के अधिकार और सत्ता को भी देख पाई। इसने परमेश्‍वर के प्रति मेरी आस्‍था, वफादारी और आज्ञापालन को पूर्ण बनाया; इसने मुझे शैतान के प्रभाव से बचाया, जिससे मैं अपने जीवन में आगे बढ़ पाई। परमेश्‍वर वास्‍तव में इतने मनोहर हैं!

मैंने बाद में परमेश्‍वर के वचनों के इस अंश को पढ़ा: "मेरी संपूर्ण प्रबंधन योजना, छह-हज़ार-वर्षीय प्रबंधन योजना, के तीन चरण या तीन युग हैं : आरंभ में व्यवस्था का युग; अनुग्रह का युग (जो छुटकारे का युग भी है); और अंत के दिनों का राज्य का युग। इन तीनों युगों में मेरे कार्य की विषयवस्तु प्रत्येक युग के स्वरूप के अनुसार अलग-अलग है, परंतु प्रत्येक चरण में यह कार्य मनुष्य की आवश्यकताओं के अनुरूप है—या, ज्यादा सटीक रूप में, यह शैतान द्वारा उस युद्ध में चली जाने वाली चालों के अनुसार किया जाता है, जो मैं उससे लड़ रहा हूँ। मेरे कार्य का उद्देश्य शैतान को हराना, अपनी बुद्धि और सर्वशक्तिमत्ता व्यक्त करना, शैतान की सभी चालों को उजागर करना और परिणामस्वरूप समस्त मानवजाति को बचाना है, जो शैतान के अधिकार-क्षेत्र के अधीन रहती है। यह मेरी बुद्धि और सर्वशक्तिमत्ता दिखाने के लिए और शैतान की असहनीय विकरालता प्रकट करने के लिए है; इससे भी अधिक, यह सृजित प्राणियों को अच्छे और बुरे के बीच अंतर करने देने के लिए है, यह जानने देने के लिए कि मैं सभी चीज़ों का शासक हूँ, यह देखने देने के लिए कि शैतान मानवजाति का शत्रु है, अधम है, दुष्ट है; और उन्हें पूरी निश्चितता के साथ अच्छे और बुरे, सत्य और झूठ, पवित्रता और मलिनता के बीच का अंतर बताने देने के लिए है, और यह भी कि क्या महान है और क्या हेय है। इस तरह, अज्ञानी मानवजाति मेरी गवाही देने में समर्थ हो जाएगी कि वह मैं नहीं हूँ जो मानवजाति को भ्रष्ट करता है, और केवल मैं—सृष्टिकर्ता—ही मानवजाति को बचा सकता हूँ, लोगों को उनके आनंद की वस्तुएँ प्रदान कर सकता हूँ; और उन्हें पता चल जाएगा कि मैं सभी चीज़ों का शासक हूँ और शैतान मात्र उन प्राणियों में से एक है, जिनका मैंने सृजन किया है, और जो बाद में मेरे विरुद्ध हो गया" (वचन, खंड 1, परमेश्वर का प्रकटन और कार्य, छुटकारे के युग के कार्य के पीछे की सच्ची कहानी)। परमेश्‍वर के वचनों ने मुझे परमेश्‍वर की इच्‍छा की बेहतर समझ प्रदान की। मैं देख सकती थी कि परमेश्‍वर द्वारा किया जाने वाला प्रत्‍येक कार्य मानवजाति के उद्धार और प्रेम के लिए है। जब मैंने उन परीक्षणों पर मनन किया जिनसे मुझे एक के बाद एक गुजरना पड़ा था, हालांकि मुझे कुछ दुख उठाने पड़े, लेकिन मैंने पाया कि मैंने बहुत कुछ हासिल किया है। इन्‍हीं अनुभवों के माध्‍यम से मैंने देखा कि कैसे शैतान मुझे परेशान करने के लिए मेरे चारों ओर के लोगों और वस्‍तुओं को इस्‍तेमाल कर रहा था, लेकिन मुझे प्रबुद्ध करने और मेरा मार्गदर्शन करने के लिए अपने वचनों को प्रयोग करते हुए परमेश्‍वर हमेशा मेरे साथ खड़े थे, ताकि मैं अधिक विवेक प्राप्‍त कर सकूँ। वह अनुसरण करने के लिए मुझे एक मार्ग दे रहे थे, मुझे आस्‍था और शक्ति प्रदान कर रहे थे, ताकि मैं निष्क्रियता और निर्बलता के समय में अडिग रहूँ। इस मार्ग के प्रत्‍येक कदम पर, मैं शैतान के अंधेरे प्रभाव से दूर होने और परमेश्‍वर के चमत्‍कारी कर्मों की साक्षी बनने में समर्थ थी। इन अनुभवों के माध्‍यम से, मैं अपने जीवन में परिपक्‍व हुई और मजबूत बनी। इन सबसे गुजरकर मुझे यह अहसास हुआ कि अब से मुझे शैतान की ओर से इन परेशानियों और कष्‍टों से भयभीत होने की जरूरत नहीं है, क्‍योंकि परमेश्‍वर मेरे साथ खड़े हैं। जब तक हम परमेश्‍वर पर निर्भर रहते हैं और उनके वचनों से दूर नहीं जाते हैं, जब तक हमारे मन में परमेश्‍वर के प्रति आस्‍था है, तब तक वह शैतान के बहकावों और हमलों पर विजयी होने के लिए हमारा मार्गदर्शन करेंगे, और हम परमेवश्‍र की सतर्क दृष्टि के अधीन सुरक्षित रहेंगे। अब मुझे और भी दृढ़ विश्‍वास हो गया है कि सर्वशक्तिमान परमेश्‍वर वापस आए प्रभु यीशु हैं। वह मेरे प्रभु, मेरे परमेश्‍वर हैं! मैं यह भी जान गई हूँ कि हम सृजित प्राणी हैं, और चाहे हम आर्शीवाद का आनंद लें या कष्‍ट उठाएं, हमें हमेशा परमेश्‍वर की आज्ञा का पालन करना चाहिए और उनकी आराधना करनी चाहिए। मैंने यह अटूट संकल्‍प ले लिया है: मेरा हृदय अंत तक सर्वशक्तिमान परमेश्‍वर का अनुसरण करने के लिए संकल्पित है!


30. उस दिन आकाश विशेष रूप से साफ़ और उजला था

टियान यिंग, चीन

मैं चीन में थ्री-सेल्फ कलीसिया की एक विश्वासी हुआ करती थी। जब मैंने पहली बार सभाओं में भाग लेना शुरू किया, तो पादरी अक्सर हमसे कहा करते थे, "भाइयो-बहनो, बाइबल में लिखा है, 'क्योंकि धार्मिकता के लिये मन से विश्‍वास किया जाता है, और उद्धार के लिये मुँह से अंगीकार किया जाता है' (रोमियों 10:10)। हमें अपने विश्वास के कारण उचित ठहराया गया है और चूँकि हम यीशु में विश्वास करते हैं,इसलिए हम बचाए गए हैं। अगर हम किसी अन्य में विश्वास करते, तो हम नहीं बचाए जाते...।" मैंने पादरी द्वारा कहे गए ये शब्द हमेशा ध्यान में रखे। उन्होंने मुझे इतना प्रेरित किया कि मैं दृढ़ता से उनका अनुसरण करने लगा और सक्रिय रूप से सभाओं में भाग लेने लगा और प्रभु के आने तथा स्वयं को स्वर्ग के राज्य में ले जाए जाने की प्रतीक्षा करने लगा। बाद में, कलीसिया में बहुत सारे गैरकानूनी काम हुए, जिससे मैं वहाँ सभाओं में जाने से ऊब गई। वे पादरी-न केवल आपस में विभाजित-थे-और उनमें से प्रत्येक स्वयं को शीर्ष पर प्रतिष्ठित करने और अपनी स्वतंत्र सत्ता स्थापित करने की कोशिश कर रहा था, बल्कि पादरियों द्वारा दिए जाने वाले प्रवचनों को को संयुक्त मोर्चा कार्य विभाग (यू.एफ.डब्ल्यू.डी.) द्वारा खींची गई लाइन पर चलने के लिए प्रतिबंधित कर दिया गया था। यू.एफ.डब्ल्यू.डी. ने उन्हें इस डर से प्रकाशितवाक्य की पुस्तक में से प्रचार करने की इजाज़त नहीं दी थी कि इससे लोगों में अशांति फैल जाएगी, और इसलिए पादरी प्रकाशितवाक्य की पुस्तक में से प्रचार नहीं करते थे। पादरी अक्सर यह कहकर दान के बारे में प्रचार किया करते थे कि जो जितना अधिक दान करेगा, वह परमेश्वर से उतना ही अधिक आशीर्वाद प्राप्त करेगा। कलीसिया को इस स्थिति में देखकर मुझे बहुत परेशानी महसूस हुई: कलीसिया की यह हालत कैसे होगई? क्या पादरी प्रभु में विश्वास नहीं करते? वे प्रभु के वचन का पालन क्यों नहीं करते? प्रभु के प्रति उनके दिल में जरा-सा भी सम्मान क्यों नहीं है? तब से मेरी थ्री-सेल्फ कलीसिया की सभाओं में जाने की इच्छा खत्म हो गई, क्योंकि मुझे लगा कि वे वास्तव में परमेश्वर पर विश्वास नहीं करते, और वे नकली चरवाहे थे, जो भाई- बहनों की कड़ी मेहनत से अर्जित की गई धनराशि हड़पने के लिए परमेश्वर में विश्वास करने का ढोंग किया करते थे।

1995 के उत्तरार्ध मेंमैंने बिना किसी हिचकिचाहट के, कलीसिया छोड़ दी और एक घरेलू कलीसिया (सोला फाइड कलीसिया) में शामिल हो गई। शुरू में मुझे लगा कि उनके प्रवचनों पर राष्ट्रीय सरकार का प्रतिबंध लागू नहीं है और वे अपने प्रवचनों में प्रकाशितवाक्य की पुस्तक को समाहित करते हुए अंत के दिनों और प्रभु के लौटने आदि की चर्चा भी करते थे। इसलिए मुझे लगा कि थ्री-सेल्फ कलीसिया के पादरियों की तुलना में उनका प्रचार बहुत बेहतर हैं और थ्री-सेल्फ कलीसिया की सभाओं की तुलना में यहाँ की सभाओं में आना अधिक आनंदमय होगाऔर इससे मैं बहुत खुश हुई। लेकिन कुछ समय बाद मैंने पाया कि यहाँ भी सहकर्मियों में कुछ ऐसे लोग हैं, जो ईर्ष्यालु हैं, विवाद किया करते हैं और उस समूह को तोड़ना चाहते हैं। भाई-बहनों में से कोई भी प्रभु की अपेक्षाओं को पूरा नहीं कर रहा था, और वे उतने प्यारे नहीं थे जैसे कभी हुआ करते थे। जब मैंने देखा कि इस कलीसिया और थ्री-सेल्फ कलीसिया के बीच कोई वास्तविक अंतर नहीं है, तो मुझे बहुत निराशा हुई, लेकिन मुझे यह भी पता नहीं था कि मुझे ऐसी कलीसिया कहाँ मिल सकती है,जिसमें पवित्र आत्मा का कार्य हो। किसी बेहतर विकल्प के अभाव में मैं इतना ही कर सकती थी कि सोला फाइड कलीसिया में ही रहती रहूँ, इसलिए मैं पहले की तरह सभाओं में भाग लेती रही। पादरी और प्रचारक सभी कहा करते थे, "एक बार बचाया जाना हमेशा के लिए बचाया जाना है" और "अगर तुम अंत तक टिके रहोगे,, प्रभु के लिए परिश्रम और कार्य करते रहोगे और प्रभु के मार्ग पर चलते रहोगे, तो तुम स्वर्ग के राज्य में प्रवेश करने सकोगे"। इसलिए मैंने मन ही मन सोचा: "अन्य लोगों के साथ चाहे जो कुछ भी हो, अगर मैं प्रभु यीशु में अपना विश्वास बनाए रखूँगी और प्रभु के मार्ग से विचलित नहीं हूँगी, तो जब प्रभु लौटेगा, मुझे स्वर्ग के राज्य में प्रवेश करने का मौका मिलेगा।"

पलक झपकते ही जैसे 1997 का उत्तरार्ध आ गया, परमेश्वर के राज्य का सुसमाचार हम तक पहले ही पहुँच चुका था, और हमारी कलीसिया में अराजकता फैल चुकी थी। हमारे अगुआ ली ने हमसे कहा: "आजकल एक समूह उभरा है जो पूर्वी बिजली का प्रचार कर रहा है, वे विभिन्न संप्रदायों से भेड़ें चुरा रहे हैं, और कह रहे हैं कि प्रभु यीशु लौट चुका है और वह कार्य का एक नया चरण पूरा कर रहा है। प्रभु यीशु को हमारे लिए क्रूस पर चढ़ाया गया था, और उसने हमें छुटकारा दिलाने के लिए अपने जीवन से इसकी क़ीमत पहले ही चुका दी है। हम पहले से ही बचाये जा चुके हैं। हमें बस अंत तक टिके रहने की ज़रूरत है, और जब भी प्रभु लौटेगा,तो हम निश्चित रूप से स्वर्ग के राज्य में पहुँच जाएँगे। इसलिए हमें सावधान रहना होगा और हम पूर्वी बिजली के इन लोगों का बिलकुल भी स्वागत नहीं कर सकते जो भी उनसे मिलेगा, उसे कलीसिया से निष्कासित कर दिया जाएगा! साथ ही, तुम्हें यह सुनिश्चित करना होगा कि वे जो भी कहते हैं, उसे न सुनें, और उनकी पुस्तकें न पढ़ें...।" ऐसा लगता था, मानो लगभग सभी सभाओं में सभी स्तरों के सहकर्मी इसी के बारे में बातें कर रहे थे। उनकी बातें सुनने के बादभाई-बहनों ने अनजाने ही पूर्वी बिजली का विरोध करना और उससे बचना शुरू कर दिया। मैंने और भी ज्यादा सावधान और सतर्क रहने लगी, क्योंकि मुझे डर था कि मुझे पूर्वी बिजली द्वारा चुरा लिया जाएगा और फलस्वरूप मैं स्वर्ग के राज्य में प्रवेश करने का अवसर खो दूँगी।

बहरहाल, 1998 का नव वर्ष अभी शुरू ही हुआ था कि एक दिन अप्रत्याशित रूप से मेरी मुलाक़ात सर्वशक्तिमान परमेश्वर की कलीसिया के किसी व्यक्ति से हो गई और मुझे पहली बार पूर्वी बिजली के मार्ग के बारे में सुनने का सौभाग्य मिला। उस दिन मेरी बड़ी बहन ने मुझे फोन करके मुझे अपने घर पर आमंत्रित किया। उसने अपने गाँव से बहन ह्यू को भी आने के लिए आमंत्रित किया था। जब उसने मुझे देखा तो वह मुस्कुराई और बोली: "ओह, अच्छा हुआ, तुम आ गई। प्रभु में विश्वास करने वाली मेरी दूर की एक रिश्तेदार मुझसे मिलने आ रही है।, क्यों न हम सब एक-साथ मिलें?" मैं खुशी से सहमत हो गई। जल्द ही बहन ह्यू अपनी रिश्तेदार को लेकर वापस आई। जब उस बहन ने हमें देखा, तो उसने उत्साह से हमारा अभिवादन किया। हालांकि मैं उससे पहले कभी नहीं मिली थी, फिर भी मुझे उसके साथ घनिष्ठता महसूस हुई। उसने कहा: "आजकल कलीसिया में बेहद सन्नाटाहै। प्रचारकों के पास ऐसा कुछ भी नया नहीं है जिसके बारे में वे प्रवचन करसकें। हर सभा में जब वे पूर्वी बिजली का विरोध करने का तरीका नहीं बता रहे होते, तो वहाँ सिर्फ टेप सुनने और स्तुति-गीत गाने का काम ही होता है। सभाओं में बस यही कुछ होता है। सहकर्मी ईर्ष्यापूर्ण वादों में लिप्त होते हैं, वे आपस में साजिश और साँठ-गाँठ करते हैं, वे सभी अत्यंत दंभी हैं और कोई किसी की नहीं सुनता। भाई-बहन नकारात्मक और कमज़ोर हैं, और वे अपना विश्वास और प्यार खो चुके हैं। कई लोग प्रभु को छोड़कर पैसा कमाने के लिए संसार में लौट गए हैं।" अपने अंतर्मन की गहराई में मुझे भी वैसा ही लगा और सहमति में अपना सिर हिलाते हुए मैंने बहन से कहा: "मेरी कलीसिया में भी बिलकुल ऐसा ही है। हमारी मासिक बैठकों में पहले बैठक की हर जगह 20-30 लोग इकट्ठे हो जाया करते थे, लेकिन अब कुछ बड़े-बूढ़े ही आते हैं, यहाँ तक कि प्रचारक भी पैसे कमाने के लिए संसार में चले गए हैं! सभाओं में अब कुछ आनंद नहीं आता।" बहन ने सहमति में अपना सिर हिलाया और कहा: "इस तरह की स्थिति अब सिर्फ कुछ कलीसियाओं में ही नहीं है, बल्कि यह पूरी धार्मिक दुनिया की एक व्यापक घटना है। इससे पता चलता है कि पवित्र आत्मा का कार्य अब कलीसिया के भीतर नहीं मिलता, इसलिए हर वक्त गैरकानूनी काम हो रहे हैं—यह प्रभु की वापसी का संकेत है। यह व्यवस्था के युग के अंत की तरह है, जब मंदिर एक ऐसा स्थान बन गया था जिसमें पशुओं को बेचा जाता था और धन का आदान-प्रदान किया जाता था। ऐसा इसलिए था, क्योंकि परमेश्वर पहले ही मंदिर में अपना कार्य करना बंद कर चुका था और इसके बजाय उसनेमंदिर के बाहर कार्य का एक नया चरण पूरा करने के लिए प्रभु यीशु के रूप में देहधारण कर लिया था।" मैंने ध्यान से सुना और बीच-बीच में सहमति के रूप में सिर हिलाती रही। बहन कहती गई: "बहन, लूका 17:24-26 में कहा गया है: 'क्योंकि जैसे बिजली आकाश के एक छोर से कौंध कर आकाश के दूसरे छोर तक चमकती है, वैसे ही मनुष्य का पुत्र भी अपने दिन में प्रगट होगा। परन्तु पहले अवश्य है कि वह बहुत दु:ख उठाए, और इस युग के लोग उसे तुच्छ ठहराएँ। जैसा नूह के दिनों में हुआ था, वैसा ही मनुष्य के पुत्र के दिनों में भी होगा।' तुम पवित्रशास्त्र की इन पंक्तियों की व्याख्या किस तरह करती हो?" मैंने थोड़ी देर उनके बारे में गंभीरता से सोचा और फिर अजीब ढंग से हँसते हुए बोली:"बहन, क्या पवित्रशास्त्र की ये पंक्तियाँ प्रभु के आगमन की बात नहीं कर रही हैं?" बहन ने जवाब दिया: "पवित्रशास्त्र की ये पंक्तियाँ प्रभु के आगमन की चर्चा कर रही हैं, परंतु ये उन पुराने दिनों में लौटे प्रभु यीशु की बात नहीं कर रहीं। इसके विपरीत ये अंत के दिनों में प्रभु के लौटने का ज़िक्र कर रही हैं, क्योंकि यहाँ प्रभु बहुत स्पष्ट रूप से भविष्यवाणी कर रहे हैं कि अंत के दिनों में जब वे लौटेंगे तो क्या होगा।बहन, अभी कलीसिया में विश्वासियों का विश्वास ठंडा पड़ गया है, और वे नकारात्मक और कमज़ोर हैं। ऐसा इसलिए है, क्योंकि परमेश्वर एक बार फिर कार्य के एक नए चरण को पूरा करने के लिए देहधारी बन गया है। परमेश्वर का कार्य आगे बढ़ चुका है, और जो कोई परमेश्वर के नए कार्य का अनुसरण नहीं करेगा, वह पवित्र आत्मा के कार्य को खो देगा।" जैसे ही मैंने बहन को यह कहते सुना कि प्रभु यीशु पहले ही लौट चुका है, मैंने तुरंत अनुमान लगाया कि वह पूर्वी बिजली की है, और मेरा दिल तुरंत डूब गया। मेरे चेहरे पर से मुस्कुराहट भी गायब हो गई, क्योंकि मेरे जिन अगुआओं ने कलीसिया की घेराबंदी की थी, उनके शब्द तुरंत मेरे दिमाग में तैरने लगे: "यीशु में विश्वास करना बचाया जाना है, और एक बार बचाया जाना हमेशा के लिए बचाया जाना है! ...पूर्वी बिजली के लोगों से मत मिलना! ..." जैसे ही मैंने अपने अगुआओं के इन शब्दों के बारे में सोचा, मेरी इच्छा हुई कि वापस घर भाग जाऊँ लेकिन जब यह विचार मेरे दिमाग में आया, तो प्रभु ने मुझे एक स्तुति-गीत की यह पंक्ति याद दिलाकर मेरा प्रबोधन किया: "यीशु हमारी शरण है, जब तुम्हारे पास मुसीबतें आएँ, तो उसके साथ छिप जाओ, जब प्रभु और तुम एक साथ हो, तो तुम्हें किस बात का डर?" "यहबात है!" "अगर प्रभु मेरे साथ है, तो मुझे किसका डर? जिन चीज़ों से मैं डरती हूँ, वे परमेश्वर से नहीं आती, वे शैतान से आती हैं।" उसी समय बहन ने कहा: "यदि किसी के पास कोई प्रश्न हो, तो आगे बढ़ो और उन्हें साझा करो, परमेश्वर का वचन हमारी सभी समस्याओं और कठिनाइयों को हल करने में समर्थ होगा।" बहन को यह कहते सुनकर मैंने मन में सोचा: "तुम मेरे सवालों का जवाब नहीं दे पाओगी! अब मुझे पता लगाना ही होगाकि पूर्वी बिजली द्वारा वास्तव में क्या प्रचार किया जाता है, और कैसे वह इतनी सारी अच्छी भेड़ें चुरा ले जाने में सक्षम रही है।"

यह सोचकर मैंने सीधे कूद पड़ने और पहल करने का निश्चय किया और बोली: "हमारे नेता हमेशा यह कहते रहे हैं कि प्रभु यीशु को हमारे लिए क्रूस पर चढ़ाया गया था, और उसने पहले ही हमें छुड़ाने की कीमत अपने जीवन से चुका दी है, इसलिए हम पहले ही बचा लिए गए हैं। पवित्रशास्त्र में यह दर्ज है: 'क्योंकि धार्मिकता के लिये मन से विश्‍वास किया जाता है, और उद्धार के लिये मुँह से अंगीकार किया जाता है' (रोमियों 10:10)। चूँकि हम एक बार बचा लिए गए हैं, अत: हम हमेशा के लिए बचा लिए गए हैं, और अगर हम अंत तक टिके रहेंगे, तो जब प्रभु लौटेंगे, तब हम निश्चित रूप से स्वर्ग के राज्य में ले जाए जाएँगे। यह वो वादा है, जो प्रभु ने हमसे किया है। इसलिए हमें परमेश्वर द्वारा किए जा रहे किसी नए कार्य को स्वीकार करने की आवश्यकता नहीं है।"

बहन मुस्कुराई और मुझसे बोली: "बहुत-से विश्वासियों को लगता है कि प्रभु यीशु को हमारे लिए क्रूस पर चढ़ाया गया था, और चूँकि उन्होंने हमारे छुटकारे की कीमत अपने जीवन से चुका दी है, इसलिए हम बचा लिए गए हैं। लोग सोचते हैं कि एक बार बचाये जाने का अर्थ हमेशा के लिए बचाया जाना है, और हमें बस अंत तक टिके रहना है, और फिर जब प्रभु वापस आएँगे, तो हमें स्वर्ग ले जाया जाएगा, और हमें परमेश्वर द्वारा किए गए किसी भी नए काम को स्वीकार करने की आवश्यकता नहीं है। लेकिन क्या सोचने का यह तरीक़ा वास्तव में सही है? क्या यह वास्तव में प्रभु की इच्छा के अनुरूप है? असल में, यह विचार कि 'एक बार बचाया जाना हमेशा के लिए बचाया जाना है, और जब प्रभु लौटेंगे, तो हमें स्वर्ग के राज्य में ले जाया जाएगा' सिर्फ मनुष्य की अवधारणा और कल्पना है, यह प्रभु के वचन के अनुरूप बिलकुल नहीं है। प्रभु यीशु ने एक बार भी यह नहीं कहा था कि जो लोग अपने विश्वास द्वारा बचाए गए हैं, वे स्वर्ग के राज्य में प्रवेश कर सकते हैं,' बल्कि उसने कहा, 'परन्तु वही जो मेरे स्वर्गीय पिता की इच्छा पर चलता है' (मत्ती 7:21)। 'बचाया जाना' और 'स्वर्ग में मौजूद पिता की इच्छा पर चलना' एक ही बात नहीं है। जब हम 'किसी को उसके विश्वास द्वारा बचाये जाने' की बात करते हैं, तो इस बचे जाने का अर्थ है उसे उसके पापों के लिए क्षमा किया जाना। कहने का तात्पर्य है, अगर किसी व्यक्ति को व्यवस्था के अनुसार मृत्यु-दंड मिलना था, लेकिन फिर वह प्रभु के सामने आया और पश्चाताप करके उसने प्रभु का उद्धार प्राप्त कर लिया, तो प्रभु उसे उसके पापों के लिए क्षमा कर देंगे, और यह व्यक्ति व्यवस्था की सजा से बच जाएगा, और अब उसे व्यवस्था के अनुसार मौत की सज़ा नहीं दी जाएगी। यह 'बचाये जाने' का असली अर्थ है। लेकिन बचाये जाने का मतलब यह नहीं है कि कोई व्यक्ति पाप से मुक्त हो गया है और स्वच्छ हो गया है। हम सभी ने गहराई से इसे अनुभव किया। भले ही हमने कई वर्षों से परमेश्वर में विश्वास किया हो, और हम अक्सर हमारे पापों को प्रभु के सामने स्वीकार करें और पश्चाताप करें, और अपने पापों के लिए क्षमा पाने की खुशी और शांति का आनंद भी उठाते हों, फिर भी हम अक्सर अनिच्छा से पाप करते रहते हैं और अपने पापों से बँधे हैं। यह एक सच्चाई है। उदाहरण के लिए: हमारे भ्रष्ट स्वभाव, जैसे कि हमारा अहंकार, कपट, स्वार्थ, लोभ, दुष्टता आदि अभी भी मौजूद हैं; हम अभी भी दुनिया की प्रवृत्तियों का पीछा करने, धन और प्रसिद्धि के पीछे भागने और देह के सुख भोगने में आनंद लेते हैं, और पापपूर्ण सुखों से ललचाते रहते हैं। व्यक्तिगत हितों की रक्षा के लिए हम अक्सर झूठ बोलने और दूसरों को धोखा देने में भी सक्षम हैं। इसलिए 'बचाये जाने' का मतलब यह नहीं है कि किसी ने पूर्ण उद्धार प्राप्त कर लिया है। यह एक तथ्य है। यह पवित्रशास्त्र में दर्ज किया गया है: 'इसलिये तुम पवित्र बनो, क्योंकि मैं पवित्र हूँ' (लैव्यव्यवस्था 11:45)। परमेश्वर पवित्र है, इसलिए क्या वह उन लोगों को स्वर्ग के राज्य में प्रवेश करने के लिए अनुमति दे सकता है, जो अक्सर पाप करते हैं और परमेश्वर का विरोध करते हैं? यदि तुम मानती हो कि जो लोग अपने विश्वास द्वारा बचाए गए हैं, वे स्वर्ग के राज्य में प्रवेश कर सकते हैं, तो प्रभु यीशु निम्नलिखित वचन भी क्यों कहता है? 'जो मुझ से, "हे प्रभु! हे प्रभु!" कहता है, उनमें से हर एक स्वर्ग के राज्य में प्रवेश न करेगा, परन्तु वही जो मेरे स्वर्गीय पिता की इच्छा पर चलता है। उस दिन बहुत से लोग मुझ से कहेंगे, "हे प्रभु, हे प्रभु, क्या हम ने तेरे नाम से भविष्यद्वाणी नहीं की, और तेरे नाम से दुष्‍टात्माओं को नहीं निकाला, और तेरे नाम से बहुत से आश्‍चर्यकर्म नहीं किए?" तब मैं उनसे खुलकर कह दूँगा, "मैं ने तुम को कभी नहीं जाना। हे कुकर्म करनेवालो, मेरे पास से चले जाओ"' (मत्ती 7:21-23)। ऐसा क्यों कहा जाता है कि जब प्रभु लौटेगा, तो वह बकरियों को भेड़ों से और गेहूँ को जंगली दानों के पौधों से अलग कर देगा? इसलिए यह कहना बिलकुल गलत है कि जो लोग अपने विश्वास द्वारा बचाए गए हैं, वे स्वर्ग के राज्य में प्रवेश कर सकते हैं। यह पूरी तरह से प्रभु यीशु के शब्दों से हटकर और उसके वचनों का विरोध करता है! इसलिए अगर हम प्रभु के वचन को ग्रहण नहीं करते और उनमें विश्वास नहीं करते, बल्कि पादरियों और एल्डरों द्वारा प्रचारित भ्रांतियों से चिपके रहते हैंऔर परमेश्वर पर विश्वास की अपनी ही अवधारणाओं और कल्पनाओं पर भरोसा करते हैं, तो हम कभी भी परमेश्वर की अपेक्षाएँ पूरी नहीं कर पाएँगे, और कभी भी स्वर्ग के राज्य में प्रवेश करने में सक्षम नहीं होंगे।"

मैंने बहन के शब्दों पर चिंतन किया और महसूस किया कि उसने जो कहा उसमें बहुत अर्थ है, इसलिए मैं वहाँ बैठी चुपचाप सुनती रही... बहन ने बात करना जारी रखा: "सर्वशक्तिमान परमेश्वर के वचन ने पहले से ही बचाये जाने और पूर्ण उद्धार प्राप्त करने के रहस्य को खोल दिया है, तो आओ, हम सर्वशक्तिमान परमेश्वर के वचन की ओर ध्यान दें और देखें कि उसे इसके बारे में क्या कहना है। सर्वशक्तिमान परमेश्वर कहता है: 'उस समय यीशु का कार्य समस्त मानवजाति को छुटकारा दिलाना था। उन सभी के पापों को क्षमा कर दिया गया था जो उसमें विश्वास करते थे; अगर तुम उस पर विश्वास करते हो, तो वह तुम्हें छुटकारा दिलाएगा; यदि तुम उस पर विश्वास करते, तो तुम पापी नहीं रह जाते, तुम अपने पापों से मुक्त हो जाते हो। यही बचाए जाने और विश्वास द्वारा उचित ठहराए जाने का अर्थ है। फिर विश्वासियों के अंदर परमेश्वर के प्रति विद्रोह और विरोध का भाव था, और जिसे अभी भी धीरे-धीरे हटाया जाना था। उद्धार का अर्थ यह नहीं था कि मनुष्य पूरी तरह से यीशु द्वारा प्राप्त कर लिया गया है, बल्कि यह था कि मनुष्य अब पापी नहीं रह गया है, उसे उसके पापों से मुक्त कर दिया गया है। अगर तुम विश्वास करते हो, तो तुम फिर कभी भी पापी नहीं रहोगे' (वचन, खंड 1, परमेश्वर का प्रकटन और कार्य, परमेश्वर के कार्य का दर्शन (2))। 'मनुष्य को छुटकारा दिए जाने से पहले शैतान के बहुत-से ज़हर उसमें पहले ही डाल दिए गए थे, और हज़ारों वर्षों तक शैतान द्वारा भ्रष्ट किए जाने के बाद मनुष्य के भीतर ऐसा स्थापित स्वभाव है, जो परमेश्वर का विरोध करता है। इसलिए, जब मनुष्य को छुटकारा दिलाया गया है, तो यह छुटकारे के उस मामले से बढ़कर कुछ नहीं है, जिसमें मनुष्य को एक ऊँची कीमत पर खरीदा गया है, किंतु उसके भीतर की विषैली प्रकृति समाप्त नहीं की गई है। मनुष्य को, जो कि इतना अशुद्ध है, परमेश्वर की सेवा करने के योग्य होने से पहले एक परिवर्तन से होकर गुज़रना चाहिए। न्याय और ताड़ना के इस कार्य के माध्यम से मनुष्य अपने भीतर के गंदे और भ्रष्ट सार को पूरी तरह से जान जाएगा, और वह पूरी तरह से बदलने और स्वच्छ होने में समर्थ हो जाएगा। केवल इसी तरीके से मनुष्य परमेश्वर के सिंहासन के सामने वापस लौटने के योग्य हो सकता है। ... क्योंकि मनुष्य को छुटकारा दिए जाने और उसके पाप क्षमा किए जाने को केवल इतना ही माना जा सकता है कि परमेश्वर मनुष्य के अपराधों का स्मरण नहीं करता और उसके साथ अपराधों के अनुसार व्यवहार नहीं करता। किंतु जब मनुष्य को, जो कि देह में रहता है, पाप से मुक्त नहीं किया गया है, तो वह निरंतर अपना भ्रष्ट शैतानी स्वभाव प्रकट करते हुए केवल पाप करता रह सकता है। यही वह जीवन है, जो मनुष्य जीता है—पाप करने और क्षमा किए जाने का एक अंतहीन चक्र। अधिकतर मनुष्य दिन में सिर्फ इसलिए पाप करते हैं, ताकि शाम को उन्हें स्वीकार कर सकें। इस प्रकार, भले ही पापबलि मनुष्य के लिए हमेशा के लिए प्रभावी हो, फिर भी वह मनुष्य को पाप से बचाने में सक्षम नहीं होगी। उद्धार का केवल आधा कार्य ही पूरा किया गया है, क्योंकि मनुष्य में अभी भी भ्रष्ट स्वभाव है। ... यह पाप से ज्यादा गहरी दौड़ रही है, इसे शैतान द्वारा स्थापित किया गया है और यह मनुष्य के भीतर गहराई से जड़ जमाए हुए है। मनुष्य के लिए अपने पापों से अवगत होना आसान नहीं है; उसके पास अपनी गहरी जमी हुई प्रकृति को पहचानने का कोई उपाय नहीं है, और उसे यह परिणाम प्राप्त करने के लिए वचन के न्याय पर भरोसा करना चाहिए। केवल इसी प्रकार से मनुष्य इस बिंदु से आगे धीरे-धीरे बदल सकता है' (वचन, खंड 1, परमेश्वर का प्रकटन और कार्य, देहधारण का रहस्य (4))। 'तुम सिर्फ यह जानते हो कि यीशु अंत के दिनों में उतरेगा, परन्तु वास्तव में वह कैसे उतरेगा? तुम लोगों जैसा पापी, जिसे परमेश्वर के द्वारा अभी-अभी छुड़ाया गया है, और जो परिवर्तित नहीं किया गया है, या सिद्ध नहीं बनाया गया है, क्या तुम परमेश्वर के हृदय के अनुसार हो सकते हो? तुम्हारे लिए, तुम जो कि अभी भी पुराने अहम् वाले हो, यह सत्य है कि तुम्हें यीशु के द्वारा बचाया गया था, और कि परमेश्वर द्वारा उद्धार की वजह से तुम्हें एक पापी के रूप में नहीं गिना जाता है, परन्तु इससे यह साबित नहीं होता है कि तुम पापपूर्ण नहीं हो, और अशुद्ध नहीं हो। यदि तुम्हें बदला नहीं गया तो तुम संत जैसे कैसे हो सकते हो? भीतर से, तुम अशुद्धता से घिरे हुए हो, स्वार्थी और कुटिल हो, मगर तब भी तुम यीशु के साथ अवतरण चाहते हो—क्या तुम इतने भाग्यशाली हो सकते हो? तुम परमेश्वर पर अपने विश्वास में एक कदम चूक गए हो: तुम्हें मात्र छुटकारा दिया गया है, परन्तु परिवर्तित नहीं किया गया है। तुम्हें परमेश्वर के हृदय के अनुसार होने के लिए, परमेश्वर को व्यक्तिगत रूप से तुम्हें परिवर्तित और शुद्ध करने का कार्य करना होगा; यदि तुम्हें सिर्फ छुटकारा दिया जाता है, तो तुम पवित्रता को प्राप्त करने में असमर्थ होंगे। इस तरह से तुम परमेश्वर के आशीषों में साझेदारी के अयोग्य होंगे, क्योंकि तुमने मनुष्य का प्रबंधन करने के परमेश्वर के कार्य के एक कदम का सुअवसर खो दिया है, जो कि परिवर्तित करने और सिद्ध बनाने का मुख्य कदम है। और इसलिए तुम, एक पापी जिसे अभी-अभी छुटकारा दिया गया है, परमेश्वर की विरासत को सीधे तौर पर उत्तराधिकार के रूप में पाने में असमर्थ हो' (वचन, खंड 1, परमेश्वर का प्रकटन और कार्य, पदवियों और पहचान के सम्बन्ध में)।

बहन ने सहभागिता जारी रखी। "सर्वशक्तिमान परमेश्वर के वचन से हम देख सकते हैं कि परमेश्वर द्वारा किए गये कार्य का हर चरण भ्रष्ट मानव जाति की आवश्यकताओं के अनुसार पूरा किया जाता है। व्यवस्था के युग के अंत में, मनुष्य शैतान द्वारा अधिकाधिक रूप से भ्रष्ट किया जा रहा था और वो अधिक से अधिक पाप कर रहा था। मनुष्य ने यहोवा के नियमों का उल्लंघन किया था और उसे पत्थरों से मार-मार कर खत्म कर दिए जाने और स्वर्ग की आग से जलाए जाने का खतरा था। परमेश्वर मानवजाति से प्यार करता है। उसने पापी मानव देह की समानता में देहधारण किया, और पाप से मनुष्य को बचाने के लिए उसे क्रूस पर कीलों से जड़ दिया गया। इसलिए, जब तक हम प्रभु यीशु में विश्वास करते हैं, हम बचा लिए जाएँगे और प्रभु हमारे पापों को याद नहीं रखेगा। हम सीधे परमेश्वर के सामने आ सकते हैं और उससे प्रार्थना कर सकते हैं, और उसके द्वारा दिए गए अनुग्रह की बहुतायत का आनंद ले सकते हैं। लेकिन भले ही हम बचाए गए हैं, उससे यह साबित नहीं होता है कि हम पाप से रहित हैं। हम, अर्थात मानवजाति हज़ारों सालों से शैतान द्वारा किए गए हैं। शैतान के ज़हर ने हमारे अंदर गहरी जड़ें बना ली हैं, यह ज़हर हमारी प्रकृति, हमारा जीवन बन गया है। हम शैतानी प्रकृति जैसे कि दंभ और अहंकार, धोखाधड़ी और कुटिलता, स्वार्थ और घिनौनापन, और लालच तथा बुराई से नियंत्रित होते हैं। हम अभी भी झूठ बोलने, धोखा देने, पाप करने परमेश्वर का विरोध करने में सक्षम हैं। यह पापों को लगातार करने और फिर दोष को स्वीकार कर लेने के चक्रव्यूह में जीने की जड़ है। इसलिए, भ्रष्ट मानव जाति की आवश्यकताओं और मानवजाति को बचाने के लिए परमेश्वर की प्रबंधन योजना के आधार पर, परमेश्वर मनुष्य का न्याय करने और उसे ताड़ना देने हेतु अंत के दिनों में कार्य का एक नया चरण पूरा करने के लिए आया है, ताकि वो हमें शुद्ध कर सके और हमारे भ्रष्ट स्वभाव को बदल दे। अंत में जो लोग उद्धार प्राप्त कर लेते हैं और जिन्हें पूर्ण कर दिया गया है, परमेश्वर उन्हें अपने राज्य में ले जाएगा। अगर हम अब भी इस अवधारणा को थामे रहते हैं कि 'एक बार बचाया जाना हमेशा के लिए बचाया जाना है,' और हम अंत के दिनों में परमेश्वर के न्याय के कार्य को स्वीकार करने से इंकार करते हैं, तो शैतान का जो ज़हर जो हमारे खून में है, वह कभी भी शुद्ध नहीं होगा, और हम कभी भी परमेश्वर के पूर्ण उद्धार को प्राप्त नहीं कर सकेंगे, स्वर्ग के राज्य में लाए जाने का तो सवाल ही नहीं उठता। ये परिणाम बहुत गंभीर हैं। तो, अब, इन अंत के दिनों में, केवल अनुग्रह के युग से आगे चलकर और अंत के दिनों के सर्वशक्तिमान परमेश्वर के न्याय के कार्य को स्वीकार करके, मनुष्य पूरी तरह से शुद्ध किया जा सकेगा, परमेश्वर के पूर्ण उद्धार को प्राप्त करेगा और एक अच्छी मंज़िल तक पहुँचेगा।"

जब मैंने बहन द्वारा की गई सहभागिता को सुना, तो मैंने मन ही मन सोचा: "हाँ, सर्वशक्तिमान परमेश्वर के वचन बहुत व्यावहारिक हैं। पिछले कई सालों से, क्या मैं ऐसा जीवन नहीं जी रही हूँ जिसमें मैं दिन के दौरान पाप करती हूँ लेकिन फिर रात में उन्हें स्वीकार करती हूँ? प्रभु में हमारे विश्वास के कारण हमें वास्तव में केवल हमारे पापों के लिए क्षमा किया गया है, लेकिन हमारी पापमय प्रकृति अभी भी मौजूद है। हम अभी भी पाप, और परमेश्वर का विरोध कर सकते हैं। प्रभु पवित्र है, तो कैसे वे लोग जो अक्सर पाप करते हैं और उसका विरोध करते हैं, स्वर्ग के राज्य में उठाए जा सकते हैं? सर्वशक्तिमान परमेश्वर के वचनों ने मेरे मन में इन मुद्दों की गांठों को खोल दिया है जिनका मुझ पर कई वर्षों से भार था। सर्वशक्तिमान परमेश्वर के वचनों में वास्तव में सत्य हैं जिन्हें हमें खोजना चाहिए। क्या यह हो सकता है कि सर्वशक्तिमान परमेश्वर वास्तव में लौटा हुआ प्रभु है? मुझे वास्तव में इसकी ठीक से जाँच करने की ज़रूरत है।"

मैं धीरे-धीरे उस बहन के खिलाफ़ मन में खड़ी की गयी दीवार को गिराने लगी, लेकिन जब मैं उन मामलों की जाँच करने के बारे में सोच ही रही थी, जिन पर हमने चर्चा की थी, कि दरवाज़े पर किसी के ज़ोर दस्तक देने की आवाज़ आई। बहन ह्यू दरवाजा खोलने के लिए भागी, और मेरा पादरी कमरे में धड़धड़ाते हुए घुस आया। उसने मुझे देखा, और फिर उसने उस बहन को देखा जो सर्वशक्तिमान परमेश्वर के राज्य का सुसमाचार फैला रही थी, और फिर उसने मुझसे आश्चर्य और क्रोध के स्वर में कहा: "तुम यहाँ क्या कर रही हो? क्या मैंने तुम्हें नहीं कहा था कि यहाँ-वहाँ जाकर अपरिचितों के प्रचार को मत सुनना? तुम फिर भी कैसे यहाँ आकर उन्हें सुन सकती हो? जल्दी घर चली जाओ, और फिर कभी उनकी मत सुनना। अगर तुम धोखा खा गयी तुम्हारे पश्चाताप के लिए बहुत देर हो जाएगी!" जब पादरी ने मुझे ये बातें सुना लीं, तो वह बहन को धमकी देने लगा, "और तुम लोग जो पूर्वी बिजली का प्रचार रहे हो, तुम हमारी कलीसिया में बस हमारी भेड़ें चुराने के अलावा और कुछ नहीं करते हो! तुरंत चली जाओ, अगर तुम नहीं जाओगी तो मैं इतना विनम्र नहीं रहूँगा!" पादरी को बहन के साथ इस तरह पेश आते देखकर मैं घृणा से भर गई, अतः मैंने उससे कहा, "पादरी महाशय, इस बहन के पास कहने के लिए कुछ वाकई अच्छी बातें थीं, और जो कुछ उसने कहा यह सब बाइबल के अनुरूप है। मुझे लगता है कि यह वास्तव में काफी संभव है कि सर्वशक्तिमान परमेश्वर लौटा हुआ प्रभु हो। आप इसे एक बार सुन क्यों नहीं लेते, और फिर हम निर्णय ले सकते हैं। इसके अलावा, क्या बाइबल यह नहीं कहती है कि 'अतिथि-सत्कार करना न भूलना, क्योंकि इसके द्वारा कुछ लोगों ने अनजाने में स्वर्गदूतों का आदर-सत्कार किया है' (इब्रानियों 13:2)? हम लोगों को जो प्रभु में विश्वास करते हैं, दया दिखानी चाहिए, हम लोगों के साथ ऐसा व्यवहार नहीं कर सकते। क्या इस बहन को इस तरह से बाहर निकालना परमेश्वर की शिक्षाओं के खिलाफ़ नहीं है?" यह सुनकर पादरी मुझ पर चिल्लाया, "तुम समझती ही कितना हो? हम जो यीशु में विश्वास करते हैं, पहले से ही बचाए जा चुके हैं, हमें फिर से बचाए जाने की ज़रूरत नहीं है! वे यहाँ भेड़ें चुराने आए हैं, इसलिए हमें उनका स्वागत नहीं करना चाहिए!" यह सुनकर जो बहन सुसमाचार फैला रही थी, मुस्कुराई और बोली: "हम सभी प्रभु की वापसी की प्रतीक्षा कर रहे हैं, हम क्यों बैठकर बातचीत नहीं कर सकते? अगर हम प्रभु की वापसी को चूक जाते हैं तो हमें बहुत खेद होगा—" बहन की बात पूरी होने की प्रतीक्षा किए बिना, पादरी ने यह कहते हुए उसे बाहर निकालना शुरू कर दिया, "बस बहुत हुआ, चाहे तुम कितने ही अच्छे से क्यों न बोलो, मुझे फिर भी नहीं सुनना है! तुरंत ही चली जाओ!" और इस तरह, पादरी इस हद तक चला गया कि बहन को घर से बाहर निकालने के लिए उसे धकेलने, खींचने और गालियाँ देने लगा। बहन के जाने के बाद, पादरी मुझे दुबारा धमकाने लगा, "जल्दी से घर वापस जाओ। अब से तुम्हें पूर्वी बिजली के लोगों के संपर्क में रहने की अनुमति नहीं दी जाएगी। अगर तुमने संपर्क किया तो तुम्हें कलीसिया से निष्कासित कर दिया जाएगा, और यदि ऐसा होता है तो तुम्हें कभी परमेश्वर की सराहना प्राप्त करने और स्वर्ग के राज्य में प्रवेश करने का अवसर नहीं मिलेगा।" चूंकि मैंने बहन द्वारा दी गई सहभागिता पहले ही सुन ली थी, मुझे समझ में आ गया था कि प्रभु यीशु का कार्य केवल छुटकारे का था, उसने मनुष्य को शुद्ध नहीं किया था, केवल तभी जब प्रभु न्याय के अपने कार्य को पूरा करने के लिए अंत के दिनों में लौटता है, तभी वो मनुष्य को पूरी तरह से शुद्ध करेगा और बचाएगा। अंत के दिनों में परमेश्वर के न्याय के कार्य को स्वीकार किए बिना, मनुष्य का भ्रष्ट स्वभाव नहीं बदलेगा, और वह परमेश्वर के उद्धार को प्राप्त करने और स्वर्ग के राज्य में प्रवेश करने में समर्थ नहीं होगा। इसलिए, पादरी के शब्दों का मुझ पर बहुत अधिक प्रभाव नहीं पड़ा, मैंने यों ही झूठी सहमति दिखाते हुए सिर हिला दिया, और बाद में मैं घर लौट आई।

घर लौटने के बाद, बहन ने जो सहभागिता की थी, उस पर मैं विचार करती रही, और मैंने मन ही मन सोचा: "जो कुछ भी वह बहन कह रही थी वह सब बाइबल के अनुरूप है। मेरा यह विश्वास बहुत ही आधारहीन था कि ‘एक बार बचाया जाना हमेशा के लिए बचाया जाना है’।" मैंने उन विगत सारे वर्षों के दरम्यान प्रभु में विश्वास करने के बारे में सोचा और महसूस किया कि मैं लगातार पाप करने और फिर अपना दोष स्वीकारने कि परिस्थितियों में जी रही थी, लेकिन मैं कभी इस समस्या को हल नहीं कर सकी थी, और मैं व्यक्तिगत रूप से बहुत पीड़ा से गुज़री थी। मुझे लगा कि अगर मैं इसी तरह विश्वास करते रहती, तो अंत में मैं परमेश्वर की सराहना प्राप्त नहीं कर सकूँगी। बहन की सहभागिता सुनने के बाद, मैं और भी निश्चित हो गई कि यदि प्रभु में विश्वास करने वाले लोग पूर्ण उद्धार प्राप्त करना चाहते हैं और स्वर्ग के राज्य में प्रवेश करना चाहते हैं, तो उन्हें वास्तव में लौटे हुए प्रभु यीशु द्वारा किए गए कार्य को स्वीकार करना होगा जो मनुष्य का न्याय और शुद्धिकरण करता है। इसलिए मैंने विचार किया: अंत के दिनों में सर्वशक्तिमान परमेश्वर के न्याय का कार्य वास्तव में क्या है? सर्वशक्तिमान परमेश्वर मनुष्य को कैसे शुद्ध करता और बदलता है? जब मैं इन बातों पर विचार कर रही थी, तो साथ ही मैं बाइबल के पन्ने भी पलटाये जा रही थी, अचानक मैंने एक ऐसा अंश देखा जहाँ प्रभु यीशु कहता है: "मुझे तुम से और भी बहुत सी बातें कहनी हैं, परन्तु अभी तुम उन्हें सह नहीं सकते। परन्तु जब वह अर्थात् सत्य का आत्मा आएगा, तो तुम्हें सब सत्य का मार्ग बताएगा, क्योंकि वह अपनी ओर से न कहेगा परन्तु जो कुछ सुनेगा वही कहेगा, और आनेवाली बातें तुम्हें बताएगा" (यूहन्ना 16:12-13)। मैंने देखा कि बाइबल यह भी कहती है: "क्योंकि वह समय आ पहुँचा है कि पहले परमेश्‍वर के लोगों का न्याय किया जाए" (1पतरस 4:17)। "जिसके कान हों वह सुन ले कि आत्मा कलीसियाओं से क्या कहता है" (प्रकाशितवाक्य 2:7)। जब मैंने इसे पढ़ा तो मुझे ऐसा लगा कि मैं अंततः एक सपने से जाग उठी थी: वास्तव में, प्रभु यीशु ने बहुत पहले भविष्यवाणी की थी कि अंत के दिनों में परमेश्वर और अधिक सत्य व्यक्त करेगा और काम का एक नया चरण पूरा करेगा। क्या यह मनुष्य का न्याय और शुद्धिकरण के कार्य को करने के लिए सर्वशक्तिमान परमेश्वर का आना नहीं है? मैंने सोचा, "अगर आज पादरी न आता और इतनी मुश्किलें न खड़ी करता तो मैं सर्वशक्तिमान परमेश्वर के मार्ग के बारे में गंभीरता से सुनना जारी रख सकती थी। इससे पहले मैंने हमेशा पादरी और एल्डरों की बातें सुनी थीं, लेकिन मैंने कभी भी सर्वशक्तिमान परमेश्वर के अंत के दिनों के कार्य की खोज और जाँच नहीं की थी। मैं बस वही करती थी जो पादरी और एल्डर कहते थे। आज मुझे यह पता चला कि मेरे दिल में प्रभु के लिए कोई जगह थी ही नहीं। जहां तक प्रभु की वापसी की जांच करने की बात है, मैंने प्रभु की इच्छा की खोज नहीं की, बल्कि पादरी और एल्डरों की बातें सुनी। मैं वास्तव में अत्यंत बेवकूफ़ थी! हम में से जो प्रभु में विश्वास करते हैं उन्हें परमेश्वर को सम्मान देना चाहिए, और हमें प्रभु की वापसी के संबंध में सक्रिय रूप से परमेश्वर के कदमों की तलाश करनी चाहिए, केवल इसी तरह हम परमेश्वर की इच्छा के अनुरूप होंगे। आज मैंने देखा कि पादरी का काम प्रभु की इच्छा के अनुरूप बिलकुल नहीं हैं। वे जो कुछ भी कहते हैं उसे मैं अब अपनी आँखों पर पट्टी बांधकर नहीं सुन सकती, मुझे सर्वशक्तिमान परमेश्वर के मार्ग की खोज और जाँच करनी ही होगी।"

अगले दिन सुबह, सबसे पहले, मैंने बहन ह्यू के घर जाकर उस बहन की तलाश करने का फैसला किया जिसने सर्वशक्तिमान परमेश्वर के सुसमाचार का प्रचार किया था, ताकि हम सहभागिता को जारी रख सकें। किसने सोचा होगा कि इससे पहले कि मैं दरवाज़े से बाहर निकलती, बहन ह्यू उस बहन को मेरे घर पर ले आई थी। यह वास्तव में प्रभु का मार्गदर्शन था। उसने पहले चिंतापूर्वक मुझसे पूछा कि क्या मैं पिछले दिन पादरी के कारण परेशान हुई थी। मैंने बहुत निश्चय से कहा, "नहीं, कल की सहभागिता के बाद, मैं यहाँ वापस आई और ध्यान से मैंने सारी बातों पर विचार किया, और मुझे एहसास हुआ कि हम वास्तव में केवल प्रभु यीशु में विश्वास करने के द्वारा शुद्ध नहीं हो सकते हैं। हमारी भ्रष्ट प्रकृति अभी भी मौजूद है, और इसके होते हुए हम परमेश्वर के पूर्ण उद्धार को प्राप्त करने में सक्षम नहीं होंगे। और तो और, मैंने बाइबल का एक पद भी पढ़ा जो वास्तव में भविष्यवाणी करता है कि प्रभु अंत के दिनों में न्याय के अपने कार्य को पूरा करने के लिए वापस आएगा। जिस बात को मैं अब सबसे ज्यादा जानना चाहती हूँ वह यह है कि वास्तव में सर्वशक्तिमान परमेश्वर अंत के दिनों में जो न्याय का कार्य करने वाला है, वह किस बारे में है? सर्वशक्तिमान परमेश्वर का न्याय का कार्य कैसे मनुष्य को शुद्ध करेगा और बदल देगा?"

बहन ने खुशी से कहा: "परमेश्वर को धन्यवाद हो! तुमने जो प्रश्न पूछा है वह वास्तव में अत्यंत महत्वपूर्ण है, क्योंकि यह इस महत्वपूर्ण विषय के साथ जुड़ा हुआ है कि परमेश्वर में हमारा विश्वास हमें पूर्ण उद्धार प्राप्त करने और स्वर्ग के राज्य में प्रवेश करने में सक्षम बनाता है या नहीं। आओ, पहले हम देखें कि सर्वशक्तिमान परमेश्वर के वचन क्या कहते हैं। 'वर्तमान देहधारण में परमेश्वर का कार्य मुख्य रूप से ताड़ना और न्याय के द्वारा अपने स्वभाव को व्यक्त करना है। इस नींव पर निर्माण करते हुए वह मनुष्य तक अधिक सत्य पहुँचाता है और उसे अभ्यास करने के और अधिक तरीके बताता है और ऐसा करके मनुष्य को जीतने और उसे उसके भ्रष्ट स्वभाव से बचाने का अपना उद्देश्य हासिल करता है। यही वह चीज़ है, जो राज्य के युग में परमेश्वर के कार्य के पीछे निहित है' (वचन, खंड 1, परमेश्वर का प्रकटन और कार्य, प्रस्तावना)। '"न्याय" शब्द का जिक्र होने पर संभवत: तुम उन वचनों के बारे में सोचोगे, जो यहोवा ने सभी स्थानों पर कहे थे और फटकार के जो वचन यीशु ने फरीसियों से कहे थे। अपनी समस्त कठोरता के बावजूद, ये वचन परमेश्वर द्वारा मनुष्य का न्याय नहीं थे; बल्कि वे विभिन्न परिस्थितियों, अर्थात् विभिन्न संदर्भों में परमेश्वर द्वारा कहे गए वचन हैं। ये वचन मसीह द्वारा अंत के दिनों में मनुष्यों का न्याय करते हुए कहे जाने वाले शब्दों से भिन्न हैं। अंत के दिनों में मसीह मनुष्य को सिखाने, उसके सार को उजागर करने और उसके वचनों और कर्मों की चीर-फाड़ करने के लिए विभिन्न प्रकार के सत्यों का उपयोग करता है। इन वचनों में विभिन्न सत्यों का समावेश है, जैसे कि मनुष्य का कर्तव्य, मनुष्य को परमेश्वर का आज्ञापालन किस प्रकार करना चाहिए, मनुष्य को किस प्रकार परमेश्वर के प्रति निष्ठावान होना चाहिए, मनुष्य को किस प्रकार सामान्य मनुष्यता का जीवन जीना चाहिए, और साथ ही परमेश्वर की बुद्धिमत्ता और उसका स्वभाव, इत्यादि। ये सभी वचन मनुष्य के सार और उसके भ्रष्ट स्वभाव पर निर्देशित हैं। खास तौर पर वे वचन, जो यह उजागर करते हैं कि मनुष्य किस प्रकार परमेश्वर का तिरस्कार करता है, इस संबंध में बोले गए हैं कि किस प्रकार मनुष्य शैतान का मूर्त रूप और परमेश्वर के विरुद्ध शत्रु-बल है। अपने न्याय का कार्य करने में परमेश्वर केवल कुछ वचनों के माध्यम से मनुष्य की प्रकृति को स्पष्ट नहीं करता; बल्कि वह लंबे समय तक उसे उजागर करता है, उससे निपटता है और उसकी काट-छाँट करता है। उजागर करने, निपटने और काट-छाँट करने की इन विधियों को साधारण वचनों से नहीं, बल्कि उस सत्य से प्रतिस्थापित किया जा सकता है, जिसका मनुष्य में सर्वथा अभाव है। केवल इस तरह की विधियाँ ही न्याय कही जा सकती हैं; केवल इस तरह के न्याय द्वारा ही मनुष्य को वशीभूत और परमेश्वर के प्रति समर्पण के लिए पूरी तरह से आश्वस्त किया जा सकता है, और इतना ही नहीं, बल्कि मनुष्य परमेश्वर का सच्चा ज्ञान भी प्राप्त कर सकता है। न्याय का कार्य मनुष्य में परमेश्वर के असली चेहरे की समझ पैदा करने और उसकी स्वयं की विद्रोहशीलता का सत्य उसके सामने लाने का काम करता है। न्याय का कार्य मनुष्य को परमेश्वर की इच्छा, परमेश्वर के कार्य के उद्देश्य और उन रहस्यों की अधिक समझ प्राप्त कराता है, जो उसकी समझ से परे हैं। यह मनुष्य को अपने भ्रष्ट सार तथा अपनी भ्रष्टता की जड़ों को जानने-पहचानने और साथ ही अपनी कुरूपता को खोजने का अवसर देता है। ये सभी परिणाम न्याय के कार्य द्वारा लाए जाते हैं, क्योंकि इस कार्य का सार वास्तव में उन सभी के लिए परमेश्वर के सत्य, मार्ग और जीवन का मार्ग प्रशस्त करने का कार्य है, जिनका उस पर विश्वास है। यह कार्य परमेश्वर के द्वारा किया जाने वाला न्याय का कार्य है' (वचन, खंड 1, परमेश्वर का प्रकटन और कार्य, मसीह न्याय का कार्य सत्य के साथ करता है)।

परमेश्वर के वचन को पढ़ने के बाद, बहन ने सहभागिता जारी रखते हुए कहा, "परमेश्वर के वचन के माध्यम से हम समझते हैं कि अंत के दिनों में सर्वशक्तिमान परमेश्वर का न्याय का कार्य मनुष्य को उजागर और विश्लेषित करने के लिए सत्य के कई पहलुओं का उपयोग करता है, और न्याय का यह कार्य उसके धार्मिक और प्रतापी स्वभाव के द्वारा किया जाता है जो मनुष्य के किसी अपराध को सहन नहीं करता है। परमेश्वर मनुष्य के भ्रष्ट सार और उसकी भ्रष्टता की सच्चाई को प्रकट करने के लिए, और हमारी उस शैतानी प्रकृति का न्याय करने के लिए जो परमेश्वर के प्रति विरोध और विश्वासघात करती है, और हमारे भीतर निहित सभी प्रकार की भ्रष्टता को शुद्ध करने के लिए अपने वचनों का उपयोग करता है। भ्रष्टता के उदाहरण में शामिल है: परमेश्वर के कार्य के विषय में बहुत सारी अवधारणाएँ और कल्पनाएँ रखना, या परमेश्वर के कार्य की जाँच करते समय में अपनी ही अवधारणाओं को सच्चाई मान लेना, अपनी मर्जी के अनुसार परमेश्वर का आकलन, परमेश्वर की निंदा और परमेश्वर का विरोध करना। भले ही हम परमेश्वर में विश्वास करते हैं, लेकिन वास्तव में हम अविश्वासियों से अलग नहीं हैं, हम सभी प्रसिद्धि और सौभाग्य का पीछा करते हैं, इसके लिए कोई भी क़ीमत चुकने को तैयार हैं, लेकिन एक भी व्यक्ति परमेश्वर को संतुष्ट करने के लिए नहीं जीता है; हम कई चीज़ों को उन दृष्टिकोणों के साथ भी देखते हैं जो परमेश्वर के साथ असंगत हैं, जैसे कि हमारी यह धारणा है कि जब तक हम प्रभु में विश्वास करते हैं, हम बचा लिए जाएँगे, और जब प्रभु आएगा तो हम स्वर्ग के राज्य में उठा लिए जाएँगे, जबकि वास्तव में परमेश्वर कहता है कि केवल परमेश्वर की इच्छा का पालन करके ही मनुष्य स्वर्ग के राज्य में प्रवेश कर सकेगा। हमारे भीतर जो भ्रष्टता है ये उसके बस कुछ ही उदाहरण हैं। परमेश्वर के न्याय और ताड़ना के माध्यम से, इन भ्रष्ट स्वभावों, इन गलत दृष्टिकोणों और शैतान की जीवन सूक्तियों को शुद्ध और परिवर्तित कर दिया जाएगा, और हम परमेश्वर का वास्तव में आज्ञापालन करेंगे। साथ ही साथ परमेश्वर के न्याय और ताड़ना के माध्यम से, हम यह भी पहचान लेंगे कि परमेश्वर का धार्मिक स्वभाव मनुष्यों के अपराध को सहन नहीं करता है, हम जान लेंगे कि परमेश्वर किस प्रकार के व्यक्ति को पसंद करता है, किस प्रकार के व्यक्ति से परमेश्वर घृणा करता है, और हम जानेंगे कि मनुष्य को बचाने की परमेश्वर की इच्छा को समझेंगे, हम परमेश्वर का आदर करेंगे, हम जानेंगे कि सत्य की खोज कैसे करें, और परमेश्वर की सराहना को प्राप्त करने के लिए हमारे कर्तव्यों को सही तरीके से कैसे पूरा करें। परमेश्वर के वचनों का अनुभव और अभ्यास करके हम कई सत्यों को समझेंगे। उदाहरण के लिए, हम जान लेंगे कि परमेश्वर में विश्वास करने का अर्थ क्या है; हम जान लेंगे कि वास्तव में उद्धार प्राप्त करने का अर्थ क्या है; हम जानेंगे कि परमेश्वर का अनुपालन करने और परमेश्वर से प्यार करने का अर्थ क्या है; हम जान लेंगे कि परमेश्वर की इच्छा का अनुसरण करने का अर्थ क्या है, आदि। हमारे सभी भ्रष्ट स्वभाव अलग-अलग हद तक बदल जाएँगे, और हमारे जीवन की विचारधाराएँ और हमारे मूल्य भी परिवर्तित हो जाएँगे। यही न्याय और ताड़ना का वो कार्य है जो परमेश्वर हमारे बीच करता है, तुम इसे परमेश्वर का प्रेमपूर्ण उद्धार भी कह सकती हो। तो, केवल अंत के दिनों के मसीह—सर्वशक्तिमान परमेश्वर के आसन के सामने न्याय को प्राप्त करके हम सत्य को प्राप्त करने में सक्षम होंगे, केवल तभी हम पाप से दूर जा सकेंगे और शुद्ध होकर पूर्ण उद्धार को प्राप्त करेंगे। बहन, क्या तुम इस सहभागिता को समझ पा रही हो?"

परमेश्वर के वचनों को पढ़ने से और बहन की सहभागिता के माध्यम से, मैं परमेश्वर के कार्य और उसकी इच्छा को समझने लगी। मैंने सहमति में अपना सिर हिलाया, और गहराई से द्रवित होने को महसूस किया, और मैंने कहा, "परमेश्वर को धन्यवाद, सर्वशक्तिमान परमेश्वर के वचन को सुनकर, मुझे यह समझ आ गया है कि अंत के दिनों में परमेश्वर मनुष्य का न्याय और शुद्धिकरण का कार्य करने के लिए अपने वचन के सत्य का उपयोग करता है। मेरी पिछली कोशिशें बहुत अस्पष्ट थीं, अव्यवहारिक थीं। अब मैं समझती हूँ कि केवल अंत के दिनों में परमेश्वर के न्याय और ताड़ना के कार्य को स्वीकार करने के माध्यम से ही है मनुष्य परमेश्वर द्वारा शुद्ध किया जा सकता है और पूर्ण उद्धार प्राप्त कर सकता है, स्वर्ग के राज्य में प्रवेश कर सकता है। सर्वशक्तिमान परमेश्वर लौटा हुआ प्रभु यीशु है! मैं सर्वशक्तिमान परमेश्वर के अंत के दिनों के कार्य को, परमेश्वर के वचनों के न्याय और ताड़ना को स्वीकार करने के लिए तैयार हूँ, ताकि मेरा भ्रष्ट स्वभाव किसी दिन जल्द ही बदला जा सके।" जैसे ही बहन ने मेरी बात सुनी, वह खुशी से मुस्कुराई, और उसने लगातार परमेश्वर को अपना धन्यवाद दिया।

सर्वशक्तिमान परमेश्वर के वचनों ने मुझे मेरे मन की अवधारणाओं से मुक्त कर दिया, और उन्होंने मुझे मेरे भ्रष्ट स्वभाव को हटाने, और शुद्ध हो जाने का मार्ग दिखाया है। मुझे लगता है कि पूर्ण उद्धार प्राप्त करने की खोज में मेरी दिशा और लक्ष्य अब स्पष्ट है। मेरी आत्मा उज्ज्वल, स्थिर और मुक्त महसूस करती है। जब मैंने खिड़की से बाहर देखा, तो मुझे लगा कि उस दिन का आकाश विशेष रूप से साफ़ और उजला था। मैंने तुरंत ज़मीन पर घुटने टेके और मैंने परमेश्वर से प्रार्थना की: "हे परमेश्वर, मैं तुम्हें धन्यवाद देती हूँ। अपने जीवनकाल में, तुम्हारी वापसी का स्वागत करने और तुम्हारे प्रकटन को देखने का सौभाग्य मिलना कितनी बड़ी आशीष है! लेकिन मैं अंधी और अज्ञानी हूँ, क्योंकि मैंने पादरी और एल्डरों द्वारा फैलायी गयी अफ़वाहों पर विश्वास किया, मैं अपनी अवधारणाओं और कल्पनाओं को थामे रही, और मैंने लगभग अपना अनंत उद्धार खो ही दिया था! हे परमेश्वर, मैं बहुत अज्ञानी और संवेदनहीन हूँ! मैं पश्चाताप करने के लिए तैयार हूँ, और मैं पूर्ण उद्धार प्राप्त करने के इस अत्यंत दुर्लभ अवसर को संजोती हूँ। मैं आपकी उपस्थिति में अन्य भाइयों और बहनों को लाने के लिए भी तैयार हूँ ताकि वे आपके द्वारा उद्धार प्राप्त कर सकें! आमेन!"


31. कटीली झाड़ियों में उगा घास का एक तिनका

यिशिन, सिंगापुर

नवम्बर 2016 में, फेसबुक के ज़रिए सर्वशक्तिमान परमेश्वर की कलीसिया के भाई लिन, बहन झांग और शियाओशियाओ से मेरा परिचय हुआ। उन्होंने बाइबल की कुछ भविष्यवाणियों को मिलाकर मुझसे सहभागिता की और अंत के दिनों के परमेश्वर के कार्य की गवाही दी। उनकी सहभागिता और गवाहियों से मुझे समझ में आया कि प्रभु यीशु ने जो छुटकारे का काम किया था, उसी की बुनियाद पर सर्वशक्तिमान परमेश्वर वचनों के ज़रिये लोगों का न्याय और उन्हें निर्मल करने का कार्य कर रहा है। सर्वशक्तिमान परमेश्वर यह कार्य इंसान को पूरी तरह से शैतान के कब्ज़े से बचाने और हमें हमारे भ्रष्ट स्वभावों से मुक्त करने के लिए करता है ताकि हम परमेश्वर के खिलाफ विद्रोह और उसका विरोध न करें, बल्कि उसका सच्चा आज्ञापालन और आराधना करने वाले इंसान बनें। सर्वशक्तिमान परमेश्वर के वचनों से मुझे समझ में आया कि परमेश्वर का अंत के दिनों का न्याय-कार्य गेहूँ और घासपात को, भेड़ों और बकरियों को, बुद्धिमान कुँवारियों और मूर्ख कुँवारियों को उजागर कर देगा, अंतत: हर एक को उसकी किस्म के अनुसार अलग-अलग करके, अच्छों को पुरस्कार और दुष्टों को सज़ा देगा। मुझे एहसास हुआ कि सर्वशक्तिमान परमेश्वर वापस आया प्रभु यीशु ही है जिसके लिए मैं तरस रही थी, मैंने खुश होकर सर्वशक्तिमान परमेश्वर के अंत के दिनों के कार्य को स्वीकार कर लिया।

एक दिन, मेरी पुरानी कलीसिया की बहन झू ने मुझसे अचानक पूछ लिया कि मैं इन दिनों क्या कर रही हूँ, मैंने उसे बताया कि मैं सर्वशक्तिमान परमेश्वर के अंत के दिनों के कार्य की जाँच-पड़ताल कर रही थी। बहन झू ने सर्वशक्तिमान परमेश्वर की कलीसिया को बहुत कुछ भुरा-भला कहा और सर्वशक्तिमान परमेश्वर की निंदा की। उसने मुझसे गुज़ारिश की कि मैं उनसे कोई संबंध न रखूँ। मैंने कहा, "मैं कुछ समय से सर्वशक्तिमान परमेश्वर की कलीसिया के कुछ भाई-बहनों के संपर्क में हूँ और हमने एक-दूसरे से अपने विचार भी साझा किए हैं। उनका सत्य पर सहभागिता का तरीका बहुत नया और स्पष्ट है, उनकी बातें सुनकर मैंने बहुत से सत्यों को समझा है। इससे मुझे बहुत मदद मिली है, काफी लाभ हुआ है, वे लोग ऐसे बिल्कुल भी नहीं हैं जैसा आप बता रही हैं। इसके अलावा, सर्वशक्तिमान परमेश्वर के वचन बहुत ही व्यवहारिक हैं, मैं जिन मसलों को पहले कभी समझ नहीं पायी थी, उन वचनों की वजह से वे बड़ी आसानी से सुलझ गए। परमेश्वर के वचन हमारे जीवन को पोषण दे सकते हैं और हमें अभ्यास का मार्ग दिखा सकते हैं।" मेरे अटल निश्चय को देखकर, बहन झू ने पैंतरा बदला और मुझसे पूछा कि क्या मैं सर्वशक्तिमान परमेश्वर के अंत के दिनों के कार्य की अपनी जाँच-पड़ताल के बारे में बहन युन को बताऊँगी—जो हमें प्रभु के सुसमाचार पर प्रवचन देती है। मैंने उससे कहा, "नहीं, उन्हें अभी कुछ बताने की ज़रूरत नहीं है। अभी तो ऐसी बहुत-सी चीज़ें हैं जो मुझे समझ में नहीं आतीं, लेकिन जब मैं अपनी जाँच पूरी कर लूँगी और मुझे पक्का यकीन हो जाएगा, तब मैं अपनी खोज के बारे में सबको बताऊँगी।" उसने माना कि बहन यु को कुछ भी बताने से पहले मुझे सारी बातों को स्पष्ट कर लेना चाहिए।

लेकिन इसके पाँच दिन बाद, मुझे इस बात पर आश्चर्य हुआ कि मैं जिस सेलॉन में काम करती थी, उसकी बॉस ने मुझसे कहा, "यिशिन, बहन युन ने मुझे तुम्हारे लिए प्रार्थना करने के लिए कहा है। दरअसल, मुझे प्रार्थना करनी आती नहीं है लेकिन मैं पूरी कोशिश करूँगी...।" यह सुनकर मुझे तुरंत एहसास हुआ कि बहन झू ने बहन युन को मेरी सर्वशक्तिमान परमेश्वर के अंत के दिनों के कार्य की जाँच-पड़ताल करने वाली बात बता दी। मुझे लगा बहन झू ने यह हरकत अच्छी नहीं की, मुझे उस पर गुस्सा आया। मुझे लगा कि उसने मुझे धोखा दिया है, और मेरे साथ छल किया है। मुझे महसूस हुआ कि प्रभु के प्रति समर्पित भाई-बहन भी भरोसे लायक नहीं हैं। मैं यह बात सोच ही रही थी कि मेरी बॉस ने मुझसे बिना कुछ पूछे, सेलॉन में दर्जन भर सहर्मियों को इकट्ठा करके उन्हें यह बता दिया कि मैं अच्छी ईसाई नहीं हूँ और मैं भटक गयी हूँ। उसने सर्वशक्तिमान परमेश्वर का विरोध और निंदा करने वाली बहुत-सी बातें कहीं। यह सब इतना जल्दी हुआ कि मुझे समझ में नहीं आया कि मैं क्या कहूँ, मैं बहुत परेशान हो गयी। मैंने मन ही मन प्रार्थना की: "प्यारे प्रभु, इन सब लोगों ने तेरे लौट आने का समाचार सुन लिया है, तो इनके अंदर तेरी वापसी की जाँच-पड़ताल करने की रुचि क्यों नहीं है? ये लोग महज़ ऑनलाइन अफवाहों को सुनकर तेरा विरोध और निंदा करने वाली बातें क्यों कर रहे हैं? सर्वशक्तिमान परमेश्वर ने इतने सारे सत्य व्यक्त किए हैं, क्या उनसे साबित नहीं होता कि सर्वशक्तिमान परमेश्वर तेरी ही वापसी है? उन्हें सर्वशक्तिमान परमेश्वर के प्रति मेरी आस्था का विरोध करने की क्या ज़रूरत है? क्या मैं गलत हूँ? हे प्रभु, मुझे समझ में नहीं आ रहा कि मैं क्या करूँ? प्लीज़ मेरी अगुवायी कर और मुझे राह दिखा...।"

उसके बाद, मैंने भाई लिन को उस दिन की सारी बातें बतायीं, उसने मुझे सर्वशक्तिमान परमेश्वर के वचनों का एक अंश पढ़कर सुनाया: "शैतान हमेशा उपस्थित रहकर उस ज्ञान का भक्षण कर रहा है, जो मेरे बारे में लोगों के हृदयों में है, दाँतों को पीसते और अपने पंजों को खोलते-बंद करते हुए अपनी मृत्यु के अंतिम समय के संघर्ष में लगा हुआ है। क्या तुम लोग इस समय उसकी कपटपूर्ण युक्तियों में फंसना चाहते हो? क्या तुम लोग ऐसे वक्त में अपने जीवन को बर्बाद कर लेना चाहते हो जब मेरा कार्य अंतत: पूरा हो गया है? क्या तुम लोग इंतज़ार कर रहे हो कि मैं एक बार फिर अपनी सहनशीलता दिखाऊँ? मेरे बारे में ज्ञान पाने की कोशिश करना सबसे मुख्य बात है, परन्तु अभ्यास पर ध्यान देना अपरिहार्य है। मेरे वचन सीधे तौर पर तुम लोगों पर उजागर किए जाते हैं, और मैं यह आशा करता हूँ कि तुम लोग मेरे मार्गदर्शन का अनुसरण करोगे" (वचन, खंड 1, परमेश्वर का प्रकटन और कार्य, संपूर्ण ब्रह्मांड के लिए परमेश्वर के वचन, अध्याय 6)। भाई लिन ने मुझसे सहभागिता की। "हम परमेश्वर के वचनों से समझ सकते हैं कि तुम्हारे साथ जो कुछ भी हुआ, वह एक आध्यात्मिक जगत की लड़ाई है और तुम शैतान के प्रलोभनों के विरुद्ध खड़ी थी। अंत के दिनों में, परमेश्वर देहधारण करके इंसान को बचाने के लिए वचन व्यक्त कर रहा है। ऐसा करके, वह हमें इस योग्य बनाता है कि हम उसके वचनों से सत्य को समझ पाएँ, परमेश्वर के कार्य को जान पाएँ, परमेश्वर के स्वभाव को जान पाएँ, शैतान को पूरी तरह से त्यागकर, परमेश्वर की ओर मुड़ जाएँ, और उद्धार प्राप्त करके परमेश्वर को हासिल हो जाएँ। शैतान हमेशा परमेश्वर के पीछे पड़ा रहता है, परमेश्वर के काम को बाधित करने और उसमें रुकावट डालने का प्रयास करता है, सर्वशक्तिमान परमेश्वर—अंत के दिनों के मसीह—को लाँछित और निंदित करने की खातिर अफवाहें फैलाने के लिए हर तरह के लोगों का इस्तेमाल करता है और हमें परमेश्वर के सामने आने से रोकता है। सत्ता में बैठे धार्मिक अगुवा और नास्तिक शैतान का मूर्त रूप हैं। परमेश्वर जब भी धरती पर अपना कार्य करने के लिए देहधारण करता है, ये लोग उसका विरोध और उसकी निंदा करते हैं, उसका अनुसरण करने से लोगों को रोकते हैं, उसे बाधित करने की कोशिश करते हैं। जब प्रभु यीशु ने अपना कार्य किया, तो उस समय के मुख्य याजक धर्मशास्त्री और फ़रीसी शैतान के गुर्गों की तरह पेश आए, उन्होंने प्रभु के कार्य की निंदा और विरोध करने की हर संभव कोशिश की। उन्होंने प्रभु यीशु को बदनाम करने और उसकी निंदा करने करने के लिए झूठी अफवाहें फैलायीं और झूठी गवाहियाँ दीं। मिसाल के तौर पर, उन्होंने ईश-निंदा करते हुए कहा कि प्रभु यीशु शैतानी ताकत का इस्तेमाल करके, दुष्टात्माओं को नष्ट कर रहा है, उन्होंने प्रभु यीशु को बदनाम करते हुए कहा कि सीज़र को कर न देने के लिए वह स्थानीय लोगों को भड़का रहा है, उन्होंने सैनिकों को रिश्वत देकर उनसे यह कहलवाया कि प्रभु यीशु का पुनरुत्थान नहीं हुआ है, उसके अनुयायी चुपके से उसके शरीर को उठा कर ले गये। जब परमेश्वर ने अंत के दिनों में अपना कार्य करने के लिए देहधारण किया, तो चीनी सरकार, जो अपनी रोज़ी-रोटी और ओहदा बचाने में लगे पादरियों और एल्डरों के साथ मिलकर, चीन को नास्तिक देश बनाने की कोशिश कर रही है, उसने सर्वशक्तिमान परमेश्वर और सर्वशक्तिमान परमेश्वर की कलीसिया के खिलाफ अनगिनत झूठ फैलाने और झूठी गवाहियाँ देनी शुरू कर दी ताकि लोगों को धोखा दिया जा सके, उन्हें डराया जा सके, उन्हें परमेश्वर के अंत के दिनों के कार्य की जाँच-पड़ताल करने और स्वीकार करने से रोका जा सके। सत्य को न समझने वाले और भेद न कर पाने वाले लोग इन अफवाहों पर आँख मूँदकर भरोसा कर लेते हैं और वे इन भ्राँतियों को फैलाकर शैतान की बोली बोलते हैं, लोगों को परेशान करते हैं और उन्हें सच्चे मार्ग को स्वीकार करने से रोकते हैं। ऐसे लोग शैतान के गुर्गे बन जाते हैं, वे लोग परमेश्वर का विरोध करने वाली दुष्टात्माएँ बन जाते हैं। इसलिए हमें अच्छी तरह से समझ लेना चाहिए कि नास्तिक चीनी सरकार परमेश्वर की शत्रु है, और इस बात को भी अच्छी तरह से जान लेना चाहिए कि ये पादरी और एल्डर जो लोगों को परमेश्वर के कार्य की जाँच-पड़ताल करने से रोकते हैं, हमारे समय के फ़रीसी हैं। हमें इस बात को समझ लेना चाहिए कि इंटरनेट की अफवाहें हमें परमेश्वर की ओर मुड़ने से रोकने के लिए शैतान की साज़िश है। हमें यह बात भी साफ तौर पर जान लेनी चाहिए कि अगर हम सच्चे मार्ग की जाँच-पड़ताल करना चाहते हैं, तो हमें सिर्फ परमेश्वर के वचनों को ही सुनना चाहिए और शैतान की अफवाहों पर ज़रा भी ध्यान नहीं देना चाहिए। इस तरह हम लोग आध्यात्मिक लड़ाई के वक्त परमेश्वर के पक्ष में खड़े हो पाएँगे, परमेश्वर की गवाही दे पाँएगे, और शैतान हमें नहीं ले जा पाएगा।"

भाई लिन की सहभागिता से मुझे अफवाहों के मूल को समझने में मदद मिली। अब मैं समझ गयी कि मुझे बाधित करने और रुकावट डालने के पीछे शैतान का मकसद मुझे परमेश्वर के अंत के दिनों का उद्धार पाने से रोकना था। इस बात पर और अधिक विचार करने के बाद, मुझे एहसास हुआ कि जो लोग मुझे पर आक्रमण कर रहे थे उन्होंने सर्वशक्तिमान परमेश्वर के वचनों को कभी पढ़ा ही नहीं, सर्वशक्तिमान परमेश्वर के अंत के दिनों के कार्य की जाँच-पड़ताल ही नहीं की। वे लोग आँख मूँदकर अफवाहों पर भरोसा कर रहे थे, सर्वशक्तिमान परमेश्वर का विरोध और उसकी निंदा कर रहे थे। शैतान ने उनके दिमाग को एकदम सड़ा दिया था, वे लोग परमेश्वर को जाने बिना शैतान की ज़बान बोलकर परमेश्वर का विरोध कर रहे थे। एक समझदार इंसान पहले सर्वशक्तिमान परमेश्वर के वचनों को ईमानदारी से पढ़ेगा और किसी भी निष्कर्ष पर पहुँचने से पहले पूरी जाँच-पड़ताल करेगा। लेकिन परमेश्वर में आस्था का होना कोई मामूली बात नहीं है, मुझे डर था कि मैं कोई गलत मार्ग न चुन लूँ, इसलिए मेरे मन में अभी भी चिंताएँ थीं। काम से घर लौटकर, मैंने आँखों में आँसू लिए प्रभु से प्रार्थना की: "हे प्रभु, मैं खोयी-खोयी-सी और उलझन में हूँ, लेकिन मैं उसमें विश्वास नहीं करना चाहती जो लोग कह रहे हैं और तोते की तरह रटे हुए शब्द बोल रहे हैं। मैं तेरी इच्छा के अनुसार काम करना चाहती हूँ, इसलिए मेरी अगुवायी कर और मुझे राह दिखा।" उस रात, जब मैं सोयी, तो कुछ घंटों के बाद, मुझे ऐसा लगा जैसे कोई चीज़ मुझे दबा रही है। मैंने आँखें खोलने की कोशिश की लेकिन खोल नहीं पायी। यह सोचकर कि इस तरह संघर्ष करना बेकार है, मैं ज़ोर से चिल्लायी, "मुझे बचाओ प्रभु यीशु!" मैं दो बार चिल्लायी, लेकिन कुछ नहीं हुआ। मुझे अभी भी लग रहा था कि कोई चीज़ मुझे दबा रही है। मुझे समझ में नहीं आ रहा था कि मैं क्या करूँ, मैं बहुत डर गयी थी। अचानक, मुझे सर्वशक्तिमान परमेश्वर का ख्याल आया, और मैं पुकारने लगी, "हे सर्वशक्तिमान परमेश्वर! सर्वशक्तिमान परमेश्वर!" और मेरी आँख खुल गयी। उठने के बाद, मैं अभी भी काँप रही थी, मुझे पूरी तरह होश में आने में समय लगा। मुझे आश्चर्य हुआ कि जब मैंने प्रभु यीशु को पुकारा तो कुछ नहीं हुआ, लेकिन जब मैंने सर्वशक्तिमान परमेश्वर को पुकार तो मैं तुरंत उठ गयी। फिर मुझे भाई लिन की एक सहभागिता याद आयी: "हर युग में परमेश्वर का एक अलग नाम होता है, जब परमेश्वर नया काम शुरू करता है, तो पवित्र आत्मा नये युग के लिए उसका नया नाम तय कर देता है। इसलिए परमेश्वर की सराहना, देखभाल और सुरक्षा पाने के लिए, विश्वासियों को चाहिए कि वे प्रार्थना के लिए परमेश्वर के वर्तमान युग के नाम का ही प्रयोग करें। इस युग में, प्रभु यीशु पहले ही आ चुका है और उसने सर्वशक्तिमान परमेश्वर नाम धारण करके अनुग्रह के युग का अंत किया है और राज्य के युग का आरंभ किया है। अंत के दिनों में, परमेश्वर का नाम सर्वशक्तिमान परमेश्वर है, इसलिए हमें अपनी प्रार्थनाओं में इसी नाम का प्रयोग करना चाहिए, वरना परमेश्वर उन्हें सुनेगा नहीं।" तब जाकर मुझे एहसास हुआ कि मेरा भयानक सपना स्वाभाविक नहीं था, बल्कि परमेश्वर ने मेरी प्रार्थना सुन ली थी और यह प्रमाण दिया था कि सर्वशक्तिमान परमेश्वर लौटकर आया प्रभु यीशु ही है। परमेश्वर का धन्यवाद! इस एहसास के बाद, मेरे दिल में शक्ति का संचार हुआ और अब मेरे अंदर अपने बॉस और सहकर्मियों के आक्रमणों का सामना करने की आस्था थी।

अगले दिन मेरी बॉस ने वहाँ काम करने वाले तमाम लोगों से फिर कहा कि मैं भटक गयी हूँ, और सर्वशक्तिमान परमेश्वर की निंदा करने वाली बहुत-सी बातें भी कहीं। ऐसी बातों को सुनकर मुझे सचमुच गुस्सा आ गया, और मैंने उससे कहा, "हम सब लोग परमेश्वर में आस्था रखते हैं। आप बजाय आँख मूँदकर सर्वशक्तिमान परमेश्वर की निंदा और तिरस्कार करने के, उसके वचनों और काम की जाँच-पड़ताल करके परमेश्वर की इच्छा को जानने का प्रयास क्यों नहीं करतीं? ऐसा करके तो आप यही ज़ाहिर कर रही हैं कि आपके दिल में परमेश्वर के लिए कोई श्रद्धा नहीं है!" इतना कहकर, मैं वहाँ से तेज़ी से निकल गयी। कुछ समय बाद, मेरी बॉस मुझे ढूँढ़ती हुई वहाँ आयी और बोली कि मुझे गुस्सा नहीं करने चाहिए था। मैंने कहा, "मैं गुस्सा नहीं करना चाहती थी लेकिन आपको भी ऐसी बातें नहीं कहनी चाहिए थी। आपने जो कुछ कहा, उससे परमेश्वर की निंदा, विरोध और तिरस्कार होता है और हम परमेश्वर के विश्वासियों को कभी ऐसी बातें नहीं कहनी चाहिए, क्योंकि उससे परमेश्वर का अपमान होता है। आपके हिसाब से, ऐसा लग सकता है कि मुझे अपने मन को बदलने के लिए उकसाकर आप अच्छा काम कर रही हैं। लेकिन मैं कोई बच्ची नहीं हूँ, और मुझे लगता है कि मैं बातों को तार्किक ढंग से समझती हूँ। जहाँ तक यह सवाल है कि सर्वशक्तिमान परमेश्वर लौटकर आया प्रभु यीशु है या नहीं, यह ऐसा विषय है जिसकी मैं खोज और जाँच-पड़ताल कर चुकी हूँ। यह कोई ऐसा विषय नहीं है कि मैंने यूँ ही विश्वास रखने का निश्चय कर लिया। आपको मेरे निर्णय का सम्मान करना चाहिए, आपको मुझे परमेश्वर के अंत के दिनों के कार्य की खोज और जाँच-पड़ताल करने से रोकने या उसमें बाधा डालने प्रयास नहीं करना चाहिए।" उसके बाद मेरी बॉस ने मुझसे पूछा कि क्या मैंने सर्वशक्तिमान परमेश्वर की कलीसिया के बारे में टीवी पर चल रही कोई अफवाह देखी है। मैंने कहा, "सारी नकारात्मक बातें शैतान की तरफ से आती हैं। मैंने सर्वशक्तिमान परमेश्वर के वचन पढ़े हैं, और सर्वशक्तिमान परमेश्वर की कलीसिया द्वारा निर्मित फिल्में, समूहगान वीडियो, और म्यूज़िक वीडियो देखे हैं। मैं वो सब नहीं देखती जो आप देखती हैं। सर्वशक्तिमान परमेश्वर की कलीसिया अपने सदस्यों को दुष्टतापूर्ण काम नहीं करने देती, जो कि आपकी बातों से बिल्कुल उलट है। सर्वशक्तिमान परमेश्वर चाहता है कि हम ईमानदार और नेक इंसान बनें जिनमें इंसानियत हो, ज़मीर और विवेक हो।" मेरी बातों को सुनकर मेरी बॉस अवाक रह गयी, और कोई विकल्प न देखकर वो वहाँ से चली गयी।

उसके बाद मेरी बॉस ने मेरे साथ दुर्व्यवहार करना शुरू कर दिया, यहाँ तक कि वह मुझ पर तंज़ कसने लगी। मैं जानती थी कि वो यह सब मुझसे सर्वशक्तिमान परमेश्वर में मेरी आस्था छुड़वाने के लिए कर रही है। एक दिन, वो मुझसे अचानक बोली, "बहन युन अपने कारोबारी दौरे से लौटने के बाद आपसे बात करना चाहती है।" यह सुनकर मैं थोड़ी बेचैन और नर्वस हो गयी। मैंने सोचा: "बहन युन ज़रूर मुझे सर्वशक्तिमान परमेश्वर में मेरी आस्था से रोकने की कोशिश करेगी। मैं उसके प्रवचनों को सुनकर ही ईसाई बनी थी और वो हमारे ब्यूटी सेलॉन की वीआईपी ग्राहक है। अगर मैंने उसे नाराज़ कर दिया तो बॉस को अच्छा नहीं लगेगा, मुझे आगे चलकर उसके साथ काम करने में और भी मुश्किल आएगी।" जैसे-जैसे बहन युन के वापस आने का दिन नज़दीक आ रहा था, मैं और भी ज़्यादा नर्वस और भयभीत होती जा रही थी। एक दिन दोपहर के वक्त, मैं वीआईपी कक्ष में बैठी परमेश्वर से प्रार्थना कर रही थी। मैंने प्रार्थना खत्म ही की थी कि मेरे फोन की घंटी बजी। मेरी बॉस का फोन था। "बहन युन आ रही है। उसे फेशल कराना है।" मैं यह काम बिल्कुल नहीं करना चाहती थी लेकिन मना करने का कोई रास्ता नहीं था। मैंने ट्रीटमेंट कक्ष में वापस आकर, परमेश्वर की उपस्थिति में अपने आपको शांत करने के लिए भजनों की रिकॉर्डिंग लगा दी। मैंने "मैं परमेश्वर को प्रेम करने को दृढ़-संकल्पित हूँ" भजन को सुनते हुए, ये पंक्तियाँ सुनीं: "तुम मेरी आध्यात्मिक आँखें खोल दो, तुम्हारा आत्मा मेरे हृदय को प्रेरित करे। इसे ऐसा बना दो कि जब मैं तुम्हारे सामने आऊँ, तो वह सबकुछ फेंक दूँ, जो नकारात्मक है, किसी भी व्यक्ति, विषय या चीज़ से विवश होना छोड़ दूँ, और अपना हृदय तुम्हारे सामने पूरी तरह से खोलकर रख दूँ, और ऐसा कर दो कि मैं अपना संपूर्ण अस्तित्व तुम्हारे सामने अर्पण कर सकूँ। तुम जैसे भी मेरी परीक्षा लो, मैं तैयार हूँ। अब मैं अपनी भविष्य की संभावनाओं पर कोई ध्यान नहीं देता, और न ही मैं मृत्यु के जुए से बँधा हूँ। ऐसे हृदय के साथ जो तुमसे प्रेम करता है, मैं जीवन के मार्ग की तलाश करना चाहता हूँ" (मेमने का अनुसरण करो और नए गीत गाओ)। परमेश्वर के वचनों से मुझे आस्था प्राप्त हुई, धीरे-धीरे मैं शांत, ज़्यादा संतुलित और समझदार हो गयी। मैंने सोचा, "सही है, सच्चाई के रास्ते को चुनते समय, मुझे किसी भी व्यक्ति, मामले या चीज़ से दबना नहीं है। चूँकि मुझे पहले से ही यकीन है कि सर्वशक्तिमान परमेश्वर वापस आया प्रभु यीशु है, इसलिए मुझे बिना किसी शक या झिझक के उसका अनुसरण करना है। मेरी बॉस मुझे किस नज़र से देखती है और पेश आती है या बहन युन से मेरे संबंध किस तरह के बनते हैं, यह सब परमेश्वर के हाथों में है। मुझे इन तमाम बातों की चिंता छोड़कर, परमेश्वर की व्यवस्थाओं का पालन करना चाहिए।" इसलिए मैं पूरे आत्मविश्वास से स्थिति का सामना करने के लिए गयी।

थोड़ी देर बाद ही, बहन युन आ गयी। मैंने मन ही मन परमेश्वर से प्रार्थना की: "हे सर्वशक्तिमान परमेश्वर, वो तेरी निंदा और विरोध करने, तेरा तिरस्कार करने वाली बातें कहेगी और तुझ पर हमला करेगी। मुझे डर है कि वो मुझे परेशान करने की कोशिश करेगी। हे परमेश्वर, प्लीज़ मेरी मदद और रक्षा कर।" पहले तो, बहन युन ने अपने कारोबारी इस्राएली दौरे बात की कि वो कितना कामयाब रहा। लेकिन उसके बाद, वह घुमा-फिराकर उस विषय पर आ गयी। "अंत के दिनों में बहुत से नकली मसीह और नबी होते हैं जो लोगों को धोखा देने की कोशिश करते हैं—" मैं नहीं चाहती थी कि वो सर्वशक्तिमान परमेश्वर की निंदा करने वाली कोई बात कहे, इसलिए मैंने उसे बीच में ही टोककर कहा, "हाँ, प्रभु ने हमें यह चेतावनी दी है ताकि हम लोग ऐसे नकली मसीहियों से सावधान रहें जो संकेत और चमत्कार दिखाकर प्रभु यीशु की नकल करते हैं। लेकिन प्रभु का इरादा यह था कि हम लोग एक पहचान पैदा करें, न कि हम प्रभु की वापसी पर प्रवचन देने वालों को सुनने से इंकार कर दें। प्रभु यीशु ने कहा है, 'मेरी भेड़ें मेरा शब्द सुनती हैं; मैं उन्हें जानता हूँ, और वे मेरे पीछे पीछे चलती हैं' (यूहन्ना 10:27)। प्रभु हमें सही मार्ग दिखाएगा, इसलिए हमें इस बात की चिंता नहीं करनी चाहिए कि अंत के दिनों के नकली मसीह हमें भटका देंगे, बल्कि हमें यह बात भी दिमाग में रखनी चाहिए कि प्रभु अंत के दिनों में आएगा। अगर हम लोग प्रभु की खोज करेंगे, तो हम प्रभु के प्रकटन को पा लेंगे क्योंकि उसने कहा है कि परमेश्वर की भेड़ें परमेश्वर की वाणी को सुन सकती हैं।" लेकिन बहन युन ने मेरी बात पर ध्यान नहीं दिया और अंत के दिनों में नकली मसीहियों द्वारा लोगों को छले जाने के बारे में ही बोलती रही और मुझे समझाती रही कि मुझे अधिक सावधान रहना चाहिए। उसके बाद वह सर्वशक्तिमान परमेश्वर की कलीसिया की और भी ज़्यादा बुराई करती रही। लेकिन मैंने उसे नज़रंदाज़ कर दिया, और जब उसने देखा कि मैं कोई जवाब नहीं दे रही, तो उसने बोलना बंद कर दिया।

उसके बाद, अभी भी मेरी बॉस सर्वशक्तिमान परमेश्वर में मेरी आस्था से खुश नहीं थी, मेरी सहकर्मियों के सामने मुझे छेड़ती और मुझ पर हमला करती रही। इस दौरान, सर्वशक्तिमान परमेश्वर की कलीसिया के भाई-बहन हमेशा मेरे साथ परमेश्वर के वचनों पर मुझसे सहभागिता साझा करते रहे ताकि मैं परमेश्वर की इच्छा को समझ सकूँ। उन्होंने मुझे यह भी बताया कि परमेश्वर पवित्र है, परमेश्वर ने ही इंसान को बनाया है, उसने हमें उन्मुक्त इच्छा, यानी चुनने की आज़ादी दी है। उन्होंने मुझे बताया कि परमेश्वर कभी भी किसी को कुछ करने के लिए विवश नहीं करता बल्कि केवल सत्य व्यक्त करता है जिससे हमें पोषण प्राप्त होता है, हमें उसकी इच्छा को समझने में, अच्छाई-बुराई में भेद करने में मदद मिलती है। मिसाल के तौर पर, परमेश्वर ने आदम और हौवा से कहा कि वे अच्छाई-बुराई के ज्ञान के वृक्षों को छोड़कर, अदन-वाटिका से किसी भी वृक्ष के फलों को खा सकते हैं क्योंकि अगर उन्होंने प्रतिबंधित फल खाए तो वे यकीनन मर जाएँगे! परमेश्वर का सार अच्छाई है और वह इंसान को चुनने की आज़ादी देता है; केवल शैतान ही इंसान को नियंत्रण में रखकर विवश करता है, क्योंकि शैतान का सार बुराई है। इसलिए, सर्वशक्तिमान परमेश्वर के अंत दिनों के कार्य को स्वीकार करना इंसान का अपना फैसला है, इसके लिए किसी को विवश नहीं किया जाता। मुझे ये बातें बताने के अलावा, भाई-बहनों ने परमेश्वर के वचनों का एक अंश भी ढूँढ़ निकाला: "परमेश्वर द्वारा मनुष्य के भीतर किए जाने वाले कार्य के प्रत्येक चरण में, बाहर से यह लोगों के मध्य अंतःक्रिया प्रतीत होता है, मानो यह मानव-व्यवस्थाओं द्वारा या मानवीय हस्तक्षेप से उत्पन्न हुआ हो। किंतु पर्दे के पीछे, कार्य का प्रत्येक चरण, और घटित होने वाली हर चीज़, शैतान द्वारा परमेश्वर के सामने चली गई बाज़ी है, और लोगों से अपेक्षित है कि वे परमेश्वर के लिए अपनी गवाही में अडिग बने रहें। उदाहरण के लिए, जब अय्यूब को आजमाया गया था : पर्दे के पीछे शैतान परमेश्वर के साथ दाँव लगा रहा था, और अय्यूब के साथ जो हुआ वह मनुष्यों के कर्म थे, और मनुष्यों का हस्तक्षेप था। परमेश्वर द्वारा तुम लोगों में किए गए कार्य के हर कदम के पीछे शैतान की परमेश्वर के साथ बाज़ी होती है—इस सब के पीछे एक संघर्ष होता है। ... जब परमेश्वर और शैतान आध्यात्मिक क्षेत्र में संघर्ष करते हैं, तो तुम्हें परमेश्वर को कैसे संतुष्ट करना चाहिए, और किस प्रकार उसकी गवाही में अडिग रहना चाहिए? तुम्हें यह पता होना चाहिए कि जो कुछ भी तुम्हारे साथ होता है, वह एक महान परीक्षण है और ऐसा समय है, जब परमेश्वर चाहता है कि तुम उसके लिए गवाही दो" (वचन, खंड 1, परमेश्वर का प्रकटन और कार्य, केवल परमेश्वर से प्रेम करना ही वास्तव में परमेश्वर पर विश्वास करना है)। भाई-बहनों की सहभागिता की मदद से मैं इस अंश को थोड़ा-बहुत समझ पायी। अब मैं समझ गयी कि मुझे चाहे कुछ भी हो जाए, लेकिन इस बात को हमेशा परमेश्वर की स्वीकृति मिलती है। इन स्थितियों के ज़रिए परमेश्वर मुझे आज़मा रहा था कि मेरे आस्था सच्ची है या नहीं। इसके ज़रिए वह मेरे अंदर भेद करने की शक्ति भी पैदा कर रहा था। परमेश्वर चाहता था कि मैं अच्छी तरह से समझ जाँऊ कि उससे हमें क्या प्राप्त होता है और शैतान से क्या। वह चाहता था कि मैं उस पर भरोसा करना सीख लूँ और परीक्षण के समय उसी पर निर्भर रहूँ, अय्यूब की तरह परमेश्वर की गवाही दूँ, और इस तरह शैतान को अपमानित करूँ।

परमेश्वर के वचनों के मार्गदर्शन और भाई-बहनों की मदद से, मैं सच्चे मार्ग की एक ज़्यादा स्पष्ट तस्वीर बना पायी, मुझे यकीन हो गया कि मैं सर्वशक्तिमान परमेश्वर का अनुसरण करके गलत मार्ग पर नहीं चल रही बल्कि मेमने के पदचिह्नों से कदम से कदम मिलाकर चल रही हूँ। सर्वशक्तिमान परमेश्वर की कलीसिया के भाई-बहन सत्य और परमेश्वर की इच्छा पर मुझसे सहभागिता कर रहे थे। वे लोग इंसान को बचाने वाले परमेश्वर के कार्य की, जो परमेश्वर है और जो कुछ उसके पास है, उसकी गवाही दे रहे थे। उन्होंने किसी भी चीज़ पर विश्वास कर लेने के लिए मुझ पर कभी दबाव नहीं डाला, बल्कि अलग-अलग आवाज़ों में भेद करना सीखने के लिए मेरी मदद की ताकि मैं खुलकर अपना निर्णय ले सकूँ। लेकिन बहन युन और मेरी बॉस ऑनलाइन अफवाहों पर भरोसा करके लगातार ऐसी-ऐसी बातें कह रही थीं जिनसे परमेश्वर का विरोध और निंदा होती है ताकि वे मुझे बाधित और विवश कर सकें, और मुझे परमेश्वर के अंत के दिनों के कार्य को स्वीकार करने से रोक सकें। लेकिन जब मैंने उनके नज़रिए को नहीं माना, तो उन्होंने मुझे धमकाना शुरू कर दिया, मेरा मज़ाक उड़ाना शुरू कर दिया, और मुझ पर शाब्दिक प्रहार करने शुरू कर दिए। लेकिन मैं अच्छी तरह से समझ गयी कि वे जो कुछ कह रही और कर रही हैं, वह सब शैतान से आता है, क्योंकि लोगों को धमकाना, मजबूर करना, और उन पर हमला करने जैसे कृत्य सिर्फ शैतान से ही मिल सकते हैं। परमेश्वर का धन्यवाद! अब मैं एक नज़र में समझ सकती थी कि कौन परमेश्वर से आता है और कौन शैतान से, और अब मैं इस तरह के लोगों में भेद कर सकती थी। अब मुझे अपने दिल रोशनी भरती हुई महसूस होने लगी थी जैसे एक भारी बोझ हट गया हो। मैं परमेश्वर की बहुत आभारी थी कि उसने मुझे अंत के दिनों में एक इंसानी चोला दे दिया और बहुत सारे सत्य व्यक्त कर दिए ताकि, जब कभी मुझे सताया जाए, तो मैं परमेश्वर की इच्छा को समझने के लिए उसके वचनों की ओर मुड़ सकूँ और अभ्यास के मार्ग को पा सकूँ। मुझे लगा कि मैं कितनी खुशकिस्मत हूँ कि मैं परमेश्वर के वचनों के पोषण से थोड़ा-थोड़ा करके, आगे बढ़ पा रही हूँ!

पहले तो, मुझे लगा कि सारा मामला खत्म हो गया है, इसलिए जब मुझ पर नए सिरे से हमला शुरू हुआ, तो मुझे आश्चर्य हुआ। एक दिन, मैंने एक ग्राहक को ब्यूटी ट्रीटमेंट देने का काम पूरा ही किया था कि तभी मेरी बॉस आ गयी और मुझे अगली बिल्डिंग में ले गयी। हम लोग जैसे ही दरवाज़े पर पहुँचे, वो बोली कि बहन युन मेरा इंतज़ार कर रही है। मैं अंदर चली गयी, तो मैंने देखा कि वहाँ पर बहन युन, पादरी लियू और उसकी पत्नी मौजूद है, मैं एकदम नर्वस हो गयी, मुझे समझ में नहीं आया कि ये लोग क्या करने वाले हैं। मैंने तुरंत मन ही मन परमेश्वर से प्रार्थना की: "हे परमेश्वर, ये लोग फिर मुझसे बात करने चले आए। प्लीज़ मेरी रक्षा कर और उनके सवालों का जवाब देने के लिए मुझे बुद्धि दे।" प्रार्थना करने के बाद, मेरी घबराहट चली गयी, मुझे आश्चर्य हुआ: क्या ये लोग मुझे सर्वशक्तिमान परमेश्वर को छोड़ देने के लिए मजबूर करने आए हैं? और अगर मैंने इंकार कर दिया तो, क्या मेरा जॉब चला जाएगा? लेकिन तभी मुझे याद आया कि सब-कुछ परमेश्वर के हाथों में है और परमेश्वर की व्यवस्था हमेशा मुनासिब होती है, इसलिए उसका हल तो मिल गया, अगर मेरा जॉब चला भी गया, तो भी मैं सर्वशक्तिमान परमेश्वर को नहीं छोड़ूँगी।

पादरी ने मुझसे सवाल किया कि मैंने सबसे पहले प्रभु में आस्था रखनी कब शुरू की थी, और प्रभु में आस्था से जुड़ी ढेरों बातें कीं। उसके बाद उसने मुझसे पूछा, "तुम सर्वशक्तिमान परमेश्वर की कलीसिया के बारे में जानती हो? क्या तुम अब भी उनके संपर्क में हो?" उसके बाद वो सर्वशक्तिमान परमेश्वर की निंदा करने वाली बहुत-सी बातें करने लगा, उसने सर्वशक्तिमान परमेश्वर की कलीसिया के खिलाफ बहुत से झूठे आरोप लगाए। मुझे उसकी बातें सुनकर गुस्सा आ गया, और मैंने कहा, "ऐसा क्यों है कि आप जिस सर्वशक्तिमान परमेश्वर की कलीसिया के बारे में बता रहे हैं, वह वैसा बिल्कुल नहीं है जिसके संपर्क में मैं हूँ और जिसके बारे में असल में मैं कुछ जानती हूँ? ऑनलाइन सामग्री को हम सबने देखा है। मैंने जो देखा है वे सर्वशक्तिमान परमेश्वर के वचन हैं और सर्वशक्तिमान परमेश्वर की कलीसिया द्वारा निर्मित फिल्में और वीडियो हैं, साथ ही भाई-बहनों के अनुभवों की लिखित गवाहियाँ हैं। मैंने भी थोड़ा-बहुत नकारात्मक प्रचार देखा है, लेकिन सब का सब एकदम खोखला, आधारहीन अफवाह और झूठ है। वे लोग अपनी अफवाहों के पक्ष में एक भी ऐसा सबूत नहीं ला पाए जो ज़रा भी विश्वास-योग्य हो। वे लोग या तो हवा में से चीज़ों को गढ़ते हैं या मौजूदा झूठ को सजा-सँवारकर फैलाते हैं। ये सब शैतान के झूठ हैं, इसलिए मुझे उन पर न तो विश्वास है और न ही उनमें किसी तरह की कोई दिलचस्पी है। ऐसा क्यों है कि आप केवल नकारात्मक अफवाहों पर ही भरोसा करते हैं लेकिन कभी सर्वशक्तिमान परमेश्वर की कलीसिया की वेबसाइट पर परमेश्वर के वचनों को नहीं देखते? आप में से कोई भी परमेश्वर के वचनों को नहीं पढ़ता, न ही परमेश्वर के अंत के दिनों के कार्य की जाँच-पड़ताल करता है, बल्कि आपको उनकी निंदा करने में मज़ा आता है। क्या ऐसा करना सही है?" पादरी ने सीधे तौर पर मेरी बात का जवाब नहीं दिया, बल्कि यह बोला, "सर्वशक्तिमान परमेश्वर की कलीसिया का विस्तार बहुत तेज़ी से हुआ है, और वे सक्रिय रूप से दूसरी कलीसियाओं में जा कर उनके सदस्यों को चुरा रहे हैं। अगर तुम सर्वशक्तिमान परमेश्वर में आस्था रखने पर अड़ी रहोगी, तो फिर तुम्हारे प्रति हमारा व्यवहार अच्छा नहीं होगा। हम कलीसिया के सभी भाई-बहनों को बता देंगे कि अब तुम सर्वशक्तिमान परमेश्वर में आस्था रखने लगी हो, इसलिए जब अगली बार तुम हमारी सभा में आओगी, तो वे लोग सोचेंगे कि तुम उन्हें चुराने के लिए आयी हो और वे लोग तुम्हें नकार देंगे।" उसने कुछ झूठी गवाहियों से मुझे डराने की कोशिश की लेकिन उसकी बातों का मुझ पर कोई असर नहीं हुआ। बल्कि मेरी हिम्मत और बढ़ गयी और मैंने कहा, "जिस चीज़ की आप बात कर रहे हैं, उसे होते हुए क्या आपने अपनी आँखों से देखा है? या आपने उसकी पूरी जाँच-पड़ताल करके पक्के सबूत हासिल किए हैं? आपके पास क्या सबूत है कि यह सब सर्वशक्तिमान परमेश्वर की कलीसिया ने किया है? सबूत कहाँ है? आप लोग सिर्फ सर्वशक्तिमान परमेश्वर को बदनाम करने और सर्वशक्तिमान परमेश्वर की कलीसिया पर झूठे आरोप लगाने और उसे दोषी ठहराने के लिए सीसीपी सरकार और धार्मिक समुदाय द्वारा फैलायी गयी अफवाहों और झूठी गवाहियों को लेकर चल रहे हैं। क्या आपको इस बात की चिंता नहीं है कि आप लोग प्रभु द्वारा फ़रीसियों की तरह ही निंदित किए जाएँगे?"

मैं बोलती रही, "प्रभु यीशु ने अपने लौटकर आने की बात कही थी: 'परन्तु पहले अवश्य है कि वह बहुत दु:ख उठाए, और इस युग के लोग उसे तुच्छ ठहराएँ' (लूका 17:25)। इसका क्या अर्थ है? आज, पूरा धार्मिक समुदाय और चीन की नास्तिक कम्युनिस्ट सरकार सर्वशक्तिमान परमेश्वर के अंत के दिनों के कार्य का विरोध और निंदा करने के लिए जी-जान लगा रही है। क्या इससे प्रभु की भविष्यवाणी पूरी नहीं होती? आज धार्मिक समुदाय जो सर्वशक्तिमान परमेश्वर का विरोध और निंदा कर रहा है, क्या यह ठीक वैसी ही नहीं है जैसी बरसों पहले फ़रीसियों द्वारा प्रभु यीशु का विरोध और निंदा गयी थी? फ़रीसियों ने प्रभु यीशु का विरोध किया और इस बात को मानने से इंकार कर दिया कि वह वही मसीह है जिसकी भविष्यवाणी की गयी थी, लेकिन प्रभु के अनुयायियों ने पहचान लिया कि प्रभु यीशु वही मसीह है जिसकी भविष्यवाणी की गयी थी और उन्होंने उसका अनुसरण करना शुरू कर दिया। और आज, हम अपने आपको ठीक उसी स्थिति में पाते हैं। पादरी और एल्डर सर्वशक्तिमान परमेश्वर के अंत के दिनों के कार्य को स्वीकार नहीं कर रहे, वे सर्वशक्तिमान परमेश्वर का विरोध और निंदा कर रहे हैं, लेकिन अलग-अलग संप्रदायों की अच्छी भेड़ें सर्वशक्तिमान परमेश्वर के वचनों में परमेश्वर की वाणी को पहचान रही हैं और मान रही हैं कि सर्वशक्तिमान परमेश्वर लौटकर आया प्रभु यीशु ही है। ऐसा कैसे है? प्रभु यीशु ने कहा था कि परमेश्वर की भेड़ें परमेश्वर की वाणी को सुन पाती हैं, और परमेश्वर की वापसी भेड़ों को बकरियों से अलग कर देगी। मुझे प्रभु में आस्था रखते हुए अभी थोड़ा समय ही हुआ है, और मुझे बाइबल उतनी अच्छी तरह से समझ में नहीं आती, इसलिए मुझे यह नहीं पता कि प्रभु भेड़ों को बकरियों से कैसे अलग करेगा। पादरी लियू, आपको सेमिनारों में जाते और पादरी बने बरसों हो चुके हैं। शायद यह चीज़ आप मुझे बेहतर ढंग से समझा सकते हैं।" पादरी लियू ने मुझे गुस्से से देखा, क्योंकि उसे ठीक से पता नहीं था कि वो यह चीज़ मुझे कैसे समझाए। उसने बस इतना ही कहा, "हम विश्वासी लोग अनंत जीवन पाते हैं क्योंकि हमारा बपतिस्मा हो चुका है।" मैंने कहा, "क्या? क्या अनंत जीवन पाना इतना आसान है? तो क्या जो भी आपकी कलीसिया में आया है और जिसका भी बपतिस्मा हुआ है, वो स्वर्ग के राज्य में प्रवेश करेगा? क्या यह बात प्रभु के कथन के अनुरूप है? क्या ये सारे लोग प्रभु के पास सच्चे दिल से पहुँचते हैं? क्या ये तमाम लोग स्वर्गिक पिता का आज्ञापालन करते हैं? कलीसिया के हर प्रवचन में भेंट अर्पित करने के लिए कहा जाता है, लेकिन प्रभु ने कभी नहीं कहा कि भेंट अर्पित करना प्रभु से प्रेम करने के समान है। तो प्रभु से प्रेम करना क्या है?" पादरी लियू ने जवाब दिया, "खूब बाइबल पढ़ना और खूब प्रार्थना करना प्रभु से प्रेम करना है।" हालाँकि मुझे पता नहीं था कि प्रभु से सच्चा प्रेम करना क्या होता है, लेकिन यह पता था कि यह कहना बेवकूफी है कि खूब बाइबल पढ़ना और खूब प्रार्थना करना प्रभु से प्रेम करना है। फ़रिसी भी खूब बाइबल पढ़ते थे और प्रार्थना भी खूब करते थे, लेकिन क्या ऐसा कहा जा सकता है कि वे प्रभु से प्रेम करते थे? अगर वे प्रभु से प्रेम करते थे, तो उसकी निंदा और तिरस्कार क्यों करते थे, और उसे सूली पर क्यों चढ़ा दिया? मुझे लगा पादरी को ज़रा भी पता ही नहीं कि प्रभु से प्रेम करने का अर्थ क्या है? हो सकता है पादरियों को बाइबल और धर्मशास्त्रों के सिद्धांतों का ज्ञान हो, लेकिन इसका अर्थ यह नहीं है कि उन्हें सत्य का भी ज्ञान हो! लेकिन इसके लिए मैं खुद को ही दोष दे सकती थी कि मैंने पहले इस चीज़ को क्यों नहीं पहचाना और इन्हें इतना ऊँचा दर्जा क्यों दिया।

इस बात का एहसास होने के बाद, मुझे लगा कि अब पादरी लियू से बहस करते रहने का कोई फायदा नहीं, इसलिए मैंने बोलना बंद कर दिया। लेकिन पादरी के पास अभी भी कहने के लिए बहुत-कुछ था, "क्या तुम जानती हो, उन लोगों का कहना है कि प्रभु एक स्त्री का देहधारण करके परमेश्वर का कार्य करने आया है?" मैंने कहा, "परमेश्वर अपना कार्य करने के लिए कौन-सा देहधारण करके आता है, यह परमेश्वर का काम है। हम लोग तिनका हैं, परमेश्वर द्वारा बनाए गए तुच्छ प्राणी हैं, इसलिए परमेश्वर के कार्य के लिए हम नियम कैसे बना सकते हैं? बाइबल में कहा गया है, 'या उसका मंत्री कौन हुआ?' (रोमियों 11:34)। सर्वशक्तिमान परमेश्वर के वचन कहते हैं: 'मनुष्य को परमेश्वर के कार्य को परिभाषित नहीं करना चाहिए; बल्कि, मनुष्य परमेश्वर के कार्य को परिभाषित नहीं कर सकता। परमेश्वर की दृष्टि में मनुष्य एक चींटी जितना महत्वहीन है; तो फिर वह परमेश्वर के कार्य की थाह कैसे पा सकता है?' (वचन, खंड 1, परमेश्वर का प्रकटन और कार्य, प्रस्तावना)। हर चीज़ परमेश्वर ने बनायी है, परमेश्वर की बुद्धि हर चीज़ से बढ़कर है, इसलिए परमेश्वर चाहे जैसे कार्य करे, उसे उसके लिए पहले इंसान से पूछने की ज़रूरत नहीं है!" जब मैंने यह देखा कि परमेश्वर के अंत के दिनों के कार्य की जाँच-पड़ताल करने में उनकी कोई रुचि नहीं है, उनका मकसद सिर्फ बाल की खाल निकालना है, परमेश्वर पर आक्रमण करने और उसकी निंदा करने का मौका ढूँढ़ना है, मुझे परमेश्वर के अंत के दिनों के कार्य को स्वीकार करने से रोकना है, तो मैंने तय कर लिया कि अब मुझे बातचीत जारी नहीं रखनी है। आखिरकार, मैंने उससे पूछा, "आपको पता है आज आपका यहाँ आना मेरे सेलॉन के काम पर कैसा असर डालेगा?" मुझे आश्चर्य हुआ जब पादरी ने मेरे सामने ही झूठ बोल दिया, "तुम्हारी बॉस को नहीं पता कि यह बातचीत किस बारे में है।" अगर पादरी ने यह झूठ पहले बोला होता, तो मुझे झटका लगता कि जो इंसान प्रवचन देता है, लोगों को सीख देता है, जो बाइबल को इतनी अच्छी तरह समझता है, वो झूठ कैसे बोल सकता है। लेकिन उसे अपने सामने परमेश्वर की निंदा करने वाली झूठ गढ़ते देखने के बाद, मुझे इस पर ज़रा भी आश्चर्य नहीं हुआ। उन लोगों के लिए यह सब बहुत ही मामूली-सी बात है। मुझे प्रभु के वचन याद आ गए: "तुम अपने पिता शैतान से हो और अपने पिता की लालसाओं को पूरा करना चाहते हो। वह तो आरम्भ से हत्यारा है और सत्य पर स्थिर न रहा, क्योंकि सत्य उसमें है ही नहीं। जब वह झूठ बोलता, तो अपने स्वभाव ही से बोलता है; क्योंकि वह झूठा है वरन् झूठ का पिता है" (यूहन्ना 8:44)। मैंने मन ही मन परमेश्वर से ये वचन कहे: "परमेश्वर, तेरा धन्यवाद! तूने मेरे लिए आज इस घटना को अंजाम दिया ताकि मैं इस बात को जान सकूँ कि इन लोगों को सत्य की समझ नहीं है, ये लोग झूठे हैं जो बेशर्मी से झूठ फैलाकर लोगों को धोखा देते हैं। सचमुच, ये लोग पाखंडी फ़रीसी हैं।" मुझे अब उनसे और कुछ नहीं कहना था, मैं वहाँ से तुरंत चली जाना चाहती थी।

यह देखकर कि मैं बातचीत को जारी रखने के मूड में नहीं हूँ, बहन युन ने कहा, "यिशिन, तुम्हें अपने बच्चों और माता-पिता के बारे में सोचना चाहिए।" मैंने कहा, "वे सब लोग ठीक हैं, हम सभी लोग ठीक हैं। मैं एक सच्चे परमेश्वर में आस्था रखती हूँ, जो सभी चीज़ों को बनाने वाला है। सर्वशक्तिमान परमेश्वर ही लौटकर आया प्रभु है। परमेश्वर वो होता है जो लोगों से प्रेम करता है, उन्हें बचाता है। परमेश्वर के आशीषों और मार्गदर्शन से, मेरा परिवार और सुखी होता जाएगा।" पादरी और बहन युन मेरे लिए प्रार्थना करना चाहते थे, लेकिन मैंने इंकार कर दिया। पादरी ने मुझे चेतावनी देते हुए अपनी बात खत्म की: "अगर तुमने सर्वशक्तिमान परमेश्वर की कलीसिया को नहीं छोड़ा, तो तुम्हें कलीसिया से बेदखल कर दिया जाएगा!" मैंने सोचा: "और आजकल कलीसिया है कैसी? यह उस मंदिर की तरह है जब प्रभु यीशु ने अपना कार्य शुरु किया था: चोर-लुटेरों का अड्डा। सभाएँ कोई आध्यात्मिक पोषण नहीं देतीं, तो ऐसा क्या है जो मैं खो दूँगी?" मैं पहले ही परमेश्वर के अंत के दिनों के कार्य को स्वीकार कर चुकी हूँ, मेमने के पदचिह्नों से कदम से कदम मिलाकर चल रही हूँ, परमेश्वर के सिंहासन के सामने आ चुकी हूँ। मुझे मसीह से सजीव जीवन-जल प्राप्त हो रहा था, परमेश्वर के रूबरू सिंचित होने का, परमेश्वर की चरवाही पाने का आनंद मिल रहा था। मैं इस दुनिया में सबसे ज़्यादा खुश इंसान थी, अब सर्वशक्तिमान परमेश्वर की कलीसिया ही मेरा सच्चा घर था।

सर्वशक्तिमान परमेश्वर के वचन कहते हैं: "जो कुछ भी वर्तमान में व्यवस्थित किया गया है वह तुम लोगों को प्रशिक्षित करने के लिए है, ताकि तुम लोग अपने जीवन में विकास कर सको, अपनी आत्माओं को उत्सुक और तीक्ष्ण कर सको, अपनी आध्यात्मिक आंखों को खोल सको ताकि उन चीज़ों को पहचान सको जो परमेश्वर से आती हैं" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 13)। मैं परमेश्वर की आभारी हूँ कि मुझ पर उसकी करुणा बनी हुई है, उसने धार्मिक ताकतों का इस्तेमाल करके मुझे भेद कर पाने का विवेक दिया है। मैंने जान लिया है कि धार्मिक पादरी झूठ का पुलिंदा हैं, किस तरह वे लोग परमेश्वर के अंत के दिनों के कार्य का विरोध और निंदा करते हैं, मैंने देख लिया है कि किस तरह उनकी सभाएँ पापपूर्ण रवैया अपनाए हुए हैं, किस तरह वे भौतिक जगत के तौर-तरीकों और फैशन पर चल रहे हैं, किस तरह वे लोग एक-दूसरे को धोखा देते हैं, किस तरह वे लोग नास्तिकों की तरह बर्ताव करते हैं। इन सारी बातों से मुझे और भी यकीन हो गया कि अब धार्मिक समुदाय में पवित्र आत्मा का कार्य नहीं रह गया है, अंधेरों ने इसका गला घोंट दिया है और अब यह शैतान के कब्ज़े में है। साथ ही, मैं यह भी जान गयी कि सर्वशक्तिमान परमेश्वर की कलीसिया के भाई-बहन परमेश्वर के वचनों के मार्गदर्शन में सत्य पर चल रहे हैं और परमेश्वर को जानने का प्रयास कर रहे हैं। उन्हें जब किसी मुश्किल का सामना करना पड़ता है, तो वे लोग परमेश्वर के वचनों में अपनी समस्याओं का हल ढूँढ़ लेते हैं। सर्वशक्तिमान परमेश्वर की कलीसिया में केवल सत्य का, परमेश्वर के वचनों का, और पवित्र आत्मा का राज है। सर्वशक्तिमान परमेश्वर के वचन अवश्य ही पूरे होंगे, और जो कहा गया है वह होकर रहेगा। परमेश्वर जिस कार्य को करना चाहता है, उस कार्य के रास्ते में कोई बाधा नहीं बन सकता, यह एक अकाट्य सच्चाई है! सर्वशक्तिमान परमेश्वर के वचन सचमुच सत्य हैं, सर्वशक्तिमान परमेश्वर सृजन के प्रभु की अभिव्यक्ति है। मैं आजीवन सर्वशक्तिमान परमेश्वर का अनुसरण करना चाहती हूँ!


32. एक महत्वपूर्ण खोज

लेखिका: फांगफांग, चीन

मेरे परिवार के सब लोग प्रभु यीशु में विश्वास रखते हैं। मैं कलीसिया में एक साधारण विश्वासी थी और मेरे डैड कलीसिया में सहकर्मी थे। फरवरी 2004 में, मैंने सर्वशक्तिमान परमेश्वर के अंत के दिनों के कार्य को स्वीकार कर लिया और मैं जल्दी ही अपनी सबसे छोटी बहन को राज्य का सुसमाचार सुनाने लगी। पहले मेरी योजना यह थी कि मैं अपने आपको परमेश्वर के थोड़े-बहुत वचनों और सत्यों से तैयार करके अपने डैड के सामने परमेश्वर के अंत के दिनों के कार्य की गवाही दूँ। लेकिन जब मेरे डैड ने सुना कि मैंने सर्वशक्तिमान परमेश्वर के अंत के दिनों के कार्य को स्वीकार कर लिया है और वे गुस्से से पागल हो गए, तो मुझे बड़ा आश्चर्य हुआ। उन्होंने मेरी आस्था पर पाबंदी लगाने और रोकने की कोशिश की।

एक शाम, मेरे डैड झुँझलाते हुए घर में घुसे और नाराज़ होते हुए मुझसे बोले, "मैं कभी सोच भी नहीं सकता था कि तुम मेरी और कलीसिया के अगुवा की सलाह को नज़रंदाज़ करते हुए चमकती पूर्वी बिजली में विश्वास रखना शुरू कर दोगी! अच्छा यही होगा कि तुम फौरन अगुवा के घर जाकर प्रायश्चित कर लो, और प्रभु से अपने पापों के लिए क्षमा माँग लो!" मैंने कहा, "डैड, मैंने सर्वशक्तिमान परमेश्वर के बहुत सारे वचनों को पढ़ा है, मुझे सचमुच यकीन है कि वे परमेश्वर की वाणी हैं। सर्वशक्तिमान परमेश्वर लौटकर आया प्रभु यीशु है, मुझे अपनी आस्था पर भरोसा है। अनुग्रह का युग समाप्त हो चुका है, और अब हम लोग राज्य के युग में हैं। परमेश्वर नया कार्य करने और हमें मेमने के विवाह-भोज में ले जाने के लिए आया है। क्या बाइबल में ऐसा नहीं कहा गया है, 'ये वे ही हैं कि जहाँ कहीं मेम्ना जाता है, वे उसके पीछे हो लेते हैं' (प्रकाशितवाक्य 14:4)? मैं सर्वशक्तिमान परमेश्वर में विश्वास रखने के लिए, मेमने के पदचिह्नों का अनुसरण कर रही हूँ...।" लेकिन मेरे डैड मेरी किसी भी बात को सुनने के लिए तैयार नहीं थे, और मुझे कलीसिया के अगुवा के पास ले जाने की ज़िद पर अड़े रहे। मेरा पति भी उनके साथ मिलकर मुझ पर दबाव डालने लगा। मेरे डैड के चेहरे के हाव-भाव बता रहे थे कि वे मुझे किसी भी सूरत में मेरी पुरानी कलीसिया में लाने पर अड़े हुए थे। मुझे एहसास हुआ कि मामला बहुत गर्म हो गया है और वे लोग मुझ पर कुछ ज़्यादा ही दबाव डाल रहे हैं, तो मैं थोड़ी नर्वस हो गयी। मैंने मन ही मन परमेश्वर से प्रार्थना की और कहा कि वह मेरी रक्षा करे और मुझे राह दिखाए। लेकिन मेरे डैड ने मेरी एक नहीं सुनी, और मेरे पति की मदद से मुझे गाड़ी में बैठाया और मुझे मेरी पुरानी कलीसिया की ओर ले चले। जैसे ही मैं कमरे में पहुँची तो मैंने देखा कि वहाँ 60-70 लोग इंतज़ार कर रहे हैं, उनमें मेरी सबसे छोटी बहन भी थी। उसे उसकी सास वहाँ लेकर आयी थी। मुझे लगा कि यह बैठक पहले से ही तय थी और ये सब लोग हम दोनों के खिलाफ एकजुट हो गए थे। सब लोग मुझे और मेरी बहन को अजीब-सी नज़रों से देख रहे थे। कुछ लोग तो हमारी तरह इशारा करके काना-फूसी भी कर रहे थे। हमारे वरिष्ठ अगुवा हम पर टूट पड़े और तुरंत हमसे आग्रह करने लगे कि हम लोग सर्वशक्तिमान परमेश्वर में आस्था रखनी बंद कर दें। और फिर वे बेलगाम होकर परमेश्वर के अंत के दिनों के कार्य का तिरस्कार और निंदा करने लगे। यहाँ तक कि उन्होंने इस तरह के झूठ का पुलिंदा भी खोल दिया, "जो लोग चमकती पूर्वी बिजली में एक बार चले जाते हैं, वे फिर उसे कभी नहीं छोड़ सकते, और अगर किसी ने वहाँ से भागने की कोशिश की,तो उसकी नाक काट दी जाती है,उसकी आँखें निकाल ली जाती हैं...।" इस तरह की झूठ से वहाँ इकट्ठे हुए लोगों को उत्तेजित करके, अगुवा ने मेरे डैड और मेरी बहन की सास को और भी क्रोधित और बेचैन कर दिया। उन्होंने हमारी आँखें बंद करवायीं और अगुवा से हमारे लिए प्रार्थना करने को कहा। हालाँकि वे लोग जो कुछ कर रहे थे, उससे मुझे चिढ़ हो गयी, और जब अगुवा हमारे लिए प्रार्थना कर रहे थे तो हमने कुछ नहीं कहा, लेकिन अगुवा ने जिस तरह के झूठ बोले थे, उससे मेरे मन पर एक गहरा असर पड़ा।

घर आकर भी, मेरे कानों में वही बेहूदा झूठ गूँजती रही और मेरी शांति भंग करती रही। मैं परमेश्वर के वचनों पर भी ध्यान नहीं लगा सकी। मैंने विचार किया कि मैं किस तरह पहले से ही सर्वशक्तिमान परमेश्वर की कलीसिया की बहन झांग के संपर्क में हूँ और किस तरह वह बातचीत और व्यवहार में शालीन और सच्ची है। बहन झांग ने सहभागिता में हमेशा हमें भरपूर प्यार दिया। उसका व्यवहार वैसा बिल्कुल नहीं था जैसा कलीसिया के अगुवा बता रहे थे। लेकिन सबसे महत्वपूर्ण यह है कि सर्वशक्तिमान परमेश्वर के वचन सत्य हैं, उनमें अधिकार और सामर्थ्य है। कोई भी इंसान ऐसे वचन व्यक्त नहीं कर सकता और मुझे लगा कि ये यकीनन परमेश्वर के वचन ही हैं। तो फिर सर्वशक्तिमान परमेश्वर की कलीसिया को लेकर भयभीत करने वाली इतनी सारी अफवाहें क्यों फैली हुई हैं? इन बातों को लेकर, मैं रात भर करवटें बदलती रही और मैं सो नहीं पायी। मेरे विचार बार-बार कभी सकारात्मक होते, तो कभी नकारात्मक। अगले दिन मैं उनींदी-सी थी, मेरे अंदर उत्साह नहीं था—एक अजीब-सी बेचैनी थी जिसे बता पाना मुश्किल है—मेरा कुछ भी करने को मन नहीं कर रहा था। मेरी बहन मेरे पास आयी, मुझे फौरन समझ में आ गया कि वो अगुवा और अपनी सास की एकजुटता के आगे टिक नहीं पायी। सर्वशक्तिमान परमेश्वर में आस्था रखने को लेकर उसकी हिम्मत जवाब दे गयी थी और अब वो मुझसे आग्रह कर रही थी कि मैं भी सर्वशक्तिमान परमेश्वर में विश्वास रखना छोड़ दूँ। मैंने व्यग्रता से कहा, "बहन, मैं तेरी चिंता से वाकिफ हूँ, मैं भी तेरी तरह बड़ी उलझन और परेशानी में हूँ। लेकिन मैंने इस समस्या पर बहुत सोचा है, और परमेश्वर से मार्गदर्शन की प्रार्थना भी की है, तो अगुवा और बाकी लोग कुछ भी कहें, लेकिन एक बात तो तय है, सर्वशक्तिमान परमेश्वर के वचन किसी इंसान द्वारा व्यक्त नहीं किए जा सकते। मुझे यकीन है कि ये वचन परमेश्वर की वाणी हैं। मैंने मेमने ने पुस्तक को खोला कई बार पढ़ी है। यह पुस्तक परमेश्वर की छह हज़ार वर्षीय प्रबंधन योजना के रहस्यों को उजागर करती है। पुस्तक पढ़ने से मैंने जाना कि इंसान को बचाने के लिए परमेश्वर के कार्य के तीन चरण हैं, और अंत के दिनों के वचनों से न्याय का कार्य ही वह कार्य है जो इंसान को हमेशा के लिए बचाएगा। न्याय का कार्य ही हमें इस योग्य बनाएगा कि हम अपनी पापी प्रकृति के बंधनों से सचमुच आज़ाद होकर शुद्ध हो सकें ताकि हम लोग स्वर्ग के राज्य में उठाए जा सकें। पुस्तक की सामग्री पूरी तरह से बाइबल की भविष्यवाणियों के अनुरूप है और उसमें ऐसे सत्य हैं जो बाइबल में नहीं मिलते। इन सत्यों और रहस्यों को केवल परमेश्वर ही जान सकता है। इसलिए मुझे पूरा यकीन है कि सर्वशक्तिमान परमेश्वर के वचन परमेश्वर की ही वाणी हैं और सर्वशक्तिमान परमेश्वर लौटकर आया प्रभु यीशु है जिसके लिए हम कब से तरसते रहे हैं! बहन, हमारी आस्था गलत नहीं है। तू कुछ भी कर, लेकिन सच्चे मार्ग को इतनी आसानी से मत छोड़!" छोटी बहन के जाने के बाद, मैं उदास हो गयी और सोचने लगी: "यह तो साफ है कि सर्वशक्तिमान परमेश्वर ही लौटकर आया प्रभु यीशु है। यह बात एकदम सच्ची और सही है। फिर कलीसिया के अगुवा और हमारे परिवार के लोग हमें उसमें आस्था क्यों नहीं रखने देते?" मैं यह बात सोच ही रही थी कि मेरे पति के फोन की घंटी बजी। मेरे डैड का फोन था, वो चाहते थे कि मैं फौरन उनके घर पहुँचूँ। मुझे पक्का पता था कि वे मुझे फिर से परेशान करने वाले हैं, इसलिए मैंने कह दिया कि मुझे नहीं जाना। लेकिन मेरे पति ने मुझे पकड़ा और घसीटकर कार तक ले गया। जब मैं डैड के घर पहुँची, तो देखा कि मेरी सबसे छोटी बहन और उसकी सास पहले से ही वहाँ मौजूद हैं। मुझे देखकर, मेरे डैड का चेहरा सख्त हो गया, वे बोले, "कल रात कलीसिया के अगुवा ने प्रभु यीशु के आगे तुम दोनों के प्रायश्चित के लिए प्रार्थना की थी। लेकिन तुम में से किसी ने भी अब तक न तो अपने पाप को स्वीकारा है और न ही प्रायश्चित किया है। मैंने तुम दोनों को यहाँ इसलिए बुलाया है ताकि तुम प्रभु के आगे सम्पूर्ण प्रायश्चित की प्रार्थना करो, और उसके बाद फिर कभी सर्वशक्तिमान परमेश्वर में आस्था न रखो...।" यह सब सुनकर, मैं बुरी तरह से उकता गयी। मैंने सोचा: "मैं सर्वशक्तिमान परमेश्वर अंत के दिनों के कार्य को स्वीकार कर, मेमने के पदचिह्नों पर चल रही हूँ और प्रभु की वापसी का स्वागत कर रही हूँ। उसमें पाप कहाँ है? मैं जान-बूझकर झूठ नहीं बोलूँगी और न ही कोई बकवास करूँगी।" यह देखकर कि मैं प्रायश्चित की प्रार्थना नहीं करूँगी, मेरे मॉम-डैड और मेरी बहन की सास मुझ पर टूट पड़े। उन लोगों ने सर्वशक्तिमान परमेश्वर को बदनाम करना और उसकी निंदा करनी शुरू कर दी, मुझसे पाप स्वीकार करवाने और प्रायश्चित करवाने के लिए वही घटिया झूठ दोहराने शुरू कर दिए। मेरे सिर के इर्द-गिर्द मंडराते उनके झूठ से और घरवालों के लगातार मुझ पर टूट पड़ने से मेरा दम घुटने लगा, मुझे चक्कर आने लगे और मैं कमज़ोरी महसूस करने लगी। मैंने सोचा: "अगर ये लोग इसी तरह हर दिन मुझ पर दबाव बनाते रहे, तो मैं न तो अपने भाई-बहनों से संपर्क कर पाऊँगी और न ही परमेश्वर के वचनों को ठीक से पढ़ पाऊँगी। मुझे नहीं लगता कि मैं परमेश्वर में आस्था के इस मार्ग-विशेष पर चल पाऊँगी...।" उसी समय, मेरे मॉम-डैड और सास ने मुझे पकड़ा, फिर मुझे और मेरी बहन को ज़बर्दस्ती आँख बंद करके प्रायश्चित करने के लिए कहा। उनके इस आक्रामक बर्ताव को देखकर, मैं बेहद परेशान हो गयी, और मेरी आँखों से झर-झर आँसू बहने लगे। मैंने रोते-रोते परमेश्वर से प्रार्थना की: "हे प्रभु यीशु, मैं जानती हूँ कि तू सर्वशक्तिमान परमेश्वर के रूप में लौटकर आया है, लेकिन इस समय मुझमें हिम्मत नहीं है कि मैं तुझमें आस्था रख सकूँ। मैं तुझसे याचना करती हूँ कि तू मुझे माफ़ कर दे और मेरे पापों को क्षमा कर दे।" प्रार्थना के इस मुकाम पर पहुँचकर, मैं इतनी ज़ोर-ज़ोर से सुबकने लगी कि मैं प्रार्थना भी पूरी नहीं कर पायी। उसके बाद, अचानक मैंने खुद को दुर्बल-मन का महसूस किया, मेरा सारा साहस चला गया, मुझे परमेश्वर की उपस्थिति का ज़रा भी एहसास नहीं हुआ। मुझे बेचैनी महसूस होने लगी, और मैंने अपनी सबसे छोटी बहन से कहा, "प्रायश्चित की प्रार्थना से पहले मुझे अपने अंदर शक्ति का एहसास हो रहा था, लेकिन उसके बाद मुझे लग रहा है जैसे मैं एकदम खाली हो गयी, जैसे पवित्र आत्मा मुझे छोड़कर चला गया। दरअसल, सर्वशक्तिमान परमेश्वर में आस्था रखने का अर्थ है प्रभु का अनुसरण करना, और हमने प्रायश्चित की प्रार्थना करके प्रभु से दगा किया है।"

घर आकर भी मेरे दिल में एक संघर्ष चलता रहा। मैंने सर्वशक्तिमान परमेश्वर के बहुत सारे वचन पढ़े थे और जान लिया था कि ये परमेश्वर के वचन हैं। मैं जानती थी कि सर्वशक्तिमान परमेश्वर लौटकर आया प्रभु यीशु है, उसे स्वीकार न करने का मतलब है परमेश्वर से दगा करना,ऐसा करने पर मैं न केवल उद्धार से वंचित रह जाऊँगी, बल्कि परमेश्वर द्वारा तिरस्कृत भी की जाऊँगी। लेकिन अगर मैं सर्वशक्तिमान परमेश्वर में आस्था रखने पर अड़ी रही, तो कलीसिया के अगुवा और मेरे डैड मुझे यकीनन परेशान करते रहेंगे और फिर मुझे कभी एक दिन भी सुकून नहीं मिलेगा। मुझे वाकई लगा कि मेरे अंदर अपनी आस्था पर टिके रहने की हिम्मत नहीं है। मेरे मन में खलबली मची हुई थी, हर रास्ते पर मेरे सामने अड़चनें आ रही थीं,और मुझे समझ में नहीं आ रहा था कि क्या करूँ। मेरा सिर भन्ना रहा था, मुझे लग रहा था कि मैं नर्वस ब्रेकडाउन की शिकार हो जाऊँगी। मैं चाहती थी कि बहन झांग आ जाए ताकि मैं उसे परमेश्वर के वचनों की पुस्तक लौटा सकूँ, और इस कष्ट भरे जीवन से छुटकारा पा लूँ।

कुछ दिनों के बाद, बहन झांग मुझे समर्थन देने के लिए स्टोर में आयी। मैं बेहद नर्वस थी, मुझे डर था कि मेरा पति उसे देखेगा, तो मेरे डैड को बता देगा। मैंने एक ही साँस में उसे पिछले कुछ दिनों में घटी सारी बातें बता दी। फिर मैंने जल्दी-जल्दी सामान के बक्सों के नीचे छिपाकर रखी परमेश्वर के वचनों की पुस्तक निकालकर उसे दे दी। मैंने उससे कहा, "बहन, मेरे मॉम-डैड और पति मुझे परेशान कर रहे हैं, औरे मेरी पुरानी कलीसिया के अगुवा और भाई-बहन भी इतनी अड़चनें डाल रहे हैं कि मैं फिक्र कर-करके टूट चुकी हूँ। मुझसे और बर्दाश्त नहीं होता, इसलिए प्लीज़ इस पुस्तक को यहाँ से ले जाओ।" बहन झांग मेरी तरफ देखने लगी, और बड़ी सच्चाई से बोली, "बहन, हमने परमेश्वर के अंत के दिनों के नए कार्य को स्वीकार किया है, इसलिए धार्मिक अगुवाओं और परिवार की ओर से यह अड़चन और दबाव दरअसल आत्मिक जगत में लड़ी जा रही एक लड़ाई है! प्रभु यीशु ने कहा है: 'यह न समझो कि मैं पृथ्वी पर मिलाप कराने आया हूँ; मैं मिलाप कराने नहीं, पर तलवार चलवाने आया हूँ' (मत्ती 10:34)। 'मनुष्य के बैरी उसके घर ही के लोग होंगे' (मत्ती 10:36)। प्रभु के वचनों से हम जान सकते हैं कि उद्धार के लिए परमेश्वर के धरती पर आकर अपना कार्य करने का परिणाम अवश्य ही आत्मिक जगत में युद्ध होगा। क्योंकि जो लोग सचमुच परमेश्वर में विश्वास रखते हैं और सत्य से प्रेम करते हैं, जब वे परमेश्वर के वचनों को सुनेंगे, तो वे परमेश्वर का अनुसरण करेंगे। इसके कारण जो लोग सत्य से दुखी हैं, सत्य से घृणा करते हैं, और परमेश्वर का विरोध करते हैं, उनके अंदर विद्वेष पैदा होगा। नतीजतन, परमेश्वर में आस्था रखने वाले सकारात्मक लोग और शैतान का अनुसरण करने वाले नकारात्मक लोग, दोनों पक्ष उजागर होंगे और दोनों ही अपनी-अपनी किस्म के अनुसार अलग कर दिए जाएँगे। यही परमेश्वर की सर्वशक्तिमत्ता और बुद्धि है! जब प्रभु यीशु ने पहली बार अपना कार्य आरंभ किया, तो बहुत सारे साधारण यहूदी लोग प्रभु यीशु के वचन सुनकर और उसके असीम सामर्थ्य को देखकर, यह मानने लगे थे कि प्रभु यीशु वही मसीह है जिसके बारे में भविष्यवाणी की गयी थी, और वे उसका अनुसरण करने लगे। लेकिन जब सारे यहूदी याजकों, धर्मशास्त्रियों और फ़रीसियों ने देखा कि आम आदमी उन्हें छोड़कर प्रभु यीशु का अनुसरण कर रहा है, तो उन्होंने आम आदमी को धोखा देने के लिए उसके बारे में तरह-तरह की अफवाहें फैलानी शुरू कर दी। उन्होंने कहना शुरू कर दिया कि प्रभु यीशु दुष्टात्माओं को भगाने के लिए शैतानों के सरदार पर भरोसा करता है, वह भक्षक है और मदिरापान करता है। और जब प्रभु यीशु का पुनरुत्थान हुआ, तो उन्होंने सैनिकों को रिश्वत के रूप में चाँदी देकर यह मनगढ़ंत अफवाह फैला दी कि प्रभु यीशु के शरीर को उसके अनुयायियों ने चुरा लिया था। इस तरह की अफवाहें फैलाकर उन्होंने लोगों को प्रभु यीशु के उद्धार को स्वीकार करने से रोकने का प्रयास किया। और आखिरकार उन यहूदी लोगों का क्या हुआ जो अपने धार्मिक अगुवाओं पर विश्वास करते थे और जिन्होंने प्रभु यीशु का अनुसरण करने का साहस नहीं दिखाया? उन्होंने प्रभु यीशु द्वारा उद्धार को भी गँवा दिया और परमेश्वर द्वारा दंडित और अभिशप्त भी हुए: इस्राएल 2,000 हज़ार वर्षों तक गुलाम रहा, और यहूदियों को पूरी दुनिया से निर्वासित कर दिया गया, उनमें बहुतों को यातना देकर मार दिया गया। प्रभु को सूली पर चढ़ाने और परमेश्वर के स्वभाव को अपमानित करने का उन्हें यह भयंकर परिणाम भुगतना पड़ा। आज, परमेश्वर ने अपना कार्य करने के लिए फिर से देहधारण किया है, और इतिहास अपने आपको फिर दोहरा रहा है। आज के धार्मिक अगुवा पुराने फ़रीसियों की तरह हैं: वे लोग साफ तौर पर देख रहे हैं कि परमेश्वर यहाँ आ कर वास्तविक रूप से अपना कार्य कर रहा है, सत्य व्यक्त कर रहा है और लोगों को बचा रहा है, लेकिन चूँकि उनमें सत्य के प्रति प्रेम नहीं है, वे लोग परमेश्वर के अंत के दिनों के कार्य को नकारते हैं, उसकी निंदा करते हैं। वे अपने ओहदों और अपनी रोज़ी-रोटी को बचाए रखने की खातिर, परमेश्वर का विरोध करने और उसकी निंदा करने के लिए अफवाहें गढ़ते हैं और उनका इस्तेमाल लोगों को धोखा देने करते हैं। यहाँ तक कि वे लोग उन अनजान लोगों का इस्तेमाल करके, उन्हें उकसाकर ऐसे विश्वासियों पर दबाव डालते हैं जो सच्चे मार्ग को स्वीकार कर चुके हैं, वे लोग पागलों की तरह सर्वशक्तिमान परमेश्वर की ओर मुड़ चुके लोगों को बाधित करने और रोकने की कोशिश करते हैं, और लोगों के उद्धार के अंतिम अवसर को बर्बाद कर रहे हैं। बहन, हम लोगों को अच्छी तरह से समझ लेना चाहिए कि यह एक आध्यात्मिक लड़ाई है, हमें शैतान के धूर्त षडयंत्रों को पहचान लेना चाहिए।" बहन झांग की सहभागिता को सुनकर, अचानक सब-कुछ स्पष्ट हो गया: प्राचीन समय से ही, सच्चा मार्ग काँटों भरा रहा है और सच तो यह है कि मैं एक आध्यात्मिक लड़ाई लड़ रही थी! मेरी पुरानी कलीसिया के अगुवा अफवाहें गढ़ रहे थे और परमेश्वर के अंत के दिनों के कार्य की निंदा कर रहे थे, मुझे सर्वशक्तिमान परमेश्वर में आस्था रखने से रोकने के लिए मुझे बार-बार प्रताड़ित और परेशान कर रहे थे, क्योंकि उन्हें सत्य से नफरत है और वे परमेश्वर के शत्रु हैं। बहन की सहभागिता से मुझे यह बात समझ में आ गयी कि मेरे साथ ऐसा क्यों हो रहा है, लेकिन फिर भी मैं स्वयं को इतना कमज़ोर और भयभीत महसूस कर रही थी कि परमेश्वर के वचनों की पुस्तक रखने का साहस नहीं कर सकी। मुझे पता था कि अगर मैंने पुस्तक रख ली, तो मेरे डैड और बाकी लोग मेरे घर आ कर हंगामा खड़ा कर देंगे और मेरा पारिवारिक जीवन दूभर कर देंगे, इसलिए मैं परमेश्वर के वचनों की पुस्तक को रखने में झिझक रही थी। मुझे दुविधा में देख, बहन झांग ने मुझे अपना फोन नम्बर दिया और कहा, "बहन, ऐसा करते हैं, मैं परमेश्वर के वचनों की पुस्तक को तुम्हारे लिए अपने घर में सुरक्षित रख लेती हूँ। जब भी तुम्हारा पढ़ने का मन हो, तो मुझे फोन कर देना और मैं वो पुस्तक यहीं ले कर आ जाऊँगी।" मैं सहमत हो गयी और मैंने बहन झांग को विदा कर दिया। तभी, मेरा पति दौड़ता हुआ आया और बहन झांग की तरफ इशारा करके चिल्लाया, "इस पुस्तक को उठा और इसी वक्त निकल जा। और फिर कभी मत आना, वरना तेरी खैर नहीं!" मैं बहन झांग को दूर तक जाते हुए देखती रही, मैं इतनी परेशान और दुखी हो गयी कि बता नहीं सकती।

पहले तो, मैंने यह सोचा कि बहन झांग को परमेश्वर के वचनों की पुस्तक लौटा देने से डैड मुझे परेशान करना बंद कर देंगे और जीवन में फिर से शांति लौट आएगी। लेकिन हुआ इससे बिल्कुल उल्टा: शांति मिलना तो दूर, अंदर ही अंदर मुझे एक खालीपन महसूस होने लगा जिसे बयाँ नहीं किया जा सकता। मैं हर काम में बुझी-बुझी-सी रहने लगी, मेरे दिमाग में दिन-रात सर्वशक्तिमान परमेश्वर के वचन और परमेश्वर के वचनों के भजन गूँजते रहते थे। मैं जानती थी कि सर्वशक्तिमान परमेश्वर लौटकर आया प्रभु यीशु है, और सर्वशक्तिमान परमेश्वर के वचन सत्य हैं; लेकिन मेरे मन में कलीसिया की कही बातें और डैड के मुझे परेशान करने और मुझ पर आक्रमण करने वाले दृश्य भी घूमते रहते थे। मैं बेहद दुखी थी, मुझे ऐसा लगता था जैसे मैं गहरे रसातल में चली गयी हूँ और अब वहाँ से निकल नहीं सकती। न तो मैं ढंग से खा पाती थी, न सो पाती थी, मैं इतनी थकी और टूटी हुई महसूस करती थी कि लगता था जैसे मेरा सिर ही फट जाएगा। इस पीड़ा को सहन करते हुए, मैंने परमेश्वर से याचना की: "हे परमेश्वर, स्वर्ग, धरती और हर जीवित चीज़ को बनाने वाले परमेश्वर! मैं बहुत कष्ट में हूँ, मुझे कोई रास्ता नहीं मिल रहा। मैं जानती हूँ कि सर्वशक्तिमान परमेश्वर लौटकर आया प्रभु यीशु है, लेकिन मेरा आध्यात्मिक कद बहुत ही छोटा है, मैं जब अपने डैड द्वारा किए जाने वाले उत्पीड़न और आक्रमण के बारे में सोचती हूँ, तो तेरा अनुसरण करने से डर जाती हूँ। हे परमेश्वर, मैं एक ऐसे चौराहे पर खड़ी हूँ जहाँ से मेरे लिए यह तय करना मुश्किल हो रहा है कि कहाँ जाऊँ। समझ में नहीं आता कि क्या करूँ, इसलिए तू मेरा मार्गदर्शन कर और मुझे राह दिखा...।" प्रार्थना करते समय, अनजाने में ही मैं अचानक सर्वशक्तिमान परमेश्वर के इन वचनों के बारे में सोचने लगी: "तुम्हें किसी भी चीज़ से भयभीत नहीं होना चाहिए; चाहे तुम्हें कितनी भी मुसीबतों या खतरों का सामना करना पड़े, तुम किसी भी चीज़ से बाधित हुए बिना, मेरे सम्मुख स्थिर रहने के काबिल हो, ताकि मेरी इच्छा बेरोक-टोक पूरी हो सके। ... डरो मत; मेरी सहायता के होते हुए, कौन इस मार्ग में बाधा डाल सकता है? यह स्मरण रखो! इस बात को भूलो मत!" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 10)। परमेश्वर के वचनों ने मेरे अंदर शक्ति भर दी जिसने मेरे दिल को मज़बूत बना दिया। मैं सोचने लगी, "हाँ! परमेश्वर के होते हुए, मुझे दुनिया में किसका डर? चूँकि मुझे पहले ही यकीन है कि यह सच्चा मार्ग है, तो मुझे कोई इंसान, घटना या वस्तु नहीं रोक सकती। मुझे अपने इरादे को अटल बनाकर, परमेश्वर का अनुसरण करने के लिए अंधेरी ताकतों के बंधनों को तोड़ देना चाहिए। परमेश्वर के विश्वासी के नाते, अगर मैं शैतान की विरोधी ताकतों के आगे अपनी आस्था को स्वीकार न कर सकूँ, तो फिर मैं किस तरह की विश्वासी हूँ? क्या मैं शैतान के आगे हार मानकर परमेश्वर को धोखा नहीं दे रही हूँ?" मुझे बहन झांग की वो बात याद आयी जब उसने कहा था कि परिवार और कलीसिया के अगुवा की ओर से किया गया उत्पीड़न सब आध्यात्मिक लड़ाई का ही हिस्सा हैं,और अगर मैं उनके साथ खड़ी होती, तो एक तरह से शैतान की धूर्त चालों की ही शिकार हो जाती। इसका मतलब होता कि मैं बचाए जाने और स्वर्ग के राज्य में प्रवेश करने का अवसर गँवा बैठती। मैंने उन आध्यात्मिक कष्टों के बारे में सोचा जो मैंने बहन झांग के परमेश्वर के वचनों की पुस्तक वापस ले जाने के साथ ही झेलने शुरू किए थे। मुझे लगा था कि मेरे जीवन में परमेश्वर की कोई जगह नहीं हो सकती। परमेश्वर को छोड़ना अपने परिवार और पुरानी कलीसिया को छोड़ने से ज़्यादा दुखदायी था। अंतत: मैंने फोन उठाया और बहन झांग को कॉल किया, और उससे मिलने का स्थान तय किया ताकि मैं उससे परमेश्वर के वचनों की पुस्तक वापस ले सकूँ।

उसके बाद, जब मेरा पति घर पर नहीं होता तहा, तो मैं परमेश्वर के वचनों की पुस्तक को बड़ी उत्सुकता से पढ़ती थी और भजन गाती थी। मैं इन वचनों को जितना ज़्यादा पढ़ती थी, मुझे उतना ही अधिक आनंद आता था, और भजनों को जितना अधिक गाती थी, मुझे उतना ही सुकून और शांति मिलती थी। मेरी पहले वाली आस्था बहाल हो गयी, मेरी पीड़ा और कष्ट किसी धुंध की तरह छँट गए। मुझे बड़े ही अपनेपन से महसूस होता था कि परमेश्वर के वचन मेरे जीवन को पोषण दे सकते हैं, मैं परमेश्वर के अलावा किसी भी चीज़ के बिना रह सकती हूँ। तीन महीनों के बाद, बहन झांग मुझे एक सभा में शामिल होने के लिए सर्वशक्तिमान परमेश्वर की कलीसिया लेकर गयी।

लेकिन सर्वशक्तिमान परमेश्वर की कलीसिया की सभा में मेरे शामिल होने की भनक मेरे पति को लग गयी और उसने मेरे डैड को बता दिया। एक शाम, जब मैं ऊपर के कमरे थी, तो मुझे आँगन में शोर-शराबा सुनायी दिया। जब मैंने परदा हटाकर देखा, तो मुझे ठंडे पसीने आ गये। मेरे डैड और कलीसिया के उनके चार-पाँच सहकर्मी धड़धड़ाकर अंदर घुसे। उन्हें देखने से लग रहा था कि वो ज़रूर कोई मुसीबत खड़ी करने वाले हैं। मेरा दिल धड़कने लगा,मैंने फौरन घुटने टेककर परमेश्वर को पुकारा, "हे सर्वशक्तिमान परमेश्वर,मेरे डैड मुझे परेशान करने के लिए फिर से इन कलीसिया वालों को ले आए, मुझे सचमुच बहुत डर लग रहा है। हे परमेश्वर, तू तो जानता है कि मेरा आध्यात्मिक कद कितना छोटा है, इसलिए मुझे आस्था और हिम्मत दे...।" परमेश्वर के ये वचन अचानक मेरे सामने तैरने लगे: "तुम में मेरी हिम्मत होनी चाहिए, जब उन रिश्तेदारों का सामना करने की बात आए जो विश्वास नहीं करते, तो तुम्हारे पास सिद्धांत होने चाहिए। लेकिन तुम्हें मेरी खातिर किसी भी अन्धकार की शक्ति से हार नहीं माननी चाहिए। पूर्ण मार्ग पर चलने के लिए मेरी बुद्धि पर भरोसा रखो; शैतान के किसी भी षडयंत्र को काबिज़ न होने दो। अपने हृदय को मेरे सम्मुख रखने हेतु पूरा प्रयास करो, मैं तुम्हें आराम दूँगा, तुम्हें शान्ति और आनंद प्रदान करूँगा" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 10)। परमेश्वर के वचनों ने मुझे आस्था और शक्ति दी, और उसके बाद मेरी कायरता और डर समाप्त हो गया। मैंने सोचा: "ये लोग मुझे जितना चाहें सता लें, लेकिन मैं शैतान के जाल में फँसकर धोखा नहीं खाने वाली। मुझे परमेश्वर ने बनाया है। परमेश्वर में आस्था रखना और परमेश्वर का अनुसरण करना स्वर्ग और धरती के न बदलने वाले नियम हैं, इनमें दखलंदाज़ी करने का हक किसी को नहीं है, मेरे निकटतम लोगों को भी नहीं।" उसके बाद, मैं नीचे जा कर शांति से अपने डैड और उनके सहकर्मियों से मिली। उन्होंने जैसे ही मुझे देखा, सब लोग एक साथ बोलने लगे। एक महिला सहकर्मी ने मुझे बड़ी "प्यार भरी" नज़रों से देखते हुए कहा, "फांगफांग, तुम तो बहुत ही समझदार इंसान हो, तो फिर ऐसा कैसे है कि तुम हमारी भावनाओं को नहीं समझ पा रही हो? हम सब तुम्हारे भले की ही तो सोच रहे हैं। इतनी ज़िद्दी मत बनो। प्रभु के सामने आ कर प्रायश्चित कर लो, ठीक है?" मैंने बड़ी शांति से उत्तर दिया, "बहन, आप में से किसी ने भी न तो चमकती पूर्वी बिजली के प्रवचनों को सुना है, और न सर्वशक्तिमान परमेश्वर के वचनों को पढ़ा है। मैं आप लोगों से गुज़ारिश करती हूँ कि आप सभी लोग ठीक से जाँच-पड़ताल करें, सिर्फ आँख मूँदकर सर्वशक्तिमान परमेश्वर की निंदा और विरोध न करें। आप लोगों को सिर्फ इतना करना है कि आप सर्वशक्तिमान परमेश्वर के वचनों को पढ़ें, तब आपको पता चलेगा कि सर्वशक्तिमान परमेश्वर लौटकर आया प्रभु यीशु है या नहीं।" उसने कहा, "हम उस पुस्तक को पढ़ने का साहस नहीं रखते, क्योंकि उस पुस्तक की विषय-वस्तु बहुत ही जानदार है जो लोगों को अपनी ओर खींचती है। उसके झाँसे में आ जाना बहुत आसान है।" मैंने कहा, "वही तो, क्योंकि सर्वशक्तिमान परमेश्वर सब सत्य व्यक्त करता है, उसके वचन परमेश्वर की वाणी हैं जो इंसान को वश में करने का सामर्थ्य रखते हैं। परमेश्वर के वचनों की ओर लोगों के आकर्षित होने की वजह यह है कि जब वे लोग उन्हें पढ़ते हैं, तो वे सत्य को समझ पाते हैं और पढ़कर जीवन-पोषण हासिल कर पाते हैं। जीवन-जल के सोते को पा लेने के बाद, उसे कौन छोड़ेगा?" उनके पास इसका कोई जवाब नहीं था, बल्कि उन्होंने सर्वशक्तिमान परमेश्वर की निंदा करने वाली ढेरों बातें कहीं और यह कहकर मुझे डराने की कोशिश की कि अगर मैंने प्रायश्चित नहीं किया तो नरक में मेरा न्याय किया जाएगा। लेकिन मैंने भी कठोर स्वर में कहा, "आपने यह कहकर सर्वशक्तिमान परमेश्वर की कलीसिया की निंदा की है कि ‘जो लोग चमकती पूर्वी बिजली में शामिल होते हैं, वे फिर उसे कभी नहीं छोड़ सकते, और ऐसा करते हैं तो उनकी नाक काट की जाती है और आँखें निकाल ली जाती हैं।‘ इस तरह के दावे का राई-रत्ती भी प्रमाण नहीं है। अगर आप इसका ठोस सबूत नहीं दे पाते हैं, तो इसका मतलब है कि आप लोग झूठ का ऐसा पुलिंदा हैं जो लोगों को ठगता है। सर्वशक्तिमान परमेश्वर के राज्य का सुसमाचार पहले ही पूरे चीन में दूर-दूर तक फैल गया है, और अब तो सब लोगों ने इसके बारे में जान लिया है। आज सर्वशक्तिमान परमेश्वर की कलीसिया में कई लाख ईसाई हैं। इसमें कोई शक नहीं कि जब सुसमाचार का प्रचार किया जाता है, तो कुछ ऐसे लोग भी होते हैं जो सत्य से नफरत करते हैं और उसे स्वीकार नहीं करते। लेकिन आपने कभी किसी ऐसे व्यक्ति को देखा है जिसकी नाक कटी हुई हो और आँखें निकाल ली गयी हों? अगर ऐसा एक भी व्यक्ति होता, तो अब तक मीडिया में आ चुका होता और पूरे देश में सनसनी फैल गयी होती। जब तक कि मैंने और मेरी बहन ने अपनी आस्था से तौबा न कर ली, तब तक आप लोगों ने हमें जान-बूझकर परेशान किया। लेकिन हम लोग बिल्कुल ठीक दिखायी दे रहे हैं, है न? आप लोगों को धोखा देने के लिए झूठ बोल रहे हैं। सर्वशक्तिमान परमेश्वर में आस्था रखकर, मैं परमेश्वर के पदचिह्नों का अनुसरण कर रही हूँ और सच्चे मार्ग को चुन रही हूँ। मैंने कोई गलत काम नहीं किया है, इसलिए मेरे पास प्रायश्चित करने का कोई कारण नहीं है। सर्वशक्तिमान परमेश्वर में मेरी आस्था हमेशा अडिग रहेगी, इसलिए अगर आप आस्था न रखना चाहें, तो कोई बात नहीं, लेकिन कम से कम मुझे आस्था रखने से मत रोकिए। जहाँ तक मेरे अंत का सवाल है, यह किसी इंसान के हाथ में नहीं है, हर व्यक्ति की नियति परमेश्वर के हाथों में है। परमेश्वर के कार्य के साथ-साथ चलकर और परमेश्वर के अंत के दिनों के कार्य को स्वीकार करके ही, इंसान अपनी आखिरी मंज़िल को अच्छा बना सकता है। इसलिए आज के बाद मुझे फिर परेशान करने न आएँ।" यह सुनते ही मेरे डैड अचानक तेज़ी से खड़े हो गए, और आक्रामक लहजे में मुझे धमकी देने लगे, "अगर तुमने सर्वशक्तिमान परमेश्वर में आस्था बनाए रखी, तो तुम आज से मेरी बेटी नहीं!"

अपने डैड के मुँह से रिश्ता खत्म करने वाली बात सुनकर, मैं काफी बेचैन हो गयी और सोचने लगी: "दरअसल सर्वशक्तिमान परमेश्वर द्वारा व्यक्त सत्य ही वे बातें हैं जो पवित्र आत्मा कलीसियाओं से कहता है। इसलिए आप इन बातों को सुनते क्यों नहीं, इनके बजाय आप कलीसिया के अगुवाओं द्वारा फैलायी जा रही अफवाहों को सुनते हैं। मेरे सर्वशक्तिमान परमेश्वर में आस्था रखने की वजह से आप उन लोगों की तरह मुझसे नफरत कैसे कर सकते हैं?" सोच-सोचकर मैं उदास हो गयी, लेकिन फिर अचानक मुझे परमेश्वर के वचनों का अंश याद आ गया: "परमेश्वर ने इस संसार की रचना की और इसमें एक जीवित प्राणी, मनुष्य को लेकर आया, जिसे उसने जीवन प्रदान किया। इसके बाद, मनुष्य के माता-पिता और परिजन हुए, और वह अकेला नहीं रहा। जब से मनुष्य ने पहली बार इस भौतिक दुनिया पर नजरें डालीं, तब से वह परमेश्वर के विधान के भीतर विद्यमान रहने के लिए नियत था। परमेश्वर की दी हुई जीवन की साँस हर एक प्राणी को उसके वयस्कता में विकसित होने में सहयोग देती है। इस प्रक्रिया के दौरान किसी को भी महसूस नहीं होता कि मनुष्य परमेश्वर की देखरेख में बड़ा हो रहा है, बल्कि वे यह मानते हैं कि मनुष्य अपने माता-पिता की प्रेमपूर्ण देखभाल में बड़ा हो रहा है, और यह उसकी अपनी जीवन-प्रवृत्ति है, जो उसके बढ़ने की प्रक्रिया को निर्देशित करती है। ऐसा इसलिए है, क्योंकि मनुष्य नहीं जानता कि उसे जीवन किसने प्रदान किया है या यह कहाँ से आया है, और यह तो वह बिलकुल भी नहीं जानता कि जीवन की प्रवृत्ति किस तरह से चमत्कार करती है" (वचन, खंड 1, परमेश्वर का प्रकटन और कार्य, परमेश्वर मनुष्य के जीवन का स्रोत है)। परमेश्वर के वचनों से मुझे यह बात समझ में आयी कि भले ही मेरा भौतिक शरीर मुझे अपने मॉम-डैड से मिला हो, लेकिन मेरे जीवन का स्रोत परमेश्वर है। मैंने सोचा, "परमेश्वर के जीवन-उपहार के बिना, मेरा भौतिक शरीर केवल नश्वर माँस का टुकड़ा ही तो है, और अगर आज मैं जीवित हूँ, तो वह परमेश्वर की देखभाल और सुरक्षा की वजह से ही है, वरना तो शैतान मुझे कब का निगल गया होता। मेरे जीवन का स्रोत परमेश्वर है, न कि मेरे मॉम-डैड, मैं परमेश्वर के अलावा किसी से भी रिश्ता तोड़ सकती हूँ। प्रभु की वापसी की जाँच-पड़ताल करने में मेरे मॉम-डैड की कोई रुचि नहीं है, दूसरे, वे परमेश्वर के कार्य को बदनाम करने और उसकी निंदा करने में सौ प्रतिशत कलीसिया के अगुवाओं के साथ हैं और मुझे भी परमेश्वर के साथ धोखा करने के लिए मजबूर कर रहे हैं। इससे साबित होता है कि परमेश्वर का विरोध करना ही उनकी प्रकृति है और वे परमेश्वर से वैर रखते हैं, लेकिन मैं उनके द्वारा कलंकित होकर परमेश्वर का विरोध नहीं करूँगी। मैं परमेश्वर के पक्ष में खड़ी रहूँगी। अगर मेरे मॉम-डैड मुझे त्याग भी दें, तो भी मैं आखिरी साँस तक परमेश्वर का अनुसरण करूँगी, और मज़बूती से खड़ी रहकर उसकी गवाही दूँगी।" इसलिए मैंने  डैड से कहा, "डैड, जब परमेश्वर में आस्था की बात आती है, तो मैं परमेश्वर का आज्ञापालन करती हूँ, किसी इंसान का नहीं, न ही मैं भावनाओं में बहूँगी। अगर आपकी बात परमेश्वर की इच्छा के अनुरूप होती, तो मैं आपकी बात सुनती। लेकिन अगर आप मुझे परमेश्वर से धोखा करने के लिए कहेंगे, तो मैं आपकी बात कभी नहीं मानूँगी!” जब उन लोगों ने देखा कि मैं झुकने को तैयार नहीं हूँ, तो वे सिर हिलाते हुए उठ खड़े हुए, और मायूस होकर चल दिए। उस समय, मुझे लगा कि मैंने एक जंग जीत ली है। मैंने परमेश्वर की स्तुति की और मन ही मन उसे धन्यवाद दिया: “हे सर्वशक्तिमान परमेश्वर, तू सर्वशक्तिमान है। तेरे वचनों से ही मुझे आस्था और हौसला मिला, और शैतान को अपमानजनक पराजय का मुँह देखना पड़ा।"

हालाँकि उसके बाद धार्मिक समुदाय के लोग मुझे परेशान करने नहीं आए, लेकिन कलीसिया के अगुवा अभी भी मुझे दुखी करने के लिए मेरे मॉम-डैड को उकसाते रहते थे। कुछ-कुछ दिनों के बाद, वे लोग मेरे घर पर आ जाते और मुझसे गुज़ारिश करते कि मैं अपना मन बदल लूँ। वे लोग इस बात का आग्रह करते कि मैं अगुवा के घर पर जा कर प्रायश्चित करूँ। एक दिन, मेरे घरवाले आए और मुझे धोखा देने के लिए डैड बाइबल से अपनी मर्ज़ी का अंश सुनाने की कोशिश करने लगे और मॉम एक तरफ खड़ी होकर रोते हुए मुझसे याचना करने लगी कि मैं अगुवा के घर जा कर प्रायश्चित करूँ। मॉम को इतना परेशान देखकर मैं दुखी हो गयी। मैं सोचने लगी कि तीन साल की उम्र में उन्होंने अपनी माँ को खो दिया था, उनकी सौतेली माँ ने उनके साथ बहुत बुरा बर्ताव किया था। उन्होंने ज़िंदगी में बहुत दुख उठाए थे और अब उनकी उम्र होती जा रही है, और मैं उनकी संतानोचित बेटी नहीं हूँ, खासतौर से अब मैं उन्हें जिस ढंग से चिंता में डाल रही थी। उसके बाद मैंने अपने डैड के झुर्रियाँ पड़ते चेहरे, सफेद होते बालों की ओर देखा, तो मेरा मन उदास हो गया, और मेरी आँखों में आँसू आ गये। जैसे ही मैं कमज़ोर पड़ने लगी, तो मुझे परमेश्वर के वचनों के ये अंश याद आए: "परमेश्वर द्वारा मनुष्य के भीतर किए जाने वाले कार्य के प्रत्येक चरण में, बाहर से यह लोगों के मध्य अंतःक्रिया प्रतीत होता है, मानो यह मानव-व्यवस्थाओं द्वारा या मानवीय हस्तक्षेप से उत्पन्न हुआ हो। किंतु पर्दे के पीछे, कार्य का प्रत्येक चरण, और घटित होने वाली हर चीज़, शैतान द्वारा परमेश्वर के सामने चली गई बाज़ी है, और लोगों से अपेक्षित है कि वे परमेश्वर के लिए अपनी गवाही में अडिग बने रहें। उदाहरण के लिए, जब अय्यूब को आजमाया गया था : पर्दे के पीछे शैतान परमेश्वर के साथ दाँव लगा रहा था, और अय्यूब के साथ जो हुआ वह मनुष्यों के कर्म थे, और मनुष्यों का हस्तक्षेप था। परमेश्वर द्वारा तुम लोगों में किए गए कार्य के हर कदम के पीछे शैतान की परमेश्वर के साथ बाज़ी होती है—इस सब के पीछे एक संघर्ष होता है" (वचन, खंड 1, परमेश्वर का प्रकटन और कार्य, केवल परमेश्वर से प्रेम करना ही वास्तव में परमेश्वर पर विश्वास करना है)। परमेश्वर के वचनों से मुझे समझ में आया कि देखने में तो ऐसा लगता है कि मेरे मॉम-डैड मुझे परेशान कर रहे हैं, लेकिन आध्यात्मिक जगत में परमेश्वर के खिलाफ यह दाँव शैतान चल रहा था। यह बिल्कुल उसी तरह से है जब अय्यूब परमेश्वर के परीक्षणों से गुज़र रहा था, तो उसकी पत्नी ने, जो कि शैतान की एक अनुचर थी, अय्यूब से कहा, "क्या तू अब भी अपनी खराई पर बना है? परमेश्‍वर की निन्दा कर, और चाहे मर जाए तो मर जा" (अय्यूब 2:9)। लेकिन चूँकि अय्यूब परमेश्वर का भय मानता था और बुराई से दूर रहता था, तो उसने अपनी पत्नी को डाँटते हुए उसे एक अज्ञानी और ज़िद्दी औरत कहा था; उसने अपने शब्दों से पाप नहीं किया। उसने शैतान के सामने परमेश्वर की गवाही दी,वह यहोवा परमेश्वर की नज़रों में पूर्ण मनुष्य था। अब मेरे मॉम-डैड मुझे परेशान कर रहे थे, उन्होंने अगुवाओं की सफेद झूठ पर विश्वास कर लिया, और यह शैतान का एक प्रलोभन भी था। शैतान को पता था कि मैं अपने मॉम-डैड की बहुत परवाह करती हूँ और वो इसी बात का फायदा उठाकर मुझे वश में करना चाहता था। शैतान मेरे मॉम-डैड के प्रति मेरी हमदर्दी का इस्तेमाल करके चाहता था कि मैं परमेश्वर को नकार दूँ और उसे धोखा दूँ,लेकिन उसकी यह उम्मीद नाकाम साबित हुई। इससे यह ज़ाहिर होता है कि शैतान कितना धूर्त और कपटी है! लेकिन मैं शैतान को उसके षडयंत्रों को फलीभूत होते देखने की संतुष्टि देने वाली नहीं थी। मैं परमेश्वर को मायूस और उदास नहीं करने वाली थी, इसलिए मैंने संकल्प किया कि मैं परमेश्वर के पक्ष में खड़ी रहूँगी। उसके बाद, मेरे मॉम-डैड ने पूरा ज़ोर लगाया, लेकिन मेरा दिल ज़रा भी नहीं पिघला। मेरे अटल इरादों को देखकर,मेरे मॉम-डैड निराश होकर चले गए।

उसके कई दिनों के बाद, कलीसिया के अगुवा ने सारे सदस्यों के सामने मेरे डैड को खड़ा करके, यह ऐलान किया कि मुझे कलीसिया से बेदखल कर दिया गया है। अगुवा ने मेरे मॉम-डैड को मुझसे दूर रहने के लिए कहा। कलीसिया के अगुवा और मेरे मॉम-डैड द्वारा मुझे कष्ट दिए जाने के परिणाम स्वरूप, मेरे पति ने भी मुझे बुरी तरह से सताना शुरू कर दिया। मैं जब भी कलीसिया से अपने कर्तव्यों का निर्वाह करने के बाद घर आती, तो वो मुझे मारता-पीटता, गालियाँ देता, और कभी-कभी तो मुझे घर से निकाल कर दरवाज़े बंद कर लेता, मेरा स्कूटर और साइकिल खराब कर देता। एक बार तो वो मुझे पुलिस स्टेशन ले गया। उसकी यातनाओं से मैं शरीरिक रूप से टूट गयी और सूखकर एकदम काँटा हो गयी। हमारे गाँव के पड़ोसी भी मेरा मज़ाक उड़ाने और निंदा करने लगे। इन हालात में, मेरी आत्मा कमज़ोर हो गयी और मुझे लगने लगा कि परमेश्वर मेरे लिए आस्था बनाए रखना बहुत मुश्किल है। मुझे समझ में नहीं आ रहा था कि मैं आगे कैसे बढ़ूँ। मैं परमेश्वर के आगे घुटने टेककर प्रार्थना करते हुए रो पड़ी, मैंने परमेश्वर के आगे गिड़गिड़ाकर मुझे आस्था और शक्ति देने की याचना की: और फिर, एक अवसर पर,मैंने परमेश्वर के इन वचनों को पढ़ा: "जिन लोगों का उल्लेख परमेश्वर 'विजेताओं' के रूप में करता है, वे लोग वे होते हैं, जो तब भी गवाह बनने और परमेश्वर के प्रति अपना विश्वास और भक्ति बनाए रखने में सक्षम होते हैं, जब वे शैतान के प्रभाव और उसकी घेरेबंदी में होते हैं, अर्थात् जब वे स्वयं को अंधकार की शक्तियों के बीच पाते हैं। यदि तुम, चाहे कुछ भी हो जाए, फिर भी परमेश्वर के समक्ष पवित्र दिल और उसके लिए अपना वास्तविक प्यार बनाए रखने में सक्षम रहते हो, तो तुम परमेश्वर के सामने गवाह बनते हो, और इसी को परमेश्वर 'विजेता' होने के रूप में संदर्भित करता है। यदि परमेश्वर द्वारा तुम्हें आशीष दिए जाने पर तुम्हारा अनुसरण उत्कृष्ट होता है, लेकिन उसके आशीष न मिलने पर तुम पीछे हट जाते हो, तो क्या यह पवित्रता है? चूँकि तुम निश्चित हो कि यह रास्ता सही है, इसलिए तुम्हें अंत तक इसका अनुसरण करना चाहिए; तुम्हें परमेश्वर के प्रति अपनी निष्ठा बनाए रखनी चाहिए। चूँकि तुमने देख लिया है कि स्वयं परमेश्वर तुम्हें पूर्ण बनाने के लिए पृथ्वी पर आया है, इसलिए तुम्हें पूरी तरह से अपना दिल उसे समर्पित कर देना चाहिए। भले ही वह कुछ भी करे, यहाँ तक कि बिलकुल अंत में तुम्हारे लिए एक प्रतिकूल परिणाम ही क्यों न निर्धारित कर दे, अगर तुम फिर भी उसका अनुसरण कर सकते हो, तो यह परमेश्वर के सामने अपनी पवित्रता बनाए रखना है" (वचन, खंड 1, परमेश्वर का प्रकटन और कार्य, तुम्हें परमेश्वर के प्रति अपनी भक्ति बनाए रखनी चाहिए)। परमेश्वर के वचनों से मुझे समझ में आया कि, अंत के दिनों में, परमेश्वर लोगों के एक समूह को विजेता बनाएगा। परमेश्वर शैतान को छूट देगा कि वह लोगों को लालच दे, चाहे सीसीपी सरकार द्वारा दमन हो, धार्मिक समुदाय की ओर से यातना हो,चाहे सगे-संबंधी छोड़ दें, या आम आदमी मज़ाक उड़ाए या अपमान करे, हम विश्वासियों को व्यवहारिक रूप से इन तमाम परीक्षणों से गुज़रना चाहिए, क्योंकि परमेश्वर द्वारा बनाए गए वही विश्वासी विजेता बनेंगे जो हर स्थिति में परमेश्वर का आज्ञापालन कर सकते हैं, परमेश्वर के प्रति निष्ठावान रह सकते हैं और परमेश्वर की गवाही दे सकते हैं। परमेश्वर ने मुझे पूर्ण बनाने के लिए इन मुश्किल हालात की व्यवस्था की थी, इसके ज़रिए वह यह देखना चाहता था कि क्या उसमें सचमुच मेरी आस्था है या नहीं, मैं वाकई उसमें सच्चा विश्वास रखती हूँ या नहीं, सचमुच उसका आज्ञापालन करती हूँ या नहीं, उसके प्रति सच्ची निष्ठा रखती हूँ या नहीं। परमेश्वर की इच्छा को समझने के बाद, मैंने परमेश्वर के सामने जा कर प्रतिज्ञा की: चाहे कितनी भी मुश्किलें आएँ या मेरा कितना भी दमन किया जाए, मैं हमेशा दृढ़ता से परमेश्वर का अनुसरण करूँगी,मैं परमेश्वर की संतुष्टि के लिए परमेश्वर के एक सृजित प्राणी की तरह हमेशा अपने कर्तव्यों का निर्वाह करूँगी, और शैतान के आगे परमेश्वर की विजयी गवाही दूँगी। उसके बाद, हालाँकि मेरे पति ने मुझे बुरी तरह से यातना देना, दुखी और परेशान करना जारी रखा, लेकिन मैं अभी भी अक्सर परमेश्वर से प्रार्थना करती थी, उसी पर निर्भर रहती थी, हर दिन परमेश्वर के वचनों का पाठ करती थी, अब मुझे अपने दिल में किसी भी तरह की कोई पीड़ा की अनुभूति नहीं होती थी। परमेश्वर ने मेरे लिए एक मार्ग भी खोल दिया था: मुझे पागलों की तरह सताने के कारण परमेश्वर ने कई बार मेरे पति को दंडित किया, उसके बाद उसकी हिम्मत नहीं हुई कि वो मुझे मारे या मेरी साइकिल के साथ फिर छेड़छाड़ करे। इन अनुभवों से मैंने परमेश्वर की सर्वशक्तिमत्ता, संप्रभुता और चमत्कारी कर्मों को जाना। मैंने जाना कि ऐसी कोई भी अंधकारपूर्ण ताकत नहीं है जो परमेश्वर के अधिकार और सामर्थ्य से श्रेष्ठ हो। मैंने व्यक्तिगत रूप से इस सच्चाई को अनुभव से किया कि अगर हम सच्चे मन से परमेश्वर पर भरोसा करें, तो परमेश्वर हमारे लिए आगे का रास्ता खोल देगा और शैतान के अंधकारपूर्ण प्रभाव पर विजय पाने में हमारा मार्गदर्शन करेगा। इन सारे उत्पीड़न और दुखों को सहने के बाद,हालाँकि मेरे भौतिक शरीर ने थोड़ा-बहुत कष्ट उठाया था, लेकिन फिर भी मुझे लगा कि मैंने काफी कुछ पाया है। परमेश्वर में मेरी आस्था लगातार बढ़ती गयी,और यह मुझ पर परमेश्वर का आशीष था। सर्वशक्तिमान परमेश्वर का धन्यवाद!

एक साल बाद, मैं बहन झांग के साथ अपनी सबसे छोटी बहन के कार्य-स्थल पर गयी और फिर से परमेश्वर के अंत के दिनों के कार्य की गवाही दी। मेरी बहन ने उसे स्वीकार कर लिया, और जब मैंने उसे परमेश्वर के वचनों की पुस्तक लेते देखा, तो मुझे बहुत गहराई से यह बात समझ में आयी कि किसी इंसान का परमेश्वर द्वारा बचाया जाना कितना मुश्किल है। इंसान को बचाने की परमेश्वर की इच्छा कितनी वास्तविक है! मेरी आँखों से कृतज्ञता के आँसू बह निकले, परमेश्वर के प्रति आभार और स्तुति के लिए मेरा दिल भर आया। 2006 में, मेरी सबसे छोटी बहन और मैंने मिलकर अपनी मझली बहन को राज्य का सुसमाचार सुनाया और, उसके बाद, हम लोग अपने कुछ सगे-संबंधियों को भी सर्वशक्तिमान परमेश्वर के सामने ले कर आए। इससे मुझे एक बात समझ में आयी कि धार्मिक अगुवा चाहे जितना झूठ गढ़ें, गड़बड़ी और और सच्चे विश्वासियों को कितना भी सताएँ, परमेश्वर का सुसमाचार फैल कर रहेगा, और उसे कोई रोक नहीं सकता। परमेश्वर के मेमने यकीनन उसकी वाणी को सुनकर उसके सिंहासन के सामने आएँगे। जैसा कि सर्वशक्तिमान परमेश्वर कहता है: "राज्य मनुष्यों के मध्य विस्तार पा रहा है, यह मनुष्यों के मध्य बन रहा है और यह मनुष्यों के मध्य खड़ा हो रहा है; ऐसी कोई भी शक्ति नहीं है जो मेरे राज्य को नष्ट कर सके" (वचन, खंड 1, परमेश्वर का प्रकटन और कार्य, संपूर्ण ब्रह्मांड के लिए परमेश्वर के वचन, अध्याय 19)।


33. दुर्भाग्य में सौभाग्य की प्राप्ति

सर्वशक्तिमान परमेश्वर कहते हैं, "जब कोई व्यक्ति पीछे मुड़कर उस मार्ग को देखता है जिस पर वह चला था, जब कोई व्यक्ति अपनी यात्रा के हर एक चरण का स्मरण करता है, तो वह देखता है कि हर एक कदम पर, चाहे उसका मार्ग कठिन रहा था या सरल रहा हो, परमेश्वर उसके पथ का मार्गदर्शन कर रहा था, और उसकी योजना बना रहा था। ये परमेश्वर की कुशल व्यवस्थाएँ थी, और उसकी सतर्क योजना थी, जिन्होंने आज तक, अनजाने में, व्यक्ति की अगुवाई की है। सृजनकर्ता की संप्रभुता को स्वीकार करने, उसके उद्धार को प्राप्त करने में समर्थ होना—कितना बड़ा सौभाग्य है! ... जब किसी व्यक्ति का कोई परमेश्वर नहीं होता है, जब वह उसे नहीं देख सकता है, जब वह स्पष्ट रूप से परमेश्वर की संप्रभुता को नहीं देख सकता है, तो हर एक दिन निरर्थक, बेकार, और दयनीय है। कोई व्यक्ति जहाँ कहीं भी हो, उसका कार्य जो कुछ भी हो, उसके जीवन जीने का अर्थ और उसके लक्ष्यों की खोज उसके लिए अंतहीन मर्मभेदी दुःख और असहनीय पीड़ा के सिवाय और कुछ लेकर नहीं आती है, कुछ इस तरह कि वह पीछे मुड़कर देखना बर्दाश्त नहीं कर सकता है। जब वह सृजनकर्ता की संप्रभुता को स्वीकार करेगा, उसके आयोजनों और उसकी व्यवस्थाओं के प्रति समर्पण करेगा, और सच्चे मानव जीवन की खोज करेगा, केवल तभी वह धीरे-धीरे सभी मर्मभेदी दुःख और पीड़ा से छूटकर आज़ाद होगा, और जीवन के सम्पूर्ण खालीपन से छुटकारा पाएगा" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है III)। परमेश्वर के इन वचनों में अपने जीवन का सटीक वर्णन देखकर मैं सचमुच प्रेरित हुई।

मेरा जन्म एक गरीब देहाती परिवार में हुआ था, इस कारण लोग हमेशा मुझे नीची नज़रों से देखते थे। मेरा परिवार गरीब था, कभी-कभी तो पता नहीं होता था कि अगले वक्त का खाना कहाँ नसीब होगा, मैं अपनी बहन के फटे-पुराने कपड़े पहना करती थी। कपड़े मुझ पर लहराया करते थे। मेरी सारी सहपाठी मेरा मज़ाक उड़ातीं, मेरे साथ उठने-बैठने से परहेज़ करतीं। मेरा बचपन वाकई कष्टों से भरा था। उस वक्त, मैंने संकल्प लिया : बड़ी होकर मैं बहुत सारा पैसा कमाऊँगी, अच्छी ज़िंदगी जिऊँगी, फिर कोई मुझे नीची नज़रों से नहीं देखेगा। मेरा घरवालों के पास पैसा न होने के कारण मुझे अपनी स्कूल की पढ़ाई बीच में ही छोड़कर अपने प्रांत की फार्मास्युटिकल फैक्टरी में काम करना पड़ा। मैं रात को दस-दस बजे तक जी-जान से काम करती ताकि कुछ ज़्यादा कमा सकूँ। बाद में मुझे पता चला कि मैं एक महीने में जितना कमाती हूँ, उतना तो मेरी बड़ी बहन पाँच दिन सब्ज़ियाँ बेचकर कमा लेती है। मैंने तुरंत फार्मास्युटिकल फैक्टरी की नौकरी छोड़कर सब्ज़ियाँ बेचने का फैसला कर लिया। शादी के बाद, मैंने और मेरे पति ने एक रेस्टॉरेंट खोल लिया। मुझे लगा मैं रेस्टॉरेंट खोलकर एक शानदार और इज़्ज़त की ज़िंदगी बसर कर पाऊँगी, दूसरे लोग मुझे सम्मान से देखेंगे। इस कारोबार में ज़बर्दस्त स्पर्धा थी, हम लोग पैसे बचाने के लिए एक से ज़्यादा बैरे नहीं रख सकते थे। मैंने जी-जान लगा दी, कभी रसोई में दौड़ती, कभी डाइनिंग हॉल में। कभी-कभी तो थककर चूर हो जाती। कुछ सरकारी अफसर आते, तो वो खाने का बिल नहीं देते, और फिर ऊपर से दुनिया भर के जुर्माने और टैक्स भरो। कभी-कभी तो वो लोग जुर्माना ठोकने के लिए कोई भी बहाना बना देते और दिन भर की कमाई लेकर निकल जाते। मैं बौरा गयी, लेकिन आप चीन में कुछ नहीं कर सकते। बस सिर झुका कर रहो। जी-तोड़ मेहनत करके भी, हम ज़्यादा कुछ नहीं कमा पाए। इतने समय तक कारोबार में रहकर, अब हमें चिंता होने लगी थी, मैं सोचती, "मैं ऐसा अच्छा जीवन कब जी पाऊँगी जब मेरे पास ढेर सारा पैसा होगा?"

2008 में, एक दोस्त ने कहा, जापान में तुम एक दिन में उतना कमा सकते हो जितना चीन में दस दिनों में कमाते हो। ये सुनकर मेरी खुशी का ठिकाना नहीं रहा। मुझे लगा आखिरकार अच्छा-खासा पैसा कमाने का मौका मिल ही गया। जापान जाने का इंतज़ाम करने वाले एजेंट की फीस काफी ज़्यादा थी, लेकिन मैंने सोचा, "बिना तकलीफ के कुछ नहीं मिलता। जैसे ही हमें जापान में काम मिलेगा, वो पैसा तो फौरन वसूल हो जाएगा।" अपने सपने पूरे करने के लिए मैंने और मेरे पति ने तुरंत जापान जाने का फैसला कर लिया। वहाँ पहुँचकर, हमें रोज़ 13-14 घंटे काम करना पड़ता था। हम थककर इतना चूर हो जाते कि बस मन करता कि बिस्तर पर पड़कर आराम करें। खाने का भी मन न करता। मेरी कमर में हर वक्त दर्द रहता, इतनी हैसियत नहीं थी कि डॉक्टर को दिखा पाऊँ, किसी तरह दर्द को काबू में रखने के लिए दर्दनाशक दवा खाती। दर्द के अलावा, बॉस की झाड़ पड़ती, सहकर्मी धौंस दिखाते। जब नयी-नयी नौकरी लगी थी तो एक बार मुझसे कोई छोटी-सी भूल हो गयी। मेरा बॉस मुझ पर पिल पड़ा, मैं तंग आकर रो पड़ी। मैं और कर ही क्या सकती थी? पैसा कमाने के लिए मैं अपने जज़्बात को दबाकर रखती। बार-बार खुद को समझाती, "अभी हालात मुश्किल ज़रूर हैं, लेकिन जब कुछ पैसा कमा लूँगी, तो लोगों की आँखों में आँखें डालकर बात कर सकूँगी। तब तक हिम्मत रखनी होगी।" इस तरह, मैं पैसा कमाने की मशीन बनी, दिन भर काम में जुटी रहती। 2015 में, मैं काम के बोझ से अचानक बीमार पड़ गयी। चेक-अप के लिए हॉस्पिटल गयी तो डॉक्टर बोला मेरी कमर की कोई नस दब गयी है, ऐसी हालत में काम करती रही तो बिस्तर पकड़ लूँगी और फिर संभलना मुश्किल हो जाएगा। मुझे जैसे करंट लगा हो, मैं एकदम से निढ़ाल हो गयी। चीज़ें ठीक होती हुईं और सपना साकार होता दिख रहा था... ऐसे में, ये मुसीबत आ गयी। मैं ये बर्दाश्त नहीं कर पा रही थी, मैंने सोचा : "अभी मेरी उम्र ही क्या है। अगर मैं ठान लूँ तो इस मुसीबत से उबर सकती हूँ। अगर कुछ पैसा कमाए बिना खाली हाथ ही चीन वापस जाना पड़ा, तो क्या ये बड़ी शर्म की बात नहीं होगी?" मैंने कमर कसी और इसी हालत में फिर से काम में जुट गयी। अगर दर्द ज़्यादा बढ़ जाता, तो मैं कमर पर पट्टा बाँध लेती और किसी तरह काम करती रहती। दिन भर काम करने से रात को दर्द इतना बढ़ जाता कि मैं सो नहीं पाती। करवट लेना भी मुश्किल हो जाता। कुछ दिनों के बाद, हालत ये हो गयी कि बिस्तर से उठना मुश्किल हो गया।

बिस्तर पर पड़ी-पड़ी मैं खुद को बेबस और अकेला महसूस करती और सोचती, "इतनी कम उम्र में मैं यहाँ बिस्तर पर क्यों पड़ी हूँ? क्या बिस्तर में पड़े-पड़े ही दम तोड़ दूँगी?" मैं अपनी पीड़ा बयाँ नहीं कर सकती, यही सोचती रहती, "आखिर इंसान किन चीज़ों के लिए जीता है? सिर्फ पैसा कमाने और अलग दिखने के लिए? क्या पैसा सचमुच खुशी दे सकता है? क्या महज़ पैसे के लिए दिन-रात खटना जायज़ है?" तीस साल मैंने अपनी हड्डियाँ गलायी हैं, फैक्टरी में काम किया, सब्ज़ियाँ बेचीं, रेस्टोरेंट चलाया और काम के लिए ही जापान आयी। थोड़ा-बहुत पैसा ज़रूर कमाया, लेकिन मुसीबतें भी तो झेली हैं। पहले तो ये सोचा कि जापान आकर मेरे सपने पूरे हो जाएँगे, रातोंरात अमीर बनकर इज़्ज़त की ज़िंदगी जिऊँगी, लेकिन बदले में बिस्तर पकड़ लिया, और शायद बाकी का जीवन व्हीलचेयर पर गुज़रे। लेकिन ये सोचकर मुझे बेहद पछतावा हुआ कि पैसा कमाने और दूसरों से बेहतर दिखने के चक्कर में मैंने खुद को तबाह कर लिया। मुझे दुख हुआ, मैं टूट गयी और रो पड़ी। मैंने मन ही मन पुकार उठी : "हे परमेश्वर, मुझे बचा! मेरा जीवन इतना थकाऊ और तकलीफदेह क्यों है?"

बेबसी और पीड़ा के इस दौर में, मुझे परमेश्वर के अंत के दिनों के उद्धार का सहारा मिला। संयोग से मेरी मुलाकात परमेश्वर की विश्वासी दो बहनों से हुई। उनके साथ परमेश्वर के वचनों का पाठ करने और सत्य पर उनकी सहभागिता सुनने से, मुझे समझ में आया कि हर चीज़ परमेश्वर ने बनायी है। परमेश्वर ही पूरी कायनात पर शासन करता है, हर एक की नियति परमेश्वर के हाथों में है, परमेश्वर ही इंसान का मार्गदर्शन और पोषण करता है, वही इंसान की देखभाल और रक्षा करता है। लेकिन कुछ तो था जिसे लेकर मैं अभी भी असमंजस में थी। हमारी नियति परमेश्वर के नियंत्रण में है, परमेश्वर ही हमारा मार्गदर्शन और रक्षा करता आ रहा है, लिहाज़ा हमें खुश रहना चाहिए। लेकिन उसके बाद भी हमें दुख और बीमारी क्यों आती है? ज़िंदगी इतनी मुश्किल क्यों है? इतना सारा दुख आखिर आता कहाँ से है? मैंने ये सवाल बहनों से पूछा।

बहन किन ने सर्वशक्तिमान परमेश्वर के ये वचन पढ़कर सुनाए : "मनुष्य जीवन-भर जन्म, मृत्यु, बीमारी और वृद्धावस्था के कारण जो सहता है उसका स्त्रोत क्या है? किस कारण लोगों को ये चीज़े झेलनी पड़ीं? जब मनुष्य को पहली बार सृजित किया गया था तब ये चीजें नहीं थीं। है ना? तो फिर, ये चीज़ें कहाँ से आईं? वे तब अस्तित्व में आयीं जब शैतान ने इंसान को प्रलोभन दिया और उनकी देह पतित हो गयी। मानवीय देह की पीड़ा, उसकी यंत्रणा और उसका खोखलापन साथ ही मानवीय दुनिया की दयनीय दशा, ये सब तभी आए जब शैतान ने मानवजाति को भ्रष्ट कर दिया। जब मनुष्य शैतान द्वारा भ्रष्ट कर दिया गया, तब वह उसे यंत्रणा देने लगा। परिणामस्वरूप, मनुष्य अधिकाधिक अपभ्रष्ट हो गया। मनुष्य की बीमारियाँ अधिकाधिक गंभीर होती गईं, और उसका कष्ट अधिकाधिक घोर होता गया। मनुष्य, मानवीय दुनिया के खोखलेपन, त्रासदी और साथ ही वहाँ जीवित रहने में अपनी असमर्थता को ज़्यादा से ज़्यादा महसूस करने लगा, और दुनिया के लिए कम से कमतर आशा महसूस करने लगा। इस प्रकार, यह दुःख मनुष्य पर शैतान द्वारा लाया गया था" ("मसीह की बातचीत के अभिलेख" में 'परमेश्वर द्वारा जगत की पीड़ा का अनुभव करने का अर्थ')। और फिर उन्होंने ये संगति साझा की : "परमेश्वर ने जब इंसान को बनाया, तो इंसान ने उसकी बात सुनी और वो परमेश्वर के प्रति समर्पित हो गया। परमेश्वर ने उसका साथ दिया, उसकी देखभाल और रक्षा की। न कोई जन्म, न बुढ़ापा, न बीमारी, न मृत्यु, न चिंता, न परेशानी। इंसान बेपरवाह होकर अदन के बगीचे में ज़िंदगी जी रहा था, उसे परमेश्वर ने जो नियामतें बख्शी थीं, वो उनका भरपूर आनंद ले रहा था। वो परमेश्वर के मार्गदर्शन में प्रसन्नता और आनंद का जीवन जी रहा था। लेकिन शैतान ने इंसान को धोखे से भ्रष्ट कर दिया। इंसान ने उसकी झूठ पर भरोसा करके, पाप किया और परमेश्वर के साथ छल किया, ऐसा करके उसने परमेश्वर की देखरेख और सुरक्षा गँवा दी। तब से हम लोग शैतान के कब्ज़े में हैं और अंधकार में पड़े हैं। हम मेहनत-मशक्कत, चिंता और दुख-दर्द का जीवन जी रहे हैं। हज़ारों साल से, शैतान भौतिक सुख-सुविधा, नास्तिकता, क्रमिक विकास जैसे पाखंड और भ्रांतियों का इस्तेमाल करता आ रहा है, लोगों को भटकाने और नुकसान पहुँचाने के लिए प्रसिद्ध और बड़ी हस्तियों के सूत्र वाक्यों का प्रयोग कर रहा है, जैसे, जैसे 'संसार में कोई परमेश्वर नहीं है,' 'किसी व्यक्‍ति की नियति उसी के हाथ में होती है,' 'स्वर्ग उन लोगों को नष्ट कर देता है जो स्वयं के लिए नहीं हैं,' 'भीड़ से ऊपर उठो और अपने पूर्वजों का नाम करो,' और 'अमीर बनने के लिए इंसान कुछ भी कर सकता है,' 'दुनिया पैसों के इशारों पर नाचती है', वगैरह-वगैरह। इन शैतानी भ्रांतियों को स्वीकार कर, लोगों ने परमेश्वर के अस्तित्व और शासन को नकार दिया, परमेश्वर से दूरी बनाकर उसके साथ छल किया। इंसान का स्वभाव अहंकारी और दंभी हो गया है, वो स्वार्थी, चालाक और दुष्ट बन गया है। शोहरत, रुतबे और धन के लिए लोग षडयंत्र, लड़ाई-झगड़ा और हत्याएं कर रहे हैं। पति-पत्नी, यार-दोस्त एक-दूसरे से कपट और धोखा कर रहे हैं, यहाँ तक कि पिता-पुत्र और भाई-भाई दुश्मन बनकर एक-दूसरे पर हमला कर रहे हैं। हम लोग पूरी तरह से इंसानियत गँवा चुके हैं, इंसानों के बजाय जंगली जानवरों की तरह रह रहे हैं। शैतान की भ्रांतियों ने इंसान का बहुत नुकसान किया है। अपनी नियति को बदलने के इरादे से, लोग अपनी तकदीर से लड़ते हैं। ज़िंदगी भर लड़कर नियति तो बदल नहीं पाते, हाँ, इस कोशिश में खुद को ज़रूर तबाह कर लेते हैं। शैतान ने इंसान को भ्रमित और भ्रष्ट कर दिया है। हम दिन भर मेहनत-मशक्कत करके, देह और दिमाग को तोड़ डालते हैं। दुनिया भर की बीमारियाँ और कष्ट बढ़ रहे हैं। ये दुख और परेशानियाँ हमें एहसास दिलाती हैं कि इस दुनिया में जीना बहुत मुश्किल और थकाऊ है। ये सब शैतान द्वारा इंसान की भ्रष्टता के बाद ही हुआ है, शैतान हमें नुकसान पहुँचा रहा है, यह इंसान द्वारा परमेश्वर को नकारने और उसे धोखा देने का भी नतीजा है।"

बहन किन की संगति से मैंने जाना कि इंसान की बीमारी की मुख्य वजह शैतान है। शैतान से भ्रष्ट होने के बाद, हमने परमेश्वर की देखभाल और सुरक्षा को गँवा दिया, तमाम किस्म की बीमारियों और परेशानियों को दावत दे बैठे। फिर बहन ने कहा : "परमेश्वर शैतान द्वारा इंसान के साथ खिलवाड़ और उसकी दुर्गति सह नहीं पाता। उसने इंसान के छुटकारे और बचाव के लिए दो बार देहधारण किया। पहली बार, उसने प्रभु यीशु के तौर पर देहधारण किया, हमें पाप से छुटकारा दिलाने के लिए पापबलि के रूप में सूली पर चढ़ा। प्रभु यीशु में विश्वास रखकर हमारे पाप ज़रूर माफ़ कर दिए जाते हैं, लेकिन हमारी प्रकृति पापमयी ही रहती है, हम अभी भी पूरी तरह से पाप-मुक्त नहीं हुए हैं। परमेश्वर ने एक बार फिर से सत्य व्यक्त करने, न्याय और शुद्धिकरण का कार्य करने के लिए अंत के दिनों में इंसानों के बीच देहधारण किया है ताकि हम शैतान से पूरी तरह बचाए जा सकें और पाप को ख़त्म कर शुद्ध किए जा सकें, जिससे कि अंतत: हम परमेश्वर के राज्य में ले जाए जा सकें। परमेश्वर के और अधिक वचन पढ़कर, हम सत्य का ज्ञान और विवेक प्राप्त कर सकते हैं। इससे हम लोग ये समझ पाएँगे कि शैतान किस तरह इंसान को भ्रष्ट करता है, उसके दुष्ट सार को भी हम जान पाएँगे। तब हम शैतान को नकारकर, उसके प्रभाव से बच सकते हैं, फिर शैतान हमारे साथ न तो खिलवाड़ कर सकेगा, न ही हमें नुकसान पहुँचा सकेगा।" मैं इस बात से रोमाँचित हो गयी कि परमेश्वर खुद हमें बचाने आया है। मैं नहीं चाहती थी कि शैतान इस तरह मुझे नुकसान पहुँचाता रहे, लेकिन मैं ठीक से समझ नहीं पायी कि वो मुझे किस तरह नुकसान पहुँचा रहा है, तो मैंने बहनों से पूछा : "मैंने दूसरों से बेहतर और अलग दिखने के लिए बहुत मेहनत की है, लेकिन इस कारण मुझे भयंकर दुख झेलने पड़े हैं। तो क्या ये सारी हरकतें शैतान की हैं?"

तब बहन झांग ने मेरे सवाल से जुड़े सर्वशक्तिमान परमेश्वर के ये वचन पढ़कर सुनाए। "शैतान बहुत ही धूर्त किस्म का तरीका चुनता है, ऐसा तरीका जो मनुष्य की धारणाओं से बहुत अधिक मिलता जुलता है; यह किसी प्रकार का अतिवादी मार्ग नहीं है, जिसके जरिए वह लोगों से अनजाने में जीवन जीने के उसके रास्‍ते को, जीने के उसके नियमों को स्वीकार करवाता है, और जीवन के लक्ष्यों और जीवन में अपनी दिशा को स्थापित करवाता है, और ऐसा करने से वे अनजाने में ही जीवन में महत्‍वाकांक्षाएं पालने लगते हैं। चाहे जीवन में ये महत्‍वाकांक्षाएं कितनी ही ऊँची प्रतीत क्यों न होती हों, वे 'प्रसिद्धि' और 'लाभ' से अविभाज्‍य रूप से जुडी होती हैं। कोई भी महान या प्रसिद्ध व्यक्ति, वास्तव में सभी लोग, वे जीवन में जिस किसी चीज़ का अनुसरण करते हैं वह केवल इन दो शब्दों से ही जुड़ा होता हैः 'प्रसिद्धि' एवं 'लाभ'। लोग सोचते हैं कि जब एक बार उनके पास प्रसिद्धि एवं लाभ आ जाए, तो वे ऊँचे रुतबे एवं अपार धन-सम्पत्ति का आनन्द लेने के लिए, और जीवन का आनन्द लेने के लिए इन चीजों का लाभ उठा सकते हैं। वे सोचते हैं कि प्रसिद्धि एवं लाभ एक प्रकार की पूंजी है, जिसका उपयोग करके वे मौजमस्‍ती और देहसुख का आनंद लेने का जीवन हासिल कर सकते हैं। इस प्रसिद्धि और लाभ, जो मनुष्‍य को इतना प्‍यारा है, के लिए लोग स्वेच्छा से, यद्यपि अनजाने में, अपने शरीरों, मनों, वह सब जो उनके पास है, अपने भविष्य एवं अपनी नियतियों को ले जा कर शैतान के हाथों में सौंप देते हैं ताकि उस प्रसिद्धि एवं लाभ को अर्जित कर सकें जिनकी उन्हें लालसा है। लोग वास्तव में इसे एक पल की हिचकिचाहट के बगैर सदैव करते हैं, और इस सब कुछ को पुनः प्राप्त करने की आवश्यकता के प्रति सदैव अनजान होकर ऐसा करते हैं। क्या लोगों के पास तब भी स्वयं पर कोई नियन्त्रण हो सकता है जब एक बार वे इस प्रकार से शैतान की शरण ले लेते हैं और उसके प्रति वफादार हो जाते हैं? कदापि नहीं। उन्हें पूरी तरह से और सर्वथा शैतान के द्वारा नियन्त्रित किया जाता है। साथ ही वे पूरी तरह से और सर्वथा दलदल में धंस गए हैं और अपने आप को मुक्त कराने में असमर्थ हैं। एक बार जब कोई प्रसिद्धि एवं लाभ के दलदल में पड़ जाता है, तो वह आगे से उसकी खोज नहीं करता है जो उजला है, जो धार्मिक है या उन चीज़ों को नहीं खोजता है जो खूबसूरत एवं अच्छी हैं। ऐसा इसलिए है क्योंकि प्रसिद्धि एवं लाभ की जो मोहक शक्ति लोगों के ऊपर है वह बहुत बड़ी है, वे लोगों के लिए उनके पूरे जीवन भर और यहाँ तक कि पूरे अनंतकाल तक अनवरत अनुसरण करने की चीज़ें बन जाती हैं। क्या यह सत्य नहीं है? ... शैतान मनुष्य के विचारों को नियन्त्रित करने के लिए प्रसिद्धि एवं लाभ का तब तक उपयोग करता है जब तक लोग केवल और केवल प्रसिद्धि एवं लाभ के बारे में सोचने नहीं लगते। वे प्रसिद्धि एवं लाभ के लिए संघर्ष करते हैं, प्रसिद्धि एवं लाभ के लिए कठिनाइयों को सहते हैं, प्रसिद्धि एवं लाभ के लिए अपमान सहते हैं, प्रसिद्धि एवं लाभ के लिए जो कुछ उनके पास है उसका बलिदान करते हैं, और प्रसिद्धि एवं लाभ के वास्ते वे किसी भी प्रकार की धारणा बना लेंगे या निर्णय ले लेंगे। इस तरह से, शैतान लोगों को अदृश्य बेड़ियों से बाँध देता है और उनके पास इन्हें उतार फेंकने की न तो सामर्थ्‍य होती है न ही साहस होता है। वे अनजाने में इन बेड़ियों को ढोते हैं और बड़ी कठिनाई से पाँव घसीटते हुए आगे बढ़ते हैं" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है VI)।

परमेश्वर के वचनों को पढ़कर, उन्होंने सत्य पर संगति की कि किस तरह शैतान इंसान को भ्रष्ट करने के लिए शोहरत और लाभ का इस्तेमाल करता है। तब जाकर मुझे एहसास हुआ कि शैतान कितना घिनौना है! शैतान जीवन जीने के अपने नियमों को हमारे अंदर भरने के लिए औपचारिक शिक्षा और सामाजिक मान्यताओं का इस्तेमाल करता है, जैसे, "तुम जितना अधिक सहोगे, उतना अधिक सफल होगे," "अगर उस समय इज़्ज़त चाहिये जब लोग देख रहे हों, तो उस समय कष्ट उठाओ, जब लोग न देख रहे हों," और "दुनिया पैसों के इशारों पर नाचती है," इन नियमों के धोखे में आकर, लोगों को लगता है, पैसे के बिना जीना मुश्किल है, अगर उनके पास पैसा होगा, तो लोग उनकी इज़्ज़त करेंगे, उनकी प्रतिष्ठा होगी, और गरीब होने का मतलब निकम्मा होना है। इसलिए लोग पैसे, शोहरत और लाभ के लिए आजीवन संघर्ष करते हैं, और उन्हें पाने के लिए, नतीजे की परवाह किए बिना, किसी भी हद तक जाते हैं। लोग और अधिक भ्रष्ट होकर, अपने जीवन को नरक बना लेते हैं। और इस तरह, हम शैतान की बेड़ियों में जकड़े रहते हैं, यह हमें भ्रष्ट करने की शैतान की चाल है। दूसरों से बेहतर होने के संघर्ष और ज़्यादा पैसा कमाने की ललक ने, ताकि लोग मेरी इज़्ज़त करें, मुझे पैसा कमाने की मशीन बना दिया। मेरी ख्वाहिशें बढ़ती गयीं, मैं कभी संतुष्ट नहीं रही, और जब मेरी सेहत बर्बाद हो गयी, तब जाकर मैं मजबूरन शांत बैठी। मैं पैसे, शोहरत और लाभ की गुलाम बन चुकी थी। शोहरत और लाभ के पीछे भागकर, मैंने अपने जीवन को मुश्किल और थका देने वाला बना लिया था! इतने साल उन चीज़ों के पीछे भागकर, आखिरकार मैंने दुख और पीड़ा ही पायी। वो तमाम कष्ट शैतान द्वारा किये गए नुकसान और भ्रष्टता का नतीजा थे! परमेश्वर के वचनों के प्रकाशन के बिना, मैं कभी न जान पाती कि लोगों को भ्रष्ट करने के लिए शैतान पैसे, शोहरत और लाभ का इस्तेमाल करता है, ये जानना को दूर की बात है कि शोहरत और लाभ इंसान के लिए शैतान की बेड़ियाँ हैं।

उसके बाद, बहन किन संगति करने के लिए कई बार मेरे पास आयीं। समय के साथ, मैं इंसान को भ्रष्ट करने वाली शैतान की चालबाज़ियों को समझने लगी। मुझे यह बात भी समझ में आयी कि सबसे महत्वपूर्ण क्या है: परमेश्वर के वचनों को पढ़ना, सत्य पर चलना, और परमेश्वर के नियमों और व्यवस्थाओं को मानना। यह जीने का सबसे सार्थक, खुशनुमा तरीका है, यही एकमात्र मार्ग है जिसकी परमेश्वर सराहना करता है।

एक दिन, मुझे पता चला कि मेरी एक सहकर्मी अपने पति के साथ सिर्फ पैसा कमाने के मकसद से जापान आई हुई है। हालाँकि उन्होंने थोड़ा-बहुत पैसा ज़रूर कमाया था, लेकिन बाद में उसके पति की सेहत खराब हो गयी और पति को इलाज के लिए चीन वापस जाना पड़ा। उसे आखिरी चरण का कैंसर निकला। उसका परिवार भय और दुख में जी रहा था। उसकी बदकिस्मती में, मैंने जीवन की क्षणभंगुरता और मूल्य को गहराई से महसूस किया। अगर जीवन ही न रहे, तो धन का क्या फायदा? क्या पैसे से जीवन मिल सकता है? मैंने सर्वशक्तिमान परमेश्वर के वचनों में पढ़ा : "लोग धन-दौलत और प्रसिद्धि का पीछा करते हुए अपनी ज़िन्दगियाँ बिता देते हैं; वे इन तिनकों को मज़बूती से पकड़े रहते हैं, यह सोचते रहते हैं कि केवल ये ही उनका सहारा हैं, मानों कि उन्हें प्राप्त करके वे निरन्तर जीवित रह सकते हैं, और अपने आपको मृत्यु से बचा सकते हैं। परन्तु जब वे मरने के करीब होते हैं केवल तभी उनकी समझ में आता है कि ये चीज़ें उनसे कितनी दूर हैं, मृत्यु के सामने वे कितने कमज़ोर हैं, वे कितनी आसानी से चकनाचूर हो जाते हैं, वे कितने एकाकी और असहाय हैं, और कहीं नहीं भाग सकते हैं। उनकी समझ में आता है कि जीवन को धन-दौलत और प्रसिद्धि से नहीं खरीदा जा सकता है, कोई व्यक्ति कितना ही धनी क्यों न हो, उसका पद कितना ही ऊँचा क्यों न हो, मृत्यु का सामना होने पर सभी लोग समान रूप से कंगाल और महत्वहीन होते हैं। उनकी समझ में आता है कि धन-दौलत से जीवन को नहीं खरीदा जा सकता है, प्रसिद्धि मृत्यु को नहीं मिटा सकती है, यह कि न तो धन-दौलत और न ही प्रसिद्धि किसी व्यक्ति के जीवन को एक मिनट, या एक पल के लिए भी बढ़ा सकती है" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है III)। परमेश्वर के वचनों से मैंने जाना, अगर हम परमेश्वर में विश्वास न रखें या सत्य को न समझें, तो हम शैतान की चालबाज़ियों को समझ ही न पाएँ, हम जान ही न पाएँ कि शैतान इंसान को भ्रष्ट करने के लिए पैसे और शोहरत का इस्तेमाल करता है। हम एक ऐसे भँवरजाल में फँस जाते हैं जिससे निकल ही नहीं पाते। हम चाहते हुए भी, शैतान के हाथों इस कदर बेवकूफ़ बन जाते हैं कि अपना जीवन खुद ही बर्बाद कर लेते हैं। कैसी विडंबना है। अपनी आस्था और परमेश्वर के वचनों को पढ़ने की वजह से, आखिरकार मैं इन चीज़ों को समझ गयी हूँ। अगर मुझमें आस्था न होती या मैंने परमेश्वर के वचन न पढ़े होते, तो मैं शैतान की भ्रष्टता से कभी भी दूर न हो पाती। मैं अंधकार और पीड़ा में ही संघर्ष कर रही होती और कभी न निकल पाती।

मेरी तकलीफ के दौरान, कलीसिया की बहनें मुझसे कई बार मिलने आती थीं और मेरे कष्टों को कम करने में मदद करती थीं। वो मेरे परिवार की तरह घर का काम भी कर देती थीं और मेरी देखभाल करती थीं। एक पराए देश में, उन बहनों की प्यार-भरी देखभाल ने मेरे दिल को छू लिया। मैं सर्वशक्तिमान परमेश्वर की और भी आभारी हो गयी। परमेश्वर की देखभाल और सुरक्षा से, मैं कब ठीक हो गयी, मुझे पता भी नहीं चला।

फिर मैंने सर्वशक्तिमान परमेश्वर के वचनों में यह पढ़ा : "जब कोई व्यक्ति पीछे मुड़कर उस मार्ग को देखता है जिस पर वह चला था, जब कोई व्यक्ति अपनी यात्रा के हर एक चरण का स्मरण करता है, तो वह देखता है कि हर एक कदम पर, चाहे उसका मार्ग कठिन रहा था या सरल रहा हो, परमेश्वर उसके पथ का मार्गदर्शन कर रहा था, और उसकी योजना बना रहा था। ये परमेश्वर की कुशल व्यवस्थाएँ थी, और उसकी सतर्क योजना थी, जिन्होंने आज तक, अनजाने में, व्यक्ति की अगुवाई की है। सृजनकर्ता की संप्रभुता को स्वीकार करने, उसके उद्धार को प्राप्त करने में समर्थ होना—कितना बड़ा सौभाग्य है! यदि भाग्य के प्रति किसी व्यक्ति की प्रवृत्ति निष्क्रिय है, तो इससे साबित होता है कि वह हर एक चीज़ का विरोध कर रहा है या कर रही है जो परमेश्वर ने उसके लिए व्यवस्थित की है, और यह कि उसकी विनम्र प्रवृत्ति नहीं है। यदि मनुष्य के भाग्य के ऊपर परमेश्वर की संप्रभुता के प्रति किसी व्यक्ति की प्रवृत्ति सक्रिय है, तो जब वह अपनी यात्रा को पीछे मुड़कर देखता है, जब सचमुच में परमेश्वर की संप्रभुता उसकी समझ में आने लगती है, तो वह और भी अधिक ईमानदारी से हर उस चीज़ के प्रति समर्पण करना चाहेगा जिनकी परमेश्वर ने व्यवस्था की है, उसके पास परमेश्वर को उसके भाग्य का आयोजन करने देने, और परमेश्वर के विरुद्ध विद्रोह रोकने के लिए और अधिक दृढ़ संकल्प और आत्मविश्वास होगा। क्योंकि वह देखता है कि जब वह भाग्य को नहीं बूझता है, जब वह परमेश्वर की संप्रभुता को नहीं समझता है, जब वह जानबूझकर अँधेरे में टटोलते हुए आगे बढ़ता है, कोहरे के बीच लड़खड़ाता और डगमगाता है, तो यात्रा बहुत ही कठिन, और बहुत ही मर्मभेदी होती है। इसलिए जब लोग मनुष्य के भाग्य के ऊपर परमेश्वर की संप्रभुता को पहचान जाते हैं, तो चतुर मनुष्य, स्वयं के तरीके से भाग्य के विरुद्ध लगातार संघर्ष करने और जीवन के अपने तथाकथित लक्ष्यों की खोज करने के बजाय, इसे जानना और स्वीकार करना, उन दर्द भरे दिनों को अलविदा कहना चुनते हैं जब उन्होंने अपने दोनों हाथों से एक अच्छे जीवन का निर्माण करने का प्रयास किया था। जब किसी व्यक्ति का कोई परमेश्वर नहीं होता है, जब वह उसे नहीं देख सकता है, जब वह स्पष्ट रूप से परमेश्वर की संप्रभुता को नहीं देख सकता है, तो हर एक दिन निरर्थक, बेकार, और दयनीय है। कोई व्यक्ति जहाँ कहीं भी हो, उसका कार्य जो कुछ भी हो, उसके जीवन जीने का अर्थ और उसके लक्ष्यों की खोज उसके लिए अंतहीन मर्मभेदी दुःख और असहनीय पीड़ा के सिवाय और कुछ लेकर नहीं आती है, कुछ इस तरह कि वह पीछे मुड़कर देखना बर्दाश्त नहीं कर सकता है। जब वह सृजनकर्ता की संप्रभुता को स्वीकार करेगा, उसके आयोजनों और उसकी व्यवस्थाओं के प्रति समर्पण करेगा, और सच्चे मानव जीवन की खोज करेगा, केवल तभी वह धीरे-धीरे सभी मर्मभेदी दुःख और पीड़ा से छूटकर आज़ाद होगा, और जीवन के सम्पूर्ण खालीपन से छुटकारा पाएगा" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है III)। परमेश्वर का वचन बहुत व्यवहारिक है, हर वाक्य गहराई से मेरे दिल को छूता है। मैंने परमेश्वर के वचनों से जाना कि परमेश्वर ही सृष्टिकर्ता है और हम उसके सृजित प्राणी हैं। हर इंसान का जीवन परमेश्वर के हाथों में है, उसी के नियंत्रण और व्यवस्था के अधीन है। हम जो कुछ भी पाते हैं, वो परमेश्वर के नियंत्रण में है और उसी के द्वारा पूर्वनियत है। यह यकीनन इधर-उधर भाग-दौड़ करने से तय नहीं होता। परमेश्वर जितना देता है, हमें उतना ही मिलता है। अगर परमेश्वर हमें कुछ न दे, तो हम चाहे जितना काम कर लें, सब बेकार है। यह इस कहावत की तरह है "बीज इंसान बोता है, मगर फसल परमेश्वर तय करता है।" "परमेश्वर की इच्छा के आगे, इंसान दुर्बल है।" हमें सृष्टिकर्ता के नियमों और व्यवस्थाओं के आगे सिर झुका देना चाहिए। खुशहाल जीवन का यही राज़ है। मुझे यह भी एहसास हुआ कि पैसा और रुतबा दुनियावी चीज़ें हैं। शोहरत और लाभ के पीछे भागते रहने से, अंत में इंसान के हाथ खालीपन और पीड़ा ही लगती है। अंतत: आपको शैतान नष्ट कर देता है। मैंने विचार किया कि किस तरह मैं इन शैतानी फलसफों के सहारे जी रही थी, "तुम जितना अधिक सहोगे, उतना अधिक सफल होगे," मैं पैसे और शोहरत के पीछे भाग रही थी। मुझे लगता था कि मेरा जीवन खुशहाल हो जाएगा, लोग मुझे इज़्ज़त से देखेंगे और मुझसे ईर्ष्या करेंगे, लेकिन मुझे उम्मीद नहीं थी कि इन चीज़ों के बजाय मुझे पीड़ा और कड़वाहट मिलेगी, मेरे जीवन में कोई शांति और सुख नहीं था। अब मुझे परमेश्वर के वचनों को पढ़कर, परमेश्वर की इच्छा समझ में आयी। अब मैं अपनी नियति से लड़ना नहीं चाहती, न ही शोहरत और लाभ के पीछे भागना चाहती हूँ। अब मुझे ऐसा जीवन नहीं चाहिए। मैंने जीवन की अलग राह लेने की ठानी, मैंने बस इतना चाहा कि मैं अपने शेष जीवन की व्यवस्था परमेश्वर के हाथों में सौंप दूँ, मैं परमेश्वर के आज्ञापालन का प्रयास करूँ और अपने कर्तव्य का निर्वहन करूँ।

मैंने अपनी आस्था को अधिक समय देने और सभाओं में शामिल होने के लिए अपनी नौकरी छोड़ दी और एक नयी और आसान-सी नौकरी ले ली। अब जब काम नहीं कर रही होती हूँ, तो मैं परमेश्वर के वचन पढ़ा करती हूँ, मैं जितना अधिक पढ़ती हूँ, मेरा दिल उतना ही अधिक रोशन होता है। मैंने इंसान के पापों के मूल को भी जान लिया है। मैंने जाना कि कैसे परमेश्वर धीरे-धीरे इंसान को बचाता है, इंसान के जीवन का लक्ष्य क्या हो, और उसे कैसे एक सार्थक जीवन जीना चाहिए। मैं अपने अनुभव साझा करने और परमेश्वर के वचनों के भजन गाने के लिए अक्सर भाई‌-बहनों से मिलती-जुलती हूँ। मेरा जीवन अब बेहद खुशहाल है। मैं पहले जितना तो नहीं कमाती, लेकिन मुझे शांति और स्थिरता का अनुभव होता है जो पहले कभी नहीं हुआ। अब जब पीछे मुड़कर देखती हूँ, तो लगता है, मैंने दुर्भाग्य में सौभाग्य पाया है! यह सचमुच मेरे लिए परमेश्वर का उद्धार है।


34. ईसाई आध्यात्मिक जागृति

लिंग वू, जापान

मैं अस्सी के दशक का हूँ, और मैं एक साधारण से किसान परिवार में जन्मा था। मेरा बड़ा भाई बचपन से ही हमेशा अस्वस्थ और बीमार रहता था। जब मैं 10 वर्ष का था तब मेरे पिता एक दुर्घटना में घायल हो गए थे; उसके दो वर्ष बाद उन्हें पूरी तरह लकवा मार गया। पहले से ही हमारा परिवार गरीब था और पिता के उपचार के कारण हम बुरी तरह से कर्जे में डूब गए। हमारे मित्र और रिश्तेदार डरते थे कि हम कभी भी कर्ज़ चुका नहीं पायेंगे, इस कारण वे हमें पैसे देने के लिए तैयार नहीं थे। लाचार होकर मुझे घर से दूर काम करने ढूँढने के लिए 16 वर्ष की आयु में स्कूल छोड़ना पड़ा। देर रात तक मैं अक्सर सोचता था : जब हम सब छोटे थे, मेरे बराबर की आयु वाले बच्चे, स्कूल के बाद मस्त होकर खेलते थे, जबकि मुझे खेतों में जाकर खेती का काम करना पड़ता था। अब हम सब बड़े हो गए हैं, वे अभी भी स्कूल में हैं, वे अपने माता-पिता के साथ बिगड़ैल बच्चों की तरह हरकते करते हैं, परंतु मुझे अपने परिवार की सहायता करने के लिए कम उम्र में ही काम करना पड़ रहा है और सभी प्रकार के कष्टों का सामना करना पड़ रहा है। उस समय मैं अपने माता-पिता को दोष देता था कि उन्होंने मुझे जन्म दिया। मैं सोचता था कि ऐसा क्यों है कि मैं इस संसार में बस कष्ट उठाने और कड़ी मेहनत करने के लिए आया हूँ। परंतु उसके बारे में मैं कुछ नहीं कर सकता था और मैं तो बस इस सच्चाई को स्वीकार कर सकता था। उस समय मेरी सबसे बड़ी इच्छा थी मेहनत करना, पैसे कमाना, अपने माता-पिता को आराम की जिंदगी देना और दूसरों की नज़रों में ऊपर उठना।

सबसे पहले मैंने एक निजी एल्यूमीनियम मिश्र धातु कारखाने में काम शुरू किया। चूंकि मैं एक बाल मज़दूर था, बॉस हमेशा मेरे भोजन और रहने के बारे में अच्छे से ध्यान रखते थे। एक वर्ष के बाद मुझे महसूस हुआ कि मेरा वेतन बहुत कम था, इसलिए मैंने एक फर्नीचर फैक्ट्री में लैकर स्प्रे का काम करने का फैसला किया जो अन्य लोग नहीं करना चाहते थे। उस समय, मैं कानून के दायरे में रहकर ऐसा कोई भी काम करने के लिए तैयार था जिससे मैं ज्यादा पैसा कमा सकूँ। ऐसा इसलिए था क्योंकि मेरा एकमात्र लक्ष्य पैसे वाला व्यक्ति बनना था, ताकि मैं दोबारा मुझे गरीबी का जीवन जीना न पड़े। उसके बाद, मेरे रिश्तेदारों ने मुझे एक ऐसी कंपनी में लगवा दिया जहाँ काम के लिए देश से बाहर जाने के अवसर मिल सकते थे। मुझे बड़ा आश्चर्य हुआ जब कुछ वर्षों बाद मैं वाकई विदेश आ गया।

2012 के वसंत में, अपनी आशा के अनुरूप मैं जापान आया और अपना नया जीवन शुरू किया। मैं जलपोत बनाने के उद्योग में था, मैंने कंपनी के साथ तीन वर्षों का करार तय किया। जब मैंने काम शुरू किया, चूंकि मुझे खाना पकाना नहीं आता था, तो मैंने एक महीने तक इंस्टेंट नूडल खाये, जब तक कि मुझे ऐसा नहीं लगने लगा कि मैं अब इन्हें और नहीं खा सकता वरना उल्टी हो जाएगी, मजबूर होकर मुझे जबरदस्ती भोजन पकाना सीखना पड़ा। मुझे कुछ याद नहीं कि कितने दिनों तक मैंने अधपके चावल खाये। जापान में हम विदेशी थे, इसलिए कंपनी के स्थानीय कर्मचारियों का व्यवहार हमारे प्रति अनुचित होना ही था। वे हमसे बहुत से गंदे, थका देने वाले और खतरनाक काम कराते थे। जब मैं लैकर स्प्रे कर रहा होता था, मुझे बहुत डर लगता था, क्योंकि अगर गैस आग के संपर्क में आ गयी तो वह जल उठेगी, अगर एक क्षण के लिए मेरा ध्यान भटका तो मेरा जीवन ख़तरे में पड़ जाएगा। मैं नहीं जानता कि अपने जीवन के कष्ट के कारण या अपने काम के ख़तरे के कारण, लेकिन जब भी मैं अपने परिवार के पास अधिक पैसे भेजने के लिए धन कमाने, साथ ही घर लौटने पर खुद के लिए एक कार और घर खरीद पाने, दूसरों पर रौब जमाने और गरीबी के जीवन से मुक्ति पाने और नीची दृष्टि से न देखे जाने के बारे में सोचता, तो मुझे लगता कि उस समय के मेरे कष्ट वास्तव में उतने बुरे नहीं हैं। पलक झपकते ही मेरे जीवन के तीन साल वहाँ काम करते बीत गए। जब मेरे वीजे की समयावधि लगभग समाप्त होने ही वाली थी, मुझे पता चला कि कंपनी में करारों के नवीनीकरण की नीति भी है, इसलिए और अधिक धन कमाने के वास्ते मैंने अपने करार का नवीनीकरण करा कर जापान में काम करने को जारी रखने का निर्णय लिया। मुझे इस बात से सुखद आश्चर्य मिला कि मेरे द्वारा करार के नवीनीकरण के कुछ दिनों बाद ही, मैंने सर्वशक्तिमान परमेश्वर के राज्य का सुसमाचार सुना।

सितंबर 2015 में, जापान में मिले मेरे एक मित्र ने मुझे, अंत के दिनों में सर्वशक्तिमान परमेश्वर के कार्यों के बारे में बताया। जब वह पहलेपहल मुझे परमेश्वर में विश्वास से जुड़ी चीज़ों के बारे में बता रही थी, तो यह मुझे ज़रा भी रोचक नहीं लगा, मुझे लगा कि यह बस किसी प्रकार की आस्था है। मुझे लगा कि परमेश्वर में विश्वास करने से मेरा भाग्य नहीं बदलेगा। उसके शीघ्र बाद, मैंने अपने मित्र को अपने दृष्टिकोण के बारे में बताया, और मैंने उससे पूछा "क्या परमेश्वर में विश्वास करने से मेरा भाग्य बदल सकता है? मैं तो बस एक बदकिस्मत व्यक्ति हूँ, बचपन से ही मैंने बहुत कष्ट उठाए हैं। अगर मेरे पास पैसा होगा तो मुझे इतने कष्ट नहीं उठाने पड़ेंगे। मुझे लगता है अभी मेरे लिए सबसे वास्तविक चीज़ है और अधिक धन कमाना। मेरे लिए व्यक्तिगत रूप से परमेश्वर में विश्वास करना कुछ दूर की बात है।" जवाब में मेरी मित्र ने मुझे परमेश्वर के वचनों का एक भाग पढ़ कर सुनाया: "तुम प्रतिदिन कहाँ जाओगे, क्या करोगे, किस व्यक्ति या चीज़ का सामना करोगे, क्या कहोगे, तुम्हारे साथ क्या होगा—क्या इनमें से किसी के बारे में भी भविष्यवाणी की जा सकती है? लोग इन सभी घटनाओं का पूर्वानुमान नहीं लगा सकते, और वे स्थितियां क्या रूप लेंगी, उस पर तो उनका बिलकुल भी नियन्त्रण नहीं है। जीवन में, ऐसी अप्रत्याशित घटनाएँ हर समय घटती हैं, और ऐसा प्रतिदिन होता है। ये रोज़ होने वाले उतार-चढ़ाव, और जिस तरीके से वे प्रकट होते हैं, या जिस ढंग से वे सामने आते हैं, मनुष्य को निरन्तर याद दिलाते हैं कि कुछ भी एकाएक नहीं होता, प्रत्येक घटना के घटने की प्रक्रिया, प्रत्येक घटना की अनिवार्यता का स्वरूप, मनुष्य की इच्छा से बदला नहीं जा सकता। हर घटना सृजनकर्ता की ओर से मनुष्यजाति को दी गई एक चेतावनी होती है, और वह यह सन्देश भी देती है कि मनुष्य अपने भाग्य को नियन्त्रित नहीं कर सकता। प्रत्येक घटना मानवजाति की अनियन्त्रित, व्यर्थ महत्वाकांक्षा और अपने भाग्य को अपने हाथों में लेने की इच्छा का खण्डन है। ... इन दैनिक उतार-चढ़ावों से लेकर, समस्त मानव-जीवन के भाग्य तक, ऐसा कुछ भी नहीं है जो सृजनकर्ता की योजना और उसकी संप्रभुता को प्रकट नहीं करता हो; ऐसा कुछ भी नहीं है जो यह सन्देश नहीं देता हो कि 'सृजनकर्ता के अधिकार से परे नहीं जाया जा सकता,' जो इस शाश्वत सत्य को व्यक्त न करता हो कि 'सृजनकर्ता का अधिकार ही सर्वोच्च है'" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है III)। ये वचन मुझे बड़े अर्थपूर्ण लगे। मैं यह सोचने से खुद को रोक नहीं पाया कि अपने करार का नवीनीकरण कर पाना भी ऐसा लगता था मानो स्वर्ग ने ही इसकी व्यवस्था की हो। मैंने, जिस घर मेरा जन्म हुआ, मेरे परिवार के साथ मेरे जीवन और मेरे चारों ओर हो रही चीज़ों के बारे में भी सोचा; ये सभी चीज़ें मेरे नियंत्रण के बाहर थीं, मुझे इनका पहले से कोई आभास नहीं हो सकता था। मुझे ऐसा महसूस हो रहा था कि कहीं किसी जगह सभी चीज़ों पर नियंत्रण करता एक सार्वभौम शासक है।

मेरी मित्र ने मुझसे वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है III से परमेश्वर के वचनों का एक अंश पढ़वाया, जो उन छह मोड़ों के बारे में बात करता है जिसमें से किसी व्यक्ति को जीवन में गुजरना होगा। पहला मोड़ है जन्म; दूसरा मोड़ है बड़ा होना; तीसरा मोड़ है स्वतंत्रता; चौथा मोड़ है विवाह; पाँचवाँ मोड़ है बच्चे; छठा मोड़ है मृत्यु। जब मैंने परमेश्वर के वचनों को पढ़ा, मैं आश्चर्यचकित हो गया। मैंने कभी कल्पना भी नहीं की थी कि परमेश्वर ने इंसान के उसके पूरे जीवन के भाग्य के बारे में इतनी स्पष्टता से बात की है। तथ्य बिल्कुल वैसे ही हैं जैसा उसने वर्णन किया है। एक व्यक्ति जिस परिवार में जन्म लेता है वह उसे चुन नहीं सकता, और वह इसे भी नहीं चुन सकता कि उसे किस प्रकार के माता-पिता मिलें। जब वे बड़े हो जाते हैं, किस प्रकार का पति या पत्नी उन्हें मिलते हैं, यह भी उनके हाथ में नहीं है। इनके बारे में मैंने जितना अधिक सोचा, उतना अधिक मैंने पाया कि ये वचन बहुत ही व्यावहारिक हैं। तब मैं, सर्वशक्तिमान परमेश्वर की काही इस बात को कि किस्मत कोई ऐसी चीज़ नहीं है जो किसी व्यक्ति के द्वारा स्वयं बदली जा सके, अपने दिल से मानने लगा। तभी से, आस्था में मेरी रुचि और अधिक बढ़ती गयी। मैं मानता था कि परमेश्वर मौजूद है और किसी व्यक्ति की किस्मत उसके खुद के नियंत्रण में नहीं होती है। परंतु क्योंकि मुझे परमेश्वर के बारे में ज्यादा जानकारी नहीं थी, मुझे महसूस होता था कि परमेश्वर मुझसे बहुत दूर है। लेकिन, इसके कुछ समय बाद, एक अनुभव से मुझे सच में लगा कि परमेश्वर मेरे साथ है और वह मेरी निगरानी और मेरा बचाव कर रहा है।

उस दिन बारिश हो रही थी, और मैं रोज़ की तरह समय से काम पर पहुँच गया। सुबह के 10:00 बजे के कुछ ही समय बाद, कार्य स्थल पर काम करते हुए अचानक मैंने एक धमाके की आवाज़ सुनी। मुझे मालूम नहीं था कि वह क्या वस्तु थी जो जमीन पर आकर गिरी थी। उससे मैं दहशत के मारे कांप उठा था। जब मैंने मुड़कर देखा, मैं हक्का-बक्का रह गया। मैंने देखा कि एक 40 सेंटीमीटर मोटा और 4 मीटर लंबा लोहे का पाइप, जिसका वजन लगभग आधा टन था, वह क्रेन से गिर पड़ा था। मैं जमीन पर जहाँ खड़ा था, वहाँ से आधे मीटर से भी कम की दूरी पर यह गिरा था। मैं उस क्षण इतना डर गया था कि मैं स्तब्ध हो गया था, और मुझे उस झटके से वापस अपना होश संभालने में कुछ पल का समय लग गया। अपने मन में मैं लगातार पुकार रहा था : "परमेश्वर तेरा धन्यवाद! परमेश्वर तेरा धन्यवाद! अगर तू मेरी निगरानी न करता, मुझे न बचाता, तो वह लोहे का पाइप सीधे ही मुझ पर आ गिरता और मेरा तुच्छ जीवन समाप्त हो चुका होता।"

काम समाप्त करने के बाद जब मैं भाई-बहनों के साथ उस दिन की घटना के बारे में वार्तालाप कर रहा था, उन्होंने संगति करते हुए बताया कि वह परमेश्वर के द्वारा किया गया बचाव था। उन्होंने मुझे सर्वशक्तिमान परमेश्वर के वचनों को पढ़कर भी सुनाया: "अपने लम्बे मानवीय जीवन में, लगभग प्रत्येक व्यक्ति ने अनेक ख़तरनाक परिस्थितियों और वह अनेक प्रलोभनों का सामना किया है। ऐसा इसलिए है क्योंकि शैतान तुम्हारे बगल में खड़ा है, उसकी आँखें लगातार तुम्हारे ऊपर जमी हैं। जब तुम पर आपदा आती है, शैतान इसमें आनंद मनाता है; जब तुम पर विपदाएँ पड़ती हैं, जब तुम्हारे लिए कुछ भी सही नहीं होता है, जब तुम शैतान के जाल में फँस जाते हो, इन बातों से शैतान को बड़ा मज़ा आता है। जहाँ तक परमेश्वर क्या कर रहा है इसकी बात है, वह हर बीतते क्षण के साथ तुम्हारी सुरक्षा कर रहा है, एक के बाद एक दुर्भाग्य से और एक के बाद एक आपदा से तुम्हें बचा रहा है। इसीलिए मैं कहता हूँ कि जो कुछ मनुष्य के पास है—शान्ति और आनन्द, आशीषें एवं व्यक्तिगत सुरक्षा—सब-कुछ वास्तव में परमेश्वर के नियंत्रण के अधीन है; वह हर प्राणी के भाग्य का मार्गदर्शन एवं निर्धारण करता है" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है VI)। परमेश्वर के वचनों को पढ़ने के बाद, मैं समझ गया कि लोग प्रतिदिन शैतान के जाल में जीते हैं। वे किसी भी पल शैतान की क्रूरतापूर्वक हानि का समाना कर सकते हैं। वे दुर्घटनाओं, आपदाओं और ऐसी बातों का सामना कर सकते हैं जो उनकी इच्छा के विपरीत हो। अगर परमेश्वर उनकी निगरानी न करे और वह उनकी रक्षा न करे, तो बहुत समय पहले ही शैतान लोगों को निगल चुका होता। काम के समय मैंने जिस संकट का सामना किया, जब आधे टन का लोहे का पाइप मुझसे आधे मीटर जितनी दूरी पर आ गिरा, तो यह बस मेरी खुशनसीबी नहीं थी, बल्कि यह परमेश्वर था जो मेरी निगरानी कर रहा था, रक्षा कर रहा था जिसके कारण मैं इस विपदा से बच पाया। इतने वर्षों में, मुझे मालूम नहीं कि कितनी बार मैंने परमेश्वर की निगरानी और रक्षा का आनंद उठाया है, लेकिन फिर भी मैंने कभी परमेश्वर को नहीं समझा या उसकी आराधना नहीं की; सच मेरा कोई अन्तःकरण नहीं था। उस क्षण से, मुझे परमेश्वर के उद्धार के आशीर्वाद की बेहतर समझ मिली। मैं अब तक जीवित हूँ यह मेरी रक्षा करने वाले परमेश्वर के प्रीतिपूर्ण हाथ के कारण है। मैंने दिल से परमेश्वर को धन्यवाद दिया। मैंने यह भी निर्णय लिया कि भविष्य में परमेश्वर का अनुसरण करने के लिए जो भी बन पड़े मैं करूँगा। आने वाले दिनों में, मैं अक्सर भाई-बहनों के साथ बैठकों में शामिल हुआ, परमेश्वर के वचनों को पढ़ा, भाई-बहनों के साथ परमेश्वर की स्तुति में गीत गाये। मैं अपने दिल में मुक्त और स्वतंत्र महसूस करने लगा। हम भाई-बहन एक दूसरे की सहायता करते थे और आध्यात्मिक जीवन में एक दूसरे की मदद करते थे। कोई भी मुझे निम्न नहीं समझता था, न ही किसी के मन में निर्धन के लिए घृणा थी, न कोई अमीरों की चापलूसी करता था। मुझे महसूस हुआ कि मैं स्वाभिमान के साथ जीवन जी सकता हूँ। सर्वशक्तिमान परमेश्वर की कलिसिया के इतने बड़े, स्नेहपूर्ण, और खुशहाल घर में रहने से मेरे जीवन में धीरे-धीरे बदलाव आया। मुझे अब घबराहट और पीड़ा महसूस नहीं होती थी और खोखले दिन अब बीत चुके थे। मुझे पहले की तुलना में बहुत खुशी हुई और संतोष मिला।

एक दिन, हमारी कंपनी के एक लंबे समय से रहे व्यक्ति के साथ कुछ बुरा हो गया। वह जापानी था और कंपनी में दस वर्ष से अधिक समय से कार्यरत था। वह सुरक्षा जागरूकता हो व टेक्निकल क्षेत्रों में बड़ा ही पक्का था। उस दिन, जब वह काम पर था, वह एक लिफ्टिंग ट्रक चला रहा था और हवा में 20 मीटर ऊपर कुछ काम कर रहा था। उसके संचालन के दौरान, ध्यान न देने के कारण उसके ऊपर ट्रक की गैस लीक होनी शुरू हो गयी। उसी समय उसके ऊपर एक दूसरा कर्मी हवा में लटका कुछ वैल्डिंग का काम कर रहा था, अचानक एक चिंगारी नीचे उसके कपड़ों पर गिरी, लीक हुई गैस उस चिंगारी के संपर्क में आई और तेज़ी से आग की लपटों में बदल गयी। हम सभी बस वहाँ खड़े-खड़े उस पुराने सहकर्मी को आग में जलते देखते रहे, हम कुछ भी कर पाने में असमर्थ थे। उसे बचाने के लिए कोई जाये इसके लिए समय नहीं था, और कुछ ही मिनटों में वह ज़िंदा जल गया। बहुत से लोगों ने जिन्होंने दुर्घटना होते हुए देखी, उन्हें उसके लिए अफसोस हुआ, और जीवन के बारे में यह समझ आया : आखिरकार यह क्या है, जिसके लिए लोग जीते हैं? चूंकि मेरे निकट ही इस प्रकार की घटना हुई, मैंने सच में यह महसूस किया कि अगर कोई व्यक्ति परमेश्वर से खुद को अलग कर लेता है और उस पर परमेश्वर की नज़र नहीं होती और वह उसका बचाव नहीं कर रहा होता है, तो उनका जीवन हर समय असुरक्षित होता है। किसी भी आपदा के सामने मानव जीवन बहुत दुर्बल होता है, ज़रा भी मार नहीं सह सकता। मुझे यह भी गहराई से महसूस हुआ कि कोई व्यक्ति कितना भी निपुण क्यों न हो या उसके पास कितना भी अधिक धन क्यों ना हो, वे अपनी किस्मत पर काबू नहीं कर सकते, वे स्वयं को आपदा और मृत्यु से बचा पाने में विशेषकर असमर्थ हैं।

 इसके कुछ ही समय बाद, मैंने परमेश्वर के वचनों का एक यह अंश पढ़ा: "सृजनकर्ता की संप्रभुता और उसके द्वारा पूर्वनियति के कारण, एक एकाकी आत्मा को, जिसने शून्य से जीवन आरंभ किया था, माता-पिता और परिवार मिलता है, मानव जाति का एक सदस्य बनने का अवसर मिलता है, मानव जीवन का अनुभव करने और दुनिया को देखने का अवसर मिलता है। इस आत्मा को सृजनकर्ता की संप्रभुता का अनुभव करने, सृजनकर्ता के सृजन की अद्भुतता को जानने, और सबसे बढ़कर, सृजनकर्ता के अधिकार को जानने और उसके अधीन होने का अवसर भी मिलता है। फिर भी, अधिकांश लोग वास्तव में इस दुर्लभ और क्षण में गुज़र जाने वाले अवसर को नहीं पकड़ते हैं। व्यक्ति भाग्य के विरुद्ध लड़ते हुए अपने पूरे जीवन भर की ऊर्जा को खत्म कर देता है, अपने परिवार का भरण-पोषण करने की कोशिश में दौड़-भाग करते हुए और धन-सम्पत्ति और हैसियत के बीच भागते हुए अपना सारा समय बिता देता है। जिन चीज़ों को लोग सँजो कर रखते हैं, वे हैं परिवार, पैसा और प्रसिद्धि; वे इन्हें जीवन में सबसे महत्वपूर्ण चीज़ों के रूप में देखते हैं। सभी लोग अपने भाग्य के बारे में शिकायत करते हैं, फिर भी वे अपने दिमाग में उन प्रश्नों को पीछे धकेल देते हैं जिनके बारे में जानना और समझना बहुत ज़रूरी है : मनुष्य जीवित क्यों है, मनुष्य को कैसे जीना चाहिए, जीवन का मूल्य और अर्थ क्या है। जब तक कि उनकी युवावस्था उनका साथ नहीं छोड़ देती, उनके बाल सफेद नहीं हो जाते और उनकी त्वचा पर झुर्रियाँ नहीं पड़ जातीं, वे अपना सारा जीवन शोहरत और दौलत के पीछे भागने में ही लगा देते हैं। वे इस तरह तब तक जीते रहते हैं जब तक वे यह नहीं देख लेते कि प्रसिद्धि व सौभाग्य किसी का बुढ़ापा आने से रोक नहीं सकते हैं, धन हृदय के खालीपन को नहीं भर सकता है; जब तक वे यह नहीं समझ लेते हैं कि कोई भी व्यक्ति जन्म, उम्र के बढ़ने, बीमारी और मृत्यु के नियम से बच नहीं सकता है, और नियति ने उनके लिए जो तय किया है, कोई भी उससे बच कर भाग नहीं सकता है। केवल जब उन्हें जीवन के अंतिम मोड़ का सामना करने को बाध्य होना पड़ता है, तभी सही मायने में उन्हें समझ आता है कि चाहे किसी के पास करोड़ों रुपयों की संपत्ति हो, उसके पास विशाल संपदा हो, भले ही उसे विशेषाधिकार प्राप्त हों और वह ऊँचे पद पर हो, फिर भी वह मृत्यु से नहीं बच सकता है, और उसे अपनी मूल स्थिति में वापस लौटना ही पड़ेगा : एक एकाकी आत्मा, जिसके पास अपना कुछ भी नहीं है" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है III)। परमेश्वर के वचनों को पढ़ने के बाद, मैं पूरी तरह से प्रेरित हो गया : लोगों की आत्माएं परमेश्वर से आती हैं, और परमेश्वर के पूर्वनिर्धारण के कारण वे संसार में आती हैं। परंतु लोग फिर भी परमेश्वर में विश्वास रखना और उसकी आराधना करना नहीं चाहते, और वे परमेश्वर के अधिकार को अनुभव करने के इस अवसर को संजोए रखना नहीं चाहते, बस वे तो केवल धन, प्रसिद्धि और प्रेम भावों के लिए जीना जानते हैं। वे सभी उससे बचने के लिए जो पहले ही उनके लिए व्यवस्थित किया जा चुका है, इधर-उधर भागते रहते हैं, पर लोगों को इन चीज़ों के पीछे भागकर क्या मिलेगा? जब मृत्यु सिर पर हो तो इनमें से कौन सी चीज़—रिश्ते, प्रसिद्धि, या धन—उन्हें बचा सकती हैं? मेरे सहकर्मी की मृत्यु क्या इस तथ्य का उत्तम उदाहरण नहीं है? जब मैंने उन चीज़ों के बारे में सोचा जिन्हें मैंने पहले चाहा था, क्या वे भी वैसी ही चीज़ें नहीं थीं? जब मैं विदेश में काम करने आया, मैं अधिक पैसे कमाने के लिए कोई भी गंदा, थकाने वाला, या खतरनाक काम करने को तैयार था, जिससे लोग मुझे सम्मान से देखें, और मैं गरीबी की जिल्लत से बाहर निकाल पाऊँ। मैं सभी प्रकार के कष्टों से गुजरने के बाद भी मैंने कभी भी अपने जीवन जीने के तरीके को बदलने के बारे में नहीं सोचा। मैंने बस उसी रास्ते पर चलता रहा। मेरे दिल में, मुझे नहीं मालूम था कि परमेश्वर है या नहीं, न ही मुझे पता था कि इंसान की किस्मत परमेश्वर के हाथों में होती है। अपने भाग्य को बदलने के लिए मैं खुद पर भरोसा करता था। मैंने परमेश्वर के आयोजन और व्यवस्था से बचने के लिए संघर्ष किया। जिस मैं तबाही के मार्ग पर नहीं चल रहा था? अगर परमेश्वर का उद्धार नहीं होता, परमेश्वर कि निगरानी और रक्षा नहीं होती, तो मुझे डर है कि मेरा छोटा सा जीवन बहुत समय पहले ही शैतान द्वारा छीन लिया गया होता। तो मेरा जीवन अब जैसा खुशहाल और सार्थक कैसे बनता? उस पल, मैंनें अंततः देखा कि जीवन का अर्थ धन या प्रसिद्धि कमाना नहीं था, इसका अर्थ दूसरों से आगे निकलना भी नहीं था ताकि वे लोग हमें बड़ा माने, बल्कि इसका अर्थ परमेश्वर की मौजूदगी में आना और उसका उद्धार स्वीकारना है। केवल परमेश्वर की आराधना करने और उसके प्रति खुद को समर्पित करके ही हम शैतान के नुकसान से बच सकते हैं और शांति और खुशी में जी सकते हैं। मैं जितना अधिक इस प्रकार से सोचता हूँ, मैं उतना अधिक प्रभावित होता हूँ। मैं देखता हूँ कि मैं परमेश्वर में विश्वास रख पाने की मेरी योग्यता परमेश्वर का मुझ पर विशेष अनुग्रह है। मुझे बचाने के लिए मैं सर्वशक्तिमान परमेश्वर को धन्यवाद देता हूँ!


35. मैंने सच्ची खुशी पा ली है

ज़ांग हुआ, कम्बोडिया

मेरा जन्म एक साधारण किसान परिवार में हुआ था। भले ही हम अमीर नहीं थे, लेकिन मेरे माता-पिता एक-दूसरे से बहुत प्रेम करते थे और मेरा अच्छी तरह से ख्याल रखते थे—आप निश्चित तौर पर यह कह सकते हैं कि हम अपने पारिवारिक जीवन में काफी खुश और धन्य थे। बड़े होने के बाद मैंने खुद से कहा : मुझे एक ऐसा पति खोजना है,जो मेरा अच्छे से ख्याल रखे, और फिर एक खुशहाल व सुखी परिवार का निर्माण करे। यही बात सबसे महत्वपूर्ण है। मैं धन-संपन्नता नहीं चाहती—मुझे बस अपने पति के साथ प्रेमपूर्ण संबंध और शांतिपूर्ण पारिवारिक जीवन चाहिए।

जान—पहचान के एक व्यक्ति के माध्यम से मेरी मुलाकात मेरे भावी पति से हुई। पहले तो वह मुझे पसंद नहीं आया, क्योंकि उसका कद काफी छोटा था, लेकिन मेरे माता-पिता उसके बारे में अच्छी सोच रखते थे। उन्होंने मुझसे कहा कि वह दिल से दयालु है और मेरा अच्छी तरह से ध्यान रखेगा। मैं देख सकती थी कि मेरा पति लोगों के साथ बहुत ईमानदारी से बर्ताव करता है और ऐसा लगता था कि वह अपने परिवार का अच्छी तरह से ध्यान रखेगा। मैंने सोचा, "अगर उसका कद थोड़ा छोटा भी है, तब भी ठीक है। जब तक वह मेरे साथ भला बर्ताव करता है, तब तक सब अच्छा है।" परिणामस्वरूप, मैं शादी के लिए तैयार हो गई और 1989 में हमने शादी कर ली। हमारी शादी होने के बाद मेरा पति मेरे साथ बड़ी कोमलता से पेश आता था और मेरा अच्छी तरह से ख्याल रखा करता था। मैं भी दिलोजान से उसका ख्याल रखती थी और अपने मन में हमेशा उसे प्राथमिकता देती थी। हमारी दो बेटियों का जन्म हो जाने के बाद मैं घर पर ही रहकर अपने परिवार का ख्याल रखने लगी, ताकि मेरा पति निश्चिंत होकर काम पर जा सके। जब हमारी दोनों बच्चियाँ स्कूल जाने लगीं, तो मैंने उनके स्कूल के पास एक जगह किराए पर ले ली, ताकि उनकी पढ़ाई के दौरान मैं उनके साथ रह सकूँ। जब संभव हुआ, तब तक मैंने अपने पति को छोटी-बड़ी पारिवारिक समस्याओं से परेशान नहीं किया। कभी-कभी हालात मुश्किल और थकाने वाले हो जाते थे, लेकिन हमारा पति-पत्नी का संबंध पारस्परिक प्रेम,परवाह और लिहाज से भरा था। हम एक शांतिपूर्ण जीवन जीते थे। मुझे महसूस होता था कि मेरा जीवन बहुत खुशहाल है।

उन दिनों मेरा पति जो कमाता था, उससे हमारे दैनिक खर्चे ही पूरे हो पाते थे। भले ही हमारी जिंदगी थोड़ी कठिन थी, लेकिन मैंने कभी भी उससे शिकायत नहीं की। मैं सोचती थी कि पति-पत्नी को जीवन के सुख-दुःख साझे करना चाहिए। लेकिन बाद में मेरे पति के कार्यस्थल की वित्तीय स्थिति गड़बड़ा गई; बात यहाँ तक पहुँच गयी कि हर महीने वह पहले की तुलना में केवल आधा वेतन ही घर लाने लगा। हमें अपने बच्चों की पढ़ाई के पैसे देने में भी दिक्कत होने लगी। अपने पति के दबाव को कम करने के प्रयास मेंमैं अक्सर ही अपने रिश्तेदारों से पैसे उधार लेने लगी। मैंने सोचा, "ये कठिनाइयां कुछ ही समय के लिए हैं। समय के साथ परिस्थितियां बेहतर हो जाएंगी।" चूंकि हम काफी समय तक पैसे उधार लेते रहे, इसलिए धीरे—धीरे हम पर कर्ज बढ़ता ही गया और हम दोनों ही बहुत दबाव में आ गए थे। 2013 में मेरे पति ने धन कमाने के लिए विदेश जाने के बारे में सोचा। जब उसने मुझे इस बारे मेंबताया, तो हालाँकि मेरी उसे जाने देने की इच्छा नहीं हुई, फिर भी मैंने सोचा, "अगर दो-तीन सालों के लिए विदेश जाकर वह कुछ पैसे कमा लेता है, तो हम अपना कर्ज उतार सकेंगे और अपने परिवार की स्थिति बेहतर कर सकेंगे। इतना ही नहीं ,हमारे बच्चे बड़े हो रहे हैं और हम उन्हें अच्छा जीवन देना चाहते हैं।" अपने परिवार की खातिर मैं उसे काम करने के लिए विदेश जाने देने के लिए तैयार हो गई।

मेरा पति तीन साल के लिए कम्बोडिया चला गया। इस दौरानमैं घर पर रुककर बच्चों और हमारे बुजुर्ग माता—पिता का ध्यान रखती रही। पहले मेरा पति अक्सर ही घर कॉल किया करता था और दिखाता था कि वह परिवार का ख्याल करता है। वह घर पर पैसे भी भेजा करता था। लेकिन जैसे-जैसे समय बीतता गया, उसके कॉल आने कम से कमतर होते गए। हालात ऐसे हो गए कि उसने बड़े दिनों तक घर पर पैसे नहीं भेजे, न ही कॉल किया। मुझे चिंता हुई कि उसे कहीं कुछ हो तो नहीं गया। इसलिए मैं अपनी बेटियों के साथ उसे देखने गई। जब हम कम्बोडिया पहुंचे और मैंने देखा कि मेरा पति सही—सलामत है, तो मुझे राहत मिली। चूंकि हम पहली बार कम्बोडिया आए थे, मैंने चीन वापस जाने से पहले वहां अपनी बेटियों के साथ कुछ समय तक ठहरकर अपने पति के साथ रहने की सोची। मैंने देखा कि हर बार जब मैं अपने पति के साथ बाहर जाती थी, तो मेरे पति को जानने वाले लोग मुझे अजीब नजरों से देखते थे। चूंकि हमारी भाषा अलग थी, इसलिए मुझे कुछ नहीं पता चला कि इसका क्या मतलब है। एक हफ्ते के बाद मेरा पति बिना बताए किसी अजनबी बच्चे को अपनी बांहों में लिए मेरे पास आया। उसने उस बच्चे से कहा, "अपनी आंटी को नमस्ते करो।" उस समय मैं बस देखती रह गयी, क्योंकि मैं नहीं जानती थी कि क्या हो रहा है। जब मैंने अपने पति से पूछा, तो पता चला कि यह बच्चा उसे कम्बोडिया की एक दूसरी औरत से पैदा हुआ था। मैं इतनी गुस्सा हो गई कि एक शब्द भी बोल नहीं पाई। मुझे लगा मैं बिलकुल बेवकूफ हूँ, और मुझे कुछ भी समझ में नहीं आया। जब मैंने उसे भला—बुरा कहना चाहा, तो उसने शांति से उत्तर दिया, "यह बहुत आम बात है। यहाँ बहुत लोग ऐसा करते हैं!" जब मैंने उसे ऐसा कहते हुए सुना, तो मुझे इतना गुस्सा आया कि मेरा पूरा शरीर कांपने लगा। मैंने कभी सोचा भी नहीं था कि मेरा पति, जिसने इतने सालों तक मुझे प्रेम किया, वह मुझसे इतनी कठोर और निर्मम बात कह सकता है और ऐसे बेशर्मी के काम कर सकता है। गुस्से में मैंने उसे कसकर दो थप्पड़ मार दिए। उसका धोखा बिलकुल भी अपेक्षित नहीं था, मैं इसे स्वीकार ही नहीं कर पा रही थी। मैं बिलकुल स्तब्ध हो गयी थी। मैं जमीन पर बैठ गई और फूट—फूटकर रोने लगी। मैंने खुद से बार-बार यह पूछा, "उसने मेरे साथ ऐसा क्यों किया? मैं जिस पति को जानती थी, वह कहां चला गया? उसने मुझसे अनंत प्रेम की प्रतिज्ञा की थी; क्या अनंत प्रेम की उसकी प्रतिज्ञा, उसकी स्नेहशीलता और परवाह सब-कुछ नकली था? मैंने इस परिवार को सब-कुछ दिया। मैंने कभी भी अपने पति से पैसों या अच्छी चीज़ों की मांग नहीं की। लेकिन, अब..." मुझे बड़ा अपमान महसूस हुआ। मुझे ऐसा लगा, जैसे मेरे साथ बहुत गलत हुआ है, मैं बहुत दुखी थी। मुझे नहीं लगता था कि अब मेरे अंदर जीने की शक्ति बची है।

उसके बाद के दिनों में चेहरा आंसुओं से हमेशा ढका ही रहता था। मैं उस औरत और उस बच्चे से घृणा करती थी। मैंने अपने पति से कहा कि मुझे तलाक चाहिए और मैं अपनी बेटियों को वापस चीन ले जाने और इस तथाकथित परिवार को छोड़ने के लिए तैयार हो गई। लेकिन मेरे आश्चर्य का ठिकाना न रहा जब मेरा पति न सिर्फ मुझे तलाक देने के लिए तैयार नहीं हुआ, बल्कि वो उस महिला को छोड़ने के लिए भी तैयार नहीं था। बाद में मुझे पता चला कि मेरे परिवार के कुछ सदस्य पहले से ही यह जानते थे कि मेरे पति को कोई दूसरी महिला मिल गई है और उसे उससे एक बच्चा भी है, लेकिन उन्होंने इस बारे में मुझे अंधकार में रखा। मुझे और भी ज्यादा महसूस होने लगा कि मेरे जीवन से गरिमा छीन ली गयी है। मैंने इस परिवार को संभालने के लिए कड़ी मेहनत की थी। मैंने कभी भी यह नहीं सोचा था कि इसके बदले मुझे धोखा और कपट मिलेगा। मेरा दिल टूट गया था। यह धोखा वैसे ही बहुत दर्दनाक था, लेकिन मैं जिस बात को बिलकुल स्वीकार नहीं कर पा रही थी, वह था मेरे पति के परिचितों का मुझे अजीब नज़रों से घूरना। वे मुझे लेकर बकवास भी किया करते थे। असल में तो मेरे पति ने मुझे धोखा दिया था और उस महिला ने मेरे परिवार को तोड़ा था, लेकिन उस वक्त दूसरों की नज़रों में मैं घुसपैठिया थी। उस समय मैं जो दर्द को महसूस कर रही थी, उसे बयान नहीं कर सकती। एक-एक दिन एक साल जैसा लगता था और मेरा वजन भी 10 किलो से ज्यादा वजन घट गया था।

उस समय जब मैं पूरी तरह से निराश हो गई थी, तब मेरा सामना सर्वशक्तिमान परमेश्वर के अंत के दिनों के उद्धार से हुआ। जब मेरी पड़ोसन लिन टिंग को इस घटना के बारे में पता चला, तो वह मेरे पास आई और उसने मेरे साथ सुसमाचार साझा किया। उसने कहा, "परमेश्वर में विश्वास रखो—वह तुम्हारी मदद कर सकता है।" लेकिन, बचपन से नास्तिकता की शिक्षा पाने की वजह से मैं चुटकी बजाकर तो परमेश्वर में विश्वास कर नहीं सकती थी! मैंने उसे कोई उत्तर नहीं दिया। बाद में लिन टिंग ने एक बार फिर मुझसे बात की और कहा, "परमेश्वर के वचन पढ़ो। परमेश्वर ही तुम्हें तुम्हारे दर्द से बचा सकता है...।" उसने इतनी ईमानदारी से ये बातें कहीं कि मैं भावनात्मक रूप से द्रवित हो गई। मैंने दूसरी बार उसे मना करने में झेंप महसूस की, इसलिए मैंने 'वचन देह में प्रकट होता है' पुस्तक की एक प्रति स्वीकार कर ली। जब मैंने उसे खोला, निम्नलिखित अवतरण दिखाई दिया : "सर्वशक्तिमान के जीवन के प्रावधान से भटके हुए मनुष्य, अस्तित्व के उद्देश्य से अनभिज्ञ हैं, लेकिन फिर भी मृत्यु से डरते हैं। उनके पास मदद या सहारा नहीं है, लेकिन फिर भी वे अपनी आंखों को बंद करने के अनिच्छुक हैं, इस दुनिया में एक अधम अस्तित्व को घसीटने के लिए खुद को मजबूत बनाते हैं, जो अपनी आत्मा के बोध के बगैर बस माँस के बोरे हैं। तुम अन्य लोगों की तरह ही, आशारहित और उद्देश्यहीन होकर जीते हो। केवल पौराणिक कथा का पवित्र जन ही उन लोगों को बचाएगा, जो अपने दु:ख में कराहते हुए उसके आगमन के लिए बहुत ही बेताब हैं। ... जब तुम थक जाओ और तुम्हें इस दुनिया की बेरंग उजड़ेपन का कुछ-कुछ अहसास होने लगे, तो तुम हारना मत, रोना मत। द्रष्टा, सर्वशक्तिमान परमेश्वर, किसी भी समय तुम्हारे आगमन को गले लगा लेगा" (वचन, खंड 1, परमेश्वर का प्रकटन और कार्य, सर्वशक्तिमान की आह)। जब मैंने परमेश्वर के इन मर्मस्पर्शी वचनों को पढ़ा, तो मैं ज़ोर से रो पड़ी और मैंने महसूस किया कि परमेश्वर वास्तव में मानवजाति को समझता है। अपने पति से धोखा खाने के बाद मै मरना चाहती थी, लेकिन मुझमें ऐसा करने की हिम्मत नहीं थी, न ही मैं इस तरह से मरना चाहती थी। मैंने अपने जीवन की दिशा और उद्देश्य खो दिया था और मैं अब अपना ज़रा भी ख्याल नहीं रखती थी। जब मैंने परमेश्वर के वचन पढ़े, तो ऐसा लगा जैसे जीवन में आशा है, और मेरे दिल को थोड़ी शांति मिली। भले ही मेरे पति ने मुझे धोखा दे दिया था, लेकिन मैं परमेश्वर पर भरोसा कर सकती थी। मैं अकेली नहीं थी। सर्वशक्तिमान परमेश्वर ने कहा है, "जब तुम्हें इस दुनिया की बेरंग उजड़ेपन का कुछ-कुछ अहसास होने लगे, तो तुम हारना मत, रोना मत। द्रष्टा, सर्वशक्तिमान परमेश्वर, किसी भी समय तुम्हारे आगमन को गले लगा लेगा।" मैं परमेश्वर पर भरोसा करने को तैयार हो गयी, क्योंकि मुझे दुख पहुंचा था और मेरी परवाह करने वाला कोई नहीं था। मुझे परमेश्वर के आलिंगन की जरूरत थी। मुझे हर दिन बहुत कठिन और थकाऊ लगता था और मैं ऐसे जीना नहीं चाहती थी। मैंने विचार किया कि चूंकि परमेश्वर मानवजाति को इतनी अच्छी तरह से समझता है, इसलिए वह निश्चित रूप से इस दर्द से बाहर निकलने में मेरा मार्गदर्शन कर सकता है। इसलिए मैं लिन टिंग के साथ परमेश्वर के वचनों को पढ़ने लगी और परमेश्वर के स्तुति-भजन गाना सीखने लगी। उसने मुझे बताया, "जब तुम बुरे समय से गुजर रही हो, तो परमेश्वर से प्रार्थना करो और परमेश्वर के वचनों को पढ़ो। परमेश्वर हमारे आहत दिल को राहत दे सकता है।" मैंने वैसा ही किया। जब मैं सर्वशक्तिमान परमेश्वर के कलीसिया के भाई-बहनों द्वारा शूट किए गए संगीत और भजन के वीडियो को देखती थी, तो मेरा दिल खुशी से झूमने लगता था। खास तौर पर जब मैंने कनान की धरती पर खुशियाँ नामक वीडियो देखा, तो मुझे लगा कि मेरा दिल भी इन नाचते-गाते भाई-बहनों के साथ-साथ नाच और गा रहा है। मेरे दिल के कष्ट और अवसाद धीरे-धीरे खत्म हो गए और अंतत: मेरे चेहरे पर एक मुस्कान आनी शुरू हो गई। अचानक मैंने महसूस किया कि यही वह परिवार है, जिसे मैं सच में चाहती हूँ, और सच्ची खुशी इन भाई-बहनों के साथ ही मिल सकती है। इस कारण, मैं सर्वशक्तिमान परमेश्वर की कलीसिया की सदस्य बन गयी और अपने भाई-बहनों के साथ कलीसिया का जीवन जीने लगी।


इसके बाद मैंने परमेश्वर के निम्नलिखित वचन पढ़े : "शैतान सामाजिक प्रवृत्तियों द्वारा मनुष्य को भ्रष्ट करता है। 'सामाजिक प्रवृत्तियों' में अनेक बातें शामिल हैं। कुछ लोग कहते हैं : 'क्या इसका अर्थ नवीतनम फैशन, सौन्दर्य प्रसाधन, बालों की शैली और स्वादिष्ट भोजन है?' क्या ये चीज़ें सामाजिक प्रवृत्तियाँ मानी जाती हैं? ये सामाजिक प्रवृतियों का एक भाग हैं, परन्तु हम यहाँ उनके बारे में बात नहीं करेंगे। हम बस ऐसे विचारों के बारे में बात करना चाहते हैं जिन्हें सामाजिक प्रवृत्तियाँ लोगों में उत्पन्न करती हैं, जिस तरह से वे संसार में लोगों से आचरण करवाती हैं, और लोगों में जीवन के लक्ष्यों एवं जीवन को देखने का जो नज़रिया उत्पन्न करती हैं उन पर बात करना चाहते हैं। ये अत्यंत महत्वपूर्ण हैं; वे मनुष्य के मन की अवस्था को नियन्त्रित और प्रभावित कर सकती हैं। ये सभी प्रवृत्तियाँ एक के बाद एक उठती हैं, और उन सभी का दुष्ट प्रभाव होता है जो निरन्तर मनुष्य को पतित करता रहता है, जिसके कारण लोग लगातार विवेक, मानवता और तर्कशीलता को गँवा देते हैं, और जो उनकी नैतिकता एवं उनके चरित्र की गुणवत्ता को और अधिक कमजोर कर देता है, इस हद तक कि हम यह भी कह सकते हैं कि अब अधिकांश लोगों में कोई ईमानदारी नहीं है, कोई मानवता नहीं है, न ही उनमें कोई विवेक है, और तर्क तो बिलकुल भी नहीं है। ... जब कोई नयी प्रवृत्ति दुनिया पर छा जाती है, तो कदाचित् सिर्फ कुछ ही लोग अग्रणी स्थान पर होते हैं, जो प्रवृत्ति स्थापित करने वालों के तौर पर काम करते हैं। वे कुछ नया काम करते हुए शुरुआत करते हैं, फिर कुछ नए विचार या कुछ नए दृष्टिकोण स्वीकार करते हैं। लेकिन, अनभिज्ञता की दशा में, अधिकांश लोग इस किस्म की प्रवृत्ति के द्वारा अभी भी लगातार संक्रमित, सम्मिलित एवं आकर्षित होंगे, जब तक वे सब अनजाने में एवं अनिच्छा से इसे स्वीकार नहीं कर लेते हैं, इसमें डूब नहीं जाते हैं और इसके द्वारा नियन्त्रित नहीं कर लिए जाते हैं। एक के बाद एक, ऐसी प्रवृत्तियाँ लोगों से, जो स्वस्थ शरीर और स्वस्थ मन के नहीं हैं; जो नहीं जानते हैं कि सत्य क्या है, और जो सकारात्मक एवं नकारात्मक चीज़ों के बीच अन्तर नहीं कर सकते हैं, इन्हें और साथ ही जीवन के दृष्टिकोण एवं मूल्यों को जो शैतान से आते हैं खुशी से स्वीकार करवाती हैं। शैतान उन्हें जीवन के प्रति नज़रिया रखने के बारे में जो बताता है वे उसे और जीवन जीने के उस तरीके को स्वीकार कर लेता है जो शैतान उन्हें 'प्रदान' करता है, और उसने पास न तो सामर्थ्य है, न ही योग्यता है, प्रतिरोध करने की जागरूकता तो बिलकुल भी नहीं है" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है VI)। परमेश्वर के इन वचनों से मेरे दिमाग में वो बातें आयीं, जो मेरे पति ने मुझसे कहीं थी : "यह बहुत आम बात है। यहाँ बहुत लोग ऐसा करते हैं!" क्या मेरे पति के विचार और दृष्टिकोण उस बात के वास्तविक जीवन के उदाहरण नहीं हैं, जो परमेश्वर के वचनों में उजागर की गई है कि कैसे समाज की बुरी रीतियां लोगों को अपनी तरफ खींचकर उन्हें बर्बाद कर देती हैं? देश छोड़ने से पहले मेरा पति वह अपने परिवार का ध्यान रखता था और मेरी और हमारे बच्चों की परवाह करता था। लेकिन काम के लिए घर छोड़कर जाने के बाद केवल तीन सालों में वह समाज की बुरी रीतियों का पूरी तरह से अनुसरण करने लगा था—उसने अपने सबसे करीबी लोगों को धोखा दे दिया था। जब मैंने आज के समाज के बारे में सोचा, तो मुझे एहसास हुआ कि कई औरतों को किसी की रखैल बनना शर्मिंदगी की बात नहीं लगती—उलटे वे समझती हैं कि उन्हें ज्यादा ज्ञान है। कई पुरुषों को इस तरह के खतरनाक विचारों से नुकसान पहुंचाया गया है : "घर का लाल झंडा ऊपर हवा में स्थिर रहता है, जबकि बाहर का रंगीन झंडा मंद हवा में लहराया करता है।" इस तरह के विचारों के कारण वे ढिठाई से विवाहेतर संबंध बना लेते हैं। उन्हें इससे शर्मिंदगी महसूस नहीं होती, बल्कि इसे वे गौरव की बात समझते हैं। मेरा पति मुझे तलाक नहीं देना चाहता, लेकिन वह उस महिला को छोड़ना भी नहीं चाहता। क्या वह इस प्रकार के बुरे विचारों व दृष्टिकोण से नियंत्रित नहीं है? परमेश्वर के वचनों को पढ़कर मैं यह समझने में सक्षम हो गई कि असल में हर कोई पीड़ित है। हर कोई शैतान द्वारा दिमाग में भरे गए बुरे विचारों से ठगा गया है। यही वजह है कि हम इस हद तक भ्रष्ट हो गए हैं कि हममें कोई नैतिकता और शर्म नहीं रह गई है। मैंने सोचा, "लोगों को अपनी खुद की स्वार्थपूर्ण इच्छाएँ पूरी करके क्या मिलता है? क्या वे वाकई खुशी पा सकते हैं?" अगर मेरे पति और उस महिला की बात करें, तो मुझे नहीं लगता कि वे किसी भी तरह से मुझसे ज्यादा खुश हैं। इसके अलावा, वो बच्चा भी एक बेगुनाह पीड़ित है। क्या यह विपदा नहीं है कि हमारे पूरे परिवार को शैतान के भ्रष्टाचार और नुकसान की वजह से कष्ट भोगना पड़ा है? जब मैं खुद के बारे में सोचती हूँ, तो अगर मुझे परमेश्वर का उद्धार मुझे प्राप्त नहीं हुआ होता, तो मैं भी समाज की बुरी रीतियों से अंदर तक सड़ गई होती। मैंने सोचा था कि चूंकि मेरे पति ने दूसरी महिला ढूँढ़ है, तो मैं भी इसी तरह से दूसरा पुरुष खोज सकती हूँ, क्योंकि बहुत-से दूसरे पुरुष मुझे चाह सकते हैं। मैं आभारी हूँ कि परमेश्वर ने मुझे ठीक उस समय बचा लिया, जब शैतान मुझे निगलने ही वाला था। परमेश्वर ने मुझे अपने समक्ष आने और अपनी सुरक्षा हासिल करने की अनुमति दी थी, अन्यथा समाज की बुरी रीतियों ने मुझे बर्बाद कर दिया होता।

बाद में मैंने परमेश्वर के इन वचनों को पढ़ा : "क्योंकि परमेश्वर का सार पवित्र है; इसका अर्थ है कि केवल परमेश्वर के माध्यम से ही तुम जीवन के माध्यम से प्रकाश के धर्मी मार्ग पर चल सकते हो; केवल परमेश्वर के माध्यम से ही तुम जीवन के अर्थ को जान सकते हो; केवल परमेश्वर के माध्यम से ही तुम वास्तविक मानवता को जी सकते हो और सत्य को धारण भी कर सकते हो और उसे जान भी सकते हो। केवल परमेश्वर के माध्यम से ही तुम सत्य से जीवन को प्राप्त कर सकते हो। केवल स्वयं परमेश्वर ही तुम्हें बुराई से दूर रहने में सहायता कर सकता है और तुम्हें शैतान की क्षति और नियन्त्रण से मुक्त कर सकता है। परमेश्वर के अलावा, कोई भी व्यक्ति और कोई भी चीज़ तुम्हें कष्ट के सागर से नहीं बचा सकती है ताकि तुम और कष्ट न सहो। यह परमेश्वर के सार के द्वारा निर्धारित किया जाता है। केवल स्वयं परमेश्वर ही इतने निःस्वार्थ रूप से तुम्हें बचाता है; केवल परमेश्वर ही अंततः तुम्हारे भविष्य के लिए, तुम्हारी नियति के लिए और तुम्हारे जीवन के लिए ज़िम्मेदार है, और वही तुम्हारे लिए सभी चीज़ों को व्यवस्थित करता है। यह कुछ ऐसा है जिसे कोई सृजित या अनसृजित प्राणी प्राप्त नहीं कर सकता है। क्योंकि कोई भी सृजित या अनसृजित प्राणी परमेश्वर के सार के समान सार को धारण नहीं कर सकता है, किसी भी व्यक्ति या प्राणी में तुम्हें बचाने या तुम्हारी अगुवाई करने की क्षमता नहीं है। मनुष्य के लिए परमेश्वर के सार का यही महत्व है" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है VI)। परमेश्वर के वचनों से मैं मानवजाति के लिए उसके प्रेम और परवाह को महसूस कर सकती थी और मुझे ये भी समझ आ गया कि भले ही शैतान हमें भ्रष्ट करने और नुकसान पहुंचाने के लिए सभी प्रकार की सामाजिक रीतियों का प्रयोग करता है, लेकिन परमेश्वर ने कभी भी हमारे उद्धार का परित्याग नहीं किया है। परमेश्वर हमेशा चुपचाप हमारी रक्षा करता रहता है और विभिन्न प्रकार की परिस्थितियाँ बनाता रहता है, ताकि हम उसके समक्ष आकर उसका उद्धार स्वीकार कर सकें। यह सोचते हुए कि मैं अपने पति के दगा करने के बाद कैसे नफरत और पीड़ा में जी रही थी, मैं जान गयी कि अगर परमेश्वर की परवाह और दया नहीं होती, अगर उसके वचनों ने मुझे सुकून और प्रोत्साहन नहीं दिया होता, जिससे कि मैं शैतान की उन षडयंत्रों और कपट से भरी योजनाओं को समझ पाऊँ जिनके द्वारा वो लोगों को भ्रष्ट करता है, तो मैं हमेशा ही पीड़ा और नफरत की स्थिति में जीती। मैं कभी इससे खुद को मुक्त न कर पाती। यहाँ तक कि अपने दिल की घृणा खत्म करने के लिए मैं खुद को ही पूरी तरह नष्ट कर लेती। इस अनुभव के माध्यम से न सिर्फ मैंने परमेश्वर के प्रेम का अनुभव किया, बल्कि मुझे इसका भी एहसास हुआ कि केवल परमेश्वर ही मानवजाति को शैतान की भ्रष्टता और नुकसान से बचा सकता है और हमें जीवन में रोशनी के पथ पर ले जा सकता है। मुझे दर्द के रसातल से बचाने के लिए सर्वशक्तिमान परमेश्वर का धन्यवाद!

इन दिनों चूंकि मैंने परमेश्वर के वचनों को और अधिक पढ़ा है, इसलिए मैं सत्य को थोड़ा—बहुत समझ गई हूँ और कई चीजें देख सकती हूँ। अब मैं अपने पति या उस महिला से नफरत नहीं करती। वे यह चुनने के लिए स्वतंत्र हैं कि वे किस प्रकार की जिंदगी जीना चाहते हैं। रिश्तेदारों व दोस्तों के साथ भी मैं शांतिपूर्वक पेश आने में सक्षम हूँ। मैं अब अपने परिवार वालों को दोष नहीं देती, क्योंकि हम सभी को शैतान द्वारा भ्रष्ट किया गया है और हम सभी उससे पीड़ित हैं। अब मैं अक्सर ही अपने भाई-बहनों के साथ धर्मसभाओं में शामिल होती हूँ, जहाँ हम परमेश्वर के वचन पढ़ते हैं, संगति करते हैं एवं अपने व्यक्तिगत अनुभव साझा करते हैं। मैं परमेश्वर के वचनों से हर रोज फायदा लेती हूँ। मेरे दिल में शांति और आनंद है और मेरी जिंदगी आशा से भरी हुई है। जीवन के सही मार्ग पर मेरा मार्गदर्शन करने के लिए और मुझे सच्चा परिवार देने के लिए मैं सर्वशक्तिमान परमेश्वर को धन्यवाद देती हूँ। यहीं मुझे सच्ची खुशी मिली है और मेरी बस यही कामना है कि मैं हमेशा परमेश्वर का अनुसरण करती रहूँ!


36. अंत के दिनों में परमेश्वर के उद्धार को स्वीकार करने के बाद, हम एक नया जीवन प्राप्त करते हैं

झुई क्यू, मलेशिया

मैं एक ब्यूटिशन हूँ और मेरे पति एक किसान हैं; हमारी मुलाक़ात मलेशिया में नारंगी उछालने के उस एक कार्यक्रम के दौरान हुई थी जो प्रेमी की तलाश करती स्‍त्रियों की एक पारम्‍परिक गतिविधि के तौर पर आयोजित किया जाता है। हमारा विवाह एक साल बाद एक पादरी की साक्षी में एक कलीसिया में हुआ था। उस पादरी ने हमारे विवाह के लिए जो प्रार्थना की थी उससे मैं बहुत प्रभावित हुई थी| हालाँकि मैं धार्मिक नहीं थी, तब भी मैंने मन ही मन परमेश्‍वर से याचना की थी: "यह आदमी मुझे हमेशा प्‍यार करे, मेरा ख़याल रखे, और जीवन भर मेरा संगी बना रहे।"

वैवाहिक जीवन की शुरुआत के बाद, मेरे और मेरे पति के बीच एक के बाद एक तकरारें सामने आने लगीं। वे सब्जियाँ बेचने सुबह 4 बजे घर निकल जाते थे और शाम 7 के पहले घर वापस नहीं आते थे, लेकिन मैं अपने काम से रात 10 के पहले वापस नहीं लौट पाती थी। हमारे पास साथ बिताने के लिए बहुत थोड़ा-सा वक्‍़त बचता था। जब मैं थकी-हारी घर लौटती, तो मैं अपने पति से चिन्‍ता, दुलार, और समझदारीपूर्ण सुलूक की उम्‍मीद करती थी; मैं चाहती थी कि वे मुझसे पूछें कि मेरा काम कैसा रहा, मैं खुश हूँ या नहीं। लेकिन मैं जब भी घर लौटती, तो मुझे निराशा होती, अगर वे टीवी नहीं देख रहे होते थे तो अपने फ़ोन में लगे होते थे, और कभी-कभी तो वे मुझसे हेलो कहने तक की परवाह नहीं करते थे। ये कुछ ऐसा व्‍यवहार था जैसे मेरा वजूद ही न हो। इससे मैं सचमुच उदास हो जाती और धीरे-धीरे मेरा मन अपने पति के प्रति असन्‍तोष से भरता गया।

एक बार एक ग्राहक से मेरी अनबन हो गयी और मैं वास्‍तव में खीज और नाइंसाफ़ी महसूस कर रही थी। घर पहुँचने पर मैंने इस उम्‍मीद में इसके बारे में अपने पति को बताया कि वे मुझे सान्‍त्‍वना देंगे, लेकिन मुझे यह देखकर आश्‍चर्य हुआ कि अपने फ़ोन से खेलते हुए उन्‍होंने महज़ सरसरी निगाह से मेरी ओर देखते हुए मेरी ओर कोई ख़ास ध्‍यान तक नहीं दिया। इसके बाद सिर झुकाकर तुरन्‍त अपने फ़ोन में लग गये। मेरे प्रति उनकी यह घोर उदासीनता वाक़ई विचलित करने वाली थी, इसलिए मैं उनके पास जाकर चिल्‍ला उठी, "क्‍या आप पत्‍थर के बने हैं? आप बात तक नहीं कर सकते? क्‍या आपको किसी की भी परवाह है?" मुझे इस क़दर ग़ुस्‍से में देखकर उन्‍होंने कोई जवाब नहीं दिया। जितना ही मुझे इस तरह का ख़ामोशी भरा बरताव मिला, उतना ही मेरा ग़ुस्‍सा बढ़ता गया। इस निश्‍चय के साथ कि वे मुझसे कुछ कहें, मैं लगातार बड़बड़ाती रही। उम्‍मीद के विपरीत, वे अचानक मुझ पर चिल्‍ला उठे, "क्‍या तुम काफ़ी कुछ नहीं बोल चुकी हो?" इससे मुझे और भी ग़ुस्‍से और नाइंसाफ़ी का अहसास हुआ, इसलिए मैंने उनसे बहस करना जारी रखा। अन्‍तत: उन्‍होंने मुझसे कुछ भी कहना बन्‍द कर दिया, और इस तरह हमारी बहस समाप्‍त हो गयी। एक और वक्‍़त पर मैंने अपने पति से अपने काम से सम्‍बन्धित किसी चीज़ के बारे में यह सोच कर शिकायत की कि वे मुझसे कुछ ऐसा कहेंगे जिससे मैं बेहतर महसूस करूँगी, लेकिन इसकी बजाय उन्‍होंने बर्फ़ की मानिन्‍द ठण्‍डे तरीक़े से रूखा जवाब दिया, "ताली दोनों हाथों से बजती हैं। तुम्‍हें तो सिर्फ़ दूसरे लोगों में ही समस्‍याएँ दिखती हैं—तुम खुद अपनी ओर नज़र उठाकर क्‍यों नहीं देखतीं?" मेरा ग़ुस्‍सा तुरन्‍त भड़क उठा और मैं उनको खरी-खोटी सुनाये बिना नहीं रह सकी। असन्‍तोष से भर कर मैंने सोचा, "ये किस तरह के व्‍यक्ति हैं? मैंने इस तरह के आदमी से शादी क्‍यों की? उनके मन में मेरे जज्‍़बातों की कोई कदर नहीं है—मुझे तसल्‍ली देने के लिए उनके पास एक शब्‍द तक नहीं है!" तब के बाद से मैंने काम के दौरान होने वाली घटनाओं के बारे में उनसे बात करना ही बन्‍द कर दिया। बाद में कभी उन्‍होंने मुझसे मेरे काम के बारे में पूछने की कोशिश की, लेकिन उनकी बात की ओर ध्‍यान देने का मेरा मन फिर कभी नहीं हुआ। धीरे-धीरे उन्‍होंने मुझसे कुछ भी पूछना बन्‍द कर दिया। हमारे बीच साझा बातचीत के मुद्दे कम से कमतर होते गये और जब कभी कोई निराशाजनक घटना होती, तो मैं किसी ऐसे दोस्‍त को ढूँढ़ लेती जो मेरी बात सुन सकता। कभी-कभी मैं किसी से बात करते हुए देर तक घर से बाहर बनी रहती और आधी रात के पहले तक वापस न लौटती। नौबत यहाँ तक आ गयी कि मेरे इतनी देर से घर लौटने पर भी वे कोई ख़ास परवाह करते नहीं लगते थे, बल्कि उलटे महज़ इतना कह देते कि मैं अपने घर को होटल की तरह बरतती हूँ। मैं वाक़ई आहत महसूस करती, और पति के प्रति मेरा असन्‍तोष बढ़ता गया, जिसका नतीजा यह हुआ कि हमारे बीच अक्‍सर झगड़े और उग्र बहसें होने लगीं। हम दोनों ही दुखी थे। मैं हालात को उस तरह जारी नहीं रहने देना चाहती थी, इसलिए मैंने उनके साथ ठीक से बात करने के लिए कोई अवसर ढूँढ़ने का फ़ैसला किया।

एक दिन, रात के खाने के बाद मैंने उनसे पूछा, "आप मुझे वाक़ई बरदाश्‍त नहीं कर पाते, है ना? आप मेरी ओर ध्‍यान क्‍यों नहीं देते? अगर आपको मुझसे कोई समस्‍या है, तो मुझे सीधे-सीधे बताइये।" उन्‍होंने मेरी बात का कोई जवाब नहीं दिया, तो मैं उनके पीछे पड़ी रही। आश्‍चर्य की बात थी कि वे चिढ़ कर मुझ पर चिल्‍ला उठे, "मुझसे ये सारे सवाल पूछना बन्‍द करो! तुम्‍हारे साथ हर चीज़ एक समस्‍या है—मैं इससे तंग आ चुका हूँ!" उनसे मिले इस तरह के जवाब ने मेरे ग़ुस्‍से को भड़का दिया, और हमने एक-दूसरे पर आरोप-प्रत्‍यारोप लगाते हुए फिर से बहसबाज़ी शुरू कर दी। यह सिलसिला तब तक जारी रहा जब तक कि उन्‍होंने उठकर मुझे ज़ोर का धक्‍का न दिया; मैं लड़खड़ाकर सोफे पर जा गिरी। पति को अपने ऊपर हाथ उठाते देख मैं अन्‍दर तक आहत हो गयी। मैंने सोचा, "ये है वो पति जिसका चुनाव मैंने इतनी सावधानी के साथ किया था? ये है वो शादी जिससे मैंने इतनी उम्‍मीदें लगा रखी थीं? ये मेरे साथ इस तरह का बरताव कैसे कर सकते हैं?" उसके बाद मुझे उनसे किसी भी तरह की उम्‍मीदें नहीं रह गयीं थीं।

अप्रैल 2016 में, संयोग से, एक बहन ने प्रभु यीशु के सुसमाचार पर मेरे साथ संवाद किया। उसने मुझसे कहा कि प्रभु हमसे प्रेम करते हैं और हमें बचाने की खातिर वे सूली पर चढ़ गए। मैं उनके प्रेम से सचमुच द्रवित हो उठी, और इसलिए मैंने प्रभु का सुसमाचार ग्रहण किया। जब बाद में मैंने अपनी वैवाहिक समस्‍याओं के बारे में पादरी से बात की, तो उन्‍होंने मुझसे कहा, "जब तक हम खुद को नहीं बदलते, तब तक किसी और को नहीं बदल सकते। हमें प्रभु यीशु के उदाहरण का अनुसरण करना चाहिए और दूसरों के प्रति सहिष्‍णुता और धैर्य बरतना चाहिए।" इसलिए मैंने खुद को बदलने की कोशिश शुरू की। जैसे ही मेरा काम समाप्‍त होता, मैं जल्‍दी से जल्‍दी घर पहुँचती और साफ़-सफ़ाई करती, और जब कभी मेरे पति मेरी उपेक्षा करते और मैं अपना आपा खोने को होती, तो मैं प्रभु से प्रार्थना कर उनसे सहिष्‍णुता और धैर्य प्रदान करने का अनुरोध करती। कभी-कभी जब मैं स्‍वयं को क़ाबू न कर पाती और अपने पति के साथ बहस में उलझ पड़ती, तो उसके बाद मैं ही हालात को बेहतर बनाने की पहल करती। मुझमें आये इन बदलावों को देखकर, मेरे पति भी प्रभु में विश्‍वास करने लगे। जब हम दोनों ही आस्‍थावान हो गये, तो हमारे बीच बहसें कम और संवाद ज्‍़यादा होने लगे। प्रभु द्वारा किये गये हमारे निजी उद्धार को देखकर मैं उनके प्रति कृतज्ञता से भर उठी।

लेकिन समय बीतता गया, और हम अपनी बदमिज़ाजी को क़ाबू में करने में असमर्थ बने रहे। घरेलू विवाद अभी भी कभी-कभी उठ खड़े होते थे, और ख़ासतौर से जब दूसरे व्‍यक्ति का मिज़ाज ख़राब होता था, तो हममें से कोई भी सहिष्‍णुता और धैर्य नहीं बरत पाता था, जिसके नतीजे में हमारे झगड़े उग्र से उग्रतर होते गये। हर तकरार के बाद मेरा हृदय पीड़ा से भर उठता, और मैं प्रभु से प्रार्थना करती, "प्रभु, आप हमें सहिष्‍णु और धैर्यवान होने की सीख देते हैं, लेकिन मुझे लगता है कि मैं ऐसा कर ही नहीं सकती। जब मैं अपने पति को ऐसा कुछ करते देखती हूँ जो मुझे अच्‍छा नहीं लगता, तो मैं सचमुच उनके प्रति चिड़चिड़ाहट म‍हसूस करती हूँ। प्रभु, मुझे क्‍या करना चाहिए?" बाद में मैं अभ्यास के मार्ग को पाने की उम्‍मीद में कलीसिया द्वारा आयोजित प्रत्‍येक कक्षा में जाने लगी, लेकिन मुझे जिस चीज़ की उम्‍मीद थी वह मुझे हासिल नहीं हुई। मैंने समूह के अगुवा से मदद माँगी, जिसने सिर्फ़ इतना कह दिया, "मेरी बीवी और मेरे बीच भी अक्‍सर बहस होती है। यहाँ तक पौलुस ने भी कहा था, 'क्योंकि मैं जानता हूँ कि मुझ में अर्थात् मेरे शरीर में कोई अच्छी वस्तु वास नहीं करती। इच्छा तो मुझ में है, परन्तु भले काम मुझ से बन नहीं पड़ते' (रोमियों 7:18)। लगातार पाप करने और प्रायश्चित करने के चक्र की जिस समस्‍या का हम सामना कर रहे हैं उसका समाधान किसी के पास नहीं है। हम सिर्फ़ इतना ही कर सकते हैं कि प्रभु से प्रार्थना करें और उससे दया की याचना करें।" उनकी यह बात सुनकर मैं पूरी तरह हैरान रह गयी: क्‍या यह मुमकिन है कि हम अपना बाक़ी जीवन तकरार के दलदल में फँसे रहकर बिताने के लिए अभिशप्‍त हों?

मार्च 2017 में, मेरे पति में, जो हमेशा चुप्‍पी साधे रहते थे, अचानक एक बदलाव आया और वे काफ़ी उत्‍साहपूर्ण ढंग से संवाद करने लगे। साथ ही वे अक्‍सर धर्मग्रन्‍थों की अपनी समझ पर मेरे साथ संवाद करने लगे, और मेरे लिए इससे भी ज्‍़यादा अचरज में डालने बात यह थी कि जिस चीज़ को लेकर वे मुझसे यह संवाद करते थे वह ज्ञान की दीप्ति से भरी होती थी। मैं हैरान थी; ये कुछ ऐसा था जैसे वे सहसा एक अलग ही व्‍यक्ति बन गये थे, और जो बातें वे कहते थे वे वाक़ई गहरी सूझ-बूझ से भरी होती थीं। मैं वाक़ई समझना चाहती थी कि क्‍या हो रहा है। एक दिन जब मुझे संयोग से पता चला कि वे एक सोशल मीडिया ऐप के एक समूह के सदस्‍य हैं, तो मैंने उनसे तत्‍काल पूछा कि वे उन लोगों के साथ किस बारे में चर्चा करते हैं। अपने चेहरे पर अत्‍यन्‍त संजीदगी का भाव लिये हुए उन्‍होंने मुझसे कहा कि वे सर्वशक्तिमान परमेश्‍वर के अंत के दिनों के काम पर विचार कर रहे हैं, प्रभु यीशु वापस आ चुके हैं और उनका नाम सर्वशक्तिमान परमेश्‍वर है। उन्‍होंने कहा कि सर्वशक्तिमान परमेश्‍वर लाखों वचनों का उच्‍चारण कर चुके हैं और वे अंत के दिनों में न्‍याय का कार्य कर रहे हैं और मानवजाति का शुद्धिकरण कर रहे हैं। उन्‍होंने यह भी कहा कि उसी ने बाइबल की इस भविष्‍यवाणी को सच साबित किया है: "क्योंकि वह समय आ पहुँचा है कि पहले परमेश्‍वर के लोगों का न्याय किया जाए" (1 पतरस 4:17)। मेरे पति ने मुझे बताया कि जब हम परमेश्‍वर के प्रगटन और कार्य को जानने का प्रयत्‍न करते हैं, तो हमें अपनी धारणाओं और कल्‍पनाओं से बिना सोचे-समझे चिपके रहने की बजाय परमेश्‍वर की वाणी को सुनने पर ध्‍यान एकाग्र करना होता है। अगर हम सत्‍य की खोज करने की बजाय म‍हज़ निष्क्रिय ढंग से परमेश्‍वर के प्रकाशन की प्रतीक्षा करते रहेंगे, तो हम प्रभु की वापसी का स्‍वागत करने में अक्षम होंगे। यह सुन कर मैं स्‍तब्‍ध रह गयी और यह बात मुझे अकल्‍पनीय लगी। यह मुझे बाद में सूझा कि मैंने एकबार एक हिन्‍दुस्‍तानी पादरी को यह कहते सुना था कि अगर हमें कभी भी प्रभु की वापसी के बारे में कुछ भी सुनने को मिले, तो हमें उसकी मुक्‍त हृदय से ख़ोज करनी चाहिए और गम्‍भीरतापूर्वक उसकी जाँच-पड़ताल करनी चाहिए; हम अपनी धारणाओं और कल्‍पनाओं पर भरोसा नहीं कर सकते और आँख मूँदकर निर्णय नहीं दे सकते। इसलिए मैंने प्रभु से प्रार्थना की: "प्रभु, अगर सर्वशक्तिमान परमेश्‍वर ही वास्‍तव में तेरी वापसी है, तो मेरा नेतृत्‍व और मार्गदर्शन कर ताकि मैं सत्‍य की खोज कर सकूँ और मुक्‍त हृदय से उसकी पड़ताल कर सकूँ। अन्‍यथा, मेरे हृदय की रक्षा कर ताकि मैं भटक कर तुझसे दूर न चली जाऊँ। आमीन!"

इस प्रार्थना के बाद मैंने बाइबल खोली और प्रकाशन 3:20 में यह लिखा देखा: "देख, मैं द्वार पर खड़ा हुआ खटखटाता हूँ; यदि कोई मेरा शब्द सुनकर द्वार खोलेगा, तो मैं उसके पास भीतर आकर उसके साथ भोजन करूँगा और वह मेरे साथ।" मुझे सहसा उत्‍प्रेरणा हुई और मैंने महसूस किया कि यह स्‍वयं प्रभु ही है जो मुझसे बोल रहा है, जो मुझसे कह रहा है कि जब मैं लौटूँगा, तो तेरे दरवाज़े पर दस्‍तक दूँगा; मुझे लगा कि यह वही है जो मुझे अपनी आवाज़ सुनने का और दरवाज़ा खोलने का आदेश दे रहा है। यह ठीक बाइबल की उन बुद्धिमान कुँवारियों की तरह थी जिन्‍होंने जब दूल्‍हे की आवाज़ सुनी थी तो वे उसके स्‍वागत के लिए दौड़ पड़ी थीं। फिर मैंने यूहन्ना 16:12-13 के बारे में सोचा: "मुझे तुम से और भी बहुत सी बातें कहनी हैं, परन्तु अभी तुम उन्हें सह नहीं सकते। परन्तु जब वह अर्थात् सत्य का आत्मा आएगा, तो तुम्हें सब सत्य का मार्ग बताएगा, क्योंकि वह अपनी ओर से न कहेगा परन्तु जो कुछ सुनेगा वही कहेगा, और आनेवाली बातें तुम्हें बताएगा।" धर्मग्रन्‍थ के इन पदों के बारे में चिन्‍तन करते हुए मैं उत्‍तेजना से भर उठी। मुझे एहसास हुआ कि प्रभु ने बहुत पहले हमसे कहा था कि अपनी वापसी पर वह बहुत-से वचनों का उच्‍चारण करेगा और हमें सत्‍य से नवाजेगा। सर्वशक्तिमान परमेश्‍वर के अंत के दिनों का कार्य मनुष्‍य-जाति का न्याय और शुद्धिकरण करने के लिए वचनों को व्‍यक्‍त करने का कार्य है—क्‍या यह मुमकिन है कि सर्वशक्तिमान परमेश्‍वर ही वापस लौटा प्रभु यीशु है? अगर प्रभु वास्‍तव में लौट आया है और उसने मनुष्‍यता की सारी मुश्किलों को हल करने के लिए सत्‍यों को व्‍यक्‍त किया है, तो हम पाप के बन्‍धनों से छुटकारा पाने की उम्‍मीद कर सकते हैं। तब क्‍या मेरे और मेरे पति के बीच की समस्‍याओं का समाधान मुमकिन नहीं है? मैंने तुरन्‍त अपने पति से अनुरोध किया कि वे मुझे सर्वशक्तिमान परमेश्‍वर की कलीसिया के भाइयों और बहनों से मिलवाएँ; मैं भी सर्वशक्तिमान परमेश्‍वर के अंत के दिनों के कार्य की पड़ताल करना चाहती थी।

समागम के दौरान, सर्वशक्तिमान परमेश्‍वर की कलीसिया के कुछ भाइयों और बहनों ने प्रभु की वापसी के ढंग, प्रभु के नये नाम, और उनके द्वारा किये जाने वाले कार्य जैसे सत्य के विभिन्‍न पक्षों पर मेरे साथ संवाद करने के लिए बाइबल के कुछ पदों का चयन किया। उनके साथ हुआ संवाद मेरे लिए बहुत ही यक़ीन दिलाने वाला और एकदम नया था। मैं वाक़ई प्रभु के अंत के दिनों के कार्य के बारे में और अधिक जानना चाहती थी, इसलिए मैंने परमेश्‍वर से बार-बार प्रार्थना कर उनसे प्रबुद्धता प्रदान करने का अनुरोध किया ताकि मैं परमेश्‍वर के वचनों को समझ पाऊँ। परमेश्‍वर के वचनों को पढ़ते हुए और भाइयों तथा बहनों का संवाद सुनते हुए मैं परमेश्‍वर के मानव-जाति के प्रबन्‍धन के पीछे निहित लक्ष्‍य की, मानव-जाति की रक्षा के उसके कार्य के तीन सोपानों की, और मनुष्‍यता के परिणाम तथा गन्‍तव्‍य की समझ हासिल करती गयी। सर्वशक्तिमान परमेश्‍वर के अंत के दिनों के कार्य का परीक्षण करते हुए मैं अभी भी अनचाहे ही अपने पति के साथ कुछ निहायत ही तुच्‍छ-सी चीज़ों को लेकर बहस करती रहती थी। जब यह हो चुकता, तो मैं सचमुच दोषी और परेशान अनुभव करती, और खुद से सवाल करती, "क्‍या वजह है कि मैं परमेश्‍वर के वचनों को कभी भी आचरण में नहीं ढाल पाती?" इस चीज़ ने मुझे हैरान कर दिया था। एक बार एक समागम के दौरान मैंने एक बहन से पूछा, "मैं और मेरे पति हमेशा बहस क्‍यों करते रहते हैं? हम शान्तिपूर्वक मिलजुल कर क्‍यों नहीं रह पाते?" उसने मेरे लिए परमेश्‍वर के वचनों के कुछ अंश ढूँढ़ निकाले। "मनुष्य को छुटकारा दिए जाने से पहले शैतान के बहुत-से ज़हर उसमें पहले ही डाल दिए गए थे, और हज़ारों वर्षों तक शैतान द्वारा भ्रष्ट किए जाने के बाद मनुष्य के भीतर ऐसा स्थापित स्वभाव है, जो परमेश्वर का विरोध करता है। इसलिए, जब मनुष्य को छुटकारा दिलाया गया है, तो यह छुटकारे के उस मामले से बढ़कर कुछ नहीं है, जिसमें मनुष्य को एक ऊँची कीमत पर खरीदा गया है, किंतु उसके भीतर की विषैली प्रकृति समाप्त नहीं की गई है। मनुष्य को, जो कि इतना अशुद्ध है, परमेश्वर की सेवा करने के योग्य होने से पहले एक परिवर्तन से होकर गुज़रना चाहिए। न्याय और ताड़ना के इस कार्य के माध्यम से मनुष्य अपने भीतर के गंदे और भ्रष्ट सार को पूरी तरह से जान जाएगा, और वह पूरी तरह से बदलने और स्वच्छ होने में समर्थ हो जाएगा। केवल इसी तरीके से मनुष्य परमेश्वर के सिंहासन के सामने वापस लौटने के योग्य हो सकता है" (वचन, खंड 1, परमेश्वर का प्रकटन और कार्य, देहधारण का रहस्य (4))। "यद्यपि यीशु ने मनुष्यों के बीच अधिक कार्य किया, फिर भी उसने केवल समस्त मानवजाति की मुक्ति का कार्य पूरा किया और वह मनुष्य की पाप-बलि बना; उसने मनुष्य को उसके समस्त भ्रष्ट स्वभाव से छुटकारा नहीं दिलाया। मनुष्य को शैतान के प्रभाव से पूरी तरह से बचाने के लिए यीशु को न केवल पाप-बलि बनने और मनुष्य के पाप वहन करने की आवश्यकता थी, बल्कि मनुष्य को उसके शैतान द्वारा भ्रष्ट किए गए स्वभाव से मुक्त करने के लिए परमेश्वर को और भी बड़ा कार्य करने की आवश्यकता थी। और इसलिए, अब जबकि मनुष्य को उसके पापों के लिए क्षमा कर दिया गया है, परमेश्वर मनुष्य को नए युग में ले जाने के लिए वापस देह में लौट आया है, और उसने ताड़ना एवं न्याय का कार्य आरंभ कर दिया है। यह कार्य मनुष्य को एक उच्चतर क्षेत्र में ले गया है। वे सब, जो परमेश्वर के प्रभुत्व के अधीन समर्पण करेंगे, उच्चतर सत्य का आनंद लेंगे और अधिक बड़े आशीष प्राप्त करेंगे। वे वास्तव में ज्योति में निवास करेंगे और सत्य, मार्ग और जीवन प्राप्त करेंगे" (वचन, खंड 1, परमेश्वर का प्रकटन और कार्य, प्रस्तावना)।

इसके बाद उसने इस संवाद में मुझसे साझा किया: "शुरुआत में, आदम और हव्वा परमेश्‍वर के समक्ष अदनवाटिका में सुखपूर्वक रहते थे। उनके बीच कोई बहसें नहीं होती थीं; कोई दुख नहीं था। लेकिन जब उन्‍होंने सर्प की बात मान ली और अच्‍छाई तथा बुराई के ज्ञान के वृक्ष का फल खा लिया, तो वे परमेश्‍वर से दूर हो गये और उन्‍होंने उसके साथ विश्‍वासघात किया, जिसके नतीजे में उन्‍होंने परमेश्‍वर की सरपरस्‍ती और संरक्षण को खो दिया और शैतान की सत्‍ता के अधीन रहने लगे। तब उदासी और दुख के दिनों की शुरुआत हुई। यह स्थिति अब तक जारी है, और हम शैतान के द्वारा बहुत गहराई तक भ्रष्‍ट कर दिये गये हैं। हम भ्रष्‍ट, शैतानी स्‍वभावों से भरे हुए हैं; हम सब अत्‍यन्‍त अहंकारी, स्‍वार्थी, धूर्त, और दुराग्रही हैं। हम हर मामले में आत्‍मकेन्द्रित हैं, और हर समय यही चाहते रहते हैं कि दूसरे हमारी बात सुनें। यही वजह है कि लोग एक-दूसरे से झगड़ते रहते हैं और एक-दूसरे की हत्‍या करते हैं। यहाँ तक कि अभिभावकों और बच्‍चों में और पतियों तथा पत्नियों में भी एक-दूसरे के प्रति सहिष्‍णुता और धैर्य नहीं होता और वे एक-दूसरे के साथ मिलजुल कर नहीं रह पाते—हममें अत्‍यन्‍त बुनियादी विवेक और बुद्धि तक का अभाव है। हालाँकि हमें प्रभु यीशु द्वारा छुटकारा दिलाया जा चुका है, हालाँकि हम प्रभु से प्रार्थना करते हैं, उनके समक्ष प्रायश्चित करते हैं, और पश्‍चाताप करते हैं, और हम प्रभु की शिक्षाओं पर चलने की भरपूर कोशिश करते हैं, लेकिन तब भी पाप न करना और परमेश्‍वर का प्रतिरोध न करना हमारे वश में नहीं होता। यह इसलिए है कि प्रभु यीशु ने केवल मानव-जाति को छुटकारा दिलाने का कार्य किया है; उन्होंने मानव-जाति को पूरी तरह बचाने और उसका शुद्धीकरण करने का काम नहीं किया है। प्रभु यीशु के उद्धार को ग्रहण करने का मतलब सिर्फ़ इतना है कि हम पहले की तरह पाप में नहीं डूबे हैं और हमें प्रार्थना के लिए प्रभु के समक्ष आने का, उसकी दया का पात्र होने का, और अपने पापों के लिए क्षमा प्राप्‍त करने का अवसर मिला है। लेकिन हमारे भ्रष्‍ट स्‍वभावों का शुद्धीकरण नहीं हुआ है। हमारी पापपूर्ण प्रकृतियाँ अभी भी हमारे भीतर गहरी जड़ें जमाये हुए हैं; हमें अभी भी मानव-जाति के शुद्धिकरण और रूपान्‍तरण के स्‍तर का कार्य करने के लिए, और इस तरह हमारी पापपूर्ण प्रकृतियों की समस्‍या का समाधान करने के लिए अंत के दिनों में परमेश्‍वर की वापसी की ज़रूरत है। और अब परमेश्‍वर एक बार फिर से शरीर धारण कर हमारे भ्रष्‍ट स्‍वभावों से हमें पूरी तरह बचाने और हमें शैतान के प्रभाव से बच निकलने तथा पूरी तरह सुरक्षित बने रहने की गुंजाइश देने के लिए न्याय और शुद्धिकरण का कार्य करने की ख़ातिर वचनों को व्‍यक्‍त कर रहा है। जब तक हम परमेश्‍वर के नये कार्य के प्रति जागरूक बने रहेंगे, उसके वचनों के न्‍याय और ताड़ना को स्‍वीकार करते रहेंगे, सत्‍य की खोज करते रहेंगे, और परमेश्‍वर के वचनों को आचरण में ढालते रहेंगे, तब तक हमारा भ्रष्‍ट स्‍वभाव क्रमश: रूपान्‍तरित होता जाएगा। यही एकमात्र ढंग है जिससे हम एक सच्‍चे मनुष्‍य के रूप में जीवन जी सकेंगे, और केवल तभी दूसरों के साथ अपने व्‍यवहार में सामंजस्‍य ला सकेंगे।"

परमेश्‍वर के वचनों और इस बहन के सत्‍संग से मैंने अन्‍तत: इस बात को समझ लिया कि हम हर समय पाप और प्रायश्चित की अवस्‍था में इसलिए बने रहते हैं क्‍योंकि यद्यपि प्रभु यीशु ने मानव जाति के छुटकारे का कार्य तो कर दिया था, पर विश्‍वासियों के रूप में हमारे पापों को सिर्फ़ क्षमा ही किया गया था; लेकिन हमारी अन्‍दरूनी पापपूर्ण प्रकृति अभी भी बहुत गहरे बद्धमूल है और हमारे शैतानी स्‍वभाव का शुद्धिकरण अभी भी नहीं हुआ है। इसका एक सबसे अच्‍छा उदाहरण यह है कि बावजूद इसके कि मैं प्रभु की शिक्षाओं के अनुरूप धैर्य और सहिष्‍णुता का आचरण करने का पूरा इरादा रखती थी, लेकिन जैसे ही मेरे पति ऐसा कुछ कहते या करते थे जो मुझे पसन्‍द नहीं होता था, तो मैं अपने ग़ुस्‍से पर काबू नहीं कर पाती थी। मसला चाहे जो भी हो, मैं खुद पर लगाम कस ही नहीं पाती थी। हमें बचाने के परमेश्‍वर के कार्य के बिना हमारे लिए अपने उद्यमों पर निर्भर रहते हुए अपने शैतानी, भ्रष्‍ट स्‍वभावों को त्‍याग पाना असम्‍भव है। और अब, परमेश्‍वर ने एक बार फिर से देहधारण किया है, और वह मानव-जाति का न्‍याय और शुद्धिकरण करने आया है। अगर हम परमेश्‍वर के नये कार्य को स्‍वीकार करते हैं और सच्‍चे अर्थों में सत्‍य का अनुसरण करते हैं, तो यह हमारे लिए अपने स्‍वभावपरक रूपान्‍तरण को हासिल करने का एक सुनहरा अवसर है। मैंने प्रभु की दया के लिए स्‍वयं को वाक़ई द्रवित और कृतज्ञ अनुभव किया जिससे मैं उनकी वाणी को सुन पायी। लेकिन कुछ बातें मुझे अभी भी पूरी तरह स्‍पष्‍ट नहीं थीं—मैं यह तो जानती थी कि परमेश्‍वर इस बार हमारा शु्द्धिकरण और रूपान्‍तरण करने के लिए वचन बोलने आया है, लेकिन वचन हमारे भ्रष्‍ट स्‍वभाव का न्‍याय और शु्द्धिकरण कैसे कर सकते हैं? इसलिए मैंने अपनी शंका को सामने रखा।

बहन ने मुझे परमेश्‍वर के वचनों का एक और अंश पढ़कर सुनाया। "अंत के दिनों में मसीह मनुष्य को सिखाने, उसके सार को उजागर करने और उसके वचनों और कर्मों की चीर-फाड़ करने के लिए विभिन्न प्रकार के सत्यों का उपयोग करता है। इन वचनों में विभिन्न सत्यों का समावेश है, जैसे कि मनुष्य का कर्तव्य, मनुष्य को परमेश्वर का आज्ञापालन किस प्रकार करना चाहिए, मनुष्य को किस प्रकार परमेश्वर के प्रति निष्ठावान होना चाहिए, मनुष्य को किस प्रकार सामान्य मनुष्यता का जीवन जीना चाहिए, और साथ ही परमेश्वर की बुद्धिमत्ता और उसका स्वभाव, इत्यादि। ये सभी वचन मनुष्य के सार और उसके भ्रष्ट स्वभाव पर निर्देशित हैं। खास तौर पर वे वचन, जो यह उजागर करते हैं कि मनुष्य किस प्रकार परमेश्वर का तिरस्कार करता है, इस संबंध में बोले गए हैं कि किस प्रकार मनुष्य शैतान का मूर्त रूप और परमेश्वर के विरुद्ध शत्रु-बल है। अपने न्याय का कार्य करने में परमेश्वर केवल कुछ वचनों के माध्यम से मनुष्य की प्रकृति को स्पष्ट नहीं करता; बल्कि वह लंबे समय तक उसे उजागर करता है, उससे निपटता है और उसकी काट-छाँट करता है। उजागर करने, निपटने और काट-छाँट करने की इन विधियों को साधारण वचनों से नहीं, बल्कि उस सत्य से प्रतिस्थापित किया जा सकता है, जिसका मनुष्य में सर्वथा अभाव है। केवल इस तरह की विधियाँ ही न्याय कही जा सकती हैं; केवल इस तरह के न्याय द्वारा ही मनुष्य को वशीभूत और परमेश्वर के प्रति समर्पण के लिए पूरी तरह से आश्वस्त किया जा सकता है, और इतना ही नहीं, बल्कि मनुष्य परमेश्वर का सच्चा ज्ञान भी प्राप्त कर सकता है। न्याय का कार्य मनुष्य में परमेश्वर के असली चेहरे की समझ पैदा करने और उसकी स्वयं की विद्रोहशीलता का सत्य उसके सामने लाने का काम करता है। न्याय का कार्य मनुष्य को परमेश्वर की इच्छा, परमेश्वर के कार्य के उद्देश्य और उन रहस्यों की अधिक समझ प्राप्त कराता है, जो उसकी समझ से परे हैं। यह मनुष्य को अपने भ्रष्ट सार तथा अपनी भ्रष्टता की जड़ों को जानने-पहचानने और साथ ही अपनी कुरूपता को खोजने का अवसर देता है। ये सभी परिणाम न्याय के कार्य द्वारा लाए जाते हैं, क्योंकि इस कार्य का सार वास्तव में उन सभी के लिए परमेश्वर के सत्य, मार्ग और जीवन का मार्ग प्रशस्त करने का कार्य है, जिनका उस पर विश्वास है। यह कार्य परमेश्वर के द्वारा किया जाने वाला न्याय का कार्य है" (वचन, खंड 1, परमेश्वर का प्रकटन और कार्य, मसीह न्याय का कार्य सत्य के साथ करता है)।

उसने मेरे साथ और भी संवाद जारी रखा। "परमेश्‍वर के वचन हमें स्‍पष्‍ट तौर पर समझाते हैं कि वह न्‍याय का कार्य किस तरह करता है। वह मानव-जाति का न्‍याय करने और उसका शुद्धिकरण करने के लिए वचनों का प्रयोग करता है; वह सबसे पहले हमारी भ्रष्‍ट प्रकृति और सार और हमारे शैतानी स्‍वभाव को प्रत्‍यक्ष तौर पर प्रकट करने और उनका विश्लेषण के लिए वचनों का प्रयोग करता है। उसने हमसे स्‍पष्‍ट रूप से यह भी कहा है कि हमें किस तरह परमेश्‍वर के समक्ष समर्पण करना चाहिए और उसकी आराधना करनी चाहिए, किस तरह हमें उचित मनुष्‍यता का आचरण करना चाहिए, किस तरह हमें स्‍वभावपरक बदलाव हासिल करने के लिए सत्‍य का अनुसरण करना चाहिए, किस तरह एक ईमानदार व्‍यक्ति होना चाहिए, और परमेश्‍वर की क्‍या इच्‍छा है और लोगों से उसकी क्‍या अपेक्षाएँ हैं। उसने हमें बताया है कि वह किस तरह के लोगों को पसन्‍द करता है और किस तरह के लोगों को वह मिटा देता है, इसके अलावा और भी बातें हैं। उसने हमारी काट-छाँट करने और हमारे साथ निपटने के लिए, हमारी परीक्षा लेने और हमारा परिष्‍कार करने के लिए लोगों, घटनाओं, स्थितियों और पर्यावरणों को तैयार किया है। यह हमारे भ्रष्‍ट स्‍वभावों को उजागर करता है और हमें ईश्‍वर के समक्ष प्रस्‍तुत होने तथा सत्‍य की खोज करने के लिए, उसके वचनों के न्‍याय तथा ताड़ना को ग्रहण करने के लिए, और हमें आत्‍मचिन्‍तन करने तथा स्‍वयं को जानने के लिए बाध्‍य करता है। जब हम परमेश्‍वर के न्‍याय और ताड़ना के वचनों को ग्रहण करते हैं, तो हमें ऐसा अनुभव होता है जैसे वह हमारे सम्‍मुख, सजीव रूप से, उसके प्रति हमारे विद्रोह और प्रतिरोध को, हमारे ग़लत इरादों को, और हमारी धारणाओं तथा कल्‍पनाओं को पूरी तरह से उजागर करते हुए, हमसे बात कर रहा है। केवल तभी हम समझ पाते हैं कि हमारी प्रकृतियाँ और सार अहंकार, दम्‍भ, छल, कुटिलता, स्‍वार्थ, और तिरस्‍कार से भरे हुए हैं। हम देखते हैं कि हमारे दिल में परमेश्‍वर के प्रति बिल्कुल श्रद्धा नहीं है, हम पूरी तरह से अपनी शैतानी, भ्रष्‍ट प्रकृतियों पर आधारित जीवन जीते हैं, हमारी हर चीज़ में हमारा शैतानी स्‍वभाव प्रकट होता है, और हममें मानव स्‍वरूप का निरा अभाव है। हम खुद से ही घृणा करने लगते हैं और अपने हृदयों में अपनी ही घृणा के पात्र बन जाते हैं और भविष्‍य में शैतान के प्रभाव में न रहने की, और शैतान के हाथ का खिलौना बनकर उससे आहत न होने की कामना करते हैं। इसके अतिरिक्‍त, परमेश्‍वर के न्‍याय और ताड़ना के माध्‍यम से हम परमेश्‍वर के पवित्र सार और उसके उस धार्मिक स्‍वभाव को समझते हैं जो किसी तरह का अपमान बर्दाश्त नहीं कर सकता। हमारे हृदय में परमेश्‍वर के प्रति श्रद्धा विकसित होती है और हम परमेश्‍वर के सन्‍तोष की खातिर सत्‍य को व्‍यवहार में ढालने के इच्‍छुक हो उठते हैं। जैसे ही हम सत्‍य का अभ्यास करने लगते हैं, परमेश्‍वर का परोपकारी और दयालु स्‍वभाव हमारे सामने प्रकट हो जाता है। परमेश्‍वर के वचनों को निरन्‍तर पढ़ते हुए और उसके न्‍याय तथा ताड़ना को अनुभव करते हुए हम अपनी भ्रष्‍ट प्रकृतियों की और भी गहरी समझ हासिल करते हैं, हम परमेश्‍वर द्वारा व्‍यक्‍त किये गये सत्‍यों को बेहतर ढंग से समझने लगते हैं, और उसके न्‍याय तथा ताड़ना को स्‍वीकार करने तथा उनके प्रति आत्‍मसमर्पण करने के लिए, और शरीर को त्‍यागने, सत्‍य को आचरण में ढालने, और परमेश्‍वर को सन्‍तुष्‍ट करने के लिए पहले से कहीं ज्‍़यादा इच्‍छुक हो उठते हैं। हमारा भ्रष्‍ट आचरण को कम से कम होता जाता है, सत्‍य का व्‍यवहार हमारे लिए आसान होता जाता है, और धीरे-धीरे हम परमेश्‍वर से डरने तथा बुराई से बचने के मार्ग पर क़दम रखने लगते हैं। परमेश्‍वर के वचनों के न्‍याय और ताड़ना का अनुभव करते हुए हम सब अपने हृदय के भीतर इस बात का निश्‍चय करते हैं कि यही वह अचूक औषधि है जो हमारी रक्षा करती है और हमारे भ्रष्‍ट स्‍वभावों का उपचार करती है। यह हम भ्रष्‍ट मनुष्‍यों के प्रति परमेश्‍वर का शुद्धतम प्रेम है, और परमेश्‍वर के वचनों में निहित न्‍याय और ताड़ना को अनुभव किये बिना हम कभी भी मनुष्‍य की तरह का सच्‍चा जीवन जी सकने में सक्षम नहीं होंगे।"

परमेश्‍वर के वचनों और इस बहन के संवाद का मुझ पर ज़बरदस्‍त असर हुआ। मुझे लगा जैसे अंत के दिनों में परमेश्‍वर का न्‍याय और ताड़ना का कार्य बहुत व्‍यावहारिक है, और अगर हम अपने भ्रष्‍ट स्‍वभावों का रूपान्‍तरण चाहते हैं, तो हमें परमेश्‍वर के वचनों के न्‍याय और ताड़ना का अनुभव करना आवश्‍यक है। अन्‍यथा हम हमेशा पाप और प्रायश्चित के चक्र में फँसे रहेंगे, और पाप के बन्‍धनों से कभी छुटकारा नहीं पा सकेंगे। इसलिए मैंने अपने हृदय में परेमश्‍वर से प्रार्थना करते हुए उससे याचना की कि वह अपने वचनों से मेरा सिंचन और पोषण करे, और मेरा न्‍याय करने तथा मुझे ताड़ना देने का वातावरण तैयार करे ताकि मैं स्‍वयं को जान सकूँ, मेरा भ्रष्‍ट स्‍वभाव जल्‍दी ही किसी दिन रूपान्‍तरित हो सके, और मैं सच्‍चा मानव-रूपी जीवन जी सकूँ।

परमेश्‍वर के अंत के दिनों के कार्य को ग्रहण करते हुए मुझे उस विवाह की भी एक नयी समझ हासिल हुई जो मेरे लिए परमेश्‍वर ने निश्चित किया था। एक मुकाम पर एक बहन ने मुझे परमेश्‍वर के वचनों के कुछ हिस्‍से पढ़कर सुनाये। "स्वयं अनुभव करने से पहले, लोगों के मन में विवाह के बारे में बहुत से भ्रम होते हैं, और ये सभी भ्रम बहुत ही खूबसूरत होते हैं। महिलाएँ कल्पना करती हैं कि उनका होने वाला पति सुन्दर राजकुमार होगा, और पुरुष कल्पना करते हैं कि वे दूध जैसी सफेद, गोरी कन्या से विवाह करेंगे। इन कल्पनाओं से पता चलता है कि विवाह को लेकर प्रत्येक व्यक्ति की कुछ निश्चित अपेक्षाएँ होती हैं, उनकी स्वयं की माँगें और मानक होते हैं" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है III)। "विवाह किसी व्यक्ति के जीवन में एक महत्वपूर्ण मोड़ है। यह व्यक्ति के भाग्य का परिणाम है, और किसी के भाग्य में एक महत्वपूर्ण कड़ी है; यह किसी व्यक्ति की व्यक्तिगत इच्छा या प्राथमिकताओं पर आधारित नहीं होता है, और किसी भी बाहरी कारक द्वारा प्रभावित नहीं होता है, बल्कि यह पूर्णतः दो पक्षों के भाग्य, युगल के दोनों सदस्यों के भाग्य के लिए सृजनकर्ता की व्यवस्थाओं और उसके पूर्वनिर्धारणों द्वारा निर्धारित होता है" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है III)। "जब कोई विवाह करता है, तो उसकी जीवन-यात्रा उसके जीवनसाथी को प्रभावित करेगी, और उसी तरह उसके साथी की जीवन-यात्रा भी जीवन में उसके भाग्य को प्रभावित और स्पर्श करेगी। दूसरे शब्दों में, मनुष्यों के भाग्य परस्पर एक-दूसरे से जुड़े हुए हैं, और कोई भी दूसरों से पूरी तरह से अलग होकर जीवन में अपना ध्येय पूरा नहीं कर सकता है या अपनी भूमिका नहीं निभा सकता है। व्यक्ति का जन्म संबंधों की एक बड़ी श्रृंखला पर प्रभाव डालता है; बड़े होने की प्रक्रिया में भी संबंधों की एक जटिल श्रृंखला शामिल होती है; और उसी प्रकार, विवाह अनिवार्य रूप से मानवीय संबंधों के एक विशाल और जटिल जाल के बीच विद्यमान होता आता है और इसी में कायम रहता है, विवाह में उस जाल का प्रत्येक सदस्य शामिल होता है और यह हर उस व्यक्ति के भाग्य को प्रभावित करता है जो उसका भाग है। विवाह दोनों सदस्यों के परिवारों का, उन परिस्थितियों का जिनमें वे बड़े हुए थे, उनके रंग-रूप, उनकी आयु, उनके गुणों, उनकी प्रतिभाओं, या अन्य कारकों का परिणाम नहीं है; बल्कि, यह साझा ध्येय और संबंधित भाग्य से उत्पन्न होता है। यह विवाह का मूल है, सृजनकर्ता द्वारा आयोजित और व्यवस्थित मनुष्य के भाग्य का एक परिणाम है" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है III)। इसके बाद उसने मेरे साथ संवाद किया। "हम में से हर एक का विवाह परमेश्‍वर द्वारा पूर्वनियत है, और परमेश्‍वर ने बहुत पहले तय कर दिया था कि हम अपने पारिवारिक जीवन की शुरुआत किसके साथ करेंगे—यह सब परमेश्‍वर की अपनी बुद्धि से निश्चित हुआ है। वह हमारे लिए जो विवाह चुनता है वह हमारी सामाजिक हैसियत, हमारे बाहरी रूप-रंग, या हमारी क्षमता पर निर्भर नहीं करता, बल्कि वह दोनों लोगों की जीवन के लक्ष्य से निर्धारित होता है। लेकिन हम अपने भ्रष्‍ट स्‍वभावों द्वारा नियन्त्रित होते हैं, इसलिए हम अपने जीवन-साथी से लगातार बहुत-सी माँगें करते रहते हैं, और उनसे हमेशा अपेक्षा करते हैं कि वे हमारे ढंग से काम करें। जब वे वैसा नहीं करते, तो हम इसे स्‍वीकार नहीं कर पाते और असन्‍तुष्‍ट महसूस करते हैं; हम उनसे तर्क-वितर्क करते हैं और नाराज़ हो जाते हैं, या यहाँ तक कि उलाहना देने लगते हैं, और परमेश्‍वर को दोष देने लगते हैं, उसको ग़लत समझने लगते हैं। इसके नतीजे में दोनों लोग तकलीफ़ भोगने लगते हैं। इस तरह की तकलीफ़ किसी और द्वारा पैदा नहीं की गयी होती है, न ही वह परमेश्‍वर के नियम और विधानों की देन होती है, बल्कि वह इसलिए पैदा होती है क्‍योंकि हम अपने अहंकार और दम्‍भी स्‍वभावों का अनुसरण कर रहे होते हैं। इस किस्‍म का भ्रष्‍ट स्‍वभाव हमें परमेश्‍वर के नियम के विरुद्ध कर देता है; हम उसकी योजनाओं और विधानों के समक्ष झुकने में असमर्थ हो जाते हैं।"

इस बहन के संवाद को सुनकर मैंने अपने पति के साथ अपने रिश्‍ते के बारे में फिर से विचार किया। मैं उनके प्रति हमेशा अपना असन्‍तोष ज़ाहिर करती रही थी और अपेक्षा करती रही थी कि वे मेरे ढंग से काम करें—अगर वे मेरे बारे में नहीं सोचते थे, मेरा लिहाज नहीं करते थे और मेरा ख़याल नहीं रखते थे, अगर वे मेरी खुशहाली के बारे में पूछताछ नहीं करते थे, तो मैं उन पर भुनभुनाने लगती थी और सोचती थी कि वे भले इन्‍सान नहीं हैं। मैं उनको हर तरह से तुच्‍छ समझती थी और उनके साथ शीत-युद्ध छेड़े रहती थी, उनको स्‍वीकार नहीं करती थी। मैं अन्‍तत: समझ गयी कि मैं एक दंभी, अहंकारी, स्‍वार्थी, और घृणित शख्‍स थी। मैं एक ऐसी स्‍त्री थी जो सिर्फ़ अपने हितों के बारे में सोचती थी और दूसरे लोगों की भावनाओं का जरा भी ख़याल नहीं रखती थी। इस बात पर सावधानी से विचार करते हुए मैंने पाया कि यह बात क़तई सही नहीं थी कि मेरे पति मेरी परवाह नहीं करते थे, बात सिर्फ़ इतनी थी कि वे कुछ ज्‍़यादा अन्‍तर्मुखी थे और अपने जज़्बात का बहुत ज्‍़यादा इज़हार नहीं करते थे। उनके अपने विचार और प्राथमिकताएँ भी थीं लेकिन मैं उनसे बलात् ऐसे काम करने का आग्रह करती थी जो वे नहीं करना चाहते थे। मैं हमेशा यह चाहती रही कि सब कुछ मुझको केन्‍द्र में रख कर करें, और यही चीज़ हमारे बीच बढ़ते टकराव का कारण बनी। इसके बाद मैं अपने पहले के व्‍यवहार पर पछताये बिना न रह सकी। मैंने उस बारे में भी सोचा जो मेरे पति ने कहा था, पहले मैं प्रभु के सुसमाचार उनके साथ साझा किया करती थी, लेकिन अब वे प्रभु के अंत के दिनों के सुसमाचार मेरे साथ साझा करते थे। यह हमारे लिए परमेश्‍वर का महान अनुग्रह और चमत्‍कारिक विधान था। हम दोनों ही बेहद खुशकिस्‍मत इंसान हैं, लेकिन मैंने किसी तरह की कृतज्ञता का परिचय नहीं दिया था। इसकी बजाय, परमेश्‍वर ने मेरे लिए जिस विवाह का विधान किया था, मैं उसके प्रति समर्पित होने को तैयार नहीं थी, और उसके लिए लगातार परमेश्‍वर को दोष देती रहती थी। मैंने देखा कि मैं किस क़दर अहंकार से भरी हुई थी, किस क़दर विवेक-शून्‍य थी! शुक्र है परमेश्‍वर का कि उन्‍होंने अपने वचनों से मेरा मार्गदर्शन किया। मुझे अपने वैवाहिक जीवन के सारे दुखों की जड़ों का पता चल गया था—मुझे अपने हृदय में मुक्ति का अहसास हुआ। उसके बाद से मैं अपने जीवन में परमेश्‍वर पर आश्रित होने और उसका ध्‍यान करने, अपनी अहंकारी तथा दम्‍भी भ्रष्‍ट स्‍वभाव को त्‍यागने, और अपने पति के साथ सद्भावपूर्ण ढंग से व्‍यवहार करने को तत्‍पर हो गयी।

तब के बाद से मैंने और मेरे पति ने अक्‍सर साथ मिलकर परमेश्‍वर के वचनों का पाठ किया है और सत्‍य पर संवाद किया है, और हम रचित प्राणियों के रूप में अपने सामर्थ्‍य भर अपने कर्तव्‍यों का पालन करते हैं। हम प्रतिदिन परमेश्‍वर के वचनों का सिंचन और पोषण भी ग्रहण करने लगे हैं; जब हमारे सामने कोई समस्‍या पैदा होती है, तो हम उसके वचनों के अनुरूप उसकी इच्छा को जानने की कोशिश करते हैं। अगर हमारा कोई भ्रष्‍ट आचरण उजागर होता है या हम किसी बहस में उलझ जाते हैं, तो हम दोनों परमेश्‍वर के सामने उपस्थित होते हैं, और मनन करके अपने आपको जान लेते हैं। जब हम इसे अपने आचरण में ढालते हैं, तो हम आपसी समझ हासिल करके, एक-दूसरे को क्षमा कर देते हैं। अब हमारे बीच की बहसें कम से कमतर होती जा रही हैं, हमारा घरेलू जीवन सद्भावपूर्ण हो गया है, और हमारे जीवन में निरन्‍तर पूर्णता आती जा रही है। जिस चीज़ ने मुझ पर सबसे ज्‍़यादा प्रभाव डाला है वह यह है कि की मेरे पति सत्‍य को मुझसे बेहतर ढंग से समझते हैं। वे अक्‍सर परमेश्‍वर के वचनों को लेकर अपनी समझ पर मेरे साथ संवाद करते हैं, और जब वे मेरे स्‍वभाव के किसी भ्रष्‍ट पहलू को उजागर होते देखते हैं, तो वे सत्‍य और परमेश्‍वर की इच्छा पर मेरे साथ संवाद करते हैं। मैंने वाक़ई अपने प्रति उनकी फिक्र और प्‍यार को महसूस किया है—मैं अन्‍दर से सुखी हूँ। अपने रास्‍ते की ओर मुड़कर देखती हूँ, तो पाती हूँ कि मैं अभी भी वही हूँ जो मैं हूँ, और वे अभी भी वही हैं जो वे हैं; लेकिन अगर सब कुछ पूरी तरह से बदल गया है तो केवल इसलिए कि हमने सर्वशक्तिमान परमेश्‍वर के अंत के दिनों के कार्य को स्वीकार किया है और कुछ सत्‍यों को समझ लिया है। मैं सर्वशक्तिमान परमेश्‍वर को धन्‍यवाद देती हूँ कि उसने हमें बचाया है!


37. आवारा पुत्र की वापसी

लेखिका: रूथ, अमेरिका

मैं दक्षिणी चीन के एक छोटे-से शहर में पैदा हुई। मेरी मॉम की तरफ के खानदान में पड़नानी के ज़माने से परमेश्वर में विश्वास रखने की परंपरा चली आ रही है। बाइबल की कहानियाँ, स्तुति-गीत और पवित्र संगीत मेरे बचपन के खुशनुमा दिनों के साथी थे। बढ़ती उम्र के साथ पढ़ाई-लिखाई का दबाव भी बढ़ता गया और धीरे-धीरे मेरा दिल प्रभु से दूर होता चला गया। लेकिन प्रभु ने मुझे कभी नहीं छोड़ा; मैंने जब भी उसे पुकारा, उसने मेरी मदद की। प्रभु का अनुग्रह और पवित्र नाम मेरे दिल की गहराइयों में बसा हुआ था। मुझे वो साल याद है जब मैं कॉलेज में प्रवेश की परीक्षा दे रही थी, किसी को भरोसा नहीं था कि मुझे किसी अच्छे कॉलेज में दाखिला मिल जाएगा, मेरे शिक्षकों को भी नहीं। एक के बाद एक झटके लगते रहे, मैंने सारी उम्मीदें छोड़ दीं। मुझे लगा कि मैं जो कॉलेज चाहती हूँ, उसमें मुझे कभी दाखिला नहीं मिलेगा। लेकिन तभी मेरे दिमाग में एक बात आयी—जब मैं छोटी थी तो मैंने कलीसिया में एक कहावत सुनी थी: "जहाँ इंसान के प्रयास खत्म हो जाते हैं, वहाँ से परमेश्वर का काम शुरू होता है," मुझे एक पल में लगा कि मुझे प्रबोधन मिल गया है। मैं जानती थी कि यह बात सही है: जहाँ मेरी कोशिशें खत्म होती हैं, वहाँ से परमेश्वर की शुरु होती हैं। परमेश्वर की सीमाएँ अनंत हैं, और मुझे विश्वास था कि अगर मेरा झुकाव सच्चे दिल से प्रभु की ओर होगा, तो वह यकीनन मेरी मदद करेगा। इस तरह, मैं अक्सर प्रभु से प्रार्थना करने लगी: "हे प्रभु, प्लीज़ मेरी मदद कर। अगर मुझे बिना किसी रुकावट के अपना मनपसंद कॉलेज मिल गया, तो मैं वादा करती हूँ कि मैं तुझसे कभी दूर नहीं हूँगी, और मैं तुझे इस जीवन में अपना एक-मात्र उद्धारक मान लूँगी।" ऐसा करते समय, मैं एक ऐसी कीमत भी अदा कर रही थी जिसके बारे में अधिकतर लोग सोच भी नहीं सकते; सीनियर हाई स्कूल के पूरे साल, खाने और सोने के समय को छोड़कर, मैं 10 से 12 घंटे हर रोज़ पियानो का अभ्यास किया करती थी। पता नहीं मेरे अंदर इतनी शक्ति कहाँ से आ रही थी जो मुझे संभाले हुए थी। मुझे लगा, प्रभु मेरी प्रार्थानाएँ सुनकर, चुपके-चुपके मेरी मदद कर रहा है। मैं अपने आपको प्रभु के प्रति और भी ज़्यादा आभारी महसूस कर रही थी। आखिरकार, मेरी चिर-प्रतीक्षित मुराद पूरी हो गयी; मुझे देश की बेहतरीन संगीत अकादमी में दाखिला मिल गया, और इस तरह मेरी आस्था और भी दृढ़ हो गयी कि प्रभु यीशु ही मेरा एक-मात्र उद्धारक है। कॉलेज के आखिरी साल में, मुझे समझ में नहीं आ रहा था कि कॉलेज के बाद मैं किस रास्ते पर आगे बढूँ। मैंने प्रभु यीशु को ही पुकारा और कहा कि वो मुझे राह दिखाए, मेरे लिए कोई रास्ता खोले। 2004 में, अमेरिका में हुए 9/11 के आतंकवादी हमले के कुछ समय बाद ही, लगभग पूरी तरह से प्रवेश के लिए वीज़ा पर पाबंदी लगा दी गयी थी, लेकिन मुझे आश्चर्य हुआ कि पेशेवर तरीके से रिकॉर्ड की गयी मेरी सीडी के आधार पर, मुझे अमेरिका के एक विश्वविद्यालय में पूरी पढ़ाई के लिए स्कॉलरशिप मिल गयी। मुझे अमेरिका जा कर पढ़ाई करने के लिए बिना किसी परेशानी के विद्यार्थी वीज़ा मिल गया। कॉलेज में दाखिले और विदेश जाने के इन दो अनुभवों से, मैं समझ गयी कि प्रभु ने मेरे सपनों को साकार करने में मेरी मदद की है जिन्हें मैं अपने दम पर कभी पूरा नहीं कर पाती। मैं और भी आश्वस्त हो गयी कि प्रभु यीशु सच्चा परमेश्वर है, वही मेरा उद्धारक है, मुझे प्रभु में अपनी आस्था का सही ढंग से अभ्यास करना चाहिए और उसका अनुसरण करना चाहिए।

मैं अक्सर चीन में अपनी मॉम से बातचीत करती रहती थी। एक दिन 2007 में, मैंने अपनी मॉम को कॉल किया। वे तपाक से बोल पड़ीं: "तुम्हें पता है प्रभु यीशु मसीह लौट आया है?" उनकी इस बात को सुनकर मुझे सुखद आश्चर्य हुआ। लेकिन फिर तुरंत ही मुझे बाइबल में लिखी हुई बात याद आई कि अंत के दिनों में झूठे मसीह प्रकट होंगे, इसलिए मुझे पता नहीं था कि प्रभु के लौटकर आने वाली बात सच थी या झूठ। मैं जानती थी कि इस मामले में मुझे सतर्क रहना होगा। आजकल इंटरनेट बहुत ही तेज़ और सुविधाजनक है, इसलिए इस बात की जाँच के लिए ऑनलाइन जा कर देखना सही रहेगा। मैंने फोन रखा और इंटरनेट देखने लगी। इस सूचना का कोई विश्वसनीय स्रोत ढूँढ़ने के लिए मैं बेहद उत्तेजित थी। लेकिन जब मैंने प्रभु यीशु, यानी सर्वशक्तिमान परमेश्वर के बारे में हर जगह उसकी निंदा और तिरस्कार करने वाली बातें पढ़ीं, तो मुझे बड़ा आश्चर्य हुआ। मैं कुछ समझ नहीं पायी कि ये सब सच है या झूठ है। मेरे मन में डर और बेचैनी व्याप्त हो गयी, मैं भयभीत हो गयी कि मॉम को सही या गलत की कोई पहचान नहीं है, ऐसा न हो कि वे किसी गलत मार्ग को अपना लें। मैंने उनको ऑनलाइन पर उपलब्ध वो तमाम गंदी बातें बताने के लिए तुरंत फोन किया जो मैंने पढ़ी थीं। लेकिन मॉम शांत थीं और उन्होंने मुझे तसल्ली देते हुए कहा, "बेटा, तूने अभी सर्वशक्तिमान परमेश्वर के वचन नहीं पढ़े हैं, इसलिए तुझे पता नहीं, और ये बातें तुझे समझाने में मुझे समय लगेगा, लेकिन तू चिंता मत कर, मैं किसी गलत रास्ते पर नहीं जा रही। सच तो यह है कि मैं मेमने के पदचिह्नों पर चल रही हूँ। खैर, ये बातें हम लोग फोन पर नहीं करेंगे।" मैं जानती थी कि चीन में नास्तिक लोगों की तानाशाही है, और सीसीपी सरकार ईसाइयों को यातना देती है और उन्हें गिरफ्तार करती है, इसलिए आस्था से जुड़ी बातें फोन पर करना ठीक नहीं हैं। मेरी हिम्मत नहीं हुई कि मैं इस बारे में मॉम से ज़्यादा कुछ कहूँ, इसलिए मैंने इस सिलसिले में मदद के लिए चीन में अपने परिचित पादरी को फोन लगाया और उनसे विनती की कि वे जा कर मेरी मॉम को "छुड़ाएँ"। बाद में जब पादरी ने मुझे बताया कि वो मेरी मॉम को वापस पुरानी आस्था में लाने में नाकाम रहे, तो मैं गुस्से से पागल हो गयी। मॉम को सर्वशक्तिमान परमेश्वर में आस्था रखने से अलग करने के लिए मैंने यहाँ तक कह दिया वे मुझमें और सर्वशक्तिमान परमेश्वर में से एक को चुन लें। यह बात कहने के बाद, मुझे तीन दिनों तक एक ही सपना आता रहा कि भयंकरतम अंधेरी रात है, मूसलाधार बारिश हो रही है, मैं काले रंग की छतरी लिए, किसी पुराने परिचित समंदर के किनारे चली जा रही हूँ। आसपास कोई नहीं है, तभी अचानक एक तेज़ कौंधती हुई बिजली मेरी छतरी पर गिरती है...। मुझे जब भी यह सपना आता, डर के मारे मेरी आँख खुल जाती और मैं ठंडे पसीने में भीग जाती, लेकिन मैं इतनी गैर-संवेदनशील, अज्ञानी और अड़ियल थी कि मुझे महसूस ही नहीं हुआ कि मैं खोज करने या प्रार्थना करने की ज़रा कोशिश तो करूँ, या यह पता करने का प्रयास तो करूँ कि मुझे इस तरह का सपना क्यों आ रहा है: क्या यह मेरे लिए प्रभु की कोई चेतावनी थी जो मुझे कह रही थी कि मैं परमेश्वर का विरोध करने से बाज़ आऊँ, और परमेश्वर की शरण में लौट आऊँ? उसके बाद मैंने देखा कि मॉम को मनाने की मेरी तमाम कोशिशें बेकार साबित हुईं। इसके अलावा, मैं दूर एक विदेशी धरती पर व्यस्त जीवन जी रही थी, इसलिए मैंने उनके साथ ज़ोर-ज़बर्दस्ती करनी बंद कर दी।

2007 में, जब मैं चीन वापस गयी तो मॉम ने सर्वशक्तिमान परमेश्वर में आस्था वाली बात का ज़िक्र किया। मुझे लगा कि जो बात मैं सोच रही हूँ, वो मॉम जानती है, उन्होंने मुझसे बेबाकी से पूछ लिया, "पता है मैं कई सालों से सर्वशक्तिमान परमेश्वर में आस्था रखती आ रही हूँ, तो क्या तुम्हें लगता है कि जो बात वो लोग ऑनलाइन कह रहे हैं, वैसी कोई अजीब बात तुम्हें मेरे अंदर दिखायी देती है?" मॉम के इस सवाल से मैं चकरा गयी और मुझे तुरंत कोई जवाब नहीं सूझा। जब मैंने इस बात पर गंभीरतापूर्वक सोचा, तो मुझे एहसास हुआ कि मैं जिन बातों को ऑनलाइन पढ़कर काँप गयी थी, उनमें से मॉम में तो कोई भी बात दिखायी नहीं दे रही; वे एकदम सामान्य थीं, और मेरे सामने ने हानिरहित खड़ी थीं। जबकि सच तो यह है कि प्रभु यीशु में आस्था रखने की तुलना में सर्वशक्तिमान परमेश्वर में आस्था रखने के बाद से उनमें ज़्यादा बदलाव आया। न केवल वे बातचीत और कामों में ज़्यादा विवेकशील हुई थीं, बल्कि वे समस्याओं को भी बेहतर ढंग से समझने लगी थीं। यह सब देखकर, मैंने सोचा: शायद ऑनलाइन अफवाहें सच नहीं हैं, क्योंकि सच्चाई की आवाज़ ज़्यादा ऊँची सुनाई देती है। उसके बाद मॉम बोलीं, "तुम ऑनलाइन अफवाहों पर विश्वास करने के बजाय अपनी मॉम पर विश्वास क्यों नहीं करती, और तथ्यों पर नज़र क्यों नहीं डालती? तुमने उन बकवास बातों की जाँच-पड़ताल की है, सबूत देखे हैं?" मैंने लजाते हुए उत्तर दिया, "नहीं।" वे बोलती रहीं, "तुमने उन बातों की जाँच करके पता ही नहीं लगाया कि वे सब सुनी-सुनायी बातें हैं और उन ऑनलाइन अफवाहों पर विश्वास कर लिया और फौरन निष्कर्ष निकाल लिया। धिक्कार है जो इतनी पढ़-लिखकर भी तुम में विवेक की कमी है। तुम्हें चारों सुसमाचारों को ध्यान से देखना चाहिए था कि जब प्रभु यीशु अपना कार्य कर रहा था, तो यहूदी याजकों, धर्मशास्त्रियों और फ़रीसियों ने हर तरह की अफवाहें गढ़ीं और झूठी गवाही दी। उनका कहना था कि प्रभु यीशु पापियों का साथी है, वो खाने-पीने और मदिरा-सेवन में लिप्त रहता है, उन्होंने उस पर झूठा आरोप लगाया कि वो लोगों को भड़काता है कि राजा (सीज़र) को कर देना बंद कर दो। उन्होंने सैनिकों को रिश्वत देकर झूठी गवाही दिलवायी, उनसे यह कहलवाया कि कि प्रभु यीशु का पुनरुत्थान नहीं हुआ था, उसके शरीर को उसके अनुयायी चुराकर ले गये थे। ये सारी बातें तो तुम्हें पता ही होंगी? चार सुसमाचार तो उस कार्य का महज़ एक छोटा-सा हिस्सा हैं, जो यीशु ने किया था, उनमें बहुत सारी अफवाहें तो ऐसी लिखी हैं जो यहूदी अगुवाओं ने प्रभु यीशु के बारे में फैलायी थीं। क्या तुमने पहले कभी उनके बारे में सोचा है? अगर उस ज़माने में इंटरनेट होता, तो यहूदी याजकों, धर्मशास्त्रियों और फ़रीसियों ने यकीनन प्रभु यीशु के बारे में ऑनलाइन अफवाहें फैलायीं होती, झूठी गवाहियाँ दी होतीं, और पूरे इंटरनेट पर उसी तरह उसे गालियाँ दी होतीं, ईश-निंदा की होती, उसे फँसाया होता और उसका तिरस्कार किया होता जिस तरह आज धार्मिक जगत सर्वशक्तिमान परमेश्वर की निंदा कर रहा है। इसका मतलब जानती हो? प्रभु यीशु ने कहा था: 'इस युग के लोग बुरे हैं' (लूका 11:29)। 'और दण्ड की आज्ञा का कारण यह है कि ज्योति जगत में आई है, और मनुष्यों ने अन्धकार को ज्योति से अधिक प्रिय जाना क्योंकि उनके काम बुरे थे। क्योंकि जो कोई बुराई करता है, वह ज्योति से बैर रखता है, और ज्योति के निकट नहीं आता, ऐसा न हो कि उसके कामों पर दोष लगाया जाए' (यूहन्ना 3:19-20)। सर्वशक्तिमान परमेश्वर ने कहा था: 'मानवता ने शैतान से भ्रष्ट होने के बाद परमेश्वर के प्राणियों के साथ-साथ अपने धर्मभीरु हृदय भी गँवा दिए, जिससे वह परमेश्वर के प्रति शत्रुतापूर्ण और अवज्ञाकारी हो गया। तब मानवता शैतान के अधिकार क्षेत्र में रही और शैतान के आदेशों का पालन किया ...' (वचन, खंड 1, परमेश्वर का प्रकटन और कार्य, परमेश्वर और मनुष्य साथ-साथ विश्राम में प्रवेश करेंगे)। 'परमेश्वर द्वारा विश्व का सृजन हजारों वर्ष पहले का है। वह पृथ्वी पर एक असीमित मात्रा में कार्य करने के लिए आया है, और उसने मानव-जगत की अस्वीकृति और बदनामी का पूरी तरह से अनुभव किया है। परमेश्वर के आगमन का कोई स्वागत नहीं करता; उसका बेरुखी से अभिवादन किया जाता है। इन हजारों वर्षों की कठिनाइयों के दौरान, मनुष्य के आचरण ने बहुत पहले ही परमेश्वर को बहुत गहरा घाव दिया है' (वचन, खंड 1, परमेश्वर का प्रकटन और कार्य, कार्य और प्रवेश (4))। परमेश्वर के वचनों ने भ्रष्ट इंसान की परमेश्वर का विरोध करने वाली प्रकृति और सार को साफ तौर पर प्रकट किया है और यह किस तरह परमेश्वर को अपना शत्रु मानती है। शैतान ने इंसान को बुरी तरह से भ्रष्ट कर दिया है, और हर इंसान परमेश्वर का शत्रु बन गया है, किसी को सत्य से प्रेम नहीं है, कोई परमेश्वर के आगमन का स्वागत नहीं करता। जब प्रभु यीशु यहूदा में कार्य कर रहा था और सत्य व्यक्त कर रहा था, तो उसने बहुत से चमत्कार किए, बहुत से सामान्य लोग उसकी ओर आकर्षित होकर उसका अनुसरण करने लगे। इससे यहूदी अगुवाओं को चिंता सताने लगी कि हर आम आदमी प्रभु यीशु का अनुसरण करने लगेगा और उन्हें छोड़ देगा। तो, उन्होंने अफवाहें गढ़ीं और प्रभु यीशु की झूठी गवाहियाँ दीं, पागलों की तरह उसका विरोध किया और उसकी निंदा की, और आखिरकार उसे सूली पर चढ़ा दिया। यह सत्य से घृणा करने वाले और परमेश्वर को शत्रु के रूप में देखने वाले भ्रष्ट इंसान का अकाट्य प्रमाण है। आज परमेश्वर ने फिर से देहधारण किया है, और उसे फिर से भ्रष्ट इंसान के उसी पागलपन के विरोध और निंदा का सामना करना पड़ रहा है। सीसीपी को यही डर है कि लोग सर्वशक्तिमान परमेश्वर का अनुसरण करेंगे और सीसीपी के दुष्ट सार को पहचान कर उसे नकार देंगे और उसके हाथ से सत्ता चली जाएगी। धामिक जगत के अगुवाओं को भी यही डर है कि विश्वासी सर्वशक्तिमान परमेश्वर का अनुसरण करने लगेंगे, और फिर उनके साथ से ओहदा और रोज़ी-रोटी चली जाएगी। इसलिए, उस ज़माने के रोमन शासन और यहूदी अगुवाओं की तरह, ये लोग घृणित और विद्वेषपूर्ण हथकंडे अपना रहे हैं, हर तरह की अफवाहें गढ़ रहे हैं और सर्वशक्तिमान परमेश्वर की ढेरों झूठी गवाहियाँ दे रहे हैं, इस तरह सर्वशक्तिमान परमेश्वर को गालियाँ दे रहे हैं और उसकी निंदा कर रहे हैं और सर्वशक्तिमान परमेश्वर की कलीसिया को अपमानित कर रहे हैं। उनका लक्ष्य है कि लोग खड़े हों और सर्वशक्तिमान परमेश्वर के वचनों और कार्य की निंदा करें, उसे नकारें और उन लोगों के रास्ते में रुकावट डालें जो परमेश्वर का उद्धार प्राप्त कर रहे हैं। हमें शैतान की चालों को पहचानना होगा! सीसीपी सरकार नास्तिक है, उसकी सत्ता शैतानी है जो परमेश्वर को हमेशा अपना शत्रु मानती है। जब यह पहली बार सत्ता में आयी, तो इसने पवित्र बाइबल की प्रतियाँ जला दीं, कलीसियाओं को ध्वस्त कर दिया, ईसाइयों का नरसंहार किया, यहाँ तक कि पूरी दुनिया में मान्यता-प्राप्त पवित्र बाइबल को एक कुपंथी साहित्य के रूप में देखा, प्रोटैस्टेंट और कैथलिकों को महज़ दबाने और यातना देने के लिए दुष्ट कुपंथ का सदस्य करार दिया। यह भयंकर दुष्कर्म करती है, तो ऐसी कौन-सी अफवाह है जिसे ये लोग नहीं गढ़ेंगे? तथ्यों से ज़ाहिर है कि सीसीपी सरकार और धार्मिक जगत के अगुवा शैतानी दुष्टात्माएँ हैं जो सत्य से घृणा करते हैं और परमेश्वर के शत्रु हैं। इस बात को साफ तौर पर समझ लेना चाहिए। हम लोग आस्थावान हैं—हमें परमेश्वर के वचनों में और सत्य में विश्वास होना चाहिए। हमें सीसीपी सरकार और धार्मिक जगत के अगुवाओं की अफवाहों और झूठ पर विश्वास नहीं करना चाहिए। अगर हम सीसीपी सरकार और धार्मिक जगत के अगुवाओं द्वारा फैलायी गयी अफवाहों को नहीं पहचानेंगे, अगर हम सर्वशक्तिमान परमेश्वर के वचनों और कार्य की खोज और जाँच-पड़ताल नहीं करेंगे, तो अंत में हम लोग भी मसीह को त्यागने और सच्चे मार्ग को नकारने वाले आम यहूदियों की तरह ही होंगे क्योंकि हमने सुनी-सुनायी अफवाहों को सच मान लिया। इस तरह, हम न केवल परमेश्वर के उद्धार से वंचित रह जाएँगे, बल्कि अंत में परमेश्वर का विरोध करने के कारण उसके धार्मिक दंड के भागी भी बनेंगे!"

मॉम की बातें सुनकर, मुझे लगा जैसे मैं सपने से जाग गयी हूँ और मुझे उन पर चिंतन करना होगा: "वे सही कह रही हैं। मैंने सर्वशक्तिमान परमेश्वर के वचनों को पढ़े बिना या उनकी जाँच-पड़ताल किए बिना, ऑनलाइन नकारात्मक बकवास बातों पर आँख मूँदकर भरोसा क्यों कर लिया? इस जगत को शैतान ने इतना भ्रष्ट कर दिया है कि यह झूठ और कपट से भरा हुआ है; हर जगह इतना ज़्यादा छल-कपट है कि हम वाकई उससे अपने आपको बचा नहीं सकते। मैंने ऑनलाइन सूचना की कोई जाँच नहीं की, सिर्फ आँख मूँदकर भरोसा क्यों कर लिया। मैं भी दूसरों की बातों को ही रटती रही और मनमाना निष्कर्ष निकाल लिया। क्या यह मेरी हद दर्जे की लापरवाही और अज्ञान नहीं था? क्या दुष्टों की बातों का अनुसरण करना और मनमाना आकलन करना नहीं था?" मॉम ने जब यह देखा कि मैं कुछ बोल नहीं रही हूँ, तो उन्होंने वचन देह में प्रकट होता है की एक प्रति थमाते हुए शांति से कहा: "इस पुस्तक में परमेश्वर द्वारा अंत के दिनों में बोले गए वचन हैं। मुझे उम्मीद है कि तुम अपनी धारणाओं को दरकिनार करके इन्हें ध्यान से पढ़ोगी। अगर कोई सवाल हो तो बताना, हम दोनों मिलकर उन पर सहभागिता करेंगे।" मैंने पुस्तक लेकर बिना कुछ कहे पढ़नी शुरू कर दी। लेकिन सच तो यह है कि मैं उसे सत्य की खोज करने वाले नज़रिए से नहीं पढ़ रही थी। बल्कि, मेरी मानसिकता एक ऐसे खोजी की थी जो अपने व्यक्तिगत ज्ञान के अनुसार परमेश्वर के वचनों को आँकना और उन्हें सत्यापित करना चाहता था, बल्कि मैं तो उनका खंडन करना चाहती थी। चूँकि परमेश्वर के वचनों के प्रति मेरी श्रद्धा नहीं थी, इसलिए मुझे पवित्र आत्मा का प्रबोधन और प्रकाशन नहीं मिल पाया, यहाँ तक कि उस पूरे समय में मैं सचमुच सर्वशक्तिमान परमेश्वर के वचनों से परिचित नहीं हो पायी। उसके बावजूद, मैं अपनी गलत धारणाओं से चिपकी रही, मैं परमेश्वर के नए कार्य को स्वीकार नहीं करना चाहती थी। मैंने इस बारे में मॉम से बात की, "मॉम, पहले मैंने ऑनलाइन अफवाहों पर भरोसा करके, सर्वशक्तिमान परमेश्वर में आपकी आस्था में रुकावट डालने की कोशिश की, लेकिन सच तो यह है कि अंधी और अज्ञानी तो मैं थी। अब से, मैं सर्वशक्तिमान परमेश्वर में आपकी आस्था का विरोध नहीं करूँगी, लेकिन मैं किसी भी सूरत में आपके साथ सर्वशक्तिमान परमेश्वर की आराधना नहीं कर सकती, क्योंकि मैंने अपने मनचाहे कॉलेज में दाखिले के लिए प्रभु यीशु से प्रार्थना की थी और मुझे विदेश में अपनी पूरी पढ़ाई के लिए स्कॉलरशिप मिल गयी। मुझ पर इतना अनुग्रह हुआ है, तो मैं प्रभु यीशु को कैसे छोड़ सकती हूँ? क्या यह कृतघ्नता और कपट नहीं होगा?" मॉम ने मुझे सर्वशक्तिमान परमेश्वर के वचनों का एक अंश पढ़ने के लिए दिया जो मेरी इसी धारणा को लेकर था: "यहोवा के कार्य से लेकर यीशु के कार्य तक, और यीशु के कार्य से लेकर इस वर्तमान चरण तक, ये तीन चरण परमेश्वर के प्रबंधन के पूर्ण विस्तार को एक सतत सूत्र में पिरोते हैं, और वे सब एक ही पवित्रात्मा का कार्य हैं। दुनिया के सृजन से परमेश्वर हमेशा मानवजाति का प्रबंधन करता आ रहा है। वही आरंभ और अंत है, वही प्रथम और अंतिम है, और वही एक है जो युग का आरंभ करता है और वही एक है जो युग का अंत करता है। विभिन्न युगों और विभिन्न स्थानों में कार्य के तीन चरण अचूक रूप में एक ही पवित्रात्मा का कार्य हैं। इन तीन चरणों को पृथक करने वाले सभी लोग परमेश्वर के विरोध में खड़े हैं। अब तुम्हारे लिए यह समझना उचित है कि प्रथम चरण से लेकर आज तक का समस्त कार्य एक ही परमेश्वर का कार्य है, एक ही पवित्रात्मा का कार्य है। इस बारे में कोई संदेह नहीं हो सकता" (वचन, खंड 1, परमेश्वर का प्रकटन और कार्य, परमेश्वर के कार्य का दर्शन (3))। फिर उन्होंने मेरे साथ सहभागिता साझा की: "तुम्हें लगता है कि सर्वशक्तिमान परमेश्वर के नाम को स्वीकारने का मतलब प्रभु यीशु को धोखा देना है, लेकिन यह तुम्हारी अपनी धारणा और कल्पना है। दरअसल, यहोवा परमेश्वर, प्रभु यीशु और सर्वशक्तिमान परमेश्वर एक ही परमेश्वर के नाम हैं। व्यवस्था के युग में परमेश्वर को यहोवा कहा जाता था; वह धरती पर इंसान के जीवन को मार्गदर्शन देने के लिए नियम जारी करता था, इंसान पर शासन करने के लिए, और उस पर नियंत्रण रखने, उसे मार्गदर्शन देने के लिए इंसान से अपने नियमों और आदेशों का पालन करवाता था। व्यवस्था के युग के अंत में, इंसान शैतान के हाथों इतना ज़्यादा भ्रष्ट हो गया था कि वह नियमों का पालन नहीं कर पाता था, लोग अपने जीवन में नियमों के तिरस्कार और अभिशाप के अधीन जी रहे थे। परमेश्वर ने अनुग्रह के युग का काम करने के लिए यीशु नाम का इस्तेमाल करके देहधारण किया, वह इंसान को छुटकारा दिलाने के लिए, इंसान की खातिर शाश्वत पाप-बलि के रूप में सूली पर चढ़ गया। तब से लेकर, अगर हम लोग परमेश्वर के आगे अपने पापों को स्वीकार करके प्रायश्चित कर लें, तो हमें पाप-मुक्त कर दिया जाएगा और फिर हम लोग नियमों द्वारा तिरस्कृत और अभिशप्त नहीं होंगे। इसके अलावा, हमें प्रभु के अनंत आशीष और करुणा भी प्राप्त होती है। हालाँकि, हमारे पापों को क्षमा किया जा सकता है और हम प्रभु यीशु के असीम अनुग्रह का आनंद उठा सकते हैं, लेकिन हमारी भ्रष्ट प्रकृति और स्वभाव दूर नहीं हुए हैं। हम लोग अभी भी पाप करने और फिर उसे स्वीकार करने के दुष्चक्र में फँसकर, अपने आपको मुक्त करने में असमर्थ हैं। अंत के दिनों में, परमेश्वर ने सत्य व्यक्त करके इंसान का न्याय करने और उसे शुद्ध करने के लिए सर्वशक्तिमान परमेश्वर के रूप में एक बार फिर देहधारण किया है; इससे इंसान परमेश्वर के न्याय के ज़रिए सत्य को समझकर उसे हासिल करता है, अपने शैतानी, भ्रष्ट स्वभावों को दूर करता है, परमेश्वर द्वारा शुद्धिकरण प्राप्त करता है, और एक सच्चे इंसान की तरह जीवन जीता है। इस तरह, अंत में इंसान परमेश्वर की प्रतिज्ञा के उत्तराधिकार के उपयुक्त बन सकता है और उसे परमेश्वर के राज्य में लाया जा सकता है। इसलिए, प्रभु यीशु और सर्वशक्तिमान परमेश्वर दोनों ही परमेश्वर के देहधारण हैं, और वे एक ही परमेश्वर हैं।"

मॉम की सहभागिता तर्कपूर्ण थी और उसमें ऐसा कुछ नहीं था जिसका मैं खंडन कर पाती, लेकिन मेरी धारणाएँ कई तरह की थीं, इसलिए मैंने तुरंत कहा: "चूँकि सर्वशक्तिमान परमेश्वर लौटकर आया प्रभु यीशु है, तो फिर मैं चाहे उसे प्रभु यीशु के नाम से पुकारूँ या सर्वशक्तिमान परमेश्वर के नाम से, एक ही बात है। दोनों तरह से वह अनुग्रह करने वाला परमेश्वर है।" मॉम ने कहा, "यहोवा परमेश्वर, प्रभु यीशु और सर्वशक्तिमान परमेश्वर तीनों एक ही हैं, इस बात में कोई शक नहीं, लेकिन परमेश्वर हर युग में अलग नाम धारण करता है। इसलिए हमारा उद्धार तभी होगा, जब हम उसके नए नाम को स्वीकार करेंगे। जैसे व्यवस्था के युग में परमेश्वर ने यहोवा नाम से कार्य किया, लोगों ने उसकी आराधना यहोवा नाम से ही की, और परमेश्वर ने इंसान की प्रार्थना को सुनकर उसे आशीर्वाद दिया। फिर, अनुग्रह के युग में उसने कार्य करने के लिए अपना नाम प्रभु यीशु रखा, तब लोगों को यीशु के नाम से उसकी आराधना करनी थी, वरना उनके पापों को क्षमा नहीं किया जाता, न ही उन लोगों को उसका अनुग्रह और आशीष प्राप्त होते। यह ऐसा ही है जैसे जिन इस्राएलियों ने मंदिर में यहोवा परमेश्वर को पुकारा तो वहाँ परमेश्वर की उपस्थिति नहीं थी और उन्हें प्रभु यीशु का उद्धार प्राप्त नहीं हुआ क्योंकि उन्होंने प्रभु यीशु के नाम को स्वीकार नहीं किया। आज राज्य का युग है और परमेश्वर अपना नया कार्य करने के लिए सर्वशक्तिमान परमेश्वर नाम का प्रयोग कर रहा है। तुम सर्वशक्तिमान परमेश्वर के नाम से आराधना करके ही पवित्र आत्मा के कार्य को प्राप्त कर सकते हो और परमेश्वर का उद्धार प्राप्त कर सकते हो। अगर तुम यीशु के नाम से ही चिपके रहे और तुमने सर्वशक्तिमान परमेश्वर के नाम को स्वीकार नहीं किया, तो इसका मतलब हुआ कि वास्तव में तुम परमेश्वर के पुराने कार्य में ही विश्वास करते हो और परमेश्वर के वर्तमान कार्य का विरोध करते हो, जिसका सार यह निकलता है कि तुम परमेश्वर का विरोध कर रहे हो और उसे धोखा दे रहे हो। पवित्र बाइबल कहती है: 'तू जीवित तो कहलाता है, पर है मरा हुआ' (प्रकाशितवाक्य 3:1)। परमेश्वर के नए नाम को स्वीकार करके और उसके वर्तमान वचनों और कार्य के प्रति समर्पित होकर ही हम परमेश्वर में सच्ची आस्था रख पाएँगे। मैं जो कह रही हूँ, क्या तुम उसे समझ रही हो?"

मॉम जो कुछ कह रही थी, वह विवेकपूर्ण भी था और व्यवहारिक भी, लेकिन मैं फिर भी अपने दिल से यीशु के नाम को नहीं निकाल पा रही थी, क्योंकि प्रभु ने मुझ पर इतना बड़ा अनुग्रह किया था। मेरे पास आज जो कुछ भी है, वह सब मुझे प्रभु यीशु से ही मिला है, और मैं अपनी इस पुरानी प्रतिज्ञा को छोड़ नहीं सकती: मैं प्रभु में अपनी आस्था का अभ्यास करूँगी और प्रभु का अनुसरण करूँगी। और परिणाम स्वरूप, मैं सर्वशक्तिमान परमेश्वर के सुसमाचार को नकारती रही।

गर्मी की छुट्टियाँ खत्म होने के बाद, मैं वापस अमेरिका आ गयी, मेरी व्यस्त पढ़ाई और भागती-दौड़ती ज़िंदगी मुझे तुरंत "वास्तविक" दुनिया में ले आयी। जब कभी मैं कलीसिया की सेवाओं के लिए गयी, तो मुझे पता लगा कि उन प्रवचनों में नया कुछ नहीं होता, इस बात से कोई अंतर नहीं पड़ता था कि वो चीनी कलीसिया का पादरी बोल रहा है या वो अंग्रेज़ी बोलने वालों की कलीसिया है। हर बार वही पुराने नाच-गाने। कलीसियाई जीवन बड़ा ही उबाऊ था और मुझे ऐसा नहीं लग रहा था कि मुझे जीवन में कोई पोषण मिल रहा है। अपने झुंड को पकड़कर रखने की कोशिश में, कलीसिया के सहकर्मी हम लोगों के लिए अक्सर यात्राएँ, बाहर घूमना-फिरना, पार्टी और दूसरी गतिविधियों का आयोजन करते रहते थे। कलीसिया में हर तरह के लोग थे, उनमें ऐसे भी लोग थे जो वास्तव में पक्के खोजी नहीं थे, बल्कि ऐसे किस्म के लोग थे जिन्हें किसी बॉयफ्रेंड या गर्लफ्रेंड, रूममेट, सहयात्री, किसी साथ में खाने-पीने वाले व्यक्ति आदि की ज़रूरत होती थी, और मुझे यह बात समझ में आ गयी कि कलीसिया अब ऐसी जगह नहीं रह गयी है जहाँ मुझे मन की शांति मिल पाए। मेरा मन पीड़ा और उदासी से भर गया। उसके बाद मैंने सामूहिक सेवाओं में जाना बंद कर दिया, लेकिन मेरी बेचैनी लगातार बनी रही। मेरी स्थिति ऐसी हो गयी थी जैसे कोई मायूस बच्चा रास्ता भटक गया हो और वह हक्का-बक्का-सा जीवन गुज़ार रहा हो।

2014 में मैंने एक पुत्र को जन्म दिया, उसके बाद मेरे और मेरे पति के बीच विवाद काफी बढ गए क्योंकि अपने बच्चे को पिलाने लायक मेरे स्तनों में दूध नहीं उतरता था। रोज़ काम से घर आते ही मेरे पति का पहला सवाल होता था: "तुम्हारे स्तनों में दूध क्यों नहीं उतरता? बिना स्तनपान के मेरे बेटे के अंदर रोगों से लड़ने की ताकत कहाँ से आएगी?" पहली बार मेरे अंदर अयोग्य होने की भावना आयी थी—मुझे ऐसा लगा जैसे मैं माँ बनने के काबिल ही नहीं हूँ। मैं पश्चिमी और चीनी दोनों तरह के डॉक्टरों से मिली, ऑनलाइन घरेलु इलाज भी किए, लेकिन मेरे स्तनों में दूध नहीं उतरा। मैं आहत हुई, उदास और नाराज़ हुई, मानो मैं मानसिक अवसाद (नर्वस ब्रेकडाउन) के कगार पर आ गयी, और अगर ऐसा ही चलता रहा, तो मैं सचमुच पागल हो जाऊँगी। बच्चे के जन्म के बाद, पूरे स्वास्थ्य-लाभ के दौरान, मैं लगातार आँसुओं में डूबी रहती, मेरी तमाम कोशिशों के बावजूद, मुझे समझ में नहीं आ रहा था कि मेरे साथ ऐसा क्यों हो रहा है। मैं जिस पीड़ा से गुज़र रही थी, उसे बयाँ नहीं कर सकती। "माँ का दूध" और "स्तनपान" जैसे शब्द सुनते ही मैं अपने आपको रोक नहीं पायी और ज़ोर-ज़ोर से सुबकने लगती थी।

जब मेरी मॉम को मेरे इन मुश्किल हालात का पता चला, तो वे मेरी देखभाल के लिए अमेरिका चली आयीं। मुझे दुखी देखकर उन्होंने कहा, "कभी तुमने सोचा है कि तुम्हारी ज़िंदगी में अंधेरे ही अंधेरे क्यों है, उसमें दुख ही दुख क्यों भरे पड़े हैं? क्योंकि तुम परमेश्वर में आस्था तो रखती हो लेकिन सत्य की खोज नहीं करती। प्रभु लौट आया है, फिर भी तुम खोज या जाँच-पड़ताल नहीं करती। बल्कि, आँख मूँदकर अपनी धारणाओं और कल्पनाओं से चिपकी हुई हो, दूसरे लोग जो बातें कह रहे हैं उसी पर चल रही हो और मनमाने ढंग से परमेश्वर के नए कार्य का आकलन कर रही हो। यह परमेश्वर का विरोध करना है! तुम परमेश्वर के नए कार्य को स्वीकार नहीं कर रही, यही वजह है कि तुमने परमेश्वर की देखभाल और सुरक्षा गँवा दी। तुम शैतान के कब्ज़े में हो, इसके कारण तुम परेशान रहोगी, उसके हाथों का खिलौना बनी रहोगी, और जीवन में और अधिक दुख उठाती रहोगी।" मॉम की ये बातें सुनकर मैं सोच-विचार में डूब गयी। उसके बाद, मॉम जब भी बच्चे को सुलाती, तो वे मेरे लिए परमेश्वर के वचनों के भजन लगा देतीं। एक कमाल की बात हुई—भजनों के संगीत ने धीरे-धीरे मेरे मन को शांत करना शुरू कर दिया। एक बार मैंने यह भजन सुना: "... कि मनुष्य का हृदय और आत्मा परमेश्वर से बहुत दूर हैं, उतनी दूर, जहाँ मनुष्य परमेश्वर का अनुसरण करते हुए भी शैतान की सेवा में बना रहता है—और उसे इसका भान भी नहीं होता। कोई भी सक्रिय रूप से परमेश्वर के पदचिह्नों और उसके प्रकटन को नहीं खोजता और कोई भी परमेश्वर की देखभाल और सुरक्षा में रहने के लिए तैयार नहीं है। इसके बजाय, वे इस दुनिया के और दुष्ट मानवजाति द्वारा अनुसरण किए जाने वाले अस्तित्व के नियमों के अनुकूल होने के लिए, उस दुष्ट शैतान द्वारा किए जाने वाले क्षरण पर भरोसा करना चाहते हैं। इस बिंदु पर, मनुष्य का हृदय और आत्मा शैतान के लिए आभार व्यक्त करते उपहार और उसका भोजन बन गए हैं। इससे भी अधिक, मानव हृदय और आत्मा एक ऐसा स्थान बन गए हैं, जिसमें शैतान निवास कर सकता है, और वे शैतान के खेल का उपयुक्त मैदान बन गए हैं। इस तरह, मनुष्य अनजाने में मानव होने के सिद्धांतों और मानव-अस्तित्व के मूल्य और अर्थ के बारे में अपनी समझ को खो देता है। परमेश्वर की व्यवस्थाएँ और परमेश्वर और मनुष्य के बीच का प्रतिज्ञा-पत्र धीरे-धीरे मनुष्य के हृदय में धुँधला होता जाता है, और वह परमेश्वर की तलाश करना या उस पर ध्यान देना बंद कर देता है। समय बीतने के साथ मनुष्य अब यह नहीं समझता कि परमेश्वर ने उसे क्यों बनाया है, न ही वह उन वचनों को जो परमेश्वर के मुख से आते हैं और न उस सबको समझता है, जो परमेश्वर से आता है। मनुष्य फिर परमेश्वर की व्यवस्थाओं और आदेशों का विरोध करने लगता है, और उसका हृदय और आत्मा शिथिल हो जाते हैं...। परमेश्वर उस मनुष्य को खो देता है, जिसे उसने मूल रूप से बनाया था, और मनुष्य अपनी शुरुआत का मूल खो देता है : यही इस मानव-जाति की त्रासदी है" ("मेमने का अनुसरण करना और नए गीत गाना" में "भ्रष्ट मानवता की त्रासदी")। सर्वशक्तिमान परमेश्वर के वचनों की हर आखिरी पँक्ति ने मेरे दिल को छू लिया। मैंने महसूस किया कि मैं ठीक उसी स्थिति में हूँ जिसका ज़िक्र परमेश्वर के वचनों में किया गया है, मैंने अपने शब्दों से तो परमेश्वर को जान लिया था, लेकिन हकीकत में मेरा दिल पूरी तरह से शैतान के कब्ज़े में था। मेरे सारे विचार और भावनाएँ देह-सुख से जुड़ी हुई थीं, मैं देह-सुख के पीछे ही भाग रही थी, मैं पंथ-निरपेक्ष मार्ग पर चल रही थी। पवित्र बाइबल में कहा गया है: "शरीर पर मन लगाना तो मृत्यु है, परन्तु आत्मा पर मन लगाना जीवन और शान्ति है" (रोमियों 8:6)। "क्या तुम नहीं जानतीं कि संसार से मित्रता करनी परमेश्‍वर से बैर करना है? अत: जो कोई संसार का मित्र होना चाहता है, वह अपने आप को परमेश्‍वर का बैरी बनाता है" (याकूब 4:4)। मैंने विचार किया तो देखा कि मेरा कोई भी काम परमेश्वर की इच्छा के अनुरूप नहीं है, बल्कि पूरी तरह परमेश्वर के खिलाफ है। मैंने परमेश्वर के सामने आ कर कहा: "हे परमेश्वर, आज मैं इस स्थिति में हूँ क्योंकि मुझे अपनी डिग्री, अपनी पहचान, अपनी शादी और दुनिया की तमाम चीज़ें प्यारी हैं। मुझे लगता है कि इन चीज़ों का होना ही काफी है। मैंने सत्य की कभी खोज ही नहीं की, न ही कभी परमेश्वर को जानने की कोशिश की, इस हद तक कि हर बार तूने मेरे दिल के दरवाज़े पर दस्तक दी, मेरे सामने परमेश्वर के वचनों को रखा और सत्य को ठीक मेरी आँखों के सामने प्रस्तुत कर दिया, लेकिन मैं उसे संजोने में नाकाम रही। जब मैंने सुना कि तू नया कार्य करने के लिए आया है, तो मैं ज़िद्दी बनकर अपनी ही राय पर अड़ी रही और आधारहीन आकलन करती रही। मैं अच्छी तरह जानती थी कि मेरी मॉम की सहभागिता तर्कपूर्ण है, फिर भी मैं सत्य मार्ग की जाँच-पड़ताल किए बगैर ज़िद करके अपनी धारणाओं पर कायम रही। हे परमेश्वर, मैं तेरा अनुग्रह तो चाहती थी लेकिन सत्य को नकारती रही—मैं वाकई बेहद ज़िद्दी और विरोधी थी! अगर तू अब भी मुझे अवसर दे, तो मैं अपनी पूरी योग्यता से तेरे कार्य की जाँच-पड़ताल करूँगी।" उस समय मैं नहीं जानती थी कि परमेश्वर इस तरह की प्रार्थना सुनता है या नहीं, मगर मैं फिर भी परमेश्वर को इसी तरह से पुकारती रही।

अप्रैल 2015 में, स्वास्थ्य संबंधी परेशानी के कारण मैं अपनी मॉम के साथ फिर से चीन गयी। इससे मुझे सर्वशक्तिमान परमेश्वर की कलीसिया से संपर्क करने का अवसर मिला। मैंने विचार किया कि मैं बिना कोई खुशी हासिल किए इस दुनिया में किस तरह संघर्ष और मेहनत करती रही, किस तरह मैं धर्म में भी सत्य को पाने में नाकाम रही जो मेरे दिल के अंधेरे और खालीपन को दूर कर पाता। मेरे दिल में प्रबल भाव था कि जिस सर्वशक्तिमान परमेश्वर को मैं लगातार नकारती रही हूँ, वही वह उद्धारक यीशु है जिसने कॉलेज में दाखिला दिलवाने में मेरी मदद की और जो मुझे अमेरिका लेकर आया। जब यह बात मेरे दिमाग में आयी, तो मैंने मॉम से कहा कि मैं सर्वशक्तिमान परमेश्वर की कलीसिया की गतिविधियों में भाग लेना चाहती हूँ। तुरंत ही सर्वशक्तिमान परमेश्वर की कलीसिया के भाई-बहन मुझसे मिलने आए, मैंने देखा कि जब वे लोग इकट्ठे हुए, तो वे जो कुछ पढ़ रहे थे, वे परमेश्वर के ही वचन थे, वे लोग सत्य पर ही सहभागिता कर रहे थे और सत्य का ही अभ्यास कर रहे थे। वे लोग जो कुछ भी कर रहे थे, उसमें परमेश्वर के वचन उनका मानक थे और सत्य उनका सिद्धांत था। वे लोग देह के अनुसार व्यवहार नहीं कर रहे थे, न ही उनके बीच किसी तरह की कोई पंथ-निरपेक्ष सौदे-बाज़ी हो रही थी। मैंने देखा कि सर्वशक्तिमान परमेश्वर की कलीसिया कनान की नेक धरती है जहाँ सत्य की ही सत्ता है। उस स्थान पर मेरी आत्मा प्रसन्न हो गयी, मुझे पोषण प्राप्त हुआ, अब मेरे हृदय में खालीपन नहीं था—मेरे अंदर पूर्ण संतुष्टि का भाव था।

एक दिन भाई-बहनों के साथ किसी अन्य सभा में, बहन वांग ने परमेश्वर के वचनों से एक अंश पढ़ा: "सर्वशक्तिमान ने हुरी तरह से पीड़ित इन लोगों पर दया की है; साथ ही, वह उन लोगों से तंग आ गया है, जिनमें चेतना की कमी है, क्योंकि उसे मनुष्य से जवाब पाने के लिए बहुत लंबा इंतजार करना पड़ा है। वह तुम्हारे हृदय की, तुम्हारी आत्मा की तलाश करना चाहता है, तुम्हें पानी और भोजन देना और तुम्हें जगाना चाहता है, ताकि अब तुम भूखे और प्यासे न रहो। जब तुम थक जाओ और तुम्हें इस दुनिया की बेरंग उजड़ेपन का कुछ-कुछ अहसास होने लगे, तो तुम हारना मत, रोना मत। द्रष्टा, सर्वशक्तिमान परमेश्वर, किसी भी समय तुम्हारे आगमन को गले लगा लेगा। वह तुम्हारी बगल में पहरा दे रहा है, तुम्हारे लौट आने का इंतजार कर रहा है। वह उस दिन की प्रतीक्षा कर रहा है जिस दिन तुम अचानक अपनी याददाश्त फिर से पा लोगे: जब तुम्हें यह एहसास होगा कि तुम परमेश्वर से आए हो लेकिन किसी अज्ञात समय में तुमने अपनी दिशा खो दी थी, किसी अज्ञात समय में तुम सड़क पर होश खो बैठे थे, और किसी अज्ञात समय में तुमने एक 'पिता' को पा लिया था; इसके अलावा, जब तुम्हें एहसास होगा कि सर्वशक्तिमान तो हमेशा से ही तुम पर नज़र रखे हुए है, तुम्हारी वापसी के लिए बहुत लंबे समय से इंतजार कर रहा है" (वचन, खंड 1, परमेश्वर का प्रकटन और कार्य, सर्वशक्तिमान की आह)। परमेश्वर के वचनों के उस अंश ने मुझे अंदर तक द्रवित कर दिया। मुझे महसूस हुआ कि सर्वशक्तिमान परमेश्वर ऐसी ममतामयी माँ की तरह है जो अपने गुम हुए बच्चे को पुकारती है और उम्मीद लगाए रहती है कि जल्दी ही किसी दिन उसका बच्चा उसके पास वापस आ जाएगा। मैं सुन सकती थी कि यही प्रभु की वाणी है। मुझे एहसास हुआ कि सर्वशक्तिमान परमेश्वर ही वह प्रभु यीशु है जिसने एक के बाद एक परेशानियों में बार-बार मेरी मदद की है, और उसने कभी भी मेरा साथ नहीं छोड़ा, बल्कि लगातार मेरे वापस आने का इंतज़ार किया है। मैंने विचार किया कि किस तरह मैं परमेश्वर में आस्था तो रखती थी लेकिन फिर भी न तो मैंने सत्य की खोज की न ही परमेश्वर के वचनों में विश्वास रखा, बल्कि ऑनलाइन अफवाहों और पादरियों की बातों पर भरोसा किया। जो परमेश्वर दिन-रात मेरी देखभाल कर रहा था, उसे अपमानित करने और उस पर हमला करने के लिए, मैंने अपनी सारी निष्ठा शत्रुओं को समर्पित कर दी, और सीसीपी सरकार, पादरियों और धार्मिक समुदायों के साथ मिल गयी। मैंने परमेश्वर के उद्धार को नकार दिया। मैं सचमुच बहुत अंधी और अज्ञानी थी। मेरी आस्था तब भी अपनी धारणाओं और कल्पनाओं पर आधारित थी; मैं मानती थी कि प्रभु यीशु ने ही मुझे कॉलेज में प्रवेश दिलाया था और अपनी पढ़ाई पूरी करने के लिए बिना झिझक विदेश जाने में मेरा मार्गदर्शन किया था, इसलिए मुझे हमेशा प्रभु यीशु के नाम के प्रति निष्ठावान होना चाहिए, और मात्र इतना ही प्रभु के प्रति समर्पण है। किसी भी चीज़ के प्रति नज़रिया बनाने में मैंने अपनी धारणाओं और कल्पनाओं पर भरोसा किया। परमेश्वर ने जब नए युग का कार्य शुरू किया और नया नाम धारण किया, तो मैंने परमेश्वर के कार्य को पहचाना नहीं और बार-बार अपने लिए परमेश्वर के उद्धार को नकारा। उसे परमेश्वर में आस्था का होना कैसे कहा जा सकता है? परमेश्वर ने मुझे प्रेम दिया, फिर भी मैंने बार-बार परमेश्वर को आहत किया। मैं जानती थी कि मैं परमेश्वर की बहुत ऋणी हूँ ...

मैंने पूरी तरह से घुटने टेक कर और रोते हुए परमेश्वर को पुकारा: "हे सर्वशक्तिमान परमेश्वर! मैं अंधी और अज्ञानी बनी रही। मैंने सीसीपी सरकार और धार्मिक जगत की अफवाओं पर भरोसा किया; मैंने तुझे त्याग दिया और तेरी निंदा की, तुझे परिसीमित करने के लिए अपनी धारणाओं और कल्पनाओं पर भरोसा किया। मैंने तेरे अंत के दिनों के सुसमाचार को नकारा—मैं आज की फ़रीसी हूँ। अपने बर्ताव और कर्मों के मुताबिक मुझे भी शैतान के साथ नष्ट कर दिया जाना चाहिए, लेकिन तूने मेरे लिए अपने प्यार के कारण, मुझे बार-बार प्रायश्चित करने का अवसर दिया है। हे परमेश्वर, मैं नीनवे के लोगों की तरह, सचमुच प्रायश्चित करने के लिए अपने पापों को स्वीकार करने, और तेरी करुणा की भीख माँगने की खातिर, पूरी 'विनम्रता और समर्पण' के साथ तेरे सामने आने को तैयार हूँ। मैं तेरे साथ सहयोग करने, तेरे हाथों शुद्धिकरण पाने और बचाए जाने के लिए तैयार हूँ।"

उसके बाद, सर्वशक्तिमान परमेश्वर की कलीसिया के भाई-बहन हफ्ते में तीन बार आकर मुझसे मिलने लगे; यह सिलसिला बेरोक-टोक चार महीने से ऊपर चला। इस दौरान, मैंने लगभग हर दिन परमेश्वर के वचनों के बहुत से अंश पढ़े, जैसे-जैसे मुझे अधिकाधिक सत्य समझ में आता गया, परमेश्वर के साथ मेरे संबंध बेहतर होते गए और मेरी मूल आस्था बहाल हो गयी। मैंने अपने दिल में सुकून का एहसास किया, अब न मैं बेचैन थी और न ही एकाकीपन महसूस करती थी। सर्वशक्तिमान परमेश्वर के वचनों को पढ़ने और सत्य पर सभाओं में सहभागिता करने से मुझे परमेश्वर के अंत के दिनों के कार्य पर और इस बात पर पूरा यकीन हो गया कि सर्वशक्तिमान परमेश्वर प्रभु यीशु ही है जिसकी वापसी के लिए मैं तरस रही थी। मैंने संकल्प किया कि मैं आखिरी साँस तक सर्वशक्तिमान परमेश्वर का अनुसरण करूँगी और सत्य की राह पर चलकर परमेश्वर के प्रेम का प्रतिदान दूँगी।

मैं 2016 में वापस अमेरिका चली गयी। वहाँ मैं सर्वशक्तिमान परमेश्वर की कलीसिया की वेबसाइट के ज़रिए उनके भाई-बहनों के संपर्क में आयी और उनकी कलीसिया की गतिविधियों में भाग लेने लगी। परमेश्वर का धन्यवाद! आज मैं जहाँ हूँ, वहाँ तक पहुँचने के रास्ते में हर कदम पर परमेश्वर ने मेरा मार्गदर्शन किया है। परमेश्वर के प्रेम का प्रतिदान देने के लिए, मैं अपनी सारी शक्ति परमेश्वर के सुसमाचार प्रचार-प्रसार के कार्य में लगा देना चाहती हूँ, ताकि जो लोग सत्य के लिए और उसकी खोज की खातिर प्यासे हैं, वे जान सकें कि सर्वशक्तिमान परमेश्वर ही लौटकर आया प्रभु यीशु है। मैं उन्हें यह भी बताऊँगी कि अगर वे लोग मेरे पदचिह्नों पर चलेंगे—शैतान की अफवाहों पर भरोसा करके शैतान के साथ परमेश्वर का विरोध करेंगे, तो अंत में उन्हीं का नुक्सान होगा।


38. परमेश्वर मेरे साथ है

गुओज़ी, संयुक्त राज्य अमेरिका

मेरा जन्म एक ईसाई परिवार में हुआ था, और जब मैं एक वर्ष की थी, तो मेरी माँ ने लौटे हुए प्रभु यीशु—सर्वशक्तिमान परमेश्वर—का नया कार्य स्वीकार कर लिया, हालाँकि मेरी दादी इसकी प्रबल विरोधी थीं। मुझे याद है कि जब मैं छोटी थी, तो मेरी दादी अकसर मुझसे कहा करती थीं, "अगर तुम अच्छा महसूस न करो या अपना होमवर्क न कर पाओ, तो बस प्रभु यीशु से प्रार्थना किया करो। वे तुम्हें बुद्धि और ज्ञान प्रदान करेंगे, और तुम्हें सुरक्षित रखेंगे।" जबकि मेरी माँ अकसर मुझसे कहती थीं, "परमेश्वर ने इस दुनिया को बनाया और उसने ही मानव-जाति का निर्माण किया। वे हमेशा हमारे साथ हैं। जब तुम्हारे सामने कोई समस्या आ जाए, तो याद से सर्वशक्तिमान परमेश्वर की प्रार्थना करना; वह तुम पर नजर रखेगा और तुम्हारी रक्षा करेगा।" मैं ये दो अलग-अलग विचार अकसर सुना करती थी। एक बार मैंने हिचकिचाते हुए अपनी माँ से पूछा, "दादी चाहती हैं कि मैं प्रभु यीशु से प्रार्थना करूँ और आप चाहती हैं कि मैं सर्वशक्तिमान परमेश्वर से प्रार्थना करूँ। मुझे किसकी बात सुननी चाहिए?" उन्होंने कहा, "प्रभु यीशु और सर्वशक्तिमान परमेश्वर असल में एक ही हैं। बस, उनका समय अलग है, उनके द्वारा अपनाए गए नाम अलग हैं, और उनके द्वारा किए गए काम भी अलग हैं। प्रभु यीशु ने अनुग्रह के युग का कार्य किया, और सर्वशक्तिमान परमेश्वर राज्य के युग का कार्य करता है। परमेश्वर हर युग में अपने काम करने का तरीका बदलता है, और वह अपना नाम भी बदलता है। पर उसका नाम और काम कितना भी क्यों न बदल जाए, उसका सार नहीं बदलता। उदाहरण के लिए, आज स्कूल जाने के लिए तुमने लाल कपड़े पहने हैं और कल रेस्तरां जाने के लिए तुम नीले रंग के कपड़े पहनोगी—भले ही तुमने अलग-अलग कपड़े पहने हों, और भले ही तुम अलग-अलग जगह पर अलग-अलग काम करो, फिर भी तुम तुम ही हो। लेकिन जब परमेश्वर का नया युग आता है, तो हमें उसके नए कार्य के साथ कदम से कदम मिलाकर चलना चाहिए। इसीलिए हमें अब सर्वशक्तिमान परमेश्वर से प्रार्थना करनी चाहिए।" मेरी माँ के समझाने के बाद भी मैं बहुत भ्रमित महसूस करती रही और सर्वशक्तिमान परमेश्वर के नए कार्य के प्रति मन में दुविधा लिए रही।

अगस्त 2014 में मैं विदेश में अध्ययन करने के लिए संयुक्त राज्य अमेरिका आ गई। मेरी माँ भी कुछ महीनों बाद वहाँ आ गई और अमेरिका में सर्वशक्तिमान परमेश्वर की कलीसिया से जुड़ गई। उस समय से मुझे धीरे-धीरे सर्वशक्तिमान परमेश्वर का अस्तित्व महसूस होना शुरू हुआ। जब मैं अपनी पढ़ाई के लिए अमेरिका आई ही थी, तो मुझे यहाँ के जीवन से तालमेल बैठाना वाकई मुश्किल लगा, खासकर किसी और के घर में अकेले रहना। मैं बहुत ही डरपोक हूँ, इसलिए मैं अकेले सोने से डरती थी। मेरी माँ ने मुझसे कहा, "हमें विश्वास करना चाहिए कि परमेश्वर का अधिकार अद्वितीय है। शैतान और राक्षस भी उसके अधिकार में हैं, इसलिए जब तुम्हें रात में डर लगे, तो बस परमेश्वर से प्रार्थना करना। जब तक तुम्हारे दिल में परमेश्वर है, तब तक शैतान तुम्हारे पास नहीं फटक सकता।" जब भी मैं अपनी माँ को संगति देते सुनती, मुझे बहुत शांति और आराम महसूस होता।

दिसंबर 2015 में मैंने सर्वशक्तिमान परमेश्वर की कलीसिया की सभाओं में भाग लेना शुरू कर दिया, लेकिन चूँकि मुझे अभी भी विश्वास के मामलों की ज्यादा समझ नहीं थी, मुझे अकसर खुद को सभाओं में जाने के लिए मजबूर करना पड़ता। वह तो बाद में, दो घटनाओं का अनुभव करने के बाद ही मैंने व्यावहारिक रूप से परमेश्वर के सच्चे अस्तित्व को मानना शुरू किया, जिसके बाद मैं अपने दिल की गहराई से पुष्टि करने में सक्षम हुई कि सर्वशक्तिमान परमेश्वर एक सच्चा परमेश्वर है, और वह हमेशा मेरे साथ है ...

एक शुक्रवार की दोपहर को मेरे स्कूल की छुट्टी होने ही वाली थी, सिर्फ एक कला की कक्षा बाकी थी, फिर मैं घर जा सकती थी। एक सहपाठी ने अचानक मुझसे कहा, "चलो, आखिरी कक्षा छोड़कर कुछ खाने और बाजार में घूमने के लिए शहर चलते हैं। मैंने वहाँ एक नए सीफूड रेस्तराँ के बारे में सुना है, जो वाकई अच्छा है।" यह सुनकर मैं ललचा गई—मैंने लंच में कुछ नहीं खाया था और मैं वाकई भूखी थी। मेरा पेट गड़गड़ा रहा था, मानो मुझसे जल्दी से सीफूड रेस्तराँ चलने का आग्रह कर रहा हो। पर मैं अभी भी हिचकिचा रही थी। "मैंने कभी कक्षा नहीं छोड़ी है," मैंने सोचा। "अगर मैं पकड़ी गई, तो क्या होगा?" लेकिन फिर मैंने सोचा: "हमारी कक्षा की शाओली तो महत्वपूर्ण कक्षाएँ भी छोड़ देती है और वो ऐसा कई बार कर चुकी है और कभी पकड़ी नहीं गई, मैं भी पकड़ी नहीं जाऊँगी।" इसलिए मैं अपनी दोस्त के साथ जाने के लिए तैयार हो गई और अपने कला-शिक्षक से कह दिया कि आज दोपहर मुझे डॉक्टर के पास जाने के लिए स्कूल से जल्दी जाना है, इसलिए मुझे अपनी कक्षा में गैर-हाजिर रहने के लिए माफ कर दें। फिर मेरी दोस्त और मैं बाजार घूमने और खाने-पीने के लिए टैक्सी पकड़कर शहर चले गए और उस शाम मैं आठ-नौ बजे के बाद घर पहुँची। वापस जाने पर मुझे एक अंतरराष्ट्रीय छात्रों के प्रभारी शिक्षक से एक ईमेल मिली, जिसमें कहा गया था कि अगले दिन मैं स्कूल में अपने डॉक्टर से मिलने के दस्तावेज लेकर आऊँ। यह देखकर मैं घबरा गई और जल्दी से अपने सहपाठियों से इसकी चर्चा की। एक ने कहा, "तुम्हें शिक्षक को कोई दस्तावेज देने की जरूरत नहीं, क्योंकि यह एक निजी मामला है।" मुझे लगा कि उसका कहना सही था, पर चूँकि इस मामले में मैं गलत थी, इसलिए मुझे अपनी ओर से अकारण बहस करने में शर्मिंदगी महसूस हुई। इसी कारण मैंने अपनी मकान-मालकिन से इसका कोई हल सोचने में मेरी मदद करने के लिए कहा। उसने मुझसे कहा कि मैं उस प्रभारी व्यक्ति के पास जाकर अपनी गलती स्वीकार कर लूँ। उसकी बात सुनकर मैं दुविधा में पड़ गई—मैं समझ नहीं पाई कि मुझे अपनी गलती स्वीकार कर लेनी चाहिए या झूठ जारी रखना चाहिए। उस रात मुझे नींद नहीं आई, मैं करवटें बदलती रही। मैं अपनी गलती स्वीकार करना चाहती थी, पर मुझे डर था कि मेरे शिक्षक और सहपाठी मेरे बारे में क्या सोचेंगे, और अपनी जो सकारात्मक छवि मैंने बना रखी है, वह पलक झपकते ही नष्ट हो जाएगी। अपने दर्द के बीच मैंने परमेश्वर के सामने जाकर प्रार्थना की, और फिर मैंने परमेश्वर के वचनों का यह अंश पढ़ा: "लेकिन बेईमान लोग इस तरह काम नहीं करते हैं। वे शैतान के फलसफ़ों और अपनी धोखेबाज़ प्रकृति और सार के आधार पर जीते हैं। वे जो कुछ भी करते हैं उसमें उन्हें सावधान रहना होता है कि कहीं दूसरे लोगों को उनके बारे में पता न चल जाए, वे जो कुछ भी करते हैं उसमें अपने असली चेहरे को छिपाने के लिए, उन्हें अपनी स्वयं की विधियाँ, अपनी स्वयं की बेईमान और कुटिल योजना का उपयोग करना पड़ता है, इस डर से कि देर-सवेर वे गलती से अपना राज़ खोल देंगे और जब वे अपना असली रंग दिखाते हैं तब वे चीज़ो को बदलने की कोशिश करते हैं। जब वे चीज़ों को बदलने की कोशिश करते हैं, तो कई बार यह आसान नहीं होता, और जब वे नहीं कर पाते, तो वे व्याकुल होने लगते हैं। उन्हें भय होता है कि दूसरे लोग उनके बारे में जान जाएँगे; ऐसा होने पर, उन्हें लगता है कि उन्होंने स्वयं को शर्मिंदा किया है, और फिर उन्हें स्थिति को सुधारने के तरीके के बारे में सोचना पड़ता है। ... अपने मन में, वे हमेशा सोचते रहते हैं कि तुम्हें उन्हें गलत समझने से कैसे रोकें, तुम्हें किस तरीके से अपनी बातें सुनाए और अपने कार्य का सम्मान करवाए कि उनके प्रयोजन के लक्ष्य हासिल हो जाएँ। और इसलिए वे मन में इस बारे में बार-बार सोचते रहते हैं। जब वे रात में नहीं सो पाते हैं तो इसके बारे में सोचते हैं; दिन में, अगर वे खा नहीं पाते तो वे उसके बारे में सोच रहे होते हैं; दूसरों के साथ चर्चा के दौरान वे इस पर विचार करते हैं। वे हमेशा दिखावा करते हैं, ताकि तुम यह न सोचो कि वे उस तरह के व्यक्ति हैं, ताकि तुम सोचो कि वे अच्छे हैं, या तुम यह न सोचो कि उनका यह मतलब था" ("मसीह की बातचीत के अभिलेख" में 'एक ईमानदार व्यक्ति होने का सबसे बुनियादी अभ्यास')। एक-एक करके परमेश्वर के हर-एक वचन ने मेरे भीतर के विचारों को उजागर कर दिया, जैसे किसी प्रकाश ने अचानक मेरे दिल के अँधेरे पक्ष पर चमककर उसे रोशन कर दिया हो, जिससे मुझे बहुत शर्मिंदगी महसूस हुई, ऐसा लगा जैसे मेरे लिए छिपने की कोई जगह न बची हो। "यह सच है!" मैंने सोचा। "मैंने कक्षा छोड़ी और झूठ बोला, और उसके बाद न केवल मैंने अपनी गलती स्वीकार करने की पहल नहीं की, बल्कि अपना दिमाग अपने झूठ की लीपापोती करने का उपाय सोचने में खपाया। मुझे जरा भी अपराध-बोध या पछतावा महसूस नहीं हुआ। मैंने यहाँ तक सोचा कि अंतरराष्ट्रीय छात्रों के प्रभारी शिक्षक को अपने काम से काम रखना चाहिए। ओह! इस तरह का व्यवहार परमेश्वर के प्रति अवज्ञाकारी है और परमेश्वर को इससे घृणा होती है! मेरा कोई भी विचार या कर्म दूर-दूर तक परमेश्वर की अपेक्षाओं के अनुरूप नहीं है—परमेश्वर में विश्वास करने वाला ऐसा व्यवहार नहीं करता! नहीं, मुझे अपनी समस्याओं का समाधान उस तरह से नहीं करना चाहिए, जिस तरह से अविश्वासी करते हैं। मुझे परमेश्वर के आगे पश्चाताप करना होगा और उसकी अपेक्षाओं के अनुसार कार्य करना होगा। मुझे ईमानदारी से बोलना है और एक ईमानदार इंसान बनना है।"

इसलिए स्कूल के अगले दिन मैं शिक्षक के पास गई और कक्षा छोड़ने की अपनी गलती स्वीकार कर ली। यह देखकर मैं हैरान रह गई कि प्रभारी शिक्षक ने मेरी जरा भी आलोचना नहीं की, उलटे उन्होंने कहा कि मैं बहुत ईमानदार हूँ और अपनी गलती स्वीकार कर पाना अच्छी बात है! फिर भी, कक्षा छोड़ने की सजा तो मिलनी ही थी, इसलिए शिक्षक ने मुझे छुट्टी के बाद एक पीरियड तक रुकने की सजा दी, ताकि मैं अपने किए पर विचार कर सकूँ। हालाँकि मुझे कक्षा छोड़ने और झूठ बोलने के लिए बहुत कम सजा मिली, लेकिन मुझे लगा कि परमेश्वर ही मेरी रक्षा कर रहा था। बाद में एक सभा में मैंने इस घटना के बारे में अपनी कलीसिया की बहन के साथ संगति की। मेरा विवरण सुनने के बाद उसने मुझे परमेश्वर के वचनों का यह अंश पढ़कर सुनाया: "यदि तुम परमेश्वर के शासन में विश्वास करते हो, तो तुम्हें यह विश्वास करना होगा कि हर दिन जो भी अच्छा-बुरा होता है, वो यूँ ही नहीं होता। ऐसा नहीं है कि कोई जानबूझकर तुम पर सख़्त हो रहा है या तुम पर निशाना साध रहा है; यह सब परमेश्वर द्वारा व्यवस्थित है। परमेश्वर इन चीज़ों को किस लिए आयोजित करता है? यह तुम्हारी वास्तविकता को प्रकट करने के लिए या तुम्हें उजागर करने के लिए नहीं है; तुम्हें उजागर करना अंतिम लक्ष्य नहीं है। लक्ष्य तुम्हें पूर्ण बनाना और बचाना है। परमेश्वर ऐसा कैसे करता है? सबसे पहले, वह तुम्हें तुम्हारे भ्रष्ट स्वभाव, प्रकृति, सार, तुम्हारे दोषों और कमियों से अवगत कराता है। उन्हें साफ तौर पर समझकर और जानकर ही तुम सत्य का अनुसरण कर सकते हो और धीरे-धीरे अपने भ्रष्ट स्वभाव को दूर कर सकते हो। यह परमेश्वर का तुम्हें एक अवसर प्रदान करना है" ("मसीह की बातचीत के अभिलेख" में 'सत्य प्राप्त करने के लिए तुम्हें अपने आसपास के लोगों, विषयों और चीज़ों से सीखना ही चाहिए')। परमेश्वर के वचनों पर संगति के माध्यम से मुझे समझ में आया कि मेरे सहपाठियों द्वारा कई बार कक्षा छोड़ने के बावजूद कुछ भी क्यों नहीं हुआ, जबकि मुझे पहली बार में ही शिक्षक द्वारा पकड़ लिया गया: यह निश्चित ही परमेश्वर की संप्रभुता थी। परमेश्वर ने एक व्यावहारिक तरीके से मुझे उजागर करने, मेरी ताड़ना करने और मुझे अनुशासित करने के लिए एक वातावरण तैयार किया; यह इसलिए किया गया ताकि मैं अपनी स्वयं की शैतानी प्रकृति को समझ सकूँ और झूठ बोलने तथा धोखा देने के अपने भ्रष्ट स्वभाव को जान सकूँ और इस तरह सत्य की खोज कर सकूँ, एक ईमानदार व्यक्ति बन सकूँ और एक इंसान की तरह जी सकूँ। परमेश्वर मुझसे प्यार कर रहा था और मुझे बचा रहा था! पूर्व में हर कोई मुझे अच्छा बच्चा समझकर मेरी प्रशंसा करता था और और मैं भी हमेशा अपने बारे में ऐसा ही सोचती थी। लेकिन तथ्यों के सामने आने के माध्यम से और परमेश्वर के वचनों द्वारा न्याय किए जाने और उजागर किए जाने से अंततः मुझे अपनी प्रकृति की कुटिलता और कपट का एहसास हुआ। मैं ढिठाई से झूठ बोलने और धोखा देने में सक्षम थी, और मैं वास्तव में छोटे आध्यात्मिक कद की थी; मैं हर समय और सभी जगहों पर अविश्वासियों के साथ जाते हुए और अपने भ्रष्ट स्वभावों के भीतर रहते हुए परमेश्वर के नाम को शर्मशार करने में सक्षम थी। शिक्षक ने मुझे सज़ा दी जिससे मुझे देह में थोड़ा दर्द तो हुआ, पर इसने मुझे यह सबक याद करा दिया, और मैं भविष्य में कभी झूठ नहीं बोलूँगी या धोखा नहीं दूँगी। अगर मैं उस समय कक्षा छोड़ने पर बच जाती, तो बाद में परीक्षणों और प्रलोभन से सामना होने पर मैं फिर से ऐसा करना चाहती। फिर मैं बस झूठ पर झूठ बोलती रहती, ज्यादा से ज्यादा धूर्त और धोखेबाज बन जाती और अंत में शैतान द्वारा पूरी तरह से हर ली जाती। उस समय परमेश्वर मुझे स्वीकार भी न करता, क्योंकि वह ईमानदार लोगों से प्यार करता है और उन्हें बचाता है तथा कपटी लोगों से घृणा करता है और उन्हें खत्म कर देता है। उस समय मैंने अंतत: स्पष्ट रूप से देखा कि झूठ बोलने से कितना बड़ा नुकसान होता है, और मैंने यह भी देखा कि एक ईमानदार इंसान होना कितना सही और महत्त्वपूर्ण है!

उसके बाद जल्दी ही हमारी गणित की परीक्षा होने वाली थी। उससे पिछली शाम जब मैं अपने पाठ दोहरा रही थी, तो मैंने पाया कि अभी भी बहुत सारे टॉपिक ऐसे थे, जिनमें मैं निपुणता हासिल नहीं कर पाई थी। यह सोचकर कि अगले दिन ही परीक्षा है, मैं सचमुच चिंतित हो गई। क्योंकि उस सत्र के ग्रेड विश्वविद्यालय में प्रवेश पाने के लिए सबसे महत्वपूर्ण थे, वे लोग उस वर्ष से मेरे ग्रेड देखेंगे और अगर मैं गणित में पास नहीं हुई, तो मेरी पिछली सारी मेहनत बेकार हो जाएगी। जितना ज्यादा मैंने इस बारे में सोचा, उतना ही ज्यादा तनाव मैंने महसूस किया। अगले दिन, परीक्षा से एकदम कुछ ही मिनट पहले, मुझे अचानक एहसास हुआ कि मैं वो नोटबुक लाना भूल गई हूँ, जिसमें मैंने सारे फार्मूले लिखे हुए थे। मुझे कुछ समझ नहीं आ रहा था कि क्या करूँ। मैंने उस नोटबुक में गुप्त रूप से बहुत सारे उदाहरण लिख रखे थे, लेकिन अब जबकि वह खो गई थी, तो मुझे परीक्षा में फेल होना निश्चित लगा। आशा की एक किरण मन में लिए मैंने इस उम्मीद में हर जगह देखा कि मैंने उसे अनजाने में कहीं फर्श पर न गिरा दिया हो। जब मैं ऊपर-नीचे देख रही थी, तो मैंने अपनी बगल में बैठे छात्र के परीक्षा के प्रश्नपत्र पर लिखे उत्तर देख लिए। किस्मत से मिले इस अवसर से मैं खुश हो गई, मुझे लगा जैसे मुझे अचानक उम्मीद की एक किरण दिखाई दे गई हो। मैंने चुपके से शिक्षक पर एक नजर डाली और देखा कि वह कंप्यूटर के सामने बैठा अपने काम में तल्लीन था। फिर मैंने जल्दी से गणित की परीक्षा के सभी प्रश्न देखे और बगल में बैठे छात्र को थपथपाकर हमारे जवाबों का मिलान करने का इशारा किया। हालाँकि मैंने कहा था कि मैं जवाबों का मिलान करना चाहती हूँ, पर असल में मैं अपने स्वयं के परीक्षा प्रश्नपत्र पर उसके उत्तरों की नकल करना चाहती थी। पूरे समय डरते-डरते मैंने लुकाछिपी करते हुए गणित की पूरी परीक्षा इस तरह से दे डाली।

मैंने सोचा, आखिरकार मैंने उस विषय का ठीकठाक इंतजाम कर ही लिया, जिसमें मैं सबसे कम निपुण थी, और अवकाश शुरू होने के बाद शानदार समय बिताने की योजना बनाने लगी। पर यह देखकर मेरे आश्चर्य का ठिकाना नहीं रहा कि कुछ दिनों बाद स्कूल ने माता-पिता और अभिभावकों की एक बैठक की, जिसमें मेरी जगह मेरी मकान-मालकिन मेरा रिपोर्ट-कार्ड लेने गई। उसने बताया कि मुझे हर चीज में अच्छे ग्रेड मिले हैं, पर मेरा गणित का ग्रेड बाकी विषयों के साथ दर्ज नहीं किया गया, क्योंकि स्कूल को शक था कि उसमें शैक्षिक ईमानदारी का मसला हो सकता है। यह सुनते ही मेरा दिल डूब गया—मैं चिंतित हो गई, घबरा गई, और समझ नहीं पाई कि क्या करूँ। मैंने मन में बार-बार सोचा: "शैक्षिक ईमानदारी का मसला? क्या उन्हें पता चल गया कि मैंने अपने सहपाठी के उत्तरों की नकल की है? अगर ऐसा है, तो मुझे क्या करना चाहिए? लेखन की चोरी वास्तव में एक गंभीर समस्या है और यह मेरे विश्वविद्यालय में जाने की संभावनाओं पर भी बुरा असर डाल सकती है। लेकिन फिलहाल स्कूल को सिर्फ इसका शक है, इसलिए अभी भी उम्मीद बाकी है। अगर मैं कोई अच्छा-सा स्पष्टीकरण दे सकूँ, तो सब ठीक रहेगा, पर स्पष्टीकरण मैं दूँ क्या? मैंने वास्तव में लेखन की चोरी की थी। क्या मुझे जाकर बस इसे स्वीकार कर लेना चाहिए?" मैंने मन में इस पर बार-बार विचार किया। मेरे सहपाठियों ने सुझाव दिया कि मैं इसे कभी भी किसी भी सूरत में स्वीकार न करूँ, मुझे कोई बहाना बनाकर अपना काम निकाल लेना चाहिए। पर फिर मैंने सोचा: "परमेश्वर में विश्वास करने वाले को ऐसा नहीं करना चाहिए। यह भला मैं क्या करने जा रही हूँ?" फिर ऐसा हुआ कि उस शाम कलीसिया की एक सभा हुई, जिसमें मैंने अपनी बहनों की संगति में अपनी उस स्थिति के बारे में खुलकर बताया। इस पर मेरी एक बहन ने मुझे परमेश्वर के वचनों का एक अंश पढ़कर सुनाया: "तब से लेकर अब तक, लोगों ने सत्य पर बहुत से धर्मोपदेश सुने हैं, और परमेश्वर के बहुत से कार्यों का अनुभव किया है। फिर भी भिन्न-भिन्न कारकों एवं परिस्थितियों के हस्तक्षेप एवं अवरोधों के कारण, अधिकांश लोग सत्य को अभ्यास में नहीं ला पाते, न ही वे परमेश्वर को संतुष्ट कर पाते हैं। लोग उत्तरोत्तर आलसी होते जा रहे हैं, और उनके आत्मविश्वास में उत्तरोत्तर कमी आती जा रही है। ... परमेश्वर की एकमात्र इच्छा है कि वह मनुष्य को ये सत्य प्रदान करे, उसके मन में अपना मार्ग बैठा दे, और फिर भिन्न-भिन्न तरीकों से मनुष्य को जाँचने के लिए भिन्न-भिन्न परिस्थितियों की व्यवस्था करे। उसका लक्ष्य इन वचनों, इन सत्यों, और अपने कार्य को लेकर ऐसा परिणाम उत्पन्न करना है जहाँ मनुष्य परमेश्वर का भय मान सके और बुराई से दूर रह सके। मैंने देखा है कि अधिकांश लोग बस परमेश्वर के वचन को लेते हैं और उसे सिद्धांत मान लेते हैं, उस कागज़ पर लिखे शब्दों के रूप में मानते हैं, और पालन किए जाने वाले विनियमों के रूप में मानते हैं। जब वे कार्य करते हैं और बोलते हैं, या परीक्षणों का सामना करते हैं, तब वे परमेश्वर के मार्ग को उस मार्ग के रूप में नहीं मानते जिसका उन्हें पालन करना चाहिए। यह बात विशेष रूप से तब लागू होती है जब लोगों का बड़े परीक्षणों से सामना होता है; मैंने किसी भी व्यक्ति को परमेश्वर का भय मानने और बुराई से दूर रहने की दिशा में अभ्यास करते नहीं देखा" (वचन, खंड 2, परमेश्वर को जानने के बारे में, परमेश्वर का स्वभाव और उसका कार्य जो परिणाम हासिल करेगा, उसे कैसे जानें)। ये वचन सुनने के बाद मैंने अपने दिल में भर्त्सना महसूस की। हालाँकि मैं एक ईमानदार इंसान होने की कुछ सच्चाई समझती थी और उस संबंध में कुछ समय पहले ही परमेश्वर की ताड़ना और अनुशासन से गुजरी थी, फिर भी, एक और परीक्षण का सामना करने पर मैं सत्य को व्यवहार में लाने में असमर्थ रही। मैं बहुत स्पष्ट रूप से जानती थी कि लेखन की चोरी गलत है, लेकिन अपने ग्रेड्स के लिए मैं परमेश्वर के सत्य की इस अपेक्षा के बारे में भूल गई कि हमें ईमानदार इंसान बनना चाहिए। न केवल मैं गवाही नहीं दे सकी, बल्कि मैंने परमेश्वर को शर्मसार किया था। मन में बार-बार यही घूमते रहने के कारण उस रात मैं सो नहीं पाई। आखिरकार मैंने एक ईमानदार इंसान बनने और अब से अपने व्यक्तिगत हितों की पूर्ति के लिए परमेश्वर के नाम को शर्मसार न करने का संकल्प लिया। एक बार जब मैं इस निर्णय पर पहुँच गई, तो मैंने बिस्तर से तुरंत निकली, कंप्यूटर चालू किया और अपने गलत काम स्वीकार करते हुए एक आत्म-आलोचना लिख डाली। अगली सुबह मैं बहुत जल्दी स्कूल पहुँच गई और अपने शिक्षक को अपनी आत्म-आलोचना सौंप दी, अपने व्यवहार के लिए उनसे माफी माँगी, और गारंटी दी कि भविष्य में मैं फिर कभी किसी धोखाधड़ी नहीं करूँगी। मैंने गणित में शून्य अंक प्राप्त करने के लिए खुद को मजबूत किया और स्कूल द्वारा दी जाने वाली हर सज़ा स्वीकार करने के लिए तैयार हो गई। मैं कभी कल्पना भी नहीं कर सकती थी कि शिक्षक वास्तव में मुझे फिर से परीक्षा में बैठने देने का फैसला करेगा। उस क्षण मैं अपने दिल की गहराई से परमेश्वर को धन्यवाद दिए बिना और उसकी प्रशंसा किए बिना नहीं रह पाई: मुझ पर दया दिखाने के लिए परमेश्वर का धन्यवाद! इससे मुझे पता चला कि परमेश्वर मनुष्य के अंतरतम हृदय की छानबीन करता है, और जब मैंने अपने निजी स्वार्थ अलग रख दिए और एक ईमानदार इंसान होने की सच्चाई का व्यवहार किया, तो परमेश्वर ने मेरे लिए एक रास्ता खोल दिया और शिक्षक को मुझे परीक्षा में पुन: बैठने की अनुमति देने के लिए तैयार किया। मैंने वास्तव में महसूस किया कि परमेश्वर मेरे साथ है, मेरे हर कदम पर नजर रखे हुए है और मेरे आसपास के सभी लोगों, घटनाओं, चीजों और वातावरण की व्यवस्था कर रहा है, ताकि मैं व्यक्तिगत रूप से उसके वास्तविक अस्तित्व का अनुभव कर सकूँ। मेरे लिए परमेश्वर का प्यार इतना वास्तविक है!

इससे भी बड़ी हैरानी की बात यह थी कि कुछ दिनों बाद उस सत्र में सभी विषयों में सर्वोच्च ग्रेड पाने वाले छात्रों को योग्यता-प्रमाणत्र जारी करने के लिए पूरे स्कूल की एक सभा आयोजित हुई। जब शिक्षक ने मेरे नाम की घोषणा की, तो मुझे लगा कि वह एक गलती थी। जब मेरे कुछ सहपाठियों ने मुझसे कुछ कहा, तब जाकर मुझे एहसास हुआ कि मुझे वाकई योग्यता-प्रमाणत्र मिल रहा है। मेरे सभी सहपाठी भी वास्तव में यह सोचकर हैरान थे कि गणित की परीक्षा में लेखन की चोरी करने के बावजूद मैं योग्यता-प्रमाणपत्र कैसे प्राप्त कर सकती हूँ। मैंने अपने दिल में कहा: "यह सब परमेश्वर का कार्य है! मुझे पता है कि यह प्रमाणपत्र मेरे ग्रेड के लिए नहीं है, बल्कि परमेश्वर मुझे एक ईमानदार इंसान के जैसे आचरण करने के लिए एक पुरस्कार दे रहा है।" इसने इस बात की और भी ज्यादा पुष्टि कर दी कि परमेश्वर वास्तव में हर समय मेरे साथ है और हर पल मेरी निगरानी कर रहा है। परमेश्वर मेरे लिए जो कुछ भी व्यवस्था करता है, वह हमेशा सबसे अच्छी रहती है।

अब मैं सभाओं का आनंद ले रही हूँ और परमेश्वर के वचन ज्यादा से ज्यादा पढ़ रही हूँ। भले ही मैं अभी भी जीवन में अपने भ्रष्ट स्वभाव प्रकट कर देती हूँ, फिर भी, कैसी भी परिस्थिति क्यों न आ जाए, मैं हमेशा अपनी बहनों के साथ संगति कर सकती हूँ और अपनी समस्याएँ हल करने के लिए परमेश्वर के वचनों से सत्य की तलाश कर सकती हूँ। एक साथ काम करने और व्यावहारिक तरीकों से सहयोग करने के माध्यम से मैं अधिक से अधिक सत्य समझ गई हूँ और अधिकाधिक बल के साथ उन्हें अमल में लाती हूँ। मुझे लगता है कि परमेश्वर मेरे साथ है और वह विभिन्न लोगों, घटनाओं और चीजों के माध्यम से किसी भी समय मुझे उजागर कर सकता है, और वह सत्य में प्रवेश करने में मेरी अगुआई और मार्गदर्शन करने के लिए अपने वचनों का इस्तेमाल भी करता है। अब मुझे लगता है कि परमेश्वर के साथ मेरा संबंध लगातार निकट होता जा रहा है, और मुझे पूरा यकीन है कि सर्वशक्तिमान परमेश्वर ही सच्चा परमेश्वर है, और हर समय तथा हर जगह परमेश्वर ही है, जो मेरी निगरानी करता है और मेरी परवाह और रक्षा करता है!


39. मैंने एक सच्चा घर पा लिया है

लेखिका: यांगयांग, संयुक्त राज्य अमेरिका

जब मैं तीन साल की थी, तो मेरे पिता का निधन हो गया। उस समय मेरी माँ ने बस मेरे छोटे भाई को जन्म दिया ही था, जिस पर मेरी दादी ने अंधविश्वास के कारण कहा कि मेरी माँ और मेरे छोटे भाई की वजह से ही मेरे पिता की मृत्यु हुई है। बेहतर विकल्प की कमी के कारण, माँ को मेरे छोटे भाई को लेकर अपने पिता के घर रहने के लिए जाना पड़ा, इसलिए जहाँ तक मुझे याद है, मैं अपने दादा-दादी के साथ ही रह रही थी। हालाँकि मेरे दादा-दादी ने मेरे साथ अच्छा व्यवहार किया, फिर भी मैं खुद को अकेला महसूस करती थी और अपनी माँ और छोटे भाई के साथ रहना चाहती थी। मैं दूसरे बच्चों को मिलने वाली ममता के लिए तरस गई थी। सच में, मेरी माँग बहुत बड़ी नहीं थी—मैं बस एक सच्चे परिवार की कामना करती थी, एक माँ जो मुझे ढेर सारा प्यार करे, जो अपनी सच्ची भावनाएँ मेरे साथ साझा कर सके। पर मेरी यह छोटी-सी अपेक्षा भी एक असाधारण आशा में बदल गई थी, क्योंकि मैं अपनी माँ से केवल सप्ताहांत में ही मिल पाती थी। जब भी मुझे स्कूल में परेशानी होती थी, तो मेरी माँ मेरे पास कभी नहीं होती थी; मैं सड़क के किनारे उगी घास की पत्ती की तरह थी, जिसमें किसी को कोई दिलचस्पी नहीं थी। समय के साथ, मैं अपने आपको बहुत हीन समझने लगी; मैं सब-कुछ अपने दिल में रखती और दूसरों के साथ बातचीत करने की पहल न कर पाती। जब मैं 16 साल की थी, तो मेरे गाँव के कुछ लोग काम के सिलसिले में विदेश गए, और यह विचार मुझे लुभा गया। मैंने मन में सोचा: घर पर मेरी स्थिति बहुत अच्छी नहीं है। अगर मैं विदेश चली जाऊँ, तो अपने जीवन-यापन के लिए कमा सकती हूँ, यहाँ तक कि अपनी कमाई का कुछ हिस्सा अपने परिवार को भी दे सकती हूँ। इस तरह मैं अपने परिवार को थोड़ा बेहतर ढंग से जीने में मदद कर सकती हूँ।

अगस्त 2000 में मैं अकेले अपने बलबूते पर जीवन-यापन करने के लिए संयुक्त राज्य अमेरिका आ गई। यहाँ अमेरिका में मैं सुबह जल्दी उठ जाती और दिन भर देर रात तक काम करती। यहाँ मेरे साथ कोई नहीं था, जिसके साथ मैं अपने विचार साझा कर सकती। मैं ऊपर से कठोर बनी रहती, पर अपने भीतर एक अकेलापन और सूनापन महसूस करती। जब भी मुझे ऐसा महसूस होता, मुझे सचमुच अपने परिवार की बहुत याद आती, और मैं इस बात के लिए और भी तरस जाती कि मेरा एक खुशहाल परिवार हो।

जब मैं 21 साल की थी, तब एक रेस्तरां में काम करते हुए मुझे अपने होने वाले पति को जानने का मौका मिला। वह एक अच्छा लड़का था और अपने माता-पिता के प्रति समर्पित था, इसलिए मेरे मन में उसको लेकर एक अनुकूल धारणा बनी। एक बार, असावधानी से मेरे पैर में मोच आ गई, तो यह देखकर मैं हैरान रह गई कि मेरी देखभाल करने के लिए उसने अपनी नौकरी छोड़ दी, यह बात मेरे दिल को छू गई। मैं धीरे-धीरे उस पर निर्भर रहने लगी। अप्रैल 2008 में हमने शादी कर ली। मुझे ऐसा लगा, जैसे मुझे एक ऐसा हमसफर मिल गया है, जिस पर मैं जीवन में भरोसा कर सकती हूँ, और आखिरकार मुझे महसूस हुआ कि मेरा अपना एक परिवार है। मुझे बहुत ख़ुशी हुई कि इतने सालों से मैं जिसकी उम्मीद लगाए हुए थी, वह आखिरकार सच हो गया। शादी के बाद मेरे पति की बहन और मैंने एक भवन निर्माण सामग्री की कंपनी शुरू करने के लिए साझेदारी की, पर चूँकि अपने परिवार में मैं अकेली ही ऐसी थी, जिसे अंग्रेजी आती थी, इसलिए पूरी कंपनी मूल रूप से मैं ही चलाती थी। मैं अपने परिवार में सबकी देखभाल भी कर रही थी और कंपनी का प्रबंधन भी कर रही थी। वर्षों के संघर्ष से मैं न केवल अपने पति को उसके पिछले ऋण चुकाने में मदद कर पाई, बल्कि अपने परिवार के लिए कुछ बचत भी कर सकी। मैंने सोचा था कि अपने प्रयासों से मैं अपने पति के परिवार का सम्मान जीत पाऊँगी, लेकिन असलियत चेहरे पर एक थप्पड़ की तरह लगी। जब व्यवसाय में कुछ सफलता मिलने लगी, तो हमने एक को जन्म देने की योजना बनाई, पर मैं गर्भवती नहीं हो सकी। इसलिए मैंने बहुत सारी दवाएँ लीं और बहुत डॉक्टरों से मिली, पर मुझे आशा की एक भी किरण दिखाई नहीं दी। मेरा पति अपने परिवार में सबसे बड़ा बेटा था, उसके माता-पिता और अन्य रिश्तेदार हमसे बहुत निराश हुए, क्योंकि हमने उन्हें पोता या पोती नहीं दी थी। इस तरह के दबाव के चलते, मेरे प्रति मेरे पति का रवैया भी नाटकीय ढंग से बदल गया। उसकी देखादेखी उसके परिवार के सभी लोगों ने मेरे प्रति अपना रवैया बदल लिया। मेरे पति की बड़ी बहन अकसर मुझे नजरअंदाज करके बातें किया करती, यहाँ तक कि मेरे पति के सामने मेरी बुराई करने के लिए तथ्यों को विकृत भी कर देती। मुझे लगा कि मेरे साथ अन्याय हुआ है, इसलिए मैंने अपने पति को अपनी भावनाओं से अवगत करा दिया। वह न केवल मेरे प्रति निष्ठुर था, बल्कि कभी-कभी मुझ पर चिल्लाता भी था, जिससे मुझे और भी ज़्यादा दुख और अन्याय महसूस होता था। बाद में, हम एक और जाँच के लिए अस्पताल गए, और अंतत: पता चला कि समस्या वास्तव में मेरे पति के साथ थी। पर यह बात अब महत्वपूर्ण नहीं रही थी, क्योंकि कई सालों की लड़ाई के बाद हमारा रिश्ता बिगड़ना शुरू हो गया था। 2012 की शुरुआत से मेरा पति अक्सर डॉक्टरों से मिलने और व्यापार करने के लिए वापस चीन चला जाता, और छह महीने में केवल एक बार ही घर वापस आता। हर बार जब वह वापस आता, तो सिर्फ पैसा लेने के लिए। वह मुझसे कहता कि जिस कंपनी को वह चीन में चला रहा है, उसे अपनी लागतें पूरी करने के लिए धन की आवश्यकता है, पर मेरे प्रति वह पूरी तरह से उदासीन रहता। इस तरह हम मुश्किल से तीनेक साल ही एक साथ रहे, और हमारे रिश्ते में और दरार पैदा हो गई।

आख़िरकार सितंबर 2015 में हमने तलाक ले लिया। मुझे सबसे ज़्यादा दुख इस बात का था कि जब हम अपनी संपत्ति का बँटवारा कर रहे थे, तो मेरे पति ने मुझसे एक अनुबंध पर हस्ताक्षर करवाने के लिए एक वकील तक अधिकृत कर लिया, उस अनुबंध में कहा गया था कि अगर अदालत ने हमारे तलाक को मंजूरी नहीं दी, तो मुझे एक हफ्ते के भीतर अपनी सारी संपत्ति अपने पति को देनी होगी। एक अन्य वकील ने मुझे इस पर सावधानी से विचार करने के लिए कहा: अगर मैंने इस अनुबंध पर हस्ताक्षर किए, तो यह मेरे लिए बहुत हानिकारक होगा। उसने कहा कि वह मुझे एक समझौता लिखने में मदद कर सकता है, जो मुझे गुज़ारा-भत्ता दिलाएगा। अपने पति को इतना कठोर और निर्दयी देखकर मुझे बहुत निराशा हुई। प्यार करने से लेकर शादी करने तक, लगभग एक दशक तक मैंने अपने पति और इस परिवार को सब-कुछ दिया, जिसकी किसी धनराशि या भौतिक संपत्ति से तुलना नहीं की जा सकती। लेकिन अब चूँकि मेरा पति मुझे गर्भवती नहीं कर पाया, इसलिए उसने और उसके परिवार ने बिना मेरी भावनाओं का जरा भी विचार किए, सारा दोष मुझ पर मढ़ दिया और मेरे प्रति संगदिल हो गया। मैंने इतना कुछ किया, पर बदले में मुझे अत्यधिक दर्द और संताप ही मिला। मैं टूट गयी। मैं इस परिवार के साथ अब कोई संबंध नहीं रखना चाहती थी। मैं बस जल्द से जल्द इस घर को छोड़ देना चाहती थी और इन लोगों से बहुत दूर चली जाना चाहती थी, जिन्होंने मुझे इतनी गहरी चोट पहुँचाई थी। इसलिए बिना किसी हिचकिचाहट के मैंने हस्ताक्षर कर दिए।

तलाक के बाद मैंने खुद को बहुत असहाय महसूस किया। मैं नहीं जानती थी कि मैं किस पर विश्वास कर सकती हूँ या किसके पास जाकर अपनी भावनाएँ साझा कर सकती हूँ। जितनी बार भी मैंने अपनी असफल शादी के बारे में सोचा, उतनी ही बार मुझे बहुत अवसाद और दुख का अनुभव हुआ। मैंने अपनी वर्तमान स्थिति का पुन: परीक्षण किया। एक बच्चा पाने के लिए मैंने हार्मोन की इतनी ज़्यादा दवा ली थी कि मेरा वजन पहले से आधा बढ़ गया था। मुझे इतना डर था कि लोग अब मुझे इस ख़स्ता हालत, इस मुश्किल स्थिति में देखेंगे। ऊपर से मैंने मजबूत होने का दिखावा किया, पर दिल में मैं बहुत कमज़ोर महसूस करती थी। मैंने वास्तव में एक ऐसे दिन की कामना की थी, जब मैं एक ऐसी ज़िंदगी जी पाऊँ, जहाँ मेरी आत्मा आज़ाद हो सके। इसी क्षण से मुझे परमेश्वर पर विश्वास करने की इच्छा होने लगी।

इसके कुछ ही समय बाद, एक दिन मॉल में कपड़े खरीदते समय अचानक कार्मेन से मेरी मुलाकात हो गयी। वह मेरी मदद करने को बहुत उत्सुक थी और हमने एक-दूसरे के फोन नंबर ले लिए। बाद में मैंने वीचैट पर पोस्ट किया हुआ उसका एक संदेश देखा, जिससे मुझे पता चला कि वह ईसाई है। कार्मेन अक्सर मनुष्य के लिए परमेश्वर का प्रेम मुझसे साझा करती, जिससे मैं अपने दिल में बहुत द्रवित अनुभव करती। धीरे-धीरे मुझे पता चला कि मैं, जो हमेशा दूसरों के साथ भावनात्मक संबंध रखने से बचती थी, अपना दिल खोलकर अन्य लोगों के साथ बातचीत करने की इच्छा करने लगी हूँ। जब कार्मेन और मैं एक-दूसरे से परिचित हो गईं, तो पिछले कई वर्षों में मैंने अपने दिल में जो कष्ट सहे थे, वे सब बाहर निकलने लगे। कार्मेन ने वास्तव में मेरी पीड़ा को समझा, और उसने भी मेरे साथ एक ऐसा ही अनुभव साझा किया, जिससे वह गुज़री थी। मुझे लगा कि मैं ऐसी इंसान से मिली हूँ, जो वास्तव में परवाह करती है, इससे मेरा दिल गर्मजोशी से भर गया। एक दिन कार्मेन ने मुझे एक बहन के घर पर आमंत्रित किया, जहाँ मैं सर्वशक्तिमान परमेश्वर की कलीसिया के भाई केविन और कई अन्य बहनों से मिली। उनके साथ रहकर मैंने महसूस किया कि वे उन लोगों से बहुत अलग हैं, जिनसे मैं अतीत में मिली थी। जब भी मैं अन्य लोगों के साथ होती थी, चाहे वे मेरे रिश्तेदार या दोस्त ही क्यों न होते हों, तो मुझे ऐसा लगता कि जब मैं उनके सामने अपना दिल खोलती हूँ, तो वे मुझे वास्तव में समझ नहीं पाते। उलटे मैं डरती कि मेरी विपत्तियों का उनके द्वारा मजाक उड़ाया जाएगा, इसलिए उनमें से किसी के साथ भी अपनी भावनाएँ साझा करने की मेरी इच्छा न होती। जबकि कार्मेन और इन लोगों के साथ मैं सहज अनुभव करती, क्योंकि ये सब लोग मेरे कष्ट समझते थे और अपने अनुभव भी मेरे साथ साझा करते थे। मैं कभी कल्पना भी नहीं कर सकती थी कि यहाँ मैं इन सबके सामने, जिनसे कि मैं पहली बार मिली थी, अपना दिल खोल सकती हूँ और इन सबसे बात कर सकती हूँ, और किस तरह हम एक-दूसरे के साथ अपने अनुभव साझा करते हैं। मुझे ऐसा महसूस हुआ कि इन भाई-बहनों ने मेरे साथ मेरे अपने परिवार से अधिक अपने रिश्तेदार की तरह व्यवहार किया, जो मेरे साथ इस दुनिया में पिछले कई दशकों में पहले कभी नहीं हुआ था, जिससे मैंने अपने को भीतर से बहुत द्रवित अनुभव किया।

बाद में, हम सभी सर्वशक्तिमान परमेश्वर की कलीसिया की एंजेलिना की संगीतमय कहानी देखने के लिए एकत्र हुए, जिससे मेरा दिल उद्वेलित हो गया। फ़िल्म की कहानी बहुत सच्ची थी: एक बच्चे के रूप में फ़िल्म की नायिका अपने दोस्तों के साथ मासूमियत और निर्मलता के साथ खेला करती थी, लेकिन जब वे बड़े हो गए और परस्पर विरोधी हित रखने लगे, तो सभी के दिल बदलने लगे। वे एक-दूसरे के ख़िलाफ़ योजना बनाने लगे, यहाँ तक कि एक-दूसरे के दुश्मन बन गए और आपस में लड़ने लगे। अब उनमें कहने के लिए भी कोई स्नेह या मित्रता नहीं रह गयी थी। मैं उन सभी वर्षों के बारे में सोचे बिना नहीं रह पाई, जब मेरे पति और मैंने मिलकर संघर्ष किया था। पर चूँकि हमारा कोई बच्चा नहीं हुआ, इसलिए हमारा रिश्ता टूट गया, और आखिर में जब हमारी संपत्ति विभाजित करने का समय आया, तो मेरा पति मुझसे वास्तव में पाई-पाई के लिए लड़ा। इसने मुझे यह सोचने पर मजबूर कर दिया कि लोग वास्तव में कितने खराब हैं; जब उनके अपने हित दाँव पर लगते हैं, तो सभी भावनाएँ भुला दी जाती हैं। सौभाग्य से, फ़िल्म की नायिका अंततः परमेश्वर को पा लेती है और परमेश्वर के परिवार में लौट आती है, जहाँ अकेला परमेश्वर ही होता है, जिस पर वह भरोसा कर सकती है, और वह अब अकेली नहीं है, न ही वह ख़ुद को अनिश्चित और असहाय महसूस करती है। यह देखकर मैंने इतना द्रवित अनुभव किया कि मेरी आँखों में आँसू भर आए। मैंने मन में सोचा: "जब एंजेलिना परमेश्वर के पास लौटी, तो उसने जीवित रहने के लिए पहना हुआ नक़ाब उतार दिया; वह वास्तव में परमेश्वर की उपस्थिति में रहने लगी, उसका उद्धार प्राप्त किया और एक मुक्त और निर्बाध जीवन जीने में सक्षम रही। सर्वशक्तिमान परमेश्वर निश्चित रूप से मुझे भी बचाएगा, ताकि मैं भी एंजेलिना की तरह ही ख़ुशी से जी सकूँ।" फिल्म में मैंने सर्वशक्तिमान परमेश्वर को यह कहते सुना: "सर्वशक्तिमान के जीवन के प्रावधान से भटके हुए मनुष्य, अस्तित्व के उद्देश्य से अनभिज्ञ हैं, लेकिन फिर भी मृत्यु से डरते हैं। उनके पास मदद या सहारा नहीं है, लेकिन फिर भी वे अपनी आंखों को बंद करने के अनिच्छुक हैं, इस दुनिया में एक अधम अस्तित्व को घसीटने के लिए खुद को मजबूत बनाते हैं, जो अपनी आत्मा के बोध के बगैर बस माँस के बोरे हैं। तुम अन्य लोगों की तरह ही, आशारहित और उद्देश्यहीन होकर जीते हो। केवल पौराणिक कथा का पवित्र जन ही उन लोगों को बचाएगा, जो अपने दु:ख में कराहते हुए उसके आगमन के लिए बहुत ही बेताब हैं। अभी तक, चेतनाविहीन लोगों को इस तरह के विश्वास का एहसास नहीं हुआ है। फिर भी, लोग अभी भी इसके लिए तरस रहे हैं। सर्वशक्तिमान ने हुरी तरह से पीड़ित इन लोगों पर दया की है; साथ ही, वह उन लोगों से तंग आ गया है, जिनमें चेतना की कमी है, क्योंकि उसे मनुष्य से जवाब पाने के लिए बहुत लंबा इंतजार करना पड़ा है। वह तुम्हारे हृदय की, तुम्हारी आत्मा की तलाश करना चाहता है, तुम्हें पानी और भोजन देना और तुम्हें जगाना चाहता है, ताकि अब तुम भूखे और प्यासे न रहो। जब तुम थक जाओ और तुम्हें इस दुनिया की बेरंग उजड़ेपन का कुछ-कुछ अहसास होने लगे, तो तुम हारना मत, रोना मत। द्रष्टा, सर्वशक्तिमान परमेश्वर, किसी भी समय तुम्हारे आगमन को गले लगा लेगा। वह तुम्हारी बगल में पहरा दे रहा है, तुम्हारे लौट आने का इंतजार कर रहा है। वह उस दिन की प्रतीक्षा कर रहा है जिस दिन तुम अचानक अपनी याददाश्त फिर से पा लोगे: जब तुम्हें यह एहसास होगा कि तुम परमेश्वर से आए हो लेकिन किसी अज्ञात समय में तुमने अपनी दिशा खो दी थी, किसी अज्ञात समय में तुम सड़क पर होश खो बैठे थे, और किसी अज्ञात समय में तुमने एक 'पिता' को पा लिया था; इसके अलावा, जब तुम्हें एहसास होगा कि सर्वशक्तिमान तो हमेशा से ही तुम पर नज़र रखे हुए है, तुम्हारी वापसी के लिए बहुत लंबे समय से इंतजार कर रहा है" (वचन, खंड 1, परमेश्वर का प्रकटन और कार्य, सर्वशक्तिमान की आह)। ये वचन सुनने के बाद ऐसा लगा, जैसे मेरी माँ मुझे बुला रही है, और मैं अपनी माँ के पास लौट आयी हूँ, जहाँ मुझे अपने दिल में एक अतुलनीय गर्मजोशी महसूस हुई। जैसा कि पता चला, परमेश्वर हमेशा मेरे साथ रहकर मुझ पर नज़र रखता था और मेरी वापसी का इंतज़ार करता था। मैं अब अकेली नहीं थी। परमेश्वर मेरी दुर्दशा और ज़रूरतों से अवगत था। जब मुझे सबसे ज़्यादा ज़रूरत थी, जब मेरी आत्मा सबसे अधिक पीड़ित थी, तब सुसमाचार का प्रवचन देने वाले इन भाई-बहनों के माध्यम से वह मुझे परमेश्वर के घर में वापस लाया, जहाँ मैंने परमेश्वर का उद्धार प्राप्त किया और अपने प्रति परमेश्वर के प्रेम का आनंद उठाया। उस क्षण मैंने अपने आपको एक खोए हुए बच्चे की तरह महसूस किया, जिसे आख़िरकार अपना घर और परिवार मिल गया, और मुझे वास्तव में सच्ची ख़ुशी महसूस हुई!

इसके बाद, मैंने कलीसियाई जीवन जीना शुरू कर दिया और सर्वशक्तिमान परमेश्वर का वचन पढ़ने पर मैंने अनुभव किया कि मुझे कुछ ऐसा मिला है, जिस पर मैं वास्तव में भरोसा कर सकती हूँ, अब मेरे जीवन में एक उद्देश्य और एक दिशा है। पर चूँकि मैंने सच्चाई के बारे में बहुत कम समझा, इसलिए हर बार जब भी मैंने अपनी असफल शादी के बारे में सोचा, मुझे अपने दिल में दर्द महसूस हुआ। जिस तरह से मेरे पति के परिवार ने मेरे साथ बरताव किया, उससे मुझे नफ़रत थी, और हर बार जब भी मैं उसके बारे में सोचती थी, मैं दर्द से तड़प उठती। इसलिए मैंने अपनी परेशानियों के बारे में पमेश्वर से प्रार्थना की, और भाई-बहनों के साथ संगति कर उन्हें अपनी समस्याओं के बारे खुलकर बताया, और उनके हल के लिए सच्चाई की तलाश की। एक बार भाई केविन ने सर्वशक्तिमान परमेश्वर के वचनों के इस अंश को मेरे साथ साझा किया: "मनुष्य इन विभिन्न अवधियों में परमेश्वर के साथ चला है, फिर भी वह नहीं जानता कि परमेश्वर सभी चीज़ों और जीवित प्राणियों की नियति पर शासन करता है, न ही यह जानता है कि कैसे परमेश्वर सभी चीज़ों को आयोजित और निर्देशित करता है। इसने मनुष्य को अनादि काल से आज तक भ्रम में रखा है। जहाँ तक कारण का सवाल है, ऐसा इसलिए नहीं है क्योंकि परमेश्वर के तरीके बहुत छिपे हुए हैं, न इसलिए कि परमेश्वर की योजना अभी तक साकार नहीं हुई है, बल्कि इसलिए है कि मनुष्य का हृदय और आत्मा परमेश्वर से बहुत दूर हैं, उतनी दूर, जहाँ मनुष्य परमेश्वर का अनुसरण करते हुए भी शैतान की सेवा में बना रहता है—और उसे इसका भान भी नहीं होता। कोई भी सक्रिय रूप से परमेश्वर के पदचिह्नों और उसके प्रकटन को नहीं खोजता और कोई भी परमेश्वर की देखभाल और सुरक्षा में रहने के लिए तैयार नहीं है। इसके बजाय, वे इस दुनिया के और दुष्ट मानवजाति द्वारा अनुसरण किए जाने वाले अस्तित्व के नियमों के अनुकूल होने के लिए, उस दुष्ट शैतान द्वारा किए जाने वाले क्षरण पर भरोसा करना चाहते हैं। इस बिंदु पर, मनुष्य का हृदय और आत्मा शैतान के लिए आभार व्यक्त करते उपहार और उसका भोजन बन गए हैं। इससे भी अधिक, मानव हृदय और आत्मा एक ऐसा स्थान बन गए हैं, जिसमें शैतान निवास कर सकता है, और वे शैतान के खेल का उपयुक्त मैदान बन गए हैं। इस तरह, मनुष्य अनजाने में मानव होने के सिद्धांतों और मानव-अस्तित्व के मूल्य और अर्थ के बारे में अपनी समझ को खो देता है। परमेश्वर की व्यवस्थाएँ और परमेश्वर और मनुष्य के बीच का प्रतिज्ञा-पत्र धीरे-धीरे मनुष्य के हृदय में धुँधला होता जाता है, और वह परमेश्वर की तलाश करना या उस पर ध्यान देना बंद कर देता है। समय बीतने के साथ मनुष्य अब यह नहीं समझता कि परमेश्वर ने उसे क्यों बनाया है, न ही वह उन वचनों को जो परमेश्वर के मुख से आते हैं और न उस सबको समझता है, जो परमेश्वर से आता है। मनुष्य फिर परमेश्वर की व्यवस्थाओं और आदेशों का विरोध करने लगता है, और उसका हृदय और आत्मा शिथिल हो जाते हैं...। परमेश्वर उस मनुष्य को खो देता है, जिसे उसने मूल रूप से बनाया था, और मनुष्य अपनी शुरुआत का मूल खो देता है : यही इस मानव-जाति की त्रासदी है" (वचन, खंड 1, परमेश्वर का प्रकटन और कार्य, परमेश्वर मनुष्य के जीवन का स्रोत है)। इसके बाद भाई केविन ने इस पर संगति करके मुझे बताया, "हमारे जीवन के इतने कष्ट से भरे होने का कारण यह है कि हम शैतान के विचारों, नज़रियों और जीवन के सिद्धांतों को स्वीकार करते हैं, और हमें शैतान द्वारा नुकसान पहुँचाया और भ्रष्ट किया जाता है। वास्तव में, शैतान ने हजारों सालों से मानव-जाति को भ्रष्ट किया है। अब लंबे समय से हम उन सब चीजों के अभ्यस्त हो गए हैं, जो शैतान ने हमारे भीतर बैठा दी हैं। हम जीवित रहने के शैतान के नियमों पर भरोसा करते हैं, जिससे हम सभी अपने स्वयं के लाभ के सिवाय सबके प्रति अंधे, स्वार्थी, घृणित और अविवेकी हो गए हैं। तुम्हारे पूर्व पति का परिवार तुम्हारे साथ उस तरह से व्यवहार इसलिए कर पाया, क्योंकि वे लोग भी ऐसे सामंती विचारों से नियंत्रित थे, जैसे 'पूर्वजों का वंश आगे बढ़ाओ,' 'अयोग्य संतान होने के तीन लक्षण हैं, कोई बेटा पैदा न करना उनमें से सबसे बुरा है,' और 'बच्चों को बुढ़ापे की लाठी की तरह पालो', जो शैतान द्वारा उनमें डाले गए थे। और जब तुम्हारा पति तुम्हारी संपत्ति का बँटवारा कर रहा था, तो उसने तुम्हारे साथ बरसों पति-पत्नी के रूप में बिताए समय का बिलकुल विचार नहीं किया, मेरा पति भी जीवित रहने के ऐसे ही नियमों से प्रभावित और नियंत्रित था, जैसे कि 'पैसा पहले है' और 'स्वर्ग उन लोगों को नष्ट कर देता है जो स्वयं के लिए नहीं हैं', और वह स्वार्थी और संवेदनाहीन हो गया था। शैतान के भ्रष्टाचार के कारण लोग आसानी से एक-दूसरे के साथ मिलजुल नहीं सकते, हमारे जीवन में ऐसी कोई ख़ुशी नहीं है जिसकी चर्चा की जा सके। शैतान के के संतापों के कारण ही हम सभी दुखों का अनुभव करते हैं। हमारे समस्त परिवार भी शैतान से पीड़ित हैं, पूरी मानव-जाति शैतान के अधीन है, और शैतान के हाथों नुकसान उठाने के अतिरिक्त कुछ नहीं कर सकती। इसलिए, परमेश्वर के मार्गदर्शन के बिना जो लोग शैतान के दर्शन और सिद्धांतों से जीवन जीते हैं, वे सच्चे आनंद और ख़ुशी से रहित जीवन जीते हैं। अपने जीवन में हमें जिस चीज की सबसे ज्यादा ज़रूरत है, वह भौतिक संपदा या हमारे परिवारों का प्यार नहीं है, बल्कि परमेश्वर का उद्धार है। हमें परमेश्वर के वचन द्वारा पोषण की आवश्यकता है। अकेला परमेश्वर ही हमें शैतान के भ्रष्टाचार और संताप से दूर कर सकता है, हमारे विवेक और विचार-शक्ति को बहाल कर सकता है, जिससे हम सच्चे लोगों की तरह रह सकते हैं और स्वतंत्रता और मुक्ति प्राप्त कर सकते हैं।" भाई केविन की संगति सुनने के बाद, मुझे अचानक एहसास हुआ: तो दर्द में जीने वाली मैं अकेली ही नहीं हूँ, बल्कि शैतान द्वारा पूरी मानव-जाति को मूर्ख बनाया और भ्रष्ट किया गया है, और हम सभी पीड़ा में संघर्ष कर रहे हैं। केवल परमेश्वर के सामने आकर और परमेश्वर का उद्धार स्वीकार करके ही लोग शैतान के संताप से दूर हो सकते हैं, और इस दुख से पार पा सकते हैं। यह ख़ुशी और मुक्ति प्राप्त करने का एकमात्र तरीका है। जब मैंने यह समझ लिया, तो मेरे मन ने एकदम स्पष्ट हो गया, और मुझे ऐसा लगा कि मैं आजाद हूँ।

जब मैंने आदमी के दर्द में जीने का मूल कारण समझ लिया, तो मुझे समझ में आ गया कि मेरे और मेरे पूर्व पति के परिवार के बीच नाराज़गी शैतान के संताप के कारण हुई थी, यहाँ तक कि मैं उन्हें आज़माने और माफ़ करने के तथा उनके प्रति द्वेष छोड़ने के लिए भी तैयार हो गई। जब मैंने परमेश्वर के वचन को व्यवहार में लाना शुरू किया, तो मुझे अपने दिल में बहुत अधिक ख़ुशी महसूस हुई। अगस्त 2016 में, एक दिन मैं सड़क पर अपने पूर्व पति से टकरा गई। हमने एक-दूसरे को शुभकामनाएँ दीं और मुझे दिल में स्पष्ट अनुभव हुआ कि मैं अब उसे नाराज़ नहीं हूँ, क्योंकि मैं जानती थी कि वह शैतान के संतापों के साथ जी रहा है, और उसे शैतान द्वारा मूर्ख बनाया गया तथा संतप्त किया गया है। अगर मेरे पास अवसर होता, तो मैं अंत के दिनों का परमेश्वर का सुसमाचार उसके सामने प्रसारित कर देती, ताकि वह भी परमेश्वर के सामने आ सके और सर्जक का उद्धार प्राप्त कर सके। उस क्षण मैंने महसूस किया कि परमेश्वर वास्तव में बहुत प्यारा है, और परमेश्वर का वचन सत्य है। इसलिए अगर हम परमेश्वर के सामने आकरउसका उद्धार प्राप्त करें, तो हम ख़ुद को शैतान के बंधन से मुक्त कर सकते हैं, स्वतंत्रता और मुक्ति प्राप्त करके सुखी और धन्य जीवन जी सकते हैं।

जब भी मैं कनान की धरती पर आनंद के नृत्य व गायन का वीडियो देखती हूँ, तो मुझे बहुत खुशी होती है, और मुझे लगता है कि इस भजन के वचन पूरी तरह से मेरी भावनाओं को अभिव्यक्त करते हैं: "मैं ईश्वर के परिवार में लौट आया, जोश और खुशियों से भरकर। नाज़ है सच्चे प्रभु जाना तुझे, दिल अपना मैंने किया तुझे अर्पण। आँसुओं की घाटी से गुज़रा मगर, देखा है मैंने प्रेम प्रभु का। दिन-ब दिन बढ़ता प्रभु में प्रेम मेरा, है प्रभु मेरी खुशियों का खज़ाना। उसकी सुंदरता पे मोहित मेरा दिल, जुड़ा है बस प्रभु से। कितना भी चाहूँ प्रेम पूरा ना होगा, प्रभु महिमा के गीत दिल में मेरे।" जब मैं उस मार्ग की ओर पीछे मुड़कर देखती हूँ जिसका मैंने अनुसरण किया, तो चाहे मुझे उस पर कुछ भी अनुभव क्यों न हुआ हो, परमेश्वर हमेशा मेरे साथ रहा और मुझ पर नज़र बनाए रहा, अंत में वह मुझे वापस अपने परिवार में ले गया। अब मैं हर दिन स्वयं को सर्वशक्तिमान परमेश्वर के वचन द्वारा सिंचित किए जाने और अपनी देखभाल किए जाने का आनंद प्राप्त करती हूँ। मैं अपने भीतर जिस दर्द को महसूस करती थी, वह दूर हो गया है, मैंने अपने जीवन में दिशा पा ली है और सच्ची स्वतंत्रता तथा ख़ुशी प्राप्त कर ली है। मुझे बचाने के लिए परमेश्वर का शुक्रिया। मैं सत्य पर चलने का प्रयास करूँगी और परमेश्वर के प्रेम के प्रतिदान के लिए एक सृजन के रूप में अपना कर्तव्य निभाने की हर संभव कोशिश करूँगी!


40. एक अलग प्रकार का उद्धार

हुआंग ली, चीन

मैं करिश्माई ईसाई धर्म की एक साधारण विश्वासी हुआ करती थी। जब से मैंने प्रभु में विश्वास करना शुरू किया, तब से मैंने हर एक सेवा समारोह में भाग लिया है। मैं ऐसा खास तौर पर इसलिए करती थी क्योंकि मैं जानती थी कि हम अंत के दिनों में हैं और बाइबल में प्रभु की वापसी के बारे में भविष्यवाणियाँ मूल रूप से पूरी हो चुकी हैं; प्रभु जल्द ही लौटेंगे, इसलिए उत्सुकता से उनकी वापसी का इंतजार करते हुए, मैंने और भी उत्साह से सेवा समारोहों में भाग लिया, जिससे कहीं ऐसा न हो कि मैं प्रभु से मिलने का मौका चूक जाऊँ।

एक दिन, मेरी छोटी बहन आई और मुझसे खुशी से बोली, "सुनिए, मैं आज आपको बेहतरीन खबर बताने आयी हूँ—प्रभु यीशु लौट आए हैं! और तो और, वह देह में लौट आए हैं; वे सत्य व्यक्त कर रहे हैं और मनुष्य का न्याय करने और उसे शुद्ध करने के लिए अंतिम दिनों का अपना कार्य कर रहे हैं, जिससे बाइबल की यह भविष्यवाणी पूरी होती है: 'क्योंकि वह समय आ पहुँचा है कि पहले परमेश्‍वर के लोगों का न्याय किया जाए' (1 पतरस 4:17)। समय बर्बाद मत कीजिये—परमेश्वर के नए काम का अनुसरण कीजिये!" जब मैंने यह खबर सुनी कि प्रभु लौट आए हैं, तो मैं हैरान थी साथ ही मेरे मन में शक भी था। मैंने कहा, "प्रकाशितवाक्य की पुस्तक में कहा गया है, 'देखो, वह बादलों के साथ आनेवाला है, और हर एक आँख उसे देखेगी' (प्रकाशितवाक्य 1:7)। पादरी और एल्डर अक्सर हमें बताते हैं कि जब प्रभु वापस आएंगे, तो वह एक सफेद बादल पर सवार होकर हमारे पास आएंगे। तुम कह रही हो हो कि प्रभु लौट आए हैं और वह देह में आए हैं। यह कैसे मुमकिन है?" मेरी बहन ने दृढ़तापूर्वक कहा, "आप कहती हैं कि प्रभु यीशु बादलों के साथ लौटेंगे, लेकिन क्या आप इसके बारे में निश्चित हैं? बाइबल में भी भविष्यद्वाणी की गयी है: 'देख, मैं चोर के समान आता हूँ' (प्रकाशितवाक्य 16:15)। और 'आधी रात को धूम मची: "देखो, दूल्हा आ रहा है! उससे भेंट करने के लिये चलो"' (मत्ती 25:6)। क्या आप यह कहने की हिम्मत करती हैं कि प्रभु संभवतः गुप्त रूप से आ ही नहीं सकते? प्रभु की वापसी में एक रहस्य है, इसलिए हमें खुले दिमाग से तलाश करनी चाहिए! यदि हम अपनी धारणाओं और कल्पनाओं से चिपके रहे, तो फिर हम प्रभु की वापसी का स्वागत कैसे कर सकते हैं?" लेकिन उसकी किसी संगति का मुझ पर कोई असर नहीं हुआ, इसके बजाय मैं यही मानती रही कि प्रभु एक सफेद बादल पर लौटेंगे और उनका देह में आना संभव नहीं हो सकता है। बाद में, उसने परिवार के बाकी सदस्यों को सुसमाचार सुनाया। उसके कई बार अपनी संगति साझा करने के बाद, मेरे पति, मेरे छोटे बेटे और उसकी पत्नी (जो सभी अविश्वासी थे) ने सर्वशक्तिमान परमेश्वर के अंत दिनों के कार्य को स्वीकार कर लिया। फिर भी मैं अपनी धारणाओं से चिपकी रही और उसे स्वीकार करने से इनकार करती रही।

उसके बाद, मैंने अपनी पुरानी कलीसिया में सेवा समारोहों में भाग लेना जारी रखा, जबकि मेरे पति, मेरा छोटा बेटा और उसकी पत्नी, सभी सर्वशक्तिमान परमेश्वर की कलीसिया की सभाओं में भाग लेते थे। हर बार जब मैं सेवा समारोह से घर लौटती, तो मुझे कोई उत्साह महसूस नहीं होता था। लगता था कि सब कुछ बंधे-बंधाये ढंग से होता है; मेरा दिल खाली था और मुझे कुछ नहीं प्राप्त हो रहा था। दूसरी ओर, जब वे लोग एक सभा से लौटते थे, तो हमेशा बहुत खुश होते थे, और वे अक्सर एक साथ संगति और कुछ बातों पर विचार किया करते थे जैसे कि समस्याओं का सामना करने पर वे किन भ्रष्ट स्वभावों को प्रकट करते हैं, उन्हें परमेश्वर की इच्छा की तलाश कैसे करनी चाहिए, स्वयं को कैसे जानना है और स्वयं पर मनन कैसे करना चाहिए। वे इस बात पर भी चर्चा करते थे कि सत्य का अभ्यास कैसे करना है, परमेश्वर के वचनों के अनुसार कैसे जीना है, अपने भ्रष्ट स्वभावों को कैसे हटाना है, शुद्ध कैसे होना है, इत्यादि। उन्हें इन बातों पर चर्चा करते हुए सुनकर मुझे बड़ी हैरानी होती थी, और मैं सोचती थी: "उन्हें विश्वास करते हुए थोड़ा ही समय तो हुआ है; यह कैसे है कि वे जानते हैं कि समस्याओं का सामना करने पर उन्हें परमेश्वर की इच्छा की तलाश करने की ज़रूरत है, वे अभ्यास का मार्ग खोजने में सक्षम हैं, और वे जो कुछ भी कहते हैं वह बहुत ही उचित होता है? मैंने इतने वर्षों से प्रभु यीशु पर विश्वास किया है; मैंने प्रार्थना की, सेवा समारोह में भाग लिया और नियम से बाइबल पढ़ी है, तो जब मेरे साथ कुछ होता है तो मैं प्रभु की इच्छा को कभी क्यों नहीं समझ पाती? यह बस मेरे साथ नहीं होता, मेरी कलीसिया में मेरे सभी भाई-बहन ऐसे ही हैं। हम तमाम पापों से बंधे हैं और स्वयं को मुक्त नहीं कर पाते हैं; हमारी आत्माएं मुरझा गई हैं, काली और आशाहीन हो गयी हैं, हमें लगता है कि हम प्रभु से और दूर होते जा रहे हैं। आखिर हो क्या रहा है?" जिन विषयों पर वे चर्चा करते थे, वे इतने ताज़ा और नए थे, वे बात करते थे कि वे किस तरह के भ्रष्ट स्वभावों को प्रकट करते हैं, कैसे मनन-चिंतन करना है और स्वयं को जानना है, कैसे शुद्ध होना है, इत्यादि। मैंने इतने सालों तक प्रभु पर विश्वास किया, लेकिन अपनी कलीसिया में पादरियों या एल्डरों को इन बातों पर उपदेश देते कभी नहीं सुना था, और मैं समझ ही नहीं पा रही थी कि वे इतना सब कैसे समझ गए! मैं बड़ी उलझन में थी।

पलक झपकते ही फसल की कटाई का समय आ गया। मेरे दो बेटों ने अपनी मकई की फसल काटी और घर ले आए। बीते कई सालों से, मकई निकालने में मैं हमेशा पहले अपने बड़े बेटे की मदद करती थी, फिर अपने छोटे बेटे की, लेकिन इस साल मेरे छोटे बेटे और उसके परिवार ने अकेले ही सारा काम किया। मैंने मन में सोचा: "मैंने इस बार अपने छोटे बेटे के परिवार को उनके काम में मदद नहीं की, इसलिए उसकी पत्नी मुझसे ज़रूर नाराज़ होगी। वह कहेगी कि मैं पक्षपात कर रही हूँ।" लेकिन मुझे बड़ा आश्चर्य हुआ कि वह न केवल नाराज़ नहीं थी, बल्कि उसने मुझसे प्रसन्नता से कहा, "माँ, आपकी और पिताजी की उम्र हो रही है। हमारे काम में हमारी मदद करने के बारे में अब और चिंता न करें। बस अपनी सेहत का ख्याल रखिए!" उसे यह कहते सुनकर मुझे बहुत आश्चर्य हुआ। यह सच में पहली बार था जब उसने हमसे इतनी विचारशील बातें की थीं। उसने पहले कभी ऐसा कुछ नहीं कहा था! बाद में फिर से ऐसा ही हुआ। मैंने अपने बेटों और उनकी पत्नियों से कहा, "तुम लोगों के बच्चे मिडिल स्कूल शुरू करने वाले हैं, इसलिए मैं उनमें से प्रत्येक के लिए एक साइकिल खरीदूँगी।" मैंने अपने बड़े बेटे के बच्चे के लिए एक साइकिल खरीदी। लेकिन फिर कुछ बातें हो गईं और मेरे पास जो भी पैसे बचे थे, वे खर्च हो गए। मैं अब अपने छोटे बेटे के बच्चे के लिए साइकिल नहीं खरीद सकती थी। अंत में मेरी बहू की माँ ने उसके लिए एक साइकिल खरीदी। मुझे बुरा लगा और मैंने सोचा: "मेरी बहू ज़रूर मुझसे नाराज होगी और वह कहेगी कि मैं जो कहती हूँ, उस पर अमल नहीं करती।" लेकिन मुझे हैरत हुई कि न केवल वह नाराज़ नहीं थी, बल्कि उसने मुझे यह कहकर सांत्वना भी दी, "माँ, मेरे बच्चे के लिए साइकिल न खरीद पाने पर अफसोस मत कीजिये। आप और पिताजी अब से अपने पैसे संभालकर रखिए और इसे अपने ऊपर खर्च कीजिये। हमारे बारे में चिंता मत कीजिये!" मैं इन दोनों घटनाओं से बहुत ही हैरान थी। जबसे मेरी बहू ने सर्वशक्तिमान परमेश्वर में विश्वास करना शुरू किया था, तबसे वह मेरे साथ चीजों को लेकर झगड़ती नहीं थी, बल्कि हमारा ख्याल करती थी, ध्यान रखती थी—वह वास्तव में बदल गई थी। मेरे पति का गुस्सा भी हर वक्त नाक पर होता था—ज़रा सी बात पर वो आपा खो बैठते थे। लेकिन अब वह मुझसे बात करते हुए हमेशा मुस्कुराते रहते थे, यहाँ तक कि कभी-कभी जब मैं उनसे गुस्सा हो जाती, तो भी वह उसे धैर्यपूर्वक सहन कर लेते और मुझसे शांति से कहते, "हम एक ही परमेश्वर में विश्वास करते हैं। देह से हमारा संबंध पति-पत्नी का है, लेकिन आध्यात्मिक रूप से हम भाई-बहन हैं। हमें एक-दूसरे से प्यार करना चाहिए, एक-दूसरे को समझना और क्षमा करना चाहिए, परमेश्वर के वचन अनुसार जीना चाहिए। क्या तुम्हें ऐसा नहीं लगता? पहले मेरा गुस्सा बहुत बुरा हुआ करता था और मैं आसानी से आपा खो देता था। यह मेरे शैतानी भ्रष्ट स्वभाव का परिणाम था। मैं बहुत घमंडी और दंभी था, उचित मानवता से रहित था। अब, मैंने सर्वशक्तिमान परमेश्वर के बहुत सारे वचन पढ़ लिए हैं, मुझे समझ में आ गया है कि परमेश्वर का अंतिम दिनों का कार्य, वचनों को व्यक्त करके मानवजाति को बचाना है। परमेश्वर के उद्धार को प्राप्त करने की कोशिश करते हुए, लोगों को परमेश्वर के वचनों को वास्तविक जीवन में व्यवहार में लाने और हर मामले को सत्य के सिद्धांतों के अनुसार संभालने की ज़रूरत है। मुझे अपने देह-सुख को त्यागना है, परमेश्वर के वचनों के अनुसार अभ्यास करना है और उचित मानव के समान जीना है।" अपने पति, बेटे और उसकी पत्नी को देखते हुए, मैं अपने दिल में विचार करती रही: "उन्होंने सर्वशक्तिमान परमेश्वर के अंतिम दिनों के कार्य को मात्र दो साल पहले ही स्वीकार किया है, तो वे लोग इतने कैसे बदल गए हैं? मैं इसका कायल होने को मजबूर हूँ। मैंने इतने वर्षों तक प्रभु में विश्वास किया है, मैं बाइबल पढ़ती हूँ और हर एक दिन प्रार्थना करती हूँ, तो इस पूरे समय मैं थोड़ा भी क्यों नहीं बदली? जब भी मेरे साथ कुछ घटित होता है, तो मैं हमेशा इस कदर पाप में क्यों डूब जाती हूँ कि खुद को निकाल नहीं पाती? केवल परमेश्वर में लोगों को बदलने की शक्ति है। क्या ऐसा हो सकता है कि जिस सर्वशक्तिमान परमेश्वर पर वे विश्वास करते हैं, वह लौटे हुए प्रभु यीशु हैं? अगर यह वास्तव में सत्य है और मैं इसे स्वीकार करने से इंकार करती हूँ, तो क्या प्रभु मुझे छोड़ नहीं देंगे? इतना महान उद्धार सामने होने पर भी अगर मैं इसे पाने में असफल रहूँ तो क्या मैं मूर्ख नहीं हूँ?" यह सोचकर, मैं चिंतित हुए बिना नहीं रह सकी। मैं इसकी तलाश और जाँच करना चाहती थी, लेकिन मैं अपने परिवार से इस बारे में बात करने से झेंप रही थी।

एक दिन जब मेरे पति बाहर थे, मैंने चुपके से वह किताब निकाल ली जो वे हमेशा पढ़ते रहते थे। जब मैंने आवरण को देखा, बड़े अक्षरों में लिखे चमकते हुए छ्ह सुनहरे शब्द "वचन देह में प्रकट होता है" मुझे दिखाई दिए। मैंने सोचा: "इस पुस्तक में आखिर क्या रहस्य है? यह लोगों को इतना बदल सकती है—मुझे इसे ध्यान से पढ़ना होगा।" सतर्कता से, मैंने किताब खोली और वहाँ लिखे इन वचनों को देखा: "यह देहधारण परमेश्वर का दूसरा देहधारण है, जो यीशु का कार्य पूरा होने के बाद हुआ है। निस्संदेह, यह देहधारण स्वतंत्र रूप से घटित नहीं होता; व्यवस्था के युग और अनुग्रह के युग के बाद यह कार्य का तीसरा चरण है। हर बार जब परमेश्वर कार्य का नया चरण आरंभ करता है, तो हमेशा एक नई शुरुआत होती है और वह हमेशा एक नया युग लाता है। इसलिए परमेश्वर के स्वभाव, उसके कार्य करने के तरीके, उसके कार्य के स्थल, और उसके नाम में भी परिवर्तन होते हैं। इसलिए कोई आश्चर्य नहीं कि मनुष्य के लिए नए युग में परमेश्वर के कार्य को स्वीकार करना कठिन होता है। परंतु इस बात की परवाह किए बिना कि मनुष्य द्वारा उसका कितना विरोध किया जाता है, परमेश्वर सदैव अपना कार्य करता रहता है, और सदैव समस्त मानवजाति का प्रगति के पथ पर मार्गदर्शन करता रहता है। जब यीशु मनुष्य के संसार में आया, तो उसने अनुग्रह के युग में प्रवेश कराया और व्यवस्था का युग समाप्त किया। अंत के दिनों के दौरान, परमेश्वर एक बार फिर देहधारी बन गया, और इस देहधारण के साथ उसने अनुग्रह का युग समाप्त किया और राज्य के युग में प्रवेश कराया। उन सबको, जो परमेश्वर के दूसरे देहधारण को स्वीकार करने में सक्षम हैं, राज्य के युग में ले जाया जाएगा, और इससे भी बढ़कर वे व्यक्तिगत रूप से परमेश्वर का मार्गदर्शन स्वीकार करने में सक्षम होंगे" (वचन, खंड 1, परमेश्वर का प्रकटन और कार्य, प्रस्तावना)। इसे पढ़ने के बाद, मैंने विचार किया: यदि परमेश्वर के दूसरे देहधारण ने अनुग्रह के युग को समाप्त कर दिया है, तो क्या यह हो सकता है कि परमेश्वर अब अनुग्रह के युग की कलीसियाओं में काम नहीं कर रहे हैं? क्या अब हम राज्य के युग में प्रवेश कर चुके हैं? यहाँ कहा गया है: "उन सबको, जो परमेश्वर के दूसरे देहधारण को स्वीकार करने में सक्षम हैं, राज्य के युग में ले जाया जाएगा, और इससे भी बढ़कर वे व्यक्तिगत रूप से परमेश्वर का मार्गदर्शन स्वीकार करने में सक्षम होंगे।" जबसे मेरे पति, मेरे बेटे और उसकी पत्नी ने सर्वशक्तिमान परमेश्वर के कार्य को स्वीकार किया है, तबसे वे वास्तव में बहुत बदल गए हैं। क्या यह संभव हो सकता है कि जिस सर्वशक्तिमान परमेश्वर में वो विश्वास रखते हैं, वह सच में लौट हुए प्रभु यीशु हों? क्या वे वास्तव में परमेश्वर के पदचिह्नों पर चल रहे हैं और परमेश्वर के व्यक्तिगत मार्गदर्शन को स्वीकार कर रहे हैं? अन्यथा, वे इतने सारे सत्य कैसे समझ सकते हैं और वे इतना कैसे बदल सकते हैं? यह पवित्र आत्मा के कार्य का परिणाम ही होगा—यह कुछ ऐसा नहीं है जिसे वे पवित्र आत्मा के कार्य के बिना अपने दम पर प्राप्त कर सकते हैं। मेरे मन में यह विचार आया ही था कि मैंने अचानक देखा कि मेरे पति घर आ रहे थे। मैंने जल्दी से वह पुस्तक जगह पर वापस रख दी, और सोचा: उन्हें नहीं पता चलना चाहिए कि मैं उनकी किताब पढ़ रही हूँ, नहीं तो वह मुझ पर हँसेंगे।

अगले दिन जब मेरे पति एक सभा में भाग लेने के लिए बाहर गए, तो मैंने एक बार फिर उस किताब को निकाला और पढ़ना शुरू किया। मैंने इस अंश को पढ़ा: "यद्यपि यीशु ने मनुष्यों के बीच अधिक कार्य किया, फिर भी उसने केवल समस्त मानवजाति की मुक्ति का कार्य पूरा किया और वह मनुष्य की पाप-बलि बना; उसने मनुष्य को उसके समस्त भ्रष्ट स्वभाव से छुटकारा नहीं दिलाया। मनुष्य को शैतान के प्रभाव से पूरी तरह से बचाने के लिए यीशु को न केवल पाप-बलि बनने और मनुष्य के पाप वहन करने की आवश्यकता थी, बल्कि मनुष्य को उसके शैतान द्वारा भ्रष्ट किए गए स्वभाव से मुक्त करने के लिए परमेश्वर को और भी बड़ा कार्य करने की आवश्यकता थी। और इसलिए, अब जबकि मनुष्य को उसके पापों के लिए क्षमा कर दिया गया है, परमेश्वर मनुष्य को नए युग में ले जाने के लिए वापस देह में लौट आया है, और उसने ताड़ना एवं न्याय का कार्य आरंभ कर दिया है। यह कार्य मनुष्य को एक उच्चतर क्षेत्र में ले गया है। वे सब, जो परमेश्वर के प्रभुत्व के अधीन समर्पण करेंगे, उच्चतर सत्य का आनंद लेंगे और अधिक बड़े आशीष प्राप्त करेंगे। वे वास्तव में ज्योति में निवास करेंगे और सत्य, मार्ग और जीवन प्राप्त करेंगे" (वचन, खंड 1, परमेश्वर का प्रकटन और कार्य, प्रस्तावना)। मैंने इस अंश पर बहुत सोच-विचार किया। प्रभु यीशु ने सारी मानवजाति को सूली पर चढ़कर छुटकारा दिलाया, लेकिन उन्होंने मनुष्य के भ्रष्ट स्वभावों को समाप्त नहीं किया। मनुष्य के भीतर एक पापी प्रकृति बनी हुई है—यह बिलकुल सच है। हम प्रभु में विश्वास करने वाले अक्सर प्रभु की शिक्षाओं का पालन करने में असफल रहते हैं; हम झूठ बोलते और धोखा देते हैं, हर दिन हम पाप करते हैं फिर कबूल करते हैं, लगातार पाप में लिप्त रहते हैं और खुद को पाप के बंधनों से मुक्त करने में असमर्थ हैं। यह एक निर्विवाद तथ्य है। तभी बाइबल में दर्ज परमेश्वर के इन वचनों का ध्यान आया: "इसलिये तुम पवित्र बनो, क्योंकि मैं पवित्र हूँ" (लैव्यव्यवस्था 11:45)। परमेश्वर चाहते हैं कि हम पवित्रता प्राप्त करें, और फिर भी हम अक्सर पाप करते हैं और प्रभु को नाराज करते हैं—यह पवित्र कैसे हो सकता है? परमेश्वर पवित्र हैं, उनके राज्य को कलंकित नहीं किया जा सकता है। तो हम, जो अक्सर पाप करते हैं, स्वर्ग के राज्य में कैसे प्रवेश कर सकते हैं? इस विचार ने मुझे थोड़ा निराश कर दिया, और मैंने इस अंश को फिर से पढ़ा: "मनुष्य को शैतान के प्रभाव से पूरी तरह से बचाने के लिए यीशु को न केवल पाप-बलि बनने और मनुष्य के पाप वहन करने की आवश्यकता थी, बल्कि मनुष्य को उसके शैतान द्वारा भ्रष्ट किए गए स्वभाव से मुक्त करने के लिए परमेश्वर को और भी बड़ा कार्य करने की आवश्यकता थी।" क्या ऐसा हो सकता है कि सर्वशक्तिमान परमेश्वर के अंतिम दिनों का कार्य लौट कर आए प्रभु यीशु द्वारा किया गया एक और भी बड़ा कार्य है? क्या ऐसा है कि हम केवल सर्वशक्तिमान परमेश्वर के न्याय को स्वीकारने और अनुभव करने के माध्यम से ही खुद को पाप से छुटकारा दिला सकते हैं, शुद्ध और रूपांतरित हो सकते हैं? क्या यह संभव है कि मेरे पति और मेरी बहू में आए बदलाव, सर्वशक्तिमान परमेश्वर के न्याय और ताड़ना के काम के उनके अनुभवों से आए हैं? मेरे पति, मेरे बेटे और उसकी पत्नी ने इतने कम समय के लिए परमेश्वर पर विश्वास किया है और फिर भी कुछ सत्य समझ चुके हैं, साथ ही वे अपने स्वयं के भ्रष्ट स्वभावों के बारे में अपनी समझ को स्पष्ट रूप से बता सकते हैं, उनके साथ जब कोई घटना हो जाती है तब वे परमेश्वर की इच्छा तलाश सकते हैं, अभ्यास का मार्ग खोज सकते हैं। जबकि, दूसरी ओर, मैंने कई वर्षों तक प्रभु पर विश्वास किया है, फिर भी अगर कोई मुझसे पूछे कि परमेश्वर में विश्वास वास्तव में क्या होता है या वास्तव में परमेश्वर की इच्छा क्या है, तो सच कहूँ, मेरा तो मुँह भी नहीं खुलेगा, अपने स्वभाव में किसी भी परिवर्तन की बात करना तो दूर की बात है। उन लोगों से तुलना करने पर मुझे वाकई शर्म महसूस हुई! ऐसा लग रहा था कि मुझे सर्वशक्तिमान परमेश्वर के अंतिम दिनों के कार्य की गंभीरता से जांच करनी ही होगी।

उसके बाद से, हर दिन मैं अपने पति की पीठ पीछे "वचन देह में प्रकट होता है", इस किताब को चुपके से पढ़ती थी। जितना अधिक मैं इसे पढ़ती, उतना ही अपने दिल के भीतर उज्जवल महसूस करती थी और उतना ही अधिक मुझे इसे पढ़ने में आनंद आता था। कभी-कभी मैं अपनी कलीसिया के सेवा समारोह में भी शामिल नहीं होना चाहती थी, बस घर पर रहकर इस पुस्तक को पढ़ती रहती थी। एक बार, मैंने सर्वशक्तिमान परमेश्वर के इन वचनों को पढ़ा: "मैं निश्चित रूप से उन सभी को प्रकाशित और प्रबुद्ध कर दूँगा जो धार्मिकता के लिए भूखे और प्यासे हैं और जो सच्ची निष्ठा से खोज करते हैं। मैं तुम सभी को आध्यात्मिक दुनिया के रहस्य और आगे का मार्ग दिखाऊँगा, जिससे तुम जितनी जल्दी हो सके अपने पुराने भ्रष्ट स्वभाव को दूर कर सको, ताकि तुम जीवन की परिपक्वता को प्राप्त कर सको और मेरे उपयुक्त बन सको, और सुसमाचार का काम तेज़ी से और बिना किसी बाधा के आगे बढ़ सके। तभी मेरी इच्छा संतुष्ट होगी, तभी परमेश्वर की छः हजार साल की प्रबंधन योजना, कम से कम समय में पूरी होगी। परमेश्वर राज्य को हासिल करेगा और नीचे पृथ्वी पर आ जाएगा, और हम एक साथ महिमा में प्रवेश करेंगे!" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 8)। तब मुझे प्रभु यीशु के ये वचन याद आ गए: "धन्य हैं वे, जो धार्मिकता के भूखे और प्यासे हैं, क्योंकि वे तृप्‍त किए जाएँगे" (मत्ती 5:6)। जितना मैंने पढ़ा, उतना ही मुझे लगता कि सर्वशक्तिमान परमेश्वर और प्रभु यीशु के वचनों का स्रोत एक ही है। उन दोनों के वचनों में अधिकार और शक्ति है, और इसलिए मुझे इसकी बहुत संभावना लगने लगी कि सर्वशक्तिमान परमेश्वर वास्तव में लौटे हुए प्रभु यीशु हैं! इस विचार से मैं स्तब्ध रह गयी: मुझे पता था कि अगर यह सच था तो मुझे सर्वशक्तिमान परमेश्वर के अंतिम दिनों के कार्य को स्वीकार करने की जल्दी करनी चाहिए क्योंकि अगर मैं इसे स्वीकार करने से इनकार करती रही तो मैं वास्तव में परमेश्वर के कार्य द्वारा पीछे छोड़ दी जाऊंगी! लेकिन मैं अपने परिवार को कैसे बता सकती थी? उन्होंने अतीत में मेरे साथ काफी सुसमाचार साझा किए थे, लेकिन मैंने इसे स्वीकार करने से हमेशा इनकार कर दिया था। अगर मैंने अब कहा कि मैं सर्वशक्तिमान परमेश्वर के अंतिम दिनों के कार्य को स्वीकार करने को तैयार हूँ, तो वे मेरे बारे में क्या सोचेंगे? जब मैं दुविधा के बीच डोल रही थी, परमेश्वर ने मेरे लिए एक रास्ता खोल दिया।

एक दिन, मेरी बहू और एक अन्य बहन मेरे साथ फिर से सुसमाचार साझा करने आईं। तब मैं जानती थी कि यह एक परमेश्वर द्वारा दिया गया अवसर था, इसलिए मैंने उन्हें ईमानदारी से बताया: "वास्तव में, मैं चुपके-चुपके सर्वशक्तिमान परमेश्वर के बहुत से वचनों को पढ़ती रही हूँ और मुझे लगता है कि ये वचन परमेश्वर से आते हैं। ऐसा हो ही नहीं सकता कि कोई इंसान ऐसे वचनों को कहे, जो इस तरह के अधिकार और शक्ति को धारण किए हुए हों।" मेरी बहू मुझे यह कहते हुए सुनकर चकित थी, उसने दूसरी बहन की तरफ देखा और खुशी से हँस पड़ी। मैंने आगे कहा: "लेकिन कुछ ऐसा है जो मैं अभी भी ठीक से समझ नहीं पायी हूँ। प्रभु यीशु ने भविष्यवाणी की है: 'तब वे मनुष्य के पुत्र को सामर्थ्य और बड़ी महिमा के साथ बादल पर आते देखेंगे' (लूका 21:27)। हम सभी विश्वासी प्रभु यीशु की वापसी के लिए, उनके सफेद बादल पर सवार होकर हमारे बीच आने के लिए लालायित हैं। लेकिन तुम लोग कहते हो कि प्रभु पहले ही लौट चुके हैं, सर्वशक्तिमान परमेश्वर लौटे कर आए प्रभु यीशु हैं। तो हमने प्रभु को सफेद बादल पर आते हुए क्यों नहीं देखा? कृपया इस पर मेरे साथ संगति करो।"

बहन ने गंभीरता से जवाब दिया, "परमेश्वर का धन्यवाद! जैसा कि हम सभी जानते हैं कि बाइबल में ऐसे कई पद हैं जो प्रभु की वापसी की भविष्यवाणी करते हैं। लेकिन अगर हम ध्यान से देखें, तो हम देखेंगे कि प्रभु की वापसी की भविष्यवाणी दो अलग-अलग तरीकों से की गई है: एक यह है कि प्रभु एक बादल पर खुलकर आएंगे और हर कोई उन्हें देखेगा, जैसे कि लूका 21:27 में कहा गया है: 'तब वे मनुष्य के पुत्र को सामर्थ्य और बड़ी महिमा के साथ बादल पर आते देखेंगे।' दूसरा यह है कि प्रभु गुप्त रूप से आएंगे, एक चोर की तरह और किसी को पता नहीं होगा, जैसा कि मत्ती 24:36 में कहा गया है: 'उस दिन और उस घड़ी के विषय में कोई नहीं जानता, न स्वर्ग के दूत और न पुत्र, परन्तु केवल पिता।' हम देख सकते हैं कि प्रभु का आगमन दो चरणों में होगा: पहला, वह गुप्त रूप से आएंगे, और अपने काम का एक चरण करने के बाद, उनके आगमन को जाहिर किया जाएगा। आप जिस बारे में बात कर रही हैं, वह प्रभु के खुलकर आने की भविष्यवाणी है, जबकि हम वर्तमान में उस चरण में हैं जहाँ उनके गुप्त आगमन की भविष्यवाणी पूरी की जा रही है। यह वह चरण है जिसमें परमेश्वर अपना कार्य करने और मानवजाति को बचाने के लिए देह बनते हैं। एक बार जब परमेश्वर का देह में काम खत्म हो जाएगा, तो वह खुलकर आएंगे ताकि सभी उन्हें देख सकें...।"

इस संगति को सुनने से मेरा दिल रोशन हो गया, और मैंने सोचा: "तो बात यह है, बाइबल में भविष्यवाणी की गई है कि प्रभु दो अलग-अलग तरीकों से आएंगे। सबसे पहले, वह गुप्त रूप से आएंगे, और बाद में वह खुलकर आएंगे—यह वास्तव में एक रहस्य है! मैं इतने सालों से बाइबल पढ़ रही हूँ, मुझे कभी इसका पता क्यों नहीं चला? लेकिन अब जब मैं इसके बारे में सोचती हूँ, तो मुझे यकीन है कि बात यही है!"

मेरी बहू ने मुझसे कहा, "माँ, वह समय जब सर्वशक्तिमान परमेश्वर वचनों से मनुष्य का न्याय करने और से शुद्ध करने के लिए देह में अपना काम करते हैं, वो चरण है जिसमें परमेश्वर गुप्त रूप से आते हैं और इसी समय परमेश्वर लोगों को उजागर करते हैं और हमें हमारे प्रकार के अनुसार अलग करते हैं। आइए सत्य के इस पहलू को बेहतर ढंग से समझने के लिए सर्वशक्तिमान परमेश्वर के वचनों को पढ़ें।" फिर उसने पढ़ा: "बहुत से लोगों को शायद इसकी परवाह न हो कि मैं क्या कहता हूँ, किंतु मैं ऐसे हर तथाकथित संत को, जो यीशु का अनुसरण करते हैं, बताना चाहता हूँ कि जब तुम लोग यीशु को एक श्वेत बादल पर स्वर्ग से उतरते अपनी आँखों से देखोगे, तो यह धार्मिकता के सूर्य का सार्वजनिक प्रकटन होगा। शायद वह तुम्हारे लिए एक बड़ी उत्तेजना का समय होगा, मगर तुम्हें पता होना चाहिए कि जिस समय तुम यीशु को स्वर्ग से उतरते देखोगे, यही वह समय भी होगा जब तुम दंडित किए जाने के लिए नीचे नरक में जाओगे। वह परमेश्वर की प्रबंधन योजना की समाप्ति का समय होगा, और वह समय होगा, जब परमेश्वर सज्जन को पुरस्कार और दुष्ट को दंड देगा। क्योंकि परमेश्वर का न्याय मनुष्य के देखने से पहले ही समाप्त हो चुका होगा, जब सिर्फ़ सत्य की अभिव्यक्ति होगी। वे जो सत्य को स्वीकार करते हैं और संकेतों की खोज नहीं करते और इस प्रकार शुद्ध कर दिए गए हैं, वे परमेश्वर के सिंहासन के सामने लौट चुके होंगे और सृष्टिकर्ता के आलिंगन में प्रवेश कर चुके होंगे। सिर्फ़ वे जो इस विश्वास में बने रहते हैं कि 'ऐसा यीशु जो श्वेत बादल पर सवारी नहीं करता, एक झूठा मसीह है' अनंत दंड के अधीन कर दिए जाएँगे, क्योंकि वे सिर्फ़ उस यीशु में विश्वास करते हैं जो संकेत प्रदर्शित करता है, पर उस यीशु को स्वीकार नहीं करते, जो कड़े न्याय की घोषणा करता है और जीवन का सच्चा मार्ग बताता है। इसलिए केवल यही हो सकता है कि जब यीशु खुलेआम श्वेत बादल पर वापस लौटे, तो वह उनके साथ निपटे। वे बहुत हठधर्मी, अपने आप में बहुत आश्वस्त, बहुत अभिमानी हैं। ऐसे अधम लोग यीशु द्वारा कैसे पुरस्कृत किए जा सकते हैं? यीशु की वापसी उन लोगों के लिए एक महान उद्धार है, जो सत्य को स्वीकार करने में सक्षम हैं, पर उनके लिए जो सत्य को स्वीकार करने में असमर्थ हैं, यह दंडाज्ञा का संकेत है" (वचन, खंड 1, परमेश्वर का प्रकटन और कार्य, जब तक तुम यीशु के आध्यात्मिक शरीर को देखोगे, परमेश्वर स्वर्ग और पृथ्वी को नया बना चुका होगा)।

बहन ने अपनी संगति जारी रखी। "परमेश्वर के वचनों से, हम देख सकते हैं कि सर्वशक्तिमान परमेश्वर गुप्त रूप से अपना कार्य कर रहे हैं। वह केवल वचनों द्वारा लोगों का न्याय करने और उनकी ताड़ना करने का कार्य करते हैं। कहने का तात्पर्य यह है कि हमें जीवन में जो कुछ भी चाहिए, उसे हमें प्रदान करने के लिए वे सारे सत्य व्यक्त करते हैं। वे सभी जो परमेश्वर के अंतिम दिनों के कार्य को स्वीकार करते हैं, जो परमेश्वर के वचनों की ताड़ना और न्याय का अनुभव करते हैं, जो सत्य को समझ जाते हैं, परमेश्वर को जान जाते हैं, जिनके जीवन स्वभाव बदल जाते हैं, वे विजेता हैं जो आपदाओं से पहले परमेश्वर द्वारा बनाए जाएंगे। एक बार जब ये विजेता बन जाएंगे, तो परमेश्वर का महान कार्य सफलतापूर्वक पूरा हो जाएगा, और जो कार्य वह गुप्त रूप से करते हैं, वह भी समाप्त हो जाएगा। उसके बाद है कि परमेश्वर बादलों पर सवार होकर आएंगे और सभी देशों और लोगों के सामने खुले तौर पर दिखाई देंगे। कुछ लोग अपनी-अपनी धारणाओं से आंख मूंदकर चिपके रहते हैं, वे केवल प्रभु यीशु के बादलों पर आने की प्रतीक्षा कर रहे हैं, गुप्त रूप से कार्य कर रहे परमेश्वर द्वारा व्यक्त किए गए किसी भी सत्य को स्वीकार करने से इनकार करते हैं। ये सभी ऐसे लोग हैं जो परमेश्वर के खिलाफ विद्रोह करते हैं, उनकी अवहेलना करते हैं। यदि वे परमेश्वर की ओर मुड़कर परमेश्वर के अंतिम दिनों के उद्धार को स्वीकार नहीं करते हैं, तो वे बड़ी आपदाओं के बीच में अपने दाँत पीसेंगे और विलाप करेंगे। प्रकाशितवाक्य 1: 7 में भविष्यवाणी की गयी है: 'देखो, वह बादलों के साथ आनेवाला है, और हर एक आँख उसे देखेगी, वरन् जिन्होंने उसे बेधा था वे भी उसे देखेंगे, और पृथ्वी के सारे कुल उसके कारण छाती पीटेंगे। हाँ। आमीन' (प्रकाशितवाक्य 1:7)। इसके बारे में सोचिए: जब प्रभु बादलों पर आएंगे, तो हर कोई उन्हें देखेगा, तब वे बड़े उल्लास के साथ उनका स्वागत करने के अलावा और क्या करेंगे? तो फिर सभी लोग विलाप क्यों करेंगे? इसका कारण यह है कि, जब परमेश्वर खुलेआम आएंगे, तो वे देखेंगे कि जिस सर्वशक्तिमान परमेश्वर का उन्होंने विरोध किया, वह वास्तव में लौट हुए प्रभु यीशु हैं, तो वे अपनी छाती पीटे बिना, विलाप किए और अपने दाँतों को पीसे बिना कैसे रह सकते हैं?"

मैं सहमति से सिर हिलाते हुए बहन की संगति सूनती रही, फिर मैंने कहा, "ओह, मैंने पहले कभी इस पद को नहीं समझा था। मैंने अपनी कलीसिया में पादरी से पूछा था, लेकिन उन्होंने इसे स्पष्ट रूप से नहीं समझाया। तो अब समझ आया कि यह पद उन सभी के बारे में है जो सर्वशक्तिमान परमेश्वर के अंतिम दिनों के उद्धार को स्वीकार करने से मना कर देते हैं और जो उसका विरोध करते हैं।" उस क्षण, मैं उस समय के बारे में सोचे बिना न रह सकी जब मेरे परिवार ने मेरे साथ बार-बार सुसमाचार साझा किया था लेकिन मैंने प्रतिरोध किया और उसे स्वीकारने से इंकार किया। मैं बहुत व्यथित महसूस कर रही थी। पश्चताप से भरकर मैंने बहन से कहा, "अगर मैंने सर्वशक्तिमान परमेश्वर का वचन न पढ़ा होता, अगर सर्वशक्तिमान परमेश्वर के वचनों ने मेरे दिल के दरवाजे को न खोला होता और मुझे एक तलाश करने वाला दिल रखने न दिया होता, तो मुझे डर है कि मैं अभी भी तुम लोगों की संगतियों को नहीं सुनती बल्कि प्रभु यीशु के बादल पर सवार होकर सभी लोगों के सामने खुलकर आने की प्रतीक्षा करने पर ही आसक्त रहती। मैं सच में बहुत अज्ञानी और मूर्ख हूँ! अब जाकर मुझे पता चला कि परमेश्वर के गुप्त कार्य का चरण वास्तव में हमारे लिए परमेश्वर के वचनों के न्याय और ताड़ना को स्वीकारने का, अपने भ्रष्ट स्वभावों को त्यागने का अद्भुत अवसर है ताकि हम पूर्ण उद्धार पा सकें! जब परमेश्वर बादलों पर सवार होकर लोगों के सामने खुलकर प्रकट होंगे, तब उनका उद्धार का कार्य पहले ही पूरा हो चुका होगा और वे भले को पुरस्कार देना और बुरे को दंड देना शुरू करेंगे। और जब वो होने लगेगा, तब भले ही मैं पश्चाताप में पूरी तरह डूब ही क्यों न जाऊँ, बहुत देर हो चुकी होगी। मैं परमेश्वर को धन्यवाद देती हूँ कि उन्होंने मुझे नहीं त्यागा और मुझे उद्धार का यह अवसर प्रदान किया। मैं सर्वशक्तिमान परमेश्वर के अंतिम दिनों के कार्य को स्वीकार करना चाहती हूँ!"

बाद में मैंने सर्वशक्तिमान परमेश्वर की कलीसिया में शामिल होने की पहल की और अपने पति, पुत्र और बहू की तरह मैं हर दिन परमेश्वर के वचनों को पढ़ती और सत्य पर संगति करती हूँ। मैं परमेश्वर के वचनों के न्याय, ताड़ना, शुद्धि और उद्धार का अनुभव कर रही हूँ। सर्वशक्तिमान परमेश्वर की कलीसिया के बड़े परिवार में, मैं एक सच्चा कलीसियाई जीवन जी रही हूँ, और मेरी आत्मा शांति और आनंद से भरी है। मैं वास्तव में महसूस करती हूँ कि मेरे लिए परमेश्वर का प्यार कितना महान है; बस मैं ही बहुत संवेदनहीन थी जो मैंने परमेश्वर को इतनी देर इंतजार करवाया। मैं परमेश्वर का धन्यवाद करती हूँ कि मुझे हर कदम पर मार्गदर्शन देते और राह दिखाते हुए परमेश्वर के परिवार में वापस लाने के लिए उन्होंने सभी प्रकार के लोगों, घटनाओं और चीजों को इतनी मेहनत से व्यवस्थित किया—मुझ तक एक अलग तरह का उद्धार लाने के लिए मैं परमेश्वर को धन्यवाद देती हूँ!


41. मैंने प्रभु की वापसी का स्वागत किया है

चुआनयांग, संयुक्त राज्य अमेरिका

संयुक्त राज्य अमेरिका की 2010 की सर्दियों में मुझे बहुत ठंड लगी। हवा और बर्फ की कड़ाके की ठंड के अलावा एक और भी बुरी बात यह थी कि मेरा दिल ऐसा महसूस करता था मानो किसी "शीत लहर" ने उस पर हमला बोल दिया हो। हम लोगों के लिए, जो आंतरिक सज्जा के व्यवसाय में हैं, सर्दियों का समय सबसे कठिन होता है क्योंकि जैसे ही सर्दी शुरू होती है, काम बहुत कम हो जाता है। यहाँ तक कि हम अपनी रोज़गारी भी खो देते हैं। संयुक्त राज्य अमेरिका में यह मेरा पहला वर्ष था, मैं अभी आया ही था, और मुझे सब कुछ अपरिचित लगता था। न तो किराए पर एक अपार्टमेंट लेना आसान था, और न ही नौकरी पाना—और मेरे दिन मुश्किलों से भरे हुए थे। यह इतना कठिन हो गया कि मुझे अपने अपार्टमेंट का किराया चुकाने के लिए भी उधार लेना पड़ा। इस दुर्दशा का सामना करते हुए मैं उदास रहने लगा, और मुझे लगा कि मेरा जीवन वास्तव में असह्य था। रात होते ही ठिठुरती दीवारों में रहकर मैं इतना दुखी महसूस करता कि मैं केवल रोना चाहता था। एक दिन, जब मैं अपने दुःख और चिंता में बेख़बर टहल रहा था, तो प्रभु यीशु के सुसमाचार को फैलाने वाले एक व्यक्ति ने मुझे एक कार्ड दिया, और कहा, "प्रभु यीशु आपसे प्रेम करता है। भाई, हमारी कलीसिया में आओ और प्रभु के सुसमाचार को सुनो!" मैंने मन ही मन सोचा: "लगता है, मेरे पास करने को अभी कुछ नहीं है, इसलिए इसे सुनने के लिए चले जाने में कोई नुकसान नहीं है। मैं चला ही जाऊँ, करने को कुछ तो है।" तो बस ऐसे ही, मैं कलीसिया पहुँच गया। मैंने पादरी को परमेश्वर यीशु की कोई बात ऊँची आवाज़ में पढ़ते हुए सुना: "क्योंकि परमेश्‍वर ने जगत से ऐसा प्रेम रखा कि उसने अपना एकलौता पुत्र दे दिया, ताकि जो कोई उस पर विश्‍वास करे वह नष्‍ट न हो, परन्तु अनन्त जीवन पाए" (यूहन्ना 3:16)। जब मैंने यह सुना, तो प्रभु के प्रेम से मैं गहराई से द्रवित हो उठा। मुझे कैसा लगा यह मैं स्पष्ट रूप से समझा नहीं सकता, लेकिन मैं महसूस कर सकता था कि प्रभु का प्रेम वास्तविक था, और यह संसार में पाए जाने वाले किसी भी प्रेम से बढ़कर था। मेरे दुःख-संतप्त दिल को बहुत सांत्वना महसूस हुई। परिणामस्वरूप, मैंने प्रभु यीशु पर अपना भरोसा रखने का निश्चय कर लिया। बाद में, मैंने उत्साहपूर्वक हर रविवार की सभा में भाग लेना शुरू कर दिया, और अपने उत्साही अनुसरण के कारण मैं जल्द ही कलीसिया में एक सहकर्मी बन गया।

कलीसिया में दो साल सेवा करने के बाद, प्रभु के मेरे साथ होने को मैं लगातार कम महसूस करने लगा। बाइबल पढ़ते समय मुझे प्रबुद्ध होने की अनुभूति नहीं होती थी, प्रार्थना करते समय मैं द्रवित महसूस नहीं करता था, न ही मुझे ऐसा महसूस होता था कि सभाओं में शामिल होने से मुझे कुछ लाभ हो रहा था। इसके अलावा, मैंने देखा कि कैसे कलीसिया में हर कोई केवल दिन में पाप करने और रात में कबूल करने का जीवन जी रहा था, और कैसे हर कोई, चाहे वह पादरी, एल्डर या सामान्य विश्वासी हो, पाप से बंधा हुआ था, ईर्ष्यापूर्ण विवादों में उलझा हुआ था, गुटबंदी के लिए साजिश कर रहा था, प्रसिद्धि और लाभ के लिए लड़ रहा था, और सांसारिक चीज़ों की कामना कर रहा था। सभी प्रकार के गैर-कानूनी काम अधिक से अधिक किए जा रहे थे। मैंने यह भी देखा कि बाहर समाज में, लोग हर गुज़रते दिन के साथ और अधिक बुरे और स्वार्थी होते जा रहे थे, और दुनिया भर में भूकंप, अकाल और महामारियों की विपदाएँ लगातार घट रही थीं। सभी प्रकार के संकेतों से यह स्पष्ट था कि अंतिम दिन आ गए थे, और प्रभु यीशु जल्द ही लौट आएगा। पादरी और एल्डर्स अक्सर बाइबल के इन छंदों के बारे में हमारे लिए प्रचार किया करते थे: "उस समय यदि कोई तुम से कहे, 'देखो, मसीह यहाँ है!' या 'वहाँ है!' तो विश्‍वास न करना। क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें" (मत्ती 24:23-24)। अपने उपदेशों में, उन्होंने अंधाधुंध दावा किया कि अंतिम दिनों में झूठे मसीह दिखाई देंगे, और उन्होंने हमें बताया कि हमें अजनबियों के उपदेश को बिलकुल नहीं सुनना चाहिए। उन्होंने यहाँ तक कहा कि हमारी कलीसिया के लोगों के अलावा, अन्य मतों में विश्वास करने वाले सभी गलत थे, और हमें ध्यान से अन्य लोगों के बारे में सतर्क रहना चाहिए ताकि हम धोखा न खा जाएँ और अंततः गलत रास्ते का अनुसरण न कर लें। चूँकि मैंने पादरियों को अक्सर इस तरह से उपदेश देते हुए सुना, इसलिए मैंने खुद से कहा: "प्रभु के सन्निकट आगमन के इस अत्यंत महत्वपूर्ण क्षण में मुझे मार्ग से भटकना नहीं चाहिए, और मुझे निश्चित रूप से प्रभु में अपना विश्वास बनाए रखना चाहिए।"

सितंबर 2016 के मध्य में एक दिन, मुझे बहन झू का एक अप्रत्याशित फोन आया। बहन झू हमारी कलीसिया में एक लंबे समय से विश्वास करने वाली और एक उत्साही साधक थी, और हमारे सम्बन्ध हमेशा अच्छे रहे थे, इसलिए मुझे उसका फोन आने पर बहुत खुशी हुई। मैंने बहन झू को उत्साह से यह कहते हुए सुना, "भाई, मेरे पास आपको देने के लिए एक अच्छी ख़बर है: प्रभु यीशु सर्वशक्तिमान परमेश्वर के रूप में लौट आया है! इस बार परमेश्वर ने मनुष्य का न्याय करने, शुद्धिकरण करने और बचाने का कार्य करने के लिए देहधारण किया है!" मुझे ये शब्द सुनकर कुछ आश्चर्य हुआ, और मैंने मन ही मन सोचा: "क्या बहन झू ने प्रभु का मार्ग छोड़ दिया है? क्या वह एक और संप्रदाय में शामिल हो गई है? वह इतनी मूर्ख कैसे हो सकती है? पादरियों और एल्डर्स ने बार-बार इस बात पर ज़ोर दिया है कि अंतिम दिनों में झूठे मसीह सामने आएँगे, तो उसने उनकी बात क्यों नहीं सुनी है? यदि हम इस महत्वपूर्ण क्षण में जब प्रभु जल्द ही आने वाला है, अपने विश्वास में भटक जाते हैं, तो क्या इतने वर्षों से किया गया हमारे विश्वास का अभ्यास व्यर्थ न होगा?" यह सोचते ही, मैंने घबराकर बहन ज़ू से पूछा, "बहन, बाइबल में कहा गया है कि अंतिम दिनों में झूठे—", लेकिन मेरी बात पूरी होने का इंतज़ार किए बिना, बहन झू बोल पड़ी। "भाई, प्रभु यीशु ने हमें 'दोष मत लगाओ,' की चेतावनी दी थी, और हमें मनचाहा निर्णय पारित नहीं करना चाहिए, ताकि हम परमेश्वर द्वारा निंदित न हों।" बहन की चेतावनी ने मुझे प्रभु के इन वचनों के बारे में सोचने के लिए प्रेरित किया: 'दोष मत लगाओ, तो तुम पर भी दोष नहीं लगाया जाएगा। दोषी न ठहराओ, तो तुम भी दोषी नहीं ठहराए जाओगे' (लूका 6:37)। मैंने कुछ और कहने की हिम्मत नहीं की। बहरहाल, प्रभु की वापसी जैसी एक महत्वपूर्ण घटना के बारे में, बहन झू और मेरी अपनी-अपनी राय थी, और हम दोनों एक दूसरे को मनाना चाहते थे। इसलिए हमने बारी-बारी से अपनी बात कहने की कोशिश की, लेकिन अंत में हम दोनों में से कोई भी दूसरे को मना न सका।

इसके एक महीने से भी अधिक समय बाद तक, बहन झू ने मुझे सर्वशक्तिमान परमेश्वर के राज्य के सुसमाचार का प्रचार करने के लिए बार-बार फोन किया, बल्कि मैंने हमेशा इसे स्वीकार करने से इनकार कर दिया, और उससे आग्रह किया कि वह हमारी कलीसिया में वापस आए और प्रभु में विश्वास करना जारी रखे। जैसे-जैसे समय बीतता गया, मैंने देखा कि वह सर्वशक्तिमान परमेश्वर पर अपने विश्वास में दृढ़ थी और वह अपनी आस्था में ज़रा भी नहीं डगमगाएगी, इसलिए मुझे इसे जाने देना पड़ा, और मैंने उसे मनाने की कोशिश करना बंद कर दिया। मैंने कहा, "अब से, मैं फिर भी अपने प्रभु यीशु पर विश्वास करता रहूँगा और तुम अपने सर्वशक्तिमान परमेश्वर पर विश्वास कर सकती हो, और हम एक-दूसरे के विश्वास में हस्तक्षेप नहीं करेंगे!" उसके बाद, जब भी बहन झू ने मुझे परमेश्‍वर के अंतिम दिनों के कार्य के बारे में गवाही देने के लिए बुलाया, मैं उससे बचने का बहाना ढूँढ़ लेता था। मैं अंतिम दिनों में परमेश्वर के कार्य को स्वीकार करने से इनकार करता रहा, लेकिन उसने कभी भी मेरे लिए सुसमाचार फैलाने का प्रयास नहीं त्यागा।

नवंबर में एक सुबह, 5 बजे के तुरंत बाद, दिन के उजाले से पहले ही, किसी ने मेरे घर के दरवाज़े की घंटी बजाई। मैंने दरवाजा खोला और बहन ज़ू को देखा, और उसके साथ एक भाई और एक बहन थे। बहन झू को देखकर मैं अपना बचाव करने लगा। मैंने मन ही मन सोचा: "क्या मैंने तुम्हें साफ़-साफ़ नहीं कहा था? तुम फिर भी इतनी दूर मेरे घर पर क्यों आई हो? चाहे तुम जो भी कहो, मैं सर्वशक्तिमान परमेश्वर में विश्वास करने वाला नहीं हूँ।" इतने वर्षों से एक ही कलीसिया के सदस्यों के रूप में एक-दूसरे को जानने के बावजूद मैंने उनसे कुछ अप्रिय वचन कहे और उन्हें अंदर जाने से रोका। जब बहन झू ने मुझे इतना दृढ़ देखा, उसके चेहरे पर एक निराशा दिखाई दी और भावुकता से भर्रायी आवाज़ में वह मुझसे बोली, "भाई, मैं तुम्हारे पास राज्य के सुसमाचार का प्रचार करने इसलिए आई हूँ कि मैं पवित्र आत्मा से प्रेरित हुई हूँ। यदि यह परमेश्वर के प्रेम के कारण नहीं होता, तो मैं अपने अभिमान को निगलकर तुम्हारे लिए बार-बार सुसमाचार के प्रचार का प्रयास कर पाने में सक्षम न होती। भाई, प्रभु यीशु वास्तव में लौट आया है। फिलहाल, पवित्र आत्मा उन लोगों पर काम कर रहा है जिन्होंने परमेश्वर के नए कार्य को स्वीकार किया है। अगर यह पवित्र आत्मा के कार्य के लिए न होता, तो किसी में भी, तुम्हारे पास सुसमाचार का प्रचार करने आने के लिए, इतनी आस्था और इच्छाशक्ति कैसे हो सकती है? तुमने भी हमारी (पुरानी) कलीसिया की वर्तमान स्थिति को देखा है। हमारे भाई-बहन सभी पाप से बंधे रहते हैं और उनमें इससे मुक्त होने की ताक़त नहीं है। परमेश्वर इस बार मनुष्य का न्याय करने, हमें पाप से मुक्त करने और हमें शुद्ध करने के लिए अपने वचनों को व्यक्त करने आया है। यदि हम अंतिम दिनों में परमेश्वर के कार्य को चूक जाते हैं, तो हमारे पास परमेश्वर के उद्धार को प्राप्त करने का एक और मौका न होगा।" बहन के नेक वचनों ने मुझे हिला दिया और मैं कुछ ढीला पड़ा। विशेष रूप से, जब वह हमारी कलीसिया की स्थिति के बारे में बात कर रही थी, तो कलीसियाओं में होने वाली सभी चीज़ें अचानक मेरे मन में उभरने लगीं: जिस कलीसिया में मैंने सबसे पहले सेवा की थी, पादरी कहते तो कुछ थे, और करते कुछ और थे, और जो भी बहुत-से धन का योगदान करता था, पादरी उसका मुस्कुराहट के साथ स्वागत करते थे और उसकी ओर बहुत ध्यान दिया करते थे। लेकिन जो भी अधिक धन का योगदान नहीं देता था, पादरी उसे अनदेखा करते थे और उसको छोटा समझते थे। मैं वास्तव में ऐसा होते नहीं देख सकता था, इसलिए मैं एक दूसरी कलीसिया में शामिल हो गया। इस कलीसिया में मैंने सहकर्मियों को एक दूसरे को हटाने, ईर्ष्यापूर्ण विवादों में पड़ने और एक दूसरे के साथ गुटबंदी करने के लिए साजिश करते हुए देखा था, और वे लौकिक दुनिया के लोगों से ज़रा भी अलग नहीं थे। इससे मुझे बहुत निराशा हुई। पहले मैं एक और कलीसिया में चले जाना चाहता था, लेकिन एक भाई ने मुझे बताया कि वह पहले ही कई कलीसियाओं से गुज़र चुका है, और चाहे वह जहाँ भी गया हो, उसने हमेशा वही एक जैसा उजाड़ और अन्धकार पाया था...। मैंने उन विभिन्न व्यवहारों के बारे में भी सोचा जो मैंने स्वयं पाप में रहते हुए प्रदर्शित किए थे, जिससे मुझे अपने दिल में अस्थिरता महसूस होने लगी। मैंने सोचा: "क्या ऐसा हो सकता है कि प्रभु यीशु पाप को मिटाने का कार्य करने के लिए सचमुच देह में लौट आया है?" ठीक तभी, बहन झू ने आगे कहा, "जहाँ तक सर्वशक्तिमान परमेश्वर लौटा हुआ प्रभु है या नहीं, इसका प्रश्न है, तुम्हें केवल सर्वशक्तिमान परमेश्वर के वचन को पढ़ना है, और फिर तुम जान लोगे। जिस समय प्रभु यीशु अपने कार्य को पूरा करने आया, उसके शिष्यों ने उसका अनुसरण किया क्योंकि उन्होंने उसके वचनों और उसके कार्य के माध्यम से पहचान लिया था कि वह मसीहा था जिसके बारे में भविष्यवाणी की गई थी। आज, यह निर्धारित करने के लिए कि सर्वशक्तिमान परमेश्वर जो अपना कार्य करने के लिए आया है, प्रभु यीशु का प्रकटन है या नहीं, हमें भी सर्वशक्तिमान परमेश्वर के कार्य और वचनों को देखकर वैसा ही करना चाहिए। यदि सर्वशक्तिमान परमेश्वर के वचनों को पढ़ने के बाद भी, तुम मानते हो कि वह लौटा हुआ परमेश्वर नहीं हैं, तो मैं तुम्हें विश्वास करने के लिए मजबूर करने की कोशिश नहीं करुँगी, और मैं तुम्हारे लिए सुसमाचार का प्रचार करना बंद कर दूँगी, क्योंकि परमेश्वर ने कभी किसी को अपने सुसमाचार को स्वीकार करने के लिए मजबूर नहीं किया है।"

बहन झू के ऐसा कहने के बाद, मैंने एक पल के लिए झिझकते हुए मन ही मन सोचा: "मैं उन्हें पढ़ ही लूँ और ठीक-ठीक देखूँ तो सही कि सर्वशक्तिमान परमेश्वर के वचनों में कौन-से सत्य बताये गए हैं, जिन्होंने बहन झू को सर्वशक्तिमान परमेश्वर में ऐसा दृढ़ विश्वास दिया है।" तब, मैंने दरवाजा खोला और बहन झू और बाकी को अपने घर में आने दिया। बहन झू ने अन्य लोगों का परिचय दिया, कि वे सर्वशक्तिमान परमेश्वर की कलीसिया से बहन झांग किंग और भाई लियू कैमिंग थे। बहन झू ने कहा, "भाई चुआनयांग, पिछले कई महीनों से मैंने अंतिम दिनों के सर्वशक्तिमान परमेश्वर के कार्य को स्वीकार किया है। इसकी जाँच करने के लिए मैं खुद सर्वशक्तिमान परमेश्वर की कलीसिया में गई, और मैंने उनके कलीसियाई जीवन में भाग लिया। व्यक्तिगत अनुभवों और नेक खोजबीन के माध्यम से, मैंने देखा है कि सर्वशक्तिमान परमेश्वर की कलीसिया वास्तव में एक ऐसी कलीसिया है जिसमें पवित्र आत्मा का कार्य है। यह एक प्रामाणिक कलीसिया है, और यह बिल्कुल परमेश्वर से उत्पन्न हुई है। तुम और मैं वर्षों से एक साथ एक कलीसिया के सदस्य रहे हैं, और कलीसिया के सह-कार्यकर्ता के रूप में, तुम्हें मुझसे बेहतर मालूम होगा कि अब उसके भीतर क्या चल रहा है। पवित्र आत्मा ने हमारी उस कलीसिया में बहुत पहले ही काम करना बंद कर दिया था, और यह कुछ ऐसा है जो हर कोई जानता है। पादरी उन उपदेशों का प्रचार नहीं कर सकते जो हमें जीवन प्रदान करते हैं। वे केवल यह प्रचार करते हैं कि कैसे हमला करना है या अन्य संप्रदायों के खिलाफ़ कैसे सतर्क रहना है, वे हमें बताते हैं कि हमें परमेश्वर का नाम निभाए रखना चाहिए और जब तक हम अपने कलीसिया को नहीं छोड़ते हैं, तब तक हमें बचा लिया जाएगा। लेकिन वास्तव में प्रभु के वचन में उनके इस काम के लिए कोई भी आधार नहीं है। वे केवल अपनी स्थिति की रक्षा करने और अपनी आजीविका बनाए रखने के लिए ऐसा करते हैं, और वे हमारे जीवन के लिए कुछ भी नहीं सोचते हैं। अगर वे वास्तव में हमारे जीवन के लिए ज़िम्मेदार महसूस करते तो उन्हें पहल करनी चाहिए और एक ऐसी कलीसिया की तलाश में हमारी अगुआई करनी चाहिए जहाँ पवित्र आत्मा कार्यरत हो, बजाय इसके कि हम उस धर्म में ज़िद से बने रहें जिसमें पवित्र आत्मा ने बहुत पहले कार्य करना बंद कर दिया हो, (आध्यात्मिक) भुखमरी से या पवित्र आत्मा के कार्य से रहित एक कलीसिया में फंसकर हमारी मौत का इंतज़ार करते हुए।" यह सुनने के बाद मैंने मन ही मन सोचा: "जो कुछ भी चल रहा है, बहन झू उसका सही वर्णन कर रही है। कलीसिया में आज वास्तव में पवित्र आत्मा का कार्य नहीं है, पादरी और एल्डर्स जो कुछ भी करते हैं वह वास्तव में हम विश्वासियों के जीवन की खातिर नहीं किया जाता है, और इस कलीसिया के साथ वर्षों से अटके रहकर मैंने अधिकाधिक महसूस किया है कि प्रभु हमारे साथ नहीं है। मेरी आत्मा ने लंबे समय से शुष्क और प्रकाशविहीन महसूस किया है, जैसे कि यह एक बंद गली में आ गई हो।" उसकी तर्कसंगत और ठोस बात सुनकर, मुझे अब उनके आने के प्रति कोई विरोध महसूस न हुआ।

ठीक तभी, जो भाई—ब्रदर लियू—उसके साथ आया था, उसने कहा, "भाई, धार्मिक दुनिया के उजाड़ का कारण यह है कि परमेश्वर नया कार्य करने आया है और पवित्र आत्मा का कार्य आगे बढ़ा है, लेकिन लोग परमेश्वर के नए कार्य के साथ नहीं हैं। उससे भी एक बड़ा कारण यह है कि पादरियों और एल्डर्स ने प्रभु की आज्ञाओं का पालन नहीं किया है, न ही उन्होंने परमेश्वर के वचनों को अभ्यास में लाया है, बजाय इसके उन्होंने विश्वासियों को दुनिया की बुरी प्रवृत्तियों की ओर प्रेरित किया है, यहाँ तक कि उन्होंने परमेश्वर के नए कार्य का विरोध और निंदा भी की है। यह ठीक वैसा ही है जैसे प्रभु यीशु जब अपने कार्य को पूरा करने आया था, तब मंदिर को एक ऐसे स्थान में बदल दिया गया था जहाँ मवेशी, भेड़ और कबूतर बेचे जाते थे और धन का लेन-देन होता था। याजकों ने नियमों का उल्लंघन किया और परमेश्वर को धोखा देने के लिए बलि के रूप में खोट वाले जानवरों की पेशकश की, फरीसियों ने धन का लोभ किया और अपनी स्थिति से प्राप्त लूट का आनंद लिया, और ऐसे अन्य पाप किए गए। यहाँ तक कि जो परमेश्वर की सेवा किया करते थे, वे भी अपने दिलों में परमेश्वर के लिए रत्ती भर भी सम्मान रखे बिना पापों में जीते थे। यह इसे दिखाने के लिए काफ़ी था कि पवित्र आत्मा अब मंदिर में काम नहीं करता था, कि पवित्र आत्मा का कार्य आगे बढ़ चुका था, और यह कि परमेश्वर का व्यवस्था के युग का कार्य समाप्त हो चुका था। प्रभु यीशु व्यवस्था के युग के कार्य की नींव पर छुटकारे के कार्य को पूरा करने के लिए आया था, और पवित्र आत्मा अब उन लोगों में कार्य नहीं करता था जो यहोवा परमेश्वर का नाम रखते थे और व्यवस्था से लिपटे रहते थे। बजाय इसके, पवित्र आत्मा का कार्य उन लोगों के लिए स्थानांतरित हो गया था जिन्होंने प्रभु यीशु के नए कार्य को स्वीकार किया। चूँकि अब मंदिर में परमेश्वर की उपस्थिति नहीं थी, इसलिए यह अधिक से अधिक उजाड़ हो गया, और अंततः यह चोरों का अड्डा बन गया। दूसरी ओर, प्रभु यीशु के शिष्यों ने प्रभु के उद्धार को हासिल किया, उन्होंने प्रभु के उपदेशों का पालन किया, उन्होंने आस्था और शक्ति के साथ प्रभु का अनुसरण किया, उन्होंने किसी उत्पीड़न या प्रतिकूलता के डर बिना, अपने घरों को त्याग दिया और सुसमाचार की गवाही देने और उसे फ़ैलाने के लिए अपनी नौकरियाँ छोड़ दीं। क्या यह सब पवित्र आत्मा के कार्य द्वारा उन लोगों में हासिल नहीं किया गया? उसी तरह, आज प्रभु की वापसी यह दर्शाती है कि पुराना युग समाप्त हो गया है, एक नया युग शुरू हुआ है। पवित्र आत्मा ने बहुत पहले ही अनुग्रह के युग की कलीसियाओं में कार्य करना बंद कर दिया था; बल्कि उसने उन लोगों पर कार्य करना शुरू कर दिया है जिन्होंने परमेश्वर के नए काम को स्वीकार किया है, जिससे बाइबल की ये भविष्यवाणियाँ पूरी होती हैं: 'जब कटनी के तीन महीने रह गए, तब मैं ने तुम्हारे लिये वर्षा न की; मैं ने एक नगर में जल बरसाकर दूसरे में न बरसाया; एक खेत में जल बरसा, और दूसरा खेत जिस में न बरसा, वह सूख गया' (आमोस 4:7)। 'देखो, ऐसे दिन आते हैं, जब मैं इस देश में महँगी करूँगा; उस में न तो अन्न की भूख और न पानी की प्यास होगी, परन्तु यहोवा के वचनों के सुनने ही की भूख प्यास होगी' (आमोस 8:11)। सर्वशक्तिमान परमेश्वर यह भी कहता है: 'परमेश्वर इस तथ्य को पूर्ण करेगा : वह संपूर्ण ब्रह्मांड के लोगों को अपने सामने आने के लिए बाध्य करेगा, और पृथ्वी पर परमेश्वर की आराधना करवाएगा, और अन्य स्थानों पर उसका कार्य समाप्त हो जाएगा, और लोगों को सच्चा मार्ग तलाशने के लिए मजबूर किया जाएगा। यह यूसुफ की तरह होगा : हर कोई भोजन के लिए उसके पास आया, और उसके सामने झुका, क्योंकि उसके पास खाने की चीज़ें थीं। अकाल से बचने के लिए लोग सच्चा मार्ग तलाशने के लिए बाध्य होंगे। संपूर्ण धार्मिक समुदाय गंभीर अकाल से ग्रस्त होगा, और केवल आज का परमेश्वर ही मनुष्य के आनंद के लिए हमेशा बहने वाले स्रोत से युक्त, जीवन के जल का स्रोत है, और लोग आकर उस पर निर्भर हो जाएँगे' (वचन, खंड 1, परमेश्वर का प्रकटन और कार्य, सहस्राब्दि राज्य आ चुका है)। 'परमेश्वर ने लोगों के इस समूह को समस्त ब्रह्माण्ड भर में अपने कार्य का एकमात्र केंद्रबिंदु बनाया है। उसने तुम लोगों के लिए अपने हृदय का रक्त तक निचोड़कर दे दिया है; उसने ब्रह्माण्ड भर में पवित्रात्मा का समस्त कार्य पुनः प्राप्त करके तुम लोगों को दे दिया है। इसी कारण से मैं कहता हूँ कि तुम लोग सौभाग्यशाली हो। इतना ही नहीं, वह अपनी महिमा इस्राएल, उसके चुने हुए लोगों से हटाकर तुम लोगों के ऊपर ले आया है, और वह इस समूह के माध्यम से अपनी योजना का उद्देश्य पूर्ण रूप से प्रत्यक्ष करेगा। इसलिए तुम लोग ही वह हो जो परमेश्वर की विरासत प्राप्त करोगे, और इससे भी अधिक, तुम परमेश्वर की महिमा के वारिस हो' (वचन, खंड 1, परमेश्वर का प्रकटन और कार्य, क्या परमेश्वर का कार्य उतना सरल है जितना मनुष्य कल्पना करता है?)। 'चूँकि धर्म में मौजूद लोग परमेश्वर के नए कार्य को स्वीकार करने में अक्षम हैं और केवल अतीत के पुराने कार्य को ही पकड़े रहते हैं, इसलिए परमेश्वर ने इन लोगों को छोड़ दिया है, और वह अपना कार्य उन लोगों पर करता है जो इस नए कार्य को स्वीकार करते हैं। ये वे लोग हैं, जो उसके नए कार्य में सहयोग करते हैं, और केवल इसी तरह से उसका प्रबंधन पूरा हो सकता है' (वचन, खंड 1, परमेश्वर का प्रकटन और कार्य, परमेश्वर का कार्य और मनुष्य का अभ्यास)। परमेश्वर के इन वचनों से हम देख सकते हैं कि पवित्र आत्मा अब अनुग्रह के युग की कलीसियाओं में काम नहीं करता है, इसलिए चाहे लोग कितना भी कठिन प्रयास करें या कलीसियाओं को पुनर्जीवित करने के लिए किसी भी प्रकार के मानवीय तरीकों का उपयोग करें, इसका कोई लाभ नहीं है। कैथलिक कलीसिया और प्रोटेस्टेंट संप्रदाय सभी एक जैसे हैं; उनके विश्वासियों की आत्माएँ भूखी-प्यासी हैं, उनका विश्वास और उनका प्रेम धीरे-धीरे ठंडा होता जा रहा है, वे प्रभु की शिक्षाओं को निभाने में असमर्थ हैं, और उनमें से कई दुनिया की बुरी प्रवृत्तियों का पालन करते हैं, धन का पीछा करते हैं और सांसारिक चीज़ों की कामना करते हैं। कलीसियाएँ उजाड़ की जगहें बन गई हैं। दूसरी ओर, सर्वशक्तिमान परमेश्वर की कलीसिया के भाई-बहन विभिन्न संप्रदायों को छोड़कर, और विभिन्न व्यवसायों से, अंतिम दिनों के परमेश्वर के कार्य को स्वीकार करने के लिए आते हैं। वे वो बुद्धिमान कुंवारियाँ हैं, जो परमेश्वर की आवाज़ सुनकर उसके सिंहासन के सामने लौट आई हैं। वे लोग जीवन के जीवित जल की आपूर्ति प्राप्त कर रहे हैं जो परमेश्वर के सिंहासन से बहता है, स्वयं परमेश्वर उनकी चरवाही और अगुआई कर रहा है, और वे एकजुट होकर परमेश्वर के राज्य के सुसमाचार का प्रसार कर रहे हैं और इसकी गवाही दे रहे हैं। वे दुनिया के उपहास और बदनामी को झेलते हैं, वे विभिन्न संप्रदायों के नेताओं के दुर्व्यवहार और निंदा को सहते हैं, और उन्हें पीटा भी जाता है, सीसीपी सरकार द्वारा गिरफ्तार किया जाता है, उनके घरों की तलाशी ली जाती है, उनकी संपत्ति ज़ब्त की जाती है, उन्हें घोर यातनाएँ दी जाती हैं और जेल में डाल दिया जाता है। फिर भी, उनके पास आस्था है, उनके पास ताक़त है, उनके पास प्रेम है, और वे सर्वशक्तिमान परमेश्वर का अनुसरण करने में और अंतिम दिनों में परमेश्वर के कार्य की गवाही देने में दृढ और अटल हैं। उनका ऐसा कर पाना उनकी अपनी ताक़त से नहीं है। ये सब पवित्र आत्मा के कार्य से प्राप्त हुए प्रभाव हैं! इसके अलावा, परमेश्वर की इच्छा धार्मिक दुनिया में उसके द्वारा अकाल भेजने में देखी जाती है। ऐसा करने में उसका उद्देश्य उन लोगों को जो वास्तव में परमेश्वर में विश्वास करते हैं और सत्य के प्यासे हैं, धर्म से नाता तोड़ने, स्वयं को धार्मिक मसीह-विरोधियों के नियंत्रण से बचाने, और धर्म से दूर हट जाने के लिए मजबूर करना है। ऐसा करने में, वे परमेश्वर के नक्शेक़दम और परमेश्वर के प्रकटन की तलाश कर सकते हैं, अंतिम दिनों में परमेश्वर के न्याय के कार्य को स्वीकार कर सकते हैं, और परमेश्वर द्वारा शुद्ध और पूर्ण किए जा सकते हैं। इसके साथ ही, जो अविश्वासी लोग धर्म में बने रहते हैं, जो भोग करने की इच्छा रखते हैं और जो सच्चे दिल से परमेश्वर को नहीं मानते हैं, बल्कि जो इंसानों की उपासना और उनका अनुसरण करते हैं, उन्हें उजागर कर हटा दिया जाएगा। इस तरह, सभी लोगों को उनके प्रकार के अनुसार अलग किया जाएगा। क्या यह परमेश्वर की बुद्धिमत्ता और सर्वशक्तिमत्ता नहीं है?"

परमेश्वर के वचनों और इस भाई की सहभागिता को सुनने के बाद, मुझे लगा कि यह सब बहुत व्यावहारिक और वस्तुस्थिति से जुड़ा हुआ था। मुझे ऐसा महसूस हुआ कि मानो मैं एक सपने से जाग उठा था, और मैंने विभिन्न कलीसियाओं के उजाड़ के स्रोत को समझ लिया। इस क्षण में, मैंने अंततः देखा कि मैं कितना असंवेदनशील रहा था। हालाँकि मैंने देखा था कि पादरी और एल्डर्स से लेकर साधारण विश्वासी तक सभी पाप से बंधे हुए थे, और यह कि कलीसिया अधर्म और अन्याय से भरी हुई थी, मैंने फिर भी न तो परमेश्वर की इच्छा की, और न ही पवित्र आत्मा के कार्य की तलाश की। मैंने परमेश्वर की आवाज़ को सुनने पर भी ध्यान नहीं दिया और इसके परिणामस्वरूप, मुझे पवित्र आत्मा के कार्य से हटा दिया गया था, जिसके बारे में मुझे पता भी नहीं था। मुझे एहसास हुआ कि मुझे सर्वशक्तिमान परमेश्वर के वचन को ध्यान से पढ़ने की आवश्यकता थी। उस दिन, जब बहन झू और उसके साथी जा रहे थे, उन्होंने फिर से आने और मेरे साथ सहभागिता करने के लिए एक समय भी निश्चित किया, और उन्होंने मुझे मेमने ने पुस्तक को खोला की एक प्रति भी दी, जिसे पाकर मैं बहुत खुश हुआ।

बाद में, जब मैंने सर्वशक्तिमान परमेश्वर के वचन की पुस्तक मेमने ने पुस्तक को खोला पढ़ी, तो मैंने देखा कि सर्वशक्तिमान परमेश्वर के वचन से कई रहस्यों का पता चलता है, जैसे मानवजाति को बचाने के लिए परमेश्वर द्वारा किए गए कार्य के तीन चरण, अंतिम दिनों में उसके न्याय का कार्य, उसके राज्य की सुंदरता, इत्यादि, जिसने मुझे परमेश्वर के कार्य की गहरी समझ दी। मेरी प्यासी आत्मा तृप्त हो गई, और जितना अधिक मैंने इस पुस्तक को पढ़ा, यह मुझे उतनी ही अधिक अच्छी लगी। मैं सुबह 5:30 बजे उठा करता था, लेकिन जब मैंने मेमने ने पुस्तक को खोला की अपनी प्रति प्राप्त की, तो मैं सर्वशक्तिमान परमेश्वर के वचन को पढ़ने और उनके वचनों पर चिंतन करने के लिए सुबह 4:30 बजे उठने लगा, और मेरी आत्मा को बहुत संतोष महसूस हुआ। एक दिन सुबह, जब मैं "क्या तुम परमेश्वर के एक सच्चे विश्वासी हो?" नाम का अध्याय पढ़ रहा था, मैंने अपने दिल में एक ज़बरदस्त हलचल महसूस की। सर्वशक्तिमान परमेश्वर वो परमेश्वर है जो लोगों के अंतरतम दिलों की छानबीन करता है, और उसने हमारे भ्रष्ट स्वभाव को उजागर किया है जिसे हम कभी भी खुद से नहीं जान सकते थे, इस प्रकार मैं शैतान द्वारा अपनी भ्रष्टता की सच्चाई को देखने में सक्षम हुआ। यह विशेष रूप से सच था जब मैंने सर्वशक्तिमान परमेश्वर के इन वचनों को पढ़ा: "बहरहाल, मैं कहता हूँ कि जो लोग सत्य का सम्मान नहीं करते हैं वे सभी अविश्वासी और सत्य के प्रति गद्दार हैं। ऐसे लोगों को कभी भी मसीह का अनुमोदन प्राप्त नहीं होगा। ... तुम्हें समझना चाहिए कि परमेश्वर इस संसार या किसी एक व्यक्ति का नहीं है, बल्कि उन सबका है जो उस पर सचमुच विश्वास करते हैं, उन सबका जो उसकी आराधना करते हैं, और उन सबका है जो उसके प्रति समर्पित और निष्ठावान है।" इन वचनों पर विचार करते समय, मैं अपने आप से पूछता रहा: क्या मैं एक ऐसा व्यक्ति हूँ जो वास्तव में परमेश्वर में विश्वास करता हो? क्या मैं सत्य का आदर करता हूँ? प्रभु में मेरे विश्वास करने के इन बीते वर्षों में मैंने किसका आदर किया है? मैंने सोचा, किस तरह मैं अधिकांश भाइयों और बहनों के जैसा ही था: बाहर से तो मैं बाइबल पढ़ता था और बैठकों में भाग लेता था, लेकिन मैं प्रभु के वचन का अनुभव या अभ्यास करने पर कोई ध्यान नहीं देता था। इसके बजाय, मैंने पादरियों द्वारा प्रचारित उपदेशों और बाइबल के अक्षरों के शाब्दिक अर्थ का आदर किया। मैंने पादरियों द्वारा प्रचारित बाइबल के ज्ञान और धर्मशास्त्रीय सिद्धांतों में निर्विवाद विश्वास रखा। मैंने इस बारे में कभी नहीं सोचा कि वे जो उपदेश देते थे, उसमें वास्तव में कोई सच्चाई थी या नहीं, या यह प्रभु की इच्छा के अनुरूप था या नहीं, और मैंने निश्चित रूप से वे जो कहते थे उसकी जांच और माप के लिए परमेश्वर के वचनों का उपयोग कभी नहीं किया। उन्होंने जो कुछ भी उपदेश दिया, उसे हम विश्वासी मान लिया करते थे। अब इसके बारे में सोचकर, मुझे एहसास हुआ कि आँख मूंदकर लोगों की उपासना करने में मैं कितना मूर्ख और अज्ञानी था! मैंने पादरियों और एल्डर्स द्वारा दिए गए उन उपदेशों पर फिर से विचार किया। वे या तो चढ़ावा देने या अन्य संप्रदायों के खिलाफ़ सतर्क रहने और कलीसिया की तालाबंदी करने के बारे में उपदेश देते थे, या वे केवल उन्हीं पुरानी चीज़ों के बारे में प्रचार करते थे जिनका वे वर्षों से प्रचार कर रहे थे। कहीं न कोई नई रोशनी थी, न कोई नया ज्ञान था, उनके पास हमें प्रदान करने के लिए कुछ भी नहीं था, हमारी आत्माओं की बंजरता की समस्या को वे हल नहीं कर सकते थे, और निश्चित रूप से वे कलीसिया की वीरानी को दूर नहीं कर सकते थे। इसके चलते भाई-बहन बैठकों में भाग लेते वक्‍त अनमने से रहते थे। बैठकों के दौरान, कुछ लोग बातें किया करते थे, कुछ झपकियाँ लेते थे, और कुछ अपने फोन पर गेम खेला करते थे। मैं इस अंधेरी और उजाड़ कलीसिया में रहता था, लेकिन मैं परमेश्वर की इच्छा को खोजना नहीं जानता था, न ही मैं पवित्र आत्मा के कार्य की तलाश करना जानता था। ऐसा लगता था, मैं कोई ऐसा व्यक्ति था ही नहीं जिसे सत्य की तलाश हो या जो वास्तव में परमेश्वर पर कोई विश्वास भी करता हो। सर्वशक्तिमान परमेश्वर कहता है : "जो लोग सत्य का सम्मान नहीं करते हैं वे सभी अविश्वासी हैं।" "परमेश्वर इस संसार या किसी एक व्यक्ति का नहीं है, बल्कि उन सबका है जो उस पर सचमुच विश्वास करते हैं, उन सबका है जो उसकी आराधना करते हैं।" ये वचन बहुत वास्तविक थे, और उन्होंने अचानक मुझे प्रभु यीशु के वचनों के बारे में सोचने के लिए प्रेरित किया: "मार्ग और सत्य और जीवन मैं ही हूँ" (यूहन्ना 14:6)। मैं तब समझ गया कि परमेश्वर सत्य है, कि परमेश्वर मनुष्य को सत्य, मार्ग और जीवन देने के लिए अपने कार्य को पूरा करता है, और जो लोग परमेश्वर में सचमुच विश्वास करते हैं, वे सत्य की तलाश करने और सत्य को प्राप्त करने पर ध्यान देते हैं। परमेश्वर में विश्वास करने वाले व्यक्ति के रूप में, मैं सत्य की तलाश करने पर ध्यान नहीं दे रहा था, तो क्या मैं अपने विश्वास में गड़बड़ाया नहीं था? यदि मैं परमेश्वर में ऐसे ही विश्वास करता रहता, तो मैं कभी भी परमेश्वर की स्वीकृति कैसे प्राप्त कर सकता था? सर्वशक्तिमान परमेश्वर के वचनों से मुझे बहुत लाभ हुआ! जितना अधिक मैं सर्वशक्तिमान परमेश्वर के वचन को पढ़ता था, उतना ही अधिक मुझे लगा कि मुझ में कई कमियाँ थीं। और इसलिए, अपने काम का समय छोड़कर, मैंने बाक़ी सारा समय सर्वशक्तिमान परमेश्वर के वचन को पढ़ने में बिताया। मैं तहेदिल से निश्चित था है कि यही सही तरीका था। लेकिन मैं अब भी प्रभु यीशु द्वारा कहे गए इन वचनों से हैरान था: "उस समय यदि कोई तुम से कहे, 'देखो, मसीह यहाँ है!' या 'वहाँ है!' तो विश्‍वास न करना। क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें" (मत्ती 24:23-24)। मुझे नहीं पता था कि इन वचनों का आंतरिक अर्थ क्या था, इसलिए मैंने बहन झू और उसके साथियों के फिर से आने पर इसके बारे में तलाश करने का फैसला किया।

हमारे द्वारा निर्धारित समय पर बहन झू और दूसरे भाई और बहन मेरे घर पर आए, और मैंने बहन झांग से कहा, "पिछले कुछ दिनों से मैं सर्वशक्तिमान परमेश्वर के वचन से बहुत कुछ पढ़ता रहा हूँ, और मुझे लगता है कि सर्वशक्तिमान परमेश्वर द्वारा कहा गया हर वचन सत्य है, और यह वही है जिसकी मुझे वास्तव में ज़रुरत है। इससे पहले, बहन झू ने बार-बार मुझे सर्वशक्तिमान परमेश्वर के कार्य को समझने के लिए आमंत्रित करने की कोशिश की थी, लेकिन चूँकि मेरे पादरियों ने प्रचार किया था कि लोगों को धोखा देने के लिए अंतिम दिनों में किस तरह झूठे मसीह प्रकट होंगे, मैंने सच्चे मार्ग की ओर देखने से इनकार कर दिया, और अब मुझे वास्तव में इसका अफ़सोस है। बहरहाल, मैं अभी भी इस बारे में उलझन में हूँ, इसलिए मैं आपके साथ खोज करना चाहूँगा। प्रभु यीशु ने कहा था: "उस समय यदि कोई तुम से कहे, 'देखो, मसीह यहाँ है!' या 'वहाँ है!' तो विश्‍वास न करना। क्योंकि झूठे मसीह और झूठे भविष्यद्वक्‍ता उठ खड़े होंगे, और बड़े चिह्न, और अद्भुत काम दिखाएँगे कि यदि हो सके तो चुने हुओं को भी भरमा दें" (मत्ती 24:23-24)। आप सभी लोग इन वचनों का क्या अर्थ समझते हैं?"

बहन झांग ने कहा, "परमेश्वर को धन्यवाद हो, और वह इस सहभागिता में हमारी अगुआई करे। जहाँ तक आपके द्वारा उठाये गए प्रश्न की बात है, पहले हमें यह समझना चाहिए कि इन वचनों को कहने में प्रभु यीशु का क्या उद्देश्य था, और इसे कहने में उसका तात्पर्य क्या था। प्रभु यीशु ने हमें बताया कि जब वह वापस लौटेगा, तो वह फिर से मसीह के रूप में, मनुष्य के पुत्र के रूप में, देह बनेगा, और इस गद्यांश में प्रभु ने कहा कि झूठे मसीह भी होंगे, जो लोगों को धोखा देने के लिए संकेत और चमत्कार दिखाएँगे। कहने का मतलब यह है कि अगली बार जब परमेश्वर देह धारण करेगा, तो ये झूठे मसीह भी प्रकट होंगे। इससे, हम देख सकते हैं कि प्रभु ने ये वचन हमें यह बताने के लिए कहे थे कि हमें इन झूठे मसीहों के छल से बचने के लिए विवेक विकसित करना चाहिए। उसने ये वचन इसलिए नहीं कहे थे कि हम किसी ऐसे को सुनने से इंकार कर दें जो कि प्रभु के आगमन की खुशखबरी फैलाता है और हमेशा उनके लिए हमारे दरवाज़े बंद कर दें। ऐसा करना एक भूल होगी, और यह प्रभु के इरादे के बारे में पूरी ग़लतफ़हमी होगी। प्रभु यीशु ने भविष्यवाणी की थी: "आधी रात को धूम मची: 'देखो, दूल्हा आ रहा है! उससे भेंट करने के लिये चलो'" (मत्ती 25:6)। "देख, मैं द्वार पर खड़ा हुआ खटखटाता हूँ; यदि कोई मेरा शब्द सुनकर द्वार खोलेगा, तो मैं उसके पास भीतर आकर उसके साथ भोजन करूँगा और वह मेरे साथ" (प्रकाशितवाक्य 3:20)। "मेरी भेड़ें मेरा शब्द सुनती हैं; मैं उन्हें जानता हूँ, और वे मेरे पीछे पीछे चलती हैं" (यूहन्ना 10:27)। प्रभु के वचनों से यह स्पष्ट होता है कि जब परमेश्वर लौटेगा, तो परमेश्वर की भेड़ों को बुलाने के लिए वह अपनी आवाज़ का उपयोग करेगा, और उसकी आवाज़ से परमेश्वर की भेड़ें उसे पहचान लेगी और उसकी ओर लौट आएँगी। कहने का तात्पर्य यह है कि हम परमेश्वर की वापसी का स्वागत करने में सक्षम हैं या नहीं, यह इस बात पर अत्यंत निर्भर करता है कि हम परमेश्वर की आवाज़ को पहचान पाते हैं या नहीं। यदि हम परमेश्वर की आवाज़ को सुनने का प्रयास नहीं करते हैं, और लगातार उन लोगों को मना करते हैं जो परमेश्वर की वापसी का सुसमाचार फैलाते हैं, तो क्या हम प्रभु के प्रति द्वार बंद करने और उसे बाहर ही रोक देने की ओर उन्मुख न होंगे? प्रभु के वचनों से हम देखते हैं कि झूठे मसीहों की ख़ास विशेषताएँ लोगों को धोखा देने के लिए संकेतों और चमत्कारों को कर दिखाने की क्षमता है, वे प्रभु यीशु ने अतीत में जो कार्य किया है उसकी नक़ल करते हैं, कुछ संकेतों और चमत्कारों को दिखाते हैं, जैसे बीमारों को ठीक करना और भूत-प्रेतों को भगाना। बहरहाल, झूठे मसीह बुरी आत्माओं के मूर्त रूप हैं, इसलिए चाहे वे जैसे भी करतब दिखाएँ, वे किसी भी सच्चाई को व्यक्त नहीं कर सकते हैं। यह निर्विवाद है। सर्वशक्तिमान परमेश्वर के वचन झूठे मसीहों के भाव और सार को प्रचुरता से स्पष्ट कर देते हैं। आइए, हम सर्वशक्तिमान परमेश्वर के वचन के कई अंश देखें और आप समझ जाएँगे। सर्वशक्तिमान परमेश्वर कहता है: 'यदि अंत के दिनों में यीशु के जैसा ही कोई "परमेश्वर" प्रकट हो जाता, जो बीमार को चंगा करता और दुष्टात्माओं को निकालता, और मनुष्य के लिए सलीब पर चढ़ाया जाता, तो वह "परमेश्वर", बाइबल में वर्णित परमेश्वर के समरूप तो अवश्य होता और उसे मनुष्य के लिए स्वीकार करना भी आसान होता, लेकिन तब वह अपने सार रूप में, परमेश्वर के आत्मा द्वारा नहीं, बल्कि एक दुष्टात्मा द्वारा धारण किया गया देह होता। क्योंकि जो परमेश्वर ने पहले ही पूरा कर लिया है, उसे कभी नहीं दोहराना, यह परमेश्वर के कार्य का सिद्धांत है। इसलिए परमेश्वर के दूसरे देहधारण का कार्य पहले देहधारण के कार्य से भिन्न है' (वचन, खंड 1, परमेश्वर का प्रकटन और कार्य, परमेश्वर द्वारा धारण किये गए देह का सार)। 'यदि वर्तमान समय में ऐसा कोई व्यक्ति उभरे, जो चिह्न और चमत्कार प्रदर्शित करने, दुष्टात्माओं को निकालने, बीमारों को चंगा करने और कई चमत्कार दिखाने में समर्थ हो, और यदि वह व्यक्ति दावा करे कि वह यीशु है जो आ गया है, तो यह बुरी आत्माओं द्वारा उत्पन्न नकली व्यक्ति होगा, जो यीशु की नकल उतार रहा होगा। यह याद रखो! परमेश्वर वही कार्य नहीं दोहराता। कार्य का यीशु का चरण पहले ही पूरा हो चुका है, और परमेश्वर कार्य के उस चरण को पुनः कभी हाथ में नहीं लेगा। ... यदि अंत के दिनों के दौरान, परमेश्वर अब भी चिह्नों और चमत्कारों को प्रदर्शित करे, और अब भी दुष्टात्माओं को निकाले और बीमारों को चंगा करे—यदि वह बिल्कुल यीशु की तरह करे—तो परमेश्वर वही कार्य दोहरा रहा होगा, और यीशु के कार्य का कोई महत्व या मूल्य नहीं रह जाएगा। इसलिए परमेश्वर प्रत्येक युग में कार्य का एक चरण पूरा करता है। ज्यों ही उसके कार्य का प्रत्येक चरण पूरा होता है, बुरी आत्माएँ शीघ्र ही उसकी नकल करने लगती हैं, और जब शैतान परमेश्वर के बिल्कुल पीछे-पीछे चलने लगता है, तब परमेश्वर तरीक़ा बदलकर भिन्न तरीक़ा अपना लेता है। ज्यों ही परमेश्वर ने अपने कार्य का एक चरण पूरा किया, बुरी आत्माएँ उसकी नकल कर लेती हैं। तुम लोगों को इस बारे में स्पष्ट होना चाहिए' (वचन, खंड 1, परमेश्वर का प्रकटन और कार्य, आज परमेश्वर के कार्य को जानना)। सर्वशक्तिमान परमेश्वर के वचनों से यह स्पष्ट है कि सारे झूठे मसीह वो दुष्ट आत्माएँ हैं जो मसीह होने का ढोंग करती हैं। भले ही वे खुद को परमेश्वर कहें, उनके पास रत्ती भर सच्चाई नहीं होती है और निश्चित रूप से वे परमेश्वर के कार्य को अंजाम नहीं दे सकते, क्योंकि उनके पास मसीह का सार नहीं होता है। लोगों को धोखा देने के लिए वे केवल परमेश्वर के पीछे चलकर यीशु ने जो कार्य किया है उसकी नक़ल कर सकते हैं। झूठे मसीह कभी भी लोगों के सामने सच्चाई या उनके अभ्यास के लिए एक नया मार्ग नहीं ला पाएँगे। हर कोई जानता है कि इस दुनिया के सभी नकली उत्पाद असली उत्पादों की नक़ल करके बनाए जाते हैं। झूठे मसीह भी वैसे ही हैं। वे बीमारों को चंगा करते हैं और भूत-प्रेतों को बाहर निकालते हैं और प्रभु यीशु द्वारा किए गए कार्यों की नक़ल करके लोगों को धोखा देने के लिए कुछ सरल चमत्कार करते हैं, लेकिन इसकी कोई सम्भावना नहीं है कि झूठे मसीह मरे हुए को फिर से जीवित कर सकें, या पाँच रोटी और दो मछलियों से 5,000 लोगों को खिला सकें। इसलिए, जो कोई भी खुद को मसीह कहता है, जो कहता है कि वह लौटा हुआ प्रभु यीशु है, और जो संकेत और चमत्कार प्रदर्शित कर बीमारों को चंगा करता है और भूतों को बाहर निकालता है, ये लोग बिना किसी संदेह के लोगों को छलने वाले झूठे मसीह हैं। बहरहाल, मसीह स्वयं परमेश्वर का देहधारण है, वह देह में अवतरित परमेश्वर की आत्मा है, उसमें सामान्य मानवता और पूर्ण दिव्यता होती है, और वह पूर्ण रूप से स्वयं परमेश्वर ही है। सर्वशक्तिमान परमेश्वर कहता है: 'देहधारी हुए परमेश्वर को मसीह कहा जाता है, और इसलिए वह मसीह जो लोगों को सत्य दे सकता है परमेश्वर कहलाता है। इसमें कुछ भी अतिशयोक्ति नहीं है, क्योंकि वह परमेश्वर का सार धारण करता है, और अपने कार्य में परमेश्वर का स्वभाव और बुद्धि धारण करता है, जो मनुष्य के लिए अप्राप्य हैं। वे जो अपने आप को मसीह कहते हैं, परंतु परमेश्वर का कार्य नहीं कर सकते हैं, धोखेबाज हैं। मसीह पृथ्वी पर परमेश्वर की अभिव्यक्ति मात्र नहीं है, बल्कि वह विशेष देह भी है जिसे धारण करके परमेश्वर मनुष्य के बीच रहकर अपना कार्य करता और पूरा करता है। यह देह किसी भी आम मनुष्य द्वारा उसके बदले धारण नहीं की जा सकती है, बल्कि यह वह देह है जो पृथ्वी पर परमेश्वर का कार्य पर्याप्त रूप से संभाल सकती है और परमेश्वर का स्वभाव व्यक्त कर सकती है, और परमेश्वर का अच्छी तरह प्रतिनिधित्व कर सकती है, और मनुष्य को जीवन प्रदान कर सकती है। जो मसीह का भेस धारण करते हैं, उनका देर-सवेर पतन हो जाएगा, क्योंकि वे भले ही मसीह होने का दावा करते हैं, किंतु उनमें मसीह के सार का लेशमात्र भी नहीं है। और इसलिए मैं कहता हूँ कि मसीह की प्रामाणिकता मनुष्य द्वारा परिभाषित नहीं की जा सकती, बल्कि स्वयं परमेश्वर द्वारा ही इसका उत्तर दिया और निर्णय लिया जा सकता है' (वचन, खंड 1, परमेश्वर का प्रकटन और कार्य, केवल अंत के दिनों का मसीह ही मनुष्य को अनंत जीवन का मार्ग दे सकता है)। तो, केवल मसीह ही परमेश्वर के कार्य को अंजाम दे सकता है, केवल मसीह ही सत्य को व्यक्त कर सकता है, और केवल मसीह ही परमेश्वर के स्वभाव को व्यक्त कर मनुष्य को प्रावधान और चरवाही प्रदान कर सकता है। केवल मसीह ही मानव जाति को छुड़ाने और बचाने का कार्य कर सकता है, केवल वही पुराने युग को समाप्त कर सकता है और नए युग को ला सकता है। उससे भी बढ़कर, परमेश्वर का कार्य हमेशा नया है और कभी पुराना नहीं होता, और परमेश्वर कभी भी किसी कार्य को दोहराता नहीं है। इसलिए, हर बार जब भी मसीह किसी कार्य को करने आता है, वह हमेशा परमेश्वर के स्वभाव को, उसके पास क्या है और वह क्या है, इन्हें व्यक्त करते हुए एक नया कार्य लेकर आएगा। उदाहरण के लिए, जब प्रभु यीशु कार्य करने के लिए आया, तो उसने व्यवस्था के युग को समाप्त कर दिया और अनुग्रह के युग की शुरुआत की, उसने धर्मोपदेश दिया जिससे लोग अपने पापों को स्वीकार करें और पश्चाताप कर सकें, और उसने लोगों को अपने शत्रुओं से प्रेम करना, विनम्र होना, धैर्य रखना और दूसरों को क्षमा करना सिखाया। ये उन बातों में से थीं जिन्हें प्रभु यीशु ने की थीं। प्रभु यीशु ने मनुष्य के लिए परमेश्वर के प्रेमपूर्ण और दयालु स्वभाव का खुलासा किया। इसी प्रकार, सर्वशक्तिमान परमेश्वर अंतिम दिनों में आया है, और उसने अनुग्रह के युग को समाप्त किया है और राज्य के युग की शुरुआत की है। हमें वे सच्चाइयाँ देकर जिनकी हमें शुद्ध होने और उद्धार को पाने के लिए आवश्यकता है, हमें वह मार्ग दिखाकर जिस पर चलकर हम पाप से मुक्त होकर उद्धार को प्राप्त कर सकें, और परमेश्वर के धर्मी, प्रतापी और क्रोधी स्वभाव को व्यक्त करते हुए, प्रभु यीशु के उद्धार के कार्य की नींव पर वह मनुष्य के न्याय और शुद्धिकरण का कार्य कर रहा है। सर्वशक्तिमान परमेश्वर के कार्य और वचनों के माध्यम से, हम पूर्ण रूप से यह पहचान लेने में सक्षम हैं कि सर्वशक्तिमान परमेश्वर देहधारी परमेश्वर है और वह अंतिम दिनों में मानवजाति के बीच प्रकट होने वाला साक्षात् परमेश्वर है।"

परमेश्वर के वचनों और इस बहन द्वारा दी गई सहभागिता को सुनने के बाद, मुझे ऐसा लगा मानो मैं एक सपने से जाग गया था, और मैं अंततः समझ गया कि सच्चे मसीह और झूठे मसीहों के बीच भेद कैसे किया जाए। इससे मुझे खुशी और शर्मिंदगी दोनों महसूस हुईं, क्योंकि मैंने देखा कि सच्चाई के बिना मैं कितना दयनीय था। मैंने सोचा कि कैसे मैंने बार-बार अंतिम दिनों के परमेश्वर के कार्य को नकारा था, और मैंने महसूस किया कि ऐसा इसलिए हुआ था कि मैं झूठे मसीहों द्वारा धोखा दिए जाने से भयभीत था, परिणामतः मैंने सच्चे मसीह को अस्वीकार कर दिया, जैसे कोई दम घुटने के भय से खाना ही छोड़ दे। जब प्रभु लौटा और उसने मेरे दरवाज़े पर दस्तक दी, तो मैंने परमेश्वर की आवाज़ को सुनने से इनकार कर दिया, बार-बार परमेश्वर के लिए दरवाज़ा बंद कर दिया। लेकिन परमेश्वर ने मुझे बचाने में कोई कसर नहीं छोड़ी, बल्कि उसने इन भाइयों और बहनों को सुसमाचार फैलाने के लिए मेरे घर आने के लिए प्रेरित किया। परमेश्वर ने वास्तव में मुझे कभी नहीं त्यागा था—परमेश्वर का प्रेम वास्तव में बहुत महान है! चूँकि मेरे पादरियों की बात पर मैंने विश्वास किया था, मैंने यह तय कर लिया था कि जो कोई भी लौटे हुए प्रभु के लिए गवाही देगा, वह एक झूठे मसीह का प्रचार कर रहा होगा। मैंने प्रभु के वचन को गलत समझा था, और मैंने सर्वशक्तिमान परमेश्वर को नकारा था, उसकी निंदा और उसका विरोध किया था, और मैंने यह भी माना था कि मैं जिन अवधारणाओं को थामे हुए था, वे सही थीं—मैं बहुत हास्यास्पद था! अगर मैंने सर्वशक्तिमान परमेश्वर के वचन को नहीं पढ़ा होता और सच्चे मसीह और झूठे मसीहों के बीच रहे अंतर पर इन भाइयों और बहनों की सहभागिता को नहीं सुना होता, तो मैं कभी भी सच्चे मसीह और झूठे मसीहों के बीच भेद नहीं कर पाता और मैंने पादरियों और एल्डर्स की बातों से केवल धोखा खाया होता। परमेश्वर के आगमन के प्रति पादरियों और एल्डर्स के प्रतिरोध और इनकार का मैंने अनुसरण किया होता, और इस तरह परमेश्वर के उद्धार को प्राप्त करने का यह अत्यंत दुर्लभ अवसर खो दिया होता। जब मैंने इस बारे में सोचा, तो मैंने बहन झू और अन्य लोगों से कहा, "सर्वशक्तिमान परमेश्वर के वचन को पढ़ने और आपकी सहभागिता को सुनने के माध्यम से, अब मुझे पता है कि सच्चे मसीह और झूठे मसीहों के बीच भेद कैसे करना है। अब मैं आश्वस्त हो गया हूँ कि सर्वशक्तिमान परमेश्वर ही लौटा हुआ प्रभु यीशु है, और मैं अंतिम दिनों में सर्वशक्तिमान परमेश्वर के कार्य को स्वीकार करने को तैयार हूँ।"

जब मैंने कलीसिया के जीवन में भाग लेना शुरू किया, तो मैंने देखा कि भाइयों और बहनों ने बहुत-सी सच्चाइयों को समझा था, और उनकी तुलना में मुझमें बहुत कमी थी। मैंने मन ही मन सोचा: "परमेश्वर के वचन पर अधिक सहभागिता, और मेरी मदद करने के लिए बहन झू और वे अन्य लोग, मेरे पास होने चाहिए ताकि मैं और जल्दी से सत्य को समझ सकूँ।" मैंने बहन झू से इस बारे में बात की और उससे पूछा कि क्या मेरे घर को सभा स्थल में बदला जा सकता था, और वह तुरंत सहमत हो गई। उसके बाद, हम परमेश्वर के वचन को पढ़ने और सच्चाई के बारे में सहभागिता करने के लिए हर सप्ताह एकत्र होते थे। मुझे धीरे-धीरे परमेश्वर के वचनों का अधिक से अधिक ज्ञान हुआ और सत्य की अधिक से अधिक समझ हुई। मैं तहेदिल से महसूस कर सकता था कि ये वचन सत्य के प्रकटन थे। उस क्षण में, मैंने उन वचनोंके बारे में सोचा जो प्रभु यीशु ने कहे थे: "मुझे तुम से और भी बहुत सी बातें कहनी हैं, परन्तु अभी तुम उन्हें सह नहीं सकते। परन्तु जब वह अर्थात् सत्य का आत्मा आएगा, तो तुम्हें सब सत्य का मार्ग बताएगा, क्योंकि वह अपनी ओर से न कहेगा परन्तु जो कुछ सुनेगा वही कहेगा, और आनेवाली बातें तुम्हें बताएगा" (यूहन्ना 16:12-13)। मुझे और भी द्रवित महसूस हुआ, और मैंने देखा कि प्रभु के ये सभी वचन सच हो चुके थे। सर्वशक्तिमान परमेश्वर का वचन है "आत्मा कलीसियाओं से क्या कहता है" (प्रकाशितवाक्य 2:7)। सर्वशक्तिमान परमेश्वर सभी सच्चाइयों को समझने और उसमें प्रवेश पाने के लिए मनुष्य का मार्गदर्शन करने की प्रक्रिया में है। केवल अंतिम दिनों में परमेश्वर के कार्य को स्वीकार करके और केवल परमेश्वर द्वारा व्यक्त की गई सच्चाई को स्वीकार करके ही कोई शुद्ध किया जा सकता है, मोक्ष प्राप्त कर सकता है और एक ऐसा व्यक्ति बन सकता है जो परमेश्वर के हृदय के अनुसार हो। यह सर्वशक्तिमान परमेश्वर का वचन था जो मुझे परमेश्वर के घर वापस ले आया और यह मुझे परमेश्वर के सिंहासन के सामने ले आया। अब, हर दिन मुझे प्रावधान और मार्गदर्शन प्रदान करने के लिए मेरे पास परमेश्वर के वचन हैं, और मुझे शांत एवं आनंदित, सहज और प्रकाश से भरपूर महसूस होता है। सत्य की खोज और बिलकुल अंत तक सर्वशक्तिमान परमेश्वर का अनुसरण करने में जो भी हो सके, मैं वह सब करना चाहता हूँ!


42. घर वापसी

मुयी, दक्षिण कोरिया

"परमेश्वर का लबालब प्यार मिलता है इंसान को उदारता से, उसके आसपास ही है प्यार परमेश्वर का, परमेश्वर का। मासूम, निर्मल, किसी भी बंधन से बेफिक्र इंसान, रहता है आनंदित परमेश्वर की नज़र में। ... गर ज़मीर और इंसानियत है तेरे अंदर, तो महसूस करेगा स्नेह, परवाह और प्यार परमेश्वर का तू, महसूस करेगा खुशी से धन्य ख़ुद को तू" ("मेमने का अनुसरण करो और नए गीत गाओ" में 'कितना अहम है प्यार परमेश्वर का इंसान के लिये')। जब भी मैं परमेश्‍वर के वचन का यह भजन गाती हूँ, मेरे लिए अपने अन्‍दर उमड़ते जज्‍़बातों पर क़ाबू पाना मुश्किल हो जाता है। इसकी वजह यह है कि मैंने एक बार परमेश्‍वर को त्‍याग दिया था और उसके खि़लाफ़ विद्रोह कर दिया था। मैं अपने घर का रास्‍ता पाने में असमर्थ एक भटके हुए मेमने की तरह थी, और यह परमेश्‍वर का अटल प्रेम ही था जो मुझे परमेश्‍वर के घर वापस ले गया था। मैं इस लेख में अपने भाइयों और बहनों, साथ ही उन दोस्‍तों के साथ, जो अभी तक परमेश्‍वर की ओर उन्‍मुख नहीं हुए हैं, परमेश्‍वर के घर वापस लौटने के अपने अनुभव में साझा करना चाहती हूँ।

मैं बचपन में हमेशा डरी हुई रहती थी क्‍योंकि मेरी माँ और पिता हमेशा झगड़ते रहते थे। जब मैंने अपनी माध्‍यमिक शिक्षा पूरी कर ली, तो मेरी माँ एक पड़ोसी के आग्रह पर प्रभु यीशु में विश्‍वास करने लगी थी, और मैं उसके साथ कलीसिया जाया करती थी। उसके बाद से मैं जानने लगी थी कि परमेश्‍वर सारे रचे गये प्राणियों का प्रभु है, और मानव-जाति का पाप से उद्धार करने, मनुष्‍य के लिए पाप की बलि बनाये जाने की ख़ातिर देहधारी परमेश्‍वर स्‍वयं सूली पर लटका दिया गया था—मनुष्‍य के प्रति परमेश्‍वर का प्रेम इतना महान है! प्रभु के प्रेम से प्रेरणा पाकर मैंने पूरी ईमानदारी से प्रभु में विश्‍वास करने का और उसके लिए उसके प्रेम का प्रतिदान करने का निश्‍चय कर लिया, और इस तरह मुझे अपने जीवन की दिशा और प्रयोजन हासिल हुए। उसके बाद, मैं अक्‍सर समागमों में जाने लगी, धर्मग्रन्‍थ पढ़ने लगी, और प्रभु की सराहना करने लगी, और जैसे-जैसे समय बीतता गया मैं सुखी महसूस करने लगी। ख़ासतौर से जब मैंने बाइबल में पढ़ा कि अन्‍त के दिनों में प्रभु एक बादल पर सवार होकर फिर से आएगा और हमें स्‍वर्ग के राज्‍य में ले जाएगा, तो मेरा हृदय और भी ज्‍़यादा उम्‍मीद से भर उठा। इसके अलावा, समागम के दौरान पादरी अक्‍सर हमारे सामने धर्मग्रन्‍थ के इस पद की विस्‍तार से व्‍याख्‍या करते थे: "हे गलीली पुरुषो, तुम क्यों खड़े आकाश की ओर देख रहे हो? यही यीशु, जो तुम्हारे पास से स्वर्ग पर उठा लिया गया है, जिस रीति से तुम ने उसे स्वर्ग को जाते देखा है उसी रीति से वह फिर आएगा" (प्रेरितों 1:11)। मुझे और भी यक़ीन हो गया कि प्रभु यीशु हमें हमारे स्‍वर्गिक घर में ले जाने के लिए एक सफ़ेद बादल पर सवार होकर उतरेंगे!

2005 में, मेरी एक कोरियाई से मुलाक़ात हुई जो मेरा प्रेमी बन गया और मैं उसके साथ कोरिया चली गयी। भाषा की अड़चन की वजह से मैंने किसी प्रवासी चीनी कलीसिया को तलाशने की कोशिश की, लेकिन वह मुझे मिल नहीं सकी, और इसलिए मेरी आत्‍मा लगातार कमज़ोर होती गयी। अनजाने ही परमेश्‍वर से मेरी दूरी बढ़ती गयी। हमने शादी कर ली, लेकिन हमारे बीच सांस्‍कृतिक दूरी इतनी ज्‍़यादा थी कि हमें साथ रहना असम्‍भव हो गया, और बहुत जल्‍दी ही हमारा तलाक हो गया। मेरे वैवाहिक जीवन की यह नाकामयाबी मेरे लिए आध्‍यात्मिक तौर पर बहुत बड़ा आघात था, और इसने मुझे बहुत ज्‍़यादा तकलीफ़ पहुँचायी। एक पराये मुल्‍क में बिना किन्‍हीं दोस्‍तों या परिवार के, मैं और भी ज्‍़यादा अकेला महसूस करने लगी। मैं सिर्फ़ चुपचाप परमेश्‍वर की प्रार्थना ही कर सकती थी और मन-ही-मन उसको अपना दुख बयान सकती थी। मैंने परमेश्‍वर से निवेदन किया कि वह मुझे किसी चीनी कलीसिया की राह दिखाये ताकि मैं परमेश्‍वर के घर वापस लौट सकूँ।

एक साल बाद प्रेस्बिटरों के एक कलीसिया में एक चीनी मिनिस्‍ट्री से मेरी मुलाक़ात हुई, और मैं बेहद ख़ुश हुई। आखि़रकार मैं एक बार फिर कलीसिया जाकर परमेश्‍वर का गुणगान करने के क़ाबिल हुई। लेकिन जिस चीज़ ने मुझे निराश किया वह यह थी कि जब कभी हमारा समागम होता, पादरी धर्मग्रन्‍थों से महज़ कुछ हिस्‍से पढ़ देते थे और उनके शाब्दिक अर्थों की बहुत थोड़ी-सी व्‍याख्‍या करते थे। उनके उपदेशों में ज्ञान का कोई आलोक या आनन्‍द देने वाली कोई चीज़ नहीं होती थी। वे हमारी जि़न्‍दगी के लिए कुछ भी उपलब्‍ध नहीं कराते थे, और वे समागम एक औपचारिकता से ज्‍़यादा कुछ नहीं रह जाते थे। समागमों के दौरान कुछ लोग एक-दूसरे से फ़सफुसाते रहते, कुछ लोग अपने सेलफ़ोन पर खेल खेलते रहते, कुछ सोते रहते, कुछ वहाँ मौजूद अपनी प्रेमिकाओं या प्रेमियों को ताकते रहते, और कुछ ऐसे लोग तक वहाँ होते थे जो एक-दूसरे की बाँहों में बाँहें डाले रहते थे। मैं सोचती थी: "कलीसिया एक देवालय है, एक ऐसी जगह जहाँ परमेश्‍वर के प्रति श्रद्धा अर्पित की जाती है। हम यहाँ समागम में शामिल होने के लिए आते हैं लेकिन यहाँ तो किसी के पास भी लेशमात्र वह हृदय नहीं है जो परमेश्‍वर से डरता हो। परमेश्‍वर को यह देखकर बहुत घृणा होती होगी! क्‍या प्रभु इस तरह की घिनौनी जगह को छोड़कर चला नहीं जाएगा?" लेकिन पादरी और उपदेशक कुछ इस तरह पेश आते थे जैसे वहाँ जो कुछ चल रहा होता था उसे उन्‍होंने देखा ही न हो, और वे उसकी ओर ज़रा भी ध्‍यान नहीं देते थे।

दुनिया के इस दुराचार से भरे विशाल कड़ाहे में जीवन जीते हुए मैंने धीरे-धीरे अपना वक्‍़त गुज़ारने के लिए भ्रष्‍ट तरीक़े अपनाने शुरू कर दिये, और मैं ख़ाली वक्‍़त में अक्‍सर अपने दोस्‍तों के साथ शराबख़ोरी के लिए जाने लगी, और मेरे आचरण में ऐसा कुछ भी नहीं रह गया जो परमेश्‍वर के एक विश्‍वासी में होना चाहिए। लेकिन, जब भी मेरे हृदय में परमेश्‍वर से दूरी बनने लगती थी, तो उसके वचन मेरे मन में प्रकट हो उठते थे: "जब अशुद्ध आत्मा मनुष्य में से निकल जाती है, तो सूखी जगहों में विश्राम ढूँढ़ती फिरती है, और पाती नहीं। तब कहती है, 'मैं अपने उसी घर में जहाँ से निकली थी, लौट जाऊँगी।' और लौटकर उसे सूना, झाड़ा-बुहारा और सजा-सजाया पाती है। तब वह जाकर अपने से और बुरी सात आत्माओं को अपने साथ ले आती है, और वे उसमें पैठकर वहाँ वास करती हैं, और उस मनुष्य की पिछली दशा पहले से भी बुरी हो जाती है" (मत्ती 12:43-45)। परमेश्‍वर के वचनों ने मुझे संयमित किया और मेरी रक्षा की, और उनने मुझे परमेश्‍वर से बहुत ज्‍़यादा विमुख होने तथा दुराचार की सीमा लाँघने से रोका, जिसके पीछे यह भय था कि मैं प्रभु को नाराज़ कर दूँगी और उसके मन में अपने प्रति नफ़रत पैदा कर दूँगी। मैं प्रभु द्वारा त्‍याग दिये जाने और अपवित्र आत्‍मा के हाथों में पड़ जाने से डरती थी।

2016 की क्रिस्‍मस पर, कलीसिया में लोगों का मनोबल बढ़ाने के लिए, कलीसिया ने एक प्रदर्शन आयोजित करने प्रतिभाशाली भाइयों और बहनों का एक समूह तैयार किया। उनमें एक बहन थी जिसे मैंने कभी नहीं देखा था जिसने परमेश्‍वर की स्‍तुति में हमें गीत गाकर सुनाया: "'परमेश्वर का हुक्म आदम के लिये'—बाइबल की तस्वीर ये, मार्मिक भी है, दिल को भी छूती है। हालाँकि सिर्फ परमेश्वर और इंसान हैं तस्वीर में, मगर कितना अंतरंग रिश्ता है दोनों में, हैरानी भी होती है हमें, अनुराग भी जागता है दिल में। परमेश्वर का लबालब प्यार मिलता है इंसान को उदारता से, उसके आसपास ही है प्यार परमेश्वर का, परमेश्वर का। मासूम, निर्मल, किसी भी बंधन से बेफिक्र इंसान, रहता है आनंदित परमेश्वर की नज़र में। परमेश्वर करता है परवाह इंसान की, रहता है इंसान परमेश्वर की देखरेख में। इंसान के काम सारे, उसके वचन और कर्म सारे, बंधे हैं परमेश्वर से, जो अलग हो नहीं सकते। जिस पल बनाया इंसान को परमेश्वर ने, उस पल से ली है ज़िम्मेदारी इंसान की परमेश्वर ने। किस तरह की है ज़िम्मेदारी ये? उसी को हिफ़ाज़त करनी है इंसान की, उसी को नज़र रखनी है इंसान पर। वो चाहता है इंसान यकीन करे, यकीन करे उसके वचनों पर और उनका पालन करे। यही वो पहली चीज़ थी जो चाहता था परमेश्वर इंसान से। यही पहली उम्मीद लिये, परमेश्वर ने बोले ये वचन: तू खा सकता है बाग के दरख्तों के सारे फल बेख़ौफ, मगर तू न खाना भले-बुरे के ज्ञान के दरख़्त के फल, क्योंकि उस दिन गँवा बैठेगा तू जान अपनी, जिस दिन तूने खाए उस दरख्त के फल। परमेश्वर की इच्छा को ज़ाहिर करते ये मामूली वचन, दिखलाते हैं उसके दिल में पहले ही फिक्र थी इंसान की। देखते हैं इन मामूली वचनों में हम, क्या है दिल में परमेश्वर के। क्या प्यार है उसके दिल में? क्या परवाह और चिंता नहीं है वहाँ? महसूस किया जा सकता है, अनुभव किया जा सकता है, परमेश्वर के प्यार और परवाह को। गर ज़मीर और इंसानियत है तेरे अंदर, तो महसूस करेगा स्नेह, परवाह और प्यार परमेश्वर का तू, महसूस करेगा खुशी से धन्य ख़ुद को तू। जब महसूस करेगा इन चीज़ों को, तो कैसे पेश आएगा परमेश्वर से तू? क्या जुदा हो जाएगा उससे तू? क्या भक्तिमय प्यार, नहीं उपजेगा तेरे दिल में? क्या कशिश होगी उसके लिये तेरे दिल में? देखते हैं हम इससे, कितना अहम है प्यार परमेश्वर का इंसान के लिये। मगर उससे भी ज़्यादा अहम है, परमेश्वर का प्यार इंसाँ महसूस कर पाए, इंसाँ समझ पाए" ("मेमने का अनुसरण करो और नए गीत गाओ" में 'कितना अहम है प्यार परमेश्वर का इंसान के लिये')।

इस भजन के हर शब्‍द के साथ मेरे हृदय की धड़कनें तेज़ होती गयीं और मैं इतनी भावुक हो उठी कि मेरी आँखों से बहते आँसू रुकने का नाम नहीं ले रहे थे। मुझे लग रहा था जैसे मैं परमेश्‍वर के साथ, परमेश्‍वर का प्रेम प्राप्‍त करती हुई और उसके द्वारा सृष्टि को प्रदान की गयी हर चीज़ का आनन्‍द लेती हुई इस ख़ूबसूरत तस्‍वीर के भीतर हूँ। हवा, प्रकाश और जल आदि – सब कुछ परमेश्‍वर के प्रेम से सराबोर हैं! मैं उस हर चीज़ का आनन्‍द ले रही हूँ जिससे परमेश्‍वर ने हमें नवाज़ा है लेकिन मेरा हृदय परमेश्‍वर से उदासीन हो चुका है, और इससे परमेश्‍वर को निश्‍चय ही बहुत दुख पहुँचा होगा। मुझे ख़ासतौर से महसूस हुआ कि ये वचन मेरे हृदय और आत्‍मा के प्रति परमेश्‍वर की पुकार हैं: "गर ज़मीर और इंसानियत है तेरे अंदर, तो महसूस करेगा स्नेह, परवाह और प्यार परमेश्वर का तू, महसूस करेगा खुशी से धन्य ख़ुद को तू" 2007 में, जब मैं अपने पति के साथ रहना जारी नहीं रख सकी थी और मेरे पास घर नाम की कोई चीज़ नहीं थी, तब परमेश्‍वर ने मेरे लिए वीमन माइग्रेण्‍ट ह्यूमन राइट्स सेण्‍टर ऑफ़ कोरिया का इन्‍तज़ाम कर दिया था। उन्‍होंने वहाँ पर मुझे मुफ़्त भोजन और आवास मुहैया कराया था और मेरे लिए एक वकील उपलब्‍ध कर दिया था। उन्‍होंने मेरे तलाक की क़ानूनी कार्रवाइयों की नि:शुल्‍क जि़म्‍मेदारी उठायी थी। जब मेरे नागरिकीकरण के लिए आवेदन देने का वक्‍़त आया, तो परमेश्‍वर ने प्रेबिस्‍टरों की कलीसिया के एक मन्‍त्री को मेरे संरक्षक की भूमिका निभाने के लिए प्रेरित कर दिया था। सामान्‍यत:, कोरियाई किसी का संरक्षक बनने के लिए शायद ही कभी तैयार होते हैं, ख़ासतौर से मेरे जैसी स्‍त्री के मामले में जो एक विदेशी थी और, इसके अलावा, मैं उस कलीसिया में मात्र तीन-चार बार ही गयी थी। मैं जानती थी कि यह सब परमेश्‍वर की गुप्‍त मदद से ही मुमकिन हो सका था। यह भी एक तथ्‍य था कि नागरिकीकरण के लिए आवेदन करने वाले विदेशियों के पास स्‍थायी सम्‍पत्ति के रूप में 3 करोड़ वान होना अनिवार्य है, लेकिन मेरे पास तो 30 लाख भी नहीं थे। इमिग्रेशन कार्यालय ने मुझसे रोज़गार का प्रमाण पेश करने को कहा ताकि यह ज़ाहिर हो सकता कि मैं अपना भरण-पोषण कर सकती हूँ, और उन्‍होंने इसको लेकर मेरे सामने कोई मुश्किल पैदा नहीं की...। जब भी मैं बेहद अभाव की स्थिति में रही, परमेश्‍वर ने हमेशा चमत्‍कार किये, और यह सब उसकी सम्‍प्रभुता का प्रदर्शन था! परमेश्‍वर का प्रेम विस्‍तीर्ण और गहन है, और तब भी मैं उसके प्रति बहुत ज्‍़यादा विद्रोह करती रही थी। मैं बहुत पहले परमेश्‍वर को भुला चुकी थी और उसका दिल तोड़ चुकी थी। स्‍तुति के इस भजन ने मेरी आत्‍मा को छू लिया, और मैंने अपनी आस्‍था को फिर से हासिल करने और कभी भी विलासिता में मुब्तिला न होने तथा परमेश्‍वर को सन्‍ताप न पहुँचाने का निश्‍चय कर लिया।

19 फ़रवरी 2017 को मेरे सिर और आँखों में भीषण दर्द होने लगा। मैं अस्‍पताल गयी लेकिन वहाँ का इलाज कारगर नहीं रहा। हमारी कलीसिया की बहन ली ने अपनी एक दोस्‍त से मेरा परिचय कराया जिसको पारम्‍परिक चीनी चिकित्‍सा का ज्ञान था और मुझसे कहा कि इस इलाज का असर होने में मात्र एक सप्‍ताह लगेगा। मैं अपना इलाज कराने उसके साथ चली गयी, और उस दिन हम एक भाई से मिले जिसका उपनाम जिन था, जो उस स्‍त्री का दोस्‍त था जो चीनी चिकित्‍सा-पद्धति के बारे में जानती थी। मैंने प्रभु में एक भाई के मिलने की उम्‍मीद नहीं की थी, और मुझे लगा कि यह निश्‍चय ही परमेश्‍वर का विधान होगा। मुझे भाई जिन के साथ बाइबल पर चर्चा करने का अवसर मिला। भाई जिन ने हमें बाइबल से दस क्‍वाँरियों की नीतिकथा पढ़कर सुनायी। उसने मुझसे पूछा, "बहन, क्‍या आप प्रभु की वापसी की प्रतीक्षा कर रही हैं?" मैंने कहा, "निश्‍चय ही!" उस भाई ने कहा, "तो प्रभु कैसे लौटेगा?" मैंने बिना हिच‍किचाये कहा, "धर्मग्रन्‍थ कहते हैं कि वह एक बादल पर अवतरित होगा!" भाई ने कहा, "क्‍या आपको यह मालूम है? प्रभु वापस आ चुका है।" यह सुनकर मैं चकित हो उठी, और बोली, "मरकुस अध्‍याय 13 का पद 32 कहता है: 'उस दिन या उस घड़ी के विषय में कोई नहीं जानता, न स्वर्ग के दूत और न पुत्र; परन्तु केवल पिता।' कोई नहीं जानता कि प्रभु कब लौटेगा। आप कह रहे हैं कि प्रभु वापस आ चुका है लेकिन आपको यह बात कैसे मालूम हो सकती है?" भाई जिन ने मुझे सीधा जवाब देने की बजाय प्रभु की वापसी के बारे में बाइबल की कुछ भविष्‍यवाणियाँ खोज निकालीं। लूका 12:40 कहता है: "तुम भी तैयार रहो; क्योंकि जिस घड़ी तुम सोचते भी नहीं, उसी घड़ी मनुष्य का पुत्र आ जाएगा।" लूका 17:24-26 कहता है: "क्योंकि जैसे बिजली आकाश के एक छोर से कौंध कर आकाश के दूसरे छोर तक चमकती है, वैसे ही मनुष्य का पुत्र भी अपने दिन में प्रगट होगा। परन्तु पहले अवश्य है कि वह बहुत दु:ख उठाए, और इस युग के लोग उसे तुच्छ ठहराएँ। जैसा नूह के दिनों में हुआ था, वैसा ही मनुष्य के पुत्र के दिनों में भी होगा।" प्रकाशितवाक्य 3:20 कहता है: "देख, मैं द्वार पर खड़ा हुआ खटखटाता हूँ; यदि कोई मेरा शब्द सुनकर द्वार खोलेगा, तो मैं उसके पास भीतर आकर उसके साथ भोजन करूँगा और वह मेरे साथ।" यूहन्ना 10:27 कहता है: "मेरी भेड़ें मेरा शब्द सुनती हैं; मैं उन्हें जानता हूँ, और वे मेरे पीछे पीछे चलती हैं।"

यह पढ़ने के बाद भाई जिन ने कहा "प्रभु हमसे चौकन्‍नी निगाह रखने को कहता है क्‍योंकि उस दिन के बारे में कोई नहीं जानता जब वह आएगा। लेकिन भविष्‍यवाणियों के मुताबिक़, जब प्रभु वापस आएगा तो वह मनुष्‍य के पुत्र के रूप में होगा। मनुष्‍य का पुत्र होना परमेश्‍वर का मनुष्‍य बन जाना है, जिसका मतलब है परमेश्‍वर का देहधारी होना। भले ही हम उस ठीक-ठीक वक्‍़त के बारे में नहीं जानते जब प्रभु आएगा, तब भी हम उसकी वाणी से उसको पहचान लेंगे। इसलिए क्‍योंकि परमेश्‍वर की भेड़ें परमेश्‍वर की वाणी को सुन लेगीं, और जब वे उसको सुनेंगी तो वे उसका अनुसरण करेंगी।" तब मैंने अपने पादरी के बारे में सोचा जिसने कहा था कि जो भी कोई प्रभु यीशु की वापसी की गवाही देता है वह धोखेबाज़ है। भाई जिन जो कह रहे थे वह मैं और आगे नहीं सुन सकी, इसलिए मैंने पादरी को एक टैक्‍स्‍ट सन्‍देश भेजा जिसमें कहा गया था, "कोई मुझे बता रहा है कि प्रभु देहधारी होकर लौट आया है। ये लोग किस कलीसिया से सम्‍बन्‍ध रखते हैं?" पादरी ने जवाब दिया, "ये लोग ईस्‍टर्न लाइटनिंग से हैं।" उसने मुझसे तुरन्‍त वहाँ से वापस लौटने और उनके साथ आगे कोई रिश्‍ता न रखने को कहा। वह यह भी चाहता था कि मैं उनकी पुस्‍तकें कभी न पढूँ और उसने मुझे इस बारे में कुछ उपदेश भी भेजे कि विधर्मिता के खि़लाफ़ किस तरह चौकसी बरती जाए। मैंने सोचा कि पादरी जो कुछ भी कह रहा है वह निश्‍चय ही सही होगा, और इसलिए मैंने उनकी संगत को दोबारा न सुनने का और उनको सिर्फ़ नज़रअन्‍दाज़ करने का फ़ैसला कर लिया।

मुझे आश्‍चर्य हुआ कि 20 तारीख़ की दोपहर को भाई जिन और उनकी छोटी बहन वहाँ आये जहाँ मैं इलाज करा रही थी और भाई जिन ने मुझे प्रभु की वापसी के बारे में बहुत कुछ बताया। लेकिन चूँकि उसी सुबह मुझे अपनी माँ की मृत्‍यु की सूचना मिली थी, साथ ही उनके उपदेशों को लेकर मेरे मन में कुछ सन्‍देह थे, इसलिए उन्‍होंने जो कुछ भी कहा उसे मैं समझ नहीं सकी। यह सिलसिला तीन दिनों तक जारी रहा और ऐसा लगता था जैसे भाई जिन ने मुझे सुसमाचार का उपदेश देने से हार नहीं मानी थी। लेकिन अपनी अन्‍दरूनी उथल-पुथल की वजह से मैंने उनसे कहा कि वे मुझे अकेला छोड़ दें। मैंने कहा, "अब इसे छोड़ें। अगर आप मुझसे बात करते रहेंगे, तो अगर आप नहीं जाएँगे तो मैं चली जाऊँगी!" भाई जिन ने पाया कि मैं वाक़ई उनकी बात नहीं सुन रही थी और उनके पास वहाँ से चले जाने के अलावा और उपाय नहीं बचा। मैं सोचती थी कि भाई जिन दोबारा आने की कोशिश नहीं करेंगे, लेकिन मुझे यह देखकर आश्‍चर्य हुआ कि अगले ही दिन वे अपने साथ भाई चेंग नामक किसी व्‍यक्ति को लेकर आ गये और मुझे फिर से सुसमाचार का उपदेश देने लगे। मैंने मन-ही-मन सोचा: "ये इस तरह जि़द पर क्‍यों अड़े हुए हैं?" संकोच की वजह से मैं इतना ही कर सकती थी कि उसे बरदाश्‍त करती, लेकिन मैं उनके साथ किसी तरह की चर्चा में मुब्तिला नहीं हुई। हालाँकि मैं उनके साथ रूखे ढंग से पेश आ रही थी, लेकिन भाई चेंग ने धीरज बरतते हुए मुझसे बोलना जारी रखा। उन्‍होंने कहा, "प्रभु देहधारी होकर इस दुनिया में वापस आ चुका है और वह न्‍याय का तथा ताड़ना का कार्य कर रहा है... " उनको इस तरह धीरज और प्रेम से पेश आते देखकर और यह देखकर कि मुझे उपदेश देने में उनको कोई तकलीफ़ महसूस नहीं हो रही है, मैंने सोचा: "हमारी कलीसिया के लोग कमज़ोर हैं। उनकी आस्‍था और प्रेम में कोई ऊर्जा नहीं बची है। क्‍या कारण है कि ईस्‍टर्न लाइटनिंग में विश्‍वास रखने वाले लोगों की आस्‍था और लोगों के प्रति उनका प्रेम इतना ज़बरदस्‍त है? वह क्‍या शक्ति है जो मुझ तक सुसमाचार का प्रसार करने की उनकी कोशिशों की तमाम मुश्किलों के बावजूद उनको बल प्रदान करती है? अगर यह पवित्र आत्‍मा का कार्य न होता, तो वे अपने बूते यह कभी न कर पाते!"

इस दौरान याँग उपनाम वाला एक और भाई मेरी ही तरह सर्वशक्तिमान परमेश्‍वर के अन्‍त के दिनों के कार्य की पड़ताल में लगा था। जहाँ मेरा रवैया लापरवाह और अनमना था, वहीं भाई याँग सर्वशक्तिमान परमेश्‍वर की कलीसिया की पड़ताल को लेकर बहुत संजीदा और ईमानदार था। भाई याँग ने बताया कि पहले जब लोगों ने उसको सर्वशक्तिमान परमेश्‍वर के सुसमाचार का उपदेश दिया था तो उसने उसका तिरस्‍कार कर दिया था, लेकिन आज उसको फिर से सुनना निश्‍चय ही परमेश्‍वर द्वारा उपलब्‍ध कराया गया एक सुअवसर है, और इसलिए वह उसकी पड़ताल करने को इच्‍छुक हो उठा है। भाई याँग ने देखा कि मैं सिर्फ़ पादरी के शब्‍दों को सुनने में दिलचस्‍पी रखती हूँ और खुले दिमाग़ से जानने की कोशिश नहीं कर रही हूँ। उसने मेरे लिए बाइबल का एक अंश ढूँढ़ निकाला जो मत्ती 5:3-6 था: "धन्य हैं वे, जो मन के दीन हैं, क्योंकि स्वर्ग का राज्य उन्हीं का है। ... धन्य हैं वे, जो नम्र हैं, क्योंकि वे पृथ्वी के अधिकारी होंगे। धन्य हैं वे, जो धार्मिकता के भूखे और प्यासे हैं, क्योंकि वे तृप्‍त किए जाएँगे।" प्रभु के इन वचनों को पढ़ने के बाद मेरे मन में सवाल उठा: "क्‍या वजह है कि मैं प्रभु की उपस्थिति में खुद को स्थिर कर सत्‍य की खोज में नहीं लगा पाती? अगर किसी संयोग से प्रभु सचमुच वापस आ गया हो, और अगर मैं उन लोगों के उपदेशों को नहीं सुनती या उनकी पड़ताल नहीं करती, तो क्‍या मैं त्‍याग नहीं दी जाऊँगी? मुझे कुछ और उदार होने की ज़रूरत है, और मुझे आँखें बन्‍द कर अपने काल्‍पनिक ख़यालों पर टिके नतीजों पर नहीं पहुँचना चाहिए।" जिस वक्‍़त मैंने अपने हृदय को स्थिर कर संजीदगी के साथ इसकी पड़ताल करने का निश्‍चय किया था, तभी अप्रत्‍याशित रूप से मेरी कलीसिया के एक उपदेशक का फ़ोन आया और उसने मुझसे पूछा कि क्‍या मैं अभी भी सर्वशक्तिमान परमेश्‍वर की कलीसिया के लोगों के साथ हूँ। मैंने कहा कि मैं उनके साथ हूँ, और उस उपदेशक ने मुझे एकबार फिर उनसे सम्‍पर्क तोड़ देने की याद दिलायी। उस उपदेशक की सख्‍़त समझाइश ने सर्वशक्तिमान परमेश्‍वर की कलीसिया को परखने को लेकर मेरे मन में अभी-अभी पैदा हुए मेरे विचारों को भंग कर दिया। मैंने सोचा, "पादरी और उपदेशक बाइबल को मुझसे ज्‍़यादा समझते हैं, और वे इस बात को स्‍वीकार नहीं करते कि प्रभु वापस लौट आया है। मुझे बाइबल की बहुत कम समझ है और मुझमें विवेक का अभाव है, इसलिए यही बेहतर होगा कि मैं पादरी और उपदेशक की कही बातों पर ही ध्‍यान दूँ।" जब मैंने फ़ोन काट दिया, तो मैंने भाई चेंग से कहा, "अगर भाई याँग इसकी जाँच करना चाहते हैं, तो आप दोनों अपनी चर्चा जारी रख सकते हैं। अब मैं और नहीं सुनूँगी।" मैंने तत्‍काल एकबार फिर सहसा परमेश्‍वर के उद्धार का तिरस्‍कार कर दिया।

एक हफ़्ते के इलाज के बाद मैं काम पर लौट आयी। माँ की मृत्‍यु की वजह से मेरा दिल दुख और सन्‍ताप से भरा हुआ था और मैं लगातार उन्‍हीं के बारे में सोच रही थी। हर दिन जब मैं काम से वापस घर लौटती, तो मैं अपनी माँ की एक तस्‍वीर की ओर देखने लगती और उनसे बात करने लगती। एक दिन सहसा मैंने सोचा: "मैं परमेश्‍वर में विश्‍वास रखती हूँ, और इसलिए जब भी कभी मैं कोई कठिनाई या कमज़ोरी महसूस करती हूँ तो मैं हमेशा इन चीजों के बारे में प्रभु से कह सकती हूँ।" इसके बाद मैं जब भी कभी किन्‍हीं मुश्किलों का सामना करती तो मैं प्रभु के सामने जाती और उनसे प्रार्थना करते हुए सान्‍त्‍वना की याचना करती। लेकिन होता यह कि मैं कितनी ही प्रार्थना क्‍यों न करती, मैं अन्‍दर से कभी प्रेरित महसूस नहीं करती थी। कभी-कभी प्रार्थना करते हुए मेरी आँख लग जाती। उस समय मैं घोर बेचैनी की हालत में रह रही थी, इस क़दर बेचैनी कि मेरे पीछे से आती ज़रा-सी आहट तक मुझमें इतने ज्‍़यादा डर का अहसास पैदा कर देती थी कि वह बयान के परे होता था। मैं अपने भय और असहायता की इस हालत में पूरी संजीदगी के साथ परमेश्‍वर से प्रार्थना करती: "हे प्रभु! मेरा हृदय अन्‍धकार से भरा हुआ है और मैं भय के मारे काँप रही हूँ। क्‍या मुमकिन है कि मुझसे कहीं कोई ग़लती हो गयी हो? हे प्रभु! पिछले कुछ दिनों से लोग मुझसे कह रहे हैं कि तू सर्वशक्तिमान परमेश्‍वर के रूप में लौट आया है। हे प्रभु! अगर तू सचमुच वापस लौट आया है और तू वही सर्वशक्तिमान परमेश्‍वर है जिसके बारे में लोगों ने मुझे बताया है, तो तू ऐसा कोई समय तय कर दे और ऐसी माकूल परिस्थितियाँ तैयार कर दे जिनमें भाई याँग या तो मुझे फ़ोन करें या कोई टैक्‍स्‍ट सन्‍देश भेजें। जब वे वापस आएँगे, तो वे चाहे जो भी कहें, मेरा हृदय तेरे नये कार्य और वचनों को आज्ञाकारी ढंग से और उत्‍सुकतापूर्वक स्‍वीकार करेगा। अगर वह तेरा कार्य नहीं है और वे मुझे जिस सन्‍देश का उपदेश दे रहे हैं वह बनावटी और छलपूर्ण है, तो उनका रास्‍ता रोक दे और उनको कभी मेरे पास वापस न आने दे।"

चकित करने वाली बात थी कि जब मैंने इस तरह प्रार्थना की, तो परमेश्‍वर ने ठीक वही किया जिसके लिए मैंने प्रार्थना की थी। भाई याँग ने वाक़ई मुझे फ़ोन किया, और मैंने उन्‍हें वह सब कुछ बता दिया जो पिछले कुछ दिनों से चल रहा था। भाई याँग ने कहा कि क्‍योंकि मैंने परमेश्‍वर के अन्‍त के दिनों के कार्य का तिरस्‍कार किया था और उसके प्रति विद्रोह किया था इसलिए मेरा हृदय अन्‍धकारमय हो गया था। उन्‍होंने उम्‍मीद जतायी कि मैं परमेश्‍वर के अन्‍त के दिनों के कार्य की पड़ताल जारी रखूँगी, और इस बार उनके सुझाव का तिरस्‍कार नहीं करूँगी।

इसके बाद जल्‍दी ही भाई याँग ने मुझे सुसमाचार सम्‍बन्‍धी एक फि़ल्‍म भेजी। उस फि़ल्‍म के संवाद में एक पंक्ति थी जिसने मुझे झकझोर कर जगा दिया: "क्योंकि हमें परमेश्‍वर में विश्वास है, इसलिए हमें परमेश्‍वर को सुनना चाहिए न कि मनुष्यों को।" "यह सही है!" मैंने सोचा। "यह परमेश्‍वर ही तो है जिसमें मैं विश्‍वास करती हूँ, और मुझे परमेश्‍वर के वचन को ही तो सुनना चाहिए! लेकिन जब भाई जिन और भाई चेंग मुझे परमेश्‍वर के अन्‍त के दिनों के कार्य के बारे में बता रहे थे, उस दौरान मैं उसके बारे में लगातार पादरी से पूछती रही थी। मैं उन बातों को मानती रही थी जो पादरी और उपदेशक ने कही थीं और संजीदा ढंग से सर्वशक्तिमान परमेश्‍वर के नये कार्य की पड़ताल नहीं करना चाहती थी या परमेश्‍वर के वचन नहीं सुनना चाहती थी। मैंने परमेश्‍वर में विश्‍वास तो किया था लेकिन प्रभु की प्रार्थना नहीं की थी या परमेश्‍वर से याचना नहीं की थी, और इसकी बजाय आँख मूँदकर उन बातों पर विश्‍वास कर लिया था जो पादरी और उपदेशक ने कही थीं। मैं कितनी बेवकूफ़ थी! बाइबल कहती है: "मनुष्यों की आज्ञा से बढ़कर परमेश्‍वर की आज्ञा का पालन करना ही हमारा कर्तव्य है" (प्रेरितों 5:29)। मैंने परमेश्‍वर में विश्‍वास तो किया लेकिन उसकी आज्ञा का पालन नहीं किया। इसकी बजाय, मैंने लोगों की आज्ञा मानी, इसलिए मैं क्‍या उन लोगों में से नहीं हूँ जो मनुष्‍यों में विश्‍वास और उनका अनुसरण करते हैं? क्‍या यह परमेश्‍वर का प्रतिरोध और उसके प्रति विश्‍वासघात नहीं है? अगर सर्वशक्तिमान परमेश्‍वर ही वापस लौटे प्रभु यीशु हैं, और मैंने सर्वशक्तिमान परमेश्‍वर को स्‍वीकार करने के प्रति अनिच्‍छुक रहते हुए उनके साथ इस तरह से द्रोह और उनका प्रतिरोध किया है, तो क्‍या मैं एक अन्‍धी बेवकूफ़ नहीं रही हूँ? क्‍या मैं प्रभु के लिए दरवाज़े बन्‍द नहीं करती रही हूँ?" यह सोचते हुए मेरा हृदय गहरे पश्‍चाताप से भर उठा और मेरी आँखें छलछला आयीं।

मैंने एकबार फिर प्रभु को सामने रखकर प्रार्थना की: "प्रभु यीशु मसीह! किसी ने मुझे सुसमाचार का उपदेश देते हुए कहा है कि आप देहधारी होकर वापस लौट आये हैं, और आप सर्वशक्तिमान परमेश्‍वर, अन्‍त के दिनों के मसीहा हैं। मुझमें इतनी सामर्थ्‍य नहीं है कि मैं इसके बारे में निश्चित महसूस कर सकूँ, लेकिन मैं प्रबुद्धता की तलाश और याचना करने आपके सामने आना चाहती हूँ, ताकि मैं आपकी वाणी को पहचान सकूँ। अगर आप सचमुच वापस लौट आये हैं और सर्वशक्तिमान परमेश्‍वर हैं, तो मैं आपके सामने प्रायश्चित करना चाहती हूँ और उद्धार के आपके कार्य को स्‍वीकार करना चाहती हूँ। मैं याचना करती हूँ कि मेरा मार्गदर्शन करें ताकि मैं वापस आपके पास लौट सकूँ।" प्रार्थना करने के बाद मैंने एक तरह का आनन्‍द महसूस किया और मुझे एक ऐसी सान्‍त्‍वना का अहसास हुआ जिसे शब्‍दों में बयान नहीं किया जा सकता। यह एक ऐसी चीज़ थी जिसे मैंने अरसे से महसूस नहीं किया था, और मैं जानती थी कि प्रभु ने मेरी प्रार्थना सुन ली है, प्रभु ही मुझे सान्‍त्‍वना दे रहे हैं, और यह मेरे लिए परमेश्‍वर द्वारा दिया गया प्रमाण है। मैं इसकी जाँच-पड़ताल करने तुरन्‍त सर्वशक्तिमान परमेश्‍वर की कलीसिया में जाना चाहती थी, लेकिन फिर जब मैंने सोचा कि मेरे व्‍यवहार से सर्वशक्तिमान परमेश्‍वर की कलीसिया के भाइयों और बहनों को निश्‍चय ही ठेस पहुँची होगी, तो मुझे उनकी कलीसिया में जाने को लेकर बहुत शर्म महसूस हुई।

जिस वक्‍़त मैं इस दुविधा में थी तभी भाई याँग ने मुझसे यह जानने के लिए फ़ोन किया कि क्‍या मेरे पास समय है और कहा कि उनको उम्‍मीद है कि मैं सर्वशक्तिमान परमेश्‍वर के अन्‍त के दिनों के कार्य की पड़ताल जारी रख सकी हूँ। मैंने उनको अपने सन्‍देहों के बारे में बताया। भाई याँग ने कहा, "कोई बात नहीं, परमेश्‍वर के हम सब विश्‍वासी एक ही परिवार के हैं, और इस चीज़ से सर्वशक्तिमान परमेश्‍वर की कलीसिया के भाइयों और बहनों को बिल्‍कुल भी परेशानी नहीं होती।" जब मैंने भाई याँग की यह बात सुनी, तो मैं समझ गयी कि परमेश्‍वर मेरे अपरिपक्‍व आध्‍यात्मिक कद के प्रति समझ का परिचय दे रहा है, और इसलिए अगले दिन मैं भाई याँग के साथ सर्वशक्तिमान परमेश्‍वर की कलीसिया गयी।

वहाँ के भाई और बहन यह देखकर ख़ुश थे कि मैंने सच्‍चे मार्ग पर वापस लौटने की राह पा ली थी। उन्‍होंने औपचारिक तौर पर मेरे सामने इस बात की गवाही दी कि प्रभु यीशु सत्‍य को व्‍यक्‍त करने और न्‍याय का कार्य करने वापस लौट चुके हैं जिसकी शुरुआत अन्‍त के दिनों में परमेश्‍वर के घर में हो रही है। उन्‍होंने मुझे अन्‍त के दिनों के देहधारी परमेश्‍वर के कार्य के अर्थ के बारे में तथा मानव-जाति के उद्धार के लिए इस देहधारण के महत्‍व के बारे में भी संगत दी। इसके बाद मैंने परमेश्‍वर के वचनों पढ़ा जो कहते हैं: "मैं तुम लोगों को बता दूँ कि जो परमेश्वर में संकेतों की वजह से विश्वास करते हैं, वे निश्चित रूप से वह श्रेणी होगी, जो नष्ट की जाएगी। जो देह में लौटे यीशु के वचनों को स्वीकार करने में अक्षम हैं, वे निश्चित ही नरक के वंशज, महादूत के वंशज हैं, उस श्रेणी में हैं, जो अनंत विनाश झेलेगी। बहुत से लोगों को शायद इसकी परवाह न हो कि मैं क्या कहता हूँ, किंतु मैं ऐसे हर तथाकथित संत को, जो यीशु का अनुसरण करते हैं, बताना चाहता हूँ कि जब तुम लोग यीशु को एक श्वेत बादल पर स्वर्ग से उतरते अपनी आँखों से देखोगे, तो यह धार्मिकता के सूर्य का सार्वजनिक प्रकटन होगा। शायद वह तुम्हारे लिए एक बड़ी उत्तेजना का समय होगा, मगर तुम्हें पता होना चाहिए कि जिस समय तुम यीशु को स्वर्ग से उतरते देखोगे, यही वह समय भी होगा जब तुम दंडित किए जाने के लिए नीचे नरक में जाओगे। वह परमेश्वर की प्रबंधन योजना की समाप्ति का समय होगा, और वह समय होगा, जब परमेश्वर सज्जन को पुरस्कार और दुष्ट को दंड देगा। क्योंकि परमेश्वर का न्याय मनुष्य के देखने से पहले ही समाप्त हो चुका होगा, जब सिर्फ़ सत्य की अभिव्यक्ति होगी। वे जो सत्य को स्वीकार करते हैं और संकेतों की खोज नहीं करते और इस प्रकार शुद्ध कर दिए गए हैं, वे परमेश्वर के सिंहासन के सामने लौट चुके होंगे और सृष्टिकर्ता के आलिंगन में प्रवेश कर चुके होंगे। सिर्फ़ वे जो इस विश्वास में बने रहते हैं कि 'ऐसा यीशु जो श्वेत बादल पर सवारी नहीं करता, एक झूठा मसीह है' अनंत दंड के अधीन कर दिए जाएँगे, क्योंकि वे सिर्फ़ उस यीशु में विश्वास करते हैं जो संकेत प्रदर्शित करता है, पर उस यीशु को स्वीकार नहीं करते, जो कड़े न्याय की घोषणा करता है और जीवन का सच्चा मार्ग बताता है। इसलिए केवल यही हो सकता है कि जब यीशु खुलेआम श्वेत बादल पर वापस लौटे, तो वह उनके साथ निपटे। वे बहुत हठधर्मी, अपने आप में बहुत आश्वस्त, बहुत अभिमानी हैं। ऐसे अधम लोग यीशु द्वारा कैसे पुरस्कृत किए जा सकते हैं? यीशु की वापसी उन लोगों के लिए एक महान उद्धार है, जो सत्य को स्वीकार करने में सक्षम हैं, पर उनके लिए जो सत्य को स्वीकार करने में असमर्थ हैं, यह दंडाज्ञा का संकेत है। तुम लोगों को अपना स्वयं का रास्ता चुनना चाहिए, और पवित्र आत्मा के ख़िलाफ़ निंदा नहीं करनी चाहिए और सत्य को अस्वीकार नहीं करना चाहिए। तुम लोगों को अज्ञानी और अभिमानी व्यक्ति नहीं बनना चाहिए, बल्कि ऐसा बनना चाहिए, जो पवित्र आत्मा के मार्गदर्शन का पालन करता हो और सत्य की खोज के लिए लालायित हो; सिर्फ़ इसी तरीके से तुम लोग लाभान्वित होगे" (वचन, खंड 1, परमेश्वर का प्रकटन और कार्य, जब तक तुम यीशु के आध्यात्मिक शरीर को देखोगे, परमेश्वर स्वर्ग और पृथ्वी को नया बना चुका होगा)।

परमेश्‍वर के वचनों को पढ़ने के बाद मैंने उन सत्‍यों के बारे में ध्‍यानपर्वक विचार किया जिनपर मेरे भाइयों ने मुझे संगत दी थी और जिसकी उन्‍होंने गवाही दी थी। मैं समझ गयी कि प्रभु अन्‍त के दिनों में दो तरह से वापस लौटता है, जिनमें से एक है अप्रत्‍यक्ष अवतार और दूसरा है प्रभु का सबके समक्ष प्रत्‍यक्ष रूप से आना। अब, परमेश्‍वर के घर में आरम्‍भ हो रहा देहधारी सर्वशक्तिमान परमेश्‍वर के न्‍याय का कार्य दरअसल परमेश्‍वर के परोक्ष अवतार का कार्य है। चूँकि देहधारी परमेश्‍वर मानव-जाति के बीच वापस लौट आया है, उसका यह प्रकटन एक साधारण व्‍यक्ति जैसा है और महज़ उसकी ओर देखकर कोई भी नहीं कह सकता कि वह परमेश्‍वर है। उसकी वास्‍तविक पहचान को कोई नहीं जानता, और इसको लोगों से गुप्‍त रखा गया है। जो लोग परमेश्‍वर की वाणी के फ़र्क को पहचान सकते हैं, केवल वही लोग उसको जान पाएँगे, स्‍वीकार कर पाएँगे, उसका अनुसरण कर पाएँगे। यह ठीक वैसा ही जैसा प्रभु यीशु ने कहा था: "मेरी भेड़ें मेरा शब्द सुनती हैं; मैं उन्हें जानता हूँ, और वे मेरे पीछे पीछे चलती हैं" (यूहन्ना 10:27)। जो लोग परमेश्‍वर की वाणी को नहीं पहचानते वे निश्‍चय ही देहधारी परमेश्‍वर को एक साधारण व्‍यक्ति की तरह ही बरतेंगे। वे परमेश्‍वर के अनुसरण का निषेध करेंगे, प्रतिरोध करेंगे, उससे इन्‍कार करेंगे, ठीक उसी तरह जैसे यहूदी फरीसियों ने अपने वक्‍़त में किया था। उन्‍होंने प्रभु यीशु को देखा तो था लेकिन वे उनको पहचानते नहीं थे, और उन्‍होंने आँख मूँदकर प्रभु की निन्‍दा की थी। वर्तमान समय मानव-जाति की रक्षा के परमेश्‍वर के अप्रत्‍यक्ष कार्य का चरण है। सर्वशक्तिमान परमेश्‍वर लोगों का न्‍याय करने, शुद्धिकरण करने, और उनको सुधारने के लिए वचन व्‍यक्‍त करता है। तबाहियों के पहले वह लोगों के समूह को आस्‍थावानों में बदलेगा, और जब आस्‍थावानों का यह समूह पूरी तरह से तैयार हो जाएगा तो देहधारी परमेश्‍वर के परोक्ष अवतार का कार्य समाप्‍त हो जाएगा। जब तबाहियाँ शुरू होंगी, तो परमेश्‍वर सदाचारियों को पुरस्‍कृत करेगा और दुराचारियों को ताड़ना देगा, और वह प्रत्‍यक्ष रूप से सारे राष्‍ट्रों और लोगों के सामने प्रकट होगा। उस समय, प्रभु के प्रत्‍यक्ष रूप से सामने आने की भविष्‍यवाणियाँ सही साबित हो जाएँगीं, जैसा कि बाइबल में कहा गया है: "तब मनुष्य के पुत्र का चिह्न आकाश में दिखाई देगा, और तब पृथ्वी के सब कुलों के लोग छाती पीटेंगे; और मनुष्य के पुत्र को बड़ी सामर्थ्य और ऐश्‍वर्य के साथ आकाश के बादलों पर आते देखेंगे" (मत्ती 24:30)। "देखो, वह बादलों के साथ आनेवाला है, और हर एक आँख उसे देखेगी, वरन् जिन्होंने उसे बेधा था वे भी उसे देखेंगे, और पृथ्वी के सारे कुल उसके कारण छाती पीटेंगे" (प्रकाशितवाक्य 1:7)। यही वजह है कि जब प्रभु एक बादल पर सवार होकर अवतरित होगा तो पृथ्‍वी के सारे कुनबे विलाप करेंगे। इस बार मेरा हृदय सहसा आलोकित हो उठा, और मैंने देखा कि प्रभु के परोक्ष अवतार का कार्य हमारा महान उद्धार है। हम केवल प्रभु के परोक्ष अवतार के दौरान परमेश्‍वर के वचन के न्‍याय को स्‍वीकार करके ही शुद्धिकरण और परमेश्‍वर के उद्धार को हासिल कर सकते हैं। अगर हम अभी परमेश्‍वर के न्‍याय के कार्य को स्‍वीकार नहीं करते, तो जब वह बादलों के साथ प्रत्‍यक्ष रूप से आएगा तब तक हम वे लोग बन चुके होंगे जिन्‍होंने प्रभु का प्रतिरोध किया होगा, और निश्चित है कि तब हम रोएँगे और अपने दाँत पीसेंगे। उस मुकाम पर हमारे पछतावे के लिए बहुत देर हो चुकी होगी, क्‍योंकि सर्वशक्तिमान परमेश्‍वर कहता है: "परमेश्वर का न्याय मनुष्य के देखने से पहले ही समाप्त हो चुका होगा, जब सिर्फ़ सत्य की अभिव्यक्ति होगी।"

धन्‍य है परमेश्‍वर! परमेश्‍वर का वचन सारे रहस्‍यों पर से परदा हटा देता है और सत्‍य को उसके सारे पहलुओं में दोटूक ढंग से स्‍पष्‍ट कर देता है—मेरी आँखें खुल गयी थीं और उसके बाद मुझे अपने हृदय में शब्‍दश: यक़ीन हो गया था। बाद में मैं अन्‍त के दिनों में परमेश्‍वर द्वारा व्‍यक्‍त किये गये वचनों को भाइयों और बहनों के साथ मिलकर पढ़ने के लिए नियमित रूप से कलीसिया जाने लगी। हम भजन सुनते और सर्वशक्तिमान परमेश्‍वर के कलीसिया के भाइयों और बहनों द्वारा तैयार किये गये संगीत के वीडियो, परमेश्‍वर के वचनों के सस्‍वर पाठ के वीडियो, और सुसमाचार सम्‍बन्‍धी फि़ल्‍में देखते। ऐसे हर समागम के बाद मुझे लगता था जैसे मैंने कुछ नया हासिल किया है और मुझे अतुलनीय सुख का अनुभव होता था। ख़ासतौर से सुसमाचार सम्‍बन्‍धी फि़ल्‍मों में, भाइयों और बहनों ने हर मुद्दे पर इतने विस्‍तार और स्‍पष्‍टता के साथ बात की थी कि मैंने प्रभु में अपने विश्‍वास को लेकर इतने सारे वर्षों से जो सन्‍देह और भ्रम पाल रखे थे उन सबका धीरे-धीरे निराकरण होता गया। मैंने देखा कि सर्वशक्तिमान परमेश्‍वर की कलीसिया में पवित्र आत्‍मा का कार्य प्रतिबिम्‍बित है, और सर्वशक्तिमान परमेश्‍वर ही वापस लौटा प्रभु यीशु है! जिस चीज़ ने मुझे और भी ज्‍़यादा उत्‍साहित किया वह यह थी कि इस कलीसिया में मेरे शामिल होने के तीसरे ही दिन मैंने उस बहन को देखा जिसने 2016 की क्रिस्‍मस पर स्‍तुति के गीत की मंचीय प्रस्‍तुति दी थी। उसने सर्वशक्तिमान परमेश्‍वर के अन्‍त के दिनों के कार्य को भी स्‍वीकार किया था। मैंने सच्‍चे मन से परमेश्‍वर को धन्‍यवाद दिया, क्‍योंकि यह परमेश्‍वर का मार्गदर्शन और प्रबुद्धता ही थे जिनने हमें मेमने के क़दमों से क़दम मिलाकर चलने की राह दिखायी, जिनने हमें परमेश्‍वर के घर लौटने के लिए उजाड़ से निकलकर कनान की पवित्र भूमि तक जाने की राह दिखायी, और जिनने हमें परमेश्‍वर के जीवनदायी वचनों की विपुलता और आपूर्ति का उसके साथ मिलकर आनन्‍द लेने की राह दिखायी!

मैं समझती हूँ कि यह परमेश्‍वर की विशेष कृपा ही थी कि मैं परमेश्‍वर के घर लौटने में समर्थ हुई। अन्‍यथा, अपनी विद्रोही प्रकृति के चलते, परमेश्‍वर के नेतृत्‍व और मार्गदर्शन के बिना या परमेश्‍वर के वचनों में मेरे साथ संगत करने को लेकर भाइयों और बहनों के धैर्य के बिना, मैं प्रभु की वापसी का स्‍वागत कैसे कर सकी होती? मेरे प्रति परमेश्‍वर का प्रेम सचमुच इतना अधिक है कि मैं उसका बयान नहीं कर सकती! मैं तो अब सिर्फ़ भजनों के माध्‍यम से परमेश्‍वर की सराहना और अटल रूप से सर्वशक्तिमान परमेश्‍वर का अनुसरण करना चाहती हूँ!


43. 28 मई का झाओयुआन कांड एक पारिवारिक संकट खड़ा करता है

एनहुई, चीन

मैं एक साधारण देहाती महिला हूँ, और मेरी घरेलू जिम्मेदारियों का भारी बोझ मुझे इस तरह दबाए रखता था कि मैं मुश्किल से चैन की सांस ले पाती थी। नतीजतन, मैं बहुत ही चिड़चिड़ी हो गई थी, और मेरे पति और मैं एक दूसरे से दिन-रात लड़ते रहते थे। हम इस तरह से नहीं जी सकते थे। जब भी मुझे कष्ट होता, मैं रोती थी, "हे परमेश्वर! कृपया मुझे बचाओ!" और फिर 2013 में, मुझे सर्वशक्तिमान परमेश्वर के अंतिम दिनों के सुसमाचार की जानकारी मिली। परमेश्वर के वचनों को पढ़कर और भाइयों और बहनों के साथ सभाओं में भाग लेकर, मैं निश्चित हो गई कि यह सर्वशक्तिमान परमेश्वर ही था जिससे मैं अपने दुखड़े रोया करती थी, और इसलिए मैंने अंतिम दिनों में सर्वशक्तिमान परमेश्वर के कार्य को सहर्ष स्वीकार कर लिया।

मैंने परमेश्वर के ये वचन पढ़े: "संसार के सृजन के समय से मैंने लोगों के इस समूह को—अर्थात् आज के तुम लोगों को—पूर्वनिर्धारित करना तथा चुनना प्रारंभ कर दिया है। तुम लोगों का मिज़ाज, क्षमता, रूप-रंग, कद-काठी, वह परिवार जिसमें तुमने जन्म लिया, तुम्हारी नौकरी और तुम्हारा विवाह—अपनी समग्रता में तुम, यहां तक कि तुम्हारे बालों और त्वचा का रंग, और तुम्हारे जन्म का समय—सभी कुछ मेरे हाथों से तय किया गया था। यहां तक कि हर एक दिन जो चीज़ें तुम करते हो और जिन लोगों से तुम मिलते हो, उसकी व्यवस्था भी मैंने अपने हाथों से की थी, साथ ही आज तुम्हें अपनी उपस्थिति में लाना भी वस्तुत: मेरा ही आयोजन है। अपने आप को अव्यवस्था में न डालो; तुम्हें शांतिपूर्वक आगे बढ़ना चाहिए" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 74)। परमेश्वर के इन वचनों से मुझे अंततः यह एहसास हुआ कि सभी चीज़ें परमेश्वर के हाथों में हैं, और परमेश्वर के सिंहासन के सामने आने, अंतिम दिनों में परमेश्वर के उद्धार को स्वीकार करने, और उनके वचनों के सिंचन और संपोषण को प्राप्त करने का मेरा सौभाग्य, ये सब युगों पहले परमेश्वर द्वारा पूर्वनिर्धारित किया गया था। मुझे जैसे पति और परिवार मिले हैं, यह भी परमेश्वर द्वारा पूर्वनिर्धारित किया गया था। मुझे पता था कि परमेश्वर ने जो कुछ भी सम्पादित और व्यवस्थित किया है, मुझे उसे स्वीकार करना और उसके प्रति समर्पण करना चाहिए। तब से, जब भी ऐसी चीज़ें मेरे सामने आतीं जो मुझे प्रतिकूल लगती थीं, तो मैं अब पहले की तरह बड़बड़ाती न थी। इसके बजाय, मुझे विश्वास था कि यह परमेश्वर द्वारा व्यवस्थित किया गया था और मैं समर्पण करने के लिए तैयार थी ताकि वह मेरा मार्गदर्शन कर सके और मुझे अपने परिवार के साथ तालमेल से रहना सिखा सके। समय के साथ, मैं अपने पति के साथ झगड़ा बंद करने में सक्षम हो गई। जब उन्होंने परमेश्वर पर विश्वास करने के बाद मुझमें आए बदलावों को देखा, तो मेरे पति भी मेरे विश्वास के समर्थक हो गए। जब भाई-बहन किसी सभा के लिए मेरे घर पर आते थे, तो मेरे पति उनके साथ बहुत विनम्रता से पेश आते थे, और कभी-कभी हंसी-मज़ाक में शामिल होते थे। उस दौरान मैं हर दिन परमेश्वर के वचन को पढ़ा करती थी, अक्सर सभाओं में भाग लेती और अन्य भाइयों और बहनों के साथ अनुभव साझा करता थी। मैंने अपनी आत्मा में समृद्ध महसूस किया और मैंने एक ऐसी शांति और आनंद को पाया जिन्हें मैंने पहले कभी नहीं पाया था। मुझे लगा कि परमेश्वर में विश्वास वास्तव में एक अद्भुत चीज़ होती है।

लेकिन सभी अच्छी चीज़ों का अंत निश्चित है। 28 मई, 2014 को झाओयुआन, शेनडोंग में हुई घटना के बाद, हमारे घर में अब तालमेल और शांति के दिन नहीं रहे। मूल रूप से यह एक सामान्य आपराधिक मामला था, लेकिन तीन दिन के बाद इसने एक नया रूप ले लिया—चीनी कम्युनिस्ट पार्टी की सरकार ने इसे धार्मिक उद्देश्यों से प्रेरित कुकृत्य का नाम दिया। इस बहाने, सीसीपी सरकार ने सर्वशक्तिमान परमेश्वर की कलीसिया को अपना केंद्र बिंदु बनाया; इसने अंधाधुंध झूठे सबूत बनाने, झूठे आरोप लगाने और सर्वशक्तिमान परमेश्वर की कलीसिया को बदनाम करने के लिए मीडिया का इस्तेमाल किया। कुछ ही समय में, लोगों को सर्वशक्तिमान परमेश्वर की कलीसिया के बारे में हर तरह की कल्पनीय अफ़वाह से भर दिया गया। मेरे पति ने इसे खबरों में देखा और वे सीसीपी सरकार की प्रचारित बातों में आ गए। ऐसा लगा मानो उनमें उसी क्षण कुछ बदल गया हो। सर्वशक्तिमान परमेश्वर में मेरे विश्वास का विरोध करने के लिए वे वो सब कुछ करने लगे जो कि वे कर सकते थे।

एक शाम, मेरे पति गुस्से से आग बबूला होते हुए घर आए और उन्होंने मुझे जोर से झिड़की लगाई: "यह आखिर कौन-सा धर्म है जिसमें तुम विश्वास करती हो?" उनके इस अजीब रवैये से बिल्कुल चकित होकर मैंने जवाब में कहा, "मैं जिस पर विश्वास करती हूँ, वह लौटा हुआ प्रभु यीशु, सर्वशक्तिमान परमेश्वर है जिसे हम 'परमेश्वर' कहा करते थे। उन्होंने कहा, ''तुम सर्वशक्तिमान परमेश्वर में विश्वास करती हो! देखो तो, वे टीवी पर क्या कह रहे हैं!" यह कहते हुए, उन्होंने टीवी चला दिया, और ठीक उस समय 28 मई को झाओयुआन, शेनडोंग में हुए हत्याकांड के बारे में सारी खबरें आ रही थीं। वे सर्वशक्तिमान परमेश्वर की कलीसिया की निंदा में हर प्रकार की बातें कह रहे थे, उन्होंने यह भी कहा कि सर्वशक्तिमान परमेश्वर में विश्वास करने वाले लोग सार्वजनिक व्यवस्था को भंग करने वाले लोग थे, और शेनडोंग में सार्वजनिक सुरक्षा विभाग एक मजबूत जवाबी हमले में, बिना किसी ढील के, उन्हें गिरफ्तार करने को तैयार था। इस बात ने मुझे एक धर्मी आक्रोश से भर दिया, और मैंने फ़ौरन अपने पति से कहा, "यह बदनामी और अफ़वाहों के अलावा और कुछ नहीं है। निश्चित रूप से यह हत्यारा सर्वशक्तिमान परमेश्वर में विश्वास करने वाला नहीं है! सर्वशक्तिमान परमेश्वर की कलीसिया के प्रचार कार्य के कुछ सिद्धांत हैं, जिसके मुताबिक इसे केवल अच्छे लोगों के साथ साझा करना है जो कि परमेश्वर के अस्तित्व में विश्वास करते हों और दयालु हों। दुष्ट लोगों के साथ हम इसे कभी भी साझा नहीं करते हैं। झांग लिडॉन्ग जैसे दुष्ट लोग सर्वशक्तिमान परमेश्वर की कलीसिया के सुसमाचार को साझा करने के इन सिद्धांतों के अनुरूप बिल्कुल नहीं हैं, इसलिए वे निश्चित रूप से सर्वशक्तिमान परमेश्वर में विश्वास करने वाले नहीं हो सकते हैं। एक और बात है—जब झांग लिडॉन्ग ने उस महिला से उसका फोन नंबर मांगा और उस महिला ने इन्कार कर दिया, तो अपमानित होने के कारण झांग ने अपना आपा खोकर उसे मार डाला। हम, सर्वशक्‍तिमान परमेश्‍वर की कलीसिया के भाई-बहन, सुसमाचार फैलाते हुए कभी भी लोगों को परमेश्वर के कार्य को स्वीकार करने के लिए मजबूर करने की कोशिश नहीं करते, क्योंकि परमेश्वर ने स्पष्ट रूप से 'दस प्रशासनिक आदेश जो राज्य के युग में परमेश्वर के चुने लोगों द्वारा पालन किए जाने चाहिए' में कहा था कि 'सगे-संबंधी जो विश्वास नहीं रखते (तुम्हारे बच्चे, तुम्हारे पति या पत्नी, तुम्हारी बहनें या तुम्हारे माता-पिता इत्यादि) उन्हें कलीसिया में आने को बाध्य नहीं करना चाहिए। परमेश्वर के घर में सदस्यों की कमी नहीं है और ऐसे लोगों से इसकी संख्या बढ़ाने की कोई आवश्यकता नहीं, जिनका कोई उपयोग नहीं है। वे सभी जो ख़ुशी-ख़ुशी विश्वास नहीं करते, उन्हें कलीसिया में बिल्कुल नहीं ले जाना चाहिए। यह आदेश सब लोगों पर निर्देशित है। इस मामले में तुम लोगों को एक दूसरे की जाँच, निगरानी करनी चाहिए और याद दिलाना चाहिए; कोई भी इसका उल्लंघन नहीं कर सकता।' जब सर्वशक्तिमान परमेश्वर की कलीसिया के भाई-बहन सुसमाचार का प्रसार करते हैं, तो वे कभी दूसरों पर दबाव नहीं डालते हैं—यह एक ऐसी बात है जिसका कोई उल्लंघन नहीं कर सकता है। यह खबर सिर्फ बदनामी करना है, यह एक झूठ है। सीसीपी सरकार द्वारा सर्वशक्तिमान परमेश्वर की कलीसिया को बदनाम करने और अफ़वाहें फैलाने से ज्यादा यह कुछ भी नहीं है।" लेकिन किसने सोचा होगा—यह सुनने के बाद, मेरे पति मुझे अपनी आँखें दिखाते हुए, गुर्राए, "यह बात सच है या नहीं, इससे कोई फ़र्क नहीं पड़ता। जब तक सीसीपी इसके खिलाफ़ है, तब तक तुम इसमें शामिल नहीं हो सकती हो! मैं नहीं चाहता कि सरकार इस घर की तलाशी ले। हमारे बेटे की अभी शादी भी नहीं हुई है!" टीवी पर उन अफ़वाहों और कोरे झूठ से मेरे पति को धोखे में आते देखकर, मेरा दिल घृणा से भर गया: बस धार्मिक विश्वास के खिलाफ़ प्रहार कर पाने के लिए सीसीपी सरकार सर्वशक्तिमान परमेश्वर की कलीसिया पर दमन और उत्पीड़न के लिए कुछ भी करेगी। यह सर्वशक्तिमान परमेश्वर की कलीसिया को फँसाने और उसके खिलाफ़ झूठे आरोप लगाने के लिए झाओयुआन मामले का इस्तेमाल कर रही थी—कितनी घिनौनी चाल!

उसके बाद हम दोनों में से कोई भी उस रात अच्छी तरह सो नहीं पाया। मेरे पति ने, इस भय से कि सीसीपी पुलिस कभी भी हमारे घर पर छापा मार सकती थी, मुझसे आग्रह किया कि मैं छिप जाऊं और परमेश्वर के वचनों की मेरी किताब को भी अच्छी तरह से छिपा दूँ, या उसे कलीसिया को वापस कर दूँ। उन्हें यह सब कहते सुनकर, मेरे मन में उन सभी भाइयों और बहनों के अनुभव घूम गए जिनके बारे में मैंने सुना था, जिन्हें गिरफ्तार किया गया था, जिनके घरों की तलाशी ली गई थी, और जिन्हें जुर्माना या कारावास दिया गया था; मैंने अपने चचेरे भाई के बारे में भी सोचा। वह स्थानीय पुलिस थाने के प्रमुख के साथ विवाद में पड़ गया था क्योंकि वह उसे इधर-उधर अकड़ कर चलते हुए और आम लोगों को धमकाते हुए देखना सहन नहीं कर पाया था, और उसे श्रम के माध्यम से एक साल की पुनर्शिक्षा की सजा मिली थी। हमारे परिवार में छोटे-बड़े सभी इससे दुखी हुए थे। सीसीपी एक ऐसा दानव है जिसके साथ तर्क नहीं किया जा सकता। अगर मुझे विश्वास के कारण गिरफ्तार कर जेल में डाला गया और हमारे घर पर छापा पड़ा, तो क्या यह मेरे पति और हमारे बच्चे के लिए उचित होगा? बार-बार मैं सीसीपी द्वारा मेरी गिरफ़्तारी की, घर पर छापा मारने की, और मेरे पति और बच्चे को फंसाने की कल्पना करती रही और सो नहीं पाई, बस करवटें बदलती रही...। मैं अपने दिल में सूनेपन और भय की एक लहर महसूस किए बिना रह नहीं पाई। मुझे लगा कि चीन में परमेश्वर पर विश्वास करना, एक अच्छा इंसान बनना और सही रास्ते पर चलना कितना मुश्किल है, मेरा जीवन भी लगातार खतरे में था। लेकिन अगर मैं सीसीपी सरकार के उत्पीड़न के डर से परमेश्वर से विश्वासघात करती हूँ, तो मेरी अंतरात्मा जीवन भर मुझे धिक्कारेगी। अगर मैं बिना किसी उद्देश्य के भटकते हुए जी भी लूँ, तो मैं निश्चित रूप से एक चलती-फिरती लाश ही रहूँगी और मरने के बाद मैं फिर परमेश्वर का सामना नहीं कर पाऊँगी। मैं सोच-सोचकर मरी जा रही थी और मेरे दिल में पीड़ा हो रही थी; मैंने खुद को पूरी तरह से निर्बल, अविश्वसनीय रूप से नकारात्मक और कमज़ोर महसूस किया।

अपनी पीड़ा के बीच, मैंने प्रभु यीशु के इन वचनों को याद किया: "जो शरीर को घात करते हैं, पर आत्मा को घात नहीं कर सकते, उनसे मत डरना; पर उसी से डरो, जो आत्मा और शरीर दोनों को नरक में नष्‍ट कर सकता है" (मत्ती 10:28)। "क्योंकि जो कोई अपना प्राण बचाना चाहे, वह उसे खोएगा; और जो कोई मेरे लिये अपना प्राण खोएगा, वह उसे पाएगा" (मत्ती 16:25)। प्रभु यीशु के वचनों ने मुझे आस्था और शक्ति दी, और मेरे दिल से चिंता और भय को दूर किया। मैंने सोचा: "परमेश्वर का सभी चीज़ों और जीवित प्राणियों पर प्रभुत्व है, और मेरा जीवन और परिवार भी परमेश्वर के नियंत्रण में हैं। वह सब जो मेरे पास है, परमेश्वर से आया है, और मैं इस अत्यंत महत्वपूर्ण समय में उसके साथ विश्वासघात नहीं कर सकती।" मैंने तब अय्यूब के परिवार की संपत्ति के चोरी हो जाने और उसके बच्चों को उससे छीन लिए जाने के बारे में सोचा; उसके पास कुछ भी नहीं बचा था, फिर भी वह परमेश्वर के प्रति अपनी भक्ति को निभाने में सक्षम था। उसने यहोवा परमेश्‍वर के पवित्र नाम की प्रशंसा की और परमेश्वर की गवाही दी। लेकिन मेरी न तो गिरफ्तारी हुई, न मेरे घर की तलाशी ली गयी, फिर भी मैं बस सीसीपी सरकार द्वारा निर्मित अफ़वाहों और गड़बड़ी का सामना करके कमज़ोर और नकारात्मक हो गई थी। मैंने देखा कि मेरा आध्यात्मिक कद वास्तव में दयनीय रूप से कम था, और परमेश्वर में मुझे लेश मात्र भी सच्चा विश्वास नहीं था। इस विचार ने परमेश्वर के सामने मेरे दिल को शर्म से भर दिया और मैंने मन-ही-मन निश्चय किया: चाहे जो हो, मुझे परमेश्वर के साथ विश्वासघात नहीं करना चाहिए, और मैं अपना विश्वास बनाए रखूँगी चाहे मुझे कितने भी कष्ट या कठिनाई का सामना करना पड़े!

अगले दिन मेरे पति दोपहर को घर आए, और उन्होंने अपने हाथ में रखे अखबार को मेरे सामने फेंकते हुए कहा, "अच्छी तरह देखो! इसमें लिखा है कि सर्वशक्तिमान परमेश्वर में विश्वास करने वाले किसी व्यक्ति को भी गिरफ्तार किया जा सकता है। जेल एक ऐसी जगह नहीं है जहाँ तुम कोई समय बिताना चाहोगी। वहाँ न केवल लोगों को पीटा जाता है, बल्कि दर्जनों को एक ही मंच पर ठूंसकर सुलाया जाता है। यदि कोई आधी रात को बाथरूम जाता है, तो वापस आने पर उसे सोने की जगह नहीं मिलती। यदि तुम्हें गिरफ्तार किया जाता है, तो हमारा परिवार तुम्हारी जमानत नहीं दे पाएगा, इसलिए यदि वे तुम्हें ले जाते हैं और तुम्हें कई साल की सजा होती है, तो तुम्हें उसे झेलना पड़ेगा!" मेरे पति के ऐसे ठंडे शब्दों को सुनकर मुझे बहुत पीड़ा हुई, और मुझे राक्षसी सीसीपी सरकार से और भी अधिक नफ़रत हो गई। यदि उसकी धोखेबाज़ी, उसके अफ़वाह, अत्याचार और उत्पीड़न न होते, तो मेरे पति ने मेरे विश्वास का समर्थन किया होता। उन्होंने मुझ पर ऐसा दबाव किसी हाल में न डाला होता। अपनी लाचारी में, मैं इतना ही कर सकती थी कि अपने दिल में परमेश्वर से विनती करूँ: "सर्वशक्तिमान परमेश्वर! मुझे पता है कि सीसीपी सरकार तुम्हारे खिलाफ़ सिर्फ अफ़वाहों, बदनामी, झूठे इल्ज़ाम और निन्दा का प्रसार कर रही है। सीसीपी सरकार कोई और नहीं बल्कि तुम्हारी दुश्मन, स्वयं शैतान है। लेकिन मैं अब अपने दिल में कुछ कमज़ोरी महसूस कर रही हूँ, और मैं चाहती हूँ कि तुम मेरी रक्षा करो, मुझे ज्ञान दो, और मुझे शैतान की चालों और छलकपट को पहचान लेने की अनुमति दो ताकि मैं तुम्हारे साथ दृढ़ता से खड़ी रह सकूँ और सीसीपी सरकार की बुरी ताकतों से मुझे डर न लगे।" प्रार्थना करने के बाद, मेरे मन में परमेश्वर से दूर होने की कोई इच्छा न रही, और मेरे मन में सर्वशक्तिमान परमेश्वर के ये वचन आए: "जब प्रभु यीशु ने मृत लाज़र को पुनर्जीवित करने जैसी चीज़ें कीं, तो उसका उद्देश्य मनुष्यों और शैतान के देखने के लिए प्रमाण देना, और मनुष्य और शैतान को यह ज्ञात करवाना था कि मानवजाति से संबंधित सभी चीज़ें, मानवजाति का जीवन और उसकी मृत्यु परमेश्वर द्वारा निर्धारित की जाती हैं, और कि भले ही वह देहधारी हो गया था, फिर भी इस भौतिक संसार का, जिसे देखा जा सकता है, और साथ ही आध्यात्मिक संसार का भी, जिसे मनुष्य नहीं देख सकते, वही नियंत्रक था। यह इसलिए था, ताकि मनुष्य और शैतान जान लें कि मानवजाति से संबंधित कुछ भी शैतान के नियंत्रण में नहीं है। यह परमेश्वर के अधिकार का प्रकाशन और प्रदर्शन था, और यह सभी चीज़ों को यह संदेश देने का परमेश्वर का एक तरीका भी था कि मानवजाति का जीवन और मृत्यु परमेश्वर के हाथों में है। प्रभु यीशु द्वारा लाज़र को पुनर्जीवित किया जाना मानवजाति को शिक्षा और निर्देश देने का सृजनकर्ता का एक तरीका था। यह एक ठोस कार्य था, जिसमें उसने मानवजाति को निर्देश और पोषण प्रदान करने के लिए अपने सामर्थ्य और अधिकार का उपयोग किया था। यह सृजनकर्ता द्वारा बिना वचनों का इस्तेमाल किए मानवजाति को यह सच्चाई दिखाने का एक तरीका था कि वह सभी चीज़ों का नियंत्रक है। यह उसके द्वारा व्यावहारिक कार्यों के माध्यम से मानवजाति को यह बताने का एक तरीका था कि उसके माध्यम से मिलने वाले उद्धार के अलावा कोई उद्धार नहीं है। मानवजाति को निर्देश देने के लिए उसके द्वारा प्रयुक्त यह मूक उपाय चिरस्थायी, अमिट और मनुष्य के हृदय को एक ऐसा आघात और प्रबुद्धता देने वाला है, जो कभी फीके नहीं पड़ सकते। लाज़र को पुनर्जीवित करने के कार्य ने परमेश्वर को महिमामंडित किया—इसका परमेश्वर के प्रत्येक अनुयायी पर एक गहरा प्रभाव पड़ा है। यह हर उस व्यक्ति में, जो इस घटना को गहराई से समझता है, यह समझ और दर्शन मज़बूती से जमा देता है कि केवल परमेश्वर ही मानवजाति के जीवन और मृत्यु पर नियंत्रण कर सकता है" (वचन, खंड 2, परमेश्वर को जानने के बारे में, परमेश्वर का कार्य, परमेश्वर का स्वभाव और स्वयं परमेश्वर III)। परमेश्‍वर के द्वारा लाज़र को मृत अवस्था से उठ जाने की अनुमति देने की सच्चाई से मुझे गहरा प्रोत्साहन मिला। मेरे दिल में एक बार फिर से शक्ति आ गई और मैं फिर से अटल खड़ी हो गई: हाँ! परमेश्वर ब्रह्मांड की सभी चीज़ों का नियंत्रण करता है, और लोगों का जीवन और उनकी मृत्यु परमेश्वर के हाथों में है। मुझे पता था कि अन्य कोई भी इसे नियंत्रित नहीं कर सकता है, और मुझे गिरफ्तार किया जाएगा या नहीं, यह भी परमेश्वर के हाथों में था। परमेश्वर के वचनों ने एक बार फिर मेरी रक्षा की, और मेरे हृदय में परमेश्वर के प्रति मेरा विश्वास फिर से बढ़ गया। मेरे दिल के अंदर की दहशत और खौफ़ भी काफी हद तक कम हो गए।

सीसीपी सरकार की अफ़वाहों ने उस शांति और खुशी को नष्ट कर दिया था जो हमारे घर में कभी हुआ करती थी। मुझे सभाओं में भाग लेने और अपना कर्तव्य निभाने में बहुत सजग, बहुत सावधान रहना पड़ता था ताकि हमारी घरेलू ज़िन्दगी में और किसी भी तरह की गड़बड़ी न हो; यह वास्तव में मेरे लिए दम घुटने जैसा था। बाद में, जब मेरे पिता ने 28 मई की झाओयुआन घटना के बारे में सुना, तो वे भी मेरे मार्ग में अवरोध बनने लगे। उन्होंने कहा, "तुम जिस पर चाहो विश्वास कर सकती हो, लेकिन किसी और तक सुसमाचार फैलाने या सभाओं में जाने के लिए तुम बाहर नहीं जा सकती हो। इस उम्र में, मैं किसी भी परेशानी से निपट नहीं पाऊँगा। तुम्हें पूरे परिवार को, छोटे-बड़े सभी को, ध्यान में रखना होगा! परमेश्वर में विश्वास करना अच्छी बात है, लेकिन तुम ऐसे देश में पैदा नहीं हुई हो जहाँ विश्वास की स्वतंत्रता हो। एक हाथ एक लात से नहीं लड़ सकता है—सीसीपी वह 'लात' है जो विश्वासियों को राजनीतिक कैदी बना लेती है। तुम यह सब जानती हो, इसलिए हमें उस तरह के भय की दशा में मत डालो जो तुम महसूस करती हो।" मेरे अपने परिवार के दबाव और उनकी नासमझी ने मुझे बहुत सताया। उस दौरान, मुझे लगा मानो हर पल मेरी स्थिति जोखिम भरी थी, मैं इस भय में जी रही थी कि मुझे सीसीपी सरकार द्वारा गिरफ्तार किया जाएगा और अगर मैंने ज़रा भी गलती की तो मेरे परिवार को परेशानी हो जाएगी। इसलिए जब भी मैं बाहर जाती थी, मैं परमेश्वर के वचनों की अपनी पुस्तक को और परमेश्वर में विश्वास करने से सम्बंधित जो कुछ भी होता था, उसे सावधानीपूर्वक छिपा देती थी। जब मैं सभाओं में जाती थी तो मैं अविश्वसनीय रूप से डरी रहती थी कि कोई मेरी खबर दे देगा और मेरे परिवार को फँसा दिया जाएगा, इसलिए मैं हमेशा बहुत सतर्क और चौकन्नी रहा करती थी; जब भी मैं पुलिस की गाड़ी या किसी अधिकारी को देखती तो मैं अत्यंत घबरा जाती थी। यह अवर्णनीय पीड़ा थी, मुझे लगा कि चीन में परमेश्वर पर विश्वास करना चाकू की धार पर जीने की तरह था। मैं इस दुष्ट नास्तिक पार्टी के लिए और भी अधिक नफ़रत महसूस किए बिना न रह सकी: विश्वास रखने और सही मार्ग का अनुसरण करने में क्या गलत था? वे लोगों को परमेश्वर में विश्वास करने क्यों नहीं दे सकते? वे क्यों उन्मत्त होकर किसी विश्वासी को गिरफ्तार करते हैं क्यों उसका दमन और उत्पीड़न करते हैं? परमेश्वर पर विश्वास करने वाले लोगों से वे इतनी नफ़रत क्यों करते हैं? यह बहुत बुरा है!

बाद में, जब मैंने सर्वशक्तिमान परमेश्वर के वचनों को पढ़ा, तो अंततः मैं मामले की सच्चाई को समझने लगी। इसमें कहा गया है: "परमेश्वर अपना कार्य करता है, वह एक व्यक्ति की देखभाल करता है, उस पर नज़र रखता है, और शैतान इस पूरे समय के दौरान उसके हर कदम का पीछा करता है। परमेश्वर जिस किसी पर भी अनुग्रह करता है, शैतान भी पीछे-पीछे चलते हुए उस पर नज़र रखता है। यदि परमेश्वर इस व्यक्ति को चाहता है, तो शैतान परमेश्वर को रोकने के लिए अपने सामर्थ्य में सब-कुछ करता है, वह परमेश्वर के कार्य को भ्रमित, बाधित और नष्ट करने के लिए विभिन्न बुरे हथकंडों का इस्तेमाल करता है, ताकि वह अपना छिपा हुआ उद्देश्य हासिल कर सके। क्या है वह उद्देश्य? वह नहीं चाहता कि परमेश्वर किसी भी मनुष्य को प्राप्त कर सके; उसे वे सभी लोग अपने लिए चाहिए जिन्हें परमेश्वर चाहता है, ताकि वह उन पर कब्ज़ा कर सके, उन पर नियंत्रण कर सके, उनको अपने अधिकार में ले सके, ताकि वे उसकी आराधना करें, ताकि वे बुरे कार्य करने में उसका साथ दें। क्या यह शैतान का भयानक उद्देश्य नहीं है? ... इस मामले ने शैतान के भयंकर चेहरे और उसके सार को बिलकुल स्पष्ट कर दिया है। परमेश्वर के साथ युद्ध करने और उसके पीछे-पीछे चलने में शैतान का उद्देश्य उस समस्त कार्य को नष्ट करना है, जिसे परमेश्वर करना चाहता है; उन लोगों पर कब्ज़ा और नियंत्रण करना है, जिन्हें परमेश्वर प्राप्त करना चाहता है; उन लोगों को पूरी तरह से मिटा देना है, जिन्हें परमेश्वर प्राप्त करना चाहता है। यदि वे मिटाए नहीं जाते, तो वे शैतान द्वारा इस्तेमाल किए जाने के लिए उसके कब्ज़े में आ जाते हैं—यह उसका उद्देश्य है" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है IV)। परमेश्वर के वचनों के माध्यम से, मैंने अचानक प्रकाश को देखा: बाहर से देखें तो, सीसीपी सरकार हम विश्वासियों पर अत्याचार करती दिखाई देती है, लेकिन इन दृश्यों के पीछे एक आध्यात्मिक लड़ाई चल रही है; यह लोगों को पाने के लिए परमेश्वर के साथ शैतान की होड़ है। क्योंकि शैतान परमेश्वर का कट्टर शत्रु है और यह वो दानव है जो परमेश्वर के साथ विश्वासघात और उसका विरोध करता है, इसलिए जब से उसने मानवजाति को भ्रष्ट किया है तब से वह उन पर नियंत्रण पाना चाहता है; वह लोगों को परमेश्वर की उपासना करने की, या परमेश्वर को उसकी बनाई मानवजाति को हासिल करने नहीं देता है। इसलिए, जब से मानवजाति को बचाने के लिए परमेश्वर के कार्य की शुरुआत हुई, तब से लेकर वर्तमान तक शैतान गड़बड़ी पैदा करने और परमेश्वर के काम को तोड़ गिराने के लिए पूरी कोशिश कर रहा है। परमेश्वर के पास लौट रहे लोगों की राह में बाधा बनने के लिए शैतान हर तरह के घृणित साधनों का इस्तेमाल करता है। मुझे पता था कि तब, मेरे विश्वास में बाधा डालने के लिए, शैतान मेरे परिवार में कलह बोने के लिए अफ़वाहों का इस्तेमाल कर रहा था। मुझे धमकाने, लुभाने, डराने और मुझ पर हमला करने के लिए वह मेरे परिवार के प्रति रही मेरी भावनाओं का और मनोवैज्ञानिक युद्ध-नीति का उपयोग कर रहा था। यह सब करने में उसका लक्ष्य यह था कि मैं परमेश्वर से दूर हो जाऊँ, परमेश्वर से इन्कार और विश्वासघात कर दूँ, और उसकी कोशिश यह थी कि मैं उसके चंगुल में फंसकर उसकी गुलाम बन जाऊँ, ताकि अंततः मैं परमेश्वर के द्वारा उसके साथ ही नष्ट हो जाऊँ। सीसीपी सरकार के इरादे वास्तव में कपटी हैं; यह पागलपन से परमेश्वर का विरोध करती है और यह परमेश्वर की दुश्मन है। यह वास्तव में एक ऐसा दानव है जो लोगों की आत्माओं को निगल लेता है। जैसा कि परमेश्वर के वचनों में कहा गया है: "शैतान लोगों को धोखा देकर अपनी प्रतिष्ठा बनाता है और अकसर खुद को धार्मिकता के अगुआ और आदर्श के रूप में स्थापित करता है। धार्मिकता की रक्षा की आड़ में वह लोगों को हानि पहुँचाता है, उनकी आत्माओं को निगल जाता है, और मनुष्य को स्तब्ध करने, धोखा देने और भड़काने के लिए हर प्रकार के साधनों का उपयोग करता है। उसका लक्ष्य मनुष्य से अपने बुरे आचरण का अनुमोदन और अनुसरण करवाना और उसे परमेश्वर के अधिकार और संप्रभुता का विरोध करने में अपने साथ मिलाना है। किंतु जब कोई उसकी चालों, षड्यंत्रों और नीच हरकतों को समझ जाता है और नहीं चाहता कि शैतान द्वारा उसे लगातार कुचला और मूर्ख बनाया जाए या वह निरंतर शैतान की गुलामी करे या उसके साथ दंडित और नष्ट किया जाए, तो शैतान अपने पिछले संतनुमा लक्षण बदल लेता है और अपना झूठा नकाब फाड़कर अपना असली चेहरा प्रकट कर देता है, जो दुष्ट, शातिर, भद्दा और वहशी है। वह उन सभी का विनाश करने से ज्यादा कुछ पसंद नहीं करता, जो उसका अनुसरण करने से इनकार करते हैं और उसकी बुरी शक्तियों का विरोध करते हैं" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है II)। परमेश्वर के वचनों में निहित रहस्योद्घाटन ने मुझे सीसीपी सरकार के असली चेहरे को पहचान लेने की, और यह देखने की अनुमति दी कि वह वास्तव में शैतान का मूर्त रूप है, और परमेश्वर का विरोध करने वाली सबसे शैतानी सत्ता है। वह 28 मई के झाओयुआन मामले का इस्तेमाल अफ़वाहों को शुरू करने, सर्वशक्तिमान परमेश्वर की कलीसिया को फँसाने के लिए करते हुए, लोगों को धोखा देने और उन्हें उत्तेजित करने और उन लोगों को उकसाने का प्रयास कर रही थी जो इस मामले की सच्चाई को नहीं समझते हैं, ताकि वे इसके साथ हो लें और इससे मिलकर परमेश्वर का विरोध करें। झाओयुआन मामले में उलटफेर करने और सर्वशक्तिमान परमेश्वर की कलीसिया पर दोष मढ़ने में सीसीपी सरकार का उद्देश्य ईसाइयों की गिरफ्तारी और उत्पीड़न के लिए आधार और बहाने की खोज करना था। एक ही बार में सभी ईसाइयों को पकड़ने और उन्हें जड़ समेत खत्म कर देने और सर्वशक्तिमान परमेश्वर की कलीसिया का पूरी तरह से सफ़ाया करने का यह एक व्यर्थ प्रयास है। यहाँ तक कि वे चीन में नास्तिकता के एक क्षेत्र को स्थापित करने की अपनी निरंकुश महत्वाकांक्षा को साकार करना चाहते हैं। सीसीपी सरकार का सार वास्तव में चरम विश्वासघात और बुराई है!

एक बार जब मैंने आध्यात्मिक युद्ध की वास्तविकता और सीसीपी सरकार के बुरे सार को पहचान लिया, तो मेरे मन में एक और सवाल उठने लगा: क्या परमेश्वर सर्वशक्तिमान नहीं हैं? परमेश्वर सीसीपी सरकार को हमें सताने क्यों देता है? अपने भीतर के इस भ्रम का हल करने में असमर्थ होकर, मैंने सर्वशक्तिमान परमेश्वर के इन वचनों को पढ़ा: "मैंने एक बार कहा था कि शैतान की युक्तियों के आधार पर मेरी बुद्धि प्रयुक्त की जाती है। मैंने ऐसा क्यों कहा था? क्या वह उसके पीछे का सत्य नहीं है, जो मैं अभी कह और कर रहा हूँ?" (वचन, खंड 1, परमेश्वर का प्रकटन और कार्य, विजय के कार्य की आंतरिक सच्चाई (1))। "परमेश्वर बुरी आत्माओं के कार्य के एक हिस्से का उपयोग मानव-जाति के एक हिस्से को पूर्ण बनाने के लिए करने का इरादा रखता है, ताकि ये लोग हैवानों के अन्यायपूर्ण कार्यों को पूरी तरह देखने में सक्षम हो सकें और वास्तव में अपने 'पूर्वजों' को जान सकें। केवल इसी तरह से मनुष्य पूरी तरह से स्वतंत्र हो सकते हैं, न केवल शैतान के वंशजों को, बल्कि शैतान के पूर्वजों को भी त्यागकर। बड़े लाल अजगर को पूरी तरह से हराने में यह परमेश्वर का मूल इरादा है : ताकि सभी मनुष्य बड़े लाल अजगर का असली स्वरूप जानें, उसका मुखौटा पूरी तरह से उतारकर उसका वास्तविक स्वरूप देख सकें। परमेश्वर यही प्राप्त करना चाहता है, और यही पृथ्वी पर उसके द्वारा किए गए समस्त कार्य का अंतिम लक्ष्य है; और यही उसका सभी मनुष्यों में हासिल करने का उद्देश्य है। इसे परमेश्वर के प्रयोजन के लिए सभी चीज़ों को जुटाने के रूप में जाना जाता है" (वचन, खंड 1, परमेश्वर का प्रकटन और कार्य, “संपूर्ण ब्रह्मांड के लिए परमेश्वर के वचनों” के रहस्यों की व्याख्या, अध्याय 41)। परमेश्वर के वचनों से मुझे समझ में आ गया कि वह अपने चुने हुए लोगों को पूर्ण बनाने के लिए सीसीपी सरकार की दुष्ट शैतानी ताकत के उत्पीड़न का इस्तेमाल कर रहा था। सीसीपी सरकार द्वारा प्रतिरोध, निंदा, और सर्वशक्तिमान परमेश्वर की कलीसिया के नाम पर धब्बा लगाने के लिए अफ़वाह फैलाने और उसके द्वारा ईसाइयों के उत्पीड़न और गिरफ्तारी करने के माध्यम से परमेश्वर ने हमें सीसीपी सरकार के शैतानी, राक्षसी सार को उस रूप में देखने की अनुमति दी है जो सत्य से और परमेश्वर से घृणा करता है। इसने हमें सच्चा विवेक प्राप्त करने, शैतान को अस्वीकार करने और फिर कभी उसकी बातों में न आने की गुंजाइश दी है। इसके द्वारा हम शैतान के अधिकार-क्षेत्र से बाहर आ सकते हैं और परमेश्वर की उपस्थिति में लौट सकते हैं। इसके अलावा, परमेश्वर सीसीपी राक्षसों द्वारा की गई गिरफ्तारियों और लोगों के उत्पीड़न का उपयोग करता है ताकि लोग क्या हैं यह उजागर हो सके और उनके प्रकार के अनुसार उन्हें वर्गीकृत किया जा सके। जो कायर हैं, जो अपने विश्वास में खरे नहीं हैं, या जो यहूदा की तरह हैं, उन्हें सीसीपी सरकार के क्रूर उत्पीड़न के माध्यम से उजागर और समाप्त किया जाता है। बहरहाल, जो लोग वास्तव में परमेश्वर में विश्वास करते हैं, जो सत्य का अनुसरण करते हैं, और जो परमेश्वर के प्रति समर्पित होते हैं, वे सीसीपी सरकार के उन्मत्त उत्पीड़न के तहत परमेश्वर के लिए गवाही देते हैं और परमेश्वर द्वारा तैयार किए गए विजेता बन जाते हैं। एक बार जब मैंने यह सब समझ लिया, तो मेरी सारी ग़लतफ़हमियाँ, शिकायतें, और परमेश्वर के बारे में भ्रांतियां हल हो गईं। इसके अलावा, मैंने देखा कि परमेश्वर कितना बुद्धिमान और सर्वशक्तिमान है, और वास्तव में परमेश्वर की बुद्धि शैतान की चालाकियों से आगे रहती है।

मैंने परमेश्वर के इन वचनों को भी पढ़ा: "हमें विश्वास है कि परमेश्वर जो कुछ प्राप्त करना चाहता है, उसके मार्ग में कोई भी देश या शक्ति ठहर नहीं सकती। जो लोग परमेश्वर के कार्य में बाधा उत्पन्न करते हैं, परमेश्वर के वचन का विरोध करते हैं, और परमेश्वर की योजना में विघ्न डालते और उसे बिगाड़ते हैं, अंततः परमेश्वर द्वारा दंडित किए जाएँगे। जो परमेश्वर के कार्य की अवहेलना करता है, उसे नरक भेजा जाएगा; जो कोई राष्ट्र परमेश्वर के कार्य का विरोध करता है, उसे नष्ट कर दिया जाएगा; जो कोई राष्ट्र परमेश्वर के कार्य को अस्वीकार करने के लिए उठता है, उसे इस पृथ्वी से मिटा दिया जाएगा, और उसका अस्तित्व समाप्त हो जाएगा" (वचन, खंड 1, परमेश्वर का प्रकटन और कार्य, परिशिष्ट 2: परमेश्वर संपूर्ण मानवजाति के भाग्य का नियंता है)। परमेश्वर के वचनों ने मुझे उसका धार्मिक और प्रतापी स्वभाव दिखाया, और मैंने देखा कि कोई भी ताक़त परमेश्वर की सर्वशक्तिमत्ता और अधिकार से बढ़कर नहीं हो सकती है। हालाँकि सीसीपी सरकार हमेशा परमेश्वर का उन्मत्त विरोध करती है, और यह परमेश्वर के चुने हुए लोगों की गिरफ्तारियाँ और उनका उत्पीड़न करती है, उन पर अत्याचार करती है और लोगों को गुमराह करने और उन्हें परमेश्वर की ओर लौटने से रोकने के लिए तरह-तरह की अफ़वाहें गढ़ती है, लेकिन फिर भी, परमेश्वर का कार्य पूरे चीन में फैल गया है। इसके अलावा, चीन में विजेताओं का एक समूह बनाया गया है, और वर्तमान में पूरी दुनिया में परमेश्वर के राज्य का सुसमाचार प्रसारित हो रहा है। कोई भी परमेश्वर के कार्य के रास्ते में बाधा नहीं बन सकता है। जो लोग परमेश्वर का विरोध करते हैं, जो परमेश्वर के कार्यों में बाधा डालते और उसे हानि पहुँचाते हैं, वे परमेश्वर द्वारा धर्मी सजा पाने और नष्ट किये जाने के लिए नियत हैं। यह परमेश्वर के धर्मी स्वभाव से निर्धारित होता है। सर्वशक्तिमान परमेश्वर के वचनों ने अचानक मुझे अंतर्दृष्टि की एक दीप्ति दी और मैं एक पल में प्रबुद्ध हो गई। मैं अपने दिल में आश्चर्य और परमेश्वर के चमत्कारी काम की प्रशंसा किए बिना रह न सकी। परमेश्वर की बुद्धि वास्तव में सबसे ऊँची है; परमेश्वर द्वारा सीसीपी सरकार का सेवा करने के लिए उपयोग करना अविश्वसनीय रूप से बुद्धिमत्तापूर्ण है। परमेश्वर द्वारा मानव जाति का उद्धार बहुत ही व्यावहारिक है—मैं पूरी तरह से आश्वस्त हूँ और उसकी प्रशंसा किए बिना नहीं रह सकती हूँ! मैंने तहेदिल से परमेश्वर से प्रार्थना की, "परमेश्वर! मैं वो घास-फूस बनना नहीं चाहती हूँ जिसे तुम कटाई के फर्श पर अलग करके फेंक देते हो, और मैं सीसीपी सरकार की दुष्टता भरी हवा द्वारा उड़ा ली जाना नहीं चाहती हूँ। मैं वह गेहूँ बनना चाहती हूँ जिसकी फसल तुम एकत्रित करते हो। परमेश्वर! मैंने तुम्हें कभी संतुष्ट नहीं किया है, लेकिन सीसीपी सरकार के निरंकुश अत्याचार के बीच, मुझे उम्मीद है कि मैं अपनी नेकी साबित कर सकती हूँ, सत्य का अनुसरण कर सकती हूँ, और मैं सीसीपी सरकार की बुरी ताकतों के सामने आत्मसमर्पण नहीं करुँगी। मैं ऐसी बनना चाहती हूँ जो न्याय की प्यासी हो और प्रकाश के लिए तरसती हो, जो तुम्हारे लिए गवाही दे ताकि तुम्हें महिमा प्राप्त हो सके...।"

इस ज्ञान से सुसज्जित होकर, मैं अपने दिल के भीतर मजबूत हो उठी। मैं समझ गई कि जब मुझे अपने परिवार के सदस्यों की ग़लतफ़हमियों और रुकावटों का सामना करना पड़ता है, तो यह सब परमेश्वर की अनुमति से होता है, और यह परमेश्वर ही है जो सावधानीपूर्वक मेरी आस्था, मेरी भक्ति और आज्ञाकारिता को पूर्ण बनाने के लिए यह सारी व्यवस्था करता है। मुझे अब अपने आस-पास के परिवेश से कोई शिकायत नहीं थी, न ही मुझे आसपास के परिवेश से कोई बंधन था। बल्कि, मैं परमेश्वर के प्रति कृतज्ञ हो गई, और मैंने मन में यह निश्चय किया कि परमेश्वर मेरे लिए चाहे किसी भी प्रकार के परिवेश की व्यवस्था करे, मुझे हमेशा उसके लिए गवाही देनी चाहिए और निष्ठापूर्वक अपना कर्तव्य निभाना चाहिए; मैं परमेश्वर से विश्वासघात बिल्कुल नहीं करुँगी! बाद में मैंने परमेश्वर के कर्मों को देखा—मेरे पति ने मेरा विरोध करना बंद कर दियाऔर वे अब मुझ पर पहले की तरह दबाव भी नहीं डालते। इसके बजाय, उन्होंने मुझसे कहा: "ऐसा नहीं है कि मैं नहीं चाहता कि तुम विश्वास रखो। मैं मानता हूँ कि जब से तुम परमेश्वर में विश्वास करने लगी हो, तुम बदल गई हो; बात सिर्फ इतनी है कि आगे बढ़ते हुए तुम्हें सावधान रहना होगा, जब तुम सभाओं में शामिल होने के लिए बाहर जाती हो तो तुम्हें सतर्क रहना होगा।" उन्हें यह कहते हुए सुनकर मेरी आँखों में आँसू आ गए। मैंने अपने हृदय में परमेश्वर को उसके कर्मों के लिए धन्यवाद दिया और प्रशंसा की, क्योंकि मैंने देखा कि सत्य और न्याय समस्त अंधेरे और बुराई पर काबू पाने में सक्षम हैं। शैतान की बुरी ताकतों को आखिरकार परमेश्वर के कार्य के ज़रिए मिटा दिया जाएगा! हालाँकि मुझे इस अनुभव के माध्यम से परिशोधित होने के कुछ कष्ट का सामना करना पड़ा था, लेकिन इससे मुझे परमेश्वर के बुद्धिमत्तापूर्ण कार्य का कुछ ज्ञान प्राप्त हुआ। मैंने सकारात्मक और नकारात्मक चीज़ों के बीच भेद करने की कुछ क्षमता भी हासिल की—यह सब मेरे जीवन में एक प्रकार की पूँजी है जिसने सत्य का अनुसरण करने और प्रकाश की आकांक्षा करने के लिए मेरे संकल्प और विश्वास को जगाया है।


44. शांत हुआ तलाक का तूफ़ान

लू शी, जापान

2015 में मेरी एक दोस्त ने मुझे सर्वशक्तिमान परमेश्वर पर विश्वास करना शुरू करने के लिए प्रेरित किया। अंतिम दिनों के सर्वशक्तिमान परमेश्वर के कार्य को प्राप्त करने के बाद मैंने परमेश्वर के वचन को तीव्र अभिलाषा के साथ ग्रहण किया, और उसके माध्यम से सत्य के कई ऐसे रहस्यों को समझा, जिन्हें मैं पहले नहीं समझती थी, जैसे: मानवजाति को बचाने का परमेश्वर का कार्य तीन चरणों में विभाजित है, परमेश्वर हर चरण में अपना कार्य कैसे करते हैं, कार्य के तीन चरणों के बीच संबंध, देहधारण क्या है, और परमेश्वर को देह क्यों बनना है। इससे मैं और भी निश्चित हो गयी कि सर्वशक्तिमान परमेश्वर ही लौटे हुए प्रभु यीशु हैं। चूँकि मेरे पास परमेश्वर के वचनों का मार्गदर्शन था, इसलिए मैं अब पहले की तरह टीवी देखकर समय नहीं बिताती थी। मेरे पति ने मुझसे कहा: "परमेश्वर में विश्वास करने से तुम पढ़ने लगी हो, यह हर दिन कोरियाई सीरियल देखने से बेहतर है। इससे मुझे वास्तव में खुशी होती है।" हालांकि मेरे पति सभाओं में नहीं जाते थे, लेकिन अपनी माँ के विश्वासी होने के कारण उन्होंने हमेशा माना था कि परमेश्वर है, इसलिए वे परमेश्वर में मेरे विश्वास का भी समर्थन किया करते थे। आमतौर पर, जब भी मैं परमेश्वर के वचन से किसी प्रकार का प्रबोधन पाती थी, तो मैं उसे अपने पति के साथ साझा करती थी, और वे विश्वास रखने को स्वीकृति भी देते थे। बाद में मेरे पति ने ये जानना चाहा कि मैं हमेशा "सर्वशक्तिमान परमेश्वर" का उल्लेख क्यों करती हूँ, जबकि उनकी माँ तो प्रभु यीशु पर विश्वास करती थी, इसलिए वह सर्वशक्तिमान परमेश्वर की कलीसिया के बारे में जानने के लिए ऑनलाइन गये। लेकिन एकाएक, उन्होंने देखा कि इंटरनेट अफवाहों, झूठी गवाहियों और सर्वशक्तिमान परमेश्वर के खिलाफ निन्दा से भरा हुआ था। इस बात ने उनके मन में बहुत ज्यादा ज़हर भर दिया और उन्होंने सर्वशक्तिमान परमेश्वर में मेरी आस्था का विरोध करना शुरू कर दिया। चूँकि मैंने सर्वशक्तिमान परमेश्वर के वचनों को पढ़ा था और भाई-बहनों की संगति और गवाहियों को सुना था, इसलिए मैं अपने दिल में पहले से ही निश्चित थी कि सर्वशक्तिमान परमेश्वर एक सच्चे परमेश्वर हैं, और मुझे पता था कि ऑनलाइन लिखी वे बातें केवल अफवाहें और झूठ थीं, जो लोगों को धोखा देने के उद्देश्य से गढ़ी गई थीं। हालाँकि, मेरे पति अफवाहों के झांसे में आ गए थे और स्थिति की वास्तविकता को नहीं समझ पा रहे थे। मैंने उन्हें समझाने और अंतिम दिनों के परमेश्वर के कार्य की गवाही देने की बहुत कोशिश की, लेकिन उन्होंने एक न सुनी।

कुछ समय के बाद बहन यिंघे ने मेरी मदद की। उन्होंने मेरे पति के साथ बार-बार संगति और गवाहियाँ साझा कीं, तब जाकर उन्होंने आखिरकार अनिच्छा से अंतिम दिनों के परमेश्वर के कार्य की जाँच के लिए सहमति व्यक्त की। हालाँकि मेरे पति अपनी माँ से प्रभावित थे और बाइबल को लेकर अपेक्षाकृत रूढ़िवादी थे, इस कारण उनकी इस समस्या को हल करने के लिए कुछ बहनों ने सिफारिश की कि मैं अपने पति के साथ ईसाई फिल्म बाइबल के बारे में रहस्य का खुलासा देखूँ। लेकिन मैंने ऐसा नहीं किया। इसके बजाय मैंने अपनी सोच के मुताबिक काम किया और उन्हें तोड़ डालो अफ़वाहों की ज़ंजीरें नामक फिल्म दिखायी, जिसमें दिखाया गया था कि कैसे सीसीपी सरकार और धार्मिक दुनिया के मसीह विरोधी लोग परमेश्वर के कार्य का विरोध करते हैं। फिल्म का सिर्फ एक हिस्सा देखने के बाद उन्होंने कहा: "सीसीपी एक नास्तिक सरकार है और चीन एक नास्तिक देश है, जिसने हमेशा धार्मिक विश्वासियों को सताया है। सर्वशक्तिमान परमेश्वर की कलीसिया को सीसीपी सरकार द्वारा दबाया जा रहा है, और हम उनके सामने बौने हैं और उनसे नहीं लड़ सकते। अगर हम चीन वापस गए और गिरफ्तार कर लिए गए, तो? इसके अलावा, ऑनलाइन तमाम तरह की बातें लिखी हुई हैं, मैं नहीं बता सकता कि उनमें से क्या सच है और क्या झूठ। मुझे अभी भी लगता है कि तुम्हें इस पर विश्वास नहीं करना चाहिए।" मैंने अपने पति से आग्रह किया कि वे पूरी फिल्म देख लें और फिर फैसला करें, लेकिन उन्होंने मेरी बात नहीं मानी। यह देखकर कि मैं अपना विश्वास बनाए रखने पर जोर दे रही हूँ, एक बार तो वे गुस्से से मुझ पर बरस पड़े और बोले: "अगर तुम विश्वास करने पर अड़ी हो, तो करती रहो, अगर तुम गिरफ्तार होना चाहती हो तो हो जाओ। लेकिन अगर तुम गिरफ्तार हो गयी, तो यह मत कहना कि मैं तुम्हारा पति हूँ! क्या तुम नहीं जानती कि मैं अभी बहुत दबाव में हूँ? अगर मैं विश्वास नहीं करता, तो मुझे डर रहेगा कि कहीं यह सच्चा परमेश्वर तो नहीं, लेकिन अगर मैं विश्वास करता हूँ, तो ऑनलाइन लिखी बातें तो हैं ही, साथ ही साथ मेरे गिरफ्तार होने का खतरा भी है। तो मुझे वास्तव में किसकी बात सुननी चाहिए?" अपने पति की ऑनलाइन अफवाहों से विवश होने की पीड़ा देखकर मुझे एहसास हुआ कि सीसीपी द्वारा गढ़ी गई अफवाहें और झूठी गवाहियाँ कितनी हानिकारक हैं। न केवल वे लोगों द्वारा सच्चा मार्ग स्वीकार किए जाने में बाधा डालती हैं, बल्कि वे पारिवारिक रिश्तों को भी बरबाद कर देती हैं। जाहिर तौर पर, ये लोग जो अफवाहें गढ़ते हैं और झूठी गवाही देते हैं, दुष्ट शैतान के वंशज हैं! इतना तो बिलकुल स्पष्ट है।

एक दिन मेरे पति काम पर से घर आए और देखा कि मैं एक सभा में थी। उनका चेहरे तुरंत मुरझा गया, फिर उन्होंने झटके से दरवाजा खोला और चले गए। राते के खाने का समय आया और बीत गया, लेकिन वे वापस नहीं आए—मैं चिंतित हुए बिना नहीं रह पायी। आखिरकार वे आठ बजे घर लौटे, लेकिन वे अभी भी गुस्से में थे। मैंने उनके लिए खाना बनाने की सोची थी, लेकिन उन्होंने मुझसे रुखाई से कहा: "रहने दो! चूंकि तुम मेरी बात नहीं मानतीं और अपने विश्वास पर अडिग हो, इसलिए अब से तुम मेरे मामलों में मत पड़ना। अब से मैं हमारे जीवन-यापन के खर्च के लिए ही ज़िम्मेदार हूँगा, और इस घर के बाहर मैं जो कुछ भी करता हूँ, उससे तुम्हारा कोई लेना-देना नहीं है! यहाँ तक ​​कि अगर मैं ऐसा भी कुछ करता हूँ, जिससे इस परिवार को नीचा देखना पड़े, तो भी तुम्हें इससे कोई मतलब नहीं रखना है!" अपने पति की इन बातों को सुनकर मैं जितना इस बारे में सोचती, उतना ही अधिक परेशान होती जाती। उस रात मैं सो नहीं पाई और बिस्तर पर करवटें बदलती रही, और लगातार अपने दिल में परमेश्वर से प्रार्थना करती रही: "हे परमेश्वर! मेरे पति अफवाहों से धोखा खा गए हैं और आप पर मेरे विश्वास को ठेस पहुँचाने की कोशिश कर रहे हैं, और ऐसी निर्मम बातें कह रहे हैं। मुझे क्या करना चाहिए? कृपया मुझे राह दिखाएँ! मैं आपसे अलग नहीं होना चाहती।" अगली सुबह मुझे अचानक परमेश्वर के कुछ वचनों की याद आई, जिनके बारे में हमने एक सभा में संगति की थी: "परमेश्वर द्वारा मनुष्य के भीतर किए जाने वाले कार्य के प्रत्येक चरण में, बाहर से यह लोगों के मध्य अंतःक्रिया प्रतीत होता है, मानो यह मानव-व्यवस्थाओं द्वारा या मानवीय हस्तक्षेप से उत्पन्न हुआ हो। किंतु पर्दे के पीछे, कार्य का प्रत्येक चरण, और घटित होने वाली हर चीज़, शैतान द्वारा परमेश्वर के सामने चली गई बाज़ी है, और लोगों से अपेक्षित है कि वे परमेश्वर के लिए अपनी गवाही में अडिग बने रहें। उदाहरण के लिए, जब अय्यूब को आजमाया गया था : पर्दे के पीछे शैतान परमेश्वर के साथ दाँव लगा रहा था, और अय्यूब के साथ जो हुआ वह मनुष्यों के कर्म थे, और मनुष्यों का हस्तक्षेप था। परमेश्वर द्वारा तुम लोगों में किए गए कार्य के हर कदम के पीछे शैतान की परमेश्वर के साथ बाज़ी होती है—इस सब के पीछे एक संघर्ष होता है। ... जब परमेश्वर और शैतान आध्यात्मिक क्षेत्र में संघर्ष करते हैं, तो तुम्हें परमेश्वर को कैसे संतुष्ट करना चाहिए, और किस प्रकार उसकी गवाही में अडिग रहना चाहिए? तुम्हें यह पता होना चाहिए कि जो कुछ भी तुम्हारे साथ होता है, वह एक महान परीक्षण है और ऐसा समय है, जब परमेश्वर चाहता है कि तुम उसके लिए गवाही दो" (वचन, खंड 1, परमेश्वर का प्रकटन और कार्य, केवल परमेश्वर से प्रेम करना ही वास्तव में परमेश्वर पर विश्वास करना है)। परमेश्वर के वचन के प्रबोधन से मैं थोड़ा जाग गयी: इस दौरान मैं हमेशा अपने पति पर ही ध्यान लगाए रहती थी, और महसूस करती थी कि आज दुनिया में बहुत ढकोसले और घोटाले हो रहे हैं, हर जगह झूठ और धोखे से भरी हुई है, खासकर सीसीपी मीडिया के तमाम झूठों और गलत बयानों से। मुझे लगता था कि जिसके पास थोड़ा भी दिमाग होगा, वह एक पल के लिए इस बारे में सोचेगा और फिर समझ जाएगा कि सर्वशक्तिमान परमेश्वर पर ऑनलाइन हमला करने, उनकी आलोचना और निंदा करने वाले ये शब्द सब झूठ और बकवास हैं, उन्हें इससे धोखा नहीं खाना और भ्रमित नहीं होना चाहिए। लेकिन दुर्भाग्यवश मेरे पति ने ऑनलाइन सुनी अफवाहों पर विश्वास कर लिया, और मुझे सचमुच लगता था कि उन्हें ऐसा नहीं करना चाहिए था। उस समय मैं मूल कारण ढूँढने के लिए अपने सिवाय कुछ नहीं देख पा रही थी। परमेश्वर मेरी परीक्षा ले रहे थे, इस बात का उपयोग यह जाँचने के लिए कर रहे थे कि उन पर मेरा विश्वास सच्चा है या नहीं, वे देखना चाहते थे कि क्या मैं शैतान द्वारा हमला किए जाने पर सच्चे मार्ग पर दृढ़ता से बनी रह सकती हूँ या नहीं, और इस परीक्षा के बीच मैं परमेश्वर की गवाही दे सकती हूँ या नहीं। जैसे ही मैंने परमेश्वर की इच्छा को समझा, मेरे दिलो-दिमाग पर छाई धुंध तितर-बितर हो गयी और मेरा दिल काफी हद तक प्रसन्न हो गया।

अगले दिन जब हम नाश्ता कर रहे थे, तो मेरे पति अभी भी उखड़े-उखड़े दिख रहे थे और मुझसे बात नहीं कर रहे थे, लेकिन चूंकि मेरे पास परमेश्वर के वचनों का मार्गदर्शन था, इसलिए मैं पिछले दिन की तरह चिंतित या डरी हुई नहीं थी। मैंने उनसे शांति से कहा: "मैं परमेश्वर में विश्वास करती हूँ और मैंने इस परिवार को नीचा दिखाने के लिए कभी कुछ नहीं किया। यदि आप कुछ ऐसा करना चाहते हैं, तो यह सिर्फ पतित होने की आपकी इच्छा के कारण है, परमेश्वर में मेरे विश्वास के कारण नहीं।" मुझे यह कहते हुए सुनकर मेरे पति ने नरम स्वर में कहा: "क्या मैंने वो बातें केवल इसलिए नहीं कहीं, क्योंकि तुम मेरी बात नहीं सुन रही थी और अपना विश्वास बनाए रखने पर ज़ोर दे रही थी?" उसके बाद उन्होंने कुछ और नहीं कहा और तूफान गुजर गया। परमेश्वर का धन्यवाद! ये परमेश्वर के वचन थे, जिन्होंने मुझे शैतान के प्रलोभनों पर विजय पाने की शक्ति दी!

लेकिन अच्छा समय हमेशा के लिए नहीं रहता। एक महीने बाद मेरे पति एक बार फिर से ऑनलाइन जाकर उन अफवाहों को पढ़ने लगे। एक दिन जब वे काम से घर लौटे, तो मुझे कंप्यूटर पर बैठा देख मुझ पर चिल्लाने लगे: "मुझे लगता है कि तुम पागल हो गई हो! मैंने इस बारे में सोच लिया है: या तो तुम अपना विश्वास तुरंत छोड़ दो या हमें तलाक लेना होगा। मैंने अपने दोनों बच्चों के बारे में भी सोचा है; तुम दोनों को अपने साथ ले जा सकती हो, लेकिन मेरा अंदाज़ा है कि तुम जापान में नहीं रह पाओगी, इसलिए हमारे बच्चों को वापस शंघाई ले जाओ! मैं शंघाई का हमारा अपार्टमेंट तुम्हें दे दूंगा, और हर महीने बच्चों की देखभाल के लिए 100,000 येन भी दूंगा। और अगर तुम बच्चों को साथ न रखना चाहो, तो वह भी चलेगा; जो भी तुम्हें ठीक लगे! मैंने तलाक की कार्यवाही के बारे में भी पता कर लिया है। हमें बस वार्ड कार्यालय जाकर तलाक के समझौते पर हस्ताक्षर करने हैं, मुझे बस बता दो कि तुम क्या चाहती हो!" उन्हें यह सब कहते सुनकर मेरा दिल ज़ोरों से धड़कने लगाऔर मुझे ऐसा महसूस हुआ, जैसे मेरा सिर घूम रहा हो। कुछ भी कहने में असमर्थ मैं वहाँ बस बैठी रही, यहाँ तक कि मैं परमेश्वर से प्रार्थना करना भी भूल गयी। मैं बस यही सोच पा रही थी कि अगर हमारा तलाक हो गया, तो हमारे बच्चों का क्या होगा? वे मेरे साथ रह सकते हैं, लेकिन मेरे पास पैसों की व्यवस्था नहीं है! अगर वे मेरे साथ नहीं आये, तो उनका बिना माँ के होना कितने अफ़सोस की बात होगी! और फिर मेरे माता-पिता, दोस्त और अन्य रिश्तेदार भी हैं, वे मेरे बारे में क्या सोचेंगे? विदेश में रहना वैसे तो एक बड़ी बात थी, लेकिन अगर हमारा तलाक हो गया तो मेरे माता-पिता दूसरों के सामने सिर उठाकर कैसे जी सकेंगे...। इसलिए मैंने अपने पति को कोई जवाब नहीं दिया; मैंने उनसे सिर्फ इतना कहा कि मुझे इसके बारे में सोचना है। मैं अपने कमरे में गयी और फूट-फूटकर रोने लगी। जितना मैं तलाक के बाद के अपने जीवन के बारे में सोचती, उतना ही अधिक दर्द मुझे महसूस होता। मैं उस रात बिलकुल नहीं सो पायी और मेरे आंसुओं से मेरा तकिया भीग गया। अगले दिन मेरे पति बिना एक शब्द कहे काम पर चले गए, और उसके बाद ही मैं प्रार्थना करने परमेश्वर के सामने आयी। मैंने परमेश्वर से मुझे और ताकत देने के लिए याचना की, ताकि मैं देह की कमज़ोरी पर विजय पा सकूँ। जब मैं दुख में डूबी हुई थी और समझ नहीं पा रही थी कि क्या करना है, तब मैंने कुछ भाई-बहनों को अपने साथ घटी घटना के बारे में बताया। उन सभी ने मुझे प्रोत्साहित किया और मुझे सांत्वना देते हुए कहा कि यह शैतान का एक प्रलोभन है, जिससे मैं गुजर रही हूँ। उन्होंने यह सीखने में मेरी मदद की कि परमेश्वर पर भरोसा कैसे करना है। उन्होंने कहा कि मैं अपना विश्वास नहीं खो सकती या परमेश्वर को गलत नहीं समझ सकती। उन्होंने मेरे साथ अन्य भाई-बहनों के अनुभवों और गवाही को भी मेरे साथ साझा किया, और इस बारे में संगति की कि किस तरह परमेश्वर ही मानवजाति को बचाता है और केवल शैतान हमें पीड़ित करता है, सताता है और अन्य लोगों के साथ हमारे संबंध नष्ट कर देता है। उन्होंने सर्वशक्तिमान परमेश्वर के वचन का एक अंश भी मुझे पढ़कर सुनाया: "अभी जब लोगों को बचाया नहीं गया है, तब शैतान के द्वारा उनके जीवन में प्रायः हस्तक्षेप, और यहाँ तक कि उन्हें नियंत्रित भी किया जाता है। दूसरे शब्दों में, वे लोग जिन्हें बचाया नहीं गया है शैतान के क़ैदी होते हैं, उन्हें कोई स्वतंत्रता नहीं होती, उन्हें शैतान द्वारा छोड़ा नहीं गया है, वे परमेश्वर की आराधना करने के योग्य या पात्र नहीं हैं, शैतान द्वारा उनका क़रीब से पीछा और उन पर क्रूरतापूर्वक आक्रमण किया जाता है। ऐसे लोगों के पास कहने को भी कोई खुशी नहीं होती है, उनके पास कहने को भी सामान्य अस्तित्व का अधिकार नहीं होता, और इतना ही नहीं, उनके पास कहने को भी कोई गरिमा नहीं होती है। यदि तुम डटकर खड़े हो जाते हो और शैतान के साथ संग्राम करते हो, शैतान के साथ जीवन और मरण की लड़ाई लड़ने के लिए शस्त्रास्त्र के रूप में परमेश्वर में अपने विश्वास और अपनी आज्ञाकारिता, और परमेश्वर के भय का उपयोग करते हो, ऐसे कि तुम शैतान को पूरी तरह परास्त कर देते हो और उसे तुम्हें देखते ही दुम दबाने और भीतकातर बन जाने को मज़बूर कर देते हो, ताकि वह तुम्हारे विरुद्ध अपने आक्रमणों और आरोपों को पूरी तरह छोड़ दे—केवल तभी तुम बचाए जाओगे और स्वतंत्र हो पाओगे" (वचन, खंड 2, परमेश्वर को जानने के बारे में, परमेश्वर का कार्य, परमेश्वर का स्वभाव और स्वयं परमेश्वर II)। परमेश्वर के वचन ने मुझे एहसास कराया कि जब मैं परमेश्वर में विश्वास नहीं कर रही थी, तब मैं पूरी तरह से शैतान के प्रभुत्व में जी रही थी; मैं शैतान की एक दासी, एक खिलौना मात्र थी। विश्वास हासिल करने के बाद मैं शैतान के शिविर से बाहर आ गयी और परमेश्वर की मौजूदगी के आगे लौट आयी; चूँकि मैंने शैतान को त्याग दिया था और वह पराजित होने के लिए तैयार नहीं था, इसलिए उसने मेरी कमज़ोरियों पर हमला करने के लिए मेरे पति का इस्तेमाल किया। उसने तलाक का इस्तेमाल किया, जिससे कि वह मुझे परमेश्वर को धोखा देने और अपने प्रभुत्व में लौट आने के लिए मजबूर कर सके। यह वास्तव में शैतान की चालबाज़ी थी। मुझे इस बात की चिंता थी कि तलाक के बाद बच्चों का क्या करूँगी, मेरे शहर के लोग मुझे किन नज़रों से देखेंगे, और मेरे माता-पिता अपने पड़ोसियों के सामने सिर ऊंचा करके कैसे रह पाएँगे। ये सभी विचार शैतान के व्यवधानों से आए थे और अगर मैं इन विचारों द्वारा नियंत्रित हो जाती, तो मैं शैतान के नियंत्रण में आ जाती, जो अंततः मुझे परमेश्वर से दूर कर देता, यहाँ तक कि उन्हें अस्वीकार करवा देता, और मैं एक बार फिर शैतान के शिविर में वापस लौट जाती। सृष्टिकर्ता के प्रति मेरा विश्वास और मेरी आराधना पूरी तरह से सकारात्मक चीजें हैं, यह स्वर्ग का नियम और पृथ्वी का सिद्धांत है, किसी को भी इसमें हस्तक्षेप करने का अधिकार नहीं है, फिर भी शैतान मुझे नियंत्रित करने के लिए, मुझे परमेश्वर को धोखा देने पर मजबूर करने के लिए हर तरह की कोशिश करता है। शैतान वास्तव में बहुत नीच और नफ़रत के लायक है! उस समय मैं जान गई कि मुझमें अपने दम पर शैतान के प्रलोभनों का सामना करने के लिए विश्वास की कमी है, लेकिन मैं आगे की राह पर चलने के लिए परमेश्वर और उनके वचन के मार्गदर्शन पर भरोसा करने के लिए तैयार थी, मैं परमेश्वर के साथ खड़े होने और उनकी गवाही देने के लिए दृढ़ संकल्पित थी; शैतान के आगे हार मानने का तो कोई सवाल ही नहीं था। जब मुझे यह सब समझ आ गया, तो मेरे बेचैन दिल को कुछ मजबूत आधार मिला और मेरा दु:ख कम हो गया।

बाद में मेरे भाई-बहनों ने फिर से मेरे साथ परमेश्वर के वचन साझा किए: "परमेश्वर की अनुमति के बिना शैतान के लिए भूमि की सतह पर पानी की एक बूँद या रेत के एक कण को भी छूना कठिन है; परमेश्वर की अनुमति के बिना, शैतान के पास इतनी भी आज़ादी नहीं है कि वह भूमि की सतह पर से एक चींटी को हटा सके, परमेश्वर द्वारा सृजित इंसान को हटाने की तो बात ही क्या है। परमेश्वर की नज़रों में शैतान पहाड़ों के सोसन फूलों, हवा में उड़ते हुए पक्षियों, समुद्र की मछलियों और पृथ्वी के कीड़े-मकौड़ों से भी कमतर है। सभी चीज़ों के बीच में उसकी भूमिका यह है कि वह सभी चीज़ों की सेवा करे, मानवजाति के लिए कार्य करे, परमेश्वर और उसकी प्रबंधकीय योजना के कार्य करे। इसके बावजूद कि उसका स्वभाव कितना ईर्ष्यालु है, उसका सार कितना बुरा है, एकमात्र कार्य जो वो कर सकता है वह है आज्ञाकारिता से अपने कार्यों को करना : परमेश्वर की सेवाके योग्य होना, परमेश्वर के कार्यों में पूरक होना। शैतान का सार-तत्व और हैसियत ऐसे ही हैं। उसका सार जीवन से जुड़ा हुआ नहीं है, सामर्थ्‍य से जुड़ा हुआ नहीं है, अधिकार से जुड़ा हुआ नहीं है; वह परमेश्वर के हाथों में मात्र एक खिलौना है, परमेश्वर की सेवा में लगा मात्र एक मशीन है!" (वचन, खंड 2, परमेश्वर को जानने के बारे में, स्वयं परमेश्वर, जो अद्वितीय है I)। परमेश्वर के वचन से मुझे ज्ञात हुआ कि परमेश्वर का अधिकार सर्वोच्च है, परमेश्वर आकाश, पृथ्वी और सभी चीजों को नियंत्रित करते हैं, और हमारा सब-कुछ उनके हाथों में है। मेरा तलाक और मेरा परिवार भी परमेश्वर के हाथों में है, और परमेश्वर की अनुमति के बिना शैतान कुछ नहीं कर सकता। मेरा तलाक होगा या नहीं, यह सब परमेश्वर की संप्रभुता और प्रारब्ध के अधीन है—मेरे पति का कहा अंतिम नहीं है, इसलिए मैं परमेश्वर की संप्रभुता और आयोजनों के प्रति समर्पित होने के लिए तैयार थी। मैंने अविश्वासियों के बारे में सोचा, जो तलाक लेते हैं। उनमें से कुछ लोग पैसों के लिए तलाक लेते हैं, कुछ ऐसा इसलिए करते हैं क्योंकि उनके साथी के विवाहेतर संबंध होते हैं, और कुछ इसलिए करते हैं क्योंकि उनका रिश्ता कमज़ोर पड़ जाता है...। मेरे पति मुझसे इसलिए तलाक लेना चाहते थे, क्योंकि मैंने परमेश्वर पर विश्वास करना और जीवन का सही रास्ता अपनाना, सत्य का अनुसरण करना और एक सार्थक जीवन जीना चुना। यह सम्मानजनक है, शर्मनाक नहीं! तभी परमेश्वर के ये वचन मेरे दिमाग में आए: "विश्वास एक ही लट्ठे से बने पुल की तरह है: जो लोग घृणास्पद ढंग से जीवन से चिपके रहते हैं उन्हें इसे पार करने में परेशानी होगी, परन्तु जो आत्म बलिदान करने को तैयार रहते हैं, वे बिना किसी फ़िक्र के, मज़बूती से कदम रखते हुए उसे पार कर सकते हैं। अगर मनुष्य कायरता और भय के विचार रखते हैं तो ऐसा इसलिए है कि शैतान ने उन्हें मूर्ख बनाया है क्योंकि उसे इस बात का डर है कि हम विश्वास का पुल पार कर परमेश्वर में प्रवेश कर जायेंगे। शैतान अपने विचारों को हम तक पहुँचाने का हर संभव प्रयास कर रहा है। हमें हर पल परमेश्वर से प्रार्थना करनी चाहिए कि वह हमें अपने प्रकाश से रोशन करे, अपने भीतर मौजूद शैतान के ज़हर से छुटकारा पाने के लिए हमें हर पल परमेश्वर पर भरोसा करना चाहिए। हमें हमेशा अपनी आत्मा के भीतर यह अभ्यास करना चाहिए कि हम परमेश्वर के निकट आ सकें और हमें अपने सम्पूर्ण अस्तित्व पर परमेश्वर का प्रभुत्व होने देना चाहिए" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 6)। परमेश्वर के वचनों ने एक बार फिर मुझे विश्वास और शक्ति दी, चलने के लिए मार्ग दिया, साथ ही अपने पति का सामना करने का साहस भी दिया। यह सही है—मैं बस यही कर सकती थी कि ज्यादा सोच-विचार करना छोड़ दूँ। भविष्य के रास्ते पर चाहे कुछ भी हो, विश्वास के रास्ते पर चलने में कुछ भी गलत नहीं हो सकता!

उस शाम जब मेरे पति घर लौटे, तो मैंने उनसे स्पष्ट और सरल शब्दों में कहा: "आप नहीं चाहते कि मैं सर्वशक्तिमान परमेश्वर में विश्वास करूँ, लेकिन मेरे लिए यह असंभव है। अगर आप तलाक लेना चाहते हैं, तो हम वही करेंगे!" यह सुनकर मेरे पति भौचक्के रह गए और कोई अन्य विकल्प न देख उन्होंने कहा: "जाहिर है कि मेरा अब तुम पर कोई बस नहीं है! ऑनलाइन सभी प्रकार की बातें हैं—अगर मैंने तुम पर नियंत्रण नहीं रखा, तो यदि किसी दिन तुम्हारे साथ कुछ हो गया तो मैं जिम्मेदार होऊँगा। मैं इस तलाक का इस्तेमाल सिर्फ तुम्हें धमकी देने के के लिए कर रहा था, लेकिन तुम फिर भी परमेश्वर में अपने विश्वास को नहीं त्यागने वाली। अगर तुम्हारे विश्वास के कारण तुम्हारे साथ कुछ होता है, तो तुम्हारी माँ को पता चल जाएगा, तब मुझ पर दोष मत डालना।" तब से उन्होंने परमेश्वर में मेरे विश्वास में दखलंदाज़ी करना बंद कर दिया; हमारे रिश्ते में चमत्कारी रूप से सुधार आया और मेरे पति ने फिर कभी तलाक लेने की बात नहीं की। इस तरह से सीसीपी की अफवाहों के कारण आया तलाक का तूफान शांत हो गया।

बाद में एक समय ऐसा आया, जब मेरी छोटी बेटी और मुझे, दोनों को जुकाम हो गया। उस समय हल्की बारिश हो रही थी, लेकिन मेरी बड़ी बेटी को अभ्यास के लिए जाना था, इसलिए मेरे पास थके होने की बावजूद अपनी छोटी बेटी के साथ उसे ले जाने के अलावा और कोई चारा नहीं था। मेरे पति को जब इस बारे में पता चला तो उन्होंने कहा: "तुमने आज कड़ी मेहनत की है। लू शी, मैंने हाल ही में तुममें एक बदलाव देखा है। तुम बच्चों के साथ अधिक प्यार से पेश आती हो और बहुत मेहनत करती हो।" अपने पति से ये शब्द सुनकर मैंने अपने दिल में सर्वशक्तिमान परमेश्वर को धन्यवाद दिया, क्योंकि मुझे पता था कि सर्वशक्तिमान परमेश्वर के वचनों ने ही मुझे बदला है। अपने आधार के रूप में परमेश्वर के वचनों के कारण मेरे जीवन को दिशा मिली है, मुझे पता है कि उचित मानवता क्या है और एक भ्रष्ट स्वभाव क्या होता है। केवल परमेश्वर के वचन के अनुसार आचरण करके ही आप उचित मानवता को जी सकते हैं। नतीजतन, मैं अब अपने बच्चों पर यों ही भड़क नहीं जाती, और अब केवल आनंद के लिए जीवन नहीं जीती। धीरे-धीरे मुझे पता चला कि मेरे पति भी बदल गए हैं। पहले वे हमेशा यह महसूस करते थे कि हमेशा वही सही होते हैं, लेकिन अब कुछ मामलों में वे मेरी राय लेते हैं। यहाँ तक कि उन्होंने अपने मित्रों को परमेश्वर के अधिकार और संप्रभुता की गवाही भी दी है। यह सब देखकर मेरा दिल कृतज्ञता से भर जाता है। हे परमेश्वर, आप सच में सर्वशक्तिमान हैं! आपका वचन हमारी जीवन-शक्ति है, और शैतान का बल कितना भी आक्रामक या उग्र क्यों न हो, जब तक हमारा मार्गदर्शन करने के लिए आपके वचन हमारे पास हैं, तब तक हम शैतान के सभी प्रलोभनों पर विजय पा सकेंगे, और आपकी देखभाल और संरक्षकता में शांति से रह पाएंगे।

मेरी खातिर यह सब व्यवस्था करने के लिए और मुझे अपने वचन का अनुभव कराने और कई सत्य समझने का अवसर देने के लिए परमेश्वर का धन्यवाद। इस प्रकार की परिस्थितियों का अनुभव करने के बाद मैंने देखा है कि शैतान वास्तव में नीच है, वह लोगों को परमेश्वर को छोड़ने पर मजबूर करने और अपना शिकार बनाने के लिए हर संभव प्रयास करने के बारे में सोचता है, ताकि वह हमें निगल जाए। साथ ही मैंने यह भी देखा है कि परमेश्वर सभी चीजों को नियंत्रित करते हैं और सब-कुछ व्यवस्थित करते हैं; परमेश्वर की अनुमति के बिना यह कुछ मायने नहीं रखता कि शैतान कितना उन्मत्त हो जाता है। वह कुछ भी नहीं कर पाएगा, वह कुछ भी हासिल नहीं कर पाएगा—वह हमारे सिर का एक बाल भी बांका नहीं कर सकता। जब तक हमारे पास विश्वास है और हम जीने के लिए परमेश्वर के वचन पर भरोसा करते हैं, तब तक हम शैतान के अंधेरे प्रभाव को दूर करने में सक्षम होंगे, परमेश्वर के लिए गवाही दे पाएँगे और उसे महिमामंडित कर पाएंगे! तथ्य यह भी साबित करते हैं कि ऑनलाइन पाई जाने वाली अफवाहें और झूठी गवाहियाँ समर्थन-योग्य नहीं हैं। तथ्य और समय सब-कुछ साबित कर देंगे, और अंत में ये अफवाहें "नास्तिकता," "डार्विन के विकासवाद के सिद्धांत" और "साम्यवाद" की तरह अनन्त अपयश के साथ इतिहास में लिखी जाएंगी, वे सीसीपी के लिए शाश्वत शर्म की निशानी बन जाएँगी। परमेश्वर की भेड़ें परमेश्वर की आवाज़ सुनेंगी, चाहे शैतान की बाधा कितनी भी बड़ी क्यों न हो, जो लोग ईमानदारी से परमेश्वर पर विश्वास और सत्य से प्रेम करते हैं, वे धोखे और अफवाहों के बंधन को त्यागने, परमेश्वर के सामने आने और परमेश्वर द्वारा प्राप्त किए जाने में सक्षम होंगे। ऐसा इसलिए है, क्योंकि परमेश्वर ऐसा करना चाहते हैं—शैतान की कोई भी ताकत रास्ते में बाधा नहीं बन सकती!


45. खोया फिर पाया

लेखिका: शियेली, अमेरिका

मैं एक खुशनुमा शानदार जीवन-स्तर की तलाश में अमेरिका आया। शुरू के कुछ सालों में तो काफी दिक्कतों का सामना करना पड़ा, लेकिन वक्त के साथ-साथ मैंने अपनी कम्पनी शुरू कर दी, मेरी अपनी कार और अपना घर वगैरह हो गया। मैं वैसा ही "खुशनुमा" जीवन जीने लगा जिसका मैंने सपना देखा था। इस दौरान, मेरे कुछ दोस्त बन गए; अपने खाली समय में हम लोग बाहर जाते, खाते-पीते, और कुछ मौज-मस्ती करते। हम लोगों की आपस में काफी अच्छी पटती थी, और मुझे लगा कि मुझे अच्छे इंसानों का साथ मिल गया है। लेकिन फिर मुझे एहसास हुआ कि ये सब पीने-पिलाने वाले साथी हैं जिनके पास कहने को कुछ ठोस बातें नहीं हैं। जब कभी मुझे कोई चिंता होती, तो उनमें से एक भी ऐसा नहीं था जिससे मैं अपनी परेशानी कह पाता। इसके अलावा, वे लोग मुझे ठगने के षडयंत्र भी रचते रहते थे: एक ने मुझसे झूठ बोला कि चीन में उसकी माँ बहुत बीमार है और जब मैंने उसे पैसा दिया तो वो लेकर नौ-दो ग्यारह हो गया। दूसरे ने, जो कि मेरे होमटाउन से ही था, मुझसे झूठ बोला कि उसे अपने प्रॉजेक्ट के लिए पैसे की ज़रूरत है और वो भी मुझसे पैसे ठग कर ले गया। और जो मेरी सबसे नज़दीकी और प्यारी गर्लफ्रेंड थी, उसने मुझे धोखा देकर मुझसे बड़ी रकम हड़प ली। उस पैसे को इकट्ठा करने में मेरे बरसों का खून-पसीना और आँसू मिले हुए थे। इन लोगों की संगदिली और समाज की उदासीनता से मैं खिन्न हो गया और मेरा दिल टूट गया। कुछ समय के लिए तो जीने का आत्म-विश्वास ही चला गया; मेरा दिल सूना था, मैं दर्द और बेबसी का शिकार हो गया। उसके बाद, मैंने अपना खालीपन भरने के लिए बाहर खाना, शराब पीना और मौज-मस्ती करना शुरू कर दिया। लेकिन मैं जानता था कि ये अस्थायी दैहिक-सुख मेरी आध्यात्मिक पीड़ा का समाधान नहीं कर सकते।

2015 की शरद ऋतु में, तकदीर से, मेरी मुलाकात एक महिला से हुई जो आज मेरी पत्नी है। उस समय तक वो सर्वशक्तिमान परमेश्वर के अंत के दिनों के कार्य को स्वीकार कर चुकी थी। जब उसने मुझे राज्य का सुसमाचार सुनाया, तो मुझे आस्था रखने वाली बात बहुत अच्छी लगी, लेकिन चूँकि मैं अपने काम में काफी व्यस्त रहता था, इसलिए मैंने कहा: "मेरे पास परमेश्वर में आस्था रखने का समय नहीं है, लेकिन अगर तुम रखना चाहो, तो रख सकती हो। मेरे लिए इतना ही काफी है कि परमेश्वर का अस्तित्व है।" छह महीनों के बाद एक दिन, मेरी पत्नी ने मुझे सर्वशक्तिमान परमेश्वर की कलीसिया की एक वीडियो दिखायी—नूह का समय आ चुका है। वीडियो में मैंने जो कुछ देखा उससे मैं चौंक गया: आपदाओं के सामने इंसान बौना और कमज़ोर साबित होता है, वह ज़रा-सा भी आघात नहीं सह पाता। अचानक मुझे एहसास हुआ कि इंसान के पास कितना भी पैसा हो, वह कितनी ही विलासिता का जीवन जी रहा हो या उसकी हैसियत कितनी भी कम या ज़्यादा हो, सब व्यर्थ है। आपदा के वक्त, जब मौत हमारे सामने हो, तो सारी चीज़ें निरर्थक और बेकार साबित होती हैं। जैसा कि सर्वशक्तिमान परमेश्वर ने कहा है: "हालांकि मैं तुम्हें बताना चाहता हूँ कि नूह के दिनों में लोग इस हद तक खाते और पीते थे, विवाहों में लगे रहते थे, कि यह सब देखना परमेश्वर के लिए असहनीय हो गया था, इसलिए उसने समस्त मानवजाति के विनाश के लिये एक बहुत बड़ी बाढ़ भेजी और बस नूह के परिवार के आठ सदस्यों, और सभी प्रकार के पशु-पक्षियों को बचाया। हालाँकि अंत के दिनों में जिन्हें परमेश्वर ने जीवित बचाकर रखा, ये वे लोग हैं जो अंत तक परमेश्वर के स्वामिभक्त रहे हैं" (वचन, खंड 1, परमेश्वर का प्रकटन और कार्य, क्या तुम जानते थे? परमेश्वर ने मनुष्यों के बीच एक महान काम किया है)। "अब वर्तमान युग को देखो : नूह जैसे धर्मी मनुष्य, जो परमेश्वर की आराधना कर सके और बुराई से दूर रह सके, होने बंद हो गए हैं। फिर भी परमेश्वर इस मानवजाति के प्रति दयालु है, और इस अंतिम युग में अभी भी उन्हें दोषमुक्त करता है। परमेश्वर उनकी खोज कर रहा है, जो उसके प्रकट होने की लालसा करते हैं। वह उनकी खोज करता है, जो उसके वचनों को सुनने में सक्षम हैं, जो उसके आदेश को नहीं भूले और अपना तन-मन उसे समर्पित करते हैं। वह उनकी खोज करता है, जो उसके सामने बच्चों के समान आज्ञाकारी हैं, और उसका विरोध नहीं करते" (वचन, खंड 1, परमेश्वर का प्रकटन और कार्य, परिशिष्ट 2: परमेश्वर संपूर्ण मानवजाति के भाग्य का नियंता है)। इन वचनों में मैं इंसान को बचाने की परमेश्वर के इरादे की जल्दबाज़ी को महसूस कर सका। मैंने इस पर विचार किया कि आजकल कोई भी सकारात्मक चीज़ों को पसंद करता हुआ या परमेश्वर की वापसी के लिए तरसता हुआ नज़र नहीं आता। लोगों के दिलों में स्वार्थ, अहंकार और कपट भरा हुआ है। दौलत और शोहरत के लिए इंसान एक-दूसरे के खिलाफ साज़िश करता है, एक-दूसरे को धोखा देता है, यहाँ तक कि एक-दूसरे की हत्या कर देता है। लोग अपने इंद्रिय-सुख के गुलाम हैं, अपनी नैतिकता और सदाचार को ताक पर रखकर, अपनी अंतरात्मा को दफ्न कर देते हैं। लोगों ने इंसानियत पूरी तरह गँवा दी है...। अंत के दिनों में इंसान की भ्रष्टता का स्तर नूह के युग की तुलना में सचमुच बहुत ज़्यादा है। लेकिन परमेश्वर ने इंसान को उसकी दुष्टता और भ्रष्टता के कारण पूरी तरह से नष्ट नहीं किया है, बल्कि वह तरह-तरह की आपदाओं के द्वारा इंसान को चेता रहा है और हमें परमेश्वर की ओर मुड़ने का एक अवसर दे रहा है। जब मैंने परमेश्वर के वचनों पर विचार किया, तो परमेश्वर के प्रेम से मेरा दिल बेहद द्रवित हो गया। मैंने यह भी सोचा कि किस तरह दुनिया दिनों-दिन दुष्ट और भ्रष्ट होती जा रही है, आपदाएँ भी और ज़्यादा भयंकर होती जा रही हैं, और परमेश्वर किस तरह दुष्ट दुनिया पर अपना गुस्सा निकालता है, इंसान को नष्ट करता है। मैं जिस दौलत और ओहदे के पीछे भाग रहा था, वे भी मुझे बचा नहीं पाएँगे। परमेश्वर के सामने आकर और सत्य की खोज करके ही इंसान सुरक्षा पा सकता है। इन सारी बातों पर विचार करते हुए, मुझे लगा जैसे मैं सपने से जागा हूँ—मेरे अंतर्ज्ञान ने मुझे बताया कि मुझे परमेश्वर के सामने आकर उसके उद्धार को स्वीकारना चाहिये, क्योंकि बचाए जाने का यही एकमात्र रास्ता है। अगर मुझे अस्थायी देह-सुखों की खातिर उद्धार का अवसर गँवाना पड़ा, तो मुझे आजीवन पश्चात्ताप रहेगा! फलस्वरूप, मई 2016 में, मैंने परमेश्वर में आस्था रखनी शुरू कर दी और मैं कलीसिया की सभाओं में जाने लगा।

आस्था रखने के कुछ ही समय बाद, मैं इंटरनेट पर नज़र डाल रहा था कि मुझे सर्वशक्तिमान परमेश्वर की कलीसिया की निंदा और तिरस्कार करने वाला नकारात्मक दुष्प्रचार दिखायी दिया। उसको पढ़कर पल भर के लिए तो मैं स्तब्ध रह गया। यह क्या सामग्री है—"लोगों से दान में पैसे लेती है, मर्द और औरत की मर्यादाओं का सम्मान नहीं करती?" पढ़कर ये बात मुझे तर्कपूर्ण लगीं, मेरे लिए सही और गलत में, तथ्यों और कल्पना में अंतर करना मुश्किल हो गया। मैं दुविधा में हिचकोले खाने लगा, नकारात्मक बातें पढ़कर परमेश्वर में मेरी आस्था की जलती अग्नि तुरंत बुझ गयी। उसी समय, मैंने अपनी सास को अपनी पत्नी से फोन पर कलीसिया को पैसे दान करने वाली बात करते सुन लिया, इससे मुझे ऑनलाइन पढ़ी हुई बात पर और ज़्यादा यकीन हो गया। उसके बाद, मैंने अपनी सास को पैसे दान करने से मना कर दिया और पत्नी से भी आग्रह किया कि वो अपनी आस्था छोड़ दे ताकि हम झाँसे में न आएँ। लेकिन उसने मेरी बात नहीं सुनी और मुझे साफ-साफ कह दिया: "आपने ऑनलाइन जो कुछ पढ़ा है उसमें कोई सच्चाई नहीं है। वे सारी अफवाहें हैं, सारी झूठी गवाहियाँ हैं! ..." फिर वो मुझसे सहभागिता करने के लिए परमेश्वर के वचनों की पुस्तक ले आयी, लेकिन उन अफवाहों के कारण मेरी आँखों पर पहले ही परदा पड़ चुका था और मैंने उसकी कोई बात नहीं सुनी। थोड़े ही समय बाद, कुछ भा‌ई-बहन हमारे घर आए, लेकिन मैंने उनकी बातों पर भी कोई ध्यान नहीं दिया। इन दिनों, मैं पूरी तरह से अंधेरे में जी रहा था, इस बात को लेकर चिंतित रहता था कि मेरी पत्नी और सास ठगे जा रहे हैं। मैं लगातार बेचैन रहता था, न खा पाता था, न रात को ठीक से सो पाता था, मैं मानसिक रूप से टूट गया था। मुझे दुखी देखकर, मेरी पत्नी ने मेरे साथ फिर से सहभागिता करने की कोशिश की। उसने सर्वशक्तिमान परमेश्वर के वचनों की एक पुस्तक खोली और चुनकर मुझे यह अंश दिखाया: "मुझे लोगों की धारणाएँ या विचार नहीं चाहिए, मुझे तुम्हारा धन या संपत्ति तो बिलकुल भी नहीं चाहिए। मुझे बस तुम्हारा दिल चाहिए। समझे? यह मेरी इच्छा है; और इतना ही नहीं, मैं बस यही प्राप्त करना चाहता हूँ" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 61)। उसने मुझे कलीसियाई जीवन का प्रबंधन करने वाले कुछ सिद्धांत पढ़कर सुनाए: "कलीसिया प्रवचनों में किसी को भी दान माँगने की अनुमति नहीं देती, न ही किसी और कारण से दान माँगने की अनुमति दी जाती है।" (कार्य व्यवस्था में कलीसिया की स्थापना और कलीसियाई जीवन के प्रबंधन के सिद्धांत)। उसने सहभागिता में मुझसे ये बातें साझा कीं: "सर्वशक्तिमान परमेश्वर की कलीसिया में कलीसियाई जीवन के हर पहलू के लिए कठोर अपेक्षित मानक और सिद्धांत हैं। जहाँ तक पैसा दान करने की बात है, तो सर्वशक्तिमान परमेश्वर के वचन साफ तौर पर कहते हैं कि परमेश्वर को इंसान का पैसा और भौतिक चीज़ें नहीं चाहिए। कलीसिया के कार्य सिद्धांत भी साफ तौर पर उल्लेख करते हैं कि कलीसिया किसी को भी पैसे दान करने का उपदेश देने की अनुमति नहीं देता और न ही लोगों को प्रोत्साहित करता है कि वे किसी भी कारण से धन दें। चूँकि मैं सर्वशक्तिमान परमेश्वर का अनुसरण करती आ रही हूँ, इसलिए कलीसिया ने कभी मुझे एक पैसा भी दान करने लिए नहीं कहा। कलीसिया लोगों को पैसा दान करने के लिए कहने के बजाय, उल्टे भाई-बहनों को जो सच्चे विश्वासी हैं, उन्हें हर तरह की पुस्तकें, सीडी और अन्य चीज़ें मुफ्त में देती है। अब, जो भाई-बहन परेशानी से गुज़र रहे हैं, उनकी मदद के लिए मेरी माँ कुछ अंशदान देना चाहती हैं। वे यह अपनी इच्छा से कर रही हैं; उन्हें इसके लिए कोई मजबूर नहीं कर रहा। खैर, ज़रूरत के वक्त लोगों की मदद करना नेक काम है, इसलिए इसमें निंदा करने का कोई कारण नहीं है, है न?"

सर्वशक्तिमान परमेश्वर के वचन पढ़ने और अपनी पत्नी की सहभागिता सुनने के बाद, मुझे अचानक वो बात याद आ गयी जो एक बहन ने अपनी सहभागिता में मुझसे साझा की थी: सर्वशक्तिमान परमेश्वर नए सदस्यों से पैसों का दान स्वीकार नहीं करता, अगर कोई पैसा दान करना चाहता है, तो पहले उसे प्रार्थनाओं के कई दौर से गुज़रना पड़ता है ताकि उन्हें इस बात का यकीन हो जाए कि वह व्यक्ति ऐसा अपनी इच्छा से करना चाहता है, और दान देने के बाद उस व्यक्ति को पछतावा नहीं होगा। अगर दान देने वाला पूरी तरह से इच्छुक नहीं है, तो कलीसिया उसके दान को स्वीकार नहीं करेगी। जब यह बात मुझे याद आयी, तो मेरी कुछ चिंताएँ और सरोकार थोड़े-बहुत कम हो गये, लेकिन मेरे मन में जो बात बैठ चुकी थी, वो पूरी तरह से अभी निकली नहीं थी। मेरी पत्नी ने मेरी तनी हुई भवों को देखकर और मेरे मन को पढ़कर कहा: "आप उन अफवाहों पर विश्वास न करें। लोगों को बचाने के परमेश्वर के कार्य को बाधित करने और हमें परमेश्वर के सामने आकर उसके उद्धार को स्वीकारने से रोकने के लिए, शैतान हर तरह की बेहूदा बातें करेगा और हर तरह की झूठी गवाहियाँ देगा। परमेश्वर पवित्र है और वह इंसान की बुराई से घृणा करता है। जिन लोगों का नाम खराब है और जो लोग साथी महिला सदस्यों के साथ अच्छा व्यवहार नहीं करते, उन्हें सर्वशक्तिमान परमेश्वर कभी स्वीकार नहीं करता। इस बारे में सर्वशक्तिमान परमेश्वर ने बहुत ही साफ-साफ कह दिया है।" उसके बाद मेरी पत्नी ने परमेश्वर के वचन खोले और उन्हें पढ़कर सुनाया: "गर्जन के सात शब्‍द गूँजने की वजह से कई लोग दया और माफी के लिए घुटने टेकेंगे। किंतु यह अनुग्रह का युग अब और नहीं रहेगा : यह कोप का समय होगा। जहाँ तक उन सभी लोगों की बात है जो बुराई करते हैं (जो व्यभिचार करते हैं या काले धन में सौदा करते हैं या जिनमें पुरुषों और महिलाओं के बीच अस्पष्ट सीमाएँ हैं या जो मेरे प्रबंधन को बाधित करते हैं या नुकसान पहुँचाते हैं या जो आध्यात्मिक मामले नहीं समझते या जो दुष्ट आत्माओं के कब्ज़े में हैं, इत्यादि—मेरे चुने हुओं के अलावा सभी), उनमें से किसी को भी नहीं छोड़ा जाएगा, न ही माफ़ किया जाएगा, बल्कि सभी को नरक के कुंड में उतार दिया जाएगा और वे हमेशा के लिए नष्ट हो जाएँगे!" (वचन, खंड 1, परमेश्वर का प्रकटन और कार्य, आरंभ में मसीह के कथन, अध्याय 94)। सर्वशक्तिमान परमेश्वर के वचनों में प्रताप और रोष होता है ताकि वे लोगों के मन में भय और श्रद्धा पैदा करें; इससे मुझे परमेश्वर के धार्मिक स्वभाव का पता चला जो इंसान द्वारा अपमान को सहन नहीं करता। कामुकता में लिप्त लोगों से परमेश्वर को बहुत चिढ़ होती है,और ऐसे लोग को आगे चलकर परमेश्वर की धार्मिकता से दंड भुगतना पड़ता है। मेरी चिंता कुछ कम हो गयी। उसके बाद मेरी पत्नी ने निम्न बातें साझा कीं: परमेश्वर जब व्यवस्था के युग का कार्य कर रहा था, तो उस समय कामुकतापूर्ण व्यवहार करने वालों को पत्थर मार-मारकर मौत के घाट उतार दिया जाता था। इससे परमेश्वर का धार्मिक, प्रतापी और रोषपूर्ण स्वभाव पूरी तरह से प्रकट होता है। राज्य के युग में, एक-दूसरे के संग मेल-जोल रखने वाले स्त्री-पुरुषों के संबंध में परमेश्वर के प्रशासन के अंतर्गत उसके नियम और भी अधिक कठोर थे। जैसा कि परमेश्वर के वचन कहते हैं: "मनुष्य का स्वभाव भ्रष्ट है और इसके अतिरिक्त, उसमें भावनाएँ हैं। इसलिए, परमेश्वर की सेवा के समय विपरीत लिंग के दो सदस्यों को अकेले एक साथ मिलकर काम करना पूरी तरह निषिद्ध है। जो भी ऐसा करते पाए जाते हैं, उन्हें बिना किसी अपवाद के निष्कासित कर दिया जाएगा" (वचन, खंड 1, परमेश्वर का प्रकटन और कार्य, दस प्रशासनिक आदेश जो राज्य के युग में परमेश्वर के चुने लोगों द्वारा पालन किए जाने चाहिए)।

जब मेरी पत्नी ने मुझे यह पढ़कर सुनाया, तो मुझे 2016 की शरद ऋतु में घटी एक घटना याद आ गयी। उस समय, मैंने सही ढंग से सर्वशक्तिमान परमेश्वर के कार्य की जाँच-पड़ताल नहीं की थी। मैं अपनी पत्नी और कलीसिया की एक बहन के साथ कार में किसी दूसरे राज्य में जा रहा था। रास्ते में मेरी पत्नी को कुछ काम था, तो मैंने कार रोक दी। मेरी पत्नी के साथ वो बहन भी उतर गयी। बाहर बहुत ठंड थी और तेज़ हवा चल रही थी, वो बहन गरमाहट पाने के लिए कार के पास खड़ी होकर पैर पटकने लगी। मैंने उसे कार के अंदर आने के लिए कहा लेकिन वो बोली: "नहीं, ठीक है। मैं थोड़ी देर बाहर ही खड़ी रहना चाहती हूँ।" मेरी पत्नी काफी देर के बाद लौटी, तब जा कर वो बहन कार के अंदर बैठी। उसे ठिठुरता देख, मेरी पत्नी ने पूछा: "बाहर इतनी ठंड है, तुम कार के अंदर क्यों नहीं बैठी रही?" उसने जवाब दिया: "हमारी कलीसिया का नियम है कि स्त्री-पुरुष एक साथ अकेले या एक-दूसरे के शारीरिक संपर्क में नहीं रह सकते। अपने चुने हुए लोगों से परमेश्वर की अपेक्षाओं में से एक यह भी है, और हमें इसका सख्ती से पालन करना होता है।" यह सुनकर मुझे लगा कि सर्वशक्तिमान परमेश्वर की कलीसिया के लोग वाकई दुनिया के दूसरे लोगों से अलग हैं। ये लोग इतनी छोटी-छोटी बातों का भी पालन करते हैं। यह सोचकर, मन ही मन मैंने अपने आपको धिक्कारा कि ठीक से तथ्यों की जाँच-पड़ताल किए बिना ही मैंने आँख मूँदकर उन ऑनलाइन अफवाहों पर भरोसा कर लिया। मैंने जब उन सारी बातों पर विचार किया कि किस तरह सर्वशक्तिमान परमेश्वर की कलीसिया के भाई-बहनों के साथ मैंने चर्चा की थी, तो देखा था कि स्त्री और पुरुषों के बीच कितनी स्पष्ट रेखा खींची गयी है, वे लोग अपनी बातचीत और काम में कितने सही और अच्छे हैं, लोगों से मिलने-जुलने या किसी काम को करने में वे सिद्धांतों का कितना पालन करते हैं,तो यह बात स्पष्ट हो गयी कि ऑनलाइन अफवाहों में कोई दम नहीं है। उस पल मुझे बहुत शर्मिंदगी महसूस हुई—यह बात एकदम साफ हो गयी कि ऑनलाइन अफवाहें सब मनगढ़ंत हैं, बदनाम करने वाली हैं, और एकदम तोड़ी-मरोड़ी गयी हैं—फिर भी मैंने उन पर आँख मूँदकर यकीन कर लिया और सर्वशक्तिमान परमेश्वर व सर्वशक्तिमान परमेश्वर की कलीसिया पर शक किया। मैं इतना उलझन से भरा मूर्ख था! मेरी पत्नी की सहभागिता जारी रही: "अंत के दिनों में, परमेश्वर का देहधारण करना और लोगों का न्याय और उनका शुद्धिकरण करने के लिए सत्य व्यक्त करना इंसान को शैतान के कब्ज़े से बचाने और हमें हमारे भ्रष्ट स्वभावों—हमारा अहंकार, धूर्तता, कपट, स्वार्थ, दुष्टता, बुराई और मलिनता—से मुक्त कराने के लिए है और जीवन स्वभाव में बदलाव लाने की खातिर हमारी मदद करने के लिए है ताकि हम एक सच्चे इंसान की तरह जी सकें। परमेश्वर जानता है कि इंसान शैतान के हाथों बुरी तरह से भ्रष्ट हो चुका है और उसके अंदर पापों पर विजय पाने की क्षमता नहीं है; तो इस बात को सुनिश्चित करने के लिए कि परमेश्वर के उद्धार को स्वीकार करते समय लोग परमेश्वर के स्वभाव का अपमान न करें और फलस्वरूप हटाए न जाएँ और दंडित न किए जाएँ, विश्वासियों को नियंत्रण में रखने के लिए परमेश्वर ने राज्य के युग में प्रशासनिक नियम बनाए हैं। इन नियमों का उल्लंघन करने वाले को दंडित किया जाएगा, और गंभीर अपराधियों को कलीसिया से निकाल दिया जाएगा और वे उद्धार का अवसर गँवा देंगे। कलीसिया के लिए इन आदेशों को बनाकर परमेश्वर चाहता है कि हमें परमेश्वर के अपमान न किए जा सकने योग्य धार्मिक स्वभाव का असली ज्ञान हो, और हमें नियंत्रण में रखने के लिए नियम भी हों। इस तरह, हमारे हर व्यवहार में एक मर्यादा होगी जिसका उल्लंघन नहीं जा सकता, और अगर हम इन मर्यादाओं का पालन करेंगे, तो शैतान के प्रलोभनों से बच सकते हैं। हमारी रक्षा करने का परमेश्वर का यह एक तरीका है, इसके अलावा, यह परमेश्वर का हमारे लिए सच्चा प्रेम भी है!" पत्नी की सहभागिता सुनकर अनजाने में ही मेरी गर्दन हाँ में हिलती रही, मेरे मन की गाँठ पूरी तरह से खुल गयी और मेरे दिल को पीड़ा देने वाली घुटन से मुझे राहत मिल गयी। उसके बाद से, मैंने कलीसिया की सभाओं में फिर से भाग लेना शुरू कर दिया।

मैं जब भी उस अनुभव को याद करता हूँ, तो मेरे दिल में एक भय व्याप्त रहता है। मैंने देखा कि ये अफवाहें कितनी नुकसानदेह हैं; मैंने करीब-करीब उन अफवाहों के झाँसे में आकर परमेश्वर के अंत के दिनों के उद्धार को लगभग गँवा ही दिया था। अनुग्रह के युग में, इस्राएलियों ने भी झूठी अफवाहों के बहकावे में आकर, प्रभु यीशु को मसीह का आगमन मानने से इंकार कर दिया था। उन्होंने प्रभु यीशु को नकार दिया था और इस तरह प्रभु के उद्धार को गँवा दिया था। इस बात से मुझे एहसास हुआ कि सच्ची आस्था के मार्ग पर कितनी भयंकर बाधाएँ आती हैं! लेकिन एक बात जो मुझे अभी भी समझ में नहीं आयी वो यह कि सर्वशक्तिमान परमेश्वर की कलीसिया को लेकर इंटरनेट पर इतनी सारी अफवाहें और इतने झूठे आरोप क्यों हैं, जबकि यह साफ तौर पर एक अच्छी कलीसिया है। तो, मैंने कलीसिया की एक सभा में भाई‌-बहनों के सामने यह सवाल उठाया ताकि हम लोग इस पर खुलकर सहभागिता कर सकें। उन्होंने मेरे लिए कलीसिया के सुसमाचार की एक फिल्म तोड़ डालो अफ़वाहों की ज़ंजीरें लगा दी। इस फिल्म ने मेरी उलझन दूर कर दी। भाई‌-बहनों के साथ थोड़ी और सहभागिता करके मुझे कुछ और स्पष्टता हासिल हुई। शैतान की लगातार यही चाल रही है कि वो अफवाहों के ज़रिए परमेश्वर के कार्य को बाधित करे और उसे नष्ट करे। प्रभु यीशु जब अपना कार्य करने आया, तो याजक, धर्मशास्त्री और फ़रीसी यही चाहते थे कि परमेश्वर के चुने हुए लोगों पर उनका कब्ज़ा बना रहे, और इसके लिए उन्होंने प्रभु यीशु के बारे में अनेक झूठी अफवाहें गढ़ लीं। उन्होंने यह कहकर प्रभु यीशु की निंदा की कि वो शैतानी ताकत के भरोसे दुष्टात्माओं को भगाता है। उन्होंने प्रभु यीशु पर यह भी झूठा आरोप लगाया कि वो लोगों से कहता है कि वे सीज़र को कर न चुकाएँ। उन्होंने यह कहकर झूठी गवाही दी कि प्रभु यीशु का पुनरुत्थान नहीं हुआ था, बल्कि उसके भौतिक शरीर को उसके अनुयायियों ने चुरा लिया था। मुझे यकीन है अगर उस ज़माने में इंटरनेट होता, तो प्रभु यीशु की निंदा करने, उस पर आक्रमण करने और प्रभु यीशु का तिरस्कार करने के लिए धार्मिक अगुवाओं ने अफवाहों और झूठी गवाहियों को इंटरनेट पर डाल दिया होता। आजकल, राज्य के युग में, सर्वशक्तिमान परमेश्वर इंसान का न्याय और उसका शुद्धिकरण करने के लिए वचनों का कार्य कर रहा है; चीनी सरकार, धार्मिक जगत के पादरी और एल्डर शैतान के औज़ारों की तरह काम कर रहे हैं। लोगों को नियंत्रित करने और फँसाने के अपने मकसद को पूरा करने के लिए, ये लोग सर्वशक्तिमान परमेश्वर की निंदा और तिरस्कार कर रहे हैं, बेरहमी से अफवाहें और झूठी गवाहियाँ गढ़ रहे हैं, लोगों को गुमराह करने और उन्हें अंधेरे में रखने के लिए सर्वशक्तिमान परमेश्वर की कलीसिया को कलंकित कर रहे हैं। अपने अहंकार में, ये सोचते हैं कि ये लोगों से परमेश्वर के अंत के दिनों के उद्धार-कार्य को छुड़वाकर परमेश्वर का विरोध करने के लिए उन्हें अपने साथ मिला सकते हैं। शैतान सचमुच बेहद दुष्ट और घृणित है!

भाई-बहनों ने मुझे परमेश्वर के वचनों के दो और अंश पढ़कर सुनाए: "पृथ्वी पर, सब प्रकार की दुष्ट आत्माएँ हमेशा लुकछिपकर किसी विश्राम-स्थल की तलाश में लगी रहती हैं, और निरंतर मानव शवों की खोज करती रहती हैं, ताकि उनका उपभोग किया जा सके" (वचन, खंड 1, परमेश्वर का प्रकटन और कार्य, संपूर्ण ब्रह्मांड के लिए परमेश्वर के वचन, अध्याय 10)। "शैतान हमेशा उपस्थित रहकर उस ज्ञान का भक्षण कर रहा है, जो मेरे बारे में लोगों के हृदयों में है, दाँतों को पीसते और अपने पंजों को खोलते-बंद करते हुए अपनी मृत्यु के अंतिम समय के संघर्ष में लगा हुआ है। क्या तुम लोग इस समय उसकी कपटपूर्ण युक्तियों में फंसना चाहते हो? क्या तुम लोग ऐसे वक्त में अपने जीवन को बर्बाद कर लेना चाहते हो जब मेरा कार्य अंतत: पूरा हो गया है?" (वचन, खंड 1, परमेश्वर का प्रकटन और कार्य, संपूर्ण ब्रह्मांड के लिए परमेश्वर के वचन, अध्याय 6)। उन्होंने मेरे साथ यह सहभागिता भी साझा की कि सर्वशक्तिमान परमेश्वर के वचन हमें आध्यात्मिक युद्ध के बारे में बताते हैं, वो यह है कि लोगों को परमेश्वर के सामने आने से रोकने के लिए और उन्हें निगल जाने के लिए, शैतान हर तरह की चाल चलता है। उसमें इंटरनेट पर फैलायी जाने वाली अफवाहों और झूठी गवाहियों का कपट, धार्मिक अगुवाओं के द्वारा विश्वासियों को परेशान करवाना और धमकी दिलवाना, परिजनों के द्वारा उन्हें और सर्वशक्तिमान परमेश्वर का अनुसरण न करने के लिए बाध्य करवाना और उन्हें रुकवाना भी शामिल है। संक्षेप में, ऐसा कोई भी काम जिससे हमें शक हो, जिससे हम परमेश्वर को नकारें या उससे दूर हो जाएँ, वो सब शैतान से आता है। अगर हम सत्य की खोज करने में असमर्थ रहे, तो फिर हम कभी भी शैतान की चालों नहीं समझ पाएँगे, परमेश्वर के उद्धार को पाने के अवसर को गँवा देंगे, और शैतान के साथ हम भी आपदा में डूब जाएँगे। धन्य हो परमेश्वर की अगुवाई जिसकी वजह से मैं सर्वशक्तिमान परमेश्वर की कलीसिया की सुसमाचार फिल्म देखकर और भाई-बहनों की सहभागिता सुनकर, शैतान के दुष्ट और घृणित सार को और उसके षडयंत्रों को साफ तौर पर जान पाया।

जब से मैंने सर्वशक्तिमान परमेश्वर का अनुसरण करना शुरू किया है, तब से मैंने सच्ची मुक्ति और आज़ादी पा ली है। अब, मैं जब भी किसी मुश्किल में होता हूँ, तो मैं परमेश्वर के वचनों को पढ़कर परमेश्वर से प्रार्थना करता हूँ कि वह मुझे अभ्यास का मार्ग ढूँढ़ने में मेरी मदद करे। कलीसिया के सभी भाई-बहन परमेश्वर की अपेक्षाओं का पालन करते हैं और ईमानदार इंसान बनने का प्रयास करते हैं। उनके आपसी संबंध बहुत ही सहज और सरल हैं; वे एक-दूसरे की मदद करते हैं। किसी को इस बात की चिंता नहीं रहती कि कोई मुझे नीचा दिखाएगा, धोखा देगा या ठग लेगा। मैं सचमुच आनंदित और संतुष्ट हूँ और मैंने हमेशा इसी तरह के जीवन की कामना की थी।


46. मैं घर आ गया हूँ

लेखक: चू कीन पोंग

प्रभु में मेरी आस्था को दस साल से भी अधिक हो गये थे और दो साल मैं कलीसिया में सेवारत था। फिर काम की वजह से विदेश जाने के लिए मुझे कलीसिया छोड़नी पड़ी। सिंगापुर सहित मैं कई स्थानों पर गया और मैंने पैसा कमाया। लेकिन आज के ज़माने में ताकत ही सब-कुछ है। हर आदमी एक-दूसरे के खिलाफ साज़िश रच रहा है, हर जगह छल-कपट का बोलबाला है। हर तरह के जटिल पारस्परिक व्यवहार में, मैं हमेशा लोगों से सावधान रहता था। लोग भी हमेशा मुझसे सतर्क रहते थे, जिसके कारण मेरे अंदर एक गहरा भाव रहता था कि मैं एक स्थिरता हासिल नहीं कर पा रहा हूँ। इस तरह के जीवन से मेरी देह और आत्मा में एक थकान आ गयी थी। मुझे दिलासा देने वाली एकमात्र चीज़ थी मेरी डायरी जिसमें मैंने धर्मशास्त्र के कुछ अंश लिख लिए थे। मैं उन्हें पढ़ता था जिससे मेरी आत्मा का खालीपन दूर हो जाता था। बरसों से मैं किसी कलीसिया की सभा में नहीं गया था लेकिन साल भर से मेरे मन में एक बात थी कि मुझे कोई ऐसी कलीसिया मिल जाए जहाँ मैं सच्चे मन से प्रभु की सेवा कर सकूँ। मैं अपने खाली समय में मलेशिया की बहुत-सी छोटी-बड़ी कलीसियाओं में गया, हर बार मैं उनमें जाता तो खुशी-खुशी था, लेकिन लौटता था मायूसी लेकर। मुझे हमेशा लगता था कि मन के अंदर कुछ कमी-सी है, लेकिन वो कमी क्या है, इसे मैं व्यक्त नहीं कर पाता था। इस कशमकश में मैंने इससे बिल्कुल उल्टा कदम उठाया, मैं वीडियो गेम खेलने लगा, ऑनलाइन फिल्में देखने लगा, कभी-कभी तो खेलते-खेलते सुबह हो जाती या एक के बाद दूसरी फिल्म देखता। मेरा सोने का समय गड़बड़ा गया। शुरू-शुरू में तो मुझे थोड़ा-बहुत एहसास था कि प्रभु इससे खुश नहीं होगा, लेकिन धीरे-धीरे मैं लापरवाह हो गया। इसी दौरान मेरा मोबाइल फोन गुम हो गया। उस वक्त मैं वाकई परेशान था, मेरे मोबाइल फोन के साथ-साथ उसके अंदर का सारा डेटा भी चला गया था। इसके अलावा, मैं अपना फेसबुक लॉग इन नहीं कर पा रहा था। यूँ तो देखने में यह सब-कुछ बुरा हुआ था, लेकिन मुझे आशा नहीं थी कि यही चीज़ मेरे जीवन की दिशा बदल देगी। एक पुरानी कहावत है न: "जो कुछ होता है, अच्छे के लिए होता है।"

2017 में मैंने नया मोबाइल फोन ले लिया। फरवरी के उत्तरार्द्ध में, मैंने फेसबुक पर लॉग इन किया और तब मैंने अनजाने में किसी अंग्रेज़ी-भाषा की प्रोफाइल की टाइमलाइन पर क्लिक कर दिया और देखा कि उस पर धर्मशास्त्र पोस्ट किए गए हैं। मैंने ऐसे उद्धरण भी देखे जो बाइबल से नहीं थे, लेकिन फिर भी वे सचमुच प्रेरक लगे और मैं भावुक हो गया। मैं कई दिनों तक फेसबुक पर अपनी नज़र गड़ाए रहा, बल्कि कुछ वचनों को देखने के लिए मैंने थोड़ा समय भी दिया। आखिरकार, मैंने अपनी रुचि की पोस्ट को पढ़ डाला। पढ़ने के बाद ही मुझे एहसास हुआ कि पोस्ट की मुख्य सामग्री धर्मशास्त्र के अंश की व्याख्या है जिसमें प्रभु यीशु ने कहा है: "जो मुझ से, 'हे प्रभु! हे प्रभु!' कहता है, उनमें से हर एक स्वर्ग के राज्य में प्रवेश न करेगा" (मत्ती 7:21)। मुझे यह व्याख्या बहुत अनूठी लगी, उसमें प्रेरणा और प्रकाश था। मैंने उस व्यक्ति को अपने मित्र के तौर पर जोड़ा नहीं था, हालाँकि मैं उसकी टाइमलाइन पर और भी पोस्ट देखना चाहता था, लेकिन देख नहीं पाया। मगर मैं उसकी टाइमलाइन पर यह ज़रूर देख पाया कि वह फेसबुक यूज़र दक्षिण कोरिया से थी और वह सूज़न नामक एक बहन थी। मैंने उसे फ्रेंड रिक्वेस्ट भेजी, लेकिन शायद वह उस समय ऑनलाइन नहीं थी, इसलिए उसने मेरी फ्रेंड रिक्वेस्ट को तुरंत स्वीकार नहीं किया। दो दिनों के बाद, मैंने फेसबुक पर की फेई नामक एक अन्य चीनी-भाषी को जोड़ लिया जो दक्षिण कोरिया की ईसाई थी। उसने मुझे अपनी आस्था से जुड़े कुछ अनुभव बताए, उसने जो कुछ बताया, वह मुझे वाकई बहुत अच्छा लगा। मुझे आश्चर्य हुआ, जब मुझे पता चला कि की फेई भी बहन सूज़न की मित्र है, तो इस बार हमने मित्र के तौर पर एक-दूसरे को जोड़ लिया। उनकी फेसबुक पोस्ट पढ़कर और कभी-कभी आपसी चैट के ज़रिए, मुझे महसूस हुआ कि उन्हें परमेश्वर में आस्था की बहुत समझ है।

कुछ बाइबल के बारे में और कुछ ज़िंदगी के बारे में चैटिंग करके, मुझे सचमुच लगा कि कुछ चीज़ों के बारे मेरी खीझ को लेकर मेरी मदद करने का उनका दृष्टिकोण एकदम अलग है, और उनकी बातों में बहुत तर्क और अंतर्दृष्टि है। मैं प्रत्यक्ष तौर पर समझ गया कि वे दूसरों से अलग हैं। उनके संपर्क में रहकर, मुझे दिल में ज़्यादा ठहराव और सुकून महसूस हुआ। हालाँकि मैं उन्हें अच्छी तरह नहीं जानता था, लेकिन मुझे पता भी नहीं चला और मैं उन्हें उनकी सादगी और ईमानदारी के कारण अपना अच्छा मित्र मानने लगा। मैं उनके सामने अपना दिल खोल देना चाहता था। धीरे-धीरे मैं अपने जीवन में बदलाव लाने लगा।

एक हफ्ते के बाद 11 मार्च की शाम को, मैंने फेसबुक लॉग इन किया और देखा कि सूज़न ऑनलाइन है। पहले मैंने उससे किसी काम के सिलसिले में चैटिंग की, फिर मैंने उससे अपने दिल की बात कही, कोई ऐसी कलीसिया ढूँढ़ने की बात कही जहाँ मैं सेवा कर सकूँ, और यह भी कहा कि मैं इस विषय में उसके सुझाव चाहता हूँ। सूज़न ने कहा कि हर चीज़ की व्यवस्था और उसका शासन परमेश्वर के हाथों में है, मुझे परमेश्वर से और अधिक प्रार्थना करनी चाहिए और इस मामले में प्रयास करने चाहिए। परमेश्वर ने हर चीज़ का एक समय नियत किया हुआ है, हम सभी को उसकी प्रतीक्षा करनी चाहिए और उसके प्रति समर्पित हो जाना चाहिए। फिर उसने बहुत-सी कलीसियाओं के मौजूदा हालात पर चर्चा की: उपदेशकों के पास उपदेश देने के लिए कुछ नहीं है, कुछ कलीसियाओं की सभाओं में लोग ही नहीं आते और अगर बाकियों में लोग आते भी हैं, तो वे लोग पैसा कमाने, कारोबारी रिश्तों की और तमाम ऐसी बातें करते हैं जिनका आस्था से कोई लेना-देना नहीं होता। इन सारी बातों से वास्तव में यह ज़ाहिर होता है कि कलीसियाओं में अब पवित्र आत्मा का कार्य नहीं रह गया है और वे उजाड़ हो गयी हैं। मैं उसकी बातों को अपने अनुभव से समझ पा रहा था। मैं जब पहले कलीसिया में सेवा करता था, तो सहकर्मी नाम और कुछ पैसा बनाने की खातिर छीना-झपटी किया करते थे, एक-दूसरे के खिलाफ षडयंत्र रचते थे, एक-दूसरे को बदनाम किया करते थे, अपने छोटे-से क्षेत्र पर प्रभुत्व जमाने का प्रयास किया करते थे। उनके व्यवहार में भी उच्छृंखलता थी। एक के बाद एक ऐसी चीज़ें होते देख, मुझे खिन्नता होती थी और क्रोध आता था। उस समय, मैंने पादरी और अपने सहकर्मियों से पूछा कि मुझे इन सारी चीज़ों को किस ढंग से देखना चाहिए, लेकिन वे लोग मुझे कोई संतोषजनक उत्तर नहीं दे पाए। मुझे आश्चर्य हुआ, जब बहन सूज़न ने मेरी इस उलझन को सुलझा दिया जो मुझे लम्बे समय से खाए जा रही थी। मुझे अपने दिल में एक ऐसी खुशी का एहसास हुआ जिसे मैं बयाँ नहीं कर सकता।

हमने उस समय घटित हो रही विभिन्न आपदाओं और युद्ध के विषय पर भी चर्चा की, और हर तरफ आपदाओं और आसन्न युद्धों के संकेतों के द्वारा आकलन किया कि बाइबल में दी गयी प्रभु यीशु के दूसरे आगमन की भविष्यवाणियाँ मूलत: पूरी हो गयीं हैं और प्रभु जल्दी ही वापस आएगा। इससे मुझे दिन के समय ऑनलाइन मिला एक विश्वासी याद आ गया जिसने कहा था कि प्रभु 1991 में ही वापस चुका है, लेकिन मुझे सचमुच इस बात पर संदेह था। मैंने यह बात सूज़न से पूछी। जब उसने इस बारे में मेरी राय पूछी, तो मैंने कहा: "हो ही नहीं सकता। प्रभु जब वापस आएगा, तो वह निश्चित रूप से बादल पर आएगा जिसे सब लोग देख पाएँगे। लेकिन हमने तो प्रभु को बादल पर उतरते नहीं देखा, फिर कोई यह बात कैसे कह सकता है कि प्रभु पहले ही वापस आ चुका है?"

सूज़न ने कहा, "भाई, आपको बाइबल का अच्छा ज्ञान है। अगर आप बाइबल के वचनों को ध्यान से देखेंगे, तो मुझे यकीन है कि आपको उत्तर मिल जाएगा। दरअसल, प्रभु के दूसरे आगमन को लेकर तरह-तरह की भविष्यवाणियाँ हैं। हम बाइबल की भविष्यवाणियों से समझ सकते हैं कि वे मुख्य रूप से दो श्रेणियों की हैं। एक तो वह जो अभी आपने बताई, जिसमें यह भविष्यवाणी की गयी है कि प्रभु सबके सामने बादल पर उतर कर आएगा और उसे हर कोई देख सकेगा। दूसरी तरह की भविष्यवाणी यह है कि प्रभु का आगमन गुप्त रूप से होगा और जिसकी जानकारी एक खास समूह के लोगों को ही होगी। जैसा कि प्रभु यीशु ने कहा है: 'देख, मैं चोर के समान आता हूँ' (प्रकाशितवाक्य 16:15)। 'आधी रात को धूम मची: "देखो, दूल्हा आ रहा है! उससे भेंट करने के लिये चलो"' (मत्ती 25:6)। 'चोर के समान' और 'आधी रात को धूम मची' का अर्थ है कि यह चुपचाप, बिना हलचल के, बिना किसी को बताए होगा। न स्वर्गों में कोई आवाज़ होगी, न धरती काँपेगी—इसे हर कोई नहीं देख पाएगा। प्रभु की वाणी को लोगों का एक छोटा-सा समूह ही सुन पाएगा, जो उसका स्वागत कर सकेंगे। ये प्रभु के गुप्त रूप से आने की भविष्यवाणियाँ हैं। अगर हम केवल प्रभु के बादल पर खुले तौर पर आने की भविष्यवाणियों से ही चिपके रहें और प्रभु के गुप्त आगमन को नज़रंदाज़ कर दें, तो क्या यह बात सही है? क्या हम प्रभु की वाणी को सुनने से वंचित नहीं रह जाएँगे? क्या हम प्रभु के स्वागत और स्वर्गिक राज्य में उठाए जाने के अवसर को गँवा नहीं देंगे?"

मैं सूज़न के प्रश्न से चकरा गया। मैंने उन अंशों को बार-बार पढ़ा और विचार किया: "क्या बाइबल के वचनों में विरोधाभास है? नहीं, नहीं, नहीं! ऐसा कैसे हो सकता है? दरअसल, प्रभु की वापसी को लेकर बाइबल की भविष्यवाणियों की दो श्रेणियाँ हैं! इसकी व्याख्या कैसे की जा सकती है?" मैं उलझन में था, इसलिए मैं उससे सहभागिता जारी रखने के लिए कहा। सूज़न ने कहा, "हम बाइबल की भविष्यवाणियों से समझ सकते हैं कि प्रभु का दूसरा आगमन दो तरह से होगा। एक तो गुप्त आगमन और दूसरा खुले तौर पर प्रकटन। अंत के दिनों में, परमेश्वर दुनिया में मनुष्य के पुत्र के रूप में देहधारण करेगा, देखने में मसीह प्रभु यीशु की तरह साधारण, सामान्य इंसान की तरह देहधारी होगा। उसमें मानवता होगी, वह सामान्य इंसान की तरह खाएगा, पहनेगा, जिएगा और काम करेगा। वह इंसानों के बीच रहेगा। इस तरह, हमारे नज़रिए से यह गोपनीय होगा क्योंकि कोई भी यह नहीं देख पाएगा कि वह परमेश्वर है। कोई भी उसकी असली पहचान नहीं जान पाएगा। एक बार जब यह मनुष्य का पुत्र अपना कार्य करने और बोलने लगेगा, तो जो लोग परमेश्वर की वाणी को सुन पाएँगे, वे मनुष्य के पुत्र के वचनों और कार्य से परमेश्वर के स्वभाव की अभिव्यक्ति को देख लेंगे। वे लोग परमेश्वर के अधिकार और सामर्थ्य को देख लेंगे और प्रभु के आगमन को पहचान जाएँगे। इससे प्रभु यीशु की भविष्यवाणी पूरी हो जाएगी: 'मेरी भेड़ें मेरा शब्द सुनती हैं; मैं उन्हें जानता हूँ, और वे मेरे पीछे पीछे चलती हैं' (यूहन्ना 10:27)। जो लोग परमेश्वर की वाणी को नहीं पहचान पाएँगे, वे यकीनन उसके बाहरी रूप के आधार पर देहधारी परमेश्वर को एक साधारण इंसान समझ बैठेंगे। वे लोग अंत के दिनों के मसीह को नकारेंगे, ठुकराएँगे, यहाँ तक कि उसका विरोध और निंदा करेंगे। यह बिल्कुल उसी तरह है जैसे जब प्रभु यीशु अपना कार्य करने के लिए आया, तो देखने में वह सामान्य, साधारण मनुष्य का पुत्र लगता था। इस वजह से अधिकतर लोगों ने उसे नकार दिया, उसका विरोध किया और उसकी निंदा की। केवल लोगों का एक छोटा-सा समूह ही उसके वचनों और कार्य से पहचान पाया कि वह प्रभु यीशु देहधारी मसीह है, वह परमेश्वर का प्रकटन है। इस तरह उन्होंने प्रभु यीशु का अनुसरण करके छुटकारा पाया।" बहन की सहभागिता सुनकर, मुझे लगा कि उसकी बातें विवेकपूर्ण हैं क्योंकि वे सब सत्य हैं। प्रभु यीशु जब अपना कार्य करने आया, तो वाकई ऐसा ही हुआ था। लेकिन मैंने इस पर फिर से सोचा: प्रकाशित-वाक्य में लिखा है कि जब प्रभु लौटेगा, तो वह खुले तौर पर बादल पर उतरेगा, यही बात सारे पादरी और एल्डर भी कहते हैं। इस बात को ध्यान में रखकर, मैंने तुरंत दृढ़ता से सूज़न से पूछा: "प्रभु यीशु ने खुद कहा है कि उसका दूसरा आगमन बादल पर होगा। तो यह देहधारण कैसे हो सकता है? आप बाइबल की इन बातों को कैसे नकार सकती हैं?" बहन सूज़न ने कहा: "अगर आप बाइबल की ठीक से जाँच-पड़ताल करेंगे तो आपको पता चल जाएगा कि ऐसे बहुत से स्थान हैं जहाँ भविष्यवाणी की गयी है कि प्रभु देहधारी होकर लौटेगा।" बहन सूज़न की कही बातों के अनुरूप, मुझे धर्मशास्त्र में कुछ अंश मिल गए और मैंने उन्हें पढ़ा: 'तुम भी तैयार रहो; क्योंकि जिस घड़ी तुम सोचते भी नहीं, उसी घड़ी मनुष्य का पुत्र आ जाएगा' (लूका 12:40)। 'क्योंकि जैसे बिजली आकाश के एक छोर से कौंध कर आकाश के दूसरे छोर तक चमकती है, वैसे ही मनुष्य का पुत्र भी अपने दिन में प्रगट होगा। परन्तु पहले अवश्य है कि वह बहुत दु:ख उठाए, और इस युग के लोग उसे तुच्छ ठहराएँ' (लूका 17:24-25)।

जब मैंने धर्मशास्त्र के इन अंशों को पढ़ लिया, तो बहन सूज़न बोली: "इन भविष्यवाणियों में लिखा है कि 'मनुष्य का पुत्र आएगा' और 'वह मनुष्य का पुत्र भी होगा'। 'मनुष्य का पुत्र' इंसान से जन्मा है और उसमें सामान्य मानवता है। अगर वह आध्यात्मिक देह में प्रकट हुआ होता, तो उसे मनुष्य का पुत्र नहीं कहा जा सकता था, ठीक उसी तरह जैसे यहोवा परमेश्वर को मनुष्य का पुत्र नहीं कहा जा सकता। लोगों ने स्वर्गदूत भी देखे हैं, जो आध्यात्मिक प्राणी होते हैं और उन्हें भी मनुष्य का पुत्र नहीं कहा जा सकता। जो मानव रूप में हैं लेकिन आध्यात्मिक प्राणी हैं, उन्हें मनुष्य का पुत्र नहीं कहा जा सकता। देहधारी प्रभु यीशु को मनुष्य का पुत्र और मसीह इसलिए कहा जाता है क्योंकि वह परमेश्वर के आत्मा का देह रूप में अवतरण था और शरीर में आत्मा का साकार रूप था। वह साधारण और सामान्य इंसान था और इंसानों के बीच रहता था। प्रभु यीशु मनुष्य का पुत्र था, परमेश्वर का देहधारण था, इसलिए जब प्रभु यीशु ने कहा कि वह मनुष्य के पुत्र रूप में वापस आएगा, तो उसके कहने का अर्थ था कि वह फिर से भौतिक शरीर में मनुष्य के पुत्र के रूप में आएगा, न कि आध्यात्मिक रूप में। इसलिए, जब प्रभु यीशु ने कहा कि वह वापस आएगा, तो उसका अर्थ था कि वह देहधारी रूप में वापस आएगा। इसके अलावा, धर्मशास्त्र कहता है: 'परन्तु पहले अवश्य है कि वह बहुत दु:ख उठाए, और इस युग के लोग उसे तुच्छ ठहराएँ।' यह फिर से इस बात को साबित करती है कि जब प्रभु वापस आएगा, तो वह देहधारी रूप में आएगा। इस बात पर विचार कीजिये: अगर प्रभु हमारे सामने देहधारण करके आने के बजाय आध्यात्मिक देह में वापस आता, तो वह इतने दुख न उठाता, इस पीढ़ी द्वारा नकारे जाने की तो बात ही दूर है। किसकी हिम्मत होती कि वह परमेश्वर के आत्मा को नकारता? किसकी हिम्मत होती कि वह परमेश्वर के आत्मा को दुख देता? इसलिए, प्रभु देहधारण करके आएगा या आध्यात्मिक देह में आएगा, क्या यह बात अपने आपमें स्पष्ट नहीं है?"

"मनुष्य का पुत्र" शब्दों को पढ़कर मैं चौंक गया। पहले मैंने "मनुष्य का पुत्र" के सवाल पर विचार किया था, लेकिन मुझे इसका अर्थ कभी समझ में नहीं आया था। बहन सूज़न की व्याख्या ने मेरे सारे संदेह दूर कर दिए। उसके स्पष्टीकरण को सुनकर, मैं भावुक हो गया। बहुत देर हो चुकी थी, इसलिए हमने एक-दूसरे से विदा ली और फेसबुक बंद कर दिया। मैं इतने जोश में था कि मुझे देर रात तक नींद नहीं आयी। मैंने इन बातों पर विचार किया कि मैं इतने बरसों से प्रभु में आस्था रखता रहा हूँ, लेकिन कभी इतनी बढ़िया सहभागिता नहीं सुनी। मैं स्तब्ध रह गया। दिल में एक तरह की आनंददायी स्पष्टता थी जिसे मैं बयाँ नहीं कर सकता।

अगले दिन, 12 मार्च को, मैंने एक अस्पष्ट-सी उम्मीद और शब्दातीत उत्तेजना महसूस की। उसकी वजह यह थी कि सूज़न ने पिछली रात मुझसे मनुष्य का पुत्र और देहधारण पर अधिकतर बातचीत कर ली थी। भले ही मुझे मनुष्य का पुत्र और देहधारण के बीच एक संबंध दिखायी दे रहा था और सैद्धांतिक रूप से मैं यह भी जानता था कि प्रभु यीशु देहधारी मसीह है, लेकिन कुछ सवाल अभी भी ऐसे थे जिनका उत्तर मैं जानना चाहता था, जैसे वास्तव में देहधारण क्या है, मसीह क्या है, किस आधार पर कोई यकीनी तौर पर कह सकता है कि परमेश्वर ने देहधारण कर लिया है, वगैरह-वगैरह। लेकिन चूँकि सूज़न और मैं दोनों दिन में काम करते थे और शाम को ही समय निकाल सकते थे, इसलिए मेरी इच्छा होती थी कि शाम थोड़ी ज़्यादा जल्दी आ जाए।

आखिरकार, शाम हुई और हम दोनों ऑनलाइन आ गये। लॉग इन करने के बाद, सूज़न से मेरा पहला सवाल देहधारण के बारे में ही था। उसने मुझे सर्वशक्तिमान परमेश्वर के वचनों के कुछ अंश भेजे और मुझे पढ़ने के लिए कहा। और मैं उन्हें पढ़ने लगा: "'देहधारण' परमेश्वर का देह में प्रकट होना है; परमेश्वर सृष्टि के मनुष्यों के मध्य देह की छवि में कार्य करता है। इसलिए, परमेश्वर को देहधारी होने के लिए, सबसे पहले देह बनना होता है, सामान्य मानवता वाला देह; यह सबसे मौलिक आवश्यकता है। वास्तव में, परमेश्वर के देहधारण का निहितार्थ यह है कि परमेश्वर देह में रह कर कार्य करता है, परमेश्वर अपने वास्तविक सार में देहधारी बन जाता है, वह मनुष्य बन जाता है" (वचन, खंड 1, परमेश्वर का प्रकटन और कार्य, परमेश्वर द्वारा धारण किये गए देह का सार)। "देहधारी परमेश्वर मसीह कहलाता है और मसीह परमेश्वर के आत्मा द्वारा धारण की गई देह है। यह देह किसी भी मनुष्य की देह से भिन्न है। यह भिन्नता इसलिए है क्योंकि मसीह मांस तथा खून से बना हुआ नहीं है; वह आत्मा का देहधारण है। उसके पास सामान्य मानवता तथा पूर्ण दिव्यता दोनों हैं। उसकी दिव्यता किसी भी मनुष्य द्वारा धारण नहीं की जाती। उसकी सामान्य मानवता देह में उसकी समस्त सामान्य गतिविधियां बनाए रखती है, जबकि उसकी दिव्यता स्वयं परमेश्वर के कार्य अभ्यास में लाती है" (वचन, खंड 1, परमेश्वर का प्रकटन और कार्य, स्वर्गिक परमपिता की इच्छा के प्रति आज्ञाकारिता ही मसीह का सार है)। "जो देहधारी परमेश्वर है, उसके पास परमेश्वर का सार होगा और जो देहधारी परमेश्वर है, उसके पास परमेश्वर की अभिव्यक्ति होगी। चूँकि परमेश्वर ने देह धारण किया है, इसलिए वह उस कार्य को सामने लाएगा, जो वह करना चाहता है, और चूँकि परमेश्वर ने देह धारण किया है, इसलिए वह उसे अभिव्यक्त करेगा जो वह है और वह मनुष्य के लिए सत्य को लाने, उसे जीवन प्रदान करने और उसे मार्ग दिखाने में सक्षम होगा। जिस देह में परमेश्वर का सार नहीं है, वह निश्चित रूप से देहधारी परमेश्वर नहीं है; इसमें कोई संदेह नहीं। अगर मनुष्य यह पता करना चाहता है कि क्या यह देहधारी परमेश्वर है, तो इसकी पुष्टि उसे उसके द्वारा अभिव्यक्त स्वभाव और उसके द्वारा बोले गए वचनों से करनी चाहिए। इसे ऐसे कहें, व्यक्ति को इस बात का निश्चय कि यह देहधारी परमेश्वर है या नहीं और कि यह सही मार्ग है या नहीं, उसके सार से करना चाहिए। और इसलिए, यह निर्धारित करने की कुंजी कि यह देहधारी परमेश्वर की देह है या नहीं, उसके बाहरी स्वरूप के बजाय उसके सार (उसका कार्य, उसके कथन, उसका स्वभाव और कई अन्य पहलू) में निहित है" (वचन, खंड 1, परमेश्वर का प्रकटन और कार्य, प्रस्तावना)। पढ़ने के बाद, मुझे लगा कि इन वचनों में साफ तौर पर देहधारण के रहस्य को समझाया गया है, खासतौर से मसीह की परिभाषा: "देहधारी परमेश्वर मसीह कहलाता ह।" यह बहुत ही साफ, सरल थी और मन को छू लेने वाले अंदाज़ में कही गयी थी! भले ही मुझे प्रभु में आस्था रखते दस वर्ष हो गए थे और मैं जानता था कि यीशु ही मसीह है, लेकिन मुझे ऐसे सत्य कभी समझ में नहीं आए थे कि हम प्रभु यीशु को मसीह क्यों कहते हैं। उस दिन, सूज़न द्वारा भेजे गए परमेश्वर के वचनों के अंशों से मुझे समझ में आया कि देहधारी परमेश्वर वास्तव में मसीह है, और मसीह वह है जिसमें परमेश्वर देहधारण करता है। मैंने इन वचनों पर ध्यान से मंथन किया, मैं जितना मंथन करता, मेरा दिल उतना ही अधिक प्रकाशित होता।

बहन सूज़न ने मुझे बताया कि ये सर्वशक्तिमान परमेश्वर के वचन हैं; उसने मुझे यह भी बताया कि परमेश्वर के वचन सत्य हैं, और केवल परमेश्वर स्वयं ही सत्य व्यक्त कर सकता है। जब उसने "सर्वशक्तिमान परमेश्वर" के वचनों का उल्लेख किया तो मैं एक पल को अवाक रह गया, हालाँकि यह मेरे लिए पूरी तरह से आश्चर्यजनक नहीं था क्योंकि मैंने पहले ही अनुमान लगा लिया था कि वह सर्वशक्तिमान परमेश्वर की कलीसिया से जुड़ी हो सकती है। मैंने इस कलीसिया के बारे में ऑनलाइन अफवाहें भी पढ़ी थीं। बात केवल इतनी थी कि मैं अपने आपको ईसाई मानता था, और मैं चाहता था कि मेरा दिल परमेश्वर के प्रति समर्पित हो, इसलिए मामले की सच्चाई को समझने से पहले, मैं हल्के तौर पर किसी भी निष्कर्ष पर नहीं आना चाहता था। मैं अपने शब्दों से पाप करने और परमेश्वर का अपमान करने से बचने के लिए ऐसा कर रहा था। इसके अलावा, मैं कई दिनों से यह बात सोच रहा था: बहन सूज़न और मैं कई बार बात कर चुके थे, भले ही मैं जिससे बात कर रहा था, उसे मैंने देखा नहीं था, लेकिन फिर भी सत्य पर उसकी सहभागित ने मेरी सारी उलझन दूर कर दी थी। उसके साथ चर्चाओं से और उसकी टाइमलाइन पर उसकी पोस्ट पढ़कर, मुझे लगा कि वो और की फेई दोनों सच्ची, स्नेही और नेक इंसान हैं। उनकी सहभागिता की सामग्री मेरे लिए सचमुच बहुत ही शिक्षाप्रद और लाभदायक थी। बाइबल में लिखा है कि तुम पेड़ से उसके फल का अंदाज़ा लगा सकते हो; अच्छे पेड़ अच्छा फल देते हैं और बुरे पेड़ बुरा फल देते हैं। इसलिए, बहन सूज़न और की फेई से अपने संपर्क के बाद, मेरे दिल के अंदर जो संदेह और आशंकाएँ थीं, वे धीरे-धीरे दूर हो गयी थीं। मैंने सूज़न से कहा कि वो अपनी सहभागिता जारी रखे।

बहन सूज़न ने कहा: "चूँकि वह देहधारी परमेश्वर है, इसलिए उसमें परमेश्वर की अभिव्यक्ति है, यानी कि वह वचन बोलता है। अंत के दिनों का देहधारी परमेश्वर न्याय करने, शुद्धिकरण करने और लोगों को बचाने के लिए मुख्य रूप से सत्य व्यक्त करने आया है। वे सारे लोग जो लौटकर आए प्रभु की वाणी को सुनते हैं, जो इसकी खोज और इसे स्वीकार कर सकते हैं, वे ऐसी बुद्धिमान कुँवारियाँ हैं जो प्रभु के भोज में शामिल होंगी। इससे प्रभु यीशु की यह भविष्यवाणी पूरी हो जाती है: 'आधी रात को धूम मची: "देखो, दूल्हा आ रहा है! उससे भेंट करने के लिये चलो"' (मत्ती 25:6)। बुद्धिमान कुँवारियाँ परमेश्वर की वाणी को सुनकर उससे मिलने जाती हैं। अनजाने में ही, प्रभु से आमने-सामने मिलने के लिए परमेश्वर के सिंहासन के समक्ष उन्नत की जाती हैं; वे अंत के दिनों में परमेश्वर के न्याय और शुद्धिकरण को स्वीकारती हैं। परमेश्वर के वचनों के न्याय से उनके भ्रष्ट स्वभाव रूपांतरित और शुद्ध होते हैं, और आपदा से पहले परमेश्वर द्वारा उन्हें विजेता बना दिया जाता है। सर्वशक्तिमान परमेश्वर इंसान को बचाने और पूर्ण बनाने के लिए इसी वर्तमान चरण में गोपनीय रूप से कार्य कर रहा है। एक बार विजेताओं का समूह बन जाने के बाद, देह के अवतरण में परमेश्वर का गोपनीय कार्य पूरा हो जाएगा और दुनिया पर आपदाएँ टूट पड़ेंगी। परमेश्वर अच्छे को पुरस्कार और बुरे को दंड देगा, और फिर वह स्वयं को सभी देशों और विश्व के लोगों के सामने प्रकट करेगा। उस समय, प्रकाशित-वाक्य 1:7 में दी गयी प्रभु के बादल पर उतरने की भविष्यवाणी पूरी हो जाएगी: 'देखो, वह बादलों के साथ आनेवाला है, और हर एक आँख उसे देखेगी, वरन् जिन्होंने उसे बेधा था वे भी उसे देखेंगे, और पृथ्वी के सारे कुल उसके कारण छाती पीटेंगे' (प्रकाशितवाक्य 1:7)। यह बात युक्तिपूर्ण ढंग से कही जा सकती है कि जब लोग प्रभु को बादल पर उतरते देखेंगे, उसे स्वयं को सबके सामने प्रकट करते देखेंगे तो खुशी से पागल हो जाना चाहिए। लेकिन धर्मशास्त्र कहते हैं कि धरती के सारे सगे-संबंधी विलाप करेंगे। ऐसा क्यों है? ऐसा इसलिए है कि परमेश्वर स्वयं को सार्वजनिक रूप से प्रकट कर रहा है, परमेश्वर का गोपनीय उद्धार-कार्य उसके देहधारण के द्वारा पहले ही समाप्त हो चुका होगा और वह अच्छे को पुरस्कार और बुरे को दंड देने का कार्य शुरू कर देगा। उस समय, वे सारे लोग जिन्होंने परमेश्वर के गोपनीय कार्य को नकार दिया था, वे उद्धार पाने के अपने अवसर को पूरी तरह से गँवा देंगे और जो लोग उसे कष्ट देंगे, सर्वशक्तिमान परमेश्वर यानी अंत के दिनों के मसीह का विरोध और निंदा करेंगे, वे जानेंगे कि जिस सर्वशक्तिमान परमेश्वर का उन्होंने विरोध और निंदा की, वह लौटकर आया प्रभु यीशु ही है। ज़रा इस बात पर विचार कीजिये कि वे अपनी छाती कैसे न पीटेंगे, विलाप कैसे न करेंगे और अपने दाँत कैसे न पीसेंगे? यह इन वचनों का संदर्भ है: 'पृथ्वी के सारे कुल उसके कारण छाती पीटेंगे।'"

बहन सूज़न की सहभागिता सुनकर, मेरे अंदर का संतोष और जोश दोनों लौट आए। जब मैं अपनी पुरानी कलीसिया का सदस्य था, तो मैंने वाकई इन अंशों को नहीं समझा था, केवल उनके शाब्दिक अर्थ को ही जाना था और सोचता था कि प्रभु की वापसी बादल पर सबके सामने होगी। आखिरकर, अब जा कर मुझे समझ में आया कि इंसान का न्याय करने और उसे बचाने की खातिर कार्य करने के लिए परमेश्वर पहले गोपनीय रूप से आता है। एक बार जब विजेताओं का समूह बन जाएगा, तब जा कर वह सभी देशों और दुनिया के सारे लोगों के सामने स्वयं को प्रकट करेगा। अगर हम आँखें मूँदकर इसी विचार से चिपके रहे कि प्रभु बादल पर सवार होकर वापस आएगा, और जब तक प्रभु बादल पर सवार होकर खुले तौर नहीं आता, तब तक हम इंतज़ार करेंगे और देहधारी रूप में परमेश्वर के गोपनीय कार्य को स्वीकार नहीं करेंगे, तो वह समय सीधे तौर पर हमारे नरक में जाने का होगा, क्योंकि तब तक इंसान को बचाने का परमेश्वर का कार्य पहले ही पूरा हो चुका होगा। प्रभु को उसके मार्गदर्शन के लिए धन्यवाद। सूज़न द्वारा मेरे साथ सहभागिता करने के थोड़े-से समय में ही मैंने काफी कुछ समझ लिया था।

उसके बाद बहन सूज़न ने मुझसे पूछा कि क्या मैं सर्वशक्तिमान परमेश्वर को अपने उद्धारक के रूप में स्वीकारना चाहता हूँ। जब पहली बार उसने मुझसे यह बात पूछी, तो मैंने उत्तर नहीं दिया, और जब उसने दोबारा पूछा, तो मेरे अंदर एक ऐसा जोशा था कि मैं बयाँ नहीं कर सकता, मेरी आँखें भर आयीं। मैंने सच्चे मन से उत्तर दिया: "हाँ... स्वीकारना चाहता हूँ!" यह बात कहने के बाद, मुझे ऐसा लगा जैसे एक आवारा बेटा लम्बे समय तक जंगलों में भटकर, आखिरकार अपने प्रिय घर में वापस आ गया हो। मेरा दिल आनंद और सुकून से भर गया था।

मैंने सर्वशक्तिमान परमेश्वर के अंत के दिनों के कार्य को स्वीकार कर लिया था, मैंने बहन सूज़न की बहुत-सी पोस्ट को अपने फेसबुक पर फिर से पोस्ट किया। उसके तुरंत बाद, मेरे पाँच-छह फेसबुक मित्रों ने मुझे मैसेज भेजे कि "होश में आओ" और उन साइट्स के लिंक भेजे जो सर्वशक्तिमान परमेश्वर की कलीसिया को बदनाम करने वाले आक्रमणों और आरोपों से भरी पड़ी थीं। मैं समझ गया कि यह हंगामा शैतान द्वारा खड़ा किया गया है, लेकिन इससे मैं प्रभावित नहीं हुआ। अगले दिन, एक पादरी ने मुझे ऑनलाइन संपर्क किया। थोड़ी देर इधर-उधर की बातें करने के बाद, उसने मुझसे पूछा, "क्या तुम सचमुच सर्वशक्तिमान परमेश्वर में आस्था रखते हो? क्या वजह है कि तुम सर्वशक्तिमान परमेश्वर में आस्था रखना चाहते हो?" इस बात ने वाकई मुझे परेशान कर दिया। मैंने उसी से सवाल किया: "परमेश्वर की भेड़ परमेश्वर की वाणी को सुनती है। मैंने सर्वशक्तिमान परमेश्वर के वचनों से पहचान लिया है कि सर्वशक्तिमान परमेश्वर ने जो कुछ व्यक्त किया है वह सब सत्य है, यह परमेश्वर की वाणी है, तो मैं सर्वशक्तिमान परमेश्वर में आस्था क्यों न रखूँ? बताइये?" शायद उसे उम्मीद नहीं थी कि मैं उससे इस तरह की बात पूछ लूँगा। वह कुछ देर तक चुप रहा। मैंने उससे फिर सवाल किया, "पादरी साहब, क्या कभी सर्वशक्तिमान परमेश्वर के अंत के दिनों के कार्य की जाँच-पड़ताल की है? क्या आपने सर्वशक्तिमान परमेश्वर के वचन पढ़े हैं? एक पादरी के तौर पर, आप खोज और जाँच-पड़ताल को नकार कर, बिना सोचे-समझे आकलन और आरोप कैसे लगा सकते हैं?" मुझे आश्चर्य हुआ जब वो कोई ठोस जवाब देने के बजाय 'हाँ-न, हाँ-न' करने लगा और फिर अचानक फेसबुक से गायब हो गया। उस पादरी को इतना घबराया हुआ देखकर, मेरी खुशी का ठिकाना न रहा, मुझे इतना संतोष मिला जैसे मैंने शैतान के किसी इम्तहान की कोई जंग जीत ली हो। दरअसल, मैंने पादरी से वही सवाल किए थे जो बहन सूज़न और की फेई हमारी आपसी चर्चा में अक्सर उठाती थीं; मैंने सर्वशक्तिमान परमेश्वर के वचनों से जो कुछ समझा था, वही कहा था। मुझे उम्मीद नहीं थी कि इतना दबंग पादरी मेरे सवालों से यूँ धराशायी हो जाएगा। इस छोटे-से अनुभव ने मुझे बहुत आत्मविश्वास दिया। परमेश्वर का धन्यवाद!

पाँच महीनें से ज़्यादा का समय पलक झपकते ही निकल गया। सभाओं में शामिल होकर और परमेश्वर के वचन पढ़कर, मुझे समझ में आया कि देहधारण क्या होता है, स्वर्ग के राज्य में किस तरह के लोग प्रवेश कर सकते हैं, और सत्य के अन्य पहलू भी समझ में आए। इस पूरी अवधि में, मैंने पादरियों और एल्डरों द्वारा फैलायी गयीं अफवाहों से अशांति का अनुभव किया। कई बार मैं नकारात्मक और कमज़ोर हुआ क्योंकि मैं शैतान की चाल को नहीं जान पाया, लेकिन परमेश्वर ने कभी मेरा साथ नहीं छोड़ा। दोनों बहनों ने मुझे जो परमेश्वर के वचन पढ़कर सुनाए थे और पूरे धैर्य से सत्य पर जो सहभागिता की थी, उनसे मुझे सत्य के प्रति एल्डरों और पादरियों की शत्रुतापूर्ण शैतानी प्रकृति, सार और परमेश्वर का विरोध समझ में आ गया। उन्होंने सत्य मार्ग की खोज और जाँच-पड़ताल करने से विश्वासियों को रोकने का जो जी-तोड़ घृणित अभियान चला रखा था, वह भी थोड़ा-थोड़ा समझ में आने लगा। वे लोग न तो मुझे कभी भटका सकते हैं और न ही नियंत्रित कर सकते हैं। मैं परमेश्वर के अनुग्रह और आशीषों के कारण ही शैतान के प्रभाव से मुक्त हो पाया और परमेश्वर के सिंहासन के समक्ष उन्नत हो पाया। सर्वशक्तिमान परमेश्वर का धन्यवाद! मेरे परमेश्वर की ओर मुड़ने को परमेश्वर ने बहुत पहले ही नियत और व्यवस्थित कर दिया था। मैं सन्देहरहित होकर परमेश्वर पर निर्भर रहूँगा और आगे बढ़ूँगा! जब मैं परमेश्वर के घर में आया, तो मैंने पहले यह वाला भजन सीखा था, "मानव जीवन के सही पथ पर चलना" : "परमेश्वर के वचन सत्य हैं, मैं उन्हें जितना पढ़ता हूँ, मेरा दिल उतना ही उज्ज्वल होता जाता है। परमेश्वर के वचन जीवन के रहस्य को प्रकट करते हैं और मुझे एकदम से प्रकाश के दर्शन कराते हैं। मैं समझ जाता हूँ कि मेरे पास जो भी है वो परमेश्वर से आया है—यह सब परमेश्वर का अनुग्रह है। मैं मसीह का अनुसरण करता हूँ और सत्य और जीवन को खोजता हूँ; मैं मानव जीवन के सही पथ पर चल रहा हूँ..." (मेमने का अनुसरण करना और नए गीत गाना)। और आज, मैं कलीसिया में भाई-बहनों के साथ मिलकर, सुसमाचार का प्रचार करता हूँ और परमेश्वर की गवाही देता हूँ। मैं पूरी लगन से अपना कर्तव्य निभाना और परमेश्वर के प्रेम का प्रतिदान देना चाहता हूँ!


47. कगार से लौट आना

झाओ गुआंगमिंग, चीन

1980 के दशक के प्रारंभ में, मैं उम्र से अपने 30 के दशक में था और एक निर्माण कंपनी के लिए काम कर रहा था। मैं खुद को युवा और फिट मानता था, लोगों के साथ वफ़ादारी और सम्मान के साथ पेश आता था और अपना काम ज़िम्मेदारी से करता था। मेरा निर्माण कौशल भी शीर्ष पर था, और मुझे यकीन था कि मैं कंपनी में बहुत तरक्की करूँगा और, एक बार जब मेरा कैरियर रास्ते पर आ जाएगा, तो मैं एक राजकुमार की तरह जी सकूँगा। यह मेरा लक्ष्य था और इसलिए मैं कंपनी के साथ बना रहा और कई वर्षों तक मैंने कड़ी मेहनत की। लेकिन मेरे निष्कलंक चरित्र और पेशेवर कौशल के बावजूद, मेरे प्रयासों को कंपनी ने कभी नहीं पहचाना, और मैं इसे कभी नहीं समझ पाया। हमारी कंपनी में ग्रेड 6 शीर्ष वेतन ग्रेड था, लेकिन मेरा वेतन ग्रेड 3 से ऊपर कभी नहीं गया। मैंने कई सहयोगियों को, जिनके पास न तो मेरे जैसा कौशल था और न ही जिन्होंने कंपनी में मेरी तरह लम्बे समय से काम किया था, वेतन में बढ़ोतरी पाते देखा, लेकिन यह मेरे साथ कभी नहीं हुआ। मैं हैरान और नाराज़ था कि उन्होंने क्यों बढ़ोतरी पाई पर मैंने नहीं। अंततः, एक सहकर्मी ने, जिसके साथ मेरा अच्छा मेल-झोल था, मुझे एक सलाह दी: "इस कंपनी में, प्रबंधक को मक्खन लगाना और कम से कम उसे चीनी नए साल और अन्य त्योहारों पर शुभकामनाएँ देना सबसे महत्वपूर्ण होता है।" यह सुनकर, मैं आखिरकार असली कारण समझ गया कि मुझे कंपनी द्वारा नज़रअंदाज़ क्यों किया गया था, और इस बात के अन्याय ने मुझे उग्र बना दिया। लेकिन यद्यपि मुझे कंपनी के उन चाटुकारों से नफ़रत थी, और उन लोगों के लिए तो और भी कम समय था जो काम तो बहुत कम करते थे लेकिन फिर भी गुप्त तरीकों से वेतन वृद्धि और पदोन्नति प्राप्त करते थे, मुझे कंपनी में अपनी एक जगह बनाने की आवश्यकता थी और इस तरह मुझे इन अलिखित नियमों को अपनाना पड़ा। इसलिए अगली बार जब चीनी नववर्ष आया, तो मैंने प्रबंधक को अपनी "हार्दिक शुभकामनाएँ व्यक्त कीं" और मुझे तुरंत ही पदोन्नत कर टीम लीडर बना दिया गया।

टीम लीडर के रूप में, मैं अपने काम में और भी अधिक कर्तव्यनिष्ठ और ज़िम्मेदार बन गया। यह सुनिश्चित करने के लिए काम मानक के अनुरूप किया जा रहा था और परियोजना के लक्ष्य पूरे हो रहे थे, मैं निर्माण स्थलों पर कड़ाई से निरीक्षण के लिए जाया करता था और इसके लिए निदेश दिया करता था। मैंने हर समय अपने दिमाग में श्रमिक सुरक्षा को बनाए रखा, और मेरी टीम में समस्त श्रमिकों द्वारा काम के प्रति मेरे रवैये की और पेशेवर मार्गदर्शन की प्रशंसा की जाती थी। लेकिन जब टीम लीडर्स को रखने या हटाने की बात आती थी, तो इसमें से कोई भी बात ज़्यादा मायने नहीं रखती थी—सबसे अधिक महत्वपूर्ण यह होता था कि प्रत्येक टीम लीडर ने प्रबंधक को कितने मूल्यवान उपहार दिए थे। कंपनी में अपनी नौकरी बनाए रखने के लिए, मेरे पास अस्तित्व के इस नियम के साथ चलने के अलावा कोई विकल्प न था, इससे मुझे "योग्यतम की उत्तरजीविता" कथन में निहित क्रूरता और लाचारी का अनुभव होता था।

इसके बाद के वर्षों में, सरकार द्वारा आर्थिक सुधारों और प्रतिबंधों को ढीला करने के कारण पूरे चीन में बड़े पैमाने पर विकास और निर्माण की परियोजनाएँ प्रारंभ हुईं। इसलिए, मेरी कंपनी ने व्यक्तियों को परियोजनाओं का आवंटन करना शुरू कर दिया, जिसका अर्थ था कि टीम लीडर्स को कॉन्ट्रैक्ट के लिए आपस में स्पर्धा करनी पड़ती थी। इसका परिणाम और भी अधिक खिलाना-पिलाना और उपहार देना हुआ, जिसमें हर टीम लीडर दूसरों से आगे निकलने की कोशिश करता था। जब भी हम टीम लीडर्स एक कार्य यूनिट के पास टेंडर के लिए एक परियोजना होने के बारे में सुनते थे, तो हम जल्द से जल्द यूनिट के संबंधित लोगों को हमारे उपहारों की घूस देकर आपस में छीना-झपटी किया करते थे। इस तरह, इन यूनिट लीडर्स को नाराज़ करने से बचने के लिए, हम सबसे अच्छे उपहार और देने के सर्वोत्तम तरीकों के बारे में अपने दिमाग के घोड़े दौड़ाते थे: कुछ लोग मछली या चिकन के पेट के अंदर सोना डाल देते थे; कुछ नकद देते थे; कुछ सोने के गहने या हीरे की अंगूठियाँ देते थे। मैं भी रिश्वतखोरी की इस संस्कृति में फँस गया और कई घंटे ये सोचने में बिता देता था कि इन लोगों की ख़ुशामद करने के लिए क्या उपहार देने हैं। आखिरकार, मैंने बहुत कठिनाई के साथ एक कॉन्ट्रैक्ट पाया, लेकिन जैसे ही हमने कार्य शुरू किया, निर्माण ब्यूरो, निर्माण डिजाइन संस्थान, और गुणवत्ता और तकनीकी पर्यवेक्षण ब्यूरो—और साथ ही साथ स्थानीय कैडर के अधिकारी—सब के सब 'काम के निरीक्षण और अधिवीक्षण' के लिए आ गए। उन्होंने कहा कि साइट के साथ यह या वह समस्या थी, कि ये या वो मानक के अनुसार नहीं थे, और पूरी सुबह के निरीक्षण के बाद हम काम शुरू भी नहीं कर सके। मैंने तुरंत उन सभी को एक उत्तम दर्जे के रेस्तरां में दोपहर के भोजन और मदिरापान के लिए आमंत्रित किया, जिसमें मुझे हज़ारों युआन खर्च हुए। और भोजन के अंत में, मुझे अब भी उनमें से हर एक को 2,000 युआन से लेकर 10,000 युआन तक रिश्वत देनी पड़ी। काम शुरू करने की खातिर उनका अनुसमर्थन और अनुमोदन प्राप्त करने का यह एक मात्र तरीका था। लेकिन काम शुरू होने के बाद भी ये पर्यवेक्षी एजेंसियाँ परियोजना का निरीक्षण करने के लिए नियमित रूप से निरीक्षकों को भेजती रही। उन्होंने इन निरीक्षणों को "सामान्य" कहा, लेकिन वास्तव में हमसे अधिक धन हथियाने का यह एक और बहाना था। जब भी वे कार्यस्थल पर अपनी उपस्थिति से हमें 'सम्मानित' करते थे, उनके मनोरंजन, भोजन और पेय की व्यवस्था के लिए मैं भागता-फिरता था, और इन पर्यवेक्षी एजेंसी के निदेशक मुझे शॉपिंग मॉल में उनके साथ ले जाने के भी कारण ढूँढते थे, जहाँ वे डिज़ाइनर कपड़ों की खरीदारी करते और मुझसे बिल चुकाने की उम्मीद करते थे। कभी-कभी वे यह कहने के लिए भी निडर होते थे कि वे कठिनाई में थे, और मुझसे सीधे ही नकद माँग लेते थे। परियोजना को पटरी पर बनाए रखने के लिए, मैं बस इतना कर सकता था कि अपने दाँत पीस लूँ, अपना गुस्सा निगल जाऊं, उनके साथ अच्छा व्यवहार करता रहूँ, और यह मार यूँ ही सहता रहूँ। इससे भी बुरी बात यह थी कि लंबे समय तक मुझे इन एजेंसी निदेशकों के साथ शहर से बाहर जाना पड़ा था। लंबे समय तक अधिक पीने और अनियमित नींद के कारण, मुझे पेट की समस्या और उच्च रक्तचाप की शिकायतें रहने लगीं, और मैं बुरी तरह थक जाता था। इसलिए, जब परियोजना अंततः पूरी हुई और मुझे भुगतान किया गया, तो मुझे पता चला कि मुझे लगभग कोई आमदनी नहीं हुई थी। मैं सचमुच रो सकता था। ऐसे कठिन जीवन का सामना करते हुए, मैंने मन ही मन सोचा: "मेरे लिए अपने कौशल और कड़ी मेहनत पर भरोसा करके धन कमाना इतना मुश्किल क्यों है? क्यों राष्ट्रीय प्रणाली में हर एक विभाग के अगुवा इतने भ्रष्ट हैं?" मैंने बहुत असहाय महसूस किया, लेकिन धन अर्जित करने की मेरी सभी आशाओं को इन अधिकारियों पर रखने के अलावा मेरे पास और कोई विकल्प नहीं था। मैंने शुरू में माना था कि उनके साथ अच्छे संबंध बनाने का मतलब मेरे कैरियर के विकास के लिए नींव बनाना भी होगा, और मुझे कभी यह एहसास नहीं था कि मैं जो कुछ कर रहा था वह केवल पाप के दलदल वाले गड्ढे में डूबना और एक निराशाजनक स्थिति से गुज़रना था।

1992 में, एक जटिल और कठिन प्रक्रिया के बाद, मैंने शहर में एक निर्माण परियोजना का कॉन्ट्रैक्ट जीता, और मैंने अनुमान लगाया कि यह परियोजना मेरे लिए कुछ धन कमाएगी। ज्यों ही मैं उत्साहपूर्वक काम शुरू करने की तैयारी में लगा हुआ था, तो मेरे प्रबंधक ने मुझे बताया कि मुझे पहले शहर के 4 अधिकारियों में से प्रत्येक के लिए एक निजी विला बनाना था। उन्होंने कहा कि यह मेरे कैरियर विकास के लिए एक अच्छा अवसर था, और यह कि शहर के अधिकारियों पर एक एहसान करना यह गारंटी देगा कि मुझे भविष्य में कभी भी धन के बारे में चिंता नहीं करनी होगी और मैं जल्द ही एक अच्छा जीवन जी सकूँगा। आशा से छलकते दिल के साथ, मैंने बैंक से ऋण लिया और दोस्तों और रिश्तेदारों से भी उधार लिया, हर संभव तरीके से धन इकठ्ठा करते हुए 4 विला बनाने के लिए पर्याप्त पूंजी जुटाई। लेकिन जैसे ही भवन का काम पूरा होने के करीब था, अनुशासन निरीक्षण आयोग के कुछ वरिष्ठ अधिकारी आ पहुँचे, और मुझे बात को सुलझाने एवं शहर के चार अधिकारियों को बचाने के लिए और भी खर्च करना पड़ा। लेकिन अंत में, मेरे सभी प्रयास कानून के लंबे हाथ को उनसे दूर रखने में असमर्थ थे: चूँकि उन चार अधिकारियों पर रिश्वत लेने और भ्रष्टाचार में शामिल होने का संदेह था, वे निरीक्षण अधिकारियों द्वारा निपटाए गए थे। मेरी सभी श्रमसाध्य योजनाएँ व्यर्थ हो गईं और 4 अधूरे विला उन अधिकारियों द्वारा ज़ब्त कर लिए गए। मैं कई लाख युआन के कर्ज में डूबा हुआ था, जिसका मेरे पास भुगतान करने का कोई तरीका नहीं था, और एक अकथनीय कड़वाहट एक भारी चट्टान की तरह मेरे सीने पर हावी हो गई।

अपनी लाचारी की स्थिति में, मैं केवल एक और निर्माण परियोजना पर अपनी आशाएँ टिका सकता था। अपने ऋणों का भुगतान करने के लिए मैंने कुछ ऐसा करना शुरू कर दिया जो मैंने अपने पूरे कैरियर में पहले कभी नहीं किया था, और जिसे करने के लिए मैं सबसे ज्यादा अनिच्छुक था—कन्नी काटना और घटिया सामग्री का उपयोग करना। राष्ट्रीय मानक स्टील का उपयोग करने के बजाय मैंने दूसरे नीचे स्तर के सामान का उपयोग करना शुरू कर दिया, और कंक्रीट में 6 सरियों के बंडलों की जगह मैंने 4 के बंडलों का उपयोग करना शुरू कर दिया, इस प्रकार मेरी स्टील की लागत एक तिहाई कम हो गई। मैंने अपनी कुल लागतों को कम करने के लिए कंक्रीट की गुणवत्ता भी घटा दी। सच कहा जाए तो, हर बार जब मैंने ऐसा किया तो मुझे बहुत बेचैनी हुई क्योंकि मैं घबराया हुआ था कि तैयार निर्माण की गुणवत्ता गंभीर रूप से प्रभावित होगी। और जब मैंने पूरे चीन में घटिया निर्माणों की खबरें सुनीं, जिनके टूट कर गिर पड़ने से कई आम नागरिक मारे गए थे, घायल हुए थे या दिवालिया हो गए थे, तो मैं विशेष रूप से चिंतित हो जाता थे और अक्सर बुरे सपने देखा करता था। यह बात इस हद तक पहुँच गई कि बिजली की गड़गड़ाहट की आवाज़ मेरे लिए आसन्न विनाश की घोषणा की तरह थी, शायद बिजली गिरने या किसी और चीज़ से आहत होकर मरने की। डर हर दिन मेरा पीछा किया करता था। इस स्थिति के कारण मैं अंततः बीमार पड़ गया, और मैं लगातार चक्कर आने, सिरदर्द होने और अनिद्रा से परेशान था, जो सब मेरे उच्च रक्तचाप के कारण होता था। मैं शारीरिक और आध्यात्मिक रूप से टूट चुका था और जीवन मेरे लिए एक जीवित नरक बन गया था। इस तरह मैंने खुद को संसार की प्रवृत्तियों में खो दिया और मैं पाप के उस दलदल में और गहरा डूबता गया। मुझे आश्चर्य हुआ जब परियोजना का आधा काम हो गया, तो मैं जिस यूनिट के लिए यह निर्माण कर रहा था, उसने मुझे कॉन्ट्रैक्ट में उल्लेखित भुगतान करने से इनकार कर दिया। बैंक से जो ऋण मैंने लिया था, वह मज़दूरों के वेतन को पूरा करने के लिए पर्याप्त नहीं था, इसलिए मेरे पास सूदखोरों से ऊँचे ब्याज पर ऋण लेने के अलावा कोई चारा नहीं था। कई और असफलताओं के बाद, मुझे अंततः पता चला कि कॉन्ट्रैक्ट देने वाला यूनिट लंबे समय से कर्ज में था और उसके पास निर्माण परियोजना के वित्तीय पोषण का कोई तरीका नहीं था। मेरी एक अन्य परियोजना विफल हो गई थी, और मैंने इसमें से कुछ अच्छा करने के लिए अपने दिमाग को छान मारा। मैं पूरी तरह से थक चुका था और निराशा की स्थिति में जी रहा था। तब मैंने यह खबर सुनी कि एक अन्य कंपनी में एक टीम लीडर ने जिसने एक निर्माण परियोजना जीती थी, और बहुत बड़ा ऋण लिया था, वह उसे चुकाने में असमर्थ था, और इसलिए उसने खुद को फांसी लगा दी थी। ऐसा लगा मानो मैं भी नरक के दरवाज़े पर खड़ा था और हताशा में डूब रहा था। उसके बाद, लेनदारों ने अपने पैसे वापस पाने के लिए मेरे घर पर आना शुरू कर दिया: उनमें से कुछ मेरे बिस्तर पर लेट जाते थे और जाने से इनकार करते थे, जबकि बाकी लोग उपद्रव मचाते और मुझे धमकी देते थे। मैं उनके साथ जितना हो सके विनीत और विनम्र था, और मैं पूरी तरह से अपमानित महसूस कर रहा था। मेरे करीबी दोस्तों और रिश्तेदारों तक ने सोचा कि मैं उनके ऋण चुकाने में असमर्थ था और वे मेरे खिलाफ़ होने लगे। यह उन दिनों के दौरान था कि मैं वास्तव में इस बात को मानने लगा कि मानव रिश्ते कितने चंचल हो सकते हैं। मैंने उन भाग-दौड़ के वर्षों को याद किया, जिन्होंने न केवल मुझे दरिद्र कर दिया था, बल्कि मुझे शारीरिक और मानसिक रूप से थका दिया था, और कई लाख युआन का क़र्ज़ हो गया था। मैंने आकाश की ओर देखा, एक लंबी आह भरी और मैंने कहा, "हे परमेश्वर, यह तो बहुत ही कठिन है। मैं वास्तव में अब जीना नहीं चाहता!"

जब मैं नरक के दरवाज़े पर इंतजार कर रहा था, सर्वशक्तिमान परमेश्वर के राज्य का सुसमाचार मेरे कानों तक पहुँचा। मैंने सर्वशक्तिमान परमेश्वर के इन वचनों को देखा: "आज, चूंकि मैं तुम लोगों को इस स्थिति तक ले आया हूँ, इसलिए मैंने कई उपयुक्त व्यवस्थाएँ की हैं, और मेरे स्वयं के लक्ष्य हैं। यदि मैं तुम लोगों को आज उनके बारे में बताता, तो क्या तुम लोग उन्हें सच में जानने में समर्थ हो पाते? मैं मनुष्य के मन के विचारों और मनुष्य के हृदय की इच्छाओं से भली-भांति परिचित हूँ: कौन है जिसने ख़ुद के लिए कभी बचने का तरीका नहीं खोजा? कौन है जिसने कभी अपने लिए संभावनाओं के बारे में नहीं सोचा? फिर भी भले ही मनुष्य एक समृद्ध और चकित करने वाली मेधा से संपन्न हो, पर कौन इस भविष्यवाणी में समर्थ था कि युगों के बाद, वर्तमान जैसा हो गया है वैसा होगा? क्या यह वास्तव में तुम्हारे व्यक्तिनिष्ठ प्रयासों का परिणाम है? क्या यही तुम्हारे अथक परिश्रम का प्रतिदान है? क्या यह तुम्हारे मन में परिकल्पित सुंदर झाँकी है? यदि मैंने संपूर्ण मनुष्यजाति का मार्गदर्शन नहीं किया होता, तो कौन स्वयं को मेरी व्यवस्थाओं से अलग करने और कोई अन्य तरीका ढूँढने में समर्थ हो पाता? क्या मनुष्यों की यही कल्पनाएँ और इच्छाएँ उसे आज यहाँ तक लेकर आई हैं? बहुत से लोगों का संपूर्ण जीवन उनकी इच्छाएं पूरी हुए बिना ही बीत जाता है। क्या यह वास्तव में उनकी सोच में किसी दोष की वजह से होता है? बहुत से लोगों का जीवन अप्रत्याशित खुशी और संतुष्टि से भरा होता है। क्या यह वास्तव में इसलिए है क्योंकि वे बहुत कम अपेक्षा रखते हैं? संपूर्ण मानवजाति में कौन है जिसकी सर्वशक्तिमान की नज़रों में देखभाल नहीं की जाती? कौन सर्वशक्तिमान द्वारा तय प्रारब्ध के बीच नहीं रहता? क्या मनुष्य का जीवन और मृत्यु उसका अपना चुनाव है? क्या मनुष्य अपने भाग्य को खुद नियंत्रित करता है?" (वचन, खंड 1, परमेश्वर का प्रकटन और कार्य, संपूर्ण ब्रह्मांड के लिए परमेश्वर के वचन, अध्याय 11)। जब मैंने इन वचनों को पढ़ा, तो मैं पूरी तरह से आश्वस्त हो गया। मुझे वास्तव में लगा कि हमारे भाग्य हमारे अपने हाथों में नहीं हैं। मैंने पिछले वर्षों के बारे में सोचा, कि कैसे मैंने अपने भविष्य के लिए योजना बनाई और हिसाब किया था, लेकिन मेरे लिए कोई बात नहीं बनी थी। मैंने बहुत धन कमाने के लिए और एक बेहतर जीवन शैली के लिए अपना सब कुछ लगा दिया था, लेकिन न केवल मैंने कोई धन नहीं कमाया, बल्कि ढेरों बर्बाद भी किया। मैंने एक बार भी नहीं सोचा था कि मैं—जो कभी ख़ास हुआ करता था—गरीबी की ऐसी दयनीय स्थिति में पहुँच सकता था। ऐसा क्यों था कि मैंने अपने भविष्य के लिए इतनी मेहनत की और फिर भी एक के बाद एक असफलता का सामना किया? ऐसा इसलिए था क्योंकि हर व्यक्ति का भाग्य उसके अपने हाथों में नही, बल्कि परमेश्वर के हाथों में होता है। सब कुछ परमेश्वर द्वारा शासित और पूर्वनिर्धारित होता है; सौभाग्य या दुर्भाग्य सभी परमेश्वर द्वारा प्रशासित हैं। मैं तहेदिल से महसूस कर सकता था कि ये परमेश्वर के वचन थे, और मैं सर्वशक्तिमान परमेश्वर को पुकारे बिना न रह सका: "हे परमेश्वर! अतीत में मैं आपको नहीं जानता था। मैंने अपने आप पर और मनुष्य की शक्ति पर भरोसा करने की कोशिश की पर इसका अंत एक निराशाजनक स्थिति में हुआ। आज, मैं अंततः समझ गया हूँ कि हर एक व्यक्ति का भाग्य, जीवन और मृत्यु, तुम्हारे हाथों में है। यदि यह स्थिति मेरे सामने नहीं आई होती, तो मैं तुम्हारे सामने न आया होता। हे परमेश्वर! मुझे मृत्यु के कगार से बचाने और मुझे जीवन का सामना करने की हिम्मत देने के लिए मैं तुम्हें धन्यवाद देता हूँ। अब से आगे, मुझे जीवन में किस पथ पर चलना चाहिए, इस बारे में मैं तुम्हारी व्यवस्थाओं के प्रति समर्पण करूँगा।"

उसके बाद, मैंने कलीसियाई जीवन जीना शुरू कर दिया। सर्वशक्तिमान परमेश्वर की कलीसिया का परिवेश बाहरी दुनिया से बिल्कुल अलग था: भाइयों और बहनों के एक-दूसरे के साथ सरल, सीधे रिश्ते थे, और वे एक दूसरे के साथ बिना किसी भी तरह के ढोंग, भीतरी कलह या चालाकियों के, ईमानदारी से पेश आते थे। हर कोई परमेश्वर के वचनों को पढ़ता था और वे एक साथ परमेश्वर की प्रशंसा में स्तुति-गीत गाते थे; सभाओं में, भाई-बहन एक-दूसरे के साथ ईमानदार और खुले रहते थे और अपने स्वयं के अनुभवों, अपनी कमियों और कठिनाइयों के बारे में, और साथ ही परमेश्वर के वचनों की अपनी समझ और जानकारी के बारे में, सहभागिता किया करते थे। मैंने महसूस किया कि हर सभा जिसमें मैंने भाग लिया था, ताज़ा एवं नई थी और जीवन-शक्ति से भरपूर थी। भाइयों और बहनों के बीच कोई अनबन या कुशंका नहीं थी; सभी एक-दूसरे को समझते थे और एक-दूसरे को अच्छी तरह से जानते थे। वहाँ मुझे राहत और आज़ादी की एक अभूतपूर्व अनुभूति हुई और मैंने जितना पहले कभी भी महसूस किया था, उससे कहीं अधिक आराम और खुशी महसूस की। इसके साथ ही, परमेश्वर ने मुझे यह समझने के लिए निर्देशित किया कि मैं पिछले कुछ दशकों में इस तरह के कष्ट में क्यों रहा था। मैंने सर्वशक्तिमान परमेश्वर के इन वचनों को पढ़ा: "तुम्हारे दिल में एक बहुत बड़ा रहस्य है, जिसके बारे में तुमने कभी नहीं जाना है, क्योंकि तुम एक प्रकाशविहीन दुनिया में रह रहे हो। तुम्हारा दिल और तुम्हारी आत्मा शैतान द्वारा छीन लिए गए हैं। तुम्हारी आँखें अंधकार से धुंधला गई हैं, तुम न तो आकाश में सूर्य को देख सकते हो और न ही रात के टिमटिमाते तारे को। तुम्हारे कान कपटपूर्ण शब्दों से भरे हुए हैं, तुम न तो यहोवा की गरजती वाणी सुनते हो, न ही सिंहासन से बहने वाले पानी की आवाज़ को। तुमने वह सब कुछ खो दिया है जिस पर तुम्हारा हक है, वह सब भी जो सर्वशक्तिमान ने तुम्हें प्रदान किया था। तुम दु:ख के अनंत सागर में प्रवेश कर चुके हो, तुम्हारे पास न तो बचाव की शक्ति है, न जीवित बचे रहने की कोई उम्मीद है। तुम बस संघर्ष करते हो और व्यर्थ की भाग-दौड़ करते हो...। उस क्षण से, सर्वशक्तिमान के आशीषों से दूर, सर्वशक्तिमान के प्रावधानों की पहुंच से बाहर, ऐसे पथ पर चलते हुए जहां से लौटना संभव नहीं, तुम दुष्ट के द्वारा पीड़ित होने के लिए शापित हो गए थे। लाखों पुकार भी शायद ही तुम्हारे दिल और तुम्हारी आत्मा को जगा सकें। तुम उस शैतान की गोद में गहरी नींद में सो रहे हो, जो तुम्हें फुसलाकर एक ऐसे असीम क्षेत्र में ले गया है, जहाँ न कोई दिशा है, न कोई दिशा-सूचक। अब से, तुमने अपनी मौलिक मासूमियत और शुद्धता खो दी, और सर्वशक्तिमान की देखभाल से दूर रहना शुरू कर दिया। तुम्हारे दिल के भीतर, सभी मामलों में तुम्हें चलाने वाला शैतान है, वो तुम्हारा जीवन बन गया है। अब तुम उससे न तो डरते हो, न बचते हो, न ही उस पर शक करते हो; इसके बजाय, तुम उसे अपने दिल में परमेश्वर मानते हो। तुमने उसकी आराधना करना, उसे पूजना शुरू कर दिया है, तुम दोनों शरीर और छाया जैसे अविभाज्य हो गए हो, जो जीवन और मृत्यु में समान रूप से एक-दूसरे के लिए प्रतिबद्ध हैं। तुम्हें कुछ पता नहीं है कि तुम कहाँ से आए, क्यों पैदा हुए, या तुम क्यों मरोगे" (वचन, खंड 1, परमेश्वर का प्रकटन और कार्य, सर्वशक्तिमान की आह)। "शैतान राष्ट्रीय सरकारों और प्रसिद्ध एवं महान व्यक्तियों की शिक्षा और प्रभाव के माध्यम से लोगों को दूषित करता है। उनके शैतानी शब्द मनुष्य के जीवन-प्रकृति बन गए हैं। 'स्वर्ग उन लोगों को नष्ट कर देता है जो स्वयं के लिए नहीं हैं' एक प्रसिद्ध शैतानी कहावत है जिसे हर किसी में डाल दिया गया है और यह मनुष्य का जीवन बन गया है। जीने के लिए दर्शन के कुछ अन्य शब्द भी हैं जो इसी तरह के हैं। शैतान प्रत्येक देश की उत्तम पारंपरिक संस्कृति के माध्यम से लोगों को शिक्षित करता है और मानवजाति को विनाश की विशाल खाई में गिरने और उसके द्वारा निगल लिए जाने पर मजबूर कर देता है, और अंत में परमेश्वर लोगों को नष्ट कर देता है क्योंकि वे शैतान की सेवा करते हैं और परमेश्वर का विरोध करते हैं" ("मसीह की बातचीत के अभिलेख" में 'मनुष्य का स्वभाव कैसे जानें')। तो खुद को थका देने और पिछले कुछ दशकों में इस दुनिया में भाग-दौड़ करते हुए खुद को इतना दुखी और परेशान करने का कारण यह था कि मैं शैतान द्वारा बनाए जीने के नियमों से जी रहा था, जैसे कि, "किसी व्यक्‍ति की नियति उसी के ही हाथ में होती है" "दुनिया पैसों के इशारों पर नाचती है" "स्वर्ग उन लोगों को नष्ट कर देता है जो स्वयं के लिए नहीं हैं" "खुशामदी और चापलूसी के बिना कोई कुछ भी हासिल नहीं कर पाता है", इत्यादि। इस शैतानी दर्शन के द्वारा जीकर, मुझे परमेश्वर के अस्तित्व का कोई पता नहीं था, और न ही यह ज्ञात था कि परमेश्वर हर किसी की नियति पर शासन करता है और उसकी व्यवस्था करता है। अपने जीवन में कोई भी दिशा-निर्देश या आचरण के सिद्धांतों के बिना, मैं इस अंधेरी दुनिया के बहाव के साथ बह गया था। मैं निश्चित रूप से यह नहीं देख पाया था कि इस अंधेरी दुनिया पर शैतान शासन करता है, और यह मानव समाज शैतान के प्रलोभनों, फंदों और धोखों से भरा है। इस अंधेरी और बुरी दुनिया में धन कमाने की खातिर, मैंने सीखा कि कैसे अधिकारियों की चापलूसी और खुशामद करनी है और अपनी निर्माण परियोजनाओं में चुपके से मैंने घटिया सामग्री का इस्तेमाल तक किया। मेरा विवेक धीरे-धीरे गायब हो गया था, और मैं मुझमें सत्यनिष्ठा या आत्म-सम्मान का अंश मात्र भी नहीं बचा था। मैं पाप में जितना गहरा डूबता गया, उतना ही कम मैंने एक इंसान की तरह महसूस किया। अंत में, मैंने कोई धन नहीं कमाया बल्कि मुझ पर ढ़ेरों कर्ज हो गया था, और मुझे इतना निराशा हुई कि मैंने लगभग आत्महत्या कर ही ली थी। मैंने उस टीम लीडर के बारे में सोचा, जिसने अपने विशाल ऋणों के कारण खुद को मार डाला था—क्या वह शैतान को चढ़ावे में दिया गया एक बलिदान नहीं था? और कौन जानता है कि हर साल के हर दिन इसी तरह की दूसरी कितनी त्रासदियाँ घटित होती हैं? उस बिंदु पर मैंने महसूस किया कि लोग इस परिस्थिति में आ जाते हैं इसका कारण शैतान के विष से होने वाला नुकसान, और शैतानी शासन के द्वारा निर्देशित सांसारिक चलन, हैं। जब मैंने यह सब सोचा, तो मेरे हृदय में परमेश्वर के प्रति कृतज्ञता का भाव भर गया और मैं परमेश्वर की दया और उद्धार के लिए बहुत आभारी हुआ। परमेश्वर ने मुझे अंधेरी दुनिया से बचाया था और वह मुझे परमेश्वर के घर वापस लाया था जहाँ मैं उसकी देखभाल और सुरक्षा का आनंद ले सकता था।

समय की अवधि के बाद, मुझे एक बार फिर अपने लेनदारों का सामना करना पड़ा, और मेरा दिल बहुत उथल-पुथल में था। जब मैंने उन सभी ऋणों के बारे में सोचा जो मुझे अब भी चुकाने थे, तो मैं एक बार फिर निर्माण परियोजनाओं को लेना चाहता था। हालांकि, मुझे पता था कि मेरी क्षमताएँ मेरी महत्वाकांक्षाओं से मेल नहीं खातीं थीं। मेरी उच्च रक्तचाप की समस्या फिर से बढ़ गई, और मुझे कुछ भी पता नहीं था कि मुझे क्या करना है। एक सभा में, किसी भाई ने मेरे लिए परमेश्वर के कुछ वचनों को पढ़ा: "परमेश्वर में सच्चे विश्वास का अर्थ यह है: इस विश्वास के आधार पर कि सभी वस्तुओं पर परमेश्वर की संप्रभुता है, व्यक्ति परमेश्वर के वचनों और कार्यों का अनुभव करता है, अपने भ्रष्ट स्वभाव को शुद्ध करता है, परमेश्वर की इच्छा पूरी करता है और परमेश्वर को जान पाता है। केवल इस प्रकार की यात्रा को ही 'परमेश्वर में विश्वास' कहा जा सकता है" (वचन, खंड 1, परमेश्वर का प्रकटन और कार्य, प्रस्तावना)। फिर भाई ने सहभागिता देते हुए कहा, "चूँकि हम परमेश्वर को मानते हैं, हमें परमेश्वर में सच्ची आस्था रखनी चाहिए। हमें तहेदिल से विश्वास करना चाहिए कि परमेश्वर के अधिकार और शक्ति की सभी चीज़ों पर प्रभुता होती है, और हमें अपने जीवन में सब कुछ परमेश्वर को सौंप देना चाहिए। सबसे महत्वपूर्ण बात यह है कि हमें परमेश्वर पर भरोसा करना, परमेश्वर को खोजना, परमेश्वर के कार्य का अनुभव करना, एवं परमेश्वर की अगुवाई की तलाश करना सीखना चाहिए, और हम यह सब स्वयं कर सकते हैं, ऐसा मानकर यहाँ-वहाँ व्यस्तता से अब और भाग-दौड़ नहीं करनी चाहिए। ऋण का भुगतान करना कुछ ऐसा है जो सभी तर्कसंगत और कर्तव्यनिष्ठ लोग करते हैं, इसलिए हमें बहादुर बनना होगा और अपने ऋणों का सामना करना होगा। हमें विश्वास करना होगा कि सब कुछ परमेश्वर के हाथों में है, और कोई भी काम ऐसा नहीं है जिसे हम नहीं कर सकते। अपने ऋणों के बारे में, आपको परमेश्वर से और अधिक प्रार्थना करनी चाहिए और उसकी इच्छा की तलाश करनी चाहिए।"

भाई की सहायता पाकर, अब मेरे पास अभ्यास का एक तरीका था। मुझे पास ही एक निर्माण स्थल पर एक नौकरी मिली, जिसमें मेरे सभाओं में उपस्थित रहने या अपने कर्तव्यों को पूरा करने में कोई बाधा नहीं थी, और मैंने अपने ऋणों का भुगतान करने के लिए कुछ धन कमाना शुरू किया। मैं अब आगे निकलने के लिए सिर्फ अपने आप पर भरोसा नहीं करता था। जब मेरे लेनदार मेरे पास भुगतान के लिए आते थे, तो मैं उनके साथ ईमानदारी से पेश आने का अभ्यास करता था और मेरे पास जो कुछ भी होता था, उन्हें दिया करता था। अपने खेत से काटी गई फ़सलों को बेचकर जो आमदनी हुई, उसमें से भी मैंने कुछ कर्जे चुकाए। मैंने अपने सभी लेनदारों से एक वादा किया कि मैं अपने सारे कर्जे चुकाऊँगा, और उसके बाद उन्होंने मुझे और परेशान नहीं किया। जब बैंक ने मुझ पर ऋण चुकाने का दबाव डालने लोगों को भेजा, तो मैंने परमेश्वर से प्रार्थना की और उसे यह सब सौंप दिया। "अगर उस बड़े ऋण को नहीं चुका पाने के कारण मुझे कुछ समय के लिए जेल भी जाना पड़ता है," मैंने सोचा, "तो मैं परमेश्वर के सभी आयोजनों और व्यवस्थाओं का पालन करूँगा।" जब मैंने परमेश्वर के कार्य का अनुभव करते हुए उसके प्रति समर्पण कर दिया, तभी मैंने देखा कि उसके काम कितने चमत्कारी हो सकते हैं, क्योंकि मैंने उसे मेरे आगे बढ़ने के लिए एक रास्ता खोलते हुए देखा। सरकार ने घोषणा की कि 1993 से पहले लिए गए सभी बैंक ऋणों को चुकाना नहीं होगा, क्योंकि उनमें से कोई भी ऋण बैंक के कंप्यूटर सिस्टम में दर्ज नहीं किया गया था और अधूरी जानकारी का मतलब था कि कुछ ऋण कभी भी नहीं चुकाए जा सकते। परमेश्वर को धन्यवाद हो! मेरे सभी ऋणों को 1993 से पहले ही लिया गया था और इसलिए लाखों युआन के मेरे ऋण को रद्द कर दिया गया। रोमांचित होकर, मैंने परमेश्वर को अपना आभार और अपनी स्तुति दी। मैंने सोचा: "अगर मुझे वह राशि अर्जित करनी होती जो शायद मैं यह कर पाने के पहले ही थक कर मर गया होता।" इससे मुझे व्यक्तिगत रूप से यह अनुभव करने की अनुमति मिली कि हर व्यक्ति का भाग्य वास्तव में परमेश्वर के हाथों में होता है, जैसा कि परमेश्वर के इन वचनों में वर्णित है: "मनुष्य का भाग्य परमेश्वर के हाथों से नियंत्रित होता है। तुम स्वयं को नियंत्रित करने में असमर्थ हो : हमेशा अपनी ओर से भाग-दौड़ करते रहने और व्यस्त रहने के बावजूद मनुष्य स्वयं को नियंत्रित करने में अक्षम रहता है। यदि तुम अपने भविष्य की संभावनाओं को जान सकते, यदि तुम अपने भाग्य को नियंत्रित कर सकते, तो क्या तुम तब भी एक सृजित प्राणी होते? संक्षेप में, परमेश्वर चाहे जैसे भी कार्य करे, उसका समस्त कार्य केवल मनुष्य के वास्ते होता है। उदाहरण के लिए, स्वर्ग और पृथ्वी और उन सभी चीज़ों को लो, जिन्हें परमेश्वर ने मनुष्य की सेवा करने के लिए सृजित किया : चंद्रमा, सूर्य और तारे, जिन्हें उसने मनुष्य के लिए बनाया, जानवर और पेड़-पौधे, बसंत, ग्रीष्म, शरद और शीत ऋतु इत्यादि—ये सब मनुष्य के अस्तित्व के वास्ते ही बनाए गए हैं। और इसलिए, परमेश्वर मनुष्य को चाहे जैसे भी ताड़ित करता हो या चाहे जैसे भी उसका न्याय करता हो, यह सब मनुष्य के उद्धार के वास्ते ही है। यद्यपि वह मनुष्य को उसकी दैहिक आशाओं से वंचित कर देता है, पर यह मनुष्य को शुद्ध करने के वास्ते है, और मनुष्य का शुद्धिकरण इसलिए किया जाता है, ताकि वह जीवित रह सके। मनुष्य की मंज़िल सृजनकर्ता के हाथ में है, तो मनुष्य स्वयं को नियंत्रित कैसे कर सकता है?" (वचन, खंड 1, परमेश्वर का प्रकटन और कार्य, मनुष्य के सामान्य जीवन को बहाल करना और उसे एक अद्भुत मंज़िल पर ले जाना)।

अपने अनुभवों के दौरान, मैं सर्वशक्तिमान परमेश्वर के कार्य के बारे में और भी निश्चित हो गया और मेरी आस्था बलवती हुई। इसके बाद के वर्षों में, मैंने सभाओं में जाना और अपने कर्तव्यों को पूरा करना जारी रखा, जबकि अपने शेष ऋणों को चुकाने के लिए स्थानीय निर्माण टीमों के लिए काम भी करता रहा। जब भी मैं किसी अच्छे चरित्र वाले व्यक्ति से मिलता जो सुसमाचार सुनने के लिए उपयुक्त उम्मीदवार होता, तो मैं उसके लिए प्रचार करता, और मैं उन लोगों में से कुछ को जिनके साथ मेरे अच्छे संबंध थे, परमेश्वर के सामने ले आता था। हालाँकि मैं अभी भी हर दिन व्यस्त था, जीवन बदल गया था क्योंकि मैं अब शैतान के दर्शन और नियमों से नहीं जीता था, और मैं अब दुनिया की बुरी प्रवृत्तियों का पालन नहीं करता था और न ही समृद्ध होकर एक बेहतर जीवन शैली चाहता था। इसके बजाय, मैं परमेश्वर के शासन के प्रति समर्पित होकर और उसकी अपेक्षाओं के अनुसार जीता था, ईमानदार और मानवीय रहता था, सत्य के अनुसार खुद को पेश करता था, परमेश्वर का भय मानता था और बुराई से दूर रहता था। व्यवहार करने का यह तरीका खुला और सीधा महसूस हुआ, और मैं सहज और अंदर से रोशन महसूस करने लगा। धीरे-धीरे, मैंने अपने जमीर और विवेक को पुनर्प्राप्त करना शुरू कर दिया, और मुझे जो विभिन्न बीमारियाँ हुईं थीं, वे गायब होने लगीं। इस वर्ष मैं 75 साल का हो गया, लेकिन मैं स्वस्थ हूँ, में खुशमिजाज़ रहता हूँ, और मैंने अपने सभी कर्ज चुका दिए हैं। जो लोग मुझे अच्छी तरह से जानते हैं, वे मेरी प्रशंसा करते हैं और कहते हैं कि मैं भाग्यशाली हूँ। लेकिन मैं बिना किसी संदेह के जानता हूँ कि यह सब सर्वशक्तिमान परमेश्वर के उद्धार और उसकी दया का परिणाम है। यह सर्वशक्तिमान परमेश्वर था जिसने मुझे मृत्यु की कगार से बचाया, जिसने मेरी ज़रूरत के समय मुझे अपना जीवन वापस दे दिया, और जिसने मेरे जीवन के लिए सही दिशा दिखाई। इन सभी अनुभवों के दौरान, मैंने सचमुच महसूस किया कि परमेश्वर की अगुवाई के बिना हम मनुष्य निश्चित रूप से नुकसान उठाएँगे और शैतान द्वारा निगल लिए जाएँगे। केवल सर्वशक्तिमान परमेश्वर ही लोगों को बचा सकता है; केवल सर्वशक्तिमान परमेश्वर द्वारा व्यक्त किए गए वचन लोगों को पाप के बंधन से दूर ले जा सकते हैं और हमें दिखा सकते हैं कि सच्चे इंसानों के रूप में कैसे जीना है। केवल उन सत्यों को स्वीकार करके जो सर्वशक्तिमान परमेश्वर ने व्यक्त किए हैं और सर्वशक्तिमान परमेश्वर के प्रति समर्पण और उसकी उपासना करके ही, मानवजाति सच्ची खुशी में जी सकती है और एक अच्छे भविष्य एवं अंतिम गंतव्य को हासिल कर सकती है!


48. मौत के कगार से जीवन में वापसी

यांग मेई, चीन

2007 में मैं अचानक गुर्दे फेल होने की लंबी बीमारी से ग्रस्त हो गई। जब मेरी ईसाई माँ और भाभी तथा कुछ कैथोलिक दोस्तों ने यह खबर सुनी, तो वे सभी मुझे सुसमाचार सुनाने आ गए। उन्होंने मुझसे कहा कि प्रभु की ओर मुड़ने पर मेरी बीमारी ठीक हो जाएगी। पर मुझे परमेश्वर पर बिल्कुल भी विश्वास नहीं था। मैं सोचती थी कि बीमारी केवल वैज्ञानिक इलाज से ही ठीक हो सकती है और जो बीमारी विज्ञान से ठीक न हो सके, वह लाइलाज है। आखिर, क्या विज्ञान की शक्ति से भी बड़ी कोई शक्ति धरती पर है? परमेश्वर में विश्वास एक प्रकार की मनोवैज्ञानिक बैसाखी मात्र है, और मैं एक प्रतिष्ठित राजकीय विद्यालय की अध्यापिका हूँ, एक सुशिक्षित और सुसंस्कृत इंसान, इसलिए किसी भी तरह मैं परमेश्वर में विश्वास करना शुरू नहीं कर सकती थी। इसलिए मैंने उन्हें मना कर दिया और डाक्टरी इलाज करवाने लगी। कुछ ही वर्षों के भीतर मैं अपने गृह-जिले और पूरे प्रांत के लगभग हर बड़े अस्पताल में हो आई, लेकिन मेरी हालत फिर भी नहीं सुधरी। वास्तव में वह पहले से ज्यादा बिगड़ती गई, लेकिन मैं इस स्थिति को देखने के अपने तरीके पर कायम रही और इस बात पर अड़ी रही कि विज्ञान सब-कुछ बदल सकता है, और बीमारी के इलाज की प्रक्रिया में समय लगता है।

2010 में सर्वशक्तिमान परमेश्वर की कलीसिया की एक बहन मुझे परमेश्वर के राज्य का सुसमाचार सुनाने के लिए आई। उसने कहा कि प्रभु यीशु नया काम करने के लिए संसार में लौट आया है, जिसमें लोगों का न्याय करने और उन्हें निर्मल बनाने के लिए सत्य प्रदान करना शामिल है। यह मानव-जाति को पूरी तरह से बचाने के लिए नियत किए गए परमेश्वर के कार्य का एक चरण है, और मानव-जाति के लिए परमेश्वर द्वारा बचाए जाने का आखिरी मौका भी है। मैं अभी भी यह सब स्वीकार करने के लिए तैयार नहीं थी, लेकिन पिछले कुछ वर्षों में डाक्टरी इलाज के दौरान झेली गई तमाम असफलताओं और हताशा के कारण मेरा रवैया पहले जितना कठोर नहीं रहा था और मैं उस बहन से परमेश्वर के वचनों की पुस्तक लेने के लिए राजी हो गई। पर उस समय मैं यह बिलकुल नहीं मानती थी कि उस पुस्तक के वचन परमेश्वर द्वारा व्यक्त किए गए सत्य हैं। मैं अभी भी अपनी इस बात पर कायम थी कि केवल विज्ञान ही मेरी किस्मत बदल सकता है, और इस तरह मैं यह विश्वास करती रही कि केवल दवाएँ ही मेरी हालत सुधार सकती हैं। अंतत: मैं रोजाना भोजन से भी ज्यादा दवाएँ खाने लगी, पर फिर भी मेरी हालत में सुधार के मामूली संकेत भी नहीं दिखे। वह बहन इतनी बार मेरे घर आई कि मैं उसकी संख्या ही भूल गई, फिर भी मैंने परमेश्वर पर विश्वास करने से इनकार कर दिया। ऐसा करीब एक साल तक चला।

फिर एक दिन अचानक मेरी दोनों आँखों की दृष्टि धुँधली हो गई और मेरे दोनों पैर इतने सुन्न हो गए कि मैं चल भी नहीं सकती थी। डॉक्टरों ने कहा कि मेरे ये लक्षण कई वर्षों से बड़ी मात्रा में दवा लेने से दवा की विषाक्तता के परिणाम हैं। पहले मैंने एक हफ्ता जिला अस्पताल में बिताया और फिर बीजिंग में एक सैन्य अस्पताल में स्थानांतरित कर दी गई, जहाँ मेरा एक महीने तक इलाज चला। फिर मुझे टीसीएम से इलाज करवाने के लिए बीजिंग के एक प्रसिद्ध परंपरागत चीनी चिकित्सा अस्पताल में स्थानांतरित किया गया। पर इन 2 महीनों के इलाज से मेरी स्थिति में जरा भी सुधार नहीं हुआ। मेरे प्राथमिक चिकित्सक ने अस्पताल के न्यूरोलॉजी विभाग के सेवानिवृत्त पूर्व प्रमुख से आकर मुझे देखने के लिए भी कहा, पर मेरी हालत में जरा भी सुधार नहीं हुआ। फिर मैंने अपनी भावी पुत्रवधू को कहते सुना कि युन्नान में एक डॉक्टर है, जो मेरी जैसी कठिन और जटिल स्थितियों का इलाज करने के लिए प्रसिद्ध है। काफी ऊहापोह के बाद मुझे व्हीलचेयर पर वहाँ ले जाया गया। लेकिन महीने भर के इलाज के बाद भी न केवल मेरी स्थिति में कोई सुधार नहीं हुआ, बल्कि जो दवाएँ मैं अपनी आँखों और पैरों के लिए ले रही थी, उन्होंने असल में मेरी गुर्दे की बीमारी और बढ़ा दी। असहाय अनुभव करते हुए और बड़ी बेचैनी की हालत में मैंने घर जाने का फैसला किया। उसके बाद मैंने अपने गुर्दे बचाने के लिए अपनी आँखों और पैरों का समस्त इलाज और दवाएँ लेनी छोड़ दीं।

उस अवधि के दौरान मुझे लगा कि मेरे लिए बिल्कुल भी उम्मीद नहीं बची है। मैं अक्सर इस बारे में सोचती कि किस तरह मैंने विज्ञान में पूरा भरोसा रखा, पर विज्ञान मेरी बीमारी के इलाज में पूरी तरह से निष्फल साबित हुआ। विज्ञान द्वारा मेरी बीमारी ठीक हो सकने की हर आशा टूटने के बाद मैं बहुत दुखी हुई और पूरी तरह से टूट गई। मुझे नहीं पता था कि मैं जीवन में कैसे आगे बढ़ूँगी। दर्द और पीड़ा के कोहरे में अक्सर मेरे मन में तरह-तरह विचार आते थे: "मुझे इतनी ज्यादा बीमारियों का सामना क्यों करना पड़ा और दवाओं से उनका इलाज क्यों नहीं हो सकता? मैंने विज्ञान में विश्वास किया और उस पर भरोसा रखकर सर्वोत्तम इलाज करवाने की भरपूर कोशिश की, फिर भी कुछ भी काम नहीं आया। वास्तव में, मेरी हालत और खराब हो गई। क्या विज्ञान वास्तव में मुझे बचा नहीं सकता? क्या इस दुनिया में वाकई कोई परमेश्वर है? क्या हर आदमी का भाग्य वाकई परमेश्वर के हाथों में है?" इन मुद्दों के बारे में मैंने कितना भी क्यों न सोचा, मुझे कोई जवाब नहीं मिला। उस दौरान मैं रोजाना बहुत दर्द और पीड़ा में जीती थी, और हर बार जब मैं अपने बेकार और लाचार होने के बारे में सोचती, तो गुपचुप आँसुओं में डूब जाती। मुझे लगा कि मैं अपने परिवार को बहुत ज्यादा परेशान कर रही हूँ और मैं अब उन पर और ज्यादा बोझ नहीं बनना चाहती थी। अनेक मौकों पर मैंने अपना जीवन समाप्त कर लेना चाहा, पर मैं मृत्यु से डरती थी। इसलिए मैंने हर दिन को जैसा वह आया, वैसा ही लिया और मौत का इंतजार करने लगी...

एक दिन मेरे पति ने वह किताब खोलकर देखी, जो सर्वशक्तिमान परमेश्वर की कलीसिया की बहन मेरे लिए छोड़ गई थी। उसमें उन्होंने निम्नलिखित शीर्षक देखा, "क्या तुम जानते हो? परमेश्वर ने मनुष्यों के बीच एक बहुत बड़ा काम किया है," जिसने तुरंत उनका ध्यान खींच लिया। इसलिए उन्होंने मुझे उसका निम्नलिखित अंश पढ़कर सुनाया: "परमेश्वर का कार्य ऐसा है जिसे तुम समझ नहीं सकते। यदि तुम न तो पूरी तरह से समझ सकते हो कि तुम्हारा निर्णय सही है या नहीं, और न ही तुम जान सकते हो कि परमेश्वर का कार्य सफल होगा या नहीं, तब तुम अपनी किस्मत क्यों नहीं आज़माते और क्यों नहीं यह देखते हो कि यह साधारण मनुष्य तुम्हारे बड़े काम का है या नहीं और परमेश्वर ने वास्तव में बहुत महान काम किया है या नहीं?" (वचन, खंड 1, परमेश्वर का प्रकटन और कार्य)। यह छोटा अंश मेरे दिल को झटका देने जैसा था! खासकर यह वाक्यांश कि "तब तुम अपनी किस्मत क्यों नहीं आज़माते," मेरे दिमाग में बार-बार आता रहा। यह मेरे सूने दिल में चमकने वाले प्रकाश की एक किरण की तरह था, और ऐसा लगा कि मैं जीवित रहने की आशा की एक झलक देख सकती हूँ। मैंने तुरंत अपने पति से परमेश्वर के वचनों के 2 अन्य अंश पढ़ने के लिए कहा, जिनमें परमेश्वर द्वारा लोगों का न्याय करने, उन्हें निर्मल बनाने और उनके जीवन का स्वभाव बदलने के लिए अपने वचनों का इस्तेमाल करने से संबंधित सत्य शामिल थे। यह सब मेरे लिए पूरी तरह से नया था, और भले ही मुझे वास्तव में पूरी तरह से समझ नहीं आया कि क्या कहा जा रहा है, फिर भी मैं अपने दिल में महसूस कर सकती थी कि ये शिक्षाएँ प्रभु यीशु के उस सुसमाचार से अलग थीं, जो मैंने अन्य लोगों से सुना था। उन्होंने ज्यादातर मुझे यह बताया था कि अनुग्रह कैसे प्राप्त किया जाए, और मुझे सिर्फ परमेश्वर में विश्वास करने की जरूरत है और मेरी बीमारी ठीक हो जाएगी, जिस पर मुझे विश्वास नहीं हुआ। लेकिन सर्वशक्तिमान परमेश्वर के वचन कहीं ज्यादा व्यावहारिक लग रहे थे, और जितना ज्यादा मैंने उन्हें सुना, उतनी ज्यादा मेरी इच्छा उन्हें सुनने की हुई।

उसके बाद मैंने अपने पति से रोजाना परमेश्वर के कुछ वचन सुने। पुस्तक में कहा गया था कि धार्मिक लोग परमेश्वर में विश्वास करते हैं, लेकिन परमेश्वर को जानते नहीं, यहाँ तक कि उसका विरोध भी करते हैं, वे अक्सर दिन में पाप करते हैं और रात में उन्हें स्वीकार करते हैं। यह मेरे लिए कहीं अधिक विश्वसनीय था, क्योंकि मेरी माँ और दो भाभियाँ सभी ईसाई थीं और उनके जीने का तरीका ठीक वैसा ही था, जैसा परमेश्वर के वचनों में बताया गया था। वे वाकई पाप करतीं और फिर उन्हें स्वीकार करतीं और फिर से पाप करतीं। ठीक तभी मेरे भीतर आध्यात्मिक जागृति उत्पन्न हुई: क्या यह वाकई परमेश्वर की आवाज है? यदि यह परमेश्वर नहीं है, तो लेखक कैसे धार्मिक दुनिया को इतनी अच्छी तरह समझता है? अविश्वासियों को समझ में नहीं आता, महान और प्रसिद्ध लोगों को उसका सुराग नहीं, यहाँ तक कि खुद धार्मिक लोग भी नहीं मानते कि वे परमेश्वर में विश्वास करते हैं, बल्कि वे उसका विरोध भी करते हैं। जितना अधिक मैंने इसके बारे में सोचा, उतना ही अधिक मुझे लगा कि पुस्तक में दिए गए वचन लोगों द्वारा व्यक्त की जा सकने वाली बातें नहीं हैं, और वे शायद संसार में देहधारी परमेश्वर के कथन हैं।

कुछ ही दिनों के बाद उस बहन ने, जिसने मुझे पहले सर्वशक्तिमान परमेश्वर के राज्य के सुसमाचार का उपदेश दिया था, सुना कि मैं अस्पताल में रहने के बाद घर पर वापस आ गई हूँ, तो वह एक दूसरी बहन के साथ फिर से मुझे सुसमाचार सुनाने के लिए मेरे घर पर आई। इस बार मैं अपने विवेक की आवाज से अवगत थी, जो मुझसे कह रहा था: "मैं लाचार हो गई हूँ, लेकिन बहनों ने मुझे घृणापूर्वक छोड़ा नहीं है, यहाँ तक कि वे बार-बार मुझे सुसमाचार सुनाने आई हैं। यह ऐसी बात है, जिसे सामान्य लोग नहीं कर पाएँगे। कोई और होता, तो मुझे बहुत पहले ही भूल गया होता।" मेरे मन में यह बात बहुत साफ थी कि इस तरह का प्यार परमेश्वर से आया होगा, क्योंकि संसार में यह कभी नहीं मिल सकता। जैसा कि कहा जाता है, "मित्र वही जो मुसीबत में काम आए," और उस दिन मैंने इसे गहराई से अनुभव किया। मेरे परिवार का मेरे साथ रहना ऐसी बात थी, जिसे वे टाल नहीं सकते थे, पर इन लोगों का, जिनसे मेरा कोई संबंध नहीं था और जिनके कोई गूढ़ मकसद या शर्तें नहीं थीं, एक साल से अधिक समय से नियमित रूप से मुझे सुसमाचार सुनाने आना और मेरे जैसी लाचार के लिए तकलीफ उठाना दिखाता था कि उनका विश्वास, प्यार और धैर्य वास्तव में कितना अद्भुत है! मैं सचमुच परमेश्वर के प्यार से द्रवित हो गई और तब से मेरे पास परमेश्वर के सुसमाचार को अस्वीकार करने का कोई कारण नहीं रहा। परिणामस्वरूप, मैं और मेरे पति दोनों ने अंत के दिनों के परमेश्वर के कार्य को स्वीकार कर लिया।

जून 2011 में, मेरे पति और मैंने औपचारिक रूप से सर्वशक्तिमान परमेश्वर की कलीसिया में अपना कलीसियाई जीवन शुरू कर दिया। चूँकि मेरी दृष्टि इतनी अच्छी नहीं थी कि मैं खुद पढ़ पाती, इसलिए मेरे पति आम तौर पर मुझे परमेश्वर के वचन पढ़कर सुनाते, और कलीसिया की बैठकों के दौरान भाई-बहन भी मुझे परमेश्वर के वचन पढ़कर सुनाया करते। जब कभी मैं अकेली होती, तो मैं स्तुति-गीत भी सुनती। बाद में मैंने परमेश्वर के वचनों में अपनी बीमारी और पीड़ा का कारण पाया: "मनुष्य जीवन-भर जन्म, मृत्यु, बीमारी और वृद्धावस्था के कारण जो सहता है उसका स्त्रोत क्या है? किस कारण लोगों को ये चीज़े झेलनी पड़ीं? जब मनुष्य को पहली बार सृजित किया गया था तब ये चीजें नहीं थीं। है ना? तो फिर, ये चीज़ें कहाँ से आईं? वे तब अस्तित्व में आयीं जब शैतान ने इंसान को प्रलोभन दिया और उनकी देह पतित हो गयी। मानवीय देह की पीड़ा, उसकी यंत्रणा और उसका खोखलापन साथ ही मानवीय दुनिया की दयनीय दशा, ये सब तभी आए जब शैतान ने मानवजाति को भ्रष्ट कर दिया। जब मनुष्य शैतान द्वारा भ्रष्ट कर दिया गया, तब वह उसे यंत्रणा देने लगा। परिणामस्वरूप, मनुष्य अधिकाधिक अपभ्रष्ट हो गया। मनुष्य की बीमारियाँ अधिकाधिक गंभीर होती गईं, और उसका कष्ट अधिकाधिक घोर होता गया। मनुष्य, मानवीय दुनिया के खोखलेपन, त्रासदी और साथ ही वहाँ जीवित रहने में अपनी असमर्थता को ज़्यादा से ज़्यादा महसूस करने लगा, और दुनिया के लिए कम से कमतर आशा महसूस करने लगा। इस प्रकार, यह दुःख मनुष्य पर शैतान द्वारा लाया गया था। ... यही कारण है कि तुम बीमार पड़ जाते हो, परेशान हो जाते हो और आत्महत्या कर सकते हो, और कभी-कभी तुम यह भी महसूस कर सकते हो कि दुनिया वीरान है, या कि जीवन का कोई अर्थ नहीं है। दूसरे शब्दों में, ये मानवीय पीड़ाएं अभी भी शैतान के आदेश के अधीन है; यह मनुष्य की घातक कमज़ोरियों में से एक है" ("मसीह की बातचीत के अभिलेख" में 'परमेश्वर द्वारा जगत की पीड़ा का अनुभव करने का अर्थ')। परमेश्वर के वचनों में यह पूर्णतया सही बताया गया था कि किस तरह मेरी बीमारी के दर्द से उत्पन्न पीड़ा इतनी ज्यादा थी कि मेरी जीने की सारी इच्छा खत्म हो गई और मैं अपना जीवन समाप्त करने की बात सोचने लगी। लेकिन परमेश्वर के वचनों में कहा गया था कि बीमारी का वह सारा दर्द और पीड़ा शैतान के हानिकारक तरीकों के कारण थी। पहले तो मैं वास्तव में यह नहीं समझ पाई कि परमेश्वर ने ये बातें क्यों कहीं, लेकिन परमेश्वर के और अधिक वचन पढ़ने के बाद मैं धीरे-धीरे इन सच्चाइयों को समझने लगी।

एक दोपहर मेरे पति हमेशा की तरह मुझे परमेश्वर के वचन पढ़कर सुना रहे थे, तो मैंने परमेश्वर के ये वचन सुने: "मानवजाति द्वारा सामाजिक विज्ञानों के आविष्कार के बाद से मनुष्य का मन विज्ञान और ज्ञान से भर गया है। तब से विज्ञान और ज्ञान मानवजाति के शासन के लिए उपकरण बन गए हैं, और अब मनुष्य के पास परमेश्वर की आराधना करने के लिए पर्याप्त गुंजाइश और अनुकूल परिस्थितियाँ नहीं रही हैं। मनुष्य के हृदय में परमेश्वर की स्थिति सबसे नीचे हो गई है। हृदय में परमेश्वर के बिना मनुष्य की आंतरिक दुनिया अंधकारमय, आशारहित और खोखली है। ... विज्ञान, ज्ञान, स्वतंत्रता, लोकतंत्र, फुरसत, आराम : ये मनुष्य को केवल अस्थायी सांत्वना देते हैं। यहाँ तक कि इन बातों के साथ मनुष्य निश्चित रूप से पाप करेगा और समाज के अन्याय का रोना रोएगा। ये चीज़ें मनुष्य की अन्वेषण की लालसा और इच्छा को दबा नहीं सकतीं। ऐसा इसलिए है, क्योंकि मनुष्य को परमेश्वर द्वारा बनाया गया था और मनुष्यों के बेतुके त्याग और अन्वेषण केवल और अधिक कष्ट की ओर ही ले जा सकते हैं और मनुष्य को एक निरंतर भय की स्थिति में रख सकते हैं, और वह यह नहीं जान सकता कि मानवजाति के भविष्य या आगे आने वाले मार्ग का सामना किस प्रकार किया जाए। यहाँ तक कि मनुष्य विज्ञान और ज्ञान से भी डरने लगेगा, और खालीपन के एहसास से और भी भय खाने लगेगा" (वचन, खंड 1, परमेश्वर का प्रकटन और कार्य, परिशिष्ट 2: परमेश्वर संपूर्ण मानवजाति के भाग्य का नियंता है)। इन वचनों को सुनने के बाद ही अंतत: मेरी समझ में आया कि परमेश्वर ने यह क्यों कहा कि मानव-जाति की सभी बीमारियाँ और पीड़ाएँ शैतान से उत्पन्न होती हैं: शैतान हमें भ्रष्ट करने के लिए ज्ञान और विज्ञान का इस्तेमाल करता है। शैतान हमें अपने बेतुके विचारों से भर देता है, जैसे कि "मनुष्य का विकास बंदरों से हुआ है," "यहाँ कभी भी कोई उद्धारकर्ता नहीं हुआ है," "ज्ञान आपके भाग्य को बदल सकता है," "किसी व्यक्‍ति की नियति उसी के ही हाथ में होती है," "विज्ञान लोगों को बचाता है," और "मनुष्य प्रकृति पर विजय प्राप्त कर सकता है।" शैतान ने इन दर्शनों, नियमों, विचारों और धारणाओं से मानव-जाति का दिमाग बदल दिया। उन्होंने लोगों के दिलों और आत्माओं पर कब्जा कर लिया है और उन्हें ज्ञान पर अंधविश्वास रखने और विज्ञान की पूजा करने के लिए मजबूर कर दिया है। लोगों को भ्रम है कि वे ज्ञान से अपना भाग्य बदल सकते हैं या विज्ञान के इस्तेमाल से हर कठिन समस्या को हल कर सकते हैं। लोगों ने शैतान के बेतुके विचारों को अपने जीवन का आधार बना लिया है और इस तरह वे शैतान द्वारा कैद, मजबूर और नियंत्रित कर लिए गए हैं। लोगों ने परमेश्वर से आने वाली हर चीज को नकारना शुरू कर दिया है, उसकी देखभाल और सुरक्षा से दूरी बनानी शुरू कर दी है। शैतान उन्हें इस तरह नचाता है, जैसे कठपुतली वाला अपनी कठपुतलियाँ नचाया करता है, और मैं इस तरह नुकसान उठाने वाले लाखों लोगों में से एक थी। जब मैं बीमार थी, तो मैंने इलाज के लिए विज्ञान पर भरोसा किया; मैं आँख मूँदकर विज्ञान पर विश्वास और उसकी पूजा करती थी। मैं सचमुच सोचती थी कि प्रसिद्ध अस्पतालों के विशेषज्ञ अपनी उन्नत तकनीकों और आधुनिक चिकित्सा-सुविधाओं की सहायता से मेरी बीमारी का इलाज करने में सक्षम होंगे। पर न केवल मेरी स्थिति में सुधार नहीं हुआ, बल्कि मैं वास्तव में मृत्यु के कगार पर पहुँच गई। विज्ञान मेरे लिए केवल सपने जैसी आशा और लाइलाज दर्द ही लाया। विज्ञान ने मुझे परमेश्वर में विश्वास नहीं करने दिया और इसलिए मैंने बार-बार परमेश्वर के खिलाफ विद्रोह किया, उसका विरोध किया और उसके उद्धार से इनकार कर दिया। लेकिन मेरे विद्रोह के बावजूद परमेश्वर ने कभी मेरा उद्धार करना नहीं छोड़ा और इसलिए मेरा मार्गदर्शन करने के लिए उसने अपने वचनों का इस्तेमाल किया है। थोड़ा-थोड़ा करके उसने मेरी आत्मा को जगाया है, जो एक समय ज्ञान और विज्ञान से इतनी बोझिल थी। कभी मैं मृत्यु के करीब थी, अब परमेश्वर के सामने आ गई और उसका उद्धार प्राप्त किया।

मेरे पति ने रोजाना मुझे परमेश्वर के वचन सुनाना जारी रखा, और एक दिन मैंने परमेश्वर के ये वचन सुने: "परमेश्वर ने इस संसार की सृष्टि की, उसने इस मानवजाति को बनाया, और इतना ही नहीं, वह प्राचीन यूनानी संस्कृति और मानव-सभ्यता का वास्तुकार भी था। केवल परमेश्वर ही इस मानवजाति को सांत्वना देता है, और केवल परमेश्वर ही रात-दिन इस मानवजाति का ध्यान रखता है। मानव का विकास और प्रगति परमेश्वर की संप्रभुता से जुड़ी है, मानव का इतिहास और भविष्य परमेश्वर की योजनाओं में निहित है। ... यदि मानवजाति अच्छा भाग्य पाना चाहती है, यदि कोई देश अच्छा भाग्य पाना चाहता है, तो मनुष्य को परमेश्वर की आराधना में झुकना होगा, पश्चात्ताप करना होगा और परमेश्वर के सामने अपने पाप स्वीकार करने होंगे, अन्यथा मनुष्य का भाग्य और गंतव्य एक अपरिहार्य विभीषिका बन जाएँगे" (वचन, खंड 1, परमेश्वर का प्रकटन और कार्य, परिशिष्ट 2: परमेश्वर संपूर्ण मानवजाति के भाग्य का नियंता है)। इस अंश ने मुझे यह समझने में मदद की कि सभी लोगों का भाग्य परमेश्वर के हाथों में है और परमेश्वर ही मानव-जीवन का स्रोत है। केवल परमेश्वर के सामने आने, परमेश्वर का अनुसरण करने और परमेश्वर की आराधना करने से ही लोगों को अच्छी नियति प्राप्त हो सकती है। जब लोग परमेश्वर से दूर जाते हैं, उसका विरोध और त्याग करते हैं और उसके बजाय शैतान पर भरोसा करते हैं, तो वे खुद को शैतान के हवाले कर देते हैं। नतीजतन, उन्हें शैतान द्वारा नुकसान पहुँचाया जाएगा और रौंदा जाएगा, और उन्हें अनंत आपदाओं और असीम दुखों का सामना करना पड़ेगा। इस तरह से लोग खुद को नुकसान पहुँचाते हैं और खुद अपना ही अंत कर लेते हैं। उस समय मुझे एहसास हुआ कि मैं कितनी मूर्ख, अंधी और दयनीय थी। मैंने देखा कि ज्ञान और विज्ञान के बारे में मेरे विचार सिर्फ जहर थे, शैतान द्वारा मुझे भ्रष्ट करने के उपकरण थे। इन सभी वर्षों में मुझे शैतान द्वारा जहर दिया जा रहा था और अब मुझे इसका बहुत पछतावा था। अपने दिल की गहराई से मैंने परमेश्वर के लिए एक सच्ची तड़प का अनुभव किया। मैं बाइबल में दर्ज नीनवे के लोगों की तरह व्यवहार करने की इच्छुक थी, ताकि मैं परमेश्वर के सामने जमीन पर लेटकर अपने पाप स्वीकार कर सकूँ और पश्चात्ताप कर सकूँ। मैं अपने सभी बुरे तौर-तरीके छोड़ देना चाहती थी और परमेश्वर द्वारा प्रदान किया गया मार्गदर्शन और जीविका स्वीकार करना चाहती थी। मैं परमेश्वर का अनुसरण करना चाहती थी और उसकी आराधना करना चाहती थी, इसलिए मैंने सक्रिय रूप से कलीसिया में खुद को परिचारिका का काम सौंपे जाने का अनुरोध किया। भाई-बहनों के साथ बातचीत के दौरान किसी ने मेरी बीमारी के कारण मुझे तुच्छ नहीं समझा या मुझे नीचा नहीं दिखाया। असल में उन्होंने मुझे बहुत मदद और समर्थन दिया और मुझे हमेशा लगा कि मैं उनके सच्चे प्यार से घिरी हुई हूँ।

इसी तरह कुछ समय बीत गया, लेकिन मेरी बीमारी अभी भी सुधर नहीं रही थी और इसलिए मैंने परमेश्वर से विनती करनी शुरू कर दी और उससे कहा कि वह स्वस्थ होने में मेरी मदद करे। लेकिन बहनों ने अपनी संगति में मुझसे कहा: "परमेश्वर सभी चीजों का रचयिता है और हम सब उसकी रचनाएँ हैं, इसलिए परमेश्वर हमसे कैसा भी व्यवहार क्यों न करे, हमें उसके आयोजन और व्यवस्थाएँ स्वीकार करनी ही पड़ती हैं। अगर हम परमेश्वर से चीजें माँगते हैं, तो हम अपनी विवेकहीनता ही दिखाते हैं। बीमारियों का इलाज करना, भूत भगाना और चमत्कार करना अनुग्रह के युग के दौरान परमेश्वर के कार्य के अंग थे, पर अब हम राज्य के युग में हैं और परमेश्वर का मुख्य कार्य अब हर चीज अपने वचनों के माध्यम से पूरी करना है, लोगों के भ्रष्ट स्वभाव निर्मल और परिवर्तित करने के लिए अपने वचनों का प्रयोग करना है। परमेश्वर हमें ऐसा इंसान बनाना चाहता है, जो उसकी आज्ञा मानें, उसके प्रति वफादार रहें, उसे जानें और उससे प्यार करें, ताकि वह ऐसे लोगों के समूह को अगले युग में ले जा सके। परमेश्वर प्यार और फर्माबरदारी चाहता है, जिसे लोग परमेश्वर को जानने के बाद स्वाभाविक रूप से प्रदर्शित करें। वह यह नहीं चाहता कि लोग अपनी बीमारियाँ ठीक होने की कृतज्ञता के भाव से उसका अनुसरण करें। जैसा कि परमेश्वर के वचनों में कहा गया है: 'लोगों का मानना है कि जब परमेश्वर मनुष्य को बचाता है, तो ऐसा वह उन्हें अपने आशीषों और अनुग्रह से प्रेरित करके करता है, ताकि वे अपने हृदय परमेश्वर को दे सकें। दूसरे शब्दों में, उसका मनुष्य को स्पर्श करना उसे बचाना है। इस तरह का उद्धार एक सौदा करके किया जाता है। केवल जब परमेश्वर मनुष्य को सौ गुना प्रदान करता है, तभी मनुष्य परमेश्वर के नाम के प्रति समर्पित होता है और उसके लिए अच्छा करने और उसे महिमामंडित करने का प्रयत्न करता है। यह मानवजाति के लिए परमेश्वर की अभिलाषा नहीं है। परमेश्वर पृथ्वी पर भ्रष्ट मानवता को बचाने के लिए कार्य करने आया है—इसमें कोई झूठ नहीं है। यदि होता, तो वह अपना कार्य करने के लिए व्यक्तिगत रूप से निश्चित ही नहीं आता। अतीत में, उद्धार के उसके साधन में परम प्रेम और करुणा दिखाना शामिल था, यहाँ तक कि उसने संपूर्ण मानवजाति के बदले में अपना सर्वस्व शैतान को दे दिया। वर्तमान अतीत जैसा नहीं है : आज तुम लोगों को दिया गया उद्धार अंतिम दिनों के समय में प्रत्येक व्यक्ति का उसके प्रकार के अनुसार वर्गीकरण किए जाने के दौरान घटित होता है; तुम लोगों के उद्धार का साधन प्रेम या करुणा नहीं है, बल्कि ताड़ना और न्याय है, ताकि मनुष्य को अधिक अच्छी तरह से बचाया जा सके' (वचन, खंड 1, परमेश्वर का प्रकटन और कार्य, मनुष्य के उद्धार के लिए तुम्हें सामाजिक प्रतिष्ठा के आशीष से दूर रहकर परमेश्वर की इच्छा को समझना चाहिए)। इसलिए हमें विश्लेषण करना चाहिए और समझना चाहिए कि किस तरह हम आशीर्वादों की इच्छा से प्रेरित होते हैं और किस तरह परमेश्वर के साथ हमारा रिश्ता लेनदेन का है। हमें परमेश्वर के वचन और अधिक पढ़ने चाहिए और उन्हें अपने जीवन में लागू करना चाहिए; परमेश्वर के वचनों के न्याय और ताड़ना को स्वीकार करना चाहिए, व्यवहार, काट-छाँट, परीक्षण और शोधन को स्वीकार करना चाहिए और अपने भ्रष्ट स्वभावों में शुद्धि और परिवर्तन हासिल करना चाहिए। आपकी बीमारी का ठीक होना या न होना परमेश्वर के हाथों में है, और हमें परमेश्वर के आयोजनों और व्यवस्थाओं के आगे समर्पण कर देना चाहिए।"

बहनों की संगति के जरिये मुझे समझ में आया कि अपने शैतानी स्वभाव को बदलने के लिए परमेश्वर का अनुग्रह प्राप्त करना ही काफी नहीं है। केवल परमेश्वर का अंत के दिनों का न्याय और ताड़ना स्वीकार करके ही हम अपने भ्रष्ट स्वभावों से छुटकारा पा सकते हैं, अपनी चेतना और विवेक पुन: प्राप्त कर सकते हैं, और इस तरह परमेश्वर का उद्धार प्राप्त कर सकते हैं और उसकी इच्छा के अनुरूप हो सकते हैं। वे सभी ईसाई, जो अंत के दिनों का परमेश्वर का कार्य स्वीकार नहीं करते, वे भी परमेश्वर का प्रचुर अनुग्रह बखूबी प्राप्त कर सकते हैं, पर वे अभी भी पाप करने और उन्हें स्वीकार करने के चक्र में जीते हैं। इसका कारण यह है कि उनके भ्रष्ट स्वभाव निर्मल नहीं किए गए हैं, और इसलिए वे परमेश्वर की कृपा और अनुग्रह प्राप्त करने के लक्ष्य के इर्द-गिर्द ही घूमते रहते हैं और उसी में खुद को खपा देते हैं। दूसरे शब्दों में, वे परमेश्वर के साथ एक सौदा करना चाहते हैं और इसलिए वे कभी भी उसका अनुमोदन प्राप्त नहीं कर पाएँगे। परमेश्वर की इच्छा समझने के बाद मैंने उससे अपनी बीमारी ठीक करने का अनुरोध करना बंद कर दिया और उसके बजाय परमेश्वर में विश्वास करने और उसकी आराधना करने की दृढ़ प्रतिज्ञा की, चाहे मेरी स्थिति कितनी भी अच्छी या बुरी क्यों न हो जाए। मैंने एक सृजित प्राणी के रूप में अपने कर्तव्यों का निर्वाह करने, सच्चाइयों का अनुसरण करने और अधिक ईमानदारी से परमेश्वर को जानने, अपने भ्रष्ट स्वभाव से छुटकारा पाने और परमेश्वर को संतुष्ट करने के लिए एक सच्चे इंसान की तरह जीने के लिए खुद को प्रतिबद्ध किया। जब मैंने इस सबको अमल में लाना शुरू किया, तो मुझे अपने दिल में बड़ी राहत महसूस हुई और अब मुझे अपनी बीमारी के दर्द से लाचार या प्रतिबंधित महसूस होना बंद हो गया, और मौत का उतना डर भी नहीं रहा। मैंने केवल खुद को पूरी तरह से परमेश्वर के हवाले करने और उसकी आज्ञाओं और व्यवस्थाओं का पालन करने की कामना की।

उसके बाद, मैं ईश्वर के वचन सुनने, सच्चाइयों के बारे में संगति करने और परमेश्वर की स्तुति के गीत गाने के लिए बार-बार भाई-बहनों से मिलती रही। मुझे लगा कि मेरा दिल बहुत समृद्ध हो गया है, और इस समृद्धि के साथ मेरी पीड़ा में कमी आई। इससे भी ज्यादा रहस्यमय यह रहा कि लगभग बिना पता चले मेरे पैरों की सुन्नता दूर होने लगी और मैं धीरे-धीरे चलने की क्षमता हासिल करने लगी और आखिरकार मैं व्हीलचेयर पर बिल्कुल भी निर्भर नहीं रही। इससे भी ज्यादा अप्रत्याशित यह रहा कि एक दिन मेरी दृष्टि अचानक लौट आई और मैं परमेश्वर के वचनों की किताबों में छपे शब्द देख पाने में सक्षम हो गई। अंतत: मैं परमेश्वर के वचन देख सकती थी! मुझे इस पर विश्वास नहीं हुआ, पर मैंने सचमुच एक चमत्कार का अनुभव किया था। मुझे दिल में जो खुशी महसूस हुई, वह अवर्णनीय थी, और इसलिए मैं परमेश्वर को धन्यवाद देते हुए और उसकी स्तुति करते हुए लगातार उससे प्रार्थना करने लगी। जब मैंने रोमांचित होकर अपने पति को यह खुशखबरी सुनाई, तो वे भावनाओं से अभिभूत हो गए। आँखों में आँसू लिए वे बार-बार चिल्लाने लगे, "धन्यवाद परमेश्वर, धन्यवाद परमेश्वर!" हाँ, यह सच है—मैंने परमेश्वर के सामने बस जरा-सा समर्पण किया और परमेश्वर ने मुझ पर यह महान कृपा कर दी। मैंने गहराई से महसूस किया कि भले ही अंत के दिनों के परमेश्वर के कार्य में चमत्कार करना शामिल न हो, लेकिन परमेश्वर के वचनों का अधिकार परमेश्वर के चमत्कारों के अधिकार से कहीं बढ़कर है। परमेश्वर वास्तव में सर्वशक्तिमान परमेश्वर है, परमेश्वर जो लोगों से प्यार करता है!

एक दिन मेरे पति जिला अस्पताल में थे कि अचानक उन्हें वह डॉक्टर दिखा, जो मेरे इलाज के लिए मुख्य रूप से जिम्मेदार था। डॉक्टर ने उनसे पूछा कि मेरी गुर्दे की बीमारी का इलाज कैसा चल रहा है और क्या मुझे डायलिसिस करवाना पड़ रहा है। मेरे पति ने जवाब दिया: "उसे डायलिसिस नहीं करवाना पड़ा, लेकिन उसकी हालत में पहले से सुधार हो रहा है। वह अब चल सकती है और देख भी सकती है!" डॉक्टर बहुत हैरान हुआ और बोला: "अच्छा, यह तो चमत्कार हो गया। मैंने तो सोचा था, वह अब तक डायलिसिस पर आ गई होगी।"

आजकल मैं एक सामान्य जीवन जीती हूँ। मेरे रिश्तेदार, दोस्त और पड़ोसी हमेशा आश्चर्य व्यक्त करते हैं और ऐसी बातें कहते हैं: "मैंने कभी नहीं सोचा था कि तुम्हारी हालत इतनी जल्दी सुधर जाएगी। शारीरिक और मानसिक रूप से तुम एक सामान्य व्यक्ति की तरह लगती हो!" जब भी मैं ऐसा कुछ सुनती हूँ, तो चुपचाप परमेश्वर के प्रति कृतज्ञता के कुछ शब्द कह देती हूँ: "परमेश्वर, अपने प्रति प्रदर्शित तुम्हारे प्यार और तुम्हारे उद्धार को मैं जिंदगी भर नहीं भूलूँगी। हालाँकि मैं तुम्हारे लिए कुछ नहीं कर सकती, लेकिन तुम्हारे प्रेम का बदला चुकाने के लिए मैं अपने बाकी जीवन में तुम्हारा अनुसरण करने, तुम्हारी आराधना करने और तुम्हारे द्वारा पैदा किए गए प्राणियों में से एक के रूप में अपने कर्तव्य निभाने का संकल्प करती हूँ।" मैं अत्यधिक भ्रष्ट रही हूँ, मैंने पहले कभी परमेश्वर का अस्तित्व स्वीकार नहीं किया था, और मैंने बार-बार परमेश्वर के उद्धार से इनकार किया था, लेकिन न केवल परमेश्वर ने मेरे अपराधों के कारण मुझसे नाराज़ नहीं हुआ, वरन् उसने मुझे वास्तव में शानदार तरीके से बचाया भी। मुझे परमेश्वर की असीम दया प्राप्त हुई है, और मैं जानती हूँ कि मैं इस अनुग्रह के लिए पूरी तरह से अयोग्य हूँ। इन सशक्त और स्थायी अनुभवों ने मुझे दिखाया है कि विज्ञान और ज्ञान लोगों को नहीं बचा सकते, वे केवल लोगों को अनंत पीड़ा, भय और मृत्यु ही दे सकते हैं। केवल ब्रह्मांड में हर चीज का स्रष्टा और शासक ही मनुष्यों को जीवन दे सकता है और उनकी जरूरतों का निर्वाह कर सकता है। परमेश्वर मानव-जाति के अस्तित्व का एकमात्र आधार है, और वह मानव-जाति की एकमात्र आशा और मुक्ति है। लोगों की अच्छी नियति प्राप्त करने की एकमात्र उम्मीद परमेश्वर की आराधना करना है। मैं परमेश्वर को धन्यवाद देती हूँ कि उसने मेरी जैसी इंसान को शैतान के प्रभाव से बचाया, जो शैतान द्वारा बुरी तरह से छली गई थी और मौत के करीब पहुँच गई थी। परमेश्वर, सभी चीजों का सिरजनहार, मुझे जीवन में वापस लाया और वापस अपने सामने लाया। मैं अब जीवन के शानदार पथ पर चलती हूँ!

